ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಸಂಪಾದಕರ ನುಡಿ
ಹಂಪಿಯ ಕನ್ನಡ ವಿಶ್ವವಿದ್ಯಾಲಯ ತಾನು ಯೋಜಿಸಿದ ‘ಸಮಗ್ರ ಕನ್ನಡ ಜೈನಸಾಹಿತ್ಯ’ದ ಸರಣಿಗಾಗಿ ‘ಬ್ರಹ್ಮಶಿವ – ವೃತ್ತವಿಲಾಸಂಪುಟ’ದ ಭಾಗವಾದ ಕವಿ ಬ್ರಹ್ಮಶಿವನ ‘ಸಮಯಪರೀಕ್ಷೆ’ ಸಂಪಾದಿಸಿಕೊಡುವ ಹಾಗೆ ತನ್ನ ೨೧ – ೭ – ೨೦೦೭ರ ಪತ್ರದಲ್ಲಿ ನನ್ನನ್ನು ಕೋರಿತು. ಆ ಕೆಲಸವನ್ನು ನಾನು ನನಗೆ ಸಂದ ಗೌರವವೆಂದು ಒಪ್ಪಿ ಯಥಾಶಕ್ತಿ ನಿರ್ವಹಿಸಿದ್ದೇನೆ. ಈ ಅವಕಾಶವನ್ನು ನನಗೆ ಮಾಡಿಕೊಟ್ಟ ಮಾನ್ಯ ಕುಲಪತಿಗಳಿಗೂ ಪ್ರಸಾರಾಂಗದ ಮಾನ್ಯ ನಿರ್ದೇಶಕರಿಗೂ ನನ್ನ ಕೃತಜ್ಞತೆಗಳನ್ನು ಸಲ್ಲಿಸುತ್ತೇನೆ.
ಈ ಸಂಪಾದನಕಾರ್ಯದಲ್ಲಿ ನಾನು ಅನುಸರಿಸಿದ ಕ್ರಮವನ್ನು ಕುರಿತು ಕೆಲವು ಮಾತುಗಳನ್ನು ಹೇಳುವುದು ಅಗತ್ಯ.
ಬಿ.ಎಸ್‌. ಕುಲಕರ್ಣಿಯವರು ನಾಲ್ಕು ಹಸ್ತಪ್ರತಿಗಳ ಆಧಾರದಿಂದ ಸಂಪಾದಿಸಿ, ಧಾರವಾಡದ ಕನ್ನಡ ಸಂಶೋಧನ ಸಂಸ್ಥೆಯ ಮೂಲಕ ೧೯೫೮ರಲ್ಲಿ ಪ್ರಕಟಿಸಿದ ಮುದ್ರಿತಪ್ರತಿಯನ್ನು ಆಧಾರಪ್ರತಿಯನ್ನಾಗಿಟ್ಟುಕೊಂಡಿದ್ದೇನೆ. ಈಗ ದಶಕಗಳ ಕಾಲದಿಂದ ಆಸಕ್ತರು ತಮ್ಮ ಅಭ್ಯಾಸ ಸಂಶೋಧನೆಗಳಿಗಾಗಿ ಈ ಮುದ್ರಿತಗ್ರಂಥವನ್ನೇ ಬಳಸುತ್ತ ಬಂದಿರುವುದು ತಿಳಿದ ಸಂಗತಿ. ಕುಲಕರ್ಣಿಯವರು ಕೃತಿಯ ಸಂಪಾದನೆಯಲ್ಲಿ ಆಧಾರಪ್ರತಿಯಾಗಿ ತಾವು ಗ್ರಹಿಸಿದ ಹಸ್ತಪ್ರತಿಗೆ (ಇದು ಶ್ರವಣಬೆಳಗೊಳದ ಹಸ್ತಪ್ರತಿಭಂಡಾರದಲ್ಲಿ ನಿಕ್ಷೇಪಗೊಂಡಿರುವಂತೆ ತೋರುವುದು) ಹತ್ತಿರವಾಗುವಂತೆ ಗ್ರಂಥಪಾಠವನ್ನು ಒಪ್ಪಿರುವ ಕಾರಣದಿಂದ ಸಾಮಾನ್ಯ ಲಿಪಿಕಾರಸ್ಖಾಲಿತ್ಯಗಳೂ ಪದಚ್ಛೇದದೋಷಗಳೂ ತ್ರುಟಿತಭಾಗಗಳೂ ಇತರ ವಿಧದ ಕ್ಲೇಶಗಳೂ ಹಾಗೆಯೇ ಉಳಿದುಕೊಳ್ಳುವಂತಾಗಿದೆ. ಎಷ್ಟೋ ಕಡೆ ಪದ್ಯಗಳ ತಾತ್ಪರ್ಯವೇ ತಿಳಿಯದಂತಾಗಿದೆ. ಹೀಗಾಗಿ ಹೊಸ ಪರಿಷ್ಕರಣವೊಂದರ ಅಗತ್ಯ ಅನಿವಾರ್ಯವಾಗಿ ಇದ್ದಿತು.
ಪ್ರಸ್ತುತ ಪರಿಷ್ಕರಣಕ್ಕೆ ನಾನು ಶ್ರವಣಬೆಳಗೊಳದ ಹಸ್ತಪ್ರತಿಭಂಡಾರದಲ್ಲಿರುವ ಎರಡು ಹಸ್ತಪ್ರತಿಗಳಿಂದಲೂ ಮೈಸೂರಿನ ಕುವೆಂಪು ಕನ್ನಡ ಅಧ್ಯಯನ ಸಂಸ್ಥೆಯ ಹಸ್ತಪ್ರತಿಭಂಡಾರದಲ್ಲಿರುವ ಎರಡು ಹಸ್ತಪ್ರತಿಗಳಿಂದಲೂ ಸಹಾಯಪಡೆದಿದ್ದೇನೆ. ಬಗೆಬಗೆಯ ಲಿಪಿಕಾರಸ್ಖಾಲಿತ್ಯಗಳೂ ಸಂದಿಗ್ಧತೆಗಳೂ ಪಾಠಕ್ಲೇಶಗಳೂ ತ್ರುಟಿತಗಳೂ ಇರುವೆಡೆಗಳಲ್ಲೆಲ್ಲ ಪ್ರತ್ಯೇಕವಾಗಿ ಪಾಠಾಂತರಗಳನ್ನು ಆ ಹಸ್ತಪ್ರತಿಗಳಿಂದ ಗುರುತಿಸಿಕೊಂಡು ಹೊಸದಾಗಿಯೇ ಗ್ರಂಥವನ್ನು ಪರಿಷ್ಕರಿಸಿದ್ದೇನೆ. ಬಿ.ಎಸ್. ಸಣ್ಣಯ್ಯನವರು ಶ್ರವಣಬೆಳಗೊಳದ ಹಸ್ತಪ್ರತಿಗಳಿಂದಲೂ ವೈ.ಸಿ. ಭಾನುಮತಿಯವರು ಕುವೆಂಪು ಕನ್ನಡ ಅಧ್ಯಯನ ಸಂಸ್ಥೆಯ ಹಸ್ತಪ್ರತಿಗಳಿಂದಲೂ ನನಗಾಗಿ ಪಾಠಾಂತರಗಳನ್ನು ಗುರುತಿಸಿಕೊಟ್ಟಿದ್ದಾರೆ. ಈ ವಿಷಯದಲ್ಲಿ ಕುವೆಂಪು ಕನ್ನಡ ಅಧ್ಯಯನ ಸಂಸ್ಥೆಯ ಹಸ್ತಪ್ರತಿಗಳಿಂದ ಹೆಚ್ಚಿನ ಸಹಾಯವಾಗಿದೆ. ಹಳೆಯ ಪರಿಷ್ಕರಣದ ಅನೇಕ ಅರೆಕೊರೆಗಳು ಸೇರ್ಪಡುವಂತಾಗಿದೆ. ಸಮಯಪರೀಕ್ಷೆಯ ಹಸ್ತಪ್ರತಿಗಳನ್ನು ಬಳಸಿಕೊಳ್ಳಲು ಅವಕಾಶ ವಿತ್ತ ಶ್ರವಣಬೆಳಗೊಲದ ಪೂಜ್ಯ ಸ್ವಾಮೀಜಿಯವರಿಗೂ ಕುವೆಂಪು ಕನ್ನಡ ಅಧ್ಯಯನ ಸಂಸ್ಥೆಯ ಮಾನ್ಯ ನಿರ್ದೇಶಕರಿಗೂ, ಪಾಠಾಂತರಗಳನ್ನು ಗುರುತಿಸಿಕೊಟ್ಟ ಬಿ.ಎಸ್.ಸಣ್ಣಯ್ಯನವರಿಗೂ ವೈ.ಸಿ. ಭಾನುಮತಿಯವರಿಗೂ ನನ್ನ ಕೃತಜ್ಞತೆಗಳು ಸಲ್ಲುತ್ತವೆ. ವಿಶೇಷವಾಗಿ ವೈ.ಸಿ. ಭಾನುಮತಿಯವರ ಸಹಾಯವನ್ನು ನಾನು ನೆನೆಯುತ್ತೇನೆ.
ಪ್ರಸ್ತುತ ಪರಿಷ್ಕರಣದಲ್ಲಿ, ಬಿ.ಎಸ್. ಕುಲಕರ್ಣಿಯವರು ತಮ್ಮ ಪರಿಷ್ಕರಣದ ಅನುಭಂಧದಲ್ಲಿ ಕೊಟ್ಟಿರುವ ಅಧಿಕಪಾಠವನ್ನು, ಅದು ಏಕೈಕಪ್ರತಿಯ ಪಾಠವಾಗಿರುವುದರಿಂದಲೂ ಇತರ ಕಾರಣಗಳಿಮದಲೂ ಸೇರಿಸಿಲ್ಲ. ಅಲ್ಲಿಯೂ ಒಳ್ಳೆಯ ಪದ್ಯಗಳಿವೆ. ಮುಂದೆ ಈ ಕೃತಿಯ ಕಾರಣಗಳಿಂದಲೂ ಸೇರಿಸಿಲ್ಲ. ಅಲ್ಲಿಯೂ ಒಳ್ಳೆಯ ಪದ್ಯಗಳಿವೆ. ಮುಂದೆ ಈ ಕೃತಿಯ ಸವಿಮರ್ಶಪಾಠಪರಿಷ್ಕರಣವನ್ನು ಸಿದ್ಧಪಡಿಸುವವರು ಆ ಪ್ರತಿಯ ಪಾಠಗಳನ್ನೂ ಉಚಿತವರಿತ್ತು. ಬಳಸಬಹುದಾಗಿದೆ.
ಪ್ರಸ್ತುತ ಪರಿಷ್ಕರಣ ಹೊಸದಾಗಿ ಹಸ್ತಪ್ರತಿಗಳ ಸಹಾಯವನ್ನು ಪಡೆದು ಸಂಪಾದನೆಗೊಂಡಿರುವುದರಿಂದ ಇನ್ನು ಮುಂದೆ ಈ ವಿಶಿಷ್ಟಗ್ರಂಥದ ವಾಚನ, ಅಭ್ಯಾಸ ಮತ್ತು ಸಂಶೋಧನೆಗಳು ಅನುಕೂಲಕರವಾಗಿ ನಡೆಯುವುದು ಸಾಧ್ಯವೆಂದು ನನ್ನ ನಂಬಿಕೆ. ಪಾಠಪರಿಷ್ಕರಣಪಟ್ಟಿಕೆಯಲ್ಲಿ (ಅನುಬಂಧ: ೨) ಮುಖ್ಯಪಾಠಭೇದಗಳನ್ನು ಪಟ್ಟಿಮಾಡಿಕೊಟ್ಟಿದೆ; ಸಂಪಾದಕೀಯವಾದ ಊಹಾಪಾಠಗಳನ್ನು ಚೌಕಕಂಸಗಳಲ್ಲಿ ತೋರಿಸಿದೆ.
ಕೆಲವು ಅನುಬಂಧಗಳನ್ನು ಗ್ರಂಥದ ಕೊನೆಯಲ್ಲಿ ಸೇರಿಸಿದೆ. ಅವುಗಳ ಅನುಕ್ರಮ ಹೀಗೆ:
ತ್ರೈಲೋಕ್ಯಚೂಡಾಮಣಿಸ್ತೋತ್ರ
ಸಮಯಪರೀಕ್ಷೆಗೆ ಸಂಬಂಧಿಸಿ –
೧. ಸಾಂಸ್ಕೃತಿಕಪದಕೋಶ
೨. ಜೈನಪಾರಿಭಾಷಿಕಪದಕೋಶ
೩. ಶಬ್ದಾರ್ಥಕೋಶ
೪. ಪಾಠಪರಿಷ್ಕರಣಪಟ್ಟಿಕೆ
೫. ಅಭ್ಯಾಸಸೂಚಿ
ಇವುಗಳ ಸಿದ್ಧತೆಯಲ್ಲಿಯೂ ನಾಣು ಕೆಲವರು ಮಿತ್ರರ ಸಹಾಯಪಡೆದಿದ್ದೇನೆ.
೧. ತ್ರೈಲೋಕ್ಯಚೂಡಾಮಣಿ ಸ್ತೋತ್ರದ ಸಂಪಾದನೆಗೆ ಕೆ. ಅನಂತರಾಮು ಅವರ ಪರಿಷ್ಕರಣವನ್ನು ಆಧಾರಪ್ರತಿಯಾಗಿ ಗ್ರಹಿಸಿದ್ದೇನೆ.
೨. ಪಾಠಪರಿಷ್ಕರಣಪಟ್ಟಿಕೆ : ಕುವೆಂಪು ಕನ್ನಡ ಅಧ್ಯಯನ ಸಂಸ್ಥೆಯ ಹಸ್ತಪ್ರತಿಗಳಿಂದ ಸ್ವೀಕರಿಸಿರುವ ಪಾಠಗಳನ್ನು ತುಲನಾತ್ಮಕವಾಗಿ ಗುರುತಿಸಿದ್ದೇನೆ.
೩. ಜೈನಪಾರಿಭಾಷಿಕಪದಕೋಶ: ಕೆಲವು ಮುಖ್ಯವಾದ ಜೈನಧರ್ಮದ ಪರಿಭಾಷೆಯ ಶಬ್ದದಗಳಿಗೆ ಇಲ್ಲಿ ವಿವರಣೆ ನೀಡಿದೆ. ಇದನ್ನು ಕೆ. ಅನಂತರಾಮು ಅವರು ಸಿದ್ಧಪಡಿಸಿದ್ದಾರೆ.
೪. ಸಾಂಸ್ಕೃತಿಕಪದಕೋಶ: ಸಾಂಸ್ಕೃತಿಕ ಮಹತ್ತ್ವದ ಕೆಲವು ಶಬ್ದಗಳನ್ನು ಆಸಕ್ತರ ಕುತೂಹಲಕ್ಕಾಗಿ ಇಲ್ಲಿ ಪಟ್ಟಿಮಾಡಿಕೊಟ್ಟಿದೆ. ಇದನ್ನು ಕೂಡ ಕೆ. ಅನಂತರಾಮು ಸಿದ್ಧಪಡಿಸಿದ್ದಾರೆ.
೫. ಶಬ್ದಾರ್ಥಕೋಶ: ಅಭ್ಯಾಸಿಗಳ ಅನುಕೂಲಕ್ಕಾಗಿ ತಕ್ಕಮಟ್ಟಿಗೆ ವಿಸ್ತಾರವಾಗಿಯೇ ಈ ಕೋಶವನ್ನು ಸಿದ್ಧಪಡಿಸಿದ್ದೇನೆ. ಹೀಗಿದ್ದೂ, ಕೆಲವು ಕಡೆ ಶಬ್ದೂಪಗಳೂ ಅರ್ಥವಿವರಣೆಗಳೂ ಇನ್ನು ವಿಶದ ಪಡಬೇಕಾಗಿವೆ. ವಕಾರತ್ರಯ, ಚಕಾರಚತುಷ್ಯದ ವಿವರಣೆ ನೀಡಿದವರು ವಿದ್ವಾನ್ ಎಚ್‌.ವಿ. ನಾಗರಾಜ ರಾವ್ ಅವರು.
೬. ಅಭ್ಯಾಸಸೂಚಿ: ‘ಸಮಯ ಪರೀಕ್ಷೆ’ಯ ಕವಿ ಮತ್ತು ಕೃತಿಗಳ ಅಭ್ಯಾಸಕ್ಕೆ ಸಹಾಯವಾಗಲೆಂದು ಈ ಸೂಚಿಯನ್ನು ಇಲ್ಲಿ ಕೊಟ್ಟಿದೆ. ಇದನ್ನು ಸಿದ್ಧಪಡಿಸಿರುವವರು. ಬೆಂಗಳೂರು ಆಚಾರ್ಯಪಾಠಶಾಲಾ ಕಾಲೇಜು ಗ್ರಂಥಪಾಲರಾದ ಎಸ್‌. ಕಾರ್ತಿಕ್ ಅವರು.
ಹೀಗೆ ಸಹಾಯವಾದ ಎಲ್ಲರಿಗೂ ನನ್ನ ಕೃತಜ್ಞತೆಗಳು ಸಲ್ಲುತ್ತವೆ. ಮುದ್ರಾಕ್ಷರಗಳನ್ನು ವಿನ್ಯಾಸಗೊಳಿಸಿದ ಪ್ರೊ. ಎಸ್‌. ವಿದ್ಯಾಶಂಕರ ಅವರಿಗೂ ನನ್ನ ಕೃತಜ್ಞತೆಗಳು.
ಟಿ.ವಿ. ವೆಂಕಟಾಚಲ ಶಾಸ್ತ್ರೀ
ಮೈಸೂರು ೨೬.೮.೨೦೦೮
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಅಱಿವುದು ಧರ್ಮಮಂ ಕಾವ್ಯಧರ್ಮಮುಮಂ
ಕನ್ನಡ ವಿಶ್ವವಿದ್ಯಾಲಯವು ಕರ್ನಾಟಕ ಸರಕಾರದ ಆರ್ಥಿಕ ನೆರವಿನಿಂದ ರೂಪಿಸಿ, ಪ್ರಕಟಿಸುತ್ತಿರುವ ಸಮಗ್ರ ಕನ್ನಡ ಜೈನಸಾಹಿತ್ಯ ಸಂಪುಟಗಳ ಯೋಜನೆಯು ಕನ್ನಡ ಸಾಹಿತ್ಯ ಚರಿತ್ರೆಯಲ್ಲಿಯೇ ಮಹತ್ವಪೂರ್ಣವಾದದ್ದು. ೨೦೦೬ರ ಶ್ರವಣಬೆಳಗೊಳದ ಐತಿಹಾಸಿಕ ಗೊಮ್ಮಟ ಮಹಾಮಸ್ತಕಾಭಿಷೇಕದ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾಲಯ ಹಂಪಿಯ ಈ ಸಮಗ್ರ ಕನ್ನಡ ಜೈನಸಾಹಿತ್ಯ ಸಂಪುಟಗಳ ಯೋಜನೆಯನ್ನು ರೂಪಿಸಿ ಕರ್ನಾಟಕ ಸರ್ಕಾರಕ್ಕೆ ಸಲ್ಲಿಸಿತು. ಕರ್ನಾಟಕ ಸರ್ಕಾರವು ಈಗಾಗಲೇ ಸಮಗ್ರ ವಚನಸಾಹಿತ್ಯ ಮತ್ತು ದಾಸಸಾಹಿತ್ಯ ಸಂಪುಟಗಳನ್ನು ಹೊರತಂದಿದ್ದು, ಈಗ ಸಮಗ್ರ ಜೈನಸಾಹಿತ್ಯ ಸಂಪುಟಗಳ ಪ್ರಕಟಣೆಯ ಮೂಲಕ ಪ್ರಾಚೀನ ಕನ್ನಡ ಸಾಹಿತ್ಯದ ಬಹಳ ಮಹತ್ವದ ಶರೀರವೊಂದನ್ನು ಪೂರ್ಣಗೊಳಿಸುತ್ತಿದೆ. ಈ ಸಮಗ್ರ ಜೈನಸಾಹಿತ್ಯ ಸಂಪುಟದ ಯೋಜನೆಯನ್ನು ೨೦೦೬ರ ಶ್ರವಣಬೆಳಗೊಳದ ಮಹಾಮಸ್ತಕಾಭಿಷೇಕ ಮಾಡಿದ ಪುಣ್ಯಕ್ಕೆ ಪಾತ್ರವಾಗಿದೆ. ಈ ಯೋಜನೆಯ ಮಹತ್ವವನ್ನು ಮನಗಂಡು ಉದಾರವಾದ ಆರ್ಥಿಕ ನೆರವು ನೀಡಿದ ಆಗಿನ ಸನ್ಮಾನ್ಯ ಮುಖ್ಯಮಂತ್ರಿಗಳಾದ ಶ್ರೀ ಎನ್‌.ಧರ್ಮಸಿಂಗ್ ಅವರಿಗೂ ಉಪಮುಖ್ಯಮಂತ್ರಿಗಳಾದ ಸನ್ಮಾನ್ಯ ಶ್ರೀ ಎಂ.ಪಿ. ಪ್ರಕಾಶ್ ಅವರಿಗೂ ಸನ್ಮಾನ್ಯ ಲೋಕೋಪಯೋಗಿ ಸಚಿವರಾದ ಶ್ರೀ ಎಚ್‌.ಡಿ. ರೇವಣ್ಣ ಅವರಿಗೂ ವಿಶೇಷ ಕೃತಜ್ಞತೆಗಳನ್ನು ಸಲ್ಲಿಸುತ್ತೇನೆ. ಅಂದು ಚಾಲನೆಗೊಂಡ ಯೋಜನೆಗೆ ಮತ್ತೆ ಜೀವ ತುಂಬಿದ ಈಗಿನ ಮಾನ್ಯ ಮುಖ್ಯಮಂತ್ರಿಗಳಾದ ಶ್ರೀ ಎಚ್‌.ಡಿ. ಕುಮಾರಸ್ವಾಮಿ, ಉಪಮುಖ್ಯಮಂತ್ರಿಗಳಾದ ಶ್ರೀ ಬಿ.ಎಸ್‌. ಯಡಿಯೂರಪ್ಪ ಅವರಿಗೆ ವಿಶೇಷ ವಂದನೆಗಳನ್ನು ಸಲ್ಲಿಸುತ್ತೇನೆ. ಈ ಪ್ರಸ್ತಾವವನ್ನು ವಿಧಾನ ಪರಿಷತ್ತಿನಲ್ಲಿ ಮಂಡಿಸಿದ ಪರಿಷತ್ತಿನ ಸದಸ್ಯರಾದ ಡಾ. ಎಂ.ಆರ್. ತಂಗಾ, ಡಾ. ಚಂದ್ರಶೇಖರ ಕಂಬಾರ, ಡಾ. ಎಲ್. ಹನುಮಂತಯ್ಯ, ಶ್ರೀ ಹಸನಬ್ಬ ಅವರ ನೆರವನ್ನು ವಿಶೇಷವಾಗಿ ಸ್ಮರಿಸುತ್ತೇನೆ. ಕನ್ನಡದ ಹಿರಿಯ ಸಾಹಿತಿಗಳಾದ ಮತ್ತು ಜೈನಸಾಹಿತ್ಯದಲ್ಲಿ ವಿಶೇಷ ಪಾಂಡಿತ್ಯವುಳ್ಳ ಡಾ. ಹಂಪ, ನಾಗರಾಜಯ್ಯ ಮತ್ತು ಡಾ. ಕಮಲಾ ಹಂಪನಾ ಅವರು ಈ ಸಂಪುಟಗಳ ರೂಪರೇಷೆಯಿಂದ ತೊಡಗಿ ಕರ್ನಾಟಕ ಸರ್ಕಾರಕ್ಕೆ ಇದರ ಮಹತ್ವವನ್ನು ಮನವರಿಗೆ ಮಾಡಿಕೊಡುವವರೆಗೆ ವಿಶೇಷವಾದ ಕಾಳಜಿ ವಹಿಸಿ ಸಹಕರಿಸಿದ್ದಾರೆ.
ಪ್ರಾಚೀನ ಕನ್ನಡ ಸಾಹಿತ್ಯ ಆರಂಭವಾಗುವುದೇ ಜೈನ ಸಾಹಿತ್ಯ ಕೃತಿಗಳ ಮೂಲಕ. ಆದಿಕವಿ ಪಂಪನ ವಿಕ್ರಮಾರ್ಜುನ ವಿಜಯ ಮತ್ತು ಆದಿಪುರಾಣಗಳು ಕನ್ನಡ ಸಾಹಿತ್ಯದ ಮೊತ್ತಮೊದಲ ಮಹಾಕಾವ್ಯಗಳು. ಶಿವಕೋಟ್ಯಾಚಾರ್ಯನ ವೊಡ್ಡಾರಾಧನೆ ಕನ್ನಡದ ಮೊತ್ತಮೊದಲ ಉಪಲಬ್ಧ ಗದ್ಯ ಗ್ರಂಥ. ಸಂಸ್ಕೃತವೇ ಸಾಹಿತ್ಯನಿರ್ಮಾಣದ ಪ್ರಧಾನ ಭಾಷೆಯಾಗಿದ್ದ ಭಾರತ ದೇಶದಲ್ಲಿ ಕನ್ನಡದಂತಹ ಪ್ರಾದೇಶಿಕ ಭಾಷೆಯಲ್ಲಿ ಕಾವ್ಯರಚನೆ ಮಾಡುವ ಮೂಲಕ ಜೈನಕವಿಗಳು, ಪ್ರಾದೇಶಿಕ ಸಾಹಿತ್ಯ ನಿರ್ಮಾಣಕ್ಕೆ ನಾಂದಿ ಹಾಡಿದರು. ಆದಿಕವಿ ಪಂಪ ಇದು ನಿಚ್ಚಂ ಪೊಸತು ಅರ್ಣವಂಬೋಲ್ ಅತಿ ಗಂಭೀರಂ ಕವಿತ್ವಂ ಎಂದು ಹೇಳಿದ್ದಾನೆ. ಪಂಪಕವಿಯು ಆದಿಪುರಾಣದಲ್ಲಿ ಆದಿನಾಥನ ಭವಾವಳಿಗಳನ್ನು ಮತ್ತು ಆತನ ಮಕ್ಕಳಾದ ಭರತ ಬಾಹುಬಲಿಯರು ರಾಜ್ಯದ ಒಡೆತನಕ್ಕಾಗಿ ಪರಸ್ಪರ ಎದುರಾಳಿಗಳಾಗುವ ಸನ್ನಿವೇಶವನ್ನು ಚಿತ್ರಿಸಿದ್ದಾನೆ. ಅಣ್ಣ ತಮ್ಮಂದಿರ ನಡುವೆ ಮುಖಾಮುಖಿ ಯುದ್ಧದಲ್ಲಿ ಅಣ್ಣ ಭರತ ಸೋಲುತ್ತಾನೆ, ತಮ್ಮ ಬಾಹುಬಲಿ ಗೆಲ್ಲುತ್ತಾನೆ. ಆದರೆ ಈ ರೀತಿ ಗೆದ್ದ ಬಾಹುಬಲಿಯು ರಾಜ್ಯದ ಒಡೆತನವನ್ನು ನಿರಾಕರಿಸಿ ವೈರಾಗ್ಯಪರನಾಗಿ ಪ್ರತಿಮಾ ಯೋಗದಲ್ಲಿ ನಿಂತು ಗೊಮ್ಮಟನಾಗುತ್ತಾನೆ. ಅಂತಹ ವೈರಾಗ್ಯದ ಪ್ರತಿಮೆಯಾದ ಗೊಮ್ಮಟನ ಮಹಾಮಸ್ತಕಾಭಿಷೇಕದ ನೆನಪಿಗಾಗಿ ಕನ್ನಡ ಸಾಹಿತ್ಯದ ಗೊಮ್ಮಟ ಸದೃಶ ಜೈನಕೃತಿಗಳನ್ನು ಮತ್ತೆ ಹೊಸದಾಗಿ ಶುಭ್ರಗೊಳಿಸಿ ಸಾಹಿತ್ಯ ಮತ್ತು ಶಾಸ್ತ್ರದ ವಿಭಿನ್ನ ಅರ್ಚನೆಗಳ ಮೂಲಕ ಅವುಗಳಿಗೆ ಪ್ರಕಟಣೆಯ ಅಭಿಷೇಕವನ್ನು ಮಾಡಲಾಗಿದೆ.
ಆದಿಕವಿ ಪಂಪನು ತನ್ನ ವಿಕ್ರಮಾರ್ಜುನ ವಿಜಯದಲ್ಲಿ ಬೆಳಗುವೆನಿಲ್ಲಿ ಲೌಕಿಕಮಂ ಅಲ್ಲಿ ಜಿನಾಗಮಮಂ ಎಂದು ಹೇಳಿಕೊಂಡಿದ್ದಾನೆ. ಹೀಗಾಗಿ ಪ್ರಾಚೀನ ಕಾವ್ಯಗಳಲ್ಲಿ ಲೌಕಿಕ ಮತ್ತು ಆಗಮಿಕ ಎನ್ನುವ ಕಾವ್ಯ ಮತ್ತು ಪುರಾಣಗಳ ನಿರ್ಮಾಣದ ಒಂದು ಪರಂಪರೆ ಕಾಣಿಸಿಕೊಳ್ಳುತ್ತದೆ. ಪಂಪನಿಂದ ತೊಡಗಿ ಪೊನ್ನ ರನ್ನರಿಂದ ಮುಂದುವರಿದು ಮುಂದಿನ ಕವಿಗಳಲ್ಲಿ ಆಗಮಿಕ ಕಾವ್ಯಗಳಾದ ತೀರ್ಥಂಕರರ ಪುರಾಣ ಕೃತಿಗಳ ನಿರ್ಮಾಣ ಒಂದು ನೋಂಪಿಯಂತೆ ಕಾಣಸಿಗುತ್ತದೆ. ಇನ್ನೊಂದು ಕಡೆ ನಯಸೇನ, ಜನ್ನ, ಬ್ರಹ್ಮಶಿವ, ವೃತ್ತವಿಲಾಸರಂತಹ ಕವಿಗಳು ಲೌಕಿಕ ಕಥೆಗಳಿಗೆ ಜೈನ ಆವರಣವನ್ನು ನಿರ್ಮಾಣ ಮಾಡಿ ಲೌಕಿಕ – ಧಾರ್ಮಿಕಗಳನ್ನು ಒಂದುಗೂಡಿಸುವ ವಿಶಿಷ್ಟ ಕಲೆಗಾರಿಕೆಯನ್ನು ಮೆರೆಯುತ್ತಾರೆ. ಹೀಗೆ ೨೪ ತೀರ್ಥಂಕರರ ಪುರಾಣಕಾವ್ಯ ಒಂದು ಧಾರೆಯಾದರೆ ಚರಿತ್ರೆ ಲೌಕಿಕಕಥೆ ನೀತಿಕಥೆಗಳ ಮೂಲಕ ಸಮಕಾಲೀನ ಬದುಕಿಗೆ ಸ್ಪಂದಿಸಿದ ವೈವಿಧ್ಯಮಯ ಕಾವ್ಯಪರಂಪರೆ ಪ್ರಾಚೀನ ಜೈನಸಾಹಿತ್ಯದ ಇನ್ನೊಂದು ಮುಖ್ಯಧಾರೆಯಾಗಿದೆ. ಇದರೊಂದಿಗೆ ಗದ್ಯ ಸಾಹಿತ್ಯದ ದೃಷ್ಟಿಯಿಂದ ಶಿವಕೋಟ್ಯಾಚಾರ್ಯನ ವೊಡ್ಡಾರಾಧನೆ ಮತ್ತು ಚಾವುಂಡರಾಯನ ಚಾವುಂಡರಾಯ ಪುರಾಣ ಇನ್ನೊಂದು ಪರಂಪರೆಯನ್ನು ಕಟ್ಟಿಕೊಡುತ್ತದೆ. ಒಂದು ಕಡೆ ಜೈನಧರ್ಮದ ಚೌಕಟ್ಟಿನ ಒಳಗಡೆ ಕತೆಗಳು ಮಾಧ್ಯಮವಾಗಿ ಬಳಕೆಯಾದರೆ, ಇನ್ನೊಂದೆಡೆ ಜೈನ ಧರ್ಮದ ಮೇಲ್ಮೈಗಾಗಿ ಸಾಧನೆ ಮಾಡಿದ ಸಾಂಸ್ಕೃತಿಕ ವ್ಯಕ್ತಿಯ ಸುತ್ತ ಕಥನವೊಂದು ನಿರ್ಮಾಣವಾಗುತ್ತದೆ. ಇವುಗಳ ನಡುವೆ ಇಮ್ಮಡಿ ನಾಗವರ್ಮನಂತಹ ಶಾಸ್ತ್ರಕಾರನು ಭಾಷೆ ಮತ್ತು ಕಾವ್ಯಲಕ್ಷಣಕ್ಕೆ ಸಂಬಂಧಿಸಿದ ಶಾಸ್ತ್ರಗ್ರಂಥಗಳನ್ನು ರಚಿಸಿದ್ದಾನೆ. ಮಧ್ಯಯುಗೀನ ಕಾಲದಲ್ಲಿ ರತ್ನಾಕರವರ್ಣಿಯಂತಹ ಕವಿಯು ಸಾಂಗತ್ಯದಲ್ಲಿ ಭರತೇಶ ವೈಭವ ಕಾವ್ಯರಚಿಸಿ ಜೈನ ಕಾವ್ಯಗಳ ಆಶಯದ ಸಾಂಸ್ಕೃತಿಕ ಪಲ್ಲಟವನ್ನು ದಾಖಲಿಸುತ್ತಾನೆ. ೧೮೦೦ರ ಕಾಲಕ್ಕೆ ಬರುವ ದೇವಚಂದ್ರನ ರಾಜಾವಳಿ ಕಥೆಯು ಆಧುನಿಕ ಕನ್ನಡದ ಪೂರ್ವದ ಕಥಾರಚನೆಯ ಅರುಣೋದಯದ ಹೆಜ್ಜೆಯಾಗಿ ಮುಖ್ಯವಾದ ಕೃತಿಯಾಗಿದೆ.
ಒಂದು ಅಂದಾಜಿನ ಪ್ರಕಾರ ಸುಮಾರು ೪೫೦ ಜೈನಕವಿಗಳು ೫೨೦ಕ್ಕೂ ಹೆಚ್ಚಿನ ಕನ್ನಡ ಕೃತಿಗಳನ್ನು ರಚಿಸಿದ್ದಾರೆ. ಅವುಗಳಲ್ಲಿ ಸುಮಾರು ಅರ್ಧದಷ್ಟು ಕೃತಿಗಳು ಲಭ್ಯವೆಂದು ನಾವು ಭಾವಿಸಿದರೂ ಇವುಗಳ ಪ್ರಮಾಣ ಪ್ರಾಚೀನ ಕನ್ನಡ ಸಾಹಿತ್ಯದಲ್ಲಿ ಗಣನೀಯ ಎನ್ನಿಸುತ್ತದೆ. ಮಹಾಕಾವ್ಯದಿಂದ ತೊಡಗಿ ಮುಕ್ತಕದ ವರೆಗೆ, ಗಣಿತಶಾಸ್ತ್ರದಿಂದ ಹಿಡಿದು ಸೂಪಶಾಸ್ತ್ರದ ವರೆಗೆ, ಜನಪದ ಕಥೆಯಿಂದ ಆರಂಭಿಸಿ ವಿಡಂಬನ ಸಾಹಿತ್ಯದ ವರೆಗೆ ಕನ್ನಡ ಜೈನಸಾಹಿತ್ಯದ ಹರಹು ವ್ಯಾಪಿಸಿಕೊಂಡಿದೆ.
ಪಂಪಕವಿಯು ತನ್ನ ಕಾವ್ಯದಲ್ಲಿ ಮಾರ್ಗ ಮತ್ತು ದೇಸಿಗಳ ಕುರಿತು ಮಾತನಾಡುತ್ತಾನೆ. ಕನ್ನಡ ಜೈನಸಾಹಿತ್ಯದ ಬಗ್ಗೆ ಹೇಳುವಾಗ ಜೈನ ಪುರಾಣಗಳ ಪರಿಭಾಷೆ ಮತ್ತು ಪರಿಮಾಣಗಳು ಮಾರ್ಗವಾದರೆ, ಇತಿಹಾಸ, ಸಮಾಜ, ಲೌಕಿಕ ಪ್ರಪಂಚ ದೇಸಿಯಾಗುತ್ತದೆ. ಪಂಪನ ಕಾವ್ಯಗಳ ನಾಣ್ನುಡಿಯಿಂದ ತೊಡಗಿ, ವಡ್ಡಾರಾಧನೆ ಕತೆಗಳ ಗ್ರಾಮೀಣ ಬದುಕಿನಿಂದ ಮುಂದುವರಿದು, ನಯಸೇನನ ಧರ್ಮಾಮೃತದ ಕಥೆಗಳ ಮಾಲೋಪಮೆಗಳಿಂದ ಹಾದು ಬಂದು, ರತ್ನಾಕರನ ಭರತೇಶ ವೈಭವದ ನುಡಿಗಟ್ಟುಗಳ ವರೆಗೆ ಕನ್ನಡದ ನಿಜವಾದ ದೇಸಿಯನ್ನು ಜೈನ ಸಾಹಿತ್ಯ ನಿರ್ಮಿಸಿಕೊಂಡಿದೆ. ಕನ್ನಡ ಸಾಹಿತ್ಯ ಚರಿತ್ರೆಯಲ್ಲಿ ಚಂಪೂಕಾವ್ಯ ಪ್ರಕಾರ ಜೈನರಿಂದ ಆರಂಭವಾಯಿತು. ಸಾಂಗತ್ಯಕಾವ್ಯ ಪ್ರಕಾರಕ್ಕೆ ನಾಂದಿ ಹಾಡಿದವರು ಜೈನಕವಿಗಳು. ಗದ್ಯವನ್ನು ಮೊದಲು ಮಾಡಿದವರು ಜೈನ ಕಥೆಗಾರರು. ಕಾವ್ಯಶಾಸ್ತ್ರ, ಛಂದಸ್ಸು, ವ್ಯಾಕರಣ, ಸೂಪಶಾಸ್ತ್ರದಂತಹ ಶಾಸ್ತ್ರ ಪಾಂಡಿತ್ಯವನ್ನು ಕನ್ನಡದಲ್ಲಿ ಕಟ್ಟಿಕೊಟ್ಟವರು ಜೈನರು. ಹೀಗೆ ಕನ್ನಡದ ವಿದ್ವತ್ತು, ವಿವೇಕ ಮತ್ತು ವಿಸ್ಮಯ ಕನ್ನಡ ಸಾಹಿತ್ಯದಲ್ಲಿ ಜೈನ ಕವಿಗಳಿಂದ ಅಪೂರ್ವವಾಗಿ ನಿರ್ಮಾಣವಾಗಿದೆ ಮತ್ತು ಪ್ರಸಾರವಾಗಿದೆ.
ಈ ಹಿನ್ನೆಲೆಯಲ್ಲಿ ಸಮಗ್ರ ಕನ್ನಡ ಜೈನ ಸಾಹಿತ್ಯ ಯೋಜನೆಯನ್ನು ನಿಗದಿತ ಕಾರ್ಯವಿಧಾನದ ಮೂಲಕ ರೂಪಿಸಿಕೊಂಡು ವ್ಯವಸ್ಥಿತವಾಗಿ ಕಾರ್ಯನಿರ್ವಹಿಸಬೇಕೆಂದು ನಾವು ತೀರ್ಮಾನಿಸಿಕೊಂಡೆವು. ಇದಕ್ಕಾಗಿ ಈ ಕ್ಷೇತ್ರದಲ್ಲಿ ನುರಿತ ನಾಡಿನ ಹಿರಿಯನ್ನೊಳಗೊಂಡ ಉನ್ನತ ಸಲಹಾ ಸಮಿತಿ ಹಾಗೂ ಸಂಪನ್ಮೂಲ ವಿದ್ವಾಂಸರನ್ನು ಈ ಯೋಜನೆಯ ವ್ಯಾಪ್ತಿಗೆ ಒಳಗೊಳ್ಳಲು ಬಯಸಲಾಯಿತು. ಅದರಂತೆ ನಾಡಿನ ಗಣ್ಯ ವಿದ್ವಾಂಸರು ಈ ಬೃಹತ್ ಯೋಜನೆಯಲ್ಲಿ ಪಾಲ್ಗೊಂಡರೆಂಬುದು ಕನ್ನಡ ವಿಶ್ವವಿದ್ಯಾಲಯಕ್ಕೆ ಹೆಮ್ಮೆಯ ಸಂಗತಿ.
ಸಮಗ್ರ ಕನ್ನಡ ಜೈನ ಸಾಹಿತ್ಯ ಸಂಪುಟದ ಯೋಜನೆಯ ಉನ್ನತ ಸಲಹಾ ಸಮಿತಿಯ ಸದಸ್ಯರಾದ ಡಾ. ದೇ. ಜವರೇಗೌಡ, ಡಾ. ಜಿ.ಎಸ್‌. ಶಿವರುದ್ರಪ್ಪ, ಡಾ. ಟಿ.ವಿ. ವೆಂಕಟಾಚಲ ಶಾಸ್ತ್ರೀ, ಡಾ. ಹಂಪ ನಾಗರಾಜಯ್ಯ, ಡಾ. ಕಮಲಾ ಹಂಪನಾ, ಡಾ. ಚಂದ್ರಶೇಖರ ಕಂಬಾರ, ಡಾ. ಎಂ.ಎಂ. ಕಲಬುರ್ಗಿ, ಡಾ. ಎಚ್‌.ಜೆ. ಲಕ್ಕಪ್ಪಗೌಡ, ಡಾ. ಎಂ.ಜಿ. ಬಿರಾದಾರ ಮತ್ತು ಕನ್ನಡ ಸಂಸ್ಕೃತಿ ನಿರ್ದೇಶಾಲಯದ ನಿರ್ದೇಶಕರು, ಕರ್ನಾಟಕ ಸರ್ಕಾರದ ಕಂದಾಯ ಮತ್ತು ಮುಜರಾಯಿ ಇಲಾಖೆಯ ಕಾರ್ಯದರ್ಶಿಗಳು ತಮ್ಮ ಸೂಚನೆ ಸಲಹೆಗಳಿಂದ ಈ ಸಂಪುಟಗಳ ಸ್ವರೂಪ ಮತ್ತು ಅನುಷ್ಠಾನಗಳ ಎಲ್ಲಾ ಹಂತಗಳಲ್ಲಿಯೂ ಮಾರ್ಗದರ್ಶನ ಕೊಟ್ಟಿದ್ದಾರೆ. ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಅವರು ಸಮಿತಿಯ ಸಂಚಾಲಕರಾಗಿ ಇಡೀ ಯೋಜನೆಯ ಅನುಷ್ಠಾನದ ಕೆಲಸವನ್ನು ಹೆಜ್ಜೆ ಹೆಜ್ಜೆಗೂ ಸಮರ್ಥವಾಗಿ ನಿರ್ವಹಿಸಿದ್ದಾರೆ. ಹಿಂದಿನ ಕುಲಸಚಿವರಾಗಿದ್ದ ಪ್ರೊ. ಕರೀಗೌಡ ಬೀಚನಹಳ್ಳಿ ಅವರು ಯೋಜನೆಯ ಆಡಳಿತಾತ್ಮಕ ನಿರ್ವಹಣೆಯನ್ನು ಅಚ್ಚುಕಟ್ಟಾಗಿ ನಡೆಸಿದ್ದಾರೆ. ಈಗಿನ ಕುಲಸಚಿವಾದ ಶ್ರೀ. ವಿ. ಶಂಕರ್ ಯೋಜನೆಯ ಆಡಳಿತಾತ್ಮಕ ನಿರ್ವಹಣೆಯನ್ನು ಅಚ್ಚುಕಟ್ಟಾಗಿ ನಡೆಸಿಕೊಟ್ಟಿದ್ದಾರೆ. ನಮ್ಮ ವಿಶ್ವವಿದ್ಯಾಲಯದ ಜೈನ ಸಂಸ್ಕೃತಿ ಅಧ್ಯಯನ ಪೀಠದ ಸಂಚಾಲಕರಾದ ಡಾ. ಎಂ. ಉಷಾ ಅವರು ಈ ಯೋಜನೆಯನ್ನು ರೂಪಿಸುವಲ್ಲಿ ವಿಶೇಷವಾಗಿ ಸಹಕರಿಸಿದ್ದಾರೆ.
ವಿಶ್ವವಿದ್ಯಾಲಯವು ಈ ಯೋಜನೆಯನ್ನು ಕೈಗೆತ್ತಿಕೊಂಡಾಗ ಪ್ರಕಟಣ ಸ್ವರೂಪವನ್ನು ಸ್ಥೂಲವಾಗಿ ಹೀಗೆ ಗುರುತಿಸಿಕೊಳ್ಳಲಾಯಿತು. ಇದು ಡೆಮ್ಮಿ ೧/೮ ಆಕಾರದ ಸುಮಾರು ಇಪ್ಪತ್ತು ಸಂಪುಟಗಳಿಂದ ಕೂಡಿರಬೇಕು. ಪ್ರತಿ ಸಂಪುಟವೂ ಅಂದಾಜು ೬೦೦ ಪುಟಗಳಾಗಿರಬೇಕು. ಸಂಪುಟದ ಸಂಪಾದಕರು ಆಯಾ ಸಂಪುಟಕ್ಕೆ ಸೂಕ್ತವಾದ ಕವಿ ಕಾವ್ಯ ಪರಿಚಯ, ಚಾರಿತ್ರಿಕ ಹಾಗೂ ಸಾಹಿತ್ಯಿಕ ಮಹತ್ವ ಇತ್ಯಾದಿ ವಿವರಗಳನ್ನು ಒಳಗೊಂಡ ಪ್ರಸ್ತಾವನೆ ಬರೆಯಬೇಕೆಂದು ನಿರ್ಣಯಿಸಲಾಯಿತು. ಸಂಪುಟಗಳು ಜನಪ್ರಿಯ ಆವೃತ್ತಿ ಆಗಿರುವುದರಿಂದ ಪಠ್ಯಗಳಲ್ಲಿ ಪಾಠಾಂತರಗಳನ್ನು ನೀಡಬೇಕಾಗಿಲ್ಲ. ಪ್ರತಿಯೊಬ್ಬ ಕವಿಯ ಸಮಗ್ರ ಕಾವ್ಯವನ್ನು ಒಂದು ಸಂಪುಟದಲ್ಲಿ ತರುವುದೆಂದು ಸಮಿತಿ ತೀರ್ಮಾನಿಸಿತು. ವಸ್ತು ವಿಷಯಕ್ಕೆ ಅನುಗುಣವಾಗಿ ಬೇರೆ ಬೇರೆ ಎರಡೆರಡು ಕಾವ್ಯಗಳನ್ನು ಒಂದೇ ಸಂಪುಟದಲ್ಲಿ ಅಳವಡಿಸುವುದು ಸೂಕ್ತವೆಂದು ತೀರ್ಮಾನ ತೆಗೆದುಕೊಳ್ಳಲಾಯಿತು. ಈಗಾಗಲೇ ಸಂಪಾದನೆಗೊಂಡು, ಪ್ರಕಟವಾಗಿರುವ ಕಾವ್ಯಗಳನ್ನು ಮೊದಲ ಹಂತದಲ್ಲಿ ತೆಗೆದುಕೊಳ್ಳುವುದೆಂದೂ ಅಪೂರ್ವ ಕೃತಿಗಳನ್ನೂ ಈ ಮಾಲೆಯಲ್ಲಿ ಸೇರಿಸಿಕೊಳ್ಳುವುದೆಂದೂ ನಿಶ್ಚಯಿಸಲಾಯಿತು. ಪಂಪ, ಪೊನ್ನ, ರನ್ನ, ಜನ್ನ, ನಾಗವರ್ಮ, ನಯಸೇನ, ಸಾಳ್ವ ಮುಂತಾದವರ ಕಾವ್ಯಗಳು ಈಗಾಗಲೇ ಮುದ್ರಣಗೊಂಡಿವೆ. ಆದರೂ ಪಾಠಕ್ಲೇಶ ಅರ್ಥಕ್ಲೇಶಗಳು ಹೇಗೋ ಉಳಿದುಬಿಟ್ಟಿವೆ. ಆದುದರಿಂದ ಎಲ್ಲ ಮುದ್ರಿತ ಪಾಠಗಳನ್ನು ಗಮನಿಸಿ ಈ ಎಲ್ಲ ಕ್ಲೇಶಗಳನ್ನು ನಿವಾರಿಸಿ ಸರ್ವಪ್ರತಿಪಾಠಗಳನ್ನು ಇಟ್ಟುಕೊಳ್ಳುವುದು ಅಗತ್ಯವೆಂದು ಸಮಿತಿ ಭಾವಿಸಿತು. ಗ್ರಂಥದ ಕೊನೆಗೆ ಶಬ್ದಾರ್ಥಕೋಶ, ಪಾರಿಭಾಷಿಕಕೋಶ, ಸಹಾಯಕ ಸಾಹಿತ್ಯ ನೀಡುವುದು ಅಗತ್ಯವೆಂದು ಸಂಪಾದಕರಿಗೆ ಬಿನ್ನವಿಸಿಕೊಳ್ಳಲಾಯಿತು. ಈ ಹಿನ್ನೆಲೆಯಲ್ಲಿ ಪ್ರಸ್ತುತ ಇಪ್ಪತ್ತು ಸಂಪುಟಗಳು ನಿಮ್ಮ ಎದುರಿಗಿವೆ. ಶ್ರಮಸಾಧ್ಯವಾದ ಇಂಥ ಕಾವ್ಯಗಳನ್ನು ಸಂಪಾದಿಸಿಕೊಟ್ಟ ಕನ್ನಡದ ಹಿರಿಯ ವಿದ್ವಾಂಸರಾದ ಎಲ್ಲ ಸಂಪಾದಕರಿಗೆ ಕೃತಜ್ಞತೆ ಹೇಳುವುದು ಮಾತ್ರ ಈಗ ನಮಗೆ ಸಾಧ್ಯವಾಗಿದೆ.
ಬಿ.ಎ. ವಿವೇಕ ರೈ
ಕುಲಪತಿ
ಕನ್ನಡ ಸಾಹಿತ್ಯಚರಿತ್ರೆಯಲ್ಲಿ ಬ್ರಹ್ಮಶಿವ (ಸು. ೧೧೬೦) ವಿಶಿಷ್ಟ ಕವಿಯಾಗಿ ಕಂಡುಬರುವುದು ಜೈನಪುರಾಣ ಹಾಗೂ ಮಹಾಕಾವ್ಯ ಪರಂಪರೆಯನ್ನು ಉದ್ದೇಶಪೂರ್ವಕವಾಗಿ ಬಿಡುವ ಮೂಲಕ. ಅವನನ್ನು ಕನ್ನಡದ ಬೇರಾವ ಕವಿಯೂ ನೆನೆದಿಲ್ಲ ಎನ್ನುವ ಕಾರಣಕ್ಕಾಗಿ ಅವನಿಗೆ ಕಾವ್ಯರಚನೆಯಲ್ಲಿ ಪ್ರಭುತ್ವವಿಲ್ಲ ಎಂದು ಹೇಳಲಾಗದು. ಕಾವ್ಯರಚನೆಗೆ ಬೇಕಾಗುವ ಬಹುಶ್ರುತತ್ವ ಮತ್ತು ಪಾಂಡಿತ್ಯಗಳು ಅವನಲ್ಲಿ ಧಾರಾಳವಾಗಿವೆ. ಅವನು ೧೨ ನೇ ಶತಮಾನದ ಸಂಘರ್ಷದ ಆವಸ್ಥೆಯಲ್ಲಿ, ಹುಟ್ಟಿನಲ್ಲಿ ಶೈವ ಬ್ರಾಹ್ಮಣನಾಗಿದ್ದ ಅವನು ಜೈನಧರ್ಮಕ್ಕೆ ಪರಿವರ್ತಿತನಾದವನು. ಆತ ತನ್ನನ್ನು ‘ದ್ವಿಜಕುಳರತ್ನ’ ‘ವತ್ಸಗೋತ್ರ ತಿಳಕಂ’ ಎಂದು ಕರೆದುಕೊಂಡಿರುವನು. ವಿಕ್ಷಿಪ್ತಚಿತ್ತದ ಅವನು ಜೈನಧರ್ಮದ ಪ್ರಭಾವ ಇಳಿಮುಖವಾಗುತ್ತಿದ್ದ ಹಂತದಲ್ಲಿ ಅದರಲ್ಲಿ ಒಳಿತನ್ನು ಕಂಡು ಆ ಧರ್ಮಕ್ಕೆ ತನ್ನ ಮನ ತೆತ್ತವನು. ಅದಷ್ಟೇ ಅಲ್ಲ, ಆ ಧರ್ಮವನ್ನು ‘ಲೋಕೈಕಮಾಂಗಲ್ಯ’ವೆಂದು ನಂಬಿ, ನಚ್ಚಿ ಜೈನಧರ್ಮಕಥೆಯನ್ನು ಅವನು ಹೇಳಬೇಕೆಂದು ಹೊರಟವನು. ಆದರೆ ಅವನ ಕೃತಿಯಲ್ಲಿ ನಿರ್ದಿಷ್ಟ ಕಥಾವಸ್ತುವಿಲ್ಲ. ಅದರ ಬದಲಿಗೆ ಅವನ ಕೃತಿಯಲ್ಲಿ ಜಿನಧರ್ಮವರ್ಣನ, ಆಪ್ತಾಗಮವರ್ಣನ, ಸಂಯುಕ್ತ್ವ ನಿರೂಪಣ, ಪಂಚಾಣುವ್ರತ ವರ್ಣನ, ಸಚ್ಚಾರಿತ್ರ ವರ್ಣನ, ತಪೋಧನ ಸ್ವರೂಪ ಕಥನ, ಆಪ್ತಸ್ವರೂಪನಿರೂಪಣ, ದೇವತಾಮೂಢಸ್ವರೂಪ ನಿರೂಪಣ, ಆಗಮ ಸ್ವರೂಪ ನಿರೂಪಣ, ವೈದಿಕ ವಿಡಂಬನ, ಲೋಕಮೂಢಸ್ವರೂಪ ನಿರೂಪಣ, ಕುದೃಷ್ಟಿ ಲಕ್ಷಣ ನಿರೂಪಣ, ಕುಲಿಂಗಿಚಾರಿತ್ರಸ್ವರೂಪ ನಿರೂಪಣ ಹಾಗೂ ಜಿನಧರ್ಮ ವ್ಯಾವರ್ಣನಗಳು ಪ್ರಮುಖ ವಿಷಯಗಳಾಗಿ ಚರ್ಚಿತವಾಗಿವೆ. ಬ್ರಹ್ಮಶಿವನ ಗಮನ ಕೇಂದ್ರಿಕೃತವಾಗಿರುವುದು ಜೈನಧರ್ಮದ ಹಿರಿಮೆ ಹಾಗೂ ಲೋಕೋತ್ತರವಾದ ಅದರ ತತ್ತ್ವಗಳ ನಿರೂಪಣೆಯ ಕಡೆಗೆ. ಹೀಗಾಗಿ ಜೈನಧರ್ಮವನ್ನು ಇನ್ನಿಲ್ಲದ ಉತ್ಸಾಹದಿಂದ ಕೊಂಡಾಡುತ್ತ ತನ್ನ ಸಮಕಾಲೀನ ಶೈವ – ವೀರಶೈವ – ವೈದಿಕ ಧರ್ಮಗಳನ್ನೂ; ಸೌರ, ಶಾಕ್ತೇಯ, ಗಾಣಾಪತ್ಯ ಮೊದಲಾದ ಪಂಥಗಳನ್ನೂ; ಕ್ಷುದ್ರ ದೈವಗಳು ಹಾಗೂ ಅವುಗಳ ನಂಬಿಕೆ, ಆಚರಣೆಗಳನ್ನು ವ್ಯಂಗ್ಯ ಹಾಗೂ ಗೇಲಿಯ ಮೂಲಕ ಅವಹೇಳನಮಾಡುವನು. ಅವನು ತನ್ನ ವಿಡಂಬನೆಗೆ ಪುರಾಣಕಥೆಗಳನ್ನು ಸಮಯೋಚಿತವಾಗಿ ಬಳಸಿಕೊಂಡು ಅವುಗಳ ತೇಜೋವಧೆ ಮಾಡುವನು. ಅವನದು ವಿಕ್ಷಿಪ್ತ ಮನಸ್ಸಿನ ವಿಧ್ವಂಸನಕ್ರಿಯೆ. ಅವನ ಹರಿತವಾದ ಮಾತು, ವ್ಯಂಗ್ಯಗಳಲ್ಲಿ ಪರಧರ್ಮಗಳನ್ನು ಕೊಚ್ಚಿ ಕೆಡಹುವನು. ವಿಕಟಾಟ್ಟಹಾಸದಲ್ಲಿ ಅವನು ಅನ್ಯಧರ್ಮ, ದೇವರು, ಮತ, ಪಂಥ, ಆಚರಣೆ, ಪದ್ಧತಿಗಳನ್ನು ಕ್ರೂರವಾಗಿ ವಿಡಂಬಿಸಿ ಸಮಾಧಾನಪಟ್ಟುಕೊಳ್ಳುವನು. ಅವನಲ್ಲಿ ಇಷ್ಟು ರೊಚ್ಚಿನಿಂದ ಅನ್ಯಧರ್ಮಗಳ ಮೇಲಿನ ದ್ವೇಷದ ದಾವಾನಳ ಹುರಿದುಮುಕ್ಕುವ ವಿಜೃಂಭಿಸುವ ರೀತಿ ನೋಡಿದರೆ ಅವನ ವಿಕ್ಷಿಪ್ತಚಿತ್ತದ ಪರಿಚಯವಾಗುತ್ತದೆ. ಸಂಪ್ರದಾಯಪರವಾದ ಕಾವ್ಯನಿರೂಪಣೆಯನ್ನು ಒಪ್ಪದೇ ತನ್ನದೇ ಆದ ಮಾರ್ಗವನ್ನು ಬ್ರಹ್ಮಶಿವ ಹುಡುಕಿಕೊಂಡಿರುವುದು ಈ ಕಾರಣಕ್ಕಾಗಿಯೇ. ಅನ್ಯಧರ್ಮಗಳಲ್ಲಿ ಒಳಿತನ್ನು ಕಾಣಲಾರದ ಅವನ ತಪ್ತಮನಸ್ಸು ತನ್ನ ಧರ್ಮದಲ್ಲಷ್ಟೇ ಕಾಣಹೊರಡುವುದು. ಅವನದು ಪ್ರವಾಹದ ವಿರುದ್ಧದ ಈಜು. ಬದಲಾದ ಧಾರ್ಮಿಕ ವ್ಯವಸ್ಥೆಯನ್ನು ಅವನ ಅಸ್ವಸ್ಥ ಮನಸ್ಸು ಒಪ್ಪಿಕೊಳ್ಳಲು ಸಿದ್ಧವಿಲ್ಲ. ಆ ಕಾರಣಕ್ಕಾಗಿಯೇ ಅನ್ಯಧರ್ಮಗಳ ವಿಡಂಬನೆಯ ನೆಪದಲ್ಲಿ ಅವುಗಳನ್ನು ಛಿದ್ರಿಸುವನು. ಅವನ ಪ್ರತಿಭೆ ಹೀಗೆ ವ್ಯರ್ಥವಾಗಿ ಹರಿದಿರುವುದೊಂದು ದುರಂತ. ಮನಶಾಸ್ತ್ರೀಯ ಹಿನ್ನೆಲೆಯಲ್ಲಿ ಅವನ ಧರ್ಮವಿಘಟನೆಯ ಸ್ವಚ್ಛಂದ ಲೀಲೆಯನ್ನು ಅರ್ಥೈಸಬೇಕಾಗಿದೆ, ಗ್ರಹಿಸಬೇಕಾಗಿದೆ. ಅವನ ಸ್ವಚ್ಛಂದ ಧಾರ್ಮಿಕ ವಿಡಂಬನೆ ತೀರಾ ಕಟುವಾಗಿದ್ದರೂ ಅದು ನಮಗೆ ಒಂದು ಉಪಕಾರವನ್ನೂ ಮಾಡಿದೆ. ೧೨ನೆ ಶತಮಾನದ ಸಾಮಾಜಿಕ – ಧಾರ್ಮಿಕ ಹಾಗೂ ಸಾಂಸ್ಕೃತಿಕ ವಿವರಗಳನ್ನು ಅವನು ತನ್ನ ಕೃತಿಯ ಮೂಲಕ ನಮ್ಮ ಮುಂದೆ ಬಿಚ್ಚಿಟ್ಟಿರುವನು. ೧೩ನೇ ಶತಮಾನವನ್ನು ಹಲವು ನೆಲೆಗಳಲ್ಲಿ ಅಧ್ಯಯನ ಮಾಡಲು ಸಾಧ್ಯವಿದ್ದು ಅವನ ‘ಸಮಯ ಪರೀಕ್ಷೆ’ ಅದಕ್ಕೆ ತೆರೆದ ಬಾಗಿಲಾಗಿದೆ; ಸಮೃದ್ಧ ಹಾಗೂ ಮೌಲಿಕ ವಿವರಗಳು ಅಲ್ಲಿ ವಿಸಟಂಬರಿದಿವೆ. ಚರಿತ್ರೆಯ ಪುನಾರಚನೆಯಲ್ಲಿ ಇವನದು ದಿಡ್ಡಿಬಾಗಿಲು. ಇದನ್ನು ಪ್ರವೇಶಿಸಿದವರಿಗೆ ಅಲ್ಲಿ ಆಶ್ಚರ್ಯ ಕಾದಿದೆ.
ವೃತ್ತವಿಲಾಸ (ಸು. ೧೩೬೦) ಕಾಲದ ದೃಷ್ಟಿಯಿಂದ ಬ್ರಹ್ಮಶಿವನಿಗಿಂತ ಸು. ೨೦೦ ವರ್ಷ ಈಚಿವನು. ಆದರೆ ಅವರಿಬ್ಬರೂ ತಮ್ಮ ಕೃತಿಗೆ ಇಟ್ಟಿರುವ ಹೆಸರು ಮಾತ್ರ ಬಹಳ ಕುತೂಹಲಕಾರಿಯಾಗಿದೆ. ಸಮಯ ಪರೀಕ್ಷೆ ಹಾಗೂ ಧರ್ಮ ಪರೀಕ್ಷೆಗಳ ಉದ್ದೇಶ ಏಕಮುಖಿಯಾದುದು – ಜೈನಧರ್ಮದ ಹೆಚ್ಚಳವನ್ನು ತುಂಬು ಉತ್ಸಾಹದಿಂದ ಬಿಂಬಿಸುವುದು. ಕಾಲದ ಪರೀಕ್ಷೆಗೆ ಅವರಿಬ್ಬರ ಧರ್ಮ ಒಳಗಾಗಿದೆ, ಸೋತಿದೆ, ಸದ್ದಿಲ್ಲದೆ ಹಿಂದೆ ಸರಿದಿದೆ. ಆದರೆ ಬ್ರಹ್ಮಶಿವ ಹಾಗೂ ವೃತ್ತವಿಲಾಸರು ಈ ಪರೀಕ್ಷೆಯ ಫಲಿತವನ್ನು ಒಪ್ಪಿಕೊಳ್ಳುವುದಿಲ್ಲ. ಹೀಗಾಗಿ ‘ಪರೀಕ್ಷೆ’ ಅವರ ಕೃತಿಗಳ ಶೀರ್ಷಿಕೆಯಲ್ಲಿ ಪ್ರಧಾನಪಾತ್ರವನ್ನು ವಹಿಸಿದೆ. ಸಮಯ ಹಾಗೂ ಧರ್ಮಗಳ ಅರ್ಥ ಒಂದೇ. ಆದರೆ ಧರ್ಮ ಪರೀಕ್ಷೆಯನ್ನು ಪಂಥಾಹ್ವಾನವಾಗಿ ಸ್ವೀಕರಿಸುವ ಅವರ ಮನೋವೈಕಲ್ಯ ಕೊನೆಯವರೆವಿಗೂ ಪಟ್ಟುಬಿಡದೆ ಮುಂದುವರಿಯುತ್ತದೆ. ಆದರೆ ಇಬ್ಬರೂ ಅನುಸರಿಸುವ ಮಾರ್ಗ ಅಥವಾ ವಿಧಾನ ಬೇರೆ ಬೇರೆ.
ವೃತ್ತವಿಲಾಸ ಬ್ರಹ್ಮಶಿವನಷ್ಟು ನಿಷ್ಠುರಸ್ವಭಾವದವನಲ್ಲ. ಅವನದು ನಯದ ಮಾರ್ಗ. ತನ್ನ ವಿರೋಧಿಗಳಾದ ಅನ್ಯಧರ್ಮೀಯರನ್ನು ವಿಶ್ವಾಸಕ್ಕೆ ತೆಗೆದುಕೊಂಡು ತನ್ನ ವಾದದ ಮೂಲಕ ಮಣಿಸುವ, ಅವರ ಮನವೊಪ್ಪುವಂತೆ ಮಾಡುವ ಕೌಶಲ, ಜಾಣ್ಮೆ, ವ್ಯವಧಾನ ಅವನದು, ಬ್ರಹ್ಮಶಿವ ವ್ಯಂಗ್ಯ, ವಿಡಂಬನೆ ಚುಚ್ಚು ನುಡಿಗಳನ್ನು ಬಳಸಿದರೆ, ವೃತ್ತವಿಲಾಸ ಸಮಧಾನಚಿತ್ತದಿಂದ ಪುರಾಣಗಳ ಕಥೆ ಬಳಸಿಕೊಂಡು ತನ್ನ ಎದುರಾಳಿಗಳನ್ನು ತನ್ನ ವಶ ಮಾಡಿಕೊಳ್ಳುವ ಜಾದೂಗಾರಿಕೆ ಪ್ರದರ್ಶಿಸುವನು. ಅವನೊಬ್ಬ ಒಳ್ಳೆಯ ಕಥನಿಗ. ಶಿವಕೋಟ್ಯಾಚಾರ್ಯ, ನಯಸೇನರ ಪರಂಪರೆಗೆ ಸೇರಿದ ಕಥೆಗಾರ. ನಯಸೇನನಂತೆ, ಬ್ರಹ್ಮಶಿವನಂತೆ ವೃತ್ತವಿಲಾಸನೂ ಕಾವ್ಯದ ನಿರೂಪಣೆಯಲ್ಲಿ ಸಂಪ್ರದಾಯವನ್ನಾಗಲೀ, ಪುರಾಣ ಲಕ್ಷಣಗಳನ್ನಾಗಲೀ, ಮಹಾಕಾವ್ಯದ ಲಕ್ಷಣಗಳನ್ನಾಗಲೀ ಅನುಸರಿಸುವವನಲ್ಲ, ಪಾಲಿಸುವವನಲ್ಲ.
ಬ್ರಹ್ಮಶಿವನಂತೆ ಅವನು ಸ್ವಂತವಿವರಗಳನ್ನು ತನ್ನ ಕೃತಿಯಲ್ಲಿ ಪ್ರಸ್ತಾಪಿಸುವುದಿಲ್ಲ; ಪೂರ್ವಕವಿಗಳ ಸ್ಮರಣೆಯನ್ನೂ ಮಾಡುವುದಿಲ್ಲ. ಬ್ರಹ್ಮಶಿವನಂತೆ ಇವನನ್ನೂ ಕನ್ನಡದ ಯಾವ ಕವಿಯೂ ಸ್ಮರಿಸಿದಂತೆ ಕಾಣಬರುವುದಿಲ್ಲ. ಬ್ರಹ್ಮಶಿವ ಹದಿನೈದು ಅಧಿಕಾರಗಳನ್ನೊಳಗೊಂಡ. ಕೃತಿ ರಚಿಸಿದರೆ, ವೃತ್ತವಿಲಾಸ ಹತ್ತು ಆಶ್ವಾಸಗಳ ಕೃತಿರಚನೆಮಾಡಿರುವನು. ಇಬ್ಬರೂ ಜೈನಧರ್ಮದ ಅನನ್ಯ ಆರಾಧಕರು, ಜೈನಧರ್ಮವನ್ನು ಉಳಿದ ಧರ್ಮಗಳಿಗಿಂತ ಶ್ರೇಷ್ಠವೆಂದು ಪ್ರತಿಪಾದಿಸುವವರು. ವೃತ್ತವಿಲಾಸನಲ್ಲಿ ಒಂದು ಕಥಾಸೂತ್ರವಿದೆ. ಈ ಕಾವ್ಯದ ಮುಖ್ಯ ಸೂತ್ರಧಾರ ಮನೋವೇಗ. ತನ್ನ ಬಾಲ್ಯಸ್ನೇಹಿತನಾದ ಪವನವೇಗವನ್ನು ಮನೋವೇಗನು ಪಾಟಲೀಪುತ್ರಕ್ಕೆ ಕರೆದುಕೊಂಡು ಬಂದು ಅಲ್ಲಿಯ ಬ್ರಹ್ಮಸಭೆಯಲ್ಲಿರುವ ವಾದಾರ್ಥಿಗಳ ಜೊತೆ ಎಂಟು ದಿನ ಪರ್ಯಂತ ತರ್ಕಬದ್ಧವಾಗಿ ವಾದಮಾಡಿ ಗೆದ್ದು ಜಯಪತ್ರವನ್ನು ಪಡೆಯುವನು. ಈ ಕಾವ್ಯದಲ್ಲಿ ಒಟ್ಟು ಹದಿನಾರು ಉಪಕಥೆಗಳೂ, ನಾಲ್ಕು ಮೂರ್ಖಚತುಷ್ಟಯರ ಕಥೆಗಳೂ ಬರುತ್ತವೆ. ದಿನವೊಂದಕ್ಕೆ ಎರಡೆರಡು ಉಪಕಥೆಗಳನ್ನು ಸಂದರ್ಭೋಚಿತವಾಗಿ ಹೇಳಿ ವಾದಿಗಳನ್ನು ತನ್ನೆಡೆಗೆ ಒಲಿಸಿಕೊಳ್ಳುವನು. ಇವನಲ್ಲಿ ಅಸಂಬದ್ಧಕತೆಗಳೂ ಬಂದಿದ್ದು ಅವುಗಳನ್ನು ಜೋಡಿಸುವಲ್ಲಿ ಅವನ ಜಾಣ್ಮೆ ಕಾಣಬರುತ್ತದೆ. ಅವನಲ್ಲಿ ಮನವೊಲಿಸುವ ಜಾಣ್ಮೆಯಿರುವುದರಿಂದ ತನ್ನ ಜೊತೆ ವಾದಿಸುವ ವಿಪ್ರರು ಜೈನಧರ್ಮದ ಶ್ರೇಷ್ಠತೆಯನ್ನು ಒಪ್ಪುವಂತೆ ಮಾಡುವನು. ಅಷ್ಟೇ ಅಲ್ಲ, ತನ್ನೊಂದಿಗೆ ವಾದಿಸಿದ ವಿಪ್ರರೆಲ್ಲರಿಗೆ ವಾಸುಪೂಜ್ಯರಿಂದ ವ್ರತ ಕೊಡಿಸುವನು.
ಬ್ರಹ್ಮಶಿವ ಹಾಗೂ ವೃತ್ತವಿಲಾಸದ ಕೃತಿಗಳನ್ನು ಕನ್ನಡದ ಇಬ್ಬರು ಶ್ರೇಷ್ಠ ವಿದ್ವಾಂಸರು ಸೊಗಸಾಗಿ ಸಂಪಾದಿಸಿಕೊಟ್ಟಿರುವರು. ನಾನು ಅದಕ್ಕಾಗಿ ನಮ್ಮ ವಿಶ್ವವಿದ್ಯಾಲಯದ ಪರವಾಗಿ ಅವರಿಗೆ ಕೃತಜ್ಞತೆ ಸಲ್ಲಿಸುವೆನು. ಬ್ರಹ್ಮಶಿವನ ‘ಸಮಯ ಪರೀಕ್ಷೆ’ ಯನ್ನು ೧೯೫೮ರಲ್ಲಿ ಧಾರವಾಡದ ಕನ್ನಡ ಇತಿಹಾಸ ಸಂಶೋಧನಾ ಸಂಸ್ಥೆ ಹೊರತಂದಿದೆ. ಅದನ್ನು ಬಿ.ಎಸ್‌.ಕುಲಕರ್ಣಿ ಅವರು ಮೊದಲಿಗೆ ಸಂಪಾದಿಸಿದ್ದ ಕೃತಿಯಲ್ಲಿನ ನ್ಯೂನತೆಗಳನ್ನು ಸರಿಪಡಿಸಿ ಶಾಸ್ತ್ರೀಯವಾಗಿ ಸಂಪಾದಿಸಿದವರು ಕನ್ನಡದ ಶ್ರೇಷ್ಠ ವಿದ್ವಾಂಸರಾದ ಡಾ. ಟಿ.ವಿ. ವೆಂಕಟಾಚಲಶಾಸ್ತ್ರೀ ಅವರು. ಅವರು ಶಾಸ್ತ್ರವಿಷಯದಲ್ಲಿ ಖಚಿತ ತಿಳುವಳಿಕೆಯನ್ನೂ, ಹಳಗನ್ನಡದ ಸಾಹಿತ್ಯದಲ್ಲಿ ಅಸಾಧಾರಣವಾದ ವಿದ್ವತ್ತನ್ನೂ ಹೊಂದಿರುವ ವಿರಳ ವಿದ್ವಾಂಸರು. ಈ ಮಹನೀಯರು ಸಮಯ ಪರೀಕ್ಷೆಯನ್ನು ಶಾಸ್ತ್ರ ಶುದ್ಧವಾಗಿ ಸಂಪಾದಿಸಿ ಕೃತಿಯ ಗ್ರಹಿಕೆಗೆ ಬೇಕಾದ ಅಗತ್ಯ ಪೂರಕಸಾಮಗ್ರಿಗಳನ್ನು ಒದಗಿಸಿ ವಿದ್ವದ್‌ಮರ್ಯಾದೆಗೆ ಪಾತ್ರರಾಗಿರುವರು. ಅವರ ಉಪಕಾರವನ್ನು ಗೌರವಪೂರ್ವಕವಾಗಿ ಸ್ಮರಿಸುವೆನು.
ವೃತ್ತವಿಲಾಸನ ಧರ್ಮ ಪರೀಕ್ಷೆಯು ಸಂಸ್ಕೃತದ ಅಮಿತಗತಿಯ (೧೦೧೪) ‘ಧರ್ಮ ಪರೀಕ್ಷೆ’ ಯ ಕನ್ನಡ ರೂಪ. ಅದನ್ನು ವೃತ್ತವಿಲಾಸ ತನ್ನ ಕೃತಿಯ ಪ್ರಾರಂಭದಲ್ಲಿ (೧.೩೭) ಗೌರವಪೂರ್ವಕವಾಗಿ ನೆನೆದಿರುವನು. ಕನ್ನಡ ಧರ್ಮ ಪರೀಕ್ಷೆಯನ್ನು ವಿದ್ವತ್‌ಪೂರ್ಣವಾಗಿ ಮೊದಲಿಗೆ ಸಂಪಾದಿಸಿದವರು ಡಾ. ಕೆ. ರಾಘವೇಂದ್ರರಾವ್‌ ಅವರು. ಇದು ಅವರ ಪಿಎಚ್‌ಡಿ ಪ್ರಬಂಧದ ಒಂದು ಭಾಗವಾಗಿರುವುದು ವಿಶೇಷ. ವೃತ್ತವಿಲಾಸನ ಧರ್ಮಪರೀಕ್ಷೆಗೆ ಅವರು ಬರೆದಿರುವ ಪೀಠಿಕೆ ಮೌಲಿಕವಾದುದು. ಹಾಗೆಯೇ ಪಠ್ಯಭಾಗದ ಸಂಪಾದನೆಯಲ್ಲೂ ಅವರ ವಿದ್ವತ್ತು, ಪಾಂಡಿತ್ಯ ಪ್ರಕಟಗೊಂಡಿದೆ. ಶುದ್ಧಪಾಠವನ್ನೊಳಗೊಂಡ ಧರ್ಮಪರೀಕ್ಷೆ ಪಂಡಿತರ ಮೆಚ್ಚುಗೆಗೆ ಪಾತ್ರವಾಗಿದೆ. ಶುದ್ಧಪಾಠವನ್ನೊಳಗೊಂಡ ಧರ್ಮಪರೀಕ್ಷೆ ಪಂಡಿತರ ಮೆಚ್ಚುಗೆಗೆ ಪಾತ್ರವಾಗಿದೆ. ಅವರು ಮೈಸೂರು ವಿಶ್ವವಿದ್ಯಾನಿಲಯದ ಕನ್ನಡ ಅಧ್ಯಯನ ಸಂಸ್ಥೆಯ ಮೂಲಕ ೧೯೮೨ರಲ್ಲಿ ಪ್ರಕಟಿಸಿದ್ದ ವೃತ್ತವಿಲಾಸಕೃತ ‘ಧರ್ಮ ಪರೀಕ್ಷೆ’ಯನ್ನು ನಾವು ಯಥಾವತ್ತಾಗಿ ದಿವಂಗತ ಡಾ. ಕೆ. ರಾಘವೇಂದ್ರರಾವ್‌ರವರ ಹೆಸರಿನಲ್ಲಿಯೇ ಹೊರತರುತ್ತಿರುವೆವು. ಸಮಗ್ರ ಕನ್ನಡ ಜೈನಸಾಹಿತ್ಯ ಮಾಲೆಯಲ್ಲಿ ಈ ಎರಡು ಮಹತ್ವದ ಕೃತಿಗಳನ್ನು ಲೋಕಾರ್ಪಣೆ ಮಾಡುತ್ತಿರುವೆವು.
ಸಮಗ್ರ ಕನ್ನಡ ಜೈನಸಾಹಿತ್ಯ ಸಂಪುಟಗಳನ್ನು ರೂಪಿಸುವಲ್ಲಿ ಶ್ರಮಿಸಿದ ಎಲ್ಲಾ ಮಹನೀಯರನ್ನು ಈ ಸಂದರ್ಭದಲ್ಲಿ ಕೃತಜ್ಞತೆಯಿಂದ ಸ್ಮರಿಸುತ್ತೇನೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಎ. ಮೋಹನ ಕುಂಟಾರ್ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ.ಸುಜ್ಞಾನಮೂರ್ತಿ ಅವರಿಗೆ ಅಭಿನಂದನೆಗಳು.
ಡಾ. ಎ. ಮುರಿಗೆಪ್ಪ
ಕುಲಪತಿ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಷಷ್ಠಮಾಶ್ವಾಸಂ
ಕಂದ
ಶ್ರೀಗೆ ನಿವಾಸಂ ಸತ್ಯ
ಕ್ಕಾಗರಮೌದಾರ್ಯದಿರ್ಕೆಯಾರ್ಪಿನ ನೆಲೆಯು
ದ್ಯೋಗದ ಕಣಿ ಸಾಹಿತ್ಯದ
ಸಾಗರವಭಿಮಾನಮೇರು ಖಚರಾಧೀಶಂ ೧
ಭೂಜನವಂದ್ಯಂ ಘನತರ
ತೇಜಂ ತನ್ನಯ ಸಖಾನ್ವಿತಂ ನಡೆತಂದಂ
ರಾಜೀವಸಖೋದಯದೊಳ್
ಭ್ರಾಜಿತಋಷಿರೂಪನಾಂತು ಭರವಸದಿಂದಂ ೨
ಉತ್ಪಲಮಾಲೆ
ಭಾಸುರ ಪಾಟಳಿಪುರದ ಪಶ್ವಿಮಗೋಪುರದಬ್ಜಸಂಭವಾ
ವಾಸಮನೆಯ್ದಿ ಪೊಕ್ಕತುಳ ದುಂದುಭಿಯಂ ಭರದಿಂದೆ ಪೊಯ್ದು ಸಿಂ
ಹಾಸನದಲ್ಲಿ ಕುಳ್ಳಿತಿರೆ ಭೇರಿಯ ನಾದಕೆ ತತ್ಪುರಾಧಿಪರ್
ಭೂಸುರರೆಯ್ದೆ ಬಂದರಖಿಳಾಗಮತತ್ವಕಳಾವಿಶಾರದರ್ ೩
ಕಂದ
ಬಂದವರಂ ಕಂಡಾ ದ್ವಿಜ
ರೆಂದರ್ ನೀವಾರಮಕ್ಕಳೀ ಹರೆಯದೊಳೇ
ನೆಂದು ವಿರಕ್ತಿಯನಾಂತಿರಿ
ಯೆಂದೊಡೆ ಮೆಲ್ಲನೆ ನಗುತ್ತುಮವರಿಂತೆಂದರ್ ೪
ವಚನ
ನಾವೀ ವತ್ಸದೇಶದ ಕೌಶಾಂಬೀಪುರಮನಾಳ್ವಂ ಚಂದ್ರಶೇಖರನೆಂಬರಸನಾತನರಸಿ ಮೃಗಯಾವತಿಯೆಂಬಳವರಿರ್ವರ್ಗಂ ನಾಂ ಮೊದಲಾಗಿಯಂಧಕಂ ವೃಷಭಕಂ ವಿಮಲನೆಂಬರ್ ನಾಲ್ವರ್ ಮಕ್ಕಳಾದರಾ ನೃಪಾಲನೊಂದುದಿನ ವೊಡ್ಡೋಲಗಂ ಗೊಟ್ಟು ಕುಳ್ಳಿರೆ ಮೇಗೆ ಗಗನಮಂಡಲದೊಳ್ ಪಲವುಂ ಬಣ್ಣದಿಂ ನಾನಾರೂಪಾಗಿ ಮುಗಿಲ್ಗಳೆಲ್ಲ ನಿಮಿಷಕ್ಕೆ ನಿಶ್ಯೇಷಮಾಗಿ ಕರಗಿಪೋಗೆ ಪುದ್ಗಲಸ್ವಭಾವಂಗಳೆಲ್ಲ ವೀಯಂದಮೆಂದು ಸಂಸಾರನಿರ್ವೇಗಪರಾಯಣನಾಗಿಯೆಲ್ಲರಿಂ ಕಿಱಿಯಮಗಂ ವಿಮಳನೆಂಬವಂಗೆ ಪಟ್ಟಮಂ ಕಟ್ಟಿ ದೀಕ್ಷಾಗ್ರಹಣಕ್ಕೆ ಪೋಗೆಯಿತ್ತಲಾಮುಂಜ್ಯೇಷ್ಠನಿರೆ ಕನಿಷ್ಟಂಗೆ ಪಟ್ಟಮಂ ಕಟ್ಟಿದನೆಂದು ಮುನಿದು ವಿರಕ್ತಿಯನಾಂತು ಯಮಧರರೆಂಬ ಋಷಿಯರ ಸಮೀಪದೊಳ್ ದೀಕ್ಷೆಯಕೊಂಡು ಸಕಳಶಾಸ್ತ್ರ ವ್ಯಾಕರಣಛಂದೋಳಂಕಾರಕಾವ್ಯನಾಟಕಂಗಳೊಳತಿಪ್ರವೀಣನಾಗಿ ಗುರುಗಳಂ ಬೀಳ್ಕೊಂಡು ನಡೆದು ಅಂಗ ವಂಗ ಕಳಿಂಗ ಕಾಶ್ಮೀರ ಮಗಧ ಮಾಳವ ರಾಳ ನೇಪಾಳ ಲಾಳ ಚೋಳ ಗವುಳ ಗುರ್ಜರ ಪಾಂಚಾಳ ತುರಷ್ಕ ಖರ್ಪರ ಹಮ್ಮೀರ ಕಿಮ್ಮೀರ ಲಾಟ ಕರ್ನಾಟ ಮುಖ್ಯನಾನಾದೇಶಂಗಳೊಳ್ ವಿಹರಿಸುತ್ತಂ ಪಲಂಬರುದ್ದಂಡರಾದ ವಾದಿಗಳ ಮನವರ್ಗಮಮಱಿವುತುಂ ಬರುತ್ತಿರೆ ಪ್ರಖ್ಯಾತಿವೆತ್ತೀ ಪುರಮಂ ಪಲಂಬರ್ ಪೊಗಳೆ ಕೇಳ್ದು ನೋಡಲೆಂದು ಬಂದೆವೆನೆಯಾ ವಿಪ್ರರಿಂತೆಂದರ್
ಕಂದ
ಆದೊಡೆ ಪುರಮಂ ನೋಳ್ಪಾ
ಹ್ಲಾದತೆಯಿಂ ಬಂದೊಡೇಕೆ ನೋಡದೆ ಭೇರೀ
ನಾದಮನೆಸಗಿದಿರೆಂದೆನೆ
ವಾದಂ ಮಾಳ್ಪಳ್ತಿಯಿಂದವೆಸಗಿದೆವೆಂದರ್ ೫
ಎಂದೊಡೆ ಕೇಳ್ದವರಿರ್ವರ್
ಮಂದರಗಿರಿಧೈರ್ಯರತುಳಕಾರಣಪುರುಷರ್
ಸಂದೆಯವಿಲ್ಲಿಂದಾ ದ್ವಿಜ
ವೃಂದಂ ತಮ್ಮಯ ಮನಸಿನೊಳ್ ನೆಱೆ ಬಗೆದರ್ ೬
ವಚನ
ಅಂತು ಬಗೆದು ಪಿರಿದುಪೊಳ್ತವರೊಡನೆ ಗೋಷ್ಠಿಯಂ ಮಾಡಿ ಇವರ್ ಮಹಾ ವಿದ್ವಾಂಸರ್ ಕಾರಣಪುರುಷರೆಂದಱಿದು ನೀವೆಮ್ಮೊಡನೆ ವಾದಂಮಾಳ್ಪ ಬಗೆಯುಳ್ಳೊಡೆ ನಿಮ್ಮ ಜಿನೇಶ್ವರನಂ ಸರ್ವಜ್ಞನೆಂಬಿರಪ್ಪೊಡೆ ಸರ್ವಜ್ಞಸಿದ್ಧಿಯಂ ಮಾಡಿಮೆನೆ ಮನೋವೇಗನಿಂತೆಂದಂ ನಿಯತದಿನ ವೇಳಾಮುಹೂರ್ತದಿಗ್ಭಾಗಾ ವಛಿನ್ನಬ್ರಹೋಪರಾಗಾ ದ್ಯತೀಂದ್ರಿಯಾರ್ಥಪ್ರಕಾಶಗಮಪ್ರಣಯನಂ ಸರ್ವಜ್ಞ ನಲ್ಲದಾವನಿಂದಾಗನಿಂದಾಗದಪ್ಪುದರಿಂ ಸರ್ವಜ್ಞನುಂಟದಂ ಜಗಕ್ಕಱಿಯೆ ಜಿನೇಶ್ವರಂ ಪೇಳ್ದನಪ್ಪುದಱಿಂ ಜಿನೇಶ್ವರನೆ ಸರ್ವಜ್ಞನೆಂದು ಮತ್ತಮಿಂತೆಂದಂ
ಸೂತ್ರಂ
ಯತ್ಸರ್ವಾಣಿ ಚರಾಚರಾಣಿ ವಿವಿಧ ದ್ರವ್ಯಾಣಿ ತೇಷಾಂ ಗುಣಾನ್
ಪರ್ಯಾಯಾನಪಿ ಭಾವಿಭೂತಭವತಸ್ಸರ್ವಾನ್ ಸದಾ ಸರ್ವಥಾ
ಜಾನೀತೇ ಯುಗಪತ್ ಪ್ರತಿಕ್ಷಣಮತಸ್ಸರ್ವಜ್ಞ ಇತ್ಯುಚ್ಯತೇ
ಸರ್ವಜ್ಞಾಯ ಜಿನೇಶ್ವರರಾಯ ಮಹತೇ ವೀರಾಯ ತಸ್ಮೈ ನಮಃ ೭
ವಚನ
ಎನೆ ವಿಪ್ರರಿಂತೆಂದರ್
ಮತ್ತೇಭವಿಕ್ರೀಡಿತ
ಅರುಹಂ ತಪ್ಪಿಸೆ ಮಿಕ್ಕದೇವರೆನಿಪರ್ ಸರ್ವಜ್ಞರಲ್ಲೆಂದು ಪೇ
ಳ್ದಿರಿ ಕೇಳಾದೊಡೆ ಕಂಜಜಂ ಹರಿಹರರ್ ಸರ್ವಜ್ಞರೆಂದಂದು ವಿ
ಪ್ರರೆನಲ್ ಖೇಚರನೆಂದನಂತವರ್ಗೆ ಸರ್ವಜ್ಞತ್ವಮುಂಟೆಂದು ಪೇ
ಳ್ವರ ಮಾತೊಪ್ಪದದೇಕೆ ನಿಮ್ಮಯ ಪುರಾಣಂ ಪೇಳ್ದುದಂ ಕೇಳಿರೇ ೮
ಕಂದ
ಎಂಬ ನುಡಿಗೇಳ್ದು ವಿಪ್ರಜ
ನಂ ಬೇಗದೆ ಪೇಳಿಯಾ ಪುರಾಣಮನೆನೆ ಭೂ
ಪಂ ಬಗೆದುನೋಡಿ ಕಾಪಿಳ
ನೆಂಬರ ಕಥೆಯನ್ನರುಳ್ಳೊಡಂಬುವೆನೆಂದಂ ೯
ವಚನ
ಆ ಕಥೆಯೆಂತೆಂದು ವಿಪ್ರರ್ ಕೇಳೆ ಮನೋವೇಗಂ ಪೇಳ್ಗುಂ
ಉತ್ಪಲಮಾಲೆ
ಮಾಳವದೇಶದೊಳ್ ಮಧುರೆಯೆಂಬುದು ಪಟ್ಟಣವಾ ಪುರಾಧಿಪಂ
ಕಾಳಕರಾಳನೆಂಬರಸನೊಂದುದಿನಂ ಮನದಳ್ತಿಯಿಂದೆ ವೈ
ಹಾಳಿಗೆ ಪೋಗುತಿರ್ದೊಡಿದಿರೊಳ್ ಜಯನೆಂಬನ ಸೂನು ಕಾಪಿಳಂ
ಬಾಳಕನಾಡುತಿರ್ದಱಿಯದಾಗಳೆ ಸೀಂತೊಡೆ ಕೇಳ್ದು ಬೇಗದಿಂ ೧೦
ಕಂದ
ಕೋಪಿಸಿ ಮೂಗಂ ಕೊಯ್ದಂ
ಭೂಪತಿ ಶಿಶುವೆನ್ನದಂತವಂ ಪ್ರಾಯಂಬೆ
ತ್ತಾ ಪದದೊಳ್ ಪಿಂತಂ ಮಱು
ದಾ ಪುರದೊಳ್ ವರ್ತಿಸುತ್ತುಮಿರ್ದೊಂದುದಿನಂ ೧೧
ಪಲಬರ ಗಡಣದಿನಂಗಡಿ
ಯೊಳಗನೆ ಬರುತಿರ್ದು ಪಲವು ಕನ್ನಡಿಗಳಿರಲ್
ಪಲಬರವನೀಕ್ಷಿಸುತ್ತಿರೆ
ಯೊಲವಿಂ ತಾನೊಂದು ಕನ್ನಡಿಯನೀಕ್ಷಿಸಿದಂ ೧೨
ವಚನ
ಅಂತು ನೋಡಿ ಮೂಗಿಲ್ಲದುದಂ ಕಂಡು ಇದು ಮೂಕೊಱೆಯಗನ್ನಡಿಯೆನಗಿದಂ ಧೂರ್ತಿಂದೆ ತೋಱೆದೆಯೆಂದಾ ಕನ್ನಡಿಯಂ ಶಿಲೆಯ ಮೇಲಿಕ್ಕಿ ಶತಚೂರ್ಣಮಂ ಮಾಡಿ ಕಳೆಯಲಾ ಕನ್ನಡಿಯೊಡೆಯಂ ಪಿಡಿದು ವಿವಾದಿಸಿ ಧರ್ಮಾಧಿಕರಣಕ್ಕೊಯ್ಯೆ ಯವರಾತನನೀ ಕನ್ನಡಿಯನೇಕೆ – ಯೊಡೆದೆಯೆಂದೊಡೆಯವನಿಂತೆಂದನಿವನೆನಗೆ ಮೂಗಿಲ್ಲದ ಕನ್ನಡಿಯಂ ಕೊಟ್ಟೊಡಾಂ ಕೋಪಿಸಿಯೊಡೆದೆನೆಂದೊಡವರು ಘೊಳ್ಳೆನೆ ನಗುತ್ತುಮವನವಿವೇಕತೆಯಂ ಮೆಯ್ಯಱಿಯಿಂದ ತಿಳಿಪಿಯಾ ಕನ್ನಡಿಯ ಬೆಲೆಯ ತೆಱಿಸಿದರಿಂತು ತನ್ನ ಕುಂದಂ ತಾನಱಿಯದೆ ಪೆಱರೊಳ್ ವಾದಿಸುವ ಕಾಪಿಳನ ಕಥೆಯನ್ನರ್ ನಿಮ್ಮ ಸಭೆಯೊಳುಳ್ಳೊಡೆ ಪೇಳಲಂಜುವೆವೆನೆಯಿಂತಪ್ಪರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿಮೆನೆ ಮನೋವೇಗಂ ಮತ್ತಮಿಂತೆಂದಂ ಪಾಪಿಕೊಂಬರಸನ ಕಥೆಯನ್ನರುಳ್ಳೊಡೆ ಪೇಳಲಂಜುವೆನೆನೆಯಾ ಕಥೆಯೆಂತೆಂದು ವಿಪ್ರರ್ ಕೇಳಿ ಮನೋವೇಗಂ ಪೇಳ್ಗುಂ
ಮತ್ತೇಭವಿಕ್ರೀಡಿತ
ಕ್ಷಿತಿಯೊಳ್ ಕೌಶಿಕಮೆಂಬ ಪಟ್ಟಣದಧೀಶಂ ಪಾಪಿಯೆಂದೆಂಬ ಭೂ
ಪತಿಯಂತಾತನ ಮಂತ್ರಿ ದುಷ್ಟಮತಿ ಭೂತದ್ರೋಹನೆಂದೆಂಬನ
ಲ್ಲಿ ತಳಾಱಂ ಬಳಿಕೊರ್ವ ಕಳ್ಳನಿರುಳೊಳ್ ಬಂದೊರ್ವನಾವಾಸದೊಳ್
ಕೃತಕಂ ಕನ್ನಮನಿಕ್ಕೆ ಮೇಲ್ಗೆಡೆದುದಂತಾ ಭಿತ್ತಿಯಾ ಕಳ್ಳನಾ ೧೩
ವಚನ
ಅಂತು ಗೋಡೆಬಿರ್ದು ಕಳ್ಳಂ ಸಾಯೆಯದನರಸಂ ಕೇಳ್ದು ಆ ಶೆಟ್ಟಿಯಂ ಕರೆದು ನಿನ್ನ ಮನೆಯ ಗೋಡೆ ಕಳ್ಳನಂ ಕೊಂದುದಕ್ಕೆ ನಿನ್ನಂ ಶಾಸ್ತಿಯಂ ಮಾಡುವೆನೆನೆಯಾ ಶೆಟ್ಟಿ ಭಯಂಗೊಂಡು ನಾಂ ಕಾರೆಕೂಲಿಯಂ ಕೊಟ್ಟಿಕ್ಕಿದೆನೆನೆಯಾ ಕಾರೆಗೂಲಿಯವನಂ ಕರೆಸಿ ಕಳ್ಳಂ ಸಾವಂತು ಗೋಡೆಯನಿಕ್ಕಿದೆ ನಿನ್ನಂ ಶಾಸ್ತಿಯಂ ಮಾಡುವೆನೆನೆಯವನಿಂತೆಂದಂ ಸೂಳೆಯೊರ್ವಳಿಲ್ಲಿಯೇ ಪಲವುಂ ಸೂಳೆಡೆಯಾಡಲವಳಂ ಕಂಡು ಪಿರಿದುಂ ಸೋಲ್ತು
ಕಂದ
ತನು ಕೆಲಸಕ್ಕೆಳಸಿದೊಡಂ
ಮನವವಳಂ ನೆನೆಯುತಿರ್ದುದದು ಕಾರಣದಿಂ
ದೆನಸುಂ ಮಾಡಿದ ಕೆಲಸಂ
ಮನದಂತಿರೆ ಜಳಿಕನಾದುದಾಕೆಯ ದೆಸೆಯಿಂ ೧೪
ವಚನ
ಎಂದು ಬಿನ್ನವಿಸಲಾ ಸೂಳೆಯಂ ಕರೆದು ನೀನವನ ಮುಂದೆಯೆಡೆಯಾಡೆಯವಂ ನಿನಗೆ ಸೋಲ್ತು ಮಾಡಿದ ಗೋಡೆಯಿಂ ಕಳ್ಳಂ ಸತ್ತನದಱಿಂದೀಕೆಯಂ ಶಾಸ್ತಿಯಂ ಮಾಡುವೆನೆನೆಯವಳಕ್ಕಸಾಲೆಗೆ ಭಂಗಾರಮಂ ಮಾಡವೇಳ್ದು ಪೊನ್ನಂ ಕೊಟ್ಟೊಡೆಯವಂ ಭಂಗಾರವಂಮಾಡಿಕುಡದೆ ಯೆಡೆಯಾಡಿಸಿದನೆನೆ ಯಾಯಕ್ಕಸಾಲೆಯಂ ನೀನೀಕೆಯನೆಡೆಯಾಡಿಸಿ ಭಂಗಾರಮಂ ಕುಡದ ಕಾರಣಂ ಗೋಡೆ ಶಿಥಿಲಮಾಗೆ ಕಳ್ಳಂ ಸತ್ತನದು ನಿನ್ನ ತಪ್ಪದರ್ಕೆ ನಿನ್ನಂ ಶಾಸ್ತಿಮಾಳ್ಪೆನೆನೆಯವನಾ ಭಂಗಾರಮಂ ಕೊಳಲ್ ಸಂತೆಗೆ ಪೊನ್ನಂ ಕಟ್ಟಿಕೊಂಡು ಪೋಗೆ ಕಳ್ಳಂ ಚೀಲಮಂ ಕತ್ತರಿಸಿ ಕೊಂಡು ಪೋದನದಱಿಂ ತಡೆದೆನೆನೆಯರಸಂ ತಳಾಱನಂ ಬರಿಸಿ ಆ ಕಳ್ಳನಂ ಬೇಗದಿಂ ಪಿಡಿದುತಾಯೆನೆ ತಳಾಱಂ ಪರಿದಾ ಕಳ್ಳನಂ ಕಾಣದೆ ಸಂತೆಯ ಮಂದಿಯೆಲ್ಲಮಂ ಪಿಡಿದು ತಂದೀಯೆ ಸಚಿವನರಸಂಗಿಂತೆಂದನಿವರೆಲ್ಲರಂ ಶಾಸ್ತಿಯಂ ಮಾಡೆ ಕಳ್ಳನಿವರೊಳಾವನವನಿವರೊಳಗೆ ಸಾವನೆನೆಯರಸನಂತೆಗೆಯ್ಯೆಂದನಾಪಾಪಿಯರಸನ ಕಥೆಯವರುಳ್ಳೊಡೆ ಪೇಳಲಂಜುವೆವೆನೆಯೀತಪ್ಪವರೆಮ್ಮ ಸಭೆಯೊಳಿಲ್ಲ ಪೇಳಿಮೆನೆ ಮನೋವೇಗಂ ಪೇಳ್ಗುಂ
ಉತ್ಪಲಮಾಲೆ
ಒಂದು ದಿನಂ ಮನೋಜರಿಪು ದಾರುಕಮೆಂಬ ವನಕ್ಕೆ ಪೋಗಿ ಪೊ
ಕ್ಕಿಂದು ನಿಭಾಸ್ಯೆ ತಾಪಸವಧೂಟಿಯನೀಕ್ಷಿಸಿ ಮೋಹಿಪೊಂದು ರೂ
ಪಂ ದಿಟವಾಂತು ತಾನೊಲಿಸಿಯಾಕೆಯೊಳೊಂದಿರೆ ನಿಚ್ಚನಿಚ್ಚಕಂ
ಪಿಂದಣ ಚಿತ್ತವಲ್ಲಿವಳಚಿತ್ತಮನೀಕ್ಷಿಪೆನೆಂದು ತಾಪಸಂ ೧೫
ಕಂದ
ಸ್ನಾನಕ್ಕೆ ಪೋಗಿ ಬಂದಪೆ
ನಾನೆಂದಾ ಸತಿಗೆ ಪೇಳ್ದು ಪೋಗುತೆ ಮಗುಳ್ದಾ
ಮಾನಿನಿಯಂ ವಂಚಿಸಿ ಬಂ
ದಾ ನಿಳಯಮನೆಯ್ದಿ ಪೊಕ್ಕಡಂಗಿರ್ದಾಗಳ್ ೧೬
ಬಂದು ಹರನಾ ವಧೂಟಿಯೊ
ಳೊಂದಿರೆ ಮುನಿ ಕಂಡು ಮುನಿದುಮೀತನ ಲಿಂಗಂ
ಸಂದಿಂಗೆ ಪಱಿದು ಬೀಳಲಿ
ಯೆಂದಿತ್ತಂ ಕೋಪದಿಂದೆ ಶಾಪಮನಾಗಳ್ ೧೭
ವಚನ
ಅಂತು ಕೋಪದಿಂ ಶಾಪಮಂ ಕುಡೆ ಲಿಂಗಂ ಪಱಿದು ಬೀಳಲೀಶ್ವರಂ ಕಂಡು ರೋಷದಿಂ ಪಱಿದುಬಿರ್ದಲಿಂಗಮೀ ತಾಪಸನ ಪಣೆಯಂ ಪತ್ತಲಿಯೆಂದು ನಿಯಮಮಂ ಕುಡೆಯದು ಪತ್ತುವುದುಮವನೀತನೀಶ್ವರನೆಂದಱಿದು ಪಾದಾಂಬುಜದೊಳ್ ಕೆಡದಿದೊಮ್ಮಿಂಗೆ ಕ್ಷಮಿಸುವುದೆಂದು ಲಜ್ಜೆಗೆಟ್ಟು ಬಾಯಂ ಬಿಟ್ಟು ಪೇಳೆಯಾ ಪಣೆಯ ಲಿಂಗಮಂ ಕಳೆದು ಕರುಣಿಸುವುದೆನೆಯೀ ಲಿಂಗಮಂ ಪೊತ್ತು ಕೈಲಾಸಕ್ಕೆ ಬನ್ನಿ ಕಳೆವೆನೆನೆ ಯಂತೆಗೆಯ್ವೆನೆಂದು ಪೊತ್ತು ನಡೆವಾಪೊತ್ತು ಕನಡೆವನಿತ್ತನಿತ್ತೆ ಬೆಳೆಯೆವೆಳೆಯೆ ಪಲಂಬರ್ ತಾಪಸರ್ ಪೊತ್ತು ಪೋಗೆ ಪಾರ್ವತಿ ಕಂಟ್ಟಹಾಸ್ಮಿತೆಯಾಗಲದರ್ಕೀಶ್ವರಂ ಸಂತುಷ್ಟಚಿತ್ತನಾಗಿಯಾ ತಾಪಸರಿದಂ ಪರಿಹರಿಸಿ ಕಳೆವುದೆನೆ ಯಾದೊಡದಂ ಯೋನಿಯೊಳ್ ಇರಿಸಿಯೆಹಂಗೆ ಪೂಜಾರ್ಹನಪ್ಪುದಹಂಗೆ ಮಾಡುವುದೆನೆಯಾಗಲಿಯೆಂದಾಕ್ರಮದೊಳೆ ಮಾಡಲಾ ಪಂಪರೆಯಿಂ ಲಿಂಗಪೂಜೆಯಾಯ್ತುಂದಿಂಬಳಿಯಂ ಅದಲ್ಲದಲ್ಲಿಂ ಮುನ್ನಂ
ಉತ್ಪಲಮಾಲೆ
ಆದಿಯೊಳೊಂದಿನಿತ್ತು ಸಚರಾಚರಮಿಲ್ಲದನಂತಕಾಲಮುಂ
ಪೋದೆ ಬಳಿಕ್ಕನಾಶ್ರಯದೊಳದ್ಭುತಗಾತ್ರತೆವೆತ್ತ ತತ್ತಿಯೊಂ
ದಾದುದನುಕ್ರಮಂ ಬೆಳೆದು ಪೆರ್ಚಿದವೋಲೆರಡಾಗೆಯಲ್ಲಿ ಮೇ
ಲಾದುದಮೊಂದು ಭಾಗಮೆನಸುಂ ಕೆಳಗಾದುದೊಂದು ಭಾಗಮುಂ ೧೮
ಕಂದ
ಅದಱೊಳ್ ಮೇಗಣ ಭಾಗದೊ
ಳುದಿಸಿದುವಾ ಸ್ವರ್ಗ ಲೋಕವೆಂಬವನೇಕಂ
ಪದಪಿಂದಂ ಕೆಳಗಣ ಭಾ
ಗದೊಳೊಗೆದವು ಧಾತ್ರಿಗಿರಿಚಯಂ ವಾರಿಧಿಗಳ್ ೧೯
ಅಂತದಱ ನಡುವೆ ತನ್ನಿಂ
ದಂ ತಾನೇ ಪುಟ್ಟಿದಂ ಸದಾಶಿವನೆಣ್ದಿ
ಕ್ಕಂ ತಿರುಗಿ ನೋಡಿಯಖಿಳದಿ
ಗಂತಂಬರವಾರುಮಿಲ್ಲದಿರೆ ಕಂಡಾಗಳ್ ೨೦
ಉತ್ಪಲಮಾಲೆ
ಶಂಕಿಸಿ ಶಂಕರಂ ಬಲದ ತೋಳನಭೀಕ್ಷಿಸಲಲ್ಲಿ ಪುಟ್ಟಿದಂ
ಪಂಕಜಗರ್ಭನಂದೆಡದ ಬಾಹುವನೀಕ್ಷಿಸಲಲ್ಲಿಯಂದದಿಂ
ದಂ ಕಮಳಾಂಬಕಂ ಜನಿಸಿ ಕಾಂತೆಯರಿಲ್ಲದೆ ತಾಮನೇಕಕಾ
ಲಂ ಕಳಿವನ್ನಮಿರ್ದು ಸಲೆ ಸೈರಿಸಲಾಱದೆ ತಮ್ಮ ಮೂವರುಂ ೨೧
ಚಂಪಕಮಾಲೆ
ಸ್ಮರಪರಿತಾಪದಿಂ ಬೆದಱೆ ಬೆಚ್ಚನೆ ಸುಯ್ದು ಬಳಲ್ದಳಲ್ದುನಿ
ತ್ತರಿಸದೆ ಧಾತ್ರಿಯೊಳ್ ಬಳಹದಿಂ ಬರೆದಂ ಸತಿರೂಪನೊಪ್ಪುವಂ
ತಿರೆ ಹರಿ ಜೀವಮಂ ಪಡೆದನಬ್ಜಜನಾ ಸತಿ ನಗ್ನರೂಪಿನಿಂ
ದಿರೆ ನಡೆನೋಡಿ ತಂದುಡಿಸಿದಂ ವರವಸ್ತ್ರಮನುಗ್ರಲೋಚನಂ ೨೨
ಕಂದ
ಆ ಸುದತಿಗೆ ಕೂರ್ತು ಸರೋ
ಜಾಸನನಂಭೋಜನೇತ್ರನದ್ರಿತನೂಜಾ
ಧೀಶರಿವಳೆಮಗೆ ತಮಗೆಂ
ದೋಸರಿಸದೆ ತಳ್ತು ಮುಷ್ಟಿಯುದ್ಧಂಗೆಯ್ದರ್ ೨೩
ವಚನ
ಅಂತು ಮುಷ್ಟಾಮುಷ್ಟಿ ಕೇಶಾಕೇಶಿ ನಖಾನಖಿ ದಂತಾದಂತಿಯೆಂಬ ಪಲವುತೆಱದ ಯುದ್ಧಸನ್ನದ್ಧರಾಗಿರೆ ಸಕಳಸುರಸಮಿತಿ ಬಂದಡ್ಡಂಬೊಕ್ಕವರಂ ಬಾರಿಸಿಯಿಂತಪ್ಪನುಚಿತಮಂ ನೆಗಳಲಾಗ ಯಥೋಚಿತವೆಂತಂತೆ ಮಾಳ್ಪುದೆನೆಯವರೆಮಗೆ ನೀವೆ ಸ್ಮಾರ್ತರಾಗಿದಂ ತಿಳಿಪಿಮೆನೆಯವರ್ ತಮ್ಮೊಳಾಳೋಚಿಸಿ ತಿಳಿದಿಂತೆಂದರ್ ಮುನ್ನಂ ಬರೆದಾತಂ ತಂದೆ ಚೈತನ್ಯಮಂ ಪಡೆದಾತಂ ತಾಯ್ ವಸ್ತ್ರಮಂ ಕೊಟ್ಟಾತಂ ಗಂಡನೆಂದಾ ಕನ್ನೆಯಂ ಶಿವಂಗೆ ಕುಡೆ ಸುಖದಿಂದಿಷ್ಟಭೋಗಕಾಮಸುಖವನನುಭವಿಸಿಯಿರುತ್ತಿರೆ ಸೈರಿಸಲಾಱದೆ ಹರಿಬ್ರಹ್ಮರೀರ್ವರುಂ ಬಂದಾ ಕನ್ನೆಯಂ ಪಿಡಿದು ಝೋಂಪಿಸೆಯಾಕೆ ಲಜ್ಜೆಯಿಂ ಕರಗಿ ನೀರಾಗಿ ಪರಿದು ಗಂಗೆಯೆಂಬ ನದಿಯಾಗಿ ಪೋದಳಾಕೆ ಪೋಗಲೊಡನೆ ತಮ್ಮ ಮೂವರುಮೇಕಾಕಿಗಳಾಗಿ ಮುನ್ನಿನಂತೆ ಸ್ತ್ರೀರೂಪಂ ಹರಿ ಬರೆಯೆ ಕಂಜಜಂ ಜೀವಮಂ ಪಡೆಯೆ ಯೀಶ್ವರಂ ವಸ್ತ್ರಮಂ ಕೊಟ್ಟು ಸುಖದಿಂದಿರುತ್ತಿರೆ ಲೋಕೋಕ್ತಿಯಿಂತೆಂದುದು
ಶ್ಲೋಕ
ಕಾರ್ಯ ವಿಷ್ಣುಃ ಕ್ರಿಯಾ ಬ್ರಹ್ಮ ಕಾರಣಂ ತು ಮಹೇಶ್ವರಃ |
ಏಕೋಮೂರ್ತಿಸ್ತ್ರಯೋಭಾಗಾಃ ಬ್ರಹ್ಮ ವಿಷ್ಣು ಮಹೇಶ್ವರಾಃ || ೨೪
ಕಂದ
ಅಂತಾ ಮೂವರಿನುದಯಿಸಿ
ತಿಂತಿಣಿಸಿ ಚರಾಚರಂ ನಿರಂತರದಿಂ ತಾ
ಮಿಂತುಂ ವರ್ತಿಸುತಿರ್ದುಮ
ನಂತಯುಗಂ ಪೋದ ಬಳಿಕೆ ಮತ್ತೊಂದುದಿನಂ ೨೫
ಚಂಪಕಮಾಲೆ
ಸರಸಿಜಗರ್ಭನಿಂದಧಿಕ ನಾನೆನೆ ವಿಷ್ಣು ಸಮಂತು ವಿಷ್ಣುವಿಂ
ಸರಸಿಜಗರ್ಭನಾನಧಿಕನೆಂದು ವಿವಾದಿಸಿಯೊರ್ವರೊರ್ವರೊಳ್
ಪಿರಿದು ಸಗರ್ವದಿಂದೆ ಸೆಣಸುತ್ತಿರೆ ನೋಡಿ ಸಮರ್ಥರಾರಿದಂ
ಪರಿಕಿಪೆನೆಂದು ತಾಂ ಬೆಸಸಿದಂ ಫಣಿರಾಜಭೂಷಣಂ ೨೬
ಮತ್ತೇಭವಿಕ್ರೀಡಿತ
ಭರದಿಂದೀಕ್ಷಿಸಿ ಬರ್ಪುದೆನ್ನ ಪದಮಂ ಕಂಜಾಕ್ಷ ನೀಂ ಪದ್ಮವಿ
ಷ್ಟರ ನೀನೀಕ್ಷಿಸಿ ಬರ್ಪುದೆನ್ನ ಶಿರಮಂ ನಿಮ್ಮಿರ್ವರೊಳ್ ಮುಂದೆ ಬಂ
ದಿರುತಿರ್ಪಾತನೆ ಲೋಕವಂದ್ಯನದಿಕಂ ಕೇಳೆಂದು ಚಂದ್ರಾರ್ಧಶೇ
ಖರನಂದೀಯೆಯವರ್ಗೆ ಕೂರ್ತು ಬೆಸನಂ ತಾಳ್ದರ್ ಮನೋರಾಗದಿಂ ೨೭
ವಚನ
ಅಂತು ಬೆಸನಂ ಕೈಕೊಳ್ವುದುಂ ಶಂಕರಂ ಸ್ವರ್ಗ ಲೋಕದೊಳ್ ಶಿರಂ ಮಧ್ಯಲೋಕದೊಳ್ ಲಿಂಗಂ ಪಾತಾಳಲೋಕದೊಳ್ ಪಾದಮಿರ್ಪಂತು ಬೆಳೆದುನಿಂದಿರೆ ಬ್ರಹ್ಮ ಲಿಂಗಪ್ರದೇಶದಿಂದಣಿಚಿನಾಕೃತಿಯಂ ತಳೆದುಮನೇಕಕ್ಲೇಶಾಯಾಸದಿಂದೆ ತಾನುಂ ನಾಭೀಪ್ರದೇಶಮನೆಯ್ದಿ ಮೇಗಣಿಂ ಬರ್ಪ ಕೇತಕೀಕುಸುಮಮಂ ಕಂಡುಯೆಲ್ಲಿಂದಂ ಬಂದೆಯೆಂದಜಂ ಬೆಸಗೊಳೆ ನಾನೀಶ್ವರನಪಿಂಗಳಜಟಾಮಕುಟದಿಂ ಬಂದೆನೆನೆಯಾ ದೊಡಲ್ಲಿಂ ಪೊಱಮಟ್ಟೆನಿತುಕಾಲಮುಂಟೆನೆ ನಾಂ ಪೊಱಮಟ್ಟು ದಿವ್ಯ ಷಣ್ಮಾಸವೆನೆ ಕೇಳ್ದು ಮನಂಗುಂದಿ ಪೋಪೊಡೆನ್ನಳವಲ್ಲೆಂದು ಕೇದಗೆಯಂ ನಾನಾಪ್ರಕಾರದಿಂ ಪ್ರಾರ್ಥಿಸಿ ನೀನೀಶ್ವರನ ಮುಂದೆಯೀತನಂ ಪಿಂಗಳಜಟಾಜೂಟದ ಸಮೀಪದೊಳಾಂ ಕಂಡೆನೆಂದೆಂಬುದೆಂದೊಡಂಬಡಿಸಿ ತಾನಾ ಕೇದಗೆಯ ಕೂಡೆ ಮಗುಳ್ದು ಬಂದು ಶಶಿಧರನ ಮುಂದೆ ನಿಂದಿರ್ದು ದೇವ ನಿನ್ನ ಪಿಂಗಳಜಟಾಜೂಟಮಂ ನೋಡಿ ಬಂದೆನಲ್ಲಿರ್ದ ಕೇದೆಗೆಯಂ ಕೇಳಿಮೆಂದು ಬಿನ್ನಪಂಗೆಯ್ಯಲಾ ಕೇದಗೆಯನೀಶ್ವರಂ ಬೆಸಗೊಳೆಯೀತಂ ಜಟಾಮಕುಟಕ್ಕೆ ಬಂದನೆಂದು ಪುಸಿನುಡಿಯೆ ಕೇಳ್ದು ಹರನಱಿದುಸಿರದಿರೆಯಾ ಸಮಯದೊಳ್
ಉತ್ಪಲಮಾಲೆ
ವಾರಿಜನೇತ್ರನೀಶ್ವರನ ಲಿಂಗಸಮೀಪದೊಳಿರ್ದು ಸೂಕರಾ
ಕಾರಮನಾಂತು ಜಂಘೆಯನನೇಕದಿನಂ ಪರಿದೆಯ್ದಿ ಪೋಪರಿ
ನ್ನಾರಿದರಿಂದ ಮುಂದೆನಗಸಾಧ್ಯಮೆನುತ್ತೆ ಬಿಗುತು೪ ತನ್ನಹಂ
ಕಾರಮನೊಕ್ಕು ತಾಂ ಮಗುಳ್ದು ಬಂದಿದಿರೊಳ್ ಮುಗಿದಂ ಕರಂಗಳಂ ೨೮
ಕಂದ
ಬಿನ್ನಪವಗಜಾಧೀಶ್ವರ
ನಿನ್ನಂಗ್ರಿಯನೀಕ್ಷಿಸಲ್ಕೆ ಪೋಗುತ್ತೆ ಮಗು
ಳ್ದೆನ್ನಳವಲ್ಲದೆ ಜಂಘಾ
ಸನ್ನಿಧಿಯಿಂ ಬಂದೆನೀಗಳವಧರಿರಿಸೆಂದು ೨೯
ಎಂದೆನೆ ಲಾಲಿಸಿ ಪುಸಿಯ
ಲ್ಲೆಂದು ಮನಂಮೆಚ್ಚಿ ರಾಜ್ಯಪೂಜ್ಯತೆಯಿಂ ಬಾ
ಳೆಂದಿಳೆಗೆ ಕೂರ್ತು ಪತಿಯಾ
ಗೆಂದಿತ್ತಂ ಕೇಶವಂಗುಮೇಶಮಂ ವರಮಂ ೩೦
ವಚನ
ಅಂತು ವರಮಂ ಕೊಟ್ಟು ಕಮಲಸಂಭವನ ಪುಸಿನುಡಿಗೆ ಕಡುಮುಳಿದಾತನ ಮೊಗಮಂ ನೋಡಿ
ಶ್ಲೋಕ
ಸತ್ಯಾದುತ್ಪದ್ಯತೇ ಧರ್ಮೋ ದಯಾ ದಾನೇನ ವರ್ಧತೇ |
ಕ್ಷಮಯಾ ಸ್ಥಾಪ್ಯತೇ ಧರ್ಮಃ ಕ್ರೋಧಲೋಭಾದ್ವಿನಶ್ಯತಿ || ೩೧
ಕಂದ
ಎಂದು ಪಲತೆಱದೊಳಾ ಗೋ
ವಿಂದನನಾನಂದದಿಂದೆಯಾದರಿಸಿ ಬಳಿ
ಕ್ಕಿಂದುಧರಮೂರ್ತಿ ಬರದಿಂ
ಮುಂದಿದರ್ದ ಸರೋಜಭವನನೀಕ್ಷಿಸಿ ಬೇಗಂ ೩೨
ಪುಸಿದನಿವನೆಂದು ಕಡುಗೋ
ಪಿಸಿ ಭಿಕ್ಷಾವೃತ್ತಿಯಾಗಿ ಬಾಳಾರುಂ ಪೂ
ಜಿಸದಿರ್ಕೆ ನಿನ್ನನೆಂದಾ
ವಿಷಮಾಕ್ಷಂ ವಿಸಜಜಂಗೆ ಶಾಪಮನಿತ್ತಂ ೩೩
ವಚನ
ಅಂತು ಶಾಪಮಂ ಕೊಟ್ಟು ಬಳಿಕ್ಕೆ ಪಕ್ಷಮನಾಡಿದ ಕೇದಗೆಯಂ ಕಂಡು ಕಂಟಕಾವೃತಮಾಗಿಯೆನ್ನ ಜಟಾಮುಕುಟಕ್ಕೆ ಯೋಗ್ಯಮಲ್ಲದೆ ಪೋಗೆಂದು ಶಾಪಮಂ ಕೊಟ್ಟನಂದಿಂದಂ ಬಳಿಕ್ಕಾ ಕೇದಗೆ ಹರಂಗೆ ಪೊಱಗಾದುದೆಂಬರಾ ಹರಂ ಬೆಳೆದಾ ಕ್ರಮದೊಳೆ ವೂರ್ಧ್ವಲೋಕದೊಳ್ ಶಿರಮಂ ಮಧ್ಯಲೋಕದೊಳ್ ಲಿಂಗಮಂ ಪಾತಾಳಲೋಕದೊಳ್ ಪಾದಮಂ ಪೂಜಿಸುವರೆಂದು ಶೈವಸಿದ್ಧಾಂತದೊಳ್ ಪೇಳ್ವುದದಱಿಂದೀಶ್ವರಂ ಸರ್ವಗತನೆಂಬರದೆಂತೆನೆ
ಶ್ಲೋಕ
ಸ್ಥಾವರೇ ಜಂಗಮೇ ಚೈವ ತ್ರೈಲೋಕ್ಯೇ ಸಚರಾಚರೇ |
ಏಕೋ ದೇವಃ ಶಿವೋ ಲೋಕೇ ಪೂಜನೀಯೋ ನ ಸಂಶಯಃ || ೩೪
ಲಿಂಗಮಧ್ಯೇ ಜಗತ್ ಸರ್ವಂ ತ್ರೈಲೋಕ್ಯಂ ಸಚರಾಚರಂ |
ಲಿಂಗಬಾಹ್ಯಾತ್ಪರಂ ನಾಸ್ತಿ ತಸ್ಮಾತ್ ಲಿಂಗಂ ಪ್ರಪೂಜಯೇತ್ || ೩೫
ತ್ರಿವಿದಿ
ಆ ಹರಂ ತನ್ನುಭಯ ಬಾಹುವಿನೊಳೊಗೆದವರ
ಸಾಹಸದ ಹವಣನಱಿಯದಂ ಸರ್ವಜ್ಞ
ನೇ ಹೇಳಿ ನೀವು ಹುಸಿಯದೆ ೩೬
ಪುಸಿನುಸುಳು ಗರ್ವದಾ ವಿಷವಿಷಯದಿಂದೆ ಪರ
ವಸರೆಯ್ದೆ ದೇವರಪ್ಪೊಡೆ ಬಳಿಕ ಮಾ
ನಸರೆಂಬರಾರೋ ಪೇಳಿರೆ ೩೭
ವಚನ
ಅಂತನೇಕಕ್ಲೇಶಾಯಾಸದಿಂ ಮನುಷ್ಯಧರ್ಮದೊಳ್ ನಡೆವ ಮಾನಗರ್ವನಿರ್ಭರ ರುಮಪ್ಪವರ್ ದೇವರಲ್ಲೆಂದು ಮನೋವೇಗಂ ಪೇಳೆ ಕೇಳ್ದು ವಿಪ್ರರಿಂತೆಂದರ್
ಕಂದ
ನೀವೆಂದಂದದೊಳಾ ಜಿನ
ದೇವಂ ಸರ್ವಜ್ಞನಪ್ಪನಾದೊಡಿವೆಲ್ಲಾ
ದೇವರ ಗುಣಮಂ ಬಣ್ಣಿಸು
ವೀ ವೇದಂ ಜಿನರನೇಕೆ ಬಣ್ಣಿಸದೆಂದರ್ ೩೮
ವಚನ
ಎನೆ ವೇದಂ ಜಿನರನನೇಕತೆಱದಿಂ ಸುತ್ತಿಯಿಸಿದುದೊಂದು ಸಹಸ್ರವುಂಟು ನೀವಱಿಯಲಕ್ಕುಮೆನೆಯವರಾವಱಯೆವದಂ ಪೇಳಿಮನೆ ಮನೋವೇಗಂ ಪೇಳ್ಗುಂ
ವೇದವಾಕ್ಯಂ
ಅರ್ಹನ್ ಬಿಭರ್ಷಿ ಸಾಯಕಾನಿ ಧನ್ವಾರ್ಹನ್ನಿಷ್ಕಂ ಯಜತಂ ವಿಶ್ವರೂಪಂ |
ಅರ್ಹನ್ನಿದಂ ದಯಸೇ ವಿಶ್ವಮಭ್ವಂ ನ ವಾ ಓಜೀಯೋ ರುದ್ರ ತ್ವದಸ್ತಿ || ೩೯
ವಚನ
ಎಂದು ವೇದವಾಕ್ಯಂ ಸಕಳವಿಮಳಕೇವಳಜ್ಞಾನಸ್ವರೂಪನುಂ ನಾಗನರಾಮರೇಂದ್ರ ಮುನೀಂದ್ರವಂದಿತನುಂ ಪೂಜಿತನುಂ ಸಕಲಜಗಜ್ಜಿತದಮನೋಜವಿಜಯನುಂ ಜಿನೇಶ್ವರನೆ ಕಾಣಾ ಎಲೆ ವಿಪ್ರರಿರಾ ನೀವೆ ಓದಿಯಱಿದು ಮತ್ತಮಱಿಯೆವೆಂದು ಸಂವಾದಿಸಿದದಱಂ ಜಿನಂ ವೇದದೊಳ್ ಪ್ರಸಿದ್ಧಂ ಮತ್ತಮದಱುಳುಂ ಜೀವಾದಿ ಪದಾರ್ಥಂಗಳಂ ಪೂರ್ವಾಪರವಿರೋಧಮಿಲ್ಲದೆ ಪೇಳ್ವುದೇ ವೇದಂ ಪೂರ್ವಾಪರ ವಿರೋಧವುಳ್ಳುದು ವೇದಮಲ್ಲೆಂದು ನಿರುತ್ತರರಂ ಮಾಡಿ ವಾದಂಗೆಲ್ದು ಜಯ ಪತ್ರಮಂ ಕೊಂಡುದ್ಯಾನವನಕ್ಕೆ ಬಂದು ವೇದೋಕ್ತಿಯಿಂ ಸ್ವಸಮಯಮಹಾಪುರಾಣದೊಳ್ ಯಥೋಚಿತಕ್ರಮದಿಂ ಪೇಳ್ವನ ಸಮಯದೊಳ್
ಕಂದ
ದಿನಲಕ್ಷ್ಮಿಯ ಹಾರದ ಮ
ಧ್ಯನಾಯಕ ಖ್ಯಾತ ಪದ್ಮರಾಗದ ಮಣಿ ನೆ
ಟ್ಟನೆ ಪಱಿದು ಬಿರ್ದುದಬ್ಧಿಯೊ
ಳೆನಿಪಂದದಿನರ್ಕನಪರಜಳನಿಧಿಗಿಳಿದಂ ೪೦
ವಚನ
ಅಂತುಂ ನೇಸರ್ಪಡುವುದುಂ ತಮ್ಮಿರ್ವರುಂ ನಿದ್ರಾಮುದ್ರಿತರಾಗಿ ಕಿಱಿದಾನುಂ ಬೇಗಮಿರ್ದು ಖಚರಚಕ್ರವರ್ತಿಯೆಸಗುವ ಪರಹಿತಾರ್ಥವ್ಯಸನಂ ತೊಡೆವೊಯ್ದೆಬ್ಬಿಸಿದಂತೆ ಬೇಗಮೆಚ್ಚತ್ತು ಜಳಕದೇವತಾರ್ಚನೆಯಂ ನಿತ್ಯಕರ್ಮಾನುಷ್ಠಾನಧ್ಯಾನಮಂ ತೀರ್ಚಿ ಸಖಂಬೆರಸು ಕುಳ್ಳಿರ್ದ ಸಮಯದೊಳ್
ಕಂದ
ಸುರವೈರಿಗಳೊಳ್ ಕಾದುವ
ಭರದಿಂದಮರೇಂದ್ರನಂಗರಕ್ಗೆ ಪಿಡಿದಾ
ದರದಿಂದೆತ್ತಿದ ಮಾಣಿಕ
ವರಿಗೆಯಿದೆನೆ ಪೂರ್ವದೆಸೆಯೊಳಿನನುದಯಿಸಿದಂ೪೧
ವಚನ
ಅಂತು ನೇಸರ್ಮೂಡುವುದುಂ
ಕಂದ
ಮಿತ್ರನ ಮಿಥ್ಯಾತ್ವ ಲತಾ
ದಾತ್ರಂ ಜಿನಸಮಯವಾರ್ಧಿವರ್ಧನ ಚಂದ್ರಂ
ಗೋತ್ರಪರಿಪಾಲನಮಲಚ
ರಿತ್ರಂ ಸತ್ಪಾತ್ರದಾನಿ ವೃತ್ತವಿಳಾಸಂ ೪೨
ಗದ್ಯ
ಇದು ವಿನಮದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಭೋಧಿವರ್ಧನ
ಸುಧಾಕರ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಪದಂ
ವೃತ್ತವಿಲಾಸವಿರಚಿತಮಪ್ಪಧರ್ಮಪರೀಕ್ಷೆಯೊಳ್ ಬ್ರಹ್ಮವಿಷ್ಣುಮಹೇಶ್ವರ
ದೇವತಾಪರೀಕ್ಷಾ ನಿರೂಪಣಂ
ಷಷ್ಷಮಾಶ್ವಾಸಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಪೀಠಿಕೆ (೧)
೧. ಕವಿ – ಕಾಲ ವಿಚಾರ
ಕನ್ನಡ ಚಂಪೂಸಾಹಿತ್ಯ ಜೈನಕವಿಗಳಿಂದ ಪ್ರಾರಂಭವಾಗಿದೆ ಎನ್ನಬಹುದು. ಪಂಪ, ಪೊನ್ನ, ರನ್ನ, ನಾಗಚಂದ್ರ ಮೊದಲಾದ ಜೈನಕವಿಗಳು ಧಾರ್ಮಿಕ ಚಂಪೂ ಕಾವ್ಯಗಳನ್ನು ಬರೆದು ಜಿನಸಮಯ ದೀಪಕರು ಎನಿಸಿಕೊಂಡಿದ್ದಾರೆ. ಇವರ ಕಾಲ ೧೦ – ೧೧ನೆಯ ಶತಮಾನ ಇವರ ಕಾವ್ಯಗಳಲ್ಲಿ ಸ್ಪಧರ್ಮ ಪ್ರತಿಪಾದನೆಯನ್ನು ವಿವರವಾಗಿ ಕಾಣುತ್ತೇವೆ. ಆದರೆ ಅನ್ಯಮತದ ವಿಡಂಬನೆ ಕಾಣುವುದಿಲ್ಲ. ಏಳನೆಯ ಶತಮಾನದಿಂದಲೂ ಪ್ರಾಕೃತ, ಅಪಭ್ರಂಶ, ಸಂಸ್ಕೃತ ಜೈನಧಾರ್ಮಿಕ ಕಾವ್ಯಗಳಲ್ಲಿ ವೈದಿಕಧರ್ಮದ ಅವಹೇಳನ ಕಂಡುಬರುತ್ತದೆ. ಮೇಲಿನ ಕನ್ನಡದ ಜೈನಕವಿಗಳು ಪ್ರಾಕೃತ, ಅಪಭ್ರಂಶ, ಸಂಸ್ಕೃತ ಧಾರ್ಮಿಕ ಕಾವ್ಯಗಳನ್ನು ಬಲ್ಲವರಾಗಿದ್ದರೂ ಅನ್ಯಧರ್ಮ ವಿಡಂಬನೆಗೆ ತೊಡಗದಿದ್ದುದು ಅವರ ಮನೋವೈಶಾಲ್ಯಕ್ಕೆ ನಿದರ್ಶನವಾಗಿದೆ.
ಕರ್ನಾಟಕ ದೇಶದಲ್ಲಿ ೧೨ – ೧೩ನೆಯ ಶತಮಾನಗಳು ಮತೀಯ ಆಂದೋಲನವನ್ನುಂಟು ಮಾಡಿದವು. ರಾಮಾನುಜಾಚಾರ್ಯರು, ಬಸವಣ್ಣನವರು, ಮಧ್ವಾಚಾರ್ಯರು ಈ ಕಾಲದಲ್ಲಿ ಉದಯಿಸಿ ವೈದಿಕಧರ್ಮವನ್ನು ಎತ್ತಿಹಿಡಿದು ಬೌದ್ಧ ಜೈನಧರ್ಮಗಳನ್ನು ಖಂಡಿಸುತ್ತ ಬಂದರು. ಇದರಿಂದ ಜೈನಧರ್ಮಕ್ಕೆ ಬಲವಾದ ಏಟು ಬಿದ್ದಿತು. ೧೧೮೪ನೆಯ ತಾಳಿಕೋಟೆಯ ಒಂದು ಶಾಸನದಲ್ಲಿ ಜೈನ ಧರ್ಮದ ಅವಹೇಳನವನ್ನು ಕಾಣುತ್ತೇವೆ. ಅಬ್ಬಲೂರುಶಾಸನ (೧೨೦೦) ದಲ್ಲಿಯಂತೂ ಜೈನ, ವೀರಶೈವ ಧರ್ಮಗಳ ಸಂಘರ್ಷಣೆಯ ಚಿತ್ರವನ್ನು ಕಾಣುತ್ತೇವೆ. ಕನ್ನಡ ಕವಿಗಳಾದ ನಯಸೇನ, ಬ್ರಹ್ಮಶಿವ, ವೃತ್ತವಿಲಾಸರು ತಮ್ಮ ಧರ್ಮದ ಹಿರಿಮೆಯನ್ನು ತೋರಿಸಲು, ಅನ್ಯಧರ್ಮವನ್ನು ಕಟುವಾಗಿ ವಿಡಂಬನಾತ್ಮಕವಾಗಿ ಖಂಡಿಸುತ್ತ ಬಂದರು.
ನಯಸೇನನ ಧರ್ಮಾಮೃತವು ಜನಸಾಮಾನ್ಯರಿಗೆ ಬರೆದ ಜೈನಪುರಾಣವೆಂದು ಹೇಳುವುದುಂಟು. ಇದರಲ್ಲಿ ಅನ್ಯಮತದ ದೂಷಣೆಗಿಂತ ಸ್ವಮತದ ಪ್ರತಿಷ್ಠಾಪನೆಯೇ ಹೆಚ್ಚಾಗಿ ಕಾಣಬರುತ್ತದೆ. ಬ್ರಹ್ಮಶಿವ ‘ಸಮಯ ಪರೀಕ್ಷೆ’ ವೃತ್ತವಿಲಾಸನ ‘ಧರ್ಮ ಪರೀಕ್ಷೆ’ ಗಳೆರಡರಲ್ಲಿಯೂ ಸ್ವಧರ್ಮದ ಶ್ರೇಷ್ಠತೆಗಿಂತಲೂ ಅನ್ಯಧರ್ಮಗಳ ಖಂಡನೆ ಅಧಿಕವಾಗಿ ತೋರಿಬರುತ್ತದೆ. ಧರ್ಮಪರೀಕ್ಷೆಯಲ್ಲದೆ ‘ಶಾಸ್ತ್ರಸಾರ’
[1]ವೆಂಬ ಇನ್ನೊಂದು ಕೃತಿಯನ್ನು ವೃತ್ತವಿಲಾಸನು ಬರೆದಿರುವುದಾಗಿ ತಿಳಿದು ಬರುತ್ತದೆ. ಇವೆರಡು ಅಪ್ರಕಟಿತ ಕೃತಿಗಳು. ಇವುಗಳ ಕೆಲವು ಪದ್ಯಗಳು ಶ್ರೀ ವುರ್ತ್‌ರ ಪ್ರಾಕ್ಕಾವ್ಯಮಾಲಿಕೆಯಲ್ಲಿ ಉದ್ಧೃತವಾಗಿವೆ. ‘ಶಾಸ್ತ್ರಸಾರ’ದ ಪ್ರತಿ ಇನ್ನು ಎಲ್ಲಿಯೂ ಸಿಕ್ಕಿಲ್ಲ. ಧರ್ಮಪರೀಕ್ಷೆಯಲ್ಲಿಯೂ ಇದರ ಬಗ್ಗೆ ಪ್ರಸ್ತಾಪವಿಲ್ಲ. ಧರ್ಮಪರೀಕ್ಷೆಯ ಪ್ರತಿಗಳೇನೋ ಬೇಕಾದಷ್ಟು ಸಿಕ್ಕುತ್ತವೆ. ವೃತ್ತವಿಲಾಸನೇ ಈ ಕಾವ್ಯವನ್ನು ಬರೆದಿದ್ದಾನೆನ್ನುವುದಕ್ಕೆ ಈ ಗ್ರಂಥದ ಮೊದಲನೆಯ ಆಶ್ವಾಸದ ಪದ್ಯ ‘ಶಾರದೆ ಬಂದು ನರ್ತಿಸುಗೆ ವೃತ್ತವಿಲಾಸನ ವಕ್ತ್ರಪದ್ಮದೊಳ್’ (೧ – ೩೪) ಎಂಬ ಭಾಗದಿಂದಲೂ ಆಶ್ವಾಸಾಂತ್ಯ ಗದ್ಯಗಳ ‘ಇದು ವಿನಮದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ ಪಾದಾರವಿಂದ ಭಗವದರ್ಹತ್ಪರಮೇಶ್ವರ ವದನವಿನಿರ್ಗತಶ್ರುತಾಂಭೋಧಿವರ್ಧನ ಸುಧಾಕರಂ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಟದಂ ವೃತ್ತವಿಲಾಸ ವಿರಚಿತಮಪ್ಪ ಧರ್ಮಪರೀಕ್ಷೆಯೊಳ್’ ಎಂಬ ಮಾತುಗಳಿಂದಲೂ ಸ್ಪಷ್ಟವಾಗಿ ತಿಳಿದು ಬರುತ್ತದೆ. ಇವನು ಜೈನ ಕವಿಯೆಂಬುದಕ್ಕೆ ‘ಜಿನ ಸಮಯವಾರ್ಧಿವರ್ಧನ ಚಂದ್ರಂ’ (೬ – ೧೪), ‘ಜಿನಚರಣ ಕಮಲಷಟ್ಟದಂ’ (೯ – ೭೩) ‘ಜಿನಪದಸೇವಕ’ (೧೦ – ೯೮) ಎಂಬ ಉಕ್ತಿಗಳು ಪುಷ್ಟಿ ಕೊಡುತ್ತವೆ.
ವೃತ್ತವಿಲಾಸನು ಧರ್ಮಪರೀಕ್ಷೆಯಲ್ಲಿ ಸ್ವಂತ ವಿಷಯವನ್ನೇನೂ ಹೇಳಿಕೊಂಡಿಲ್ಲ. ಪೂರ್ವಕವಿಗಳಾರನ್ನೂ ಇದರಲ್ಲಿ ಸ್ಮರಿಸಿಲ್ಲ. ಮುಂದಿನ ಜೈನ ಕವಿಗಳಾರೂ ಇವನನ್ನು ಸ್ಮರಿಸಿರುವುದು ನಮ್ಮ ಗಮನಕ್ಕೆ ಬಂದಿಲ್ಲ. ಇವನ ಈ ಕಾವ್ಯದಲ್ಲಿ, ಇವನು ಯಾವ ಪ್ರದೇಶದವನು, ಯಾವ ಕಾಲದವನೆಂಬ ಪ್ರಸ್ತಾಪವೂ ಇಲ್ಲ. ಹೀಗಾಗಿ ಇವನ ಕಾಲ ನಿರ್ಣಯಕ್ಕೆ ಖಚಿತಪ್ರಮಾಣಗಳಾವುವೂ ದೊರೆಯುವುದಿಲ್ಲ. ಧರ್ಮಪರೀಕ್ಷೆಯ ಎರಡು ಓಲೆಗರಿ ಪ್ರತಿಗಳಲ್ಲಿ ಪ್ರತಿಮಾಡಿದ ಕಾಲ ಉಕ್ತವಾಗಿದೆ. ಇದರಿಂದ ಕವಿಯ ಕಾಲನಿರ್ಣಯಕ್ಕೆ ಸಹಾಯವಾಗುತ್ತದೆ. ಇದಲ್ಲದೆ ಕವಿಯು ಕೆಲವು ಜೈನ ಗುರುಗಳನ್ನು ಸ್ತುತಿಸಿದ್ದಾನೆ. ಇವುಗಳ ಆಧಾರದಿಂದಲೂ ಕವಿಯ ಕಾಲವನ್ನು ಊಹಿಸಲು ಅವಕಾಶವಿದೆ.
ವೃತ್ತವಿಲಾಸನ ಕಾಲದ ಬಗ್ಗೆ ಹಲವು ವಿದ್ವಾಂಸರಲ್ಲಿ ಭಿನ್ನಾಭಿಪ್ರಾಯವಿದೆ. ರೆ. ಕಿಟಲ್ ಅವರು ವೀರಬಲ್ಲಾಳನ ಕಾಲದಲ್ಲಿ (೧೧೯೩ – ೧೧೯೯) ವೃತ್ತವಿಲಾಸನು ‘ಶಾಸ್ತ್ರಸಾರ’, ‘ಧರ್ಮಪರೀಕ್ಷೆ’ ಎಂಬ ಎರಡು ಗ್ರಂಥಗಳನ್ನು ಬರೆದನೆಂದೂ, ಲೂಯಿಸ್ ರೈಸರು ‘Vrithavilasa A Jaina who was the author of Sastrasara and of Dharma Pariskshe. His date is quite unknown’ ಎಂದು ಹೇಳಿದ್ದಾರೆ. ಇ.ಪಿ.ರೈಸರು ಇವನ ಕಾಲವನ್ನು ಸು.೧೧೬೦ ಎಂದೂ, ಕೆ.ಜಿ.ಪಾಠಕರು ಇವನ ಕಾಲವನ್ನು ೧೩ನೆಯ ಶತಮಾನವೆಂದೂ ತಿಳಿಸಿದ್ದಾರೆ. ದಿ. ಆರ್. ನರಸಿಂಹಾಚಾರ್ಯರು ಕವಿಯು ತಿಳಿಸಿದ ಗುರುಪರಂಪರೆಯ ಆಧಾರದಿಂದ ಇವನ ಕಾಲವನ್ನು ೧೧೬೦ ಎಂದು ಸೂಚಿಸಿದ್ದರು. ಡಾ. ಎ. ವೆಂಕಟಸುಬ್ಬಯ್ಯನವರು ವೃತ್ತವಿಲಾಸನ ಕಾಲದ ಬಗ್ಗೆ ತಮ್ಮ ಗ್ರಂಥದಲ್ಲಿ ವಿವರವಾಗಿ ಚರ್ಚಿಸಿ, ಆರ್. ನರಸಿಂಹಾಚಾರ್ಯರ ತಪ್ಪು ಗ್ರಹಿಕೆಯನ್ನು ಎತ್ತಿ ತೋರಿಸಿದ್ದಾರೆ.[2] ಕವಿಚರಿತೆಕಾರರು ಈ ತಪ್ಪುಗ್ರಹಿಕೆಯನ್ನು ಅನಂತರ ಒಪ್ಪಿಕೊಂಡು ಈ ಕವಿಯ ಕಾಲವನ್ನು ೧೩೬೦ ಎಂದು ಸೂಚಿಸಿದ್ದಾರೆ. ಡಾ. ರಂ. ಶ್ರೀ ಮುಗಳಿಯವರು ಕೂಡ ಕವಿಯ ಕಾಲವನ್ನು ೧೪ನೆಯ ಶತಮಾನವೆಂದು ಒಪ್ಪಿಕೊಂಡಿದ್ದಾರೆ. ಈ ಹಿಂದೆ ಎರಡು ಓಲೆಗರಿಗಳ ಬಗ್ಗೆ ಪ್ರಸ್ತಾಪ ಮಾಡಿದೆಯಷ್ಟೆ. ಒಂದರ ಕಾಲ ಕ್ರಿ.ಶ. ೧೪೨೦ ಎಂದೂ ಮತ್ತೊಂದರ ಕಾಲ ೧೪೦೨ ಎಂದೂ ಇದೆ. ಎರಡೂ ಪ್ರತಿಗಳು ಕವಿಯ ಹತ್ತಿರ ಕಾಲದವು. ಕವಿಯ ಗುರುವಾದ ಅಮರಕೀರ್ತಿಯ ಗುರು, ಧರ್ಮಭೂಷಣನೆಂಬ ಜೈನಗುರುವಿನ ಬಗ್ಗೆ (೧೩೭೩) ಎಂದು ಶ್ರವಣಬೆಳ್ಗೊಳದ ೨೭೪ನೆಯ ಶಾಸನದಲ್ಲಿ ಉಕ್ತವಾಗಿದೆ. ಪ್ರೊ. ಡಿ.ಎಲ್.ಎನ್. ಅವರು ಕವಿಚರಿತೆಯ ಪರಿಶೋಧಿತ ಮುದ್ರಣದಲ್ಲಿ ಈ ಶಾಸನವನ್ನೇ ಆಧಾರವಾಗಿಟ್ಟುಕೊಂಡು ಕವಿಯಕಾಲ ೧೩೬೦ ಎಂದು ಊಹಿಸಿದ್ದಾರೆ. ಇದಕ್ಕೆ ಓಲೆಗರಿ ಪ್ರತಿಗಳೂ ಕವಿಯ ಹತ್ತಿರ ಕಾಲದವು ಎಂದು ಪುಷ್ಟಿಕೊಡುತ್ತವೆ. ೧೩೯೫ನೆಯ ಒಂದು ಶಾಸನ ಹಂಪೆಯ ಮ್ಯುಜಿಯಮ್ಮಿನಲ್ಲಿ ದೊರೆಯುತ್ತದೆ. ಅಲ್ಲಿಯೂ ಧರ್ಮಭೂಷಣನೆಂಬ ಒಬ್ಬ ಜೈನಗುರುವೂ ಅವನ ಶಿಷ್ಯನಾದ ಅಮರಕೀರ್ತಿಯ ಹೆಸರೂ ಹೇಳಲಾಗಿದೆ. ಈ ಅಮರಕೀರ್ತಿಯೇ ಕವಿಯ ಗುರು. ಇದಲ್ಲದೆ ಕವಿಯು ಬಲತ್ಕಾರಗಣದ ಗುರುಪರಂಪರೆಯನ್ನು ತಿಳಿಸಿದ್ದಾನೆ. ನಗರದ ೪೬ನೆಯ ಶಾಸನದಲ್ಲಿಯೂ, ಶ್ರವಣಬೆಳ್ಗೊಳದ ೨೭೪ನೆಯ (೧೩೭೩) ಬಲತ್ಕಾರಗಣದ ಗುರುಪರಪಂಪರೆಯನ್ನು ತೋರಿಸಿರುವಲ್ಲಿಯೂ ಒಂದೇ ಹೋಲಿಕೆಯಿದೆ. ಮೂರು ಉಲ್ಲೇಖಗಳಲ್ಲಿ ಕವಿಯ ಗುರುವಾದ ಅಮರಕೀರ್ತಿಯ ಹೆಸರು ಇದೆ. ಆದುದರಿಂದ ಈ ಕವಿಯ ಕಾಲವನ್ನು ಹದಿನಾಲ್ಕನೆಯ ಶತಮಾನದ ಉತ್ತರಾರ್ಧವೆಂದು ಹೇಳಲು ಸಾಧ್ಯವಿದೆ.
೨. ಧರ್ಮಪರೀಕ್ಷೆಯ ಕಥಾವಸ್ತುವಿನ ವಿಕಾಸ
ಧರ್ಮಪರೀಕ್ಷೆಯ ಕಥಾವಸ್ತು ತುಂಬಾ ಪುರಾತನವಾದುದು. ಜಯರಾಮನೆಂಬ ಕವಿ ಪ್ರಾಕೃತ ಭಾಷೆಯಲ್ಲಿ ‘ಧರ್ಮಪರೀಕ್ಷೆಯನ್ನು’ ರಚಿಸಿದನೆಂದು ಹರಿಷೇಣನ ೯೮೮ ಧರ್ಮಪರೀಕ್ಷೆಯಿಂದ ಗೊತ್ತಾಗುತ್ತದೆ. ಜಯರಾಮನ ಗ್ರಂಥ ಇನ್ನೂ ಸಿಕ್ಕಿಲ್ಲ. ಕಾಲಗರ್ಭದಲ್ಲಿ ಅಡಗಿದೆ. ಆದರೆ ಹರಿಷೇಣ, ತಾನು ಜಯರಾಮನನ್ನು ಅನುಸರಿಸಿ, ಅಪಭ್ರಂಶ ಭಾಷೆಯಲ್ಲಿ ತನ್ನ ಗ್ರಂಥವನ್ನು ಬರೆದಿರುವುದಾಗಿ ನಿಷ್ಪಕ್ಷಪಾತದಿಂದ ಹೇಳಿಕೊಂಡಿದ್ದಾನೆ. ಜಯರಾಮನು, ಹರಿಷೇಣನಿಗಿಂತ ಮೊದಲಿಗನೆಂಬುದು ಸ್ಪಷ್ಟ. ಹರಿಷೇಣನ ಅನಂತರ ಅಮಿತಗತಿ ೧೦೧೪ ಸಂಸ್ಕೃತದಲ್ಲಿ ಧರ್ಮಪರೀಕ್ಷೆಯನ್ನು ಬರೆದಿದ್ದಾನೆ. ಅಮಿತಗತಿಯ ಧರ್ಮಪರೀಕ್ಷೆಯು ಕನ್ನಡ, ಹಿಂದಿ, ಗುಜರಾಥೀ, ಮರಾಠಿ, ಜರ್ಮನ್, ಮೊದಲಾದ ಭಾಷೆಗಳಿಗೆ ಆಧಾರವಾಗಿದೆ. ಅಮಿತಗತಿಗೆ ಜಯರಾಮ, ಹರಿಷೇಣರ ಧರ್ಮಪರೀಕ್ಷೆಯು ಸಹಾಯವಾಗಿದ್ದರೂ ಆಗಿರಬಹುದು. ಅಮಿತಗತಿಯು ಇವರಿಬ್ಬರ ಹೆಸರನ್ನು ತನ್ನ ಗ್ರಂಥದಲ್ಲಿ ಎಲ್ಲಿಯೂ ಹೇಳಿಲ್ಲ. ಆದರೆ ಹರಿಷೇಣ ಅಮಿತಗತಿಯರ ‘ಧರ್ಮಪರೀಕ್ಷೆ’ ಯಲ್ಲಿ ಪರಸ್ಪರ ತುಂಬಾ ಹೋಲಿಕೆಯಿದೆ. ಹರಿಷೇಣನಿಗೆ ಜಯರಾಮನಿಂದ ವಿಷಯ ದೊರೆತಿದೆ. ಹರಿಷೇಣನ ಕಾವ್ಯದಲ್ಲಿ ಬರುವ ೧೪ – ೧೫ ಶ್ಲೋಕಗಳು ಅಮಿತಗತಿಯಲ್ಲಿ ಅಲ್ಪಸ್ವಲ್ಪ ವ್ಯತ್ಯಾಸದೊಡನೆ ಸಿಕ್ಕುತ್ತವೆ. ವೃತ್ತ ವಿಲಾಸನ ಕನ್ನಡ ಧರ್ಮಪರೀಕ್ಷೆಗೆ ಅಮಿತಗತಿಯ ಹೆಸರನ್ನು ಪ್ರಸ್ತಾಪಿಸಿಲ್ಲ. ಅವಿಗೆ ಹರಿಷೇಣ ಜಯರಾಮರ ಗ್ರಂಥಗಳು ನೋಡಲು ಸಿಕ್ಕಿರಬಹುದು. ಆದರೆ ‘ಮುನ್ನಿನ ಚಾರು ಸಂಸ್ಕೃತದ ಧರ್ಮಪರೀಕ್ಷೆಯನೋದಬಲ್ಲನು ಕನ್ನಡದಿಂದಲರ್ಥವಿಸಬಲ್ಲವನಿಲ್ಲದೊಡಾಗದೆಂದದಂ ಸನ್ನುತಮಾಗಿಯೆಲ್ಲರಱವಂತಿರೆ ಚಂಪುವೆನಿಪ್ಪ ಬಂಧದಿಂ ಕನ್ನಡದಿಂದೆ ಪೇಳ್ದೆನ್’ ಎಂಬ ಮಾತಿನಿಂದ ಅಮಿತಗತಿಯ ಧರ್ಮಪರೀಕ್ಷೆಯೇ ಇವನಿಗೆ ಆಧಾರವಾಗಿರಬಹುದು. ಅಲ್ಲದೆ ಮೇಲೆ ಹೇಳಿದ ೧೪ – ೧೫ ಶ್ಲೋಕಗಳು ವೃತ್ತ ವಿಲಾಸನಲ್ಲಿ ಯಥಾವತ್ತಾಗಿ ದೊರೆಯುತ್ತವೆ. ಜಯರಾಮನಿಗಿಂತ ಮುಂದೆ ಬೇರೊಂದು ಧರ್ಮಪರೀಕ್ಷೆ ಇತ್ತೋ ಇಲ್ಲವೋ ಎಂಬುದು ತಿಳಿದಿಲ್ಲ. ಆದರೆ ಜಿನದಾಸಗಣಿಯ ಧೂರ್ತಾಖ್ಯಾನ ೬೭೭ ಹರಿಭದ್ರನ ಧೂರ್ತಾಖ್ಯಾನ ೭೭೯ ಎಂಬ ಎರಡು ಕೃತಿಗಳು ಪ್ರಾಕೃತ ಭಾಷೆಯಲ್ಲಿ ದೊರೆಯುತ್ತವೆ. ಈ ಕಾವ್ಯಗಳಲ್ಲಿ ಬರುವ ಕಥೆಗಳು ಧರ್ಮಪರೀಕ್ಷೆಯಲ್ಲಿ ಬರುವ ಕಥೆಗಳನ್ನು ತುಂಬಾ ಹೋಲುತ್ತವೆ. ಧೂರ್ತಾಖ್ಯಾನಗಳಲ್ಲಿ ಬರುವ ಧೂರ್ತರು ತಮ್ಮ ಸ್ವಂತದ ಅಸಂಬದ್ಧವಾದ ಅನುಭವವನ್ನು ಒಬ್ಬೊಬ್ಬರಾಗಿ ಹೇಳುತ್ತ, ಅದಕ್ಕೆ ಅನುಗುಣವಾದ ಉದಾಹರಣೆಗಳನ್ನು ಪುರಾಣ, ರಾಮಾಯಣ, ಭಾರತ ಗ್ರಂಥಗಳಿಂದ ಕೊಡುತ್ತ ಜೈನದರ್ಶನಸಿದ್ಧಿಯನ್ನು ಸಾಧಿಸಿದ್ದಾರೆ. ಧೂರ್ತಾಖ್ಯಾನ ಧರ್ಮಪರೀಕ್ಷೆಯ ಗುರು ಹಾಗೂ ಉದ್ದೇಶ ಒಂದೇ ಆದರೂ ಕೃತಿಗಳ ರೀತಿರಚನೆಯಲ್ಲಿ ವ್ಯತ್ಯಾಸವಿದೆ. ಧರ್ಮಪರೀಕ್ಷೆಯಲ್ಲಿ ಬರುವ ಪಾತ್ರಗಳು, ಮುಖ್ಯಕಥೆ, ಸಂದರ್ಭ, ಕಥಾರಚನೆ ಹಾಗೂ ಅದರ ಸಂಬಂಧ ಧೂರ್ತಾಖ್ಯಾನಕ್ಕಿಂತ ವ್ಯತ್ಯಾಸವಿದೆ. ಆದರೆ ಧೂರ್ತಾಖ್ಯಾನದಲ್ಲಿರುವ ಆಶ್ಚರ್ಯಕರವಾದ ಕೆಲವು ಕಥೆಗಳನ್ನು ಧರ್ಮಪರೀಕ್ಷೆಯಲ್ಲಿಯೂ ಕಾಣುತ್ತೇವೆ. ಅಲ್ಲದೆ ಎರಡೂ ಕಾವ್ಯಗಳಲ್ಲಿ ಬರುವ ಪುರಾಣೇತಿಹಾಸ ಕಥೆಗಳನ್ನು ಉದಾಹರಣೆಯಾಗಿ ಕೊಡುವುದು ಒಂದೇ ಬಗೆಯಾಗಿದೆ. ಈ ರೀತಿಯಾಗಿ ಧರ್ಮಪರೀಕ್ಷೆಯಲ್ಲಿ ಬರುವ ಕೆಲವು ಕಥೆಗಳ ಆಕರ, ಧೂರ್ತಾಖ್ಯಾನವಾಗಿದೆ. ಆದುದರಿಂದ ಬಹುಶಃ ಜಯರಾಮನು ಜಿನದಾಸಗಣಿ, ಹರಿಭದ್ರರ ಧೂರ್ತಾಖ್ಯಾನವನ್ನು ಬಳಸಿಕೊಂಡಿರಬೇಕೆಂದು ತೋರುತ್ತದೆ.
೩. ಕಥಾಸಾರ
ಭರತಕ್ಷೇತ್ರದ ದಕ್ಷಿಣದಲ್ಲಿಯ ವೈಜಯಂತಿಯೆಂಬ ಪಟ್ಟದ ದೊರೆ ಜಿತರಿಪು. ಅವನ ಮಗ ಮನೋವೇಗ. ಇವನ ಸ್ನೇಹಿತ ಪವನವೇಗ ಇವನು ವಿಜಯಪುರದ ರಾಜನಾದ ಪ್ರಭಾಶಂಖನ ಮಗ. ಇವರು ವಿದ್ಯಾಧರರು. ಇಬ್ಬರೂ ಪುಷ್ಪದಂತನೆಂಬ ಉಪಾಧ್ಯಾಯರಲ್ಲಿ ಓದುತ್ತ, ಸಕಲ ಶಾಸ್ತ್ರವಿದ್ಯೆಗಳಲ್ಲಿ ವಿಚಕ್ಷಣರಾಗಿದ್ದಾರೆ. ಮನೋವೇಗನಿಗೆ ಸಮ್ಯಕ್ ಜ್ಞಾನ ಅಪ್ಪಣೆಯಂತೆ, ಇಬ್ಬರೂ ಸ್ನೇಹಿತರು ಪಾಟಲೀಪುರಕ್ಕೆ ಹೋಗಿ ಬ್ರಹ್ಮ ಸಭೆಯಲ್ಲಿದ್ದ ಭೇರಿಯನ್ನು ಹೊಡೆದು ಅಲ್ಲಿದ್ದ ಸಿಂಹಾಸನದಲ್ಲಿ ಕುಳಿತುಕೊಳ್ಳುತ್ತಾರೆ. ಅಲ್ಲಿಯ ಶಾಸ್ತ್ರಜ್ಞರಾದ ವಿಪ್ರತು ಬಂದು ‘ಪಂಡಿತರಾದವರುವಾದಾರ್ಥವಾಗಿ ಬಂದು ಭೇರಿಯನ್ನು ಬಾರಿಸಿ ವಾದದಲ್ಲಿ ಗೆದ್ದವರು ಮಾತ್ರ ಸಿಂಹಾಸನದಲ್ಲಿ ಕುಳಿತುಕೊಳ್ಳುವ ಪದ್ಧತಿಯಿದೆ. ನೀವು ಯಾವ ಶಾಸ್ತ್ರವನ್ನು ಬಲ್ಲಿರಿ!’ ಎಂದು ಕೇಳುತ್ತಾರೆ. ಆಗ ಆ ವಿದ್ಯಾಧರರು ನಾವು ಯಾವ ಶಾಸ್ತ್ರವನ್ನೂ ಅರಿಯೆವು, ಕುಳಿತುಕೊಳ್ಳುವ ಸ್ಥಳವೆಂದು ಕುಳಿತುಕೊಂಡೆವು’ ಎಂದು ಹೇಳಿ ಸಿಂಹಾಸನದಿಂದ ಇಳಿದು ಕಥೆಗಳನ್ನು ಹೇಳಿ ವೈದಿಕಧರ್ಮವನ್ನು ಖಂಡಿಸಿ ಜಯಪತ್ರಗಳನ್ನು ಪಡೆದುಕೊಂಡು ಹೋಗುತ್ತಾರೆ. ಇದು ನಿತ್ಯವೂ ನಡೆಯುತ್ತದೆ. ಬ್ರಹ್ಮ ಸಭೆಗೆ ಎಂಟು ದ್ವಾರಗಳಿವೆ. ಒಂದೊಂದು ದ್ವಾರದ ಮೂಲಕ, ಎಂಟು ದಿನಗಳವರೆಗೂ, ಇಬ್ಬರೂ ವಿವಿಧ ವೇಷಧಾರಿಗಳಾಗಿ ಬ್ರಹ್ಮ ಸಭೆಗೆ ಬರುತ್ತಾರೆ. ಬಂದ ಕೂಡಲೆ ಭೇರಿಯನ್ನು ಹೊಡೆದು, ಸಿಂಹಾಸನದಲ್ಲಿ ಕುಳಿತುಕೊಳ್ಳುವುದು ನಿತ್ಯದ ರೂಢಿ. ಅನಂತರ ನಿತ್ಯವೂ ಸ್ವಂತದ ಕಥೆಗಳನ್ನು ಹೇಳುವುದಕ್ಕಿಂತ ಮೊದಲು ಎರಡೋ ಮೂರೋ ಮೂರ್ಖರ ಅಥವಾ ಮೂಢರ ಕಥೆಗಳನ್ನು ಹೇಳುವುದು ವಾಡಿಕೆ. ಇವುಗಳನ್ನು ಸಮರ್ಥಿಸಿಕೊಳ್ಳಲು, ಪುರಾಣಗಳಲ್ಲಿಯ ಹಲವಾರು ಕಥೆಗಳನ್ನು ಎತ್ತಿಕೊಂಡು ಅವುಗಳಲ್ಲಿಯ ದೋಷಗಳನ್ನು ವ್ಯಂಗ್ಯೋಕ್ತಿಗಳಿಂದ ತೋರಿಸಲಾಗುತ್ತದೆ. ಈ ಕಥೆಗಳನ್ನು ಹೇಳುವುದು, ವಿಪ್ರರ ಜೊತೆಯಲ್ಲಿ ವಾದ ಮಾಡಿ, ಅವರೆಲ್ಲರನ್ನು ಸೋಲಿಸಿ, ಜಯಪತ್ರವನ್ನು ಪಡೆಯುವುದೆಲ್ಲವೂ ಮನೋವೇಗನ ಕಾರ್ಯ ಪವನವೇಗ, ವಾಚಕರ ಪರವಾಗಿ ಪ್ರೇಕ್ಷಕನಾಗಿ ನಿಲ್ಲುತ್ತಾನೆ.
ಮೊದಲನೆಯ ದಿವಸ ಮನೋವೇಗ ಪವನವೇಗರು ವಸ್ತ್ರಾಭರಣ ಅಲಂಕಾರ ಭೂಷಿತರಾಗಿ, ತಲೆಯ ಮೇಲೆ ಹುಲ್ಲು ಸೌದೆಯನ್ನು ಹೊತ್ತುಕೊಂಡು ಪಾಟಲೀಪುರಕ್ಕೇ ಬರುತ್ತಾರೆ. ವಸ್ತ್ರಾಭರಣಭೂಷಿತರಾದವರು ಹುಲ್ಲುಸೌದೆಯನ್ನು ಮಾರುವುದೆಂದರೆ ನೀಚಾಚಾರದಿಂದ ಬಾಳಿದ ಹಾಗೆ ಅಲ್ಲವೆ? ಎಂಬುದು ವಿಪ್ರರ ಪ್ರಶ್ನೆ. ಆಗ ಮನೋವೇಗನು ಎರಡು ಮೂಢರ ಕಥೆಗಳನ್ನು ಹೇಳಿ, ನಿಮ್ಮ ದೇವರು ಮತ್ಸ್ಯ, ಕೂರ್ಮ, ವರಾಹ, ನಾರಸಿಂಹರಾಗಿ ಬಾಳಿದುದು ನೀಚಾಚಾರವಲ್ಲವೆ? ನಿಮ್ಮ ದೇವರನ್ನು ಪರೀಕ್ಷೆ ಮಾಡಿ ತಿಳಿಸಿರೆಂದು ಕೇಳುತ್ತಾನೆ. ವಿಪ್ರರು ನಿರುತ್ತರರಾಗಿ ಜಯಪತ್ರವನ್ನು ಕೊಟ್ಟು ಕಳುಹಿಸುತ್ತಾರೆ.
ಎರಡನೆಯ ದಿವಸ, ಮನೋವೇಗ ಪವನವೇಗರು ಬೇಡರ ವೇಷವನ್ನು ಧರಿಸಿ, ವಿನೋದಕ್ಕಾಗಿ ಮಡಕೆಯಲ್ಲಿ ಒಂದು ಕಿವಿಹರಿದ ಬೆಕ್ಕನ್ನು ಇಟ್ಟುಕೊಂಡು ಬ್ರಹ್ಮಸಭೆಯ ಮತ್ತೊಂದು ದ್ವಾರದಿಂದ ಬರುತ್ತಾರೆ. ಅಲ್ಲಿ ತಾವು ಬೆಕ್ಕು ಮಾರಲು ಬಂದಿರುವುದಾಗಿ ಹೇಳಿ, ಅದರ ಸಾಮರ್ಥ್ಯ ಹಾಗೂ ಅದರ ಬೆಲೆಯನ್ನು ತಿಳಿಸಿ, ಅದರ ಕಿವಿಹರಿದ ಕಾರಣವನ್ನು ತಿಳಿಸುತ್ತಾರೆ. ಈ ಬೆಕ್ಕು ಇದ್ದಲ್ಲಿ ಹದಿನಾಲ್ಕು ಯೋಜನದವರೆಗೆ ಇಲಿಗಳು ಸುಳಿಯವೆಂದು ಹೇಳಿದಿರಿ, ಆದರೆ ಇದರ ಕಿವಿಯನ್ನು ಒಂದು ಇಲಿ ಕಚ್ಚಿತೆಂದು ಹೇಳುವುದು ಅಸಂಭಾವ್ಯವಲ್ಲವೆ ಎಂಬುದು ವಿಪ್ರರ ಪ್ರಶ್ನೆ. ಹಲವು ಸುಗುಣವಿದ್ದು ಒಂದು ಅವಗುಣವಿದ್ದರೆ ಹಾಸ್ಯ ಮಾಡುವಿರೇಕೆ ಎಂದು, ಮನೋವೇಗನು ಮೂರು ಮೂಢರ ಕಥೆಗಳನ್ನು ಹೇಳುತ್ತಾನೆ; ಅನಂತರ ಮಾಂಡವ್ಯ, ಡಿಂಡಿಭೆ, ಛಾಯೆಯರ ಕಥೆಯನ್ನು ಹೇಳುತ್ತಾ, ಶಿವ, ಬ್ರಹ್ಮ, ಕೃಷ್ಣ, ಇಂದ್ರ, ಅಗ್ನಿ, ಯಮ ಮೊದಲಾದ ದೇವತೆಗಳ ಅವಗುಣಗಳನ್ನು ಎತ್ತಿ ತೋರಿಸುತ್ತಾನೆ. ಎಂಥ ಅವಗುಣಗಳಿದ್ದರೂ ಅವರುಗಳ ದೇವತ್ವಕ್ಕೆ ಕುಂದುಕೊರತೆ ಇಲ್ಲವೋ ಹಾಗೆಯೇ ತನ್ನ ಬೆಕ್ಕಿಗೆ ಅಲ್ಪ ಕೊರತೆಯಿದ್ದರೂ ಅದರ ಸಾಮರ್ಥ್ಯ ಕೆಡುವುದಿಲ್ಲವೆಂದು ಮನೋವೇಗನು ಹೇಳಿ, ಜಯಪತ್ರದೊಡನೆ ತಾವಿಳಿದ ಉದ್ಯಾನಕ್ಕೆ ಹೋಗುತ್ತಾರೆ.
ಮೂರನೆಯ ದಿವಸ ಸ್ನೇಹಿತರಿಬ್ಬರೂ ಬೇಡರ ವೇಷದಲ್ಲಿ ಬಿಲ್ಲು ಗದೆಗಳನ್ನು ಮಾರಲು ಬರುತ್ತಾರೆ. ಬಿಲ್ಲುಗದೆಗಳ ಸಾಮರ್ಥ್ಯವನ್ನು ತಿಳಿಸಿ, ಅವನ್ನು ಸತ್ತ ಇಲಿಯ ಮೂಳೆಗಳಿಂದ ಮಾಡಲಾಗಿದೆಯೆಂದು ಹೇಳಿ ವಿಪ್ರರನ್ನು ಬೆರಗುಗೊಳಿಸುತ್ತಾರೆ. ಇಂಥ ಸಮರ್ಥವಾದ ಆಯುಧಗಳಿದ್ದರೂ ನಿಮಗೆ ಉಣಲುಡಲೇಕೆ ಇಲ್ಲವೆಂದು ಕೇಳಿದರೆ, ದಾರಿಯಲ್ಲಿ ಬರುವಾಗ ಕಳ್ಳರು ಎಲ್ಲವನ್ನು ದೋಚಿಕೊಂಡರೆಂದು ಹೇಳಿ, ಬ್ರಾಹ್ಮಣರನ್ನು ಅಚ್ಚರಿಗೊಳಿಸುತ್ತಾರೆ. ಅನಂತರ ಎರಡು ಮೂಢರ ಕಥೆಗಳನ್ನು ಹೇಳಿ, ಅರ್ಜುನನು ಮೂರುಲೋಕದ ಗಂಡನಾಗಿದ್ದರೂ ದಾರಿಯಲ್ಲಿ ಬೇಡರಿಂದ ಸುಲಿಸಿಕೊಂಡುದನ್ನು ತಿಳಿಸಿ, ಮಹಾಭಾರತದಲ್ಲಿಯ ಕೊನೆಯ ಒಂದು ಸನ್ನಿವೇಶವನ್ನು ಇಲ್ಲಿ ಗೇಲಿಮಾಡಿದ್ದಾನೆ ಆ ಮನೋವೇಗ. ಸಮರ್ಥನಾದ ಅರ್ಜುನನ ಧನುಸ್ಸನ್ನು ಬೇಡರು ಕಿತ್ತುಕೊಂಡಂತೆ; ಕಳ್ಳರು ಹಾಗೆಯೇ ನಮ್ಮಲ್ಲಿದ್ದ ಆಯುಧಗಳನ್ನು ಕಿತ್ತುಕೊಂಡರೆಂದು ಹೇಳಿ, ಜಯಪತ್ರವನ್ನು ಗಳಿಸುತ್ತಾನೆ.
ನಾಲ್ಕನೆಯ ದಿವಸ ಮನೋವೇಗ, ಪವನವೇಗರು ತಾಪಸರ ವೇಷದಿಂದ ಬ್ರಹ್ಮ ಸಭೆಗೆ ಬರುತ್ತಾರೆ. ಬಂದ ಕೂಡಲೇ ಎರಡು ಮೂರ್ಖರ ಕಥೆಗಳನ್ನು ಹೇಳಿ ಮದದಾನೆಯ ಬಾಲದ. ಕೂದಲು ಗಿಂಡಿಯಲ್ಲಿ ಸಿಕ್ಕಿಕೊಂಡ ಒಂದು ಅಸಂಬದ್ಧ ಕಥೆಯನ್ನು ಹೇಳುತ್ತಾನೆ. ಈ ಪ್ರಸಿದ್ಧ ಕಥೆಯು ಹರಿಭದ್ರಸೂರಿಯ ಧೂರ್ತಾಖ್ಯಾನದಲ್ಲಿ ಬರುತ್ತದೆ; ಈ ಕಥೆಗೆ ಸಂವಾದಿಯಾಗಿ ಅಗಸ್ತ್ಯನು ಸಮುದ್ರದ ನೀರೆಲ್ಲವನ್ನು ಕುಡಿಯುವುದು. ಅವನ ಕಮಂಡಲದಲ್ಲಿ ವಿಷ್ಣು ಪ್ರವೇಶಿಸಿದುದು; ಅಲ್ಲಿ ಅವನು ಧರೆಯನ್ನು ನುಂಗಿ ವಟವೃಕ್ಷದ ಮೇಲೆ ಮಲಗಿದುದು ಹೀಗೆ ಹಲವಾರು ಪುರಾಣಗಳಲ್ಲಿಯ ಕಥೆಗಳನ್ನು ಹೇಳಿ ತನ್ನ ಅಸಂಬದ್ಧ ಕಥೆಯನ್ನು ಸಮರ್ಥಿಸಿಕೊಂಡು ಜಯಪತ್ರದೊಡನೆ ಹಿಂದಿರುತ್ತಾರೆ.
ಐದನೆಯ ದಿವಸ ಋಷಿವೇಷದಿಂದ ಪಾಟಲೀಪುರದ ಬ್ರಹ್ಮಸಭೆಗೆ ಬರುತ್ತಾರೆ. ಬಂದಕೂಡಲೆ ಮನೋವೇಗನು ಎರಡು ಮೂಢರ ಕಥೆಗಳನ್ನು ಹೇಳಿ, ಶಿವನ ಲಂಪಟತನವನ್ನು ತಿಳಿಸಲು ಒಂದು ಕಥೆಯನ್ನು ಹೇಳುತ್ತಾನೆ. ಅನಂತರ ತ್ರಿಮೂರ್ತಿಗಳಾದ ಬ್ರಹ್ಮ ವಿಷ್ಣು ಮಹೇಶ್ವರರು, ಒಬ್ಬ ಸ್ತ್ರೀಗೋಸ್ಕರ ಮುಷ್ಟಾಮುಷ್ಟಿ ಕೇಶಾಕೇಶಿಯಿಂದ ಜಗಳವಾಡಿದುದನ್ನೂ, ಇವರ ಲಂಪಟತನವನ್ನು ಹೇಳಿ, ಮನೋವೇಗನು ಗೇಲಿಮಾಡುತ್ತಾನೆ. ಈಶ್ವರನ ಬಾಹುಗಳಿಂದ ಉದಿಸಿದ ಬ್ರಹ್ಮ ವಿಷ್ಣು ಇಬ್ಬರೂ ಶಿವನ ಸಾಮರ್ಥ್ಯವನ್ನು ಅರಿಯಲು ಅಸಮರ್ಥರಾಗಿದ್ದಾರಂದು ಪರಿಹಾಸ್ಯ ಮಾಡುತ್ತಾನೆ. ಕೊನೆಗೆ ಜಿನನ ಸರ್ವಜ್ಞತ್ವವವನ್ನು ತಿಳಿಸಿ, ಜಯಪತ್ರವನ್ನು ಪಡೆದುಕೊಂಡು ಹೋಗುತ್ತಾನೆ.
ಆರನೆಯ ದಿವಸ ಇಬ್ಬರು ಸ್ನೇಹಿತರು ಭೂತಿಕರವೇಷವನ್ನು ಧರಿಸಿಕೊಂಡು ಬ್ರಹ್ಮಸಭೆಗೆ ಬರುತ್ತಾರೆ. ವಾಡಿಕೆಯಂತೆ ಎರಡು ಮೂರ್ಖರ ಕಥೆಗಳನ್ನು ಹೇಳಿ, ತನ್ನ ಒಂದು ಅಸಂಬದ್ಧ ಕಥೆಯನ್ನು ಮನೋವೇಗನು, ವಿಪ್ರನಿಗೆ ಹೇಳುತ್ತಾನೆ. ಆ ಕಥೆಯನ್ನು ಸಮರ್ಥಿಸಿಕೊಳ್ಳಲು, ಒಬ್ಬರೊಬ್ಬರ ತೋಳು ಸೋಂಕಿನಿಂದ ಒಬ್ಬಳಿಗೆ ಗರ್ಭವುಂಟಾಗಿ ಭಗೀರಥನು ಹುಟ್ಟಿದುದು, ಗಾಂಧಾರಿಯು ಚತುರ್ಥಸ್ನಾನ ಮಾಡಿ ಧೃತರಾಷ್ಟ್ರನನ್ನು ನೆನೆದು, ಹಲಸಿನ ಮರವನ್ನು ಅಪ್ಪಿಕೊಂಡಾಗ ಗರ್ಭೋತ್ಪತ್ತಿಯಾಗಿ, ಮುಂದೆ ಅವಳಿಗೆ ನೂರು ಜನ ಕೌರವರು ಹುಟ್ಟಿದುದೆಂದು ತಿಳಿಸುತ್ತಾನೆ. ಇನ್ನೂ ಮುಂದೆ ಅಭಿಮನ್ಯು, ತಾಯಿಯ ಹೊಟ್ಟೆಯಲ್ಲಿರುವಾಗಲೇ ಚಕ್ರವ್ಯೂಹ ಪ್ರವೇಶವನ್ನು ಅರಿತುದು, ಮಂಡೋದರಿಯ ಗರ್ಭವು ಏಳುನೂರು ವರ್ಷಗಳವರೆಗೆ ಸ್ತಂಭಿತವಾದುದು, ವ್ಯಾಸರು ಹುಟ್ಟಿದ ಕೂಡಲೇ ತಂದೆಯನ್ನು ಮಾತಾಡಿಸಿದುದು, ಕುಂತಿ ಸೂರ್ಯರಿಂದ ಕರ್ಣ ಹುಟ್ಟಿದರೂ ಅವಳು ಕನ್ನೆಯಾಗಿ ಉಳಿದುದನ್ನು ಹೇಳಿ, ತನ್ನ ಅಸಂಬದ್ಧ ಕತೆಗೆ ಮನೋವೇಗನು ಸಮರ್ಥಿಸಿಕೊಳ್ಳುತ್ತಾನೆ.
ಏಳನೆಯ ದಿವಸ ಮನೋವೇಗನು, ತನ್ನ ಸ್ನೇಹಿತನೊಂದಿಗೆ ಬೌದ್ಧರ ವೇಷವನ್ನು ಧರಿಸಿಕೊಂಡು ಬ್ರಹ್ಮಸಭೆಗೆ ಬರುತ್ತಾನೆ. ಅಲ್ಲಿ ವಿಪ್ರರಿಗೆ ಎರಡು ಮೂಢರ ಕಥೆಗಳನ್ನು ಹೇಳಿ ಅನಂತರ ಎರಡು ಕೊಬ್ಬಿದ ನರಿಗಳು ಬೆಟ್ಟವನ್ನು ಎತ್ತಿಕೊಂಡು ಹೋದವೆಂದು ಹೇಳಿ, ಇದಕ್ಕೆ ಸಂವಾದಿಯಾಗಿ ರಾಮಾಯಣದಲ್ಲಿ ಕಪಿಗಳು ಕಡಲಿಗೆ ಸೇತುವೆಯನ್ನು ಕಟ್ಟುವಾಗ ಒಂದರ ಮೇಲೊಂದು ಬೆಟ್ಟವನ್ನು ಅಡಕಿಲಿನಂತೆ ಎತ್ತಿಕೊಂಡು ಹೋದ ಸಂದರ್ಭವನ್ನು ಪ್ರಸ್ತಾಪಿಸಿ, ಪುರಾಣಗಳಲ್ಲಿಯ ಲೋಪದೋಷಗಳನ್ನು ಎತ್ತಿ ತೋರಿಸಿ, ಜೈನಧರ್ಮದಲ್ಲಿ ಆ ವಿಪ್ರರು ಒಲಿಯುವಂತೆ ಮಾಡುತ್ತಾನೆ. ಆಮೇಲೆ ಮನೋವೇಗನು ತನ್ನ ಸ್ನೇಹಿತರಿಗೆ ರಾವಣನ ಕುಲೋತ್ಪತ್ತಿ, ವಾಲಿಸುಗ್ರೀವ ಮೊದಲಾದ ಕಪಿನಾಯಕರ ಜನನಭೇದ, ತ್ರಿಷಷ್ಠಿಶಲಾಕಾಪುರುಷರ ಕ್ರಮ, ರಾಮಲಕ್ಷ್ಮೀಧರರ ಸಾಮರ್ಥ್ಯವನ್ನು ತಿಳಿಸುತ್ತಾನೆ.
ಎಂಟನೆಯ ದಿವಸ ಇಬ್ಬರೂ ಸ್ನೇಹಿತರು ಶ್ವೇತಾಂಬರಧಾರಿಗಳಾಗಿ ಬ್ರಹ್ಮ ಸಭೆಗೆ ಬರುತ್ತಾರೆ. ಅಲ್ಲಿ ಮನೋವೇಗನು ಐದು ಮೂರ್ಖರ ಕಥೆಗಳನ್ನು ಹೇಳುತ್ತಾನೆ. ಅನಂತರ, ಹಸಿದಿರುವ ತಾವಿಬ್ಬರೂ ಬೇಲದ ಮರವನ್ನು ಏರಲಾರದೆ ತಮ್ಮ ತಲೆಗಳನ್ನು ಕತ್ತರಿಸಿ, ಮರದ ಮೇಲೆ ಎಸೆಯಲು, ರುಂಡಗಳು ಹಣ್ಣನ್ನು ತಿನ್ನಲು ಕೆಳಗೆ ಇರುವ ಮುಂಡಗಳು ತೃಪ್ತಿ ಹೊಂದಿವೆಂಬ ಅಸಂಬದ್ಧವಾಗಿ ಮನೋವೇಗನು ಹೇಳುತ್ತಾನೆ. ಈ ಕಥೆಗೆ ಸಂವಾದಿಯಾಗಿ ರಾವಣನು ಶಿರಕತ್ತರಿಸಿಕೊಂಡು ಮತ್ತೆ ಹತ್ತಿದುದು, ಜರಾಸಂಧನ ಉತ್ಪತ್ತಿ, ಅಂಗದನನ್ನು ಎರಡು ತುಂಡು ಮಾಡಿದಾಗ ಮತ್ತೆ ಹತ್ತಿದುದು, ದುಂದುಭಿಯ ಶಿರವು ಹತ್ತಿದುದು, ದಧಿಮುಖನ ಶಿರವು ಹತ್ತಿದುದು, ಭೂಸುರರು ತಣಿದರೆ ಪಿತರು ಪಿತಾಮಹರು ತೃಪ್ತರಾಗುವುದು ಈ ಎಲ್ಲಾ ಕಥೆಗಳು ಮನೋವೇಗನ ಕಥೆಗೆ ಸಂವಾದಿಯಾಗಿ ನಿಲ್ಲುತ್ತವೆ. ಹೀಗೆ ಎಂಟುದಿನಗಳಲ್ಲಿಯೂ ಮನೋವೇಗನಿಗೆ ಜಯಪತ್ರ ದೊರೆಯುತ್ತದೆ. ಎಂಟೂ ದ್ವಾರಗಳಲ್ಲಿದ್ದ ವಿಪ್ರರೆಲ್ಲರೂ ಬಂದು ಶಾಸ್ತ್ರ ಪುರಾಣಗಳಲ್ಲಿರುವ ಲೋಪದೋಷಗಳನ್ನರಿತು ಮನೋವೇಗನ ವಾಕ್‌ಚಾತುರ್ಯಕ್ಕೂ, ತರ್ಕಬದ್ಧವಾದ ಮಾತಿಗೂ ಮಾರು ಹೋಗುತ್ತಾರೆ. ಅನಂತರ ಮನೋವೇಗನು ಎಲ್ಲ ವಿಪ್ರರನ್ನು ತನ್ನ ಗುರುಗಳಾದ ವಾಸುಪೂಜ್ಯರ ಸನ್ನಿಧಿಗೆ ಕರೆದುಕೊಂಡು ಹೋಗುತ್ತಾನೆ. ಅಲ್ಲಿ ಅವರು, ವಿಪ್ರರಿಗೆ ಹೋಸವ್ರತದ ಮಹಿಮೆಯನ್ನು ಒಂದು ಕಥೆಯ ಮೂಲಕ ನಿರೂಪಿಸಿ, ಜೈನ ಧರ್ಮದ ಸಾರಸರ್ವಸ್ವವನ್ನು ತಿಳಿಸುತ್ತಾರೆ. ಆಗ ಪವನವೇಗನೂ ವಿಪ್ರರೆಲ್ಲರೂ ಅವರ ಬೋಧನೆಗೆ ಮಾರುಹೋಗಿ ಜೈನಧರ್ಮದ ಸಮ್ಯಕ್ ದೃಷ್ಟಿಯನ್ನು ಅರಿತು ಶ್ರಾವಕವ್ರತವನ್ನು ಸ್ವೀಕರಿಸುತ್ತಾರೆ.
೪. ಕಾವ್ಯದ ಗುರಿ, ಪಾತ್ರರಚನೆ, ಸನ್ನಿವೇಶ ಕಲ್ಪನೆ, ಕಥನರೀತಿ ಶೈಲಿ
ಅ) ಕಾವ್ಯದ ಗುರಿ :
ಧರ್ಮಪರೀಕ್ಷೆಯ ಜಿನೇಂದ್ರ ಧರ್ಮಕಥೆಯೂ (೧೦೯೬) ಜಿನಮತಮಂ ಪ್ರಕಟಿಸುವ ಸಜ್ಜನರಂ ಪಾಲಿಸುವ (೨ – ೨೮) ಪುಣ್ಯಬಂಧವೂ ಆಗಿದೆ. ಭವ್ಯಜನ ಹಿತಕರಣಕ್ಕೆ ಈ ಕಾವ್ಯವು ದುರಿತತಿಮಿರರವಿರುಚಿಯಿದು, ಸತ್ಕೈವಲ್ಯಪದದ ನಿಶ್ರೇಣಿ, ಸಮಂತಿದು ರತ್ನತ್ರಯ ನಿಧಿ (೧ – ೦೯೭) ಯಾಗಿದೆ. ಇದರ ಕವಿಯು ಜಿನಪದಸೇವಕನೂ, ಜಿನಮುನೀಂದ್ರ ಪದಾರ್ಚಕನು ಅನ್ಯಧರ್ಮವನ್ನು ಕನಸಿನಲ್ಲಿಯೂ (೧೦ – ೯೮) ನೆನೆಯದೆ ಇದ್ದುದರಿಂದ ಜೈನಧರ್ಮದಲ್ಲಿ ಶ್ರದ್ಧೆಯುಳ್ಳ ಇವನ ಕಾವ್ಯದ ಉದ್ದೇಶ, ಸ್ವಮತದ ಪ್ರಚಾರ ಅನ್ಯಮತ ವಿಡಂಬನೆ. ಇದನ್ನು ಕವಿಯು ಮನದಟ್ಟು ಮಾಡಿಕೊಂಡಂತೆ ತೋರುತ್ತದೆ.
ಹನ್ನೆರಡನೆಯ ಶತಮಾನದ ನಯಸೇನ (೧೧೧೨) ಬ್ರಹ್ಮ ಶಿವ (೧೧೦೦) ಇವರುಗಳ ಕಾವ್ಯದ ಗುರಿ, ಅನ್ಯಮತದ ಖಂಡನೆಯೂ ಸ್ವಮತದ ಪ್ರತಿಷ್ಠಾಪನೆಯೂ ಆಗಿದೆ. ಇದಕ್ಕೆ ಹಲವಾರು ಕಾರಣಗಳಿವೆ. ಕರ್ನಾಟಕದಲ್ಲಿ ಹನ್ನೆರಡನೆಯ ಶತಮಾನವು ರಾಜಕೀಯ, ಧಾರ್ಮಿಕ ಆಂದೋಲನದ ಕಾಲ. ಆಗ ಕನ್ನಡನಾಡು, ಶಾಂಕರ, ವೀರಶೈವ, ಶ್ರೀವೈಷ್ಣವ, ಮಧ್ವಮತಗಳ ಕೂಡಲಸಂಗಮವಾಗಿತ್ತು. ಈ ಧರ್ಮಗಳ ಪ್ರಚಾರದಿಂದ ಜೈನಧರ್ಮವು ಇಳಿಮುಖವಾಗಿ ಸಾಗಿತ್ತು. ಹನ್ನೆರಡನೆಯ ಶತಮಾನದ ಮಧ್ಯಕಾಲದಲ್ಲಿ ವೀರಶೈವರಂತೂ ತಮ್ಮ ಮತದ ಕ್ರಾಂತಿಯ ಕಹಳೆಯನ್ನೇ ಊದಿದರು. ವೈದಿಕಾಭಿಮಾನಿಗಳಂತೂ ಮೊದಲಿನಿಂದಲೂ ಬೌದ್ಧ, ಜೈನಧರ್ಮಗಳ ವಿರೋಧಿಗಳಾಗಿದ್ದರು. ಈ ಬಗೆಯ ಧಾರ್ಮಿಕ ಕ್ರಾಂತಿಯ ಪ್ರಭಾವವು ಸಾಹಿತ್ಯದಲ್ಲಿ ಮೂಡುವುದು ಸಹಜವಷ್ಟೆ. ನಯಸೇನ, ಬ್ರಹ್ಮಶಿವರು ತಮ್ಮ ಧರ್ಮವನ್ನು ಉಳಿಸಿಕೊಳ್ಳಲು ಹೋರಾಟ ನಡೆಸಿದ್ದುಂಟು.
ವೃತ್ತವಿಲಾಸನ ಧರ್ಮಪರೀಕ್ಷೆ (೧೩೬೦)ಯೂ ಇವರ ಜಾಡನ್ನೇ ತುಳಿದಿದೆ. ಅಪಭ್ರಂಶ, ಸಂಸ್ಕೃತ ಭಾಷೆಗಳಲ್ಲಿರುವ ಧರ್ಮಪರೀಕ್ಷೆ ಕೃತಿಗಳು ಕನ್ನಡ ಧರ್ಮಪರೀಕ್ಷೆಗೆ ಕಥಾವಸ್ತುವನ್ನು ಒದಗಿಸಿದ್ದರೂ, ಈ ಕಾಲದ ಒಂದು ಶ್ರೇಷ್ಠ ವಿಡಂಬನಾ ಕೃತಿಯಾಗಿ ಪರಿಣಮಿಸಿದೆ. ವೃತ್ತ ವಿಲಾಸನು ಹಿಂದಿನವರ ಜಾಡನ್ನು ತುಳಿದಿದ್ದರೂ, ಅಲ್ಲಿ ದೊರೆಯದ ಎಷ್ಟೋ ಪುರಾಣ ಪ್ರಸಂಗಗಳೂ ಉಪಕಥೆಗಳೂ ಹೆಚ್ಚಾಗಿ ದೊರೆಯುತ್ತವೆ. ಇದು ಕವಿಯ ವೈದಿಕಧರ್ಮ, ಶಾಸ್ತ್ರಪುರಾಣಗಳ ಆಳವಾದ ಅಭ್ಯಾಸವನ್ನು ಸೂಚಿಸುತ್ತದೆ. ಇವನ ಕಾವ್ಯದ ಗುರಿ ಕೇವಲ ಮತ ಪ್ರಚಾರವಲ್ಲ. ಕಾವ್ಯ ಸತ್ತೃವನ್ನು ತೋರಿಸುವುದೂ ಆಗಿದೆ. ಆರಂಭದ ಮೂರು ಆಶ್ವಾಸಗಳಲ್ಲಿ ನಾವು ಇದನ್ನು ಕಾಣಬಹುದಾಗಿದೆ. ಮಹಾಕಾವ್ಯದ ಅಷ್ಟಾದಶವರ್ಣನೆಗಳಲ್ಲಿ ಕೆಲವನ್ನು ಇಲ್ಲಿ ಬಳಸಿಕೊಂಡಿದ್ದಾನೆ. ಸಮುದ್ರ, ಪರ್ವತ, ಪುರ, ಉದ್ಯಾನ, ತಂಗಾಳಿಯ ವರ್ಣನೆ, ಸೂರ್ಯೋದಯ, ಸೂರ್ಯಾಸ್ತ ಚಂದ್ರೋದಯ ವರ್ಣನೆ ಹೀಗೆ ಕೆಲವು ಮುಖ್ಯ ವರ್ಣನೆಗಳು ಹಿತಮಿತವಾಗಿ ಬಂದಿವೆ. ಇವು ಎಲ್ಲಿಯೂ ಎಲ್ಲೆಯನ್ನು ಮೀರಿಲ್ಲ. ಇವನ ಕಾವ್ಯ ‘ಜಿನೇಂದ್ರಧರ್ಮ ಕಥೆ’ ಯಾದುದರಿಂದ ಜಲಕ್ರೀಡೆ, ಮಧುಪಾನ, ದ್ಯೂತ, ವೇಶ್ಯಾವಾಟಿ[3], ಬೇಟೆ ಮೊದಲಾದ ವರ್ಣನೆಗಳನ್ನು ಕೈಬಿಟ್ಟಿದ್ದಾನೆ. ಮನೋವೇಗನ ಒಡ್ಡೋಲಗ, ಅಲ್ಲಿಯ ಸಂಗೀತ ಹಾಗೂ ನೃತ್ಯದ ವರ್ಣನೆಗಳು ಹಿಂದಿನ ಯಾವ ಧರ್ಮಪರೀಕ್ಷೆ ಕೃತಿಗಳಲ್ಲಿಯೂ ಕಾಣುವುದಿಲ್ಲ. ಮನೋವೇಗನು ಎಂಟು ದಿನಗಳವರೆಗೆ ವಿಪ್ರರಿಗೆ ಕಥೆಗಳನ್ನು ಹೇಳಿದನಷ್ಟೆ! ಆ ಎಂಟು ದಿನಗಳಲ್ಲಿ ನಿಯತವಾಗಿ ಸೂರ್ಯೋದಯ, ಸೂರ್ಯಾಸ್ತಗಳ ವರ್ಣನೆಗಳು ಬರುತ್ತವೆ. ಈ ವರ್ಣನೆಗಳು ವೈವಿಧ್ಯಪೂರ್ಣವಾಗಿವೆ. ಈ ಪ್ರಸಂಗಗಳೆಲ್ಲವೂ ಕವಿಯ ಕಾವ್ಯಸತ್ವನ್ನು ತೋರಿಸುತ್ತವೆ.
ವೃತ್ತವಿಲಾಸನ ಕಾವ್ಯದ ಗುರಿ ಮುಖ್ಯವಾಗಿ ಪುರಾಣಗಳಲ್ಲಿಯ ವಿಷಯಗಳನ್ನು ವಿಡಂಬಿಸುವುದಾಗಿದೆ. ಇವನ ವಿಡಂಬನೆಯಲ್ಲಿ ಮೊನಚುಮಾತುಗಳಿವೆ. ತರ್ಕಬದ್ಧತೆಯಿದೆ. ಚಿಕಿತ್ಸಾ ಮನೋಭಾವನೆಯಿದೆ. ಎಲ್ಲಿಯೂ ಯಾರ ಮನಸ್ಸನ್ನು ನೋಯಿಸುವುದಿಲ್ಲ. ಎಂಟು ದಿನಗಳಲ್ಲಿ, ವಿಪ್ರರೊಡನೆ ಮಾಡಿದ ಸಂಭಾಷಣೆಯಲ್ಲಿ ಕಥಾನಾಯಕನಾದ ಮನೋವೇಗನು ಅವರನ್ನು ಎಲ್ಲಿಯೂ ರೇಗಿಸುವುದಿಲ್ಲ. ಅವರ ಕುತೂಹಲ ಕೆರಳಿಸುವಂತೆ ಒಂದರ ಹಿಂದೆ ಮತ್ತೊಂದು ಪುರಾಣ ಕಥೆಗಳನ್ನು ಸರಪಳಿಯಾಗಿ ಜೋಡಿಸುತ್ತಾನೆ. ಕೊನೆಗೆ ಅವರನ್ನು ಒಪ್ಪಿಸಿ, ನಿತ್ಯವೂ ಜಯಪತ್ರವನ್ನು ಪಡೆದುಕೊಂಡು ಹೋಗುತ್ತಾನೆ. ಹೀಗೆ ಕವಿಯ ಕಾವ್ಯದ ಗುರಿಯು ಹಿಂದಿನ ಕಾವ್ಯಗಳ ಗುರಿಯಾಗಿದ್ದರೂ ಇವನ ನಿರೂಪಣಾಕ್ರಮದಲ್ಲಿ ಹೊಸತನವಿದೆ.
ಆ ಪಾತ್ರರಚನೆ
ಈ ಕಾವ್ಯಗಳಲ್ಲಿ ಬರುವ ಪಾತ್ರಗಳನ್ನು ಎರಡು ಭಾಗಗಳಾಗಿ ವಿಂಗಡಿಸಬಹುದು. ೧. ಪ್ರಧಾನ ಪಾತ್ರಗಳು ೨. ಗೌಣ ಪಾತ್ರಗಳು.
ಮನೋವೇಗ
ಪ್ರಧಾನ ಪಾತ್ರಗಳಲ್ಲಿ ಮನೋವೇಗನಿಗೆ, ಹಿರಿದಾದ ಸ್ಥಾನವಿದೆ. ಇವನು ಈ ಕಾವ್ಯದ ಸೂತ್ರಧಾರ. ಇವನು ಖೇಚರಪತಿಯಾದ ಜಿತರಿಪು, ವಾಯುವೇಗಯರ ಮಗ. ಇವನು ವಿದ್ಯಾಧರ ಚಕ್ರವರ್ತಿಯೂ, ಕಂದರ್ಪರೂಪನೂ ಧೈರ್ಯಾಮರೇಂದ್ರಾಚಲನೂ, ಭೂವಂದ್ಯನೂ, ಜಿನಪಾದಪದ್ಮಮಧುಪನೂ, ಸಮ್ಯಕ್ತ್ವ ರತ್ನಾಕರನೂ ಆಗಿದ್ದಾನೆ.
ಇವನು ಚಿಕ್ಕವಯಸ್ಸಿನಲ್ಲಿ ‘ಜಿನಮಾರ್ಗ ನಡೆಗಲ್ತನು ಜಿನ ಪುರಾಣ ಶಾಸ್ತೋಕ್ತಿಗಳಿಂದ ನುಡಿಗಲ್ಲು’ದರಿಂದ ಜೈನಧರ್ಮದ ಪ್ರಾವೀಣ್ಯವನ್ನು ಪಡೆದುಕೊಂಡಿದ್ದಾನೆ. ತನ್ನ ಬಾಲ್ಯ ಸ್ನೇಹಿತನಾದ ಪವನವೇಗನೂ ತನ್ನ ಹಾಗೆಯೇ ಜೈನಧರ್ಮದಲ್ಲಿ ಆಸಕ್ತಿಯುಳ್ಳವನಾಗಿ ಶ್ರಾವಕವ್ರತವನ್ನು ಸ್ವೀಕರಿಸುವಂತೆ ಮಾಡುವುದೇ ಇವನ ಮನೋಭಿಲಾಷೆ ಅದಕ್ಕಾಗಿ ಎಂಟುದಿನಗಳವರೆಗೆ ತನ್ನ ಸ್ನೇಹಿತನನ್ನು ಪಾಟಲೀಪುತ್ರಕ್ಕೆ ಕರೆದೊಯ್ದು ಅಲ್ಲಿಯ ಬ್ರಹ್ಮಸಭೆಯಲ್ಲಿರುವ ವಾದಾರ್ಥಿಗಳನ್ನು ಸೋಲಿಸಿ ಜಯಪತ್ರಗಳನ್ನು ಪಡೆದುಕೊಂಡು ಬರುತ್ತಾನೆ. ಅಲ್ಲಿಯ ಪ್ರಸಂಗಗಳಿಂದ ಮನೋವೇಗನ ತೀಕ್ಷ್ಣಬುದ್ಧಿ, ವಾದವೈಖರಿ, ಜನರನ್ನು ಒಲಿಸಿಕೊಳ್ಳುವ ಆಕರ್ಷಣ ಶಕ್ತಿ ಎಷ್ಟೆಂಬುದನ್ನು ತಿಳಿಯಲಾಗುತ್ತದೆ.
ಮನೋವೇಗನಿಗೆ ಕಥೆ ಹೇಳುವುದರಲ್ಲಿ ಜಾಣ್ಮೆ ಹೆಚ್ಚು. ಈ ಕಾವ್ಯದಲ್ಲಿ ಹದಿನಾರು ಉಪಕಥೆಗಳು ನಾಲ್ಕು ಮೂರ್ಖಚತುಷ್ಟಯರ ಕಥೆಗಳು ಬರುವುವಷ್ಟೆ! ಒಂದೊಂದು ದಿನವೂ ಎರಡೆರಡು ಉಪಕಥೆಗಳನ್ನು ಸಂದರ್ಭಕ್ಕೆ ಸರಿಯಾಗಿ ಹೇಳಿ ವಾದಿಗಳನ್ನು ತನ್ನೆಡೆಗೆ ಆಕರ್ಷಿಸುತ್ತಾನೆ. ಆರನೆಯ ದಿನದಲ್ಲಿ ಹೇಳಿದ ‘ಪಿತ್ತಜ್ವರಿಯ ಕಥೆ’ ಹಾಗೂ ‘ಅಮೃತಫಲವೃಕ್ಷವನ್ನು ಕಡಿದುಹಾಕಿದ ರಾಜನ ಕಥೆ’ಯನ್ನು ಇಲ್ಲಿ ಉದಾಹರಿಸಬಹುದು. ಇವನಿಗೆ ಉಪಕಥೆಗಳನ್ನು ನಿರೂಪಿಸುವಲ್ಲಿ ಎಷ್ಟು ನಿಪುಣತೆಯಿದೆಯೋ ಅಷ್ಟೇ ಕುಶಲತೆ ಅಸಂಬದ್ಧ ಕಥೆಗಳನ್ನು ಜೋಡಿಸುವಲ್ಲಿ ಇದೆ. ಅಸಂಬದ್ಧ ಕಥೆಗೆ ಸಂವಾದಿಯಾಗಿ ಪುರಾಣಗಳಲ್ಲಿಯ ಕಥೆಗಳನ್ನು ಹೊಂದಿಸುವಲ್ಲಿ ಜಾಣ್ಮೆಯಿದೆ.
ಮನೋವೇಗನು ಜೈನಧರ್ಮತತ್ತ್ವ ಶಾಸ್ತ್ರಗಳನ್ನು ಚೆನ್ನಾಗಿ ಅರಿತಿದ್ದಾನೆ. ಇವನು ತನ್ನ ಸ್ನೇಹಿತರಿಗೆ ಪರಮತದಲ್ಲಿಯ ಲೋಪದೋಷಗಳನ್ನು ತೋರಿಸುವುದಷ್ಟೇ ಅಲ್ಲ, ಸ್ವಮತದಲ್ಲಿಯ ಶ್ರೇಷ್ಠತೆಯನ್ನು ಎತ್ತಿ ತೋರಿಸುತ್ತಾನೆ. ಅಲ್ಲದೆ ವಿಪ್ರರಿಗೂ ಜೈನಧರ್ಮದ ಶ್ರೇಷ್ಠತೆಯ ಅರಿವನ್ನುಂಟುಮಾಡುತ್ತಾನೆ. ಅವರೆಲ್ಲರನ್ನೂ ವಾಸುಪೂಜ್ಯರ ಹತ್ತಿರ ಕರೆದುಕೊಂಡು ಹೋಗಿ ವ್ರತವನ್ನು ಕೊಡಿಸುತ್ತಾನೆ. ಹೀಗೆ ಮನೋವೇಗನ ಪಾತ್ರವು ಕಾವ್ಯದ ಉದ್ದಕ್ಕೂ ಹಾಸುಹೊಕ್ಕಾಗಿ ಬೆಳೆದಿದೆ. ಇವನು ‘ವಿವೇಕನಿಧಿ’ ಯೂ, ‘ಮಿತ್ರಪರಿಪಾಲಕನೂ’, ‘ಉನ್ನತ ತತ್ತ್ವ ಕೋವಿದನೂ’, ‘ಜೀವದಯಾಪರಂಪರ ಹಿತಾರ್ಥ’ನೂ ‘ಜಿನಸಮಯವಾರ್ಧಿವರ್ಧನಚಂದ್ರನೂ’ ಆಗಿದ್ದಾನೆ. ಇವನ ಪಾತ್ರದಿಂದಲೇ ಈ ಕಾವ್ಯಕ್ಕೆ ಜೀವಕಳೆ ತುಂಬಿದೆ.
ಪವನವೇಗ
ಪವನವೇಗನು ಮನೋವೇಗನ ಸ್ನೇಹಿತ. ಇವನು ವಿಜಯಪುರದ ಪ್ರಭಾಶಂಖ ವಿಮಲಮತಿಯರ ಮಗ, ಪುಷ್ಪದಂತ ಉಪಾಧ್ಯಾಯರ ಹತ್ತಿರ ಇವರಿಬ್ಬರು ವಿದ್ಯಾಭ್ಯಾಸ ಮಾಡುತ್ತಿದ್ದರು. ಆದರೂ ಮನೋವೇಗನ ಹಾಗೆ ಇವನಿಗೆ ಸಮ್ಯಗ್ದೃಷ್ಟಿ ಪ್ರಾಪ್ತಿಯಾಗಿರುವುದಿಲ್ಲ. ಇವನ ಸ್ನೇಹಿತನಾದ ಮನೋವೇಗನಿಗೆ ಅದೊಂದು ಕೊರಗು. ಅದಕ್ಕಾಗಿ ಇವನ ಸ್ನೇಹಿತನು, ಇವನನ್ನು ಪಾಟಲಿಪುತ್ರಕ್ಕೆ ಕರೆದೊಯ್ಯುತ್ತಾನೆ. ಇವನಿಗೋಸ್ಕರವೇ ಹಲವು ವೇಷಗಳನ್ನು ಧರಿಸಿ, ಬ್ರಹ್ಮ ಸಭೆಯ ವಾದಿಗಳನ್ನು ಸೋಲಿಸಿ ಇವನ ಮೂಢತ್ರಯವನ್ನು ದೂರಮಾಡುತ್ತಾನೆ. ಹೀಗಾಗಿ ಮನೋವೇಗನ ಪಾತ್ರಪೋಷಣೆಗೆ ಇವನ ಪಾತ್ರವು ಸಹಕಾರಿಯಾಗಿದೆ.
ಈ ಕಾವ್ಯದಲ್ಲಿ ಪವನವೇಗನ ಪಾತ್ರವು ಅಲ್ಲಲ್ಲಿ ಕಾಣಬರುತ್ತದೆ. ಮೊದಲನೆಯ ಹಾಗೂ ಎರಡನೆಯ ಆಶ್ವಾಸಗಳಲ್ಲಿ ಇವನ ಪಾತ್ರವು ಕಂಡುಬಂದರೂ, ಮುಂದೆ ವಾಚಕರ ಪ್ರತಿನಿಧಿಯಾಗಿ ಇವನು ನಿಲ್ಲುತ್ತಾನೆ. ಮನೋವೇಗನ ಜೊತೆಯಲ್ಲಿ ನಿತ್ಯವೂ ವೇಷಮರೆಸಿಕೊಂಡು ಪಾಟಲೀಪುತ್ರಕ್ಕೆ ಇವನು ಬಂದರು ಎಲ್ಲಿಯೂ ಇವನದು ಹೆಚ್ಚಿನ ಪಾತ್ರವಿಲ್ಲ. ಎಲ್ಲೆಲ್ಲಿಯೂ ಮನೋವೇಗನದೆ! ಇವನು ಮಾತ್ರ ವೀಕ್ಷಕನಾಗಿ ನಿಲ್ಲುತ್ತಾನೆ. ಇಬ್ಬರೂ ಉದ್ಯಾನವನಕ್ಕೆ ವಾಪಸು ಬಂದಾಗ ಜಿನಮತದ ಬಗ್ಗೆ ಹೆಚ್ಚಿನ ಮಾಹಿತಿಯನ್ನು ಮನೋವೇಗನಿಂದ ಕೇಳಿ ಪಡೆಯುತ್ತಾನೆ. ಮನೋವೇಗನು ಅಷ್ಟು ಉಪಕಥೆಗಳನ್ನೂ, ಅಸಂಬದ್ಧ ಕಥೆಗಳನ್ನೂ ಹೇಳಿದುದು ಇವನಿಗೋಸ್ಕರವಲ್ಲವೆ? ಇವನಿಗಾಗಿಯೇ ಈ ಕಾವ್ಯವು ರಚಿತವಾಗಿದೆಯೋ ಎಂದು ಅನ್ನಿಸುತ್ತದೆ. ಒಟ್ಟಿನಲ್ಲಿ ಇವನ ಪಾತ್ರವು ಕಾವ್ಯದ ಕಥೆಯನ್ನು ಬೆಳೆಸುವುದಷ್ಟೇ ಅಲ್ಲ; ಕಥಾನಾಯಕನ ಹಿರಿಮೆಯನ್ನು ಎತ್ತಿ ತೋರಿಸುವ ಉಪನಾಯಕನ ಸ್ಥಾನದಲ್ಲಿ ಇವನು ನಿಲ್ಲುತ್ತಾನೆ.

ವಿಪ್ರರು
ವಿಪ್ರರು ಪಾಟಲೀಪುತ್ರದ ಬ್ರಹ್ಮಸಭೆಯ ನಿವಾಸಿಗಳು. ಇವರಲ್ಲಿ ಏಕದಂಡಿ, ದ್ವಿದಂಡಿ, ತ್ರಿದಂಡಿ, ಹಂಸ, ಪರಮಹಂಸ ಭೂತಿಕಲಾದಿಗಳೂ ಇದ್ದರು. ಇವರು ಬ್ರಹ್ಮಸಭೆಯ ಎಂಟು ದ್ವಾರಗಳಲ್ಲಿ ವಾದಿಗಳನ್ನು ಎದುರಿಸಬಲ್ಲ ಸಮರ್ಥವೇದಶಾಸ್ತ್ರ ನಿಪುಣರೂ, ತರ್ಕಕರ್ಕಶರೂ ಆಗಿದ್ದರು. ಇವರು ಎಷ್ಟು ಜನರಿದ್ದರೆಂಬುದು ಎಲ್ಲಿಯೂ ಗೊತ್ತಾಗುವುದಿಲ್ಲ. ಆದರೆ ಪ್ರತಿದ್ವಾರದಲ್ಲಿಯೂ ಹಲವು ಜನ ವಿಪ್ರರಿದ್ದರೆಂಬುದನ್ನು ಅರಿಯುತ್ತೇವೆ. ಮನೋವೇಗನು ಎಂಟು ದಿನಗಳವರೆಗೆ ಎಂಟು ವೇಷಗಳನ್ನು ಧರಿಸಿಕೊಂಡು ಈ ವಿಪ್ರರೆಡೆ ಬಂದು, ಬ್ರಹ್ಮಸಭೆಯ ಗಂಟೆಯನ್ನು ಬಾರಿಸಿ ಸಭೆಯ ಪೀಠದ ಮೇಲೆ ಕುಳಿತುಕೊಳ್ಳುತ್ತಾನೆ. ಆಗ ಈ ಶಾಸ್ತ್ರ ಚತುರ್ಮುಖರು ಅಲ್ಲಿಗೆ ಬಂದು ಪೀಠದಿಂದ ಇಳಿಸಿ, ಅವರೊಡನೆ ವಾದವನ್ನು ಪ್ರಾರಂಭಿಸುತ್ತಾರೆ. ಇದು ಅವರ ನಿತ್ಯದ ಕಾರ್ಯ ಮನೋವೇಗನ ವಾದವೈಖರಿಗೂ, ಜಿಜ್ಞಾಸೆಗೂ ಮಾರುಹೋಗುತ್ತಾರೆ. ‘ನಿರ್ದೋಷಿಯೇ ದೇವರು, ನಿರ್ಗ್ರಂಥವೇ ತಪವು, ದಯಾಮೂಲವೇ ಧರ್ಮವೆಂದು’ ಮನೋವೇಗನು ಹೇಳಿದಾಗ ಅವನಿಗೆ ತಲೆಬಾಗುತ್ತಾರೆ. ಅಜ್ಞಾನವೆಂಬ ಕಾಡಿನಲ್ಲಿ ತಿರುಗುವವರಿಗೆ ಸುಜ್ಞಾನದ ಜ್ಯೋತಿಯಿಂದ ನಮ್ಮನ್ನು ಬೆಳಗಿಸಿದಿರಿ ಎಂದು ಅನೇಕ ರೀತಿಯಿಂದ ಮನೋವೇಗನನ್ನು ಸ್ತುತಿಸುತ್ತಾರೆ. ತಮಗೂ ಶ್ರಾವಕವ್ರತಗಳನ್ನು ದಯಪಾಲಿಸಬೇಕೆಂದು ಬೇಡಿಕೊಳ್ಳುತ್ತಾರೆ. ಹೀಗೆ ಕಾವ್ಯದ ಉದ್ದಕ್ಕೂ ಮನೋವೇಗನೊಡನೆ ಈ ವಿಪ್ರರ ಪಾತ್ರ ಬರುತ್ತದೆ. ಮನೋವೇಗನಿಗೆ ಪ್ರತಿಸ್ಪರ್ಧಿಗಳಾಗಿ ಇವರು ಕಾಣುತ್ತಾರೆ. ಆದ್ದರಿಂದ ಆ ವಿಪ್ರರ ಪಾತ್ರವು ಮನೋವೇಗನ ಪಾತ್ರವನ್ನು ಉಜ್ವಲಗೊಳಿಸಲು ಸಹಕಾರಿಯಾಗಿದೆ.
ವಾಸುಪೂಜ್ಯರು
ವಾಸುಪೂಜ್ಯರು ಈ ಕಾವ್ಯದ ಕೇಂದ್ರವ್ಯಕ್ತಿಗಳಾಗಿದ್ದಾರೆ. ಇವರು ಎರಡು ಸಂದರ್ಭಗಳಲ್ಲಿ ಈ ಕಾವ್ಯದಲ್ಲಿ ಕಾಣಬರುತ್ತಾರೆ. ಇವರು ಮೊದಲು ಅಯೋಧ್ಯಾಪುರದ ರಾಜರಾಗಿದ್ದು, ಸಂಸಾರದಲ್ಲಿ ಅಸಾರತೆಯನ್ನು ಕಂಡು, ಮಗನಿಗೆ ಪಟ್ಟಕಟ್ಟಿ ತಪಸ್ಸಿಗೆ ಹೋಗುತ್ತಾರೆ. ಹನ್ನೆರಡು ವರ್ಷಗಳವರೆಗೆ ಜಿನಮತದ ಪ್ರಸಿದ್ಧ ಆಗಮಗಳನ್ನು ಕಲಿತು, ಅನಂತರ ದೇಶಸಂಚಾರಮಾಡುತ್ತಾರೆ. ಒಂದು ಸಲ ಉಜ್ಜಯಿನಿಯ ಉದ್ಯಾನದಲ್ಲಿ ತಂಗಿದ್ದಾಗ ಕೇವಲಜ್ಞಾನ ಉತ್ಪತ್ತಿಯಾಗಿ ದೇವೇಂದ್ರನ ಆಸನ ಕಂಪನವಾಗುತ್ತದೆ. ದೇವೇಂದ್ರನು ಸಮವಸರಣವನ್ನು ನಿರ್ಮಿಸಿ ಪುಷ್ಟವೃಷ್ಟಿಯನ್ನು ಕರೆಯಿಸುತ್ತಾನೆ. ಹೀಗೆ ಇವರು ಕೇವಲಜ್ಞಾನಿಗಳಾಗುತ್ತಾರೆ.
ಮತ್ತೊಮ್ಮೆ ಇವರು ಅದೇ ಉದ್ಯಾನವನದಲ್ಲಿರುವಾಗ, ಸಮುದ್ರದತ್ತನೆಂಬ ವಣಿಗ್ವರನು, ಸಂಸಾರ, ಜೀವ, ಸುಖ, ದುಃಖಗಳ ಬಗ್ಗೆ ಇವರನ್ನು ವಿಚಾರಿಸುತ್ತಾನೆ. ಅಲ್ಲಿಗೆ ಮನೋವೇಗನೂ ಬಂದಿರುತ್ತಾನೆ. ಅವರು ಅಲ್ಲಿ ‘ಮಧುಬಿಂದು ವೃತ್ತಾಂತವನ್ನು ವಿವರಿಸುತ್ತಾರೆ. ಈ ದೃಷ್ಟಾಂತ ಜೈನ ಪುರಾಣದಲ್ಲಿ ಪ್ರಸಿದ್ಧವಾದುದೂ ಹಾಗೂ ಸ್ವಾರಸ್ಯವಾದುದೂ ಆಗಿದೆ. ಇದು ಎಲ್ಲ ಮತೀಯರ ಗಮನಕ್ಕೆ ಬಂದಾಗ ಎಲ್ಲರನ್ನೂ ಅಚ್ಚರಿಗೊಳಿಸುತ್ತದೆ. ಆಗ ಮನೋವೇಗನು, ತನ್ನ ಸ್ನೇಹಿತನಿಗೆ ಸನ್ನುತ ಧರ್ಮವನ್ನು ತಿಳಿಸುವ ಉಪಾಯವಾವುದೆಂದು ಕೇಳುತ್ತಾನೆ. ಕುಮತಾಗಮಿಗಳ ವಾಸಸ್ಥಾನವಾದ ಪಾಟಲೀಪುತ್ರಕ್ಕೆ ಸ್ನೇಹಿತನನ್ನು ಕರೆದುಕೊಂಡುಹೋಗಿ, ಅಲ್ಲಿ ಪರಮತವನ್ನು ಖಂಡಿಸಿದಾಗ, ಅವನಿಗೆ ಜೈನಧರ್ಮದಲ್ಲಿ ಆಸಕ್ತಿ, ಉಂಟಾಗುವುದೆಂದು ವಾಸುಪೂಜ್ಯರು ತಿಳಿಸುತ್ತಾರೆ. ಇದರಿಂದ ಮನೋವೇಗನಿಗೆ, ಪವನವೇಗ, ವಿಪ್ರರಿಗೆ ಜೈನಧರ್ಮದಲ್ಲಿಯ ಶ್ರೇಷ್ಠತೆಯನ್ನು ತೋರಿಸಲು ಅವಕಾಶ ದೊರೆಯಿತು.
ಎರಡನೆಯ ಸಂದರ್ಭದಲ್ಲಿ ವಾಸುಪೂಜ್ಯರು ಅಮೋಘಕಾರ್ಯವನ್ನು ಮಾಡುತ್ತಾರೆ. ಇವರ ದಿವ್ಯಪಾತ್ರವು ನಮಗೆ ಮತ್ತೆ ಕಾಣುವುದು ಹತ್ತನೆಯ ಆಶ್ವಾಸದ ಅಂತ್ಯದಲ್ಲಿ. ಶ್ರಾವಕವ್ರತವು ಪವನವೇಗ, ವಿಪ್ರರಿಗೆ, ದೊರೆಯುವುದು ಇವರಿಂದ ಇಲ್ಲಿಯೇ. ಶ್ರಾವಕವ್ರತವನ್ನು ಇವರು ಸ್ವೀಕರಿಸುವಾಗ ಐದು ಅಣುವ್ರತಗಳು, ಎರಡು ಗುಣವ್ರತಗಳು, ನಾಲ್ಕು ಶಿಕ್ಷಾವ್ರತಗಳ ಬಗ್ಗೆ ನಮಗೆ ವಿವರಣೆ ಇಲ್ಲಿಯೇ ದೊರೆಯುತ್ತದೆ. ಕೊನೆಗೆ ವಾಸುಪೂಜ್ಯರು ಹೇಳಿದ ಹೋಸವ್ರತದ ಪ್ರಸಂಗವಂತೂ ಚಿತ್ತಾಕರ್ಷಕವಾದುದು. ಒಂದು ವ್ರತದಿಂದ ಉನ್ನತಕುಲವನ್ನೂ ಸಂಪತ್ ಸಮೃದ್ಧಿಯನ್ನೂ ಪಡೆಯುವಾಗ ಹಲವು ವ್ರತಗಳನ್ನೂ ಸ್ವೀಕರಿಸಿದರೆ ಏನು ತಾನೆ ಸಾಧ್ಯವಿಲ್ಲವೆಂದು ವ್ರತದ ಹಿರಿಮೆಯನ್ನು ಹುರಿಗೊಳಿಸುತ್ತಾರೆ. ಹೀಗೆ ವಾಸುಪೂಜ್ಯರ ಪಾತ್ರವು ಈ ಕಾವ್ಯದ ಎರಡು ಪ್ರಸಂಗಗಳಲ್ಲಿ ಬಂದಿದ್ದರೂ ಅಪರೋಕ್ಷವಾಗಿ ಕಾವ್ಯದ ಎಲ್ಲ ಪಾತ್ರಗಳ ಜೀವನಾಡಿಯನ್ನೂ ಮಿಡಿಯಬಲ್ಲುದಾಗಿದೆ.
ಇ) ಸನ್ನಿವೇಶಕಲ್ಪನೆ – ಕಥನರೀತಿ
ವೃತ್ತವಿಲಾಸನ ಮುಖ್ಯ ಕಥಾಸಂವಿಧಾನವು ಹಿಂದಿನ ಧರ್ಮಪರೀಕ್ಷೆಕಾರರಂತೆ ಇದ್ದರೂ ಸನ್ನಿವೇಶಗಳನ್ನು ಸೃಷ್ಟಿಸುವಲ್ಲಿ ಕಥನರೀತಿಯಲ್ಲಿ ಕವಿಯ ಸ್ವಂತ ವ್ಯಕ್ತಿತ್ವವಿದೆ. ಮನೋವೇಗನ ಒಡ್ಡೋಲಗದಲ್ಲಿ ನೃತ್ಯಸಂಗೀತದ ಸನ್ನಿವೇಶದ ಕಲ್ಪನೆಯು ಹಿಂದಿನ ಧರ್ಮಪರೀಕ್ಷೆಕಾರರಲ್ಲಿ ಕಾಣುವುದಿಲ್ಲ. ಇದು ಕವಿಯ ಕಲೆಯ ಅಭಿರುಚಿಯನ್ನು ಸೂಚಿಸುತ್ತದೆ. ಹಿಂದಿನ ಧರ್ಮಪರೀಕ್ಷೆಕಾರರು ಆರು ದಿನಗಳಲ್ಲಿ ಹೇಳಿದ ಕಥೆಯನ್ನು ಈ ಕವಿಯು ಎಂಟು ದಿನಗಳವರೆಗೆ ಎಂಟು ಸನ್ನಿವೇಶಗಳಲ್ಲಿ ಹಿಗ್ಗಿಸಿಕೊಂಡು ಹೇಳಿದುದು ಇವನ ಕಲ್ಪನಾ ಸಾಮರ್ಥ್ಯ ಹಾಗೂ ಕಥನರೀತಿಯ ದ್ಯೋತಕವಾಗಿದೆ. ಮನೋವೇಗನ ಮೂಲಕ ಉಪಕಥೆಗಳನ್ನು ಹೇಳಿಸುವಲ್ಲಿ ಇವನದೇ ಒಂದು ಮಾದರಿಯಾಗಿದೆ. ಹಿಂದಿನ ಧರ್ಮಪರೀಕ್ಷೆಕಾರರು ಮನೋವೇಗನ ಮೂಲಕ ಮೊದಲನೆಯ ದಿನವೇ ಹದಿಮೂರು ಉಪಕಥೆಗಳನ್ನೂ ಹೇಳಿಸಿದರೆ ಈ ಕೃತಿಯಲ್ಲಿ ಒಂದೊಂದು ದಿವಸ ಎರಡೆರಡು ಕಥೆಗಳನ್ನು ಹದವರಿತು ಹೇಳುವ ಕ್ರಮವು ಕವಿಯ ಕಥನರೀತಿಯ ಸೊಗಸುಗಾರಿಕೆಯನ್ನು ಸೂಚಿಸುತ್ತದೆ. ಎರಡೆರಡು ಉಪಕಥೆಗಳಾದ ಕೂಡಲೇ ಒಂದೊಂದು ದಿವಸ ಒಂದೊಂದು ಅಸಂಬದ್ಧ ಕತೆಯನ್ನು ಹೇಳುವುದು, ಅದಕ್ಕೆ ಪುರಾಣಕಥೆಯನ್ನು ಸಂವಾದಿಯಾಗಿ ಜೋಡಿಸಿ ಅವನ್ನು ಖಂಡಿಸುವ ರೀತಿಯೂ ಕಥನರೀತಿಯ ಹೊಸಮಾದರಿಯಾಗಿದೆ.
ವೃತ್ತವಿಲಾಸನು ಎಂಟು ದಿನಗಳವರೆಗೆ ನಿತ್ಯವೂ ಪಾಟಲೀಪುತ್ರಕ್ಕೆ ಹೋಗಿ ಬರುವ ಸಂದರ್ಭವೂ ಎಂಟು ಆಶ್ವಾಸಗಳಲ್ಲಿ ವಿಂಗಡಿಸಿದುದು ಮೂಲದಿಂದ ಹೊರತಾಗಿಯೂ, ಸಮಂಜಸವಾಗಿಯೂ ಹೊಸ ಕಲ್ಪನಾಸಾಮರ್ಥ್ಯದಿಂದ ಕೂಡಿದುದಾಗಿಯೂ ಇದೆ. ಈ ಕಾವ್ಯದಲ್ಲಿ ನಿತ್ಯವೂ ನಿಯತವಾಗಿ ಸೂರ್ಯೋದಯ ಸೂರ್ಯಾಸ್ತದ ವರ್ಣನೆಗಳು ಬರುತ್ತವೆ. ಪ್ರತಿದಿನವೂ ನಿಯತವಾಗಿ ಸೂರ್ಯೋದಯ, ಸೂರ್ಯಾಸ್ತಗಳ ವರ್ಣನೆಗಳನ್ನು ಕಾವ್ಯದಲ್ಲಿ ತರುವುದು, ಪ್ರಕೃತಿಯ ಸಹಜ ಸೌಂದರ್ಯದ ಉಪಾಸಕನಾಗಿ ಕವಿಯು ಕಂಡರೂ ವಾಸ್ತವಿಕದ ಕಡೆ ಕವಿಯ ಕಾವ್ಯಗಳಲ್ಲಿ ಈ ವರ್ಣನೆಗಳನ್ನು ಒತ್ತಾಯದಿಂದ ತುರುಕುವುದುಂಟು. ಇವು ಒಂದೊಂದು ಸಲ ಮೂಲಕಥಾಸಂವಿಧಾನದಿಂದ ದೂರವಾಗಿಯೂ ಇರುವುದುಂಟು. ಆದರೆ ಇಲ್ಲಿ ಈ ವರ್ಣನೆಗಳು ಕಥೆಯ ಜೊತೆಯಲ್ಲಿ ಹೆಣೆದುಕೊಂಡಿವೆ. ಎಲ್ಲಿಯೂ ಬೇರ್ಪಟ್ಟಿಲ್ಲ. ಕೆಳಗಿನ ಉದಾಹರಣೆಗಳನ್ನು ನಿದರ್ಶನವಾಗಿ ಸೂಚಿಸಬಹುದು.
ಸೂರ್ಯೋದಯ
ಜಿನಧರ್ಮದೊಡನೆ ವಾದಿಸು
ವನ ವಂಶವ್ರಜಮನುರಿಪಲುದಯಿಪ ಖಚರೇಂ
ದ್ರನ ತೇಜೋವಹ್ನಿಯಿದೆಂ
ದೆನೆಯುದಯಾಚಲವನೇರಿದಂ ದಿವಸಕರಂ
ಉದಯಾಚಲದಲ್ಲಿ ಉದಿಸುವ ಸೂರ್ಯನು ಜಿನಧರ್ಮದೊಡನೆ ವಾದಿಸುವನ ವಂಶಸಮೂಹವನ್ನು ಸುಡಲು ಉದಯವಾಗುತ್ತಾನೋ ಅಥವಾ ಖೇಚರೇಂದ್ರನಾದ ಮನೋವೇಗನ ತೇಜೋವಹ್ನಿಯೋ ಇದು ಎನ್ನುವಂತೆ ಇವನು ಉದಯಿಸಿದನೆಂಬ ಮಾತು ಕಥೆಯ ಜೊತೆಗೆ ಹೇಗೆ ಹೆಣೆದುಕೊಂಡಿದೆ ಎನ್ನುವುದನ್ನು ಇಲ್ಲಿ ಅರಿಯಬಹುದು.
ಸೂರ್ಯಾಸ್ತದ ವರ್ಣನೆ
ಮನವಳುಪಿ ವಾರುಣೀಸೇ
ವನೆಯಂ ಮಾಡಿದೊಡೆ ನರಕವಪ್ಪುದೆನಿಪ್ಪೀ
ಜಿನಮತಮಂ ಮೀಱದೊಡಾ
ಯ್ತಿನಂಗಧೋಗತಿಯೆನಲ್ಕಧೋಗತಿಗಿಳಿದಂ
ರಾತ್ರಿಯಲ್ಲಿ ಜೈನರು ನೀರನ್ನು ಕೂಡ ಕುಡಿಯುವುದಿಲ್ಲವಷ್ಟೆ! ಜಿನಮತವನ್ನು ಮೀರಿ ರಾತ್ರಿಯಲ್ಲಿ ನೀರು ಕುಡಿದರೆ ಅಧೋಗತಿಗೆ ಇಳಿಯುತ್ತಾರೆನ್ನುವುದನ್ನು ಸೂಚಿಸಲು ಸೂರ್ಯನು ಅಸ್ತಂಗತನಾದನೆಂದು ಇಲ್ಲಿ ಹೇಳಿದೆ. ಮೇಲಿನ ಈ ಎರಡು ಪದ್ಯಗಳಲ್ಲಿ ಸೂರ್ಯೋದಯ, ಸೂರ್ಯಾಸ್ತಗಳ ವರ್ಣನೆಗಳು ಕಥೆಯ ಜೊತೆಯಲ್ಲಿ ಹೇಗೆ ಹೊಂದಿಕೊಂಡಿವೆ ಎನ್ನುವುದನ್ನು ಅರಿತಾಗ ಕವಿಯು ಆಯಾ ಸನ್ನಿವೇಶವನ್ನು ಕುಶಲಕಲ್ಪನೆಗೆ ಕಳೆಯೇರುವಂತೆ ಚಿತ್ರಿಸಬಲ್ಲನೆಂಬುದು ವಿದಿತವಾಗುತ್ತದೆ. ಕಥನರೀತಿಯು ಅದರ ಜೊತೆ ಹೆಜ್ಜೆ ಇಡುತ್ತದೆ. ಹೀಗೆ ಎಲ್ಲಿಯೂ ವರ್ಣನೆಗಳು ಮೂಲಕಥೆಯಿಂದ ದೂರವಾಗಿಲ್ಲವೆಂದು ಅನ್ನಿಸುತ್ತದೆ. ಎಲ್ಲವೂ ಒಟ್ಟಾಗಿ ಕಥೆಯ ಮೇಲ್ಮೆಯನ್ನು ಮೆರೆಸುತ್ತವೆ.
ಈ ಶೈಲಿ
ಕವಿಯ ಮನೋಧರ್ಮಕ್ಕನುಗುಣವಾಗಿ ಅವನ ಶೈಲಿಯಲ್ಲಿಯೂ ವ್ಯತ್ಯಾಸವನ್ನು ಕಾಣುತ್ತೇವೆ. ‘ಪ್ರತಿಭೆಯುಮಭ್ಯಾಸಮುಂ ವಿದ್ವತ್ಸೇವೆಯುಂ ಕಾವ್ಯ ಪರಿಚಯಮುಂ’ ಕವಿಯ ಕಾವ್ಯಕ್ಕೆ ಕಾರಣವೆಂದು ಲಾಕ್ಷಣಿಕರು ಹೇಳುತ್ತಾರೆ. ಇವುಗಳಿಂದ ಕವಿಯು ಪ್ರತಿಪಾದನೆ ಮಾಡುವ ಕಥಾವಸ್ತು, ಪಾತ್ರರಚನೆ, ವರ್ಣನೆ, ರಸ, ಕಲ್ಪನಾಸಾಮರ್ಥ್ಯ, ಅಲಂಕಾರ, ಧ್ವನಿ ಮೊದಲಾದವುಗಳು ಇವನ ಸ್ವತ್ತಾಗುತ್ತವೆ. ಕವಿಯಾದವನು ಇವುಗಳನ್ನು ತನ್ನ ಶಕ್ತ್ಯಾನುಸಾರವಾಗಿ ಚಿತ್ರಿಸುತ್ತಾನೆ. ಈ ಶಕ್ತಿಯೇ ಅವನ ಶೈಲಿಯ ಸ್ವರೂಪವನ್ನು ಸೂಚಿಸುತ್ತದೆ. ಶೈಲಿಯೆಂದರೆ ಕವಿಯ ಆತ್ಮವೆಂದೂ ಅವನ ‘ಭಾವನೆಗಳ ಅವತಾರ’ವೆಂದೂ, ಅವನ ಆಲೋಚನೆಗಳ ಉಡುಪೆಂದೂ, ಕಾವ್ಯಕನ್ಯೆಯ ಮುಖದ ಕಾಂತಿಯೆಂದೂ, ಕವಿಯ ಮನೋಧರ್ಮದ ಹೊದಿಕೆಯೆಂದೂ ಹೇಳುವುದುಂಟು ಇವೆಲ್ಲವೂ ಒಂದಾದಾಗ ಕಾವ್ಯದ ಅಲಂಪಿನ ಇಂಪು ಅಡರುತ್ತದೆ.
ಈ ಕಾವ್ಯದಲ್ಲಿ ಅಷ್ಟಾದಶವರ್ಣನೆಗಳ ಗೀಳು ಅಷ್ಟಾಗಿ ಇಲ್ಲದಿದ್ದರೂ ಸಮುದ್ರದ ವರ್ಣನೆ ಹಾಗೂ ಪುರವರ್ಣನೆಯಲ್ಲಿ ವಿರೋಧಾಭಾಸ ಅಲಂಕಾರಗಳ ಸುರಿಮಳೆಯಿದೆ. ಸಮುದ್ರದ ವರ್ಣನೆ ಇಂತಿದೆ :
ನಿಚಿತ ಕುಳೀರನಕ್ರಮಕರಪ್ರಕರಂ ಕರಿಕೂರ್ಮದರ್ದುರ
ಪ್ರಚಯಮುದಗ್ರವಾರ್ಘಣಿ ಝಷಾದಿ ಸಮಸ್ತ ಜಡಾಶ್ರಯ ವ್ರಜ
ಪ್ರಚಲಿತಘಾತಸಂಜನಿತ ತುಂಗತರಂಗ ಸಮೂಹ ಘಟ್ಟನ
ಪ್ರಚುರ ಘನಾಘನಪ್ರಬಳ ಘೋಷವಿಜೃಂಭಿತ ಘೂರ್ಣಿತಾರ್ಣವಂ
ಇಲ್ಲಿಯ ಸಂಸ್ಕೃತ ಪದಗಳ ಭೂಯಿಷ್ಠತೆಯನ್ನು ನೋಡಿದಾಗ ಇದು ಶಬ್ದಗಳ ಅರ್ಭಟವೋ ಅಥವಾ ಸಮುದ್ರದ ಅಲೆಗಳ ಆರ್ಭಟವೋ ಎಂದೆನ್ನಿಸುತ್ತದೆ. ಇಂಥ ವರ್ಣನೆಗಳನ್ನು ತರುವುದರಲ್ಲಿ ಪೂರ್ವಜರನ್ನು ಕವಿ ಅನುಸರಿಸಿದ್ದಾನೆ. ವಿಜಯಾರ್ಧ ಶೈಲವನ್ನು ವರ್ಣಿಸುವಲ್ಲಿ ವಿರೋಧಾಭಾಸ ಅಲಂಕಾರಗಳು ಅದೆಷ್ಟು ಬರುತ್ತವೆ! ಈ ಅಲಂಕಾರಗಳು ಕೂಡ ಹಿಂದಿನವರ ಅನುಕರಣಿಯೇ ಆಗಿದೆ.
ಕಾವ್ಯದಲ್ಲಿಯ ಉಚಿತವಾದ ವರ್ಣನೆಗಳು ಕವಿಯ ಶೈಲಿಗೆ ಸೊಬಗನ್ನು ಕೊಟ್ಟಂತಾಗುತ್ತವೆ. ಕೆಲವು ವರ್ಣನಾಪದ್ಯಗಳನ್ನು ಉದ್ಧರಿಸಿ ಕಾವ್ಯಕನ್ನಿಕೆಯ ಸೊಬಗನ್ನು ಸೂರೆಗೊಳಿಸಿದೆ.
ವನವರ್ಣನೆ
ತಳಿರಡಿ ಸೋಗೆ ಸೋರ್ಮುಡಿ ಪಿಕಸ್ವನವೊಳ್ನುಡಿ ಪೀವರಸ್ತನಂ
ಘಳತತಿ ಲೋಚನಂ ಕುಸುಮಸಂಕುಲವಾನನವಂಬುಜಂ ಭುಜಂ
ವಿಳಸಿತ ಶಾಖೆಯಂಗಮೆ ಲತಾಂಗಮದಾಗಿರೆ ಸರ್ವರೂಪಿನಿಂ
ಲಲನೆಯರಂತೆ ಶೋಭಿಸುವುದೀಕ್ಷಿಪರಕ್ಷಿಗೆ ಪಾವನಂ ವನಂ
ಇಲ್ಲಿಯ ಈ ಪಾವನವಾದ ವನವು ನೋಡುವವರ ಕಣ್ಣಿಗೆ ಲಲನೆಯರಂತೆ ಶೋಭಿಸುತ್ತದಂತೆ. ವನದಲ್ಲಿಯ ವಸ್ತುಗಳೆಲ್ಲವೂ ಒಟ್ಟು ಗೂಡಿದಾಗ ಲಲನೆಯರ ಹಾಗೆ ಶೋಭಿಸುವ ಕವಿಯ ಒಳ್ನೋಟ ಸಹಜವೂ ಉಚಿತವೂ ಆಗಿದೆ.
ಮಾಯದ ಹಕ್ಕಿ
ಓದಿಪೆನೆಂದದೊಂದು ಗಿಳಿಯಂ ಪಿಡಿಯಲ್ಕದೆಯ್ದೆ ಕೆಂ
ಪಾದುದು ತತ್ಕರದ್ಯುತಿಯಿನಂತದನೀಕ್ಷಿಸೆ ಲೋಚನಾಂಶುವಿಂ
ದಾದುದು ಬೆಳ್ಪದರ್ಕಗಿದು ಮಾಯದ ಪಕ್ಕಿಯಿದೆಂದು ಮುಗ್ಧೆತಾ
ನೋಂದಿಸಲಂಜಿ ಭೀತಿ ಮಿಗೆ ಪಂಜರದೊಳ್ ಪುಗಿಸಿಟ್ಟು ಮುಚ್ಚಿದಳ್
ಒಬ್ಬಳು ಗಿಳಿಗೆ ಓದು ಕಲಿಸುವೆನೆಂದು ಒಂದು ಗಿಳಿಯನ್ನು ಕೈಯಲ್ಲಿ ಹಿಡಿದಳಂತೆ. ಅವಳ ಕೋಮಲ ಕೈಯ ಪ್ರಕಾಶದಿಮದ ಅದು ಕೆಂಪಾಯಿತಂತೆ. ಇದು ಹೀಗೇಕಾಯಿತೆಂದು ಲೋಚನಾಂಶುವಿನಿಮದ ನೋಡಿದಳಂತೆ. ಆಗ ಅದು ಬೆಳ್ಳಗಾಯಿತಂತೆ. ಇದೊಂದು ಮಾಯದ ಹಕ್ಕಿ; ಇಂಥದಕ್ಕೆ ಹೇಗೆ ಓದು ಕಲಿಸುವುದು ಎಂದು ಪಂಜರದಲ್ಲಿ ಮತ್ತೆ ಬಿಟ್ಟುಬಿಟ್ಟಳಂತೆ. ಆ ಮುಗ್ಧೆ ನಿಜವಾಗಿಯೂ ಮುಗ್ಧೆಯೇ ಸರಿ.
ನಕ್ಷತ್ರಗಳ ವರ್ಣನೆ
ನೆಲನಗಲಕೆ ತೀವಿದ ಕ
ಳ್ತಲೆಯಂ ಕಳೆಯಲ್ಕೆ ಗಗನತಳದೊಳ್ ಪಲವುಂ
ಬೆಳಕಂಡಿಗಳಂ ಸಮೆದಂ
ಜಳಜಳನೆನೆ ತೊಳಗಿ ಬೆಳಗಿದುವು ಭಗಣಂಗಳ್
ಇಲ್ಲಿ ನಕ್ಷತ್ರಗಳನ್ನು ಬೆಳಕಂಡಿಗೆ ಹೋಲಿಸಿರುವುದು ಸೊಗಸಾದ ಚಿತ್ರ.
ಕೋಳಿಯ ಕೂಗು
ಪರಿಹರಿಸಿ ನಿದ್ರೆಯುಡುಗಿದ
ಕೊರಲಂ ನಿಮಿರ್ದೆತ್ತೆ ನೋಡಿ ನಾಲ್ದೆಸೆಯಂ ಕೇ
ಸರಮಂ ಬಿದಿರ್ದೆಱಂಕೆಯ
ನೆರಡಂ ಬಡಿದಿರ್ದು ಕೋಳಿ ಕೂಗಿದುವಾಗಳ್
ಕೋಳಿಯ ಕೂಗನ್ನು ನಾವೆಲ್ಲರು ನಿತ್ಯವೂ ಕೇಳುತ್ತೇವೆ. ಆದರೆ ನಿದ್ರೆಯುಡುಗಿದ ಕೊರಲಿನ ಕೇಸರವನ್ನು ಎತ್ತಿ ರೆಕ್ಕೆಯನ್ನು ಬಡಿಯುವ ನೋಟವನ್ನು ಕವಿಯಂತೆ ಅದೆಷ್ಟು ಜನ ನೋಡಿ ಆನಂದಿಸಿಯಾರು?
ಹೀಗೆ ಮೇಲಿನ ಹಲವು ವರ್ಣನೆಗಳಿಂದ ಕವಿಯ ಕವಿತಾಶಕ್ತಿ ಹಾಗೂ ಅವನ ಶೈಲಿಯ ಸೊಬಗನ್ನು ಅರಿಯಬಹುದಾಗಿದೆ.
೫. ಅಲಂಕಾರಗಳು
ಕಾವ್ಯದಲ್ಲಿ ಬರುವ ಅಲಂಕಾರಗಳು ಕಾವ್ಯಕನ್ನಿಕೆಯ ಶೋಭೆಯನ್ನು ಹೆಚ್ಚಿಸುತ್ತವೆ. ಕವಿಯ ಪ್ರತಿಭೆ ಹಾಗೂ ಪಾಂಡಿತ್ಯದ ಪರಿಚಯವಾಗಬೇಕಾದರೆ ಅವನು ಹಲವು ಅಲಂಕಾರಗಳನ್ನು ಬಳಸಿರಬೇಕು. ಬಳಸಬೇಕೆಂದು ಹಲವು ಅಲಂಕಾರಗಳನ್ನು ಅನಾವಶ್ಯಕವಾಗಿ ತುರುಕಿದಾಗ ಶೋಭೆ ಕೆಡುತ್ತದೆ. ಕೆಲವು ಜನ ಕವಿಗಳು ಹಾಗೆ ಬಳಸಿ ಕಾವ್ಯದ ಸ್ವಾರಸ್ಯವನ್ನು ಕೆಡಿಸುತ್ತಾರೆ. ವೃತ್ತವಿಲಾಸನು ತನ್ನ ಕಾವ್ಯದಲ್ಲಿ ಹೆಚ್ಚಾಗಿ ಅಲಂಕಾರಗಳನ್ನೇ ಬಳಸಿಲ್ಲ. ಅಲ್ಲಲ್ಲಿ ಕೆಲವು ಅಲಂಕಾರಗಳು ಕಾವ್ಯದ ಅಂಗವಾಗಿ ಕಥೆಯೊಡನೆ ಸೇರಿಕೊಂಡಿವೆ. ಮುಖ್ಯವಾಗಿ ಉಪಮೆ, ರೂಪಕ, ದೃಷ್ಟಾಂತ, ವಿರೋಧಾಭಾಸ ಮೊದಲಾದ ಅಲಂಕಾರಗಳು ಅಲ್ಲಲ್ಲಿ ಚದುರಿವೆ.
ಉಪಮೆ : ‘ಕಲ್ಪ ಕುಜಮಂ ಬಳಸಿದ ಕಲ್ಪಲತೆಯಂತೆ’ ‘ಕಲ್ಲಂತಾಗಿದ ಮಿಟ್ಟೆಯಂತೆ’
ರೂಪಕ : ‘ತುಂಬಿವಿಂಡಿನ ಝೇಂಕಾರಮೆ ಗೀತಮಾಗೆ’ ‘ಮಾಂಗೋನರ ರಸಮನಸದಳಮುಂಡ ಗಂಡುಗೋಗಿಲೆ ತಂಡದುಚ್ಫಸ್ವರಮೆ ವಾದ್ಯಮಾಗೆ’
ದೃಷ್ಟಾಂತ : ‘ಮದ್ದಳೆಗಂ ಮದ್ದಳೆಯಂ ಕೂರ್ಪ ನಲ್ಲಳಂತೆ ತೊಡೆಯೊಳಳವಡಿಸಿ’
ವಿರೋಧಾಭಾಸಾಲಂಕಾರ
ಬಡತನವೆಂಬುದು ಸತಿಯರ
ನಡುವಿನೊಳಾಲೀಢವಲಗು ವಿನ್ನಣದೊಳ್ ಸಂ
ಕಡಿ ಕುಚಮಧ್ಯದೊಳಾ ಕೌ
ಳ್ನುಡಿ ಕುಂಟಣಿವದಿರೊಳಲ್ಲದಿಲ್ಲಾ ನಾಡೋಳ್
ಈ ರೀತಿಯಾಗಿ ಕೆಲವು ಅಲಂಕಾರಗಳು ಅಲ್ಲಲ್ಲಿ ಚೆಲ್ಲವರಿದಿವೆ. ಅಲಂಕಾರಗಳಲ್ಲದೆ ಹಲವು ನಾಣ್ಣುಡಿಗಳನ್ನು ಈ ಕಾವ್ಯದಲ್ಲಿ ಬಳಸಲಾಗಿದೆ. ಇದರಿಂದ ಕವಿ ಜನಜೀವನದ ನಿತ್ಯ ಮಾತುಗಳಿಂದಲೂ ದೂರಾಗಿಲ್ಲವೆಂದು ಹೇಳಬಹುದಾಗಿದೆ.
೬. ನಾಣ್ಣುಡಿಗಳು
‘ಆನೆ ಹಯನಾದಂತೆಯುಂ’, ‘ಕಲ್ಪವೃಕ್ಷಂ ಪಣ್ತಂತೆಯುಂ’, ‘ಆತ್ಮದೋಷಂನ ಪಶ್ಯತಿ’, ‘ಆಖುಭಯದಿಂದಾವಾಸಮಂ ಮಾಡದಿರ್ಪರೆ’, ‘ಮೀನೆಂಜಲಿಗಂಜಿ ನೀರ್ದೊಳೆವರೇ’, ‘ಮಕ್ಷಿಕಾಶಂಕೆಗುಣ್ಣರೆ’, ‘ಸರ್ವೇಂದ್ರಿಯಾಣಾಂ ನಯನಂ ಪ್ರಧಾನಂ’, ‘ಸರ್ವೇಷು ಗಾತ್ರೇಷು ಶಿರಃ ಪ್ರಧಾನಂ’ ಹೀಗೆ ಕನ್ನಡ ಸಂಸ್ಕೃತ ನಾಣ್ಣುಡಿಗಳು ಅಲ್ಲಲ್ಲಿ ಕಾಣಬರುತ್ತವೆ.
೭. ಛಂದೋವೈವಿಧ್ಯ
ಕಾವ್ಯಕನ್ನಿಕೆಗೆ ಅಲಂಕಾರಗಳು ತೊಡವುಗಳಾದರೆ ಛಂದಸ್ಸೇ ಅವಳ ನಡಿಗೆ, ರಸಧ್ವನಿಗಳು ಅವಳ ಉಸಿರು. ಇವೆಲ್ಲವೂ ಒಂದಾದಾಗ ರಸಸ್ಯಂದನವಾಗಲು ಸಾಧ್ಯ. ಧರ್ಮಪರೀಕ್ಷೆಯಲ್ಲಿ ಛಂದೋವೈವಿಧ್ಯವಿದೆ. ವೃತ್ತವಿಲಾಸನು ವೃತ್ತಗಳೊಡನೆ ಲಾಸ್ಯವಾಡಿದ್ದಾನೆ. ವಿವಿಧ ಛಂದಸ್ಸುಗಳನ್ನು ಬಳಸಿ ತನ್ನ ಹೆಸರನ್ನು ಸಾರ್ಥಕ ಮಾಡಿಕೊಂಡಿದ್ದಾನೆ. ಕವಿ, ಚಂಪೂಕಾವ್ಯ ಪರಂಪರೆಯ ಅವನತಿಯಲ್ಲಿ ಇದ್ದವನು. ಕವಿಯ ಕಾಲದಲ್ಲಿ ಷಟ್ಟದಿಯ ಛಂದಸ್ಸು ಉಚ್ಫ್ರಾಯ ಸ್ಥಿತಿಯಲ್ಲಿತ್ತು. ಎಲ್ಲ ಕವಿಗಳು ಆಗ ತಮ್ಮ ಕಾವ್ಯಗಳನ್ನು ಷಟ್ಟದಿ ಛಂದಸ್ಸಿನಲ್ಲಿಯೇ ಬರೆಯುತ್ತಿದ್ದರು. ಇದರಿಂದ ಇವನ ಛಂದಸ್ಸಿನಲ್ಲಿಯೂ ಶೈಲಿಯಲ್ಲಿಯೂ ಶೈಥಿಲ್ಯವಿದೆ. ಆದರೂ ಹಲವಾರು ವೃತ್ತಗಳನ್ನು ಬಳಸುವುದಲ್ಲದೆ ರಗಳೆ, ತ್ರಿಪದಿ, ದಡ್ಡಕ್ಕರ ಮೊದಲಾದ ಕನ್ನಡ ದೇಶೀಯ ರೂಪಗಳನ್ನು ತನ್ನ ಕಾವ್ಯದಲ್ಲಿ ಸೇರಿಸಿದ್ದಾನೆ. ಇದರಲ್ಲಿ ಐದು ವಿಧದ ಸಂಸ್ಕೃತ ವೃತ್ತಗಳಿವೆ. ಇವುಗಳ ಭಾಷೆ ಹಾಗೂ ಛಂದಸ್ಸು ಸಂಸ್ಕೃತ, ಲಿಪಿ ಮಾತ್ರ ಕನ್ನಡದ್ದು. ಹರಿಷೇಣನ ೯೮೮ ಧರ್ಮಪರೀಕ್ಷೆಯಲ್ಲಿಯ ೧೪ – ೧೫ ಸಂಸ್ಕೃತ ಶ್ಲೋಕಗಳು ಯಥಾವತ್ತಾಗಿ ಕನ್ನಡ ಧರ್ಮಪರೀಕ್ಷೆಯಲ್ಲಿ ಇವೆ. ಖ್ಯಾತ ಕರ್ಣಾಟಕ ವೃತ್ತಗಳನ್ನು ಬಳಸುವುದಲ್ಲದೆ ಕೆಲವು ಅಪೂರ್ವ ವೃತ್ತಗಳಾದ ಕಳಾಭಾಷಿಣೀ, ಉತ್ಸಾಹ, ರಥೋದ್ಧತ, ಸ್ವಾಗತ, ಪೃಥ್ವಿ, ಭ್ರಮರ, ತರಳ, ಕಂಠಿಕೆ, ಮಾಳಾ, ವಸಂತತಿಲಕ ಮೊದಲಾದುವುಗಳನ್ನು ಇಲ್ಲಿ ಪ್ರಯೋಗಿಸಲಾಗಿದೆ. ಹೀಗೆ ಕವಿಯು ಬಳಸಿದ ಛಂದೋವೈವಿಧ್ಯದಿಂದ ಅವನ ಛಂದಶ್ಯಾಸ್ತ್ರದ ಅರಿವನ್ನೂ ಅವನ ಪಾಂಡಿತ್ಯವನ್ನೂ ತಿಳಿಯಬಹುದಾಗಿದೆ.
ಈ ಕಾವ್ಯದಲ್ಲಿ ಬರುವ ರಸ ಹಾಗೂ ಧ್ವನಿಯ ಬಗ್ಗೆ ಒಂದೆರಡು ಮಾತುಗಳನ್ನು ಹೇಳಬಹುದು. ಈ ಕಾವ್ಯವು ‘ಜಿನೇಂದ್ರಧರ್ಮ’ ಕಥೆಯಾಗಿದ್ದರೂ ಜಿನಧರ್ಮದ ಪ್ರಸಾರಕ್ಕೆ ವಿಡಂಬನೆಯ ನೆರವನ್ನು ಪಡೆದ ಕಾವ್ಯವಾಗಿದೆ. ಅನ್ಯ ಮತದ ದೂಷಣೆಗೆ ಹಾಸ್ಯರಸದ ನೆರವನ್ನು ಪಡೆಯಬೇಕಲ್ಲವೆ? ಕವಿ ಇಲ್ಲಿ ಹಾಸಯ ರಸವನ್ನು ಪ್ರಧಾನವಾಗಿ ತಂದಿದ್ದಾನೆ. ಉಪಕಥೆಗಳನ್ನು ಹೇಳುವಲ್ಲಿ, ಸ್ವಂತದ ಕಥೆಗಳನ್ನು ನಿರೂಪಿಸುವಲ್ಲಿ ಈ ಕಥೆಗಳಿಗೆ ಸಂವಾದಿಯಾಗಿ ಪುರಾಣ ಕಥೆಗಳನ್ನು ಖಂಡಿಸುವಲ್ಲಿ ಹಾಸ್ಯದ ಹೊನಲನ್ನೇ ಹರಿಸಿದ್ದಾನೆ. ಇದರಲ್ಲಿ ಬರುವ ನಾಲ್ಕು ಮೂರ್ಖರ ಕಥೆಗಳಂತೂ ಹಾಸ್ಯ ರಸಕ್ಕೆ ಉತ್ತಮ ನಿದರ್ಶನ. ಇದಲ್ಲದೆ ಜಿನಮತದ ನಿರೂಪಣೆ ಮತ್ತು ತತ್ತ್ವಗಳ ಪ್ರಸಾರವನ್ನು ಜಿನಧರ್ಮದಲ್ಲಿಯ ಶ್ರದ್ಧಾಭಕ್ತಿಯನ್ನು ಈ ಕಾವ್ಯವು ಸೂಚಿಸುತ್ತದೆ. ಕಾವ್ಯದ ಕೊನೆಯ ಭಾಗವಾದ ಹೋಸವ್ರತವು ಭಕ್ತಿ ರಸದ ಉಕ್ಕಂದವಾಗಿ ಉಕ್ಕಿದೆ.
ವಿಡಂಬಿಸುವುದು ಯಾವಾಗಲೂ ನೇರವಾಗಿರುವುದಿಲ್ಲ. ಚತುರ ವಿಡಂಬಕನು ಧ್ವನಿಯುಕ್ತವಾಗಿ ಅಪಹಾಸ್ಯ ಮಾಡುತ್ತಾನೆ. ವಕ್ರೋಕ್ತಿಗಳಿಂದ, ಮೂದಲಿಕೆಗಳಿಂದ ಪ್ರತಿಪಕ್ಷವನ್ನು ತಿವಿಯುತ್ತಾನೆ. ಇಂಥ ಎಲ್ಲ ಸಂದರ್ಭಗಳಲ್ಲಿಯೂ ಧ್ವನಿಯುಕ್ತವಾಗಿ ಹೇಳಬೇಕಾಗುತ್ತದೆ. ಕಾವ್ಯದ ಉದ್ದಕ್ಕೂ ಧ್ವನ್ಯಾವಲೋಕನವನ್ನು ಮಾಡಬಹುದು. ವೃತ್ತವಿಲಾಸನು ಧ್ವನಿಯುಕ್ತವಾಗಿ ವಿಡಂಬಿಸಬಲ್ಲ ಸಮರ್ಥಕವಿಯಾಗಿದ್ದಾನೆ. ಇವನು ನಿತ್ಯವೂ ಹೇಳಿದ ಎಂಟು ದಿನಗಳ ಕಥೆಗಳಲ್ಲಿ ವೈದಿಕಧರ್ಮದ ವಿಡಂಬನೆಯು ಎದ್ದು ಕಾಣುತ್ತದೆ. ಮೊದಲನೆಯ ದಿವಸ ಹಿಂದಿನ ಧರ್ಮಪರೀಕ್ಷೆಕಾರರು ವಿಡಂಬಿಸಿದಂತೆ ಮತ್ಸ್ಯ, ಕೂರ್ಮ, ವರಾಹ, ನಾರಸಿಂಹರು ದೇವರೆ ಎಂದು ಇವನೂ ಕೇಳುತ್ತಾನೆ. ಎರಡನೆಯ ದಿವಸ, ೩ – ೪ ತಿಂಗಳು ಊರಿಗೆ ಹೋದ ಬ್ರಾಹ್ಮಣನೊಬ್ಬನು ತನ್ನ ಹೆಂಡತಿ ಹಾಗೂ ಶಿಷ್ಯ ಎದುರಿಗೆ ಬಂದರೂ ಅರಿಯದ ಮಹಾಮೂರ್ಖನೆಂದು ತಿಳಿಸಿ, ಬ್ರಾಹ್ಮಣರು ಹೀಗಿರುತ್ತಾರೆಂದು ಗೇಲಿಮಾಡಿದ್ದಾನೆ ಕವಿ. ಅದೇ ದಿವಸ ಶಿವ, ಬ್ರಹ್ಮ, ಕೃಷ್ಣ, ಸೂರ್ಯ, ಇಂದ್ರ ಮೊದಲಾದ ದೇವತೆಗಳ ಅವಗುಣಗಳನ್ನು ಎತ್ತಿ ಹೇಳಿ, ಸತ್ಯವಂತನಾದ ಯಮನೂ ಅವಕಾಶ ದೊರೆತಾಗ ಹೇಗೆ ಭೋಗಲಾಲಸೆಯುಳ್ಳವನಾಗುತ್ತಾನೆಂಬುದನ್ನು ತೋರಿಸುತ್ತಾನೆ. ಹೀಗೆ ಮೊದಲನೆಯ ನಾಲ್ಕು ದಿನಗಳಲ್ಲಿ ಪುರಾಣಕಥೆಗಳನ್ನು ಪರಿಹಾಸ್ಯ ಮಾಡುವುದು, ಕೊನೆಯ ನಾಲ್ಕು ದಿನಗಳಲ್ಲಿ ವೈದಿಕಧರ್ಮವನ್ನು ಖಂಡಿಸುವುದರ ಜೊತೆಯಲ್ಲಿ ಜಿನಧರ್ಮದ ತತ್ವ್ತವಿವರಣೆ ಹಾಗೂ ಅದರ ನಿರೂಪಣೆಯನ್ನು ಈ ಕಾವ್ಯದಲ್ಲಿ ಕಾಣುತ್ತೇವೆ. ಕೊನೆಯ ಆಶ್ವಾಸದಲ್ಲಿ ಬರುವ ಹೋಸವ್ರತದ ಪ್ರಸಂಗವಂತೂ ಜಿನಧರ್ಮದ ಸಾರಸರ್ವಸ್ವವಾಗಿದೆ.
ಒಟ್ಟಾರೆ ಕಾವ್ಯದ ಶೈಲಿಗೆ ಪೋಷಕವಾದ ಕಥಾವಸ್ತು, ಪಾತ್ರರಚನೆ, ವರ್ಣನೆಗಳು, ಕಲ್ಪನಾಶಕ್ತಿ, ಅಲಂಕಾರ, ರಸ, ಧ್ವನಿಗಳೆಲ್ಲವೂ ಈ ಕಾವ್ಯದಲ್ಲಿ ಚೆಲ್ಲವರಿದಿವೆ. ಇವು ಕಾವ್ಯದ ಶೈಲಿಯ ಸೊಬಗನ್ನು ಹೆಚ್ಚಿಸಿವೆ. ಈತನು ಶ್ರೇಷ್ಠಮಟ್ಟದ ತಾರ್ಕಿಕನೂ ಮೇಲ್ಮಟ್ಟದ ವಿಡಂಬನಕಾರನೂ ಆಗಿದ್ದನೆಂಬುದು ನಿರ್ವಿವಾದ.
೮. ಧರ್ಮಪರೀಕ್ಷೆಯಲ್ಲಿಯ ವ್ಯಾಕರಣ ವೈಶಿಷ್ಟ್ಯಗಳು
ವೃತ್ತವಿಲಾಸನ ಧರ್ಮಪರೀಕ್ಷೆಯು ಚಂಪೂಗ್ರಂಥ. ಇವನ ಕಾಲಕ್ಕಾಗಲೇ ಚಂಪೂ ಸಾಹಿತ್ಯವು ಅವನತಿಗೆ ಇಳಿಯುತ್ತ ಬಂದಿತ್ತು. ಆಗ ವಿಶೇಷವಾಗಿ ತ್ರಿಪದಿ, ವಚನ, ರಗಳೆ, ಷಟ್ಟದಿ, ಮೊದಲಾದ ಪ್ರಕಾರಗಳಲ್ಲಿಯೇ ಕಾವ್ಯ ರಚನೆ ಮಾಡುತ್ತಿದ್ದರು. ಇಂಥ ಇಳಿಗಾಲದಲ್ಲಿ ಬರೆದ ಇವನ ಚಂಪೂಕೃತಿ ಪಂಪಾದಿಗಳ ಕೃತಿಗೆ ಸರಿದೊರೆಯಾಗಿ ನಿಲ್ಲಲು ಸಾಧ್ಯವಿಲ್ಲ. ೧೧ – ೧೨ನೆಯ ಶತಮಾನದ ಹೊತ್ತಿಗೆ ಚಂಪೂವಿನ ಹಿರಿಮೆಗರಿಮೆಗಳು ಕುಗ್ಗುತ್ತ ಬಂದಿದ್ದವು. ಕನ್ನಡ ಭಾಷೆ ಹಳಗನ್ನಡದಿಂದ ನಡುಗನ್ನಡಕ್ಕೆ ಮಾರ್ಪಾಡಾಗುತ್ತಿತ್ತು. ವಚನ, ರಗಳೆ, ಷಟ್ಟದಿಗಳಲ್ಲಿ ಈ ಮಾರ್ಪಾಡುಗಳನ್ನು ಕಾಣುತ್ತೇವೆ. ೧೩ನೆಯ ಶತಮಾನದ ಕೇಶಿರಾಜನು ಚಂಪೂ ಕಾವ್ಯಗಳೇ ತನ್ನ ಶಾಸ್ತ್ರೀಯ ಗ್ರಂಥಕ್ಕೆ ಪ್ರಮಾಣ ಪ್ರಯೋಗಗಳೆಂದು ಪ್ರತಿಪಾದಿಸಿದನು. ತನಗಿಂತ ಹಿಂದೆ ಶ್ರೀಮಂತವಾಗಿ ಬೆಳೆದಿದ್ದ ತ್ರಿಪದಿ, ವಚನ, ರಗಳೆ, ಷಟ್ಟದಿಕೃತಿಗಳು ತನ್ನ ಶಾಸ್ತ್ರೀಯ ಕೃತಿಗೆ ಪ್ರಮಾಣವಲ್ಲವೆಂದು ಕೈಬಿಟ್ಟಿದ್ದಾನೆ.
ಕೇಶಿರಾಜನ ಅನಂತರ ಸುಮಾರು ನೂರು ವರ್ಷಗಳಾದ ಮೇಲೆ ಈ ಧರ್ಮಪರೀಕ್ಷೆ ಕಾವ್ಯವು ಹುಟ್ಟಿದೆ. ಭಾಷೆಯಲ್ಲಿ ವ್ಯತ್ಯಾಸವಾಗುವುದು ಜೀವಂತ ಭಾಷೆಯ ಲಕ್ಷಣವಾಗಿದೆ. ಭಾಷಾಶಾಸ್ತ್ರದ ದೃಷ್ಟಿಯಿಂದ ನೂರು ವರ್ಷಗಳ ಕಾಲವು ಅಷ್ಟೇನೂ ಹೆಚ್ಚಾದುದಲ್ಲ. ಆದುದರಿಂದ ಶಬ್ದಮಣಿದರ್ಪಣದಲ್ಲಿ ಕಾಣಬರುವ ಅದೆಷ್ಟೋ ವ್ಯಾಕರಣ ವೈಶಿಷ್ಟ್ಯಗಳು ಧರ್ಮಪರೀಕ್ಷೆಯಲ್ಲಿಯೂ ಕಾಣಬರುತ್ತದೆ. ಆದರೆ ಈ ಕಾವ್ಯದಲ್ಲಿ ಱೞ, ಕುಳಗಳ ಪ್ರಾಸವು ಅಲ್ಲಲ್ಲಿ ಇದ್ದುದರಿಂದ, ಱೞ ಈ ಕಾಲದಲ್ಲಿ ಮಾಯವಾದುದರಿಂದ, ಇಲ್ಲಿ ಱೞ ಪ್ರಸ್ತಾಪವನ್ನೇ ಕೈ ಬಿಡಲಾಗಿದೆ. ಸಂಸ್ಕೃತದ ಲಕಾರ ಕ್ಷಳರೂಪದಲ್ಲಿ ಸಾಕಷ್ಟು ಎಡೆಯಲ್ಲಿ ಕಾಣಬರುತ್ತದೆ. ಉದಾ: ವೃತ್ತವಿಳಾಸಂ (೧ – ೨೮), ಕೇವಳಿ (೧ – ೧೦), ನಿಖಿಳ (೧ – ೯), ತಾಂಬೂಳ (೧ – ೫೩), ಫಳ (೧ – ೪೭), ಜಳರೇಖೆ (೧ – ೭೧)
ಈ ಕಾವ್ಯದಲ್ಲಿ ಕೇಶಿರಾಜನಿಗೆ ಒಪ್ಪಿಗೆಯಾದ ಕುಳಕ್ಷಳ (೬ – ೧೦) (೧ – ೫೬)ಗಳ ಪ್ರಾಸವಲ್ಲದೆ ಲಕಾರ ಳಕಾರಗಳ (೩ – ೪೭) (೧ – ೧೧) ಪ್ರಾಸವಿದೆ. ಕುಳ ಲಕಾರಗಳ ಪ್ರಾಸ (೧ – ೪೭)ವೂ ಕ್ಷಳಕಾರ ಲಕಾರಗಳ ಪ್ರಾಸವೂ (೩ – ೬೭) ಕೇಶಿರಾಜನಿಗೆ ಒಪ್ಪಿಗೆಯಾಗದಿದ್ದರೂ ಇಲ್ಲಿ ದೊರೆಯುತ್ತವೆ. ಳಕಾರ ಣಕಾರಗಳ ಪ್ರಾಸ (೧ – ೭೪), ಸಕಾರ ಷಕಾರಗಳ ಪ್ರಾಸವೂ ಲಕಾರ ಕುಳ ಕ್ಷಳಗಳ ಪ್ರಾಸ (೨ – ೧೦) ವೂ ಈ ಕಾವ್ಯದಲ್ಲಿ ಇವೆ. ಈ ಬಗೆಯ ಪ್ರಾಸದಲ್ಲಿಯ ಶೈಥಿಲ್ಯವನ್ನು ನೋಡಿದಾಗ ೧೪ನೆಯ ಶತಮಾನದ ಹೊತ್ತಿಗೆ ಪ್ರಾಸಗಳ ನಿಯಮ ಹೇಗೆ ಸಡಿಲಾಗುತ್ತ ಬಂದಿದೆ ಎಂದು ಅನ್ನಿಸುತ್ತದೆ.
ಧರ್ಮಪರೀಕ್ಷೆಯು ೧೪ನೆಯ ಶತಮಾನದ ಕಾವ್ಯವಾಗಿದ್ದರೂ ಅದರಲ್ಲಿ ಪೂರ್ವದ ಹಳಗನ್ನಡದ ಪ್ರಯೋಗಗಳು ಅಲ್ಲಲ್ಲಿ ನುಸುಳಿಕೊಂಡಿವೆ. ಚಂಪೂ ಕಾವ್ಯವನ್ನೇ ಬರೆಯಲು ಹೊರಟ ಕವಿಗಳಿಗೆ ಇದು ಸಹಜವಾದದು. ಪಂಪಾದಿ ಕವಿಗಳಲ್ಲಿ ಅಷ್ಟೇ ಅಲ್ಲ, ೧೬ – ೧೭ನೇ ಶತಮಾನದಲ್ಲಿಯ ಚಂಪೂಕಾರರಲ್ಲಿಯೂ ಈ ಪದಗಳು ಅಲ್ಲಲ್ಲಿ ದೊರೆಯುತ್ತವೆ. ಹಳಗನ್ನಡ ಪದಗಳ ಜೊತೆಯಲ್ಲಿ ಪೂರ್ವದ ಹಳಗನ್ನಡ, ನಡುಗನ್ನಡ ಪದಗಳು ಚಂಪೂಕಾವ್ಯಗಳಲ್ಲಿ ಬರುವುದು ಸಹಜವಾಗಿದೆ. ಪೂರ್ವದ ಹಳಗನ್ನಡ ಕೆಲವು ಪದಗಳನ್ನು ಇಲ್ಲಿ ಉದಾಹರಿಸಲಾಗಿದೆ ಕಿಡೆ (೧ – ೪), ಪುಗು (೫ – ೧೬), ತುಡೆ (೧ – ೫೪), ಕುಡೆ (೧ – ೭೨), ಕಳ್ತಲೆ (೩ – ೧೦೪ವ), ಸೀತೆ (೫ – ೧೪ವ) ವಸ್ತ್ರವೆಂಬ ಅರ್ಥದಲ್ಲಿ, ಕೂಸಂ ತಂದು (೯ – ೪೭ವ) (ಕೂಸು ಶಬ್ದಕ್ಕೆ ಪೂರ್ವದ ಹಳಗನ್ನಡದಲ್ಲಿ ಹೆಂಗಸು ಎಂಬ ಅರ್ಥದಲ್ಲಿ ಪ್ರಯೋಗ ಉಂಟು).
ವೃತ್ತವಿಲಾಸನು ಹರಿಷೇಣನ ಅಪಭ್ರಂಶ ಕೃತಿಯನ್ನು ನೋಡಿರಬೇಕೆಂದು ಹಿಂದೆ ತಿಳಿಸಲಾಗಿದೆ. ಅದಕ್ಕೆ ಉಪಷ್ಟಂಭಕವಾಗಿ ಅಲ್ಲಿಯ ಎಷ್ಟೋ ಶಬ್ದಗಳನ್ನು ಈ ಕವಿಯು ಬಳಸಿರಲು ಸಾಧ್ಯವಿದೆ. ಉದಾ : ಬೋಹಣ, ಮೊಖರಿಗಾಣ (೨ – ೧೯), ಸಹಗಾಣರಂ (೨ – ೨೧) ಪೆಕ್ಖಣ (೨ – ೨೪ವ), ಪುಂಶ್ಚಳಿಯಂತೆ, ಠವಣೆಯೊಳ್, ಪೆಕ್ಕಣ, ಪಟ್ಠಯೊಳ್, ಪಹರಣೆ ಈ ಮೊದಲಾದುವುಗಳು.
‘ಪುಱ್ಪ’ ಎಂಬ ಶಬ್ದಕ್ಕೆ ಕಿಟೆಲ್ ನಿಘಂಟಿನಲ್ಲಿ ಪುಷ್ಪ ಎಂದು ಅರ್ಥವಿದೆ. ಹಲಾಯುಧ ನಿಘಂಟಿನಲ್ಲಿ ಪುಷ್ಪವೆಂದೇ ಕೊಟ್ಟಿದ್ದಾನೆ. ಶಕಟರೇಫ ಪ್ರಯೋಗವುಳ್ಳ ಈ ಶಬ್ದ ಕನ್ನಡದ್ದಾಗಿರಲು ಸಾಧ್ಯ. ಸಂಸ್ಕೃತ ನಿಘಂಟಿನಲ್ಲಿ ಈ ಶಬ್ದವಿಲ್ಲ. ಪಂಪರಾಮಾಯಣದಲ್ಲಿ (೧ – ೧೧೮) ಪುಱ್ಪಚಾಪವಿದೆ. ಚಂದ್ರಪ್ರಭಪುರಾಣದಲ್ಲಿ (೧ – ೪೧), (೩ – ೬೧), (೮ – ೧೦೪) ಪುಱ್ಪ, ಪುಱ್ಪಕದಂಬ ಪದಗಳಿವೆ. ಹಲಾಯುಧ ನಿಘಂಟಿನಲ್ಲಿ ಪುಱ್ಪವತಿ ಇದೆ. ಈ ಕಾವ್ಯದಲ್ಲಿ ಈ ಶಬ್ದವನ್ನು ಹಲವೆಡೆಯಲ್ಲಿ ಕಾಣುತ್ತೇವೆ. ಪುಱ್ಪಕ ವಿಮಾನ, ಪಿಱ್ಪವತಿ, ಪಿಱ್ಪವೃಷ್ಟಿ (೧ – ೮೮) ಅರಿಸಮಾಸವಾಗಿದೆ. ಒಂದು ಆಶ್ಚರ್ಯಕರವಾದ ವಿಷಯವೆಂದರೆ ಈ ಪುಱ್ಪ ಶಬ್ದವು ಈ ಕಾವ್ಯದಲ್ಲಿಯ ಒಂದು ಸಂಸ್ಕೃತ ಸ್ರಗ್ಧರಾವೃತ್ತದಲ್ಲಿಯೂ ‘ಪತ್ರಪುಱ್ಪತೃಣಾಗ್ರೇ’ (೩ – ೫೨) ಎಂದು ಕಾಣಬರುತ್ತದೆ. ಎಲ್ಲೆಡೆಯಲ್ಲಿಯೂ ಶರಟರೇಫಯುಕ್ತವಾಗಿಯೇ ಬರೆಯಲಾಗಿದೆ.
ಈ ಗ್ರಂಥದಲ್ಲಿ ಪ್ರಥಮಾ, ದ್ವಿತೀಯಾ ವಿಭಕ್ತಿಗಳಂತೂ ನಿಯತವಾಗಿ ಎಲ್ಲೆಲ್ಲಿಯೂ ಬಂದಿವೆ. ಕೆಲವೆಡೆಯಲ್ಲಿ ಪ್ರಥಮಾ ವಿಭಕ್ತಿ ಪ್ರತ್ಯಯಗಳಿಲ್ಲದೆ ಪ್ರಕೃತಿ ರೂಪಗಳನ್ನೇ ಪ್ರಯೋಗಿಸಲಾಗಿದೆ. ಇಂ. ಇಂದಂ, ಇಂದೆ ಎಂದು ತೃತೀಯೆಗೆ ಮೂರು ವಿಭಕ್ತಿ ಪ್ರತ್ಯಯಗಳು ಬರುತ್ತವೆಯೆಂದೂ, ಈ ಮೂರಕ್ಕೂ ಆದೇಶವಾಗಿ ‘ಎ’ ಕಾರ ಬರುತ್ತದೆಂದು ಕೇಶಿರಾಜನ ಸೂತ್ರ ೧೧೭ ವೃತ್ತಿಯಲ್ಲಿ ಹೇಳಲಾಗಿದೆ. ಈ ಕಾವ್ಯದಲ್ಲಿ ಈ ಸೂತ್ರಕ್ಕೆ ಸಂಬಂಧಪಟ್ಟಂತೆ ಹೇರಳವಾದ ಪ್ರಯೋಗಗಳು ದೊರೆಯುತ್ತವೆ. ಉದಾ: ಒಲವಿಂ (೨ – ೫೭), ಎಸಕದಿಂ (೩ – ೧೭ವ) ಆನಂದದಿಂದೆ, ಅರ್ತಿಯಿಂದೆ (೬ – ೧೦), ಆಸಕ್ತಿಯಿಂದಂ (೯ – ೧೬), ಆನಂದದೆ (೩ – ೬), ಅಸ್ತ್ರದೆ (೪ – ೨೦).
ಅಕಾರಾಂತಪುಲ್ಲಿಂಗಕ್ಕೆ ಪರವಾದ ಚತುರ್ಥಿಗೆ ಬಿಂದುವಿನಿಂದ ಕೂಡಿದ ಗೆಕಾರ ಬರುವುದುಂಟು. (ಕೇಶಿ. ಸೂ. ೧೨೩ ವೃತ್ತಿ) ಉದಾ: ಆತಂಗೆ (೫ – ೧೦), ಆವಂಗೆ (೬ – ೫ವ), ಅರಸಂಗೆ (೬ – ೧೫ವ), ಕುಮಾರಂಗೆ (೫ – ೧೧ವ) ಶಿವಂಗೆ (೬ – ೧೫ವ) ಅಕಾರಾಂತ ಚತುರ್ಥಿಗೆ ವಿಕಲ್ಪದಿಂದ ದ್ವಿರ್ಭಾವವಾಗುತ್ತದೆ. ಗೀತಕ್ಕೆ (೩ – ೮೪ವ), ಸಮೀಪಕ್ಕೆ (೨ – ೬೫), ದಿವಸಕ್ಕೆ (೩ – ೧೦೪ವ), ಭಿಕ್ಷಕ್ಕೆ (೪ – ೧೮), ಧರ್ಮಕ್ಕೆ (೧ – ೯೫), ಸ್ವರ್ಗಕ್ಕೆ (೩ – ೯೮), ಅಕಾರಂತವಲ್ಲದ ಸ್ವರ, ವ್ಯಂಜನಾಂತಗಳಿಗೆ ಲಿಂಗ, ವಚನ, ವ್ಯವಸ್ಥೆಯಿಲ್ಲದೆ ಚತುರ್ಥಿಗೆ ಗೆಕಾರ ಬರುವುದುಂಟು. ವಧುಗೆ (೨ – ೪೪), ಪೊರಿಗೆ (೨ – ೫೦), ಆವರ್ಗೆ (೩ – ೫), ಡಿಂಡಿಭೆಗೆ (೩ – ೨೭ವ), ರತಿಗೆ (೧ – ೬೭ವ) ಸುರಾಳಿಗೆ (೨ – ೨೮).
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಪೀಠಿಕೆ (೩)
ಈ ಕಾವ್ಯದಲ್ಲಿ ಪಂಚಮಿ, ಷಷ್ಠಿ ವಿಭಕ್ತಿ ಪ್ರತ್ಯಯಗಳು ಕೇಶಿರಾಜನ ನಿಯಮಕ್ಕನುಸಾರವಾಗಿಯೇ ಬಂದಿವೆ. ಎಲ್ಲೆಲ್ಲಿಯೂ ಹೆಚ್ಚು ವ್ಯತ್ಯಾಸವಾಗಿಲ್ಲ. ಸಪ್ತಮಿವಿಭಕ್ತಿಯಲ್ಲಿ ಒಳ್, ಅಲ್ಲಿ ಎರಡು ಪ್ರತ್ಯಯಗಳಿವೆಯಷ್ಟೆ! ಅವೆರಡೂ ಈ ಕಾವ್ಯದಲ್ಲಿ ಪ್ರಯೋಗವಾಗಿವೆ. ಕಾಲದೊಳ್ (೨ – ೩೩), ನಾಡೊಳ್ (೨ – ೩೮) ತಟದೊಳ್ (೩ – ೪೩), ಪಂಕ್ತಿಯೊಳ್ (೨ – ೫೩), ಇರುಳೋಳ್ (೩ – ೧೮), ಶಾಸ್ತದಲ್ಲಿ (೩ – ೩೫), ಕಂಬದಲ್ಲಿ (೩ – ೧೧), ಸಿಂಹಾಸನದಲ್ಲಿ (೬ – ೩)
ಅಂ, ಉಂ, ಇವುಗಳು ಸಮುಚ್ಚಯದಲ್ಲಿ ಬರುವುದೆಂದು ಕೇಶಿರಾಜ ಸೂ. ೧೩೩ರಲ್ಲಿ ಹೇಳಲಾಗಿದೆ. ಅವನು ತಿಳಿಸಿದಂತೆ ದ್ವಿತೀಯಾ ಮಧ್ಯದಲ್ಲಿ ಉಂ ಬರುತ್ತದೆ. ಮಿಕ್ಕ ಎಡೆಗಳಲ್ಲಿ ಉಂ, ಅಂ, ಎರಡೂ ಬರುವುದಾಗಿ ಹೇಳಿದ್ದಾನೆ. ದ್ವಿತೀಯಾದಲ್ಲಿ ಉಂ ಬರುವುದು ಯೌವನಮುಮಂ (೩ – ೧೪, ಮೇಲೋಗರಮುಮಂ (೨ – ೪೮) ಉಚಿತಮುಮಂ (೯ – ೧೫), ಉಳಿದೆಡೆಯಲ್ಲಿ ಉಂ ಪ್ರಯೋಗ ಆದುಂ (೩ – ೨೨ವ) ಕೋಪಿಸುತ್ತುಂ (೩ – ೨೩ವ), ದುರಾಚಾರರುಂ (೩ – ೫೦), ಪಿಶಾಚರುಂ (೩ – ೫೦), ಕೋಪಿಗಳುಂ (೩ – ೫೦), ಇರುಳುಂ ಪಗಲುಂ (೩ – ೬೪)
ಕರ್ನಾಟಕ ಶಬ್ದ ಪಕಾರಕ್ಕೆ ವಿಕಲ್ಪದಿಂದ ಹಕಾರವಾಗುವುದೆಂದೂ ದ್ವಿತ್ವದಲ್ಲಿ ವಿಶೇಷವಾಗಿ ಹಕಾರವಿಲ್ಲ. ಇದು ದೇಶೀಯ ಚೆಲ್ವೆಂದು ಕೇಶಿರಾಜನ ಸೂ.೧೭೦ರಲ್ಲಿ ಹೇಳಲಾಗಿದೆ. ಈ ಕಾವ್ಯವು ೧೪ನೆಯ ಶತಮಾನದಲ್ಲಿ ರಚಿತವಾದುದರಿಂದ ಪಕಾರಕ್ಕೆ ಹಕಾರವಾದ ಪದಗಳು ಹೇರಳವಾಗಿ ಸಿಕ್ಕುತ್ತವೆ. ದ್ವಿತ್ವದಲ್ಲಿ ಪಕಾರಕ್ಕೆ ಹಕಾರವಿಲ್ಲ. ಉದಾ ಅಂತಪ್ಪರ್ (೨ – ೬೬ವ, ೩ – ೫೧ವ) ಇಂತಪ್ಪರ್ (೪ – ೧೬), ಅಂತಪ್ಪ ಎಂಬ ಶಬ್ದಕ್ಕೆ ಆದೇಶವಾಗಿ ಅನ್ನಂ ಎಂದು ಬರುವುದಾಗಿ ಸೂ ೧೭೧ರಲ್ಲಿ ಹೇಳಲಾಗಿದೆ. ಉದಾ : ನಿಮ್ಮನ್ನರ್, ಮೂಢನನ್ನರ್ (೩ – ೨೩ವ), ಅರಸಿಯ ನನ್ನರ್, ಅನ್ನರ್ (೪ – ೧೧ವ)
‘ಅೞ್ತಿಯೆಂದು ಪ್ರೀತಿ, ಅದನರ್ತಿಯೆಂದು ಪೇೞಲಾಗದು’ ಎಂದು ಸೂತ್ರ ೩೩ದಲ್ಲಿ ಹೇಳಲಾಗಿದೆ. ಈ ಕಾವ್ಯದಲ್ಲಿ ಅರ್ತಿ, ಅರ್ತಿಯಿಂದ (೬ – ೫), ಅರ್ತಿಯಿಂದೆ (೬ – ೧೦), ಇಲ್ಲಿ ಕವಿ ಕೇಶಿರಾಜನ ನಿಯಮವನ್ನು ಉಲ್ಲಂಘಿಸಿದ್ದಾನೆ. ಅಲ್ಲಲ್ಲಿ ಕೆಲವು ಪದಗಳಲ್ಲಿಯ ವಿಭಕ್ತಿ ಪಲ್ಲಟವಾದುದನ್ನೂ ಕಾಣುತ್ತೇವೆ. ಉದಾ: ಪಣಿಯಂ ಪತ್ತಲಿ (೬ – ೮) ಇಲ್ಲಿ ಚತುರ್ಥಿಗೆ ದ್ವಿತೀಯಾ ಬಂದಿದೆ. ಎಮ್ಮ ತಾಯುಂ ತಂದೆಯುಂ ವಿವಾಹವಾಗುತ್ತಿರೆ (೭ – ೮ವ) ಇಲ್ಲಿಯೂ ಚತುರ್ಥಿಗೆ ದ್ವಿತೀಯಾ ಬಂದಿದೆ.
ಈ ಕಾವ್ಯವು ಹಳಗನ್ನಡದ್ದಾಗಿದ್ದರೂ ನಡುಗನ್ನಡದ ಪ್ರಯೋಗಗಳು ವಿಶೇಷವಾಗಿವೆ. ಮುಖ್ಯವಾಗಿ ಕೆಲವನ್ನು ಇಲ್ಲಿ ಉದಾಹರಿಸಬಹುದು. ಉದಾ: ಎಹಂಗೆ (ಹೇಗೆ, ಅಹಂಗೆ (ಹಾಗೆ, ಅದರಿ ತೆರಿನಂ ಹೇಳೆ, ಮತದೊಳುಳ್ಳಡೆ, ನಿಯಮಿಸಿದಡೆ (೩ – ೨೦ವ) ಕೊಟ್ಟಡೆ, ತನ್ನಾಲಯಕ್ಕೆ ಕಂಡಡೆ (೪ – ೧೧) ನಿಜಪುರಕ್ಕೆ (೨ – ೨)
‘ಕೇಶಾಕೇಶೀ’ ‘ನಖಾನಖಿ’ ‘ದಂತಾದಂತಿ’ (೬ – ೨೪ವ) ‘ಮುಷ್ಟಾಮುಷ್ಟಿ’ ಈ ಪದಗಳು ಕೇಶಿರಾಜನ ಸೂತ್ರ ೧೯೭ಕ್ಕೆ ಅನ್ವಯಿಸುತ್ತವೆ. ಅರಿಸಮಾಸದ ಪದಗಳೂ ಅಲ್ಲಲ್ಲಿ ಇವೆ. ಉದಾ: ತನ್ನಾಲಯಕ್ಕೆ ಪದೆಪಭಿಷಸನ್ (೧ – ೯೧) ಮೂಢನನ್ನರ್ (೩ – ೨೩ವ), ಪೊಱವನದ, ಪುಱ್ಪಕವೃಷ್ಟಿ (೧ – ೮೮)
ಪಕ್ಷಾಂತರವನ್ನು ಹೇಳುವ ಎಕಾರವು ಕಡೆಯಾಗಿಯುಳ್ಳ ‘ಒಡೆ’ ಶಬ್ದವು ಲಿಂಗತ್ರಯ ವಚನತ್ರಯ ಪುರುಷತ್ರಯಕ್ಕೆ ಅನುಗುಣವಾಗಿ ಧಾತುವಿನ ಕಡೆಯಲ್ಲಿ ಬರುವುದೆಂದು ಕೇಶಿರಾಜನ ಸೂ. ೨೬೧ರಲ್ಲಿ ತಿಳಿಸಲಾಗಿದೆ. ಈ ‘ಒಡೆ’ ಶಬ್ದ ಪ್ರತಿಯಾಗಿ ನಡುಗನ್ನಡದಲ್ಲಿ ‘ಅಡೆ’ ಶಬ್ದವು ಬರುವುದುಂಟು. ಈ ಎರಡೂ ಶಬ್ದಗಳು ಧಾತುವಿನ ಅಂತ್ಯದಲ್ಲಿ ಹತ್ತುವುದುಂಟು. ಇವುಗಳಿಂದ ಇಂಥ ಶಬ್ದಗಳೇ ಹಳಗನ್ನಡ, ಇಂಥವೇ ನಡುಗನ್ನಡವೆಂದು ಹೇಳಲು ಸಾಧ್ಯವಿದೆ. ಈ ಕಾವ್ಯದಲ್ಲಿ ‘ಒಡೆ’ ಯುಕ್ತವಾದ ಪದಗಳೇ ಹೇರಳವಾಗಿ ದೊರೆಯುತ್ತವೆ. ‘ಅಡೆ’ ಯುಕ್ತವಾದುವು ಬಹಳ ಕಡಿಮೆ. ಉದಾ: ಕೆಲವನ್ನು ಇಲ್ಲಿ ಕೊಡಲಾಗಿದೆ. ತುಡುಪಿರ್ದೊಡೆ (೩ – ೫) ಕುಳ್ಳಿರ್ದೊಡೆ (೩ – ೫) ನೋಳ್ಪೊಡೆ (೩ – ೬) ಪೇಳ್ದೊಡೆ (೩ – ೧೮ವ) ಎಂತೆಂದೊಡೆ (೩ – ೨೦ವ) ಅಡೆಗೆ – ಕಂಡಡೆ (೪ – ೧೧) ನಿಯಮಿಸಿದಡೆ (೩ – ೨೦ವ) ಮತದೊಳುಳ್ಳಡೆ ಕೊಟ್ಟಡೆ ಈ ಕಾವ್ಯದಲ್ಲಿ ಅಡೆಗಿಂತ ಒಡೆ ಪ್ರಯೋಗಗಳೇ ಹೆಚ್ಚಾಗಿರುವುದರಿಂದ ಹಳಗನ್ನಡ ಪ್ರಯೋಗಗಳೇ ಹೆಚ್ಚಾಗಿವೆ ಎಂದು ಹೇಳಲು ಸಾಧ್ಯವಿದೆ.
ಕೇಶಿರಾಜನ ಅಪಭ್ರಂಶ ಅವ್ಯಯ ಪ್ರಕರಣಗಳೆರಡೂ ಅವನ ಸ್ವಂತದ ಸ್ವತ್ತಾಗಿವೆಯಷ್ಟೆ. ಈ ಕಾವ್ಯದಲ್ಲಿ ಅಪಭ್ರಂಶ ಪದಗಳ ಸಂಖ್ಯೆ ಬಹಳ ಕಡಿಮೆ, ಸುಮಾರು ನೂರರಷ್ಟು ಪದಗಳಿವೆ. ಹಾಗೆಯೇ ಅವ್ಯಯ ಪದಗಳು ಈ ಕಾವ್ಯದಲ್ಲಿ ಸಾಕಷ್ಟು ಬಳಕೆಯಲ್ಲಿವೆ.
ಕೇಶಿರಾಜನ ಕಾಲಕ್ಕಿಂತ ನೂರು ವರ್ಷಗಳ ಈಚಿನ ಈ ಕಾವ್ಯದಲ್ಲಿ ವ್ಯಾಕರಣ ದೃಷ್ಟಿಯಿಂದ ಹೆಚ್ಚು ವ್ಯತ್ಯಾಸವೇನು ಕಾಣುವುದಿಲ್ಲ. ಇದರ ಕವಿ ಚಂಪೂಕಾರನಾದುದರಿಂದ ಶಬ್ದಮಣಿದರ್ಪಣದಲ್ಲಿಯ ಹೆಚ್ಚು ನಿಯಮಗಳನ್ನೇ ಅನುಸರಿಸಿಕೊಂಡು ಬಂದಿದ್ದಾನೆ. ಕೆಲವೆಡೆಗಳಲ್ಲಿ ಹಳಗನ್ನಡ ನಡುಗನ್ನಡ ಎರಡೂ ಪ್ರಯೋಗಗಳು ದೊರೆಯುತ್ತವೆ. ಆದರೂ ನಡುಗನ್ನಡಕ್ಕಿಂತ ಹಳಗನ್ನಡ ಪ್ರಯೋಗಗಳೇ ಹೆಚ್ಚು. ‘ಱೞ’ ಯುಕ್ತ ಶಬ್ದಗಳ ಪ್ರಯೋಗಗಳು ಈ ಕಾವ್ಯದಲ್ಲಿ ಇರದಿದ್ದರೂ ಶಕಟರೇಫ(ಱ)ದ ಪ್ರಯೋಗಗಳಂತೂ ನಿಯತವಾಗಿ ದೊರೆಯುತ್ತವೆ. ಪ್ರಾಸದಲ್ಲಿ ಅಲ್ಲಲ್ಲಿ ಶೈಥಿಲ್ಯವಿದ್ದರೂ ಉಳಿದೆಡೆಗಳಲ್ಲಿ ವ್ಯಾಕರಣಬದ್ಧವಾಗಿ ಈ ಕಾವ್ಯವನ್ನು ರಚಿಸಲಾಗಿದೆ. ಇದರಿಂದ ಈ ಕವಿಯ ಪಾಂಡಿತ್ಯವನ್ನೂ ಅವನ ವ್ಯಾಕರಣ ಪ್ರಜ್ಞೆಯನ್ನೂ ಅರಿಯುತ್ತೇವೆ.
೯. ವೃತ್ತವಿಲಾಸ ಧರ್ಮಪರೀಕ್ಷೆಯಲ್ಲಿಯ ಸ್ವಂತ ಕಥೆಗಳ ಉಪಕಥೆಗಳು ಪುರಾಣ ಕಥೆಗಳ ಆಕರಗಳು
ವೃತ್ತವಿಲಾಸನ ಧರ್ಮಪರೀಕ್ಷೆಯಲ್ಲಿ ಬರುವ ಒಟ್ಟು ಕಥೆಗಳನ್ನು ಸ್ವಂತದ ಕಥೆಗಳು ಉಪಕಥೆಗಳು ಪುರಾಣಕಥೆಗಳು ಎಂದು ಮೂರು ಭಾಗಗಳಲ್ಲಿ ವಿಂಗಡಿಸಬಹುದಾಗಿದೆ. ಈ ಕಥೆಗಳ ಮೂಲನೆಲೆ ಯಾವುದೆನ್ನುವುದನ್ನೂ ಇಲ್ಲಿ ಪರಿಶೀಲಿಸಿದೆ. ಮನೋವೇಗನು ಎಂಟು ದಿನಗಳಲ್ಲಿ ಎಂಟು ಸ್ವಂತದ ಕಥೆಗಳನ್ನು ಪಾಟಲೀಪುತ್ರದ ವಿದ್ವಾಂಸರಿಗೆ ತಿಳಿಸುತ್ತಾನೆ. ನಾಲ್ಕನೆಯ ದಿವಸ ಮನೋವೇಗನು ತಾಪಸವೇಷದಿಂದ ಬಂದು ಕಮಂಡಲು ಹಾಗೂ ಆನೆಯ ಕಥೆಯನ್ನು ಹೇಳುತ್ತಾನೆ. ಈ ಕಥೆಯು ಜಿನದಾಸಗಣಿ ಮಹತ್ತರನ (೬೭೭) ಶಿಷಿಧ ಚೂಣಿಯಲ್ಲಿಯ ಧೂರ್ತಾಖ್ಯಾನ ಹಾಗೂ ಹರಿಭದ್ರಸೂರಿಯ (೮೫೦) ಧೂರ್ತಾಖ್ಯಾನದಲ್ಲಿ ಕಾಣುತ್ತೇವೆ. ಹರಿಷೇಣ ಅಮಿತಗತಿಯರ ಧರ್ಮಪರೀಕ್ಷೆಯಲ್ಲಿಯೂ ಕಾಣುತ್ತೇವೆ. ಏಳನೆಯ ದಿವಸ ಮನೋವೇಗನು ಬೌದ್ಧಸನ್ಯಾಸಿಯ ವೇಷದಲ್ಲಿ ಬಂದು, ನರಿಗಳೆರಡು ಬೆಟ್ಟವನ್ನು ಹೊತ್ತುಕೊಂಡು ಹೋದವೆಂದು ಹೇಳುವ ಕಥೆಯೂ ಧೂರ್ತಾಖ್ಯಾನಗಳಲ್ಲಿ ಬರುವ ಶಶನು ಹೇಳುವ ತನ್ನ ಅನುಭವದ ಕಥೆಯನ್ನು ಸ್ವಲ್ಪಮಟ್ಟಿಗೆ ಹೋಲುತ್ತದೆ. ಎಂಟನೆಯ ದಿವಸದ ಕಥೆಯಲ್ಲಿ ಮನೋವೇಗನು ಶ್ವೇತಾಂಬರಧಾರಿಯಾಗಿ ಬಂದು ತನ್ನ ಕತ್ತನ್ನು ಕೊಯ್ದು ಬೆಳವಲದ ಮರದ ಮೇಲೆ ಎಸೆದು ಅಲ್ಲಿಯ ಹಣ್ಣನ್ನು ತಿಂದ ಕಥೆಯನ್ನು ಹೇಳುತ್ತಾನೆ. ಈ ಕಥೆಗೆ, ಹರಿಭದ್ರನ ಧೂರ್ತಾಖ್ಯಾನದಲ್ಲಿ ಏಲಾಷಾಢನು, ತನ್ನ ತಲೆಯ ಬೋಧವೃಕ್ಷದ ಹಣ್ಣನ್ನು ಸವಿಯುತ್ತಿತ್ತು ಎಂದು ಹೇಳಿದ ಕಥೆಯು ಮೂಲಾಧಾರವಾಗಿದೆ. ಹೀಗೆ ಮನೋವೇಗನು ಹೇಳಿದ ಮೂರು ಸ್ವಂತ ಕಥೆಗಳ ಆಕರವು ಧೂರ್ತಾಖ್ಯಾನವೇ ಆಗಿದೆ. ಉಳಿದ ಐದು ಸ್ವಂತದ ಕಥೆಗಳ ನಿರ್ಮಾಪಕ ಮೂಲ ಧರ್ಮಪರೀಕ್ಷೆಕಾರನೇ (ಈಗ ನಮಗೆ ತಿಳಿದ ಮಟ್ಟಿಗೆ ಜಯರಾಮನೆ) ಆಗಿರಬೇಕು.
ಈ ಕಾವ್ಯದಲ್ಲಿ ನಾಲ್ಕು ಜನ ಮೂಢರ ಕಥೆಗಳನ್ನೊಳಗೊಂಡ ಒಟ್ಟು ಇಪ್ಪತ್ತೊಂದು ಉಪಕಥೆಗಳಿವೆ. ಈ ಎಲ್ಲ ಕಥೆಗಳನ್ನು ಮನೋವೇಗನು ವಿಪ್ರರಿಗೆ ಹೇಳುತ್ತಾನೆ. ಈ ಕಥೆಗಳಲ್ಲಿ ಅಲ್ಪಸ್ವಲ್ಪ ವ್ಯತ್ಯಾಸವಿದ್ದರೂ ಕಥೆಗಳ ಮೂಲ ಉದ್ದೇಶ ಒಂದೇ ಆಗಿದೆ. ಈ ಉಪಕಥೆಗಳು ವಿವಿಧ ಕಾವ್ಯಗಳಲ್ಲಿ ದೊರೆಯುತ್ತವೆ. ಇದರಿಂದ ಇವುಗಳ ವೈವಿಧ್ಯ ಹಾಗೂ ಜನಪ್ರಿಯತೆಯನ್ನು ಅರಿಯಬಹುದಾಗಿದೆ. ಈ ಪುಟ್ಟಪುಟ್ಟ ಕಥೆಗಳಲ್ಲಿ ಹುದುಗಿದ ರೋಚಕತೆ, ಮಾರ್ಮಿಕತೆ ಹಾಗೂ ಮನೋಜ್ಞತೆಯನ್ನು ತಿಳಿಯಬಹುದಾಗಿದೆ.
೧೦. ಉಪಸಂಹಾರ
ವೃತ್ತವಿಲಾಸನ ಧರ್ಮಪರೀಕ್ಷೆಯು ಅಪ್ರಕಟಿತ ಗ್ರಂಥವಾದುದರಿಂದ ಇದನ್ನು ಎಂಟು ಹಸ್ತಪ್ರತಿಗಳ ಆಧಾರದಿಂದ ಸಂಪಾದಿಸಲಾಗಿದೆ.
ಶಂಕರಾಚಾರ್ಯ, ರಾಮಾನುಜಾಚಾರ್ಯರಂಥ ವೈದಿಕ ಸಂಸ್ಥಾಪಕರಿಂದ ಜೈನಧರ್ಮಕ್ಕೆ ವಜ್ರಾಘಾತವಾಯಿತು. ೧೨ನೆಯ ಶತಮಾನದ ಹೊತ್ತಿಗೆ ರಾಜಕೀಯ ಹಾಗೂ ಧಾರ್ಮಿಕ ಚಳವಳಿಯಲ್ಲಿ ವೀರಶೈವಧರ್ಮವು ಹಿರಿದಾದ ಪಾತ್ರವನ್ನು ವಹಿಸಿತ್ತು. ಈ ಧರ್ಮವೂ ಜೈನಧರ್ಮಕ್ಕೆ ಬಲವಾದ ಏಟು ಕೊಟ್ಟಿತು. ಹಲವಾರು ಬಸದಿಗಳು ಶಿವಾಲಯಗಳಾದುವು. ಜೈನರ ಮೇಲೆ ಅತ್ಯಾಚಾರ ನಡೆಯಿತು. ಹೀಗೆ ಕರ್ನಾಟಕದಲ್ಲಿ ಜೈನರಿಗೆ ವೈದಿಕರೂ ವೀರಶೈವರೂ ಪ್ರಚಂಡ ಶತ್ರುಗಳಾದರು. ಇಂಥ ಸಂದರ್ಭದಲ್ಲಿಯೂ ಕೆಲವು ಜೈನಕವಿಗಳು ದಿಟ್ಟತನದಿಂದ ಇವರನ್ನು ಎದುರಿಸಿ ಇವರ ಧರ್ಮದಲ್ಲಿರುವ ಲೋಕದೋಷಗಳನ್ನು ಎತ್ತಿತೋರಿಸಿ ತಮ್ಮ ಧರ್ಮದ ಪ್ರಚಾರವನ್ನು ಮಾಡುತ್ತ ಬಂದರು. ಇವರಲ್ಲಿ ಬ್ರಹ್ಮಶಿವ (೧೧೦೦) ನಯಸೇನ (೧೧೧೨) ವೃತ್ತವಿಲಾಸ (೧೩೬೦) ಈ ಮೂವರು ಮುಖ್ಯರಾಗಿದ್ದಾರೆ.
ಧರ್ಮಪರೀಕ್ಷೆಯನ್ನು ಸುಮಾರು ೧೮ – ೨೦ ಜನರು ವಿವಿಧ ಭಾಷೆಗಳಲ್ಲಿ ಬರೆದಿದ್ದಾರೆ. ಪ್ರಾಕೃತ – ಅಪಭ್ರಂಶ, ಸಂಸ್ಕೃತ, ಕನ್ನಡ, ಮರಾಠಿ, ಹಿಂದಿ, ಗುಜರಾತಿ ಮೊದಲಾದ ಭಾಷೆಗಳಲ್ಲಿ ಇದರ ಅನುವಾದವಾಗಿದೆ. ಜರ್ಮನಿ ಭಾಷೆಯಲ್ಲಿಯೂ ಇದರ ಅಧ್ಯಯನವಾಗಿದೆ. ಇದರಿಂದ ಈ ಕೃತಿಯ ಹಿರಿಮೆ ಗರಿಮೆಗಳನ್ನು ಅರಿಯಬಹದುದು.
ದೇಶೀಭಾಷೆಯಲ್ಲಿ ಮೊತ್ತ ಮೊದಲು ಧರ್ಮಪರೀಕ್ಷೆ ಕೃತಿಯು ಅನುವಾದವಾದುದು ವೃತ್ತವಿಲಾಸನಿಂದ.
ಈ ಕಾವ್ಯದಲ್ಲಿ ಪುರಾಣ ಭಾರತ ರಾಮಾಯಣ ಭಾಗವತಗಳ ಸಂದರ್ಭಗಳು ಬರುತ್ತವೆಯಷ್ಟೆ! ಇವುಗಳಿಗೆ ಧೂರ್ತಾಖ್ಯಾನವು ಪ್ರಚೋದನೆಯನ್ನಿತ್ತಿದೆ. ಅಲ್ಲಿಯ ಹಲವಾರು ಸಂದರ್ಭಗಳನ್ನು ಈ ಕಾವ್ಯದಲ್ಲಿ ಬಳಸಲಾಗಿದೆ. ಈ ಕವಿಯ ಕಾವ್ಯದಲ್ಲಿ ಹಿಂದಿನ ಧರ್ಮಪರೀಕ್ಷೆಕಾರರಿಗಿಂತ ಭಾರತ ಭಾಗವತ ರಾಮಾಯಣ ಪುರಾಣಗಳ ಸಂದರ್ಭಗಳು ಹೆಚ್ಚಾಗಿ ಕಾಣಬರುತ್ತವೆ. ಇದು ಕವಿಯ ವೈದಿಕ ಧರ್ಮದ ಆಳವಾದ ಅಭ್ಯಾಸದ ಕುರುಹಾಗಿದೆ.
ಹೋಸವ್ರತದ ಒಂದು ಪುಟ್ಟ ಸನ್ನಿವೇಶವು ವೃತ್ತವಿಲಾಸದಲ್ಲಿ ಅಲ್ಲದೆ ಉಳಿದ ಯಾವ ಧರ್ಮಪರೀಕ್ಷೆಕಾರರಲ್ಲಿಯೂ ಕಾಣುವುದಿಲ್ಲ. ವೃತ್ತವಿಲಾಸನಲ್ಲಿರುವ ಮನೋವೇಗವನ್ನು ತನ್ನ ಸ್ನೇಹಿತನಾದ ಪವನವೇಗನನ್ನಲ್ಲದೆ ಪಾಟಲೀಪುತ್ರದ ಪದಾರ್ಥಿಗಳೆಲ್ಲರನ್ನೂ ಶ್ರಾವಕವ್ರತವನ್ನು ಸ್ವೀಕರಿಸಲು ಉತ್ತೇಜಿಸುತ್ತಾನೆ. ಉಳಿದ ಧರ್ಮಪರೀಕ್ಷೆಕಾರರಲ್ಲಿ ಪವನವೇಗನೊಬ್ಬ ಮಾತ್ರ ಈ ವ್ರತವನ್ನು ಸ್ವೀಕರಿಸಿಸುತ್ತಾನೆ.
ಕಥೆಯೇ ಮಾಧ್ಯಮವಾಗಿ ಬಳಸಿಕೊಂಡು ಧರ್ಮದ ಪರೀಕ್ಷೆಯನ್ನು ನಡೆಸಿದುದು ಈ ಕೃತಿಯ ವೈಶಿಷ್ಟ್ಯ ಅಸಂಬದ್ಧ ಕಥೆಗಳನ್ನು ಹೇಳಿ ಪುರಾಣ ಕಥೆಗಳನ್ನು ತಾರ್ಕಿಕವಾಗಿಯೂ ಜಾಣ್ಮೆಯಿಂದಲೂ ಖಂಡಿಸಿದ್ದಾನೆ ಈ ಕವಿ. ಎಲ್ಲ ಧರ್ಮಪರೀಕ್ಷೆಕಾರರು ಹೀಗೆ ವೈದಿಕಧರ್ಮವನ್ನು ವಿಡಂಬಿಸುವಲ್ಲಿ ಕಥನಮಾಧ್ಯಮವೇ ಸರ್ವಶ್ರೇಷ್ಠವೆಂದೂ ಮುಖ್ಯವಾಗಿ ಈ ವೃತ್ತವಿಲಾಸನು ಪರಿಗಣಿಸಿದ್ದಾನೆ.
ವೃತ್ತವಿಲಾಸನ ಕಾವ್ಯದ ಗುರಿ ಪುರಾಣಗಳಲ್ಲಿಯ ಅಸಂಬದ್ಧತೆಯನ್ನೂ ಅಸತ್ಯವನ್ನೂ ವಿಡಂಬಿಸುವುದಾಗಿದೆ. ಇವನ ವಿಡಂಬನೆಯಲ್ಲಿ ಮೊನಚು ಮಾತುಗಳಿವೆ, ತರ್ಕಬದ್ಧತೆಯಿದೆ ಚಿಕಿತ್ಸಾ ಮನೋಭಾವನೆಯಿದೆ. ವೈದಿಕ ಪುರಾಣಗಳನ್ನು ವಿಡಂಬಿಸುವುದಕ್ಕೆ ಬಳಸಿಕೊಂಡ ಅಸಮಂಜಸ ಕಥೆಗಳನ್ನು ನೋಡಿದಾಗ ಇವನೊಬ್ಬ ಕಥೆಗಳ ರಹಸ್ಯವನ್ನು ಬಲ್ಲ ಉತ್ತಮ ಕತೆಗಾರನಾಗಿರಬೇಕೆಂದು ಅನ್ನಿಸುತ್ತದೆ.
ಈ ಕಾವ್ಯದಲ್ಲಿ ಕಾಣಬರುವ ವ್ಯಾಕರಣವೈಶಿಷ್ಟ್ಯಗಳನ್ನು ತಿಳಿಸಲಾಗಿದೆ. ಕಾವ್ಯವು ೧೪ನೆಯ ಶತಮಾನದ್ದಾಗಿದ್ದರೂ ಚಂಪೂಶೈಲಿಯ ಬಿಗುವೂ ಪೂರ್ವದ ಹಳಗನ್ನಡ, ಹಳಗನ್ನಡ ಭಾಷೆಗಳ ಬಳಕೆಯನ್ನೂ ಕಾಣುತ್ತೇವೆ.
ವೃತ್ತವಿಲಾಸನ ಕಾವ್ಯವು ಧರ್ಮಪರೀಕ್ಷೆ ಒಂದೆ ಅಲ್ಲ. ಶಾಸ್ತ್ರಸಾರವೆಂಬ ಮತ್ತೊಂದು ಕೃತಿಯಿದೆಯೆಂಬುದು ಪ್ರಾಕ್ಕಾವ್ಯ ಮಾಲೆಯಲ್ಲಿ ಕಾಣಬರುವ ಶಾಸ್ತ್ರಸಾರ ಪದ್ಯಗಳಿಂದ ತಿಳಿದಬರುತ್ತದೆ (ಪುಟ ೨ ನೋಡಿ) ಅಂತ್ಯದಲ್ಲಿ ಧರ್ಮಪಾರಿಭಾಷಿಕ ಶಬ್ದಗಳ ಸೂಚಿಯನ್ನೂ ಕಠಿಣ ಪದಗಳ ಅರ್ಥವನ್ನೂ ಪದ್ಯಗಳ ಪರೀಕ್ಷೆಯಲ್ಲಿಯೆ ಆಕಾರಾದಿಯನ್ನೂ ಇಲ್ಲಿ ಸೂಚಿಸಲಾಗಿದೆ.
ಒಟ್ಟಿನಲ್ಲಿ ವೃತ್ತವಿಲಾಸನ ಧರ್ಮಪರೀಕ್ಷೆಯ ಪರಿಷ್ಕರಣವನ್ನು ಇದರ ಸಾಹಿತ್ಯ ಸ್ವರೂಪವನ್ನೂ ನೆಲೆಬೆಲೆಗಳನ್ನೂ ತೋರಿಸಲು ಇಲ್ಲಿ ಪ್ರಯತ್ನಿಸಲಾಗಿದೆ. ಈ ಕವಿಯು ಶ್ರೇಷ್ಠಮಟ್ಟದ ತಾರ್ಕಿಕನೂ ಚತುರ ಕತೆಗಾರನೂ ಮೇಲ್ಮಟ್ಟದ ವಿಡಂಬನಕಾರನೂ ಆಗಿದ್ದಾನೆಂದು ಹೇಳಿದರೆ ತಪ್ಪಾಗಲಿಕ್ಕಿಲ್ಲ. ಇವನ ಕಾವ್ಯವು ಕನ್ನಡಸಾಹಿತ್ಯದ ವಿಡಂಬನಾ ಪ್ರಪಂಚದಲ್ಲಿ ಮೇಲ್ತರಗತಿಯ ಕಾವ್ಯವಾಗಿ ನಿಲ್ಲಬಲ್ಲದು.
೧೧. ಗ್ರಂಥ ಸಂಪಾದನೆ
ವೃತ್ತವಿಲಾಸನ ಧರ್ಮಪರೀಕ್ಷೆಯನ್ನು ಎಂಟು ಪ್ರತಿಗಳ ಆಧಾರದಿಂದ ಪರಿಷ್ಕರಿಸಲಾಗಿದೆ. ಅವುಗಳ ಸಂಕೇತಗಳೊಡನೆ ಅವುಗಳ ಸ್ವರೂಪವನ್ನು ಈ ಕೆಳಗೆ ಕಾಣಿಸಿದೆ.
ಅ) ಇದು ಬೆಂಗಳೂರು ವಿಶ್ವವಿದ್ಯಾನಿಲಯದ (ಕನ್ನಡ ಅಧ್ಯಯನ ಕೇಂದ್ರ, ಬೆಂಗಳೂರು) ಓಲೆಪ್ರತಿ. ಇದಕ್ಕೆ ಅಲ್ಲಿ ಕೆ. ೨೯೩ ಎಂದು ಹೆಸರಿಸಲಾಗಿದೆ. ಇದರಲ್ಲಿ ೪ – ೧೦೭ ಓಲೆಗಳಿವೆ. ಮೊದಲನೆಯ ಮೂರು ಓಲೆಗಳು ಹೋಗಿವೆ. ಅಲ್ಲಲ್ಲಿ ಕೆಲವು ಓಲೆಗಳು ತ್ರುಟಿತವಾಗಿವೆ. ಪ್ರತಿಯ ಕೊನೆಯಲ್ಲಿ ‘ಸ್ವಸ್ತಿ ಶ್ರೀಮತ್ ಶಕವರ್ಷ ೧೩೨೪ನೆಯ ಚಿತ್ರಭಾನು ಸಂವತ್ಸರದ ಜೇಷ್ಠ ಬ. ೨. ಶುಕ್ರವಾರದಲು’ ಎಂದಿದೆ. ಇದರಿಂದ ಈ ಪ್ರತಿಯು ಸುಮಾರು ೧೪೦೨ರಲ್ಲಿ ಹುಟ್ಟಿತೆಂದು ತಿಳಿದು ಬರುತ್ತದೆ. ಇದು ಕವಿಯ ಕಾಲದ ಹತ್ತಿರಪ್ರತಿ.
ಪ್ರತಿಯ ಲಕ್ಷಣ ಇದರಲ್ಲಿ ಕೆಲವು ಓಲೆಗಳು ಹೋಗಿವೆ. ಪ್ರಾರಂಭವಾದುದು ನಾಲ್ಕನೆಯ ಓಲೆಯಿಂದ. ಶಕಟರೇಫವನ್ನು ಇದರಲ್ಲಿ ಬಳಸಲಾಗಿದೆ. ಪ್ರತಿಯೊಂದು ಓಲೆಯು ೧೫ ಇಂಚು ಉದ್ದ ಒಂದೂ ಕಾಲು ಇಂಚು ಅಗಲವಾಗದೆ. ಪ್ರತಿಯೊಂದು ಓಲೆಯಲ್ಲಿ ಐದೈದು ಪಂಕ್ತಿಗಳಿವೆ. ಓಲೆಗರಿಯ ಎರಡೂ ಭಾಗಗಳಲ್ಲಿ ಬರೆಯಲಾಗಿದೆ. ಅಕ್ಷರಗಳು ಸ್ಫುಟವಾಗಿವೆ. ಈ ಪ್ರತಿಯು ನನಗೆ ಕೊನೆಗೆ ಸಿಕ್ಕಿದುದರಿಂದ ಮೂಲವಾಗಿ ಇಟ್ಟುಕೊಳ್ಳಲಿಲ್ಲ. ಆದರೂ ಪಾಠಾಂತರಕ್ಕೆ ಪೂರ್ತಿಯಾಗಿ ಇದನ್ನು ಬಳಸಿಕೊಂಡಿದೆ. ‘ಹೆಚ್ಚಾಗಿ ಇದರಲ್ಲಿಯ ಪಾಠಗಳೇ ಶುದ್ಧಪಾಠಗಳೆಂದು ಪರಿಗಣಿಸಲಾಗಿದೆ. ಇದಕ್ಕೆ ‘ಅ’ ಪ್ರತಿಯೊಂದು ಸಂಕೇತಿಸಲಾಗಿದೆ.
ಕ) ಇದು ದಿ. ಪೂಜ್ಯ ಡಾ. ಎ.ಎನ್. ಉಪಾಧ್ಯೆ ಅವರು ಕೊಟ್ಟ ಓಲೆಪ್ರತಿ. ಮೊದಲು ನಾನು ಗ ಪ್ರತಿಯನ್ನು ಪ್ರತಿಮಾಡಿಕೊಂಡು ಬೇರೆ ಪ್ರತಿಗಳ ಅನ್ವೇಷಣೆಯಲ್ಲಿ ಇದ್ದೆನು. ಆಗ ಡಾ. ಉಪಾಧ್ಯೆ ಅವರ ಪರಿಚಯವಾಗಿ ಅವರು ಸಂತೋಷದಿಂದ ಹರಸಿ ಈ ಪ್ರತಿಯನ್ನು ಕಳುಹಿಸಿಕೊಟ್ಟರು. ಗ ಪ್ರತಿಯನ್ನು ಮೊದಲು ಪ್ರತಿಮಾಡಿಕೊಂಡಿದೆಯಾದರೂ ಇದೇ ಮೂಲ ಪ್ರತಿಯೆಂದು ಪರಿಗಣಿಸಲಾಗಿದೆ. ಈ ಪ್ರತಿಯ ಕೊನೆಯಲ್ಲಿ ‘ಸ್ವಸ್ತಿ ಶ್ರೀ ಶಕವರ್ಷ ೧೩೪೨ನೆಯ ಯಿಳಂಬಿ ಸಂವತ್ಸರ ಪುಷ್ಯಮಾಸದ ಶುಕ್ಲಪಕ್ಷದ ದ್ವಾದಶಿಯ ಶುಕ್ರವಾರದಲು ಮಜ್ಜಿಗಾಮಿಯ ಶ್ರೀ ಆದಿಪರಮೇಶ್ವರ ಪಾದಾರವಿಂದದಲ್ಲಿ ಚಿಕ್ಕರಾಮಸೇನ ದೇವರುಗಳು ಯೀ ಧರ್ಮಪರೀಕ್ಷೆಯ ಪ್ರತಿಯಿದ್ದದಂತೆ ಬರೆದುದು ಸಮಾಪ್ತ ಶುಭಂ’ ಎಂದಿದೆ. ಈ ಓಲೆಯನ್ನು ಸುಮಾರು ೧೪೨೦ರಲ್ಲಿ ಬರೆಯಲಾಗಿದೆಯೆಂದು ತಿಳಿದು ಬರುತ್ತದೆ. ಆ ಪ್ರತಿಯನ್ನು ಬರೆದ ಮೇಲೆ ಈ ಪ್ರತಿಯನ್ನು ಬರೆಯಲಾಗಿದೆ.
ಇದರ ಲಕ್ಷಣ ಇದರಲ್ಲಿ ೩೪ ಓಲೆಗಳಿವೆ. ಇದು ೧೮ ಇಂಚು ಉದ್ದ ೨ ಇಂಚು ಅಗಲವಾಗಿದೆ. ಪ್ರತಿಯೋಲೆಯಲ್ಲಿ ಹತ್ತು ಸಾಲುಗಳಿವೆ. ಶಕಟರೇಫದ ಪ್ರಯೋಗವಿದೆ. ಅಲ್ಲಲ್ಲಿ ಚಿತ್ರಗಳನ್ನು ಬರೆಯಲಾಗಿದೆ. ೫, ೨೭, ೩೨ ಈ ಓಲೆಪ್ರತಿಗಳ ಮೂರನೆಯ ಒಂದು ಭಾಗವು ಮುರಿದು ಹೋಗಿದೆ ೨೦, ೨೧, ೩೩ ಈ ಓಲೆಗಳು ತ್ರುಟಿವಾಗಿವೆ. ಸ್ಫುಟವಾಗಿ ಬರೆಯಲಾಗಿದೆ. ಈ ಪ್ರತಿಗೆ ಖ ಪ್ರತಿಯೆಂದು ಹೆಸರಿಸಲಾಗಿದೆ. ಇದರಲ್ಲಿಯೂ ಶಕಟರೇಫದ ಬಳಕೆಯಿದೆ.
(ಗ) ಇದು ನನ್ನಲ್ಲಿರುವ ಓಲೆಗರಿಪ್ರತಿ. ಇದನ್ನು ದಿ. ಪೂಜ್ಯ ಪ್ರೊ. ಡಿ.ಕೆ. ಭೀಮಸೇನರಾಯರು ಸಂಪಾದಕನಾ ಕ್ರಮವನ್ನು ತೋರಿಸಿ, ಆಶೀರ್ವದಿಸಿಕೊಟ್ಟದ್ದು. ಇದರಲ್ಲಿ ಪ್ರತಿಮಾಡಿದ ಕಾಲವನ್ನು ಸೂಚಿಸಿಲ್ಲ. ಇದು ೧೪ ಇಂಚು ಉದ್ದ, ಒಂದೂ ಮುಕ್ಕಾಲು ಇಂಚು ಅಗಲವಿರುವ ಓಲೆಪ್ರತಿ. ಪ್ರತಿಯೋಲೆಯಲ್ಲಿ ಒಂಭತ್ತು ಸಾಲುಗಳನ್ನು ಬರೆದಿದೆ. ೬೫ ಓಲೆಗಳಿವೆ. ಮೂರು ನಾಲ್ಕು ಓಲೆಗಳು ತ್ರುಟಿತವಾಗಿವೆ. ಒಂದೆರಡು ಓಲೆಗಳು ಕಾಲುಭಾಗದಷ್ಟು ಮುರಿದಿವೆ. ಇದರಲ್ಲಿ ಶಕಟರೇಫದ ಬಳಕೆಯಿಲ್ಲ. ಇದನ್ನೇ ಮೊದಲು ಪ್ರತಿಮಾಡಿಕೊಂಡಿದ್ದರೂ ‘ಕ’ ಪ್ರತಿಯನ್ನೇ ಮೂಲವಾಗಿ ಇಟ್ಟುಕೊಂಡಿದೆ.
(ಚ) ಇದು ಕನ್ನಡ ಅಧ್ಯಯನ ಸಂಸ್ಥೆಯ ಕೆ.ಎ. ೪೭ನೆಯ ನಂಬರಿನ ಕಾಗದದ ಪ್ರತಿ. ಇದರಲ್ಲಿ ೧ – ೧೫೬ ಪತ್ರಗಳಿವೆ. ಪ್ರತಿ ಪತ್ರದಲ್ಲಿ ೨೨ ಪಂಕ್ತಿಗಳೂ ಪ್ರತಿ ಪಂಕ್ತಿಯಲ್ಲಿ ಸು. ೨೨ ಅಕ್ಷರಗಳೂ ಇವೆ. ಇದು ೧೨.೬ x ೭.೯ ಇಂಚು ಉದ್ದಗಲಗಳುಳ್ಳದಾಗಿದೆ. ಪತ್ರದ ಒಂದು ಕಡೆ ಮಾತ್ರ ಬರೆದಿದೆ. ಮಧ್ಯ ಮಧ್ಯ ಕೆಂಪು ಮಸಿಯಿಂದ ತಪ್ಪುಗಳನ್ನು ತಿದ್ದಿದೆ. ೧೪ – ೧೫ ಪತ್ರಗಳ ಮಧ್ಯದಲ್ಲಿ ಕ್ರಮಾಂಕವಿಲ್ಲದ ಪದ್ಯಕ್ರಮಗಳ ವ್ಯತ್ಯಾಸವನ್ನು ತಿಳಿಸುವ ಒಂದು ಪತ್ರವಿದೆ. ಈ ಪ್ರತಿಯ ಕೊನೆಯಲ್ಲಿ ‘ಸ್ವಸ್ತಿಶ್ರೀ ವಿಜಯಾಭ್ಯುದಯ ಶಾಲಿವಾನಶಖವರ್ಷ ೧೬೭೬ನೆಯ ಭಾವನಾಮ ಸಂವತ್ಸರದ ವೈಶಾಖ ಶುದ್ಧ ೧೫ ಸೋಮವಾರದ್ದಿವ್ಸದಲ್ಲೂ ಮಹಿಶೂರ ನಗರದ ಅಠವಣಿ ಚಾವಡಿಯ ಕರಣೀಕ ದೇವರಸೈಯ್ಯನವರ ಮಗ ಮದುಮಂಣೈಯ್ಯನು ಧರ್ಮಪರೀಕ್ಷೆಯ ಬರದುಕೊಟ್ಟುಯಿರೂವಂತ್ಥಾ ಪುಸ್ತಕ ಮನೋದಿದವರ್ಗ್ಗೆ ಮನಮುಟ್ಟಿ ಕೇಳಿದವರ್ಗ್ಗೆ ವೋದಿಸಿ ಕೇಳಿದವರ್ಗ್ಗೆ ಸದ್ಧರ್ಮಾಭಿವೃದ್ಧಿರಸ್ತು ಶೋಭನಮಸ್ತು ಆಯುರಾರೋಗ್ಯ ಐಶ್ವರ್ಯಮಸ್ತು ಶ್ರೀ ಶ್ರೀ ಶ್ರೀ’ ಎಂದಿದೆ. ಇದರಿಂದ ಈ ಪ್ರತಿಯು ೧೭೫೪ರ ಸುಮಾರಿನಲ್ಲಿ ಹುಟ್ಟಿತೆಂದು ತಿಳಿದುಬರುತ್ತದೆ. ಆದರೆ ಕನ್ನಡ ಅಧ್ಯಯನ ಸಂಸ್ಥೆಯ ಕೆ ೧೩೩ ಓಲೆಪ್ರತಿ. ಕೆ.ಎ. ೨೧೭ ಕಾಗದ ಪ್ರತಿ, ಈ ಎರಡು ಪ್ರತಿಗಳಲ್ಲಿ ಮೇಲೆ ಸೂಚಿಸಿದ ಕಾಲವನ್ನೂ ಪ್ರತಿ ಮಾಡಿದವನ ಹೆಸರನ್ನೂ ಬರೆಯಲಾಗಿದೆ. ಬಹುಶಃ ಕೆ. ೧೩೩ ಓಲೆ ಪ್ರತಿಯ ಪ್ರತಿಗಳೇ ಕೆ.ಎ. ೪೭ ಹಾಗೂ ಕೆ.ಎ.೨೧೭ ಎಂದು ತೋರುತ್ತದೆ. ಮೂರು ಪ್ರತಿಗಳು ಏಕಕಾಲದಲ್ಲಿ ಒಬ್ಬನಿಂದ ಬರೆದಿರಲಾರವು ಆದ್ದರಿಂದ ಕೆ.ಎ. ೪೭ರ ಈ ಪ್ರತಿಯು ಕೆ. ೧೩೩ ಓಲೆಪ್ರತಿಯಿಂದ ಬರೆದಿರಬಹುದು. ಕೆ.ಎ. ೪೭ ಕಾಗದ ಪ್ರತಿಯು ಇತ್ತೀಚಿನದೆಂದು ತೋರುತ್ತದೆ. ಕ್ರಿ.ಶ. ೧೭೫೪ರ ಹಿಂದೆ ಬರೆದಿರಲಾರದು. ಕೆ. ೧೩೩ರ ಕಾಲವನ್ನೇ ಇದರಲ್ಲಿ (ಕೆ.ಎ.೪೭) ಬರೆದಿರಬಹುದು.
ಈ ಪ್ರತಿಯನ್ನು ಉದ್ದಕ್ಕೂ ಬಳಸಿಕೊಳ್ಳಲಾಗಿದೆ. ಇದರಲ್ಲಿ ಶುದ್ಧವಾದ ಪಾಠಗಳು ಬಹಳ ಕಡಿಮೆ. ಶಕಟರೇಫದ ಬಳಕೆಯಿದೆ. ಶುದ್ಧವಾದ ಬರವಣಿಗೆಯಿದೆ. ಇದಕ್ಕೆ ‘ಚ’ ಪ್ರತಿಯೆಂದು ಸಂಕೇತಿಸಲಾಗಿದೆ.
(ಜ) ‘ಚ’ ಪ್ರತಿಯಲ್ಲಿ ಮಧ್ಯೆ ಮಧ್ಯೆ ಕೆಂಪು ಮಸಿಯಿಂದ ತಪ್ಪುಗಳನ್ನು ತಿದ್ದಿದಿದನ್ನೇ ‘ಜ’ ಪ್ರತಿಯೆಂದು ಸೂಚಿಸಲಾಗಿದೆ. ಪಾಠಾಂತರ ಹಾಕುವಾಗ ‘ಜ’ ಪ್ರತಿಯೆಂದು ಸಂಕೇತಿಸಿದುದು ‘ಚ’ ಪ್ರತಿಯಲ್ಲಿಯ ಕೆಂಪು ಮಸಿಯಿಮದ ಬರೆದುದೆಂದು ಪರಿಗಣಿಸಬೇಕು.
(ಟ) ಇದೊಂದು ಓಲೆಗರಿ ಪ್ರತಿ. ಇದನ್ನು ಮಾನ್ಯ ಮಿತ್ರರಾದ ಶ್ರೀರಾಮ ಚಂದ್ರಗೌಡರು ಕೊಟ್ಟುದು. ಇದು ೧೪ x ೧ ಇಂಚು ಉದ್ದಗಲವಿದೆ. ಪ್ರತಿಯೋಲೆಯಲ್ಲಿ ೫ ಪಂಕ್ತಿಗಳಿವೆ ೯೮ ಓಲೆಗಳಿವೆ. ಸ್ಫುಟವಾಗಿ ಬರೆಯಲಾಗಿದೆ. ಬರೆದ ಕಾಲವನ್ನು ತಿಳಿಸಿಲ್ಲ. ಇದನ್ನು ಹೆಚ್ಚು ಬಳಸಿಕೊಂಡಿಲ್ಲ. ಕೆಲವೆಡೆಯ ಪಾಠಾಂತರಗಳ ಶುದ್ಧಿಗಾಗಿ ಬಳಸಲಾಗಿದೆ. ಇದಕ್ಕೆ ‘ಟ’ ಪ್ರತಿಯೆಂದು ಕರೆಯಲಾಗಿದೆ.
(ಡ) ಈ ಪ್ರತಿಯನ್ನು ಮಾನ್ಯಮಿತ್ರರಾದ ಎನ್. ಬಸವಾರಾಧ್ಯರು ಕೊಟ್ಟುದು. ಇದಕ್ಕೆ ‘ಡ’ ಪ್ರತಿಯೆಂದು ಸಂಕೇತಿಸಲಾಗಿದೆ. ಈ ಪ್ರತಿಯ ಕೊನೆಯಲ್ಲಿ ‘ಶಕವರ್ಷ ೧೭೨೨ನೆಯ ರೌದ್ರಿ ಸಂ. ಪುಷ್ಯ ಶುದ್ಧ ೩ ಭಾನುವಾರ ಧರ್ಮಪರೀಕ್ಷೆ ಬರೆಯುವುದಕ್ಕೆ ಶುಭಮಸ್ತು’ ಎಂದಿದೆ. ಇದರ ಕಾಲ ಸುಮಾರು ಕ್ರಿ.ಶ. ೧೮೦೦ ಆಗಬಹುದು. ಅಂತ್ಯದಲ್ಲಿ ಈ ಮಾತುಗಳಿವೆ –
ತಪ್ಪಂಬರೆದಾತಂ ಕಡು ಜಡ –
ನಪ್ಪ ತಪ್ಪಿದನೆಂದು ಬೈಯ್ಯಲ್ಬೇಡಂ
ತಪ್ಪಕ್ಕು ಶುದ್ಧವಕ್ಕುಂ
ತಪ್ಪುಳ್ಳೊಡೆ ತಿದ್ದಿ ಮೆರೆವುದು ಉತ್ತಮಪುರುಷರ್
ಎಂಬ ಒಂದು ಕಂದ ಪದ್ಯವಿದೆ. ಈ ಪದ್ಯದಿಂದ ಪ್ರತಿಕಾರನ ಸಾಮಾನ್ಯ ಮನೋಧರ್ಮವನ್ನು ತಿಳಿಯಬಹುದಾಗಿದೆ. ಪ್ರತಿಕಾರನು ತಪ್ಪುಮಾಡುವುದು ಸಹಜ. ಕೆಲವರು ಅರ್ಥವಾಗದ ಕಡೆ ಅರ್ಥವಾಗುವಂತೆ ತಿದ್ದುವುದೂ ಉಂಟು. ಕವಿಯ ಪಾಠವನ್ನು ಹಾಳುಮಾಡಬೇಕೆಂಬ ಉದ್ದೇಶವಿಲ್ಲ. ಓದುಗರಿಗೆ ಸುಲಭವಾಗಿ ಅರ್ಥವಾಗಲೆಂಬುದಾಗಿರುತ್ತದೆ. ಇಂಥದರಿಂದ ಮೂಲ ಪಾಠಗಳನ್ನು ಪತ್ತೆ ಹಚ್ಚುವುದು ಕಷ್ಟಕರವಾಗುತ್ತದೆ.
ಇದು ೧೧ x ೧.೫ ಇಂಚು ಉದ್ದಗಲವುಳ್ಳುದು. ಇದರಲ್ಲಿ ೧೦೮ ಓಲೆಗಳಿವೆ. ಪ್ರತಿಯೋಲೆಯಲ್ಲಿ ಏಳು ಪಂಕ್ತಿಗಳಿವೆ. ಶಕಟರೇಫದ ಪ್ರಯೋಗವಿಲ್ಲ. ತುಂಬಾ ಓಲೆಗಳು ತ್ರುಟಿತವಾಗಿವೆ. ಇದನ್ನು ಹೆಚ್ಚು ಬಳಸಿಕೊಂಡಿಲ್ಲ. ಅಲ್ಲಲ್ಲಿ ಪಾಠಾಂತರಕ್ಕೆ ಕ್ಷಿಷ್ಟತೆ ಬಂದಾಗ ಇದನ್ನು ಬಳಸಿಕೊಂಡಿದೆ.
(ಪ್ರಾ) ವೃತ್ತವಿಲಾಸನ ಧರ್ಮಪರೀಕ್ಷೆಯು ಒಂದು ಸಲವೂ ಪ್ರಕಟವಾಗಿಲ್ಲ. ಆದರೆ ಈ ಕೃತಿಯ ಕೆಲವು ಭಾಗಗಳನ್ನು ಪ್ರಾಕ್ಕಾವ್ಯ ಮಾಲೆಯಲ್ಲಿ ಸುಮಾರು ೯೫ ವರ್ಷಗಳ ಹಿಂದೆ ಪ್ರಕಟಿಸಲಾಗಿದೆ. ಇದಕ್ಕೆ ‘ಪ್ರಾ’ ಎಂದು ಸಂಕೇತಿಸಲಾಗಿದೆ ಇಲ್ಲಿಯ ಶುದ್ಧವಾದ ಪಾಠಗಳನ್ನು ಅಲ್ಲಲ್ಲಿ ತೆಗೆದುಕೊಳ್ಳಲಾಗಿದೆ.
೧೯ನೆಯ ಶತಮಾನದಲ್ಲಿ ಚಂದ್ರಸಾಗರವರ್ಣಿ ಎಂಬ ಕವಿಯು ವೃತ್ತವಿಲಾಸನ ಧರ್ಮಪರೀಕ್ಷೆಯನ್ನು ಗದ್ಯಾನುವಾದ ಮಾಡಿದ್ದಾನೆ. ಇಲ್ಲಿಯ ಒಂದು ಪಾಠವನ್ನು ಪಾಠಾಂತರಕ್ಕಾಗಿ ಆರಿಸಿಕೊಳ್ಳಲಾಗಿದೆ.
ಈ ಮೇಲಿನ ಪ್ರತಿಗಳಲ್ಲಿ ‘ಅ’. ‘ಕ’. ಈ ಎರಡು ಪ್ರತಿಗಳು ಶುದ್ಧವಾದುವೆಂದು ಪರಿಗಣಿಸಲಾಗಿದೆ. ಈ ಎರಡು ಪ್ರತಿಗಳೂ ಕವಿಯ ಕಾಲದ ಹತ್ತಿರದ ಪ್ರತಿಗಳು. ‘ಕ’ ಪ್ರತಿಗಿಂತ ‘ಅ’ ಪ್ರತಿಯು ಇನ್ನೂ ಹತ್ತಿರವಾದುದು. ‘ಕ’ ಪ್ರತಿಯಲ್ಲಿಯೂ ಕೆಲವು ಅಶುದ್ಧಪಾಠಗಳಿವೆ. ಅಂಥವನ್ನು ಕೆಳಗೆ ಪಾಠಾಂತರಕ್ಕಾಗಿ ಕೊಡಲಾಗಿದೆ. ಈ ಎರಡೂ ಪ್ರತಿಗಳಲ್ಲಿ ‘ಪುಱ್ಪ’ ಎಂಬ ಶಬ್ದವು ಪುಷ್ಪ ಎಂಬುದಕ್ಕೆ ಅಲ್ಲಲ್ಲಿ ಪ್ರಯೋಗವಾಗಿದೆ. ಉಳಿದ ಯಾವ ಪ್ರತಿಯಲ್ಲಿಯೂ ಈ ಶಬ್ದವು ಸಿಕ್ಕುವುದಿಲ್ಲ. ಗ.ಚ.ಜ. ಪ್ರತಿಗಳನ್ನು ಹೆಚ್ಚಾಗಿ ಬಳಸಿಕೊಂಡಿದ್ದರೂ ಇವುಗಳ ಪಾಠಗಳು ಅಷ್ಟು ಸಾಧುವಾದುವಲ್ಲ. ಗ,ಚ, ಪ್ರತಿಗಳು ‘ಕ’ ಪ್ರತಿಯಿಂದ ಹುಟ್ಟಿರಬೇಕೆಂದು ತೋರುತ್ತದೆ. ಏಕೆಂದರೆ ಒಂದೊಂದು ಸಲ ಈ ಮೂರು ಪ್ರತಿಗಳ ಪಾಠಗಳು ಒಂದೇ ಆಗಿವೆ. ಕೆಲವೆಡೆಯಲ್ಲಿ ಭಿನ್ನವೂ ಆಗಿವೆ ಪ್ರತಿಕಾರರ ಕೈವಾಡದಿಂದ ಹೇಗೆ ಪಾಠಗಳಲ್ಲಿ ವ್ಯತ್ಯಾಸವಾಗುತ್ತದೆ ಎಂಬುದನ್ನು ಅರಿಯಬಹುದಾಗಿದೆ.
ಎಚ್ಚರಿಕೆಯಿಂದ ಈ ಪರಿಷ್ಕರಣವನ್ನು ನೇರವೇರಿಸಿದ್ದರೂ ಅಲ್ಲಿ ಇಲ್ಲಿ ಭಿನ್ನಾಭಿಪ್ರಾಯಕ್ಕೆ ಎಡೆಯುಂಟೆಂಬ ಅರಿವು ಈ ಸಂಪಾದಕನಿಗೆ ಇದೆ. ಈ ಪರಿಷ್ಕರಣದಿಂದ ಕವಿಯ ಪಾಠವನ್ನು ಕೊಂಚಮಟ್ಟಿಗಾದರೂ ಅರಿಯಬಹುದಾಗಿದೆ. ಉತ್ತಮ ಪಾಠಗಳ ಸೂಕ್ತ ಸಲಹೆಗಳಿಗೆ ಸ್ವಾಗತವುಂಟು.
ಈ ಕಾವ್ಯವನ್ನು ಸಂಪಾದಿಸುವಲ್ಲಿ ಹಸ್ತಪ್ರತಿಯ ನೆರವನ್ನು ನೀಡಿದ ಬೆಂಗಳೂರು ವಿಶ್ವವಿದ್ಯಾನಿಲಯದ ಕನ್ನಡ ಅಧ್ಯಯನ ಕೇಂದ್ರದ ನಿರ್ದೇಶಕರಾದ ಡಾ. ಜಿ.ಎಸ್. ಶಿವರುದ್ರಪ್ಪನವರಿಗೂ ಎಸ್. ಶಿವಣ್ಣನವರಿಗೂ ನಾನು ಕೃತಜ್ಞನಾಗಿದ್ದೇನೆ. ಹಾಗೆಯೇ ಪ್ರಾಚ್ಯವಿದ್ಯಾ ಸಂಶೋಧನಾಲಯದ ಅಂದಿನ ನಿರ್ದೇಶಕರಾಗಿದ್ದ ಶ್ರೀ ಎಚ್. ದೇವೀರಪ್ಪ ಅವರಿಗೂ, ಕನ್ನಡ ಅಧ್ಯಯನ ಸಂಸ್ಥೆಯ ಅಂದಿನ ನಿರ್ದೇಶಕರಾಗಿದ್ದ ಪ್ರೊ. ದೇ. ಜವರೇಗೌಡರಿಗೂ ಇಂದಿನ ನಿರ್ದೇಶಕರಾಗಿರುವ ಡಾ. ಹಾ.ಮಾ. ನಾಯಕ ಅವರಿಗೂ ಶ್ರೀ ಎನ್. ಬಸವಾರಾಧ್ಯರಿಗೂ ಶ್ರೀ ರಾಮಚಂದ್ರ ಗೌಡರಿಗೂ ದಿ. ಡಾ. ಎ.ಎನ್. ಉಪಾಧ್ಯೆ ಅವರಿಗೂ ಪ್ರೊ. ದಿ. ಡಿ.ಕೆ. ಭೀಮಸೇನರಾಯರಿಗೂ ಚಿರಋಣಿಯಾಗಿದ್ದೇನೆ.
 
ಅರಿಕೆ
ಈ ಪ್ರಕಟವಾಗುತ್ತಿರುವ ಈ ‘ಧರ್ಮಪರೀಕ್ಷೆ’ ಎಂಬ ಕಾವ್ಯವು ನನ್ನ ಮೂರನೆಯ ಅಪ್ರಕಟಿತ ಕೃತಿ. ಇದರ ಮುದ್ರಣದ ಕರಡು ಹಸ್ತಪ್ರತಿಯನ್ನು ದಿ. ಪ್ರೊ. ಡಿ.ಎಲ್. ನರಸಿಂಹಾಚಾರ್ಯ ಅವರು ನೋಡಿ, ‘ಱೞ’ ಪ್ರಯೋಗವನ್ನು ಬಳಸಬೇಡಿರೆಂದು ಸೂಚಿಸಿದರು. ಪ್ರೊ. ಜಿ. ವರದರಾಜರಾವ್ ಹಾಗೂ ವಿದ್ವಾನ್ ಎಂ.ಎನ್. ಬಸವರಾಜಯ್ಯನವರು ಈ ಗ್ರಂಥದ ಮುದ್ರಣ ಪ್ರತಿಯನ್ನು ಅಮೂಲಾಗ್ರವಾಗಿ ಓದಿ ಸೂಕ್ತ ಅಭಿಪ್ರಾಯವನ್ನಿತ್ತರು. ಈ ಮೂವರು ವಿದ್ವಾಂಸರಿಗೂ ನನ್ನ ಹೃತ್ಪೂರ್ವಕವಾದ ನಮಸ್ಕಾರಗಳನ್ನು ಅರ್ಪಿಸುತ್ತೇನೆ.
ಈ ಕಾವ್ಯವು ನನ್ನ ಪಿ.ಎಚ್.ಡಿ. ಪ್ರಬಂಧದ ಒಂದು ಭಾಗವೂ ಆಗಿದೆ. ಈ ಭಾಗವನ್ನು ಪ್ರಕಟಿಸಲು ಅನುಮತಿಯಿತ್ತು, ಮುನ್ನುಡಿಯನ್ನು ಬರೆದು ಪ್ರೋತ್ಸಾಹವನ್ನು ಕೊಟ್ಟ ಡಾ. ಹಾ.ಮಾ. ನಾಯಕ ಅವರಿಗೆ ನನ್ನ ಹಾರ್ದಿಕ ಕೃತಜ್ಞತೆಗಳನ್ನು ಅರ್ಪಿಸುತ್ತೇನೆ.
ಕನ್ನಡ ಅಧ್ಯಯನ ಸಂಸ್ಥೆಯ ಉಪನಿರ್ದೇಶಕರಾದ ಮಾನ್ಯ ಶ್ರೀ ಎನ್. ಬಸವಾರಾಧ್ಯ ಎಂ.ಎ. ಅವರು ವಿಭಾಗ ಸಂಪಾದಕರ ಮಾತಿನಲ್ಲಿ ಈ ಕೃತಿಯ ಹಿರಿಮೆಯನ್ನು ತೋರಿಸಿದ್ದಾರೆ. ಇದಲ್ಲದೆ ಇವರು ಹಾಗೂ ಇವರ ಸಹೋದ್ಯೋಗಿಗಳಾದ ಮಿತ್ರ ಜಿ.ಜಿ. ಮಂಜುನಾಥನ್ ಎಂ.ಎ., ಶ್ರೀಮತಿ ವೈ.ಸಿ. ಭಾನುಮತಿ ಎಂ.ಎ. ಅವರು ಈ ಕೃತಿಯ ಕರಡಚ್ಚನ್ನು ತಿದ್ದುವಲ್ಲಿ, ಅಲ್ಲಲ್ಲಿ ಮೂಲ ಓಲೆಗರಿಯೊಡನೆ ತಾಳೆ ಹಾಕಿ ನೋಡುವಲ್ಲಿ, ಈ ಕೃತಿಯು ಸರ್ವತೋಮುಖವಾಗಿ, ಸುಂದರವಾಗಿ, ರೂಪುಗೊಳ್ಳುವಲ್ಲಿ ಸಾಕಷ್ಟು ಶ್ರಮಿಸಿದ್ದಾರೆ. ಇವರ ಈ ತುಂಬು ಹೊಣೆಗಾರಿಕೆಗೆ ನನ್ನ ಹಾರ್ದಿಕ ವಂದನೆಗಳು ಸಲ್ಲುತ್ತವೆ. ಈ ಗ್ರಂಥದ ಶುದ್ಧ ಹಸ್ತಪ್ರತಿಯನ್ನು ಸಿದ್ಧಮಾಡಿಕೊಟ್ಟ ನನ್ನ ವಿದ್ಯಾರ್ಥಿಮಿತ್ರರಾದ ಶ್ರೀ ಗಿರಿಗೌಡ ಎಂ.ಎ. ಶ್ರೀ ಟಿ.ಗೋಪಾಲ್ ಎಂ.ಎ. ಅವರಿಗೂ ಋಣಿಯಾಗಿದ್ದೇನೆ. ಇದರಲ್ಲಿ ಬಂದಿರುವ ಸಂಸ್ಕೃತ ಶ್ಲೋಕಗಳನ್ನು ತಿದ್ದಿಕೊಟ್ಟ ಮಾನ್ಯ ಶ್ರೀ ಎಚ್. ಎಸ್. ಘಾಟಕ್ ಹಾಗೂ ಶ್ರೀ ರಾಮಾಚಾರ್ಯ ಮಾಳಗಿ ಮತ್ತು ಇತರರಿಗೂ ಈ ಕೃತಿಯು ಅಚ್ಚುಕಟ್ಟಾಗಿ ಪ್ರಕಟಿಸಲು ಸೂಕ್ತ ಸಲಹೆಗಳನ್ನಿತ್ತ ಮಾನ್ಯ ಶ್ರೀ ಪ್ರಧಾನ್ ಗುರುದತ್ತ ಎಂ.ಎ., ಎಂ.ಫಿಲ್., ಅವರಿಗೂ ತುಂಬು ಹೃದಯದಿಂದ ವಂದನೆಗಳನ್ನು ಅರ್ಪಿಸುತ್ತೇನೆ.
ಈ ಕೃತಿಯಲ್ಲಿ ೨೬ ಪುಟ್ಟ ಕಥೆಗಳು ಬರುತ್ತವೆ. ಈ ಕಥೆಗಳನ್ನು ಓದಿ, ಆನಂದದಿಂದ ಮೆಲಕುಹಾಕುತ್ತಿರುವ ನನ್ನ ಮಕ್ಕಳಾದ ಚಿರಂಜೀವಿಗಳಾದ ಉಷಾ, ಗುರುರಾಜ, ರಘೂತ್ತಮ, ಚಂದ್ರಿಕಾ ಹಾಗೂ ನನ್ನ ಸಹಧರ್ಮಿಣಿ ಆರ್. ಇಂದಿರಾ ಇವರನ್ನೂ ಸ್ಮರಿಸದೆ ಇರಲಾರೆ. ಕೊನೆಯದಾಗಿಯೂ ಹಾಗೂ ಮುಖ್ಯವಾಗಿಯೂ ನನ್ನ ವಿದ್ಯಾಗುರುಗಳೂ, ಮಾವನವರೂ ಆದ ದಿ. ಪ್ರೊ. ಡಿ.ಕೆ. ಭೀಮಸೇನರಾಯರವರ ಚಿರಾತ್ಮಕ್ಕೆ ಮೌನವಾಗಿ ಮಣಿದು ಅವರಿಗೆ ಈ ಕೃತಿಯನ್ನು ಅರ್ಪಿಸಿ ಕೃತಾರ್ಥನಾಗುತ್ತೇನೆ.
ತಾಂಡವ ಮೂರ್ತಿ ಪ್ರೆಸ್ಸಿನ ಮಾಲೀಕರಾದ ಶ್ರೀ ಸಿ. ನಟರಾಜ್ ಅವರು ಸಾಹಿತ್ಯಪ್ರೇಮಿಗಳು. ಅವರಿಗೆ ಈ ಕಾವ್ಯದಲ್ಲಿ ಅಭಿರುಚಿಯಿದ್ದುದರಿಂದಲೇ ಈ ಗ್ರಂಥವು ಅಂದವಾಗಿ ಪ್ರಕಟಿತವಾಗಿದೆ. ಅವರಿಗೂ ನನ್ನ ಕೃತಜ್ಞತೆಗಳು ಸಲ್ಲುತ್ತವೆ.
ಕೆ. ರಾಘವೇಂದ್ರರಾವ್
ಸಿ. ಎಚ್. ೩ ‘ಸೌಹಾರ್ದ’
೪ನೆಯ ಮೇನ್, ೮ನೆಯ ಕ್ರಾಸ್ ಕೆ. ರಾಘವೇಂದ್ರರಾವ್
ಜಯನಗರ, ವೈಸೂರು – ೧೪
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಪ್ರಥಮಾಶ್ವಾಸಂ (೧)
ಸ್ರಗ್ಧರೆ
ಶ್ರೀಮದ್ಭವ್ಯಾಳಿಚಕ್ರಪ್ರಕರಸುಖಕರಂ ಸರ್ವಮಿಥ್ಯಾಂಧಕಾರ
ಸ್ತೋಮಪ್ರಧ್ಜಂಸಿಬೋಧಾಮಲಕಿರಣಗಣೋದ್ಭಾಸಿಮೋಕ್ಷಾಬ್ಜಿನೀ ಸು
ಪ್ರೇಮಂ ಸ್ಯಾದ್ವಾದಪೂರ್ವಾಚಲಸಮುದಿತನಾಶ್ಚರ್ಯವ್ಯಕ್ತಾಭಿರಾಮಂ
ಹೇಮಾಂಗಂವರ್ಧಮಾನಾಹಿಮಕರನತಿನಿರ್ದೋಷಮಂ ಮಾಳ್ಕೆ ನಮ್ಮೊಳ್ ೧
ಮಹಾಸ್ರಗ್ಧರೆ
ಪುದಿದೆಂಟುಂ ಕರ್ಮಮಂ ಸಂಹರಿಸಿದ ಗುಣವೆಂಟಕ್ಕೆ ಪಕ್ಕಾದ ಲೋಕಾ
ಗ್ರದೊಳಾ ಪೂರ್ವಾಂಗದಿಂದು ಕಿಱಿದೆನಲೆಸೆದಿರ್ಪಕ್ಷಯಶ್ರೀಯ ಸೈಪೊಂ
ದಿದ ದಿವ್ಯಜ್ಞಾನಸಂಪತ್ತಿಯನುನಯದಿಂ ತಾಳ್ದಗಣ್ಯಪ್ರಭಾವಾ
ಸ್ಪದರಾದರ್ ಮಾಳ್ಕೆ ನಮ್ಮೊಳ್ ನಿಜಸುಖಪದಮಂ ಸಿದ್ಧರತ್ಯಂತಶುದ್ಧರ್ ೨
ಎಸೆವೈದಾಚಾರ ಪಂಚಾನನದಿನತುಳಪಂಚೇಷುಮತ್ತೇಭಮಂ ಭಂ
ಜಿಸಿ ಮೂವತ್ತಾಱುಮತ್ಯುನ್ನತಗುಣಜಳದಿಂ ಕರ್ಮದಾವಾಗ್ನಿ ಯಂ ನಂ
ದಿಸಿ ಶಿಷ್ಯವ್ರಾತಮಂ ದೋಷದ ಲವಮಿನಿತುಂ ಪೊರ್ದದೆಂಬಂದದಿಂ ಶಿ
ಕ್ಷಿಸಿದಾಚಾರ್ಯರ್‌ಕೃಪಾಭಾವದೆ ದುರುಳನ ಸಂಶುದ್ಧಿಯಂ ಮಾಳ್ಕೆ ನಮ್ಮೊಳ್ ೩
ಇದು ಹೇಯಂ ಕ್ರೋಧಮಾಕ್ರೋಧದಿನಿಳಿಗುಮಧಃಪಾತದುಗ್ರೋಗ್ರ ದುಃಖ
ಕ್ಕಿದುಪಾದೇಯಂ ದಯಂ ತದ್ದಯಮನೆಸಗಲಾ ಮೋಕ್ಷದತ್ಯಮತ ಸೌಖ್ಯಾ
ಸ್ಪದರಪ್ಪರ್ ತಪ್ಪದೆಂಬಂತಱಯೆ ತಿಳಿಪಿ ಯೋಜಿಪ್ಪುಪಾಧ್ಯಾಯರೆಮ್ಮೊಳ್
ಪುದಿದಜ್ಞಾನಾಂಧಕಾರಂ ಕಿಡೆ ಕಿಡಿಸುಗೆ ರತ್ನತ್ರಯ ಜ್ಯೋತಿಯಿಂದಂ ೪
ಮತ್ತೇಭವಿಕ್ರೀಡಿತ
ವರಚಾರಿತ್ರದೊಳುತ್ತಮೋತ್ತಮರಿವರ್ ಶೀಲಾದಿಯಾವಶ್ಯದೊಳ್
ಧರಣೀಪೂಜ್ಯರಿವರ್ ದಯಾಗುಣದೊಳುದ್ಯತ್ಸಜ್ಜಿನಸ್ತೋತ್ರ ಪಾ
ತ್ರರಿವರ್ ತಾವೆನಿಸಿರ್ಪ ದಂದುಗವಿದೂರರ್ ಸರ್ವಸಾಧುಪ್ರಸಿ
ದ್ಧರದೆಂದುಂ ಕೃಪೆಯಿಂದ ದಾಂಟಿಸುಗೆ ನಮ್ಮಂ ಜನ್ಮ ವಾರಾಶಿಯಂ ೫
ಕಂದ
ಕಮಳಾಸ್ಪದಂಗಳಕ್ಷಯ
ಪ್ರಮೋದದ ಪ್ರಚುರ ಸಂಪದಂಗಳ್ ಶರಣ
ಕೈಮಗರ್ಹತ್ಸಿದ್ಧಾಚಾ
ರ್ಯ ಮಹೋಪಾಧ್ಯಾಯ ಸರ್ವಸಾಧುಪದಂಗಳ್ ೬
ಮತ್ತೇಭವಿಕ್ರೀಡಿತ
ಕ್ರಮದಿಂ ಸತ್ಫಲವಕ್ಷಮಾಲೆ ವರದಂ ಖಡ್ಗಂ ಶರಂ ಪುಷ್ಪಬಾ
ಣಮುಮಾ ದಕ್ಷಿಣಹಸ್ತದಲ್ಲಿಯಭಯಂ ನೀಲೋತ್ಪಲಂ ಪಾಶಮು
ತ್ತಮ ಖೇಟಂ ಧನುರ್ವಿಕ್ಷುಚಾಪವೆಡಗೆಯ್ಯೊಳ್ ತೋಱೆ ಹೇಮಾಂಗಿ ವಿ
ಕ್ರಮೆ ಸಿದ್ಧಾಯನಿ ತಾರ್ಕ್ಷ್ಯಪುತ್ರಿ ನಮಗೀಗಿಷ್ಟಾರ್ಥಸಂಸಿದ್ದಿಯಂ ೭
ನುತಶುಭ್ರಾಂಗನನೂನ ವಜ್ರವಸಿಚಕ್ರಂ ಚಕ್ರಮಾ ಪಾಶಮು
ನ್ನತ ದಂಡಾನ್ವಿತ ಷಡ್ಭುಜ ಪ್ರೇಳಸತ್ಕಂಠೀರವಾರೂಢನ
ಪ್ರತಿಮಂ ಜೈನಮತಾಬ್ಧಿವರ್ಧನಶಶಾಂಕಂ ನಮ್ಮ ಭೀಷ್ಟಾರ್ಥಮಂ
ಸತತಂ ಮಾಳ್ಕೆ ಮತಂಗಯಕ್ಷನಭಯಂ ಸಿದ್ಧಾಯನೀ ವಲ್ಲಭಂ ೮
ಕಂದ
ಘನಗುಣ ಸಮುದಯದೆ ಸುವ
ರ್ಣನಿಚಯದಿಂದಖಿಳ ವಚನಮಣಿಗಣದಿಂ ನೆ
ಟ್ಟನೆ ಛಂದದೋಳಿಯಿಂ ವಾ
ಗ್ವನಿತೆಯಲಂಕರಿಸುಗೆಮ್ಮ ಕೃತಿಕಾಮಿನಿಯಂ ೯
ಕೇವಳಿಗಳೊಲ್ಮೆಯಿಂ ಶ್ರುತ
ಕೇವಳಿಗಳ್ ದುರಿತದೂರದನುಬದ್ಧ ಲಸತ್
ಕೇವಳಿಗಳ್ ನಮಗೆ ಕೃಪಾ
ಭಾವದಎ ಕರುಣಿಸುಗಎ ವಿಮಳಬೋಧೋದಯಮಂ ೧೦
ಲಲನೆಯರನುಳಿದು ವಸುಧಾ
ಲಲನೆಯನುಱೆ ಮೆಟ್ಟಿನಡೆವುದನುಚಿತಮೆಂಬ
ಗ್ಗಳಿಕೆಯೊಳೆಸೆದರ್ ಚತುರಂ
ಗುಳ ಚಾರಣರೆನಿಸಿ ಕೊಂಡಕುಂದಾಚಾರ್ಯರ್ ೧೧
ಕಂದ
ನಮಗೆ ಕರುಣಿಸುಗೆ ಮತಿಯಂ
ಸಮಂತಭದ್ರರ್ ಸುಗೃಧ್ರಪಿಂಛಾಚಾರ್ಯರ್
ಕ್ರಮದಿಂ ಬಳಾಕ ಪಿಂಛಾ
ಖ್ಯ ಮುನಿಗಳೆಸೆವೀ ಮಯೂರಪಿಂಛಾಚಾರ್ಯರ್ ೧೨
ಅಕಳಂಕವ್ರತಯುಕ್ತರ್
ತ್ರಿಕರಣಶುದ್ಧರ್ ಪ್ರಸಿದ್ಧರಘತಿಮಿರ ಸಹ
ಸ್ರಕರರ್ ತಾಮೆನೆ ಪುಂಡುರು
ಳುಕ ಭಟ್ಟಾಚಾರ್ಯರಾರ್ಯರತಿಗಾಂಭೀರ್ಯರ್ ೧೩
ಮಹಾಸ್ರಗ್ಧರೆ
ಭರದಿಂ ಜೈನೇಂದ್ರಮಂ ಭಾಸುರಮೆನಲೊರೆದಂ ಪಾಣಿನೀಯಕ್ಕೆಟೀಕಂ
ಬರೆದಂ ತತ್ತ್ವಾರ್ಥಮಂ ಟಿಪ್ಪಣದಿನಪಿದಂ ಯಂತ್ರಸನ್ಮಂತ್ರತಂತ್ರೋ
ತ್ಕರಮಂ ಭೂರಕ್ಷಣಾರ್ಥಂ ವಿರಚಿಸಿ ಜಸಮಂ ತಾಳ್ದಿದಂ ವಿಶ್ವವಿದ್ಯಾ
ಭರಣಂ ಭವ್ಯಾಳಿಯಾರಾಧಿತಪದಕಮಲಂ ಪೂಜ್ಯಪಾದವ್ರತೀಂದ್ರಂ ೧೪
ಕಂದ
ವರಭವ್ಯವದನ ಹೃತ್ಸರ
ಸಿರುಹೋತ್ಪಳ ಚಂಡಶೀತಕರರಮಳಗುಣಾ
ಭರಣರ್ ಕುಸುಮಾಯುಧಮದ
ಹರಣರ್ ಜಿನಸೇನ ವೀರಸೇನಾಚಾರ್ಯರ್ ೧೫
ಸ್ರಗ್ಧರೆ
ಭೂವಂದ್ಯಂ ಶ್ರೀಬಲಾತ್ಕಾರ ಗಣತಿಲಕರೀ ಮೂಲಸಂಘಾಗ್ರಗಣ್ಯರ್
ಭಾವೋದ್ಭೂತ ಪ್ರತಾಪ ಪ್ರಬಲಗಝಘಟಾಸಿಂಹರಂಹೋಟವಿಪ್ರೋ
ದ್ದಾವಂ ಕಾರುಣ್ಯಪುಣ್ಯಾಮೃತಜಲನಿಧಿತಾರೇಶನಿಂ ಖ್ಯಾತಿವೆತ್ತಂ
ತ್ರೈವಿದ್ಯಾಧೀಶ್ವರಂ ಭಾಸುರಗುಣನಿಲಯಂ ಕೇಶವೇಂದ್ರವ್ರತೀಂದ್ರಂ ೧೬
ಮಹಾಸ್ರಗ್ಧರೆ
ಧರೆಯೊಳ್ ಶ್ರೀಕೇಶವೇಂದ್ರವ್ರತಿಪತಿತನಯಂ ಚಾರುಕೀರ್ತಿವ್ರತೀಂದ್ರಂ
ಪಿರಿದಾರ್ಪಿಂ ಸಿಂಹನಾದಂ ನೆಗಳೆ ಮಿಗೆಯುಪನ್ಯಾಸಮಂ ಮಾಡೆ ಕೇಳ್ದಾ
ಪರವಾದೀಭವ್ರಜಂಗಳ್ ಮದಮನುಡುಗಿ ಕಣ್ಗೆಟ್ಟು ಕೆಟ್ಟೋಡೆ ನಾನಾ
ಗಿರಿಯೊಳ್ ಕಾಂತಾರದೊಳ್ ನಂದನವನದೊಳಗಂ ಪೊಕ್ಕಡಂಗುತ್ತುಮಿರ್ಪರ್ ೧೭
ಮತ್ತೇಭವಿಕ್ರೀಡಿತ
ಹರನಂ ಶ್ರೀಧರನಂ ಸರೋಜಭವನಂ ಮುಂಗೆಲ್ದೆ ನೊಂದಂಬಿನಿಂ
ಪರಿದೈದಂಬಿನೊಳೆಚ್ಚೊಡೀಗಭಯಕೀರ್ತಿಖ್ಯಾತಯೋಗೀಂದ್ರಸ
ಚ್ಚರಣಾಬ್ಜಕ್ಕೆಱಗಿರ್ದುವಂಜಿಯೆನೆ ಬಿಲ್ಲೇಕೆಂದು ಬಿಟ್ಟೋಡಿ ಮೆ
ಯ್ಗರೆದಂದಿಂದೆ ಬಳಿಕ್ಕನಂಗವೆಸರಾಯ್ತಂಗೋದ್ಭವಂಗುರ್ವಿಯೊಳ್ ೧೮
ಕಂದ
ಧರೆಯಂ ದೆಸೆಯಂ ಗಗನಾಂ
ತರಮಂ ಬೆಳಗಿದುದು ಕೂಡೆ ಶಶಿರುಚಿಶೈತ್ಯಂ
ಪೊರೆದು ಪರಕಲಿಸಿತೆಂಬಂ
ತಿರೆ ಕೀರ್ತಿ ವಸಂತಕೀರ್ತಿ ಮುನಿಪುಂಗವನಾ ೧೯
ವತ್ತೇಭವಿಕ್ರೀಡಿತ
ವಿಭುಧಾಭೀಷ್ಟ ಫಲಪ್ರದಂ ಸುಕವಿರಾಜಂ ದೋಷದೂರಂ ವಿರಾ
ಗ ಬಹುತ್ವಂ ಸುಮನಸ್ಸಮೂಹಲಸಿತಂ ಕಲ್ಪದ್ರು[ಮ] ಮೆಂಬಂತೆ ಚಾ
ರು ಬಲಾತ್ಕಾರಗಣಾಗ್ರಗಣ್ಯನೆಸೆದಂ ವಾದೀಭಸಿಂಹಾಹ್ವಯಂ
ಪ್ರಬಲಖ್ಯಾತಿ ವಿಶಾಲಕೀರ್ತಿಯತಿಪಂ ಸ್ಯಾದ್ವಾದವಿದ್ಯಾಧಿಪಂ ೨೦
ಜಿನಧರ್ಮಾಂಬರಚಂದ್ರನುನ್ನತಗುಣಾಂಭೋರಾಶಿಚಂದ್ರಂ ಕುಮಾ
ರ್ಗನಿಕಾಯಾಂಬುಜಚಂದ್ರನಾ ಶ್ರೀತ ಚಕೋರ ಪ್ರೌಘಚಂದ್ರಂ ಸುಹೃ
ಜ್ಜನಹೃತ್ಕೈರವಚಂದ್ರನೆಂಬ ಗುಣಮಂ ಕೈಕೊಂಡು ರಂಜಿಪ್ಪನೀ
ಘನ ವಿಶ್ವಂಭರೆ ಕೀರ್ತಿಸಲ್ ಕುಮುದಚಂದ್ರಾಖ್ಯಾತಭಟ್ಟಾರಕಂ ೨೧
ಕಂದ
ಸಿದ್ಧಾಂತವಾರ್ದಿ ಪಾರಗ
ರುದ್ಧೂತಕಳಂಕರತನುದರ್ಪಾಪಹರರ್
ಶುದ್ಧಾಂತಃಕರಣರ್ ಸಲೆ
ಸೈದ್ಧಾಂತಿಕ ಮಾಘಣಂದಿಯತಿಕುಲವರ್ಯರ್ ೨೨
ಸಾರತರ ಸಕಲ ತತ್ತ್ವವಿ
ಚಾರಪರರ್ ಮೂಲಸಂಘದೊಳ್ ನೆಗಳ್ದ ಬಲಾ
ತ್ಕಾರಗಣತಿಲಕರಘಚಯ
ದೂರರ್ ಶುಭಕೀರ್ತಿರಾವುಳಬ್ರತಿನಾಥರ್ ೨೩
ಮಹಾಸ್ರಗ್ಧರೆ
ಅಕಳಂಕಂ ಧರ್ಮಭೂಷವ್ರತಿಪತಿಯಿದಿರೊಳ್ ಮೀಱೆ ಮಾಱಾಂಪರಾರ್ ವಾ
ದಿಕದಂಬಂ ಸಾಂಖ್ಯಭೂಭೃತ್ಕುಳ ಕುಳಿಶನೊಳಿಭಾಟ್ಟಪಂಕೇಜ ಜೈವಾ
ತೃಕನೊಳ್ ಚಾರ್ವಾಕಮೇಘಾನಿಳನೊಳತುಳಮೀಮಾಂಸಕಾಂ ಬೋಧಿಕುಂಭಾ
ರ್ಭಕನೊಳ್ ನೈಯಾಯಿಕೋದ್ಯತ್ತಿಮಿರದಿನಪನೊಳ್ ಸರ್ವಭಾಷಾ ಸಮರ್ಥರ್ ೨೪
ಸ್ರಗ್ಧರೆ
ಕಾರುಣ್ಯಂ ಕ್ಷೀರಪೂರಂ ಗುಣತತಿಮಣಿಗಳ್ ಬೋಧಿಕಲ್ಪಾವನೀಜಂ
ಚಾರಿತ್ರಂ ನಿರ್ಮಲಂ ಶಾಂತತೆ ಹಿಮರುಚಿ ವಾಗ್ವೃತ್ತಿಪೀಯೂಷಮಾಗಲ್
ಕ್ಷೀರಾಂಭೋರಾಶಿಯೆಂಬಂತೆಸೆವನಮರಕೀರ್ತಿವ್ರತೀಂದ್ರಂ ತಪಃಶ್ರೀ
ನಾರೀಕರ್ಣಾವತಂಸಂ ಯತಿಕುಲತಿಲಕಂ ಧರ್ಮಭೂಷಾತ್ಮಜಾತಂ ೨೫
ಕಂದ
ಮಲಧಾರಿಯಾಗಿಯುಂ ನಿ
ರ್ಮಲಚಿತ್ತಂ ಶಾಂತನಿಲಯನಘವನದಾವಂ
ಕಲಿಯಾಗಿಯಯಶಭೀಕರ
ನಿಳೆಯೊಳ್ ಶ್ರೀಭಾನುಕೀರ್ತಿಯತಿಪಲಲಾಮಂ ೨೬
ಚಂಪಕಮಾಲೆ
ಪದಯುಗಪಲ್ಲವಪ್ರಭೆಯೆ ಮೆಟ್ಟು ದಿಶಾವಳಿಯೆ ಕಟ್ಟು ನಿತ್ಯವೆ
ತ್ತಿದ ಕೊಡೆಯಾಗಸಂ ಧರಣಿತಲ್ಪತಳಂ ತನುವಂ ಪೊದಳ್ದು ಪ
ತ್ತಿದ ಮಲದೊಡ್ಡು ಮೇಲೆಸೆವ ಹಾಸಿಕೆಯೆಂದೆನಲೇವೊಗಳ್ವೆನ
ಗ್ಗದ ಮುನಿಭಾನುಕೀರ್ತಿ ಮಲಧಾರಿಯ ವೀರತಪಃಪ್ರಭಾವಮಂ ೨೭
ಉತ್ಪಲಮಾಲೆ
ವಾದಿಮದದ್ವಿಪಪ್ರಬಲಕೇಸರಿ ವಾದಿಬಳಾಹಕಾನಿಳಂ
ವಾದಿ ಪಯೋಜಷಂಡತುಹಿನದ್ಯುತಿ ವಾದಿಮನೋಜಶಂಕರಂ
ವಾದಿ ಮಹಾದ್ರಿವಜ್ರಧರನೆಂದು ಮನೋಮುದದಿಂದೆ ಕೀರ್ತಿಕುಂ
ಮೇದಿನಿ ಹೇಮದೇವಮುನಿರಾಜನನಾಶ್ರಿತಕಲ್ಪಭೂಜನಂ ೨೮
ಮತ್ತೇಭವಿಕ್ರೀಡಿತ
ಮುಗಿ ನೈಯಾಯಿಕ ಕೈಗಳಂ ಮರುಳಲಾ ಚಾರ್ವಾಕ ಮಾತಾಡದಿರ್
ಪೊಗಳಾನಂದದೆ ಭಾಟ್ಟ ನಿನ್ನ ಬಿರುದಂ ಬಿಟ್ಟೋಡು ಮೀಮಾಂಸ ವಾ
ದಿಗಳೆಂದೆನ್ನದಿರಿಲ್ಲಿ ಸಾಂಖ್ಯ ಭರದಿಂ ಬಂದಪ್ಪನುದ್ದಂಡ ವಾ
ದಿಗಜವ್ರಾತಮೃಗೇಂದ್ರನೀಯಭಯಸೂರಿ ಖ್ಯಾತವಾದೀರ್ಶವರಂ ೨೯
ಚಂಪಕಮಾಲೆ
ಇದು ಪುಸಿಯಾದೊಡಬ್ಜಭವನಂಗನೆ ಭಾರತಿದೇವಿಯಾಣೆಯಾ
ಡಿದ ನುಡಿ ತತ್ತ್ವ ಮೋದಿದೊಡೆ ಪದ್ಯಮೊಱಲ್ದುದೆ ಗದ್ಯಮೊಲ್ದು ಪೇ
ಳ್ದುದೆ ಕೃತಿಯಿಟ್ಟುದೇ ಪದನೊಡರ್ಚಿತೆ ಬಂಧುರಛಂದಮೆಂಬ ಪೆಂ
ಪೊದವಿ ವಿರಾಜಿಪಂ ಸಭೆಗೆ ವಲ್ಲಭನೀ ಭಯಲೋಭ ದುರ್ಲಭಂ ೩೦
ಗುರುವೆನಿಸಿರ್ದು ಮತ್ತೆ ಬುಧರಂ ಪೆಱಗಿಕ್ಕುವುದಾವ ಹೆಮ್ಮೆಯೆಂ
ದಿರದೆ ಸುರೇಜ್ಯನಂ ಸೆರಗುಮಾಡದೆ ಸದ್ಭುಧಕೋಟಿಯಿಂದಣಂ
ಪರಿವೃತನಾಗಿ ತಾನೆ ಗುರುವಾದನೆನುತ್ತಮೆ ಚಿಕ್ಕಹೇಮದೇ
ವರನಿಳೆ ಕೂರ್ತು ಕೀರ್ತಿಪುದು ಸನ್ಮುನಿವಲ್ಲಭನಾತ್ಮಜಾತನಂ ೩೧
ಕಂದ
ಮಹಿಪತಿಗಳ ಸಭೆಯೊಳ್ ಚಿ
ಕ್ಕಹೇಮದೇವಾರ್ಯನೊಮ್ಮೆ ನುಡಿದೊಡೆ ತಾರ್ಕ್ಷ್ಯಂ
ಗಹಿಪತಿ ಸೆಡೆವಂತಂಜಿದ
ರಹಮ್ಮನುಳಿದುಕ್ಕನೊಕ್ಕರೀ ತರ್ಕಜ್ಞರ್ ೩೨
ಕಾರ‍್ಯಪರರಪ್ಪರ್ ಚಾ
ತುರ‍್ಯರ್ ಸಕಳಾಗಮಾದಿಶಾಸ್ತ್ರವಿದರ್ ಮಾ
ತ್ಸರ‍್ಯಮನೆ ಬಿಟ್ಟು ಕವಿತಾ
ಚಾರ‍್ಯರ್ ತಿರ್ದುಗೆ ಮದೀಯಕೃತಿಯಂ ದಯೆಯಿಂ ೩೩
ಉತ್ಪಲಮಾಲೆ
ಸಾರದೆ ದುರ್ಜನಪ್ರಕರದಾನನಮಂ ಶಠರಾಸ್ಯಮಂ ದುರಾ
ಚಾರರ ತುಂಡಮಂ ಕೃಪೆವಿಹೀನರ ದುರ್ಮೊಗಮಂ ನಿರಸ್ತಭೂ
ಭಾರಕರಪ್ಪರಾ ಲಪನಮಂ ಮನದೊಂದಳುಪಿಂದೆ ಸಂತತಂ
ಶಾರದೆ ಬಂದು ನರ್ತಿಸುಗೆ ವೃತ್ತವಿಳಾಸನ ವಕ್ತ್ರಪದ್ಮದೊಳ್ ೩೪
ಚಂಪಕಮಾಲೆ
ಬಡವು ಕವಿತ್ವಮೆಂದಿಳಿಕೆಗೆಯ್ಯದೆ ಕೇಳ್ವುದು ಪುಣ್ಯಬಂಧಮಂ
ಪಡೆವ ಜಿನೇಂದ್ರಧರ್ಮಕಥೆ ತತ್ಕೃತಿಯೊಳ್ ಕೃತಿದೋಷವುಳ್ಳೊಡಂ
ತೊಡರ್ವುದು ದೋಷಮಲ್ತು ಕವಿವಲ್ಲಭರೆಂತೆನಲಿಕ್ಷುಸಾರದೊಳ್
ತೊಡರ್ದ ಕಳಂಕಮಂ ಕಳೆಯಲಂತದು ಶರ್ಕರೆಯಾಗದಿರ್ಕುಮೇ ೩೫
ಮತ್ತೇಭವಿಕ್ರೀಡಿತ
ದುರುಳರ್ ದುರ್ಜನರೆಗ್ಗುಗೆಯ್ವ ಭಯದಿಂ ಸತ್ಕಾವ್ಯಮಂ ಪೇಳದಂ
ಜಿರವೇಡಂಜದೆ ಪೇಳ್ವುದಾಖುಭಯದಿಂದಾವಾಸಮಂ ಮಾಡದಿ
ರ್ಪರೆ ಮೀನೆಂಜಲಿಗಂಜಿ ನೀರ್ದೊಱೆವರೇ ಮೇಣ್ ಮಕ್ಷಿಕಾಶಂಕೆಗು
ಣ್ಣರೆ ಧೂಮಕ್ಕೆ ಸಮಂತು ಬೆರ್ಚಿ ಪಚನವ್ಯಾಪಾರಮಂ ಮಾಣ್ಬರೇ
ಉತ್ಪಲಮಾಲೆ
ಮುನ್ನಿನ ಚಾರುಸಂಸ್ಕೃತದ ಧರ್ಮಪರೀಕ್ಷೆಯನೋದಬಲ್ಲನುಂ
ಕನ್ನಡದಿಂದಲರ್ಥವಿಸಬಲ್ಲವನಿಲ್ಲದೊಡಾಗದೆಂದದಂ
ಸನ್ನುತಮಾಗಿಯೆಲ್ಲರಱಿವಂತಿರೆ ಚಂಪುವೆನಿಪ್ಪ ಬಂಧದಿಂ
ಕನ್ನಡದಿಂದೆ ಪೇಳ್ದೆನಿದನೋದುಗೆ ಕೇಳುಗೆ ಕೂರ್ತು ಸಜ್ಜನರ್ ೩೭
ಕಂದ
ವ್ರತಗುರುಗಳಮರಕೀರ್ತಿ
ವ್ರತಿಪತಿಗಳ್ ಚಾರುಸೂಕ್ತಿ ಮುಕ್ತಾಭರಣರ್
ಶ್ರುತಗುರುಗಳೆಂಬ ಮಹಿಮೋ
ನ್ನತಿಯಿಂ ಕೃತಕೃತ್ಯನಲ್ತೆ ವೃತ್ತವಿಲಾಸಂ ೩೮
ಚಂಪಕಮಾಲೆ
ನಿಚಿತ ಕುಳೀರನ ಕ್ರಮಕರಪ್ರಕರಂ ಕರಿಕೂರ್ಮದರ್ದುರ
ಪ್ರಚಯಮುದಗ್ರವಾರ್ಘಣಿ ಝಷಾದಿ ಸಮಸ್ತಜಡಾಶ್ರಯವ್ರಜ
ಪ್ರಚಳಿತಘಾತಸಂಜನಿತ ತುಂಗತರಂಗ ಸಮೂಹಘಟ್ಟನ
ಪ್ರಚುರ ಘನಾಘನಪ್ರಬಳಘೋಷವಿಜೃಂಭಿತಘೂರ್ಣಿತಾರ್ಣವಂ ೩೯
ಕಂದ
ತೀವಿದ ಜಳಚರದಿಂ ರ
ತ್ನಾವಳಿಯಿಂದಳಿನಿಕಾಯದಿಂ ನಿಱಿವಿಡಿದೀ
ಭೂವಧು ಸುತ್ತಿದ ವರಚಿ
ತ್ರಾವಳಿಯೆನೆ ಶೋಭೆ ಭದ್ರವಾಯ್ತು ಸಮುದ್ರಂ ೪೦
ಶಾರ್ದೂಲವಿಕ್ರೀಡಿತ
ಆ ವಾರಾಶಿಯ ಸುತ್ತಿನೊಳ್ ಮೆಱೆವ ಜಂಬೂದ್ವೀಪವಾ ದ್ವೀಪಮ
ಧ್ಯಾವಷ್ಟಂಭಿತ ಮೇರು ಮೇರುವಿನ ತೆಂಕಲ್ ಭಾರತಕ್ಷೇತ್ರಮು
ರ್ವಿವಿಖ್ಯಾತಿಯ ಭಾರತಾವನಿಯೊಳಿರ್ಕುಂ ನಾಡೆಯುಂ ತಾನೆ ಶೋ
ಭಾವಾಸಂ ವಿಜಯಾರ್ಧಶೈಳವದಱಾಶ್ಚಯಂ ಜಗದ್ಭುಂಭುಕಂ ೪೧
ವಚನ
ಅದೆಂತೆಂದೊಡಾ ಮಹೀಧರಂ ಸಮುದ್ರದಂತನಿಮಿಷಾಸ್ಪದಮಾಗಿಯುಂ ಜಡಾಕರ ಮಲ್ತು ಐರಾವತದಂತೆ ಪುಷ್ಕರಾನ್ವಿತಮಾಗಿಯುಂ ಮಾತಂಗವಂಶೋದ್ಭವಮಲ್ತು ಹರಿಯಂತೆ ಲಕ್ಷ್ಮೀಸಮಾಲಿಂಗಿತಮಾಗಿಯುಂ ಪುಣ್ಯಜನದ್ವೇಷಿಯಲ್ತು ವಿಯತ್ತಳದಂತೆ ರಾಜಾರ್ಕಕುಜವಿ ರಾಜಿತಮಗಿಯುಂ ಅಪದಮಲ್ತು ಸತ್ಪುತ್ರನಂತೆ ವಂಶೋನ್ನತ ಮುಳ್ಳದಾಗಿಯುಂ ಯೋನಿಸಂಭೂತಮಲ್ತು ವಾಸವನಂತೆ ವಜ್ರಾಭಿರಾಮ ನಾಗಿಯುಂ ಗೋತ್ರವೈರಿಯಲ್ತು ಅಂತುಮಲ್ಲದೆಯುಂ
ಉತ್ಪಲಮಾಲೆ
ಆ ಗಿರಿಶೃಂಗ ಸಂಜನಿತ ಭೂರುಹಶಾಖೆ ಚಳತ್ ಸಮೀರನಿಂ
ತಾಗೆ ಹಿಮಾಂಶುಮಂಡಲಮನಾ ಕಲೆಯಂ ಜನಮೆಯ್ದೆ ಕಲ್ಪಿಕುಂ
ನಾಗನಿವಾಸವಾಲದ ಮರಂ ಶಶಕಂ ಮೃಗಮೆಂದೆನುತ್ತೆ ಹಾ
ಳಾಗಿರುತಿರ್ಪುದೇನಿದು ವಿಚಾರಿಸಿ ನೋಡುವೊಡಿಂದುಮಂಡಲಂ ೪೨
ವಚನ
ಮತ್ತಮಾ ಪರ್ವತದ ದಕ್ಷಿಣಶ್ರೇಣಿಯೊಳಂ ರೂಢಿವಡೆದ ಕನ್ನರಮಿತ್ತಂ ಕಿನ್ನರ ಗೀತೆ ಬಹುಕೇತು ಪುಂಡರೀಕಂ ಸಿಂಹಧ್ವಜಂ ಶ್ವೇತಕೇತುಕಂ ಗಿರಿ ಗರುಡಧ್ವಜ ಶ್ರೀಧರಂ ಲೋಹಾರ್ಗಳಂ ವೈಮಾರ್ಗಳಂ ಶಕಟಮುಖಿ ಬಹುಮುಖಿ ಚತುರ್ಮುಖಿ ವಿಮುಖಿ ಪುರಂಜಯಂ ಅರಿಂಜಯಂ ವೈರಾಟಂ ವೈಜಯಂತಿ ಕಮಲಪುಱ್ಪಕಂ ಗಗನಚರಿ ಭೀಮಚರಿ ಮಾಯಾಚರಿ ವಿನಯಚರಿ ಅಭ್ರಪುರಂ ಶುಭ್ರಪುರಂ ವಿರಂಜಸ್ಕಂ ರಥನೂಪುರಂ ಚಕ್ರವಾಳಂ ಮೇಖಳಾಪುರಂ ಸಂಜಯಂತಂ ವಿಜಯಂತಂ ಅಪರಾಜಿತಂ ಕ್ಷೇಮಂಕರಿ ಚಿತ್ರಕೂಟಂ ವಿಚಿತ್ರಕೂಟಂ ಹೇಮಕೂಟಂ ಮೇಘಕೂಟಂ ಮಹಾಕೂಟಂ ತ್ರಿಕೂಟಂ ಚಂದ್ರಪುರಂ ಚಂದ್ರಾಭಂ ಸೂರ‍್ಯಪುರಂ ಸೂರ‍್ಯಾಭಂ ದಧಿಮುಖಂ ನಿತ್ಯವಹಿನಿ ನಿತ್ಯಜ್ಯೋತಿ ನಿರ್ಮಳಜ್ಯೋತಿ ರತ್ನಜ್ಯೋತಿ ರತ್ನಪುರಂ ವೈಜಯಂತಿ ಎಂಬೈವತ್ತುಂ ಪಟ್ಟಣಂಗಳುಳ್ಳ ನಾಡತಿಶಯ ಮಹಿಮೆಯೆಂತೆಂದೊಡೆ
ಕಂದ
ಬಡತನಮೆಂಬುದು ಸತಿಯರ
ನಡುವಿನೊಳಾಲೀಢವಲಗುವಿನ್ನಣದೊಳ್ ಸಂ
ಕಡಿ ಕುಚಮಧ್ಯದೊಳಾ ಕೌ
ಳ್ನುಡಿ ಕುಂಟಣಿವದಿರೊಳಲ್ಲದಿಲ್ಲಾ ನಾಡೊಳ್ ೪೩
ಕಂದ
ಮದಗಜದೊಳ್ ಬಂಧನಮುರು
ನದಿಯೊಳ್ ವಕ್ರಗತಿ ಕೇಶತತಿಯೊಳ್ ತೊಡಕ
ಬ್ಜದೊಳಾಱಡಿ ವರಕುಚಯು
ಗ್ಮದೊಳಲ್ಲದೆ ಕಠಿಣವೃತ್ತಿಯಿಲ್ಲಾ ನಾಡೊಳ್ ೪೪
ಚಂಪಕಮಾಲೆ
ವನರುಹಸಂಭವಂ ಸುರನರೋರಗಲೋಕದೊಳುಳ್ಳಮೂಲ್ಯವೆಂ
ದೆನಿಸುವ ವಸ್ತುವಂ ನೆರಪಿ ಮಾಡಿದನೀ ವಿಷಯಾಂತರಾಳದೊಳ್
ಮನದೊಲವಿಂದೆನಲ್ಕೆ ಪಲವುಂ ರಚನಾತಿಶಯಂಗಳಿಂದಮೀ
ಜನನುತ ವೈಜಯಂತಿಪುರಮೊಪ್ಪುವುದುರ್ವರೆಯೊಳ್ ಸವಿಸ್ತರಂ ೪೫
ಕಂದ
ಆ ಪುರದ ವಿಮಳಲಕ್ಷ್ಮೀ
ನೂಪುರವೆನಿಸಿರ್ಪ ಚಾರುನಂದನವನಮಂ
ಶ್ರೀಪತಿಯಂಬುಜಗರ್ಭನು
ಮಾಪತಿಯುಂ ಪೊಗಳಲಾಱರದತಿಶಯಮಂ ೪೬
ವಚನ
ಅದೆಂತೆಂದೊಡದಱ ಬಹಿರ್ವಳಯದೊಳ್ ಮರಕತಮಣಿಮಾಡದಂತಿರ್ದ ಕೇದಗೆಯ ಮಂಟಪದೊಳಗೆ ನೆಲಗಟ್ಟಂಗಟ್ಟಿದಂತಿರ್ದ ಕಳ್ತಲೆಯಂ ಕಿಳ್ತಲೆಯಲೆಂದು ಪೊತ್ತಿಸಿದ ಕೈದೀವಿಗೆಯಂತೆ ಪೂತಲರ್ದ ಪೊಂಗೇದಗೆಯ ಪರಿಮಳಕ್ಕೆ ಕೌವರೆಗೊಂಡು ಬರ್ಪ ತುಂಬಿವಿಂಡಿನ ಝೇಂಕಾರಮೆ ಗೀತಮಾಗೆ ಮಾಂಗೊನರರಸಮನಸದಳಮುಂಡ ಗಂಡುಗೋಗಿಲೆಯ ತಂಡದುಚ್ಚಸ್ವರಮೆ ವಾದ್ಯಮಾಗೆ ಅಖಿಳ ಪಕ್ವಫಲಂಗಳಂ ತಣಿಯೆ ತಿಂದುರ್ವಿಕೊರ್ವಿದ ಮಯೂರ ವೃಂದದಾನಂದದಾಟಮೆ ಲಾಸ್ಯತಾಂಡವಮೆಂಬ ನೃತ್ಯಮಾಗೆ ಮನೋಜರಾಜನಂ ಸಂತತಂ ಲೀಲೆಯಿಂದೋಲಗಿಸುವ ಸಂಪ್ರದಾಯದಂತೆ ವಿರಾಜಿಸುತಿರ್ಪುದದಱ ಮೆಯ್ಯೊಳ್
ಚಂಪಕಮಾಲೆ
ತಳಿರಡಿ ಸೋಗೆ ಸೋರ್ಮುಡಿ ಪಿಕಸ್ವನವೊಳ್ನುಡಿ ಪೀವರಸ್ತನಂ
ಘಳತತಿ ಲೋಚನಂ ಕುಸುಮಸಂಕುಳವನನವಾಂಬುಜಂ ಭುಜಂ
ವಿಳಸಿತಶಾಖೆಯಂಗಮೆ ಲತಾಂಗಮದಾಗಿರೆ ಸರ್ವರೂಪಿನಿಂ
ಲಲನೆಯರಂತೆ ಶೋಭಿಸುವುದೀಕ್ಷಿಪರಕ್ಷಿಗೆ ಪಾವನಂ ವನಂ ೪೭
ಶಾರ್ದೂಲವಿಕ್ರೀಡಿತ
ಬೇರಿಂದಂ ಕೊನೆಮುಟ್ಟಿ ಕಾಯ್ತ ಪಲಸು ಬಿಲ್ಲೆಂಬಿನಂ ಪಣ್ತ ಜಂ
ಬೀರಂ ಬಿಣ್ಗೊನೆ ಜೋಲ್ದ ಬಾಳೆ ಫಲಸಂದೋಹಂಗಳಿಂ ತೀವಿದಾ
ನಾರಂಗಂ ತನಿವಣ್ಗಳಿಂ ಪುದಿದ ನೇಱೆಲ್ದೋರೆಗೊಂಚಲ್ಗಳಿಂ
ದೋರಂತೊಪ್ಪುವ ಪಣ್ತ ಚೂತತತಿಯಿಂ ಚೆಲ್ವಾದುದಾ ನಂದನಂ ೪೮
ಕಂದ
ಪಚ್ಚೆಗಳಿಂ ಮಿಸುನಿಗಳಿಂ
ಚೆಚ್ಚರದಿಂದಬ್ಜಸಂಭವಂ ಮಾಡಿ ಮನಂ
ಮೆಚ್ಚುವಿನಂ ಮಾಮರದೊಳ್
ಬೆಚ್ಚಂತೆಸೆದಿರ್ಪುವಲ್ಲಿ ಕಾಯ್ ಪಣ್ಣುಗಳುಂ ೪೯
ಮತ್ತೇಭವಿಕ್ರೀಡಿತ
ಬನಮಂ ಬಣ್ಣಿಸಿ ಪಾಡುತಿರ್ಪ ವಿಲಸತ್ ಭೃಂಗಾಳಿ ಭೃಂಗಾಳಿ ಗೇ
ಯನಿನಾದೋನ್ನತಿಯಂ ಮಹೋತ್ಸವದೆ ಕೇಳ್ವಂ ಮನ್ಮಥಂ ಮನ್ಮಥಾಂ
ಕನ ವೀರೋನ್ನ ತಕಬ್ಬಮಂ ಪಠಿಯಿಕುಂ ಕೀರಾಳಿ ಕೀರಾಳಿಯೋ
ದಿನ ಚೆಲ್ವಂ ಪೊಗಳ್ವಂತೆ ಕೋಕಿಳರವಂ ಹೈಯೆಂಬಿನಂ ಪೊಣ್ಮುಗುಂ ೫೦
ಕಂದ
ನೀರೆಱುದು ಸಲಹಿದನ ಋಣ
ಭಾರಕೆ ವನಲಕ್ಷ್ಮಿಪಚ್ಚೆಗೊಡಗಳಿನಿಂದ್ರಾ
ಗಾರದ ಸುಧೆಯಂ ಕೈಗಳಿ
ನಾರಯೆ ತಪ್ಪಂತೆಯಿರ್ಪ ತೆಂಗಿನ ಮರಗಳ್ ೫೧
ಉತ್ಪಲಮಾಲೆ
ನಿತ್ಯವಸಂತವಲ್ಲಿ ಪಿಕನಿಸ್ವನವಲ್ಲಿ ಮರಾಳಯಾನ ಸಾಂ
ಗತ್ಯಮದಲ್ಲಿ ತುಂಬಿಗಳ ಗಾವರವಲ್ಲಿ ಮಯೂರವೃಂದದಾ
ನೃತ್ಯವಿನೋದವಲ್ಲಿ ಬಿಡದೋದುವ ಕೀರನಿಕಾಯದೋದಿನೌ
ನ್ನತ್ಯಮದಲ್ಲಿ ತೋರ್ಪುದೆನೆ ಶೋಭಿಪುದುರ್ವಿಗೆ ಪಾವನಂ ವನಂ ೫೨
ವಚನ
ಮತ್ತಮಾ ನಂದನವನದ ಬಳಿವಿಡಿದು ನಳನಳಿಸಿ ಬಳವಳ ಬೆಳೆದೆಳಲತೆಯ ತಾಂಬೂಲಲತೆಯ ಕಂಬುಲತೆಯ ಜಾತಿಲತೆಯ ಕುಂದಲತೆಯ ಅಶೋಕಲತೆಯ ಮಾಧವೀಲತೆಯ ಮಾಕಂದಲತೆಯ ಚಂದಕಲತೆಯ ತಿಂತಿಣಿಯಿಂ ಸಲ್ಲಲಿತಮಾದ ವಲ್ಲೀವನ ಪ್ರದೇಶದೊಳ್
ಕಂದ
ಸುಳಿಸುಳಿದು ಬೆಳೆದು ನಳನಳಿ
ಪೆಳಲತೆಗಳ ಮಂಟಪಂಗಳೊಳಮೆಯ್ಯೊಳ್ ಕಂ
ಗೊಳಿಸಿದುದು ಸರಸಿ ವಸುಧಾ
ಲಲನೆಯ ಗಂಭೀರನಾಭಿಯೆಂದೆನಿಸುವ ವೊಲ್ ೫೩
ವಚನ
ಅಂತೊಪ್ಪುವ ನಂದನವನದ ಲತಾಮಂಟಪದ ಬಳಿವಿಡಿದು ನಳನಳಿಸಿ ಬೆಳೆದೊಱಗಿದಿಂದಿರೆಯ ಜನ್ಮಮಂದಿರವೆನಿಪ ಸೌಂದರ‍್ಯಮಂ ತಳೆದ. ಗಂಧಶಾಳಿಯ ಕ್ಷೇತ್ರಪ್ರದೇಶದಿಂದೊಳಮೆಯ್ಯೊಳ್
ಚಂಪಕಮಾಲೆ
ಕುಡಿತೆಯೊಳೊಮ್ಮೆ ಗುಜ್ಜಗೊರವಂ ಕುಡಿಯಲ್ ಪುಡಿವಾಱಿತೊಂದಿಧೀಂ
ಕಿಡುವೆಡೆಗೆಯ್ದದಾಯ್ತು ಬಡಕೋಡಗಕಾ ರಘುವಂಶಸಂಭವಂ
ತುಡೆವಿಶಿಖಾಗ್ರದಲ್ಲಿ ಜಳಬಿಂದುವೊಲಾಯ್ತೆನುತಂದು ವಾರ್ಧಿಯಂ
ಜಡಿವವೊಲಾಯ್ತಗಳ್ ಕರೆಯುತಿರ್ಪ ಮರಾಳಕುಳಸ್ವನಂಗಳಿಂ ೫೪
ವಚನ
ಮತ್ತಮಾ ಜಳಖಾತಿಕೆಯಿಂದೊಳಗೆ ಬಳಸಿಯಂಬರಂಬರಂ ಬೆಳೆದ ಚೆನ್ನರನ್ನದ ಕೋಟೆಯಿಂ ಪವಳದಾಳ್ವೇರಿಯಿಂ ಮಾಣಿಕ್ಯದಿಂ ಕಡೆದು ಕಂಡಣಿಸಿ ಕೆತ್ತಿಸಿದ ತೆನೆಗಳಿಂ ಅಂಬರವಿಂಬುಗಿಡೆ ಮಿಳಿರ್ದು ಮಿಳ್ಳಿಸುವ ಜಯಪತಾಕೆಗಳ ಗೊಂದಣದಿಂ ವಿದ್ಯಾಧರ ವಿಮಾನಮೆಂಬ ಸಂದೆಗಮನೊಡರಿಸುವ ಚಂದ್ರಕಾಂತದ ಮುಗಿಲಟ್ಟಳೆಗಳಿಂ ನೀಲದಿಂದಂದಂಬಡೆದು ಮಾಡಿದ ಗೋಪುರದಿಂ ವೈಡೂರ್ಯದ ವಂಕ ದ್ವಾರದಿಂ ವಜ್ರದ ಕವಾಟದಿಂ ಪುಷ್ಯರಾಗದಗುಳಿಯಿಂ ಮುತ್ತಿನ ಲಂಬಣಂಗಳಿಂ ಮರಕತದ ತೋರಣಂಗಳಿಂದೋರಣಂಬಡೆದು ರಾರಾಜಿಸುವ ಪ್ರಾಕಾರದಿಂದೊಳಗೆ ಸೋಮವೀಧಿ ಸೂರ್ಯವೀಧಿಯಿಕ್ಕೆಲದೊಳೊಪ್ಪುವ ನವರತ್ನ ಖಚಿತ ಮಾಟಕೂಟ ಪ್ರಾಸಾದದಿಂ ಜಗದ ಕಣ್ಗೆ ಮಂಗಳವೆನಿಸಿ ಸೊಗಯಿಸುತಿರ್ಪುದಂತುಮಲ್ಲದೆಯುಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಪ್ರಥಮಾಶ್ವಾಸಂ (೨)
ಶಾರ್ದೂಲವಿಕ್ರೀಡಿತ
ಪೊಂಬೆಟ್ಟಂ ಪಲವಾದುವೆಂಬ ತೆಱದಿಂ ನಾನಾ ಪ್ರಕಾರಂಗಳಿಂ
ಚೆಂಬೊನ್ನಿಂ ಸಮೆದಂಬರಂ ಬೆಳೆದ ಮಾನಸ್ತಂಭಸಂದೋಹದಿಂ
ಬಿಂಬಾಡಂಬರ ರತ್ನಕೂಟ ಜಿನಚೈತ್ಯಾವಾಸದಿಂ ಚೆಲ್ವು ಕ
ಣ್ಗಿಂಬಾಗಿರ್ಪ ಗೃಹಂಗಳಿಂದೆ ಮೆಱುಗುಂ ಶ್ರೀವೈಜಯಂತೀಪುರಂ ೫೫
ಕಂದ
ಬಳಸಿದುದು ಸಕಳ ದಿಗ್ಮಂ
ಡಳಮಂ ನವರತ್ನ ಖಚಿತ ನಾನಾಕೂಟಂ
ಗಳ ಬೆಳಕೆವೆಳಗು ಪಸರಿಸಿ
ತೊಳಗುವ ನವಶಕ್ರಚಾಪವೆಂದೆನಿಸುವವೊಲ್ ೫೬
ಉದಯಾರ್ಕದ್ಯುತಿಯೆಂಬಂ
ದದೆ ಪೊನ್ನಿಂ ಸಮೆದ ಮಾಟಕೂಟ ಪ್ರಾಸಾ
ದದ ಮೇಲೆ ತೊಳಪ ಮಾಣಿ
ಕ್ಯದ ಕಳಶಜ್ಯೋತಿ ನಿಮಿರ್ದುದೆಂಟುಂ ದೆಸೆಯೊಳ್ ೫೭
ಬಿಸಿಲಂ ಕಡುಗತ್ತಲೆಯಂ
ಸಸಿಕಿರಣಮನಲ್ಲಿ ತೋರ್ಪವಿರುಳುಂ ಪಗಲುಂ
ಕಿಸುಗಲ್ಲಿನ ಹರಿನೀಲದ
ಪೊಸಮುತ್ತಿನ ಕಾಂತಿ ಪರ್ವಿ ತತ್ಪುರವನದೊಳ್ ೫೮
ಚಂಪಕಮಾಲೆ
ಅನುಪಮಮಪ್ಪ ಕತ್ತುರಿಯ ಸಾರಣೆ ಮುತ್ತಿನ ರಂಗವಲ್ಲಿ ಚಂ
ದನ ಘನಸಾರ ಕರ್ಪೂರದ ಕಾರಣೆ ಕುಂಕುಮಮಿಶ್ರತೋಯಸೇ
ಚನವಖಿಳೋದ್ಘ ಸೌರಭವಿರಾಜಿತಪೂವಲಿ ಪಚ್ಚೆದೋರಣಂ
ಮನೆಮನೆಗಪ್ಪುದೆಣ್ದೆಸೆಯ ಗೋಪುರವಾದಿಯ ಬೀದಿಬೀದಿಯೊಳ್ ೫೯
ಕಂದ
ಪೂವಲಿಗೆಱಗುವ ತುಂಬಿಯ
ಗಾವರವಲ್ಲಲ್ಲಿ ಪಾಡುವೋದುವ ನೃಪರಂ
ಕೈವಾರಿಪ ಬುಧರಿಂ ಶೋ
ಭಾವಹಮೆನಿಸಿದುದು ಬೀದಿಬೀದಿಯೊಳೆಲ್ಲಂ ೬೦
ಉತ್ಪಲಮಾಲೆ
ಮಾಲೆಯನೆತ್ತಿತೋರ್ಪ ಯುವತೀಕಮನೀಯನಖಾಂಶು ನೀಳ್ದು ಪೂ
ಮಾಲೆಯ ಮೇಲಿದೊಂದು ಪೊಸಪೂವಿನಮಾಲೆಯಿದೆಂಬ ಶೋಭೆಯಂ
ಮೇಳಿಸೆ ಮನ್ಮಥಂಗೆ ಕುಸುಮಾಯುಧವೆಯ್ದೆ ಸಮಸ್ತಧಾತ್ರಿಯಂ
ಸೋಲಿಸಲೆಯ್ದೆ ಬಂದು ಫಲಮಂ ಪಡೆದೀವವೊಲೊರ್ವಳೊಪ್ಪಿದಳ್ ೬೧
ಓದಿಪೆನೆಂದದೊಂದು ಗಿಳಿಯಂ ಕರದಿಂ ಪಿಡಿಯಲ್ಕದೆಯ್ದೆಕೆಂ
ಪಾದುದು ತತ್ಕರದ್ಯುತಿಯಿನಂತದನೀಕ್ಷಿಸೆ ಲೋಚನಾಂಶುವಿಂ
ದಾದುದು ಬೆಳ್ಪದರ್ಕಗಿದು ಮಾಯದ ಪಕ್ಕಿಯಿದೆಂದು ಮುಗ್ಧೆತಾ
ನೋದಿಸಲಂಜಿ ಭೀತಿ ಮಿಗೆ ಪಂಜರದೊಳ್ ಪುಗಿಸಿಟ್ಟು ಮುಚ್ಚಿದಳ್ ೬೨
ಚಂಪಕಮಾಲೆ
ಕುಣಿಕುಣಿದಾಡೆ ತೋರಮೊಲೆಗಳ್ ಪದಕಂ ತೊನೆದಾಡೆ ಕರ್ಣಭೂ
ಷಣಮೊಲೆದಾಡೆ ಘರ್ಮಜಳವಂಗದೊಳೊಯ್ಯನೆ ಮೂಡೆ ಕುಂತಳಂ
ಪಣೆವಿಡಿದಾಡೆ ತೋರಿಹ ಬಳಲ್ಮುಡಿ ಬೆಂಬಿಡಿದಾಡೆ ಪಿಂಡುಗಂ –
ಕಣದ ಝಣತ್ಕೃತಂ ನೆಗಳೆ ಘಟ್ಟಿಮಗಳ್ಚುವುದಂಗನಾಜನಂ ೬೩
ಶಶಿರವಿಬಿಂಬಮಂ ಮಸೆದು ತೆಳ್ಪೆಸೆಯಲ್ ಪೊರೆಯೆತ್ತಿ ತೀಡಿನು
ಣ್ಣಿಸಿ ಪಲವಂದದಿಂ ಸಮೆದು ಪಂತಿಗಳಾಗಿರಿಸಿಟ್ಟರೆಂಬವೊಲ್
ಮಿಸುಗುವ ಭೋರೆಯಂ ಪರಿಯಣಂ ಮುಕುರಂ ಪೊಸಢಾಳೆಯಂಗಳಿಂ
ದೆಸೆವುದು ಕಂಚಗಾಱಪಸರಪ್ರಸರಂ ಮಿಗೆ ನೋಡೆ ನಾಡೆಯುಂ ೬೪
ಚಂಪಕಮಾಲೆ
ಸುರಗಿರಿಯಂದದಿಂದೆ ಸುಮನೋವ್ರಜರಜಿತವಿಂದುಬಿಂಬದಂ
ತಿರೆ ಕಮಳಾಸ್ಪದಂ ಗಗನದಂತಿರೆ ಮಂಗಳಯುಕ್ತಮಬ್ಧಿಯಂ
ತಿರೆ ಹರಿಸಂಚಯಂ ಸರಸಿಯಂತಿರೆ ಸನ್ನುತಪುಂಡರೀಕ ವಿ
ಸ್ತರಮೆನಿಸಿರ್ಪುದಾ ಪುರವಿಳಾವನಿತಾ ಕಮನೀಯನೂಪುರಂ ೬೫
ಕಂದ
ಆ ಪುರದಧಿಪತಿ ಜಿತರಿಪು
ಭೂಪತಿಯವನರಸಿ ವಾಯುವೇಗಿಯೆನಿಸಿರ್ಪಳ್
ರೂಪಿಂ ರತಿಗೆಣೆಯಖಿಳ ಕ
ಳಾಪರಿಣತೆಯಿಂದೆ ವಾಣಿಗೆಣೆಯೆನೆ ಮೆಱೆವಳ್ ೬೬
ವಚನ
ಅಂತವರಿರ್ವರುಂ ಸುಖಸಂಕಥಾವಿನೋದದಿಂದಿಷ್ಟಭೋಗ ಕಾಮಸುಖಮನನುಭವಿಸುತ್ತಮಿರೆ ಕೆಲವುಂದಿವಸಕ್ಕೆಯಾ ಸತಿ ಪುಱ್ಪವತಿಯಾಗಿ ಚತುರ್ಥಸ್ನಾನಮಂ ಮಾಡಿ ಸೂಳ್ಗೆವಂದು ದುಗ್ಧಾಬ್ಧಿಯಂತೆ ದುಕೂಲವಸನಾಚ್ಫಾದನಂಗೆಯ್ದು ಹಂಸತೂಳತಲ್ಪದೊಳ್ ಸಿರಿಯುಂ ಸರೋಜನಯನನುಮೆಂಬ ಶೋಭೆಗಾಭರಣನು ಮಾಗಿ ಸುರತಾಮೃತಾರ್ಣವದೊಳೋಲಾಡಿ ತದನಂತರಂ ಕಲ್ಪಕುಜನುಂ ಬಳಸಿದ ಕಲ್ಪಲತೆಯಂತೆ ಪ್ರಾಣವಲ್ಲಭಾಲಿಂಗನಂಗೆಯ್ದು ನಿದ್ರಾಮುದ್ರಿತರಾಗಿರ್ದ ಸಮಯದೊಳ್
ಕಂದ
ಸಿರಿಯಂ ಕೇಸರಿಯಂ ಸುರ
ಕರಿಯಂ ಹಿಮಕರನನಹಿಮಕರನಂ ಕನಸಿಂ
ತರುಣಿ ಬೆಳಗಪ್ಪ ಜಾವದೊ
ಳುರುಮುದದಿಂ ಕಂಡು ಬೇಗದಿಂದೆಚ್ಚತ್ತಳ್ ೬೭
ವಚನ
ಅಂತು ನಿದ್ರೆಯಿಂದೆಚ್ಚತ್ತು ತನ್ನ ಕಂಡ ಕನಸಂ ಪ್ರಾಣೇಶ್ವರಂಗೆ ಪೇಳೆ ಕೇಳ್ದು ನೈಮಿತ್ತಿಕರಂ ಕರೆಸಿ ಕೇಳಲವರಿಂತೆಂದರ್
ಕಂದ
ಸಿರಿಯಿಂದಂ ಶ್ರೀಪತಿ ಕೇ
ಸರಿಯಿಂದಂ ಸಿಂಹವಿಕ್ರಮಂ ಕರಿಯಿಂದಂ
ಸುರರಾಜವೈಭವಂ ಹಿಮ
ಕರನಿಂ ನಿಜಕುಲಪಯೋಧಿ ವರಶೀತಕರಂ ೬೮
ಕಂದ
ಮಾರ್ತಾಂಡನಿಂದೆ ತೇಜೋ
ಮಾರ್ತಾಂಡಪ್ರತಿಮನೆನಿಸುವತ್ಮ ಭವಂ ಸತ್
ಕೀರ್ತಿಯುತಂ ಮನಸಿಜನಿಭ
ಮೂರ್ತಿಯುತಂ ನಿನ್ನ ಕಾಮಿನಿಗೆ ಜನಿಯಿಸುಗುಂ ೬೯
ವಚನ
ಎಂದು ಸ್ವಪ್ನದ ಫಲಮಂ ನೈಮಿತ್ತಿಕರ್ ಪೇಳೆ ಕೇಳ್ದು ಸಂತಸಂಬಟ್ಟು ಅವರ್ಗೆ ಬೇಡಿತಂ ಕೊಟ್ಟು ಸುಖದಿನಿರುತಿರೆ ಕೆಲವಾನುಂ ದಿವಸಕ್ಕೆ
ಕಂದ
ಪೊಂಗಿತು ಬಲಿದುದರಂ ಮಿಗೆ
ತುಂಗಕುಚಂ ಬಿಗಿದು ವಕ್ಷ ಜಡನಾದುವು ಕೇ
ಶಂಗಳ್ ನಿಮಿರ್ದುವು ನಯವಾ
ಯ್ತಂಗಂ ಕರಿದಾಯ್ತು ಬಾಸೆ ಗರ್ಭಂ ನೆಲೆಸಲ್ ೭೦
ಚಂಪಕಮಾಲೆ
ವಿಕಸಿತ ಪುಂಡರೀಕದವೊಲಾನನವೆಯ್ದೆ ಬೆಳರ್ತುದಂಬುಜಂ
ಮುಕುಳಿತಮಾಗೆ ಬಂದೆಱಗಿದಾಱಡಿಯಂತೆ ಪಯೋಧರಾಗ್ರದೊಳ್
ಪ್ರಕಟಿತವಾಯ್ತು ಕರ್ಪು ಜಳರೇಖೆಗಳಂತಿರೆ ಯಾದವಾವಳಿ
ಪ್ರಕರಮೆನಲ್ಕೆ ಶೋಭಿಸುವಳಾ ಸತಿಯುನ್ನತ ಗರ್ಭಭಾರದಿಂ ೭೧
ವಚನ
ಅಂತು ಗರ್ಭಚಿಹ್ನಂ ಪ್ರಕಟಿಸಿ ವಿರಾಜಿಸುತ್ತಿರೆ ಸಪ್ತಮಾಸಕ್ಕೆ ಗೌಂಟಗೆಯಂ ಕಟ್ಟಿಸಿ ನವಮಾಸಂ ತೀವಿ ಬೆಸಲೆಯಪ್ಪುದುಂ ಜಾತಕರ್ಮಮಂ ಮಾಡಿ ತದನಂತರಂ ಮನೋವೇಗನೆಂಬ ನಾಮಕರಣಂಗೆಯ್ದು ಅನ್ನ ಪ್ರಾಶನ ಚೌಲೋಪನಯನಾದಿ ಕ್ರಿಯೆಗಳಂ ನಿರ್ವರ್ತಿಸಿ ಏಳ್ಗೆಪಾಡಿವದ ಚಂದ್ರನಂತೆ ಬೆಳೆಯೆವೆಳೆಯೆ
ಕಂದ
ನಡೆಗಲ್ತಂ ಜಿನಮಾರ್ಗದೆ
ನುಡಿಗಲ್ತಂ ಜಿನಪುರಾಣಶಾಸ್ತ್ರೋಕ್ತಿಗಳಿಂ
ನಡೆನುಡಿಗಲಿಯದ ಮುನ್ನಂ
ಕುಡಗಲ್ತಂ ಕಲ್ಪಭೂಜಮೆನೆ ಖಚರಸುತಂ ೭೨
ವಚನ
ಅಂತಿರ್ಪುದುಮಿತ್ತಲ್
ಕಂದ
ಆ ವಿಜಯಾರ್ಧಮಹೀಂದ್ರಂ
ಭೂವನಿತೆಯ ಮಕುಟದಂತೆ ರಾಜಿಸುತಿರ್ಕುಂ
ಭಾವಿಸುವೊಡದಱ ಬಡಗಲ್
ದೇವೇಂದ್ರ ಪುರಂಗಳಿಂತಿವೆನೆ ಕಣ್ಗೊಳಿಕುಂ ೭೩
ವಚನ
ಅವಾವುವೆನೆ ವಾರುಣಿ ದಾರುಣಿ ಕೈಳಾಸಂ ಕಿಳಖಲಂ ವಿದ್ಯುತ್ಕಾರಂ ವಿಮಳಂ ಸುಪ್ರಭಂ ಮುಸಿರಾವತಿ ಕುರುವಂಶಪುರಂ ನಿಷಧಂ ನೀಲವಾಸಂ ಸ್ವಯಂಭು ಅಶೋಕ ವಿದಿಶೋಖೆ ಅಳಕಾಪುರಂ ಶಿವಮಂದಿರಂ ತಿಳಕಾಪುರಂ ಭೂತಿಳಕಂ ದಿವ್ಯತಿಳಕಂ ನಾಗಪುರಂ ಗಂಧರ್ವಪುರಂ ಸೀಮಂಕರಿ ಸಿದ್ಧಾರ್ಧಕಂ ವಸುಮತಿ ವಿಷಭೋರುಕಂ ಸುರೇಂದ್ರಕಾಂತಂ ದೀಪತಿಲಕಂ ಗಗನವಲ್ಲಭಂ ಸಂಡಿತೆ ನಾಗಂ ಮುಖ್ಯಸುರಭಿ ಶ್ರೀನಿಳಯಂ ಮಂದಿರಂ ಕುಮುದಪುರಂ ಗೋಕ್ಷೀರ ಫೇನಂ ಮುಕ್ತಾ ಫಲಂ ಶ್ವೇತ ಶುದ್ಧಂ ಮನೋಜಂ ವಿಷಸುಂ ವಿಷಯಣಂ ಶೈಲಾರ್ಧಂ ಗಿರಿಶಿಖರಂ ವಾಸನಾಶನಂ ನಂದನಂ ನಂದಿಪುರಂ ಧರಣಿ ಧಾರಣಿ ವಸುಂಧರಿ ಸುದರ್ಶನದುರ್ಗಂ ದುರ್ಧರಂ ಇಂದ್ರಂ ಇಂದ್ರಪುರಂ ಸಂಧ್ಯಾಭ್ರಂ ವಿಜಯಂ ವಿಜಯಪುರಂ ಆಚಳಂ ಅಕ್ಷೋಭಂ ರತ್ನರತ್ನಾಕರಂ ರತ್ನ ಸಂಚಯವೆಂಬಱುವತ್ತುಂ ಪಟ್ಟಣಂಗಳೊಳ್
ಚಂಪಕಮಾಲೆ
ಪಳುಕಿನ ಭಿತ್ತಿಯಿಂದೆ ಶಶಿಕಂತದ ಬಾಗಿಲುವಾಡದಿಂದೆ ಕಂ
ಡಳಿಸಿದ ವಜ್ರವೇದಿಕೆಗಳಿಂ ಹರಿನೀಲದ ಕುಟ್ಟಮಂಗಳಿಂ
ತೊಳಗುವ ರತ್ನ ಕೂಟಗೃಹದಿಂ ಪೊಸಮುತ್ತಿನ ತೋರಣಂಗಳಿಂ
ವಿಳಸಿತಮಾದುದಾ ಪುರವಿಳಾಸವನಿತಾ ಕಮನೀಯನೂಪುರಂ ೭೪
ಕಂದ
ವಿಜಯಪುರಮದಱಧೀಶಂ
ತ್ರಿಜಗತ್ಸ್ತುತನೆನಿಸುವ ಪ್ರಭಾಶಂಖಮಹೀ
ಭುಜನಾಥನರಸಿ ವರ ಸರ
ಸಿಜಲೋಚನೆ ವಿಮಳಮತಿ ಕರಂ ಸೊಗಯಿಸುವಳ್ ೭೫
ಕಂದ
ಮುರವೈರಿಗಮಿಂದಿರೆಗಂ
ಸ್ಮರನುದಯಿಸುವಂದದಿಂ ಪ್ರಭಾಶಂಖಂಗಂ
ಹರಿಣಾಕ್ಷಿಮಿಮಳಮತಿಗಂ
ಸ್ಥಿರತೇಜಂ ಪವನವೇಗನುದಯಂಗೈದಂ ೭೬
ವಚನ
ಅಂತುದಯಿಸಿ ಕೆಲವಾನುಂದಿವಸಕ್ಕೆ ಬೆಳೆದುಮಾ ಮನೋವೇಗಂಗಂ ಮತ್ತಮೀ ಪವನವೇಗಂಗಂ ಪೂರ್ವಭವಮಿತ್ರತ್ವಕಾರಣಂ ಪರಸ್ಪರಸ್ನೇಹಮಾಗೆ ತಮ್ಮಿರ್ವರುಂ ಪುಷ್ಪದಂತರೆಂಬುಪಾಧ್ಯಾಯರಲ್ಲಿ ಓದುತಿರ್ದು ಸಕಳಶಾಸ್ತ್ರವಿದ್ಯೆಗಳೊಳ್ ವಿಚಕ್ಷಣರಾಗಿ ಗೌರಿ ಗಾಂಧಾರಿ ಮನೋಹರಿ ಶೀಘ್ರಪ್ರಜ್ಞಪ್ತಿಯೆಂಬ ಪಲವುಂತೆಱದ ವಿದ್ಯೆಗಳಂ ಸಾಧಿಸಿ ಸುಖದಿಂದಿರುತಿರ್ದೊಂದುದಿನಂ ಮನೋವೇಗಂ ಸಮ್ಯಗ್ದೃಷ್ಟಿಯಪ್ಪುದಱಂ
ಕಂದ
ಭರತಾರ‍್ಯಾಖಂಡದ ಜಿನ
ವರರಂ ಪೂಜಿಸುವ ಭಕ್ತಿಯಿಂ ಪೋಗೆ ಸವಿ
ಸ್ತರಮೆನಿಸುವ ಪುಣ್ಯಕಥಾಂ
ತರಮೊಂದುದಯಿಸಿದುದುಖಿಳಜನಸೇವ್ಯಕರಂ ೭೭
ವಚನ
ಅದೆಂತೆಂದೊಡೆ
ಮತ್ತೇಭವಿಕ್ರೀಡಿತ
ಪಿರಿದುಂ ಕೌಶಲದೇಶದೊಳ್ ಮೆಱುವಯೋಧ್ಯಾಪಟ್ಟಣಾಧೀಶ್ವರಂ
ಸ್ಥಿರತೇಜೋನ್ನತ ವಾಸುಪೂಜ್ಯಮಹಿಪಂ ತನ್ಮಂಡಳೇಶಂ ಜಯಂ
ಧರನಂತಾತನ ಕಾಂತೆ ಸೌಂದರಿಯೆನಿಪ್ಪಳ್ ಲೋಕವಿಖ್ಯಾತೆ ವಿ
ಸ್ತರದಾನೋನ್ನತೆ ಸದ್ಗುಣಾನ್ವಿತೆ ವಿವೇಕಾಧಾರೆ ಭೂಚಕ್ರದೊಳ್ ೭೮
ಕಂದ
ಕುಲತಿಲಕ ಜಯಂಧರಮಂ
ಡಳಿಕಂಗಂ ಗುಣನಿಧಾನೆ ಸೌಂದರಿಗಂ ಭೂ
ತಳವೆಯ್ದೆ ಬಣ್ಣಿಸುತ್ತಿರೆ
ಜಳಜಾನನೆ ಸುಮತಿಯೆಂಬ ಸುತೆಯುದಯಿಸಿದಳ್ ೭೯
ವಚನ
ಅಂತುದಯಿಸಿ ಕೆಲವಾನುಂ ದಿವಸಕ್ಕೆ ಶೈಶವಮಂ ಪತ್ತುವಿಟ್ಟು ನವಯೌವನ ಪ್ರಾಪ್ತಿಯಾಗಲಾ ವಾಸುಪೂಜ್ಯಮಹೀಪಾಳಂಗೆ ಶುಭದಿನ ಶುಭಮುಹೂರ್ತದೊಳ್ ವಿವಾಹಮಂ ಮಾಡಲೊಡನೆ ಆ ಜಯಂಧರನ ತಂಗಿಯಂ ಮಗಂ ಸೋದರಳಿಯಂ ಪಿಂಗಳಾಕ್ಷನೆಂಬ ರೂಪದರಿದ್ರಂ ಬಂದು
ಮತ್ತೇಭವಿಕ್ರೀಡಿತ
ಎನಗೆಂದಿರ್ದ ಸಮಸ್ತರೂಪಯುತ ಕನ್ಯಾರತ್ನಮಂ ಪೂರ್ವಸೂ
ಚನೆಯಂ ಕೇಳದೆ ಭೂಮಿಪಂ ಮದುವೆಯಾದಂ ಕಾದಿಕೊಂಡೊಯ್ವೆನೆಂ
ಬೆನೆನೆನ್ನಿಂದ ಸಮರ್ಥನೆಂದು ಪಿರಿದೊಂದುದ್ರೇಕಮಂ ತಾಳ್ದಿನೆ
ಟ್ಟನೆ ಮುಂದೊಂದುಭವಕ್ಕೆ ಕಾಡುವೆನೆನುತ್ತಾಂತಂ ತಪೋವೇಷಮಂ ೮೦
ವಚನ
ಅಂತು ತಾಪಸವೇಷಧಾರಿಯಾಗಿ ನಿಧಾನಶಲ್ಯದಿಂದುಗ್ರೋಗ್ರತಪಮಂ ಮಾಡಿ ಕ್ರೋಧದಿಂ ಸತ್ತು ದಿತಿಜಕುಲದೊಳ್ ಧೂಮಕೇತುವೆಂಬ ರಾಕ್ಷಸದೇವನಾಗಿ ಪುಟ್ಟಿ ವರ್ತಿಸುತ್ತಿರೆಯಿರೆ
ಕಂದ
ಇತ್ತಲಯೋಧ್ಯಾಪುರಪತಿ
ಚಿತ್ತಜನಿಭ ವಾಸುಪೂಜ್ಯಮಹಿಪಂಗಂ ರೂ
ಪೋತ್ತಮೆ ಸುಮತಿಗಮೊಗೆದನು
ದಾತ್ತಯಶಂ ಬ್ರಹ್ಮದತ್ತನೆಂಬ ಕುಮಾರಂ ೮೧
ವಚನ
ಅಂತು ಪುತ್ರೋತ್ಪತ್ತಿಯಾಗೆ ಸುಖಸಂಕಥಾವಿನೋದದಿಂ ರಾಜ್ಯಂಗೆಯ್ಯುತ್ತು ಮಿರ್ದೊಂದುದಿನಂ ಬ್ರಹ್ಮದತ್ತಕುಮಾರಂಬೆರಸು ವಾಸುಪೂಜ್ಯಮಹೀಪಾಲಂ ಪಿರಿದೊಂದೊಡ್ಡೋಲಗಂ ಕೊಟ್ಟು ಕುಳ್ಳುರ್ದ ಸಮಯದೊಳ್
ಕಂದ
ಮರನಂತಿರೆ ತತ್‌ಕ್ಷಣದೊಳ್
ಕರಿಯಂತಿರೆ ಭಾವಿಸಲ್ಕೆ ತತ್‌ಕ್ಷಣದೊಳ್ ಕೇ
ಸರಿಯಂತಿರೆ ತತ್‌ಕ್ಷಣದೊಳ್
ಗಿರಿಯಂತಿರೆ ನೆಗೆದುದಲ್ಲಿ ಗಗನಾಂತರದೊಳ್ ೮೨
ಪಿರಿದೊಡ್ಡಿದ ಮೇಘಾಡಂ
ಬರಮಂ ಬಿಱುಗಾಳಿ ಪೊಯ್ಯೆ ಪರೆವುದನವನೀ
ಶ್ವರನೀಕ್ಷಿಸಿ ಸಂಸಾರದ
ಪರಿಯಂ ನೆನೆದತಿವಿರಕ್ತಚಿತ್ತಮನಾಂತರ ೮೩
ತನಯಂಗೆ ಪಟ್ಟಮಂ ಕ
ಟ್ಟಿ ನಿರಂತರ ದೀಕ್ಷೆಗೊಂಡು ಪನ್ನೆರಡಬ್ಧಂ
ಮುನಿಪನ ಸಮೀಪದೊಳ್ ನೆ
ಟ್ಟನೆ ಕಲ್ತಂ ಜಿನಮತ ಪ್ರಸಿದ್ಧಾಗಮಮಂ ೮೪
ವಚನ
ಅಂತು ಸಕಲಾಗಮ ಪ್ರವೀಣನಾಗಿ ಅಲ್ಲಿಂ ಬಳಿಕ್ಕೆ ಗುರುಗಳಂ ಬೀಳ್ಕೊಂಡು ಬಾಹ್ಯಾಭ್ಯಂತರಪರಿಗ್ರಹನಿವೃತ್ತನಾಗಿಯುಗ್ರೋಗ್ರತಪಮಂ ಮಾಡುತ್ತೆ
ಮತ್ತೇಭವಿಕ್ರೀಡಿತ
ಬಲಗೈಯಂ ಪೆಗಲ್ಗಿಕ್ಕಿ ಸಂಯಮನಿಮಿತ್ತಂ ಕುಂಚಮಂ ವಾಮದೊಳ್
ತಳೆದಾದಂ ಮಳೆಗಾಲಿಯಾತಪಕೆ ಮೆಯ್ಯಂ ಸಾರ್ಚಿ ಮಾರಂತರಂ
ನೆಲನಂ ಶೋಧಿಸಿ ನೋಡಿನೋಡಿ ನಡೆಯುತ್ತುಂ ಪಾಪಸಂದೋಹದೊಂ
ದೊಲವಂ ಪೊರ್ದದರಣ್ಯದೊಳ್ ಚರಿಯಿಪಂ ಶ್ರೀಜೈನಯೋಗೀಶ್ವರಂ ೮೫
ವಚನ
ಅಂತು ವಿಹಾರಿಸುತ್ತಂ ಬಂದುಂ ಗ್ರಾಮೈಕರಾತ್ರಂ ನಗರೇ ಪಂಚರಾತ್ರಂ ಅಟವ್ಯಾಂ ದಶರಾತ್ರಮೆಂಬಂತು ಶಾಸ್ತ್ರೋಕ್ತಕ್ರಮದಿಂ ಗ್ರಾಮ ನಗರ ಖೇಡ ಖರ್ವಟ ಮಡಂಬ ಪಟ್ಟಣ ದ್ರೋಣಾಮುಖಮೆಂಬನೇಕಪಟ್ಟಣಂಗಳೊಳ್ ವಿಹಾರಕ್ರಮದಿಂ ಬಂದವಂತೀವಿಷಯದ ಉಜ್ಜಯಿನಿಯೆಂಬಪುರದ ಬಹಿರುದ್ಯಾನಮಂ ಸಾರ್ದು ಮುನ್ನಂ ಸುಕುಮಾರಸ್ವಾಮಿ ಪ್ರಾಯೋಪಗಮನಂಗೆಯ್ದು ರತ್ನತ್ರಯಮಂ ಸಾಧಿಸಿದ ಠಾವಿನೊಳ್ ಒಂದು ರಾತ್ರಿ ಪ್ರತಿಮಾಯೋಗದೊಳಿರೆಯಾ ಸಮಯದೊಳ್ ಧೂಮಕೇತುವೆಂಬ ರಾಕ್ಷಸಂ ವಿಮಾನಾರೂಢನಾಗಿ ಜಂಬೂದ್ವೀಪಮಂ ನೋಡುತ್ತುಂ ಗಗನಮಾರ್ಗಂ ಬರುತ್ತಿರೆ ವಿಮಾನಂ ಮುನೀಶ್ವರರ ಮೇಲೆ ನಡೆಯದೆ ಕಲ್ಲಂ ತಾಗಿದ ಮಿಟ್ಟೆಯಂತೆ ಬೆಟ್ಟಮಂ ಪಳಂಚಿದ ಭೈತ್ರದಂತೆ ಪೆಱಸಾರ್ದುನಿಂದು ನಡೆಯದಿರೆ ಪೊಱಮಟ್ಟು ದೆಸೆದೆಸೆಯಂ ನೋಡಿಯೇನುವಂ ಕಾಣದೆ ಇಂತಿದೇಂ ವಿಸ್ಮಯವೆಂದು ಬೆಱಗಾಗಿ ತೊಟ್ಟನೆ ವಿಭಂಗಜ್ಞಾನದಿಂ ನೋಡೆ ವಾಸುಪೂಜ್ಯಂ ತನ್ನ ವೈರಿಯೆಂದಱದು
ಪಂಚಚಾಮರ
ಪೂರ್ವವೈರಮಂ ಮನಸ್ಸಿನೊಳ್ ವಿಚಾರಿಸುತ್ತೆ ಬಂ
ದೊರ್ವನಿಲ್ಲಿ ಸಿಲ್ಕಿದಂ ಪೊದಳ್ದು ಕೊಲ್ವೆನೆಂದು ದೋ
ರ್ಗರ್ವದಿಂದೆ ಪರ್ವತಂಗಳಿಂದಿಡುತ್ತೆ ತನ್ನ ವೈ –
ಕುರ್ವಣತ್ವಮಂ ಪೊಣರ್ಚುತೈದೆ ಬಂದು ನೋಡಿದಂ ೮೬
ವಚನ
ಅಂತು ನೋಡೆ ಕೋಪಮಂ ಮಾಡಿ ನೀಂ ರಾಜ್ಯಂಗೆಯ್ವಲ್ಲಿ ಯೆನಗೆಂದಿರ್ದ ಸುಮತಿಯೆಂಬ ಕನ್ಯೆಯಂ ಸೆಳೆದುಕೊಂಡ ದರ್ಪಮಮಿನ್ನಱಿವೆನೆಂದು ಕರಡಿಯಂ ಕವಿಸುತುಂ ಪುಲಿಯಂ ಮೇಲ್ವಾಯಿಸುತ್ತುಂ ಸಿಂಧುರದಿಂ ಸೀಳಿಸುತ್ತುಂ ಕೇಸರಿಯಿಂ ಗರ್ಜಿಸುತ್ತುಂ ಪಾವುಗಳಿಂ ಕರ್ಚಿಸುತ್ತುಂ ಚೇಳುಗಳಿಂದೂಱಿಸುತ್ತುಂ ಕಿಚ್ಚಂ ಕೆದಱಿಸುತ್ತುಂ ಭೂತವೇತಾಳರಿಂ ಬೆಚ್ಚಿಸುತ್ತುಂ ಅಸಿ ಮುಸಲ ಕಣೆಯ ಕಂಪನ ಮುಸುಂಡಿ ಪಿಂಡಿವಾಳ ಮುದ್ಗರ ತೋಮರಮಿಟ್ಟಿ ಬಿಟ್ಟೇಱು ಸುರಿಗೆ ಸಬಳ ಸಲ್ಲೇಹ ಸೂಲಿಗೆ ಚಕ್ರಚಾಪ ಸೆಲ್ಲೆಹ ಬಲ್ಲೆಹ ಕತ್ತಿಗೆ ಕಠಾರಿಯಾದಿಯಾದ ಕರಮುಕ್ತ ಯಂತ್ರಮುಕ್ತ ಮುಕ್ತಾಮುಕ್ತವೆಂಬ ಪಲವುಂ ತೆಱದ ಕೈದುಗಳಿಂದಿಱಿವ ಎಸೆವ ಇಡುವ ಪೊಯ್ವ ಕಡಿವ ಬಡಿವ ಸೀಳ್ವ ಅಗುರ್ವುರ್ವಿ ಪರ್ವೆ ಪಲವುಂ ತೆಱದುಪಸರ್ಗಮಂ ಮಾಡೆಯುಂ ವಾಸುಪೂಜ್ಯಂ ಮೇರುವಿನಂತಚಳಿತ ಧೈರ್ಯನಾಗಿ ಶುಭಜ್ಞಾನಚಿತ್ತದೊಳಿರೆ ರಾಕ್ಷಸಂ ಮಾಡಿದುಪಸರ್ಗಮೇನುಂ ಕೊಳ್ಳದಿರೆಯಾ ಮುನೀಶ್ವರಂಗೆ ಕೇವಲಜ್ಞಾನೋತ್ಪತ್ತಿಯಾಗೆಯದಕೆ ದೇವೇಂದ್ರನಾಸಕಂಪನಮಾಗೆ ಯವಧಿಯಿಂದಱಿದು ಸಕಲಸುರಸಮಿತಿವೆರಸು ಇಂದ್ರಂ ಬಂದನೇಕತೆಱದ ಅರ್ಚನೆಯಿಂದ ಅರ್ಚಿಸಿ ಸ್ತುತಿಶತಸಹಸ್ರಂಗಳಿಂ ಸ್ತುತಿಯಿಸುತಿರ್ಪುದುಂ ದೈತ್ಯಂ ಕಂಡು ಬೆಕ್ಕಸಂಬಟ್ಟು ವೈರಮಂ ಬಿಟ್ಟು ಬಲವಂದು ಪಲತೆಱದಿಂ ವಂದಿಸಿ ಪೋಗೆ ಯಿತ್ತಲ್
ಕಂದ
ಸುರಪತಿ ಪೇಳಲ್ ಧನದಂ
ವಿರಚಿಸಿದಂ ಸಮವಸರಣಮಂ ನಾನಾ ತೆಱವಿ
ಸ್ತರದಿಂದೆ ವಿಭುಧತತಿಗೆ
ಚ್ಚರಿಯಪ್ಪಂತಖಿಲರತ್ನ ಸಂಕುಳದಿಂದಂ ೮೭
ವಚನ
ಅಂತು ಸಮವಸರಣಮಂ ನಿರ್ಮಿಸಿ ಪುಷ್ಟವೃಷ್ಟಿ ಮಂದಮಾರುತಂ ಕಂಕೇಲ್ಲಿ ಭೂಜಂ ಸ್ಫಟಿಕಮಯಭದ್ರಾಸನಂ ದೇವಾಗಮನಮೆಂದಿಂತು ನಾಲ್ಕುಂ ಮಹಾಪ್ರಾತಿ ಹಾರ‍್ಯದಿಂದನಗಾರಕೇವಳಿಯಪ್ಪವಾಸುಪೂಜ್ಯಮುನೀಂದ್ರನುಜ್ಜಯಿನಿಯ ಬಹಿರುದ್ಯಾನದೊಳ್ ವಿರಾಜಿಸುತಿರ್ಪ ಸಮಯದೊಳ್
ಮಹಾಸ್ರಗ್ಧರೆ
ಭರತಾರ್ಯಾಖಂಡದೊಳ್ ಶೋಭಿಪ ಜಿನವರರಂ ಪೂಜೆಯಂ ಮಾಡಿ ಬೇಗಂ
ಬರುತಿರ್ಪಾಗಳ್ ವಿಮಾನಂ ನಡೆಯದಿರಲದೇನೆಂದು ತಾಂ ನೋಡಿಯಾ ಖೇ
ಚರರಾಜಂ ಚೋದ್ಯಮಾಗಲ್ ಸಮವಸರಣಮಂ ಕಂಡುವಲ್ಲಿಂದ ಬಂದಾ
ದರದಿಂದಂ ಭಕ್ತಿಯಿಂ ವಂದಿಸಿ ನೆಱೆಯುಚಿತಸ್ಥಾನದೊಳ್ ಕುಳ್ಳಿರಿರ್ದಂ ೮೮
ವಚನ
ಅಂತು ಕುಳಿತಿರ್ದು ಧರ್ಮಶ್ರವಣಮಂ ಕೇಳ್ದು ತದನಂತರಂ ಸಮುದ್ರದತ್ತನೆಂಬ ವಣಿಗ್ವರಂ ಕರಕಮಳಮಂ ಮುಗಿದು ಸಂಸಾರಜೀವಸುಖದುಃಖಪ್ರಮಾಣಮಂ ಬೆಸಸಿಮೆನೆಯಾ ಮುನೀಶ್ವರನಿಂತೆಂದಂ
ಉತ್ಪಲಮಾಲೆ
ನೆಟ್ಟನೆ ಸತ್ಪಥಂ ಪಿಡಿದು ಪೋಪ ನರಂ ಮತಿಗೆಟ್ಟು ಪಾಯ್ದು ಪು
ಲ್ವಟ್ಟೆಯನೆಯ್ದಿ ಪೋಗುತಿರೆ ಕಾನನದೊಳ್ ಗಜವೊಂದು ಕಂಡು ಬೆ
ನ್ನಟ್ಟಿದೊಡೋಡಿ ಬಿರ್ದು ಪಳಬಾವಿಯ ಮಧ್ಯದ ವೃಕ್ಷಮೂಲಮಂ
ತೊಟ್ಟನೆ ಪತ್ತಿ ಜೋಲುತಿರಲಲ್ಲಿ ಸಿತಾಸಿತಮೂಷಕದ್ವಯಂ ೮೯
ಚಂಪಕಮಾಲೆ
ಕಡಿದವು ಬೇರನಾಂತಜಗರಂ ಕೆಳಗಾ ದೆಸೆನಾಲ್ಕಱತ್ತ ಪಾ
ಯ್ವೆಡೆ ನೆಲಸಿರ್ಪ ನಾಲ್ಕು ಫಣಿಯಾಗಜವಗ್ರದ ಭೂಜದಲ್ಲಿ ಕೋ
ಡಿಡೆ ನೆಲಸಿರ್ದ ಜೇನನೊಣವೆರ್ದು ಶರೀರಮನೂಱೆ ಮೇಲೆ ಬಾ
ಯ್ವಿಡೆ ಮಧುವಿಂದು ಬಾಯೊಳುಗಲಂತದನಾಟಿಸುವಂತೆ ಭವ್ಯನೇ ೯೦
ವಚನ
ಎಂದುದಂ ವ್ಯಕ್ತೀಕರಿಸಲೆಂದು ಮತ್ತಮಿಂತೆಂದರಾ ನಗರಮಾರ್ಗಮೆ ಮುಕ್ತಿ ಮಾರ್ಗಮದಂ ಬಿಡದುದು ಸಮ್ಯಕ್ತ್ವಂ ವಿಂಧ್ಯಾಟವೀಮಾರ್ಗ ಸಂಸಾರಮಾರ್ಗಮದು ಮಿಥ್ಯಾತ್ತ್ಜಂ ಅಡವಿಯಪ್ಪುದು ಸಂಸಾರಂ ಮತ್ತಗಜಂ ಮೃತ್ಯುಕೂಪಂ ಶರೀರಂ ವೃಕ್ಷಮೂಲಮಾಯುಷ್ಯಂ ಶ್ವೇತಕೃಷ್ಣಮೂಷಕಂಗಳ್ ಶುಕ್ಲಕೃಷ್ಣಪಕ್ಷಂಗಳ್ ಅಜಗರಂ ದುರ್ಗತಿ ಸರ್ಪಚತುಷ್ಟಯಂಗಳ್ ಕಷಾಯಂಗಳ್ ವೃಕ್ಷಕರ್ಮಬಂಧಂ ಮಕ್ಷಿಕಂಗಳ ಭಾಧೆ ನೂಱೆಂಟುವ್ಯಾಧಿಗಳ್ ಮಧುಬಿಂದುವಿನಾಸ್ವಾದುಯೌವನದ ಸುಖವೆಂದು ಮುನೀಶ್ವರಂ ನಿರೂಪಮಂ ಕುಡೆ ಕೇಳ್ದು ತದನಂತರಂ ಮನೋವೇಗಂ ಕರಕಮಳ ಮುಕುಳಿತನಾಗಿಯಿಂತೆಂದಂ
ಉತ್ಪಲಮಾಲೆ
ಎನ್ನ ಮಹಾಸಖಂ ಪವನವೇಗನವಂ ಜಿನಧರ್ಮಮೆಂಬಿದಂ
ಮನ್ನಿಸನಾಲಿಸಂ ಪದೆದಭೀಕ್ಷಿ ಸನಾತನಕರ್ಮಬಂಧಮಿ
ನ್ನೆನ್ನ ವರಂ ತೊಳಲ್ಚಿಸುವುದೀ ಭವಮಾಲೆಯೊಳಾತನೇನುಮಂ
ಸನ್ನುತ ಧರ್ಮಮಂ ತಿಳಿವುಪಾಯಮನೀಂ ಬೆಸಸಿಂ ಮುನೀಶ್ವರಾ ೯೧
ಕಂದ
ಎಂದು ಮನೋವೇಗಂ ಭರ
ದಿಂದಂ ತನ್ನಯ ಸಖಂಗೆ ಹಿತಮಂ ಪಡೆಯಲ್
ಮಂದರಧೈರ್ಯಂ ಪಿರಿದಾ
ನಂದದಿ ಬೆಸಗೊಳ್ವುದುಂ ನಿರಂತರದಿಂದಂ ೯೨
ಕರುಣಾಳೋಕನ ರುಚಿ ಸುರು
ಚಿರದೇಹಮರೀಚಿ ನೀಳ್ದು ವರಭವ್ಯ ಜನೋ
ತ್ಕರ ಚಿತ್ತ ತಿಮಿರಮಂ ಪರಿ
ಹರಿಸುವಿನಂ ಮುನಿಲಲಾಮನಂದಿಂತೆಂದಂ ೯೩
ರಥೋದ್ಧತ
ಪಾಟಳೀಪುತ್ರಾಖ್ಯ ಪಟ್ಟಣದಲ್ಲಿಯನ್ಯಪುರಾಣಮಂ
ಕೂಟಮಾಳ್ಪಾಕಾರದಿಂ ಕುಮತಾಗಮಾಚರಣತ್ವ ನಿ
ರ್ದಾಟಮಂ ಮಾಡಲ್ಕೆ ನಿನ್ನ ಮನೋರಥಂ ದೊರೆಕೊಳ್ವುತಾಂ
ಪಾಟಿಪಂ ಸಮ್ಯಕ್ತ್ವಮಂ ಜಿನಧರ್ಮದ್ ಕೆಳೆಯಂ ನೃಪಾ ೯೪
ಕಂದ
ಎಂದು ಮುನೀಶಂ ಮನದೊಲ
ವಿಂದಂ ಪೇಳಲ್ಕೆ ಕೇಳ್ದು ಧರ್ಮಕ್ಕೆ ಸಖಂ
ಸಂದೆಯಮಿಲ್ಲದ ಬಂದಪ
ನೆಂದುತ್ಸಾಹಮನೆ ತಾಳ್ದಿದಂ ಖಚರೇಂದ್ರಂ ೯೫
ತನ್ನಯ ಸಖಂಗೆ ಸುಖಸಂ
ಪನ್ನತೆಯಂ ಕುಮತಕಧಮವೃತ್ತಿಯನಱವೊಂ
ದುನ್ನತಿಯಂ ಮಾಳ್ಪೊಂದನು
ವನ್ನೆನೆದಂ ಮುನಿಯ ಮತದೆ ವೃತ್ತವಿಲಾಸಂ ೯೬
ಗದ್ಯ
ಇದು ವಿನಯದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಬೋಧಿವರ್ಧನ
ಸುಧಾಕರ ಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಟದಂ
ವೃತ್ತ ವಿಲಾಸವಿರಚಿತಮಪ್ಪ ಧರ್ಮಪರೀಕ್ಷೆಯೊಳ್
ಮನೋವೇಗಪವನವೇಗೋತ್ಪತ್ತಿ ನಿರೂಪಣಂ
ಪ್ರಥಮಾಶ್ವಾಸಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ದ್ವಿತೀಯಾಶ್ವಾಸಂ (೧)
ಕಂದ
ಶ್ರೀಸುಕವಿಸ್ತುತನಖಿಳ ಕ
ಳಾಸದನಂ ಸುಕವಿಬೋಧಯಂ ದಾನ ಚಿರಾ
ಭ್ಯಾಸಂ ಜಿನಧರ್ಮಾಬ್ಜದಿ
ನೇಶಂ ಸಮ್ಯಕ್ತ್ಜರತ್ನ ರತ್ನಾಭರಣಂ ೧
ಅಂದು ಮುನೀಶಂಗೊಲವಿಂ
ವಂದಿಸಿ ಬೀಳ್ಕೊಂಡು ನಿಜಪುರಕ್ಕೆ ಬರುತ್ತಾ
ನಂದದೊಳೆ ಮನೋವೇಗಂ
ಮುಂದೆ ಬರುತಿರ್ಪ ತನ್ನ ಸಖನಂ ಕಂಡಂ ೨
ವಚನ
ಅಂತು ಕಂಡು ಪರಸ್ಪರಾಲಿಂಗನಂಗೆಯ್ದು ಎಲೆ ಮಿತ್ರಾ ನಿನ್ನ ನಾಂ ಕೂಡೆ ನೋಡಿ ಕಾಣದೆ ಇನ್ನೆವರಂ ಚಿಂತಿಸುತ್ತಿರ್ದೆಂ ನೀನಿನ್ನೆವರಮೆಲ್ಲಿಗೆ ಪೋಗಿರ್ದೆ ಪೇಳಿಂದು ಪವನವೇಗಂ ಬೆಸಗೊಳೆ ಮನೋವೇಗನಿಂತೆಂದಂ ಭರತಾರ‍್ಯಾಖಂಡದ ಜಿನಪತಿಯ ಪೂಜೆಯಂ ಮಾಡಿ ಬರುತ್ತಿರೆ ಮುಂತೊಂದೆಡೆಯೊಳ್ ಪಲವುಂ ತೆಱದ ಮಣಿಖಚಿತ ಮಾಟಕೂಟ ಪ್ರಾಸಾದದಿಂದೊಪ್ಪಂಬೆತ್ತ ಹರಿಹರಹಿರಣ್ಯಗರ್ಭಾಲಯಂಗಳಿಂದಲ್ಲಿ ಏಕದಂಡಿ ದ್ವಿದಂಡಿ ತ್ರಿದಂಡಿ ಹಂಸ ಪರಮಹಂಸ ಭೂತಿಕಾದಿ ಲಿಂಗ ಪ್ರಕಟ ಬ್ರಾಹ್ಮಣ ವೇದಘೋಷ ಘೂರ್ಣಾಯಮಾನಮಾದ ಪಾಟಳೀಪುತ್ರಪುರಮಂ ನೋಡಿಕೊಂಡು ಸೋಲ್ತು ಪೊಱಮಡಲಾಱದೆ ಭ್ರಮಿಸುತ್ತಿರ್ದು ಈಗಳ್ ಅಂತೆ ಪೊಱಮಟ್ಟು ಬಂದೆನೆನೆ ಕೇಳ್ದು ಪವನವೇಗನಿಂತೆಂದಂ –
ಕಂದ
ಈ ಚೆಲ್ವನಪ್ಪ ಪುರಮಂ
ಖೇಚರಪತಿ ನೋಡಲೆಂದು ಪೋಗುತ್ತೆನಗಂ
ಸೂಚಿಸದೆ ಪೋದೆ ಮಗಳ್ದೀ
ಲೋಚನಕಾನಂದಮಾಗೆ ತೋಱಗಳದಂ ೩
ಎನೆ ಕೇಳ್ದು ಮನೋವೇಗಂ
ಮನದೊಳ್ ನಗುತೆಂದನೆನ್ನ ಪೇಳ್ದಂದದೆ ಬ
ಪ್ಪನಿತುಳ್ಳೊಡಿಂದು ಪೊಳ್ತಿ
ಲ್ಲ ನಾಳೆ ರವಿಯೊಗೆವ ಪೊಳ್ತಱೊಳ್ ಪೊಱಮಡುವಂ ೪
ವಚನ
ಎಂದೊಡಂಬಡಿಸಿ ಪೋಗಿ ಪುರಮಂ ಪೊಕ್ಕು ಮರ್ದನಮಜ್ಜನಂ ಮಾಡಿ ದೇವತಾರ್ಚನಮಂ ನಿರ್ವರ್ತಿಸಿ ಭೋಜನಮಂ ಮಾಡಿ ತದನಂತರಂ ತಮ್ಮಿರ್ವರುಂ ಸುಖ ಸಂಕಥಾವಿನೋದದಿಂದಿರ್ಪ ಸಮಯದೊಳ್
ಕಂದ
ವಿಸ್ತರದೆ ಪದ್ಮರಾಗ ಮ
ಣಿಸ್ತಬಕದೆ ಸವೆದ ಸೆಂಡು ಸುರಪನಿಡಲ್ ಬಂ
ದಸ್ತಗಿರಿಮಸ್ತಕದೊಳೆ ನ
ಭಸ್ತಟದಿಂ ಬಿರ್ದುನಿಂದುದೆನಲಿನನೆಸೆದಂ ೫
ಅಪದಸ್ಥಂ ಸಲೆ ಕುವಳಯ
ರಿಪುವೆನಿಸುವ ಮಾನವಂಗಧೋಗತಿಯಂ ಸೂ
ಚಿಪ ಮಾಳ್ಕೆಯಿಂದೆ ಬೇಗದೊ
ಳಪರಾಂಭೋರಾಶಿಗಿಳಿದನಂಬುಜಮಿತ್ರಂ ೬
ಚಂಪಕಮಾಲೆ
ಪಡುವಣವಾರ್ಧಿವಾಡವನ ಕಾಂತಿಯೊ ಮೇಣ್ ವರುಣೇಶನಿಕ್ಕಿದೊ
ಳ್ದುಡುಗೆಯ ರತ್ನ ಸಂಕುಳದ ಕಾಂತಿಯೊ ಪಶ್ಚಿಮಶೈಲಜಾಲಮಂ
ಸುಡುವ ವನಾಗ್ನಿಕಾಂತಿಯೊ ನಿಶಾವಧುವುಟ್ಟರುಣಾಂಬರಾಂಶುವೋ
ಪೊಡವಿಯನೆಯ್ದೆ ಪರ್ವಿತೆನೆ ಪರ್ವಿತು ಸಂಜೆಯ ಕೆಂಪು ಲೋಕಮಂ ೭
ಮಹಾಸ್ರಗ್ಧರೆ
ಮುಳಿಸಿಂ ಬೆನ್ನಟ್ಟುತಿರ್ಪೀ ತಿಮಿರಗಜಮನಾಂ ಕೊಲ್ವೆನೆಂದರ್ಕನಸ್ತಾ
ಚಳದೊತ್ತಿಂ ನಿಂದು ಕುಂಭಸ್ಥಳಮನೆ ಪೊಡೆಯಲ್ ಖಡ್ಗದಿಂ ರಕ್ತಮುಕ್ತಾ
ಫಲಮುಚ್ಚಂಬಾಯ್ದು ಪತ್ತಿತ್ತೆನಿಪ ತೆಱದೆ ಸಂಧ್ಯಾರುಣಂ ತಾರಕಾಸಂ
ಕುಳಮಾದಂ ಪಶ್ಚಿಮಾಶಾಗಗನದೊಳೆಸೆದತ್ತು ರ್ಬಿಗಾಶ್ಚರ್ಯಮಾಗಲ್ ೮
ಉತ್ಪಲಮಾಲೆ
ಮಾಡಿದನೇಕೆ ಧಾತ್ರನಿರುಳಂ ನಮಗೇಕಿರುಳೊಳ್ ವಿಯೋಗಮಂ
ಮಾಡಿದನೆಂದು ಶೋಕಿಸುವ ಕೋಕನಿಕಾಯದ ಶೋಕದೇಳ್ಗೆಯಂ
ನೋಡದೆ ಮುಚ್ಚಿದಳ್ ನಳಿನಿ ಕಣ್ಗಳೆನಲ್ ಮುಗಿದತ್ತು ಮತ್ತದಂ
ನೋಡುತೆ ನಕ್ಕಳುತ್ಪಳಿನಿಯೆಂಬವೊಲೆಯ್ದಿದುದುರ್ವಿಕಾಶಮಂ ೯
ಮತ್ತೇಭವಿಕ್ರೀಡಿತ
ನೆಲನಂ ವ್ಯೋಮಮನಬ್ಧಿಯಂ ದೆಸೆಗಳಂ ನಿಶ್ಚಿದ್ರಮಪ್ಪಂದದಿಂ
ಜಲಜಾತೋದ್ಭವನಿಂದ್ರನೀಲಮಣಿಯಿಂದಂ ಕಟ್ಟಿ ಪನ್ನೀರ ಕ
ಜ್ವಲಮಂ ತೀವಿದನೆಂಬವೋಲಖಿಳ ಲೋಕಾಲೋಕಮಂ ಕೂಡೆ ಕ
ತ್ತಲೆ ತೀವಿತ್ತುಳಿದಾದ ವಸ್ತು ನಯನಕ್ಕಂತಿಂತೆನಲ್ ಬರ್ಪುದೇ ೧೦
ಕಂದ
ನೆಲನಗಲಕೆ ತೀವಿದ ಕ
ಳ್ತಲೆಯಂ ಕಳೆಯಲ್ಕೆ ಗಗನತಳದೊಳ್ ಪಲವುಂ
ಬೆಳಕಂಡಿಗಳಂ ಸಮೆದಂ
ಜಳಜಜನೆನೆ ತೊಳಗಿ ಬೆಳಗಿದುವು ಭಗಣಂಗಳ್ ೧೧
ಇದು ಕಮಲಿನಿಯುಮ್ಮಳದೊದ
ವಿದು ರಾತ್ರೀವನಿತೆಯುಟ್ಟ ಕೃಷಂಬರಮಿಂ
ತಿದು ಜಾರತತಿಗಿರಲ್ ಮಾ
ಡಿದ ಬಹುಳ ತಮಾಳವನಮುಮೆನಿಸಿದುದು ತಮಂ ೧೨
ಉತ್ಪಲಮಾಲೆ
ಸ್ಮರನ ಸರಳ್ಗಳಂ ಮಸೆವ ರತ್ನದ ಸಾರಣೆಯೊ ಶಕ್ರನೀಕ್ಷಿಸಲ್
ಪರಿಕಿಸೆ ರನ್ನದಿಂ ಸಮೆದ ದರ್ಪಣಮೊ ವರ ಪೂರ್ವದಿಗ್ವಧೂ
ದರಹಸಿತಾಸ್ಯಮೋ ದಿಟದಿನೆಂದೆನೆ ತತ್ ಕ್ರಮದಿಂದೆ ಶೋಭೆಯಂ
ಧರಿಯಿಸಿತೊಳ್ಪುವೆತ್ತೆಸೆವ ಮೂಡಣದಿಕ್ಕಿನ ಚಂದ್ರಮಂಡಲಂ ೧೩
ಕಂದ
ಆ ಸಮಯದಲ್ಲಿ ಖಚರಾ
ಧೀಶಂ ತೂರ‍್ಯತ್ರಯಕ್ಕೆ ಮನವಿತ್ತು ಕಳಾ
ವಾಸಂ ಸುರರಾಜ ಪ್ರವಿ
ಳಾಸದಿನಾಸ್ಥಾನಮಂಟಪಕ್ಕೆಯ್ತಂದಂ ೧೪
ಚಂಪಕಮಾಲೆ
ಮಿಸುನಿಯ ಕಂಬದಿಂದಖಿಳರತ್ನದ ಕೀಲಣೆಯಿಂ ಪ್ರವಾಳದೆ
ಣ್ದೆಸೆಗಳ ಕೂಟದಿಂ ಪಳುಕಿನೊಪ್ಪುವ ಭಿತ್ತಿಗಳಿಂದೆ ಮೌಕ್ತಿಕ
ಪ್ರಸರದ ಲಂಬಣಪ್ರಕರದಿಂ ನವಪಚ್ಚೆಯ ತೋರಣಂಗಳಿಂ
ದೆಸೆವುದು ಸಂತತಂ ಖಚರವಲ್ಲಭನೋಲಗಶಾಲೆ ನಾಡೆಯುಂ ೧೫
ಕಂದ
ಪಳಿಕಿನ ಮಣಿಕುಟ್ಟಿಮದೊಳ್
ಪೊಳೆಯುತ್ತಿರೆ ಪಚ್ಚೆದೋರಣಂಗಳ್ ಪುಲ್ಲೆಂ
ದೆಳಸಿ ನೆಱು ಮೇವ ಬಗೆಯಿಂ
ಬಳಸಿರ್ಪುವು ದೀಹದಖಿಳಮೃಗಶಾಬಂಗಳ್ ೧೬
ನೀಲದ ಲೋವೆಯ ಬಳಿವಿಡಿ
ದಾಲಂಬಿಪ ಮೌಕ್ತಿಕಂಗಳಿಂ ಚಾದಗೆ ಕಾ
ರ್ಗಾಲದ ಪನಿಯೆಂದೀಂಟಲ್
ಮೇಲಂಗೌವಳಿಸಿ ನಗಿಸಿದುವು ನೋಳ್ಪವರಂ ೧೭
ಶಶಿಭಗಣಂಗಳ್ ಪ್ರತಿಬಿಂ
ಬಿಸೆ ಪಳಿಕಿನ ಭಿತ್ತಿಯಲ್ಲಿಯಬ್ಜಭವಂ ನಿ
ರ್ಮಿಸಿದಂ ಜ್ಯೋತಿರ್ಲೋಕಮ
ನೆಸೆವವೊಲೀಯೆಡೆಯೊಳೊಂದನೆನೆ ಕಣ್ಗೊಳಿಕುಂ ೧೮
ವಚನ
ಅಂತನೇಕತೆಱದೆ ಶೋಭಾಭಿರಾಮಮಾದಾಸ್ಥಾನಮಂಟಪದ ಮಧ್ಯಸ್ಥಿತ ಮಣಿ ಮಯಸಿಂಹಾಸನಾಸೀನನಾಗಿ ನಿದ್ರೆಗೆಯ್ದ ಜಳನಿಧಿಯಂತೆ ಸಕಳರತ್ನಖಚಿತ ಮಕುಟಕಟಕಕೇಯೂರಹಾರಕರ್ಣಪೂರಾದಿ ನಾನಾ ಭೂಷಣಾಂಶುಗಳ್ ನಿಮಿರೆ ಪುರಜನ ಪರಿಜನವಾಪ್ತಜನಂಬೆರಸು ಒಡ್ಡೋಲಗಂಗೊಟ್ಟು ಕುಳಿತೀ ಸಮಯಂ ಬಾರ್ದು ಕರೆವ ಸೂಳೆವಳ್ಳರ ಕೊರಳಸರದ ಬಳಿವಿಡಿದು ನೂತ್ನರತ್ನದಂತೆ ಬಂದೋಲಗದೊಳಿಂದ್ರನೋಲಗಿಸುವ ರಂಭಾದಿ ಕಾಮಿನಿಯರಂತೆಯಿಕ್ಕೆಲದೊಳೊಯ್ಯಾರಂಗೊಂಡು ಕುಳಿತಿರ್ದ ತಳಿರಡಿಯ ತಾರಾಳಿನಸಖದ ಕೂರ್ಮೋನ್ನತಾಂಘ್ರಿಯುಗದ ಗೂಢಗುಲ್ಫದ ಮದನನ ತೂಣೀರಮೆನಿಪ ಕಿಱುದೊಡೆಯ ಕದಳೀಸ್ತಂಭದೂರುದ್ವಯದ ಪೀನನಿತಂಬದ ಮುಷ್ಟಿಗ್ರಾಹ್ನಮಧ್ಯದ ಗಂಭೀರ ನಾಭಿಯ ತೆಳ್ವಸುಱಅಸಿಯ ಬಾಸೆಯ ಘಟಕುಚದ ಲತಾಬಾಹುವಿನ ಸರಳವಿರಳಾಂಗುಳಿಗಳ ಸೆಳ್ಳುಗುರ ಕಂಬುಗ್ರೀವದ ಶಶಿಮುಖದ ಬಿಂಬಾಧರದ ವಜ್ರದ್ವಿಜದ ದರ್ಪಣಪ್ರತಿಗಂಡಭಿತ್ತಿಯ ಕರ್ನಾಟ ಶ್ರೀಕಾರಸನ್ನಿಭ – ಕರ್ಣದ್ವಯದ ಚಂಪಕ ನಾಸಿಕದ ಮೃಗಶಾಬನೇತ್ರದ ಕರ್ಬುವಿಲ್ಲ ಪುರ್ಬಿನ ಪೆಱೆನೊಸಲ ಭ್ರಮರಾಳಕದ ಸೋರ್ಮುಡಿಯ ಕಾಮಿನೀಕದಂಬಂ ವಿರಾಜಿಸುತ್ತಿರಲಾ ಸಮಯದೊಳ್ ಮೊಖರಿ ಗಾಣನೆಡಬಲದ ತಾಳವಱದು ಪಿಡಿದು ಪೊಡವಟ್ಟು ಬಾಜಿಸುವುದುಮಾ ಸಮಯದೊಳ್
ಕಂದ
ಗವಸಣಿಗೆಯನೊಯ್ಯನೆ ಕಳೆ
ದು ವಾಸಮಂ ಪಿಡಿದು ಕಳೆಯ ಮಯಣಮನನುವಿಂ
ಪವಣಾಗಿರ ಪತ್ತಿಸಿ ಪೊ
ಲ್ಲವಣೆ ಕರಂ ಶುದ್ಧಮಾಗೆ ಪುಂಖಿಸಿ ಬಳಿಕಂ ೧೯
ಗಹಗಹಿಕೆ ಸೊಗಯಿಸುತ್ತಿರೆ
ಮೊಹಚಾಳೆಯ ಬಾಗುಲಾಗುಮಂ ತಂದು ಕರಂ
ಬಹುಭಂಗಿ ಮೆಱೆಯೆ ಸಭೆಯೊಳ್
ರಹಿಯಿಸಿದಂ ವಾಸಕಾಱನತಿಶಯನೀಱಂ ೨೦
ವಚನ
ಅಂತು ರಾಗಮಂ ಮೂರ್ತಿಗೊಳಿಸಲೊಡಂ ಗಾಂಧರ್ವಸರ್ವಜ್ಞನೆಂಬ ಗಾಯಕಂ ನಾಯಕಂ ಸಹಗಾಣರಂ ಕೂಡಿಕೊಂಡು ಎತ್ತಿದ ಶ್ರುತಿಯನಿಳಿಪಲೀಯದೆ ಗದ್ಗದ ಭೀತ ಖಿನ್ನ ಜರ್ಜರ ಮುಕುಳಿತ ಚ್ಯುತ ಕಂಪಿತ ಮುದ್ರಿಷ್ಟಂಗಳೆಂಬ ದೋಷಂಗಳಂ ಪೊರ್ದಲೀಯದೆ ಷಡ್ಜವೃಷಭ ಗಾಂಧಾರ ಮಧ್ಯಮ ಪಂಚಮ ದೈವತ ನಿಷಾದಮೆಂಬ ಸಪ್ತಸ್ವರಮೇಳಾಪದಿಂತುವೊಂದಿ ಗುಂಡಕ್ರಿ ದೇಶಿ ದೇಶಾಕ್ಷಿ ಧನ್ವಾಸಿ ಮಾಳವ ಶ್ರೀವರಾಳಿ ಮಲಹರಿ ಗುಜ್ಜರಿ ಗೌಳಿ ಬಂಗಾಳ ನಾಟ ಕಾಮ್ಬೋದಿ ವಸಂತ ವಿಭ್ರ ಮರೀಚಿ ದೀಪ ಘಂಟಾರವಾದಿಯಾದನೇಕರಾಗಾಂಗ ಕ್ರಿಯಾಂಗ ದೇಶೀಯಮಾರ್ಗವೆಂಬ ಭೇದದೊಳುಂ ಧ್ರವ ಮಟ್ಠೆಯಂ ಪಡಿಯಟ್ಠೆಯಂ ಅಟ್ಟತಾಳದೆಕ್ಕತಾಳ ರೂಪಕಂ ರಚ್ಫೆಯವೆಂಬೇಳುಂ ತೆಱದ ತಾಳಕ್ರಮದಿಂದಿಳೆ ಝೋಂಬಡೆ ತ್ರಿವಳಿಗಳಂ ಸೂಳುಕ್ರಮದಿಂ ಸಭಾಪತಿ ಯಂಕಮಾಲೆಯಂ ಪಾಡುವಾ ಸಮಯದೊಳ್
ಚಂಪಕಮಾಲೆ
ಸೊಗಯಿಸುವೀ ತ್ರಿಪಂಚಮುರುಪಂಚಸರಾಸ್ಯೆಯನಾಂತು ರಂಗ ಪೂ
ಜೆಗೆ ಕರವೊಪ್ಪುವಾವುಜಿಗನಾವುಜಮಂ ಪಿಡಿದೆತ್ತಿ ಕಂದವ
ಟ್ಟಿಗೆಯನೆ ಕಂಡದೊಳ್ ತಳೆದು ತನ್ನೆಡಗೈಯನೆ ನೇತ್ರವಟ್ಟೆಯೊ
ಳ್ಪುಗಿಸಿ ನಿರಂತರಂ ಕಳೆಯನೇಣನಣಂ ಬಲಿದೊತ್ತಿ ಹಸ್ತದೊಳ್ ೨೧
ಕಂದ
ಪೊಳೆಮದ್ದಳಿಕೆಯ ನೊಪ್ಪಿರೆ
ತಳದಿಂದಂ ನೀವಿ ನೇವರಿಸಿಯುಲ್ಲಾಸಂ
ಗಳನಿತ್ತು ಪೊಯ್ದು ನೋಡಿದ
ನಳವಡೆ ಝೇಂಕಾರಮಂ ಮನೋಮುದದಿಂದಂ ೨೨
ಅಳಗಂ ಸುಳಿಯಳಗಂ ಬೊ
ಟ್ಟಳಮೊಳ ಕತ್ತರಮುಮೆಸೆವ ಪೊಱಕತ್ತರವ
ಗ್ಗಳಿಸಿರೆ ನಾನಾ ಭೇದಂ
ಗಳ ಪಹರಣಿ ತುಡುಕುಮೋಡಿಯಂ ಬಾಜಿಸಿದಂ ೨೩
ವಚನ
ಆ ಸಮಯದೊಳ್ ಮದ್ದಳಿಗಂ ಮದ್ದಳೆಯಂ ಕೂರ್ಪನಲ್ಲಳಂತೆ ತೊಡೆಯೊಳಳವಡಿಸಿ ಪೊಱಮನದ ಕಾಂತೆಯಂತೆ ಬೀಣಿಗೆಯಂ ಬಿಗಿದು ಚಂದ್ರಮಂಡಳದ ಕಳಂಕಮನುದ್ದುವಂತೆ ಲೋಹಚಕ್ರದಿಂ ಪಳೆಯ ಬೋಹಣಮನುದ್ದಿ ಭಾರತಿಯ ಮುಖಕಮಲದೊಳ್ ಕತ್ತುರಿಯಬೊಟ್ಟನಿಡುವಂತೆ ಪೊಸಬೋಹಣಮಂ ಪತ್ತಿಸಿ ಪುಂಶ್ಚಳಿಯಂತೆ ಕಣ್ಣಱಿದು ನುಡಿಸಿದಾಕಾರಮಂ ಪೊಯ್ದು ಠವಣೆಯೊಳ್ ಪವಣಱಿದು ಪೆಕ್ಖಣ ಪಠ್ಠಿಯೊಳ್ತಕ್ಕನೆನಿಸಿ ಲಾಗು ಮೋಡಿ ಚಮತ್ಕಾರ ತುಡಿಕು ರಿಗ್ಘವಣೆ ಪಹರಣೆಗಳೆಂಬ ನಾನಾ ಶಬ್ದಂಗಳಂ ಬಾರಿಸಿ ತಿರಿಪಂ ತಂದು ಬೈಸಿಕೆಯೊಳ್ ಝಂಕಾಳತನದಿಂದಾಱುಬಾಯಂ ಬಿಟ್ಟು ಮೋಹಿಸುವುದು ಮಾಗಳಾ ಪಾತ್ರಚೂಡಾಮಣಿಯೆಂಬ ನರ್ತಕಿಯುಟ್ಟ ಚಲ್ಲಣದ ತೊಟ್ಟ ಸುಯಾಣದ ಕಂಚುಳಿಕೆಯ ಇಟ್ಟ ಕತ್ತುರಿಯತಿಲಕದ ಮುತ್ತಿನ ಸೂಸಕದ ವಜ್ರದೋಲೆಯ ಮಾಣಿಕ್ಯದ ಕರ್ಣಪೂರದ ಮೂಗಿನ ಮೂಕುತಿಯ ಪಚ್ಚೆಯ ಪದಕದ ತೋರಹಾರದ ಕೀರ್ತಿಮುಖದ ತೋಳಬಂದಿಯ ಮಣಿಖಚಿತ ಕೇಯೂರದ ಪುಷ್ಯರಾಗದ ಭೂಳೆಯದ ರನ್ನದ ಪಿಂಡುಗಂಕಣದ ನವರತ್ನದುಂಗುರದ ಕನಕ ಕಾಂಚೀದಾಮದ ನೀಲದಪಾಯವಟ್ಟದ ಖುಚ್ಫಯದ ನೇವುರದ ಕಾಲಹಳಚಿನುಂಗುರದ ಶೃಂಗಾರಂ ಪಳಂಚನಾಗೆ ಜವನಿಕೆಯ ಮೊಱುಯೊಳೊಂದೆರೆಡು ಕಳಾಸಮಂ ತಂದು ಸುಧಾಸೂತಿಬಿಂಬಕ್ಕೆ ಮಱುಯಾದ ಮೇಘಮಂಡಲವೋಸರಿಸುವಂತೆ ಮೇಘವರ್ಣದ ಜವನಿಕೆಯನೋ – ಸರಿಸುವುದುಮಾ ಸಮಯದೊಳ್
ಚಂಪಕಮಾಲೆ
ನಿಲವಿನ ರೇಖೆ ರೇಖೆಗಳವಟ್ಟ ಶರೀರದ ಲಾಗು ಲಾಗಿನೊಳ್
ನೆಲಸಿದ ರೂಪು ರೂಪಿನೊಳಗುರ್ವಿಸುವುನ್ನತ ದೇಸಿ ದೇಶಿಯೊಳ್
ನೆಲಸಿದ ಗಾಡಿ ಗಾಡಿಯೊಳನಾರತವೊಪ್ಪುವ ತೊಂಡು ತೊಂಡಿನೊಳ್
ನೆಲೆ ಬಳಸಿರ್ಪ ಭಾವವಳವಟ್ಟಿರೆ ನರ್ತಕಿ ನಾಡೆ ನರ್ತಿಪಳ್ ೨೪
ಕಂದ
ವದನದೊಳೆ ಹಾವಮುರು ಚಿ
ತ್ತದೊಳೊಪ್ಪುವ ಭಾವಮಕ್ಷಿಯೊಳ್ ಸುವಿಳಾಸಂ
ವಿದಿತಂ ಭ್ರೂಯುಗದೊಳ್ ಪು
ಟ್ಟಿದುದನುಪಮವಿಭ್ರಮಂ ಲಸನ್ನರ್ತಕಿಯಾ ೨೫
ಪಯಪಾಡು ನಿಜ್ಜವಣೆ ಚಾ
ಳೆಯಮುಲ್ಲಾಸಂ ತಿರಿಂಪು ತಡವಿತ್ತಡಮುಂ
ನಯನವಿಶೇಷಂ ಲೀಲಾ
ಯಿಯ ಲುಳಿ ಪುರಿದೆಸೆವಿನಂತರಂ ನರ್ತಿಸಿದಳ್ ೨೬
ವಚನ
ಮತ್ತಂ ದಿಂಡುಮುಂಡಾಸನಂ ದಪ್ಪಸರಣ ಒಳಗಭವರಿ ಹೊಳಹು ತಿರಿಪು ಸಮಸೂಚಿ ವಿಷಮಸೂಚಿ ಕೂರ್ಮಂ ನಾಗಬಂಧವರ್ಧಭ್ರಮರಿ ತಿಗಮಾರಿ ಮೊಳೆಯಂ ಮುಱುವನುಡುವರಿ ಮೊಸಳೆವರಿ ಜಲಶಯನಂ ಅಚ್ಯುತಂ ಮತ್ಸ್ಯಪುಟಂ ಲಂಕಾದಹನಮೆಂಬ ಪಲವುಂ ತೆಱದ ಕರಣಂಗಳಿಂ ವಿಚಿತ್ರಮಪ್ಪ ಚಿತ್ರವಿದ್ಯೆಯಿಂ ಲಾಸ್ಯತಾಂಡವಮೆಂಬೆರಡುಂತೆಱದ ನೃತ್ಯಭೇದದಿಂದಾಡಿ ಸಭಾಪತಿಯಂ ಮೆಚ್ಚಿಸಿಯುಂ ಆನೆ ಹಯನಾದಂತೆಯುಂ ಕಲ್ಪವೃಕ್ಷಂ ಪಣ್ತಂತೆಯುಂ ಕೇಳಿಸಿದ ಸಂಪ್ರದಾಯಕ್ಕಂ ವಂದಿಸಂದೋಹಕ್ಕಭಿವಾಂಛಿತಾರ್ಥ ಫಲಮಂ ಕೊಟ್ಟು ಬೇಳ್ಪವರಂ ತುಷ್ಟಿವಡಿಸಿ ಯೋಲಗಮಂ ವಿಸರ್ಜಿಸಲ್ವೇಳ್ದು ಶಯ್ಯಾಗೃಹಕ್ಕೆ ಬಿಜಯಂಗೆಯ್ದು ಹಂಸತೂಳತಲ್ಪಶಯನ ಸ್ಥಾನದೊಳೊಱಗಿ
ಕಂದ
ಕ್ಷೀರಾಂಭೋರಾಶಿಯೊಳಂ
ಭೋರುಹನಯನಂ ವಿಳಾಸದಿಂದಿರ್ಪವೊಲಿಂ
ತಾರಯ್ಯೆ ಮನೋವೇಗ ಮ
ಹೀರಮಣಂ ಹಂಸತೂಳಿಯೊಳ್ ಪಟ್ಟಿರ್ದಂ ೨೭
ಜಿನಮತಮಂ ಪ್ರಕಟಿಪ ಸ
ಜ್ಜನರಂ ಪಾಲಿಸುವ ಸಖನ ಮೂರ್ಖತೆಯಂ ನೆ
ಟ್ಟನೆ ಕಳೆವದೊಂದು ಮನಮಂ
ನೆನೆಯಲ್ ಬಗೆವಂತೆ ಖಚರಪತಿ ಕಣ್ಗವಿದಂ ೨೮
ವಚನ
ಅಂತು ನಿದ್ರಾಮುದ್ರಿತನಾಗಿ ಕಿಱುದಾನುಂ ಬೇಗಮಿರಲಾ ಸಮಯದೊಳ್ ಶರನಿಧಿಯೊಳ್ ಪರಿದಾಡಿ ಪೊಱಮಟ್ಟು ಪನಿಹುಲ್ಲ ಬಿಂದು ಸಂದೋಹಮಂ ಪೂಸಿ ಕಳೆದು ಸರೋಜಷಂಡದೊಳ್ದಿಂಡುವಾಯ್ದು ವಿಕಾಸಕ್ಕೆ ಪಕ್ಕುಗುಡುತ್ತುಂ ಪೂದೋಂಟದೊಳ್ ಪೊಕ್ಕು ಕುಸುಮರಜದೊಳ್ ಪೊರಳುತ್ತುಂ ಪತತ್ರಿ ಸಂದೋಹದೊಳೊಂದೆ ತೂಂಕಡಂ ಕಿಡಿಸುತ್ತುಂ ಕೋಕಂಗಳಖಿಳಮಂ ನೂಂಕಿ ಕಳೆದು ರಾಗದೊಳ್ ನೆರಪುತ್ತಂ ಬನದೊಳ್ ಬಳಸಿ ಸುಳಿದು ಪುರಮಂ ಪೊಕ್ಕು ವಲ್ಲಭೆಯರ ಬಟ್ಟಬಲ್ಮೊಲೆಯಿಟ್ಟೆಡೆಯೊಳ್ ನಟ್ಟ ನಡುವೆ ಪೊಕ್ಕುಪಟ್ಟಿರ್ದ ವಿಟರಂ ಪೊಱಮಡಿಸಲೆಂದು ಬಂದ ದೂತನಂತೆ ಬಂದು ತಂಗಾಳಿ ತೀಡುವಾ ಸಮಯದೊಳ್
ಕಂದ
ಪರಿಹರಿಸಿ ನಿದ್ರೆಯುಡುಗಿದ
ಕೊರಲಂ ನಿಮಿರ್ದೆತ್ತೆ ನೋಡಿ ನಾಲ್ದೆಸೆಯಂ ಕೇ
ಸರಮಂ ಬಿದಿರ್ದೆಱಂಕೆಯ
ನೆರಡಂ ಬಡಿದಿದು ಕೋಳಿ ಕೂಗಿದುವಾಗಳ್ ೨೯
ದಳದಳಿಸಿ ಪೊಳೆವ ಪೊಸಕೆಂ
ದಳಿರ್ಗಳ ಕಾವಣವೊ ಕಮಳಿನಿಯರಾಗದ ಪೆ
ರ್ಬೆಳವಿಗೆಯೊ ಪೇಳಿ [ಮೆ]ನೆ ಕ
ಣ್ಗೊಳಿಸಿದುದರುಣೋದಯಂ ಸುರೇಂದ್ರನ ದೆಸೆಯೊಳ್ ೩೦
ಆ ಸಮಯದಲ್ಲಿಯಮರಾ
ವಾಸದ ಸಂಧಾನಕ ಪ್ರಣಾದಂಗಳ್ ವಾ
ರಾಶಿಯ ಘನ ನಿನದದವೋ
ಲಾಸುರಮಾಗಳ್ಕೆ ತೀವಿತೆಂಟುಂದೆಸೆಯೊಳ್ ೩೧
ವಚನ
ಅಂತು ನೆಗಳ್ದ ಸಂಧ್ಯಾಸಮಯದಾನಕ ಪ್ರಣಾದದಿಂ ನಿದ್ರೆ ತಿಳಿದೆರ್ದು ಪುಂಡರೀಕ ಷಂಡದಂತೆ ಮಿತ್ರಾಭ್ಯುದಯಮಂ ಫಲ್ಗುಣನಂತೆ ಧರ್ಮಾಭಿಲಾಷೆಯಂ ಚಕ್ರವಾಕದಂತೆ ನಿರ್ದೋಷಮಂ ಸುರಪತಿಯಂತೆ ವಿಬುಧಸಂತುಷ್ಟಿಯಂ ಸರಸಿಜಾಂಬಕನಂತೆ ಸುಮನಸದ್ವೇಷಿಜನ ವಿಧ್ವಂಸನಮಂ ಮನದೊಳ್ ಸ್ಮರಿಯಿಸುತಿರ್ಪ ಸಮಯದೊಳ್
ಉತ್ಪಲಮಾಲೆ
ಬಾಡಿತು ನೈದಿಲೋಡಿತು ತಮಂ ತೆಗೆದೋಡಿತು ದೈತ್ಯಸಂಕುಳಂ
ತೀಡಿತು ಸೌರಭಂ ನಲಿದು ನೋಡಿತು ಪಂಕಜವಲ್ಲಿ ಷಟ್ಟದಂ
ಪಾಡಿದುವೈದೆ ಕೋಕಮಿಥುನಂ ನೆಱೆ ಕೂಡಿದುವೊಲ್ಲು ಮೂಡಿದಂ
ಮೂಡಣದಿಕ್ಕಿನೊಳ್ ತೊಳಗುತುಂ ಬೆಳಗುತ್ತೆ ಸರೋಜಬಾಂಧವಂ ೩೨
ವಚನ
ಅಂತು ನೇಸರ್ಮೂಡುವುದುಂ ಮರ್ದನಮಜ್ಜನಮಂ ಮಾಡಿ ಯಕ್ಷಕರ್ದಮದೊಳ್ ಉದ್ವರ್ತನಂಗೆಯ್ದು ಸಂಧ್ಯಾವಂದನೆ ನಿತ್ಯಕರ್ಮಾನುಷ್ಠಾನಜಪತಪಸ್ಸಂಯಮಾದಿ ದೇವತಾರ್ಚನಾದಿ ವಿಧಿಗಳಂ ನಿರ್ವರ್ತಿಸಿ ಗುರುಜನ ವಿಪ್ರಜನ ವಂದ್ಯಜನದಾಶೀರ್ವಾದ ಶತಸಹಸ್ರಮನಾಂತು ತಾಂಬೂಲಮುಖ್ಯ ಗೋದಾನ ಮಹಿಷೀದಾನ ವಸ್ತ್ರದಾನ ತುರಗದಾನಾದಿಯನೇಕದಾನಮಂ ಕೊಟ್ಟು ಆಜ್ಯನಿರೀಕ್ಷಂಂಗೆಯ್ದು ಮುನಿವರಂ ಪೇಳ್ದ ವೃತ್ತಾಂತಮಂ ಚಿತ್ತದೊಳ್ ನೆನೆದು ಪವನವೇಗನಂ ಕರೆಯಿಸಿ ಶುಭಮುಹೂರ್ತದೊಳ್ ಪಯಣಮಂ ಮಾಡಿ ಪೋಗುತ್ತೆ
ಶಾರ್ದೂಲವಿಕ್ರೀಡಿತ
ಮಾರ್ತಂಡೋದಯಕಾಲದೊಳ್ ಪವನವೇಗಾಖ್ಯಂ ಮನೋವೇಗನುಂ
ಸಾರ್ತಂದರ್ ಸಲೆ ಪಾಟಳೀಪುರವರೋದ್ಯಾನಕ್ಕೆ ತಾಮಿರ್ವರುಂ
ಕೀರ್ತಿಶ್ರೀಯುತರಲ್ಲಿ ಪುಷ್ಪಕ ವಿಮಾನದ್ವಂದ್ವಮಂ ಬಯ್ತು ಸನ್ಮೂರ್ತಿ
ಪ್ರಾಯವಳಂಕೃತಿ ಪ್ರಕರ ವಸ್ತ್ರಾದ್ಯುದ್ಘಶೋಭಾನ್ವಿತರ್ ೩೩
ಕಂದ
ತೃಣಕಾಷ್ಠಭಾರಮಂ ಪೊ
ತ್ತಣಮೆ ತದುದ್ಯಾನದಿಂದೆ ಪೊಱಮಟ್ಟಾ ಪ
ಟ್ಟಣದ ಕಮನೀಯತರ ಮೂ
ಡಣ ಗೋಪುರದಬ್ಜಭವನ ಗೃಹಮಂ ಪೊಕ್ಕರ್ ೩೪
ವಚನ
ಅಂತು ಪೊಕ್ಕು ಪುಲ್ಲುಂ ಪುಳ್ಳಿಯ ಪೊಱೆಯನಿಳುಪಿ ಭೇರಿಯಂ ಪೊಯ್ದು ಸಿಂಹಾಸನದೊಳ್ ಕುಳ್ಳಿರೆಯಾ ಭೇರೀರವಮಂ ಕೇಳ್ದು ವೇದಪಾರಾವಾರಪಾರಾಯಣರುಂ ಶಾಸ್ತ್ರಚತುರ್ಮುಖರುಂ ತರ್ಕಕರ್ಕಶರುಮಪ್ಪ ತತ್ಪುರದ ವಿಪ್ರಜನಂಗಳೆಲ್ಲಂ ಬಂದವರಲಂಕಾರಾಕಾರಮಂ ಕಂಡಿವರ್ ಕಾರಣ ಪುರುಷರಾಗಲೆವೇಳ್ಕುಮೆಂದು ವಿಷ್ಣು ವಿಕಲ್ಪದಿಂ ನಮಸ್ಕಾರಮಂಗೆಯ್ದು ಮತ್ತಮಿಂತೆಂದರ್
ಉತ್ಸಾಹ
ಆವ ದೇಶದಿಂದೆ ಬಂದಿ
ರಾವಶಾಸ್ತ್ರದಲ್ಲಿ ಬಲ್ಲಿ
ರಾವವಿದ್ಯೆ ನಿಮ್ಮೊಳುಂಟು
ನೀವು ಪೇಳಿ ಬೇಗದಿಂದೆ ೩೫
ಕಂದ
ಎನಲವನೀತಳಮಂ ಸು
ತ್ತಿ ನೊಡುತಂ ಬಂದೆವೀ ಪುರದ ಚೆಲ್ವಂ ನೆ
ಟ್ಟನೆ ನೋಡಲೆಂದು ಶಾಸ್ತ್ರಮ
ನಿನಿತಂ ಕೇಳ್ದಱಿವೆವಾದ ವಿದ್ಯೆಯೊಳೆನಿತಂ ೩೬
ವಚನ
ಎಂದೊಡವರಿಂತೆಂದರಿಲ್ಲಿ ವಿದ್ವಾಂಸರಾದವರ್ ವಾದಾರ್ಥದಿಂ ಬಂದು ಭೇರೀರವಮಂ ಮಾಡಿ ವಾದಂ ಗೆಲ್ದಲ್ಲದೆ ಸಿಂಹಾಸನದೊಳ್ ಕುಳ್ಳಿರಲ್ಲಾರದೇಕೆ ಕುಳ್ಳಿರ್ದಿರೆನೆಯಾದೊಡೆ ಮಾಣಲಿಯೆಂದು ಸಿಂಹಾಸನದಿಂದಿಳಿದು ಕುಳ್ಳಿರೆ ಮತ್ತಂ ವಿಪ್ರರಿಂತೆಂದರ್
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ದ್ವಿತೀಯಾಶ್ವಾಸಂ (೨)
ಶಾರ್ದೂಲವಿಕ್ರೀಡಿತ
ಈ ರೂಪೀ ಬಲವೀಯಲಂಕರಣವೀ ಸಾಮರ್ಥ್ಯವೀ ತೇಜವಿಂ
ತಾರಯ್ಯಲ್ ತೃಣಭಾರಮಂ ತಳೆದು ನೀಚಾಚಾರದಿಂ ಬಾಳ್ವ ವಿ
ಸ್ತಾರಂ ವ್ಯರ್ಥವಿದೇಕೆ ಪೇಳಿಮೆನಲೇಂ ಧರ್ಮಾರ್ಥಮೀಯಂದದಿಂ
ದಾರುಂ ಬಾಳ್ವವರಿಲ್ಲ ನಿಮ್ಮ ಮತದೊಳ್ ನೀವೆಲ್ಲರುಂ ಪೇಳಿರೇ ೩೭
ವಚನ
ಎನಲಿಂತಪ್ಪ ವಿಭವಮುಳ್ಳವರಿನಿತು ನೀಚಾಚಾರದಿಂ ಬಾಳ್ವರೆಮ್ಮ ಮತದೊಳುಳ್ಳಡೆ ಪೇಳಿಮೆನೆಯಾವಂಜುವೆವೆನೆ ಅಂಜಲೇಕೆ ಪೇಳಿಮೆನೆ ಷೋಡಶಮುಷ್ಟಿಯ ಕಥೆಯವರುಳ್ಳೊಡೆ ಪೇಳಲಮ್ಮೆವೆನೆ ಆ ಕಥೆಯೆಂತೆಂದು ವಿಪ್ರಂ ಕೇಳೆ ಮನೋವೇಗಂ ಪೇಳ್ಗುಂ
ಕಂದ
ಪಿರಿದೆಸೆವ ಮಳಯದೇಶಾಂ
ತರದೊಳ್ ಶೃಂಗಾಳಮೆಂಬ ಪುರದೊಳ್ ಭ್ರಮರಂ
ಪರದನವನಾತ್ಮಜಂ ಮಧು
ಕರಗತಿಯೆಂಬಂ ಪಿತಂಗೆ ಕಲುಷಿತನಾದಂ ೩೮
ವಚನ
ಅಂತು ಕಲುಷಿತನಾಗಿ ಮನೆಯಿಂ ಪೊಱಮಟ್ಟು ದೇಶಭ್ರಮಣೆಯಿಂ ಬರುತ್ತಾಭೀರ ವಿಷಯಮಂ ಪೊಕ್ಕು
ಉತ್ಸಾಹ
ಕರಿಯ ಚಣಕರಾಸಿಯೊಂದ ನೋಡಿ ನಮ್ಮ ನಾಡೊಳೀ
ಪರಿಯ ಮೆಣಸನಂತರಾಸಿಯಿರ್ಪುವೆಂದೊಡೀತನೀ
ಧರೆಯನಿಳಿಕೆಗೆಯ್ದನೆಂದು ಕೋಪಿಸುತ್ತುಮೆಯ್ದೆಬಂ
ದರೆ ಬರವನನೋವದೆಂಟು ಗುದ್ದನಿಕ್ಕಿ ನೂಂಕಿದರ್ ೩೯
ಕಂದ
ಅಲ್ಲಿ ತಡೆವಡೆದು ತಾಂ ತಳು
ವಿಲ್ಲದೆ ನಿಜದೇಶಕೆಯ್ದೆ ಬಂದು ಬಳಿಕ್ಕಂ
ತಲ್ಲಿಯ ಮೆಣಸಿನ ರಾಶಿಯ
ನೆಲ್ಲವನೊಲಿದೀಕ್ಷಿಸುತ್ತೆ ಮತ್ತಿಂತೆಂದಂ ೪೦
ಕರಿಯಕಡಲೆಗಳ ಪುಂಜಂ
ಪಿರಿದಾಭಿರದೇಶದಲ್ಲಿಯಾ ಪುಂಜಕ್ಕೀ
ಧರೆಯೊಳ್ ಮೆಣಸಿನ ಪುಂಜಂ
ಸರಿಯೆಂದೆನಲಲ್ಲಿ ಗುರ್ದನಿಕ್ಕಿದರೆಂಟಂ ೪೧
ವಚನ
ಅಂತುಳ್ಳುದನುಳ್ಳಂತಾಡಿ ಹದಿನಾಱುಗುದ್ದಂ ಪಡೆದನೆಂಬ ಕಥೆಯನ್ನವರ್ ನಿಮ್ಮ ಸಭೆಯೊಳುಳ್ಳೊಡೆ ಪೇಳಲಮ್ಮೆವೆನೆ ಇಂತಪ್ಪವರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿಮೆನೆ ಮನೋವೇಗಂ ಮತ್ತಮಿಂತೆಂದಂ
ಕಂದ
ಸತ್ಯವಸತ್ಯವಿದೆನಗಿವ
ನತ್ಯಂತ ಪ್ರೀತಿನೆಂದು ಪರಿಕಿಸಿದವನಿಂ
ದತ್ಯಾಸಕ್ತನ ಕಥೆಯಂ
ಸತ್ಯಂ ಮಾಳ್ಪಾತನಾತನಿರ್ದೊಡೆ ಪೇಳೆಂ ೪೨
ಎನಲಾ ದ್ವಿಜರತ್ಯಾಸ
ಕ್ತನ ಕಥೆಯಂ ಪೇಳೆ ಕೇಳ್ವೆವೆಂತುಟು ತಾನೆಂ
ದೆನೆಯೊಲ್ದು ಮನೋವೇಗಂ
ಘನತೇಜಂ ಪೇಳಲಾಗಲುದ್ಯುತನಾದಂ ೪೩
ಭೂವನಿತೆಯುಟ್ಟ ವರಚಿ
ತ್ರಾವಳಿಯೆನಿಸಿರ್ಪ ಶರನಿಧಿಯ ಸೆಱಗಿದೆನಿಸಿ
ರ್ಪೀ ವಿಭವಮನಾಂತಿರ್ಪುದು
ರೇವಾನದಿಯದಱ ಚಾರು ದಕ್ಷಿಣತಟದೊಳ್ ೪೪
ಸ್ರಗ್ಧರೆ
ಸಾಮಂತಗ್ರಾಮ ನಾಮಂ ಬಹುಧನಿಯೆನಿಪಂ ತತ್ಪುರಗ್ರಾಮಕೂಟೋ
ದ್ಧಾಮಂಗಿರ್ವರ್ ಕಳತ್ರಂ ಪಿರಿಯವಳ ಪೆಸರ್ ಸುಂದರಾಖ್ಯ ಕುರಂಗೀ
ನಾಮಂ ಚಿಕ್ಕಾಕೆ ಮಕ್ಕಳ್ ಪಿರಿಯವಳ್ಗೊಳವಾ ಚಿಕ್ಕವಳ್ ಬಂಜೆಯಾತಂ
ಪ್ರೇಮಂ ಮುಳ್ಪಂ ಕುರುಂಗೀವಧುಗೆ ಪಿರಿಯಳಾವಾಸಮಂ ಪೊರ್ದನೆಂದುಂ ೪೫
ವಚನ
ಅಂತು ಕೆಲವಾನುಂದಿವಸಂ ಚಿಕ್ಕವಲ್ಲಭೆ ಕುರಂಗಿಯೊಳಿಷ್ಟಭೋಗಕಾಮಸುಖ ಮನನುಭವಿಸುತ್ತಮಿರೆಯೊಂದು ದಿವಸಂ
ಕಂದ
ಆತನನವನೀಪಾಳನ
ದೂತರ್ ಕೊಂಡೊಯ್ಯೆ ಮಾನ್ಯಖೇಟಕ್ಕಿತ್ತಲ್
ಪ್ರೀತಿಯ ವಲ್ಲಭೆ ಪಾಣ್ಬಂ
ಗೋತುಂ ಧನಧಾನ್ಯವೆಲ್ಲಮಂ ತವೆ ತಿಂದಳ್ ೪೬
ಎನಿತು ಧನಧಾನ್ಯಚಯವು
ಳ್ಳನಿತಂ ಜಾರಂಗಮಿಕ್ಕಿ ಕಾಮಾತುರದಿಂ
ನೆನೆಯದೆ ನಿಜಪತಿಯಂ ಪಾ
ಳ್ಮನೆಯಂ ನೆಱೆ ಮಾಡಿಕೊಂಡಿರುತ್ತಿರಲಿತ್ತಲ್ ೪೭
ಚಂಪಕಮಾಲೆ
ಮಹಿಪತಿ ಬೇಡಿತಂ ಪಡೆದುಕೊಟ್ಟು ಮನೋತ್ಸವದಿಂದೆ ಬೀಳ್ಕೊಡಲ್
ಬಹುಧನಿ ಮಾನ್ಯಖೇಟಪುರದಿಂ ಸ್ವಪುರಕ್ಕೆ ಬರುತ್ತೆ ಭೃತ್ಯನಂ
ಬಹುಗತಿಯೆಂಬನಂ ಕರೆದು ಮತ್ ಪ್ರಿಯೆಯಪ್ಪ ಕುರಂಗಿಗೀಗಳಾ
ಗೃಹದೊಳೆ ಮಾಡಲೆಂದಱಪು ಮಜ್ಜನಭೋಜನಕಾರ್ಯಯತ್ನಮಂ ೪೮
ವಚನ
ಎಂದು ಪೇಳೆಯಾ ಭೃತ್ಯಂ ಮನೋವೇಗದಿಂದಾ ಕುರಂಗಿಯ ಗೃಹಕ್ಕೆ ಬಂದು ಎಲೆಯಕ್ಕಾ ನಿನ್ನ ವಲ್ಲಭಂ ರಾಜಪ್ರಸಾದಂಬಡೆದು ಬರುತ್ತುಮಿರ್ದಪನ್ ಮಜ್ಜನ ಭೋಜನಯತ್ನಮಂ ಮಾಡಿಮೆನೆಯಾಕೆ ಕೇಳ್ದು ಮಾಳ್ಪುದರ್ಕು – ಪಾಯಮನೊಂದುಮಂ ಕಾಣದೆ ಚಿಂತಾಕ್ರಾಂತೆಯಾಗಿ ಇದಕ್ಕೆ ತಕ್ಕಬುದ್ಧಿಯಂ ಕಾಣ್ಬೆನೆಂದು ಪಿರಿಯವಲ್ಲಭೆ ಸುಂದರಿಯ ಗೃಹಕ್ಕೆ ಬಂದು ಎಲೆ ಅಕ್ಕಾ ನಿನ್ನ ವಲ್ಲಭಂ ರಾಜ ಪ್ರಸಾದಂ ಪಡೆದು ಬರುತ್ತಯ್ದನೆ ಮಜ್ಜನಭೋಜನಕ್ಕೆ ಯತ್ನಂಮ ಮಾಡಿಮೆನೆ ಯಾತನೆನ್ನ ಮನೆಗೆಂದುಂ ಬಾರನಿಂದೇಕೆ ಬರ್ಪನೆನೆ ನಾಂ ಕಳಿಪುವೆಂ ನೀಂ ತೇಜದ ಪಿರಿಯ ವಲ್ಲಭೆಯಪ್ಪುದಱಂದೆಲ್ಲಮಂ ನೀನೆ ಮಾಡಲ್ವೇಳ್ಪುದೆನೆಯಂತೆಗೆಯ್ವೆನೆಂದು ಪಲವುಂ ತೆಱದ ಭಕ್ಷ್ಯಮಂ ಪಾಯಸಂಗಳುಮಂ ಓಗರಮಂ ಪರಿಪರಿಯ ಮೇಲೋ ಗರಮುಮಂ ಪಾನಪಳಿದ್ಯಮಂ ಮಾಡಿಯಿರುತ್ತಿರಲಿತ್ತಲ್
ಕಂದ
ಬಹುಧನಿ ಬಂದಂ ಪರಿಜನ
ಸಹಿತಂ ಭರವಸದೆ ಕಿಱಿಯ ವನಿತೆ ಕುರಂಗೀ
ಗೃಹಕಾಕೆ ಬಱಿಯ ಕಲಹವ
ನೆ ಹಣ್ಣಿ ಕಡುರೋಷದಿಂದೆ ಬಗ್ಗಿಸಿ ನುಡಿದಳ್ ೪೯
ಪಿರಿಯವಳ ಮನೆಯಲೆಲ್ಲಾ
ಪರಿಕರಮಂ ಮಾಡವೇಳ್ದು ಕಳುಪಿ ಬಳಿಕ್ಕಂ
ಬರವಿಲ್ಲಿಗೇಕೆ ಪೇಳೆಂ
ದುರುವಣೆಯಿಂ ನೂಂಕಿ ಕಳುಪಿದಳ್ ಮನೆಯಿಂದಂ ೫೦
ಅಂತು ಪೊಱಮಟ್ಟು ಮನೆಯಿಂ
ಚಿಂತಿಸುತಂ ಪೊಱಗೆ ನಿಂದು ನಾನಾ ಪರಿಯಿಂ
ದಂ ತಿಳಿಪಲಾಱದಲ್ಲಿಂ
ದಂ ತಿಳಿಪಿ ಸಮಸ್ತ ಪರಿಜನಂ ಬೆರಸಾಗಳ್ ೫೧
ಹಸಿವಿಂ ಬಳಲ್ಕೆಯಿಂ ಸೈ
ರಿಸಲಾಱದೆ ಪಿರಿಯ ವನಿತೆ ಸುಂದರಿಯ ಗೃಹ
ಕ್ಕಸವಸದಿಂ ಬಂದಂ ಚಿಂ
ತಿಸುತಂ ಬಹುಧನಿ ವಿವೇಕರಹಿತಂ ವಿಕಳಂ ೫೨
ವಚನ
ಅಂತು ಬರ್ಪುದುಂ ಕಮ್ಮೆಣ್ಣೆಯಿಂ ಮರ್ದನಂ ಮಾಡಿಸಿ ಪನ್ನೀರಿಂ ಮಜ್ಜನಂಬುಗಿಸಿ ದಿವ್ಯದೇವಾಂಗವಸ್ತ್ರಮನುಟ್ಟು ನವರತ್ನಖಚಿತ ಸರ್ವಾಭರಣಭೂಷಿತನಾಗಿ ಕಸ್ತೂರಿ ಕಾಶ್ಮೀರ ಬಾವನ್ನ ಘನಸಾರಮೇಳಾಪಿತ ಯಕ್ಷಕರ್ದಮಮನುದ್ವರ್ತನಂಗೆಯ್ದು ಸಮಸ್ತ ಪರಿವಾರಮುಂ ತಾನುಂ ಭೋಜನಶಾಲೆಯಂ ಪೊಕ್ಕು ನೋಳ್ಪಾಗಳ್
ಕಂದ
ಮರಕತದಡ್ಡಣಿಗೆಯ ಮೇ
ಲಿರಿಸಿದ ಪೊಂಬರಿಯಣಂಗಳೇಂ ಪೋಲ್ತುವೊ ನೋ
ಳ್ಪರ ಕಣ್ಗಂ ಮನಕಂ ಬಿ
ತ್ತರಿಸಲ್ಕತಿಶಯವಲರ್ದ ಪೊಂದಾವರೆಯಂ ೫೩
ವಚನ
ಅಂತೊಪ್ಪುವ ಪರಿಯಣದ ಪಂತಿಯೊಳ್ ಕ್ರಮವಱದು ಯಜಮಾನನುಂ ಶಿಷ್ಟರುಂ ಸೇನಬೋವರುಂ ಸಂಧಿವಿಗ್ರಹಿಗಳುಂ ಕವಿಗಮಕಿವಾದಿವಾಗ್ಮಿಗಳುಂ ಸವಿಯಱದು ಹೆಸರಿಡುವ ಭೋಜನಪ್ರವೀಣರುಂ ಸಮಸ್ತ ಸಾಮಂತರುಂ ನಾಯಕರುಂ ಬೆರಸುಕುಳ್ಳಿರ್ಪುದುಂ
ಕಂದ
ಎಸೆವಣ್ಣೆವಾಲೊಳಂ ರಂ
ಜಿಸಿ ಸೇವೆಗೆಯಿಕ್ಕಿ ಹದದೊಳಟ್ಟಿರ್ದಾ ಪಾ
ಯಸಮಂ ಬಡಿಸಿದರೊಲವಿಂ
ಸಸಿವದನೆಯರಖಿಳ ಪರಿಜನಂ ತಲೆದೂಗಲ್ ೫೪
ಪರಡಿಯ ಕುಳಿಗಳೊಳೆಲ್ಲಂ
ಭರದಿಂ ಪಾಲ್ತೀವಿ ಬಲಿದು ಬಣ್ಣಂ ಬಂದಂ
ಬೆರಸು ವಿರಾಜಿಸುತಿರಲದ
ನರವಿಂದಾನನೆಯರೊಲಿದು ಬಡಿಸಿದರಾಗಳ್ ೫೫
ಕಡುಗಾಯ್ದ ಬಟ್ಟವಾಲೊಳ್
ತಡೆಯದೆ ಬಲ್ಲಕ್ಕಿಯಿಕ್ಕಿ ತರುಣಿಯರು ಹದಂ
ಬಡೆದಟ್ಟ ಪಾಯಸಮುಮಂ
ಮಡದಿಯರಾನಂದದಿಂದೆ ಬಡಿಸಿದರಾಗಳ್ ೫೬
ಮತ್ತೇಭವಿಕ್ರೀಡಿತ
ಮಿಗೆ ಪಾಲೋಗರ ಬೋನವಿಡ್ಡಲಿಗೆಗಳ್ ಜೂಗಾಯಿ ಹಾಲುಂಡೆ ಮಂ
ಡಗೆಯೆಣ್ಣೂರಿಗೆ ಬೀಸುಹೂರಿಗೆ ತಱಂಗೆಳ್ಳುಂಡೆ ಕರ್ಪೂರ ನಾ
ಳಿಗೆ ಸಂಜೂರಿಗೆ ಲಡ್ಡು ಗೆಳ್ಳುದಱಗೀಯಂಗಾರಕಂ ಕ್ಷೀರಪೂ
ರಿಗೆಯಂ ಪೂಸಣವಾದಿ ಭಕ್ಷ್ಯಚಯಮಂ ತಂದಿಕ್ಕಿದರ್ ಕಾಂತೆಯರ್ ೫೭
ಕಂದ
ಹಾಗಲ ಹಡಲಂ ಗುಳ್ಳಂ
ಕೂಗುರಿ ಕೂಷ್ಮಾಂಡವವರೆ ಬದಣೆಗಳಿಂ ಲೇ
ಸಾಗಿರೆ ಮಾಡಿದ ಸಲೆಮೇ
ಲೋಗರಮಂ ತಂದು ಬಡಿಸಿದರ್ ಮಾನಿನಿಯರ್ ೫೮
ಸುರುಚಿರ ಚಿಕ್ಕವತಂ ಚಿರಿ
ಕೆ ರಾಜಗಿರಿ ಕೆಸವು ಕೀರೆದೊಗ್ಗಳೆಯೆಲೆ ವಾ
ದುರವಂ ಬಡಿಸಿದರಂತತಿ
ಭರದಿಂದುಣ್ಬವರ ಮನದ ಹವಣಱಿದಾಗಳ್ ೫೯
ವಚನ
ಅಂತನೇಕ ತೆಱದ ಪಾಯಸಮುಂ ಪರಿಪರಿಯ ಭಕ್ಷ್ಯಮಂ ತಾಳಿಲ ಪಳವಂ ಹಪ್ಪಳ ಪಲ್ಲೇಹ ಪಾಸವಿ ಸೀಕರಣೆ ಹೊದಕಪಾನ ಪಳಿದೆಯವೆಂಬ ನಾನಾ ಭಿನ್ನ ರುಚಿಯ ಶಾಕಂಗಳುಂ ಮಗಮಗಿಪ ಕಮ್ಮಗಳಮೆ ಮಧ್ಯ ರಾಜಾನ್ನಮಂ ಪ್ರತಿಸೂರ್ಯನೆಂಬ ಪೆಸರೆಸೆವ ಸಣ್ಣ ಭತ್ತದೋಗರಮಂ ಕಬ್ಬೆಸಱ ತೊವ್ವೆಯುಂ ದೆಸೆದೆಸೆಗೆ ಪಸರಿಸುವ ಪರಿಮಳದಿಂ ಮಗಮಗಿಸುವ ಸದ್ಯೋಘೃತಮುಂ ಘಟ್ಟಿ ಮೊಸರಂ ಹುಳಿಯಲೊತ್ತಿದಲ್ಲಮುಂ ಮೊದಲಾಗಿ ಹದನಱದು ಬಡಿಸೆ ಸುಭೋಜನಮಂ ಪರಿವಾರಂಬೆರಸುಣುತ ಬಹುಧನಿಯಿಂತೆಂದಂ
ಕಂದ
ಹಿತಮಂ ಸಾತ್ವಿಕ ಪರನ
ನ್ವಿತನಾಗಮಯುಕ್ತನಪ್ಪ ಬಹುಬುದ್ಧಿಯೆನಿ
ಪ್ಪತುಳಂ ಕುರಂಗಿ ಮಾಡಿದ
ಕೃತ್ಯಮನುಳ್ಳಂತಿರುಸಿರೆ ಕೇಳ್ದಿಂತೆಂದಂ ೬೦
ನುಡಿಯದಿರೆನ್ನ ಕುರಂಗೀ
ಮಡದಿಗೆ ಸರಿಯುಂಟೆ ಹಾರೆನುತ್ತಂ ಹಿತಮಂ
ನುಡಿದವನಂ ಭಂಗಿಸಿ ಕಿಡೆ
ನುಡಿವವನೆ ಪರೀಕ್ಷೆವಂತನತ್ಯಾಸಕ್ತಂ ೬೧
ವಚನ
ಇಂತಪ್ಪ ವಿಕಳರುಂ ಪರೀಕ್ಷಾಹೀನರುಂ ನಿಮ್ಮ ಸಭೆಯೊಳುಳ್ಳೊಡೆ ನಾಂ ಪೇಳಲಮ್ಮೆವೆನೆ ಇಂತಪ್ಪರೆಮ್ಮ ಸಭೆಯೊಳಿಲ್ಲ ನೀವಂಜದೆ ಪೇಳಿಮೆಂದು ವಿಪ್ರಪ್ರಕರಂ ಬೆಸಗೊಳೆ ಮನೋವೇಗಂ ಪೇಳಲ್ ತಗುಳ್ದಂ
ಚಂಪಕಮಾಲೆ
ಸಿರಿಯ ಮನಃಪ್ರಿಯಂ ಭುವನ ಪಾಲಕನುನ್ನತಮೂರ್ತಿ ಕೌಸ್ತುಭಾ
ಭರಣನೆನಿಪ್ಪ ವಿಷ್ಣು ದನಗಾಯನೆ ನಂದನ ಕಂದನಾಗಿ ಕಿಂ
ಕರವೆಸಗೆಯ್ಯನೇ ನರನ ಸಾರಥಿಯಾಗಿ ಪೃಥಾತನೂಭವರ್
ನಿರವಿಸೆ ಕೌರವೇಂದ್ರನ ಸಮೀಪಕ್ಕೆ ದೋರಿಗನಾಗಿ ಪೋಗನ್ ೬೨
ಕಂದ
ಸಿರಿ ತನಗೆ ಕಾಂತೆ ಗಡ ಲೋ
ಗರ ದನಮಂ ಕಾಯಲೇಕೆ ಸಕಲ ಜಗತ್ತಂ
ಪರಿಪಾಲಿಸುವಾತಂ ಗಡ
ನರನಾಳಾಗಿರ್ಪುದೇಕೆ ಚೋದ್ಯಮಿದೆಲ್ಲಂ ೬೩
ವಚನ
ಮತ್ತಮದಲ್ಲದೆಯುಂ ನಿತ್ಯಂ ದೇವಂ ಜನನಮರಣವರ್ಜಿತಂ ಚಿನ್ಮಯನೆಂಬಡೆಯದು ಘಟಿಯಿಸದದೆಂತೆನೆ
ಶ್ಲೋಕ
ಮತ್ಸ್ಯಃ ಕೂರ್ಮೋವರಾಹಶ್ಚ ನಾರಸಿಂಹೋಥ ವಾಮನಃ
ರಾಮೋರಾಮಶ್ಚಕೃಷ್ಣಶ್ಚ ಬುದ್ಧಃ ಕಲ್ಕೀ ಚ ತೇ ದಶ ೬೪
ವಚನ
ಎಂದಿಂತು ಸಾವುಪುಟ್ಟುಗಳುಳ್ಳುದಱಂದನಿತ್ಯನುಂ ಜರಾಮರಣಾನ್ವಿತನುಂ ತಿರ್ಯ ಗ್ಜಾತಿಯೊಳ್ ಪುಟ್ಟಿದುದಱಂದಜ್ಞಾನಿಯುಂ ಸಂದೆಯಮಿಲ್ಲಮತ್ತಮೀ ಜನನ ಮರಣಂಗಳ್ ಕ್ರೀಡಾವಿನೋದವೊ ನಿತ್ಯಕರ್ಮಾನುಷ್ಠಾನವೊ ಪೇಳಿಂ ಬಱದೆ ನಮ್ಮನೆ ನೀಚಾಚಾರದೊಳ್ ನಡೆದರೆಂಬಿರೆನೆ ವಿಪ್ರರೆಲ್ಲಂ ನಿರುತ್ತರರಾಗಿ ಜಯವಾದಿಗಳ್ ನೀವೆಂದು ಜಯಪತ್ರಮಂ ಕುಡೆ ಕೊಂಡು ವಿಮಾನಮಂ ನಿಕ್ಷೇಪೋದ್ಯಾನಕ್ಕೆ ಬಂದು ನವಬಲದೇವ ನವವಾಸುದೇವ – ನವಪ್ರತಿವಾಸುದೇವರುತ್ಪತ್ತಿಯಂ ಸ್ವಸಮಯಪುರಾಣಕ್ರಮದಿಂ ಸವಿಸ್ತರಂ ಪವನವೇಗಂಗೆ ತಿಳಿಯೆ ಪೇಳ್ದು
ಕಂದ
ಅಖಿಳ ಪರವಾದಿ ಸಂತತಿ
ಗೆ ಖೇದಮಂ ತನ್ನ ದರ್ಶನಕ್ಕತಿಶಯಮಂ
ಸಖನ ಮನಕ್ಕನುಪಮತರ
ಸುಖಮಂ ಪಡೆದಂ ಸಮಂತು ವೃತ್ತವಿಳಾಸಂ ೬೫
ವಚನ
ಅ ಸಮಯದೊಳ್
ಕಂದ
ಉಳಿವುದು ರಾಗದ್ವೇಷಂ
ಗಳನೆಂದೆಂಬರುಹಮತಮನೇಳಿಸಿ ನರಕ
ಕ್ಕಿಳಿವುದೆ ನಿಜವೆಂದಿಳೆಯಂ
ತಿಳಿಪುವವೋಲರ್ಕನಪರಜಳನಿಧಿಗಿಳಿದಂ ೬೬
ವಚನ
ಅಂತು ನೇಸರ್ಪಡುವುದುಂ ನಿದ್ರಾಮುದ್ರಿತರಾಗಿರುತ್ತಿರೆ
ಕಂದ
ಕಮಳಾನಂದತೆ ಸುಮನ
ರ್ಗೆ ಮನೋಹರ ವೃತ್ತಿ ಸುಕವಿತತಿಗುತ್ಸಾಹಂ
ಕುಮುದಕ್ಕಮುದಮುಮಾಯ್ತಾ
ದಮೆ ವೃತ್ತವಿಳಾಸನೆಂಬ ಮಿತ್ರೋದಯದೊಳ್ ೬೭
ವಚನ
ಅಂತು ನೇಸರ್ಮೂಡುವುದುಂ
ಉತ್ಪಲಮಾಲೆ
ಪಿಂಗೆ ಪೊದಳ್ದ ನಿದ್ರೆ ತನುವಂ ಮುರಿದೆರ್ದು ಜಳಪ್ರಸೇಚದಿಂ
ದಂಗಶುಚಿತ್ವಮಂ ಪಡೆದು ಚಿತ್ತಿವಿಶುದ್ಧದೊಳರ್ಹಪಾದಪ
ದ್ಮಂಗಳಿನಳ್ಕಱಿಂ ಬಿಡದೆ ಪೂಜಿಸಿ ವಂದಿಸಿ ನಿತ್ಯದಾನಧ –
ರ್ಮಂಗಳನೊಲ್ದುಮಾಡಿ ಜಸಮಂ ಪಡೆದಂ ಖಚರಾಧಿನಾಯಕಂ ೬೮
ಗದ್ಯ
ಇದು ವಿನಮದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಬೋಧಿವರ್ಧನ
ಸುಧಾಕರ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಟದಂ
ವೃತ್ತ ವಿಲಾಸವಿರಚಿತಮಪ್ಪ ಧರ್ಮಪರೀಕ್ಷೆಯೊಳ್
ವಿಷ್ಣುದೇವತಾಪರೀಕ್ಷೆ
ದ್ವಿತೀಯಾಶ್ವಾಸಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ತೃತೀಯಾಶ್ವಾಸಂ (೧)
ಉತ್ಪಲಮಾಲೆ
ಶ್ರೀಸುಜನಸ್ತುತಂ ಖಚರವಂಶಶಿಖಾಮಣಿ ಜೈನಧರ್ಮವಾ
ರಾಶಿವಿವರ್ಧನುನ್ನತಸುಧಾಕಿರಣಂ ಸಕಳಾಗಮಜ್ಞನಾ
ಜ್ಞಾಸದನಂ ಸಮಸ್ತದುರಿತವ್ರಜಭಂಜನನುತ್ತಮೋತ್ತಮಂ
ಭಾಸುರಮೂರ್ತಿ ಮಿತ್ರಹಿತಕೃತ್ಯನುದಾರಸುರೇಂದ್ರಭೂರುಹಂ ೧
ಲಲಿತರಗಳೆ
ಭರವಸಂ ಪಿರಿದಾಗಿ ಮಱುದಿನಂ ನೆಟ್ಟಾನಾ
ಭರಣಂಗಳೆಲ್ಮಂ ಬೈತು ತಾಂ ಬೇಗಿದಿಂ
ವರಸಖಂಬೆರಸು ಖೇಚರಚಕ್ರವರ್ತಿ ಬೇ
ಡರ ರೂಪನಾಂತು ಬಿಲ್ಲಂಬುಮಂ ಹಸ್ತದಿಂ
ಧರಿಸಿ ವಿದ್ರುಮಘಟೋದರದಲ್ಲಿಯೊಂದು ಮಂ
ಜರನಂ ವಿನೋದದಿಂದಿಕ್ಕಿಯಾ ಪಾಟಳೀ
ಪರದಿಶಾವರಕೈದಿ ಬಂದು ನಿಜದಿಂದೆ ಗೋ
ಪುರದೊಳ್ ವಿರಾಜಿಪಬ್ಬೋದ್ಭವಾವಾಸಮಂ ೨
ಕಳಾಭಾಷಿಣಿ
ಪೊಕ್ಕು ಭೇರಿಯನೆ ಬಾರಿಸಿಯುನ್ನತ ಪೀಠದೊಳ್
ಮಿಕ್ಕು ಕುಳ್ಳಿದಿರಲಾರದವೆಣ್ದೆಸೆಯೆಲ್ಲಮಂ
ತೆಕ್ಕನೊತ್ತರಿಸಿ ತೀವಿರೆ ಕೇಳ್ದು ಪುರಾಣಶಾ
ಸ್ತ್ರಕ್ಕೆ ಬಲ್ಲ ವರವಿಪ್ರಜನಂ ನೆರೆದೆಲ್ಲರುಂ ೩
ಕಂದ
ಬಂದೊಳಗಂ ಪೊಕ್ಕೀಕ್ಷಿಸಿ
ಯೆಂದಿರದೇನೆಂದು ಭೇರಿಯಂ ಪೊಯ್ದಿರಿದೇ
ನೆಂದುನ್ನತಸನದೊಳಾ
ನಂದದಿ ಕುಳ್ಳಿದಿರೆಂದೊಡವರಿಂತೆಂದರ್ ೪
ತುಡುಪಿರ್ದೊಡೆ ದುಂದುಭಿಯಂ
ಪೊಡೆದೆವು ಜನವೆಯ್ದೆ ಬಂದು ನಲವಿಂ ಕುಳ್ಳಿ
ರ್ಪೆಡೆಯೆಂದು ಬಂದು ಕುಳ್ಳಿ
ರ್ದೊಡೆ ಪೊಲ್ಲಮೆ ಪೇಳಿಮೆಂದೊಡಾ ದ್ವಿಜರೆಂದರ್ ೫
ವಚನ
ಮತ್ತಮಿಲ್ಲಿ ವಿದ್ವಾಂಸರಾದವರ್ ವಾದಾರ್ಥದಿಂ ಬಂದು ಭೇರಿಯಂ ಪೊಯ್ದು ವಾದಂ ಗೆಲ್ದಲ್ಲದೆ ಸಿಂಹಾಸನದೊಳ್ ಕುಳ್ಳಿರಲ್ ಬಾರದೆನೆಯಾದೊಡವರ್ ಮಾಣಲಿಯೆಂದು ಸಿಂಹಾಸನದಿಂದಿಳಿದು ಕೆಳಗೆ ಕುಳ್ಳಿರಿ ನೀಂ ಬಂದ ವೃತ್ತಾಂತಮಂ ಪೇಳಿಮೆನೆ ಈ ಬೆಕ್ಕಂ ಮಾಱಲ್ ಬಂದೆವೆನೆ ಮತ್ತಮವರಿಂತೆಂದರ್
ಮಹಾಸ್ರಗ್ಧರೆ
ಬೆಲೆಯೇನೀ ಬೆಕ್ಕಿಗರ್ಥಂ ಬಗೆವೊಡಿದಱ ಸಾಮರ್ಥ್ಯಮೇನೆಂದು ವಿಪ್ರರ್
ನಲವಿಂದಂ ಕೇಳಲಾಗಳ್ ಕೃತಕಶಬರರಾದಿತ್ಯಸಂಖ್ಯಾಸಹಸ್ರಂ
ಬೆಲೆಯೀರೇಳುಂಯೋಜನಂ ಮೂಷಕವಿರವದಱೆಣ್ದಿಕ್ಕಿನೊಳ್ನೋಳ್ಪೊಡೇಂ ಕೇ
ವಮೇ ಸಾಮರ್ಥ್ಯಪೆಂದಂದುಸಿರಲವಱ ಸರ್ವಾಂಗಮಂ ನೋಡುವಾಗಳ್ ೬
ಕಂದ
ಅದಱ ಕಿವಿ ಸೀಳ್ದುಗುವ ರ –
ಕ್ತದ ಪನಿಯಕಂಡಿದೇನೆನೆಲ್ ಮಱೆದಿರೆ ಕ
ರ್ಚಿದುದೊಂದಾಖುವೆನಲ್ ಕೇ
ಳ್ದಿದುವೆಯಸಂಭ್ಯಾವವೆಂದು ವಿಪ್ರರ್ ನಕ್ಕರ್ ೭
ನಗುತಿರೆ ಕಿರಾತರೆಂದರ್
ನಗಲೇಕವಗುಣದೊಳಿನಿಸುಮಿರ್ದೊಡೆ ನಿರುತಂ
ಸುಗುಣವ್ರಾತಂ ಕೆಡುವವೆ
ಜಗದೊಳಗಂ ನರನದೇಕೆ ನೀವಱೆಯದರೇ ೮
ವಚನ
ಎನಲಾವಱಿಯೆವಂತಪ್ಪವರಂ ನೀವಱಿವಿರಪ್ಪೊಡೆ ಪೇಳಿಮೆನೆ ಅದೊಡೆದರ್ದುರನ ಕಥೆಯನ್ನರುಳ್ಳೊಡೆ ಪೇಳಲಂಜುವೆವೆನೆ ಆ ಕಥೆಯೆಂತೆಂದು ವಿಪ್ರರ್ ಕೇಳೆ ಮನೋವೇಗಂ ಪೇಳ್ಗುಂ
ಕಂದ
ವಸುಧಾವನಿತೆಯ ನಾಭಿಯೆ
ನಿಸುವ ಕೂಪದೊಳಗೊಂದು ಮಂಡೂಕಂ ವ
ಸುತಿರ್ಪುದದಱ ಪೊರೆಗಸ
ವಸದಿಂ ಸಿತಪಕ್ಷನೊಂದುಬರೆ ಕಂಡಾಗಳ್ ೯
ಮತ್ತೇಭವಿಕ್ರೀಡಿತ
ಬರವೆಲ್ಲಿಂದೆ ಮರಾಳವಾರಿನಿಧಿಯಿಂ ವಿಸ್ತಾರಮೇ ವಾರ್ಧಿ ವಿ
ಸ್ತರವೀ ಕೂಪದ ಪಾಟಿಯಪ್ಪುದೆ ದಿಟಂ ಪೇಳೆಂದೆನಲ್ ವಾರ್ಧಿಗಂ
ಧರೆಗಂ ಚಾರುವಿಯತ್ತಳಕ್ಕವೆಣೆಯಿಲ್ಲೆಂದೆಂಬುದಂ ಕೇಳ್ದುದ
ರ್ದುರನಂದಾಗಳೆ ನಕ್ಕುದೆಂಬ ಕಥೆಯುಂಟಂತಪ್ಪರಿಲ್ಲಿಲ್ಲವೇ ೧೦
ವಚನ
ಅಂತೆನಲಿಂತಪ್ಪವರೆಮ್ಮ ಸಭೆಯೊಳಿಲ್ಲೆನೆ ಮತ್ತಂ ದುರ್ಜನನ ಕಥೆಯನ್ನರುಳ್ಳೊಡೆ ಪೇಳಲ್ಕಮ್ಮೆವೆನೆಯಾ ಕಥೆಯೆಂತೆನೆ ವಿಪ್ರರ್ ಕೇಳೆ ಮನೋವೇಗಂ ಪೇಳ್ಗುಂ – ಸೌರಾಷ್ಟ್ರ ದೇಶದೊಳ್ ಕೋಟಿಕಾಗ್ರಾಮದೊಳ್ ಕಂದವಂಕರೆಂಬಿರ್ವರ್ ಗ್ರಾಮೀಣಿಗಳ್ ತಮ್ಮೊಳೋರ್ವೋರ್ವರ್ಗೆ ಸೈರಿಸದಿರುತ್ತಿರೆ ಆ ವಂಕಂ ವ್ಯಾಧಿಯಿಂ ಕಂಠಗತಪ್ರಾಣನಾಗಿರೆ ಪುತ್ರಂ ಬಂದೆಲೆ ಬೊಪ್ಪಾ ಪರತ್ರಯಮಂ ಸಾಧಿಸಿಕೊಂಬುದಕ್ಕೆ ಏನಾನುಂ ದಾನಧರ್ಮಂ ಮಾಡುವುದೆನೆ ಮಗನಂ ಕರೆದು ಎಲೆ ಮಗನೆ ನೀನೆನಗೆ ಧರ್ಮಮಂ ಮಾಡಿಕೊಡು – ವೆಯಪ್ಪೊಡೆ ನಾಂ ಪೇಳ್ದಂತೆ ಮಾಡೆನೆ ಕರಮೊಳ್ಳಿತ್ತು ಪೇಳಿಮನೆನೆ ನಾಂ ಸಾಯಲೊಡನೆ
ಉತ್ಸಾಹ
ನೆಗಪಿ ಪೆಣನನುಯ್ದು ಕಂದನಿರ್ದ ಕೈಯ ಕಡೆಯ ಮಂ
ಚಿಗೆಯ ಕಂಬದಲ್ಲಿ ನಿಱಿಸಿ ಪೊದಿಸಿ ಪಿಡಿಸಿಯಷ್ಟಿಯಂ
ಪುಗಿಸಿ ದನವನಗಲೆ ಸಾರ್ದು ನೀನಡಂಗಿರಲ್ಕವಂ
ತಗುಳ್ವಭರದೆ ಬಂದು ಪೊಯ್ಯೆ ಸಬಮುರುಳ್ದು ಬೀಳ್ವುದಂ ೧೧
ಕೊಂದನಿವನೆನ್ನ ತಂದೆಯ
ನೆಂದಬ್ಬರಿಸಲ್ಕೆ ಕೇಳ್ದು ನರಪತಿಯವನಂ
ಬಂಧಿಸಿ ಧನಧಾನ್ಯದೊಳೇ
ನೊಂದುಳಿಯದೆ ಕೊಂಡನಾದೊಡೆನಗದು ಮೋಕ್ಷಂ ೧೨
ವಚನ
ಎಂದು ಪೇಳೆ ಪೇಳ್ದಂತೆಮಾಡೆ ಅ ಕಂದನ ಸರ್ವಸ್ವಮಂ ಕವರ್ದುಕೊಂಡರೆಂಬ ದುರ್ಜನನ ಕಥೆಯಂತಪ್ಪರ್ ನಿಮ್ಮ ಸಭೆಯೊಳುಳ್ಳೊಡೆ ಪೇಳಮ್ಮೆವೆನೆ ಅಂತಪ್ಪವರಿಲ್ಲ ಪೇಳಿಮೆನೆ ಮತ್ತಂ ಮೂಢನ ಕಥೆಯವರುಳ್ಳೊಡೆ ಪೇಳಲಂಜುವೆವೆನೆಯಾ ಕಥೆಯೆಂತೆನೆ ಮನೋವೇಗಂ ಪೇಳ್ಗುಂ
ಮಹಾಸ್ರಗ್ಧರೆ
ನಿರುತಂ ಕಾಷ್ಠೋಷ್ಠನಾಮಂ ನಗರವದಱೊಳಂ ಭೂತಮತ್ಯಾಖ್ಯವಿಪ್ರಂ
ಭರದಿಂದಂ ಮುಂಜಿಗಟ್ಟಲ್ ಪಠಿಯಿಸಿ ಧನವಂ ವೇದಮಂ ಮೂವತಬ್ಧಂ
ಬರೆಗಂ ಮೂವತ್ತುವರ್ಷಂ ಪಠಿಯಿಸುವವರ್ಗಂ ಪೇಳ್ದನಲ್ಲಿಂ ಬಳಿಕ್ಕಂ
ವರಯಜ್ಞಾಕನ್ಯೆಯಂ ಚೆನ್ನೆಯನೆ ಮದುವೆಯಾದಂ ಮನೋರಾಗದಿಂದಂ ೧೩
ವಚನ
ಅಂತಿಷ್ಟಭಗಕಾಮಸುಖಮನನುಭವಿಸುತತುಮಿರೆ ಕೆಲವಾನುಂದಿವಸಕ್ಕತ್ತಲು ಪೌದನ – ಪುರಾಧಿಪತಿ ಯಾಗಮಂ ಮಾಡಲೆಂದು ಯೋಗ್ಯರಂ ಬರವೇಳ್ದಟ್ಟಿದೊಡೆ ಭೂತಮತಿ ಪೋಗಲುದ್ಯುಕ್ತನಾಗಿ ತನ್ನ ವಲ್ಲಭೆ ಯಜ್ಞೆಯಂ ಮನೆಯಿಂ ಪೊಱ ಮಡಲಾಗದೆಂದು ತನ್ನ ಛಾತ್ರನಪ್ಪಯಜ್ಞನಂ ನಡುಮನೆಯ ಜಗಲಿಯಿಂ ತೆರಳಲಾಗದೆಂದು ನಿಯಮಮಂ ಕೊಟ್ಟು ಪೋಗೆ ಯಜ್ಞೆಯಜ್ಞಂಗಿಂತೆಂದಳ್
ಉತ್ಪಲಮಾಲೆ
ಎನ್ನ ವಿಳಾಸಮೆನ್ನಸೊಬಗೆನ್ನ ವಿವೇಕತೆಯೆನ್ನ ರೂಪಸಂ
ಪನ್ನತೆಯೆನ್ನ ಯೌವನ ಮುಮೆನ್ನಯ ಗಾಡಿಯೆನಿಪ್ಪವೆಯ್ದೆನಿ
ನನ್ನನ್ನರೊಳೋತು ಕೂಡೆ ಸಫಳಂ ಸಲೆ ವೃದ್ಧನೊಳಪ್ಪುದೇನೊ ನೀ
ನೆನ್ನೊಳೆ ರಾಗದಿಂ ನೆಱೆದಿಹತ್ರಯ ಸೌಖ್ಯಮನಾಂಪುದೆಂಬುದಂ ೧೪
ನೀನಪ್ಪೊಡೆ ಗುರುವಿನ ಸತಿ
ಯೀನುಡಿ ನಿನಗುಚಿತ್ತಮಲ್ತು ಲೋಕಂ ಪಳಿಗುಂ
ಭೂನಾಥಂ ದಂಡಿಪನಭಿ
ಮಾನದ ಕೇಡಪ್ಪುದೆಯ್ದೆ ನರಕಕ್ಕಿಳಿಗುಂ ೧೫
ವಚನ
ಎನಲಾ ಧೂರ್ತೆ ಕವಕವಿಸಿ ನಕ್ಕು ಪಾಪಂ ಪುಣ್ಯಂ ಸ್ವರ್ಗಂ ನರಕಂಗಳೆಂದು ಮಾಡಿದ ಧೂರ್ತನ ಮಾತಿಂಗೆ ಬೆಳ್ಳಾದ ಪರಿಯಂ ನೋಡಾ ಪಾಪಂ ಪುಣ್ಯಮೆಂಬೆರಡಱ ಬಣ್ಣ ಮಾವುದವಂ ಬಲ್ಲವರಾರ್ ಸ್ವರ್ಗಂ ನರಕಮೆಂಬವೆಲ್ಲಿರ್ಪುವವಂ ಕಂಡು ಬಂದವರಾರ್ ಬಱಯ ಮಾತಿಂಗೆ ಬೆಗಡುಗೊಂಡಿರ್ಪ ಮೂರ್ಖನಂ ಕಂಡೆನೀಗಳಕ್ಕಟಾ ವೃಥಾ ಸಂಸಾರ ಸುಖಕ್ಕೀತೆಱನಾಗಿ ಜನ್ಮಮಂ ವ್ಯರ್ಥಂಮಾಡಿ ಕಿಡಿಸದೆ ಕೂಡಿ ಸುರತಾವೃತಾರ್ಣವದೊಳ್ ವೋಲಾಸ್ನಿಶ್ಚಿಂತವಿರದೆ ಭ್ರಮೆಗೊಂಡವರಂತೆ ಮೂಗುವಟ್ಟು – ಸಿರದಿರ್ಪಿರವಿದೇನೆಂದು ಮತ್ತಮಿಂತೆಂದಳ್
ಕಂದ
ಈ ಪ್ರಾಯದಲ್ಲಿ ನವಯುವ
ತ್ರೀಪ್ರೀತಿಗಳಿಲ್ಲ ಗಡ ಬಳಿಕ್ಕೇವುದೊ ಹೀ
ನಪ್ರಾಯವಾಗೆ ಸುರತವ
ದಪ್ರಸ್ತುತವೆಂದು ಪಿರಿದೊಡಂಬಡೆ ನುಡಿದಳ್ ೧೬
ವಚನ
ಅಂತನೇಕತೆಱದಿಂದೊಡಂಬಡಿಸಿ ಸಂಭೋಗಕೇಳೀವಿನೋದದಿಂದಿರುತ್ತಿರೆ ಕೆಲಬಲದ – ವರ್ಗಳ್ ಮರುಳಾಡುವುದಂ ಬಗೆಯದೆ ಕುಱಿ ಬಾಳೆಯಹಣ್ಣಂ ಮೆಚ್ಚಿದಂತೆ ಬೆಸನದೆಸಕದಿಂ ಮೆಯ್ಯಱಿಯದೆ ಮನೆವಾರ್ತೆಯಂ ಮಱುದು ಲಜ್ಜೆಯಂ ತೊಱೆದು ಇರುತ್ತಿರೆ ಕೆಲವು ದಿವಸಕ್ಕೆ ಉಪಾಧ್ಯಾಯರ್ ಬರ್ಪ ದಿನವಾಯ್ತೆಂದು ಕೆಯ್ಯಪೊತ್ತಗೆಯಂ ಬಿರ್ದಂತೆ ಲೆಕ್ಕಮಂ ಮಱೆದರಂತೆ ಮುಗಿಲ್ಮೇಲೆ ಕವಿದಂತೆ ಗಲ್ಲಕ್ಕೆ ಕೈಯನಿಟ್ಟು ಚಿಂತಾಕ್ರಾಂತನಾಗಿ ಯಜ್ಞನಿರೆ ಕಂಡು ಯಜ್ಞೆಯಿಂತೆಂದಳ್ –
ಕಂದ
ಬಾಯಳಿದು ಚಿಂತೆಯಿಂ ನೀ
ವಾಯಕ್ಕೇಕಿರ್ಪೆಯೆಂದೊಡವನೆಂದನುಪಾ
ಧ್ಯಾಯರ ಬರವು ಸಮೀಪಮ
ದಾಯಿತ್ತಿನ್ನೇವೆನೆಂದೊಡವಳಿಂತೆಂದಳ್ ೧೭
ಇಂದಿರುಳೊಳೆರಡು ಪೆಣನಂ
ತಂದಿರಿಸುವುದೆನಗೆ ನಿನಗುಪಾಧ್ಯಾಯರ್ ಪೋ
ಪಂದು ನಿಯಮಿಸಿದ ಠಾವಿನೊ
ಳೊಂದೊಂದಂ ಬಳಿಕಮೆಯ್ದೆ ಸುಡುವುದು ಮನೆಯಂ ೧೮
ಕಳಭಾಷಿಣಿ
ಅಂತುಗೆಯ್ದು ಧನಮೆಲ್ಲಮನೊಯ್ಯನೆ ಕೊಂಡು ನಿ
ಶ್ಚಿಂತದಿಂದೆ ಪರದೇಶಕೆ ಪೋಪುದೆ ಬುದ್ಧಿಯೆಂ
ದಿಂತು ಕಾಂತೆ ನೆಱೆ ಪೇಳ್ದೊಡೆ ಕೇಳ್ದವನಾಕೆ ಪೇ
ಳ್ದಂತೆಗೆಯ್ದು ನಡೆದಂ ಪರದೇಶಕೆ ಬೇಗದಿಂ ೧೯
ವಚನ
ಅಂತು ಪೋಗೆ ಪಿಂದೆ ವಿಪ್ರಂ ಬಂದು ಬೆಂದಿರ್ದ ಮನೆಯಂ ಕಂಡು ಚಿಂತಾಕ್ರಾಂತನಾಗಿಯೊಳಗಂ ಪೊಕ್ಕು ನೋಡೆ ಯಜ್ಞೆಯುಂ ಯಜ್ಞನುಂ ನಾಂ ಪೊಱಮಡಲಾಗದೆಂದು ನಿಯಮಿಸಿದಡೆ ಇಲ್ಲಿಯೆ ಸತ್ತರೆಂದು ಬೆಂದಿರ್ದ ಪೆಣನಂ ಕಂಡು ಕಡುದುಃಖಿತನಾಗಿ ಕಿಱಿದಾನುಂಬೇಗಮಳುತಿರ್ದು ತನ್ನೊಳ್ ತಾನೆ ಸಂತೈಸಿಕೊಂಡು ತನ್ನ ಮನದೊಳಿಂತೆಂದಂ
ಶ್ಲೋಕ
ಯಾವದಸ್ಥಿ ಮನುಷ್ಯಾಣಾಂ ಗಂಗಾತೋಯೇಷು ತಿಷ್ಠತೀ|
ತಾವದ್ವರ್ಷಸಹಸ್ರಾಣಿ ಪಿತಾ ಸ್ವರ್ಗೇ ಮಹೀಯತೇ || ೨೦
ವಚನ
ಎಂಬ ನೀತಿಯಂ ನೆನೆದಿವರೆನ್ನಾಜ್ಞೆಯಂ ಮೀಱದೆ ಸತ್ತವರಿವರಸ್ಥಿಗಳಂ ಗಂಗಾನದಿಯೊಳೆ ಬಿಟ್ಟವರ್ಗೆ ಪುಣ್ಯಮಂ ಮಾಡಿಕೊಡುವೆನೆಂದು ಪಿರಿದು ಭರಂಗೆಯ್ದು
ಚಂಪಕಮಾಲೆ
ಎರಡೆಡೆಯಸ್ಥಿಯಂ ದ್ವಿತಯಕುಂಭದೊಳಿಕ್ಕಿ ಕರದ್ವಯಂಗಳಿಂ
ಧರಿಯಿಸಿ ಪೋಗುತಿರ್ದೆಡೆಯ ಪಳ್ಳಿಯ ಮಾರ್ಗಧೆ ಯಜ್ಞೆಯಜ್ಞನುಂ
ಬರುತಿದಿರಲ್ಲಿ ಕಂಡಱಿದನೆದು ಪದಾನತರಾಗಿ ಭೀತಿಯಿಂ
ಕರಕಮಳಂಗಳಂ ಮುಗಿದಿರಲ್ ಪದೆದೀಕ್ಷಿಸಿ ನೀವಿದಾರೆನಲ್ ೨೧
ವಚನ
ಅಂತೆನೆ ಕೇಳ್ದು ತಾನಱಿದುಂ ಧೂರ್ತಿಂಗೆಯಱಿಯೆನೆಂದಪನೆಂದಂಜಿಯಾಂ ನಿಮ್ಮ ಛಾತ್ರಂ ಯಜ್ಞನೀಕೆ ನಿಮ್ಮ ವಲ್ಲಭೆ ಯಜ್ಞೆಯೆಂದು ಪೇಳೆ ಕೇಳ್ದು ವಿಪ್ರನಿಂತೆಂದಂ
ಕಂದ
ನಾನವರಸ್ಥಿಗಳಂ ಗಂ
ಗಾನದಿಯೊಳ್ ಬಿಡುವ ಭರದೆ ಪೋಗುತಿರೆ ಕಂ
ಡೇನೆಂದು ಧೂರ್ತನಾಡುವೆ
ನೀನೆನ್ನೊಡನೆಂದು ಕೋಪಿಸುತ್ತುಂ ಪೋದಂ ೨೨
ವಚನ
ಇಂತು ಪ್ರತ್ಯಕ್ಷಮಾಗಿ ಕಂಡುಂ ತನ್ನ ಕಿವಿಯಾರೆ ಕೇಳ್ದುಂ ನಂಬದ ಮೂಢನನ್ನರ್ ನಿಮ್ಮ ಸಭೆಯೊಳಿರ್ದೊಡೆ ಪೇಳಲಮ್ಮೆವೆನೆಯಿಂತಪ್ಪ ಮೂಢರೆಮ್ಮಸಭೆಯೊಳಿಲ್ಲಂಜದೆ ಪೇಳಿಮೆನೆ ಮನೋವೇಗಂ ಪೇಳಲ್ ತಗುಳ್ದಂ
ಸ್ವಾಗತ
ನೀತಿಶಾಸ್ತ್ರರಖಿಳಾಗಮವ
ವ್ರಾತದೊಳ್ ವರ ಕಳಾವಿದರಪ್ಪೀ
ಭೌತಿಕಪ್ರತತಿಗೊರ್ವಗೃಹಸ್ಥ
ಖ್ಯಾತನೌತಣಿಸೆ ಬಂದರದೆಲ್ಲಂ ೨೩
ಕಂದ
ಅಲ್ಲಿಗೆ ಮಾಂಡವ್ಯಂ ಬರ
ಲೆಲ್ಲರ್ ಕೋಪಿಸುತೆ ಪೋಗಲಾ ಯಜಮಾನಂ
ತಲ್ಲಣಿಸಿ ಪೋಗಿ ನೀವೇ
ಕಿಲ್ಲಿಂ ಪೋದಪ್ಪಿರೆಂದೊಡವರಿಂದೆಂದರ್ ೨೪
ವಚನ
ಎಮ್ಮ ಪಂತಿಗೆ ಮಾಂಡವ್ಯಂ ಸಲ್ಲನಾತಂ ಬಂದೊಡೆಮಗೆ ನಿಮ್ಮ ಮನೆಯೊಳ್ ಭೋಜನಮಾಗದೆನೆ ಕೇಳ್ದಾ ಮಾತಿಂಗೆ ಮಾಂಡವ್ಯನಿಂತೆಂದಂ ನಾಂ ಮಾಡಿದ ದೋಷಮೇನೆನೆ ಭೊತಿಕರಿಂತೆಂದರ್
ಶ್ಲೋಕ
ಅಪುತ್ರಸ್ಯಗತಿರ್ನಾಸ್ತಿ ಸ್ವರ್ಗೋನೈವಚನೈವಚ|
ತಸ್ಮಾತ್ಪುತ್ರಮುಖಂ ದೃಷ್ಟ್ಯಾ ಪಶ್ಚಾದ್ಭವತಿ ಭಿಕ್ಷುಕಂಃ || ೨೫
ವಚನ
ಎಂಬ ಶಾಸ್ತ್ರಮುಂಟಪ್ಪುದಱಂ ನಿನಗೆ ಮಕ್ಕಳಿಲ್ಲ ನೀನೆಮ್ಮ ಪಂತಿಗೆ ಸಲ್ಲೆಯೆಂದು ನುಡಿಯೆ ಮಾಂಡವ್ಯನೆನಗಿನ್ನೇಂ ಕೃತ್ಯಮೆನೆ ನೀನೊಂದು ಮದುವೆಯಾಗು ಮಕ್ಕಳಂ ಪಡೆವುದೆನೆ ಮಾಂಡವ್ಯನಿಂತೆಂದಂ
ಚಂಪಕಮಾಲೆ
ನರೆದಲೆ ಜೋಲ್ದಪುರ್ಬು ಕುಳಿದಕ್ಷಿಯುಗಂ ತುಟಿಯಾರ್ದ ಬೋಡ ಬಾಯ್
ತೆರಮಸಗಿರ್ದ ಮೋಱೆಯುಡುಗಿರ್ದುರವಕ್ಕುಳಿಸಿರ್ದ ಪೊಟ್ಟೆಮೇ
ಲ್ಸೆರೆ ಮಸಗಿರ್ದಕಾಲ್ ಮುರಿದಬೆನ್ನತಿ ಕಂಪಿಪಹಸ್ತಮಸ್ತಕಂ
ಪರಿಕಿಸೆ ತಾಪಸಂಗೆನಗೆ ಪೇಸದೆ ಕನ್ಯೆಯನೀಯಬಲ್ಲರೇ ೨೬
ಕಂದ
ಎಂದೊಡೆ ಸಮಸ್ತ ಭೌತಿಕ
ರೆಂದರ್ ಮುಂಪೇಳ್ದ ವೇದವಾಕ್ಯಕ್ರಮದಿಂ
ದಂ ದಿಟದೆ ಮದುವೆ ನಿಲ್ಲಿ
ನ್ನೆಂದೆನಲಾಡಿದ ವಾಕ್ಯವೆಂತೆನೆ ಪೇಳ್ದರೆ ೨೭
ಶ್ಲೋಕ
ನಷ್ಟೇ ಮೃತೇ ಪ್ರವ್ರಜಿತೇಕ್ಲೀಬೇಚಪತಿತೇ ಪತೌ|
ಪಂಚಸ್ವಾಪತ್ಸುನಾರೀಣಾಂ ಪತಿರನ್ಯೋ ವಿಧೀಯತೇ || ೨೮
ಅಹವೀಚಿರ್ವಿವಿಕ್ತಾಯಾಂ ಯದಿಪೂರ್ವಂವರೋ ಮೃತಃ ||
ಸಾ ಚೇದಕ್ಷತಯೋನಿಶ್ಚ ಪುನಸ್ಸಂಸ್ಕಾರಮರ್ಹತಿ || ೨೯
ಅಷ್ಟವರ್ಷಾಣ್ಯುದೀಕ್ಷೇತ ಬ್ರಾಹ್ಮಣೋಪ್ರೋಷಿತೇ ವರೇ |
ಅಪ್ರಸೂತಾ ಚ ಚತ್ವಾರಿ ಪರತ್ಯೋsನ್ಯಸ್ಸಮಾಚರೇತ್ || ೩೦
ಮಾತ್ರಾಪುತ್ರ್ಯಾಭ್‌ಯಾ ಚ ಪುತ್ರಾರ್ಥಂ ಪ್ರಾರ್ಥಿತೋ ನರಃ ||
ಪುಮಾನ್ ಋತೌಯದಿಭಜೇತ್ ಸಭವೇದ್ಬ್ರಹ್ಮಹಾ ಪುನಃ || ೩೧
ವಚನ
ಎಂದು ಭೌತಿಕರ್ ಪೇಳೆ ಕೇಲ್ದು ತನಗೆ ತಕ್ಕವಲ್ಲಭೆಯನಱಸಿ ಪಲವುಂ ದೇಶದೊಳ್ ತಿರುಗಿ ಪಡೆಯದೆ ಚಿಂತಿಸುತಿರ್ದು ತನ್ನ ತಂಗಿಯಪ್ಪ ಡಿಂಡಿಭೆಯೆಂಬ ಱಂಡೆಯಂ ಕಂಡು ಪಲವುಂತೆಱದಿನೊಡಂಬಡಿಸಿ ಮದುವೆಯಾಗಿಯಿಷ್ಟಭೋಗಕಾಮಸುಖ ಮನನುಭವಿಸುತ್ತುಮಿರೆ ಕೆಲವುಕಾಲಕ್ಕೆಯಾ ಡಿಂಡಿಭೆಗೆ ಗರ್ಭಂ ಪುಟ್ಟ ನವಮಾಸಂ ತೀವಿ ಬೆಸಲೆಯಾಗಿ ಪೆಣ್ಗೂಸಂ ಪಡೆದು ಛಾಯೆಯೆಂಬ ನಮಗ್ರಹಣಂಗೆಯ್ದು ಸಲಹುತ್ತಮಿರೆ ಕೊಡಗೂಸು ಪ್ರಾಯಕ್ಕೆ ಬೆಳೆಯೆವೆಳೆಯೆ
ಉತ್ಪಲಮಾಲೆ
ಆಕೆಯ ಲೋಚನಂ ಕುಸುಮಸಾಯಕವಾಕೆಯ ಪುರ್ಬುಕಬು೪ವಿ
ಲ್ಲಾಕೆಯ ಕುಂತಳಂ ಭ್ರಮರಸಂಕುಳವಾಕೆಯ ವಾಗ್ವಿಳಸಮುಂ
ಕೋಕಿಳನಾದವಾಕೆಯ ಮುಖಂ ಸಸಿಯೀ ಜಗಮಂ ಗೆಲಲ್ಕೆ ಸಾ
ಕೀಕೆಯ ರೂಪೆನುತ್ತೆ ಮಕರಧ್ವಜನಾಕೆಯನೆಯ್ದೆ ಪೊರ್ದುವಂ ೩೨
ವಚನ
ಅಂತಾಕೆಯ ಶೈಶವಾನಂತರಂ ತಾಯುಂ ತಂದೆಯುಂ ತೀರ್ಥಸ್ನಾನಾರ್ಥಂ ಪೋಗಲುದ್ಯುಕ್ತರಾಗಿ ಚೆನ್ನೆಯಪ್ಪ ಕನ್ಯೆಯನಿನ್ನಾರ ಸಮೀಪದೊಳಿರಿಸಿ ಪೋಪೆವೆಂದು ಚಿಂತಾಕ್ರಾಂತನಾಗಿರ್ದ ಮಾಂಡವ್ಯಂಗೆ ಡಿಂಡಿಭೆಯಿಂತೆಂದಳ್
ಕಂದ
ಪರಮೇಶ್ವರನ ಸಮೀಪದೊ
ಳಿರಿಸುವಮೀ ಸುತೆಯನೆಂದ ಡಿಂಡಿಭೆಗೆಂದಂ
ಮರುಳುತನಂ ಬೇಡಾತನ
ಪರಿಯಂ ಕೇಳೆಂದು ಪೇಳಲುದ್ಯೋಗಿಸಿದಂ ೩೩
ಲಲಿತರಗಳೆ
ಪೂರ್ವದೊಳ್ ಕಾಮಿನೀರೂಪಿನಿತ್ತಿಲ್ಲದಿರೆ
ಗೀರ್ವಾಣಪತಿ ಕಾಮತಾಪದೊಳ್ ಬೇಯುತಿರೆ
ಯೊಂದುದಿನವಜನೆ ದೇವಾರಣ್ಯದೊಳ್ ನಲಿದು
ಸಂದಮೃತರಸಭರಿತಮಪ್ಪ ಫಲಮಂ ಮೆಲಿದು
ಸ್ಮರವಿಕಾರದೆ ಕಳೆಸಡಿಲ್ದೊಕ್ಕು ನದಿಯಾಗಿ
ಪರಿಯಲದಱೊಳಗೆ ಪುಟ್ಟಿದ್ಯರು ಸತಿಮೊದಲಾಗಿ
ಮೂವತ್ತು ಮೂಱುಕೋಟಿ ಪ್ರಚುರದೇವತೆಯ
ರಾ ವಿಮಳದೇವತೆಯರಂ ಸುರಾಳಿಗೆ ಸತಿಯ
ನೀಶಂಗೆ ಕುಡಲವರ್ ಸುಖದಿನಿರುತಿರಲಿತ್ತ
ಲಾ ಸರಸಿರುಹಜಂಗೆ ಮಾಂಸದತ್ತಲ್ ಚಿತ್ತ
ವಾಗಿ ತಾಂ ಮೆಲಲು ದೂಷಿಪುದು ಜನವೆಂದಗಿದು
ಬೇಗಮಮರರ್ವೆರಸು ಮೆಲುವ ಮನಮಂ ಬಗೆದು
ನರಯಾಗ ಫಣಿಯಾಗ ಹಯಯಾಗ ಗಜಯಾಗ
ಖರಯಾಗ ಗೋಯಾಗ ಮೃಗಯಾಗ ವಜಯಾಗ
ವಾದಿಯಾದಖಿಳಯಾಗಂಗಳಂ ಬೇಗದಿಂ
ದಾದರದೆ ಸಕಳ ದಾನಂಗಳಂ ರಾಗದಿಂ
ಮಾಡಿದೊಡಭೀಷ್ಟಾರ್ಥಮಂ ನೆಱೆ ಪಡೆಗುಮೆಂದು
ರೂಢಿಯಪ್ಪಂತು ಸೂತ್ರಂಗಳಂ ತಾನಂದು
ವಿರಚಿಸಿದನಬ್ಜಜಾತಂ ಪಲವು ಛಂದದಿಂ
ಭರದಿಂದೆ ಯಾಗಮಂ ಮಾಡುವಾನಂದದಿಂ ೩೪
ವಚನ
ಮತ್ತಂ ಪೇಳ್ದ ಸೂತ್ರಂಗಳೇ ವೇದವಾಕ್ಯಮೆಂದು ಪೆಸರನಿಟ್ಟು ಸಕಳ ಜನಂಗಳ್ಗಿವಂ ಸ್ವಯಂಭುವೆಂದು ಪ್ರಸಿದ್ಧಿಯಂ ಮಾಡಿದನದೆಂತೆನೆ
ಶ್ಲೋಕ
ಗೋಸಾವಿತ್ರೀಂ ಪ್ರವಕ್ಷ್ಯಾಮಿ ಸರ್ವಪಾಪವಿನಾಶಿನೀಂ |
ದಂತಾಗ್ರೇಷು ಮರುದ್ದೇವೋ ಜಿಹ್ವಾಗ್ರೇ ಚ ಸರಸ್ವತೀ || ೩೫
ಕರ್ಣಯೋರಶ್ಚಿನೀದೇವೌ ಚಕ್ಷುಷೋಃ ಶಶಿಭಾಸ್ಕರೌ |
ಗವಾಂ ಶೃಂಗಾಗ್ರಭೋಗೋಶ್ಚ ಸುರೇಂದ್ರವಿಷ್ಣುಭೂಸ್ಥಿತಃ || ೩೬
ಮುಖೇ ಬ್ರಹ್ಮೋಹರಸಿ ಸ್ಕಂಧೋ ಲಲಾಟೇ ಚ ಮಹೇಶ್ವರಃ |
ಕಕುದೇ ಚ ಜಗತ್ಸರ್ವಂ ನಕ್ಷತ್ರಗ್ರಹತಾರಕಾಃ || ೩೭
ಋಷಯೋ ರೋಮಕೂಪೇಷು ತಪಃ ಕುವ೪ಂತಿ ಸರ್ವದಾ |
ಅಪಾನೇ ಸರ್ವತೀರ್ಥಾನಿ ಪ್ರಸ್ರವಣ್ಯಾಂ ಚ ಜಾಹ್ನ ವೀ || ೩೮
ಗೋಮುಖೇ ತು ಶ್ರಿಯೋ ದೇವೀ ರಾಮೋ ಲಾಂಗೂಲಮಾಶ್ರಿತಃ |
ಚತ್ವಾರಸ್ಸಾಗರಾಃಪೂರ್ಣಾಃ ಗವಾಂಗೇಷು ಪಯೋಧರಃ ||
ಖುರೇಷು ಜಂಬುಕೋ ದೇವಃ ಖುರಾಗ್ರೇಷು ಚ ಪನ್ನಗಾಃ |
ಜಠರೇ ಪೃಥಿವೀ ಸರ್ವಾ ಸಶೈಲವನಕಾನನಾಃ || ೪೦
ವಚನ
ಅಂತು ಗೋಶರೀರದೊಳಿವನೆಲ್ಲವನಧ್ಯಾರೋಪಿಸಿ ಕೊಲ್ವುದರ್ಕೆ ಮಾಡಿದ ಸೂತ್ರ ಮೆಂತೆನೆ
ಶ್ಲೋಕ
ಅಶ್ವಯಜ್ಞೇ ಸುರಾಪಾನೇ ಗೋಶವೇ ಗವ್ಯಸಂಗಮೇ |
ಗವಾಮಯೇ ಪಶುಂ ಹನ್ಯಾತ್ ರಾಜಸೂಯೇ ಚ ಭೂಭುಜಂ || ೪೧
ಬ್ರಹ್ಮೇಬ್ರಾಹ್ಮಣಂ ಜುಹು ವೈಶ್ಯೇ ಚ ವರವೈಶ್ಯಜಂ |
ತಪಸೇಜುಹು ಶೂದ್ರಾಣ ಜಪಂ ಮಂತ್ರಂ ಕ್ರಮಂ ವಿದುಃ || ೪೨
ವಚನ
ಅದಲ್ಲದೆಯುಂ
ಶ್ಲೋಕ
ಬ್ರಾಹ್ಮಣೇ ಮೃಗಶಾಬೇ ಚ ಪ್ರತ್ಯಕ್ಷಮೃತದರ್ಶನೇ |
ತತ್‌ಕ್ಷಣಂ ಖಾದಯೇತ್ಪುಣ್ಯಂ ತ್ಯಕ್ತಂ ಚೇನ್ನರಕಂ ವ್ರಜೇತ್ || ೪೩
ವಚನ
ಎಂದಿಂತನೇಕ ತೆಱದ ಸೂತ್ರಂಗಳಂ ಮಾಡಿ ಯಾಗೋದ್ಯೋಗಮಂ ಪ್ರಕಟಿಸಿ ಸಕಲ ಸುರಸಮಿತಿಯಂ ಕರೆಯಲ್ಪಟ್ಟಿದೊಡೆಲ್ಲರುಂ ತಮ್ಮ ತಮ್ಮ ಕಂತೆಯರ್ವೇರಸನೇಕಭವಂಗಳಿಂ ಬಂದು ಸರೋಜಸಂಭವನಂ ಕಂಡು ಯಾಗಮಂಟಪದೊಳಜಂಬೆರಸು ಒಡ್ಡೋಲಗಂಗೊಟ್ಟು ಕುಳ್ಳಿರಲ್ಲಲಿಗೆ ಸತಿಸಮೇತಂ ಈಶ್ವರಂ ಸಕಲಶೃಂಗಾರಂಬೆರಸು ನೃತ್ಯಮನಾಡುತುಂ ಅತ್ಯುತ್ಸಾಹದಿಂ ಗಗನಮಾರ್ಗದಿಂ ಬೇಗದಿಂ ಬರುತಿರ್ಪಾಗಳುಂ
ಚಂಪಕಮಾಲೆ
ಸತಿಯ ಲಲಾಟದೊಳ್ ಕದಪಿನೊಳ್ ಕೊರಳೊಳ್ ಕುಚಯಗ್ಮದೊಳ್‌ನಖ
ಕ್ಷತಮಿರೆ ದೇವಕೋಟಿಗಳಭೀಕ್ಷಿಸಿ ನಕ್ಕೊಡೆ ಧಾತೃ ಕಂಡು ಲ
ಜ್ಜಿತಮನನಾಗಿಯಂತವರನಿರ್ವರುಮಂ ತಗುಳ್ವೆಂದುಪಾಯಮಂ
ಶತದಳಸಂಭವಂ ನೆನೆದು ಮಾಡಿದನಲ್ಲಿಗೆ ತಕ್ಕ ಸೂತ್ರಮಂ ೪೪
ವಚನ
ಮತ್ತಮದೆಂತೆನೆ
ಶ್ಲೋಕ
ವಿದ್ಯಾವಿತ್ತವಿಹೀನಾಯ ಶೂದ್ರಕರ್ಮೋಪಜೀವಿನಃ |
ತೇ ಸಂತಿ ದೋಷ ಕಾಃ ಶ್ರಾದ್ಧೇ ಅಂಗಹೀನಗುಣಾನ್ವಿತಾಃ || ೪೫
ವಚನ
ಎಂದಳಿಯನಂ ಮಗಳುಮನವಜ್ಞೆಗೆಯ್ದು ಪೋಗಲ್ವೇಳೆ ಕೇಳ್ದು ಸುತೆ ಕೋಪಮಂ ತಾಳ್ದು ಸಭೆಯಂ ಪೊಕ್ಕು ತನ್ನ ತಂದೆಯಪ್ಪರವಿಂದಸಭಂವನ ಮೇಲೆ ನಾಲಗೆಯಂ ಕಿಳ್ತಿಕ್ಕಿ ಹೋಮಕುಂಡದೊಳ್ ಬಿಳ್ದುರಿದು ಭಸ್ಮಮಾಗೆ ಸಾವಂ ಶೂಲಿ ಕಂಡು
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ತೃತೀಯಾಶ್ವಾಸಂ (೨)
ಉತ್ಪಲಮಾಲೆ
ಕೋಪಿಸಿ ಹೋಮಕುಂಡಶಿಖಿಯಂ ನೆಱೆ ನಂದಿಸಿ ತನ್ನ ದೇಹದೊಳ್
ಲೇಪಿಸಿಕೊಂಡು ತದ್ಭಸಿತಮೆಲ್ಲಮನಾ ಸತಿಯಸ್ಥಿಯೆಲ್ಲಮಂ
ಗೋಪತಿವಾಹನಂ ಶಿರಕರಾಂಘ್ರಿಸುಕಂಠದೊಳಾಂತುಕೊಂಡು ವಿ
ದ್ರೂಪನೆಯಾಗಿ ಹಾ ಸತಿ ಮಹಾ೩ಸತಿಯೆಂದೆನುತುಂ ವಿಯೋಗದಿಂ ೪೬
ಕಂದ
ಅಳಲುತ್ತುಂ ಬಳಲುತ್ತುಂ
ಕಳವಳಿಸುತ್ತಳುತೆ ಸುಯ್ಯುತೀಶಂ ವಿರಹಾ
ನಳನಿಂ ಬೇಯುತ್ತುಂ ತಾಂ
ತಳರ್ದನತನುಪ್ರತಾಪಮೇಂ ಕೇವಳಮೇ ೪೭
ವಚನ
ಅಂತು ತಳರ್ದು ತನ್ನಂ ಮಱೆದು ಸರ್ವಸುಖಮಂ ತೊಱೆದು ಪೆಱರಂ ನೋಡದೆ ದೆಸೆಯಂ ಕಾಣದೆ ಕಣ್ಗೆಟ್ಟು ಬಾಯಂ ಬಿಟ್ಟು ವಿಕಳನಾಗಿ ದೇವಾರಣ್ಯಮಂ ಪೊಕ್ಕು
ಚಂಪಕಮಾಲೆ
ಕಡವೊಡೆವೆಕ್ಕೆ ಕಕ್ಕೆ ತಱಿ ಕಾಱೆ ಬೆಳಲ್ ಬಿದಿರತ್ತಿ ಮುತ್ತವಂ
ಬಡೆ ತಡಸೀಳೆ ಬಾಳೆ ಸಿರಿಸಂಗೊರಸಂಕೊಲೆಯಿಪ್ಪೆ ಕಪ್ಪುರಂ
ಕೊಡಸಿಗೆ ಬಾಗೆ ಬೇಲರಳಿ ತಂಡಸು ಕೊಂಡಸು ಜಾಲಯಾಲದಿಂ
ದಿಡಿಕಿಱಿದಿರ್ದ ಪೇರಡವಿಯೊಳ್ ಹರನೆಯ್ತರೆ ಕಂಡು ಮನ್ಮಥಂ ೪೮
ಪೃಥ್ವಿ
ಅಯಂ ಸಭುವನತ್ರಯಪ್ರಥಿತಸಂಯಮಃ ಶಂಕರೋ
ಬಿನಿಭರ್ತಿವಪುಸಾಧುನಾಂ ವಿರಹಕಾತರಃ ಕಾಮಿನೀಂ
ಅನೇನ ಖಲು ನಿರ್ಜಿತಾವಯಮಿತಿ ಪ್ರಿಯಾಯಾಃ ಕರಂ
ಕರೇಣ ಪರಿತಾಡಯನ್ ಜಯತಿ ಜಾತಹಾ ಸಸ್ಮರಃ ೪೯
ವಚನ
ಅಂತು ಕಾಮಂ ತನ್ನ ವಲ್ಲಭೆಯ ಕೈಯಂ ಪೊಯ್ದುನಗುತ್ತಿರೆ ಮುಂತೆ ಪೋಗೆ ವೋಗೆ ಕೆಲಂಬರ್ ತಾಪಸರ್ಕ್ಕಂಡೀತಂ ತಾನಾರೆನೆ ಕೆಲಂಬರೀತನಪೂರ್ವಸಿದ್ಧನೆನೆ ಕೆಲಂಬರೀತನಂ ಜಗದೊಳಪೂರ್ವದರ್ಶನೀಯನೆನೆ ಕೆಲಂಬರೀತಂ ಪಿಶಾಚನೊ ಉನ್ಮತ್ತನೊಯೆನೆ ಕೆಲಂಬರೀತಂ ಮುಕ್ತಿಯಂ ಪಡೆಯಲೆಂದುಗ್ರೋಗ್ರತಪಮಂ ತಾಳ್ದಿರ್ದಪನೆನೆ ಮತ್ತೆ ಕೆಲಂಬರಿತೆಂದರ್
ಕಂದ
ಈಯಾಕಾರವಿಕಾರದೆ
ಸಾಯುಜ್ಯಮನೆಯ್ದಲಾರ್ಪಡನ್ಯಾಯಮೆ ತಾಂ
ನ್ಯಾಯಮದಪ್ಪೊಡೆ ಸುರಪಂ
ನ್ಯಾಯಮಿದಿನ್ನೇವುದೆಂದು ಕೆಲಬರ್ ನುಡಿದರ್ ೫೦
ವಚನ
ಮತ್ತ ಮಿಂತಪ್ಪ ದುರಾಚಾರರುಂ ದುಶ್ಚಿತ್ತರುಂ ಪಿಶಾಚರುಂ ಕೋಪಿಗಳುಂ ಕಾಮಿಗಳುಂ ಕಳವಳಿಗರುಂ ಕಷ್ಟರುಂ ದುಷ್ಟರುಂ ಸ್ವರ್ಗಾಪವರ್ಗಮಂ ಪಡೆವೊಡೆ ಪೂರ್ವೋಕ್ತಮಿಂತೆಂದುದಲ್ತೆ
ಸಂಸ್ಕೃತಸ್ರಗ್ಧರಾ
ರಜ್ಜಾ ಬಧ್ನಾತಿ ವಾ ಯಂ ಮೃಗಯತಿ ಸಜತೀ ಮತ್ಸ್ಯಕಾನಾಂ ವಿಮಾರ್ಗೇ ವಂದ್ಯಸ್ತ್ರೀಷಂಡಕಾನಾಮಭಿಲಷತಿ ಸುತಂ ವಾಲುಕಾಭ್ಯಶ್ಚ ತೈಲಂ ದೋರ್ಭ್ಯಾಂಗಂತುಂಪಯೋಧಿಂ ಝಷಕುಲಕಳಿತಂ ಗೋವಿಷಾಣೇ ಪಿ ದುಗ್ಧಮ ಸರ್ವಾರಂಭಪ್ರವೃತ್ತೋ ನರಪಶುರಿಹ ಯೋ ಮೋಕ್ಷಮಿಚ್ಫೇತ್ಸುಖಾಯ ೫೧
ವಚನ
ಇಂತಪ್ಪವರ್ಗೆ ಸ್ವರ್ಗಾಪವರ್ಗಮಪ್ಪಡೆ ನರಪಶುಗಳೆಲ್ಲಂ ಸರಿಯೆನೆ ಮತ್ತೆ ಕೆಲಂಬರೀತಂ ಕೃತಾರ್ಥಶಿವನೆನೆ ಕೆಲಂಬರೀತಂ ಶಿವನಾದೊಡೆ ಶೈವಸಿದ್ಧಾಂತಕ್ಕೆ ವಿರೋಧವಪ್ಪುದೆನೆಯಾ ಸಿದ್ಧಾಂತಮೆಂತೆನೆಯಿಂತೆಂದು ಪೇಳ್ದರ್

ಕಂದ
ಅನಿತುಂ ಗಿರಿಗಳು ಖಾಂಡವ

ಅಂತೈದೆ ಪುಯ್ಯಲಂ ಕೇ
ಳ್ದಂತಕನಂತಿರೆ ಕೆರಳ್ದು ಪವಿಯಂ ಪಿಡಿದೋ

ಗಿರಿಗಳೆಱಂಕೆಗಳ್ ಮುಱಿವಿನಂ ಪವಿಯಿಂ ಸುರರಾಜನಟ್ಟೆ ನಿ
ರ್ಭರದೊಳೆ ಪೊಯ್ಯೆ ಬೀಳ್ತರುತೆ ಮೇನಕೆಯೆಂಬ ಮಹೀಧರಾಗ್ರದೊಳ್
ಪುರುಷಮಹೀಧರಂ ಕೆಡೆಯಲಾ ಗಿರಿಯುಗ್ಮದ ಸಂಗದಲ್ಲಿ ಶಂ

ವಚನ

ಕಂದ
ನೀನಾರಾರ ತನೂಭವೆ

ಭೂನುತನಪ್ಪೊರ್ವಪತಿಯಪೇಕ್ಷೆಯೊಳಿರ್ಪೆಂ ೫೬
ವಚನ

ಕಂದ
ಎನ್ನ ಸತಿಯಾಗೆ ತಕ್ಕಳ್

ವಚನ

ಕಂದ

ವಚನ

ಕಂದ
ಅಂತತಿ ರೋಷದೊಳಗಜಾ
ಕಾಂತೆ ಕರಂ ಮುಳಿದು ಗಲ್ಲದೊಳ್ ಕೈಯಿಟ್ಟೋ

ಚಿಂತಿಸುತುಂ ತನ್ನ ಮನದೊಳಂದಿಂತೆಂದಳ್ ೬೩

ಕಂದ
ಅಂತುಮ್ಮಳಿಸುವ ಗಿರಿಜಾ
ಕಾಂತೆಯುಮಂ ರುದ್ರನರ್ಧದೇಹದೊಳೊಲವಿಂ
ದಂ ತಳೆದನೆಸೆವ ಗಂಗಾ

ಮತ್ತೇಭವಿಕ್ರೀಡಿತ

ಲಲಿತಂ ಭೀಷಣಮರ್ಧನಾರಿಘಟಿತಂ ರೂಪಂ ಶಿವಂ ಪಾತುವಃ ೬೬
ವಚನ

ಕಂದ
ವನಜಜನ ಪೊರೆಯೊಳೀ ನಂ
ದನೆಯಂ ಸೈತಿರಿಸಲಕ್ಕುಮೆನೆ ಸತಿಗೆಂದಂ
ಮುನಿಮಾಂಡವ್ಯಂ ಪುಷ್ಕರ
ವನಜಭವಾಂಡಜಪುರಾಣಮಂ ಕೇಳ್ದಱಿಯಾ ೬೭
ವಚನ

ಕಂದ
ಭುವನಗಿರಿರಾಜಪುತ್ರಿಯ
ವಿವಾಹದೊಳ್ ಬ್ರಹ್ಮನೇ ಪುರೋಹಿತನಾಗಿ
ರ್ದವರನುಱೆ ಹೋಮಕುಂಡವ
ನವಯವದಿಂದಂ ಪ್ರದಕ್ಷಿಣಂ ಬರಿಸುತ್ತುಂ ೬೮
ವಚನ

ಕಂದ
ಗಿರಿಜೆಯೊಳದೊಡೆಯ ಚೆಲ್ವಂ
ಪರಿಕಿಸಿ ಸರಸಿರುಹಸಂಭವಂ ಸೋಲ್ತು ಕರಂ
ಪರವಶನಾಗಲ್ ಕಳೆ ಸೋ
ರ್ದಿರದುಗೆ ಕಳಸದೊಳಗಲ್ಲಿ ಕಳಶಜನೊಗೆದಂ ೬೯
ಮಿಗೆಕಿಱಿದಿಂದ್ರಿಯವದು ಕೆಳ
ಗುಗೆ ವೃಷಭನ ಪಜ್ಜೆಯೊಂದರೊಳ್ ಮತ್ತದ ಱುಳ್
ನೆಗಳ್ದರ್ ವಾಲ್ಖಿಲ್ಯಾದಿ ಮು
ನಿಗಳೇಳ್ಕೋಟಿ ಪ್ರಸಿದ್ಧರಲ್ಲಿಂ ಬಳಿಕಂ ೭೦
ಪಿರಿದುಂ ಲಜ್ಜಿಸಿಯಲ್ಲಿಂ
ತೆರಳ್ದು ಪೋಪಲ್ಲಿಯೊಂದು ವಲ್ಮೀಕದ ಮೇ
ಲಿರದಿಂದ್ರಿಯವುಗೆಯದಱುಳ್
ನಿರುತಂ ವಾಲ್ಮೀಕಿಯೆಂಬ ಮುನಿಯುದಯಿಸಿದಂ ೭೧
ತಡೆದಿರದಲ್ಲಿಂ ಮುಂದಕೆ
ನಡೆಯುತ್ತಿರೆ ಭಸ್ಮದೊಳಗೆ ಕಿಱಿದಿಂದ್ರಿಯವೊ
ಕ್ಕೊಡೆಯದಱೊಳುದಯಿಸಿದನಾ
ಗಡೆ ಭೂರಿಶ್ರಮನೆನಿಪನೊರ್ವ ಸಮರ್ಥಂ ೭೨
ಮತ್ತಲ್ಲಿಂ ಮುಂದಕೆ ನಡೆ
ಯುತ್ತಿರ್ಪೆಡೆಯಲ್ಲಿ ಶಲ್ಯದೊಳ್ ಕಳೆ ಸೋರಲು
ಬಿತ್ತರದಿಂದದಱೊಳ್ ಭೂ
ಪೋತ್ತಮನೊಗೆದಂ ಪ್ರತಾಪಿ ಶಲ್ಯನೆನಿಪ್ಪಂ ೭೩
ಮುಂದೆ ನಡೆಯುತ್ತಿರಲ್ ಮ
ತ್ತೊಂದೆಡೆಯೊಳ್ ಕಿಱಿದು ಶುಕ್ಲಮುಗೆಯೂರ್ವಶಿಯಾ
ನಂದದೊಳೊಗೆದಳ್ ಮತ್ತದ
ಱಿಂದಂ ಮುಂದಣ್ಗೆ ಬೇಗದಿಂ ನಡೆಯುತ್ತಂ ೭೪
ನಿಡುಲಿಂಗಮನೆಡಗೈಯಿಂ
ಪಿಡಿದುಱೆ ನಡೆವಾಗಲಿಂದ್ರಿಯಂ ಮೇಗಣ್ಗಂ
ಸಿಡಿಯೆ ಖಗಮೊಂದು ನುಂಗಲ್
ಪೊಡವೀಶಂ ಶಕುನಿಯೆಂಬನುದಯಂಗೆಯ್ದಂ ೭೫
ಅಂತು ನಡೆಯುತ್ತುಮಿರಲೋ
ರಂತುದಯಿಸಿದರ್ ಪಲಂಬರವನಿಂದ್ರಿಯದಿಂ
ಮುಂತೊಂದು ಸರಸಿಯೆಡೆಯೊಳ
ದೆಂತುಂ ಲಿಂಗಮನೆ ಪಿಡಿದು ಪುಸಯಿಸಿ ಜಡಿಯಲ್ ೭೬
ಮಿಕ್ಕಿಂದ್ರಿಯಮುಂ ಪದ್ಮ ದೊ
ಳೊಕ್ಕೊಡೆ ಸಲೆ ಪದ್ಮೆಯೆಂಬ ಸುತೆಯುದಯಿಸಿದಳ್
ತಕ್ಕಳಿವಳೆನ್ನ ಸುರತಸು
ಖಕ್ಕೆನುತೆಂದವಳ ಕೈಯುಮಂ ಪಿಡಿಯಲೊಡಂ ೭೭
ವಚನ
ಅಂತು ಕೈಯಂ ಪಿಡಿದಾಕ್ಷಣದೊಳೆ ನವಯೌವನಪ್ರಾಪ್ತಿಯಾಗಿರೆ ಎಲೆ ಮಗಳೆ ಎನ್ನೊಳೊಲವಿಂ ಕೂಡೆನೆ ನೀಂ ಪಿತಂ ನಿನ್ನೊಳೆಂತು ಕೂಡಲಕ್ಕುಮೆನೆ ಪುತ್ತಾರ್ಥದಿಂತಾಯಿಯನಾದೊಡಂ ತಂಗಿಯನಾದೊಡಂ ಸೊಸೆಯನಾದೊಡಂ ಮಗಳನಾದೊಡಂ ಮತ್ತಮಾರನಾದೊಡಂ ಸಂತಾನಾಭಿವೃದ್ಧಿನಿಮಿತ್ತಂ ಕೂಡಿದೊಡೆ ದೋಷಮಿಲ್ಲೆಂದು ಪೇಳ್ದ ವೇದವಾಕ್ಯಕ್ರಮಮಂ ಕೇಳ್ದಱಿದುದಿಲ್ಲಕ್ಕುಮೆನೆ ನಾಂ ಕೇಳ್ದಱಿದುದಿಲ್ಲಾವೇದೋಕ್ತಕ್ರಮಮೆಂತು ಪೇಳಿಮೆಂದಾ ಕಾಂತೆ ಬೆಸಗೊಳೆ ಸರೋಜಸಂಭವನಿಂತೆಂದಂ –
ವೇದವಾಕ್ಯ
ಮಾತರಮುಪೈತಿ ಸ್ವಸಾರಮುಪೈತಿ ಪುತ್ರಾರ್ಥೀ
ನ ಚ ಕಾಮಾರ್ಥೀ ನಾಪುತ್ರಸ್ಯ ಲೋಕೋ ಸ್ತಿ
ತತ್ಸರ್ವಂ ಪಶವೋ ವಿದುಃ
ತಸ್ಮಾ ತ್ಪುತ್ರಾರ್ಥಂ ಮಾತರಂ ಸ್ವಸಾರಂ ಚಾಧಿರೋಹತಿ || ೭೮
ವಚನ
ಇಂತು ಕುಲಾಭಿವೃದ್ಧಿ ನಿಮಿತ್ತಮಾಗೆ ದೋಷಮಿಲ್ಲೆಂದು ಪಿರಿದುಂ ವಚನರಚನೆಯಿಂದೊಡಂಬಡಿಸಿ ತವಚಿತ್ತೇ ಮಮಚಿತ್ತಂ ಸಂದಧಾಮಿ ತವ ಹೃದಯೇ ಮಮಹೃದಯಂ ಸಂದಧಾಮಿ ತವಸ್ಥೇಷು ಮಮ ಅಸ್ಥೀನಿ ಸಂದಧಾಮಿ ತವ ಪ್ರಾಣೇ ಮಮಪ್ರಾಣಂ ಸಂದಧಾಮಿಸ್ವಾಹಾಯೆಂದು ಮಂತ್ರಮನುಚ್ಚರಿಸಿಯಾ ಚೆನ್ನೆಯಪ್ಪ ಕನ್ನೆಯಂ ವಶೀಕರಣಮಂ ಮಾಡಿಕೊಂಡು ದಿವ್ಯಷಣ್ಮಾಸಂ ಸುರತಸುಖಾ – ಮೃತಾರ್ಣವದೊಳೋಲಾಡುತಂ ತನ್ನಂ ತಾನಱಿಯದೆ ಕುಱಿ ಬಾಳೆಯಹಣ್ಣಂ ಮೆಚ್ಚಿದಂತೆಯಾಸಕ್ತಚಿತ್ತನಾಗಿ ಕೂಡಿರ್ಪುದಂ ಸರ್ವಗೀರ್ವಾಣರಱಿದೆಲ್ಲರುಂ ನೆಱೆದಂಭೋರುಹಗರ್ಭಂ ನಿಕೃಷ್ಟಂ ಪೊಲ್ಲಮೆಯಂ ಮಾಡಿದನೆಂದು ಪಿರಿದುಂ ದೂಷಿಸಿ ಗಂಧರ್ವರಂ ಕಱೆದು ನೀಮಜನ ಸಂಭೋಗಮಂ ಕಿಡಿಸಿಮೆನೆಯಾಗಲೆಂದು ಕೈಕೊಂಡು ಸುರತಗೃಹಕ್ಕೆಯ್ದೆ
ಕಂದ
ಅಬ್ಬರಿಸಿ ಬೊಬ್ಬೆಯಂ ಕೊ
ಟ್ಟೆಬ್ಬಿಸಿದೊಡೆ ಶಾಪಮೀಗುಮೀತನೆನುತ್ತಂ
ಬೆಬ್ಬಳಗೊಳುತುಂ ಬ್ರಹ್ಮನ
ನೆಬ್ಬಿಸಲನುಮಾನಮಂ ಮನಸ್ಸಿಂ ಬಗೆದರ್ ೭೯
ಹಾಡಿದೊಡೆ ಸುರತಸುಖಮಂ
ನಾಡೆ ಕರಂ ಮಾಣ್ಗುಮೆಂದು ಗೀತಮನೊಂದಂ
ಮಾಡಿ ಮನೋಮುದದಿಂದಂ
ಪಾಡಿದರಾ ಗೀತಮೆಂತೆನಲ್ಕೇಪೇಳ್ವೆಂ ೮೦
ಶ್ಲೋಕ
ಓಂ ಭೂರ್ಭುವಸ್ಸುವಃ ಓಂ ತತ್ಸವಿತುರ್ವರೇಣ್ಯಂ |
ಭರ್ಗೋ ದೇವಸ್ಯ ಧೀಮಹಿ ಧಿಯೊಯೋನಃಪ್ರಚೋದಯಾತ್ || ೮೧
ವಚನ
ಎಂದು ಮಾಡಿದ ಗೀತಕ್ಕೆ ಗಾಯತ್ರಿಯೆಂದು ಪೆಸರನಿಟ್ಟು ಪಾಡೆ ಕೇಳ್ದು ಕರಂ ಲಜ್ಜಿಸಿ ಸುರತಮಂ ಮಾಣ್ದು ವನಿತೆಗೆ ಗರ್ಭಮಾದುದನಱಿದು ತನ್ನ ಮನದೊಳ್ ಪೂರ್ವೋಕ್ತಮಂ ನೆನೆದನದೆಂತೆನೆ
ಶ್ಲೋಕ
ಪುಸ್ತಕಪ್ರತ್ಯಯಾಯದ್ಗೀತಂ ಯದ್ಗೀತಂ ಗುರುಸನ್ನಿಧೌ
ನ ಶೋಭತೇ ಸಭಾಮಧ್ಯೇ ಜಾರಗರ್ಭ ಇವ ಸ್ತ್ರೀಯಃ ೮೨
ವಚನ
ಎಂಬುದಱಿಂ ಲೋಕಾಪವಾದಮಕ್ಕುಮೆಂದಂಜಿ ತನ್ನ ಲಿಂಗದಿಂದಾಕೆಯುದರದ ಗರ್ಭಮನಾಕರ್ಷಿಸಿ ತನ್ನಂಡದೊಳ್ ತಳೆಯೆ ಅಂದಿಂದಂಡವಾತವೆಂದಾದುದಾ ಸುರತಗೃಹಮಂ ಪೊಱಮಟ್ಟುಸ್ಮರವಿಕಾರಂ ಪಿಂಗದೆ ಲೋಕಭ್ರಮಣೆಯಿಂ ಬರುತ್ತೆ
ಚಂಪಕಮಾಲೆ
ಸುರಪುರಕೈದಿ ರಂಭೆಮೊದಲಾದ ಸುರಾಂಗನೆಯರ್ಕಳಂ ನಿರಂ
ತರದೊಳೆ ನೋಡಿ ಸೋಲ್ತು ನೆರೆಯಲ್ಕನುವಿಲ್ಲದೆ ಚಿಂತಿಸುತ್ತೆ ನಾ
ನೆರೆಯೆ ಕಳತ್ರದಾನಮುಮನೀಯರಿದರ್ಕನುವೇನೆನುತ್ತೆ ತಾಂ
ಪರಿಕಿಸಿ ಪದ್ಮಸೂನು ನೆನೆದಂ ತಪದಿಂದಮೆ ಸಾಧ್ಯಮೆಂಬುದಂ ೮೩
ಶ್ಲೋಕ
ಯದ್ದೂರಂ ಯದ್ದುರಾರಾಧ್ಯಂ ಯಚ್ಚ ದೂರೇ ವ್ಯವಸ್ಥಿತಂ |
ತತ್ಸರ್ವಂ ತಪಸಾ ಸಾಧ್ಯಂ ತಪೋ ಹಿ ದುರತಿಕ್ರಮಂ || ೮೪
ವಚನ
ಎಂದಾವುದೊಂದಾನುಮೊಂದು ಕಾರ‍್ಯಂ ಸಾಧ್ಯಮಾಗದೊಡೆ ತಪಸಿಂ ಸಾಧ್ಯಂಮಾಡಿ ಕೊಳ್ವುದುಂ ತಪದಿಂ ಸಾಧ್ಯಮಾಗದ ಕಾರ್ಯಮಿಲ್ಲೆಂದು ತನ್ನ ಮನದೊಳೆ ನಿಶ್ಚಯಿಸಿ
ಕಂದ
ತಪದುನ್ನತಿಯಿಂ ಸುರರಾ
ಜಪದವಿಯಂ ಪಡೆದು ದೇವಕಾಂತೆಯರೊಳ್ ಭೋ
ಗಿಪೆನೆಂದು ಬೊಮ್ಮನಾಂತಂ
ತಪಮಂ ಮೂಱುವರೆ ದಿವ್ಯಸಾವಿರಯುಗಮಂ ೮೫
ವಚನ
ಅಂತು ತಪಂಬಡುತ್ತಿರೆ ಯಿಂದ್ರನಱದು ಚಿಂತಾಕ್ರಾಂತನಾಗಿರೆ ಬೃಹಸ್ಪತಿ ಕಂಡಿದೇಕೆ ಚಿಂತಿಸುತಿರ್ಪೆಯೆನೆ ಬ್ರಹ್ಮನೆನ್ನ ಪದವಿಯಂ ಪಡೆಯಲೆಂದು ತಪಂಬಡುತಿರ್ಪನೆಂಬುದರ್ಕೆ ಚಿಂತಿಸುತಿರ್ದಪೆನೆನೆ ಸುರೇಜ್ಯನಿಂತೆಂದಂ
ವಸಂತತಿಲಕಂ
ತಾವತ್ತಪೋವಪುಷಿಚೇತಸಿ ತತ್ತ್ವಚಿಂತಾ
ಕಾಮಂ ಹೃಷೀಕ ವಿಜಯಃ ಪರಮಶ್ಯಮಶ್ಚ
ಯಾವನ್ನ ಪಶ್ಯತಿ ಮುಖಂ ಮೃಗಲೋಚನಾನಾಂ
ಶೃಂಗಾರವೃತ್ತಿಭಿರುದಾಹೃತ ಕಾಮಸೂತ್ರಂ ೮೬
ಕಂದ
ತರುಣಿಯರೆ ತಪೋಗ್ರತೆಯಂ
ಪರಿಹರಿಸುವುದಕ್ಕೆ ಕಾರಣಂ ಕೇಳೆಂದಾ
ಸುರಮಂತ್ರಿ ಪೇಳೆ ಕೇಳ್ದಾ
ಸುರಪಂ ತತ್ಕ್ರಮದೆ ಕಿಡಿಸುವನುವಂ ಬಗೆದಂ ೮೭
ಚಂಪಕಮಾಲೆ
ಸತಿಯರೊಳೆಳ್ಳನಿತ್ತನಿತು ಚೆಲ್ವುಮನುಳ್ಳೆಡೆಯಲ್ಲಿ ಕೊಂಡು ರೂ
ಪತಿಶಯವಪ್ಪಿನಂ ಪಡೆದು ಮಾಡಿ ತಿಲೋತ್ತಮೆಯೆಂಬ ನಾಮವ
ನ್ವಿತಮೆನಲಿಟ್ಟು ಬ್ರಹ್ಮನ ತಪಂ ಕಿಡುವಂತಿರೆ ಮಾಳ್ಪುದೆಂದು ತಾಂ
ಶತಮಖನೆಂದೊಡಾಕೆ ಪರಿದೆಯ್ದಿದಳಬ್ಜಜನಿರ್ದ ತಾಣಮಂ ೮೮
ಕಂದ
ಅಂತೆಯ್ದಿಯಬ್ಜಗರ್ಭನ
ಮುಂತಿದಿರೊಳ್ ನಿಂದು ನೋಡಿ ಕಣ್ದೆಱೆಸುವೆನಾ
ನೆಂತೆಂದು ತನ್ನ ಮನದೊಳ್
ಚಿಂತಿಸುತಿರ್ದೊಂದುಪಾಯಮಂ ನೆಱೆ ಬಗೆದಳ್ ೮೯
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ತೃತೀಯಾಶ್ವಾಸಂ (೩)
ಉತ್ಪಲಮಾಲೆ
ಆ ವಧು ಠಾಯೆ ಬಾಗು ಮುಹಚಾಳೆಯಮಂ ನೆಱೆ ಮಾಡಿ ತೋಡಿ ವೇ
ಳಾವಳಿ ದೇಶಿ ಗುಜ್ಜರಿ ವರಾಳಿಗಳಿಂದಮೆ ನಾಡೆಪಾಡುತುಂ
ಭಾವವನೂನ ರೇಖೆ ಗತಿ ರೀತಿ ಪಯಂ ತಿರಿಪೋಜೆ ಜಾತಿ ನಾ
ನಾವಿಧಿ ಚಾಳೆಯಂ ಮೆಱೆಯೆ ನರ್ತಿಸೆ ನೋಡಿದನಬ್ಜಸಂಭವಂ ೯೦
ಕಂದ
ಅಂತೆವೆಯಿಕ್ಕದೆ ನೋಡ
ಲ್ಕಾಂತೆಯವಂ ಸೋಲ್ತನೆಂದು ಪರಿಕಿಸಲಲ್ಲಿಂ
ದಂ ತಿರುಗಿ ಬಲದ ದೆಸೆಗಿರ
ದೆಂತುಂ ಭರದಿಂದೆ ಬಂದು ನರ್ತಿಸುತಿರ್ದಳ್ ೯೧
ಈಕೆಯನೆ ತಿರುಗಿ ನೋಡ
ಲ್ಕೇಕರಗಣ ಯತಿಗಳೈದೆ ನಗುಗುಂ ಪಿರಿದುಂ
ಲೋಕಾಪವಾದಮೆಂದಱಿ
ದಾ ಕಮಳಜನೊಂದುಪಾಯಮಂ ಚಿಂತಿಸಿದಂ ೯೨
ಚಲಿಸದೆ ಮುನ್ನಂ ತಪಮಂ
ತಳೆದಂ ಮೂಱುವರೆಸಾವಿರಬ್ದಂ ಮತ್ತಾ
ಫಲದೊಳ್ ಸಾಸಿರಬರಿಸದ
ಫಲಕ್ಕೆ ಮುಖಮೊಂದು ಬಲದೊಳುದಯಿಸಲೆಂದಂ ೯೩
ಎನೆಬಲದೊಳ್ ಜನಿಯಿಸಿದಾ
ನನದಿಂ ನೋಡುತ್ತಿರಲ್ಕೆ ಪಿಂತಣದೆಸೆಗಾ
ವನಿತೆ ಬರೆ ಮುನ್ನಿನಂದದೆ
ವನಜಜನಾ ದೆಸೆಯೊಳೊಂದು ಮುಖಮಂ ಪಡೆದಂ ೯೪
ಆ ವದನದೊಳೀಕ್ಷಿಸುತಿರೆ
ಯಾ ವಧುವಲ್ಲಿಂ ತೆರಳ್ದು ವಾಮಕ್ಕೆ ಬರ
ಲ್ಕಾವನಜಜನೀಕ್ಷಿಸಲೆಂ
ದೋವದೆ ಮುನ್ನಿನವೊಲಲ್ಲಿ ಮುಖಮಂ ಪಡೆದಂ ೯೫
ವಚನ
ಅಂತು ಪಡೆದಾನನದಿಂದೀಕ್ಷಿಸುತ್ತಿರೆಯಾಕೆ ಗಗನತಳಕ್ಕೊಗೆದು ಮಸ್ತಕಾಗ್ರದೊಳ್ ನರ್ತಿಸುತ್ತಿರೆ ನೋಡಲುಂ ಕಾಣದೆ ಉಳಿದೈನೂಱುವರುಷದ ತಪದ ಫಲಕ್ಕೆ ತಕ್ಕಮುಖಂ ಜನಿಯಿಸೆಯಾ ಮುಖಂ ಶಿರದೊಳ್ ಪುಟ್ಟಲಿಯೆಂದು ನೆನೆಯೆಯಲ್ಲಿಯೊಂದು ಗಾರ್ದಭಮುಖಂ ಜನಿಯಿಸೆಯಾ ಮುಖದಿಂ ನೋಡುತ್ತಿರೆಯಾ ನರ್ತಿಸುವ ತಿಲೋತ್ತಮೆಯಲ್ಲಿಂದದೃಶ್ಯಾಕಾರಮಾಗಿ ಸ್ವರ್ಗಕ್ಕೆ ಪೋಗೆ ಯಾಕೆಯಂ ಕಾಣದೆ ಕಳವಳಿಸಿ ವಿಕಳಂಗೊಂಡು ದೆಸೆದೆಸೆಗೆ ವಿಸಟಂಬರಿದು ಸುರವಿದ್ಯಾಧರರೆಲ್ಲರುಂ ಗಗನತಳದೊಳ್ ನಗುತ್ತಿರೆಯದಕ್ಕಿಂದ್ರಾದಿದೇವರ್ಕಳುಪರೋಧಮಂ ಸದಾಶಿವನಱಿದು ಆ ಬ್ರಹ್ಮನ ಮಸ್ತಕದ ಶಿರಮಂ ನಖದಿಂ ಚಿವುಂಟಿ ಕಳೆಯೆ ಬೆಸನದೆಸಕದಿಂ ಕಣ್ಗಾಣದೆ ಮೈಯಱಿಯದೆ ಲಜ್ಜೆಯಂ ತೊಱೆದು ಪೊದೆಯೊಳಿರ್ದ ಪೆಣ್ಗರಡಿಯಂ ಕಂಡು ಕಾತರತನದಿಂ ಪಿಡಿದು ಅದಂ ನೆಱುಯಲ್ ಅದು ನಖದಿಂ ಶರೀರಮಂ ಸೀಳೆಯದೇ ಕ್ರಮವೆಂದು ನರರಂದಿಂದಿತ್ತಲಾ ಕ್ರಮದಿಂದಾಚರಿಸುವರಾ ಭಲ್ಲೂಕಿಗಂ ಬ್ರಹ್ಮಂಗಂ ಜಾಂಬೂನದನೆಂಬ ಮಗಂ ಪುಟ್ಟಿದನದಂ ತ್ರಿದಶರೆಲ್ಲಂ ಕಂಡು ಪರಿಹಾಸಂಗೆಯ್ಯೆ ಲಜ್ಜಿಸಿಯಲ್ಲಿಂ ಪೊಱಮಟ್ಟು ಭ್ರಮಣೆಯಿಂ ಬರುತ್ತೆಯಮರಾವತಿಯ ಬಹಿರ್ಭಾಗದೊಳೂರ್ವಶಿಯೆಂಬ ಷಣ್ಯಾಂಗನೆಯಿರೆ ಕಂಡಾಕೆಯ ಸಮೀಪಕ್ಕೆ ಪೋಗಿ ನಾನಾ ತೆಱದ ವಚನರಚನೆಯಿಂದೊಡಂಬಡಿಸಿಯಾಕೆಯೊಳ್ ನೆರೆದು ಮುನ್ನಾಕರ್ಷಣಂ ಗೆಯ್ದು ದಂಡದೊಳಿಟ್ಟುಕೊಂಡಿರ್ದ ಗರ್ಭಮನಾಕೆಯುದರದೊಳಿಕ್ಕಿದೊಡಲ್ಲಿ ವಸಿಷ್ಠನೆಂಬ ಮಗಂ ಪುಟ್ಟದನಾತಂಗೆ ಬ್ರಹ್ಮಂ ತನ್ನ ಪದವಿಯಂ ಕೊಟ್ಟು ತಾಂ ತಪಕ್ಕೆ ಪೋದನಿತ್ತಲಾವಸಿಷ್ಠಂ ಸಕಲಶಾಸ್ತ್ರಕಳಾಕುಶಲನಾಗಿಯೊಂದುದಿನಂ ಕೆಲಂಬರ್ ಭೂದೇವರ್ಗೆ ವಂದನೆಯಂ ಮಾಡಿದಡವರ್ ತನಗೆ ಪ್ರತಿವಂದನೆಯಂ ಮಾಡದಿರಲಾತನಿವರೆನಗೆ ಪ್ರತಿವಂದನೆಯನೇಕೆ ಮಾಡರೆಂದು ಕೆಲಂಬರಂ ಬೆಸಗೊಳೆ ನೀಂ ವೇಶ್ಯಾಪುತ್ರನಪ್ಪುದಱಿಂ ನಿನಗೆ ಪ್ರತಿವಂದನೆಯಂ ಮಾಡರೆನೆ ಪಿರಿದುಂ ಲಜ್ಜಿತನಾಗಿ ವೇದಪರ್ವತಕ್ಕೆ ಪೋಗಿ ತಪಂಗೈಯ್ವುತ್ತಮಿರ್ದು
ಕಂದ
ಆಗದು ತಪಕ್ಕೆ ವಿಘ್ನಂ
ಬಾಗಿದ ಬೆನ್ನುಡುಗಿದುರಮಡಂಗಿದ ಜಘನಂ
ತೂಗುವ ತಲೆ ಕಂಪಿದ ಕೈ
ಬೀಗಿದ ಸೆರೆ ಕವಿದ ಪುರ್ಬು ನುರ್ಗಿದ ಪಲ್ಗಳ್ ೯೬
ಶಾರ್ದೂಲವಿಕ್ರೀಡಿತ
ಎಂದಾ ಭೂಧರದಿಂ ತೆರಳ್ದು ಪಲವುಂ ದೇಶಂಗಳಂ ನೋಡುತ್ತಂ
ಬಂದೊಂದೂರೊಳವಕ್ಷಮಾಲೆಯೆನಿಪಾ ಚಾಂಡಾಳಿ ದೂರಾಂತರಂ
ಮುಂದೈತರ್ಪಳ ರೂಪನೀಕ್ಷಿಸಿ ಕರಂ ಸೋಲ್ತಾಕೆಯಿರ್ದಲ್ಲಿಗೈ
ತಂದಾ ಕಾಂತೆಯ ಹಸ್ತಮಂ ಪಿಡಿದನತ್ಯಾಸಕ್ತಿಯಿಂ ತಾಪಸಂ ೯೭
ವಚನ
ಅಂತುಂ ಕೈಯಂ ಪಿಡಿದು ಪಲವು ತೆಱದ ವಚನಾಳಾಪದಿಂದಾಕೆಯನೊಡಂಬಡಿಸಿ ಕೂಡುವುದುಂ ಆಕೆಗೆ ಶಕುನಿಯೆಂಬ ಮಗಂ ಪುಟ್ಟಿಯಾತಂ ತಮ್ಮ ತಂದೆಯಂತೆ ಪರ್ವತಾಗ್ರದೊಳುಗ್ರೋಗ್ರ ತಪಂಗೆಯ್ದುಕರಂ ವೃದ್ಧನಾಗಿ ಬಳಿಕ ದೇಶಭ್ರಮಣೆಯಿಂ ಬರುತ್ತೆ ಗೌತಮಗ್ರಾಮವೆಂಬೂರೊಳೊರ್ವ ಪೊಲತಿಯಂ ಕಂಡಾಸಕ್ತಚಿತ್ತನಾಗಿ ನೀನೆನ್ನೊಳ್ ಒಲ್ದು ಕೂಡುವುದಾಂ ನಿನಗಾಸಕ್ತಚಿತ್ತನಾದೆನೆನೆ ನಾಂ ಪೊಲತಿ ನಿಮಗದನುಚಿತಮೆನೆಯಾತಂ ಪೂರ್ವದೊಳಂ ಪಲವುಂ ಪುರಾಣಂಗಳೊಳ್ ಸ್ತ್ರೀಯರಿಗೆ ದುಷ್ಕುಲ ಮುಮಶುಚಿತ್ವ ಮುಮಿಲ್ಲೆಂದು ಪೇಳ್ದುದಂ ಕೇಳ್ದುದಿಲ್ಲಕ್ಕುಮೆನೆಯಾಕೆ ನಾಂ ಕೇಳ್ದಱದುದಿಲ್ಲದೆಂತೆನೆ ಶಕುನಿಯಿಂತೆಂದಂ
ಶ್ಲೋಕ
ಅಜಾಶ್ವಾ ಮುಖತೋ ಮೇಧ್ಯಾಃ ಗಾವೋಮೇಧ್ಯಾಸ್ತು ಪೃಷ್ಠತಃ |
ಬ್ರಾಹ್ಮಣಾಃ ಪಾದತೋ ಮೇಧ್ಯಾಃ ಸ್ತ್ರಿಯೋ ಮೇಧ್ಯಾಸ್ತು ಸರ್ವತಃ || ೯೮
ವಚನ
ಅದಲ್ಲದೆಯುಂ
ಶ್ಲೋಕ
ಕಾಮಃ ಪುಣ್ಯವಶಾಜ್ಜಾತಃ ಕಾಮಿನೀ ಪುಣ್ಯಪ್ರೇರಿತಾ |
ಸೇವ್ಯಾಸೇವ್ಯೇನ ಕರ್ತವ್ಯಂ ಸ್ತ್ರೀ ರತ್ನಂ ದುಷ್ಕುಲಾದಪಿ || ೯೯
ಕಳಾಭಾಷಿಣಿ
ಎಂದನೇಕ ತೆಱದಾಗಮಶಾಸ್ತ್ರಪುರಾಣದೋ
ದಿಂದಮಾ ಪೊಲತಿಯಂ ತಿಳಿಪಲ್ ವಶಮಾಗಿಯಾ
ನಂದದಿಂ ಶಕುನಿಯೊಳ್ ನೆರೆಯಲ್ಕವಳಾಕ್ಷಣಂ
ನಂದನಂ ಜನಿಸಿದಂ ಭರದಿಂದೆ ಪರಾಶರಂ ೧೦೦
ವಚನ
ಅಂತು ಪರಾಶರಂ ಪುಟ್ಟಿ ವಿಂಧ್ಯಗಿರಿಯೊಳ್ ತಂದೆಯಂತೆ ತಪಂಗೆಯ್ಯುತ್ತುಮಿರ್ದು ವೃದ್ಧನಾಗಿ ಕೆಲವಾನುಂ ದಿವಸಕ್ಕೆ ವಿಹಾರಿಸುತ್ತುಂ ಬರುತ್ತೆ ಗಂಗೆಯಂ ಪಾಯ್ವಾಗಳಂಬಿಗರ ಮಗಳ್ ಮತ್ಸ್ಯಗಂಧಿಯೆಂಬ ಕನ್ನಿಕೆ ನಾವಿಗೆ ಹುಟ್ಟನಿಕ್ಕುವಲ್ಲಿ ನಡುಪೊಳೆಯೊಳಾಸಕ್ತಚಿತ್ತನಾಗಿಯಾಕೆಯ ಕೈಯಂ ಪಿಡಿಯೆಯಾ ಕನ್ನೆ ಯೆಲೆ ದೇವಾ ಯಿಲ್ಲಿ ಜನ ಸಂಕೀರ್ಣಂ ನಿಮಗುಚಿತಮೇ ಯೆನೆಯಾ ಮುನಿ ವಿಭೂತಿಯನಭಿಮಂತ್ರಿಸಿ ತಳಿದು ತೀವಿದ ಮಂಜಂ ಪಡೆದು ಪೊಳೆಯ ನಡುವೆ ಮಂಜಿನ ಕಳ್ತಲೆಯೊಳ್ ನೆರೆಯಲವರೀರ್ವರ್ಗಂ ವ್ಯಾಸಂ ಪುಟ್ಟಿದನಾ ವ್ಯಾಸಂ ತಮ್ಮ ತಾಯಿ ಯೋಜನಗಂಧಿಯೊಡ ಹುಟ್ಟಿದನ ಮಕ್ಕಳು ಅಂಬೆಯಂಬಾಲೆಯಂಬಿಕೆಯೆಂಬ ಮೂವರ್ ಕನ್ನೆಯರಂ ಮದುವೆಯಾಗಿ ಕೆಲವಾನುಂ ದಿವಸಕ್ಕೆ ಮೂವರ್ ಕನ್ನೆಯರಿಂ ಧೃತರಾಷ್ಟ್ರಂ ಪಾಂಡುರಾಜಂ ವಿದುರನೆಂಬ ಮೂವರ್ ಮಕ್ಕಳಂ ಪಡೆದನೆಂದು ಪುಷ್ಕರ ಬ್ರಹ್ಮಾಂಡ ಪುರಾಣಂಗಳ್ ಪೇಳ್ವವದುಕಾರಣಂ ತನ್ನ ಮಗಳೊಳ್ ತಾನೆ ನೆರೆದರವಿಂದಸಂಭವಂ ನಾವಿತ್ತ ಛಾಯಾಕನ್ನೆಯಂ ಬಿಡುವನಲ್ಲೆನೆ ಡಿಂಡಿಭೆ ಮತ್ತಮಿಂತೆಂದಳ್
ಕಂದ
ಶ್ರೀಪತಿಯ ಪೊರೆಯೊಳಿರಿಸುವ
ದೀ ಪುತ್ರಿಯನೊಂದೊಡೆಂದನಾ ಮಾಂಡವ್ಯಂ
ಕೋಪಿಸಿಯಿರಿಸದಿರವನ ಸ
ಮೀಪದೊಳೆನಲೇಕೆ ಪೇಳೆನಲ್ ಕೇಳೆಂದಂ ೧೦೧
ಮೊದಲೊಳ್ ದ್ವಾರಾವತಿಯೊಳ್
ಪದಿನಾಱುಸಾಸಿರ ಸಮಸ್ತಗೋಪೀಜನದೊಳ್
ಮುದದಿಂದೆ ಕೂಡಿಯುಂ ತಣಿ
ಯದೆ ವಿಂಧ್ಯಾಟವಿಯನೆಯ್ದಿ ತೊಳಲಿ ಬರುತ್ತುಂ ೧೦೨
ವಚನ
ಮತ್ತಂ ರಾಜಮತಿ ಚಂದ್ರಮತಿಯೆಂಬ ಗೋಪಕಾಂತೆಯರಂ ಕಂಡು ಪಲವುಂ ತೆಱದ ವಚನರಚನೆಯಿಂದೊಡಂಬಡಿಸಿ ಸಂಭೋಗಸುಖದಿಂದಿರುತಿರ್ದು ಮತ್ತೊಂದು ದಿನಂ ರಾತ್ರಿಯೊಳ್ ಸಂಕೇತಗೃಹಕ್ಕೆ ಬಂದು ಬಾಗಿಲೊಳ್ ನಿಂದು ಕದಹಂ ಬೆರಳಿಂ ಮಿಡಿಯೆ ಕೇಳ್ದು ಗೋಪಕಾಂತೆಯಿಂತೆಂದಳ್
ಸಂಸ್ಕೃತ ಸೂತ್ರಾವೃತ್ತ
ಅಂಗುಲ್ಯಾ ಕಃ ಕವಾಟಂ ಪ್ರಹರತಿ ಕುಟಿಲೇ ಮಾಧವಃ ಕಿಂ ವಸಂತಃ
ನೋ ಚಕ್ರೀ ಕಿಂ ಕುಲಾಲೋ ನ ಹಿ ಧರಣಿಧರಃ ಕಿಂ ದ್ವಿಜಿಹ್ವಃ ಫಣೀಂದ್ರಃ
ನಾಹಂ ಘೋರಾಹಿಮರ್ದೀ ಕಿಮಸಿ ಖಗಪತಿಃ ನೋ ಹರಿಃ ಕಿಂ ಕಪೀಂದ್ರಃ
ಇತ್ಯೇವಂ ಗೋಪಕನ್ಯಾಪ್ರತಿವಚನಜಡಃ ಪಾತು ವಶ್ಚಕ್ರಪಾಣಿಃ || ೧೦೩
ಕಂದ
ಇಂತು ಪದಿನಾಱುಸಾಸಿರ
ಕಾಂತೆಯರೊಳ್ ನೆರೆದು ತಣಿಯದನ್ಯಾಂಗನೆಯೊಳ್
ಸಂತತಮಳಿಪಿಂ ಕೂಡುವ
ನೆಂತುಂ ಛಾಯಾಸ್ವರೂಪಿಯಂ ಬಿಟ್ಟಪನೇ ೧೦೪
ಎನಲಾ ಡಿಂಡಿಭೆ ಭರದಿಂ
ವನಜಾರಿಯ ಪೊರೆಯೊಳೀ ಸುತೆಯನಿರಿಸುವಮೆಂ
ದೆನೆ ಮಾಂಡವ್ಯನದನುಚಿತ
ಮೆನೆಯಾ ಸತಿ ಪೇಳದೇಕೆನಲ್ ಕೇಳೆಂದಂ ೧೦೫
ಕಂಡಾ ವಿಶ್ವಮಿತ್ರನ
ಹೆಂಡತಿಗತಿಸೋಲ್ತು ಸೊಗಯಿಪಾಕೃತಿಯಂ ಕೈ
ಕೊಂಡೊಲಿಸಿ ಕೂಡುವಾಗಳ್
ಗಂಡಂ ಬರಲಱದು ಪಾಣ್ಬೆ ಪಾಣ್ಬಂಗೆಂದಳ್ ೧೦೬
ಕಳಾಭಾಷಿಣಿ
ಬಂದನೆನ್ನಪತಿ ಮಂಜರರೂಪದೆ ಪೋಗು ನೀ
ನೆಂದು ಪೇಳ್ವೊಡವನಾ ತೆಱದಿಂದಮೆ ಪೋಗುತಿ
ರ್ಪಂದಮಂ ತಿಳಿದು ಕೋಪಿಸಿ ಚರ್ಮದ ಚೀರದಿಂ
ದಂದಿಡಲ್ಕದುವೆ ತಾಗಿದುದಾತನ ದೇಹಮಂ ೧೦೭
ವಚನ
ಅಂತು ತಾಗಲಾ ಕಲೆಯಂ ಕಳಂಕಾಂಕಮೆಂಬರಂತಾತಂ ರೋಹಿಣೀ ಮೊದಲಾದ ಪ್ಪರಸಿಯರ್ ಪಲಂಬಿರರ್ದುಂ ತಾಪಸಪತ್ನಿಗಳಿಪಿದ ಚಂದ್ರಂ ನಾವಿತ್ತೋಡೀ ಛಾಯಾದೇವಿಯಂ ಬಿಡುವನಲ್ಲೆನೆಯಾದೊಡಾ ತನೂಜೆಯಂ ಶಕ್ರನ ಸಮೀಪದೊಳಿರಿಸುವದೆಂದು ಡಿಂಡಿಭೆಯೆನೆ ಮಾಂಡವ್ಯನೆಂದನಲ್ಲಿರಿಸಲಾಗದಾತನ ವೃತ್ತಾಂತಮಂ ಕೇಳೆಂದು ಪೇಳ್ದನದೆಂತೆನೆ
ಚಂಪಕಮಾಲೆ
ಸುರಪತಿ ಗೌತಮಾಖ್ಯಮುನಿನಾಥನ ಕಾಂತೆಯಹಲ್ಯೆಯಂ ವನಾಂ
ತರದೊಳೆ ಕಂಡೊಡಂಬಡಿಸಿ ಕೂಡುತಿರಲ್ ಮುನಿ ಕಂಡು ಕೋಪದಿಂ
ದುರಿದು ಸಹಸ್ರಯೋನಿಯುದಯಿಕ್ಕೆ ನಿಜಾಂಗದೊಳೆಂದು ಶಾಪಮಂ
ಭರವಸದಿಂ ಕುಡಲ್ಕವನ ದೇಹದೊಳಾದುವು ಯೋನಿಸಾವಿರಂ ೧೦೮
ವಚನ
ಅಂತು ಜನಿಯಿಸಿದ ಯೋನಿಸಾವಿರಮಂ ಕಂಡು ಲಜ್ಜಿತನಾಗಿ ತಲೆಯಂ ಬಾಗಿ ಮುನಿಪತಿಯ ಚರಣಸರಸಿರುಹದೊಳ್ ಕಡೆದು ಕರುಣಂಬರ್ಪಂತೆ ನುಡಿದು ಕ್ಷಮಿಯಿಸುವುದೆಂದು ಬೇಡಿಕೊಳೆ ಕರುಣಿಸಿಯಾ ಯೋನಿಗಳೆಲ್ಲಂ ನೇತ್ರಗಳಾಗಲಿಯೆಂದು ಮಾಡಿದನಂದಿಂದಂ ಶಕ್ರಂ ಸಹಸ್ರಾಕ್ಷನಾದನಾತನನೇಕ ದೇವಕಾಂತೆಯರಿರ್ದುಂ ಮುನಿಪತ್ನಿಗಳಿಪಿದವಂ ಛಾಯಾಕನ್ನೆಯಂ ಬಿಡುವನಲ್ಲೆನೆಯಾದೊಡಾಕೆಯಂ ಸೂರ್ಯನ ಸಮೀಪದೊಳಿರಿಸುವಮೆನೆಯಾ ಡಿಂಡಿಭೆಗೆ ಮಾಂಡವ್ಯನಿಂತೆಂದನದನುಚಿತಮೆನೆಯಾತಂ ಮಾಡಿದ ದೋಷಮೇನೆಂದು ಬೆಸಗೊಂಡೊಡಿಂತೆಂದಂ
ಕಂದ
ಕ್ಷಿತಿಯೊಳ್ ಶೌರೀಪುರಕಧಿ
ಪತಿಯಂಧಕವೃಷ್ಣಿ ಕೊಂತಿಯಾತನ ಸುತೆಯಾ
ಸತಿ ನದಿಯೊಳ್ ಮೆಯ್ದೊಳೆವಾ
ಗತಿಶಯ ರೂಪಿಂದೆ ಬಂದು ನೆರೆದಂ ಸೂರ್ಯಂ ೧೦೯
ಆರುಂ ಕುಡದಾ ಕೊಂತಿಯ
ನೋರಂತಿರೆ ನೆರೆದ ತರಣಿ ನಾವಿರಿಸಿದೊಡೀ
ವಾರಿಜಮುಖಿಯಂ ಛಾಯೆಯ
ನಾರಯ್ಯಲ್ ಬಿಡುವನಲ್ಲಿದಂ ಕೇಳ್ದಱಿಯಾ ೧೧೦
ವಚನ
ಎನೆಯೀ ಕನ್ನೆಯಂ ಯಮನ ಸಮೀಪದೊಳಿರಿಸಲಕ್ಕುಮೆಂತೆನೆಯಾತಂ ಬಾಲ ಬ್ರಹ್ಮಚಾರಿ ಸಕಲದೂಷಣವಿದೂರಂ ಸತ್ಯನೆಂದು ಡಿಂಡಿಭೆಯೆನೆ ಮಾಂಡವ್ಯನದರ್ಕೊಡಂಬಟ್ಟು ಯಮಪುರಕ್ಕೆ ಪೋಗಿಯಾ ಕನ್ನೆಯಂ ಕಾಲನ ಸಮೀಪದೊಳಿರಿಸಿಯವರ್ ತೀರ್ಥಯಾತ್ರೆಗೆ ಪೋಗೆಯಂತಕಂ ಕನ್ನೆಯ ರೂಪು ಯೌವನಮಂ ಕಂಡು ಸೋಲ್ತು ತಾನದರ್ಕಿಂತೆಂದಂ
ಶ್ಲೋಕ
ಸಂಸರ್ಗಾದ್ದುರ್ಬಲಾಂ ಜೀರ್ಣಾಂ ದ್ರುಹ್ಯನ್ತೀಮಪನಿಚ್ಫತೀಂ |
ಕುಷ್ಠಿನೀಂ ದುರ್ಭಗಾಂ ಕಾಣಾಂ ವಿರೂಪಾಂ ಕ್ಷೀಣವಿಗ್ರಹಾಂ || ೧೧೧
ನಿನ್ದಿತಾಂ ನಿಂದ್ಯಜಾತೀಯಾಂ ಸ್ವಜಾತೀಯಾಂ ತಪಸ್ವಿನೀಂ |
ಬಾಲಾಂ ನಿಸ್ವಾಂಚ ಕಶ್ಚಿಸ್ತ್ರೀ ಕಾಮೀ ಭೋಕ್ತುಂ ಪ್ರವರ್ತತೇ || ೧೧೨
ವಚನ
ಎಂದಾ ಕನ್ನೆಯಂ ಸ್ವೀಕೃತಂ ಮಾಡಿ ತನಗೆ ಬ್ರಹ್ಮಚಾರಿಯೆಂಬ ಪ್ರಸಿದ್ಧಿಯುಳ್ಳುದಱಿಂ ಜನಾಪವಾದಮಕ್ಕುಮೆಂದಂಜಿಯಾಕೆಯಂ ಪಗಲ್ ನುಂಗಿ ಯಿರುಳುಗುಳ್ದು ದಿನಂಪ್ರತಿ ಸಂಭೋಗಸುಖಮನನುಭವಿಸುತ್ತುಮಿರ್ದೊಂದುದಿನಂ ಗಂಗಾಸ್ನಾನಕ್ಕೆ ಪೋಗಿ ಛಾಯಾಕನ್ನೆಯಂ ಪೊಟ್ಟೆಯೊಳಿರ್ದಳಂ ಪೊಱಮಡಿಸಿ ಲತಾಮಂಟಪದೊಳಿರಿಸಿ ಜಳಮಂ ಪೊಕ್ಕಘಮರ್ಷಣಮಿರ್ದನುಷ್ಠಾನಮಂ ದಿನಂಪ್ರತಿ ಮಾಡುತಿದಲ್ಲಿ ಒಂದುದಿನಂ ವನವಹ್ನಿ ಕಂಡಾಸಕ್ತಚಿತ್ತನಾಗಿ ತನ್ನ ಸಖನಪ್ಪ ಪವನನಂ ಕರೆದು ಈ ಕಾಂತೆಯನೆನಗೆ ವಶಂ ಮಾಡಿಕುಡುವುದೆನೆಯಾತನಿಂತೆಂದಂ
ಕಂದ
ಅಂತಕನತಿಬಲನಾತನ
ಕಾಂತೆಯುಮಂ ತರ್ಪುದೆನಗೆ ವಶವಲ್ತೆನಲೀ
ಭ್ರಾಂತೇಕೆ ಕಾಣಲೀಯದೊ
ಡಂತಕನೇಗೆಯ್ವ ನೀನೊಡಂಬಡಿಸೆಂದಂ ೧೧೩
ಎಂದೆನಲಾಕೆಯ ಹೊರೆಗಾ
ಮಂದಾನಿಳನೆಯ್ದಿ ಪಲವು ವಚನೋಕ್ತಿಗಳಿಂ
ದಿಂದುಮುಖಿ ಪಿರಿದೊಡಂಬಡು
ವಂದದಿ ನುಡಿದಾಕೆಯೊಡನೆ ಕೂಡಿದನವನಂ ೧೧೪
ಕೂಡುವ ಸಮಯದೊಳಾ ಸತಿ
ಬೇಡ ಯಮಂ ಬರ್ಪ ಪೊತ್ತಿದಿರದೆಪೋಗೆಂ
ದಾಡಿದೊಡೆಯಗ್ನಿ ಯೆಂದಂ
ನಾಡೆ ಮನಂ ಸೋಲ್ತೆನಬಲೆ ಮಿಡುಕಲ್ ನೆಱುಯಂ ೧೧೫
ಕಳಾಭಾಷಿಣಿ
ಎಂದೊಡಾ ಸುದತಿ ನುಂಗಿದಳಗ್ನಿಯನಂತಕಂ
ಬಂದು ತತ್ಸತಿಯನೊಯ್ಯನೆ ನುಂಗಿ ನಿಜಾಲಯ
ಕ್ಕೆಂದು ಪೋಗಿ ಸುಖದಿಂದಿರಲಗ್ನಿಯನಾಕೆಯಾ
ನಂದದಿಂದುಗುಳ್ದು ಕೂಡಿದಳಾತನ ಪೊಟ್ಟೆಯೊಳ್ ೧೧೬
ವಚನ
ಅಂತಿರುತ್ತಿರೆ ಲೋಕದೊಳಗ್ನಿಯ ಭಾವಮಾಗಿರೆ ದ್ವಿಜೋತ್ತಮರ ಹೋಮಾದಿ ಕರ್ಮಂ ಕಿಡೆಯದಱಂ ತ್ರೈಲೋಕ್ಯಕ್ಕೆಲ್ಲಂ ಸಂತಾಪಂ ಪುಟ್ಟೆ ಸಕಲದೇವರ್ಕಳೆಲ್ಲಂ ಧ್ಯಾನದಿಂದಱದು ಮಾರುತನಂ ಕರೆದು ಅಗ್ನಿಯೆಲ್ಲಿಗೆ ಪೋದನೆಂದು ಬೆಸೆಗೊಳೆ ನಾನಱಯೆನೆನೆಯಾತನೆಲ್ಲಿರ್ದೊಡಂ ನೀನಱಸಿ ತರಲ್ವೇಳ್ಪುದೆನೆಯಾತನಾಗಲಿ ಯೆಂದೆನೆಯಲ್ಲಾಸುರರ್ಗೌತಣಮಂ ಪೇಳ್ವೆಲ್ಲರಂ ತನ್ನ ಮನೆಗೆ ಕರೆದುಕೊಂಡು ಬಂದು ಪಾದಪ್ರಕ್ಷಾಲನಂಗೆಯ್ದವರೆಲ್ಲರ್ಗೊಂದೊಂದಾಸನಮನಿತ್ತು ಯಮಂಗೆ ಮೂಱ ಸನಮನೀಯೆಯಾತನೆನಗೆ ಮೂಱಸನಮೇಕೆಯೆನೆ ವಾಯುವಿಂತೆಂದಂ
ಕಂದ
ನಿನ್ನುದರದೊಳಗೆ ಬೈತಾ
ಕನ್ನೆಯನುಗುಳೆಂದೊಡುಗುಳ್ದನಂತಕನೆಲೆ ಕೇಳ್
ಕನ್ನೆಯೆ ನಿನ್ನುದರದ ಶಿಖಿ
ಯನ್ನೆಱೆನೀನುಗುಳ್ವುದೆಂದೊಡುಗುಳ್ದಳ್ ಬೇಗಂ ೧೧೭
ಅಂತುಗುಳ್ವಪದದೊಳುರಿದುವು
ಕಾಂತೆಯ ರಂಜಿಸುವ ಗಡ್ಡಮೀಸೆಗಳಂದಿಂ
ದಂ ತೊಡಗಿ ಪೋದುವೆಲ್ಲಾ
ಕಾಂತಾಳಿಯ ಗಡ್ಡ ಮೀಸೆಯಿನಿತಿಲ್ಲದವೊಲ್ ೧೧೮
ಉತ್ಪಲಮಾಲೆ
ಅಂತಕನಾಗಳಗ್ನಿಯನಭೀಕ್ಷಿಸಿ ದಂಡಮನೆತ್ತಿ ಕೋಪದಿಂ
ದಂತಿರಿಪುತ್ತುಮೆಯ್ದಿದೊಡೆ ಸರ್ವರೊಳಂದಿರದೋಡಿ ಪೊಕ್ಕು ನಿ
ಶ್ಚಿಂತಮಡಂಗಿ ಸರ್ವಗತನಾದನೆನಿಪ್ಪುದು ವೇದಶಾಸ್ತ್ರದೊಳ್
ಸಂತತಮುಂಟೆ ಪೇಳಿಮೆನೆಯಾ ದ್ವಿಜರಿಂತಿದು ಸತ್ಯವೆಂಬುದುಂ ೧೧೯
ವಚನ
ಅದಲ್ಲದೆಯುಂ
ಕಂದ
ಸರ್ವಜ್ಞಂ ಗಡ ಕಾಲಂ
ಸರ್ವದನುದರದೊಳಗಿರ್ದೊಡಱಿಯಂ ಗಡ ತಾಂ
ಸರ್ವಜ್ಞತೆ ಘಟಿಯಿಸುವುದ
ಪೂರ್ವವಿದಂ ಪೇಳಿಮೆಂದೊಡವರಿಂತೆಂದರ್ ೧೨೦
ವಚನ
ಮತ್ತಮಾತನ ಗುಣಮಿನಿತು ಕಿಡೆ ದೇವತ್ವಮುಂ ವಂದ್ಯತ್ವಮುಂ ಕಿಡುವುದೆ ಪೇಳಿಮೆನೆಯವರೆಮ್ಮ ಮಾರ್ಜಾರಂಗೆ ಕಿಂಚಿದೂಣೆಯಂ ಬರೆಯದಱ ಸಾಮರ್ಥ್ಯಂ ಕಿಡುವುದೆ ಪೇಳಿಮೆಂದನೇಕದೃಷ್ಟಾಂತಂಗಳಂ ತೋಱಿ ನುಡಿದು ವಾದಂ ಗೆಲ್ದು ಜಯ ಪತ್ರಮಂ ಕೊಂಡು ಬೆಕ್ಕಂ ಮಾಱಿ ಯುದ್ಯಾನಕ್ಕೆ ಬಂದವರ ಪುರಾಣದ ಸಟೆಯೆಲ್ಲಮಂ ತಿಳಿವಂತೆಯಱಿಪಿ ಸುಖದಿನಿರಲಾ ಸಮಯದೊಳ್
ಕಂದ
ಕಮಳಿನಿಯ ವಿರಹಪರಿತಾ
ಪಮನಾಱಿಸಲರ್ಕನಪರಸಂಧ್ಯಾರುಣಮೆಂ
ಬಮರ್ದತಳಿರೊಳ್ ಪೊರಳ್ದುಱ
ದೆ ಮೆಯ್ಯನೀಡಾಡಿದಂತೆ ಜಳನಿಧಿಗಿಳಿದಂ ೧೨೧
ವಚನ
ಅಂತು ನೇಸರ್ಪಡುವುದುಂ ತಮ್ಮಿರ್ವರುಂ ನಿದ್ರಾಮುದ್ರಿತರಾಗಿ ಕಿಱಿದಾನುಂಬೇಗಮಿರ್ದು ತೀಡುವ ತಂಗಾಳಿಯಿಂ ಮೊರೆವ ತುಂಬಿವಿಂಡಿಂ ಕುಕಿಲ್ವ ಕೋಗಿಲೆಯಿಂ ಪೊಡೆವ ಸಂಧ್ಯಾನಕಧ್ವನಿಯಿಂ ನಿದ್ರೆ ಪಿಂಗೆ ಯೆರ್ದು ಜಳಕಂ ದೇವತಾರ್ಚನೆ ಸಂಧ್ಯಾವಂದನೆ ನಿತ್ಯಕರ್ಮಾನುಷ್ಠಾನ ಧ್ಯಾನ ಜಪ ತಪ ಸಮಾಧಿಯಂ ನಿರ್ವರ್ತಿಸಲಾ ಸಮಯದೊಳ್
ಚಂಪಕಮಾಲೆ
ಶಶಿಗೆ ಕಳಂಕಮೇಱೆ ದನುಜರ್ಗಳಲೇಱೆಯುಳೂಕವೃಂದಕು
ಬ್ಬಸವಣವೇರೆಯುತ್ಪಳಿನಿಗುಮ್ಮಲವೇರೆ ಸರೋರುಹಕ್ಕೆ ಸಂ
ತಸದೊದವೇಱೆ ಕೋಕಮಿಥುನಕ್ಕನುರಾಗತೆಯೇಱೆ ಲೀಲೆಯಿಂ
ವಿಸರುಹಮಿತ್ರನಂದುದಯಪರ್ವತಮಂ ಭರದಿಂದಮೇಱಿದಂ ೧೨೨
ವಚನ
ಅಂತು ನೇಸರ್ಮೂಡುವುದುಂ
ಕಂದ
ಮುನಿಯಿತ್ತ ನೇಮದಿಂ ಮಿ
ತ್ರನ ಮನದೊಳ್ ಪುಟ್ಟಿ ನಿಮಿರ್ದ ಮೂಢತ್ರಯಮೊಂ
ದಿನಿತಿಲ್ಲದಂತೆ ಪರಿಹರಿ
ಪನುವಂ ಬೇಗದೊಳೆ ಬಗೆದ ವೃತ್ತವಿಲಾಸಂ ೧೨೩
ಗದ್ಯ
ಇದು ವಿನಮದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಬೋಧಿವರ್ಧನ
ಸುಧಾಕರಂ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಟದಂ
ವೃತ್ತ ವಿಲಾಸವಿರಚಿತಮಪ್ಪ ಧರ್ಮಪರೀಕ್ಷೆಯೊಳ್
ಸರ್ವದೇವತಾಪರೀಕ್ಷೆ ವರ್ಣನಂ
ತೃತೀಯಾಶ್ವಾಸಂ

ಶಾರ್ದೂಲವಿಕ್ರೀಡಿತ
ಶ್ರೀವಿದ್ಯಾಧರವಂಶಜಾತನನಘಂ ಕಂದರ್ಪರೂಪಂ ಬುಧೋ
ಜ್ಜೀವಂ ಸತ್ಯಪತಾಕನೂರ್ಜಿತಯಶಂ ನಾನಾ ಕಳಾನೀಕ ಶೋ
ಭಾವಾಸಂ ಕುಮತಾಂಧಕಾರದಿನಪಂ ಧೈರ‍್ಯಾಮರೇಂದ್ರಾಚಳಂ
ಭೂವಂದ್ಯಂ ಜಿನಪಾದಪದ್ಮಮಧುಪಂ ಸಮ್ಯಕ್ತ್ಜರತ್ನಾಕರಂ ೧
ಭ್ರಮರರುದ್ಧಿ
ಪರಮಸಖಂ ಬೆರಸಂದಿನ ದಿವಸಂ
ವರಧನುವಂ ಗದೆಯಂ ನೆಱೆ ಪಿಡಿದಾ
ದರದೊಳೆ ಬೇಡರ ರೂಪಮನೊಲವಿಂ
ಧರಿಯಿಸಿ ತತ್‌ಕ್ಷಣದಿಂದವೆ ನಡೆದಂ ೨
ಚಂಪಕಮಾಲೆ
ಭರದೊಳೆ ಪಾಟಲೀಪುರದ ವಿತ್ತಪದಿಕ್ಕಿನ ಶೋಭೆವೆತ್ತ ಗೋ
ಪುರದೊಳಮೆಯ್ಯ ಕಂಜಭವನಾಲಯಮಂ ನೆಱೆ ಪೊಕ್ಕು ಭೇರಿಯಂ
ತ್ವರಿತದೆ ಪೊಯ್ದು ಕುಳ್ಳಿತಿರೆಯುನ್ನತ ಪೀಠದ ಮಧ್ಯದಲ್ಲಿ ತ
ತ್ಪುರವರ ವಿಪ್ರರೆಯ್ದೆ ನಡೆತಂದರನೂನಕಳಾವಿಶಾರದರ್ ೩
ವಚನ
ಅಂತು ಬಂದವರಂ ಕಂಡು ನೀವೇಕೆ ಭೇರಿಯಂ ಪೊಯ್ದು ಸಿಂಹಾಸನದೊಳೆ ಕುಳ್ಳಿರ್ದಿರೆನೆ ವಿನೋದಕ್ಕೆ ಭೇರಿಯಂ ಪೊಯ್ದೆವೆಲ್ಲರ್ ಕುಳ್ಳಿರ್ಪ ತಾಣಮೆಂದು ಕುಳ್ಳಿರ್ದೊಡಿದು ದೋಷಮೆ ಪೇಳಿಮೆನೆ ಅವರಿಲ್ಲಿ ವಿದ್ವಾಂಸರಾದವರು ವಾದಮಂ ಮಾಳ್ಪೊಡೆ ಭೇರಿಯಂ ಪೊಯ್ದು ವಾದಂ ಗೆಲ್ದಲ್ಲದೆ ಸಿಂಹಾಸನದೊಳ್ ಕುಳ್ಳಿರಬಾರದೆನೆಯಾದೊಡೆ ಮಾಣಲಿಯೆಂದಿಳಿದು ಕೆಳಗೆ ಕುಳ್ಳಿರೆ ಮತ್ತಮಾ ವಿಪ್ರರಿಂತೆಂದರ್
ಕಂದ
ಇಲ್ಲಿಗೆ ಬಂದೀ ಕಾರ‍್ಯಮ
ನೆಲ್ಲಮನೆಮಗಱಿಪಿಮೆಂದೊಡವರಿಂತೆಂದರ್
ಬಿಲ್ಲುಂ ಗದೆಯುಂ ವಾಱುವ
ಮಿಲ್ಲಿಯೆನಲ್ಕೊಂಡುಬಂದೆವಾವಿವನೆಂದರ್ ೪
ವಚನ
ಎನೆಯಿವಱ ಬೆಲೆಯಂ ಪೇಳಿಮೆನೆ ಪ್ರತ್ಯೇಕಂ ದ್ವಾದಶಸಹಸ್ರಸುವರ್ಣಬೆಲೆಯೆನೆ ಇವಱ ಸಾಮರ್ಥ್ಯಮೇನೆನೆ ಈ ಬಿಲ್ಲಿಂ ಬಾಣಮಂ ಪೂಡಿ ಎಚ್ಚಿದೊಡೆ ಶತಯೋಜನಮಂ ಪೋಗಿ ಶತ್ರುಚ್ಫೇದನಂ ಮಾಳ್ಪುದೀ ಗದೆಯಂ ಮಹಾಪರ್ವತದ ಮೇಲಿರಿಸೆ ಶತಚೂರ್ಣಮಂ ಮಾಳ್ಪುದೆಂದು ಪೇಳೆ ಇವನೇತಱಿಂ ಮಾಡಿದಿರೆಂದು ವಿಪ್ರರ್ ಕೇಳೆ ಕೃತಕ ಕಿರಾತರಿಂತೆಂದರ್
ಚಂಪಕಮಾಲೆ
ಅಡವಿಯೊಳಾಂ ತೊಳಲ್ದು ಬರಲೊಂದೆಡೆಯೊಳ್ ಮೃತಮಾದ ಮೂಷಕಂ
ಕೆಡೆದಿರಲಾದುದೀಧನು ಗದಾಯುಧಮಂತದಱಸ್ಥಿಯಿಂದಮೆಂ
ದೊಡೆ ಬೆಱಗಾಗಿ ನಿಮ್ಮ ಗುಣನಾಮಮುಮಂ ನೆಱೆ ಪೇಳಿಮೆಂದು ಕೇ
ಳ್ದೊಡೆ ಧರೆಯಲ್ಲಿ ಕೋಟಿಭಟರೆಂಬುದು ನಮ್ಮ ಗುಣಾಭಿಧಾನಕಂ ೫
ಕಂದ
ಎನಲೀಯಾಯುಧವೀ ಪೆಸ
ರಿನಿತಾಗಿಯು ನಿಮಗದೇಕೆಯುಣಲುಡಲಿಲ್ಲೆಂ
ದೆನೆ ಬರ್ಪ ಬಟ್ಟೆಯೊಳ್ ಭೋಂ
ಕನೆ ಕಳ್ಳರ್ ಸುಲಿದುಕೊಂಡರೆನೆ ಕೇಳ್ದಾಗಳ್ ೬
ನಗೆ ಘೊಳ್ಳೆನೆ ಸಭೆಯೆಲ್ಲಂ
ನಗಲೇಕುಳ್ದುದಕಿನಿತ್ತು ಪುಸಿಯುಂಟೇ ಪೇಳ್
ಜಗದೊಳೆನೆ ನಿಮ್ಮ ಮನದೊಳ್
ಬಗೆದಱವುದು ನಿಮ್ಮ ಮತಪುರಾಣಕ್ರಮದಿಂ ೭
ಎಂದೊಡೆ ಸಭೆಯೆಲ್ಲಂ ತಾ
ವೆಂದರಿನಿತ್ತೊಂದು ಪುಸಿಪುರಾಣಂಗಳೊಳುಂ
ಟೆಂದೆಂಬೊಡೆ ಪೇಳಿಮೆನ
ಲ್ಕೆಂದಂ ಮನದೊಳ್ ನಗುತ್ತೆ ಖಚರಾಧೀಶಂ ೮
ವಚನ
ಇಲ್ಲಿ ಗುಡಭೂತಿಯ ಕಥೆಯನ್ನರುಳ್ಳೊಡೆ ಪೇಳಲಮ್ಮೆವೆನೆಯಾ ಕಥೆಯೆಂತೆಂದು ವಸುಧಾಮರರೆಲ್ಲಂ ಬೆಸಗೊಳೆ ಮನೋವೇಗಂ ಪೇಳ್ಗುಂ
ಕಂದ
ಅಹೀರದೇಸದೊಳಿರ್ಪುದು
ಮಾಹೂರೆಂದೆಂಬುದೊಂದು ಪುರಮಾ ಪುರದೊ
ಳ್ಗಾಹಿಲ್ಲದ ಕಡುಮೂರ್ಖಂ
ಬಾಹಾಬಳದೀರ್ಘಕಾಯನೆಂಬತುಳಭಟಂ ೯
ಚಂಪಕಮಾಲೆ
ತವಕದೆ ಬೆಲ್ಲಮಂ ಮೆಲುತೆ ನಾಲಗೆಯಂ ಬಿಡೆ ಕರ್ಚಿಕೊಂಡು ನೊಂ
ದವನವಿವೇಕದಿಂ ಮುಱಿದುಕೊಂಡನಿನಿತ್ತಿರದಂತೆ ಪಲ್ಗಳೆ
ಲ್ಲವನುಱೆಬೆಲ್ಲಮಂ ಮೆಲಿದೆನಾದೊಡೆಯೆನ್ನಧಿದೇವರಾಣೆಯೆಂ
ದವನಿರಧಾಣೆಯಿಟ್ಟು ತೊಱೆದಂ ಕಡುಗೋಪದೆ ಮೂರ್ಖನೆಂಬವಂ ೧೦
ವಚನ
ಅಂತು ಬೆಲ್ಲಮಂ ತೊಱೆದು ತನ್ನ ಸುಖಕ್ಕೆ ತಾನೆ ಈ ತೆಱನಾದ ಗುಡಭೂತಿಯೆಂಬನ್ನ ಕಡುಮೂರ್ಖನನ್ನರ್ ನಿಮ್ಮ ಸಭೆಯೊಳ್ ಉಳ್ಳೊಡೆ ಪೇಳಲಮ್ಮೆವೆನೆಯಿಂತಪ್ಪ ಮೂರ್ಖರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿಮೆನೆ ಮನೋವೇಗಂ ಮತ್ತಮಿಂತೆಂದಂ
ಕಂದ
ಉಂಡುಟ್ಟು ಬಾಳ್ವ ನರರಂ
ಕಂಡಡೆ ಸೈರಿಸದ ಚಂಡವೇಗನ ಕಥೆಗೋ
ರಂಡಲಮೆನಿಪರ್ಗೆ ಭಯಂ
ಗೊಂಡಪೆನಂತಪ್ಪರಿಲ್ಲರೇ ನಿಜ ಸಭೆಯೊಳ್ ೧೧
ವಚನ
ಎನಲಾ ಚಂಡವೇಗನ ಕಥೆಯೆಂತೆಂದು ವಿಪ್ರರ್ ಕೇಳೆ ಮನೋವೇಗಂ ಪೇಳ್ಗುಂ
ಕಂದ
ಧರೆಗೊಪ್ಪಿರ್ಪುಜ್ಜಯಿನಿಯ
ಪುರದೊಳ್ ವ್ಯವಹಾರಿ ಚಂಡವೇಗನೆನಿಪ್ಪಂ
ಪರದಾಡಿ ಪಲವು ಸೂಳೊಳ್
ಪಿರಿದರ್ಥಂ ನಷ್ಟವಾಗೆ ಬಡತನವಾಗಲ್ ೧೨
ಉತ್ಪಲಮಾಲೆ
ಅಂತು ದರಿದ್ರನಾಗಿಯುಣಲಿಲ್ಲುಡಲಿಲ್ಲೆನಗೆಂದು ದುಃಖದಿಂ
ಚಿಂತಿಸಿ ತಾಳ್ದಿದಂ ತಪಮನೊಲ್ದು ಬಳಾರಿಯ ಮುಂದೆಯಾಕೆ ಬೇ
ಳ್ಪಂತುಟನೀವೆ ನೀಂ ಪಡೆದು ಬೇಡೆನೆ ನಾಂ ನೆನೆಯಿತ್ತು ಸಾಧ್ಯಮ
ಪ್ಪಂತುಟನೀವುದೆಂದೆರೆಯಲೆಂದಳವಂಗೆ ಬಳಾರಿ ಬೇಗದಿಂ ೧೩
ಕಂದ
ಮುನ್ನಂ ನೀಂ ಕೊಟ್ಟಿರಿಸಿದ
ರನ್ನದ ಫಲವಿಲ್ಲದಾಗಿ ಸಿರಿಯೊಂದುಳಿಯಲ್
ನಿನ್ನಭಿಮತಫಲವೀವೆನ
ದಂ ನೆಟ್ಟನೆ ಬೇಡೆನಲ್ಕೆಯವನಿಂತೆಂದಂ ೧೪
ಮುಂಕೊಟ್ಟಟ್ಟುದದುಳ್ಳೊಡೆ
ನೀಂ ಕುಡುಲೇಂ ತನಗೆ ತಾನೆ ಮಾಳ್ಪುದು ಫಲಮಂ
ಮುಂ ಕುಡದಿರ್ದುದಱಿಂ ಪಲ
ವುಂ ಕಾಲಂ ನಿನ್ನ ಮುಂದೆ ತಪದೊಳ್ ನವೆದೆಂ ೧೫
ವಚನ
ಎನೆ ಮೆಚ್ಚಿ ನಿನಗೆ ಭಾಗ್ಯಮಿಲ್ಲದೊಡಂ ನಿನ್ನ ನೆರೆಮನೆಯವರ ಭಾಗ್ಯಮಂ ಪಚ್ಚಿಕೊಡುವೆನೆಂದು ಪಿರಿದಪ್ಪ ಜಯಗಂಟೆಯಂ ಕೊಟ್ಟಿದಂ ನೀನೇನನಾದೊಡಂ ನೆನೆದುಬಾರಿಸೆಯಾಕ್ಷಣದೊಳೆ ಬರ್ಕುಮದರರ್ಧಂ ನಿನ್ನ ನೆರೆಮನೆಯವರ್ಗೆ ಬರ್ಕುಂ ಪೋಗೆನೆ ಆ ಜಯಗಂಟೆಯಂ ಕೊಂಡುಬಂದು ತನ್ನ ಮನೆಯೊಳ್ ಧನಕನಕಸಮೃದ್ಧಿಯಾಗಲಿಯೆಂದು ಬಾರಿಸೆ ಧನಕಸಮೃದ್ಧಿಯಾಯಿತದಱರ್ಧಂ ನೆರೆಮನೆಯ ವರ್ಗಾಯ್ತದಂ ಕಂಡು ಸೈರಿಸಲಾಱದೆ ಕರಂ ಸಿಡಿಮಿಡಿಗೊಂಡು ಮತ್ತೆ ತನ್ನ ಮನೆಯ ವಿತ್ತಮೆಲ್ಲಂ ಪೋಗಲಿಯೆಂದು ಬಾರಿಸೆ ಎಲ್ಲಂ ಪೋಯ್ತಾ ನೆರೆಮನೆಯ ವನರ್ಧಂ ಪೋಯ್ತು ಮತ್ತೆ ನಿತ್ತರಿಸದೆನ್ನುವೆರಡು ಕಣ್ಣೊಡೆದು ಪೋಗಲಿಯೆಂದು ಬಾರಿಸೆ ತನ್ನವೆರಡುಂ ನೆರೆಮನೆಯವನದೊಂದು ಕಣ್ಣೊಡೆದು ಪೋಯ್ತು ಮತ್ತೆ ತನ್ನವೆರಡುಂ ಕಾಲುಂ ಮುಱದು ಪೋಗಲಿಯೆಂದು ಬಾರಿಸೆ ತನ್ನವೆರಡುಂ ನೆರೆ ಮನೆಯವನದೊಂದು ಕಾಲುಂ ಮುಱದು ಪೋದುದು ಇಂತು ಪೆಱರುನ್ನತಿಕೆಯಂ ಸೈರಿಸಿದ ಸಹ್ಯರ್ ನಿಮ್ಮ ಸಭೆಯೊಳಿರ್ದೊಡೆ ಪೇಳಲಮ್ಮೆವೆನೆ ಇಂತಪ್ಪವರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿಮೆನೆ ಮನೋವೇಗಂ ಪೇಳಲ್ ತಗುಳ್ದಂ
ಕಂದ
ಶತಬಲಿಯೆಂಬಸುರ ಮಹೀ
ಪತಿಸುರರಂ ಹಿಂಡಿ ಹಿಳಿದು ತನ್ನಯ ಪದಮಂ
ಸುತನೆನಿಪ ಸಹಸ್ರಬಲಿ
ಕ್ಷಿತಿಪತಿಗಿತ್ತೊಂದು ಗಿರಿಯೊಳಿರ್ದಂ ತಪದಿಂ ೧೬
ವಚನ
ಅಂತು ತಪಂಬಡುತ್ತಿರೆ ದೇವರ್ಕಳದನಱಿದು ಸಹಸ್ರಬಲಿ ಬಲಿಯದ ಮುನ್ನವೆ ಕೊಲ್ಲದಿರ್ದೊಡೆ ನಮ್ಮಂ ದೆಸೆಗಿಡಿಸಿ ಕೊಲ್ಗುಮೆಂದು ತಾಮೆಲ್ಲರುಂ ನೆರೆದು ಪಿರಿದಾಳೋಚನಂಗೆಯ್ದು ಬರುತಿರ್ಪಾ ಸಮಯದೊಳ್ ಶತಬಲಿ ಮುಂದೊಂದುಗಿರಿಯೊಳ್ ತಪಂಗೆಯ್ಯುತ್ತುಮಿರೆ ಕಂಡು ಮುನ್ನಮೀತನಂ ಕೊಲ್ಲದಿರ್ದೊಡಾತಂ ಸಾಧ್ಯನಾಗನೀತಂ ತಾಪಸಂ ಶಸ್ತ್ರದಿಂ ಕೊಲಲು ಪಾಪಂ ಸಮನಿಸುಗುಮೆಂದು ತಾಮೆಲ್ಲರುಂ ಕೂಡಿ ವಜ್ರಕಂಟಕಾನ್ವಿತವಪ್ಪ ಜಿಹ್ವೆಯ ಗವಯಮಂ ಪುಟ್ಟಿಯಿಸಿಯಾ ಗವಯವದಿಂ ನೆಕ್ಕಿಸಲಾತನ ಶಿರಸ್ಸಿನಸ್ಥಿಯೊಳರ್ಧಂ ಶಕ್ರಂಗೆ ವಜ್ರಾಯುಧಮಾಯ್ತು ಮತ್ತರ್ಧಂ ಹರಿಗೆ ಚಕ್ರಮಾಯ್ತು ಮತ್ತಾತನ ಪೃಷ್ಠದಸ್ಥಿಯರ್ಧಂ ಹರಂಗೆ ಪಿನಾಕವಾಯ್ತು ಮತ್ತಮರ್ಧಂ ಪಿರಿದಪ್ಪ ಗಾಂಡೀವಮೆಂಬ ಬಿಲ್ಲಾಯ್ತು ಅದಂ ವರುಣಂಗೆ ಕೊಟ್ಟೊಡಾತಂ ಪಾವಕಂಗಿತ್ತನಾ ಪಾವಕಂ ಪಾರ್ಥಂಗೆ ಕೊಟ್ಟನದಲ್ಲದೆಯುಂ
ಕಂದ
ಉದರದೊಳುಳ್ಳೆಲ್ವನಿತುಂ
ತ್ರಿದಶವ್ರಾತಕ್ಕೆ ಬಿಲ್ಗಳಾದುವು ಕೈಕಾ
ಲೊದವಿರ್ದ ತೋರಯೆಲುಗಳ್
ಗದೆಯಾದುವು ಸಪ್ತಶತಮಭೀಕ್ಷಿಸಲದಱುಳ್ ೧೭
ನೀಲಮುಖಿ ಕೌರವಕ್ಷಿತಿ
ಪಾಲಂಗುದ್ದಂಡರುಧಿರಮುಖಿಭೀಮಂಗಾ
ಕಾಲಂಗೆ ಕಾಲದಂಡಂ
ಮೇಲಾದುವನುಳಿದ ಸುರಸಮೂಹಕ್ಕಿತ್ತರ್ ೧೮
ಅಂದಾ ಮುನಿಪತಿಯಸ್ಥಿಗ
ಳಿಂದಂ ತೆತ್ತೀಸಕೋಟಿ ಸುರರ್ಗಾಯುಧಮುಂ
ಸಂದೆಯಮಿಲ್ಲಾದವು ನರ
ದಿಂದಾದುದು ಬಗೆವೊಡಬ್ಜಗರ್ಭನ ಪಾಶಂ ೧೯
ದೇವಾಸುರಯುದ್ಧದೆ ಮಾ
ದೇವಂ ಗೆಲ್ದಂ ಪಿನಾಕದಿಂ ದಾನವರಂ
ದೇವೇಂದ್ರನ ಬನಮಂ ಗಾಂ
ಡೀವಾಸ್ತ್ರದೆ ಪಾರ್ಥನೆಯ್ದೆ ಸುಟ್ಟು ಬಳಿಕ್ಕಂ ೨೦
ಅರಿದಂ ಶಲ್ಯದ ಬಾಣದೆ
ಧುರದೊಳ್ ಸೈಂಧವನ ತಲೆಯನದಱಂ ಬಳಿಕಂ
ಹಿರಿಯಣ್ಣನ ಯಾಗಕ್ಕತಿ
ಭರದಿಂದಂ ತಂದನೆಯ್ದಿ ಲಂಕೆಯ ಧನಮಂ ೨೧
ತರಳ
ಇಳೆಯನಾ ಶರದಿಂದೆ ಬೇಗದೆ ನಾಗಲೋಕಕೆ ಕಂಡಿಯಂ
ತಳೆದು ಪೊಕ್ಕೊಡೆ ಕಂಡು ವಾಸುಗಿ ಕಾದಿ ಸೋಲ್ತತಿ ಮೆಚ್ಚಿತ
ನ್ನೊಳೆ ವಿಚಾರಿಸಿ ನಾಗದತ್ತೆಯೆನಿಪ್ಪ ಪುತ್ರಿಯನೀಯಲಾ
ಗಳೆ ವಿವಾಹಮನಾಂತು ದೋರ್ಬಲದಿಂದಮೊಪ್ಪಿದನರ್ಜುನಂ ೨೨
ವಚನ
ಆ ಸಮಯದೊಳ್ ಪ್ರತಿಸಂಧಿಸಿಂಹಸಹಸ್ರಬಲಾನ್ವಿತನಪ್ಪ ನಾರಾಯಣಂಗೆ ಮಲ್ಲಯುದ್ಧದೊಳ್ ಸೋಲದ ಮಹಾಬಲನಪ್ಪ ಭೀಮಂ ಪಾರ್ಥಂ ನೋಡೆ ನೋಡೆ ಕುಲಬಲನೆಂಬ ರಾಕ್ಷಸನಿಂ ಪಿಡಿಪೆತ್ತಂ ಮತ್ತಮಾ ಸವ್ಯಸಾಚಿ ಯಿಂದ್ರಕೀಲದೊಳ್ ಮಾಯಾಸೂಕರನಿಮಿತ್ತಂ ಹರನೊಳ್ ಕಾದಿ ಗೆಲ್ದಂ ಸೋಮಿನಿಯೆಂಬ ಬ್ರಾಹ್ಮಣಿಯಂ ವಿವಾಹದ ಸಮಯದೊಳ್ ಹಸೆಯ ಮೇಲಿರ್ದಳಂ ಯಮಂ ಯಮಪುರಕ್ಕೊಯ್ಯೆಯಾಕೆಯ ಭರ್ತಾರಂ ಪಿರಿದುಂ ಕ್ಲೇಶಂಗೆಯ್ಯೆ ಕೇಳ್ದು ಪಾರ್ಥಂ ಯಮಪುರಕ್ಕೆ ದಾಳಿಯಿಟ್ಟು ಕಾಲನೊಳ್ ಕಾದಿ ಗೆಲ್ದವನಂ ಕಟ್ಟಿಯಾ ಬ್ರಾಹ್ಮಣಿಯಂ ತಂದಂ ತನ್ನ ಬಾಣದ ಗಱಿನಿಮಿತ್ತಂ ಗರುಡನ ಪಕ್ಕಮಂ ಕೊಳ್ವಾಗಳಡ್ಡಂಬಂದ ನಾರಾಯಣನಂ ಕಟ್ಟಿ ಯೇಳುದಿನಂ ನೆಲಮಾಳಿಗೆಯೊಳಿರಿಸಿಟ್ಟಂ ಅದಲ್ಲದೆಯುಂ ತಾಯ ನೋಂಪಿಗೆ ಐರಾವತಮಂ ತರಲೆಂದು ದೇವೇಂದ್ರನೊಳ್ ಕಾದಿ ಶರಪಂಜರಮಂ ಕಟ್ಟಿಯೆ ಸ್ವರ್ಗದಿಂದೈರಾವತಮಂ ಇಳಿಹಿತಂದು ಪರಾಕ್ರಮಿಯುಂ ದಿವ್ಯಾಯುಧಸಾಮರ್ಥ್ಯ ಸಮನ್ವಿತನಾಗಿರ್ದುಂ ಬಟ್ಟೆಯೊಳ್ ಬರ್ಪಲ್ಲಿ ಬೇಡರಿಂ ಸುಲಿಸಿಕೊಮಡನೆಂಬಿದು ನಿಮ್ಮ ಮತ ಪುರಾಣಶಾಸ್ತ್ರಂಗಳೊಳುಂಟೋ ಇಲ್ಲವೋ ಪೇಳಿಮೆನೆಯಾ ವಿಪ್ರರುಂಟೆನೆಯಾದೊಡಾವು ಸುಲಿಸಿಕೊಂಡೆವೆನೆಮ್ಮ ನುಡಿಯೇಕಸತ್ಯಮಂಬಿರೆನೆ ಆ ವಿಪ್ರರೆಲ್ಲಂ ನಿರುತ್ತರರಾಗಿ ಮೋನಗೊಂಡಿರೆ ವಾದಂ ಗೆಲ್ದು ಜಯ ಪತ್ರಮಂ ಕೊಂಡು ಮುನ್ನಿನಂತಿರುದ್ಯಾನಕ್ಕೆ ಬಂದು ಮಿತ್ರಂಗೆ ಪರಸಮಯದ ಪ್ರಪಂಚಮೆಲ್ಲಮಂ ತಿಳಿಯಲಱುಪಿ ಸುಖದಿಂದಿರುತಿರಲಾ ಸಮಯದೊಳ್
ಮತ್ತೇಭವಿಕ್ರೀಡಿತ
ಉದಯಂಗೆಯ್ದು ಧರಿತ್ರಿಯಂ ದೃಢಮೆನಲ್ ಪಾದಂಗಳಿಂ ಮೆಟ್ಟಿ ನಿ
ಲ್ಲದೆ ಭೂಜಂಗಳನೇಱಿ ನಿಲ್ಲದೆ ಗಿರಿವ್ರಾತಕ್ಕೆ ಪಾಯ್ದಲ್ಲಿನಿ
ಲ್ಲದೆ ಬೇಗಂ ಗಗನಕ್ಕೆ ಪಾಯ್ದು ಪಿಡಿಯಲ್ಕಾಧಾರಮಂ ನೋಡಿ ಕಾ
ಣದ ಬೀಳ್ವಂತಿರೆ ಪೋಗಿ ಬಿರ್ದನಪರಾಂಭೋರಾಶಿಯೊಳ್ ಭಾಸ್ಕರಂ ೨೩
ವಚನ
ಅಂತು ನೇಸರ್ಪಡುವುದುಂ ಸಂಧ್ಯಾವಂದನೆಯಂ ಮಾಡಿ ದೇವತಾನಮಸ್ಕರಂಗೆಯ್ದು ಮಿತ್ರಂಗೆ ಅರ್ಹತ್ಪರಮೇಶ್ವರನ ಸನ್ಮಾರ್ಗಸಂಪತ್ತಿಯಂ ತಿಳಿವಂತೆ ಕಿಱಿದಱೊಳೆ ತಿಳಿಪಿ ಸಂತುಷ್ಟಚಿತ್ತನಂ ಮಾಡಿ ತದನಂತರಂ ನಿದ್ರಾಮುದ್ರಿತರಾಗಿರುತಿರಲಾ ಸಮಯದೊಳ್
ಚಂಪಕಮಾಲೆ
ತೊಲಗೆಲೆ ಸಂಜೆ ನಿದ್ರೆ ಪೆಱಸಾರ್ ಸತಿಯೊಳ್ ನೆರೆ ಚಕ್ರವಾಕ ಕ
ತ್ತಲೆ ಪೊಗುಗೊಂದಿಯಂ ಮುಳುಗಿ ಬೇಗದೆ ತಾರೆಗಳೆಯ್ದೆ ಬಂದಪಂ
ಜಲರುಹಮಿತ್ರನೆಂದಿಳೆಗೆ ಸಾಱುವವೊಲ್ ಸುರಗೇಹದೊಳ್ ಸಮಂ
ತೊಲೆದುವು ಘಂಟೆಭೇರಿಕಹಳಾರವಮುಂ ಬೆಳಗಪ್ಪ ಜಾವದೊಳ್ ೨೪
ವಚನ
ಅಂತು ಮೊಳಗುವ ಸಂಧ್ಯಾನಕ ಧ್ವಾನದಿಂ ಜಳಧಿಘೋಷಣಂ ನೆಗಳೆ ಖಚರ ಚಕ್ರವರ್ತಿ ನಿದ್ರೆತಿಳಿದೆರ್ದು ಜಳಕ ದೇವತಾರ್ಚನೆಯಂ ಮಾಡಿ ನಿತ್ಯಕರ್ಮಾನುಷ್ಠಾನಧ್ಯಾನ ಮೌನಜಪತಪಸಮಾಧಿಶೀಲಗುಣಮಂ ನಿರ್ವರ್ತಿಸಿ ನಿತ್ಯವೈಮಿತ್ತಿಕ ದಾನಮಂ ಕೊಟ್ಟು ತನ್ನ ಪ್ರಿಯಸಖನ ವದನಾರವಿಂದಮಂ ನೋಡೆ ದರಹಸಿತ ವದನಾರವಿಂದನಾಗಲಾ ಸಮಯದೊಳ್
ಕಂದ
ಮಿತ್ರನಘನಿಚಯದಂತೆ ಧ
ರಿತ್ರಿಯ ತಮಮೆಯ್ದೆ ತೆರಳ್ದು ಪೋದುದು ಮತ್ತಂ
ಮಿತ್ರಾನನದಂದೆ ಶತ
ಪತ್ರಂಗಳಲರ್ದುವರ್ಕನುದಯಿಸುವಾಗಳ್ ೨೫
ಬೇಗದೊಳನುನಯದೆ ಮನೋ
ವೇಗನ ಚಿತ್ತಾನುರಾಗಮಂ ಪ್ರಕಟಿಸುವು
ದ್ಯೋಗಿಯೆನಿಪಂತೆ ಪಿರಿದುಂ
ರಾಗದೊಳುದಯಾದ್ರಿಯೇಱಿದಂ ದಿವಸಕರಂ ೨೬
ವಚನ
ಅಂತು ನೇಸರ್ಮೂಡುವುದುಂ –
ಕಂದ
ಮಿತ್ರಾಭ್ಯುದಯಮನೀಕ್ಷಿಸಿ
ಮಿತ್ರಾಭ್ಯುದಯಮನೆ ಮಾಳ್ಪ ಬಗೆಯಂ ತಳೆದಂ
ಧಾತ್ರಿ ಮಝ ಭಾಪೆನುತ್ತಿರೆ
ಗೋತ್ರ ಶಿರೋಮಣಿಯೆನಿಪ್ಪ ವೃತ್ತವಿಳಾಸಂ ೨೭
ಗದ್ಯ
ಇದು ವಿನಮದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಬೋಧಿವರ್ಧನ
ಸುಧಾಕರ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಟದಂ
ವೃತ್ತ ವಿಲಾಸವಿರಚಿತಮಪ್ಪ ಧರ್ಮಪರೀಕ್ಷೆಯೊಳ್ ಈಶ್ವರಾದಿ
ಸಕಲದೇವಾಸುರಾರ್ಜುನರ ಶಸ್ತ್ರಾಸ್ತ್ರ ಸಾಮರ್ಥ್ಯಪರೀಕ್ಷಾವರ್ಣನಂ
ಚತುರ್ಥಾಶ್ವಾಸಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಪಂಚಮಾಶ್ವಾಸಂ
ಉತ್ಪಲಮಾಲೆ
ಶ್ರೀವಿಭವಮರೇಂದ್ರನಸಹಾಯ ಪರಾಕ್ರಮನತ್ಯುದಾರ ಕ
ಲ್ಪಾವನಿಜಂ ವಿವೇಕನಿಧಿ ಚಾರುಚರಿತ್ರನನಂಗಮೂರ್ತಿ ಸ
ದ್ಭಾವಕಚಕ್ರಿ ಮಿತ್ರಪರಿಪಾಲಕನುನ್ನತ ತತ್ತ್ಜಕೋವಿದಂ
ಜೀವದಯಾಪರಂ ಪರಹಿತಾರ್ಥಯುತಂ ಖಚರಾಧಿನಾಯಕಂ ೧
ಚಂಪಕಮಾಲೆ
ಪರಮಸಖಾನ್ವಿತಂ ಮಱುದಿನಂ ಋಷಿರೂಪದೆ ಪೋಗಿ ಪಾಟಲೀ
ಪುರದ ಸಮೀರಣಾಸೆಯೊಳೆ ರಾಜಿಪ ಗೋಪುರದಬ್ಜಜಾಲಯಾಂ
ತರದೊಳೆ ಪೊಕ್ಕು ಭೇರಿಯನೆ ಬಾರಿಸಿಯುನ್ನತಪೀಠದಲ್ಲಿ ಕು
ಳ್ಳಿರೆ ಖಚರೇಶನಾ ಪುರದ ವಿಪ್ರಜನಂ ಬರೆ ಕೇಳ್ದು ಬೇಗದಿಂ ೨
ವಚನ
ಅಂತು ಬಂದು ಸಿಂಹಾಸನದೊಳ್ ಕುಳ್ಳಿರ್ದರಂ ಕಂಡು ನೀವೀ ಭೇರಿಯಂ ಪೊಯ್ದು ವಾದಂಗೆಲ್ದಲ್ಲದೆ ಸಿಂಹಾಸನದೊಳ್ ಕುಳ್ಳಿರಲ್ಬಾರದೆನೆಯಾ ಮಾತಿಂಗವರಾದೊಡೆ ಮಾಣಲಿಯೆಂದಿಳಿದು ಕೆಳಗೆ ಕುಳ್ಳಿರೆ ಮತ್ತಮಿಂತೆಂದರ್
ಕಂದ
ಆರ ಗುರುವಾರ ದೆಸೆಯಿಂ
ವೈರಾಗ್ಯಂಬೆತ್ತು ತಪಮನಾಂತಿರೆನಿಪ್ಪೀ
ಕಾರಣಮನೆಮಗೆ ತಿಳಿಯುವೊ
ಲೋರಂತಿರೆ ಪೇಳಿಮೆಂದೊಡವರಿಂತೆಂದರ್ ೩
ಎಮಗೆ ಗುರುವಿಲ್ಲ ವೈರಾ
ಗ್ಯಮದಾರಿಂ ಬಂದುದಿಲ್ಲ ನಾವಾಗೀ ವೇ
ಷಮನಾಂತುದಿಲ್ಲ ವಿಧಿಯಿಂ
ಸಮನಿಸಿದುದು ವಿಧಿಯನೆನ್ನರುಂ ಮೀಱುವರೇ ೪
ವಚನ
ಎನಲಾ ವಿಧಿಯ ವೃತ್ತಾಂತಮಂ ಯಥಾಕ್ರಮದಿಂ ಪೇಳಿಮೆನೆ ನಾವು ಪೇಳಲಂಜುವೆವೆನೆ ಅಂಜಲೇಕೆ ಗುಣವರ್ಮನ ವೃತ್ತಾಂತದವರುಳ್ಳೊಡೆ ಪೇಳಲಮ್ಮೆವೆನೆಯಾ ವೃತ್ತಾಂತಮೆಂತದಂ ಪೇಳಿಮೆನೆನ ಮನೋವೇಗಂ ಪೇಳ್ಗುಂ
ಕಂದ
ಕ್ಷಿತನುತ ಚಂಪಾಪುರದಧಿ
ಪತಿ ಗುಣವರ್ಮಂ ಪ್ರಧಾನಿ ಹರಿಯಾತಂ ಪೋ
ಗುತಮೊಂದು ಸರಸಿಯೊಳ್ ಶಿಲೆ
ಯತುಳಂ ನೀರೊಳಗೆ ಬೆಂಡುನೆಗೆದಿರೆ ಕಂಡಂ ೫
ಅರಸಂಗದನಱಿಪಲಿವಂ
ಮರುಳಾಗದೆ ಮಾಣನೆಂದು ಬಂಧಿಸಿ ಕಟ್ಟು
ತ್ತಿರೆ ಬೊಮ್ಮ ರಕ್ಕಸಂ ನಿ
ತ್ತರಿಸಿನ್ನಾಂ ಪೋಪೆನೆಂದು ನುಡಿದೊಡೆ ಬಿಟ್ಟರ್ ೬
ವಚನ
ಅಂತು ಬಿಡಿಸಿಕೊಂಡು ವೈರಮಂ ಮನದೆಗೊಂಡು ಪುರೋದ್ಯಾನದೊಳ್ ಮರ್ಕಟಂಗಳಂ ಮನುಷ್ಯರಂ ಕಾಣಲೊಡನೆ ಗೀತಮಂ ಪಾಡುವ ನಾನಾವಾದ್ಯಮಂ ಬಾರಿಸುವ ನೃತ್ಯಮನಾಡುವಂತೆ ಶಿಕ್ಷಿಸಿರೆಯರಸನಸವಸದಿಂದಲ್ಲಿಗೆ ಪೋಗೆಯಾ ಮರ್ಕಟಂಗಳ್ ತೂರ‍್ಯತ್ರಯಮನೆಸಗೆ ಕಂಡು ಬಂದರಸನದಂ ಮಂತ್ರಿಗೆ ಪೇಳಲರಸಂ ಗ್ರಹ ವೇಷ್ಟಿತನಾದನೆಂದಾತಂಗೆ ಧೂಪವಿಕ್ಕಿ ನಿಗ್ರಹಿಸೆಯಾತನಾ ವೇದನೆಗಾಱದೆ ಪೋಪೆನೆಂದು ಬಿಡಿಸಿಕೊಂಡರಸಂ ಮಂತ್ರಿವೆರಸೋಲಗದೊಳಿರ್ದಲ್ಲಿ ವಾನರ ಸಂಗೀತಮನಾಂ ಸಮ್ಯಕ್ಕಾಗಿ ಕಂಡೆಂ ಪುಸಿಯಲ್ಲ ಬಱಿದೆನ್ನನೇಕೆ ನಿಗ್ರಹಂಗೆಯ್ದಿರ್ ಪೇಳಿಮೆನೆ ಮಂತ್ರಿಯಿಂತೆಂದಂ
ಶ್ಲೋಕ
ಅಶ್ರದ್ಧೇಯಂ ನ ವಕ್ತವ್ಯಂ ಪ್ರತ್ಯಕ್ಷಮಪಿಯದ್ಭವೇತ್ |
ಯಥಾ ವಾನರಸಂಗೀತಂ ತಥೈವ ಪ್ಲವತೇ ಶಿಲಾ || ೭
ವಚನ
ಎಂದು ಮಂತ್ರಿಯರಸಂಗೆವೇಳ್ದನದಱಂ ಪೇಳ್ದುದಂ ಪರೀಕ್ಷಿಸದೆ ಮನೋದ್ವೇಷಮಂ ತಾಳ್ದವರ್ ನಿಮ್ಮ ಸಭೆಯೊಳುಳ್ಳೊಡೆ ಪೇಳಲಮ್ಮೆವೆನೆ ಇಂತಪ್ಪರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿಮೆನೆ ಮತ್ತಂ ಮನೋವೇಗನಿಂತೆಂದಂ
ಕಂದ
ಏಕಾಂತಗ್ರಾಹಿಣನೆಂ
ಬಾ ಕಥೆಯವರುಳ್ಳೊಡುಸಿರಲಮ್ಮೆ ವೆನಲ್ ಕೇ
ಳ್ದಾ ಕಥೆಯನಱಿಪಿಮೆನೆ ಸಭೆ
ಭೂಕಾಂತನವರ್ಗೆ ಪೇಳಲುದ್ಯತನಾದಂ ೮
ನಂದುರಬಾರಿಪುರಂ ರಾ
ಜಂ ದುರ್ದರನಾತನಾತ್ಮಜಂ ಜಾತ್ಯಂಧಂ
ಬಂದವ ತಿರಿದೊಡಮೀವಂ
ತಂದಿಕ್ಕಿದ ತನ್ನ ರತ್ನ ಭೂಷಾವಳಿಯಂ ೯
ಅದಕರಸಂ ಬೇಸತ್ತಿ
ಕ್ಕಿದನಾತಂಗೆಯ್ದೆ ಲೋಹದಾಭರಣಮನೀ
ಯದಿರಾರ್ಗಮೆಮ್ಮ ಕುಲದೇ
ವಿ ದಿಟಂ ಕೂರ್ತಿತ್ತ ದಿವ್ಯಭೂಷಣವೆಂದಂ ೧೦
ವಚನ
ಅಂತು ಕುಮಾರಂಗೆ ನಿಯಮಮಂ ಕೊಟ್ಟು ಮತ್ತಮಿವಂ ಲೋಹದವೆಂದು ಪೇಳ್ದೊಡಂ ಬೇಡಿಕೊಂಡೊಡಂ ಡಾಣೆಯೊಳ್ ಬೀಳೆ ಬಡಿವೆನೆಂದಾಜ್ಞೆಯಂ ಮಾಡಿದ ನಿಂತುಳ್ಳುದನಾಡಿದೊಡಂ ಶಾಸ್ತಿಮಾಡುವೆನೆಂಬವಿವೇಕಿನೃಪನ ಕಥೆಯವರ್ ನಿಮ್ಮ ಸಭೆಯೊಳುಳ್ಳೊಡೆ ಪೇಳಲಮ್ಮೆವೆನೆ ಇಂತಪ್ಪವರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿಮೆನೆ ಮನೋವೇಗಂ ಪೇಳ್ಗುಂ
ಕಂದ
ಕರಮೆ ಸೊಗಯಿಸುವಯೋಧ್ಯಾ
ಪುರದ ವಣಿಕ್ಪತಿ ಸಮುದ್ರದತ್ತಂ ಮತ್ತಾ
ಪರದನ ಸುತರಾವಿರ್ವರ್
ಗುರುಗಳ ಹೊರೆಯಲ್ಲಿಯೋದುತಿರಲೊಂದುದಿನಂ ೧೧
ಆ ಗುರುಗಳ್ ಮಲಸಂಜ್ಞೆಗೆ
ಪೋಗುತ್ತುಂ ತುಂಬಿ ತನ್ನಿ ಗುಂಡಿಗೆಯನೆನಲ್
ಬೇಗದೊಳೆ ತುಂಬಿ ತರುತಿ
ರ್ಪಾಗಳ್ ಮದದಾನೆಯೊಂದು ಭೂಪನ ಗೃಹದೊಳ್ ೧೨
ಪಱಿದುದು ಹೊರಜೆಯ ಮಿಳಿಯಂ
ಮುಱಿದುದು ಮದಸೊಕ್ಕಿ ಕಟ್ಟಿದಾ ಕಂಭಮನಿಂ
ತಱದೊಟ್ಟಿ ಕೊಲುತ ಮನುಜರ
ನಱೆಯಟ್ಟಿತು ನಮ್ಮನಿರ್ವರಂ ಕಂಡಾಗಳ್ ೧೩
ವಚನ
ಅಂತು ಬೆನ್ನಟ್ಟಿದೊಡೆ ಪುರದ ಬಹಿರ್ಭಾಗದೊಳ್ ಕೊಗ್ಗಿಯಗಿಡುವಿನ ಶಾಖೆಯೊಳ್ ಗುಂಡಿಗೆಯನೇಱಿ ಅದಱೊಳಾವಿರ್ಬರುಂ ಪೊಕ್ಕು ಮುಚ್ಚಳಮನಿಕ್ಕಿಕೊಂಡು ಪಿಪ್ಪಲಿದ್ವಾರಮಂ ಮುಚ್ಚಲ್ ಮಱುದಿರೆಯಾ ದ್ವಾರದಿಂ ಗಜಂ ಪೊಕ್ಕು ಎಮ್ಮಂ ಕಂಡು ಬೆನ್ನಟ್ಟಿ ಬರಲಾವಿರ್ವರುಮಾ ಗುಂಡಿಗೆಯೊಳೆಲ್ಲಿಯುಂ ನಿಲ್ಲದಱುದಿಂಗಳೋಡುತ್ತಿರಲ್ ಅದುಂ ಬೆನ್ನಟ್ಟಿ ಬೆಂಬಿಡದಿರೆ ನಿತ್ತರಿಸಲಾಱದೆ ಆ ಪಿಪ್ಪಲಿದ್ವಾರದಿಂ ನಾವಿರ್ವರುಂ ಪೊಱಮಟ್ಟು ಪಿಂತಣ ಬಾಲದೊಳೊಂದು ರೋಮಂ ಸಿಲ್ಕೆಯಾ ಗಂಧಗಜಮಲ್ಲಿಯೆ ನಿಂದುದಾವಿರ್ವರುಮೆಲ್ಲಿಯುಂ ನಿಲ್ಲದೋಡಿಯಡವಿಯಂ ಬಿಟ್ಟು ಬರ್ಪಾಗಳ್ ಮುಳ್ಗಳ್ ತೊಡಂಕಿ ಮಂಡೆಯಾ ರೋಮಮುಂ ಉಟ್ಟು ಪೊದೆದ ಸೀರೆಗಳೆಲ್ಲಂ ಪಱಿದು ಪೋದುವದಱಿಂ ತಾಪಸರೂಪರಾದೆವೆಮ್ಮ ತಪಶ್ಚರಣಕ್ಕೆ ಕಾರಣಮಿದೆಂದು ಪೇಳೆ ವಿಪ್ರರೆಲ್ಲಂ ಇಂತಿಪ್ಪ ಸತ್ಯವಚನಮಂ ನಿಮ್ಮ ದರ್ಶನದವರಾಡಲಾಗದೆಂಬಿರೆನೆ ನಿಮ್ಮನ್ನರ್ ತಾಪಸರಾಡಲಕ್ಕುಮೆ ಪೇಳಿಮೆನೆಯಾ ತಾಪಸರಿಂತೆಂದರ್
ಕಂದ
ಉಳ್ಳಾತಂ ಕಾಳ್ಗೆಡೆದೊಡ
ದೊಳ್ಳಿತ್ತೆಂದೆಂಬರೆಯ್ದೆ ಬಡವಂ ಪಿರಿದೊಂ
ದೊಳ್ಳಿತ್ತಂ ನುಡಿದೊಡದಂ
ಪೊಲ್ಲೆಂಬರ್ ಕಷ್ಟಮಲ್ಲವೇ ದಾರಿದ್ರ್ಯಂ ೧೪
ವಚನ
ಅಂತಾನುಳ್ಳುದಂ ನುಡಿದೊಡದಂ ಪೊಲ್ಲೆಂಬರ್ ಪುಸಿಯೆಂಬಿರೆಮ್ಮ ನುಡಿಯೆಂತು ಪುಸಿ ಪೇಳಿಮೆನೆ ವಿಪ್ರರಿಂತೆಂದರ್ ನೀವಿರ್ವರುಂ ಗುಂಡಿಗೆಯೊಳ್ ಪುಗುವುದುಂ ಮುಚ್ಚುಳ ಮನಿಕ್ಕಲ್ ಮಱೆದಿರಲ್ ಗಜಂ ಪಿಂತನೆ ಪುಗುವುದುಂ ಅನಿತು ಭಾರಮನಾ ಕೊಗ್ಗಿಯ ಶಾಖೆಯಾನ್ತಿರ್ಪುದುಂ ನೀವಾ ಗಜಮಂ ಕಂಡೋಡುವುದುಂ ಮತ್ತಮದು ಬೆನ್ನಟ್ಟವುದುಂ ನೀವಱೊಳಱುದಿಂಗಳ್ವರಂ ತೊಳಲ್ವುದುಂ ಮತ್ತಮದಱೊಳ್ ನಿತ್ತರಿಸಲಾಱದೆ ಪೊಱಮಟ್ಟು ಗಜಂ ಪೊಱಮಡದಂತೆ ಮುಚ್ಚುಳಮನಿಕ್ಕಿ ಪೋಪುದುಂ ಅದುವಾ ಪಿಪ್ಪಲಿದ್ವಾರದೊಳ್ ತನ್ನ ಸರ್ವಾಂಗಮೆಲ್ಲಮ ಪೊಱಮಟ್ಟು ಪಿಂತಣ ಬಾಲದ ರೋಮಮೊಂದು ಸಿಲ್ಕೆ ಆ ಗಂಧಗಜಮಲ್ಲಿಯೆ ನಿಲ್ವುದುಂ ನೀಮಿರ್ವರುಂ ನಿಲ್ಲದಡವಿಯಂ ಪೊಕ್ಕೋಡುವಾಗಳಲ್ಲಿಯ ಮುಳ್ಗಳ್ ತೊಡಂಕಿ ಮಂಡೆಯ ರೋಮಂ ಉಟ್ಟು ಪೊದೆದ ಸೀರೆಗಳೆಲ್ಲಂ ಪೋಗಿ ನೀಮಿರ್ವರೋಡಿ ಬಂದೆವೆಂಬುದಿದು ವಿರುದ್ಧಂ ಪಿರಿದುಂ ಪುಸಿಯೆನೆ ಮನೋವೇಗನಿಂತೆಂದಂ ನಿಮ್ಮ ಪುರಾಣದ ಪುಸಿಯಿದಱಹವಣೆ ಪೇಳಿಮೆನೆ ಯೆಮ್ಮ ಪುರಾಣದೊಳಿನಿತು ಪುಸಿಯುಳ್ಳೊಡೆ ಪೇಳಿಮೆನೆ ಮನೋವೇಗಂ ಪೇಳಲ್ ತಗುಳ್ದಂ
ಮತ್ತೇಭವಿಕ್ರೀಡಿತ
ಜಗಮಂ ನಿರ್ಮಿಸಿ ರಕ್ಷಿಸೆಂದು ಹರಿಗಿತ್ತಾ ಕಂಜಜಂ ಪೋಗೆ ಭಿ
ಕ್ಷೆಗೆ ರುದ್ರಂ ಬರೆ ಕೊಲ್ಗುಮೆಂದುದರದೊಳ್ ಬೈತಿಟ್ಟುಕೊಂಡಿರ್ದು ಮೆ
ಲ್ಲಗೆ ಕುಂಭೋದ್ಭವನಲ್ಲಿಗೈದಿ ಹರನಂ ವಂಚಿಪ್ಪ ಠಾವಂ ದಿಟಂ
ಬಗೆದಾನಂದೊಳೀವುದೊಂದೊಱುದೊಡಿಂತೆಂದಂ ಮುನೀಂದ್ರೋತ್ತಮಂ ೧೫
ಕಂದ
ಪುಗು ನೀಂ ಬೇಗದೊಳಾನಿ
ರ್ಪಗಸೆಯ ಗೊಂದಣದ ಶಾಖೆಯೊಳ್ ನೇಱಿರ್ಪೀ
ಸೊಗಯಿಪ ಕಮಂಡಲದೊಳೆನೆ
ಮಿಗೆ ಪೊಕ್ಕದಱೊಳಗೆ ಕಂಡನಬ್ಧಿಯನೇಳಂ ೧೬
ಆ ಜಳರಾಸಿಗಳೊಳ್ ವಿ
ಭ್ರಾಜಿಸುವಿಂಗಡಲ ನಡುವೆ ದಿನಕರ ಸಂಖ್ಯಾ
ಯೋಜನದಗಲದಿನಿರೆ ವಟ
ಭೂಜವದಂ ಕಂಡು ಬಂದನಲ್ಲಿಗೆ ಕೃಷ್ಣಂ ೧೭
ಬಂದಾ ಭೂರುಹದೆರಡೆಲೆ
ಯೊಂದಿದ ಮಧ್ಯದೊಳೆ ಪೊಕ್ಕುಮದಱಲೊಂದಿರೆ ಗೋ
ವಿಂದಂ ಮತ್ತತ್ತಲ್ ಪರಿ
ತಂದಂ ಭಿಕ್ಷಕ್ಕೆ ಪೋಗಿ ಸರಸಿಜಗರ್ಭಂ ೧೮
ಉತ್ಪಲಮಾಲೆ
ಬಂದು ಸರೋಜಜಂ ಹರಿಯನೀಕ್ಷಿಸಿ ಕಾಣದೆ ಕೂಡೆ ನೋಳ್ಪೆನಂ
ದಂದು ಬರುತ್ತಗಸ್ತ್ಯಮುನಿ ಮುಂದಿರೆ ಕಂಡು ವಿಚಾಲ್ ನಗು
ತ್ತುಂ ದಯೆಯಿಂದಮೆನ್ನಯ ಕಮಂಡಲದೊಳ್ ಮಿಗೆ ಪೊಕ್ಕು ನೋಡು ಪೋ
ಗೆಂದೊಡೆ ಪೋಗಿಯಾಱುತಿಂಗಳದರಱೊಳ್ ನೆಱೆ ಪೊಕ್ಕು ತೊಳಲ್ದು ನೋಡಿದಂ ೧೯
ವಚನ
ಅಂತು ನೋಡುತುಂ ಬಂದು ವಟವಿಟಪಿಯಂ ಕಂಡು ಅದಱೆಲೆದಪ್ಪದೆ ಶೋಧಿಸಿ ನೋಡುತುಂ ಬರ್ಪಾಗಳೆರಡೆಲೆಯ ಮಧ್ಯದೊಳು ನಿದ್ರಾಮುದ್ರಿತನಾಗಿರ್ದ ಹರಿಯಂ ಕಂಡು ಧರೆಯಂ ನುಂಗಿರ್ದನೆಂದು ಬರೆದಱಿದು ಪೊಟ್ಟೆಯೊಳ್ ಪುಗುವುಪಾಯಮಂ ಕಾಣದೆ ಚಿಂತಿಸುತಿರ್ಪಾಗಳಚ್ಯುತನಾಗುಳಿಸೆ ಬ್ರಹ್ಮಂ ವಕ್ತ್ರದಿಂ ಪೊಕ್ಕು ಪೊಟ್ಟೆಯೊಳಿರ್ದ ಸರ್ವೋರ್ವರೆಯಂ ಕಂಡು ಇದನೆಲ್ಲಿಂ ಪೊಱಮಡಿಸುವೆನೆಂದು ದೆಸೆ ದೆಸೆಯ ನೋಡಿ ಕಾಣದೆ ನಾಭೀಕಮಳಮಂ ಕಂಡು ಆ ಕಮಳನಾಳದಿಂ ಸರ್ವೋರ್ವರೆಯಂ ಪೊಱಮಟ್ಟು ವೃಷಣಂ ಸಿಕ್ಕಿಯಾಕಮಳಮಧ್ಯದೊಳೆ ಕುಳ್ಳಿರೆ ಬ್ರಹ್ಮಂ ಕಮಳಾಸನನಾದನೆಂಬಿದು ನಿಮ್ಮ ಪುರಾಣದೊಳುಂಟೋ ಯಿಲ್ಲೋ ಪೇಳಿಮೆನೆಯಾ ವಿಪ್ರರೆಲ್ಲ ಮಿದುಂಟೆನೆಯಾದೊಡಿದು ಪುಸಿಯಲ್ಲ ಪೇಳಿಮೆನೆ ಇದಲ್ಲದೆ ಮತ್ತಮಿಂತಪ್ಪ ಪುಸಿಯೆಮ್ಮ ಪುರಾಣದೊಳುಂಟೆ ಪೇಳಿಮೆಂದು ಕೇಳೆ ಇನ್ನುಂ ಪಲವುಂ ಪುಸಿಯುಂಟೆನೆ ಅದಂ ಪೇಳಿಮೆನೆ ಮನೋವೇಗಂ ಪೇಳ್ಗುಂ
ಕಂದ
ವಿದಿತಂ ಕುರುಜಾಂಗಳಮೆಂ
ಬುದು ನಾಡಾ ನಾಡೊಳಿರ್ಪುದತಿಶಯಶೋಭಾ
ಸ್ಪದಮಾಗಿ ಹಸ್ತಿನಾಪುರ
ವದಱಧಿಪಂ ಸತ್ಯನಿಧಿ ಯುಧಿಷ್ಠಿರನೆಂಬಂ ೨೦
ಆ ನರಪತಿಯೊಂದುದಿನಂ
ನಾನಾ ಯಾಗಮನೆ ಮಾಳ್ಪ ಬಗೆಯಂ ಬಗೆದಂ
ದಾ ನೈಮಿತ್ತಿಕರಂ ಕರೆ
ದೇನಿದಱ ವಿಧಾನಮೆಂದೊಡವರಿಂತೆಂದರ್ ೨೧
ಶ್ಲೋಕ
ಅಶ್ವಮೇಧೇ ಹಯಂ ಹನ್ಯಾತ್ ಪುಂಡರೀಕೇ ದಂತಿನಂ |
ವರಾಹೇ ಸೂಕರಂ ವಧ್ಯಾತ್ ಗೋಸೂಯೆ ಕಪಿಲಾಂ ವಿದುಃ || ೨೨
ಬ್ರಹ್ಮಹತ್ಯಾನಿವೃತ್ತ್ಯರ್ಥಂ ಸಮಿತಸ್ತೇನ ಕಾರಯೇತ್ |
ತನ್ಮಾಂಸೇ ಇಷ್ಟಭೋಜನಂ ನ ಭೋಜ್ಯಂ ಮಂತ್ರವರ್ಜಿತಂ || ೨೩
ವಚನ
ಎಂದನೇಕತೆಱದ ಯಾಗಂಗಳ ಕ್ರಮಮಂ ವೇದೋಕ್ತಕ್ರಮದಿಂ ಸವಿಸ್ತರಂ ಪೇಳ್ದು ಮತ್ತಮಿಂತೆಂದರಾ ಯಾಗಮನಾವನೊರ್ವಂ ಮಾಡಲಾ ಫಲಮಂ ಸಾಮರ್ಥ್ಯದಿಂದನ್ಯರ್ ಕೊಳ್ವುದಱಿ ಪೆಱರ್ ಕೊಳ್ಳದಂತಾಗಿ ಮಾಡಲ್ವೇಳ್ಪುದೆನೆಯದನಾರುಂ ಕೊಳ್ಳದಂತಾಗಿ ಮಾಳ್ಪಡಾವುದುಪಾಯಮೆಂದು ಯುಧಿಷ್ಠಿರಂ ನೈಮಿತ್ತಿಕರಂ ಬೆಸೆಗೊಳೆ ಅವರಿಂತೆಂದರ್ ಪಾತಾಳತಳದೊಳ್ ನಾಥದೇವನೆಂಬ ಯೋಗೀಶ್ವರನಿರ್ಪನಾತನಂ ಧರಣೇಂದ್ರಂ ಬೆರಸೊಡಗೊಂಡು ತಂದು ಯಾಗಮಂಟಪದೊಳ್ ಕುಳ್ಳಿರಿಸಲಾ ಫಲಮನಾರುಂ ಕೊಳಲ್ಪಡೆಯರೆಂದು ಪೇಳೆ ಕೇಳ್ದು
ಸ್ರಗ್ಧರೆ
ಪಾತಾಳಂ ತಾನಭೇದ್ಯಂ ಪುಗುವೊಡರಿದು ಮೇಣ್ಪೊಕ್ಕೊಡಂ ಬಾರನಾರ್ಗಂ
ಖ್ಯಾತಂ ನಾಗಾಖ್ಯಯೋಗೀಶ್ವರನವನೊಲವಿಂ ಬಂದೊಡಮ ಬಾರನಾರ್ಗಂ
ಮಾತೇಂ ನಾಗೇಂದ್ರನಂತಾತನನತಿಬಳನಂತಪ್ಪರಾರೆಂದು ಚಿಂತಾ
ಚೇತಂ ತಾನಾಗೆ ಧರ್ಮಾತ್ಮಜನದನಱಿದಾ ಪಾರ್ಥನಾಂ ತರ್ಪೆನೆಂದಂ ೨೪
ಉತ್ಪಲಮಾಲೆ
ಎಂದು ಧನಂಜಯಂ ಪಿಡಿದು ಗಾಂಡಿವಮಂ ತಿರುವಿಟ್ಟು ನೀವಿ ತೊ
ಟ್ಟೊಂದಿಸುವಿಂ ನೆಲಂ ರಸೆಗೆ ಬಾದಣಮಪ್ಪಿನಮೆಚ್ಚು ಪೊಕ್ಕನ
ಲ್ಲಿಂದಹಿಲೋಕಮಂ ಬಗೆಯದಂತದನೀಕ್ಷಿಸೆ ನಾಗರಾಜನೆ
ಯ್ತೆಂದು ಪಳಂಚಿ ತಳ್ತಿಱದನಾತ್ಮ ಬಲಂ ಬೆರಸಾಜಿರಂಗದೊಳ್ ೨೫
ಚಂಪಕಮಾಲೆ
ಪಿಡಿದಿಡೆ ಶಕ್ತಿಯಿಂದೆಸೆ ಶರಾಳಿಗಳಿಂದಿಡೆ ಸೆಂಡುಕೋಲ್ಗಳಿಂ
ದಿಡೆ ಸಬಳಂಗಳಿಂದಿಡೆ ಸುತೋಮರದಿಂದಿಡೆ ಪಿಂಡಿವಾಳದಿಂ
ದಿಡೆ ಕರಚಕ್ರದಿಂ ಫಣಿಪನಂತೆನಿತಂ ತೆಗೆದೊಂದು ಬಾಣದಿಂ
ಕಡಿಕಡಿ ಪಲ್ಲಟಂಗೆಡೆಯಲೆಚ್ಚಿದನಾಜಿಯೊಳಿಂದ್ರನಂದನಂ ೨೬
ವಚನ
ಅಂತೆಚ್ಚಿನ ನಾಗೇಂದ್ರನಂ ವಿರಥನಂ ಮಾಡಿದೊಡೆ ಮೆಚ್ಚಿ ನಾಗೇಂದ್ರಂ ತನ್ನ ಕುಮಾರಿ ನಾಗದತ್ತೆಯೆಂಬವಳಂ ಪಾರ್ಥಂಗೆ ಕುಡೆ ಶುಭದಿನಮುಹೂರ್ತದೊಳ್ ಮದುವೆಯಾಗಿ ಚತುರ್ಥಿಯಂ ಮಾಡಿ ಮದುವೆಯಂ ಕಳಿಪೆ ನೀವಿಲ್ಲದೆ ನಾನೊರ್ವನೆ ಪೋಗೆನೆಂದು ನಾಥದೇವನುಂ ನಾಗೇಂದ್ರನುಂ ಶತಕೋಟಿಬಲಂಬೆರಸಾ ಛಿದ್ರದಿಂ ದಮೆ ಪಾರ್ಥನೊಡಗೊಂಡು ಬಂದು ಯಾಗಮಂಟಪದೊಳ್ ಕುಳ್ಳಿರಿಸಿದನೆಂಬುದು ನಿಮ್ಮ ಪುರಾಣದೊಳುಂಟೊಯಿಲ್ಲೊ ಪೇಳಿಮೆನೆಯವರಿದುಂಟೆನೆಯಾದೊಡೆಮ್ಮನೀ ಗುಂಡಿಗೆಯೊಳೀ ಛಿದ್ರದಿಂದೆಂತು ಪೊಕ್ಕು ಪೊಱಮಟ್ಟರೆಂದು ವೃಥಾ ಮರುಳಾಡುವಿರೇಕೆನೆಯವರಿಂತೆಂದರಾ ದ್ವಾರದಿಂ ಪುಗಲಕ್ಕುಮಾ ಗುಂಡಿಗೆಯೊಳ್ ನೀವಿರ್ವ ರುಮಾಗಜಮುಮೆಂತು ಪಿಡಿದುದೆಂತು ಪೇಳಿಮೆನೆ ಮನೋವೇಗನಿಂತೆಂದಂ
ಕಂದ
ಕಿಱುಕುಣಿಕೆಯ ಬೆಟ್ಟುದ್ದದ
ಕಿಱಿಯನಗಸ್ತ್ಯಂ ಪಯೋಧಿಯಂ ಕುಡಿಯಲೊಡಂ
ನೆಱೆದುದವನುದರವೆಂದೆನೆ
ನೆಱೆಯದೆ ಗುಂಡಿಗೆ ಮದದ್ವಿಭಕ್ಕಂ ನಮಗಂ ೨೭
ವಚನ
ಅದಲ್ಲದೆಯುಂ
ಕಂದ
ಆ ಮುನಿಯ ಕಮಂಡಲದೊಳ್
ಭೂಮಿ ನಗವ್ರಾತವಖಿಳನದಿವಾರಾಶಿ
ಸ್ತೋಮವಿರಲಕ್ಕು ಗಡ ನಾ
ವೀ ಮದಗಜವೆರಸು ಗುಂಡಿಗೆಯೊಳಿರಲರಿದೇ ೨೮
ವಚನ
ಎಂದನೇಕತೆಱದುಪಮೆಯಂ ಕೊಟ್ಟು ನುಡಿದಿಂತೆಂದಂ ನಿಮ್ಮ ಪುರಾಣಮೇನೇನ ಸತ್ಯಮನಾಡಿದೊಡಂ ಸತ್ಯಮೆಂಬಿರಿ ನಾಂ ಸತ್ಯಮನಾಡಿದೊಡಮಸತ್ಯಮೆಂಬಿರಾತ್ಮ ದೋಷಂ ನ ಪಶ್ಯತಿ ಎಂಬ ನೀತಿ ನಿಮ್ಮಲ್ಲಿ ಯಥಾರ್ಥಮಾಯ್ತೆಂದು ನುಡಿದು ನಿಲ್ಲದೆ ಮತ್ತಮಿಂತೆಂದಂ
ಕಂದ
ತನಗುಳ್ಳವಗುಣಮಂ ಗುಣ
ಮೆನುತಿರ್ಪನ್ಯರ ಗುಣಂಗಳಂ ದುರ್ಗುಣಮೆಂ
ದೆನುತಿರ್ಪ ಪಾಪರತ ಚಿ
ತ್ತನನಾವಂ ತಿಳಿಪಲಾರ್ಪನಾತನೆ ದೇವಂ ೨೯
ಎನೆ ಕೇಳ್ದು ವಿಪ್ರರೆಲ್ಲಂ
ಮನದೊಳ್ ನೆಱೆ ಮೆಚ್ಚಿ ಜೈತವಾದಿಗಳೀ ಮೇ
ದಿನಿಯೊಳ್ ನೀವೆಂದಿತ್ತರ್
ಘನಗುಣನಿಧಿಗಳ್ಗೆ ವಿಜಯಪತ್ರಮನೊಲವಿಂ ೩೦
ವಚನ
ಅಂತೀಯೆ ಜಯಪತ್ರಮಂ ಕೊಂಡು ತಮ್ಮಿರ್ವರುಂ ವಿಮಾನಮಂ ಬೈತಿರ್ದುದ್ಯಾನವನಕ್ಕೆ ಬಂದು ಕುಮತಾಗಮಂಗಳೊಳಗುಳ್ಳ ಪ್ರಪಂಚಮನೆಲ್ಲವಂ ಸ್ವದರ್ಶನದ ನಿಷ್ಟ್ರಪಂಚಮುಮಂ ಕೆಳೆಯಂಗೆ ತಿಳಿವಂತು ಪೇಳ್ದು ಮಿಥ್ಯಾತ್ವಮಂ ಬಿಡಿಸಿ ಹೃಷ್ಟನಂ ಮಾಡಿ ಜಗದ್ವ್ಯಾವೃತಿಯೆಲ್ಲಮಂ ಸ್ವಸಮಯಪುರಾಣಕ್ರಮದಿಂ ವ್ಯಕ್ತಮಪ್ಪಂತು ತಿಳಿಯೆಪೇಳ್ದು ಸುಖದಿನಿರುತ್ತಿರೆಯಾ ಸಮಯದೊಳ್
ಕಂದ
ಜಿನಸಮಯದೊಡನೆ ವಾದಿಸು
ವನ ತೇಜೋವಹ್ನಿಯಂ ನಭಕ್ಕಿಡೆ ಮಗುಳ್ದೀ
ವನನಿಧಿಯೊಳ್ ಬಿರ್ದಿರ್ದ
ತ್ತೆನಿಪಂತಿರೆ ಬಿರ್ದನರ್ಕನಪರಾಂಬುಧಿಯೊಳ್ ೩೧
ವಚನ
ಅಂತು ನೇಸರ್ಪಡುವುದುಂ ನಿದ್ರಾಮುದ್ರಿತರಾಗಿ ಕಿಱಿದಾನುಂಬೇಗಮಿರುತ್ತಿರೆ ಕುಕಿಲ್ವ ಪಿಕನಿಕರದಿಂಕೇಗುವಸೋಗೆವಿಂಡಿನಿಂದುಲಿವಳಿಕುಳಂಗಳಿಂದೋದುವ ಶುಕಶಾರಿಕಾ ಸಮೂಹದಿಂ ಸುಳಿವ ತಣ್ಣೆಲರಿಂ ಬಾರಿಸುವ ಸಂಧ್ಯಾನಕಧ್ವಾನದಿಂ ನಿದ್ರೆತಿಳಿದೆಚ್ಚೆತ್ತು ಜಳಕ ದೇವತಾರ್ಚನೆಯಂ ನಿರ್ವರ್ತಿಸಿ ನಿತ್ಯದಾನಮಂ ಕೊಟ್ಟು ಕುಳ್ಳಿರ್ಪ ಸಮಯದೊಳ್
ಕಂದ
ಜಿನಧರ್ಮದೊಡನೆ ವಾದಿಸು
ವನ ವಂಶವ್ರಜಮನುರಿಪಲುದಯಿಪ ಖಚರೇಂ
ದ್ರನ ತೇಜೋವಹ್ನಿಯಿದೆಂ
ದೆನೆಯುದಯಾಚಲಮನೇಱಿದಂ ದಿವಸಕರಂ ೩೨
ವಚನ
ಅಂತು ನೇಸರ್ಮೂಡುವುದುಂ
ಕಂದ
ಪರಹಿತಮೆ ಬೆಸನೆಯರ್ಹ
ಚ್ಚರಣದ್ವಯಭಕ್ತಿಚಿತ್ತವೃತ್ತಿದಯಂ ಸ
ಚ್ಚರಿತಂ ತನಗೆನೆ ಸಖಸುಖ
ಕರನೆಸೆದಂ ಧಾತ್ರಿಯಲ್ಲಿ ವೃತ್ತವಿಳಾಸಂ ೩೩
ಗದ್ಯ
ಇದು ವಿನಮದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಬೋಧಿವರ್ಧನ
ಸುಧಾಕರ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಟದಂ
ವೃತ್ತ ವಿಲಾಸವಿರಚಿತಮಪ್ಪ ಧರ್ಮಪರೀಕ್ಷೆಯೊಳ್ ಬ್ರಹ್ಮನ ಜಗತ್ಕರ್ತೃತ್ವ
ವಿಷ್ಣುವಿನ ಪಲಕತ್ವವಗಸ್ತ್ಯನ ಸಾಮರ್ಥ್ಯನಿರೂಪಣಂ
ಪಂಚಮಾಶ್ವಾಸಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಷಷ್ಠಮಾಶ್ವಾಸಂ
ಕಂದ
ಶ್ರೀಗೆ ನಿವಾಸಂ ಸತ್ಯ
ಕ್ಕಾಗರಮೌದಾರ್ಯದಿರ್ಕೆಯಾರ್ಪಿನ ನೆಲೆಯು
ದ್ಯೋಗದ ಕಣಿ ಸಾಹಿತ್ಯದ
ಸಾಗರವಭಿಮಾನಮೇರು ಖಚರಾಧೀಶಂ ೧
ಭೂಜನವಂದ್ಯಂ ಘನತರ
ತೇಜಂ ತನ್ನಯ ಸಖಾನ್ವಿತಂ ನಡೆತಂದಂ
ರಾಜೀವಸಖೋದಯದೊಳ್
ಭ್ರಾಜಿತಋಷಿರೂಪನಾಂತು ಭರವಸದಿಂದಂ ೨
ಉತ್ಪಲಮಾಲೆ
ಭಾಸುರ ಪಾಟಳಿಪುರದ ಪಶ್ವಿಮಗೋಪುರದಬ್ಜಸಂಭವಾ
ವಾಸಮನೆಯ್ದಿ ಪೊಕ್ಕತುಳ ದುಂದುಭಿಯಂ ಭರದಿಂದೆ ಪೊಯ್ದು ಸಿಂ
ಹಾಸನದಲ್ಲಿ ಕುಳ್ಳಿತಿರೆ ಭೇರಿಯ ನಾದಕೆ ತತ್ಪುರಾಧಿಪರ್
ಭೂಸುರರೆಯ್ದೆ ಬಂದರಖಿಳಾಗಮತತ್ವಕಳಾವಿಶಾರದರ್ ೩
ಕಂದ
ಬಂದವರಂ ಕಂಡಾ ದ್ವಿಜ
ರೆಂದರ್ ನೀವಾರಮಕ್ಕಳೀ ಹರೆಯದೊಳೇ
ನೆಂದು ವಿರಕ್ತಿಯನಾಂತಿರಿ
ಯೆಂದೊಡೆ ಮೆಲ್ಲನೆ ನಗುತ್ತುಮವರಿಂತೆಂದರ್ ೪
ವಚನ
ನಾವೀ ವತ್ಸದೇಶದ ಕೌಶಾಂಬೀಪುರಮನಾಳ್ವಂ ಚಂದ್ರಶೇಖರನೆಂಬರಸನಾತನರಸಿ ಮೃಗಯಾವತಿಯೆಂಬಳವರಿರ್ವರ್ಗಂ ನಾಂ ಮೊದಲಾಗಿಯಂಧಕಂ ವೃಷಭಕಂ ವಿಮಲನೆಂಬರ್ ನಾಲ್ವರ್ ಮಕ್ಕಳಾದರಾ ನೃಪಾಲನೊಂದುದಿನ ವೊಡ್ಡೋಲಗಂ ಗೊಟ್ಟು ಕುಳ್ಳಿರೆ ಮೇಗೆ ಗಗನಮಂಡಲದೊಳ್ ಪಲವುಂ ಬಣ್ಣದಿಂ ನಾನಾರೂಪಾಗಿ ಮುಗಿಲ್ಗಳೆಲ್ಲ ನಿಮಿಷಕ್ಕೆ ನಿಶ್ಯೇಷಮಾಗಿ ಕರಗಿಪೋಗೆ ಪುದ್ಗಲಸ್ವಭಾವಂಗಳೆಲ್ಲ ವೀಯಂದಮೆಂದು ಸಂಸಾರನಿರ್ವೇಗಪರಾಯಣನಾಗಿಯೆಲ್ಲರಿಂ ಕಿಱಿಯಮಗಂ ವಿಮಳನೆಂಬವಂಗೆ ಪಟ್ಟಮಂ ಕಟ್ಟಿ ದೀಕ್ಷಾಗ್ರಹಣಕ್ಕೆ ಪೋಗೆಯಿತ್ತಲಾಮುಂಜ್ಯೇಷ್ಠನಿರೆ ಕನಿಷ್ಟಂಗೆ ಪಟ್ಟಮಂ ಕಟ್ಟಿದನೆಂದು ಮುನಿದು ವಿರಕ್ತಿಯನಾಂತು ಯಮಧರರೆಂಬ ಋಷಿಯರ ಸಮೀಪದೊಳ್ ದೀಕ್ಷೆಯಕೊಂಡು ಸಕಳಶಾಸ್ತ್ರ ವ್ಯಾಕರಣಛಂದೋಳಂಕಾರಕಾವ್ಯನಾಟಕಂಗಳೊಳತಿಪ್ರವೀಣನಾಗಿ ಗುರುಗಳಂ ಬೀಳ್ಕೊಂಡು ನಡೆದು ಅಂಗ ವಂಗ ಕಳಿಂಗ ಕಾಶ್ಮೀರ ಮಗಧ ಮಾಳವ ರಾಳ ನೇಪಾಳ ಲಾಳ ಚೋಳ ಗವುಳ ಗುರ್ಜರ ಪಾಂಚಾಳ ತುರಷ್ಕ ಖರ್ಪರ ಹಮ್ಮೀರ ಕಿಮ್ಮೀರ ಲಾಟ ಕರ್ನಾಟ ಮುಖ್ಯನಾನಾದೇಶಂಗಳೊಳ್ ವಿಹರಿಸುತ್ತಂ ಪಲಂಬರುದ್ದಂಡರಾದ ವಾದಿಗಳ ಮನವರ್ಗಮಮಱಿವುತುಂ ಬರುತ್ತಿರೆ ಪ್ರಖ್ಯಾತಿವೆತ್ತೀ ಪುರಮಂ ಪಲಂಬರ್ ಪೊಗಳೆ ಕೇಳ್ದು ನೋಡಲೆಂದು ಬಂದೆವೆನೆಯಾ ವಿಪ್ರರಿಂತೆಂದರ್
ಕಂದ
ಆದೊಡೆ ಪುರಮಂ ನೋಳ್ಪಾ
ಹ್ಲಾದತೆಯಿಂ ಬಂದೊಡೇಕೆ ನೋಡದೆ ಭೇರೀ
ನಾದಮನೆಸಗಿದಿರೆಂದೆನೆ
ವಾದಂ ಮಾಳ್ಪಳ್ತಿಯಿಂದವೆಸಗಿದೆವೆಂದರ್ ೫
ಎಂದೊಡೆ ಕೇಳ್ದವರಿರ್ವರ್
ಮಂದರಗಿರಿಧೈರ್ಯರತುಳಕಾರಣಪುರುಷರ್
ಸಂದೆಯವಿಲ್ಲಿಂದಾ ದ್ವಿಜ
ವೃಂದಂ ತಮ್ಮಯ ಮನಸಿನೊಳ್ ನೆಱೆ ಬಗೆದರ್ ೬
ವಚನ
ಅಂತು ಬಗೆದು ಪಿರಿದುಪೊಳ್ತವರೊಡನೆ ಗೋಷ್ಠಿಯಂ ಮಾಡಿ ಇವರ್ ಮಹಾ ವಿದ್ವಾಂಸರ್ ಕಾರಣಪುರುಷರೆಂದಱಿದು ನೀವೆಮ್ಮೊಡನೆ ವಾದಂಮಾಳ್ಪ ಬಗೆಯುಳ್ಳೊಡೆ ನಿಮ್ಮ ಜಿನೇಶ್ವರನಂ ಸರ್ವಜ್ಞನೆಂಬಿರಪ್ಪೊಡೆ ಸರ್ವಜ್ಞಸಿದ್ಧಿಯಂ ಮಾಡಿಮೆನೆ ಮನೋವೇಗನಿಂತೆಂದಂ ನಿಯತದಿನ ವೇಳಾಮುಹೂರ್ತದಿಗ್ಭಾಗಾ ವಛಿನ್ನಬ್ರಹೋಪರಾಗಾ ದ್ಯತೀಂದ್ರಿಯಾರ್ಥಪ್ರಕಾಶಗಮಪ್ರಣಯನಂ ಸರ್ವಜ್ಞ ನಲ್ಲದಾವನಿಂದಾಗನಿಂದಾಗದಪ್ಪುದರಿಂ ಸರ್ವಜ್ಞನುಂಟದಂ ಜಗಕ್ಕಱಿಯೆ ಜಿನೇಶ್ವರಂ ಪೇಳ್ದನಪ್ಪುದಱಿಂ ಜಿನೇಶ್ವರನೆ ಸರ್ವಜ್ಞನೆಂದು ಮತ್ತಮಿಂತೆಂದಂ
ಸೂತ್ರಂ
ಯತ್ಸರ್ವಾಣಿ ಚರಾಚರಾಣಿ ವಿವಿಧ ದ್ರವ್ಯಾಣಿ ತೇಷಾಂ ಗುಣಾನ್
ಪರ್ಯಾಯಾನಪಿ ಭಾವಿಭೂತಭವತಸ್ಸರ್ವಾನ್ ಸದಾ ಸರ್ವಥಾ
ಜಾನೀತೇ ಯುಗಪತ್ ಪ್ರತಿಕ್ಷಣಮತಸ್ಸರ್ವಜ್ಞ ಇತ್ಯುಚ್ಯತೇ
ಸರ್ವಜ್ಞಾಯ ಜಿನೇಶ್ವರರಾಯ ಮಹತೇ ವೀರಾಯ ತಸ್ಮೈ ನಮಃ ೭
ವಚನ
ಎನೆ ವಿಪ್ರರಿಂತೆಂದರ್
ಮತ್ತೇಭವಿಕ್ರೀಡಿತ
ಅರುಹಂ ತಪ್ಪಿಸೆ ಮಿಕ್ಕದೇವರೆನಿಪರ್ ಸರ್ವಜ್ಞರಲ್ಲೆಂದು ಪೇ
ಳ್ದಿರಿ ಕೇಳಾದೊಡೆ ಕಂಜಜಂ ಹರಿಹರರ್ ಸರ್ವಜ್ಞರೆಂದಂದು ವಿ
ಪ್ರರೆನಲ್ ಖೇಚರನೆಂದನಂತವರ್ಗೆ ಸರ್ವಜ್ಞತ್ವಮುಂಟೆಂದು ಪೇ
ಳ್ವರ ಮಾತೊಪ್ಪದದೇಕೆ ನಿಮ್ಮಯ ಪುರಾಣಂ ಪೇಳ್ದುದಂ ಕೇಳಿರೇ ೮
ಕಂದ
ಎಂಬ ನುಡಿಗೇಳ್ದು ವಿಪ್ರಜ
ನಂ ಬೇಗದೆ ಪೇಳಿಯಾ ಪುರಾಣಮನೆನೆ ಭೂ
ಪಂ ಬಗೆದುನೋಡಿ ಕಾಪಿಳ
ನೆಂಬರ ಕಥೆಯನ್ನರುಳ್ಳೊಡಂಬುವೆನೆಂದಂ ೯
ವಚನ
ಆ ಕಥೆಯೆಂತೆಂದು ವಿಪ್ರರ್ ಕೇಳೆ ಮನೋವೇಗಂ ಪೇಳ್ಗುಂ
ಉತ್ಪಲಮಾಲೆ
ಮಾಳವದೇಶದೊಳ್ ಮಧುರೆಯೆಂಬುದು ಪಟ್ಟಣವಾ ಪುರಾಧಿಪಂ
ಕಾಳಕರಾಳನೆಂಬರಸನೊಂದುದಿನಂ ಮನದಳ್ತಿಯಿಂದೆ ವೈ
ಹಾಳಿಗೆ ಪೋಗುತಿರ್ದೊಡಿದಿರೊಳ್ ಜಯನೆಂಬನ ಸೂನು ಕಾಪಿಳಂ
ಬಾಳಕನಾಡುತಿರ್ದಱಿಯದಾಗಳೆ ಸೀಂತೊಡೆ ಕೇಳ್ದು ಬೇಗದಿಂ ೧೦
ಕಂದ
ಕೋಪಿಸಿ ಮೂಗಂ ಕೊಯ್ದಂ
ಭೂಪತಿ ಶಿಶುವೆನ್ನದಂತವಂ ಪ್ರಾಯಂಬೆ
ತ್ತಾ ಪದದೊಳ್ ಪಿಂತಂ ಮಱು
ದಾ ಪುರದೊಳ್ ವರ್ತಿಸುತ್ತುಮಿರ್ದೊಂದುದಿನಂ ೧೧
ಪಲಬರ ಗಡಣದಿನಂಗಡಿ
ಯೊಳಗನೆ ಬರುತಿರ್ದು ಪಲವು ಕನ್ನಡಿಗಳಿರಲ್
ಪಲಬರವನೀಕ್ಷಿಸುತ್ತಿರೆ
ಯೊಲವಿಂ ತಾನೊಂದು ಕನ್ನಡಿಯನೀಕ್ಷಿಸಿದಂ ೧೨
ವಚನ
ಅಂತು ನೋಡಿ ಮೂಗಿಲ್ಲದುದಂ ಕಂಡು ಇದು ಮೂಕೊಱೆಯಗನ್ನಡಿಯೆನಗಿದಂ ಧೂರ್ತಿಂದೆ ತೋಱೆದೆಯೆಂದಾ ಕನ್ನಡಿಯಂ ಶಿಲೆಯ ಮೇಲಿಕ್ಕಿ ಶತಚೂರ್ಣಮಂ ಮಾಡಿ ಕಳೆಯಲಾ ಕನ್ನಡಿಯೊಡೆಯಂ ಪಿಡಿದು ವಿವಾದಿಸಿ ಧರ್ಮಾಧಿಕರಣಕ್ಕೊಯ್ಯೆ ಯವರಾತನನೀ ಕನ್ನಡಿಯನೇಕೆ – ಯೊಡೆದೆಯೆಂದೊಡೆಯವನಿಂತೆಂದನಿವನೆನಗೆ ಮೂಗಿಲ್ಲದ ಕನ್ನಡಿಯಂ ಕೊಟ್ಟೊಡಾಂ ಕೋಪಿಸಿಯೊಡೆದೆನೆಂದೊಡವರು ಘೊಳ್ಳೆನೆ ನಗುತ್ತುಮವನವಿವೇಕತೆಯಂ ಮೆಯ್ಯಱಿಯಿಂದ ತಿಳಿಪಿಯಾ ಕನ್ನಡಿಯ ಬೆಲೆಯ ತೆಱಿಸಿದರಿಂತು ತನ್ನ ಕುಂದಂ ತಾನಱಿಯದೆ ಪೆಱರೊಳ್ ವಾದಿಸುವ ಕಾಪಿಳನ ಕಥೆಯನ್ನರ್ ನಿಮ್ಮ ಸಭೆಯೊಳುಳ್ಳೊಡೆ ಪೇಳಲಂಜುವೆವೆನೆಯಿಂತಪ್ಪರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿಮೆನೆ ಮನೋವೇಗಂ ಮತ್ತಮಿಂತೆಂದಂ ಪಾಪಿಕೊಂಬರಸನ ಕಥೆಯನ್ನರುಳ್ಳೊಡೆ ಪೇಳಲಂಜುವೆನೆನೆಯಾ ಕಥೆಯೆಂತೆಂದು ವಿಪ್ರರ್ ಕೇಳಿ ಮನೋವೇಗಂ ಪೇಳ್ಗುಂ
ಮತ್ತೇಭವಿಕ್ರೀಡಿತ
ಕ್ಷಿತಿಯೊಳ್ ಕೌಶಿಕಮೆಂಬ ಪಟ್ಟಣದಧೀಶಂ ಪಾಪಿಯೆಂದೆಂಬ ಭೂ
ಪತಿಯಂತಾತನ ಮಂತ್ರಿ ದುಷ್ಟಮತಿ ಭೂತದ್ರೋಹನೆಂದೆಂಬನ
ಲ್ಲಿ ತಳಾಱಂ ಬಳಿಕೊರ್ವ ಕಳ್ಳನಿರುಳೊಳ್ ಬಂದೊರ್ವನಾವಾಸದೊಳ್
ಕೃತಕಂ ಕನ್ನಮನಿಕ್ಕೆ ಮೇಲ್ಗೆಡೆದುದಂತಾ ಭಿತ್ತಿಯಾ ಕಳ್ಳನಾ ೧೩
ವಚನ
ಅಂತು ಗೋಡೆಬಿರ್ದು ಕಳ್ಳಂ ಸಾಯೆಯದನರಸಂ ಕೇಳ್ದು ಆ ಶೆಟ್ಟಿಯಂ ಕರೆದು ನಿನ್ನ ಮನೆಯ ಗೋಡೆ ಕಳ್ಳನಂ ಕೊಂದುದಕ್ಕೆ ನಿನ್ನಂ ಶಾಸ್ತಿಯಂ ಮಾಡುವೆನೆನೆಯಾ ಶೆಟ್ಟಿ ಭಯಂಗೊಂಡು ನಾಂ ಕಾರೆಕೂಲಿಯಂ ಕೊಟ್ಟಿಕ್ಕಿದೆನೆನೆಯಾ ಕಾರೆಗೂಲಿಯವನಂ ಕರೆಸಿ ಕಳ್ಳಂ ಸಾವಂತು ಗೋಡೆಯನಿಕ್ಕಿದೆ ನಿನ್ನಂ ಶಾಸ್ತಿಯಂ ಮಾಡುವೆನೆನೆಯವನಿಂತೆಂದಂ ಸೂಳೆಯೊರ್ವಳಿಲ್ಲಿಯೇ ಪಲವುಂ ಸೂಳೆಡೆಯಾಡಲವಳಂ ಕಂಡು ಪಿರಿದುಂ ಸೋಲ್ತು
ಕಂದ
ತನು ಕೆಲಸಕ್ಕೆಳಸಿದೊಡಂ
ಮನವವಳಂ ನೆನೆಯುತಿರ್ದುದದು ಕಾರಣದಿಂ
ದೆನಸುಂ ಮಾಡಿದ ಕೆಲಸಂ
ಮನದಂತಿರೆ ಜಳಿಕನಾದುದಾಕೆಯ ದೆಸೆಯಿಂ ೧೪
ವಚನ
ಎಂದು ಬಿನ್ನವಿಸಲಾ ಸೂಳೆಯಂ ಕರೆದು ನೀನವನ ಮುಂದೆಯೆಡೆಯಾಡೆಯವಂ ನಿನಗೆ ಸೋಲ್ತು ಮಾಡಿದ ಗೋಡೆಯಿಂ ಕಳ್ಳಂ ಸತ್ತನದಱಿಂದೀಕೆಯಂ ಶಾಸ್ತಿಯಂ ಮಾಡುವೆನೆನೆಯವಳಕ್ಕಸಾಲೆಗೆ ಭಂಗಾರಮಂ ಮಾಡವೇಳ್ದು ಪೊನ್ನಂ ಕೊಟ್ಟೊಡೆಯವಂ ಭಂಗಾರವಂಮಾಡಿಕುಡದೆ ಯೆಡೆಯಾಡಿಸಿದನೆನೆ ಯಾಯಕ್ಕಸಾಲೆಯಂ ನೀನೀಕೆಯನೆಡೆಯಾಡಿಸಿ ಭಂಗಾರಮಂ ಕುಡದ ಕಾರಣಂ ಗೋಡೆ ಶಿಥಿಲಮಾಗೆ ಕಳ್ಳಂ ಸತ್ತನದು ನಿನ್ನ ತಪ್ಪದರ್ಕೆ ನಿನ್ನಂ ಶಾಸ್ತಿಮಾಳ್ಪೆನೆನೆಯವನಾ ಭಂಗಾರಮಂ ಕೊಳಲ್ ಸಂತೆಗೆ ಪೊನ್ನಂ ಕಟ್ಟಿಕೊಂಡು ಪೋಗೆ ಕಳ್ಳಂ ಚೀಲಮಂ ಕತ್ತರಿಸಿ ಕೊಂಡು ಪೋದನದಱಿಂ ತಡೆದೆನೆನೆಯರಸಂ ತಳಾಱನಂ ಬರಿಸಿ ಆ ಕಳ್ಳನಂ ಬೇಗದಿಂ ಪಿಡಿದುತಾಯೆನೆ ತಳಾಱಂ ಪರಿದಾ ಕಳ್ಳನಂ ಕಾಣದೆ ಸಂತೆಯ ಮಂದಿಯೆಲ್ಲಮಂ ಪಿಡಿದು ತಂದೀಯೆ ಸಚಿವನರಸಂಗಿಂತೆಂದನಿವರೆಲ್ಲರಂ ಶಾಸ್ತಿಯಂ ಮಾಡೆ ಕಳ್ಳನಿವರೊಳಾವನವನಿವರೊಳಗೆ ಸಾವನೆನೆಯರಸನಂತೆಗೆಯ್ಯೆಂದನಾಪಾಪಿಯರಸನ ಕಥೆಯವರುಳ್ಳೊಡೆ ಪೇಳಲಂಜುವೆವೆನೆಯೀತಪ್ಪವರೆಮ್ಮ ಸಭೆಯೊಳಿಲ್ಲ ಪೇಳಿಮೆನೆ ಮನೋವೇಗಂ ಪೇಳ್ಗುಂ
ಉತ್ಪಲಮಾಲೆ
ಒಂದು ದಿನಂ ಮನೋಜರಿಪು ದಾರುಕಮೆಂಬ ವನಕ್ಕೆ ಪೋಗಿ ಪೊ
ಕ್ಕಿಂದು ನಿಭಾಸ್ಯೆ ತಾಪಸವಧೂಟಿಯನೀಕ್ಷಿಸಿ ಮೋಹಿಪೊಂದು ರೂ
ಪಂ ದಿಟವಾಂತು ತಾನೊಲಿಸಿಯಾಕೆಯೊಳೊಂದಿರೆ ನಿಚ್ಚನಿಚ್ಚಕಂ
ಪಿಂದಣ ಚಿತ್ತವಲ್ಲಿವಳಚಿತ್ತಮನೀಕ್ಷಿಪೆನೆಂದು ತಾಪಸಂ ೧೫
ಕಂದ
ಸ್ನಾನಕ್ಕೆ ಪೋಗಿ ಬಂದಪೆ
ನಾನೆಂದಾ ಸತಿಗೆ ಪೇಳ್ದು ಪೋಗುತೆ ಮಗುಳ್ದಾ
ಮಾನಿನಿಯಂ ವಂಚಿಸಿ ಬಂ
ದಾ ನಿಳಯಮನೆಯ್ದಿ ಪೊಕ್ಕಡಂಗಿರ್ದಾಗಳ್ ೧೬
ಬಂದು ಹರನಾ ವಧೂಟಿಯೊ
ಳೊಂದಿರೆ ಮುನಿ ಕಂಡು ಮುನಿದುಮೀತನ ಲಿಂಗಂ
ಸಂದಿಂಗೆ ಪಱಿದು ಬೀಳಲಿ
ಯೆಂದಿತ್ತಂ ಕೋಪದಿಂದೆ ಶಾಪಮನಾಗಳ್ ೧೭
ವಚನ
ಅಂತು ಕೋಪದಿಂ ಶಾಪಮಂ ಕುಡೆ ಲಿಂಗಂ ಪಱಿದು ಬೀಳಲೀಶ್ವರಂ ಕಂಡು ರೋಷದಿಂ ಪಱಿದುಬಿರ್ದಲಿಂಗಮೀ ತಾಪಸನ ಪಣೆಯಂ ಪತ್ತಲಿಯೆಂದು ನಿಯಮಮಂ ಕುಡೆಯದು ಪತ್ತುವುದುಮವನೀತನೀಶ್ವರನೆಂದಱಿದು ಪಾದಾಂಬುಜದೊಳ್ ಕೆಡದಿದೊಮ್ಮಿಂಗೆ ಕ್ಷಮಿಸುವುದೆಂದು ಲಜ್ಜೆಗೆಟ್ಟು ಬಾಯಂ ಬಿಟ್ಟು ಪೇಳೆಯಾ ಪಣೆಯ ಲಿಂಗಮಂ ಕಳೆದು ಕರುಣಿಸುವುದೆನೆಯೀ ಲಿಂಗಮಂ ಪೊತ್ತು ಕೈಲಾಸಕ್ಕೆ ಬನ್ನಿ ಕಳೆವೆನೆನೆ ಯಂತೆಗೆಯ್ವೆನೆಂದು ಪೊತ್ತು ನಡೆವಾಪೊತ್ತು ಕನಡೆವನಿತ್ತನಿತ್ತೆ ಬೆಳೆಯೆವೆಳೆಯೆ ಪಲಂಬರ್ ತಾಪಸರ್ ಪೊತ್ತು ಪೋಗೆ ಪಾರ್ವತಿ ಕಂಟ್ಟಹಾಸ್ಮಿತೆಯಾಗಲದರ್ಕೀಶ್ವರಂ ಸಂತುಷ್ಟಚಿತ್ತನಾಗಿಯಾ ತಾಪಸರಿದಂ ಪರಿಹರಿಸಿ ಕಳೆವುದೆನೆ ಯಾದೊಡದಂ ಯೋನಿಯೊಳ್ ಇರಿಸಿಯೆಹಂಗೆ ಪೂಜಾರ್ಹನಪ್ಪುದಹಂಗೆ ಮಾಡುವುದೆನೆಯಾಗಲಿಯೆಂದಾಕ್ರಮದೊಳೆ ಮಾಡಲಾ ಪಂಪರೆಯಿಂ ಲಿಂಗಪೂಜೆಯಾಯ್ತುಂದಿಂಬಳಿಯಂ ಅದಲ್ಲದಲ್ಲಿಂ ಮುನ್ನಂ
ಉತ್ಪಲಮಾಲೆ
ಆದಿಯೊಳೊಂದಿನಿತ್ತು ಸಚರಾಚರಮಿಲ್ಲದನಂತಕಾಲಮುಂ
ಪೋದೆ ಬಳಿಕ್ಕನಾಶ್ರಯದೊಳದ್ಭುತಗಾತ್ರತೆವೆತ್ತ ತತ್ತಿಯೊಂ
ದಾದುದನುಕ್ರಮಂ ಬೆಳೆದು ಪೆರ್ಚಿದವೋಲೆರಡಾಗೆಯಲ್ಲಿ ಮೇ
ಲಾದುದಮೊಂದು ಭಾಗಮೆನಸುಂ ಕೆಳಗಾದುದೊಂದು ಭಾಗಮುಂ ೧೮
ಕಂದ
ಅದಱೊಳ್ ಮೇಗಣ ಭಾಗದೊ
ಳುದಿಸಿದುವಾ ಸ್ವರ್ಗ ಲೋಕವೆಂಬವನೇಕಂ
ಪದಪಿಂದಂ ಕೆಳಗಣ ಭಾ
ಗದೊಳೊಗೆದವು ಧಾತ್ರಿಗಿರಿಚಯಂ ವಾರಿಧಿಗಳ್ ೧೯
ಅಂತದಱ ನಡುವೆ ತನ್ನಿಂ
ದಂ ತಾನೇ ಪುಟ್ಟಿದಂ ಸದಾಶಿವನೆಣ್ದಿ
ಕ್ಕಂ ತಿರುಗಿ ನೋಡಿಯಖಿಳದಿ
ಗಂತಂಬರವಾರುಮಿಲ್ಲದಿರೆ ಕಂಡಾಗಳ್ ೨೦
ಉತ್ಪಲಮಾಲೆ
ಶಂಕಿಸಿ ಶಂಕರಂ ಬಲದ ತೋಳನಭೀಕ್ಷಿಸಲಲ್ಲಿ ಪುಟ್ಟಿದಂ
ಪಂಕಜಗರ್ಭನಂದೆಡದ ಬಾಹುವನೀಕ್ಷಿಸಲಲ್ಲಿಯಂದದಿಂ
ದಂ ಕಮಳಾಂಬಕಂ ಜನಿಸಿ ಕಾಂತೆಯರಿಲ್ಲದೆ ತಾಮನೇಕಕಾ
ಲಂ ಕಳಿವನ್ನಮಿರ್ದು ಸಲೆ ಸೈರಿಸಲಾಱದೆ ತಮ್ಮ ಮೂವರುಂ ೨೧
ಚಂಪಕಮಾಲೆ
ಸ್ಮರಪರಿತಾಪದಿಂ ಬೆದಱೆ ಬೆಚ್ಚನೆ ಸುಯ್ದು ಬಳಲ್ದಳಲ್ದುನಿ
ತ್ತರಿಸದೆ ಧಾತ್ರಿಯೊಳ್ ಬಳಹದಿಂ ಬರೆದಂ ಸತಿರೂಪನೊಪ್ಪುವಂ
ತಿರೆ ಹರಿ ಜೀವಮಂ ಪಡೆದನಬ್ಜಜನಾ ಸತಿ ನಗ್ನರೂಪಿನಿಂ
ದಿರೆ ನಡೆನೋಡಿ ತಂದುಡಿಸಿದಂ ವರವಸ್ತ್ರಮನುಗ್ರಲೋಚನಂ ೨೨
ಕಂದ
ಆ ಸುದತಿಗೆ ಕೂರ್ತು ಸರೋ
ಜಾಸನನಂಭೋಜನೇತ್ರನದ್ರಿತನೂಜಾ
ಧೀಶರಿವಳೆಮಗೆ ತಮಗೆಂ
ದೋಸರಿಸದೆ ತಳ್ತು ಮುಷ್ಟಿಯುದ್ಧಂಗೆಯ್ದರ್ ೨೩
ವಚನ
ಅಂತು ಮುಷ್ಟಾಮುಷ್ಟಿ ಕೇಶಾಕೇಶಿ ನಖಾನಖಿ ದಂತಾದಂತಿಯೆಂಬ ಪಲವುತೆಱದ ಯುದ್ಧಸನ್ನದ್ಧರಾಗಿರೆ ಸಕಳಸುರಸಮಿತಿ ಬಂದಡ್ಡಂಬೊಕ್ಕವರಂ ಬಾರಿಸಿಯಿಂತಪ್ಪನುಚಿತಮಂ ನೆಗಳಲಾಗ ಯಥೋಚಿತವೆಂತಂತೆ ಮಾಳ್ಪುದೆನೆಯವರೆಮಗೆ ನೀವೆ ಸ್ಮಾರ್ತರಾಗಿದಂ ತಿಳಿಪಿಮೆನೆಯವರ್ ತಮ್ಮೊಳಾಳೋಚಿಸಿ ತಿಳಿದಿಂತೆಂದರ್ ಮುನ್ನಂ ಬರೆದಾತಂ ತಂದೆ ಚೈತನ್ಯಮಂ ಪಡೆದಾತಂ ತಾಯ್ ವಸ್ತ್ರಮಂ ಕೊಟ್ಟಾತಂ ಗಂಡನೆಂದಾ ಕನ್ನೆಯಂ ಶಿವಂಗೆ ಕುಡೆ ಸುಖದಿಂದಿಷ್ಟಭೋಗಕಾಮಸುಖವನನುಭವಿಸಿಯಿರುತ್ತಿರೆ ಸೈರಿಸಲಾಱದೆ ಹರಿಬ್ರಹ್ಮರೀರ್ವರುಂ ಬಂದಾ ಕನ್ನೆಯಂ ಪಿಡಿದು ಝೋಂಪಿಸೆಯಾಕೆ ಲಜ್ಜೆಯಿಂ ಕರಗಿ ನೀರಾಗಿ ಪರಿದು ಗಂಗೆಯೆಂಬ ನದಿಯಾಗಿ ಪೋದಳಾಕೆ ಪೋಗಲೊಡನೆ ತಮ್ಮ ಮೂವರುಮೇಕಾಕಿಗಳಾಗಿ ಮುನ್ನಿನಂತೆ ಸ್ತ್ರೀರೂಪಂ ಹರಿ ಬರೆಯೆ ಕಂಜಜಂ ಜೀವಮಂ ಪಡೆಯೆ ಯೀಶ್ವರಂ ವಸ್ತ್ರಮಂ ಕೊಟ್ಟು ಸುಖದಿಂದಿರುತ್ತಿರೆ ಲೋಕೋಕ್ತಿಯಿಂತೆಂದುದು
ಶ್ಲೋಕ
ಕಾರ್ಯ ವಿಷ್ಣುಃ ಕ್ರಿಯಾ ಬ್ರಹ್ಮ ಕಾರಣಂ ತು ಮಹೇಶ್ವರಃ |
ಏಕೋಮೂರ್ತಿಸ್ತ್ರಯೋಭಾಗಾಃ ಬ್ರಹ್ಮ ವಿಷ್ಣು ಮಹೇಶ್ವರಾಃ || ೨೪
ಕಂದ
ಅಂತಾ ಮೂವರಿನುದಯಿಸಿ
ತಿಂತಿಣಿಸಿ ಚರಾಚರಂ ನಿರಂತರದಿಂ ತಾ
ಮಿಂತುಂ ವರ್ತಿಸುತಿರ್ದುಮ
ನಂತಯುಗಂ ಪೋದ ಬಳಿಕೆ ಮತ್ತೊಂದುದಿನಂ ೨೫
ಚಂಪಕಮಾಲೆ
ಸರಸಿಜಗರ್ಭನಿಂದಧಿಕ ನಾನೆನೆ ವಿಷ್ಣು ಸಮಂತು ವಿಷ್ಣುವಿಂ
ಸರಸಿಜಗರ್ಭನಾನಧಿಕನೆಂದು ವಿವಾದಿಸಿಯೊರ್ವರೊರ್ವರೊಳ್
ಪಿರಿದು ಸಗರ್ವದಿಂದೆ ಸೆಣಸುತ್ತಿರೆ ನೋಡಿ ಸಮರ್ಥರಾರಿದಂ
ಪರಿಕಿಪೆನೆಂದು ತಾಂ ಬೆಸಸಿದಂ ಫಣಿರಾಜಭೂಷಣಂ ೨೬
ಮತ್ತೇಭವಿಕ್ರೀಡಿತ
ಭರದಿಂದೀಕ್ಷಿಸಿ ಬರ್ಪುದೆನ್ನ ಪದಮಂ ಕಂಜಾಕ್ಷ ನೀಂ ಪದ್ಮವಿ
ಷ್ಟರ ನೀನೀಕ್ಷಿಸಿ ಬರ್ಪುದೆನ್ನ ಶಿರಮಂ ನಿಮ್ಮಿರ್ವರೊಳ್ ಮುಂದೆ ಬಂ
ದಿರುತಿರ್ಪಾತನೆ ಲೋಕವಂದ್ಯನದಿಕಂ ಕೇಳೆಂದು ಚಂದ್ರಾರ್ಧಶೇ
ಖರನಂದೀಯೆಯವರ್ಗೆ ಕೂರ್ತು ಬೆಸನಂ ತಾಳ್ದರ್ ಮನೋರಾಗದಿಂ ೨೭
ವಚನ
ಅಂತು ಬೆಸನಂ ಕೈಕೊಳ್ವುದುಂ ಶಂಕರಂ ಸ್ವರ್ಗ ಲೋಕದೊಳ್ ಶಿರಂ ಮಧ್ಯಲೋಕದೊಳ್ ಲಿಂಗಂ ಪಾತಾಳಲೋಕದೊಳ್ ಪಾದಮಿರ್ಪಂತು ಬೆಳೆದುನಿಂದಿರೆ ಬ್ರಹ್ಮ ಲಿಂಗಪ್ರದೇಶದಿಂದಣಿಚಿನಾಕೃತಿಯಂ ತಳೆದುಮನೇಕಕ್ಲೇಶಾಯಾಸದಿಂದೆ ತಾನುಂ ನಾಭೀಪ್ರದೇಶಮನೆಯ್ದಿ ಮೇಗಣಿಂ ಬರ್ಪ ಕೇತಕೀಕುಸುಮಮಂ ಕಂಡುಯೆಲ್ಲಿಂದಂ ಬಂದೆಯೆಂದಜಂ ಬೆಸಗೊಳೆ ನಾನೀಶ್ವರನಪಿಂಗಳಜಟಾಮಕುಟದಿಂ ಬಂದೆನೆನೆಯಾ ದೊಡಲ್ಲಿಂ ಪೊಱಮಟ್ಟೆನಿತುಕಾಲಮುಂಟೆನೆ ನಾಂ ಪೊಱಮಟ್ಟು ದಿವ್ಯ ಷಣ್ಮಾಸವೆನೆ ಕೇಳ್ದು ಮನಂಗುಂದಿ ಪೋಪೊಡೆನ್ನಳವಲ್ಲೆಂದು ಕೇದಗೆಯಂ ನಾನಾಪ್ರಕಾರದಿಂ ಪ್ರಾರ್ಥಿಸಿ ನೀನೀಶ್ವರನ ಮುಂದೆಯೀತನಂ ಪಿಂಗಳಜಟಾಜೂಟದ ಸಮೀಪದೊಳಾಂ ಕಂಡೆನೆಂದೆಂಬುದೆಂದೊಡಂಬಡಿಸಿ ತಾನಾ ಕೇದಗೆಯ ಕೂಡೆ ಮಗುಳ್ದು ಬಂದು ಶಶಿಧರನ ಮುಂದೆ ನಿಂದಿರ್ದು ದೇವ ನಿನ್ನ ಪಿಂಗಳಜಟಾಜೂಟಮಂ ನೋಡಿ ಬಂದೆನಲ್ಲಿರ್ದ ಕೇದೆಗೆಯಂ ಕೇಳಿಮೆಂದು ಬಿನ್ನಪಂಗೆಯ್ಯಲಾ ಕೇದಗೆಯನೀಶ್ವರಂ ಬೆಸಗೊಳೆಯೀತಂ ಜಟಾಮಕುಟಕ್ಕೆ ಬಂದನೆಂದು ಪುಸಿನುಡಿಯೆ ಕೇಳ್ದು ಹರನಱಿದುಸಿರದಿರೆಯಾ ಸಮಯದೊಳ್
ಉತ್ಪಲಮಾಲೆ
ವಾರಿಜನೇತ್ರನೀಶ್ವರನ ಲಿಂಗಸಮೀಪದೊಳಿರ್ದು ಸೂಕರಾ
ಕಾರಮನಾಂತು ಜಂಘೆಯನನೇಕದಿನಂ ಪರಿದೆಯ್ದಿ ಪೋಪರಿ
ನ್ನಾರಿದರಿಂದ ಮುಂದೆನಗಸಾಧ್ಯಮೆನುತ್ತೆ ಬಿಗುತು೪ ತನ್ನಹಂ
ಕಾರಮನೊಕ್ಕು ತಾಂ ಮಗುಳ್ದು ಬಂದಿದಿರೊಳ್ ಮುಗಿದಂ ಕರಂಗಳಂ ೨೮
ಕಂದ
ಬಿನ್ನಪವಗಜಾಧೀಶ್ವರ
ನಿನ್ನಂಗ್ರಿಯನೀಕ್ಷಿಸಲ್ಕೆ ಪೋಗುತ್ತೆ ಮಗು
ಳ್ದೆನ್ನಳವಲ್ಲದೆ ಜಂಘಾ
ಸನ್ನಿಧಿಯಿಂ ಬಂದೆನೀಗಳವಧರಿರಿಸೆಂದು ೨೯
ಎಂದೆನೆ ಲಾಲಿಸಿ ಪುಸಿಯ
ಲ್ಲೆಂದು ಮನಂಮೆಚ್ಚಿ ರಾಜ್ಯಪೂಜ್ಯತೆಯಿಂ ಬಾ
ಳೆಂದಿಳೆಗೆ ಕೂರ್ತು ಪತಿಯಾ
ಗೆಂದಿತ್ತಂ ಕೇಶವಂಗುಮೇಶಮಂ ವರಮಂ ೩೦
ವಚನ
ಅಂತು ವರಮಂ ಕೊಟ್ಟು ಕಮಲಸಂಭವನ ಪುಸಿನುಡಿಗೆ ಕಡುಮುಳಿದಾತನ ಮೊಗಮಂ ನೋಡಿ
ಶ್ಲೋಕ
ಸತ್ಯಾದುತ್ಪದ್ಯತೇ ಧರ್ಮೋ ದಯಾ ದಾನೇನ ವರ್ಧತೇ |
ಕ್ಷಮಯಾ ಸ್ಥಾಪ್ಯತೇ ಧರ್ಮಃ ಕ್ರೋಧಲೋಭಾದ್ವಿನಶ್ಯತಿ || ೩೧
ಕಂದ
ಎಂದು ಪಲತೆಱದೊಳಾ ಗೋ
ವಿಂದನನಾನಂದದಿಂದೆಯಾದರಿಸಿ ಬಳಿ
ಕ್ಕಿಂದುಧರಮೂರ್ತಿ ಬರದಿಂ
ಮುಂದಿದರ್ದ ಸರೋಜಭವನನೀಕ್ಷಿಸಿ ಬೇಗಂ ೩೨
ಪುಸಿದನಿವನೆಂದು ಕಡುಗೋ
ಪಿಸಿ ಭಿಕ್ಷಾವೃತ್ತಿಯಾಗಿ ಬಾಳಾರುಂ ಪೂ
ಜಿಸದಿರ್ಕೆ ನಿನ್ನನೆಂದಾ
ವಿಷಮಾಕ್ಷಂ ವಿಸಜಜಂಗೆ ಶಾಪಮನಿತ್ತಂ ೩೩
ವಚನ
ಅಂತು ಶಾಪಮಂ ಕೊಟ್ಟು ಬಳಿಕ್ಕೆ ಪಕ್ಷಮನಾಡಿದ ಕೇದಗೆಯಂ ಕಂಡು ಕಂಟಕಾವೃತಮಾಗಿಯೆನ್ನ ಜಟಾಮುಕುಟಕ್ಕೆ ಯೋಗ್ಯಮಲ್ಲದೆ ಪೋಗೆಂದು ಶಾಪಮಂ ಕೊಟ್ಟನಂದಿಂದಂ ಬಳಿಕ್ಕಾ ಕೇದಗೆ ಹರಂಗೆ ಪೊಱಗಾದುದೆಂಬರಾ ಹರಂ ಬೆಳೆದಾ ಕ್ರಮದೊಳೆ ವೂರ್ಧ್ವಲೋಕದೊಳ್ ಶಿರಮಂ ಮಧ್ಯಲೋಕದೊಳ್ ಲಿಂಗಮಂ ಪಾತಾಳಲೋಕದೊಳ್ ಪಾದಮಂ ಪೂಜಿಸುವರೆಂದು ಶೈವಸಿದ್ಧಾಂತದೊಳ್ ಪೇಳ್ವುದದಱಿಂದೀಶ್ವರಂ ಸರ್ವಗತನೆಂಬರದೆಂತೆನೆ
ಶ್ಲೋಕ
ಸ್ಥಾವರೇ ಜಂಗಮೇ ಚೈವ ತ್ರೈಲೋಕ್ಯೇ ಸಚರಾಚರೇ |
ಏಕೋ ದೇವಃ ಶಿವೋ ಲೋಕೇ ಪೂಜನೀಯೋ ನ ಸಂಶಯಃ || ೩೪
ಲಿಂಗಮಧ್ಯೇ ಜಗತ್ ಸರ್ವಂ ತ್ರೈಲೋಕ್ಯಂ ಸಚರಾಚರಂ |
ಲಿಂಗಬಾಹ್ಯಾತ್ಪರಂ ನಾಸ್ತಿ ತಸ್ಮಾತ್ ಲಿಂಗಂ ಪ್ರಪೂಜಯೇತ್ || ೩೫
ತ್ರಿವಿದಿ
ಆ ಹರಂ ತನ್ನುಭಯ ಬಾಹುವಿನೊಳೊಗೆದವರ
ಸಾಹಸದ ಹವಣನಱಿಯದಂ ಸರ್ವಜ್ಞ
ನೇ ಹೇಳಿ ನೀವು ಹುಸಿಯದೆ ೩೬
ಪುಸಿನುಸುಳು ಗರ್ವದಾ ವಿಷವಿಷಯದಿಂದೆ ಪರ
ವಸರೆಯ್ದೆ ದೇವರಪ್ಪೊಡೆ ಬಳಿಕ ಮಾ
ನಸರೆಂಬರಾರೋ ಪೇಳಿರೆ ೩೭
ವಚನ
ಅಂತನೇಕಕ್ಲೇಶಾಯಾಸದಿಂ ಮನುಷ್ಯಧರ್ಮದೊಳ್ ನಡೆವ ಮಾನಗರ್ವನಿರ್ಭರ ರುಮಪ್ಪವರ್ ದೇವರಲ್ಲೆಂದು ಮನೋವೇಗಂ ಪೇಳೆ ಕೇಳ್ದು ವಿಪ್ರರಿಂತೆಂದರ್
ಕಂದ
ನೀವೆಂದಂದದೊಳಾ ಜಿನ
ದೇವಂ ಸರ್ವಜ್ಞನಪ್ಪನಾದೊಡಿವೆಲ್ಲಾ
ದೇವರ ಗುಣಮಂ ಬಣ್ಣಿಸು
ವೀ ವೇದಂ ಜಿನರನೇಕೆ ಬಣ್ಣಿಸದೆಂದರ್ ೩೮
ವಚನ
ಎನೆ ವೇದಂ ಜಿನರನನೇಕತೆಱದಿಂ ಸುತ್ತಿಯಿಸಿದುದೊಂದು ಸಹಸ್ರವುಂಟು ನೀವಱಿಯಲಕ್ಕುಮೆನೆಯವರಾವಱಯೆವದಂ ಪೇಳಿಮನೆ ಮನೋವೇಗಂ ಪೇಳ್ಗುಂ
ವೇದವಾಕ್ಯಂ
ಅರ್ಹನ್ ಬಿಭರ್ಷಿ ಸಾಯಕಾನಿ ಧನ್ವಾರ್ಹನ್ನಿಷ್ಕಂ ಯಜತಂ ವಿಶ್ವರೂಪಂ |
ಅರ್ಹನ್ನಿದಂ ದಯಸೇ ವಿಶ್ವಮಭ್ವಂ ನ ವಾ ಓಜೀಯೋ ರುದ್ರ ತ್ವದಸ್ತಿ || ೩೯
ವಚನ
ಎಂದು ವೇದವಾಕ್ಯಂ ಸಕಳವಿಮಳಕೇವಳಜ್ಞಾನಸ್ವರೂಪನುಂ ನಾಗನರಾಮರೇಂದ್ರ ಮುನೀಂದ್ರವಂದಿತನುಂ ಪೂಜಿತನುಂ ಸಕಲಜಗಜ್ಜಿತದಮನೋಜವಿಜಯನುಂ ಜಿನೇಶ್ವರನೆ ಕಾಣಾ ಎಲೆ ವಿಪ್ರರಿರಾ ನೀವೆ ಓದಿಯಱಿದು ಮತ್ತಮಱಿಯೆವೆಂದು ಸಂವಾದಿಸಿದದಱಂ ಜಿನಂ ವೇದದೊಳ್ ಪ್ರಸಿದ್ಧಂ ಮತ್ತಮದಱುಳುಂ ಜೀವಾದಿ ಪದಾರ್ಥಂಗಳಂ ಪೂರ್ವಾಪರವಿರೋಧಮಿಲ್ಲದೆ ಪೇಳ್ವುದೇ ವೇದಂ ಪೂರ್ವಾಪರ ವಿರೋಧವುಳ್ಳುದು ವೇದಮಲ್ಲೆಂದು ನಿರುತ್ತರರಂ ಮಾಡಿ ವಾದಂಗೆಲ್ದು ಜಯ ಪತ್ರಮಂ ಕೊಂಡುದ್ಯಾನವನಕ್ಕೆ ಬಂದು ವೇದೋಕ್ತಿಯಿಂ ಸ್ವಸಮಯಮಹಾಪುರಾಣದೊಳ್ ಯಥೋಚಿತಕ್ರಮದಿಂ ಪೇಳ್ವನ ಸಮಯದೊಳ್
ಕಂದ
ದಿನಲಕ್ಷ್ಮಿಯ ಹಾರದ ಮ
ಧ್ಯನಾಯಕ ಖ್ಯಾತ ಪದ್ಮರಾಗದ ಮಣಿ ನೆ
ಟ್ಟನೆ ಪಱಿದು ಬಿರ್ದುದಬ್ಧಿಯೊ
ಳೆನಿಪಂದದಿನರ್ಕನಪರಜಳನಿಧಿಗಿಳಿದಂ ೪೦
ವಚನ
ಅಂತುಂ ನೇಸರ್ಪಡುವುದುಂ ತಮ್ಮಿರ್ವರುಂ ನಿದ್ರಾಮುದ್ರಿತರಾಗಿ ಕಿಱಿದಾನುಂ ಬೇಗಮಿರ್ದು ಖಚರಚಕ್ರವರ್ತಿಯೆಸಗುವ ಪರಹಿತಾರ್ಥವ್ಯಸನಂ ತೊಡೆವೊಯ್ದೆಬ್ಬಿಸಿದಂತೆ ಬೇಗಮೆಚ್ಚತ್ತು ಜಳಕದೇವತಾರ್ಚನೆಯಂ ನಿತ್ಯಕರ್ಮಾನುಷ್ಠಾನಧ್ಯಾನಮಂ ತೀರ್ಚಿ ಸಖಂಬೆರಸು ಕುಳ್ಳಿರ್ದ ಸಮಯದೊಳ್
ಕಂದ
ಸುರವೈರಿಗಳೊಳ್ ಕಾದುವ
ಭರದಿಂದಮರೇಂದ್ರನಂಗರಕ್ಗೆ ಪಿಡಿದಾ
ದರದಿಂದೆತ್ತಿದ ಮಾಣಿಕ
ವರಿಗೆಯಿದೆನೆ ಪೂರ್ವದೆಸೆಯೊಳಿನನುದಯಿಸಿದಂ೪೧
ವಚನ
ಅಂತು ನೇಸರ್ಮೂಡುವುದುಂ
ಕಂದ
ಮಿತ್ರನ ಮಿಥ್ಯಾತ್ವ ಲತಾ
ದಾತ್ರಂ ಜಿನಸಮಯವಾರ್ಧಿವರ್ಧನ ಚಂದ್ರಂ
ಗೋತ್ರಪರಿಪಾಲನಮಲಚ
ರಿತ್ರಂ ಸತ್ಪಾತ್ರದಾನಿ ವೃತ್ತವಿಳಾಸಂ ೪೨
ಗದ್ಯ
ಇದು ವಿನಮದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಭೋಧಿವರ್ಧನ
ಸುಧಾಕರ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಪದಂ
ವೃತ್ತವಿಲಾಸವಿರಚಿತಮಪ್ಪಧರ್ಮಪರೀಕ್ಷೆಯೊಳ್ ಬ್ರಹ್ಮವಿಷ್ಣುಮಹೇಶ್ವರ
ದೇವತಾಪರೀಕ್ಷಾ ನಿರೂಪಣಂ
ಷಷ್ಷಮಾಶ್ವಾಸಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಸಪ್ತಮಾಶ್ವಾಸಂ
ಕಂದ
ಶ್ರೀವಿಶದಕೀರ್ತಿ ಭರತದಿ
ಶಾವಲಯಂ ಸಕಲನೀತಿಶಾಸ್ತ್ರವಿದಂ ಸ
ದ್ಭಾವಕನರ್ಹದ್ಧರ್ಮೋ
ಜ್ಜೀವಕನಪ್ರತಿಮರೂಪನಖಿಳಕಳಾಪಂ ೧
ಉತ್ಪಲಮಾಲೆ
ಮಿತ್ರಸಮನ್ವಿತಂ ಪಡೆದು ಭೂತಿಕರಾಗಿಯನೂನಪಾಟಳೀ
ಪುತ್ರಪುರಕ್ಕವಂದದಱ ಕೋಣಪದಿಕ್ಕಿನ ಗೋಪುರಾಂತದೊಳ್
ಚಿತ್ರಮೆನಿಪ್ಪ ಕಂಜಭವನಾಲಯಮಿರ್ದೊಡೆ ಪೊಕ್ಕು ನಾಡೆ ಲೋ
ಕತ್ರಯವೆಯ್ದೆ ಕೇಳೆ ಪೊಡೆದಂ ಖಚರಾಧಿಪನಲ್ಲಿ ಭೇರಿಯಂ ೨
ವಚನ
ಅಂತುಂ ಭೇರಿಯಂ ಪೊಯ್ಯೆ ಕೇಳ್ದು ಸಕಳಕಳಾಪ್ರವೀಣರಪ್ಪ ತತ್ಪುರದ ವಿಪ್ರರೆಲ್ಲಂ ನೆರೆದು ಬಂದವರುಂ ಕಂಡಿತದರಿಲ್ಲಿ ಭೇರಿಯಂ ಪೊಯ್ದು ಸಿಂಹಾಸನದೊಳೇಕೆ ಕುಳ್ಳಿರ್ದಿರೆನೆಯವರೀ ಭೇರಿಯ ದನಿಯಂ ನೋಡಲೆಂದು ಪೊಯ್ದೆವೆಲ್ಲರುಂ ಕುಳ್ಳಿರ್ಪ ಠಾಣವೆಂದು ಕುಳ್ಳಿರ್ದೆವೆನೆಯಿಲ್ಲಿ ವಿದ್ವಾಂಸರಾದವರ್ ವಾದಾರ್ಥದಿಂ ಬಂದು ಭೇರಿಯಂ ಪೊಯ್ದು ವಾದಂ ಗೆಲ್ದಲ್ಲದೆ ಸಿಂಹಾಸನದೊಳ್ ಕುಳ್ಳಿರಲ್ ಬಾರದೆನೆಯಾದೊಡೆ ಮಾಣಲಿಯೆಂದವರಿಳಿದು ಕುಳ್ಳಿರೆ ಮತ್ತಮಿಂತೆಂದರೆ
ಕಂದ
ಆರು ಗುರು ನಿಮಗೆ ಪೇಳನೆ
ಯಾರುಂ ಗುರುವಿಲ್ಲ ನಮಗೆನಲ್ ದ್ವಿಜರೆಂದರ್
ಧಾರುಣಿಯೊಳ್ ಗುರುವಿಲ್ಲದ
ರಾರಾನುಂ ತಪಮನಾಂತು ಬಾಳ್ವರುಮೊಳರೇ ೩
ವಚನ
ಎನೆ ನಮ್ಮ ತಪದ ವೃತ್ತಾಂತಮಂ ಪೇಳ್ವೊಡೆ ಪಿತ್ತಜ್ವರಿತಂಗೆ ಪಾಲುಂ ಶರ್ಕೞಯಂ ಕೊಳ್ವುದೆಂದು ಪೇಳ್ದೊಡಂ ಕೆರಳ್ವನಲ್ಲದೆ ಕೈಕೊಳ್ವನಲ್ಲೆಂದು ಎಮ್ಮ ವೃತ್ತಾಂತಂ ನಿಮ್ಮ ಮನಕ್ಕೆ ಬಪ್ಪುದಲ್ಲೆನೆಯವರದಱ ತೆಱನಂ ಪೇಳೆ ಕೇಳ್ವ ಮನೆಯಮೃತಫಲದ ವೃತ್ತಾಂತದವರುಳ್ಳೊಡೆ ಪೇಳಲಮ್ಮೆವೆನೆ ಆ ವೃತ್ತಾಂತಮೆಂತೆಂದು ವಿಪ್ರರ್ ಕೇಳೆ ಮನೋವೇಗಂ ಪೇಳ್ಗುಂ
ಕಂದ
ಪಿರಿದೆನಿಸುವಂಗದೇಶಾಂ
ತರದೊಳ್ ಶೋಭಿಪುದು ನಾಡೆ ಚಂಪಾಪುರವಾ
ಪುರದಧಿನಾಥಂ ನೃಪಶೇ
ಖರನೆಂಬಂ ಪಲವುಕಾಲಮರಸಾಗಿರ್ದಂ ೪
ವಚನ
ಅಂತು ರಾಜ್ಯಂಗೆಯ್ಯುತ್ತಮಿರ್ದೊಂದು ದಿನಂ ವಣಿಗ್ವರನೊರ್ವನಮೃತಫಲದ ಬೀಜಮಂ ತಂದು ಕಾಣ್ಕೆಯಂ ಕೊಟ್ಟೀ ಬೀಜಮಂ ಬಿತ್ತಿದೊಡನೆ ಮಹಾವೃಕ್ಷಮಪ್ಪುದು ಅಲ್ಲಿಯತಿಸ್ವಾದುವಪ್ಪ ಫಲಂಗಳಪ್ಪುವವಂ ಮೆಲೆಯಷ್ಟೋತ್ತರಶತವ್ಯಾಧಿ ಪಿಂಗುರಿ ವಳಿತಪಳಿತಸ್ತಂಭಮಪ್ಪುದೆಂದು ಪೇಳೆ ಕೇಳ್ದರಸಂ ವನಪಾಲಕನಂ ಕರೆದೀ ಬೀಜಮಂ ಬಿತ್ತಿ ಫಲಮಂ ಪಡೆಯೆಂದು ಕುಡೆಯವಂ ಬಿತ್ತಿ ಬೆಳೆದು ಫಲಭರಿತಮಾದ ಸಮಯದೊಳೊಂದುಸರ್ಪನಂ ಪರ್ದು ಪಿಡಿದು ಗಗನಮಾರ್ಗದೊಳ್ ಬರುತಿರೆಯು ಪಾವಿನ ವದನದಿಂ ವಿಷಂ ಪೊಱಮಟ್ಟಾ ಮರದ ಮೇಲೊಂದು ಫಲದಮೇಲೆ ಬೀಳೆಯಾ ವಿಷದುಗ್ರದಿಂದಾ ಫಲಂ ಪಣ್ತು ಬೇಗದಿಂ ನೆಲಕ್ಕೆ ಬೀಳೆಯದಂ ವನಪಾಲಂ ತಂದರಸಂಗೆ ಕುಡೆ ಅರಸಂ ತನ್ನ ಮಗಂಗೆ ಕುಡೆಯವಂ ಮೇಲೆ ವಿಷಮಜ್ವಾಲೆಯೆತ್ತಿಯದನರಸಂ ಕಂಡಾ ಸೆಟ್ಟಿಯಂ ದಂಡಿಸಿ ಸರ್ವಸ್ವಮಂ ಕವರ್ದುಕೊಂಡಾ ಮರನಂ ಬೇರ್ವೆರಸು ಕಡಿದುಬಿಸುಡೆಯಾ ಪುರದೊಳ್ ಸಾವಂ ಬಯಸುವ ತೊನ್ನರುಂ ತುಱುಚರುಂ ಮಹಾರೋಗಿಗಳುಂ ಸಾವಂ ಬಯಸಿ ಬಂದು ಮರದ ಫಲಮಂ ತಿಗುಡುಂ ಎಲೆಯುಂ ಬೇರುಮಂ ತಿಂದವರ್ ನಿರೋಗಿಗಳಾಗಿ ವಳಿತಸ್ತಂಭವರಾಗೆಯದಂ ಕಂಡರಸಂ ತನ್ನ ವಿವೇಕತೆಗಂ ಮಲಮಲಮಱುಗಿ ಬಳಿಕಾ ಶೆಟ್ಟಿಯಂ ಕರೆಸಿ ಮನ್ನಿಸಿದನೆಂಬ ವಿವೇಕಿಯರಸನನ್ನರ್ ನಿಮ್ಮ ಸಭೆಯೊಳುಳ್ಳೊಡೆ ಪೇಳಲಮ್ಮೆವೆನೆಯಿಂತಪ್ಪರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿಮೆನೆ ಮನೋವೇಗಂ ಪೇಳಲ್ ತಗುಳ್ದಂ
ಕಂದ
ಘನವೆನಿಪಯೋಧ್ಯಪುರದೊಳ್
ಧನದತ್ತನೆನಿಪ್ಪ ಸದ್ದಣಿಗ್ವರನಂತಾ
ತನ ತನುಜೆ ದೇವದತ್ತೆಯ
ನನುಪಮ ವಸುದತ್ತನೆಂಬ ಪರದಂಗಿತ್ತಂ ೫
ವಚನ
ಅಂತೀಯೆ ಶುಭದಿನ ಸುಮುಹೂರ್ತದೊಳ್ ಮದುವೆಯಂ ಮಾಡಲೆಂದು ವೇದಿಕಾಗ್ರದೊಳ್ ತೆರೆಯ ಸೀರೆಯಂ ಪಿಡಿದು ವರನುಂ ಕನ್ನಿಕೆಯುಮನಿರ್ಕೆಲದೊಳಿರಿಸಿ ಮುಹೂರ್ತದೊಳ್ ಪಾಣಿಗ್ರಹಣಂಗೆಯ್ವ ಸಮಯದೊಳ್ ಒಂದು ರಾಜಹಸ್ತಿ ಮದೋನ್ಮತ್ತನಾಗಿ ಬಂಧನಮಂ ಪಱಿದುಕೊಂಡು ಪಲಂಬರಂ ಕೊಲುತ್ತಂ ಬರೆಯದಂ ಕಂಡೋಡುವಾಗಳಾ ವಸುದತ್ತನ ಹಸ್ತಂ ದೇವದತ್ತೆಯಂ ಸೋಂಕೆ ಗರ್ಭಂ ಪುಟ್ಟಿ ನವಮಾಸಂ ತೀವಲಾ ಸಮಯದೊಳ್
ಕಂದ
ದಕ್ಷಿಣದಿಂದಂ ಬಂದರ್
ಭಿಕ್ಷೆಗೆ ಧನದತ್ತನಾಲಯಕ್ಕೆ ಪಲಂಬರ್
ಭಿಕ್ಷುಗಳವರಂ ಕಂಡ
ಬ್ಜಾಕ್ಷಿಲಸದ್ದೇವದತ್ತೆಯವರ್ಗಿಂತೆಂದಳ್ ೬
ಉತ್ಪಲಮಾಲೆ
ಆವೆಡೆಯಿಂದೆ ಬರ್ಪಪರಿ ಯೆಲ್ಲಿಗೆ ಪೋಪಿರಿ ಬಂದ ಕಾರ್ಯವಿ
ನ್ನಾವುದು ಪೇಳಿಮೆಂದು ಬೆಸಗೊಂಡೊಡೆ ಬಂದೆವು ದಕ್ಷಿಣಾಸೆಯಿಂ
ದಾವೆಡೆಯರ್ಘ್ಯಮುಳ್ಳೆಡೆಗೆ ಪೋದಪೆವಿಲ್ಲಿರಲಾಗದಪ್ಪುದಿ
ನ್ನೀ ವಿಷಯಾಂತರಾಳದೊಳೆ ಪನ್ನೆರಡುಂವರುಷಂಬರಂ ಬಱಂ ೬
ಉತ್ಪಲಮಾಲೆ
ಆವೆಡೆಯಿಂದೆ ಬರ್ಪಪರಿ ಯೆಲ್ಲಿಗೆ ಪೋಪಿರಿ ಬಂದ ಕಾರ್ಯವಿ
ನ್ನಾವುದು ಪೇಳಿಮೆಂದು ಬೆಸಗೊಂಡೊಂಡೆ ಬಂದೆವು ದಕ್ಷಿಣಾಸೆಯಿಂ
ದಾವೆಡೆಯರ್ಘ್ಯಮುಳ್ಳೆಡೆಗೆ ಪೋದಪೆವಿಲ್ಲಿರಲಾಗದಪ್ಪುದಿ
ನ್ನೀ ವಿಷಯಾಂತರಾಳದೊಳೆ ಪನ್ನೆರಡುಂವರುಷಂಬರಂ ಬಱಂ ೭
ವಚನ
ಎಂದು ಭಿಕ್ಷುಗಳ್ ಮಜ್ಜನನಿಗೆ ಪೇಳೆ ನಾಂ ಪೊಟ್ಟೆಯೊಳಿರ್ದು ಕೇಳ್ದು ಬಱಕ್ಕಂಜಿ ಪೊಱಮಡಲಮ್ಮದೆ ಪನ್ನೆರಡುವರುಷಂಬರಂ ಪೊಟ್ಟೆಯೊಳಿರೆಯಾ ಭಿಕ್ಷುಗಳ್ ಮುಗುಳ್ದು ಬಂದು ಸುಭಿಕ್ಷಮಾಯ್ತೆಮ್ಮ ದೇಶಕ್ಕೆ ಮರುಳ್ದುಪೋಪೆವೆಂದು ಪೇಳೆ ಕೇಳ್ದೆಮ್ಮ ತಾಯ ವದನದಿಂ ಪೊಱಮಟ್ಟಾಕ್ಷಣದೊಳೆಮ್ಮ ತಾಯ ತಲೆಯಂ ಪಿಡಿದು ಭೋಜನಮಂ ಬೇಡಿದೊಡೆ ಶಂಕೆಯಿಂದಿವಂ ರಾಕ್ಷಸನೆಂದು ವೋಡಿಪೋಗೆಯೆಲ್ಲರುಂ ನೆರೆದು ವಿಚಾರಿಸಿ ನಿರ್ದಾಟಿಸಿ ಪೊಱಮಡಿಸಿ ಕಳೆಯೆ ತಲೆಗೆಣ್ಣೆಯಂ ಪಡೆಯದೆ ಜಟಾಧಾರಿಯಾಗಿ ಕೆಲವುದಿನಂ ವಿಹಾರಿಸುತ್ತೆ ಅಯೋಧ್ಯೆಗೆ ಬಂದೆಮ್ಮ ತಾಯುಂ ತಂದೆಯುಂ ವಿವಾಹಮಾಗುತ್ತಿರೆ ನೋಡಿ ಕಂಡಲ್ಲಿಂದಂ ಬಂದೆವೆಮ್ಮ ತಪಶ್ಚರಣಗೆ ಕಾರಣಮಿದೆನೆ ಕೇಳ್ದು ವಿಪ್ರರಿಂತೆಂದರ್
ಕಂದ
ಪುಸಿಯನಪದಸ್ಥಮಂ ತಾ
ಪಸರಾಡಲ್ ತಕ್ಕುದಲ್ತು ಕೇಳ್ ಪೆರ್ಬುಸಿಯಂ
ಬಿಸುಟುಳ್ಳದನಾಡೆಂದೆನೆ
ಪುಸಿಯಿದಱೊಳಗಾವುದೆಂದೊಡಾ ದ್ವಿಜರೆಂದರ್ ೮
ಮುಟ್ಟಿದುದು ಪತಿಯ ಹಸ್ತಂ
ಮುಟ್ಟಲೊಡಂ ಸತಿಗೆ ಗರ್ಭವಾ ಗರ್ಭದೊಳಂ
ಹೆಟ್ಟುಗೆಗೆ ಪೇಳ್ದ ಮಾತಂ
ಪೊಟ್ಟೆಯ ಶಿಶು ಕೇಳ್ದುದೆಂಬುದಿದು ವಿಪರೀತಂ ೯
ವಚನ
ಅದಲ್ಲದೆಯುಂ ಬಱದ ಸುದ್ದಿಯಂ ಕೇಳ್ದಂಜಿ ಪನ್ನೆರಡುವರುಷಂಬರಂ ಪೊಟ್ಟೆಯಿಂ ಪೊಱಮಡದಿರ್ದುದೆಂಬುದುಂ ಪೊಱಮಡುವಾಗಳ್ ತಾಯ ಬಾಯಿಂ ಪೊಱಮೆಟ್ಟುದೆಂಬುದುಂ ತತ್‌ಕ್ಷಣದೊಳೆ ತಾಯ ತಲೆಯಂ ಪಿಡಿದು ವುಣಲ್ವೇಡಿತೆಂಬುದುಂ ಮತ್ತಂ ತಾಂ ಮಗನಾಗಿಯುಂ ತಾಯಿ ಕನ್ನೆಯಾಗಿರ್ದಳೆಂಬುದುಂ ವಿರುದ್ದಮಪ್ಪ ಪುಸಿಯಲ್ಲದೊಂದುಂ ಸತ್ಯಮಿಲ್ಲೆನೆಯಿಂತಪ್ಪುದು ನಿಮ್ಮ ಮತಪುರಾಣದೊಳುಂಟೊ ಯಿಲ್ಲೊ ಪೇಳಿಮನೆನೆ ಅವರಿಂತಪ್ಪ ಪುಸಿಯೆಮ್ಮ ಮತದೊಳುಳ್ಳೊಡೆ ಪೇಳಿಮೆನೆ ಮನೋವೇಗಂ ಪೇಳಲ್ ತಗುಳ್ದಂ
ಕಂದ
ಕ್ಷಿತಿಗೆಸೆವಯೋಧ್ಯಪುರುದೊಳ್
ತೃತೀಯರಥನೆಂಬ ನೃಪನ ತನುಜೆಯರಿರ್ವರ್
ಚತುರೆಯರು ಶುದ್ಧನೀರಂ
ಸತತಂ ಮಿಂದೊಂದೆತಾಣದೊಳ್ ಪವಡಿಪುದುಂ ೧೦
ಓರೊರ್ವರ ತೋಳ್ ಸೋಂಕಿಂ
ದೊರ್ವಗೆ ಸಮಂತು ಗರ್ಭಮುದಯಿಸೆ ಲೋಕ
ಕ್ಕೊರ್ವನೆ ಸದ್ಭಟನೆನಿಸಿದ
ದೋರ್ವಳನಪ್ರತಿಮನೀ ಭಗೀರಥನೊಗೆದಂ ೧೧
ವಚನ
ಅದಲ್ಲದೆಯುಂ
ಕಂದ
ಅತಿಶಯ ಶೌರಿಪುರಕ್ಕಧಿ
ಪತಿಯಂಧವೃಷ್ಣಿಯೆಂಬನಾತನ ತಮ್ಮಂ
ಕ್ಷಿತಿಗೆ ನರವೃಷ್ಣಿಯಾತನ
ಸುತೆ ಸಲೆ ಗಾಂಧಾರಿಯೆಂಬ ಕನ್ಯಾರತ್ನಂ ೧೨
ಆ ಸುದತಿಗೆ ಪತಿಯಾದಂ
ವ್ಯಾಸಸುತಂ ಹಸ್ತಿನಾಪುರೇಶಂ ತಾರಾ
ಧೀಶಕುಲಸಂಭವಂ ಗುಣ
ಕೋಶಂ ಧೃತರಾಷ್ಟ್ರನೆಂಬ ಪುಟ್ಟುಂಗುರುಡಂ ೧೩
ವಚನ
ಅಂತವರಿಷ್ಟಭೋಗಕಾಮಸುಖಮನನುಭವಿಸುತ್ತಿರ್ದೊಂದುದಿನಂ ಗಾಂಧಾರಿ ಪುಱ್ಪವತಿಯಾಗಿ ಚತುರ್ಥಸ್ನಾನಮಂ ಮಾಡಿ ವನಪ್ರದೇಶದೊಳ್ ವಿಹಾರಿಸುತ್ತಂ ಬರುತ್ತೊಂದು ಫಲಿತ ಪನಸವೃಕ್ಷಮಂ ಕಂಡು ಧೃರಾಷ್ಟ್ರನಂ ನೆನೆದಾಲಿಂಗಿಸೆ ಯಾಕೆಗೆಯದುವೆ ಪ್ರತ್ಯಕ್ಷಂ ಗರ್ಭಮೊಗೆದು ನವಮಾಸಂ ತೀವಿ ಪನಸಫಲಮಂ ಪಡೆಯಲದಱೊಳ್ ದುರ್ಯೋಧನಂ ಮೊದಲಾಗಿ ನೂರ್ವರ್ ಕುಮಾರರಿರ್ದರೆಂಬುದು ನಿಮ್ಮ ಮತದೊಳುಂಟೊ ಯಿಲ್ಲವೋ ಪೇಳಿಮೆನೆಯವರುಂಟೆನೆಯಾದೊಡೆ ಸ್ತ್ರೀ ಸೋಂಕಿನಿಂ ವೃಕ್ಷಾಲಿಂಗನದಿಂ ಗರ್ಭವಾಗಲಕ್ಕು ಗಡಾ ಯೆಮ್ಮ ತಂದೆಯ ಕೈಸೋಂಕಿಂದೆಮ್ಮ ಜನನಿಗೆ ಗರ್ಭವಾಗಲಾರದೆ ಪೇಳಿಮೆನಲವರ್ ಗರ್ಭವಾಗಲಿಯಾ ಪೊಟ್ಟೆಯ ಶಿಶು ಮಾತಂ ಕೇಳ್ದುದಘಟಿತಮೆನೆಯಿದು ನಿಮ್ಮ ಮತದೊಳುಂಟೋ ಇಲ್ಲೋ ಪೇಳಿಮನೆನೆ ಎಮ್ಮಲ್ಲಿಯಿಲ್ಲ ನೀವಱಿವಿರಪ್ಪೊಡೆ ಪೇಳಿಮೆನೆ ಮನೋವೇಗಂ ಪೇಳಲ್ ತಗುಳ್ದಂ
ಕಂದ
ದ್ವಾರಾವತಿಯಧಿನಾಥಂ
ನಾರಾಯಣನಾತನನುಜೆಯಪ್ಪ ಸುಭದ್ರಾ
ನಾರಿಯನೊಲವಿಂದರ್ಜುನ
ವೀರಂಗೀಯಲ್ಕೆ ಮದುವೆಯಾಗಿರುತಿರ್ದಂ ೧೪
ಅಂತಿರೆ ಕೆಲವುದಿನಕ್ಕಾ
ಕಾಂತೆಗೆ ಬಸಿಱೊಗೆದು ತೀವೆ ನವಮಾಸಂ ನಿ
ಶ್ಚಿಂತಂ ಬೆಸಲಾಗಲ್ ಶ್ರೀ
ಕಾಂತಂ ತನ್ನಾಲಯಕ್ಕೆ ಕರೆಸಿದನಾಗಳ್ ೧೫
ಮಹಾಸ್ರಗ್ಧರೆ
ಬೆಸಲಾಗಲ್ಕೆಂದು ಬಂದಿರ್ದನುಜೆಯಲಸುಗೆಂದೊಂದಿರಳ್ ಕೇಶವಂ ರಂ
ಜಿಸಿ ಚಕ್ರವ್ಯೂಹವೃತ್ತಾಂತರಮನೊರೆಯಲಾ ಕಾಂತೆ ಕೇಳುತ್ತೆ ನಿದ್ರಾ
ವಶದಿಂ ಕಣ್ಮುಚ್ಚಿ ಚಿತ್ತಂ ಮಱೆದಿರಲಱಿದಾ ಪೊಟ್ಟೆಯೊಳ್ ಕೂಸು ಹೂವೆಂ
ದುಸಿರಲ್ಕಾಶಂಕೆಗೊಂಡೀ ಸುದತಿಯುದರದೊಳ್ ಪುಟ್ಟುಗುಂ ದೈತ್ಯನೆಂದು ೧೬
ಕಂದ
ಎನಲಭಿಮನ್ಯುಕುಮಾರಂ
ಜನಿಸಿದನೆಂದೆಂಬುದುಂಟೆ ಪೇಳೆನಲುಂಟುಂ
ಟೆನಲಾದೊಡೆ ನಾವೆಮ್ಮಯ
ಜನನಿಯ ಜಠರದೊಳಗಿರ್ದು ಕೇಳ್ದುದು ಪುಸಿಯೇ ೧೭
ವಚನ
ಎಂಬುದುಂ ಪೊಟ್ಟೆಯೊಳಿರ್ದು ಕೇಳಲಕ್ಕುಂ ನವಮಾಸಂ ತೀವೆ ಬಳಿಕ್ಕೆ ಪನ್ನೆರಡು ವರುಷಂಬರಂ ಪೊಟ್ಟೆಯೊಳಿರ್ದನೆಂಬುದೆಂತುಕ್ಕುಮೆನಲಿದು ನಿಮ್ಮ ಮತದೊಳಿಲ್ಲೋ ಪೇಳಿಮೆನೆ ಈ ಪುಸಿ ನಮ್ಮ ಪುರಾಣದೊಳಿಲ್ಲ ನೀವಱಿವಿರಪ್ಪೊಡೆ ಪೇಳಿಮೆನೆ ಮನೋವೇಗಂ ಪೇಳ್ಗುಂ
ಚಂಪಕಮಾಲೆ
ಅನುಪಮಮಪ್ಪ ಪೇರಡವಿಯೊಳ್ ಮಯನೆಂಬ ತಪಸ್ವಿಯೊಂದಿರಳ್
ಕನಸಿನೊಳಿಂದ್ರಿಯಂ ಚಲಿಸೆ ಕೌಪಿನೊಳುಕ್ಕಡೆ ಪೋಗಿ ತಾಂ ಸರ
ಸ್ಸಿನೊಳೊಗೆದೊಂದು ಪಂಕಜದ ಮಧ್ಯದೊಳೊಯ್ಯನೆ ಪಿಂಡವಲ್ಲಿನೆ
ಟ್ಟನೆ ಪೊಳೆಯುತ್ತಿರಲ್ಕೆ ಪರಿದಲ್ಲಿಗೆ ಬಂದುದೊಂದು ಮಂಡುಕಂ ೧೮
ವಚನ
ಅಂತು ಬಂದು ಇಂದ್ರಿಯಮಂ ಕಂಡು ನುಂಗೆ ಗರ್ಭೋತ್ತತ್ತಿಯಾಗೆ ಪೆಣ್ಗೂಸಂ ಪೆತ್ತು ಮೊಗಮಂ ನೋಡಿ ನೀಂ ಮನುಷ್ಯೆಯಾದೆ ನಿನಗಮೆನಗಂ ಸಂಬಂಧಮಿಲ್ಲೆಂದು ಕಮಳಕರ್ಣಿಕಾಮಧ್ಯದೊಳಿರಿಸಿ ಪೋಗಲಾ ಶಿಶುವಾರುಮಂ ಕಾಣದೆ ದೆಸೆದೆಸೆಗಳಂ ನೋಳ್ಪಾಗಳ್
ಕಂದ
ಮುನಿಪತಿ ಬರೆ ಸಂಧ್ಯಾವಂ
ದನೆಗಲ್ಲಿಗೆ ಕಮಳಮಧ್ಯದೊಳ್ ಶಿಶುವಿರೆ ನೆ
ಟ್ಟನೆ ದಿವ್ಯಜ್ಞಾನದೆ ನಿಜ
ತನೂಜೆಯೆಂದಱಿದು ತನ್ನ ಮನೆಗುಯ್ವಾಗಳ್ ೧೯
ಪರಿಕಿಸಿಯವಳಂ ಮಂಡೋ
ದರಿಯೆಂಬೀ ಪೆಸರನಿಟ್ಟು ಸಲಹಲ್ ನೆರೆದಾ
ತರುಣಿಯನೊಂದುದಿನಂ ಮುನಿ
ವರನಂದಿನ ಕೌಪನುಟ್ಟು ಮೀವವಸರದೊಳ್ ೨೦
ದ್ರವದಿಂದಂ ನೆನೆದಿಂದ್ರಿಯ
ವವಳುದರಂಬೊಕ್ಕು ಗರ್ಭವಾಗಲ್ ಭವರದಿಂ
ದವಳುದರಮನೀಕ್ಷಿಸಿ ಭೂ
ಭುವನನುತಂ ಜ್ಞಾದಿಂದೆ ಮುನಿವರನಱದಂ ೨೧
ವಚನ
ಅಂತು ಜ್ಞಾನದಿಂದಱಿದು ಗಂಡಸಿಲ್ಲದೆ ಸತಿಗೆ ಗರ್ಭಮೊಪ್ಪಲಱಿಯದೆಂದು ಗರ್ಭಮಂ ಸ್ತಂಭಿಸಿ ಏಳ್ನೂಱುವರ್ಷಂಬರಮಿರಲತ್ತಲಾ ಲಂಕೆಯೊಳ್ ರಾವಣಂ ಪುಟ್ಟಿ ಬೆಳೆದು ರಾಜ್ಯಕ್ಕೆ ನಿಂದೊಂದುದಿನಂ ವಿಹಾರನಿಮಿತ್ತಂ ಕಾನನದೊಳ್ ತೊಳಲುತ್ತುಂ ಬಂದಾ ಮುನಿಯಾಶ್ರಮಮಂ ಪೊರ್ದಿಯಲ್ಲಿರ್ದ ಕನ್ನೆಯಂ ಕಂಡು ಸೋಲ್ತು ಮಿನಿಪತಿಯಂ ಬೇಡಲಾ ಮುನಿಯಾತಂಗೆ ಕುಡೆ ಶುಭದಿನ ಮುಹೂರ್ತದೊಳ್ ಮದುವೆಯಾಗಿ ಕಳಿಪಿಸಿಕೊಂಡು ಸತಿವೆರಸಿ ಲಂಕಾಪುರಮಂ ಪೊಕ್ಕು ಸುಖದಿನಿರುತ್ತಿರಲಂದು ಸ್ತಂಭಿಸಿದ ಗರ್ಭಮನುಕ್ರಮದಿಂ ಬಳೆದು ಪ್ರಸೂತೆಯಾಗಲಿಂದ್ರಜಿತ್ಕುಮಾರಂ ಪುಟ್ಟಿದನೆಂಬಿದು ನಿಮ್ಮ ಮತದೊಳುಂಟೊ ಇಲ್ಲವೊ ಪೇಳಿಮೆನೆಯವರಿದುಂಟೆನೆಯಾದೊಡಾತಂ ತಮ್ಮ ತಾಯಗರ್ಭದೊಳೇಳ್ನೂ ಱುವರ್ಷಂಬರಮಿರಲಕ್ಕುಂ ಗಡ ನಾಮೆಮ್ಮ ತಾಯ ಬಸಿಱೊಳ್ ಪನ್ನೆರಡು ವರ್ಷಂಬರಮಿರ್ದೆವೆಂದೊಡೇಕೆ ಪುಸಿಯೆಂಬಿರೆನೆಯಾದೊಡಾಗಲಿ ನೀಂ ಬಾಯಿಂ ಪುಟ್ಟಿದಿರೆಂಬುದೆಂತಕ್ಕುಮನೆಯಿದು ನಿಮ್ಮ ಮತದೊಳಿಲ್ಲೊ ಪೇಳಿಮನೆಯವರಿಂತಪ್ಪ ಸಟಿಯೆಮ್ಮ ಮತದೊಳುಳ್ಳೊಡೆ ಪೇಳಿಮೆನೆ ಮನೋವೇಗಂ ಪೇಳ್ಗುಂ
ಕಂದ
ಕೊಂತಿ ಪಿರಿಯ ಮಗಂ ಕಿವಿ
ಯಿಂದುದಯಿಸಿ ಕರ್ಣನಾದನೆಂದೆಂಬರೆ ಬಾ
ಯಿಂ ತೊಟ್ಟನುದಯಿಸಿದನೆನ
ಲಂತು ಪುಸಿಯೆಂದು ನುಡಿವುದನುಚಿತಮಲ್ತೇ ೨೨
ಎನಲಾ ಬಾಯಿಂ ಪುಟ್ಟುವುದಾಗಲಿ ಪುಟ್ಟಿದಾಕ್ಷಣಮೆ ತಾಯ ತಲೆಯಂ ಪಿಡಿದು ಭೋಜನಮಂ ಬೇಡಿದುದೆಂತುಂ ಪುಸಿಯೆನೆ ಇಂತಪ್ಪುದು ನಿಮ್ಮ ಪುರಾಣದೊಳಿಲ್ಲೊ ಪೇಳಿಮೆನೆ ಈ ಪುಸಿಯೆಮ್ಮ ಪುರಾಣಾದೊಳಿಲ್ಲ ನೀವಱಿವಿರಪ್ಪೊಡೆ ಪೇಳಿಮೆನೆ ಮನೋವೇಗಂ ಪೇಳ್ಗುಂ
ಮತ್ತೇಭವಿಕ್ರೀಡಿತ
ನಿರವದ್ಯಂ ಜಗದೊಳ್ ಪರಾಶರಮುನೀಂದ್ರಂ ಗಂಗೆಯಂ ಪಾಯ್ದು ನಿ
ರ್ಭರದಿಂದಾ ತಡಿಗೆಯ್ದ ಲಂಬಿಗರನೆಂತುಂ ಕಾಣದಾಳೋಕಿಸು
ತ್ತಿರಲೊರ್ವಂಬಿಗಪುತ್ರಿ ಕನ್ನಿಕೆಯಿರಲ್ ಕಂಡಾಕೆಯಂ ಬೇಗದಿಂ
ಕರೆದೀ ನಾವೆಗೆ ಪುಟ್ಚನಿಕ್ಕುವುದೆನಲ್ಕಿಂತೆಂದಳಾಶಂಕೆಯಿಂ ೨೩
ಕಂದ
ದೇವರ್ಷಿ ನೀಂ ವಿಚಾರಿಸೆ
ನಾವೆಯನಾಂ ನಿಮ್ಮ ಸರಿಯೊಳೇಱಲ್ಪಹುದೇ
ದೇವ ಕುಲಹೀನೆಯಾನೆನೆ
ನಾವೆಯೊಳಿಲ್ಲಿಲ್ಲ ದೋಷವಂಜದಿರೆಂದಂ ೨೪
ಎನಲಂಜದೆ ನಾವೆಯನಾ
ಮುನಿಪತಿಯೊಡನೇಱಿಪುಟ್ಟನಿಕ್ಕುತ್ತಿರೆ ಯೋ
ಜನಗಂಧಿಯಂಬಿಗಿತ್ತಿಗೆ
ಮನಸಂದಂ ನದಿಯ ಮಧ್ಯದೊಳ್ ಮುನಿನಾಥಂ ೨೫
ಕಂದ
ಎನ್ನೊಡನೆ ಕೂಡು ನೀನೆಲೆ
ಕನ್ನೆಯೆನಲ್ಕೆನ್ನ ಮೆಯ್ಯದುರ್ಗಂಧದ ನಾ
ತಂ ನಿಲಬಾರದುದಂ ಕಳೆ
ನಿನ್ನೊಳ್ ನಾಂ ನೆರೆವೆನಿಲ್ಲದಿರ್ದೊಡೆ ನೆರೆಯೆಂ ೨೬
ಎಂದೊಡೆ ಕಳೆದಂ ತತ್‌ಕ್ಷಣ
ದಿಂದಂ ದುರ್ಗಂಧಮಂ ಸುಗಂಧಂ ತನುವಿಂ
ದೊಂದಿರ್ಪಂತಿರೆ ಮಾಡಿದ
ನಂದಿಂದೆ ಸುಗಂಧಿಯೆಂಬ ಪೆಸರಂ ಪಡೆದಳ್ ೨೭
ವಚನ
ಅಂತಾಕೆಯೊಳ್ ಕಗೂಡಲುಜ್ಜುಗಂಗೆಯ್ಯಲಾ ಕನ್ನೆಯಿರ್ಕೆಲದ ತೀರಂಬಿಡಿದು ನೋಡುವ ಜನಂಗಳಿಂದಪವಾದಂ ಬರ್ಕುಂ ಲಜ್ಜೆಯಕ್ಕುಮಿದಕ್ಕುಪಾಯಮಂ ಮಾಡಿಮೆನೆಯದರ್ಕೆ ವಿಭೂತಿಯನಭಿಮಂತ್ರಿಸಿ ತಳಿದು ನೀಹಾರಂ ಪರಿವೇಷಿಸುವಂತೆ ಮಾಡಿ ಆ ನಾವೆ ನಿಲ್ವುದಕ್ಕುಪಾಯಮಂ ಮಾಡಿಮೆನೆ ಬಳಿಕ್ಕಂ ನಾವೆಯಂ ನಿಲಿಸಿ ಕೂಡುವಾ ಸಮಯದೊಳ್
ಕಂದ
ಆನಂದದೆ ಕೂಡಿ ಬಳಿ
ಕ್ಕಾ ನದಿಯ ತಡಿಯನೆಯ್ದೆ ಯಾಕೆ ಬಸಿಱೊಳ್
ತಾನಾಕ್ಷಣದಿಂ ಜಡೆ ಕೌ
ಪೀನಂ ಲಾಕುಳಸಮೇತಮೊಗೆದಂ ವ್ಯಾಸಂ ೨೮
ಉತ್ಪಲಮಾಲೆ
ಅಂತು ತನೂಭವಂ ಜನಿಸಿಯಾಕ್ಷಣದೊಳ್ ಪರಿದೆಯ್ದಿ ಬೊಪ್ಪ ನಾ
ನೆಂತು ಬರ್ದುಂಕುವೆಂ ಬೆಸಸಿಮೆಂದೊಡೆ ತಾಪಸನಾಗಿ ಬಾಳ್ವುದೆ
ನ್ನಂತಿರೆನುತ್ತೆ ಪೋದನೆನಿಪಿಂತಿದು ನಿಮ್ಮ ಪುರಾಣಶಾಸ್ತ್ರದೊಳ್
ಸಂತತಮುಳ್ಳುದೋ ಪುಸಿಯೊ ಪೇಳಿಮೆನಲ್ಕಪರುಂಟಿದೆಂಬುದುಂ ೨೯
ವಚನ
ಆದೊಡೆಮ್ಮ ತಾಯ ಪೊಟ್ಟೆಯೊಳ್ ಪುಟ್ಟಿದಾಗಳೆ ಪಿಡಿದು ಭೋಜನಮಂ ಬೇಡಿತ್ತನೆಂತುಂ ಪುಸಿಯೆಂಬಿರೆನೆಯಾದೊಡುಣಲ್ವೇಡಿದುದಾಗಲಿ ಮತ್ತಂ ತಾಂ ಮಗನಾಗಿಯುಂ ತಾಯ್ ಕನ್ನೆಯಾಗಿರ್ದಳೆಂಬುದುಮಸಂಭಾವ್ಯಮೆನೆಯಿದು ನಿಮ್ಮ ಮತದೊಳಿಲ್ಲೊಪೇಳಿಮೆನೆಯಿದು ನಮ್ಮ ಮತದೊಳಿಲ್ಲ ನೀಮಱಿವಿರಪ್ಪೊಡೆ ಪೇಳಿಮೆನೆ ಮನೋವೇಗಂ ಪೇಳ್ಗುಂ
ಕಂದ
ಕೊಂತಿಗಮಾದಿತ್ಯಂಗೊಗೆ
ದಂ ತಡೆಯದೆ ಕರ್ಣನಾಕೆ ಕನ್ನಿಕೆ ಗಡ ಮ
ತ್ತೆಂತು ಘಟಿಸಿದುದು ಪುಸಿಯಿದ
ಱಂತುಟು ಮುನ್ನೊಂದು ಕಥೆಯದಂ ಕೇಳೆಂದಂ ೩೦
ವಚನ
ಅದೆಂತೆಂದೊಡುದ್ದಾಲಕನೆಂಬ ಋಷಿಯೊಂದುದಿನಂ ಗಂಗೆಯೊಳ್ ಸ್ನಾನಂಮಾಡಿ ಕೌಪಂ ಪ್ರಕ್ಷಾಲಿಸಿ ಕಮಲಕರ್ಣಿಕೆಯೊಳ್ ನಿಷ್ಪೀಡನಂಗೆಯ್ಯಲಾ ಕೌಪೀನಮಂ ಪತ್ತಿದಿಂದ್ರಿಯಂ ಕಮಲದೊಳ್ ಬೀಳಲಲ್ಲಿಗೊರ್ವಳಯೋಧ್ಯಾಪುರಪತಿಯಪ್ಪ ರಘುವೀರನ ಮಗಳು ಚಂದ್ರಮತಿ ಮೀಯಲೆಂದು ಬಂದು ಕಮಲಕರ್ಣಿಕೆಯೊಳಿರ್ದ ಶುಕ್ಲಮಂ ಕಂಡಾಘ್ರಾಣಿಸೆ ಗರ್ಭಂ ಜನಿಸಿ ತಾಂ ಮನೆಗೆಬರೆ ಮಾತಾಪಿತರ್ ಕಂಡೆಲೆ ಮಗಳೆ ನಿನಗಾವನಿಂ ಗರ್ಭಂ ಪುಟ್ಟಿತ್ತೆನೆ ನಾನಱಿಯೆನಾರೊಳಂ ಕೂಡಿದುದಿಲ್ಲೆನೆ ವಿಸ್ಮಯಚಿತ್ತರಾಗಿರುತ್ತಿರೆ
ಕಂದ
ನವಮಾಸಂ ತೀವಿ ತನೂ
ಭವನಂ ತೃಣಬಿಂದುವೆಂಬನಂ ಪೆಱು ಜಾರಾ
ಕುವರನಿವನೆನೆ ಜನಂ ಮ
ತ್ತವನಂ ಭಿಕ್ಷಕ್ಕೆ ಬಂದು ಮುನಿಪತಿ ಕಂಡಂ ೩೧
ವಚನ
ಅಂತು ಕಂಡುದ್ದಾಲಕಮುನೀಶ್ವರಂ ತನ್ನ ಮಗನೆಂದಱಿದು ರಘುಭೂಪನಲ್ಲಿಗೆ ಬಂದು ಕನ್ನೆಯಂ ಬೇಡಿ ಮದುವೆಯಾದನೆಂಬಿದು ನಿಮ್ಮ ಮತಪುರಾಣದೊಳುಂಟೊ ಯಿಲ್ಲವೊ ಪೇಳಿಮೆನೆಯವರುಂಟೆನೆಯಾದೊಡವರ್ ಕನ್ನೆಯಲಾಗಲಕ್ಕುಂ ಗಡ ಎಮ್ಮ ತಾಯ್ ಕನ್ನೆಯಾದಳೆಂದೊಡೆ ಪುಸಿಯೆಂಬಿರೇಕೆಂದನೇಕತೆಱದ ಹೇತು ನಯದೃಷ್ಟಾಂತಮಂ ಕೊಟ್ಟು ವಾದಂಗೆಲ್ದು ಜಯಪತ್ರಮಂ ಕೊಂಡುದ್ಯಾನಕ್ಕೆ ವಂದು ಮನೋವೇಗಂ ಪವನವೇಗಂಗೆಯಿಂತೆಂದಂ
ಕಂದ
ರವಿ ಕೊಂತಿಯೊಡನೆ ಕೂಡಲ್
ಕಿವಿಯಿಂದಂ ಕರ್ಣನೊಗೆದನೆಂಬಿದು ಪುಸಿಮಾ
ತವನೊಗೆದಂದಮನತ್ಯು
ತ್ಸವದಿಂ ಕೇಳೆಂದು ೩೨
ಸದಮಳಮೆನಿಪಾರ‍್ಯಾಖಂ
ಡದ ಕುರುಜಾಂಗಣಮೆನಿಪ್ಪದೇಶದೊಳೆಸೆದಿ
ರ್ಪುದಿ ನಾಡೆ ಹಸ್ತಿನಾಪುರ
ವದರಧಿಪಂ ಚಿತ್ರವೀರ‍್ಯನೆಂಬ ನೃಪಾಲಂ ೩೩
ಮತ್ತೇಭವಿಕ್ರೀಡಿತ
ಪ್ರಕಟಖ್ಯಾತವಿಚಿತ್ರನೆಂಬ ಮಹಿಪಾಳಂಗಂಬೆಯಂಬಾಲೆಯಂ –
ಬಿಕೆಯೆಂಬರ್ ಸಲೆ ಮೂವರಂಗನೆಯರಂತಾ ಕಾಂತೆಯರ್ಗೊಪ್ಪುವ –
ರ್ಭಕರಾದರ್ ಧೃತರಾಷ್ಟ್ರ ಪಾಂಡು ವಿದುರರ್ ತತ್ಪುತ್ರರೊಳ್ ಪುಟ್ಟುತಂ
ಧಕನಾದಂ ಧೃತರಾಷ್ಟ್ರನಲ್ಲಿ ರಾಜನಾದಂ ಪಾಂಡುಭೂಪಾಳಕಂ ೩೪
ವಚನ
ಅಂತಾ ಮೂವರುಂ ಸುಖದಿನಿರುತ್ತಿರೆ ಯಿತ್ತಲ್ ಶೌರಿಪುರೇಶನಂಧಕವೃಷ್ಣಿಯೆಂಬ – ರಸನೊಡಹುಟ್ಟಿದಂ ನರವೃಷ್ಣಿ ತನ್ನ ಸುತೆ ಗಾಂಧಾರಿಯಂ ಜಾತ್ಯಂಧನಪ್ಪ ಧೃರಾಷ್ಟ್ರಂಗೆ ಕೊಟ್ಟನಂಧಕವೃಷ್ಣಿ ತನ್ನ ಸುತೆ ಕೊಂತಿಯಂ ಪಾಂಡುರಾಜಂಗೆ ಕೊಟ್ಟೆವೆನಲಾಮಾತಂ ಕೇಳ್ದಾತಂ ಸಂತುಷ್ಟಚಿತ್ತನಾಗಿರೆಯೊಂದುದಿನಂ ಅಂಧಕವೃಷ್ಣಿ ಪಾಂಡುರಾಜನಂ ಪಾಂಡುರೋಗಿಯೆಂದು ಕೇಳ್ದಾತಂಗೆ ತನ್ನ ಮಗಳಂ ಕುಡೆನೆನೆ ಯದಂ ಪಾಂಡುರಾಜಂ ಕೇಳ್ದು ದುಃಖಿತನಾಗಿ ಚಿಂತಾಗ್ನಿಯಿಂ ಸಂತಪ್ತನಾಗಿ ಯಾವುದ್ಯಾನಮಂ ಪೊಕ್ಕು ತೊಳಲುತ್ತಂ ಬರುತೊಂದು ಲತಾಗೃಹದ ಮುಂದೆ ಬಿರ್ದಿರ್ದ ರತ್ನಮುದ್ರಿಕೆಯಂ ಕಂಡು ತೆಗೆದುಕೊಂಡಿರ್ಪ ಸಮಯದೊಳ್
ಕಂಟಿಕಾ
ಅಂತಾ ಬನದೊಳಗುಮ್ಮಳಿಸುತ್ತುಂ
ಚಿಂತಾಗತಿಯೆನಿಪೀ ಖಚರೇಂದ್ರಂ
ಮುಂತೆಯ್ತರುತಿರೆ ಕಂಡಖಿಳೋರ್ವೀ
ಕಾಂತಂ ದುಗುಡವಿದೇಂ ನಿನಗೆಂದಂ ೩೫
ಚಂಪಕಮಾಲೆ
ಎನೆ ಬನದೊಳ್ ವಿಹಾರಿಸುತೆ ಮುದ್ರಿಕೆಯಂ ಮಱೆದೆರ್ದುಪೋಗುತುಂ
ನೆನೆದಱಸುತ್ತೆ ಬಂದೆನೆನೆ ಪಾಂಡುವದಂ ಕುಡೆ ಕೊಂಡು ಖೇಚರಂ
ಮನದೊಳೆ ಮೆಚ್ಚಿ ನಿನ್ನ ಮನದುಮ್ಮಳವೇನದನಂಜವೇಡ ಪೇ
ಳೆನೆ ತನಗಾದ ದುಃಸ್ಥಿತಿಯ ಖೇದಮನೆಲ್ಲಮನೊಲ್ದು ಪೇಳಿದಂ ೩೬
ವಚನ
ಅಂತು ಪೇಳೆ ಕೇಳ್ದು ವಿಯಚ್ಚರನೀ ಕಾಮಮುದ್ರಿಕೆಯಂ ಕೊಂಡು ಪಾಂಡು ವಿಂಗಿತ್ತಭಿಲಷಿತರೂಪಂಬಡೆದಿಷ್ಟಭೋಗಮಂ ಮಾಡಿಕೊಳ್ಳೆಂದು ಕುಡೆ ಕೊಂಡು ಆತಂ ಶೌರಿಪುರಕ್ಕೆ ವಂದು ಆ ಬನದೊಳ್ ಕೊಂತಿ ಜಲಕ್ರೀಡೆಯನಾಡುತ್ತಿರೆಯಲ್ಲಿಗೆ ಕಾಮಮುದ್ರಿಕಾಪ್ರಭಾವದಿಂ ವಿಶಿಷ್ಟರೂಪಾಗಿರೆ ಕೊಂತಿ ಕಂಡಾಸಕ್ತಚಿತ್ತೆಯಾಗಿ ಯಾತನಂ ಸ್ತ್ರೀರೂಪಂ ಮಾಡಿ ಕೆಳದಿಯರ್ವೆರಸು ಮನೆಗೊಡಗೊಂಡು ಬಂದು ಶಯ್ಯಾಗೃಹದೊಳ್ ಮಡಗಿರಿಸಿರುತ್ತಿರೆ
ಕಂದ
ಪದಿನೆಂಟುದಿನತನಕ್ಕಾ
ಸುದತಿಯೊಳೊಡಗೂಡಿ ಸುಖದೊಳೋಲಾಡಿ ಮನೋ
ಮುದದಿಂ ಕಳಿಹಿಸಿಕೊಂಡೆ
ಯ್ದಿದನತಿವೇಗದೊಳೆ ಪಾಂಡು ತನ್ನಯ ಪುರಮಂ ೩೭
ಅಂತಾತನಿತ್ತ ಬರಲಾ
ಕೊಂತಿಗೆ ಬಸಿಱಾಗಿ ಗರ್ಭಚಿಹ್ನಂ ಪಿರಿದೋ
ರಂತಱಿಯಲಾಗೆಯುಂ ತಾ
ಯುಂ ತಂದೆಯುಮಱಿದಿದಾರ್ಗೆ ಪುಟ್ಟಿದುದೆಂದರ್ ೩೮
ಎಂದು ಬೆಸಗೊಂಡ ತಾಯುಂ
ತದಂದೆಗೆ ತನ್ನುಳ್ಳ ತೆಱನನಱಿಪಿದೊಡೆ ಕರಂ
ಕುಂದಕ್ಕುಮೆಮ್ಮ ವಂಶ
ಕ್ಕೆಂದಾಕೆಯನುಯ್ದು ಗುಪ್ತದಿರಿದಿರಿಸುವುದುಂ ೩೯
ಆ ವನಿತೆಗೆ ನವಮಾಸಂ
ತೀವಿ ತನೂಭವನನೊರ್ವನಂ ಬೆಸಲಾಗಲ್
ಭೂವಳಯದೂಳಪವಾದಂ
ತೀವುಗುಮೆಂದಂಜಿ ಶಿಶುವನಾಕ್ಷಣದಿಂದಂ ೪೦
ಮಂದಸಿನೊಳಿರಿಸಿ ಕೊಂಡೊ
ಯ್ದೊಂದು ಮಹಾಯಮುನೆಯೆಂಬ ನದಿಯೊಳ್ ಬಿಡಲಾ
ಕಂದನ ಪುಣ್ಯಪ್ರೇರಣೆ
ಯಿಂದಲ್ಲಿಗೆ ಬಂದನೊರ್ವ ಧರಣೀನಾಥಂ ೪೧
ಮತ್ತೇಭವಿಕ್ರೀಡಿತ
ಪೆಸರೊಳ್ ಸೂರ‍್ಯನೆನಿಪ್ಪನಂಗಮಹಿಪಂ ಚಂಪಾಪುರೇಶಂ ವಿರಾ
ಜಿಸಲಾ ವಾಹಿನಿಯೊಳ್ ಪ್ರವಾಹವಶದಿಂದಂ ಮೇಗಣಿಂ ಬರ್ಪಮಂ –
ದಸನಾಳೋಕಿಸಿ ಕೊಕ್ಕದಂ ಪಿಡಿದು ತಂದಂ ತನ್ನ ಗೇಹಕ್ಕೆ ಸಂ
ತಸದಿಂದಂ ನಿಜಕಾಂತೆ ರಾಧೆಯೆನಿಪಳ್ಗಾನಂದದಿಂ ತೋಱದಂ ೪೨
ವಚನ
ಅಂತು ತೋಱಲಾ ಮಂದಸಂ ತೆಱೆದು ನೋಳ್ಪಾಗಳದಱೊಳ್ ಪಟ್ಟಿರ್ದ ಶಿಶು ತನ್ನ ಕರ್ಣಯುಗಮಂ ನಿಜಕರದ್ವಯದಿಂ ಪಿಡಿದಿರಲಾತಂಗೆ ಕರ್ಣನೆಂದು ಗುಣನಾಮಮಂ ಕೊಟ್ಟು ಸಲಹಿದರೆಂದು ಜಿನಸಮಯ ಮಹಾಪುರಾಣಕ್ರಮದಿಂ ಪೇಳೆ ಕೇಳ್ದು ಮಿತ್ರಂ ಸಂತುಷ್ಟಚಿತ್ತನಾಗಿ ಸುಖಸಂಕಥಾವಿನೋದದಿಂದಿರುತ್ತಿರಲಾ ಸಮಯದೊಳ್
ಕಂದ
ಹದನೇಱೆ ಕಾಯ್ದುರಿವ ಲೋ
ಹದ ಬಟ್ಟಂ ನಿಱಿಸಿ ಹೇವಣಿಗನಡೆಗಲ್ಲಾ
ಗ್ರದೊಳಿಕ್ಕುಳಿಂದೆ ಪಿಡಿದೊ
ಡ್ಡಿದನೆನೆ ರವಿಯೆಸೆದನಸ್ತಗಿರಿಮಸ್ತಕದೊಳ್ ೪೩
ಆರುಂ ಬಾಳ್ವರು ನಿರಾ
ಧಾರದೊಳಿರೆ ಕೇಡು ತಪ್ಪದೆಂದಱಿಪುವವೊಲ್
ಪಾರಿದ ಪಥದಿಂದಪರಾಂ
ಭೋರಾಶಿಯೊಳಂಬುಜಪ್ರಿಯಂ ಬಿಳ್ದಿರ್ದಂ ೪೪
ವಚನ
ಅಂತು ನೇಸರ್ಪಡುವುದುಂ ನಿದ್ರಾಮುದ್ರಿತರಾಗಿ ಕಿಱಿದಾನುಂಬೇಗಮಿರುತ್ತಿರೆ
ಕಂದ
ಮೊರೆವಳಿಕುಳಂಗಳಿಂದುಲಿ
ವರಗಿಳಿಯಿಂ ಬಗ್ಗಿಪನ್ಯಭೃತ್ಸಂಚಯದಿಂ
ಸುರಗೃಹಸಂಧ್ಯಾನಕದಿಂ
ಪರಿಹರಿಸಿತು ನಿದ್ರೆ ಖಚರಚಕ್ರೇಶ್ರನಾ ೪೫
ವಚನ
ಅಂತು ನಿದ್ರೆಯಿಂದೆಳ್ಚತ್ತು ಸ್ನಾನ ದೇವತಾರ್ಚನೆಯಂ ಮಾಡಿ ನಿತ್ಯದಾನಮಂ ಕೊಟ್ಟು ತದನಂತರಮೋಲಗಂಗೊಟ್ಟಿರ್ಪ ಸಮಯದೊಳ್
ಕಂದ
ಭುವನದ ವಿಳಾಸಮಂ ನೋ
ಡುವೆನೆನುತುಂ ನಾಗರಾಜನವನೀತಳದಿಂ
ದವೆ ಬರ್ಪ ತೆಱದೊಳೇಱಿದ
ನವಯೆವದಿಂದುದಯಶಿಖರಿಶಿಖರದೊಳರ್ಕಂ ೪೬
ಭರದಿಂ ತನ್ನ ಸಖಂಗಾ
ದರದಿಂದಂ ಪಲವು ದರ್ಶನಂಗಳ ಮಿಥ್ಯೋ
ತ್ಕರಮಂ ತಿಳಿಸುವ ಬಗೆಯಂ
ಧರಿಯಿಸಿದಂ ಚಿತ್ತದೊಳಗೆ ವೃತ್ತವಿಳಾಸಂ ೪೭
ಗದ್ಯ
ಇದು ವಿನಮದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಭೋಧಿವರ್ಧನ
ಸುಧಾಕರ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಪದಂ
ವೃತ್ತವಿಲಾಸವಿರಚಿತಮಪ್ಪ ಧರ್ಮಪರೀಕ್ಷೆಯೊಳ್ ಕೌರವ ಭಗೀರಥನಭಿ
ಮನ್ಯುವಿಂದ್ರಜಿತುವೇದವ್ಯಾಸ ಕರ್ಣ ತದೃಣಬಿಂದುವಿನುತ್ಪತ್ತಿ ವರ್ಣನಂ
ಸಪ್ತಮಾಶ್ವಾಸಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಅಷ್ಟಮಾಶ್ವಾಸಂ
ಕಂದ
ಶ್ರೀ ಮಹಿಮಾರ್ಣವನುನ್ನತ
ಹೇಮಾಚಳನತ್ಯುದಾರಗುಣ ಸುರಭೂಜಾ
ರಾಮಂ ಜಿನಸಮಯಾಂಬುಧಿ
ಸೋಮಂ ಮಿತ್ರ ಪ್ರಮೋದಕರ ಖಚರೇಶಂ ೧
ಕಳಾಭಾಷಿಣಿ
ಮಿತ್ರನಂ ಕರೆದು ಬೌದ್ಧತಪೋಧನರಾಗಿ ಲೋ
ಕತ್ರಯಂ ಪೊಗಳೆ ಸಂಭ್ರಮದಿಂದವೆ ಪಾಟಳೀ
ಪುತ್ರ ಪಟ್ಟಣದ ದಕ್ಷಿಣಗೋಪುರದಿರ್ಪ ವೈ
ಚಿತ್ರಮಪ್ಪ ಚತುರಾಸ್ಯನಿವಾಸಮನೆಯ್ದಿದರ್ ೨
ಕಂದ
ಆ ನಿಳಯದೊಳಗೆ ಖಚರಮ
ಹೀನಾಥಂ ಪೊಕ್ಕು ಭೇರಿಯಂ ಪೊಯ್ದುಚ್ಚ –
ಸ್ಥಾನದೊಳಿರೆ ಯೀ ಭೇರೀ
ಧ್ವಾನಮಿದೇನೆಂದು ಬಂದರಲ್ಲಿಯ ವಿಪ್ರರ್ ೩
ವಚನ
ಅಂತು ಬಂದಾ ನಿಳಯದೊಳಗಂ ಪೊಕ್ಕು ಸಿಂಹಾಸನದೊಳಿರ್ದ ಬೌದ್ಧರಂ ಕಂಡು ನೀವೀ ಭೇರಿಯಂ ಪೊಯ್ದು ಸಿಂಹಾಸನದೊಳೇಕೆ ಕುಳ್ಳಿರ್ದಿರೆನೆ ವಿನೋದದಿಂ ಭೇರಿಯಂ ಪೊಯ್ದೆವೆಲ್ಲರ್ ಕುಳ್ಳಿರ್ಪ ತಾಣವೆಂದು ಕುಳ್ಳಿರ್ದವೆನೆಯವರೀ ಭೇರಿಯಂ ವಿದ್ವಾಂಸರಾದವರ್ ಪೊಯ್ದು ವಾದಂ ಗೆಲ್ದಲ್ಲದೆ ಸಿಂಹಾಸನದೊಳ್ ಕುಳ್ಳಿರಲ್ಬಾರದೆನೆಯಾದೊಡೆ ಮಾಣಲಿಯೆಂದವರ್ ಸಿಂಹಾಸನದಿಂದಿಳಿದು ಕುಳ್ಳಿರೆ ಮತ್ತಮಿಂತೆಂದರ್
ಕಂದ
ಆರು ಗುರು ನಿಮಗೆ ತಪಮೇಂ
ಕಾರಣವಿದನೆಮಗೆ ಪೇಳಿಮೆಂದೆನೆ ಖಚರ
ಕ್ಷ್ಮಾರಮಣಂ ನಸುನಗುತೆಮ
ಗಾರುಂ ಗುgಲ್‌ಲವೆಂದೊಡವರಿಂತೆಂದರ್ ೪
ಗುರುವಿಲ್ಲದ ತಪಮುರ್ವೀ
ಶ್ವರನಿಲ್ಲದ ದೇಶವಮೃತಕರನಿಲ್ಲದ ಶಾ
ರ್ವರಿ ಬೆಳಸಿಲ್ಲದ ವಸುಮತಿ
ಕರಿಯಿಲ್ಲದ ಸೇನೆಯೊಪ್ಪಲಾರ್ಕುಮೆ ಜಗದೊಳ್ ೫
ವಚನ
ಅಂತುಂ ಗುರುವಿಲ್ಲದಾರುಂ ತಪಂಬಟ್ಟರಿಲ್ಲ ನಿಮಗೇಕೆ ಗುರುವಿಲ್ಲೆಂಬುದಂ ಪೇಳಿಮನೆ ನಾವಂಜುವೆವೆನೆ ಅಂಜಲೇಕೆ ಪೇಳಿಮೆನೆ ಕ್ಷೀರಕಥಾಕಾರಕನನ್ನರ್ ನಿಮ್ಮಸಬೆಯೊಳುಳ್ಳೊಡೆ ಪೇಳಲಂಜುವೆವೆನೆಯಾ ಕಥೆಯೆಂದೆಂದು ವಿಪ್ರರ್ ಕೇಳೆ ಮನೋವೇಗಂ ಪೇಳ್ಗುಂ
ಮತ್ತೇಭವಿಕ್ರೀಡಿತ
ಪರಿದಾಡಲ್ ಪಲವಾಕಳಂ ಕಱೆವನಂ ಭೈತ್ರಂಗಳಿಂದೊಯ್ಯೆ ಸಾ
ಗರದತ್ತಂ ವರನಾಳಿಕೇರವಿಲಸದ್ವೀಪಕ್ಕೆಯಲ್ಲಿರ್ಪತೋ
ಮರನಾ ಧೇನುಗಳಂ ನಿರೀಕ್ಷಿಸಿಯಿದೇನೆಂದೆಂದೊಡೊಲ್ದೀವುವಾ
ದರದಿಂ ಬೇಡೆ ರಸಾಯನಂಗಳನೆನಲ್ ತೋಱಂತದಂ ನೋಡುವಂ ೬
ಕಂದ
ಎನೆ ಪರದನಣ್ಣೆವಾಲಂ
ಕೆನೆಮೊಸರಂ ಸದ್ಯಘೃತಮುಮಂ ತಕ್ರಮುಮಂ
ಮನಮೊಸೆದುಣಲಿಕ್ಕಲ್ ನೆ
ಟ್ಟನೆ ತೋಮರನುಂಡು ತಣಿದು ಮತ್ತಿಂತೆಂದಂ ೭
ನಿನಗಿವನಾರಿತ್ತರ್ ಪೇ
ಳೆನಲೆಮ್ಮ ಕುಲಾಧಿದೇವಿಯಿತ್ತಳೆನಲ್ ನೀ
ನೆನಗೀವುದೆಂದು ಬೇಡಿದ
ಧನಮಂ ಕೊಟ್ಟಾಗಳೊಯ್ದನಾ ಗೋವುಗಳಂ ೮
ವಚನ
ಅಂತೊಯ್ದು ತನ್ನ ಮನೆಯೊಳವನಿರಿಸಿ ಭೋಜನಸಮಯದೊಳ್ ಭಾಂಡಮಂ ತಂದು ತೋಱಿ ರಸಾಯನಮಂ ಕುಡು ಧೇನುವೇಯೆಂದು ಬೇಡಲವು ಮನೋದಿಂದಿರೆ ಯವನೊಂದೆರಡು ಮೂಱು ದಿವಸಂ ಸಂಧಿಸಿ ಬೇಡಿದೊಡುಸಿರದಿರೆ ಆಗೋವುಗಳಂ ನಿಗ್ರಹಂಗೈದು ಅವಱ ಗುಣಮನಱಿಯದೆ ತಗುಳ್ವನದರಿಂದಿಂತೆಂಬುದು
ಶ್ಲೋಕ
ಯೋ ಸದ್ಗುಣಂ ನ ಜಾನಾತಿ ಕಿಂ ಸ ಕರಿಷ್ಯತಿ |
ವಚನ
ಅದಲ್ಲದೆಯುಂ
ಶ್ಲೋಕ
ಗುಣಾ ಗುಣಜ್ಞೇಷು ಗುಣೀ ಭವಂತಿ ಆಜ್ಞೇಷು ದೋಷಾಃ ವಿಪರೀತ ಬುದ್ಧ್ಯಾ |
ಸ್‌ವಾದುತೋಯಾಃ ಪ್ರವಹಂತಿ ನದ್ಯಃ ಸಮುದ್ರಮಾಸಾದ್ಯ ಭವಂತ್ಯ ಪೇಯಾಃ || ೯
ವಚನ
ಇಂತು ಗುಣಿಗಳ ಗುಣವನಱಿಯದವರ್ ನಿಮ್ಮ ಸಭೆಯೊಳುಳ್ಳೊಡೆ ಪೇಳಲಮ್ಮೆವೆನೆ ಯಿಂತಪ್ಪವರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿಮೆನೆ ಮನೋವೇಗಂ ಮತ್ತಮಿಂತೆಂದಂ –
ಕಂದ
ಕಡಿದಿರದೆಯಗರುವನಮಂ
ಕಡಿದರ ಕಥೆಯನ್ನರೀ ಸಭಾಮಧ್ಯದೊಳಿರ್ದೊಡೆ ಪೇಳಮ್ಮೆ ವಾವೆಂ
ದೊಡೆಯಾಕಥೆಯೆಂತುಟಱುಪಿ ಕೇಳುವೆವೆಂದರ್ ೧೦
ಎಂದಾ ವಿಪ್ರಜನಂಗ
ಳ್ಗೆಂದಂ ನೀವೇಕಚಿತ್ತದಿಂ ಕೇಳ್ವಡೆಯಾ
ನಂದದೆ ಪೇಳ್ದಪೆನಾಲಿಪು
ದೆಂದುಮನೋವೇಗನವರ್ಗೆ ಪೇಳಲ್ ತಗುಳ್ದಂ ೧೧
ಮಗಧೋರ್ವೀಭಾಗದ ರಾ
ಜಗೃಹಾಖ್ಯಪುರಮುಮಾ ಪುರಕ್ಕಧಿನಾಥಂ
ನೆಗಳ್ದ ಗಜರಥನೆನಿಪ್ಪಂ
ಸೊಗಯಿಸುತಿರೆ ಪಲವುಕಾಲಮರಸಾಗಿರ್ದಂ ೧೨
ವಚನ
ಅಂತಿರಲಾ ಪುರದೊಳೊರ್ವ ಕುಂಡನೆಂಬ ಸುಭಟನಿಪ್ಪನಾತನ ಸತಿ ಹಿರಿಮಾಲೆಯೆಂಬಳವರಿರ್ವರ್ಗಂ ಹರಿಯೆಂಬ ಕುಮಾರಂ ಪುಟ್ಟಿ ಕೆಲವು ದಿವಸಕ್ಕೆ ಯೌವನನಾಗಿ ತನ್ನ ಪಿತನಪ್ಪ ಕುಂಡುಂ ಸಾಯೆ ತಾಂ ವನಾಭ್ಯಾಸಮಂ ಕಲ್ತು ಜಿತಶ್ರಮನಾಗಿ ದಿವಸಕಂ ರಾಜದ್ವಾರಮಂ ಬಂದೋಲೈಸಿ ಪೋಗುತ್ತಿರಲೊಂದುದಿವಸಂ ವೈಹಾಳಿಯಂ ಮಾಡಲೆಂದರಸಂ ಪೊಱಮಟ್ಟು ಪೋಪಾಗಳ್
ಚಂಪಕಮಾಲೆ
ನುಸುಳ್ವ ಪೆಡಂಮಗುಳ್ವ ಹೆಱಮೆಟ್ಟುವ ತಟ್ಟುವ ಮೇಲೆ ಪಾಯ್ವ ಪಂ
ಠಿಸುವ ಕೆಲಕ್ಕೆ ಸಾರ್ವ ಖುರದಿಂ ಪೊಡೆದೆತ್ತುವ ಚಪ್ಪರಿಪ ಸೆ
ಲ್ಲಿಸುವ ತಱುಂಬುವಬ್ಬುಳಿಪ ಬೆರ್ಚುವ ಕರ್ಚುವ ಕೊಂಡು ಪಾಯ್ವ ಕಂ
ಪಿಸುವತಿದುಷ್ಟಮಪ್ಪ ಹಯಮಂ ಕುಡಲುಂ ಪಡೆದೀಯೆ ವಾಹಕಂ ೧೩
ಕಂದ
ಅಂತೀಯಲೊಡನೆ ವಸುಧಾ
ಕಾಂತಂ ಪಿಡಿದೇಱಿಕೊಂಡನಾ ದುಷ್ಟಾಶ್ವಂ
ಸಂತೈಸದೆ ಕೊಂಡೋಡಿತು
ಕಾಂತಾರಕ್ಕಾಗಿ ಪನ್ನೆರಳ್ಗಾವುದಮಂ ೧೪
ವಚನ
ಅಂತುಪೋಗಿ ಬಳಲ್ದು ವಿಂಧ್ಯಾಟವಿಯ ಮಧ್ಯದೊಳ್ ನಿಲೆಯಾ ಹಯದ ಬೊನ್ನೊಳೆ ಹರಿಹರಿದು ಬರೆಯರಸಂ ಕಂಡು ನೀನಾರೆನೆಯಾಂ ನಿನ್ನ ಭೃತ್ಯಂ ನೀವೇನನಾದೊಡಂ ಬೆಸಸಿಮೆಂದು ಪರಿಚಯಮಂ ಮಾಡಿ ವಾಜಿಯಂ ವಶಕ್ಕೆ ತಂದು ಮುಗುಳ್ದು ಬರೆ ಪುರಜನ ಪರಿಜನವೆಲ್ಲವಿದಿರ್ಗೊಂಡು ಪುರಪ್ರವೇಶಮಂಗೆಯ್ದರಮನೆಯೊಳಾಸ್ಥಾನಮಂಟಪ ಮಧ್ಯಸ್ಥಿತ ಸಿಂಹಾಸನಾಸೀನನಾಗಿ ಹರಿಯ ಬೆನ್ನೊಳ್ ಹರಿಹರಿದು ಬಂದುದಕ್ಕೆ ಪಿರಿದುಂ ಮೆಚ್ಚಿ ಪಂಚದಶಗ್ರಾಮಂಗಳಂ ಕೊಳ್ಳೆಂದೊಡೆಮ್ಮ ತಾಯಂ ಬೆಸಗೊಂಡು ಬಂದಪೆನೆಂದು ಮನೆಗೆ ಪೋಗಿ ಬೆಸಗೊಳೆ ತಾಯಿ ಯಿಂತೆಂದಳ್
ಎಲೆ ಮಗನೆ ನಾವೀರ್ವರೆರಡೂರಂ ಮಾಡೆ ಮಿಕ್ಕೂರಂ ಮಾಳ್ಪರಿಲ್ಲವಂತಿಕ್ಕೆ ನಮ್ಮಿರ್ವರ್ಗೆ ತಕ್ಕ ಸುಕ್ಷೇತ್ರಂ ಬೇಡಿಕೊಳ್ಳೆಂದೊಡಂತೆಗೆಯ್ವೆನೆಂದು ಬಂದರಸಂಗಿಂತೆಂದಂ ನಾವಿರ್ವ್ರರೆರಡೂರ ಮಾಡೆ ಮಿಕ್ಕೂರು ಮಾಳ್ಪರಿಲ್ಲದಱಿಂದೆನಗೊಂದು ಸುಕ್ಷೇತ್ರಮಂ ದಯೆಗೆಯ್ವುದೆನೆ ಅರಸನಿಂತೆಂದಂ ದ್ರವ್ಯಾತ್ ಸರ್ವಂ ಭವಿಷ್ಯತಿ ಯೆಂಬುದುಂಟು ವೂರಂ ಮಾಳ್ಪುದೇನಱಿದೆನೆ ಯವನೊಲ್ಲದೆ ಕ್ಷೇತ್ರಮಂ ಬೇಡೆಯರಸಂ ಮತ್ತಮಿಂತೆಂದಂ
ಶ್ಲೋಕ
ಯದ್ಭಾವಂ ತದ್ಭವತಿ ನಿತ್ಯಮಯನ್ನತ್ಯೋಪಿ
ಯತ್ನೇನ ಚಾಪಿ ಮಹತಾ ನ ಭವತ್ಯಭಾವಿ || ೧೫
ವಚನ
ಅದಲ್ಲದೆಯುಂ
ಶ್ಲೋಕ
ಕರತಳಗತಮಪಿನಶ್ಯತಿ ಯಸ್ಯ ತು ಭವಿತವ್ಯತಾ ನಾಸ್ತಿ
ಕಂದ
ಎಂದವನೀನಾಥಂ ಕೃಪೆ
ಯಿಂದಂ ಹರಿಗಗರುವನಮನೀಯಲು ಕರ ಲೇ
ಸೆಂದಾ ಬನಮಂ ಕೈಕೊಂ
ಡೊಂದುಳಿಯದೆ ಕಡಿದು ಭರದಿನಾರಿಸಿ ಸುಟ್ಟಂ ೧೬
ವಚನ
ಅಂತು ಸುಡಲೊಡನರಸನವನಂ ಕಂಡಾನಿತ್ತ ಕ್ಷೇತ್ರಮನೇನಂ ಮಾಡಿದೆಯೆಂದು ಬೆಸಗೊಳಲದನೆಲ್ಲಮಂ ಕಡಿದು ಸುಟ್ಟೆನೆನೆಯರಸಂ ತನ್ನ ಮನದೊಲ್ ಪಿರಿದುಂ ವಿಸ್ಮಯಂಬಟ್ಟಿಂತೆಂದಂ
ಕಂದ
ಆಗಲ್ವೇಡಿರ್ದುದು ತನ
ಗಾಗಪ್ಪುದದೊಲ್ಲೆನೆಂದೊಡಂ ಬೇಕೆನೆ ತಾ
ನಾಗದುದಾಗದದೆಂತನ –
ಲಾಗುಂ ಪೋಗುಂ ಪುರಾರ್ಜಿತಂ ತಪ್ಪುವುದೇ ೧೭
ವಚನ
ಎಂದಾತಂಗೆ ನೀಂ ಸುಟ್ಟ ತಾಣದೊಳೇನಾನುಂ ಬರ್ದುಂಕಿದ ಮರನುಳ್ಳೊಡೆ ಕೊಂಡು ಬಾಯೆನೆ ಯವಂ ಪರಿದೆಯ್ದಿಯರೆಬೆಂದುಳಿದ ಕರಿಗೊಳ್ಳಿಯಂ ತಂದೊಡರಸನಿವಂ ನೀನಂಗಡಿಗೊಯ್ದು ಮಾಜು ಪೋಗೆನೆಯವಂ ಕೊಂಡೊಯ್ದು ಮಾಱೆ ಪಿರಿದುಂ ಪೊನ್ನಾಗೆ ಕಂಡು ಚಿತ್ತದೊಳ್ ಕರಂ ನೊಂದು ಮಲ್ಮಲ ಮಱುಗಿದನೆಂಬ ಹರಿಯ ಕಥೆಯನ್ನವರುಳ್ಳೊಡೆ ಪೇಳಲಮ್ಮೆವೆನೆ ಯಿಂತಪ್ಪರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿಮನೆ ಮನೋವೇಗಂ ಪೇಳ್ಗುಂ
ಕಂದ
ಕ್ಷಿತಿವಿನುತ ಕರ್ಮಪುರದೊಳ್
ಮತಿಬಂಧುರನೆಂಬ ಸೆಟ್ಟಿಯಾತನ ಸುತಾರಾ
ವತಿ ಬೌದ್ಧಭಕ್ತನೆಮ್ಮಯ
ಪಿತನೋದಿಪರಲ್ಲಿ ಬೌದ್ಧತಾಪಸರೆಮ್ಮಂ ೧೮
ಉತ್ಪಲಮಾಲೆ
ಒಂದುದಿನಂ ಮುಗಿಲ್ ಕವಿದ ಕಾಲದ ವೃಷ್ಟಿ ಸಮಗ್ರವಾಗೆ ಭೋ
ರೆಂದಿರುಳುಂ ಪಗಲ್ ಕಱೆಯೆ ಬೌದ್ಧಗೃಹಂ ನಿಲಬಾರದೆಂದೆನಿ
ಪ್ಪಂದದೆ ಸೋಱೆ ತಪೋಧನರಂ ಬರವಾಱಿಸಲ್ಕೆ ನಾ
ಡೊಂದು ಮಹೀಧರಾಗ್ರಮುಮನೇಱಿಯದಂ ಪಿಡಿದಾರಿಸುತ್ತಿರಲ್ ೧೯
ಆ ಗಿರಿಯಂ ಸೃಗಾಲಯಂಗಳಂ ಪಿಡಿದೊಯ್ಯನೆ ಕಿಳ್ತು ಪೊತ್ತಣಂ
ಬೇಗದೆ ಬಂದು ಪನ್ನೆರಡುಯೋಜನಮಂ ಕಳಿದೊಂದು ತಾಣವಿಂ
ಬಾಗಿರಲಿಟ್ಟೊಡಾ ಮುನಿಯ ಲಾಂಛನ ವಸ್ತ್ರಮನಾಂತು ಬೌದ್ಧರೂ
ಪಾಗಿ ಧರಿತ್ರಿಯಂ ತಿರಿಗಿ ಬಂದೆವಿದೆಮ್ಮ ತಪಕ್ಕೆ ಕಾರಣಂ ೨೦
ವಚನ
ಎನೆ ವಿಪ್ರರಿಂತೆಂದರೀ ರಕ್ತಾಂಬರಧಾರಿಗಳಪ್ಪ ತಾಪಸರ ಮಾತು ವಿಚಿತ್ರವಪ್ಪ ಪುಸಿ ಜಂಬುಕಂಗಳೆರಡೊಂದಾಗಿ ಪರ್ವತಮಂ ಕಿಳ್ತು ಪೊತ್ತು ದ್ವಾದಶಯೋಜನಮಂ ಕೊಂಡು ಪೋಗಿರಿಸಿದವೆಂಬುದೆಂತು ಘಟಿಯಿಸುವುದಿಂತಪ್ಪ ಪುಸಿಯಂ ಕಂಡುಂ ಕೇಳ್ದಮಱಿ ದುದಿಲ್ಲೆನೆಯಿದು ನಿಮ್ಮ ಪುರಾಣದೊಳಿಲ್ಲಾ ಪೇಳಿಮೆನೆ ನಾವಱದುದಿಲ್ಲ ನೀವಱವಿರಪ್ಪೊಡೆ ಪೇಳಿಮೆನೆ ಮನೋವೇಗನಿಂತೆಂದಂ
ಉತ್ಪಲಮಾಲೆ
ಸೀತೆಯನೊಯ್ಯೆ ಲಂಕೆಗೆ ದಶಾನನನಾತನೊಳಾಂತು ಕಾದಿ ಭೂ
ಜಾತೆಯನಾಂ ತರಲ್ ಶರಧಿಯಾ ನೆಱೆ ಪಾಯ್ವುದಶಕ್ಯವೆಂದು ಚಿಂ
ತಾತುರನಾಗಿ ರಾಮನಿರಲಾ ಕಪಿನಾಯಕರೆಂದರದ್ರಿಯಂ
ಸೇತುವನೆಯ್ದೆ ಕಟ್ಟಿ ಕಟಕಂ ನಡೆವಂತಿರೆ ಮಾಳ್ಪೆವಬ್ಧಿಯಂ ೨೧
ಉತ್ಪಮಾಲೆ
ಎಂದು ಕಪಿವ್ರಜಂ ಪರಿದು ಬೆಟ್ಟುಗಳಂ ನೆಱೆ ಕಿಳ್ತು ನೆತ್ತಿಯೊಳ್
ಸಂದಿಸಿ ಮೂಱುನಾಲ್ಕನಡಕಲ್ಗಿರಿಯಾಗಿರೆ ಪೊತ್ತು ಬೇಗದಿಂ
ತಂದು ಸಮುದ್ರಮಂ ಕ್ಷಣೆದ ಕಟ್ಟಿದರೆಂಬುದು ನಿಮ್ಮ ಶಾಸ್ತ್ರದ್
ಸಂದಪುರಾಣದೊಳ್ ಪಡೆದು ಪೇಳ್ವುದು ಸತ್ಯಮೋ ಮೇಣಸತ್ಯಮೋ ೨೨
ಸಂಸ್ಕೃತದ ಗ್ರಂಥ
ಏತೇ ತೇ ಮಮ ಬಾಹವಃ ಸುರಪತೇ ದೋರ್ದಂಡ ಕಂಡೂಹರಾಃ |
ಸೋಹಂ ಸರ್ವಜಗತ್ಪರಾಭವಕರೋ ಲಂಕೇಶ್ವರೋ ರಾವಣಃ ||
ಸೇತುಂ ಬದ್ಧಮಿಮಂ ಶ್ರುಣೋಮಿ ಕಪಿಭಿಃ ಪಶ್ಯಾಮಿ ಲಂಕಾವೃತಾ |
ಜೀವದ್ಭಿಸ್ತು ನ ಪಶ್ಯತೇ ಕಿಮಥವಾ ಕಿಂ ವಾನರಾಶ್ರೂಯತೇ || ೨೩
ವಚನ
ಎಂಬೀ ಎಲ್ಲಮಂ ಮನೋವೇಗಂ ಬೆಸಗೊಳೆ ವಿಪ್ರರಿದು ಸತ್ಯಮೆನೆಯಾದೊಡ ಸತ್ತ್ವಂಗಳಪ್ಪ ವಾನರಂಗಳಡಕಲ್ಗಿರಿಯಂ ಪೊತ್ತೊಂದೆ ಪಲವುಂ ಯೋಜನಮಂ ತರಲಕ್ಕು ಗಡಮಾ ವನಚರಂಗಳಿಂ ಸತ್ತ್ವಮುಳ್ಳ ಜಂಬುಕಂಗಳೆರಡೊಂದಾಗಿ ಯೊಂದುಗಿರಿಯಂ ಪೊತ್ತು ಪನ್ನೆರಡುಯೋಜನವಂ ಪೊತ್ತುತಂದೆವೆಂದೊಡೆಮ್ಮ ನುಡಿಯ ಪುಸಿಮಾಳ್ಪಿರೆನೆಯಾ ವಿಪ್ರರೆಲ್ಲಂ ನಿರುತ್ತರರಾಗಿ ಯಿವರ್ ಕಾರಣಪುರುಷರೆಂದಱಿದು ನೀವು ಜಯವಾದಿಗಳೆಂದು ಜಯಪತ್ರಮಂ ಕುಡೆ ಕೊಂಡು ತಾಮಿರ್ಪುದ್ಯಾನಕ್ಕೆ ಬಂದು ರಮ್ಯಕ್ಷೇತ್ರದೊಳ್ ಕುಳ್ಳಿರೆ ಪವನವೇಗನಿಂತೆಂದಂ
ಉತ್ಪಲಮಾಲೆ
ಖೇಚರನಪ್ಪ ರಾವಣನಿಳಾತ್ಮಜೆಯ ಪಿಡಿದೊಯ್ಯೆ ಲಂಕೆಗಾ
ಭೂಚರ ರಾಮಲಕ್ಷ್ಮಣರಗಾಧ ಪಯೋಧಿಯನೆಂತು ಪಾಯ್ದುರಾ
ತ್ರಿಂಚರ ರಾಜನಂ ರಣದೊಳಾಂತಿಱಿದಿಕ್ಕಿದರೆಂಬ ಭೇದಮಂ
ಸೂಚಿಪುದೆನ್ನೊಳೆಂದೊಡಱಿಪಲ್ ಬಗೆದಂ ಖಚರಾಧಿನಾಯಕಂ ೨೪
ವಚನ
ಅದೆಂತೆಂದೊಡೆ ಭರತಮಹೀಭಾಗದೊಳುತ್ಸರ್ಪಿಣಿಯವಸಪಿ೪ಣಿಯೆಂಬೆರಡುಂ ಸಮಯಂ ಪ್ರವರ್ತಿಸುವವಱೊಳೊಂದಱೊಳ್ ಷಟ್ಕಾಲಂ ವರ್ತಿಸುವಲ್ಲಿಯಾ ಕಾಲಂಗಳ ಪೆಸರಾವುದೆಂದೊಡೆ ಸುಷಮ ಸುಷಮಂ ಸುಷಮ ದುಸ್ಸಮಂ ದುಸ್ಸಮ ಸುಷಮಂ ದುಸ್ಸಮಂ ಅತಿದುಸ್ಸಮಮೆಂಬಿವಱೊಳವಸರ್ಪಿಣಿಯೊಳ್ ವರ್ತಿಸುವ ದುಸ್ಸಮ ಸುಷಮಮೆಂಬ ಚತುರ್ಥಕಾಲದೊಳ್ ತ್ರಿಷಷ್ಟಿ ಪುರುಷರ್ ವರ್ತಿಪರವರವರಾರೆಂದೊಡೆ – ಆದಿ ಅಜಿತ ಸಂಭವ ಅಭಿನಂದನ ಸುಮತಿ ಪದ್ಮಪ್ರಭಾ ಸುಪಾರ್ಶ್ವ ಚಂದ್ರಪ್ರಭಾ ಪುಷ್ಪದಂತ ಶೀತಳ ಶ್ರೇಯಾಂಸ ವಾಸುಪೂಜ್ಯ ವಿಮಳ ಅನಂತ ಧರ್ಮ ಶಾಂತಿ ಕುಂಥು ಅರ ಮಲ್ಲಿಮುನಿಸುವ್ರತ ನಮಿ ನೇಮಿ ಪಾರ್ಶ್ವ ಶ್ರೀವೀರವರ್ಧಮಾನರೆಂಬ ಚತುರ್ವಿಂಶತಿ ತೀರ್ಥಂಕರರೆಲ್ಲರಂ ಮೋಕ್ಷಗಾಮಿಗಳುಂ ಮತ್ತಂ ಭರತಂ ಸಗರಂ ಮಘವಂ ಸನತ್ಕುಮಾರಂ ಶಾಂತಿ ಕುಂಥು ಅರಂ ಸುಭೌಮಂ ಪದ್ಮಂ ಹರಿಷೇಣಂ ಜಯಸೇನಂ ಬ್ರಹ್ಮದತ್ತನೆಂಬ ದ್ವಾದಶಚಕ್ರವರ್ತಿಗಳಿವರೊಳೆಣ್ಬರ್ ಮುಕ್ತಿಯಂ ಪಡೆದರಲ್ಲಿ ಬ್ರಹ್ಮದತ್ತಂ ಸುಭೌಮನೆಂಬಿರ್ಬರುಂ ಸಪ್ತನರಕಕ್ಕಿಳಿದರ್ ಮಘವಂ ಸನತ್ಕುಮಾರನೆಂಬರ್ ಸ್ವರ್ಗಕೈದಿದರ್ ನವ ಬಲದೇವರೆಂದು ವಿಜಯನಬಲಂ ಧರ್ಮಂ ಸುಪ್ರಭಂ ಸುದರ್ಶನಂ ನಂದಿ ನಂದಿಮಿತ್ರಂ ರಾಮಂ ಪದ್ಮನೆಂಬವರ್ ಮುಕ್ತಿಗಾಮಿಗಲುಂ ಅಲ್ಲಿ ಪದ್ಮನೆಂಬಂ ಬ್ರಹ್ಮಕಲ್ಪಕ್ಕೆ ಸಂದಂ ನವವಾಸುದೇವರೆಂದು ತ್ರಿಷಷ್ಟಂ ದ್ವಿಷಷ್ಟಂ ಸ್ವಯಂಭೂ ಪುರುಷೋತ್ತಮಂ ಪುರುಷಸಿಂಹಂ ಪುಂಡರೀಕಂ ದತ್ತಂ ನಾರಾಯಣಂ ಕೃಷ್ಣನೆಂಬವರೊಳಗೊರ್ವಂ ಸಪ್ತ ನರಕಕ್ಕಿಳಿದನೊರ್ವನಾಱನೆಯ ನರಕಕ್ಕಿಳಿದಂ ಒರ್ವನೈದನೆಯ ನರಕಕ್ಕಿಳಿದನೊರ್ವಂ ನಾಲ್ಕನೆಯ ನರಕಕ್ಕಿಳಿದಂ ಕಡೆಯಾತಂ ಮೂಱನೆಯ ನರಕಕ್ಕಿಳಿದಂ ಮತ್ತಮಿವರ್ ದೇವರೆಂದಾರಾಧಿಸುವರ್ ಮತ್ತಂ ನವ ಪ್ರತಿವಾಸುದೇವರೆಂದು ಅಶ್ವ ಗ್ರೀವಂ ತಾರಕಂ ಮೇರಕಂ ಮಧುಕೈಟಭಂ ನಿಶುಂಭಂ ಬಲಿಪ್ರಹರಣಂ ರಾವಣಂ ಜರಾಸಂಧಯಿಂತಿವರೆಲ್ಲಂ ನರಕಗಾಮಿಗಳ್
ಕಂದ
ಪರಿಕಿಸುವಡಿವರ ಭರತೋ
ರ್ವರೆಯೊಳ್ ತತ್ಕಾಲದೊಳ್ ತ್ರಿಷಷ್ಟಿಶಲಾಕಾ
ಪುರುಷರಿವರೆಂದು ರುದ್ರರ್
ಧರೆಯೊಳಗೇಕಾದಶರ್ ನೆಗಳ್ದರ್ ಬಳಿಕಂ ೨೫
ವಚನ
ಅಂತು ನೆಗಳ್ದವರಾರೆಂದೊಡೆ ಭೀಮಾವಳಿ ಜಿತಶತ್ರು ರುದ್ರಂ ವೈಶ್ವಾನರಂ ಸುಪ್ರತಿಷ್ಠಂ ಅಚಲಂ ಪುಂಡರೀಕಂ ಅಜಿತಂಧರಂ ಅಜಿತನಾಭಿ ಪ್ರೇತಾಳಪೀಡಂ ಸಾತ್ವಕೀ ಪುತ್ರನೆಂಬರಿವರ್ ದೇವರೆಂಬ ನಾಮಾಂಕಿತವಾಗಿರ್ದರ್ ದಶಪೂರ್ವಾಧ್ಯಾಯ ಭ್ಯಾಸದೊಳನಂತವಿದ್ಯೆಯಂ ಸಾಧಿಸಿ ವಿಷಯಾತುರದಿಂ ಮಿಥ್ಯಾತ್ವಪ್ರಬಲವಾಗಿ ಸ್ವಚ್ಛಂದವೃತ್ತಿಯಂ ನಡೆದವರೊಳೀರ್ವರ್ ಸಪ್ತಮರ್ ನರಕಕ್ಕಿಳಿದವರೈವರಾಱನೆಯ ನರಕಕ್ಕಿಳಿದರುಳಿದೋರ್ವಂ ತೃತೀಯನರಕಕ್ಕಿಳಿದರಿಂತಿವರ್ ದೇವರೆಂದಾರಾಧನೆಗೆ ಯೋಗ್ಯರಪ್ಪರೆಂದೆಲ್ಲಮಂ ಪೇಳ್ದು ಮತ್ತಮಿಂತೆಂದಂ
ಕಂದ
ವಾನರಕುಲವುದಯಿಸಿತಂ
ದಾನವಕುಲದೊಳ್ ದಶಾನನಂ ಜನಿಯಿಸಿದಂ
ನೀನೇಕಚಿತ್ತದಿಂ ಕೇ
ಳಾನಱಿಪುವೆನರುಹಮತಪುರಾಣಕ್ರಮದಿಂ ೨೬
ವಚನ
ಅದೆಂತೆಂದೊಡೆ
ಕಂದ
ಜಿನನಾಥ ಕಾಲದೊಳ್ ನೆ
ಟ್ಟನೆ ನಾನಾ ಶೋಭೆಯಿಂದೆ ರಾಜಿಪ ಭರತಾ
ವನಿತಳದೊಳಿರ್ಪ ವಿಜಯಾ
ರ್ಧನಗೇಂದ್ರದ ಚಾರು ದಕ್ಷಿಣಶ್ರೇಣಿಯೊಳಂ ೨೭
ಸತತಂ ಸೊಗಯಿಸುತಿರ್ಕುಂ
ರಥನೂಪುರ ಚಕ್ರವಾಳವಾ ಪುರದಧಿಪಂ
ವಿದಿತಯಶಂ ಪೂರ್ಣ ಘನಾ
ಖ್ಯಧರಾಧಿಪನವನ ಸೂನು ತೋಯದವಾಹಂ ೨೮
ವಚನ
ಅಂತಾತನಂ ಭೀಮನೆಂಬ ರಾಕ್ಷಸರ ಬೆಂತರದೇವಂ ಪೂರ್ವಭವಸ್ನೇಹಕಾರಣಂ ಲಂಕಾಪುರಕ್ಕೊಯ್ದಾ ಲಂಕಾಪುರಮಂ ರಾಕ್ಷಸರ ವಿದ್ಯೆಯಂ ನವಮುಖದ ಕಂಠಾಭರಣಮಂ ಕೊಟ್ಟೊಡಂದಿಂದಾ ತೋಯದ ವಾಹಕಕುಲಂ ರಾಕ್ಷಸಕುಲವಾದುದಾ ಕುಲದೊಳನೇಕರುಂ ಪುಟ್ಟಿಜ್ಯಂಗೆಯ್ದು ಪೋದಂದಿಂ ಬಳಿಕಂ ಧವಳಕೀರ್ತಿಯೆಂಬಂ ಪುಟ್ಟಿ ರಾಜ್ಯಂಗೆಯ್ಯುತ್ತಮಿರ್ದಾತಂ ವಿಜಯಾರ್ಧಪರ್ವತದ ದಕ್ಷಿಣಶ್ರೇಣಿಯೊಳ್ ಮೇಘಪುರಾಧಿಪತನತಿ[ೕ] ಂದ್ರನೆಂಬನಾತನ ಮಗಂ ಶ್ರೀಕಂಠನೆಂಬನಾತನ ತಂಗಿ ದೇವಿಲೆಯೆಂಬಳಾಕೆಯಂ ಮದುವೆಯಾಗಿಯಾ ದೇವಿಲೆಯಗ್ರಜನಪ್ಪ ಶ್ರೀಕಂಠಂಗೆ ವಾನರದ್ವೀಪಮಂ ಕುಡೆಯಾ ದ್ವೀಪದೊಳರಸುಗೆಯ್ದಕಾರಣಂ ಶ್ರೀಕಂಠನ ಕುಲಂ ವಾನರಕುಲಮೆಂದಾದುದಾ ರಾವಣಂ ರಾಕ್ಷಸಕುಲದೊಳ್ ಪುಟ್ಟಿದನೆಂದೆಂಬರಾತಂ ನಿಶಾಚರನಲ್ಲ ಸುಗ್ರೀವ ಹನುಮಾದಿಗಳು ಶ್ರೀಕಂಠನ ಕುಲೋದ್ಭವರಾಗಿ ವಾನರಕುಲದೊಳ್ ಪುಟ್ಟಿದರೆಂಬ ಪೆಸರಿಂಗೆ ವಾನರರೆಂಬರ್ ವಾನರರಲ್ಲವರಾಕಾಶಗಾಮಿನೀ ವಿದ್ಯಾಭಾವದಿಂ ಲಂಕೆ ಮೊದಲಾದನೇಕ ದ್ವೀಪಂಗಳ್ಗೆ ಪೋಪ ಸಾಮರ್ಥ್ಯಮುಂಟವರ್ ಸೇತುವಂ ಕಟ್ಟಲ್ ಸಂಬಂಧವಿಲ್ಲೆಂದು ಸ್ವಸಮಯ ಪ್ರಸಿದ್ಧಮಹಾಪುರಾಣೋಕ್ತಿಯಿಂ ರಾಮಾಯಣದೊಳಸುರ ವಾನರಕುಲೋತ್ಪತ್ತಿಯಂ ಸವಿಸ್ತರಂ ತಿಳಿಯಪೇಳ್ದು ಮಿತ್ರನಂ ಸಂತುಷ್ಟನಂ ಮಾಡಿ ಸುಖಸಂಕಥಾವಿನೋದದಿಂದಿರಲಾ ಸಮಯದೊಳ್
ಕಂದ
ಮನವಳುಪಿ ವಾರುಣೀಸೇ
ವನೆಯಂ ಮಾಡಿದೊಡೆ ನರಕವಪ್ಪುದೆನಿಪ್ಪೀ
ಜಿನಮತಮಂ ಮೀಱಿದೊಡಾ
ಯ್ತಿನಂಗಧೋಗತಿಯೆನಲ್ಕಧೋಗತಿಗಿಳಿದಂ ೨೯
ವಚನ
ಅಂತು ನೇಸರ್ಪಡುವುದುಂ ನಿದ್ರಾಮುದ್ರಿತರಾಗಿ ಕಿಱಿದಾನುಂಬೇಗಮಿರೆ ತೀಡುವ ತಂಗಾಳಿಯಂ ಮೊರೆವ ಭೃಂಗಸಂಗತಂಗಳಿಂದುಲಿವರಗಿಳಿಗಳ ಬಳಗದಿಂ ಕುಕಿಲ್ವ ಕಳಕಂಠನಿನಾದದಿಂ ಬಾಱಿಸುವ ದೇವವೇಷದ ಸಂಧ್ಯಾನಕ ಧ್ವಾನದಿಂ ನಿದ್ರೆತಿಳಿದೆಚ್ಚತ್ತು ಜಳಕ ದೇವತಾರ್ಚನೆಯಂ ನಿವ೪ರ್ತಿಸಿ ನಿತ್ಯದಾನಮಂ ಕೊಟ್ಟು ನಿಜಸಖಂ ಬೆರಸು ಕುಳ್ಳಿರ್ದ ಸಮಯದೊಳ್
ಕಂದ
ಮುಗಿದವು ಕುಮುದಂ ದಾನವ
ರಗಿದರ್ ಖಳರುಗಿದರತುಳತಿಮಿರಪ್ರಕರಂ
ಸುಗಿದುದು ತಾರಾವಳಿ ಮೇ
ಲ್ದೆಗೆದುದು ಪೂರ್ವಾದ್ರಿಶಿಖರದೊಳ್ ರವಿಬಿಂಬಂ ೩೦
ವಚನ
ಅಂತು ನೇಸರ್ಮೂಡುವುದುಂ
ಕಂದ
ಸಕಳಕಳಾಗಮಶಾಸ್ತ್ರ
ಪ್ರಕರದಿನಱಿವಂತೆ ಮಿತ್ರನಂ ತಿಲಿಪಿದನೀ
ಸುಕವಿಜನಸೇವ್ಯಂ ಮಾನಂ
ಸುಕರ ಯಶಃಪ್ರಾದ್ವಿಭಾಷಿ ವೃತ್ತವಿಲಾಸಂ ೩೧
ಗದ್ಯ
ಇದು ವಿನಮದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಭೋಧಿವರ್ಧನ
ಸುಧಾಕರ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಪದಂ
ವೃತ್ತ ವಿಲಾಸವಿರಚಿತಮಪ್ಪ ಧರ್ಮಪರೀಕ್ಷೆಯೊಳ್ ರಾವಣಕುಲೋತ್ಪತ್ತಿ
ವಾಲಿಸುಗ್ರೀವಾದಿ ಕಪಿನಾಯಕರ ಜನನಭೇದ ತ್ರಿಷಷ್ಟಿಶಲಾಕಾಪುರುಷರ
ಕ್ರಮಂ ರಾಮಲಕ್ಷೀಧರರ ಸಾಮರ್ಥ್ಯವರ್ಣನಂ
ಅಷ್ಟಮಾಶ್ವಾಸಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ನವಮಾಶ್ವಾಸಂ (೧)
ಕಂದ
ಶ್ರೀವಿಭುದಪ್ರಿಯನಖಿಳ ಕ
ಳಾವಾಸಂ ಕುವಳಯಪ್ರಮೋದಂ ಸುಮನೋ
ಜೀವಂ ಕಮಳಾನ್ವಿತನೆನ
ಲೀ ವಿದ್ಯಾಧರಮಹೀಧರಂ ಶೀತಕರಂ ೧
ಭರವಸದಿಂ ಖೇಚರಭೂ
ವರನಾ ದಿವಸದೊಳೆ ಸಖಸಮೇತಂ ಶ್ವೇತಾಂ
ಬರವೇಷಧಾರಿಯಾಗ
ಚ್ಚರಿಯೆನಿಸಲ್ ಪಾಟಲೀಪುರಕ್ಕೈತಂದಂ ೨
ಆ ಪುರದಾಗ್ನೆಯಕಗೋಣೆಯ
ಗೋಪುರದಬ್ಜಜನಿವಾಸಮಂ ಪೊಕ್ಕು ಜಯ
ಶ್ರೀಪತಿ ದುಂದುಭಿಯಂ ಪೊಡೆ
ದಾ ಪದದೊಳ್ ಕುಳ್ಳಿದಂ ಮೃಗೇಂದ್ರಾಸನದೊಳ್ ೩
ಉತ್ಪಲಮಾಲೆ
ಆಗಳವರ್ ಕರಂ ಪೊಡೆದ ದುಂದುಭಿಯುನ್ನತ ಘೋಷವಷ್ಟದಿ
ಗ್ಭಾಗಮನೆಯ್ದೆ ತತ್ಪುರದ ವಿಪ್ರಜನಂ ನೆಱು ಕೇಳ್ದು ವೇದಶಾ
ಸ್ತ್ರಾಗಮಕಾವ್ಯನಾಟಕವಿಚಕ್ಷಣದಕ್ಷರೆನಿಪ್ಪರೆಲ್ಲರೊಂ
ದಾಗಿಯಿದೇನೆನುತ್ತೆತಿಳಿಯಲ್ಕಮಳಾಸನವಾಸಮೆಯ್ದಿದರ್ ೪
ವಚನ
ಅಂತೆಯ್ದಿ ಬಂದೊಳಗಂ ಪೊಕ್ಕಾಂ ಶ್ವೇತಾಂಬರರಂ ಕಂಡು ನೀವಾರೆತ್ತಣಿಂ ಬಂದಿರಿಲ್ಲಿ ಭೇರಿಯಂ ಪೊಯ್ದು ಸಿಂಹಾಸನದೊಳೇಕೆ ಕುಳ್ಳಿರ್ದಿರಿಲ್ಲಿ ವಿದ್ವಾಂಸರಾದವರ್ ವಾದಾರ್ಥದಿಂ ಬಂದು ಭೇರಿಯಂ ಪೊಯ್ದು ವಾದಂ ಗೆಲ್ದಲ್ಲದೆ ಸಿಂಹಾಸನದೊಳ್ ಕುಳ್ಳಿರಲ್ ಬಾರದೆನೆಯಾದೊಡೆ ಮಾಣಲಿಯೆಂದವರಿಳಿದು ಕುಳ್ಳಿರಿ ಮತ್ತಮು ವಿಪ್ರರಿಂತೆಂದರ್ –
ನಿಮ್ಮ ಗುರುವಾರ್ ನೀವೇಂ ಕಾರಣಂ ತಪಂಗೊಂಡಿರೆನೆ ಎಮಗಾರುಂ ಗುರುವಿಲ್ಲ ನಮ್ಮ ತಪದ ಕಾರಣಂ ಪೇಳ್ವೊಡೆ ರಜಕಚಂದನದ ಕಥೆಯನ್ನರುಳ್ಳೊಡೆ ಪೇಳಲಮ್ಮೆವೆನೆಯಾ ಕಥೆಯೆಂತೆಂದು ವಿಪ್ರರ್ ಕೇಳೆ ಮನೋವೇಗಂ ಪೇಳ್ಗುಂ
ಕಂದ
ಧರೆಗೊಪ್ಪಿರ್ಪುಜ್ಜಯಿನಿಯ
ಪುರದಧಿಪಂ ಶಾಂತನೆಂಬನಾತಂ ದಾಹ
ಜ್ವರಮಾಗೆ ವೈದ್ಯರಾರಿಂ
ಪರಿಹರಿಸದಿರಲ್ಕೆ ನಿತ್ತರಿಸದಿಂತೆಂದಂ ೫
ಎನ್ನಯ ದಾಹಜ್ವರಮಂ
ಸನ್ನುತಮಾಗಲ್ಕೆ ಬೇಗದಿಂ ಕಳೆಯಲೊಡಂ
ಮನ್ನಣೆಯಂ ಮಾಡಿಯವಂ
ಗುನ್ತ ಪದವಿಯನೂನಮಾಗಿರಲೀವೆಂ ೬
ಕಳಾಭಾಷಿಣಿ
ಎಂದು ಡಂಗುರಿಸೆ ಕೇಳ್ದು ವಣಿಗ್ವರನೋರ್ವನೈ
ತಂದದಂ ಕಳೆವೆನೆಂದತಿಶೀತಳವಸ್ತುವಂ
ತಂದಪೆಂ ನದಿಯ ತೀರದೊಳೀಕ್ಷಿಸಿ ಬೇಗದಿಂ
ದೆಂದು ಪೋಗಿ ರಜಕವ್ರಜವಿರ್ದೆಡೆಗೆಯ್ದಿದಂ ೭
ಕಂದ
ಆ ರಜಕರೊಳೊರ್ವಂ ಗೋ
ಶೀರುಷಚಂದನ ನದಿಪ್ರವಾಹದೆ ಬಂದಾ
ತೀರವನೆಯ್ದಲ್ ತೆಗೆದದ
ನಾರಯ್ಯದೆ ಕಾಷ್ಠವೆಂದು ಕಡಿವವಸರದೊಳ್ ೮
ಉತ್ಪಲಮಾಲೆ
ಅಲ್ಲಿಗೆ ಬಂದದಂ ಪರದನೀಕ್ಷಿಸಿ ಚಂದನಮಪ್ಪುದೆಂದದಂ
ಮೆಲ್ಲನೆ ಚಿತ್ತದಿಂದಱಿದದಂ ಕಡಿವಾ ಕಡುಸೇದೆಯೇಕೆ ನೀ
ನೊಲ್ಲದೊಡೊಂದು ದೊಡ್ಡ ಪೊಱೆ ಪುಳ್ಳಿಯನೀವೆನಿದರ್ಕೆ ನೀನಿದಂ
ತಲ್ಲಳವಾಗದೀವುದೆನೆಯಾ ರಜಕಂ ಕುಡೆ ಕೊಂಡು ಬೇಗದಿಂ ೯
ಕಂದ
ಬಂದಾ ಪರದಂ ತಂದಾ
ಚಂದನಮಂ ನೃಪತಿಗೆಱೆಯೆ ದಾಹಜ್ವರವೆ
ಯ್ದೊಂದೆ ನಿಮಿಷಕ್ಕೆ ಪಱಪಡೆ
ಯೆಂದಾತಂಗಿತ್ತನೊಲ್ದು ಬೇಡಿದ ಪದಮಂ ೧೦
ವಚನ
ಅಂತು ಪರೀಕ್ಷೆಯಱಿಯದೆ ಚಂದನಮನಿಂಧನಮೆಂದು ಕಡಿಯಲ್ಪಗೆದ ರಜಕನನ್ನರ್ ನಿಮ್ಮ ಸಭೆಯೊಳುಳ್ಳೊಡೆ ಪೇಳಲಮ್ಮೆವೆನೆ ಇಂತಪ್ಪರೆಮ್ಮ ಸಭೆಯೊಳಿಲ್ಲಂಜದೆ ಪೇಳಿ ಮೆನೆ ಮನೋವೇಗಂ ಮತ್ತಮಿಂತೆಂದಂ ಮೂರ್ಖಚತುಷ್ಟಯ ಕಥೆಯನ್ನರುಳ್ಳೊಡೆ ಮಾತಾಡಲಮ್ಮೆ ವೆನೆಯಾ ಕಥೆಯೆಂತೆಂದು ವಿಪ್ರರ್ ಕೇಳೆ ಮನೋವೇಗಂ ಪೇಳ್ಗುಂ
ಚಂಪಕಮಾಲೆ
ಬರುತಿರೆ ಬಟ್ಟೆಯೊಳ್ ಗುರುಗಳೊರ್ವರವರ್ಗಿದಿರಾಗಿ ನಾಲ್ವರೈ
ತರುತವರೆಲ್ಲರೊರ್ಮೊದಲೆ ಬಂದು ನಮೋಸ್ತೆನೆ ಧರ್ಮವೃದ್ಧಿಯೆಂ
ದಿರದವರೊಂದೆ ಸೂಳ್ ಪರಸಿ ಪೋಗುತಿರಲ್ಕವರೆಂದರಿಂತಿವರ್
ಪರಸಿದುದೊಂದೆಯಾ ಪರಕೆ ನಮ್ಮೊಳಗಾರ್ಗದನಿಂತು ಪೇಳಿರೇ ೧೧
ಕಂದ
ಎಂದು ವಿಚಾರಿಸುತೆಲ್ಲಂ
ನಿಂದಿರ್ದಾ ಪರಕೆಯೆಮಗೆ ತಮಗೆನುತಂ ಭೋ
ರೆಂದುಲಿದು ಗುದ್ದನಾಟಿಸಿ
ನಿಂದು ಬಳಿಕ್ಕೆಯ್ದೆ ತಮ್ಮೊಳಂದಿಂತೆಂದರ್ ೧೨
ಆ ಗುರುಗಳ್ ಪೋಪಲ್ಲಿಗೆ
ಬೇಗಂ ಪರಿದೆಯ್ದಿ ಕೇಳ್ವಮೀ ಪರಕೆಯನಾ
ರ್ಗಾಗಿತ್ತಿರೆಮ್ಮೊಳೆಂದೆನು
ತಾಗಳ್ ಪರಿದೆಯ್ದಿ ಕೇಳ್ದರಾ ಮುನಿವರನಂ ೧೩
ವಚನ
ಎಂದು ಪೋಗಿ ಕೇಳ್ವುದುಂ ಮುನಿವರನಿವರ್ ಮೂರ್ಖರೆಂಬುದಂ ನಿಶ್ಚಯಿಸಿಯಾ ನಾಲ್ವರೊಳೊರ್ವಂಗೆಂದೊಡೆಮೂವರ್ ಮುನಿಗುಮದಱಿಂದೆನಗೆ ಪೊಲ್ಲಮೆಯಕ್ಕುಮೆಂದು ವಿಚಾರಿಸಯಾತ್ಮ ರಕ್ಷಣೋಪಾಯನಪ್ಪನುಮಾನಮಂ ಮನದೊಳ್ ಬಗೆದು ನಾಲ್ವರೊಳಾರತಿ ಮೂರ್ಖರವರಂ ಪರಸಿದೆಮೆಂದಾ ಮುನಿಪತಿಯತ್ತಲ್ ಪೋಗೆಯಾ ಚತುಷ್ಟಯಂ ಮಗುಳ್ದುಬರುತ್ತುಮಾಗಳ್
ಕಂದ
ಆಂ ಮೂರ್ಖಂ ತಾಂ ಮೂರ್ಖಂ
ನೀಂ ಮೂರ್ಖಲ್ಯಲ್ಲ ನಿನ್ನ ನಾಲ್ಮಡಿಯೆನಿಸ
ರಿಲ್ಕಾಂ ಮೂರ್ಖನೆಂದು ತಮ್ಮೊಳ್
ಗೊಮ್ಮೆಂದೊಡೆ ರೊಮ್ಮೆನುತ್ತೆ ಬರುತಿರೆ ಪದದೊಳ್ ೧೪
ವಚನ
ಅಂತು ವಿವಾದಿಸುತ್ತಂ ಬಂದೊಂದು ಪಿರಿಯಪುರಮನೆಯ್ದಿ ಅಲ್ಲಿ ಸಭೆಯಂ ಮೇಳೈಸಿ ಎಮ್ಮ ನಾಲ್ವರೊಳಾರತಿಮೂರ್ಖರ್ ಪೇಳಿಮೆಂದೊಡವರ್ ನಿಮ್ಮ ಮೂರ್ಖತ್ವಮಂ ಪೇಳಿಮೆನೆಯಾ ನಾಲ್ವರೊಳೊರ್ವಂ ಸಭೆಗಭಿಮುಖನಾದಿ ನಿಂದಿರ್ದಿಂತೆಂದಂ
ಕಂದ
ಎನಗಿರ್ವರ್ ಪೆಂಡಿರವ
ರ್ಗನುವಶವಾಗಿರ್ಪೆನಾನವರ್ಗುಚಿತಮುಮಂ
ಮನಮೊಸೆದಿರ್ವರ್ಗಂ ನೆ
ಟ್ಟನೆ ತತ್ಸಮನಾಗೆ ಮಾಡುತಿರಲೊಂದು ದಿನಂ ೧೫
ಮಹಾಸ್ರಗ್ಧರೆ
ಇರೆ ನಿದ್ರಾಸಕ್ತಿಯಿಂದಂ ಮಮಭುಜಯುಗದೊಳ್ ಕಾಮಿನೀಯುಗ್ಮವಾಗಳ್
ಪರಿತಂದೊಂದಾಖು ಮೇಗಣ್ಗೆಳೆಯಲುರಿವ ಪೆರ್ವತ್ತಿಯಮಂ ಕರ್ಚಿಬೇಯು
ತ್ತಿರೆ ಬಾಯ್ವಿಟ್ಟೋಡೆ ಬಿದ್ದತ್ತದು ನಯನದೊಲಾಂ ನಂದಿಸಲ್ಕೈಯನೆತ್ತಲ್
ಪಿರಿದುಂ ನಿದ್ರಾವಿಭಂಗಂ ದೊರಕುಗುಮವರ್ಗೆಂದಿರ್ದು ಟೊಳ್ಳಾಯಾಯ್ತು ನೇತ್ರಂ ೧೬
ಕಂದ
ಅದಱಿಂ ಬಳಿಕ್ಕಮೆನಗಾ
ದುದು ಭಾವಿಸೆ ಟೊಳ್ಳಗಣ್ಣನೆಂಬೀ ನಾಮಂ
ಪದಪಿಂದವಧರಿಸುವುದಿಂ
ತಿದೆನ್ನ ಮೂರ್ಖತ್ವಮೆಂದು ಕೆಲದೊಳ್ ನಿಂದಂ ೧೭
ವಚನ
ಅಂತು ಕೆಲಕ್ಕೆ ಸಾರ್ವುದುಂ ಮತ್ತೊರ್ವಂ ಬಂದಿಂತಂದನೆನಗೆ ಖರಿರಿಖಿಯೆಂಬ ರಿರ್ವರ್ಪೆಂಡಿರವರ್ ನಿಚ್ಚಲೋರೊರ್ವರೊಂದೊಂದುಕಾಲನೊರಸುವರವರೊಂದು ದಿನವಿರ್ವರುಂ ಕಾಲಂ ಪೂಸುತಿರ್ದು ಖರಿಯೆಂಬ ಪಿರಿಯವಲ್ಲಭೆ ಬಲಗಾಲಂ ತಿಮಿರ್ದು ಬಿಸಿನೀರಂ ತರಲ್ಪೋಗೆ ರಿಖಿಯೆಂಬ ಕಿಱಿಯ[ಳ್] ಎಡಗಾಲಂ ಪೂಸಿ ತಿಮಿರ್ದು ಕಾಲಂ ಖರಿಯೊರಸಿದ ಬಲದ ಕಾಲ ಮೇಲಿರಿಸಿ ತಾನುಂ ಬಿಸಿನೀರಂ ತರಲ್ಕೆ ಪೋಗೆಯಾ ಖಿರಿ ಬಿಸಿನೀರಂ ತಂದು ನೋಡಿಯಾನೊರಸಿದ ಕಾಲ ಮೇಲೆ ತಾನೊರಸಿದ ಕಾಲನಿರಿಸಿದಳೆಂದು ಕೋಪಿಸಿಯೊನಕೆಯಿಂದಾ ಕಾಲಂ ಮುಱಿಯ ಕುಟ್ಟಿ ಪೋದಳಾ ರಿಖಿ ಪಿಂತನೆ ಬಂದಾನೊರಸಿದಕಾಲಂಖರಿಮುಱಿದಳಾನವಳೊರಸಿದ ಕಾಲಂ ಮುಱಿವೆನೆಂದೊನಕೆಯಿಂದೆ ಬಲದ ಕಾಲಂ ಮುಱಿಯೆ ಕುಟ್ಟಿದಳದಱಿಂ ಖಂಜನೆಂಬ ಪೆಸರಾದುದಿದೆನ್ನ ಮೂರ್ಖತ್ವಮೆಂದು ಬಿನ್ನವಿಸೆ ಕೆಲಕ್ಕೆ ಸಾರೆ ಮತ್ತೊರ್ವಂ ಬಂದೆನ್ನ ಬಿನ್ನಪಮನವಧರಿಪುದೋಂದಿಂತೆಂದಂ
ಚಂಪಕಮಾಲೆ
ಪರಿಕಿಸೆ ಪೆಂಡಿರಿರ್ವರೆನಗಂತವರೊಳ್ ಸುಖಗೋಷ್ಠಿಯಿಂ
ನಗುತ್ತಿರೆಯವರೆಂದರರ್ಕನುದಯಂಬರೆಗಂ ಸಲೆಮೋನದಿಂದವಾ
ರಿರದೊಡೆ ಪನ್ನೆರಳ್ಸವಡಿಮಂಡಗೆಯೊಮ್ಮನ ತುಪ್ಪವಣ್ಣೆವಾ
ಲ್ವೆರಸಿ ಸಿತಾನ್ವಿತಂ ತೆಱುವರೆಂದೊಡೆ ಮನೋದೊಳಿರ್ದೆವೆಲ್ಲರುಂ ೧೮
ಕಂದ
ಆ ಸಮಯದಲ್ಲಿ ತಸ್ಕರ
ನೋಸರಿಸದೆ ಕನ್ನವಿಕ್ಕಿ ಮನೆಯೊಳ್ ಪೊಕ್ಕಾ
ಸಾಸಿಗನಾವೆರ್ದಿರೆ ಕಂ
ಡೋಸರಿಸದೆಯೊಡವೆಯೆಲ್ಲಮಂ ನೆಱೆಕೊಂಡಂ ೧೯
ಅದಱಿಂನಿಲ್ಲದೆ ತಣಿವಂ
ದದಿನುಂಡಂ ಪಂಚಭಕ್ಷಪಾಯಸವಟ್ಟಿ
ರ್ದದನಳಿಪಿ ಬಳಿಕವೆನ್ನು
ಟ್ಟುದುಮಂ ಪೆಂಡಿರ್ಕಳುಟ್ಟುದುಂ ಸುಲಿಕೊಂಡಂ ೨೦
ಮಡದಿಯ ಹಚ್ಚಡುಮಂ ಸುಲಿ
ವೆಡೆಯೊಳ್ ಕೇಳಣ್ಣ ಕಿವಿಯ ಕೊಪ್ಪಂ ನೀಂ ಕೊ
ಳ್ವೊಡೆ ನೋಯದಂತೆ ತೆಗೆಯೆಂ
ದೊಡೆ ಮನೋಂಗೆಟ್ಟಳಿವಳೆ ಸೋತವಳೆಂದಂ ೨೧
ವಚನ
ಅಂತು ಸೋಲ್ತಳೆಂದಾಕೆಯಂ ಪನ್ನೆರಳ್ಸವಡಿ ಮಂಡಗೆಯಂ ಒರ್ಮಾನ ತುಪ್ಪಮಂ ಪಾಲಂ ಸರ್ಕರೆಯಂ ತಂದೀಗಳೆ ಕುಡಲ್ಬೇಕೆಂದೆಳ್ದು ಕುಣಿದಾಡಿದೆಂ ಪೋದ ಪೊನ್ನಂ ಭಂಗಾರಮಂ ಲೆಕ್ಕಿಸದಿದನೆ ಪಿರಿದು ಮಾಡಿ ಬಗೆದೆನಿದೆನ್ನ ಮೂರ್ಖತ್ವಮೆಂದು ಪೇಳ್ದಾ೩ತಂ ಕೆಲಕ್ಕೆ ಸಾರೆ ಮತ್ತೊರ್ವಂ ತನ್ನ ಮೂರ್ಖತ್ವಮಂ ಪೇಳಲ್ ತಗುಳ್ದಂ
ಉತ್ಪಲಮಾಲೆ
ಎನ್ನಪಿತಂ ಮಹಾಪ್ರಭುಸಮಾನ ಗೃಹಸ್ಥನಪುತ್ರಿಯೊರ್ವಳಂ
ಚೆನ್ನಯನೊಲ್ದು ತಂದೆನಗೆಮಾಡೆ ವಿವಾಹಮನಾ ವಧೂಟಿ ತಾಂ
ತನ್ನಯ ತಾಯಿತಂದೆಯನಗಲ್ದಿರಲಾಱದೆ ಯ ವನಂಬರಂ
ಸನ್ನುತವಪ್ಪಿನಂ ಸಲೆ ತವರ್ಮನೆಯೊಳ್ ಪಲಕಾಲಮಿರ್ಪುದುಂ ೨೨
ಕಂದ
ಅಂತಿರೆ ಕೆಲವು ದಿನಕ್ಕಾ
ಕಾಂತೆಯನೊಡಗೊಂಡು ಬರ್ಪೆನೆಂಬೀ ಬಗೆಯೋ
ರಂತೆನ್ನ ಮನದೊಳುದಯಿಸ
ಲಾಂ ತಾಯ್ಗಂ ತಂದೆಗುಸಿರಲವರಿಂತೆಂದರ್ ೨೩
ವಚನ
ಎಲೆ ಮಗನೆ ನೀಂ ಬಹ್ವಾಶಿ ದಿವಸದೊಳೈದಾಱುಸೂಳುಂಡಲ್ಲದೆ ನಿಲಲಾಱೆ ಬಿಯಗರ ಮನೆಯೊಳಿದಂ ಕಂಡೊಡೆ ಮರುಳಾಡುವರದಱಿಂ ಕಿಱಿದಾಗಿ ಯುಣ್ಬುದು ಉಣಲ್ ಕರೆಯ ಪಿರಿದುಂ ಪ್ರಾರ್ಥಿಸಿಕೊಂಬುದೆಂದು ಬುದ್ದಿಯಂ ಪೇಳೆ ಯಂತೆಗೈವೆನೆಂದು ಪೋಗಿಯಾ ತೆಱದಿಂದವರ್ ಪ್ರಾರ್ಥಿಸೆ ಹಸಿವಿಲ್ಲೆಂದುಣದೆ
ಕಂದ
ಹಸಿದು ನಿಜಾತ್ಮನನೆ ನಿರೋ
ಧಿಸುವ ಮಹಾಪಾಪಕರ್ಮನಾನನಮನಭೀ
ಕ್ಷಿಸಲಾಗದೆಂಬ ತೆಱದಿಂ
ಬಿಸರುಹಸಖನಪರಗಿರಿಯ ಮಱೆಯಂ ಸಾರ್ದಂ ೨೪
ವಚನ
ಅಂತುನೇಸರ್ಪಡುವುದುಂ ರಾತ್ರಿಯೊಳುಣಲೆಬ್ಬಿಸಲ್ಕೆನಗೆ ಪಸಿವಿಲ್ಲೊಲ್ಲೆನೆನೆ
ಪಸಿದಾಗಳಡುಗೆಯಂ ಮಾಡಿಯುಣಲಿಕ್ಕೆಂದೆನ್ನ ಪೆಂಡತಿಗೆ ಪೇಳಿ ಕೊಟ್ಟಕ್ಕಿಯಂ
ನೇರ್ಪಡಿಸಿ ನಾಂ ಪಟ್ಟಿರ್ದ ಮಂಚದ ಸಮೀಪದೊಳಿರಿಸಿ ಎಲ್ಲಂ ನಿದ್ರಾಸಕ್ತರಾಗಿ
ತಮ್ಮ ಶಯನಸ್ಥಾನಕ್ಕೆ ನಿದ್ರೆಗೈಯಲ್ಪೋಗಲೊಡನೆ
ಚಂಪಕಮಾಲೆ
ಸತಿಸಹಿತಾನಿರುಳ್ ಪಿರಿದು ನಿದ್ರೆಯೊಳಿರ್ದುದಯಕ್ಕೆ ಮುನ್ನವಾ
ಸತಿ ಪೊರಮಟ್ಟುಪೋಗೆ ಪಸಿವಿಂ ನಿಲಲಾಱದೆ ಕೊಡೆ ನೋಡಿ ಕಂ
ಡತಿಶಯಮಾಗೆ ನೇರ್ಪಡಿಸಿದಕ್ಕಿಯಿರಲ್ ನೆಱೆ ಬಾಯೆ ಬೇಗಲಾ
ರ್ತತೆ ಪಿರಿದಾಗೆ ತೀವಿಕೊಳಲಾಗಳೆ ಕಾಂತೆ ಮಗುಳ್ದು ಬೇಗದಿಂ ೨೫
ಕಂದ
ಬಂದಾಕೆ ನುಡಿಸೆ ಬಾಯ್ಬಿರಿ
ವಂದದೆ ನೇರ್ಪಡಿಸಿದಕ್ಕಿ ತೀವಿಱೆ ನುಡಿಯುಂ
ಕುಂದಿರಲಿದೇನೋ ಸೋಜಿಗ
ವೆಂದೀಕ್ಷಿಸಿ ನೆಗೆದ ಗಲ್ಲಮಂ ಕಂಡಾಗಳ್ ೨೬
ಕಳಾಭಾಷಿಣಿ
ಕೆಟ್ಟಿನೆನ್ನ ಪತಿಗಾದುದು ಬೆಟ್ಟಿಹ ರೋಗವೆಂ
ದೊಟ್ಟಿಯಂ ತೊಡಱಿಯತ್ತೊಡೆಯಾ ಮನೆಯಲ್ಲರುಂ
ತೊಟ್ಟನೆರ್ದು ಪರಿತಂದವರೀಕ್ಷಿಸಿ ಬೇಗದಿಂ
ಪುಟ್ಟಿದೀ ರುಜೆಗೆ ತಕ್ಕುನುವಾವುದೆನುತ್ತಿರಲ್ ೨೭
ಕಂದ
ಇವನತಿಮೂರ್ಖತೆಯಂ ನೋ
ಡುವೆನೆಂಬೀ ಬಗೆ ಮನಂಬುಗಲ್ ಭರವಸದಿಂ
ದವೆ ಬಂದನೆಂಬ ತೆಱದಿಂ
ದವಯವದಿಂದುದಯಗಿರಿಯನೇಱದನರ್ಕಂ ೨೮
ವಚನ
ಅಂತು ನೇಸರ್ಮೂಡುವುದುಂ ಹಲಸಿಗನೊರ್ವಂ ವಾತ ಪಿತ್ತಶ್ಲೇಷ್ಮ ತಲೆಬೇನೆ ಕಣ್ಣುಬೇನೆ ಗುಲ್ಮಕ್ಷಯ ಕಾಮಾಲೆ ಪಾಂಡು ಕುಷ್ಟ ಭಗಂಧರಾದಿಯಾದ ರೋಗವೆಲ್ಲಮಂ ಕಳೆವೆನೆನುತ್ತೆ ಕೇರಿಕೇರಿಯಂ ಸುತ್ತಿ ಬರುತಿರೆ ಕಂಡು ಕರೆದಾ ವೈದ್ಯಂಗೆ ತೋಱೆ ಕಂಡಾ ವೈದ್ಯನಾದಾನನಿದಾನಚಿಕಿತ್ಸೆಯಿಂ ತಿಳಿದು ರೋಗವಲ್ಲೆಂದು ತನ್ನ ಮನದೊಳಱಿದಿವಂ ಪಸಿದೇನಾನುಮಂ ಮುಕ್ಕದೆ ಮಾಣನೆಂದು ಗಲ್ಲಮಂ ತಡವಿ ನೋಡಿಯಕ್ಕಿತೀವಿರ್ದುದನಱಿದುಯೀರೋಗಕ್ಕೀಕ್ಷಣದೊಳ್ ತಕ್ಕೌಷಧಿಯಂ ಮಾಡದೊಡೆ ಸಾಯ್ಗು ಮೆನೆಯಾಮನೆಯವರೆಲ್ಲಂ ನೂಱುಗದ್ಯಾಣಪೊನ್ನನವಸರಂಕೊಟ್ಟು ಪ್ರಾಣಮಂ ಕಾವುದೆನೆಯಾತಂ ಶಸ್ತ್ರದಿಂ ಗಲ್ಲಮಂ ಪಾಳಿಸಿ ವ್ರಣವೆರಸಿದಕ್ಕಿಯಂ ತೆಗೆದು ಕತ್ತಿಯಿಂದೆತ್ತಿ ತೋಱಯಿದುಂ ತಂಡುಲವ್ಯಾಧಿಯೆಂದು ಪೆಸರಿಟ್ಟು ಮನೆಯವರೆಲ್ಲರುಂ ತೊಲಗಿಮೆಂದೊಂದು ಕಂಬಳಿಯಂ ಪೊದಿಸಿದೊಡಾ ತಂಡುಲಮಂ ಹೊಣಕೆ ನುಂಗಿ ಕಳೆದನಂದದಿಂದೆನ್ನೆಲ್ಲರುಂ ಗಲ್ಲಪೋಟನೆಂದು ಪೆಸರನಿಟ್ಟರ್ ಇದೆನ್ನ ಮೂರ್ಖತ್ವವೆಂದು ಪೇಳೆ ಕೇಳ್ದಾ ಧರ್ಮಾಧಿಕರಣದವರ್ ನೀವೆಲ್ಲರುಂ ಸಮಾನ ಮೂರ್ಖರಾ ಪರಕೆಯಂ ನೀವೆಲ್ಲರುಂ ಪಚ್ಚುಕೊಳ್ಳಿಮೆಂದು ಪೋದರ್
ಕಂದ
ಇಂತಪ್ಪತಿಮೂರ್ಖರ್ಗಾ
ವೆಂತುಂ ಭೀತಾತ್ಮ ರಪ್ಪೆವದುಕಾರಣದಿಂ
ದಂತಪ್ಪವರೀ ನಿಮ್ಮ ಸ
ಭಾಂತರದೊಳಗಿಲ್ಲವೇ ವಿಚಾರಿಸಿ ಪೇಳಿಂ ೨೯
ಮಹಾಸ್ರಗ್ಧರೆ
ಎನೆ ಕೇಳ್ದಾ ವಿಪ್ರರೆಲ್ಲಂ ಖವಖವಿಸಿ ನಗುತ್ತೆಂದರಿಂತಪ್ಪ ಮೂರ್ಖರ್
ಜನಿಸರ್ ನಮ್ಮೀ ಮಹಾಪತ್ತಣದೊಳದಕೆ ನೀವಂಜಲೇಬೇಡ ಪೇಳೆಂ
ದೆನೆ ಕೇಳ್ದಾಜ್ಞಾಭಿರಾಮಂ ಸಖಮುಖಕಮಳಾರ್ಕಂ ಪರಾರ್ಥೈಕಚಿತ್ತಂ
ಜಿನಧರ್ಮಾಂಭೋಧಿಚಂದ್ರಂ ಖಗಕುಳತಿಳಕಂ ಪೇಳಲುದ್ಯುಕ್ತನಾದಂ ೩೦
ವಚನ
ಅದೆಂತೆಂದೊಡೆ ಘೂರ್ಜರದೇಶದೊಳ್ ವಂಶಗ್ರಾಹವೆಂಬ ಪಟ್ಟಣವಲ್ಲಿಯೆಮ್ಮನ್ವಯಂ ಶ್ವೇತಪಟ್ಟಾನ್ವಯವಾವು ರಟ್ಟಗಾವುಂಡಂಗಳ ಮಕ್ಕಳೆಮಗೆ ಕುಱೆ ಪಿರಿದೊಳವವಂ ಕಾಯಲ್ ಪೋಗಿಯಡವಿಯಂ ತೊಳಲುತ್ತೆಬರುತ್ತೆ ತುಱುಗಿ ಮಿಱುಪ ಫಲಂಗಳಿಂದೊಱಗಿ ಬೀಳ್ವ ಬೆಳಲಮರನಂ ಕಂಡು ನಾವೀರ್ವರುಂ ಮೆಲ್ಲಲ್ ಬಯಸಿ ಮರನನೇಱಲಮ್ಮದೆ ಸಿಡಿಮಿಡಿಗೊಳುತ್ತಿರ್ದು ಪೂರ್ವೋಕ್ತಮಂ ನೆನೆದೆವದೆಂತೆನೆ
ಶ್ಲೋಕ
ಸರ್ವೌಷಧೀನಾಮಶನಂ ಪ್ರಧಾನಂ ಸರ್ವೇಷು ಪಾನೇಷು ಜಲಂ ಪ್ರಧಾನಂ
ಸರ್ವೇಂದ್ರಿಯಾಣಾಂ ನಯನಂ ಪ್ರಧಾನಂ ಸರ್ವೇಷು ಗಾತ್ರೇಷು ಶಿರಃ ಪ್ರಧಾನಂ ೩೧
ಕಂದ
ಎಂದು ಪಿಡಿದಿರ್ದ ಕತ್ತಿಗೆ
ಯಿಂದ ಶರಿವರಿಯೆ ಕೊಱೆದು ಮೇಗಣ್ಗಿಡಲಾ
ನಂದದೆ ತುದಿಗಡರ್ದುದು ಕೊಂ
ಬಿಂದಂ ಕೊಂಬಿಂಗೆ ಪಾಯ್ದು ಬೇಗದಿನಾಗಳ್ ೩೨
ಮತ್ತೇಭವಿಕ್ರೀಡಿತ
ತನಿವಣ್ಣಂ ಹಸಿವೋಡುವಂತಿರೆ ಬಸಿಱ್ ತೀವಲ್ ಶಿರಂ ಕೊಯ್ದು ಸಾ
ಲ್ವಿನೆಗಂ ತಿಂದಿಳಿತಂದು ಭೂತಳದೊಳಿರ್ದಾ ಮುಂಡದೊಳ್ ಪತ್ತೆ ಭೋಂ
ಕನೆ ನಾವೆಳ್ದುಬರುತ್ತುಮೆಮ್ಮ ಕುಱಿಯೆಲ್ಲಂ ಕೆಟ್ಟುಪೋಗಲ್ಕೆ ಕಾ
ನನದೊಳ್ ಕೂಡೆ ತೊಳಲ್ದು ನೋಡಿಯವನೊಂದಂ ಕಾಣದಾವಿರ್ವರುಂ ೩೩
ಕಂದ
ಮನೆಯತ್ತಲ್ ಪೋಗೆ ಪಿತಂ
ಕನಲುಗುಮೆಂದಂಜಿ ಪಲವುನಾಡಂ ಕಳಿದೊ
ಯ್ಯನೆ ಬಂದೆವೀ ಪುರಂ ಚೆ
ಲ್ವೆನೆ ನೋಡುವಮೆಂಬುದೆಮ್ಮ ಬಗೆಯೊಳ್ ಪುಟ್ಟಲ್ ೩೪
ಶ್ವೇತಾಂಬರರ್ಗೆ ಬೋಳುಂ
ಶ್ವೇತಾಂಬರಮುಚಿತಮುಟ್ಟಕುಱುವಡಮಿದು ತಾಂ
ಜಾತಿಯೊಳೆ ರಟ್ಟಗೌಡ
ಖ್ಯಾತರ್ಗೌಚಿತ್ಯವಿದಱನೆಮಗಾಯ್ತು ತಪಂ ೩೫
ವಚನ
ಎನೆ ಕೇಳ್ದು ವಿಪ್ರರಿಂತೆಂದರ್
ಕಂದ
ಇನಿತೊಂದು ಪುಸಿಯನಾಡುವ
ಮನುಷ್ಯರಂ ಕಂಡುದಿಲ್ಲ ಕೇಳ್ದಱಿಯೆವು ಮಾ
ಣನುಚಿತಮೀ ನುಡಿ ನಿಮಗೆಂ
ದೆನೆ ಕೇಳ್ದಾ ಶ್ವೇತಪಟರವರ್ಗಿಂತೆಂದರ್ ೩೬
ನೀವಾಡಿದ ಪುಸಿಯೆಲ್ಲಂ
ಭಾವಿಸುವೊಡೆ ಸತ್ಯಮೆಂಬಿರೆಂದೊಡೆ ನಮಗೇ
ನಾವಾಡಿದಿನಿತುನುಡಿಯೊಳ
ಗಾವುದು ಪುಸಿ ಪೇಳಿಮೆಂದೊಡವರಿಂತೆಂದರ್ ೩೭
ಅರಿದೀಡಾಡಿದ ಮನುಜರ
ಶರಿಮುರ್ವೀರುಹಮನಡರ್ದು ತುದಿಗೊಂಬಿನೊಳ
ಚ್ಚರಿಯೆನಿಸುವ ತನಿವಣ್ಣಂ
ಪಿರಿದಾಗಿರೆ ತಿಂದು ತಣಿದುದೆಂಬುದು ಚಿತ್ರಂ ೩೮
ವಚನ
ಅದಲ್ಲದೆಯುಂ ನೆಲದೊಳಿರ್ದ ತಮ್ಮಟ್ಟೆಗಳ ಬಸಿರ್ತೀವುದುಂ ತೀವಲೊಡನಾ ಮರ ದಿಂದಿಳಿದುಂ ಬಂದು ತಮ್ಮಟ್ಟೆಗಳ ಕೊರಲೊಳ್ ಪತ್ತಿತೆಂಬುದುಂ ಪುಸಿಯುಂ ಚೋದ್ಯಮುಮಲ್ಲದೆ ಸತ್ಯಮುಂಟೆ ಪೇಳಿಮೆನೆ ಶ್ವೇತಾಂಬರರಿಂತೆಂದರ್
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ನವಮಾಶ್ವಾಸಂ (೨)
ಶಾರ್ದೂಲವಿಕ್ರೀಡಿತ
ನಾವೊಂದುಳ್ಳುದನಾಡಲೆಯ್ದೆ ಪುಸಿಯೊಂದೇಕೇಳಿದಂಗೆಯ್ವಿರೈ
ನೀವೆಲ್ಲಂ ನೆಱೆ ಪೇಳ್ವ ಪುಣ್ಯಕಥನಂ ರಾಮಾಯಣಂ ಭಾರತಂ
ತಾವೆಲ್ಲಂ ಪುಸಿಯೆಂದು ನೀವಱಯಿರೇ ಪೇಳೆಂದೊಡೆಂದರ್ ದ್ವಿಜರ್
ನೀವೆಂಬೀ ಪುಸಿಯೆಮ್ಮ ಧರ್ಮಕಥೆಯೊಳ್ ಪೇಳ್ದುಳ್ಳುದಂ ಪೇಳಿರೇ ೩೯
ವಚನ
ಎನೆ ಕೇಳ್ದು ಶ್ವೇತಾಂಬರಧಾರಿಗಳಿಂತೆಂದರ್ ನಿಮ್ಮ ರಾಮಾಯಣದೊಳ್ ರಾವಣನೆಂಬ ರಾಕ್ಷಸಂ ದಿಗ್ವಿಜಯಕ್ಕೆ ಪೊಱಮಟ್ಟು ಭೂಮಿಯಂ ಸುತ್ತಿಬರುತ್ತಿರೆ ಕೈಲಾಸಮಂ ಕಂಡು ಈ ಗಿರಿಯಾವುದೆಂದು ಸಮೀಪದೊಳಿರ್ದ ಸಚಿವರಂ ಕೇಳಲವರಿದು ಕೈಲಾಸಗಿರಿಯೆಂಬುದು ಮಹಾ ಪಿರಿಯದಿಲ್ಲಿ ಈಶ್ವರನೆಂಬನೆಲ್ಲರಿಂ ಪಿರಿಯದೇವನಿರ್ಪನೆನೆ ಎನ್ನಿಂ ಪಿರಿಯ ದೇವನಿನ್ನೊರ್ವನುಂಟು ಗಡಮೆಂದು ಕೋಪಿಸಿ ಪುಷ್ಪಕದಿಂ ನೆಲಕ್ಕಿಳಿದು ತನ್ನಿಪ್ಪತ್ತುತೋಳುಗಳಿಂದಾ ಗಿರಿಯಂ ತರ್ಕಯಿಸಿಯಲ್ಲಾಡೆ ಗಿರಿಜೆ ನಡುಗಿ ಭಯಂಗೊಂಡು ಹರನನಾಲಿಂಗಿಸಲಂಜದಿರೆಂದುಂಗುಟದಿಂದಾ ಗಿರಿಯನೊತ್ತಲಾ ಪರ್ವತಂ ಮಿಡುಕದಂತಾಂಗೆಯದಂ ಬಿಟ್ಟು ಚೋದ್ಯಂಬಟ್ಟು ಇನ್ನೇನಂ ಮಾಳ್ಪೆನೆಂದು ಪೋಗಿ ತನ್ನ ದಶಶಿರಮನರಿದಿಂಡೆಯಕಟ್ಟಿ ಪೂಜಿಸಿ ಚಂದ್ರಹಾಸಮಂ ಪಡೆದನಾ ಶರಂಗಳನರಿದರ್ಚಿಸಿದೇಳುದಿನಕ್ಕೆ ತಂತಮ್ಮ ಕೊರಲೊಳ್ ಪತ್ತಿದುವೆಂಬಿದು ನಿಮ್ಮ ಮತಪುರಾಣದೊಳುಂಟೊ ಇಲ್ಲವೊ ಪೇಳಿಮೆನೆಯವರಿದು ಸುಪ್ರಸಿದ್ಧವಾಗಿ ಯಂಟೆನೆಯಾದೊಡೆಮ್ಮ ಶಿರವರಿದಾಗಳಾಗೆ ನಮ್ಮಟ್ಟೆಯೊಳ್ ಪತ್ತಿತೆಂದೊಡೆಂತು ಪುಸಿಯುಂ ಚೋದ್ಯಮುಮೆಂದೆಂಬಿರೆಂತುಪುಸಿಯೆಂದು ವಿಸ್ಮಯಂ – ಬಡುವಿರಿದಲ್ಲದಿನ್ನೊಂದು ಕೇಳಿಮೆಂದು ಮತ್ತಮಿಂತೆಂದಂ
ಕಂದ
ಪರಿಭಾವಿಸೆ ರಾಮಕಥಾಂ
ತರದೊಳ್ ಪೆಸರ್ವೆತ್ತ ವಾಲಿಸುಗ್ರೀವರ್ ವಾ
ನರವಂಶರಾಜರವರಿ
ರ್ವರೊಳಾ ವಾಲಿಯತನೂಜನಂಗದನೆಂಬಂ ೪೦
ರವಿವಂಶಜನೆನಿಸುವ ರಾ
ಘವನಲ್ಲಿಗೆ ಬಂದು ಕಂಡು ಬಾಲಿಯ ತನಯಂ
ಸವಿನಯದಿಂದೆಱಗಿ ಮಹೋ
ತ್ಸವದಿಂದಂ ಬೆಸನನೀವುದೆನೆ ಕೇಳ್ದಾಗಳ್ ೪೧
ಉತ್ಪಲಮಾಲೆ
ಭೂಸುತೆಯಾಣ್ಮ ನೊಲ್ದು ಬೆಸನಂ ಕುಡೆ ಲಂಕೆಗೆ ಪೋಗಿ ದಾನವಾ
ಧೀಶನ ರಾಜಮಂದಿರಮನಂಜದೆ ಪೊಕ್ಕವನಮ್ಮನಪ್ಪ ಕೈ
ಕೇಶಿಯ ಕೇಶಮಂ ಪಿಡಿದು ಭಂಗಮನಾಗಿಸೆ ಕಂಡು ರಾವಣಂ
ರೋಷಮನಾಂತು ಕಿಳ್ತು ಪೊಡೆದಂ ಪಿಡಿದೊಪ್ಪುವ ಚಂದ್ರಹಾಸದಿಂ ೪೨
ಕಂದ
ಪೊಡೆದೊಡೆ ವಾಲಿಯಸುತನಿ
ರ್ಕಡಿಯಾಗಿ ನೆಲಕ್ಕೆ ಬೀಳೆಯಣುವಂ ಕಂಡಾ
ಕಡಿಗಳನೆರಡಂ ಪತ್ತಿಸಿ
ಪಡೆದಲ್ಲಿಂ ತಂದು ತೋಱೆ ರಘುಪತಿಗಾಗಳ್ ೪೩
ವಚನ
ಅಂತು ಕಂಡಾ ರಾಮಂ ಕಡಿಗಳನೆರಡುಂ ಪತ್ತಿಸಿ ಸಂಧಿಬಂಧವೆಂಬ ಮದ್ದಂ ತರಿಸಿ ಯರೆದು ಹಿಂಡಲಾ ಕಡಿಗಳ್ ಪತ್ತಿ ಜೀವಂ ಬೊಯ್ದಂಗದಂ ಬರ್ದುಂಕಿದನೆಂಬಿದು ನಿಮ್ಮ ಮತದ ರಾಮಾಯಣದೊಳುಂಟೊಯಿಲ್ಲವೋ ಪೇಳಿಮೆನೆಯವರಿಂತಿದು ಸುಪ್ರಸಿದ್ಧವಾಗುಳ್ಳುದನೆಂತಿಲ್ಲೆನಲ್ಬ – ರ್ಕುಮೆನೆಯಾದೊಡೆಮ್ಮಶಿರಂ ಪತ್ತಿದುದರ್ಕೇಂ ಪುಸಿಯೆಂದು ವಿಸ್ಮಯಂಬಡುವಿರಿದಲ್ಲದಿನ್ನೊಂದು ಕಥೆ ಕೇಳಿಮೆಂದು ಮತ್ತಮಿಂತೆಂದರ್
ಕಂದ
ಸದಮಳಗರ್ಭಂ ಕಾರ್ಗಾ
ಲದ ಮೇಘಂ ಮೊಳಗೆ ನವಿಲ್ಗೆ ಪುಟ್ಟುವವೊಲ್ ಪು
ಟ್ಟಿದುದೊರ್ವಸತಿಗೆ ಗರ್ಭಂ
ಮುದದಿಂದಂ ಪುರುಷಮೇಘರವವಮಂ ಕೇಳಲ್ ೪೪
ಮಹಾಸ್ರಗ್ಧರ್
ನವಮಾಸಂ ತೀವೆ ಪೆತ್ತಳ್ ಬಱಿಯ ತಲೆಯನಾ ಕಾಂತೆಯಾ ಮಸ್ತಕಂ ಕಾ
ಡುವುದಿರ್ದಿರ್ದೂರೊಳೆಲ್ಲಾ ಮನೆಮನೆಗಳೊಳಂ ಪೊಕ್ಕುಂ ಪಾಯ್ದಟ್ಟದಿಂದ
ಟ್ಟವನಾದಂ ಪಾಯ್ದು ಮತ್ತಂ ನೆಲಹನಡರ್ದು ತಾನಾರ್ತದಿಂ ಪಾಲ್ಮೆಗಾಸರ್ತು
ಪ್ಪವನೆಂತುಂ ತಿಂದೊಡೆಂಬರ್ ದಧಿಮುಖನಿವನೆಂದೆಲ್ಲರನ್ವರ್ಥಮಾಗಲ್ ೪೫
ವಚನ
ಅಂತು ದಧಿಮುಖನೆಂಬ ನಾಮದಿಂ ವರ್ತಿಸುತ್ತಿರೆ ಕೆಲವುಂ ದಿನಕ್ಕೆಯಾಯೆಡೆಗಗಸ್ತ್ಯಂ ತೀರ್ಥಯಾತ್ರೆಗೆ ಪೋಗುತ್ತಂಬರೆಯಾ ಮುನಿಯಂ ಕಂಡೆಱಗಿಯೆತ್ತಣಿಂ ಬಂದಿರೆಲ್ಲಿಗೆ ಪೋದೆಪಿರಿಂದೆನ್ನ ಮನೆಯೊಳಿಂದ ಭ್ಯಾಗತರಾಗಿಯೆನಲಾ ಮುನಿಯಿಂತೆಂದಂ
ಚಂಪಕಮಾಲೆ
ನಿನಗೆ ಕಳತ್ರಮಿಲ್ಲ ಪೆಱರಿಕ್ಕಿದೊಡೊಲ್ಲದುಣಲ್ಕುಪಾಯಮಿ
ಲ್ಲಿನಿತಿರಲಿಂಬುವೆತ್ತ ಮನೆಯಿಲ್ಲೆನಗೆಂತುಣಲಿಕ್ಕಲಾರ್ಪೆ ನೆ
ಟ್ಟನೆ ಮನೆಯಿಲ್ಲದನ್ಯಗೃಹದೊಳ್ ಸಲೆಮಾಡಿದ ದಾನಧರ್ಮಮಾ
ಮನೆಯವರ್ಗಪ್ಪುದರ್ತಿಯೊಳೆ ಮಾಡಿದ ದಾತೃಗದಿಲ್ಲ ನಿಶ್ಚಯಂ ೪೬
ವಚನ
ಅದಱಿಂ ನೀನೊರ್ವ ಪೆಂಡತಿಯಂ ಮಾಡಿಕೊಂಡು ಗೃಹಸ್ಥನಾಗಿ ಬಂದಲ್ಲದೆ ನಿನ್ನ ಮನೆಯೊಳುಣಬಾರದೆಂದು ಪೋದನಿತ್ತಲಾ ದಧಿಮುಖಂ ತಮ್ಮ ತಾಯಲ್ಲಿಗೆ ಬಂದು ಅಬ್ಬೆ ಎನಗೆ ಮದುವೆಯಾದಲ್ಲದೆ ಮಾಡಿದ ದಾನಧರ್ಮಂ ಸಲ್ಲದೆಂದೊಡೆನಗೊರ್ವ ಪೆಂಡತಿಯಂ ಮಾಡೆನೆ ಅಂತೆಗೈವೆನೆಂದು ಕೂಡೆ ನೋಡಿಯೊರ್ವ ನಿರ್ಧನೆಗೆ ಸಾಲ್ವನಿತು ಪೊನ್ನಂ ಕೊಟ್ಟಾಕೆಯ ಕೂಸಂ ತಂದು ಮದುವೆಯಂ ಮಾಡಿ ಕೆಲವಾನುಂ ದಿವಸಮಿರುತ್ತಿರೆಯಾ ದಧಿಮುಖನ ತಾಯಿಂತೆಂದಳ್
ಕಂದ
ಗಳಿಸಿರ್ದ ಧನದೊಳೊಂದಿನಿ
ತುಳಿಯದೆ ನಿನ್ನಯ ವಿವಾಹದೊಳ್ ಪೋದುದು ನಾಂ
ಸಲಹಲ್ ನೆಱೆಯೆಂ ನೀನೀ
ಗಳೆ ಪೋಪುದು ಬರ್ದುಕಲಾರ್ಪ ತಾಣಕ್ಕೆಂದಳ್ ೪೭
ವಚನ
ಎನಲಂತೆಗೆಯ್ವೆವೆಂದು ದಧಿಮುಖಂ ತನ್ನ ಪೆಂಡತಿಯಂ ಕರೆದು ಪೋಪೆವೇಳೆನಲಾಕೆ ತನ್ನ ಗಂಡನ ತಲೆಯಂ ನೆಲಹಿನೊಳಿಕ್ಕಿ ಪೆಗಲೊಳ್ ತಳೆದು ಪೋಗಿಯೊಂದು ಮಹಾಪತ್ತನಮನೈದಿಯಲ್ಲಿ ಜೂದಾಡುತಿರ್ದ ದೇಗುಲದ ತೊಲೆಯೊಳಾ ನೆಲಹಂ ಕಟ್ಟಿ ಬಟ್ಟೆಯೊಗೆಯಲ್ ಪೋಗೆಯಾ ದೇಗುಲದೊಳ್ ಜೂದುಗಾಱರೋರೋರ್ವರೊಳ್ ಕಲಹಂಗೈದು ಕಡಿತಲೆಯಂ ಕೊಂಡೊರ್ವನೊರ್ವನ ಶಿರಮುರುಳೆ ಪೊಯ್ಯಲಾ ಕಡಿತಲೆಯ ಕೊನೆತಾಗಿ ನೆಲಹು ಹಱಿದು ನೆಲಹಿನೊಳಿರ್ದ ದಧಿಮುಖನ ಶಿರಂ ಪಱದು ಬೀಳುತ್ತೆ ಜೂದುಗಾಱನ ಮುಂಡದೊಳ್ ಪತ್ತಿರ್ದು ಕುಳ್ಳಿರ್ಪುದುಮಾ ಸಮಯದೊಳ್
ಕಂದ
ಹಲಿಯಂ ಬೇಡಿ ಮಗುಳ್ದಾ
ಲಲನೆ ಕರಂ ಬೇಗದಿಂದೆ ಪರಿತಂದಾದೇ
ಗುಲದೊಳಗೆ ಪೊಕ್ಕು ನೆಲಹಿನ
ತಲೆಗವಯವಮಾಗಿ ಕೆಳಗೆ ಕುಳ್ಳಿರೆ ಕಂಡಳ್ ೪೮
ಅಪ್ಪುದನಜಹರಿರುದ್ರರ್
ತಪ್ಪಿಸಲಾರ್ತಪರೆ ಬಱಿಯ ತಲೆಗಂಗಮುಮಾ
ಗೊಪ್ಪುವುದಘಟಿತಮಲ್ಲದೆ
ಯುಪ್ಪಿಕ್ಕಿಮ್ಮ ಡಿಸಂದಂತಿದಾಯ್ತೆನಗೀಗಳ್ ೪೯
ಮತ್ತೇಭವಿಕ್ರೀಡಿತ
ಎನುತಾ ಕಾಮಿನಿ ಕಾಂತನೊಂದು ಕೆಲದೊಳ್ ಕುಳ್ಳಿರ್ಪುದುಂ ಜೂದುಗಾಱನ
ಚಿತ್ತಪ್ರಿಯಕಾಂತೆ ಬಂದು ಭರದಿಂದೆನ್ನಾಣ್ಮನಿಂತೀತನೆಂ
ದೆನೆಯಾ ಕಾಂತೆಯರೆನ್ನ ತನ್ನ ಪತಿಯೊಂದೋರೊರ್ವರೊಳ್ ಕಾದುತಿ
ರ್ಪಿನೆಗಂ ಮಾಣಿಸಿಯಿರ್ದ ನಾಲ್ವರವರಂ ಧರ್ಮಸ್ಥಳಕ್ಕಟ್ಟಿದರ್ ೫೦
ವಚನ
ಅಂತು ಕಳುಪೆ ಧರ್ಮಾಧಿಕರಣಂಗಳಲ್ಲಿಗೆ ಬಂದು ತಂತಮ್ಮ ವೃತ್ತಾಂತಮಂ ಸವಿಸ್ತರಂ ಪೇಳೆ ಕೇಳ್ದು ನಿಶ್ಚಯಿಸಿ ತಮ್ಮ ನಿಬರುಂ ಪೂರ್ವೋಕ್ತಿಯಂ ವಿಚಾರಿಸಿಯಿಂತೆಂದರ್
ಶ್ಲೋಕ
ಸರ್ವೌಷಧೀನಾಮಶನಂ ಪ್ರಧಾನಂ| ಸರ್ವೇಷು ಪಾನೇಷು ಜಲಂ ಪ್ರಧಾನಂ ||
ಸರ್ವೇಂದ್ರಿಯಾಣಾಂ ನಯನಂ ಪ್ರಧಾನಂ ಸರ್ವಸ್ಯಗಾತ್ರಸ್ಯ ಶಿರಃ ಪ್ರಧಾನಂ || ೫೧
ವಚನ
ಎಂದು ಶಿರಮಾರವಲ್ಲಭನಾದವರ್ಗೆ ಪರಿಯಪ್ಪನೆಂದು ಧರ್ಮಾಧಿಕರಣಂಗಳ್ ಪೇಳ್ದು ಪೋದರೆಂಬಿದು ನಿಮ್ಮ ದೇವಾಸುರಪುರಾಣಶಾಸ್ತ್ರದೊಳುಂಟೊ ಇಲ್ಲವೋ ಪೇಳಿಮೆನೆಯವರಿದು ಲೋಕಪ್ರಸಿದ್ಧವಾಗುಳ್ಳುದನೆಂತಿಲ್ಲೆನಲ್ ಬರ್ಪುದೆನೆಯಾದೊಡೆ ಪುಟ್ಟುವಲ್ಲಿ ಬಱಯ ಶಿರಂ ಪುಟ್ಟಿ ಮತ್ತೊಂದು ಮುಂಡದೊಳು ಪತ್ತಿತೆನಲಕ್ಕುಂಗಡ ಮೆಮ್ಮಶಿರಮೆಮ್ಮ ಮುಂಡದೊಳರಿದಾಗಳೆ ಪತ್ತಿತೆಂದೊಡೆ ಪುಸಿಯುಂ ಚೋದ್ಯಮುಂ ಎಂಬಿರಿಂತಪ್ಪ ಪುಸಿಯುಂ ಚೋದ್ಯಮುಂ ನಿಮ್ಮ ಮತದೊಳನೇಕಮೊಳವೆನೆಯಾ ವಿಪ್ರಪ್ರಕರಂ ಮತ್ತಮಿಂತಪ್ಪವಿನ್ನಾವುವುಂಟು ಪೇಳಿಮೆನೆ ಮನೋವೇಗಂ ಪೇಳ್ಗುಂ
ಮಹಾಸ್ರಗ್ಧರೆ
ಪಿರಿದೊಂದುಗ್ರಾಜಿಯೊಳ್ ದುಂದುಭಿಯ ಶಿರಮನಾಟಂದು ಕೊಂಡುಗ್ರನೇತ್ರಂ
ಗರುಡಂಗೊಲ್ದಿತ್ತನೆಂದುಂ ಪಳದೆನಿಸದಿದಾರ್ ತಿಂದೊಡಂ ತೀರದಿಂತೀ
ಶಿರಮಂ ನೀಂ ಕೊಂಡು ನಿನ್ನೀ ಬಸಿಱ ಹಸಿವಡಂಗಲ್ಕೆ ನಿತ್ಯಾಹ್ನಿಕಂ ತಿಳ
ದಿರು ಕೆಯ್ಯಿಂದೆಲ್ಲಿಯುಂ ನೀನಿಳಿಪದೆ ಧರೆಯೊಳ್ ವರ್ತಿಸೆಂದಿಂತು ಪೇಳ್ದಂ ೫೨
ವಚನ
ಎಂದು ಪೇಳೆ ಕೇಳ್ದಾ ಮಾಳ್ಕೆಯೊಳೆ ವರ್ತಿಸುತ್ತಿರೆಯತ್ತಲಾ ದುಂದುಭಿಯಟ್ಟೆ ಭೀಮಸೇನನ ವಲ್ಲಭೆಯ ಹಿಡಿಂಬೆಯ ಗರ್ಭದೊಳ್ ನೆಲಸಿ ನವಮಾಸಂ ತೀವಿ ಬಱಿಯ ಮುಂಡಮಂ ಬೆಸಲೆಯಾಗಿಯದಂ ಕಂಡು ಪೇಸಿ ಕಾಡಿನೊಳ್ ಬಿಸುಟುಕಳೆಯೆಯಲ್ಲಿಗೆ ಗರುಡಂ ತೊಳಲುತ್ತುಂ ಬಂದು ಬಿದ್ದಿರ್ದ ಮುಂಡಮಂ ಕಂಡು
ಕಂದ
ಪಿಡಿದಿರ್ದ ಶಿರಮನಾ ಕಾ
ಡೆಡೆಯೊಳ್ ಬೀಳಿಕ್ಕಿ ಮುಂಡದತ್ತಲ್ ಗರುಡಂ
ನಡೆಯಲದಱಿಂದೆ ಮುನ್ನವೆ
ನಡೆದು ಶಿರಂ ಪತ್ತಿರೆಯ್ದೆ ಮುಂಡಮನಾಗಳ್ ೫೩
ಉತ್ಪಲಮಾಲೆ
ಪತ್ತೆ ಶಿರಂ ಪೊರಳ್ದು ಕೆಲನಂ ಬಲನಂ ನೆಱೆನೋಡುತೆಳ್ದ ಪೋ
ಗುತ್ತಿರೆ ಕಂಡು ಚಿತ್ತದೊಳೆ ಶಂಕಿಸಿ ಕಶ್ಯಪನಾತ್ಮ ಸಂಭವಂ
ಚಿತ್ತಜವೈರಿಯಿರ್ದೆಡೆಗೆ ಪೋಗಿ ಪದಾನತನಾಗಿ ದೇವ ನೀ
ನಿತ್ತ ಶಿರಂ ಕರಂ ಪರಿದು ಪತ್ತಿದುದೊಂದು ಮಹೋಗ್ರಮುಂಡವಂ ೫೪
ಎಂದು ವಿಚಿತ್ರಮಾಗೆ ವಿನತಾತ್ಮಭವಂ ಕ್ರಮದಿಂದೆ ಪೇಳೆ ಕೇ
ಳ್ದಿಂದುಧರಂ ನಗುತ್ತೆ ಬೆಱಗಾಗಿರಲತ್ತ ಶಿರಸ್ಸು ಮುಂಡದೊಳ್
ಸಂಧಿಸಿದಾತನೆಯ್ದಿ ನಿಜಗೇಹಮನಾತನ ಮಾತೆ ನೀನಿದಾ
ರೆಂದು ಹಿಡಿಂಬೆ ಕೇಳಿದೊಡೆ ನಿನ್ನ ತನೂಭವನೆಂದು ಪೇಳಿದಂ ೫೫
ವಚನ
ಅಂತು ಪೇಳೆ ಕೇಳ್ದು ನಿನ್ನ ಶಿರಂ ಪುಟ್ಟಿದ ವೃತ್ತಾಂತಮೆಂತೆಂದು ಬೆಸಗೊಳಲದಂ ಸವಿಸ್ತರಂ ಪೇಳೆ ಕೇಳ್ದು ಸಂತೋಷಂಬಟ್ಟಾತಂ ಪುಟ್ಟಿದರ್ಕನ್ವರ್ಥನಮಪ್ಪ ಘಟೋತ್ಕಚನೆಂಬ ಪೆಸರಂ ಕೊಟ್ಟಳತ್ತಲೀಶ್ವರನಿಂತೆಂದನಾತಂ ಸಾಮರ್ಥ್ಯಪುರುಷನಾತಂಗೆ ನೀಂ ಧ್ವಜಮಾಗಿರೆಂದು ಗರುಡಂಗೆ ನಿಯಾಮಂ ಕೊಡಲಂತೆಗೈವೆನೆಂದಱಸುತ್ತುಂ ಪೋಗಿಯಾ ಘಟೋತ್ಕಚಂಗೆ ಧ್ವಜಮಾಗಿರ್ದನದಱಿಂ ಪರ್ದಿನ ಧ್ವಜಮಾದುದಾತಂ ಪಲವುಂ ಕಾಲಮಿರ್ದನೆಂಬಿದು ನಿಮ್ಮ ಮತ ಭಾರತಕಥಾ ವೃತ್ತಾಂತ ದೊಳುಂಟೋಯಿಲ್ಲವೋ ಪೇಳಿಮೆನೆಯದು ಲೋಕಪ್ರಸಿದ್ಧವಾಗುಳ್ಳುದನೆಂತಿಲ್ಲೆನಲ್ ಬಪ್ಪುದೆಂದು ವಿಪ್ರರೆನೆಯಾದೊಡೊಂದುಭವದ ಶಿರಂ ಮತ್ತೊಂದು ಭವದ ಮುಂಡವಂ ಪತ್ತಲಕ್ಕುಂ ಗಡವೆಮ್ಮ ಶಿರವೆಮ್ಮ ಮುಂಡವನರಿದಾಗಳೆ ಪತ್ತಿತೆಂದೊಡೆ ಪುಸಿಯುಂ ಚೋದ್ಯಮುಮಾದುದೆಂಬರಿಂತಪ್ಪ ಪುಸಿಯನಿನ್ನೊಂದಂ ಕೇಳಿಮೆಂದು ಮನೋವೇಗಂ ಪೇಳಲ್ ತಗುಳ್ದಂ
ಕಂದ
ಆದಿ ಕ್ಷತ್ರಿಯನೊರ್ವಂ
ಮಾದೇವನನೊಲಿಸಿ ದಿವ್ಯಪಿಂಡಮನೊಂದಂ
ಸಾಧಿಸಿ ಭರವಸದಿಂ ತಂ
ದಾದರದಿಂ ಪಚ್ಚಿ ಪೆಂಡಿರಿರ್ವರಿಗಿತ್ತಂ ೫೬
ಮಹಾಸ್ರಗ್ಧರೆ
ಅದನಿರ್ಬರ್ ನುಂಗೆ ಗರ್ಭಂ ಜನಿಸಿ ಬಳಿಕಮೊಂಬತ್ತುತಿಂಗಳ್ಗೆ ಪೆತ್ತರ್
ಪದೆದಿರ್ಪರ್ಧಾಂಗಮಂ ಕಂಡಗಿದಿವು ನಮಗೇಂ ಬಾರ್ತೆಯೆಂದೊಲ್ಲದೀಡಾ
ಡಿದರುಯ್ದಾ ತಿಪ್ಪೆಯತ್ತಲ್ ಜರೆಯೆನಿಸುವವಳ್ ಕಂಡು ಕೊಂಡುಯ್ದು ಸಂದಿ
ಕ್ಕಿದೊಡಂತಾ ಸಂದು ಸಂದಿಲ್ಲೆನಿಪ ತೆಱದಿ ಪತ್ತಿತ್ತಿಳಾಸೇವ್ಯಮಾಗಲ್ ೫೭
ಕಂದ
ಸಂದಿಸಿದಳ್ ಜರೆಯೆಂಬುದ
ರಿಂದೆ ಜರಾಸಂಧನೆಂಬುದನ್ವರ್ಥದ ನಾ
ಮಂ ದಿಟದಿನಾದುದವನಾ
ನಂದದೆ ಪಲಕಾಲವರಸುಗೆಯ್ಯುತ್ತಿರ್ದಂ ೫೮
ಚಂಪಕಮಾಲೆ
ಇರದೆ ಭುಜಪ್ರತಾಪದ ಸಗರ್ವದೊಳುರ್ಬಿ ಕಡಂಗಿ ಭೀಮನೊಳ್
ಧುರದೊಳಿದಿರ್ಚಿ ತಳ್ತಿಱಿದೊಡಂಜದವಂ ಮಗುಳ್ದಟ್ಟೆ ಮೇಲೆವಾ
ಯ್ದುರವಣೆಯಿಂದೆ ಕುಟ್ಟಿ ಪಿಡಿದೋವದೆ ಸೀಳ್ದು ಬಿಸುಟೊಡುರ್ವಿಗ
ಚ್ಚರಿಯೆನಿಪಂತೆ ಸೀಳ್ಗಳೆರಡುಂ ನೆಱೆ ಪತ್ತಿದುವೆಯ್ದೆ ಬೇಗದಿಂ ೫೯
ವಚನ
ಅಂತು ಪತ್ತೆ ಮತ್ತಂ ಭೀಮನೊಳ್ ಕಾದಲೆಂದಿರ್ದನೆಂಬಿದು ನಿಮ್ಮ ಮತದ ಭಾರತಾವತಾರದ ಕಥೆಯೊಳುಂಟೋ ಯಿಲ್ಲವೊ ಪೇಳಿಮೆನೆ ವಿಪ್ರರಿದು ಜಗತ್ಪ್ರಸಿದ್ಧವಾಗಿ ಯುಂಟೆನೆಯಾದೊಡಿರ್ವರುದರದ್ ಬೇಱೆ ಬೇಱೆ ಪುಟ್ಟಿದುವೆರಡುಂ ಭಾಗಂಗಳುಂ ಪತ್ತಿ ಭೀಮನೊಳ್ ಕಾದಿ ಸೀಳೆಪಟ್ಟು ಮತ್ತಂ ಭೀಮನೊಳ್ ಕಾದಲೆಂದು ಬರಲಕ್ಕುಂ ಗಡಮೆಮ್ಮ ಶಿರವೆಮ್ಮಟ್ಟೆಯೊಳ್ ಪತ್ತಿತೆನೆ ಪುಸಿಯುಂ ಚೋದ್ಯಮುಮೆಂಬಿರೆನೆಯಾದೊಡಾ ಶಿರಂ ಪತ್ತಲದನಲ್ಲೆನ್ನುವುದಲ್ಲದೆಯುಂ
ಕಂದ
ಶಿರಮಂ ಕೊಱೆದೀಡಾಡಲ್
ಮರನಂ ಪರಿದೇಱಿ ಪಣ್ಗಳಂ ತಿನಲಿತ್ತಲ್
ಧರೆಗೊಱಗಿದ ಮುಂಡಂಗಳು
ದರವಾದಂ ತೀವಿತೆಂಬ ಪುಸಿಯೆ ವಿಚಿತ್ರಂ ೬೦
ಕಂದ
ಎಂದಾ ದ್ವಿಜರೆನೆ ಖೇಚರ
ರೆಂದರ್ ನಿಜಮತದ ವೇದಶಾಸ್ತ್ರ ಪುರಾಣಂ
ಸಂದೆಯವಿಲ್ಲದೆ ಪುಸಿದೊಂ
ದಂದದ ಪುಸಿಯಲ್ಲದೆಮ್ಮೊಳುಂಟೆ ವಿಚಿತ್ರಂ ೬೧
ಚಂಪಕಮಾಲೆ
ಎನಲಿನಿತೊಂದು ಪೆರ್ವುಸಿಗಳೆಮ್ಮಯ ವೇದ ಶಾಸ್ತ್ರ ಪುರಾಣದೋ
ದಿನೊಳಣಮಿಲ್ಲ ನೀವಱಿವೊಡೆಮ್ಮೊಳೆ ಸೂಚಿಪುದೆಂದು ವಿಪ್ರರೆ
ಯ್ದೆನೆಯವರೆಲ್ಲರಂ ತಿಳಿಪಲೆಂದು ಮನೋಮುದದಿಂದೆ ಖೇಚರಾ
ವನಿಪತಿ ಪೇಳಲುಜ್ಜುಗಿಸಿದಂ ಸಭೆ ಭಾಪುರೆ ಭಾಪೆನಿಪ್ಪಿನಂ ೬೨
ವಚನ
ಅದೆಂತೆಂದೊಡೆ ಮುನ್ನಮೆ ಸತ್ತರಂ ಪಿತರ ಪಿತಾಮಹರ್ಕಳೆಂದವರ್ಗೆ ಮಹಾಪಕ್ಷದೊಳ್ ಪಂಚಭಕ್ಷ್ಯಪಾಯಸ ತುಪ್ಪಮಂ ಪೆಱರ್ಗಿಕ್ಕೆ ಸ್ವರ್ಗಮಾದನೇಕ ಗತಿಗಳೊಳಿರ್ದ ಪಿತಾಮಹಾಪಿತರ್ಕಳ ಬಸಿರ್ತೀವಲಕ್ಕುಗಡಮೆಮ್ಮ ಶಿರಂ ಮರದ ಮೇಲೆ ಮೆಲ್ದೊಡೆ ಕೆಳಗಿರ್ದೆಮ್ಮಟ್ಟೆಯ ಹೊಟ್ಟೆ ತೀವಿತೆಂದೊಡೆ ನಿಮಗೆ ಪುಸಿಯುಂ ಚೋದ್ಯಮುಮೆಂತಾದುದು ಪೇಳಿಮೆನೆಯಾ ಪರವಾದಿಗಳದರ್ಕೆ ಮಱುಮಾತು ಕುಡದಿರೆ ಶ್ವೇತಪಟರಿಂತೆಂದರ್
ಶ್ಲೋಕ
ಕುಯೋನಿಜಾನಾಂ ಮಧುಮದ್ಯಮಾಂಸಂ
ಕದನ್ನ ಮನ್ನಂ ಚ ತಥಾ ಪರೇಷಾಂ
ಕಲ್ಯಾಣಕಂ ಚಕ್ರಧರಂ ಸುಭೋಜ್ಯಂ
ಸ್ವರ್ಗೇs ಮೃತಾಭಂ ಚ ಭುವಿಸ್ಥಿತಾನಾಂ ೬೩
ಕದನ್ನಮಯಾ ವಿದಿತಃ ಫಣೀಯಾ
ಕದನ್ನಮಯಾ ಪಿತರ ಸ್ವವಿಪ್ರಾಂ
ತ್ರಾಸಿಂ ಪ್ರಭೇದಾ ಪ್ರಭುಜಾಪ್ತಿ ಜಂತುಃ
ನಿದಿರ್ವಮಾಲ್ಯಾದಿಷುನೈಕ ಕಾಮಃ ೬೪
ಸಾಯುಜ್ಯಮಾಯಂತಿ ಪರೇಣ ಪುಂಸಾಃ
ಯೋಗಾಸ್ಥಿತಾಸ್ತೇ ಪಿತರಃ ಪ್ರಬುದ್ಧಾಃ
ಕ್ವಚಿದ್ಗತಾ ದಿವ್ಯಮನುಷ್ಯಭಾವಂ
ನತಾಸ್ತ್ರಿರೂಪಾವಿಶದನ್ನ ಭುಕ್ತಿಂ ೬೫
ಕಂದ
ಸ್ಥಳಚರ ಜಳಚರ ಖಗ ಸಂ
ಕುಳದಡಗಿಂ ಪಂಚಭಕ್ಷ್ಯ ಪಾಯಸಮಂ ಕಾ
ಲ್ದೊಳೆದು ತಣಿಯೂಡೆ ವಿಪ್ರಾ
ವಳಿಯಂ ತಣಿವರ್ ಸಮಸ್ತ ಪಿತರಪ್ರಕರಂ ೬೬
ವಚನ
ಎಂಬುದು ನಿಮ್ಮ ಮತದೊಳುಂಟೊ ಇಲ್ಲವೊ ಪೇಳಿಮೆನೆಯವರಿದು ಜಗತ್ಪ್ರಸಿದ್ಧವಾಗಿವುಳ್ಳುದಿಲ್ಲೆಂದೇಕೆ ಸಂದೇಹಮಾಡಿ ನುಡಿದಿರೆನೆಯಾ ಶ್ವೇತಪಟನಿಂತೆಂದಂ ಹಿಂದೆಯೆಂದಾನುಂ ಸತ್ತು ಪರತ್ರಯಮನೈದಿದಿ ಪಿತರ ಪಿತಾಮಹ ಪ್ರಪಿತಾಮಹರೆಲ್ಲಮೀ ಲೋಕದೊಳ್ ಪಾರ್ವರುಂಡು ತಣಿದೊಡೆ ತಾಮೆಲ್ಲರುಂ ತಣಿವರೆಂದು ಪೇಳ್ವುದು ಪುಸಿಯುಂ ಚೋದ್ಯಮುಮಲ್ಲಿದು ನಿಶ್ಚಯಮೆಂಬಿರೆಮ್ಮ ಶಿರಮಲ್ಲಿಯೆ ಮರನನೇಱ ಮೇಲಿರ್ದ ಪಣ್ ತಿಂದೊಡೆ ಕಳಗಿರ್ದ ಮುಂಡಂಗಳ ಪೊಟ್ಟೆ ತೀವಿತೆಂದೊಡೇಕೆ ಪುಸಿಯುಂ ಚೋದ್ಯಮುಮೆಂಬಿರೆನೆಯಾ ಮಾತಂ ಕೇಳ್ದು ವಿಪ್ರರ್ ಬೆಱಗಾಗಿ ಮಱುಮಾತಂ ಕುಡದಿರೆ ನಿಮ್ಮ ವೇದಪುರಾಣ ಶಾಸ್ತ್ರಂಗಳಿಂತಪ್ಪುವವಂ ವಿಚಾರಿಸಿ ನೋಡಿಮೆನೆಯಾ ವಿದ್ವಾಂಸರೆಮ್ಮ ವೇದಶಾಸ್ತ್ರಪುರಾಣಂಗಳ್ ದೇವತಾಧಿಷ್ಠಿತಂಗಳಾಗಿಯುಂ ವಿಚಾರಿಸಿ ನಿರ್ಣಯ ನಿಷ್ಪತ್ತಿಯಿಲ್ಲದುವಿನ್ನದಂತಿರ್ಕೆ ನಿಮ್ಮಾಗಮಂಗಳುಂ ನಿಮ್ಮ ಪುರಾಣಂಗಳುಂ ನಿಮ್ಮ ದೇವತಾಧಿಷ್ಠಿತಂಗಳುಂ ನಿರ್ಣಯನಿಷ್ಪತ್ತಿಯುಳ್ಳುದಱಯುಳ್ಳುದಱಿಂದೆಮಗೆ ಜಲಕ್ಕನಱಿವಂತು ಪೇಳೆ ನಾವುಮದನೆ ಕೈಕೊಳ್ವೆವಿನ್ನೆಮಗೆ ವಿಚಾರವೇನುಮಿಲ್ಲೆನೆ ಶ್ವೇತಪಟನಿಂತೆಂದಂ
ಕಂದ
ನಾವಾಂತು ಬಂದ ವೇಷಂ
ನಾವೊಲವಿಂ ಪೇಳ್ದ ಕಥೆಗಳೆಲ್ಲಂ ಪುಸಿಗಳ್
ನೀವದ ನಿಶ್ಚಯಮೆಂಬೀ
ಭಾವನೆಯಂ ಮಾಡಬೇಡೆನಲ್ಕವರೆಂದರ್ ೬೭
ಶಾರ್ದೂಲವಿಕ್ರೀಡಿತ
ನೀವೆಮ್ಮಂ ನೆಱೆ ಬುದ್ಧಿಹೀನರಿವರೆಂದೇ ಕೇಳಿದಂಗೆಯ್ವಿರೈ
ನೀವಾಂತೀ ಘನವೇಷವೀ ಕಥೆಗಳೆಲ್ಲಂ ಮೆಚ್ಚುವಂತಪ್ಪುವೇ
ನೀವತ್ಯಂತ ಸಧಾರ್ಮಿಕರ್ ಸಕಲತತ್ವಜ್ಞಾನರೆಂದೆಂಬುದಂ
ನೀವೆಮ್ಮಂ ಗೆಲಿದಂದದಿಂದಮಱದೆಂ ನಿಮ್ಮನ್ನರಿಲ್ಲೆಂಬುದಂ ೬೮
ವಚನ
ಎಂದನೇಕ ತೆಱದಿಂದಾ ಶ್ವೇತಪಟರಂ ಸ್ತುತಿಯಿಸುತ್ತಿರಲಾ ಸಮಯದೊಳ್ ಮುನ್ನಂ ಸೋಲ್ತ ಪಲವುಂ ಬಾಗಿಲ ಪಂಡಿತರ್ಕಳೆಲ್ಲಂ ನೆರೆದು ಬಂದವರ ವದನಾರವಿಂದಮಂ ನೋಡಿ ನೀಂ ಸರ್ವಜ್ಞಭಾಷಿತದ ತತ್ವವಿಶಾರದರೈ ನೀಂ ಸಕಲದರ್ಶನ ನಿರ್ಣಯ ನಿಷ್ಪತ್ತಿಯೊಳ್ ಪ್ರವೀಣರ್ ನೀಂ ಪರಹಿತಚರಿತ್ರರ್ ನೀವಭಿಮಾನಮೇರುಗಳ್ ನಿಮ್ಮ ಗುರುಗಳಾರ್ ನಿಮ್ಮ ಸಮಯವಾವುದು ನೀವಾರ್ ನಿಮ್ಮ ಪೆಸರೇನ್ ನೀವಿಲ್ಲಿಗೆ ಬಂದ ಕಾರಣವೇನೆಂಬುದಂ ಎಮ್ಮಂ ಪೊಲಗೆಡೆಸಿ ಕಾಡದೆ ಜಲಕ್ಕನಱಿಯೆ ಪೇಳ್ವುದೆಂದಾಗ್ರಹಂಗೆಯ್ಯೆ ಕೇಳ್ದು ಮನೋವೇಗನೀ ವಿಪ್ರರೆಲ್ಲರ್ ಕುಟಿಲಸ್ವಭಾವದಿಂ ಪ್ರಸನ್ನಚಿತ್ತರಾಗಿ ಬೆಸಗೊಂಡರೆಂದರೆಱಿಪಿಯಿದೆನ್ನ ಪ್ರತಿಜ್ಞೆಗೆ ಸಾಧ್ಯವಾಯಿತೆಂದು ತನ್ನ ಮನದೊಳೆ ಹರ್ಷೋತ್ಕರ್ಷಚಿತ್ತರಾಗಿ ಕೃಪಾವಳೋಕ ನದಿಂ ನೋಡಿ
ಮತ್ತೇಭವಿಕ್ರೀಡಿತ
ಇಳೆಯೊಳ್ ಮಿತ್ರನಿಮಿತ್ತಮಾಗಿ ತಳೆದಾ ಶ್ವೇತಾಂಬರಾಕಾರಮಂ
ಕಳೆದಾಶ್ಚರ್ಯಮೆನಿಪ್ಪ ಮುನ್ನಿನ ಲಸದ್ವಿದ್ಯಾಧರಾಕಾರಮಂ
ತಳೆದುತ್ಪನ್ನವ ದಿವ್ಯಭೂಷಣಮನಾಂತಾನಂದದಿಂದಂ ದ್ವಿಜಾ
ವಳಿಗಳ್ ಬಣ್ಣಿಸಲಪ್ರತರ್ಕ್ಯಮಹಿಮ ಸಂಪತ್ತಿಯಂ ತೋಱದಂ ೬೯
ಕಂದ
ಅದಱಿಂದೆ ವಿಪ್ರರೆಲ್ಲಂ
ಮುದಮಂ ನೆಱೆತಳೆದು ಖೇಚರಾಧಿಪ ಮುಂ ಕೇ
ಳ್ದದನೆಮಗಱಿಪೆನೆ ತಿಳಿಪಲ್
ಪದೆದು ಮನೋವೇಗನವರ್ಗೆ ಪೇಳಲ್ ತಗುಳ್ದಂ ೭೦
ಪರಮಜ್ಞಾನನಿಧಾನರ್
ಕರುಣಾಕರರುಭಯವಿಧಪರಿಗ್ರಹರಹಿತರ್
ನಿರವದ್ಯಚರಿತರೆಮ್ಮಯ
ಗುರುಗಳ್ ಘನಯೋಗಿ ವಾಸುಪೂಜ್ಯವ್ರತಿಪರ್ ೭೧
ಕೊಲೆ ಹುಸಿ ಕಳವನ್ಯಾಂಗನೆ
ಯೊಲವತಿಕಾಂಕ್ಷೆಗಳೆನಿಪ್ಪ ದಷವ್ರಾತಂ
ತೊಲಗಿದ ಜೀವದಯಂ ಸಲೆ
ನೆಲಸಿದ ಜಿನಧರ್ಮಮೆಮ್ಮ ನಿರ್ಮಲ ಸಮಯಂ ೭೨
ವಚನ
ಮತ್ತಮೀ ಭರತಕ್ಷೇತ್ರದ ವಿಜಯಾರ್ಧಪರ್ವತದ ದಕ್ಷಿಣಶ್ರೇಣಿಯ ವೈಜಯಂತೀಪುರದ ವಿದ್ಯಾಧರಂ ರಿಪುಜಿತನೆಂಬನಾತನ ಮಗನಾಂ ಮನೋವೇಗನೀತನೆನ್ನ ಮಿತ್ರಂ ಪವನವೇಗನೆಂಬನೀತಂ ತತ್ವಮಂ ಕೇಳಲುಮಂ ಕೈಕೊಳಲುಮೊಲ್ಲದಿರೆ ದಿವ್ಯಮುನಿ ವಾಸುಪೂಜ್ಯರುಪದೇಶದಿಂದಿಲ್ಲಿ ಈತನಂ ತಿಳಿಪಲೆಂದೊಡಗೊಂಡುಂಯೀ ಕೃತಕವೇಷದಿಂ ಪುಸಿಯ ಪಸರವೆನಿಸಿ ಪೂರ್ವಾಪರ ವಿರೋಧಂಗಳಪ್ಪ ಕಥೆಗಳಂ ಚರ್ಚಿಸಿ ನಿಮ್ಮ ವೇದ ಶಾಸ್ತ್ರ ಪುರಾಣಂಗಳಂ ಪುಸಿಕಥೆಗಳ್ ಸಮಾನಂಮಾಡಿ ನುಡಿದು ನಿಮ್ಮ ಪಲವುಂ ಬಾಗಿಲವಾದಂ ಗೆಲ್ದೆವಂದು ಪೇಳ್ದವರಂ ಸಂತುಷ್ಟರಂ ಮಾಡಿ
ಮತ್ತೇಭವಿಕ್ರೀಡಿತ
ಎಸೆವ ವೇದ ಪುರಾಣ ಶಾಸ್ತ್ರ ಕಥಾಸಾಂಗತ್ಯದೊಳ್ ಪೇಳ್ವ ಪೆ
ರ್ಬುಸಿಗನ್ವರ್ಥಮೆನಲ್ಕೊಡರ್ಚಿ ಕಥೆಯಂ ದುರ್ಬೋಧರಂ ತಿರ್ದಿ ವಿ
ಪ್ರಸಮೂಹಕ್ಕೆ ಸಖಂಗೆ ಪೇಳಲನುಗೆಯ್ದವ್ಯಕ್ತಮಪ್ಪಂತು ರಂ
ಜಿಸೆ ಪೂರ್ವಾಪರದೊಳ್ ವಿರೋಧಮಿನಿತಿಲ್ಲೆಂಬಂತೆ ಸದ್ಧರ್ಮಮಂ ೭೩
ಕಂದ
ವಿನಯನಿಧಾನಂ ಸಜ್ಜನ
ಜನಸೇವ್ಯ ಪರಹಿತಾರ್ಥ ಚಾರುಚರಿತ್ರಂ
ಜಿನಚರಣಕಮಳಷ್ಟ್ಪದ
ನೆನಿಪಂ ಸಾಹಿತ್ಯಮೇರು ವೃತ್ತವಿಲಾಸಂ ೭೪
ಗದ್ಯ
ಇದು ವಿನಮದಮರಮಕುಟತನಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಬೋಧಿವರ್ಧನ
ಸುಧಾಕರ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಪದಂ
ವೃತ್ತ ವಿಲಾಸವಿರಚಿತಮಪ್ಪ ಧರ್ಮಪರೀಕ್ಷೆಯೊಳ್ ರಾವಣನ ಶಿರವರಿದು
ಪತ್ತಿತ್ತುಂ ಜರಾಸಂಧನುತ್ಪತ್ತಿಯಂ ಬಾಲಿಯ ಮಗನಿಕ್ಕಡಿಯಾಗಿ
ಪತ್ತುತ್ತುಂ ದುಂದುಭಿಯ ಶಿರಂ ಪತ್ತಿತ್ತುಂ ದಧಿಮುಖನ ಶಿರಂ ಪತ್ತಿತ್ತುಂ
ನವಮಾಶ್ವಾಸಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ದಶಮಾಶ್ವಾಸಂ (೧)
ಶ್ರೀ ವಿನಯಾಂಬುಧಿವರ್ಧನ
ಜೈವಾಕೃತನಾಗಮಾದಿ ಶಾಸ್ತ್ರೌಘಕಳಾ
ಕೋವಿದಮನರುಹಾಂಘ್ರಿದ್ವಯ
ಸೇವಕನಬರಚರಾನ್ವಯಾಂಬುಜಮಿತ್ರಂ ೧
ಚಂಪಕಮಾಲೆ
ಪರಮಸುಖಾನ್ವಿತಂ ಹರುಷದಿಂದಿರೆ ವಿಪ್ರಜನಂಗಳೆಲ್ಲರುಂ
ಕರಕಮಲಂಗಳಂ ಮುಗಿದು ನಿಮ್ಮ ಜಿನಾಗಮಶಾಸ್ತ್ರಮಂ ಸವಿ
ಸ್ತತರದೊಳೆ ನಿಷ್ಪ್ರಪಂಚದೆ ನಿರಾಲಸವೃತ್ತಿಯೊಳಂ ಜಲಕ್ಕನಾ
ಗಿರಲಱವಂತೆ ಪೇಳಿಮೆನಲೆಂದನವರ್ಗೆ ಖಗೇಂದ್ರವಲ್ಲಭಂ ೨
ವಚನ
ಸಕಳ ಪದಾರ್ಥಮಂ ಕರತಳಾಮಳಕದಂತೆ ಕಾಣ್ಬ ಸರ್ವಜ್ಞಂ ಪೇಳ್ದಾಗಮಮ ನಾಂ ಕೇಳೆ ನಿಮಗೆಂತಱಿಯಲಕ್ಕುಂ
ಮತ್ತೇಭವಿಕ್ರೀಡಿತ
ಅಕಳಂಕಾಕೃತಿಯಪ್ಪ ನರ್ತಕಿ ಸುರೇಖಾಪ್ರೌಢಿಯಿಂದಾಡಲಂ
ಧಕನೆಂತೀಕ್ಷಿಪನೋಜೆ ರೀತಿ ಗಮಕಂ ರಾಗಾಂಗಮೊಪ್ಪಲ್ಕೆ ಗಾ
ಯಕಿ ಪಾಡಲ್ ಸಲೆ ಕೇಳ್ವನೆಂತು ಬಧಿರಂ ನಾವೊಲ್ದು ಪೇಳಲ್ ಸ್ವಭಾ
ವಕದೋಷಾನ್ವಿತರೆಂತು ಪೇಳ್ ತಿಳಿವರೀ ಸರ್ವಜ್ಞಶಾಸ್ತ್ರೋಕ್ತಿಯಂ ೩
ಕಂದ
ಎಂದೆನೆ ಖೇಚರಭೂಪತಿ
ಗೆಂದರ್ ವಿಪ್ರರ್ ಸ್ವಭಾವದೋಷದ ತೆಱನೇ
ನೆಂದೆಮಗೆ ಪೇಳಿಮೆನಲಾ
ನಂದದೆ ತಿಳಿವಂತೆ ಪೇಳಲುದ್ಯುತನಾದಂ ೪
ಶ್ಲೋಕ
ಮೃತ್ಸಾರಿಣೀ ಮಹಿಷ ಹಂಸ ಸ್ವಭಾವಾಃ ಮಾರ್ಜಾರಕಂ
ಕಮಸ್ವಕಾಶ ಜಳೂಕ ಸಾಮ್ಯಃ ಸಚ್ಛಿದ್ರಕುಂಭಪಶು ಸರ್ಪ
ಶಿಲೋಪಮಾನಾಂತೇ ಶ್ರಾವಕಾ ಭುವಿ ಚತುರ್ದಶಧಾ ಭವಂತಿ ೫
ವಚನ
ಅದೆಂತೆನೆ
ಚಂಪಕಮಾಲೆ
ಉದಕದ ಸಂಗದಿಂದೆ ಮೃದುವಪ್ಪುದು ಮಣ್ ಬಿಸಿಲಿಂದೆ ಬೆಟ್ಟಿತ
ಪ್ಪುದು ನರರೊಳ್ ಕೆಲವಂಬರದಱಂದದೆ ಧಾರ್ಮಿಕರೊ೧ಳ್ ಸಮಂತು ನೋ
ಡಿದೊಡತಿ ಧಾರ್ಮಿಕರ್ ಪಿರಿದು ಪಾಪಿಗಳೊಳ್ ನೆಲಸಲ್ಕ ಪಾಪಸಂ
ಪದರೆನಿಸಿರ್ಪರೀ ನೆಗಳ್ದ ದೋಷಮಿವರ್ಗಿನಿತುಂ ಸ್ವಭಾವಕಂ ೬
ಉತ್ಪಲಮಾಲೆ
ಸಾರಣೆಧಾರೆವಟ್ಟಲಿವು ಸಾರಸವಸ್ತುವನೆಯ್ದೆ ಬಿಟ್ಟು ನಿ
ಸ್ಸಾರಮನಾಂಪುವಾ ತೆಱದೆ ಮಾನವರೊಳ್ ಕೆಲಬರ್ ದಯಾನ್ವಿತಾ
ಚಾರದ ಧರ್ಮಮಂ ಪಿಡಿಯದೀ ಪಶುಯಾಗದ ಪಾಪಧರ್ಮಮಂ
ಸಾರಮಿದೆಂದು ತಾಳ್ದುವರವರ್ಗಳ ದೋಷಗುಣಂ ಸ್ವಭಾವಕಂ ೭
ಮಹಾಸ್ರಗ್ಧರೆ
ಕೊಳದೊಳ್ ನೀರುಣ್ಣದಡ್ಡಂಗೆಡೆದು ಕಲಕುತುಂ ಗೋತ್ರಮಂ ಪೊಯ್ದು ಜೀವಂ
ಗಳನೊಂದಂ ನೀರುಣಲ್ ಪೊರ್ದಿಸದೆ ಮಲೆತು ಕೊಂಡಾಡಿಸುತ್ತಿರ್ಪ ಕೋಣಂ
ಗಳವೊಲ್ ಮರ್ತ್ಯರ್ ಕೆಲರ್ ನಿರ್ಮಳಜಿನಮತಮಂ ಕೇಳ್ದುಮತ್ತಂ ಕುಮಾರ್ಗಂ
ಗಳ ಮಿಥ್ಯಾಶಾಸ್ತ್ರದಿಂ ಧಾರ್ಮಿಕ ಮನಮನೆಂತುಂ ಕಲಂಕ್‌ತಮಿರ್ಪರ್ ೮
ಕಂದ
ನೀರಂ ಪಾಲಂ ಬೆರಸಲ್
ನೀರಂ ಸಿತಪಕ್ಷನುಳಿಪಿ ಪಾಲಂ ಕುಡಿವಂ
ತಾರಯ್ಯೆ ಕೆಲರ್ ನರರಾ
ಚಾರದ ಧರ್ಮವನೆ ತಾಳ್ದಧರ್ಮಮನುಳಿವರ್ ೯
ಮಹಾಸ್ರಗ್ಧರೆ
ಗಿಳಿಯುಕ್ತಾಯುಕ್ತಿಯಂ ಮೇಣಿ ತಿಳಿಯಲಱಿವುದೇ ಮುನ್ನಮೆಂತೋದಿದಂತೇ
ಗಳಪುತ್ತಿರ್ಕುಮಂ ಮನುಷಯರ್ ಕೆಲಬರದಱವೊಲ್ ನಾಡೆಯುಂ ಸರ್ವಧರ್ಮಂ
ಗಳ ಸಾರಾಸಾರಮಂ ಬಲ್ಲರ ಬಗೆಯಱಿದಾರಯ್ದು ಕೇಳ್ವನ್ನರಲ್ಲ
ಲ್ಲಿಳೆಯೊಳ್ ಮುಂಕೂರ್ತು ಕೈಕೊಂಡದಱುಳೆ ಕಳಿವರ್ ಕಾಲಮಂ ದುರ್ವಿವೇಕರ್ ೧೦
ಮಹಾಸ್ರಗ್ಧರೆ
ಮನೆಯೊಳ್ ಪಾಲುಂಡು ನಿಶ್ಚಿಂತದೆ ಬಳೆದು ಕರಂ ಸಾಧುವಾಗಿರ್ದ ಟಾವಿಂ
ದೆನಿಸುವಂ ಬೆಕ್ಕತ್ತಲಿತ್ತಲ್ ಮಿಡುಕದೆ ಪಲವುಂ ಪ್ರಾಣಿಯಂ ಕಾಣುತುಂ ನೆ
ಟ್ಟನೆ ನುಂಗುತ್ತಿರ್ಕುಮಿಂತೀ ನರರರೊಳೆ ಕೆಲಬರ್ ಧರ್ಮಮಂ ಕೇಳುತುಂ ಸ
ಜ್ಜನರೊಳ್ ಬರ್ದುಂ ಬಳಿಕ್ಕಂ ಬಿಡುವರೆ ಕೊಲೆಯಂ ಕ್ರೂರಮಂ ಕಷ್ಟಚಿತ್ತರ್ ೧೧
ಮತ್ತೇಭವಿಕ್ರೀಡಿತ
ತಲೆಯೊಳ್ ತೀವಿದ ಹೇನುಸೀರ್ಮಣಕನೆಂತುಂ ಬಾರ್ಚಿ ತಾಂ ತಾಳ್ದಿಯಾ
ತಲೆಯಂ ನಿರ್ಮಳಮಪ್ಪಿನಂ ಪಣಿಗೆಮಾಳ್ಕುಂ ಮತ್ತಮಾ ಮಾಳ್ಕೆಯೊಳ್
ಕೆಲಬರ್ ಮಾನವರನ್ಯರಂ ವ್ರತಸುಶೀಲಾಚಾರಮಂ ಪೇಳ್ದು ನಿ
ರ್ಮಳರಂ ಮಾಡುವರಾತ್ಮದೋಷದಳಿವಂ ಮಾಡಲ್ಕದೇಂ ಬಲ್ಲರೇ ೧೨
ಚಂಪಕಮಾಲೆ
ಎಱಗವು ಮಕ್ಷಿಕಂ ಕುಸುಮ ಧೂಪ ಜವಾದಿ ಸುಗುಂಧ ವಸ್ತುವಿಂ
ಗೆಱಗುವವೋಲಮೇಧ್ಯದವಗಂಧದ ಪೂತ ಪಡುಂಕೆಯತ್ತಲಾ
ತೆಱದೆ ಸುಭವ್ಯರಂ ಋಷಿಯರಂ ನೆಱೆ ಸಾರದೆ ಸಾರ್ವರರ್ತಿಯಿಂ
ಕಱುಬರನಜ್ಞರು ಖಳರನನ್ಯರವಧೂತರಂ ಕೆಲರ್ ನರರ್ ೧೩
ಮಹಾಸ್ರಗ್ಧರೆ
ನಿಜದಿಂದಂ ಪಿಂಡುಗೂಡಿರ್ದೆಲೆ ತೃಣಗಣಮಂ ಮೇದು ಸತ್ಪಾನಮಂ ಪೀ
ರ್ದಜಪೋತಂ ಲೀಲೆಯಿಂದಂ ನಲಿವವೊಲರೆಬರ್ ಮಾನಸರ್ ಕೂರ್ಮೆಯಿಂದಂ
ಸಂಜನಬ್ರಾತಂಗಳಂ ಧಾರ್ಮ್ರಿಕರನಧಿಕರಂ ಕೂಡಿ ಸದ್ಧರ್ಮಮಂ ಕೇ
ಳ್ದು ಜಸಂಬೆತ್ತಿರ್ದ ಧರ್ಮಾಮೃತದೊಳೆ ತಣಿವರ್ ಸಂತತಂ ಸ್ವೇಚ್ಛೆಯಿಂದಂ ೧೪
ಚಂಪಕಮಾಲೆ
ಪಿಡಿಯದು ದೋಷಮಿಲ್ಲದತಿ ನಿರ್ಮಳಮಪ್ಪೆಡೆಯಂ ಜಲೂಕನೋ
ಗಡಿಸದೆ ಬಾಹುತರ್ದು ತುಱಿಯುಳ್ಳತಿದೋಷದ ತಾಣಮಂ ಕರಂ
ಪಿಡಿವುದು ಮರ್ತ್ಯರೊಳ್ ಕೆಲಬರಾ ತೆಱದಿಂದಮೆ ದಾನಧರ್ಮಮಂ
ಪಿಡಿಯದೆ ಸಂತತಂ ಪಿಡಿವರಬ್ರತಮಂ ಪುಸಿಯಂ ವಿಕರ್ಮಮಂ ೧೫
ಕಂದ
ಒಡೆದ ಕೊಡದೊಳಗೆ ನೀರ್ವೋ
ಯ್ಡೊಡದೆಂತುಂ ನಿಲ್ಲದಂತೆ ಕೆಲಬರ್ ನರರೊಳ್
ಪಡಿಮಾತೇಂ ನಿಲ್ಲವು ತಾ
ಳ್ದೊಡಮೇಂ ವ್ರತಸುಗುಣಶೀಲ ಚಾರುಚರಿತ್ರಂ ೧೬
ಮಹಾಸ್ರಗ್ಧರೆ
ಪಸು ಪಿಂಡಿಂ ಮುಂತೆ ನೀರುಳ್ಳೆಡೆಗೆ ಪರಿದು ನೀರುಂಡು ಬಂದೇಱಿಯೊಳ್‌ನಿಂ
ದು ಸಮಂತೆಯ್ತರ್ಪ ಗೋವಂ ಕರೆದುದಕಮುಮಂ ತೋಱುವಂತುತ್ತಮರ್‌ಸಂ
ತಸದಿಂದಾಚಾರ‍್ಯರಿಂದಾಗಮಮನೊಲವಿನಿಂ ಕೇಳ್ದು ತಾನೋದಿಯುಂ ಮಿ
ತ್ರಸಮೂಹಕ್ಕೊಲ್ದು ಧರ್ಮಾಮೃತದೊಳೆ ತಣಿವ ಮಾಳ್ಪುದಾನಂದದಿಂದಂ ೧೭
ಕಂದ
ಅನವರತಂ ಫಣಿಪಂ ಪಾ
ಲನೆ ಕುಡಿದುಂ ಬಿಡದು ವಿಷಮನಾ ತೆಱದೆ ಕೆಲರ್
ಮನುಜರ್ ಭವ್ಯರೊಳಂ ಋಷಿ
ಜನದೊಳ್ ಕಲ್ತೋದಿ ಕುಟಿಲವೃತ್ತಿಯನುಳಿಯರ್ ೧೮
ಪಲಕಾಲಂ ನೀರೊಳಗಿರೆ
ಶಿಲೆ ಮೆಲ್ಲಿತ್ತಾಗಲಱಿಯದಾ ತೆಱದೆ ನರರ್
ಕೆಲಬರ್ ಸದ್ದೃಷ್ಟಿಗಳೊಳ್
ಬೆಳೆದುಂ ಪಾಪಮನೆ ತೊಱುಯರೊಳ್ಪಂ ಮೆಱೆಯರ್ ೧೯
ಬಿತ್ತರಿಪುದಿಂತು ಮನುಜರ
ಚಿತ್ತಂ ಪದಿನಾಲ್ಕು ಭೇದಮದು ನಾಲ್ಕು ತೆಱಂ
ಬೆತ್ತಿರ್ಪುದೆಂತೆನಲ್ ಕೇ
ಳುತ್ತಮ ಮಧ್ಯಮ ಕನಿಷ್ಠವಧಿಕಕನಿಷ್ಠಂ ೨೦
ವಚನ
ಎಂದೀ ಪದಿನಾಲ್ಕರೊಳಾಡಿನ ಹಂಸೆಯ ಪಸುವನ್ನರುತ್ತಮರೊಡೆದ ಕೊಡದ ಶುಕದ ಕಲ್ಲಮಣ್ಣಂದದವರ್ ಮಧ್ಯಮರ್ ಕೋಣನ ನೊಣವಿನ ಸರೆಯನ್ನರ್ ಕನಿಷ್ಠರ್ ಉರಗನ ಬೆಕ್ಕಿನ ಪಣಿಗೆಯ ಜಿಗುಳೆಯನ್ನರ್ ನಿಕೃಷ್ಟರಿಂತೀ ತೆಱನವರೆಲ್ಲಂ ಬೆರಸಿಕೊಂಡಿರ್ಪ ಕಾರಣಂ ಧರ್ಮಸ್ವರೂಪಮಂ ಪೇಳ ಮುನ್ನಮವರ ಮನದ ಪರಿಣಾಮಮಂ ತಿಳಿದು ನೋಡಲವನಱಿಪುವುದುಂ ಅಱಿಪಿದೊಡವರ್ ತಮ್ಮ ಪರಿಣಾಮವನಱಿದರೀ ತೆಱದ ಮನದವರೆಂದು ತಮ್ಮೊಳ್ ತಾಮೆ ತಿಳಿದು ಪೊಲ್ಲಮನಳಿದೊಳ್ಪಂ ತಳೆವರೆಂದು ಮಾನಸವೇಗಂ ಪೇಳೆಯಾ ಭೂಸುರರೆಲ್ಲಂ ಹರ್ಷಚಿತ್ತರಾಗಿ ನೀಂ ಪೇಳ್ವ ಧರ್ಮಮಂ ಪೇಳಿಮನೆನೆ ಮಾನಸವೇಗಂ ಪೇಳ್ಗುಂ
ಚಂಪಕಮಾಲೆ
ಪರಸಮಯಂಗಳೆಲ್ಲವಱಸಾರತೆಯಂ ವರಧರ್ಮಮಂ ನಿರಂ
ತರದೊಳೆ ಕೇಳ್ವರೊಂದು ಪರಿಣಾಮತೆಯಂ ಕಿಱಿದಾಗಿ ಪೇಳ್ದು ನಿ
ರ್ಜರ ನರ ಕಿನ್ನರೋರಗ ವಿನೂತ ಪದದ್ವಯನಪ್ಪ ಸಜ್ಜಿನೇ
ಶ್ವರಮತಮಂ ಸವಿಸ್ತರದೆ ಪೇಳ್ದಪೆನಾ ನೆಱೆ ಕೇಳ್ವುದೆಲ್ಲರುಂ ೨೧
ವಚನ
ಅದೆಂತೆನೆ ಭವ್ಯನುಮಭವ್ಯನುಮೆಂದೀ ತೆಱನಲ್ಲಿಯಾಸನ್ನಭವ್ಯಂ ದೂರಭವ್ಯನೆಂದಕ್ಕು ಮಭವ್ಯನುಮಮಂದಷಾಣಮುಮಂ ಭವ್ಯಂ ಸುವರ್ಣಪಾಷಾಣಮುಮಂ ಪೋಲ್ತಿರ್ಪರಲ್ಲಿ ಭವ್ಯನಪ್ಪವಂ ಧರ್ಮಾಧರ್ಮಂಗಳಂ ಪೋಲ್ತಿರ್ಪರಲ್ಲಿ ಮನುಷ್ಯಂ ಧರ್ಮಾ ಧರ್ಮಂಗಳಂ ವಿಚಾರಿಸಿ ಪರೀಕ್ಷಿಸಿ ಕೈಕೊಳ್ವುದದೆಂತೆನೆ
ಶ್ಲೋಕ
ಪೀತಂ ವರ್ಣೇ ಸಿತಂ ಛೇದೇ | ನಿಘರ್ಷೇ ಕುಂಕುಮಪ್ರಭಂ ||
ಸ್ನಿಗ್ಧಂ ಗುರು ಮೃದುತ್ವಂ ಚ | ಷಡೇತತ್ ಸ್ವರ್ಣಲಕ್ಷಣಂ || ೨೨
ವಚನ
ಅಂತು ಪಲವುಂ ಪ್ರಕಾರದಿಂ ಸುವರ್ಣಮಂ ಪರೀಕ್ಷಿಸಿಕೊಳ್ವಂತೆ ಧರ್ಮಮಂ ಪರೀಕ್ಷಿಸಿ ಕೈಕೊಳ್ವುದು ಬಳಿಕ ಮೂಢತ್ರಯಮನುಳಿವುದಾ ಮೂಢತ್ರಯವಾವುವೆಂದೊಡೆ ಲೋಕಮೂಢ ಸಮಯಮೂಢ ದೇವತಾಮೂಢಂಗಳೆಂಬವಕ್ಕುಮವು ಕರ್ಮಬಂಧ ಕಾರಣದಿಂ ಮನುಜರ ಮನದಿಂದಗಲವಾ ಲೋಕಮೂಢವೆಂತೆಂದೊಡೆ –
ಮಾಳಾವೃತ್ತ
ಶರಧಿ ನದಿ ಬಾವಿ ಸತ್ಸರಸಿಯೊಳ್ ಮೀಯೆ ಕಮ್ಮರಿಗಳಂ ಪಾಯೆ ಕಿಚ್ಚಂ ಪುಗಲಘವ್ರಜಂ
ಪರಿಹರಿಪುದೆಂಬುದಂ ಭರದೆ ಯಾಗಕ್ಕೆ ಕೊಲ್ವುದದು ಸದ್ಧರ್ಮವೆಂದೋದಿ ನೆಱೆ ಪೇಳ್ವುದುಂ
ಸುರೆ ಮಧು ಸುಮಾಂಸದಿಂದರಿಸುವರ್ ತುಷ್ಟಿಯಂ ಪರಿದೆನಲ್ ಜನ್ನದಿಂದಾ ಬಹಳ ಪಕ್ಷದಿಂ
ಸುರತತಿ ಪಿತೃವ್ರಜಂ ನಿರುತವೆಂದೆಂದು ಪೇಳ್ವರ ಗುಣಂ ಲೋಕಮೂಢಂ ತಿಳಿಗೆ ನಿಶ್ಚಯಂ ೨೩
ಚಂಪಕಮಾಲೆ
ಹೂಸಿದ ಬೂದಿ ತೊಟ್ಟಮಣಿ ಯುಟ್ಟ ತೊವಲ್ ತಳಿರ್ಗಾಸೆ ಲಾಕುಳಂ
ಬಾಸಣಿಸಿರ್ದ ಜಾದುಮಸಿಯಸ್ಥಿಯಮಾಲೆಯನಿಕ್ಕಿಕೊಂಡು ದು
ರ್ವೇಷದೊಳಿರ್ಪರಂ ಸಮಯಿಯೆಂದು ತಪಸ್ವಿಗಳೆಂದು ನಾಡೆ ಸಂ
ತೋಷದೆ ಕಾಣ್ಬುದೇ ಸಮಯಮೂಢತೆಯೆಂಬುದು ವಿಶ್ವಧಾತ್ರಿಯೊಳ್ ೨೪
ದಡ್ಡಕ್ಕರ
ಪವು ದೇಹಂಗಳಂ ಪಲವು ಪಾದಂಗಳಂ ಪಲವು ವಕ್ತ್ರಂಗಳಂ ಪಲವು ನೇತ್ರಂಗಳಂ
ಪಲವು ಹಸ್ತಂಗಳಂ ಪಲವು ಶಸ್ತ್ರಂಗಳಂ ಪಲವುಮಾಕಾರಮಂ ಪಲವಳಂಕಾರಮಂ
ನಲವಿನಿಂ ತಾಳ್ದನಂ ಪಲಬರಂ ತೂಳ್ದನಂ ಕೆಲಬರಾಳಾದನಂ ಕೆಲಬರಂಕಾದನಂ
ಲಲನೆಯರ್ಗೋತನಂ ಪಲಬರೊಳ್ ಸೋತನಂ ಪಲಬರಂ ಮಾಳ್ಪನಂ ಕೆಲಬರಂ ನೋಳ್ಪನಂ ೨೫
ಪರಿಕಿಸದೆ ದೇವನೆಂದಾ
ದರದಿಂದೆಱಗುವುದೆ ದೇವತಾಮೂಢತ್ವಂ ೨೬
ವಚನ
ಅದಲ್ಲದಿನ್ನು ದೇವನೆಂತಪ್ಪನೆಂದೊಡೆ ಮತಿ ಶ್ರುತಾವಧಿಯೆಂಬ ತ್ರಿಜ್ಞಾನಮಂ ತಳೆದು ಮಧ್ಯಮಲೋಕಕ್ಕವತರಿಸಲೊಡಂ ಗರ್ಭಾವತರಣ ಜನ್ಮಾಭಿಷೇಕಾನಂತರಂ ದೀಕ್ಷೆಯಂ ಕೈಕೊಂಡುತ್ತಮ ಕ್ಷಮಾರ್ದವಾರ್ಜನ ಸತ್ಯ ಶೌಚ ಸಂಯಮ ತಪಸ್ತ್ಯಾಗಾಕಿಂಚನ್ಯ ಬ್ರಹ್ಮ ಚರ‍್ಯಮೆಂಬ ಪತ್ತುಂ ತೆಱದ ಧರ್ಮಂಗಳೊಳಂ ನೆಗಳ್ದು ಪರೀಷಹಂಗಳಂ ಗೆಲ್ದಿರ್ದು –
ಮತ್ತೇಭವಿಕ್ರೀಡಿತ
ಗಣನಾತೀತ ಸಮಗ್ರರಾಜ್ಯಪದಮಂ ಭೋಗೋಪಭೋಗಕ್ಕೆ ಕಾ
ರಣಮಪ್ಪ ಕರಿ ವಾಜಿ ಸ್ಯಂದನಮುಮಂ ಶ್ರೀಗಂಧಮಾಲ್ಯಾಂಗಭೂ
ಷಣ ವಸ್ತ್ರಾದಿಸಮಸ್ತಮಂ ಬಯಸಿ ಚಿಂತಾಚೇತನಾಗಿರ್ಪದು
ರ್ಗುಣಮುಂ ಭಾವಿಸೆಯುತ್ತಮರ್ ತಿಳಿವರಾರ್ತಧ್ಯಾನಮೆಂದೆಂಬುದಂ ೨೭
ಕೊಱೆದೀಡಾಡುವ ಸೀಲ್ವ ಖಂಡಿಸುವ ಕೊಯ್ದೊಟ್ಟೊಟ್ಟುವೆತ್ತೆತ್ತಿಪಾ
ಸಱೆಯೊಳ್ ಪೊಯ್ದು ಕಟಾರದಿಂದಿಱಿವ ನಾನಾ ಕೈದುವಿಂ ತತ್ತಱಂ
ದಱಿವೀ ಪ್ರಾಣಿಗಳಂ ಕೊಲಲ್ ಬಯಸುತಿರ್ಪೀ ಚಿತ್ತಮಂನಾಡೆ ನೀ
ನಱಿ ಪಾಪಂಗಳ ತಾಣವೆಂದೆನಿಪ ರೌದ್ರಧ್ಯಾನವೆಂದೆಂಬುದಂ ೨೮
ವಚನ
ಇಂತಪ್ಪಾರ್ತ ರೌದ್ರಧ್ಯಾನಂಗಳಂ ಪರಿಹರಿಸಿ ಜಿನೇಂದ್ರವ್ರತಭಾವನೆಗಳಿಂ ದುರಿತಕುಳಮಂ ಕಟ್ಟುಬಿಡುವ ಪರಿಣಾಮತೆಯಂ ಪಂಚೇಂದ್ರಿಯ ವಿಷಯಂಗಳನುಪಶಮಿಸುವ ಭೇದಮಂ ಸಕಲಜೀವಂಗಳೊಳ್ ಮೈತ್ರೀ ಮೋದಕಾರುಣ್ಯ ಮಾಧ್ಯಸ್ಥಮಪ್ಪ ಭಾವನೆಗಳೆಂಬಿವೆಲ್ಲಂ ಧರ್ಮಧ್ಯಾನಂಗಳಕ್ಕುಂ
ಕಂದ
ಅಗಲ್ದಿಂದ್ರಿಯವಿಷಯಂಗಳಿ
ನಗಲದೆ ಕರಣಂಗಳಂ ವಶಂ ಮಾಡಿ ನಿಜಂ
ಮಿಗೆ ಸಂಕಲ್ಪ ವಿಕಲ್ಪದಿ
ನಗಲ್ದಾತ್ಮ ಧ್ಯಾನಮದುವೆ ಶುಕ್ಲಧ್ಯಾನಂ ೨೯
ವಚನ
ಇಂತಪ್ಪ ಧರ್ಮಧ್ಯಾನಮನವಿಚಳಮಪ್ಪ ನಿಲವಿಂ ನಿಂದು ತ್ರಿಕರಣಮಂ ತನ್ನೊಳ್ ಮಡಂಗಿಯುಚ್ಛ್ವಾಸ ನಿಶ್ವಾಸಮಂ ಮಂದಮಂದಮಂ ಮಾಡಿ ನಾಸಾಗ್ರದೊಳೆ ನೇತ್ರಂಗಳು ನಿಲಿಸಿ ಮನಮಂ ಭ್ರೂಯುಗಮಧ್ಯದೊಳ್ ತಾಳ್ದಿಯಂತರಂಗ ಬಹಿರಂಗ ಜಲ್ಪದಿಂ ತೊಲಗಿಸಿಯಾ ಶುಕ್ಲಧ್ಯಾನಮಂ ಧ್ಯಾನಿಸಿ ಜ್ಞಾನಾವರ್ಣಾದಿ ಘಾತಿಕರ್ಮಂಗಳಂ ಕಿಡಿಸಿ ಕೇವಲಜ್ಞಾನಮಂ ಪಡೆದು ಚತುರ್ನಿಕಾಯದೇವರಿಂ ಸೌರ್ಧರ್ಮೇಂದ್ರದೇವರಿಂ ವಂದಿತ ಚರಣಾರವಿಂದನಾಗಿ ಚತುಸ್ತ್ರಿಂಶದತಿಶಯಮಂ ಪಡೆದು ಸಕಳರತ್ನಖಚಿತ ಕನಕಮಯಮಪ್ಪ ಧನದನಿರ್ಮಿತ ಸಮವಸರಣ ಮಧ್ಯದೊಳ್ ದ್ವಾದಶಗಣಪರಿವೃತನಾಗಿ
ಮಹಾಸ್ರಗ್ಧರೆ
ಸುರಭೂಜಂ ಚಾಮರಂ ಭಾವಳಯಜನಿನದಂ ಚಾರು ದೇವಾನಕಂಕೇ
ಸರಿಪೀಠಂ ಪುಷ್ಪವೃಷ್ಟಿ ಪ್ರತತಿಯಮಳಛತ್ರತ್ರಯಾದ್ಯುದ್ಘಶೋಭಾ
ಕರನಾ ಸಿಂಹಾಸನಾಗ್ರಸ್ಥಿತ ದಶಶತಪತ್ರಾಂಬುಜಾತಾಗ್ರದೊಳ್ ನಾ
ಲ್ವೆರಳಂ ಬಿಟ್ಟಿರ್ಪನೆಂದುಂ ಸಮವಸರಣಾನಾಥಂ ತ್ರಿಲೋಕಾಧಿನಾಥಂ ೩೦
ಕಂದ
ಈ ತೆಱದೆ ಸಮವಸರಣ ವಿ
ಭೂತಿಗೆ ತಾನೊಡೆಯನಾದನದಱಿಂದೆ ಜಗ
ಖ್ಯಾತಿಯನಾಂತೀಶ್ವರನೆಂ
ಬಾತಂ ತಾನೆಂದು ನುಡಿವ ನುಡಿ ಸಿದ್ಧಾಂತಂ ೩೧
ವಚನ
ಅಂತುಮಲ್ಲದೆಯುಂ
ಮಹಾಸ್ರಗ್ಧರೆ
ಜರೆ ಖೇದಂ ಮೃತ್ಯ ಮೋಹಂ ಕ್ಷುಧೆ ತೃಷೆ ಜನನಂ ವಿಸ್ಮಯಂ ಚಿಂತೆ ರೋಗಂ
ಹರುಷಂ ಸ್ವೇದಂ ವಿಷದಂ ರತಿ ಮುಳಿಸು ಮದಂ ಭೀತಿ ನಿದ್ರಾದಿದೋಷೋ
ತ್ಕರದಿಂದಂ ಪಿಂಗಿದಂ ಶಾಶ್ವತಗುಣನಿಳಯಂ ಸರ್ವಲೋಕೈಕವಂದ್ಯಂ
ನಿರವದ್ಯಂ ನಿತ್ಯರೂಪಂ ನಿರುಪಮಮಹಿಮಂ ನಿರ್ಮಳಂ ನಿಷ್ಕಳಂಕಂ ೩೨
ಇಂತು ಸಕಳದೋಷದಿಂ ಪಿಂಗಿದನಪ್ಪುದಱಿಂ ನಿರ್ದೋಷಿ ಪರಮಾತ್ಮನುಂ ಭವನಾಮರ ವ್ಯಂತರ ಜ್ಯೋತಿಷ್ಕ ಕಲ್ಪವಾಸಿಗಳೆಂಬ ಶತೇಂದ್ರಕೃತಪೂಜೆಗರ್ಹನಪ್ಪುದಱಿಂದರ್ಹನುಂ ಮೂಱುಂಲೋಕದ ವಸ್ತುಸ್ವರೂಪಮಂ ಕರತಳಾಮಳಕವಾಗೆ ಕಾಣ್ಬ ಕೇವಳಜ್ಞಾನಂವೆಂಬೀ ತೃತೀಯಲೋಚನವನುಳ್ಳನಾಗ ತ್ರಿಣೇತ್ರನುಂ ಕರ್ಮಂಗಳಂ ನಿರ್ಮೂಲ ನಂಗೆಯ್ದನಪ್ಪುದಱಿಂ ಜಿನನುಂ ಸ್ಮರವಿಕಾರಧ್ವಂಸಿಯಪ್ಪುದಱಿಂ ಸ್ಮರವಿಜಯನುಂ ಜಾತಿಜರಾಮರಣಮೆಂಬ ತ್ರಿಪುರಮಂ ಕಿಡಿಸಿದನಪ್ಪುದಱಿಂ ತ್ರಿಪುರಹರನುಂ ಸಹಸ್ರದಳಕಮಳೋಪರಿಸ್ಥಿತನಪ್ಪುದಱಿಂ ಕಮಳಾಸನನುಂ ಧರ್ಮತೀರ್ಥಕರ್ತಾರನಪ್ಪುದಱಿಂ ತೀರ್ಥಕರಪರಮದೇವನುಂ ಸಕಲಲೋಕಪದಾರ್ಥಂಗಳಂ ಕರತಳಾಮಳಕವಾಗೆ ಕಾಣ್ಬನೊರ್ಮೊದಲೊಳಱಿವ ಸರ್ವಜ್ಞನುಮೆಂಬಿವು ಮೊದಲಾಗೆ ಪಲವನ್ವರ್ಥ ನಾಮಂಗಳಿಂ ವಿರಾಜಿಸುತಿರ್ಪನಂತು ಮಲ್ಲದೆಯುಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ದಶಮಾಶ್ವಾಸಂ (೨)
ಮಹಾಸ್ರಗ್ಧೆರೆ
ನಿರವದ್ಯಂ ನಿಷ್ಕಂಕಂ ನಿರುಪಮಮಹಿಮಂ ನಿರ್ಮಳಂ ನಿರ್ವಿಕಲ್ಪಂ
ನಿರಪೇಕ್ಷಂ ನಿಷ್ಪ್ರ ಪಂಚಂ ನಿಜಗುಣನಿಳಯಂ ನಿಶ್ಚಲಂ ನಿತ್ಯರೂಪಂ
ನಿರಘಂ ನಿರ್ಮತ್ಸರಂ ನಿರ್ಜರಪತಿನುತಪಾದದ್ವಯಂ ನಿರ್ವಿಕಾರಂ
ನಿರುದಜಂ ನಿರ್ನಿಕ್ತಯುಕ್ತಂ ನಿರವಧಿವಿಬವಂ ನಿರ್ಭಯಂ ವೀತರಾಗಂ ೩೩
ವಚನ
ಇಂತು ಸಕಳ ದೋಷದಿಂ ಪಿಂಗಿದ ಪರಂಜ್ಯೋತಿಸ್ವರೂಪನಪ್ಪ ವೀತರಾಗನೆ
ದೇವನಪ್ಪುದಱಿಂದಾ ದೇವನೆಯಾಪ್ತನೆದು ನಂಬುವುದು ಮಿಕ್ಕಿನ ನಿರ್ದಯರಂ
ನಿರ್ಗುಣರಂ ನಿರ್ಭಾಗ್ಯರಂ ನಿರ್ಬೋಧರಂ ನಿಷ್ಕೃಪರಂ ದೇವರೆಂದು ನಂಬದೆ ಜಿನರಂ
ನಂಬುವುದು ಸಮ್ಯಕ್ತ್ವಂ
ಕಂದ
ಅಱಿವಂದದಿಂದೆ ದೇವರ
ತೆಱನಂ ನಾಂ ಪೇಳ್ದೆನಿನ್ನು ತಪಮೆಂಬುದನೀ
ತೆಱನೆಂದು ಪೇಳ್ವೆನಾನೆ
ನ್ನಱಿವಂದದೆ ಕೇಳಿಮೆಂದು ಪೇಳಲ್ ತಗುಳ್ದಂ
ವಚನ
ಮತ್ತಂ ತಪಮೆಂಬುದು ಬಱಿಯ ವೇಷಮಲ್ತು ಪಾಪಬಂಧಿಯಪ್ಪ ದೋಷಂಗಳಂ ತೊಱೆವುದು ಪುಣ್ಯಬಂಧಮಪ್ಪ ಗುಣಂಗಳಂ ಪಡೆವುದುಯವಾವವೆಂದೊಡೆ ಸಕಲ ಜೀವದಯಮಂ ಮಾಳ್ಪುದು ಮಾಯಾ ಮೋಹರಾಗ ದ್ವೇಷ ಮದ ಮಾತ್ಸರ್ಯ ಮೆಂಬಿವಂ ಪುಟ್ಟಿಸುವಂತರಂಗಪರಿಗ್ರಹಮಂ ತೊಱೆವುದು ಜಾತರೂಪಮಂ ಕೈಕೊಂಡು ಹಿಂಸಾನೃತಾಸ್ತೇಯ ಬ್ರಹ್ಮಚರ‍್ಯಾಪರಿಗ್ರಹಮೆಂಬೈದು ಮಹಾವ್ರತಂಗಳೊಳಂ ಈರ್ಷಾಬಾಷೈಷಣಾದಾನನಿಕ್ಷೇಪಣ ಪ್ರತಿಷ್ಠಾಪಣಮೆಂಬೈದುಂ ಸಮಿತಿಗಳೊಳಂ ಮನ ವಚನಕಾಯಂಗಳೆಂಬತ್ರಿಗುಪ್ತಿಗಳೊಳಂ ಉತ್ತಮಕ್ಷಮಾಮಾರ್ದವ ಸತ್ಯಶೌಚಸಂಯಮ ತಪಸ್ತ್ಯಾಗಾಕಿಂಚನ್ಯ ಬ್ರಹ್ಮಚರ‍್ಯಮೆಂಬ ದಶಧರ್ಮಂಗಳೊಳಂ ಅನಶನವಮೌದಾರ್ಯ ವೃತ್ತಿ ಪರಿಸಂಖ್ಯಾನ ರಸಪರಿತ್ಯಾಗ ವಿವಿಕ್ತಶಯನಾಶನ ಕಾಯಕ್ಲೇಶಮೆಂಬ ಬಾಹ್ಯತಪದೊಳಂ ಪ್ರಾಯಶ್ಚಿತ್ತ ವಿನಯ ವೈಯಾಪೃತ್ಯ ಸ್ವಾಧ್ಯಾಯವುಯತ್ಸರ್ಗಧ್ಯಯನಂಗಳೆಂಬಂತರಂಗ ತಪಂಗಳೊಳೊಂದುಂ ಕೊಱತೆಯಿಲ್ಲದೆ ನೆಗಳ್ವುದು ತಪಮೆಂಬುದು
ಕಂದ
ಅದಱಿಂದೆ ದೇವ ಗರುವೆಂ
ಬುದನಱಿಪಿದೆನಿನ್ನು ನಿಮಗೆ ಧರ್ಮದ ತೆಱನಂ
ಮುದದಿಂದಂ ಪೇಳ್ದಪೆನಾ
ನದನಾಲಿಪುದೇಕಚಿತ್ತದಿಂ ನೀವೆಲ್ಲಂ ೩೫
ವಚನ
ಎಂದು ಸಾಗಾರಧರ್ಮವನಗಾರಧರ್ಮಮೆಂದು ಧರ್ಮವಿvಱನಕ್ಕುವಲ್ಲಿಯನ ಗಾರಧರ್ಮಂ ದಶವಿಧಮಕ್ಕುಮಾ ಸಾಗಾರಧರ್ಮಂ ದಾನ ಪೂಜೆ ಶೀಲೋಪವಾಸವೆಂಬ ನಾಲ್ಕಪ್ಪುದಿಂತಪ್ಪ ಧರ್ಮಂ ನೆಗಳೆ ಸ್ವರ್ಗಾಪವರ್ಗಮಂ ಪಡೆವರ್
ಮತ್ತೇಭವಿಕ್ರೀಡಿತ
ವಿಳಸದ್ದಾನಮನುನ್ನತಾಚರಣಮಂ ಸಾಹಿತ್ಯಮಂ ಸತ್ಯದ
ಗ್ಗಳಮಂ ಶೌಚಗುಣಂಗಳಂ ವಿನಯಮಂ ಪಾಂಡಿತ್ಯಮಂ ಮೋನಮಂ
ಕುಲಮಂ ನಿರ್ಮಳಕೀರ್ತಿಯಂ ಪರಹಿತವ್ಯಾಪಾರಮಂ ಧರ್ಮಮೆಂ
ದೊಲವಿಂ ನೀಂ ತಿಳಿ ಧಾತ್ರಿಯಂ ಬೆಳಗುಗುಂ ಸಮ್ಯಕ್ತ್ವರತ್ನಾಕರಾ ೩೬
ಕಂದ
ದೇವರ್ ಗುರು ಧರ್ಮಮಿದೆಂ
ದೋವದೆ ಪೆಸರಿಟ್ಟೊಡವನೆ ನಂಬದಿರೆಂತುಂ
ದೇವರ್ ಗುರು ಧರ್ಮಮುಮಂ
ಭಾವಿಸಿ ನಂಬುವುದು ನೀಂ ಪರೀಕ್ಷಿಸಿ ಬಳಿಕಂ ೩೭
ಮತ್ತೇಭವಿಕ್ರೀಡಿತ
ನಿರುತಂ ದೇವರೆನಿಪ್ಪದಂದು ಪೆಸರಂ ತಾಳ್ದಿರ್ದೊಡಂ ದೇವರ
ಪ್ಪರೆ ನಿರ್ದೋಷಿ ಜಿನೇಂದ್ರನಲ್ಲದುಲಿದರ್ ಪಾಲೆಂಬ ವಿಖ್ಯಾತಿವೆ
ತ್ತಿರೆ ಪಾಲಪ್ಪುದೆಯೆಕ್ಕೆ ಕಳ್ಳಿಗಳ ಪಾಲ್ ಗೋಕ್ಷೀರವೆಂಬಂತೆ ಮೇಣ್
ಪರರಾಜಾಖ್ಯೆಯದಾಗೆ ಕಕ್ಕೆಯಮರಂ ಭೂಪಾಲನಾದಪ್ಪುದೇ ೩೮
ವಚನ
ಅದಱಂ ದೇವರಂ ತಪಮಂ ಧರ್ಮಮಂ ಪರೀಕ್ಷಿಸುವುದೆಂಬುದೆಂತೆನೆ
ಶ್ಲೋಕ
ಯಥಾ ಚತುರ್ಭಿಃ ಕನಕಂ ಪರೀಕ್ಷ್ಯತೇ| ನಿಘರ್ಷಣಚ್ಛೇದನ ತಾಪತಾಡನೈಃ ||
ತಥೈವ ಧರ್ಮೋ ವಿದುಷಾ ಪರೀಕ್ಷ್ಯತೇ| ಶ್ರುತೇನ ಶೀಲೇನ ಕುಲೇನ ಕರ್ಮಣಾ ೩೯
ವಚನ
ಅಂತು ಸುವರ್ಣಮನೊರೆದುಂ ಕಡಿದುಂ ಕಾಸಿಯುಂ ಪೊಯ್ದುಂ ನೋಡಿ ಪರೀಕ್ಷೆ
ವಂತರ್ ಪರೀಕ್ಷಿಸಿಕೊಳ್ವಂತೆ ದೇವರಂ ತಪಮಂ ಧರ್ಮಮಂ ಪರೀಕ್ಷಿಸಿ
ನಿರ್ದೋಷಿಯೇ ದೇವಂ ನಿರ್ಗ್ರಂಥಮೇ ತಪಂ ದಯಾಮೂಲಮೇ
ಧರ್ಮಮೆಂದಱಿದು ಕೈಕೊಳ್ವುದುಂ
ಕಂದ
ನಿಯತಂ ತತ್ತ್ವಾ ರ್ಥಶ್ರ
ದ್ಧೆಯ ಸಮ್ಯಗ್ದರ್ಶನಂ ವಿಚಾರಿಸಿ ಮೊದಲೊಳ್
ಪ್ರಿಯದಿಂ ತತ್ತ್ವಂಗಳ ನಿ
ರ್ಣಯಮಱಿವು ಭಾವಿಸಲ್ಕೆ ಸಮ್ಯಜ್ಞಾನಂ ೪೦
ಪಾಪಕ್ಕೆ ಹೇತುವಪ್ಪೀ
ವ್ಯಾಪಾರದಿನಗಲ್ದು ನಡೆವುದೇ ಚಾರಿತ್ರಂ
ಲೋಪಿಪುವಿವು ಕರ್ಮಂಗಳ
ನೀ ಪರಮಜಿನೇಂದ್ರಮತದ ರತ್ನತ್ರಿತಯಂ ೪೧
ಶ್ಲೋಕ
ಅರ್ಹಾದ್ದೇವಃ ಪರೋ ನಾಸ್ತಿ | ಧರ್ಮೋ ನಾಸ್ತಿ ದಯಾಸಮಃ ||
ತಪಃ ಪರಂ ನ ನೈರ್ಗ್ರಂಥ್ಯಾ | ದಿತಿ ಸಮ್ಯಕ್ತ್ವವತಮಂ || ೪೨
ವಚನ
ಈ ಸಮ್ಯಕ್ತ್ವದ ಫಲವೇನಂ ಮಾಳ್ಪುದೆಂದೊಡೆ ಸಪ್ತಪರಮಸ್ಥಾನಗಳಂ ಮಾಳ್ಪದ ದಲ್ಲದೆಯುಂ
ಮತ್ತೇಭವಿಕ್ರೀಡಿತ
ಎನಸುಂ ತೀರದುದೇಂ ಮಹಾವ್ರತಿಗೆ ಸಮ್ಯಗ್ದರ್ಶನಂ ತನ್ನೊಳಾ
ದ ನರಂ ಮೇಣ್ ನರಕಕ್ಕೆ ಪೋಪನೆ ಪೆರರ್ಗಾಳಪ್ಪನೇ ನಾರಿಯ
ಪ್ಪನೆ ದಾರಿದ್ರಕನಪ್ಪನೇ ವಿಕೃತರೂಪಾಗಿರ್ಪನೇ ಷಂಡನ
ಪ್ಪನೆ ಪೇಳ್ ತೀಕ್ಷ್ಣ ಕುಲಂಗಳ್ ಜನಿಪನೇಯಲ್ವಾಯುವೇನಪ್ಪನೇ ೪೩
ವಚನ
ಇಂತು ದರ್ಶನಮುಂಟಾಗಿ ಶೀಲಗುಣಂಗಳ್ ಅಲ್ಪಮಾದೊಡಂ ಮಹಾಸುಖಮಂ ಪಡೆಗುಮಾ ದರ್ಶನಮಿಲ್ಲದ ಶೀಲಾಚರಣಗುಣಮುಂ ಭಿನ್ನ ಭಾಜನದೊಳೆಱೆದುದಕದಂತೆ ನಿಲಲರಿದು ನೀರಂ ಕಡೆವಂತೆ ನಿಷ್ಫಲಮಕ್ಕುಮೆಂದು ಮನೋವೇಗಂ ಪೇಳೆ ಕೇಳ್ದಾ ವಿದ್ವಾಂಸರೆಲ್ಲಂ ಪಿರಿದುಂ ಮನೋವೇಗಂಬೆರಸು ಕರಕಮಳಂಗಳಂ ಮುಗಿದಿಂತೆಂದರ್
ಮತ್ತೇಭವಿಕ್ರೀಡಿತ
ವರ ವಿದ್ಯಾಧರ ಚಕ್ರಿ ನಿನ್ನ ದೆಸೆಯಿಂ ಸದ್ಧರ್ಮ ಸನ್ಮಾರ್ಗವಿ
ಸ್ತರಮಂ ಕೇಳ್ದು ಕೃತಾರ್ಥರಾದೆವೆಮಗಿನ್ನೀಜನ್ಮ ಜನ್ಮಾಂತರಂ
ನಿರುತಂ ಬಂಧುವೆ ನೀನಕಾರಣದಮಿತ್ರಂ ನೀನೆ ಮಿತ್ರಾಬ್ಜಭಾ
ಸ್ಕರ ನಾನಾಗುಣರತ್ನಭೂಷಣ ಲಸತ್ ಸಮ್ಯಕ್ತ್ವರತ್ನಾಕರಂ ೪೪
ಕಂದ
ಪಿರಿದಜ್ಞಾನಾಟವಿಯೊಳ್
ಮರುಳಾಗಿ ಪೊಲಂಬುಗೆಟ್ಟು ತಿರುಗುವ ನಮಗಾ
ದರದಿಂ ಪಥಮಂ ತೋಱಲ್
ಭರದಿಂ ಬಂದೈ ಪರೋಪಕಾರಚರಿತ್ರಾ ೪೫
ಬಳಸಿದ ಸಂಸಾರಾಬ್ಧಿಯ
ಸುಳಿಯೊಳ್ ಮುಳುಗುವರನೆತ್ತಿ ಕೃಪೆಯಿಂ ನೀಂ ನಿ
ರ್ಮಳಧರ್ಮವೆನಿಪ ನಾವೆಯೊ
ಳಿಳಿಪಿ ಕರಂ ತಡಿಗೆ ಸಾರ್ಚಿದೈ ಖಚರೇಂದ್ರಾ ೪೬
ಮಾತೇನೆಮ್ಮ ಶರೀರ ನಿ
ಕೇತನದೊಳ್ ತೀವಿದಘತಮಸ್ಸಂ ಕಳೆದೈ
ಭೂತಳದೊಳ್ ಸುಜ್ಞಾನ
ಜ್ಯೋತಿಯ ನೀಂ ತೊಳಗಿ ಬೆಳಗಿ ಖಚರಾಧೀಶಾ ೪೭
ವಚನ
ಎಂದು ಅನೇಕ ವಚನರಚನೆಯಿಂ ಸ್ತುತಿಶತಸಹಸ್ರಂಗಳಿಂ ಸ್ತುತಿಯಿಸಿ ನೀವಿನ್ನೆಮಗೆ ವ್ರತಂಗಳಂ ದಯಗೆಯ್ಯವದೆನೆ ಮನೋವೇಗಂ ಸಂತುಷ್ಟಚಿತ್ತನಾಗಿಯಂತೆಗೆಯ್ವೆಂ ಸರ್ವಜ್ಞರ ಸಮೀಪಕ್ಕೆ ಬನ್ನಿಮೆಂದೆಲ್ಲರಂ ತನ್ನ ವಿಮಾನಮನೇಱಿಸಿ ಮನೋವೇಗದಿಂದುಜ್ಜೈನಿಯನೆಯ್ದಿ ವಿಮಾನದಿಂದಿಳಿದಾ ಪುರದೊಳಮರ ನರೋರಗ ಖಚರ ಚಕ್ರವರ್ತಿಗಳೋಲಗಂಗೊಟ್ಟು ವೋಲಗಿಸಲೆಸೆದಿರ್ಪ ಸಕಲ ವಿಮಲ ಕೇವಲಜ್ಞಾನಸ್ವರೂಪನಪ್ಪನಗಾರಕೇವಲಿ ಶ್ರೀವಾಸುಪೂಜ್ಯಭಟ್ಟಾರಕರಂ ಪಾದ ಮಾರ್ಗದಿಂ ತ್ರಿಃಪ್ರದಕ್ಷಿಣಂಗೈದು ಸಾಷ್ಟಾಂಗವೆಱಗಿ ಪೊಡಮಟ್ಟು ನಿಂದು ಕರ ಕಮಲಂಗಳಂ ಮುಗಿದು
ಶ್ಲೋಕ
ನಮೋ ಜಿನಾಯ ತ್ರಿದಶಾರ್ಚಿತಾಯ
ವಿನಷ್ಟದೋಷಾಯ ಗುಣಾರ್ಣವಾಯ
ವಿಮುಕ್ತಿಮಾರ್ಗಪ್ರತಿಬೋಧನಾಯ
ದೇವಾಧಿದೇವಾಯ ನಮೋ ಜಿನಾಯ ೪೮
ವಚನ
ಎಂದನೇಕ ವಸ್ತುಸ್ತವ ರೂಪಸ್ತವ ಗುಣಸ್ತವನಂಗಳಂ ಪೇಳ್ದಾ ಸ್ತವನಾನಂತರಂ ಗುರುಗಳ್ಗೆ ಗುರುಭಕ್ತಿಯಿಂ ವಂದಿಸಿ ಚರಣಾರವಿಂದದ ಸಮೀಪದೊಳ್ ಕುಳ್ಳಿರ್ದು ಕರಕಮಲಂಗಳಂ ಮುಗಿದು ಈ ಸಕಳಶ್ರಾವಕ ನಂಗಳ್ಗೆ ಶ್ರಾವಕವ್ರತಮಂ ದಯ ಗೆಯ್ದು ಕೃತಾರ್ಥರಂ ಮಾಳ್ಪುದೆಂದು ಬಿನ್ನವಿಸೆಯಾ ಭಟ್ಟಾರಕರ್ ಪರಮ ಕಾರುಣ್ಯದಿಂದೊಸೆದು
ಶ್ಲೋಕ
ಅಣುವ್ರತಾನಿ ಪಂಚೈವ ತ್ರಿಪ್ರಕಾರಂ ಗುಣವ್ರತಂ
ಶಿಕ್ಷಾವ್ರತಾನಿ ಚತ್ವಾರಿ ಇತ್ಯೇತದ್ದ್ವಾದಮಕಂ ೪೯
ವಚನ
ಎಂದವರೆಲ್ಲರ್ಗೆ ವ್ರತಾರೋಪಣಂಗೈದು ಆ ವ್ರತಸ್ವರೂಪಮಂವ್ಯಕ್ತೀಕರಿಸಲೆಂದಿಂತೆಂದರ್
ಉತ್ಪಲಮಾಲೆ
ದೇವತೆಗೆಂದು ಮೇಣತಿಥಿಗೆಂದು ಪಿತರ್ಕಳ ತು,ಟಿಗೆಂದು ಮಂ
ತ್ರಾವಳಿ ಯಂತ್ರ ತಂತ್ರ ರೆಸಸಿದ್ಧಿಗೆ ಬೇಳ್ವೆಗೆ ವಶ್ಯಕೆಂದು ತಾ
ನೋವದೆ ಭೀತಿಯಿಂ ಮುಳಿಸಿನಿಂ ಪೆಱರೋದಿಸಿದೋಜೆಯಿಂದೆ ಜೀ
ವಾವಳಿಯಂ ಕೊಲಲ್ ಬಯಸದಿರ್ಪುದಹಿಂಸೆಯೆನಿಪ್ಪಣುವ್ರತಂ ೫೦
ಕಂದ
ಮದದಿಂದುಕ್ಕೆವದಿಂ ಗ
ರ್ವದಿನಳಿಪಿಂ ಭಯದಿನೇವದಿಂ ಮುಳಿಸಿಂ ಲೋ
ಭದಿನಿನಿತು ಪುಸಿಯುಮಂ ನುಡಿ
ಯದುದೆರಡನೆಯನೃತಮೆಂಬಣುವ್ರತಮಕ್ಕುಂ ೫೧
ಕಂದ
ಬಟ್ಟೆಯೊಳೂರೊಳ್ ಮನೆಯೊಳ್
ಕೆಟ್ಟೊಡೆ ಬೈತಿಟ್ಟೊಡನ್ಯರರ್ಥಮನಳಿಪಿಂ
ಮುಟ್ಟದೊಡಸ್ತೇಯಮುಮದು
ನೆಟ್ಟನೆ ಮೂರನೆಯಣುವ್ರತಂ ತಿಳಿವುದಿದಂ ೫೨
ಪರವನಿತೆಯೊಲ್ದು ಬರೆ ಪರಿ
ಹರಿಸು ಕುಲಾಂಗನೆಯೊಳೇಕಪತ್ನೀವ್ರತಮಂ
ಧರಿಯಿಪುದು ಶೌಚಗುಣವಿದು
ಪರಿಕಿಸೆ ನಾಲ್ಕನೆಯಣುವ್ರತಂ ತಾನೆನಿಕುಂ ೫೩
ಇನಿತು ಪಸುವಿನಿತು ಭಾಂಡವಿ
ವಿನಿತಾಲಯವಿನಿತು ಕುಪ್ಯವಿನಿಬರ್ ತೊಳ್ತಿರ್
ಧನವಿನಿತು ಶಯನವಿನಿತಾ
ಸನವಿನಿತಿನಿತಖಿಳಧಾನ್ಯವಿನಿತು ಕ್ಷೇತ್ರಂ ೫೪
ಎಂಬೀ ಹತ್ತಂ ಹವಣಿಸಿ
ಕೊಂಬುದು ಪರಿಮಿತ ಪರಿಗ್ರಹಂ ಪೆಸರಿಂದಂ
ನೀಂ ಬಗೆದು ನೋಡು ಸಕಳ ಗು
ಣಾಂಬುಧಿಯೈದನೆಯಣುವ್ರತಂ ತಾನೆನಿಕುಂ ೫೫
ವಚನ
ಮತ್ತಂ ಗುಣವ್ರತವೆಂತೆಂದೊಡೆ
ಕಂದ
ಪದಪಿಂನಿಂದಿನಿತುಂ ಗಾ
ವುದದಿಂದಂ ಪೋಗೆನಾವ ದೆಸೆಗಂ ನಾನೆಂ
ಬುದು ದಿಗ್ವಿವೃತ್ತಿಯೆಂದೆಂ
ಬುದು ಮೊದಲ ಗುಣವ್ರತಂ ವಿಚಾರಿಸುಗೆ ಬುಧಂ ೫೬
ದೇಶಂಗಳೊಳಗೆ ಪುಗೆ ನೀ
ದೇಶಮನಾನೆಂದು ನಾಡೆ ಕೈಕೊಳ್ವುದು ತಾಂ
ದೇಶನಿವೃತ್ತಿಯೆನಿಪ್ಪುದ
ಭಾಸುರದಿಂದೆರಡನೆಯ ಗುಣವ್ರತಮೆನಿಕುಂ ೫೭
ಚಂಪಕಮಾಲೆ
ಬಲೆ ಬಡಿ ನೇಣ್ ವಿಷಂ ಸುರಿಗೆ ಶೂಲಿಗೆ ಕತ್ತಿಗೆ ಬಿಲ್ಲುಕಿರ್ಚುಸಂ
ಕಲೆಯಸಿಗೋರೆ ಹಾರೆ ಕುಳು ಗುದ್ದಲಿಗಳ್ ಮೊದಲಾಗಿ ಜೀವ ಸಂ
ಕುಳಮನೆ ಕೊಲ್ವವಂ ಪಱರ್ಗೆ ತಾನೊಸೆದೀಯೆನೆನಿಪ್ಪುದೀ ಧರಾ
ತಳದೊಳನರ್ಥದಂಡದ ವೃತ್ತಿಯದಂತ್ಯದ ಸದ್ಗುಣವ್ರತಂ ೫೮
ವಚನ
ಇನ್ನು ಶಿಕ್ಷಾವ್ರತವೆಂತೆಂದೊಡೆ
ಮಹಾಸ್ರಗ್ಧರೆ
ಕ್ರಮದಿಂ ನಾಲ್ಕುಂ ನಮಸ್ಕಾರದೊಳತುಳ ಷಡಾವಶ್ಯದಿಂದಂ ತ್ರಿಸಂಧ್ಯಾ ಸಮಯಂ
ನಾನಾಸ್ತವ ಸ್ತೋತ್ರಮನತಿಮುದದಿಂ ಪೇಳ್ದು ಮಿಕ್ಕಾರ್ತ ರೌದ್ರೋ
ಗ್ರಮನಾದಂ ಬಿಟ್ಟು ಭಾವಂ ಸಮ ಶುಭಯುಗದೊಳ್ ಕೂಡೆ ಸತ್ಯಾದಿ
ಶೀಲೋತ್ತಮವೀಸಾಯೈಕಮೆಂಬೀ ಪ್ರಥಮದೆಸೆವ ಶಿಕ್ಷಾವ್ರತಂ ತಾನೆನಿಕ್ಕುಂ ೫೯
ಕಂದ
ತಿಂಗಳ ನಾಲ್ಕುಂ ಪರ್ವದಿ
ನಂಗಳೊಳಂ ಕ್ರಿಯಸಮನ್ವಿತಂ ಬಂಧಿಸಿ ನಿ
ಸ್ಸಂಗದುಪಾಸಂ ಪ್ರೋಷಧ
ಮೆಂಗುಂದೆರಡನೆಯ ಚಾರು ಶಿಕ್ಷಾವ್ರತಮಂ ೬೦
ಗುಣಯುತ ಮುನಿಪರನೇಳುಂ
ಗುಣದಿಂದಿದಿರ್ಗೊಂಡು ನಿಲಿಸಿದಿಂ ಬಳಿಕಂ ತಾ
ನುಣಲತಿಥಿಸಂವಿಭಾಗಮ
ದೆಣಿಪೊಡೆ ಮೂಱನೆಯದಱಿಗೆ ಶಿಕ್ಷಾವ್ರತಮಂ ೬೧
ಸಕಲಪರಿಗ್ರಹಮಂ ತೊಱೆ
ದಕಳಂಕವ್ರತಮನಾಂತು ತನುವಂ ಬಿಡೆ ಭಾ
ವಿಕೆ ಸಲ್ಲೇಖನಮೆಂದಱಿ
ದು ಕೊಳ್ಗೆ ನಾಲ್ಕನೆಯ ಲಸಿತಶಿಕ್ಷಾವ್ರತಮಂ ೬೨
ಎಂದು ಪೇಳಲ್ಪಟ್ಟಣುವ್ರತ ಗುಣವ್ರತ ಶಿಕ್ಷಾವ್ರತಗಳೆಂಬ ಪನ್ನೆರಡುಂ ತೆಱದ ವ್ರತಂಗಳಂ ಹೋಸವ್ರತಂಬೆರಸು ನಡೆಯಿಪುದು ಆ ಹೋಸವ್ರತಮೆಂತೆಂದೊಡೆ
ಕಂದ
ಈ ಭಾರತವರ್ಷದೊಳತಿ
ಶೋಭಿಪ ನೇಪಾಳಮೆಂಬ ವಿಷಯದೆ ಮಧ್ಯೋ
ರ್ವೀಭಾಗದೊಳಿರ್ಪುದು ಸಲೆ
ವೈಭವದಿಂ ಚಿತ್ರಕೂಟಮೆಂಬತುಳಪುರಂ ೬೩
ಪುರದಧಿಪತಿ ಚಾರುನರೇ
ಶ್ವರನಾತನ ಮಂತ್ರಿಮುಖ್ಯನಾ ಶ್ರೀಪಾಲಂ
ವರಸಮ್ಯಗ್ ದೃಷ್ಟಿ ಜಿನೇ
ಶ್ವರಮತಹಿತನಾತನರಸಿ ಧನವತಿಯೆಂಬಳ್ ೬೪
ವಚನ
ಅಂತವರಿರ್ವರುಂ ಸುಖಸಂಕಥಾವಿನೋದದಿಂದಿರುತ್ತಲಿರಲೊಂದು ದಿನಂ ದಿನಾವಸಾನ ಸಮಯದೊಳು ಜಾವದ ಪೊಲೆಯನ ಪೆಂಡತಿ ಬೀಯಮಂ ಬೇಡಲೆಂದು ಬಂದಿರ್ದಾ ಸಮಯದೊಳಾ ಧನವತಿಯ ಪುತ್ರನುಣಲ್ ಬೇಡಲ್ ರಾತ್ರಿಯೊಳ್ ಉಣ್ಬುದನು ಚಿತಮೆನೆಯಾ ಬಾಲಕಂ ಪಿಡಿದಾಗ್ರಹಂಗೈದು ಬೇಡಲುಣಲಿಕ್ಕದಿರೆ ಅದರ್ಕ್ಕಾ ಚಂಡಾಲಪತ್ನಿಯೆಲೆ ದತಾರಿತಿ ನಿನ್ನ ಸುತಂ ಬೇಡಿದೊಡೇಕೆಯುಣಲಿಕ್ಕಿರೆನೆಯಾ ಧನವತಿಯಿಂತೆಂದಳ್
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ದಶಮಾಶ್ವಾಸಂ (೩)
ಶಾರ್ದೂಲವಿಕ್ರೀಡಿತ
ಈ ಸಂಸಾರದೊಳಾಗಳುಂ ತೊಳಲಿ ನಾನಾಯೋನಿಯೊಳ್ ಪುಟ್ಟಿ ಸಂ
ಕ್ಲೇಶಂಬಟ್ಟು ಬಳಿಕ್ಕೆ ತಾಱುವಶದಿಂ ಮಾನುಷ್ಯಜನ್ಮಕ್ಕೆ ಬಂ
ದೀ ಸನ್ಮಾರ್ಗಮನಪ್ಪುಕೆಯ್ದು ಜಿನಪಾದಾಂಭೋಜಮಂ ನಂಬಿ ತಾಂ
ಲೇಸಂ ತಾಳ್ದದೆ ಹಿಂಸೆಗಂಜದಿರುಳುಂಬಾತಂ ಗಡರ ಜೈನನೇ ೬೫
ಕಂದ
ಎನೆ ಕೇಳ್ದಾ ಜಾವದ ಪೊಲೆ
ಯನ ಪೆಂಡತಿಯೆಂದಳಿರುಳೊಳುಂಡಡೆ ದೋಷಂ
ಜನಿಯಿಪುದೆಂಬಿದನಱಿಪುವು
ದೆನೆ ಧನವತಿಯವಳ್ಗೆ ಪೇಳಲುದ್ಯತೆಯಾದಳ್ ೬೬
ವಚನ
ರಾತ್ರಿಯೊಳ್ ದ್ವೀಂದ್ರಿಯ ತ್ರೀಂದ್ರಿಯ ಚತುರಿಂದ್ರಿಯವಾದಿಯಾದ ಜೀವಂಗಳ್ ಮಿಶ್ರಿತಾನ್ನಪಾನ ಖಾದ್ಯ ಲೇಹ್ಯಮೆಂಬ ಚತುರ್ವಿಧಾಹಾರಮನುಂಡ ನರರ್ ನರಕಕ್ಕಿಳಿವರವರ್ಗೆ ಮನುಷ್ಯಗತಿ ದುರ್ಲಭಂ ಕಥಂಚಿತ್ ಮನುಷ್ಯಗತಿವಡೆದೊಡಂ
ಕಂದ
ಪರಿಕಿಪೊಡಲ್ಪಾಯುಷ್ಯಂ
ವಿರೂಪಿ ವಿಕಳಾಂಗನೇಳಿದಂ ಕುಲಹೀನಂ
ಸರುಜನದೆಂದುಂ ಮನುಜರೊ
ಳಿರುಳುಣ್ಬಂ ನರಕಭಾಜನಂ ಪರಮಾರ್ಥಂ ೬೭
ವಚನ
ಅದೆಂತೆನೆ
ಶ್ಲೋಕ
ವಿರೂಪೋ ವಿಕಳಾಂಗಶ್ಚ ಅಲ್ಪಾಯೂ ರೋಗಪೀಡಿತಃ
ದುರ್ಭಗೋ ದುಷ್ಕುಲಶ್ಚೈವ ನಕ್ತಭೋಜೀ ಸದಾಚರಃ ೬೮
ಕಂದ
ಎಂದಾ ಧನವತಿ ಪಿರಿದಾ
ನಂದದೆ ಪೇಳಲ್ಕೆ ಕೇಳ್ದು ಹೋಸವ್ರತಮಂ
ಕುಂದದೆ ಮಾಡಲ್ ಫಲಮೇ
ನೆಂದಾ ಚಾಂಡಾಲಪತ್ನಿ ಬೆಸಗೊಳಲೆಂದಳ್ ೬೯
ವಚನ
ಈ ಹೋಸವ್ರತವನಾವನಾನುಂ ಪಾಲಿಸಲ್ ಸುರಲೋಕದೊಳ್ ಸುರವರನಾಗಿ ಬರ್ದಲ್ಲಿಂ ಬಂದು ಈಲೋಕದೊಳಿಕ್ಷ್ವಾಕುವಂಶಾದಿಕ್ಷತ್ರಿಯನಾಗಿ ಈ ಬ್ಯಾದಿ ವೈಶ್ಯ ವಂಶದೊಳ್ ಪುಟ್ಟಿ ಭೋಗೋಪಭೋಗಂಗಳನನುಭವಿಸಿ ಬಳಿಕೆ ತಪೋನುಷ್ಠಾನಮಂ ಮಾಡಿ ಸರ್ವಜ್ಞ ಪದವಿ ಮೊದಲಾಗಿ ಸಿದ್ಧಪದಮಂ ಪಡೆವರೆಂದು ಪೇಳ್ದು ನಾಂ ಪೇಳ್ದೀ ವ್ರತಂ ಪೂರ್ವಾಚಾರ‍್ಯರ್ ಪೇಳ್ದ ಮತಮೆಂತೆನೆ
ಶ್ಲೋಕ
ನಿಜಕುಲೈಕಮಂಡನಂ ತ್ರಿಜಗದೀಶಸಂಪದಂ
ಭಜತಿ ಯಃ ಸ್ವಭಾವತಃ ತ್ಯಜತಿ ನಕ್ತ ಭೋಜನಂ ೭೦
ಮಹಾಸ್ರಗ್ಧರೆ
ಕ್ಷಿತಿಯೊಳ್ ಪ್ರಖ್ಯಾತ ಹೋಸವ್ರತದ ಮಹಿಮೆಯಂ ಪೇಳೆ ಕೇಳ್ದೊಲ್ದುಹೋಸ
ವ್ರತಮಂ ಕೈಕೊಂಡು ಚಾಂಡಾಳಿತಿ ನಿಜ ನಿಳಯಕ್ಕೈದಿಯಾ ರಾತ್ರಿಯೊಳ್ ತ
ತ್ಪತಿಯೂಟಂ ಮಾಡುತಾ ಪೆಂಡತಿಯನೆ ಕರೆಯಲ್ಕೊಲ್ಲೆ ನಾನಿಂದು ಹೋಸ
ವ್ರತಮಂ ಕೈಕಂಡನೆಂತುಂಡಪೆನೆನಲಲಗಿಂ ಕುತ್ತಿದಂ ಮತ್ತಚಿತ್ತಂ ೭೧
ಶಾರ್ದೂಲವಿಕ್ರೀಡಿತ
ಆ ಚಾಂಡಾಳಿ ನಿದಾನದಿಂ ಮುಡುಪಿ ಮುಂ ಹೋಸವ್ರತಂಗೊಂಡದಂ
ಭೂಚಕ್ರಂ ಪೊಗಳಲ್ಕೆ ಪಾಲಿಸಿದ ಪುಣ್ಯಪ್ರಾಪ್ತಿಯಿಂ ಪಿಂಗಿ ತಾ
ನೀಚತ್ವಂ ನೆಲಸಿರ್ದಳಾ ಧನವತೀ ಸದ್ಗರ್ಭದೊಳ್ ಭಾವಿಸ
ಲ್ಕಾಚಾರವ್ರತಮೆಲ್ಲಮೊಂದಿದ ನರಂಗೇಂ ತೀರದೀ ಧಾತ್ರಿಯೊಳ್ ೭೨
ವಚನ
ಅಂತು ಧನವತಿಯಗರ್ಭದೊಳ್ ನೆಲಸಿ ನವಮಾಸಂ ತೀವಿ ಪೆಣ್ಗೂಸಂ ಬೆಸಲೆಯಾಗಿ ನಾಗಶ್ರೀಯೆಂಬ ನಾಮಗ್ರಹಣಂಗೆಯ್ದು ಇರಲತ್ತಲಾ ಚಾಂಡಾಳಂ ಪೆಂಡತಿಯಂ ಕೊಂದುದರ್ಕೆ ತನ್ನಲಗಿನಿಂ ತಾನೆ ಕುತ್ತಿಕೊಂಡು ಸತ್ತು ಸಚಿವೋತ್ತಮನ ಮನೆಯ ರಾತ್ರಿಜಾಗರನ ಗರ್ಭದೊಳ್ ಪುಟ್ಟಿರುತ್ತಿರೆ
ಕಂದ
ಆ ಪುರದೊಳ್ ಶ್ರೀಧರನೆಂ
ಬಾ ಪರದಂ ಮಾಳ್ಪನಂತದಾನವನೊಲವಿಂ
ತಾಂ ಪರದಾಡಳ್ಪೋಗು
ತ್ತೋಪಳ್ ಶ್ರೀವಧುಗೆ ದಾನಮಂ ನಿರವಿಸಿದಂ ೭೩
ಕಳಾಭಾಷಿಣಿ ವೃತ್ತ
ಅಂತು ಪೇಳಿ ಪರದೇಶಕೆ ಪೋಪುದುಮಿತ್ತಲಾ
ಕಾಂತೆ ದಾನಮನೆ ಮಾಡದೆಯಾ ಧನಮೆಲ್ಲಮಂ
ಸಂತತಂ ಗಳಿಸಿ ವಂಚಿಸಿ ಬೈತಿಡೆ ಸೆಟ್ಟಿ ಬಂ
ದಿಂತುಗೆಯ್ದಳಿವಳೆಂಬುದನಾಗಳೆ ಕೇಳಿದಂ ೭೪
ವಚನ
ಅಂತು ಕೇಳಿಯೊಂದು ಕೃತಕಪತ್ರಮನೊರ್ವ ಭೃತ್ಯನ ಕೈಯಲಿತ್ತು ನಾಂ ಶ್ರೀ ವನಿತೆಸಮೇತವಿರ್ದಲ್ಲಿಯದಂ ತಂದೀವುದೆಂದು ಪೇಳಲವನಂತೆಗಯಲಾ ಪತ್ರಮಂ ಬಿಟ್ಟೊಡೆ ನಿಮ್ಮ ಪಿತನಟ್ಟಿದಂ ತನಗನಿಷ್ಟಂ ಪಿರಿದೀಗಳಿಂತೆ ಬಂದೊಡೆ ಕಾಣ್ಗುಮಿಲ್ಲದೊಡೆ ಕಾಣಲಱಿಯಿರಿಯೆಂದೊದಿ ಪೇಳ ಕೇಳ್ದಾ ಶ್ರೀ ದುಃಖಿತೆಯಾಗಿಯಿಂತೆಂದಳ್
ಕಂದ
ಎಲೆ ಪತಿ ನೀನೀ ಮನೆಯಂ
ಸಲೆ ಸುಯ್ದಾನಮನೆ ಮಾಡಿ ಬರ್ಪುದು ಬಳಿಕಂ
ಕಳಿಪೆನ್ನಂ ಮುಂದೆಂದಾ
ಲಲನೆ ಕರಂ ಬೇಗದಿಂದೆ ಕಳುಹಿಸಿಕೊಂಡಳ್ ೭೫
ವಚನ
ಅಂತು ಕಳಿಹಗಿಸಿಕೊಂಡು ಪೋಗಲಿತ್ತಲ್
ಕಂದ
ಶ್ರೀಧರವಣಿಗ್ವರಂ ಕೂ
ರ್ತಾಧನವತಿಯಾತ್ಮ ಜಾತೆ ನಾಗಶ್ರೀಯಂ
ಭೂಧರಧೈರ್ಯಂ ನಿಖಿಳ ಕ
ಳಾಧರೆಯಂ ಮದುವೆಯಾದನತಿಮುದದಿಂದಂ ೭೬
ಇರೆ ಕೆಲವುದಿನಂ ಪರದಂ
ಬರವೇಳದಿರಲ್ಕೆ ತನಗೆತಾನೇ ಬೇಗಂ
ಬರೆ ಲೆಕ್ಕಿಸದಿರೆ ಗಂಡನ
ಚರಣಾಭ್ಜದೊಳೆಱಗಿ ಕಾಂತೆ ದುಃಖಿತೆಯಾದಳ್ ೭೭
ಕರುಣಿಸಿ ಕಿಱುಮನೆಯೊಳಗೊ
ಯ್ದಿರಿಸಿರುತಿರೆ ಕೆಲವುದಿವಸದಿಂ ಬಳಿಕಾ ಶ್ರೀ
ಧರಸೆಟ್ಟಿ ಪರದುಗೈಯಲ್
ಭರದಿಂ ಜಲಮಾರ್ಗದಳ್ಲಿಲ ಪೋಪುದುಮಿತ್ತಲ್ ೭೮
ವಚನ
ಆ ನಾಗಸ್ರೀಯುತ್ಕೃಷ್ಟಮಪ್ಪನ್ನದಾನಮಂ ಮಾಡುತ್ತಿರಲೊಂದುದಿನಂ ಶ್ರೀಯಿಂತೆಂದಳ್
ಕಂದ
ಎಲೆ ತಂಗೇ ನೀಂ ಋಷಿಯರ
ನಿಲಿಸುವ ಪೊಳ್ತೆನ್ನನೇಕೆ ಕರೆಯಿಸೆ ಬಂದಾಂ
ಕೆಲಸಂಗೆಯ್ವೆಂ ಪಿರಿದೆಂ
ಜಲನೆತ್ತುವೆನಿನಿತು ಪುಣ್ಯಮಂ ಸಾಧಿಸುವೆಂ ೭೯
ಎಂದಾಕೆ ನುಡಿಯಲಾಗಲಿ
ಯೆಂದಾ ಪೊತ್ತಱೊಳೆ ನಿಚ್ಚಂ ಕರೆಸು
ತ್ತೊಂದೆವಸಂ ಕರೆವವರಿ
ಲ್ಲೆಂದೆನುತಿರೆ ಕಾಳನಾಯಿ ಕರೆಯಲ್ಪೋಗಲ್ ೮೦
ಅದನಾಕೆ ಕಂಡು ಕೋಪಿಸಿ
ಕುದಿವೆಣ್ಣೆಯನದಱ ತಲೆಯಮೇಲುಱು ಪೊಯ್ಯ
ಲ್ಕದು ಮಗುಳ್ದುಬಂದು ತಾಂ ಕೆಡೆ
ದುದು ನಾಗಶ್ರೀಯ ಮನೆಯ ಬಾಗಿಲೊಳಾಗಳ್ ೮೧
ವಚನ
ಅಂತು ಬಿಳ್ದ ಕಾಳನಾಯಂ ಕಂಡು ಅದಱ ಜೀವಂ ಪೋಪುದನಱಿದು ಪಂಚನಮಸ್ಕಾರಮಂ ಪೇಳೆ ಕೇಳ್ದು ಪ್ರಾಣಮಂ ಬಿಟ್ಟಾ ಪಂಚನಮಸ್ಕಾರದ ಫಲದಿಂದದು ವ್ಯಂತರದೇವನಾಗಿ ಪುಟ್ಟಿರುತ್ತಿರಲತ್ತಲಾಗಿ ಆ ಸೆಟ್ಟಿ ವ್ಯವಹರಿಸಿ ಬಹುಧನಮಂ ಪಡೆದು –
ಮ್ತೇತಭವಿಕ್ರೀಡಿತ
ಪಿರಿದುಂ ಪೊಂಗಳನುದ್ಘರತ್ನಚಯಮಂ ಸದ್ವಸ್ತು ಸಂದೋಹಮಂ
ನಿರುತಂ ತೀವಿ ಬರುತ್ತೆ ಭೈತ್ರಮೆಡೆಯೊಳ್ ಪೆರ್ಗಾಳಿಯಿಂ ಪುಟ್ಟಿದಾ
ತೆರೆಯಿಂ ದುರ್ಧರಮಪ್ಪುದೊಂದು ಸುಳಿಯೊಳಿಳ್ದಲ್ಲಿ ತಿಱ್ರೆಂದು ತಾಂ
ತಿರುಗುತ್ತಿರ್ದುದುಮುಂ ಸುರರ್ ಮಥಿಸಿದಾ ಸ್ವರ್ಣಾದ್ರಿಯೆಂದೆಂಬಿನಂ ೮೨
ಕಂದ
ಅದಕಾ ವ್ಯಂತರದೇವಂ
ಗೊದವಿದುದಾಸನ್ನ ಕಂಪವದನಱದಲ್ಲಿಂ
ಪದಪಿಂದೆ ಬಂದು ಭೈತ್ರವ
ನುದಿತಯಶಂ ತೆಗೆದು ಸುಪಥದೊಳ್ ತಂದಿಟ್ಟಂ ೮೩
ವಚನ
ಅಂತಿರಿಸಿ ಸೆಟ್ಟಿಯಂ ಕಂಡು ಪಾದಾನತನಾಗಿ ನಾಂ ನಿನ್ನ ಮನೆಯ ಕೃಷ್ಣಶ್ವಾನಂ ಎನಗೆ ನಿನ್ನ ಪಿಱಯವಲ್ಲಭೆಯಿಂದಾದನಿಷ್ಟಮಪ್ಪ ಮರಣದೊಳ್ ನಿನ್ನ ಕಿಱಿಯರಸಿ ನಾಗಶ್ರೀ ಪೇಳ್ದ ಪಂಚನಮಸ್ಕಾರದ ಫಲದಿಂದೆನಗೆ ದೇವಗತಿ ಪ್ರಾಪ್ತಿಯಾದುದೆಂದು ಪೇಳ್ದು ದಿವ್ಯಾಭರಣ ವಸ್ತುವಂ ಕೊಟ್ಟು ಮತ್ತೊಂದು ದಿವ್ಯ ಹಾರಮಂ ನಾಗಶ್ರೀಗೆ ಕುಡುವುದೆಂದಿತ್ತು ಸ್ವರ್ಗಕ್ಕೆ ಪೋಗೆ ಯಿದಂ ಕಂಡು ಸೆಟ್ಟಿ ಸಂತುಷ್ಟನಾಗಿ
ಕಂದ
ಭರದಿಂ ಬಂದಾ ಪರದಂ
ಪುರಮಂ ಪೊಕ್ಕಲ್ಲಿ ನೃಪತಿಯಂ ಕಂಡು ಬಳಿ
ಕ್ಕಿರುತಿರಲೊಂದು ದಿನಂ ವ್ಯಂ
ತರದೇವಂ ಕೊಟ್ಟ ಪದಕಮಂ ಸತಿಗಿತ್ತಂ ೮೪
ಆ ಪದಕಮನತಿ ಮುದದಿಂ
ದಾ ಪರದನ ಕಾಂತೆಯಪ್ಪ ನಾಗಶ್ರೀ ಸ
ದ್ರೂಪವತಿ ಕೊರಲೊಳಿಕ್ಕಿರೆ
ಭೂಪಾಲನ ಭೃತ್ಯನೊರ್ವ ಧೂರ್ತಂ ಕಂಡಂ ೮೫
ಅದನರಸಂಗಱಿಪಲ್ಕಾ
ಪದದೊಳೆ ಸೆಟ್ಟಿಯನೆ ಕರೆಸಿ ಬೇಡಿದೊಡಂತಾ
ಪದಕಮನರಸಂಗಿತ್ತಂ
ಪದಪಿಂದಾ ನೃಪತಿ ತನ್ನ ವಲ್ಲಭೆಗಿತ್ತಂ ೮೬
ಆ ನೃಪನ ಕಾಂತೆ ಪದಕಮ
ನಾನಂದದೆ ಕೊರಲೊಳಿಕ್ಕೆ ಸರ್ಪಾಕೃತಿಯಂ
ತಾನಾಂತು ಪೂತ್ಕರಿಸುತಿರೆ
ಮಾನಿನಿ ಬಿಟ್ಟೋಡೆ ಕಂಡು ಬೆಱಗಾಗಿ ನೃಪಂ ೮೭
ಕಾಳಾಭಾಷಿಣಿ
ಸೆಟ್ಟಿನೀನೆಮಗೆ ಕೊಟ್ಟ ಮಹಾಪದಕಂ ಕರಂ
ಬೆಟ್ಟಿತಪ್ಪ ಫಣಿಯಾದುದಿದೇನೆನೆ ಕೇಳಿದಾ
ಸೆಟ್ಟಿಯೀ ಪದಕವಿಂತೆಮಗಾದನುಮಾನಮಂ
ನೆಟ್ಟನಾಲಿಸುವುದೆಂದುಸಿರ್ದಂ ಕ್ರಮದಿಂದೆ ತಾಂ ೮೮
ವಚನ
ಅಂತು ಪೇಳೆ ಕೇಳ್ದರಸನಿಂತೆಂದಂ
ಕಂದ
ನಾಯಿ ಗಡ ದೇವನಾಯ್ತುಗ
ಡೀಯನುಪಮಹಾರವೊಂದನಿತ್ತುದು ಗಡ ಮೆಂ
ಬೀಯತಿಮತಮಂ ನುಡಿವೀ
ಬಾಯಿದು ಪುಸಿನುಡಿಗಳೊಱತೆಯೆಂಬುದು ಪುಸಿಯೇ ೮೯
ಉತ್ಸಾಹ
ಎನುತೆ ಬೆಱಗುವಟ್ಟು ಸೆಟ್ಟಿ ಹುಸಿದನೆಂದು ಭೂಭುಜಂ
ಮುನಿದವಂಗೆ ನಿಗ್ರಹಂಗಳಂ ಪೊಣರ್ಚಲತ್ತಲಾ
ಕನಕಪೀಠವಲುಗೆ ದೇವನಱಿದು ಬಂದು ಬೇಗದಿಂ
ಜಿನವರಂಗೆ ಮಾಡಿದಂ ಸಮಸ್ತದುಃಖಕೋಟಿಯಂ ೯೦
ವಚನ
ಅಂತುಪಸರ್ಗಂ ಮಾಡೆಯರಸನಾಶಂಕೆಗೊಂಡಾ ದೇವನ ಚರಣಯುಗದೊಳ್ ಬೀಳಲಿದೆನ್ನಳವಲ್ಲ ಸೆಟ್ಟಿಯಂ ಪ್ರಾರ್ಥಿಸೆನೆಯಾ ಸೆಟ್ಟಿಯಸಮೀಪಕ್ಕೆ ಬಂದನೇಕ ತೆಱದೆ ಲಜ್ಜೆಗೆಟ್ಟು ಬೇಡಿಕೊಳೆಯಾತಂ ದೇವಂಗೆ ಪೇಳೆಯುಪಸರ್ಗವಂ ಮಾಣಿಸಿ
ಕಂದ
ಧರಣೀನಾಥಂಗಾ ವ್ಯಂ
ತರದೇವಂ ತನ್ನ ಪೂರ್ವಜನ್ಮದ ವೃತ್ತಾಂ
ತರಮಂ ಜಲಕ್ಕನಱವಂ
ತಿರೆಪೇಳ್ದು ಬಳಿಕ್ಕೆ ನಿಜವಿನಾಸಕೆ ಪೋದಂ ೯೧
ಇತ್ತಲ್ ಪರಿಜನಮುಂ ಭೂ
ಪೋತ್ತಮನುಂ ದೃಷ್ಟವಾಗೆ ಕಂಡತಿ ಹರ್ಷಂ
ಬೆತ್ತೀ ಧರ್ಮಮೆ ಸುಖಸಂ
ಪತ್ತಿಗೆ ಕಾರಣಮುಮೆಂದು ನಂಬಿದರಾಗಳ್ ೯೨
ಮತ್ತೇಭವಿಕ್ರೀಡಿತ
ಕ್ಷಿತಿಪಂ ತತ್ಪರಿವಾರಮಂ ಜಿನಗೃಹಕ್ಕೆಳ್ತಂದು ಸಂಪ್ರೀತಿಯಿಂ
ವ್ರತಮಂ ಕೊಂಡು ಗುಣಂಗಳಂ ತಳೆದು ಮೂಱುಮೂಢಮಂ ಬಿಟ್ಟುಸ
ನ್ನುತಸಮ್ಯಕ್ತ್ವಮನಪ್ಪುಕೆಯ್ದರವರೆಲ್ಲಂ ಸೆಟ್ಟಿ ತಾಂ ತನ್ನ ಪೆಂ
ಡತಿ ಮುಂ ಸಂಚಿಸಿದರ್ಥದಿಂದೆ ಜಿನಚೈತ್ಯಾವಾಸಮಂ ಮಾಡಿದಂ ೯೩
ಕಂದ
ಅಂತಾ ಭವ್ಯಂ ಜನಂ ಪಲ
ವುಂ ತೆಱದಿಂ ದಾನಧರ್ಮಮಂ ಮಾಡುತೆ ನಿ
ಶ್ಚಿಂತದೊಳರುಹತ್ವದಯುಗ
ಮಂ ತಡೆಯದೆ ಪೂಜಿಸುತ್ತೆ ಸುಖದಿಂದಿರ್ದರ್ ೯೪
ಒಂದೇ ಹೋಸವ್ರತಫಲ
ದಿಂದುನ್ನತಕುಲಮನೂನಸಂಪನ್ನತೆಯಾ
ಯ್ತೆಂದೊಡೆ ಫಲವುಂ ವ್ರತಗುಣ
ಮೊಂದಿದ ಮನುಜಂಗೆ ತೀರದಿರ್ಪುದುಮುಂಟೇ ೯೫
ವಚನ
ಇಂತಪ್ಪ ಪಲವುಂ ವ್ರತಂಗಳಂ ದಾನಪೂಜೆ ಶೀಲೋಪವಾಸವೆಂಬ ಚತುರ್ವಿಧಮಪ್ಪ ಶ್ರಾವಕಾಚಾರದಿಂ ನಡೆದವರ್ ಜಘನ್ಯಮಧ್ಯಮೋತ್ತಮಭೋಗಭೂಮಿಗಳೊಳಂ ಪದಿನಾಱನೆಯ ಕಲ್ಪಾತೀತಂಗಳೊಳಂ ತಂತಮ್ಮ ಪಡೆದ ಪುಣ್ಯಫಲದಿಂ ಜನಿಯಿಸಿಯಾ ಕ್ಷಣದೊಳೆ ಪನ್ನೆರಡು ಪದಿನಾಱು ವರುಷದ ನವಯೌವನರಾಗಿ ದಿವ್ಯ ಕಾಯರುಂ ದಿವ್ಯಾಭರಣಭೂಷಿತರುಂ ಗತಶ್ರಮರುಮಾಗಿ ಜರಾಮರಣಾಪಮೃತ್ಯುವಿಲ್ಲದೆ ಭೋಗೋಪಭೋಗವಸ್ತುಗಳಂ ಸುರತರುವೀಯೆ ಸುಖಂ ಪಡೆದು ಪಳಿತಾಪಮಂ ಮೊದಲಾಗಿ ಮೂವತ್ತು ಮೂಱುಸಾಗರೋಪಮಸಂಖ್ಯೆಯ ಪರಮಾಯುಷ್ಯಮನುಳ್ಳರಾಗಿ ಸುಖಮಿರ್ಪರೆಂದು ತಿಳಿಪೆ ತಿಳಿದು.
ಮಹಾಸ್ರಗ್ಧರೆ
ವ್ರತಮಂ ಕೈಕೊಂಡು ಮೂಢತ್ರಯಮನುಳಿದು ನಾನಾಗುಣಾನೀಕಶೋಭಾ
ನ್ವಿತಮಪ್ಪಾಚಾರದಿಂದಂ ನಡೆದು ವಿಮಲರತ್ನತ್ರಯಾನೀಕಮಂ ಸ
ನ್ನುತಮಾಗಲ್ಪೆತ್ತು ದೇವಾಧಿಪಪದವಿಗಳೊಳ್ ಬಿರ್ದು ಕೈವಲ್ಯಲಕ್ಷ್ಮೀ
ಪತಿಯಾ ಜೈನಮಂ ನಂಬಿದರೆ ನಲಿದು ಬೆಟ್ಟೆಚ್ಚಕೋಲ್ ತಪ್ಪಿತುಂಟೇ ೯೬
ಕಂದ
ಇದು ದುರಿತತಿಮಿರ ರವಿರುಚಿ
ಯಿದು ಸತ್ಕೈವಲ್ಯಪದದ ನಿಶ್ರೇಣಿ ಸಮಂ
ತಿದು ರತ್ನತ್ರಯನಿಧಿಯೆನಿ
ಪುದು ಧರ್ಮಪರೀಕ್ಷೆ ಭವ್ಯಜನಹಿತಕರಣಂ ೯೭
ಚಂಪಕಮಾಲೆ
ಜಿನಪದಸೇವಕಂ ಜಿನಮುನೀಂದ್ರಪದಾರ್ಚಕನನ್ಯದೈವಮಂ
ಕನಸಿನೊಳಾವಗಂ ನೆನೆಯದುತ್ತಮಚಿತ್ತನುದಾರಮೇರು ಸ
ಜ್ಜನನಿಧಿ ಸತ್ಯಶೌಚಗುಣದಾಗರನಾಜ್ಞೆಯ ಜನ್ಮ ಭೂಮಿಯೆಂ
ದನುನಯದಿಂದೆ ಕೀರ್ತಿಪುದು ವೃತ್ತವಿಲಾಸನನೀ ಜಗಜ್ಜನಂ ೯೮
ಗದ್ಯ
ಇದು ವಿನಮದಮರಮಕುಟತಟಘಟಿತ ಮಣಿಗಣಮರೀಚಿಮಂಜರೀಪುಂಜರಂಜಿತ
ಪಾದಾರವಿಂದ ಭಗವದರ್ಹತ್ಪರಮೇಶ್ವರವದನವಿನಿರ್ಗತ ಶ್ರುತಾಂಭೋಧಿವರ್ಧನ
ಸುಧಾಕರ ಶ್ರೀಮದಮರಕೀರ್ತಿರಾವುಳವ್ರತೀಶ್ವರಚರಣಸರಸೀರುಹಷಟ್ಟದಂ
ವೃತ್ತವಿಲಾಸವಿರಚಿತಮಪ್ಪ ಧರ್ಮಪರೀಕ್ಷೆಯೊಳ್ ಪವನವೇಗ ಮೊದಲಾಗಿ
ಸಕಲವಿಪ್ರಜನಂಗಳ ವ್ರತಾರೋಪಣವರ್ಣನಂ
ದಶಮಾಶ್ಪಾಸಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಅನುಬಂಧ ೧ – ಪಾರಿಭಾಷಿಕ ಶಬ್ದಗಳ ಸೂಚಿ
(ಮೊದಲ ಸಂಖ್ಯೆ ಆಶ್ವಾಸವನ್ನೂ, ಎರಡನೆಯ ಸಂಖ್ಯೆ ಪದ್ಯವನ್ನೂ ಸೂಚಿಸುತ್ತದೆ)
ಅಘಾತಿಕರ್ಮ: ಕರ್ಮಗಳಲ್ಲಿ ಘಾತಿ, ಅಘಾತಿ ಎಂದು ಎರಡು ಬಗೆ. ಜೀವಕ್ಕೆ ಸಹಜವಾಗಿರುವ ಅನಂತಜ್ಞಾನ, ಅನಂತದರ್ಶನ, ಅನಂತವೀರ್ಯ, ಅನಂತಸುಖ ಎಂಬ ನಾಲ್ಕು ಅನಂತಗುಣಗಳಿಗೆ ಘಾತಿಕರ್ಮಗಳೆಂದು ಹೆಸರು. ಹಾಗೆ ಘಾತಿಯುಂಟುಮಾಡೂವ ಕರ್ಮಗಳು ಅಘಾತಿಕರ್ಮಗಳು. (೧೦ – ೩೦ ವ)
ಅಣು ವ್ರತ : ಶ್ರಾವಕರು ಆಚರಿಸುವ ಪ್ರಸಿದ್ಧ ಐದು ವ್ರತಗಳು, ಅವನ್ನು ಸಂನ್ಯಾಸಿಗಳಂತೆ ಸಂಕಲ್ಪಪೂರ್ವಕವಾಗಿ ಬಹುಸೂಕ್ಷ್ಮವಾಗಿ ಆಚರಿಸದೆ ಸ್ಥೂಲವಾಗಿ ಆಚರಿಸುವ ಅಹಿಂಸೆ, ಸತ್ಯ, ಅಸ್ತೇಯ, ಬ್ರಹ್ಮಚರ್ಯ ಮತ್ತು ಅಪರಿಗ್ರಹ. (೧೦ – ೫೫)
ಅವಸರ್ಪಿಣಿಕಾಲ : ಕಾಲವನ್ನು ಸಾಮಾನ್ಯವಾಗಿ ಸಮಯ, ನಿಮಿಷ, ಮಾಸ, ವರ್ಷ ಮೊದಲಾಗಿ ಪರಿಗಣಿಸಲಾಗಿದೆ. ಆದರೆ ಅನಂತವಾದ ಕಾಲವನ್ನು ಹೀಗೆ ಪರಿಗಣಿಸಲಾಗುವುದಿಲ್ಲ. ಈ ಅನಂತಕಾಲವನ್ನು ಅಸಂಖ್ಯ ಕಲ್ಪಗಳಾಗಿ ವಿಭಾಗಿಸುತ್ತಾರೆ. ಒಂದೊಂದು ಕಲ್ಪಗಳಲ್ಲಿಯೂ ಉತ್ಸರ್ಪಿಣಿ, ಅವಸರ್ಪಿಣಿ ಎಂದು ಎರಡು ಭೇದ. ಉತ್ಸರ್ಪಿಣಿ ಕಾಲದಲ್ಲಿ ಧರ್ಮ, ಸತ್ಯ, ನ್ಯಾಯ, ಜನರ ಆಯುಸ್ಸು, ಸುಖ ಮುಂತಾದವು ಕ್ರ ಕ್ರಮವಾಗಿ ಹೆಚ್ಚುತ್ತ ಹೋಗುತ್ತವೆ. ಅವಸರ್ಪಿಣಿಯಲ್ಲಿ ಅವು ಕ್ರಮಕ್ರಮವಾಗಿ ಕಡಮೆಯಾಗುತ್ತ ಬಂದು ಕಡೆಗೆ ಅಧರ್ಮ ಅನ್ಯಾಯಾದಿಗಳು ತಾವೇ ತಾವಾಗುತ್ತವೆ. ಈ ಉಳಿಗಾಲಕ್ಕೆ ಅವಸರ್ಪಿಣಿಕಾಲವೆಂದು ಹೆಸರು. (೮ – ೨೪ವ)
ಆಸನ್ನಭವ್ಯ : ಸಮ್ಯಕ್ತ ದೊರೆಯುವ ಸಂಭವ ಬೇಗ ಬರುವುದಾದರೆ ಆ ಜೀವ ಆಸನ್ನಭವ್ಯ. (೧೦ – ೨೧ವ)
ಉತ್ಸರ್ಪಿಣಿ : ಅವಸರ್ಪಿಣಿಕಾಲ ನೋಡು (೮ – ೨೪ವ)
ಗುಣವ್ರತಗಳು : ಶ್ರಾವಕರು ಆಚರಿಸಬೇಕಾದ ಐದು ಅಣುವ್ರತಗಳಲ್ಲದೆ ಇನ್ನೂ ಕೆಲವು ವ್ರತಗಳಿವೆ. ಅವುಗಳಲ್ಲಿ ದಿಗ್ವ್ರತ, ದೇಶವ್ರತ, ಅನರ್ಥದಂಡ ವ್ರತಗಳೆಂದು ಮೂರು ಬಗೆ. ಈ ಮೂರು ವ್ರತಗಳ ಅಭ್ಯಾಸದಿಂದ ಮೂಲ ವ್ರತಗಳ ಗುಣಗಳ ವೃದ್ಧಿಯಾಗುತ್ತದೆ. ಅದರಿಂದ ಇವುಗಳಿಗೆ ಗುಣವ್ರತಗಳೆದು ಹೆಸರಿಸಲಾಗಿದೆ. (೧೦ – ೫೬)
ಗುರುಮೂಢತೆ : ಪಾಖಂಡಿಯೂ ನೀಚ ಆಚರಣೆಯನ್ನು ಮಾಡುವವನೂ ಪರಿಗ್ರಹ, ಲೋಭ, ವಿಷಯವಾಸನೆಗಳುಳ್ಳವನಿಗೆ ಗುರುವನೆಂದು ಮನ್ನಿಸುವುದಕ್ಕೆ ಗುರುಮೂಢತೆ ಎನ್ನುವರು.
ಚತುರ್ವಿಂಶತಿ ತೀರ್ಥಂಕರರು : ಇಪ್ಪತ್ತು ನಾಲ್ಕು ಜನ ತೀರ್ಥಂಕರರು. ಅವರು ಋಷಭ, ಅಜಿತ, ಶಂಭವ, ಅಭಿನಂದನ, ಸುಮತಿ, ಪದ್ಮಪ್ರಭ, ಸುಪಾರ್ಶ್ವ, ಚಂದ್ರ ಪ್ರಭ, ಪುಷ್ಪದಂತ, ಶೀತಲ, ಶ್ರೇಯಾಂಸ, ವಾಸುಪೂಜ್ಯ, ವಿಮಲ, ಅನಂತ, ಧರ್ಮನಾಥ, ಶಾಂತಿನಾಥ, ಕುಂಥನಾಥ, ಅರ್ಹನಾಥ, ಮಲ್ಲಿನಾಥ, ಮುನಿಸುವ್ರತ, ನಮಿನಾಥ, ನೇಮಿನಾಥ, ಪಾರ್ಶ್ವ, ವರ್ಧಮಾನ. (೮ – ೨೪ವ)
ದುಃಸ್ಸಮ : ಅವಸರ್ಪಿಣೀಕಾಲದ ಐದನೆಯ ಭಾಗ. (೮ – ೨೪ವ)
ದುಸ್ಸಮಸುಷಮ : ಅವಸರ್ಪಿಣೀಕಾಲದ ನಾಲ್ಕನೆಯ ಭಾಗ. (೮ – ೨೫ವ)
ದೇವಮೂಢತೆ : ದೇವ ಕುಲದೇವಗಳ ವಿಚಾರಮಾಡದೆ ಕಾಮ, ಕ್ರೋಧ, ಶಸ್ತ್ರಗಳನ್ನು ಧರಿಸಿದಂಥ ಈಶ್ವರ ದೇವ ದೇವತೆಗಳನ್ನು ಪೂಜಿಸುವುದು ದೇವಮೂಢತೆಯಾಗಿದೆ. ಎಲ್ಲವೂ ಈಶ್ವರನ ಇಚ್ಛೆಗ ಸ್ವಾಧೀನವಾಗಿದೆ. ಒಳಿತು ಕೆಡಕುಗಳ ಪ್ರೇರಣೆಯೂ ಅವನದೇ ಆಗಿದೆ ಎಂದು ತಿಳಿದು ವರ್ತಿಸುವುದು ದೇವಮೂಢತೆ ಎನ್ನಿಸುವುದು. (೧೦ – ೨೬)
ದ್ವಾದಶಾಂಗ : ಪವಿತ್ರವಾದ ಹನ್ನೆರಡು ಜೈನಶಾಸ್ತ್ರಗಳು.
ನವಬಲದೇವರು : ವಿಜಯ, ಅಚಲ, ಸುಧರ್ಮ, ಸುಪ್ರಭ, ಸುದರ್ಶನ, ನಂದಿ, ನಂದಿಮಿತ್ರ, ರಾಮ, ಪದ್ಮ. (೮ – ೨೪ವ)
ನವವಾಸುದೇವರು : ಒಂಬತ್ತು ಜನ ಕೇಶವರು, ತ್ರಿಪೃಷ್ಠ, ದ್ವಿಪೃಷ್ಠ, ಸ್ವಯಂಭು, ಪುರುಷೋತ್ತಮ, ನರಸಿಂಹ, ಪುಂಡರೀಕ, ದತ್ತೇವ, ಲಕ್ಷ್ಮಣ, ಕೃಷ್ಣ (೮ – ೨೪ವ)
ಪಂಚಪರಮೇಷ್ಠಿ : ಜೈನರು ಪೂಜಿಸುವ, ಪ್ರಾರ್ಥಿಸುವ ಐವರು ಪರಮೇಷ್ಠಿಗಳು ಇವರು. ಅರ್ಹಂತ, ಸಿದ್ಧ, ಆಚಾರ್ಯ, ಉಪಾಧ್ಯಾಯ ಮತ್ತು ಸಾಧು. (೧ – ೬)
ಪುದ್ಗಲ : ತತ್ತ್ವಾರ್ಥಸೂತ್ರದಲ್ಲಿ ಪುದ್ಗಲಕ್ಕೆ ಸ್ಪರ್ಶ, ರಸ, ಗಂಧ, ವರ್ಣಗಳುಂಟೆಂದು ಹೇಳುತ್ತಾರೆ. ನಾಲ್ಕು ಗುಣಗಲು ಪ್ರತಿಯೊಂದು ಪುದ್ಗಲಾಣುಗಳಲ್ಲಿ ಸೂಕ್ಷ್ಮ ಸ್ಥೂಲ ರೂಪಗಳಲ್ಲಿ ನೋಡಲು ಸಿಕ್ಕುತ್ತವೆ. ಈನಾಲ್ಕು ಪದಾರ್ಥಗಳು ಧರ್ಮಗಳಿದ್ದಂತೆ. ಯಾವ ಪದಾರ್ಥಗಳಲ್ಲಿಯೂ ಒಂದೆರಡು ಮೂರು ಗುಣಗಳಷ್ಟೇ ಇರಲಾರವು. ಎಲ್ಲವೂ ಇರತಕ್ಕುವೇ: ಇದ್ದರೇನೇ ಅದು ಪುದ್ಗಲವು.
ಪ್ರತಿಮಾಯೋಗ : ಆಹಾರ ತ್ಯಾಗಮಾಡಿ ಒಂದು ವರ್ಷದವರೆಗೆ ಒಂದೇ ಸ್ಥಳದಲ್ಲಿ ನಿಂತುಕೊಂಡು ತಪಸ್ಸನ್ನು ಮಾಡುವುದು. ಇದರಲ್ಲಿ ಅಭ್ರಾವಕಾಶ ಯೋಗ, ಅತಾಪನಯೋಗ, ವರ್ಷಾಯೋಗವೆಂದು ಮೂರು ಬಗೆ. (೧ – ೮೫ವ)
ಭವ್ಯ : ಯಾವ ಜೀವಕ್ಕೆ ಸಿದ್ಧಸ್ಥಿತಿಗೆ ಏರುವ ಯೋಗ್ಯತೆ ಇರುವುದೋ ಆ ಜೀವಕ್ಕೆ ಭವ್ಯವೆನ್ನುವರು. ಉಳಿದ ಜೀವಿಗಳು ಅಭವ್ಯರು. (೧ – ೮೫ವ)
ಲೋಕಮೂಢತೆ : ಇದರಲ್ಲಿ ಅನೇಕ ಸಂಗತಿಗಳಿವೆ. ಗಂಗಾನದಿ ಪವಿತ್ರವೆಂದು ತಿಳಿಯುವುದು. ಅದರಲ್ಲಿ ಸತ್ತ ಮನುಷ್ಯನ ಮೂಳೆಂಯನ್ನು ಮುಳುಗಿಸುವುದರಿಂದ ಸದ್ಗತಿಯಾಗುತ್ತದೆಯೆಂದು ಹೇಳುವುದು; ಮರಣ ಹೊಂದಿದ ಪುರುಷನ ಸಂಗಡ ಹೆಂಡತಿ ಸತಿಹೋಗುವುದರಲ್ಲಿ ಪಾವಿತ್ರ್ಯವಿದೆ ಎನ್ನುವುದು; ಗ್ರಹಗಳ ಪೀಡೆ ದೂರಾಗೂವುದೆಂದು ತಾಯಿತ ಮಾಡಿ ಮಕ್ಕಳ ಕರಳಲ್ಲಿ ಹಾಕುವುದು, ಬಾವಿ, ಕೆರೆ, ಹೊಸ್ತಿಲು, ಒನಕೆಗಳನ್ನು ಪೂಜಿಸುವುದು, ದೇವರ ಹೆಸರಿನಲ್ಲಿ ಜಡೆಬಿಡುವುದು, ದೇವರ ಹೆಸರಿನಲ್ಲಿ ಛತ್ರ, ಚಾಮರ, ದೇವಾಲಯಗಳನ್ನು ಸಮರ್ಪಿಸಿ ಕೊಡುವುದು, ಜಾಗರಣೆ ಮಾಡುವುದು, ಹಸು, ಅನ್ನ, ಶಸ್ತ್ರ, ಗಿಡ, ಅಗ್ನಿ ಇವುಗಳನ್ನು ಪೂಜಿಸುವುದು ಇವೆಲ್ಲವೂ ಲೋಕ ಮೂಢತೆಗಳು. (೧೦ – ೨೨ವ)
ಶಿಕ್ಷಾವ್ರತಗಳು : ಇವು ನಾಲ್ಕು ಬಗೆ. ೧) ಸಂಧ್ಯಾ ೨) ಪ್ರೋಷಧೋಪವಾಸ, ೩) ಭೊಗೋಪಭೋಗಪರಿಣಾಮ ೪) ಅತಿಥಿಸಂವಿಭಾಗವ್ರತ. ಇವುಗಳನ್ನು ಶ್ರಾವಕನು ಆಚರಿಸುತ್ತಾನೆ. ಇವುಗಳಿಂದ ಶ್ರಾವಕನಿಗೆ ಧಾರ್ಮಿಕಜೀವನದ ಶಿಕ್ಷಣ ಮತ್ತು ಅಭ್ಯಾಸವಾಗುತ್ತದೆ. (೧೦ – ೫೯)
ಶ್ರಾವಕ : ಜೈನ ಗೃಹಸ್ಥ (೧೦ – ೪೮ವ)
ಶ್ರುತಕೇವಲಿ : ಕೇವಲಿಗಳಲ್ಲಿ ಒಂದು ಪಂಗಡ ಘಾತಿಕರ್ಮಗಳನ್ನು ನಾಶಮಾಡಿ ಸಂಪೂರ್ಣ ಜ್ಞಾನವನ್ನು ಪಡೆದು ಸರ್ವಾಗಮ ಶಾಸ್ತ್ರಗಳನ್ನೂ ಆಮೂಲಾಗ್ರವಾಗಿ ತಿಳಿದವನು. (೧ – ೧೦)
ಸಂಯಮ: ಅಹಿಂಸಾ, ಅಚೌರ್ಯ, ಸತ್ಯ, ಶೀಲ (ಬ್ರಹ್ಮಚರ್ಯ) ಅಪರಿ ಗ್ರಹ ಈ ಐದು ಮಹಾವ್ರತಗಳನ್ನು ಪಾಲಿಸುವುದು. ಈರ್ಷಾ, ಭಾಷಾ, ಏಷಣಾ, ಆದಾನ, ನಿಕ್ಷೇಪಣ, ಉತ್ಸರ್ಗ ಈ ಐದು ಸಮಿತಿಗಳನ್ನು ಪಾಲಿಸುವುದು. ನಾಲ್ಕು ಪ್ರಕಾರಗಳ ಕಷಾಯಗಳನ್ನು ನಿಗ್ರಹಿಸುವುದು. ಮನ, ವಚನ, ಕಾಯ, ರೂಪ ಈ ದಂಡಗಳನ್ನು ತ್ಯಜಿಸುವುದು. ಐದು ಇಂದ್ರಿಯಗಳನ್ನು ಗೆಲ್ಲುವುದು ಇದಕ್ಕೆ ಸಂಯಮವೆನ್ನುವರು. (೧ – ೮೫)
ಸಮವಸರಣ : ತೀರ್ಥಂಕರನ ಧರ್ಮಬೋಧೆಗೆ ಅನುಕೂಲಿಸುವಂತೆ ಕುಬೇರನು ಸಮವಸರಣ ಮಂಟಪವನ್ನು ನಿರ್ಮಿಸುತ್ತಾನೆ. ಈ ಸಮವಸರಣದಲ್ಲಿ ಮನುಷ್ಯರೂ ದೇವತೆಗಳೂ ಸಮಸ್ತ ಪ್ರಾಣಿಗಳೂ ನೆರೆದು ತೀರ್ಥಂಕರನ ದಿವ್ಯ ಬೋಧನೆಗಳನ್ನು ಕೇಳುತ್ತಾರೆ. (೧ – ೮೭ವ)
ಸಮಾಧಿಮರಣ : ಆತ್ಮನ ಅಮರತ್ವನ್ನು ಒಪ್ಪುವ ಸಾಧಕನು ಮರಣಕ್ಕೆ ಹೆದರಲಾರನು. ಅವನು ಮರಣವೊಂದು ಮಹಾಯಾತ್ರೆಯೆಂದು ಭಾವಿಸುವನು. ಅವನಲ್ಲಿ ನಿರ್ಭೀತಿ, ವೀರತ್ವಗಳು ಪ್ರಾಮುಖ್ಯವಾಗಿ ಕಂಡುಬರುತ್ತವೆ. ಸಾಧಕನು ರಾಗ, ದ್ವೇಷ, ಕ್ರೋಧ, ಮಾನ, ಮಾಯಾ, ಲೋಭಗಳನ್ನು ತ್ಯಜಿಸಿ ಶುದ್ಧ ಅಹಿಂಸಾತ್ಮಕ ವೃತ್ತಿಗಳನ್ನು ಪಾಲಿಸುತ್ತ ಸಾಮಾಧಿಮರಣವನ್ನು ಹೊಂದುತ್ತಾನೆ.
ಸಮ್ಯಕ್ತ್ವ : ಆರು ದ್ರವ್ಯ, ಐದು ಅಸ್ತಿಕಾಯ, ಒಂಬತ್ತು ಪದಾರ್ಥಗಳ ಬಗ್ಗೆ ಜಿನೇಂದ್ರರು ಹೇಳಿದಂತೆ ತಿಳಿವಳಿಕೆಯನ್ನು ಇಟ್ಟುಕೊಳ್ಳುವುದಕ್ಕೆ ಸಮ್ಯಕ್ತ್ವವೆಂದು ಹೆಸರು. ಸತ್ಯಸ್ವರೂಪದ ಮೇಲೆ ಶ್ರದ್ದೆಯಿಡುವುದೇ ಸಮ್ಯಕ್ತ್ವವೆನಿಸುವುದು. (೧೦ – ೩೩ವ)
ಸಮ್ಯಗ್ದರ್ಶನ : ಮೋಕ್ಷವನ್ನು ಪಡೆಯಲು ಸಾಧನವಾದ ದೃಢವಾದ ನಂಬಿಕೆ. ಜೀವ ಮೊದಲಾದ ನವತತ್ತ್ವಗಳಲ್ಲಿ ಶ್ರದ್ಧೆಯಿಡುವುದು. ಈ ಬಗೆಯಾದ ಸರಿಯಾದ ನಂಬಿಕೆಯೇ ಸಮ್ಯಗ್ದರ್ಶನ. (೧೦ – ೪೦)
ಸಮ್ಯಗ್ದೃಷ್ಟಿ : ತೀರ್ಥಕರರಲ್ಲಿಯೂ ಅವರು ಬೆಳಗಿಸುವ ಆಗಮಗಳಲ್ಲಿಯೂ ಗುರುಗಳಲ್ಲಿಯೂ ಪೂರ್ಣವಾದ ನಂಬಿಕೆಯಿಡುವುದು, ಮೋಕ್ಷವನ್ನು ಪಡೆಯಲು ಸಾಧನವಾದ ನಂಬಿಕೆ, ಶ್ರದ್ಧೆ. (೧೦ – ೬೪)
ಸಾಗರೋಪಮಕಾಲ : ಜೈನರಲ್ಲಿ ಜೀವ ಬದುಕುವ ಒಂದು ಕಾಲ ವಿಭಾಗ.
ಹೋಸವ್ರತ : ರಾತ್ರಿಯಲ್ಲಿ ಊಟಮಾಡದೇ ಇರುವುದು. (೧೦ – ೬೨ವ)
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಅನುಬಂಧ ೨ – ಕಠಿಣ ಶಬ್ದಗಳ ಅರ್ಥ
(ಮೊದಲ ಸಂಖ್ಯೆ ಆಶ್ವಾಸವನ್ನೂ, ಎರಡನೆಯ ಸಂಖ್ಯೆ ಪದ್ಯವನ್ನೂ ಸೂಚಿಸುತ್ತದೆ)
ಆಗುರ್ವ – ೧ – ೮೭ವ ಹೆದರಿಕೆ
ಅಘ ೧ – ೨೩ ಪಾಪ
ಅಟ್ಟೆ ೯ – ೩೯ವ ಮುಂಡ
ಅಡರ್ ೯ – ೩೮ ಏರು
ಅಡ್ಡಣಿಗೆ ೨ – ೫೩ ಮೂರುಕಾಲಿನ ಮಣೆ
ಅಣ್ಣೆವಾಲ್ ೨ – ೫೪ ಪರಿಶುದ್ಧನವಾದ ಹಾಲು
ಅವಷ್ಟಂಭ ೧ – ೧೪ ಆಶ್ರಯ
ಅವುಜ ೨ – ೨೧ ಒಂದು ರೀತಿಯ ವಾದ್ಯ
ಅಸವಸ ೨ – ೫೨ ಬೇಗ, ತ್ವರೆ
ಅಳಗೆ ೨ – ೨೩ ಧಾನ್ಯ ಅಳೆಯುವ ಪಾತ್ರೆ
ಆಖು ೧ – ೩೬ ಇಲಿ
ಅಖ್ಯ – ೨ – ೩೩ ಹೆಸರು
ಆಜಿರಂಗ ೫ – ೨೫ ಯುದ್ಧರಂಗ
ಆಟಿಸು ೯ – ೧೨ ಬಯಸು, ಬೇಡು
ಆರ್ಣವ ೧ – ೩೯ ಸಮುದ್ರ
ಆತಪ ೧ – ೮೫ ಬಿಸಿಲು
ಆತ್ಮಭವ ೧ – ೭೯ ಮಗ
ಆರ್ಪು ೧ – ೧೭ ಸಾಮರ್ಥ್ಯ
ಆರಯ್ಯೆ ೯ – ೮ ವಿಚಾರಮಾಡಲು
ಆಲೀಢ ೧ – ೪೩ ಬಾಣ ಹೊಡೆಯುವಾಗ ನಿಲ್ಲುವ ಕ್ರಮ
ಆಳ್ವೇರಿ ೧ – ೫೪ ವ ಕಂದಕವುಳ್ಳಕೋಟೆಯ ಎತ್ತರ ಗೋಡೆ
ಇರ್ಕಡಿ ೯ – ೪೩ ಎರಡು ಭಾಗ
ಇಕ್ಷುಚಾಪ ೧ – ೭ ಕಬ್ಬಿನ ಬಿಲ್ಲು
ಇಟ್ಟಿ ೧ – ೮೭ ವ ಈಟಿ
ಇಂತಪ್ಪ ೨ – ೪೧ ವ ಇಂಥ
ಇಭ ೧ – ೧೭ ಆನೆ
ಉಕ್ಕಡೆ ೨ – ೧೮ ಹೆಚ್ಚಿನ
ಉದ್ವರ್ತನ ೨ – ೫೨ ವ ಸುಗುಂಧಲೇಪನ
ಉಪಸರ್ಗ ೧ – ೮೬ ವ ಪೀಡೆ, ತೊಂದರೆ
ಉಪಾದೇಯ ೧ – ೪ ಅಂಗೀಕರಿಸತಕ್ಕ
ಉಮ್ಮಳಿಸು ೩ – ೬೫ ವ್ಯಥೆಪಡು
ಉರ್ವಿ ೧ – ೪೬ವ ಭೂಮಿ
ಉಳೂಕ ೩ – ೧೨೨ ಗೂಗೆ
ಎಱಂಕೆ ೨ – ೨೯ ರೆಕ್ಕೆ
ಎಲುವು ೨ – ೬೩ ಮೂಳೆ
ಒಗೆ ೧ – ೮೧ ಹುಟ್ಟು
ಓವಳಿಸು ೨ – ೧೭ ಹಾರು, ಜಿಗಿ
ಕಂಕೇಲ್ಲಿ ಭೂಜ ೧ – ೮೬ವ ಅಶೋಕ ವೃಕ್ಷ
ಕಣೆ ೧ – ೮೬ವ ಬಾಣ
ಕಂಡಣಿಸು ೧ – ೫೪ವ ಕಂಡರಿಸು
ಕನಲು ೯ – ೩೪ಕೋಪ
ಕಂಬು ೧ – ೫೨ವ ಒಂದು ಬಗೆಯ ಮೆಕ್ಕೆಯ ಜೋಳ
ಕಂಬುಗ್ರೀವ ೨ – ೧೮ವ ಶಂಖದಂತೆ ಕುತ್ತಿಗೆಯುಳ್ಳ
ಕಮ್ಮೆಣ್ಣೆ ೨ – ೫೨ವ ಮಗಮಗಿಸುವ ಎಣ್ಣೆ
ಕರ್ಚು – ೨ – ೬೩ವ ತೊಳೆ
ಕರ್ದಮ ೨ – ೫೨ ವ ಮಾಂಸ
ಕರಮೆ ೫ – ೧೧ ವಿಶೇಷವಾಗಿ
ಕಲುಷಿತ ೨ – ೩೮ವ ಕುಪಿತ
ಕಲ್ಪಭೂತ ೧ – ೭೨ ಕಲ್ಪವೃಕ್ಷ
ಕವರ್ದುಗೊಳ್ಳು ೩ – ೧೨ವ ದೋಚಿಕೊಳ್ಳು
ಕಳತ್ರ – ೪೬ ಹೆಂಡತಿ
ಕಳ್ತಲೆ ೧ – ೪೬ವ ಕತ್ತಲೆ
ಕಾಯ್ತ ೧ – ೪೮ ಕಾಯಿಬಿಟ್ಟ
ಕಾರಣೆ ೧ – ೫೯ ಕೆಂಪು ಬಣ್ಣದ ಪಟ್ಟಿ
ಕಾರ್ಗಾಲ ೨ – ೧೭ ಮಳೆಗಾಲ
ಕಿಸುಗಲ್ ೧ – ೫೮ ಕೆಂಪುಕಲ್ಲು
ಕೀಲಣೆ ೨ – ೧೫ ಕೀಲಕಂಬ
ಕುಟ್ಟಿಮ ೧ – ೭೪ ನೆಲೆಗಟ್ಟು
ಕುಳೀರ ೧ – ೩೯ ಏಡಿ, ನಳ್ಳಿ
ಕೂರ್ತು ೧ – ೩೭ ಪ್ರೀತಿಯಿಂದ
ಕೂರ್ಮ ೧ – ೩೯ ಆಮೆ
ಕೂಷ್ಮಾಂಡ ೨ – ೫೮ ಕುಂಬಳ
ಕೃತಕೃತ್ಯ ೧ – ೩೮ ಭಾಗ್ಯಶಾಲಿ
ಕೇವಲಜ್ಞಾನ ೧ – ೮೭ ವ ನಿರ್ಮಲಜ್ಞಾನ
ಕೇವಳಿ ೧ – ೧೦ ಸಿದ್ಧ, ಜಿನಯೋಗಿ
ಕೈವಾರ ೧ – ೬೦ ಹೊಗಳು
ಕೊಗ್ಗಿ ೫ – ೧೪ ವ ಒಂದು ಮರ
ಕಪ್ಪು ೯ – ೨೧ ಕಿವಿಯ ಆಭರಣ
ಕೋವಿದ ೧೦ – ೧ ಪಂಡಿತ
ಕೌವರೆಗೊಳ್ಳು ೧ – ೪೭ ಸಂಭ್ರಮಗೊಳ್ಳು
ಖೇಟ ೧ – ೭ ಗುರಾಣಿ, ಢಾಲು
ಗಲ್ಲ ೯ – ೨೬ ಕಪೋಲ, ಕೆನ್ನೆ
ಗವಸಣಿಕೆ ೨ – ೧೯ ಹೊದಿಕೆ, ಚೀಲ
ಗಾಡಿ ೨ – ೨೪ ಸೌಂದರ್ಯ
ಗುಂಡಿಗೆ ೫ – ೧೪ವ ಕಮಂಡಲು
ಗುಲ್ಫ ೨ – ೧೯ವ ಗಂಟು
ಗೊಂದಿ ೪ – ೨೪ ಮೂಲೆ
ಗೊಂದಣ ೫ – ೧೬ ಸಮೂಹ
ಗೌಂಟಿಕೆ ೧ – ೨೭ ವ ಚೊಚ್ಚಲ ಬಸಿರಿಗೆ ಕಟ್ಟುವ ರಕ್ಷೆ
ಚಕ್ಕವತ ೨ – ೫೯ ಒಂದು ಸೊಪ್ಪು
ಚಣಕ ೨ – ೩೯ ಕಡಲೆ
ಚಂದನ ೯ – ೧೦ ಶ್ರೀಗಂಧ
ಚಲ್ಲಣ ೨ – ೨೪ ವ ಚಡ್ಡಿ
ಚಾರಣ ೧ – ೧೧ ಗಾಯಕ
ಚಾರು ೧ – ೩೭ ಮನೋಹರ
ಜಾರ್ವಾಕ ೧ – ೨೪ ನಾಸ್ತಿಕವಾದಿ
ಛಾತ್ರ ೩ – ೧೪ವ ಶಿಷ್ಯ
ಜಂಬುಕ ೮ – ೨೪ ವ ನರಿ
ಜಂಭೀರ ೧ – ೪೮ ಗಜನಿಂಬೆ
ಜರೆ ೧೦ – ೩೨ ಮುಪ್ಪು
ಜಲಕ್ಕನೆ ೯ – ೬೬ ವ ಕೂಡಲೆ
ಜಿಹ್ವೆ ೪ – ೧೭ ವ ನಾಲಗೆ
ಝಷ ೧ – ೩೯ ಮೀನು
ಠವಣೆ ೨ – ೨೪ವ ರೀತಿ
ತಟ ೨ – ೫ ದಡ, ದಂಡೆ
ತರ್ಕ್ರಯಿಸು ೯ – ೪೦ ವ ಅಪ್ಪಿಕೊಳ್ಳು
ತಸ್ಕರ ೯ – ೧೯ ಕಳ್ಳ
ತಳೆ ೯ – ೬೮ ಧರಿಸು
ತಳ್ತಿಱೆ ೯ – ೫೯ ಬೆನ್ನಟ್ಟಿ ಇರಿ
ತಾರ್ಕ್ಷ್ಯ ೧ – ೩೨ ಹದ್ದು, ಗರುಡ
ತಿಗುಡು ೭ – ೫ ವ ಮರದ ತೊಗಟೆ
ತುಂಡ ೧ – ೩೪ ಬಾಯಿ
ತುಱುಚ – ೭ – ೫ವ ಕಜ್ಜಿ
ತುಱುಂಬು ೩ – ೬೯ವ ತುಂಬು
ತೂಣೀರ ೨ – ೧೯ವ ಬತ್ತಳಿಕೆ
ತೂರ್ಯತ್ರಯ ೫ – ೭ವ ನೃತ್ಯ, ಗೀತ, ವಾದ್ಯ ಈ ಮೂರು ಮೇಳ
ಳ್ ೧೦ – ೨೫ ಬೆನ್ನಟ್ಟು
ತೊಂಡು ೨ – ೨೪ ಮುಖ
ತೋಮರ ೧ – ೮೭ವ ಈಟಿ
ದಾಣಿ ೫ – ೧೧ವ ದೊಣ್ಣೆ
ದೀಹ೨ – ೧೬ ಬೇಟೆಯ ಆಶೆಗಾಗಿ ಕಟ್ಟಿದ ಪ್ರಾಣಿ
ದೂಱಿಸು ೧ – ೨೮ವ ಕಡಿಸು.
ದ್ವಿತಯ ೩ – ೨೧ ಎರಡು
ದ್ವಿಪ ೧ – ೨೮ ಆನೆ
ಧರ್ಮಾಧಿಕರಣ ೯ – ೫೧ವ ನ್ಯಾಯಾಲಯ
ಧ್ರುವಮಟ್ಠೆ ೨ – ೨೧ವ ಒಂದು ತಾಳ
ನಿಚಿತ ೧ – ೩೯ ತುಂಬಿದ, ರಾಶಿಮಾಡಿದ
ನಿಯಮ ೫ – ೧೧ವ ವ್ರತ, ಕಟ್ಟಳೆ
ನಿಱಿ ೧ – ೪೦ ನಿರಿಗೆ
ನೆಗಳ್ ೧ – ೧೭ ಮಾಡು
ನೆರೆಪು ೧ – ೪೫ ಕೂಡಿಸು
ನೆಱೆ ೩ – ೧೯ ಚೆನ್ನಾಗಿ
ನೇರ್ಪಡಿಸು ೯ – ೨೫ವ ಹೊಂದಿಸು, ಸರಿಮಾಡು
ನೇರ್ಪು ೫ – ೧೬ ನೇರವಾಗಿ
ನೇವರಿಸು ೨ – ೨೨ ಕೈಯಿಂದ ಸವರು
ನೇಸಱ ೫ – ೩೩ವ ಸೂರ್ಯ
ನೈಮಿತ್ತಕ ೧ – ೬೮ವ ಜ್ಯೋಯಿಸ
ನೈಯಾಯಿಕ ೧ – ೨೯ ತಾರ್ಕಿಕ, ಪಂಡಿತ
ನೋಂಪಿ ೪ – ೨೩ವ ವ್ರತ ಪಂಚೇಷ ೧ – ೩ ಕಾಮ
ಪಂಠಿಸು ೮ – ೧೩ ನೆಲದ ಮೇಲೆ ಹೊರಳಾಡು
ಪಡಕ ೨ – ೬೧ ಒಂದು ಪಾತ್ರೆ
ಪಣ್ತ ೧ – ೪೮ ಪಕ್ವವಾದ
ಪದಪು ೧೦ – ೫೬ ಆಶೆ
ಪನ್ನಗಭೂಷಣ ೩ – ೫೭ ಶಿವ
ಪರಕಲಿಸು ೧ – ೧೯ ವ್ಯಾಪಿಸು, ಹಬ್ಬು
ಪರದ ೯ – ೯ ವ್ಯಾಪಾರಿ
ಪರಿಯಣ ೨ – ೫೪ವ ತಟ್ಟೆ
ಪಲಸು ೧ – ೪೮ ಹಲಸು
ಪವಣ ೨ – ೧೯ ಹವಣ
ಪವಿ ೩ – ೫೪ ಇಂದ್ರಾಯುಧ
ಪಸರ ೧ – ೬೪ ಅಂಗಡಿ
ಪಳಂಚು ೧ – ೮೬ವ ತಾಗು
ಪಾಡಿವ ೧ – ೭೨ವ ಪಾಡ್ಯ
ಪಿಂಡಿವಾಳ ೧ – ೮೭ವ ಒಂದು ಆಯುಧ
ಪಿಪ್ಪಲಿ ೫ – ೧೪ವ ಸೊಂಡಿಲು
ಪೀವರ ೧ – ೪೭ ದಪ್ಪವಾದ
ಪುಗು ೫ – ೧೫ವ ಪ್ರವೇಶಮಾಡು
ಪುಱ್ಪಕ ೨ – ೩೩ ಪುಷ್ಪಕ
ಪುಱ್ಪವತಿ ೧ – ೬೭ವ ಪುಷ್ಪವತಿ
ಪುಂಶ್ಚಳಿ ೨ – ೨೪ವ ಜಾರೆ
ಪುಷ್ಕರ ೧ – ೪೨ವ ಆನೆಯ ಸೊಂಡಿಲ ತುದಿ
ಪುಸಿ ೯ – ೩೯ ಸುಳ್ಳು
ಪೂವಲಿ ೧ – ೫೯ ರಂಗವಲ್ಲಿ
ಪೆಕ್ಖಣ ೨ – ೨೪ವ ನೋಟ
ಪೊಣರ್ಚು ೧ – ೮೬ ದ್ವಂದ್ವಯುದ್ಧಮಾಡು
ಪೊರೆ ೩ – ೧೦೪ ಹತ್ತಿರ
ಪೊಱಮಡು ೯ – ೨೫ ಹೊರಡು
ಪೊಳ್ತು ೨ – ೪ ಹೊತ್ತು
ಪ್ರಚಯನ ೧ – ೩೯ ಕೂಡುವಿಕೆ
ಪ್ರವಾಳ ೨ – ೧೫ ಹವಳ
ಬಲ್ಲೆಹ ೧ – ೮೭ವ ಚುಚ್ಚುವ ಆಯುಧ
ಬಾಜಿಸು ೨ – ೧೯ವ ಬಾರಿಸು
ಬಾಯ್ತೆರೆ ೩ – ೨೬ ತುಟಿ
ಬಾವನ್ನ ೨ – ೫೩ವ ಶ್ರೀಗಂಧ
ಬಿಟ್ಟೇರು ೧ – ೮೭ವ ಒಂದು ಬಗೆಯ ಬರ್ಜಿ
ಬಿಣ್ ೧ – ೪೮ ಭಾರವಾದ
ಬೆಗಡು ೩ – ೧೫ವ ಆಶ್ಚರ್ಯ
ಬೆಟ್ಟಿಹ ೯ – ೨೭ ದೊಡ್ಡದಾದ
ಬೆಸಲೆ ೧ – ೭೨ವ ಹಡೆಯುವಿಕೆ
ಬೆಳಕಂಡಿ ೨ – ೧೧ ಗವಾಕ್ಷ
ಬೋಹಣ ೨ – ೨೪ವ ಮದ್ದಲೆ
ಭಗಣ ೨ – ೧೧ ನಕ್ಷತ್ರ
ಭಿತ್ತಿ ೧ – ೭೪ ಗೋಡೆ
ಭೂರುಹ ೧ – ೪೨ ಮರ
ಭೈತ್ರ ೧ – ೮೬ವ ಹಡಗು
ಮಕರ ೧ – ೩೯ ಮೊಸಳೆ
ಮಕ್ಷಿ ೧ – ೩೬ ನೊಣ
ಮಗುಳ್ ೯ – ೫೯ ಪುನಃ
ಮಂಚಿಗೆ ೩ – ೧೧ ಅಟ್ಟಳೆ
ಮದ್ದು ೯ – ೪೪ವ ಔಷಧ
ಮಂದಸ ೭ – ೪೧ ಪೆಟ್ಟಿಗೆ
ಮಯೂರ ೧ – ೪೭ವ ನವಿಲು
ಮರಕತ ೧ – ೪೭ವ ಪಚ್ಚೆ, ಹಸಿರು ರತ್ನ ಮಾಕಂದ ೧ – ೫೩ವ ಮಾವಿನ ಮರ ಮಾಂಗೊನರ್ ೧ – ೪೬ವ ಮಾವಿನ ಚಿಗುರು
ಮಾಣ್ ೨ – ೩೭ವ ಬೇಡ
ಮಾಳ್ಕೆ ೧ – ೧ ಮಾಡಲಿ
ಮಿಟ್ಟೆ ೧ – ೮೬ವ ಹೆಂಟೆ, ಮಣ್ಣಿನ ಉಂಡೆ
ಮಿಸುನಿ ೨ – ೧೫ ಚಿನ್ನ
ಮುಡುಪು ೧೦ – ೭೨ ಅಂತ್ಯ, ಮುಕ್ತಾಯ
ಮುದ್ಗರ ೧ – ೮೭ವ ದೊಣ್ಣೆ
ಮುಸುಂಡಿ ೧ – ೮೭ವ ಮೂರು ಮೊನೆಯುಳ್ಳ ಒಂದು ಆಯುಧ
ಮುಸಲ ೧ – ೮೭ವ ಗದೆ
ಮೊಖರಿಗಾಣ ೨ – ೧೯ವ ಬಾಯಿಂದ ಹೇಳುವ ಸಂಗೀತ
ರಜಕ ೯ – ೯ ಅಗಸ
ರಾಜಗಿರಿ ೨ – ೫೯ ದಂಟಿನ ಸೊಪ್ಪು
ರಾತ್ರಿಂಚರ ೮ – ೨೪ ರಾಕ್ಷಸ
ರುಜೆ ೯ – ೨೭ ಕಾಯಿಲೆ
ಲಂಬಣ ೧ – ೫೫ವ ನೇತಾಡುವ ಹಾರ
ಲಸಿತ ೧ – ೨೦ ಹೊಳೆಯುವ
ವಕ್ತ್ರ ೧ – ೨೦ ಬಾಯಿ, ಮು
ವಾಡವ ೨ – ೭ ಕಡಲ್ಗಿಚ್ಚು
ವಾರಾಶಿ ೧ – ೪೧ ಸಮುದ್ರ
ವಿತ್ತ ೪ – ೧೬ವ ಸಂಪತ್ತು
ವಿಭಂಗ ೧ – ೮೬ವ ವಿರೋಧ, ವಿಘ್ನ
ವಿಯಚ್ಚರ ೭ – ೩೭ವ ಗಂಧರ್ವ
ವಿಯತ್ತಳ ೧ – ೪೨ವ ಆಕಾಶ
ವಿಸಟಂಬರಿ ೩ – ೯೫ವ ದಾರಿ ಸಿಕ್ಕ ಕಡೆ ಓಡು
ವಿಸರುಹ ೩ – ೧೨೫ ಕಮಲ
ವೈಕುರ್ವಣ ೧ – ೮೬ ವ್ಯತ್ಯಾಸ
ಶಶಕ ೧ – ೪೨ ಮೊಲ, ಕಪ್ಪುಕಲೆ
ಶಾರಿಕಾ ೫ – ೩೧ವ ಹೆಣ್ಣುಗಿಳಿ
ಸಂದಿಕ್ಕು ೯ – ೫೭ ಜೋಡಿಸು
ಸಬ ೩ – ೧೧ ಹೆಣ, ಶವ
ಸಮವಸರಣ ೧ – ೮೮ವ ತೀರ್ಥಂಕರರ ಸಭೆ
ಸಮೆ ೧ – ೬೪ ಮಾಡು
ಸವಡಿ ೯ – ೧೮ ಜೋಡು, ಜೊತೆ
ಸಹಗಾಣ ೨ – ೨೧ವ ವೃಂದಗಾನ
ಸಾಯಕ ೩ – ೩೨ ಬಾಣ
ಸಿಂಧುರ ೧ – ೮೭ವ ಆನೆ
ಸೂಳ್ ೯ – ೨೪ವ ಬಾರಿ
ಸೆಣಸು ೬ – ೨೬ ಹೋರಾಡು
ಸೆಂಡು ೨ – ೫ ಚೆಂಡು
ಸ್ತಂಭಿಸು ೭ – ೨೨ವ ನಿಲ್ಲಿಸು
ಸ್ತೋಮ ೧ – ೧ ಸಮೂಹ
ಸ್ಯಾದ್ವಾದ ೧ – ೧ ಜೈನತತ್ತ್ವ
ಸ್ವೇದ ೧೦ – ೩೨ ಬೆವರು
ಹಣ್ಣು ೨ – ೪೯ ಮಾಡು
ಹಿಮಾಂಶು ೧ – ೪೨ ಚಂದ್ರ
ಹೊರಜೆ ೫ – ೧೩ ದಪ್ಪವಾದ ಹಗ್ಗ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಅನುಬಂಧ ೩ – ಪದ್ಯಗಳ ಅಕಾರಾದಿ (೧)
(ಮೊದಲ ಸಂಖ್ಯೆ ಅಶ್ವಾಸವನ್ನೂ, ಎರಡನೆಯ ಸಂಖ್ಯೆ ಪದ್ಯವನ್ನೂ ಸೂಚಿಸುತ್ತದೆ)
ಅಕಳಂಕಂ ಧರ್ಮಭೂಷಣ ವ್ರತಿ ೧ – ೨೪
ಅಕಳಂಕ ವ್ರತಯುಕ್ತರ್ ೧ – ೧೩
ಅಕಳಂಕಾಕೃತಿಯಪ್ಪ ನರ್ತಕಿ ೧೦ – ೩
ಅಖಿಳ ಪರವಾದಿ ಸಂತತಿಗೆ ೨ – ೬೯
ಅಗಲ್ದಿಂದ್ರಿಯ ವಿಷಯಂಗಳಿನ್ ೧೦ – ೨೯
ಅಂಗುಲ್ಯಾಕಃ ಕವಾಟಂ ಪ್ರಹರತಿ ೩ – ೧೦೩
ಅಜಾಶ್ವಾಮುಖತೋಮೇಧ್ಯಾಃಗಾವೋ ೩ – ೯೮
ಅಡವಿಯೊಳಾಂ ತೊಳಲ್ದು ಬರಲ್ ೪ – ೫
ಅಣುವ್ರತಾನಿ ಪಂಚೈವತ್ರಿಪ್ರಕಾರಂ ೧೦ – ೪೯
ಅತಿಶಯಶೌರಿಪುರಕ್ಕಧಿಪತಿ ೭ – ೧೨
ಅದಕರಸಂ ಬೇಸತ್ತಿಕ್ಕಿದನಾ ೫ – ೧೦
ಅದಕಾ ವ್ಯಂತರದೇವಂ ೧೦ – ೮೩
ಅದನರಸಂಗಱಪಲ್ಕಾಪದದೊಳೆ ೧೦ – ೮೬
ಅದನಾಕೆ ಕಂಡು ಕೋಪಿಸಿ ೧೦ – ೮೧
ಅದನಿರ್ಬರ್ ನುಂಗೆ ಗರ್ಭಂ ಜನಿಸಿ ೯ – ೫೭
ಅದಱ ಕಿವಿಸೀಳ್ದುಗುವ ರಕ್ತದ ಪನಿ ೩ – ೭
ಅದಱಿಂದೆ ದೇವಗುರುವೆಂಬುದನ್ ೧೦ – ೩೫
ಅದಱಂದೆ ವಿಪ್ರರೆಲ್ಲಂ ಮುದಮಂ ೯ – ೬೯
ಅದಱಿಂ ನಿಲ್ಲದೆ ತಣಿವಂದದಿನ್ ೯ – ೨೦
ಅದಱಿಂ ಬಳಿಕ್ಕಮೆನಗಾದುದು ೯ – ೧೭
ಅದಱೊಳ್ಮೇಗಣ ಭಾಗದೊಳ್ ೬ – ೧೯
ಅನವರತಂ ಫಣಿಪಂ ಪಾಲನೆ ಕುಡಿದು ೧೦ – ೧೮
ಅನಿತುಂ ಗಿರಿಗಳು ಖಾಂಡವವನ ೩ – ೫೩
ಅನುಪಮಮಪ್ಪ ಪೇರಡವಿಯೊಳ್ ೭ – ೧೮
ಅನುಪಮಮಪ್ಪ ಕತ್ತುರಿಯ ಸಾರಣೆ ೧ – ೫೯
ಅಂತಕನತಿಬಲನಾತನ ಕಾಂತೆ ೩ – ೧೧೩
ಅಂತಕನಾಗಳಗ್ನಿಯನಭೀಕ್ಷಿಸಿ ೩ – ೧೨೨
ಅಂತತಿರೋಷದೊಳಗಜಾಕಾಂತೆ ೩ – ೬೩
ಅಂತದಱ ನಡುವೆ ತನ್ನಿಂದಂ ೬ – ೨೦
ಅಂತಾತನಿತ್ತ ಬರಲಾ ಕೊಂತಿಗೆ ೭ – ೩೮
ಅಂತಾಬನದೊಳಗುಮ್ಮಳಿಸುತುಂ ೭ – ೩೫
ಅಂತಾ ಭವ್ಯಜನಂ ಪಲವುಂ ೧೦ – ೯೪
ಅಂತಾ ಮೂವಱನುದಯಿಸಿ ೬ – ೨೫
ಅಂತಿರೆ ಕೆಲವು ದಿನಕ್ಕಾ ಕಾಂತೆಗೆ ೭ – ೧೫, ೯ – ೨೩
ಅಂತೀಯಲೊಡನೆ ವಸುದಾ ೮ – ೧೪
ಅಂತುಗುಳ್ವ ಪದದೊಳುರಿದುವು ೩ – ೧೧೮
ಅಂತು ಗೆಯ್ದು ಧನಮೆಲ್ಲಮನ್ ೩ – ೧೯
ಅಂತು ತನೂಭವಂ ಜನಿಸಿ ೭ – ೨೯
ಅಂತು ದರಿದ್ರನಾಗಿಯುಣಲ್ ೪ – ೧೩
ಅಂತು ನಡೆಯುತ್ತುಮಿರಲ್ ೩ – ೭೬
ಅಂತು ಪೇಳಿ ಪರದೇಶಕೆ ಪೋಪುದು ೧೦ – ೭೪
ಅಂತು ಪೊಱಮಟ್ಟು ಮನೆಯಿಂ ೨ – ೫೧
ಅಂತುಮ್ಮಳಿಸುವ ಗಿರಿಜಾಕಾಂತೆ ೩ – ೬೫
ಅಂತೆಯ್ದಿ ಯಬ್ಜಗರ್ಭನಮುಂತೆ ೩ – ೮೯
ಅಂತೆವೆಯಿಕ್ಕದೆ ನೋಡಲ್ ೩ – ೯೧
ಅಂತೈದೆ ಪುಯ್ಯಲಂ ಕೇಳ್ದಂತಕ ೩ – ೫೪
ಅಂದಾ ಮುನಿಪತಿಯಸ್ಥಿಗಳಿಂದಂ ೪ – ೧೯
ಅಂದು ಮುನೀಶಂಗೊಲವಿಂ ೨ – ೨
ಅಪದಸ್ಥಂ ಸಲೆ ಕುವಳಯರಿಪು ೨ – ೬
ಅಪುತ್ರಸ್ಯಗತಿರ್ನಾಸ್ತಿ ಸ್ವರ್ಗೋನೈವಚ ೩ – ೨೫
ಅಪ್ಪುದನಜಹರಿರುದ್ರರ್ ತಪ್ಪಿಸಲ್ ೯ – ೪೯
ಅಬ್ಬರಿಸಿ ಬೊಬ್ಬೆಯಂ ಕೊಟ್ಟು ೩ – ೭
ಅಯಂ ಸಭುವನತ್ರಯ ೩ – ೪೯
ಅರಸಂಗದನಱಪಲಿವಂ ೫ – ೬
ಅರಿದಂ ಶಲ್ಯದ ಬಾಣದೆ ಧುರದೊಳ್ ೪ – ೨೧
ಅರಿದೀಡಾಡಿದ ಮನುಜರ ೯ – ೩೮
ಅರುಹಂ ತಪ್ಪಿಸೆ ಮಿಕ್ಕದೇವರ್ ೬ – ೮
ಅರ್ಹನ್ ಬಿಭರ್ಷಿಸಾಯಕಾನಿ ೬ – ೩೯
ಅರ್ಹಾದ್ದೇವಃ ಪರೋ ನಾಸ್ತಿ ೧೦ – ೪೨
ಅಱಿವಂದದಿಂದೆ ದೇವರ ೧೦ – ೩೪
ಅಲ್ಲಿಗೆ ಬಂದದಂ ಪರದನ್ ೯ – ೯
ಅಲ್ಲಿ ತಡೆವಡೆದು ತಾಂ ೨ – ೪೦
ಅಶ್ರದ್ಧೇಯಂ ನ ವಕ್ತವ್ಯ ೫ – ೭
ಅಶ್ವಮೇಧೇ ಹಯಂ ಹನ್ಯಾತ್ ೫ – ೨೨
ಅಶ್ವಯಜ್ಞೇ ಸುರಾಪಾನೇ ೩ – ೪೧
ಅಷ್ಟವರ್ಷಾಣ್ಯುದೀಕ್ಷೇತ ೩ – ೩೦
ಅಹವೀಚಿರ್ವಿವಕ್ತಾಯಾಂ ೩ – ೨೯
ಅಳಲುತ್ತುಂ ಬಳಲುತ್ತುಂ ೩ – ೪೭
ಅಳಗಂ ಸುಳಿಯಳಗಂ ೨ – ೨೩
ಅಳಿನೀಳಾಳಕಮಗ್ನಿಭಾಸುರ ೩ – ೬೬
ಆಕೆಯ ಲೋಚನಂ ಕುಸು ೩ – ೩೨
ಆಗದು ತಪಕ್ಕೆ ವಿಘ್ನಂ ೩ – ೯೬
ಆಗಲ್ವೇಡಿರ್ದುದು ತನಗಾಗಪ್ಪುದದು ೮ – ೧೭
ಆಗಳವರ್ಕರಂ ಪೊಡೆದ ದುಂದುಭಿ ೯ – ೪
ಆ ಗಿರಿಶೃಂಗ ಸಂಜನಿತ ಭೂರುಹ ೧ – ೪೨
ಆ ಗಿರಿಯಂ ಸೃಗಾಯುಗಳಂ ೮ – ೨೦
ಆ ಗುರುಗಳ್ ಪೋಪಲ್ಲಿಗೆ ಬೇಗಂ ೯ – ೧೩
ಆ ಗುರುಗಳ್ ಮಲಸಂಜ್ಷೆಗೆ ೫ – ೧೨
ಆ ಚಾಂಡಾಳಿ ನಿದಾನದಿಂ ೧೦ – ೭೨
ಆ ಜಳರಾಸಿಗಳೊಳ್ವಿಭ್ರಾಜಿಸುವ ೫ – ೧೭
ಆತನನವನೀಪಾಳನ ದೂತರ್ ೨ – ೪೬
ಆದಿಕ್ಷತ್ರಿಯನೊರ್ವಂ ಮಾದೇವನ್ ೯ – ೫೬
ಆದಿಯೊಳೊಂದಿನಿತ್ತು ಸಚರಾಚರ ೬ – ೧೮
ಆದೊಡೆ ಪುರಮಂ ನೋಳ್ಪಾಹ್ಲಾದ ೬ – ೫
ಆನಂದದೆ ಕೂಡಿ ಬಳಿಕ್ಕಾ ನದಿಯ ೭ – ೨೮
ಆ ನರಪತಿಯೊಂದು ದಿನಂ ೫ – ೨೧
ಆ ನಿಳಯದೊಳಗೆ ಖಚರಮಹೀನಾಥಂ ೮ – ೩
ಆ ನೃಪಜಕಾಂತೆ ಪದಕಮನ್ ೧೦ – ೮೭
ಆ ಪದಕಮನತಿ ಮುದದಿಂ ೧೦ – ೮೫
ಆ ಪುರದ ವಿಮಳಲಕ್ಷ್ಮೀನೂಪುರ ೧ – ೪೬
ಆ ಪುರದಧಿಪತಿಜಿತರಿಪು ೧ – ೬೬
ಆ ಪುರದಾಗ್ನೆಯಕೋಣೆಯ ೯ – ೩
ಆ ಪುರದೊಳ್ ಶ್ರೀಧರನೆಂಬಾ ೧೦ – ೭೪೩
ಆ ಮುನಿಯ ಕಮಂಡಲದೊಳ್ ೫ – ೨೮
ಅಣ ಮೂರ್ಖಂ ತಾಂ ಮೂರ್ಖಂ ೯ – ೧೪
ಆರ ಗುರುವಾರ ದೆಸೆಯಿಂ ವೈರಾಗ್ಯಂ ೫ – ೩
ಆ ರಜಕರೊಳೊರ್ವಂ ೯ – ೮
ಆರು ಗುರು ನಿಮಗೆ ತಪಮೇಂ ೮ – ೪
ಆರು ಗುರು ನಿಮಗೆ ಪೇಳೆನೆ ೭ – ೩
ಆರುಂ ಕುಡುದಾ ಕೊಂತಿಯಂ ೩ – ೧೧೦
ಆರುಂ ಬಾಳ್ವವರು ನಿರಾಧಾರದೊಳ್ ೭ – ೪೪
ಆವ ದೇಶದಿಂದೆ ಬಂದಿರಾವಶಾಸ್ತ್ರ ೨ – ೩೫
ಆ ವದನದೊಳೀಕ್ಷಿಸುತಿರೆ ೩ – ೯೫
ಆ ವಧುಠಾಯೆ ಬಾಗು ಮುಹಬಾಳೆ ೩ – ೯೦
ಆ ವನಿತೆಗೆ ನವಮಾಸಂ ತೀವಿ ೭ – ೪೦
ಆ ವಾರಾಶಿಯ ಸುತ್ತಿನೊಳ್ ೧ – ೪೧
ಆ ವಿಜಯಾರ್ಧಮಹೀಂದ್ರಂ ೧ – ೭೩
ಆವೆಡೆಯಿಂದೆ ಬರ್ಪಪರಿ ೭ – ೭
ಆ ಸಮಯದಲ್ಲಿ ಖಚರಾಧೀಶಂ ೨ – ೧೪
ಆ ಸಮಯದಲ್ಲಿ ತಸ್ಕರನ್ ೯ – ೧೯
ಆ ಸಮಯದಲ್ಲಿ ಯಮರಾವಾಸದ ೨ – ೩೧
ಆ ಸುದತಿಗೆ ಕೂರ್ತು ಸರೋಜಾಸನ ೬ – ೨೩
ಆ ಸುದತಿಗೆ ಪತಿಯಾದಂ ೭ – ೧೩
ಆ ಹರಂ ತನ್ನುಭಯ ಬಾಹು ೬ – ೩೬
ಆಹೀರದೇಶದೊಳಿರ್ಪುದು ೪ – ೯
ಇತ್ತಲ್ಪರಿಜನಮಂ ಭೂಪೋತ್ತಮ ೧೦ – ೯೨
ಇತ್ತಲಯೋಧ್ಯಾಪುರಪತಿ ೧ – ೮೧
ಇದು ಕಮಲಿನಿಯುಮ್ಮಳ ೨ – ೧೨
ಇದು ದುರಿತತಿಮರ ರವಿರುಚಿ ೧೦ – ೯೭
ಇದು ಪುಸಿಯಾದೊಡಬ್ಜಭವನಂ ೧ – ೩೦
ಇದು ಹೇಯಂ ಕ್ರೋಧಮಾ ೧ – ೪
ಇನಿತು ವಸುವಿನಿತು ಭಾಂಡವಿ ೧೦ – ೫೪
ಇನಿತೊಂದು ಪುಸಿಯನಾಡುವ ೯ – ೩೬
ಇಂತಪ್ಪತಿಮೂರ್ಖರ್ ೯ – ೨೯
ಇಂತು ಪದಿನಾರುಸಾಸಿರ ೩ – ೧೦೪
ಇಂದಿರುಳೊಳೆರಡು ಪೆಣನಂ ೩ – ೧೮
ಇರದೆ ಭುಜಪ್ರತಾಪದ ೯ – ೫೯
ಇರೆ ಕೆಲವು ದಿನಂ ಪರದಂ ೧೦ – ೭೭
ಇರೆ ನಿದ್ರಾಸಕ್ತಿಯಿಂದಂ ೯ – ೧೬
ಇಲ್ಲಿಗೆ ಬಂದೀಕಾರ್ಯಮನ್ ೪ – ೪
ಇವನತಿ ಮೂರ್ಖತೆಯಂ ೯ – ೨೮
ಇಳೆಯನಾ ಶರದಿಂದೆ ೪ – ೨೨
ಈಕೆಯನೆ ತಿರುಗಿನೋಡಲ್ಕೀ ೩ – ೯೨
ಈ ಚೆಲ್ವನಪ್ಪಪುರಮಂ ೨ – ೩
ಈ ತೆಱದೆ ಸಮವಸರಣ ೧೦ – ೩೧
ಈ ಪ್ರಾಯದಲ್ಲಿ ನವಯುವತೀ ೩ – ೧೬
ಈ ಭಾರತವರ್ಷದೊಳತಿ ೧೦ – ೬೩
ಈಯಾಕಾರವಿಕಾರದೆ ೩ – ೫೦
ಈ ರೂಪೀ ಬಲವೀಯಲಂಕರಣ ೨ – ೩೭
ಈ ಸಂಸಾರದೊಳಾಗಳುಂ ೧೦ – ೬೫
ಉಂಡುಟ್ಟು ಬಾಳ್ವನರರಂ ೪ – ೧೧
ಉದಕದ ಸಂಗದಿಂದೆ ಮೃದು ೧೦ – ೬
ಉದಯಾರ್ಕದ್ಯುತಿಯೆಂಬಂದದೆ ೧ – ೫೭
ಉದಯಂ ಗೆಯ್ದು ಧರಿತ್ರಿಯಂ ೪ – ೨೩
ಉದರದೊಳುಳ್ಳೆಲ್ವನಿತಂ ೪ – ೧೭
ಉಳಿವುದು ರಾಗದ್ವೇಷಂ ೨ – ೭೦
ಉಳ್ಳಾತಂ ಕಾಳ್ಗೆಡೆದೊಡದು ೫ – ೧೪
ಋಷಯೋ ರೋಮ ಕೂಪೇಷು ೩ – ೩೮
ಎನಗಿರ್ವರ್ ಪೆಂಡಿರವರ್ ೯ – ೧೫
ಎನಗೂಟಂ ಪೋಗದು ೨ – ೬೦
ಎನಗೆಂದಿರ್ದ ಸಮಸ್ತರೂಪ ೧ – ೮೦
ಎನಲಂಜದೆ ನಾವೆಯನಾ ೭ – ೨೫
ಎನಲವನಿತಳಮನಾಸುತ್ತಿ ೨ – ೩೬
ಎನಲಾಡಂಡಿಭೆ ಭರದಿಂದ ೩ – ೧೦೫
ಎನಲಾ ದ್ವಿಜರತ್ಯಾಸಕ್ತನಕಥೆ ೨ – ೪೩
ಎನಲಿನಿತೊಂದು ಪೆರ್ವುಸಿ ೯ – ೬೨
ಎನಲೀಯಾಯುಧವೀ ಪೆಸರ್ ೪ – ೬
ಎನಸುಂ ತೀರದುದೇಂ ೧೦ – ೪೩
ಎನಿತು ಧನಧಾನ್ಯಚಯ ೨ – ೪೭
ಎನುತಾ ಕಾಮಿನಿಕಾಂತನೊಂದು ೯ – ೫೦
ಎನುತೆ ಬೆಱಗುವಟ್ಟುಸೆಟ್ಟಿ ೧೦ – ೯೦
ಎನೆ ಕೇಳ್ದಾಜಾವದಪೊಲೆಯನ ೧೦ – ೬೬
ಎನೆ ಕೇಳ್ದಾ ವಿಪ್ರರೆಲ್ಲಂ ಖವಖವಿಸಿ ೯ – ೩೦
ಎನೆ ಕೇಳ್ದು ವಿಪ್ರರೆಲ್ಲಂ ೫ – ೩೦
ಎನೆ ಪರದನಣ್ಣೆವಾಲಂ ೮ – ೭
ಎನೆ ಬನದೊಳ್ವಿಹಾರಿಸುತೆ ೭ – ೩೬
ಎನೆ ಬಲದೊಳ್ ಜನಿಯಿಸಿ ೩ – ೯೪
ಎಂದನೇಕ ತೆಱದಾಗಮಶಾಸ್ತ್ರ ೩ – ೧೦೦
ಎಂದವನೀನಾಥಂ ಕೃಪೆ ೮ – ೧೬
ಎಂದಾಕೆ ನುಡಿಯಲಾಗಲಿ ೧೦ – ೮೦
ಎಂದಾ ದ್ವಿಜರೆನೆ ಖೇಚರ ೯ – ೬೧
ಎಂದಾ ದಾನವತಿ ಪಿರಿದಾ ೧೦ – ೬೯
ಎಂದಾ ಭೂಧರದಿಂ ತೆರಳ್ದು ೩ – ೯೭
ಎಂದಾ ವಿಪ್ರಜನಂಗಳ್ ೮ – ೧೧
ಎಂದಿಂತು ವಚನರಚನೆಗಳಿಂದಂ ೩ – ೫೯
ಎಂದು ಕಪಿವ್ರಜಂ ಪರಿದು ೮ – ೨೨
ಎಂದು ಡಂಗುರಿಸೆ ಕೇಳ್ದು ೯ – ೭
ಎಂದು ಧನಂಜಯಂ ಪಿಡಿದು ೫ – ೨೫
ಎಂದು ಪಲತೆಱದೊಳಾ ೬ – ೩೨
ಎಂದು ಪಿಡಿದಿರ್ದ ಕತ್ತಿಗೆ ೯ – ೩೨
ಎಂದು ಬೆಸಗೊಂಡ ತಾಯುಂ ೭ – ೩೯
ಎಂದು ಮನೋವೇಗಂ ಭರದಿಂದಂ ೧ – ೯೨
ಎಂದು ಮುನೀಶಂ ಮನದ ೧ – ೯೫
ಎಂದು ವಿಚಾರಿಸುತೆಲ್ಲಂ ೯ – ೧೨
ಎಂದು ವಿಚಿತ್ರಮಾಗೆ ೯ – ೫೫
ಎಂದೆನಲಾಕೆಯ ಹೊರೆಗಾ ೩ – ೧೧೪
ಎಂದೆನೆ ಖೇಚರಭೂಪತಿ ೧೦ – ೪
ಎಂದೆನೆ ಲಾಲಿಸಿ ಪುಸಿಯಲ್ಲೆಂದು ೬ – ೩೦
ಎಂದೊಡೆ ಕಳೆದಂ ತತ್‌ಕ್ಷಣದಿಂದಂ ೭ – ೨೭
ಎಂದೊಡೆ ಕೇಳ್ದವರಿರ್ವರ್ ೬ – ೬
ಎಂದೊಡಾ ಸುದತಿ ನುಂಗಿದಳ್ ೩ – ೧೧೬
ಎಂದೊಡೆ ಸಭೆಯೆಲ್ಲಂ ತಾ ೪ – ೮
ಎಂದೊಡೆ ಸಮಸ್ತ ಭೌತಿಕರ್ ೩ – ೨೭
ಎನ್ನ ಪಿತಂ ಮಹಾಪ್ರಭು ೯ – ೨೨
ಎನ್ನ ಮಹಾಸಖಂ ಪವನವೇಗ ೧ – ೯೧
ಎನ್ನಯ ದಾಹಜ್ವರಮಂ ಸನ್ನುತ ೯ – ೬
ಎನ್ನ ವಿಳಾಸಮೆನ್ನ ಸೊಬಗು ೩ – ೧೪
ಎನ್ನ ಸತಿಯಾಗೆ ತಕ್ಕಳ್ ೩ – ೫೭
ಎನ್ನೊಡನೆ ಕೂಡು ನೀನ್ ೭ – ೨೬
ಎಮಗೆ ಗುರುವಿಲ್ಲ ವೈರಾಗ್ಯ ೫ – ೪
ಎಂಬ ನುಡಿಗೇಳ್ದು ವಿಪ್ರಜನಂ ೬ – ೯
ಎಂಬೀ ಹತ್ತಂ ಹವಣಿಸಿ ೧೦ – ೫೫
ಎರಡೆಡೆಯಸ್ಥಿಯಂ ದ್ವಿತಯ ೩ – ೨೧
ಎಱಗವು ಮಕ್ಷಿಕಂ ಕುಸುಮ ೧೦ – ೧೩
ಎಲೆ ತಂಗೇ ನೀಂ ಋಷಿಯರ ೧೦ – ೭೯
ಎಲೆ ಪತಿ ನೀನೀ ಮನೆಯಂ ೧೦ – ೭೫
ಎಸೆವಣ್ಣೆವಾಲೊಳಂ ರಂಜಿಸಿ ೨ – ೫೪
ಎಸೆವೀ ವೇದ ಪುರಾಣಶಾಸ್ತ್ರದ ೯ – ೭೩
ಎಸೆವೈದಾಚಾರಪಂಚಾನನದಿಂ ೧ – ೩
ಏಕಾಂತಗ್ರಾಹಿಣನೆಂಬಾ ೫ – ೮
ಏತೇ ತೇ ಮಮ ಬಾಹವಃ ೮ – ೨೩
ಒಡೆದ ಕೊಡದೊಳಗೆ ೧೦ – ೧೬
ಒಂದು ದಿನಂ ಮನೋಜರಿಪು ೬ – ೧೫
ಒಂದು ದಿನಂ ಮುಗಿಲ್ಕವಿದ ೮ – ೧೯
ಒಂದೇ ಹೋಸವ್ರತಫಲದಿಂ ೧೦ – ೯೫
ಓದಿಪೆನೆಂದದೊಂದು ಗಿಳಿಯಂ ೧ – ೬೨
ಓಂಭೂರ್ಭುವತ್ಸವಃ ೩ – ೮೧
ಓರೋರ್ವರ ತೋಳ್ಸೋಂಕಿಂ ೭ – ೧೧
ಕಡವೊಡೆವೆಕ್ಕೆಕಕ್ಕೆ ತಱಕಾಱು ೩ – ೪೮
ಕಡಿದವು ಬೇರನಾಂತಜಗರಂ ೧ – ೯೦
ಕಡಿದಿರದೆಯಗರುವನಮಂ ೮ – ೧೦
ಕಡುಗಾಯ್ದ ಬಟ್ಟವಾಲೊಳ್ ೫ – ೫೬
ಕಂಡಾ ವಿಶ್ವಾಮಿತ್ರನ ಹೆಂಡತಿಗೆ ೬ – ೧೦೬
ಕದನ್ನಮೆಯ್ಯಾವಿದಿತಃ ೯ – ೬೪
ಕಮಳಾನಂದತೆ ಸುಮನರ್ಗೆ ೨ – ೭೧
ಕಮಳಾಸ್ಪಂದಂಗಳಕ್ಷಯ ೧ – ೬
ಕಮಳಿನಿಯ ವಿರಹಪರಿತಾಪ ೩ – ೧೨೧
ಕರಮೆ ಸೊಗಯಿಸುವಯೋಧ್ಯಾಪುರ ೫ – ೧೧
ಕರಿಯ ಕಡಲೆಗಳ ಪುಂಜಂ ಪಿರಿದಾ ೨ – ೪೧
ಕರಿಯ ಚಣಕರಾಸಿಯೊಂದ ೨ – ೩೯
ಕರುಣಾಳೋಕನ ರುಚಿ ಸುರುಚಿ ೧ – ೯೩
ಕರುಣಿಸಿ ಕಿಱುಮನೆಯೊಳಗೊಯ್ದು ೧೦ – ೮
ಕರ್ಣಮೋರಶ್ವಿನೀದೇವೌ ೩ – ೩೬
ಕಸ್ತ್ವಂ ಶೂಲೀಮೃಗಯಭಿಷಜಂ ೩ – ೫೯
ಕಾತ್ವಂ ಸುಂದರೀ ಜಾಹ್ನವೀ ೩ – ೬೧
ಕಾಮಃ ಪುಣ್ಯವಶಾಜ್ಜಾತಂ ೩ – ೯೯
ಕಾರ್ಯಂ ವಿಷ್ಣುಃ ಕ್ರಿಯಾಬ್ರಹ್ಮಾ ೬ – ೨೪
ಕಾರುಣ್ಯಂ ಕ್ಷೀರಪೂರಂ ಗುಣತತಿ ೧ – ೨೫
ಕಾರ್ಯಪರರಪ್ಪರ್ ಚಾತುರ್ಯರ್ ೧ – ೩೩
ಕಿಱುಗುಣಿಕೆಯ ಬೆಟ್ಟುದ್ದದ ೫ – ೨೭
ಕುಡಿತೆಯೊಳೊಮ್ಮೆ ಗುಜ್ಜ ೧ – ೫೪
ಕುಣಿಕುಣಿದಾಡೆ ತೋರ ೧ – ೬೩
ಕುಯೋನಿಜಾನಾಂ ಮಧುಮಧ್ಯ ೯ – ೬೩
ಕುಲತಿಲಕ ಜಯಂಧರಮಂ ೧ – ೭೯
ಕೂಡುವ ಸಮಯದೊಳಾ ೩ – ೧೧೫
ಕೆಟ್ಟೆನೆನ್ನ ಪತಿಗಾದುದು ಬೆಟ್ಟಿಹ ೯ – ೨೭
ಕೆಟ್ಟೊಡಲ ಹಳೆಯ ಬೈಲಂ ೨ – ೬೧
ಕೇವಳಿಗಳೊಲ್ಮೆಯಿಂ ೧ – ೧೦
ಕೊಂತಿಗಮಾದಿತ್ಯಂಗೆ ೭ – ೩೦
ಕೊಂತಿಯ ಪಿರಿಯ ಮಗಂ ೭ – ೨೨
ಕೊಂದನಿವನೆನ್ನ ತಂದೆಯನ್ ೩ – ೧೨
ಕೊರೆದೀಡಾಡುವ ಸೀಳ್ವ ೧೦ – ೨೮
ಕೊಲೆ ಹುಸಿ ಕಳವನ್ಯಾಂಗನೆ ೯ – ೭೨
ಕೊಳದೊಳ್ ನೀರುಣ್ಣದ ೧೦ – ೮
ಕೋಪಿಸಿ ಮೂಗಂ ಕೊಯ್ದಂ ೬ – ೧೧
ಕೋಪಿಸಿ ಹೋಮಕುಂಡಶಿಖಿ ೩ – ೪೬
ಕೋ ವಾ ದ್ವಾರಾಗ್ರಸಂಸ್ಥಃ ೩ – ೫೮
ಕ್ರಮದಿಂ ನಾಲ್ಕು ನಮಸ್ಕಾರ ೧೦ – ೫೯
ಕ್ರಮದಿಂ ಸತ್ಫಲವಕ್ಷಮಾಲೆ ೧ – ೭
ಕ್ಷಿತೆಗೆಸೆವಯೋದ್ಯಾಪುರದೊಳ್ ೭ – ೧೦
ಕ್ಷಿತಿನುತ ಚಂಪಾಪುರದಧಿಪತಿ ೫ – ೫
ಕ್ಷಿತಿಪಂ ತತ್ಪರಿವಾರಮಂ ೧೦ – ೯೩
ಕ್ಷಿತಿಯೊಳ್ಕೌಶಿಕಮೆಂಬ ೬ – ೧೩
ಕ್ಷಿತಿಯೊಳ್ಪ್ರಖ್ಯಾತಹೋಸವ್ರತ ೧೦ – ೭೧
ಕ್ಷಿತಿಯೊಳ್‌ಶೌರೀಪುರಕಧಿಪತಿ ೩ – ೧೦೯
ಕ್ಷಿತಿವಿನುತ ಕರ್ಮಪುರ ೮ – ೧೮
ಕ್ಷೀರಾಂಭೋರಾಶಿಯೊಳಂ ೨ – ೨೭
ಖುರೇಷು ಜಂಬುಕೋ ದೇವಃ ೩ – ೪೦
ಖೇಚರನಪ್ಪ ರಾವಣನಿಳಾ ೮ – ೨೪
ಗಡಣದೊಳುಂಬವರೆಲ್ಲಂ ೨ – ೬೨
ಗಣನಾತೀತ ಸಮಗ್ರರಾಜ್ಯ ೧೦ – ೨೭
ಗವಸಣಿಗೆಯನೊಯ್ಯನೆ ೨ – ೧೯
ಗಹಗಹಿಕೆ ಸೊಗಯಿಸುತ್ತಿರೆ ೨ – ೨೦
ಗಳಿಸಿರ್ದ ಧನದೊಳೊಂದಿನಿತು ೯ – ೪೭
ಗಿರಿಗಳೆಱಂಕೆಗಳ್ಮುಱಿವಿನಂ ೩ – ೫೫
ಗಿರಿಜೆಯೊಳದೊಡೆಯ ಚೆಲ್ವಂ ೩ – ೬೯
ಗಿಳಿ ಯುಕ್ತಾಯುಕ್ತಿಯಂ ಮೇಣ್ ೧೦ – ೧೦
ಗುಣಯುತ ಮುನಿಪರನೇಳುಂ ೧೦ – ೬೧
ಗುಣಾ ಗುಣಜ್ಞೇಷು ಗುಣೀ ೮ – ೯
ಗುರುವಿಲ್ಲದ ತಪಮುರ್ವೀಶ್ವರ ೮ – ೫
ಗುರುವೆನಿಸಿರ್ದು ಮತ್ತೆ ಬುಧರಂ ೧ – ೩೧
ಗೋಮುಖೇ ತು ಶ್ರೀಯೋ ದೇವೀ ೩ – ೩೯
ಗೋಸಾವಿತ್ರೀಂ ಪ್ರವಕ್ಷಾಮಿ ೩ – ೩೫
ಘನಗುಣಸಮುದಯದೆ ೧ – ೬
ಘನವೆನಿಪಯೋಧ್ಯಪುರ ೭ – ೫
ಚಲಿಸದೆ ಮುನ್ನಂ ತಪಮಂ ೩ – ೯೩
ಜಗಮಂ ನಿರ್ಮಿಸಿ ರಕ್ಷಿಸೆಂದು ಹರಿ ೫ – ೧೫
ಜರೆ ಖೇದಂ ಮ್ಯುತ್ಯುಮೋಹಂ ೧೦ – ೩೨
ಜಿನಧರ್ಮದೊಡನೆ ವಾದಿಸುವನ ೫ – ೩೨
ಜಿನಧರ್ಮಾಂಬರಚಂದ್ರನುನ್ನತ ೧ – ೨೧
ಜಿನನಾಥನ ಕುಲದೊಳ್ ೮ – ೨೭
ಜಿನಪದಸೇವಕಂ ಜಿನ ೧೦ – ೯೮
ಜಿನಮತಮಂ ಪ್ರಕಟಿಪ ೨ – ೨೮
ಜಿನಸಮಯದೊಡನೆ ವಾದಿಸು ೫ – ೩೧
ತಡೆದಿರದಲ್ಲಿಂ ಮುಂದಕೆ ೩ – ೭೨
ತನಗುಳ್ಳವಗುಣಮಂ ಗುಣ ೫ – ೨೯
ತನಯಂಗೆ ಪಟ್ಟಮಂ ಕಟ್ಟಿ ೧ – ೮೪
ತನಿವಣ್ಣಂ ಹಸಿವೋಡುವಂತಿರೆ ೯ – ೩೩
ತನು ಕೆಲಸಕ್ಕೆಳಸಿದೊಡಂ ೬ – ೧೪
ತನ್ನಯ ಸಖಂಗೆ ಸುಖಸಂಪನ್ನತೆ ೧ – ೯೬
ತಪದುನ್ನತಿಯಿಂ ಸುರರಾಜ ೩ – ೮೫
ತರುಣಿಯರೆ ತಪೋಗ್ರತೆಯಂ ೩ – ೮೭
ತಲೆಯೊಳ್ತೀವಿದ ಹೇನು ೧೦ – ೧೨
ತವಕದೆ ಬೆಲ್ಲಮಂ ಮೆಲುತೆ ೪ – ೧೦
ತಳಿರಡಿ ಸೋಗೆ ಸೋರ್ಮುಡಿ ೧ – ೪೭
ತಾ ಗೌರೀ ದೋಷ ವಿಯಾ ಪಾಯೇ ೩ – ೬೨
ತಾವತ್ತಪೋವಪುಷಿಚೇತಸಿ ೩ – ೮೬
ತಿಂಗಳ ನಾಲ್ಕುಂ ಪರ್ವದಿನಂ ೧೦ – ೬೦
ತೀವಿದ ಜಳಚರದಿಂ ೧ – ೪೦
ತುಡುಪಿರ್ದೊಡೆ ದುಂದುಭಿ ೩ – ೫
ತೃಣಕಾಷ್ಠಭಾರಮಂ ೨ – ೩೪
ತೊಲಗೆರೆ ಸಂಜೆ ನಿದ್ರೆಪೆಱ ೪ – ೨೪
ದಕ್ಷಿಣದಿಂದಂ ಬಂದರ್ ಭಿಕ್ಷೆಗೆ ೭ – ೬
ದಳದಳಿಸಿ ಪೊಳೆವ ಪೊಸ ೨ – ೩೦
ದಿನಲಕ್ಷ್ಮಿಯ ಹಾರದ ಮಧ್ಯ ೬ – ೪೦
ದುರುಳರ್ದುರ್ಜನರೆಗ್ಗು ೧ – ೩೬
ದೇವರ್ಗುರುಧರ್ಮಮಿದು ೧೦ – ೩೭
ದೇವತೆಗೆಂದು ಮೇಣತಿಥಿಗೆಂದು ೧೦ – ೫೦
ದೇವರ್ಷಿ ನೀಂ ವಿಚಾರಿಸೆ ೭ – ೨೪
ದೇವಾಸುರ ಯುದ್ಧವೆ ೪ – ೨
ದೇಶಂಗಳೊಳಗೆ ಪುಗೆ ೧೦ – ೫೭
ದ್ರವದಿಂದಂ ನನೆದಿಂದ್ರಿಯದ ೭ – ೨೧
ದ್ವಾರಾವತಿಯಧಿನಾಥಂ ೭ – ೧೪
ಧರಣೀನಾಥಂಗಾ ವ್ಯಂತರ ೧೦ – ೯೧
ಧರೆಗೊಪ್ಪಿರ್ಪುಜ್ಜಯಿನಿಯ ೯ – ೫
ಧರೆಗೊಪ್ಪಿರ್ಪುಜ್ಜಯಿನಿಯ ೪ – ೧೨
ಧರೆಯಂ ದೆಸೆಯಂ ಗಗನಾಂ ೧ – ೧೯
ಧರೆಯಂ ಬೆಳಗುವನಂ ಕಾಯ್ದು ೧೦ – ೨೬
ಧರೆಯೊಳ್ ಶ್ರೀಕೇಶವೇಂದ್ರ ೧ – ೧೭
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಅನುಬಂಧ ೩ – ಪದ್ಯಗಳ ಅಕಾರಾದಿ (೨)
ನಗುತಿರೆ ಕಿರಾತರೆಂದರ್ ೩ – ೮
ನಗೆ ಘೊಳ್ಳೆನೆ ಸಭೆಯೆಲ್ಲಂ ೪ – ೭
ನಡೆಗಲ್ತಂ ಜಿನಮಾರ್ಗದೆ ೧ – ೭೨
ನಂದುರಬಾರಿಪುರಂ ರಾಜಂ ೫ – ೯
ನಮಗೆ ಕರುಣಿಸುಗೆ ೧ – ೧೨
ನಮೋ ಜಿನಾಯತ್ರಿದಶಾ ೧೦ – ೪೮
ನರೆದಲೆ ಜೋಲ್ದ ಪುರ್ಬು ೩ – ೨೬
ನವಮಾಸಂ ತೀವಿ ತನೂಭವ ೭ – ೩೧
ನವಮಾಸಂ ತೀವೆ ಪೆತ್ತಳ್ ೯ – ೪೫
ನಷ್ಟೇ ಮೃತೇ ಪ್ರವ್ರಜಿತೇ ೩ – ೨೮
ನಾನವರಸ್ಥಿಗಳಂ ಗಂಗಾನದಿ ೩ – ೨೨
ನಾಯಿ ಗಡ ದೇವನಾಯ್ತು ಗಡ ೨೦ – ೮೯
ನಾವಾಂತು ಬಂದ ವೇಷಂ ೯ – ೬೬
ನಾವೊಂದುಳ್ಳುದನಾಡಲ್ ೯ – ೩೯
ನಿಚಿತಕುಳೀರನಕ್ರಮಕರ ೧ – ೩೯
ನಿಜಕುಲೈಕಮಂಡನಂ ೧೦ – ೭೦
ನಿಜದಿಂದಂ ಪಿಂಡುಗೂಡಿ ೧೦ – ೧೪
ನಿತ್ಯ ವಸಂತವಲ್ಲಿ ಪಿಕ ೧ – ೫೨
ನಿನಗಿವನಾರಿತ್ತರ್ ಪೇಳ್ ೮ – ೮
ನಿಡುಲಿಂಗಮನೆಡಗೈಯಿಂ ೩ – ೭೫
ನಿನಗೆ ಕಳತ್ರಮಿಲ್ಲ ಪೆಱರಿಕ್ಕಿದ ೯ – ೪೬
ನಿಂದಿತಾಂ ನಿಂದ್ಯಜಾತೀಯಾಂ ೩ – ೧೧೨
ನಿನ್ನುದರದೊಳಗೆ ಬೈತಾ ಕನ್ನೆಯ ೩ – ೧೧೭
ನಿಯತಂ ತತ್ತ್ವಾರ್ಥಶ್ರದ್ಧೆಯ ೧೦ – ೪೦
ನಿರವದಂ ನಿಷ್ಕಳಂಕಂ ೧೦ – ೩೩
ನಿರವದ್ಯಂ ಜಗದೊಳ್ ೭ – ೨೩
ನಿರುತಂ ಕಾಷ್ಟೋಷ್ಟನಾಮಂ ೩ – ೧೩
ನಿರುತಂ ದೇವರೆನಿಪ್ಪುದು ೧೦ – ೩೮
ನಿಲವಿನ ರೇಖೆ ರೇಖೆಗಳವಟ್ಟ ೨ – ೨೪
ನೀತಿಶಾಸ್ತ್ರರಖಿಳಾಗಮತತ್ತ್ವ ೩ – ೨೩
ನೀನಪ್ಪೊಡೆ ಗುರುವಿನ ಸತಿ ೩ – ೧೫
ನೀನಾರಾರ ತನೂಭವೆಯೇನ್ ೩ – ೫೬
ನೀರಂ ಪಾಲಂ ಬೆರಸಲ್ ನೀರಂ ೧೦ – ೯
ನೀರೆಱುದು ಸಲುಹಿದನ ಋಣ ೧ – ೫೧
ನೀಲದ ಲೋವೆಯ ಬಳಿವಿಡಿ ೨ – ೧೭
ನೀಲಮುಖಿ ಕೌರವಕ್ಷಿತಿಪಾಲ ೪ – ೧೮
ನೀವಾಡಿದ ಪುಸಿಯೆಲ್ಲಂ ೯ – ೩೭
ನೀವೆಂದಂದದೊಳಾ ಜಿನದೇವಂ ೬ – ೩೮
ನೀವೆಮ್ಮಂನೆರೆಬುದ್ಧಿಹೀನ ೯ – ೬೭
ನುಡಿಯದಿರೆನ್ನಕುರಂಗೀ ೨ – ೬೫
ನುತಶುಭ್ರಾಂಗನನೂನವಜ್ರ ೧ – ೮
ನುಸುಳ್ವ ಪೆಡಂ ಮಗುಳ್ವ ೮ – ೧೩
ನೆಗಪಿ ಪೆಣನನುಯ್ದು ೩ – ೧೧
ನೆಟ್ಟನೆ ಸತ್ಪಥಂ ಪಿಡಿದು ಪೋಪ ೧ – ೮೯
ನೆಲನಗಲಕೆ ತೀವಿದ ಕೆಳ್ತಲೆಯಂ ೨ – ೧೧
ನೆಲನಂ ವ್ಯೋಮಮನಬ್ಧಿಯಂ ೨ – ೧೦
ಪಚ್ಚೆಗಳಿಂ ಮಿಸುನಿಗಳಿಂ ೧ – ೪೯
ಪಡುವಣ ವಾರ್ಧಿ ವಾಡವನ ೨ – ೭
ಪತ್ತೆ ಶಿರಂ ಪೊರಳ್ದು ಕೆಲನಂ ೯ – ೫೪
ಪದಯುಗ ಪಲ್ಲವ ಪ್ರಭೆಯ ೧ – ೨೭
ಪದಪಿಂ ನಿಂದಿನಿತುಂ ಗಾವುದ ೧೦ – ೫೬
ಪದಿನೆಂಟುದಿನತನಕ್ಕಾಸುದತಿ ೭ – ೩೭
ಪಯಪಾಡು ನಿಜ್ಜಿವಣೆ ಚಾಳೆಯ ೨ – ೨೬
ಪರಡಿಯ ಕುಳಿಗಳೊಳೆಲ್ಲಂ ಭರದಿಂ ೧ – ೫೫
ಪರಮಜ್ಞಾನನಿಧಾನರ್ ೯ – ೭೦
ಪರಮಸಖಂ ಬೆರಸಂದಿನ ೪ – ೨
ಪರಮಸಖಾನ್ವಿತಂ ಮಱುದಿನಂ ೫ – ೨
ಪರಮ ಸುಖಾನ್ವಿತಂ ಹರುಷ ೧೦ – ೨
ಪರಮೇಶ್ವರನ ಸಮೀಪದೊಳ್ ೩ – ೩೩
ಪರವನಿತೆಯೊಲ್ದು ಬರೆ ೧೦ – ೫೩
ಪರಸಮಯಂಗಳೆಲ್ಲಮ್ ೧ – ೨೧
ಪರಹಿತಮೆ ಬೆಸನೆಯರ್ಹಚ್ಚರಣ ೫ – ೩೩
ಪರಿಕಿಸಿಯವಳಂ ಮಂಡೋದರಿ ೭ – ೨೦
ಪರಿಕಿಸುವಡಿವರ ಭರತೋರ್ವ ೮ – ೨೫
ಪರಿಕಿಸೆ ಪೆಂಡಿರಿರ್ವರೆನಗಂ ೯ – ೧೮
ಪರಸಿಪೊಡಲ್ಪಾಯುಷ್ಯಂ ೧೦ – ೬೭
ಪರಿದಾಡಲ್ಪಲವಾಕಳಂ ೮ – ೬
ಪರಿಭಾವಿಸೆ ರಾಮಕಥಾಂತರ ೯ – ೪೦
ಪರಿಹರಿಸಿ ನಿದ್ರೆಯುಡುಗಿದ ೨ – ೨೯
ಪಱಿದುದು ಹೊರಜೆಯ ೫ – ೧೩
ಪಲಕಾಲಂ ಕಲ್ ನೀರೊಳ್ ೧೦ – ೧೯
ಪಲಬರ ಗಡಣದಿನಂ ೬ – ೧೨
ಪಲವು ದೇಹಂಗಳು ಪಲವು ೧೦ – ೨೪
ಪಸುಪಿಂಡಿಂ ಮುಂತೆ ನೀರು ೧೦ – ೧೭
ಪಳಿಕಿನ ಮಣಿಕುಟ್ಟಿಮ ೨ – ೧೬
ಪಳುಕಿನ ಭಿತ್ತಿಯಿಂದೆ ಸಸಿ ೧ – ೭೪
ಪಾಟಳೀಪುತ್ರಾಖ್ಯಪಟ್ಟಣ ೧ – ೯೪
ಪಾತಾಳಂ ತಾನಭೇದ್ಯಂ ೫ – ೨೪
ಪಾತಾಳೇಚಾಂತರಿಕ್ಷೇ ದಶ ೩ – ೫೨
ಪಾಪಕ್ಕೆ ಹೇತುವಪ್ಪೀ ೧೦ – ೪೧
ಪಿಂಗೆ ಪೊದಳ್ದ ನಿದ್ರೆ ತನುವಂ ೨ – ೭೨
ಪಿಡಿದಿಡೆ ಶಕ್ತಿಯಿಂದಿಸೆ ೫ – ೨೬
ಪಿಡಿದಿರ್ದ ಶಿರಮನಾ ಕಾಡೆ ೯ – ೫೩
ಪಿಡಿಯದು ದೋಷಮಿಲ್ಲದ ೧೦ – ೧೫
ಪೀತಂ ವರ್ಣೇಸಿತಂ ಭೇದೇ ೧೦ – ೨೨
ಪಿರಿದಜ್ಞಾನಾಟವಿಯೊಳ್ ೧೦ – ೫೨
ಪಿರಿದುಂ ಕೌಶಲದೇಶದೊಳ್ ೧ – ೭೮
ಪಿರಿದುಂ ಪೊಂಗಳನುದ್ಘರತ್ನ ೧೦ – ೮೨
ಪಿರಿದುಂ ಲಜ್ಜಿಸಿಯಲ್ಲಿಂ ೩ – ೭೧
ಪಿರಿದೆನಿಸುವಂಗದೇಶಾಂತರ ೭ – ೪
ಪಿರಿದೆಸೆವ ಮಳಯದೇಶ ೨ – ೩೮
ಪಿರಿದೊಡ್ಡಿದ ಮೇಘಾಡಂಬರ ೧ – ೮೩
ಪಿರಿದೊಂದುಗ್ರಾಜಿಯೊಳ್ ೯ – ೫೨
ಪಿರಿಯವಳ ಮನೆಯಲೆಲ್ಲಾ ೨ – ೫೦
ಪುಗು ನೀಂ ಬೇಗದೊಳ್ ೫ – ೧೬
ಪುದಿದೆಂಟುಂ ಕರ್ಮಮಂ ೧ – ೨
ಪುರದಧಿಪತಿ ಚಾರು ೧೦ – ೬೪
ಪುಸಿದನಿವನೆಂದು ಕಡು ೬ – ೩೩
ಪುಸಿ ನುಸುಳು ಗರ್ವದಾ ವಿಷವಿಷಯ ೬ – ೩೭
ಪುಸಿಯನಪದಸ್ಥಮಂ ತಾಪಸರಾ ೭ – ೮
ಪುಸ್ತಕಂ ಪ್ರತ್ಯಯಾಗೀತಂ ೩ – ೮೨
ಪೂವಲಿಗೆಱಗುವ ತುಂಬಿಯ ೧ – ೬೦
ಪೂರ್ವದೊಳ್ ಕಾಮಿನೀರೂಪಿ ೩ – ೩೪
ಪೂರ್ವವೈರಮಂ ಮನಸ್ಸಿನೊಳ್ ೧ – ೮೬
ಪೊಂಬೆಟ್ಟಂ ಪಲವಾದುವೆಂಬ ೧ – ೫೫
ಪೆಸರೊಳ್ಸೂರ್ಯನೆನಿಪ್ಪನಂ ೭ – ೪೨
ಪೊಕ್ಕು ಭೇರಿಯನೆ ಬಾರಿಸಿ ೩ – ೩
ಪೊಂಗಿತು ಬಲದುದರಂ ಮಿಗೆ ೧ – ೭೦
ಪೊಡೆದೊಡೆ ವಾಲಿಯ ಸುತನ್ ೯ – ೪೩
ಪೊಳೆ ಮದ್ದಳಿಕೆಯನೊಪ್ಪಿರೆ ೨ – ೨೨
ಪ್ರಕಟಖ್ಯಾತವಿಚಿತ್ರನೆಂಬ ೭ – ೩೪
ಬಟ್ಟೆಯೊಳೂರೊಳ್ಮನೆಯೊಳ್ ೧೦ – ೫೨
ಬಡವು ಕವಿತ್ವಮೆಂದಿಳಿಕೆಗೆಯ್ಯದೆ ೧ – ೩೫
ಬಡತನವೆಂಬುದು ಸತಿಯರ ೧ – ೪೩
ಬನಮಂ ಬಣ್ಣಿಸಿ ಪಾಡುತಿರ್ಪ ೧ – ೫೦
ಬರವೆಲ್ಲಿಂದೆ ಮರಾಳವಾರಿ ೩ – ೧೦
ಬರುತಿರೆ ಬಟ್ಟೆಯೊಳ್ಗುರುಗಳ್ ೯ – ೧೧
ಬಲಗೈಯಂ ಪೆಗಲ್ಗಿಕ್ಕಿ ಸಂಯಮ ೧ – ೮೫
ಬಲೆ ಬಡಿನೇಣ್ವಿಷಂ ಸುರಗೆ ೧೦ – ೫೮
ಬಹುಧನಿ ಬಂದಂ ಪರಿಜನಸಹಿತಂ ೨ – ೪೯
ಬಳಸಿದ ಸಂಸಾರಾಬ್ಧಿಯ ಸುಳಿ ೧೦ – ೪೬
ಬಳಸಿದುದು ಸಕಳದಿಗ್ಮಂಡಳ ೧ – ೫೬
ಬಾಡಿತು ನೈದಿಲೋಡಿತು ತಮಂ ೨ – ೩೨
ಬಾಯಳಿದು ಚಿಂತೆಯಿಂ ನೀವಾಯ ೩ – ೧೬
ಬಿತ್ತರಿಪುದಿಂತು ಮನುಜರ ೧೦ – ೨೦
ಬಿನ್ನಪವಗಜಾಧೀಶ್ವರ ನಿನ್ನಂ ೬ – ೨೯
ಬೇಗದೊಳುನಯದೆ ೪ – ೨೬
ಬಿಸಿಲಂ ಕಡುಗತ್ತಲೆಯಮ ಸಸಿಕಿರಣ ೧ – ೫೮
ಬೆಲೆಯೇನೀಬೆಕ್ಕಿಗರ್ಥಂಬಗೆ ೩ – ೬
ಬೆಸಲಾಗಲ್ಕೆಂದು ಬಂದಿರ್ದನುಜೆಯ ೭ – ೧೬
ಬೇಗದೊಳನುನಯದೆ ೪ – ೨೬
ಬೇರಿಂದಂ ಕೊನೆಮುಟ್ಟಿ ಕಾಯ್ತ ೧ – ೪೮
ಬಂದನೆನ್ನಪತಿ ಮಂಜರರೂಪದೆ ೩ – ೧೦೭
ಬಂದವರಂ ಕಂಡಾ ದ್ವಿಜರೆಂದರ್ ೬ – ೪
ಬಂದಾಕೆ ನುಡಿಸೆ ಬಾಯ್ಬಿರಿವಂ ೯ – ೨೬
ಬಂದಾ ಪರದಂ ತಂದಾ ಚಂದನಮಂ ೯ – ೧೦
ಬಂದಾ ಭೂರುಹವೆರಡೆಲೆಯೊಂದಿದ ೫ – ೧೮
ಬಂದು ಸರೋಜಜಂ ಹರಿಯನೀ ೫ – ೧೯
ಬಂದು ಹರನಾ ವಧೂಟಿಯೊಳ್ ೬ – ೧೭
ಬಂದೊಳಗಂ ಪೊಕ್ಕೀಕ್ಷಿಸಿ ೩ – ೪
ಬ್ರಹ್ಮಹತ್ಯಾನಿವೃತ್ತರ್ಥಂ ಸಮಿತ ೫ – ೨೩
ಬ್ರಹ್ಮೇಬ್ರಾಹ್ಮಣಂ ಜುಹು ವೈಶ್ಯೇಚ ೩ – ೪೨
ಬ್ರಾಹ್ಮಣೇ ಮೃಗಶಾಬೇ ಚ ೩ – ೪೨
ಭರತಾರ‍್ಯಾಖಂಡದ ಜಿನವರರಂ ೧ – ೭೭
ಭರತಾರ್ಯಾಖಂಡದೊಳ್ ೧ – ೮೮
ಭರದಿಂ ಜೈನೇಂದ್ರಮಂ ಭಾಸುರ ೧ – ೧೪
ಭರದಿಂ ತನ್ನ ಸಖಂಗಾದರ ೭ – ೪೭
ಭರದಿಂದೀಕ್ಷಿಸಿ ಬರ್ಪುದೆನ್ನ ೬ – ೨೭
ಭರದಿಂ ಬಂದಾ ಪರದಂ ಪರಮಂ ೧೦ – ೮೪
ಭರದೊಳೆ ಪಾಟಲೀಪುರದ ೪ – ೩
ಭರವಸದಿಂ ಖೇಚರಭೂವರ ೯ – ೨
ಭರವಸಂ ಪಿರಿದಾಗಿ ಮಱದಿನಂ ೩ – ೨
ಭವನಗಿರಿರಾಜಪುತ್ರಿಯ ೩ – ೬೮
ಭಾಸುರಪಾಟಳೀಪುರದ ೬ – ೩
ಭುವನದ ವಿಳಾಸಮಂ ೭ – ೪೬
ಭೂಜನವಂದ್ಯಂ ಘನತರ ೬ – ೨
ಭೂವನಿತೆಯುಟ್ಟ ವರಚಿತ್ರಾ ೨ – ೪೪
ಭೂವಂದ್ಯಂ ಶ್ರೀಬಲಾತ್ಕಾರಗಣ ೧ – ೧೬
ಭೂಸುತೆಯಾಣ್ಮನೊಲ್ದು ೯ – ೪೨
ಮಗಧೋರ್ವೀ ಭಾಗದ ರಾಜ ೮ – ೧೨
ಮಡದಿಯ ಹಚ್ಚಡಮಂ ೯ – ೨೧
ಮತ್ತಲ್ಲಿಂ ಮುಂದಕೆ ನಡೆಯುತ್ತಿರ್ಪೆ ೩ – ೭೩
ಮದಗಜದೊಳ್ಬಂಧನಮು ೧ – ೪೪
ಮದದಿಂದುಕ್ಕೆವದಿಂ ಗರ್ವ ೧೦ – ೫೧
ಮನವಳುಪಿ ವಾರುಣೀಸೇವನೆ ೮ – ೨೯
ಮನೆಯತ್ತಲ್ಲೋಗೆ ಪಿತಂ ೯ – ೩೪
ಮನೆಯೊಳ್ಪಾಲುಂಡು ನಿಶ್ಚಿಂತ ೧೦ – ೧೧
ಮರಕತದಡ್ಡವಣಿಗೆ ೨ – ೫೩
ಮರನಂತಿರೆ ತತ್‌ಕ್ಷಣ ೧ – ೮೨
ಮಲಧಾರಿಯಾಗಿಯುಂ ೧ – ೨೬
ಮಹಿಪತಿಬೇಡಿತಂ ೨ – ೪೮
ಮಹಿಪತಿಗಳ ಸಭೆಯೊಳ್ ೧ – ೩೨
ಮಾಡಿದನೇಕೆ ಧಾತ್ರನಿರುಳಂ ೨ – ೯
ಮಾತರಮುಪೈತಿ ಸ್ವಸಾರ ೩ – ೭೮
ಮಾತೇನೆಮ್ಮಶರೀರ ೧೦ – ೪೭
ಮಾತ್ರಾಪುತ್ರಾ ಭಗಿನ್ಯಾಚ ೩ – ೩೧
ಮಾರ್ತಾಂಡನಿಂದೆ ತೇಜೋಮಾರ್ತಾಂಡ ೧ – ೬೯
ಮಾರ್ತಾಂಡೋದಯಕಾಲದೊಳ್ ೨ – ೩೩
ಮಾಲೆಯನೆತ್ತಿ ತೋರ್ಪ ಯುವತೀ ೧ – ೬೧
ಮಾಳವದೇಸದೊಳ್ಮಧುರೆ ೬ – ೧೦
ಮಿಕ್ಕಿಂದ್ರಿಯಮುಂ ಪದ್ಮದೊಳ್ ೩ – ೭೭
ಮಿಗೆ ಕಿಱಿದಿಂದ್ರಿಯವದು ೩ – ೭೦
ಮಿಗೆ ಪಾಲೋಗರ ಬೋನ ೨ – ೫೭
ಮಿತ್ರನಘನಿಚಯದಂತೆ ೪ – ೨೫
ಮಿತ್ರನ ಮಿಥ್ಯಾತ್ವ ಲತಾದಾತ್ರಂ ೬ – ೪೨
ಮಿತ್ರನಂ ಕರೆದು ಬೌದ್ಧ ೮ – ೨
ಮಿತ್ರಸಸಮನ್ವಿತಂ ಪಡೆದು ೭ – ೨
ಮಿತ್ರಾಭ್ಯುದಯಮನೀಕ್ಷಿಸಿ ೪ – ೨೭
ಮಿಸುನಿಯ ಕಂಬದಿಂದಖಿಳ ೨ – ೧೫
ಮುಖೇ ಬ್ರಹ್ಮೋರಸಿಸ್ಕಂದೋ ೩ – ೩೭
ಮುಗಿದವು ಕುಮುದಂ ದಾನಮ ೮ – ೨೯
ಮುಗಿ ನೈಯಾಯಿಕ ಕೈಗಳಂ ೧ – ೨೯
ಮುಟ್ಟಿದುದು ಪತಿಯ ಹಸ್ತಂ ೭ – ೯
ಮುನಿಪತಿಬರೆ ಸಂಧ್ಯಾವಂದನೆ ೭ – ೧೯
ಮುನಿಯಿತ್ತ ನೇಮದಿಂದ ೩ – ೧೨೩
ಮಂದಸಿನೊಳಿರಿಸಿಕೊಂಡು ೭ – ೪೧
ಮುಂದೆ ನಡೆಯುತ್ತಿರಲ್ ೩ – ೭೪
ಮುನ್ನಂ ನೀಂ ಕೊಟ್ಟಿರಿಸಿದ ರನ್ನದ ೪ – ೧೪
ಮುನ್ನಿನ ಚಾರು ಸಂಸ್ಕೃತದ ಧರ್ಮ ೧ – ೩೭
ಮುಳಿಸಿಂ ಬೆನ್ನಟ್ಟುತಿರ್ಪೀ ೨ – ೮
ಮುಂಕೊಟ್ಟಟ್ಟುದದುಳ್ಳೊಡೆ ೪ – ೧೫
ಮೃತ್ಸಾಹಿತೇ ಮಹಿಷಹಂಸ ೧೦ – ೫
ಮೊರೆವಳಿಕುಳಂಗಳಿಂದ ೭ – ೪೫
ಯತ್ಸರ್ವಾಣಿ ಚರಾಚರಾಣಿ ೬ – ೭
ಯಥಾ ಚತುರ್ಭಿಃಕನಕಂ ೧೦ – ೩೯
ಯದ್ದೂರಂ ಯದ್ದುರಾರಾಧ್ಯಂ ೩ – ೮೪
ಯಾವದಸ್ತಿಮನುಷ್ಯಾಣಾಂ ೩ – ೨೦
ರಜ್ವಬಧ್ನಾತಿವಾಯಂ ೩ – ೫೧
ರವಿ ಕೊಂತಿಯೊಡನೆ ಕೂಡಲ್ ೭ – ೩೨
ರವಿವಂಶಜನೆನಿಸುವ ರಾಘವನ್ ೯ – ೪೧
ಲಲನೆಯರನುಳಿದು ವಸುಧಾ ೧ – ೧೧
ಲಿಂಗಮಧ್ಯೇ ಜಗತ್ಸರ್ವಂ ೬ – ೩೫
ವದನದೊಳೆ ಹಾವಮುರುಚಿತ್ತ ೨ – ೨೫
ವನಜಜನ ಪೊರೆಯೊಳ್ ೩ – ೬೭
ವನರುಹಸಂಭವಂ ಸುರನರೋ ೧ – ೪೫
ವರಚಾರಿತ್ರದೊಳುತ್ತಮೋ ೧ – ೫
ವರಭವ್ಯವದನಹೃತ್ಸರ ೧ – ೧೫
ವರವಿದ್ಯಾಧರಚಕ್ರಿ ನಿನ್ನ ೧೦ – ೪೪
ವಸುಧಾವನಿತೆಯ ನಾಭಿ ೩ – ೯
ವಾದಿಮದದ್ವಿಪಪ್ರಬಲ ೧ – ೨೮
ವಾನರಕುಲವುದಯಿಸಿ ೮ – ೨೬
ವಾರಿಜನೇತ್ರನೀಶ್ವರನ ೬ – ೨೮
ವಿಕಸಿತ ಪುಂಡರೀಕದ ವೊಲ್ ೧ – ೭೧
ವಿಜಯಪುರಮದರಧೀಶಂ ೧ – ೭೫
ವಿದಿತಂ ಕುರುಜಾಂಗಣಮೆಂಬು ೫ – ೨೦
ವಿದ್ಯಾವಿತ್ತವಿಹೀನಾಯ ಶೂದ್ರಕ ೩ – ೪೫
ವಿನಯ ನಿಧಾನಂ ಸಜ್ಜನ ೯ – ೭೩
ವಿಬುಧಾಭೀಷ್ಟ ಫಲಪ್ರದಂ ೧ – ೨೦
ವಿರೂಪೋ ವಿಕಳಾಂಗಶ್ವ ೧೦ – ೬೮
ವಿಳಸದ್ದಾನಮನುನ್ನತಾ ೧ – ೩೭
ವಿಸ್ತರದೆ ಪದ್ಮರಾಗಮಣಿ ೨ – ೫
ವ್ರತಗುರುಗಳಮರಕೀರ್ತಿ ೧ – ೩೮
ವ್ರತಮಂ ಕೈಕೊಂಡು ಮೂಢ ೧೦ – ೯೬
ಶಂಕಿಸಿ ಶಂಕರಂ ಬಲತೋಳ ೬ – ೨೧
ಶತಬಲಿವೆಂಬಸುರ ೪ – ೧೬
ಶರಧಿ ನದಿ ಬಾವಿ ಸತ್ಸರಸಿ ೧೦ – ೨೩
ಶಶಿಗೆ ಕಳಂಕವೇಱು ೩ – ೧೨೨
ಶಶಿಭಗಣಂಗಳ್ ಪ್ರತಿಬಿಂಬಿಸೆ ೨ – ೧೮
ಶಶಿರವಿಬಂಬಮಂ ಮಸೆದು ೧ – ೬೪
ಶಿರಮಂ ಕೊಱುದೀಡಾಡೆ ೯ – ೬೦
ಶ್ರೀಗೆ ನಿವಾಸಂ ಸತ್ಯಕ್ಕಾ ೬ – ೧
ಶ್ರೀಧರವಣಿಗ್ವರಂ ೧೦ – ೭೬
ಶ್ರೀಪತಿಯ ಪೊರೆಯೊಳ್ ೩ – ೧೦೧
ಶ್ರೀಮದ್ಭವ್ಯಾಳಿ ಚಕ್ರಪ್ರಕರ ೧ – ೧
ಶ್ರೀಮಹಿಮಾರ್ಣವನುನ್ನತ ೮ – ೧
ಶ್ರೀವಿದ್ಯಾಧರವಂಶಜಾತನ ೪ – ೧
ಶ್ರೀವಿನಯಾಂಬುಧಿವರ್ಧನ ೧೦ – ೧
ಶ್ರೀವಿಭವಾಮರೇಂದ್ರನ ೫ – ೧
ಶ್ರೀವಿಭುಧ ಪ್ರಿಯನಖಿಳ ೯ – ೧
ಶ್ರೀವಿಶದ ಕೀರ್ತಿಭರತ ೭ – ೧
ಶ್ರೀಸುಕವಿ ಸ್ತುತನಖಿಳ ಕಳಾ ೨ – ೧
ಶ್ರೀಸುಜನಸ್ತುತಂ ಖಚರ ೩ – ೧
ಶ್ವೇತಾಂಬರರ್ಗೆ ಬೋಳುಂ ೯ – ೩೫
ಸಂಸರ್ಗಾದ್ದುರ್ಬಲಾಂ ಜೀರ್ಣಾಂ ೩ – ೧೧೧
ಸಕಲಪರಿಗ್ರಹಮಂ ತೊಱುದ ೧೦ – ೬೨
ಸಕಳಾಗಮಂ ಶಾಸ್ತ್ರಪ್ರಕರ ೮ – ೩೧
ಸತತಂ ಸೊಗಯಿಸುತಿರ್ಕುಂ ೮ – ೨೮
ಸತಿಯರೊಳೆಳ್ಳನಿತ್ತನಿತಂ ೩ – ೮೮
ಸತಿಯ ಲಲಾಟದೊಳ್ಕದಪಿನೊಳ್ ೩ – ೪೪
ಸತಿಸಹಿತಾನಿರುಳ್ಪಿರಿದು ೯ – ೨೫
ಸತ್ಯವಸತ್ಯವಿದೆನಗಿವನತ್ಯಂತ ೨ – ೪೨
ಸತ್ಯಾದುತ್ಪದ್ಯತೇ ಧರ್ಮೋ ದಯಾ ೬ – ೩೧
ಸದಮಳ ಗರ್ಭಂ ಕಾರ್ಗಾಲದ ೯ – ೪೪
ಸದಮಳಮೆನಿಪಾ ಖಂಡದ ೭ – ೩೩
ಸಂದಿಸಿದಳ್ ಜರೆಯೆಂಬುದ ೯ – ೫೮
ಸಂಧ್ಯಾರಾಗವತೀಸ್ವಭಾವ ೩ – ೬೪
ಸರಸಿಜಗರ್ಭನಿಂದಧಿಕ ೬ – ೨೬
ಸರ್ವಜ್ಞಂ ಗಡ ಕಾಲಂ ೩ – ೧೨೦
ಸರ್ವೌಷಧೀನಾಮಶನಂ ೯ – ೩೧
ಸಾಮಂತಗ್ರಾಮನಾಮಂ ೨ – ೪೫
ಸಾಯುಜ್ಯಮಾಯಂತಿ ೯ – ೬೫
ಸಾರಣೆಧಾರೆವಟ್ಟಲಿವು ೧೦ – ೭
ಸಾರತರ ಸಕಲತತ್ತ್ವ ವಿಚಾರ ೧ – ೨೩
ಸಾರದೆ ದುರ್ಜನ ಪ್ರಕರದಾ ೧ – ೩೪
ಸಿದ್ಧಾಂತವಾರ್ಧಿ ಪಾರ್‌ಗರ್ ೧ – ೨೨
ಸಿರಿ ತನಗೆ ಕಾಂತೆ ಗಿಡ ಲೋಗರ ೨ – ೬೭
ಸಿರಿಯ ಮನಃಪ್ರಿಯಂ ಭುವನ ೨ – ೬೬
ಸಿರಿಯಂ ಕೇಸರಿಯಂ ಸುರಕರಿ ೧ – ೬೭
ಸಿರಿಯಿಂದಂ ಶ್ರೀಪತಿ ೧ – ೬೮
ಸೀತೆಯನೊಯ್ಯೆ ಲಂಕೆಗೆ ೮ – ೨೧
ಸುರಗಿರಿಯಂದದಿಂದೆ ಸುಮನೋ ೧ – ೬೫
ಸುರಚಿರ ಚಿಕ್ಕವತಂ ೨ – ೫೯
ಸುರಪತಿ ಗೌತಮಾಖ್ಯಮುನಿ ೩ – ೧೮೭
ಸುರಪತಿ ಪೇಳಲ್ ಧನದಂ ೧ – ೮೭
ಸುರಪುರಕೈದಿ ರಂಭೆಮೊದಲಾದ ೩ – ೮೩
ಸುರಭೂಜಂ ಚಾಮರಂ ೧೦ – ೩೦
ಸುರವೈರಿಗಳೊಳ್ಕಾದುವ ೬ – ೪೧
ಸುಳಿಸುಳಿದು ಬೆಳೆದು ನಳನಳಿಸಿ ೧ – ೫೩
ಸೆಟ್ಟಿ ನೀನೆಮಗೆ ಕೊಟ್ಟಮಹಾ ೧೦ – ೮೮
ಸೊಗಯಿಸುವೀ ತ್ರಿಪಂಚಮ್ ೨ – ೨೧
ಸ್ಥಳಚರ ಜಳಚರ ಖಗ ೯ – ೬೬
ಸ್ಥಾವರೇ ಜಂಗಮೇ ಚೈವ ೬ – ೩೪
ಸ್ನಾನಕ್ಕೆ ಪೋಗಿ ಬಂದಪೆನ್ ೬ – ೧೬
ಸ್ನಾನಾರ್ಥಂ ಗಂಗೆಗೆ ಗಿರಿಜಾನಾಥಂ ೩ – ೬೦
ಸ್ಮರನ ಸರಳ್ಗಳಂ ಮಸೆವ ೨ – ೧೩
ಸ್ಮರನಂ ಗೆಲ್ದನೆನಿಪ್ಪಾ ಹರನ್ ೨ – ೬೩
ಸ್ಮರಪರಿತಾಪದಿಂ ಬೆದಱು ೬ – ೨೨
ಹದನೇಱು ಕಾಯ್ದುರಿವ ಲೋಹ ೭ – ೪೩
ಹರನಂ ಶ್ರೀಧರನಂ ಸರೋಜ ೧ – ೧೮
ಹಲಿಯಂ ಬೇಡಿ ಮಗುಳ್ದಾ ೯ – ೪೮
ಹಸಿದು ನಿಜಾತ್ಮನನೆ ೯ – ೨೪
ಹಸಿರಿಂ ಬಳಲ್ಕೆಯಿಂದ ಸೈರಿಸಲ್ ೨ – ೫೨
ಹಾಗಲ ಹಡಗಲಂ ಗುಳ್ಳಂ ೨ – ೫೮
ಹಾಡಿದೊಡೆ ಸುರತಸುಖಮಂ ೩ – ೮೦
ಹಿತಮಂ ಸಾತ್ವಿಕಪರನ್ ೨ – ೬೪
ಹೂಸಿದ ಬೂದಿ ತೊಟ್ಟಮಣಿ ೧೦ – ೨೪
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ಅನುಬಂಧ ೪ – ಆಧಾರ ಗ್ರಂಥಗಳು
ಕಥಾಸರಿತ್ಸಾಗರ – ಸೋಮದೇವ
ಕನ್ನಡ ಕೈಪಿಡಿ ಸಂ. ೧ – ಮೈ.ವಿ.ವಿ. ಮೈಸೂರು
ಕನ್ನಡ ಗದ್ಯವಿಕಾಸ – ಎನ್. ಬಸವಾರಾಧ್ಯ
ಕನ್ನಡ ಛಂದೋವಿಕಾಸ – ಡಾ || ಡಿ.ಎಸ್. ಕರ್ಕಿ
ಕನ್ನಡ ನೇಮಿನಾಥ ಪುರಾಣಗಳ ತೌಲನಿಕ ಅಧ್ಯಯನ – ಡಾ || ಟಿ.ವಿ. ವೆಂಕಟಾಚಾಲ ಶಾಸ್ತ್ರೀ
ಕವಿಚರಿತೆ ಸಂ. ೧. ಆರ್. ನರಸಿಂಹಾಚಾರ್ಯ
ಕವಿಚರಿತೆ ಸಂ. ೩. ಆರ್. ನರಸಿಂಹಾಚಾರ್ಯ
ಕವಿರಾಜಮಾರ್ಗ ಪರಿಸರದ ಕನ್ನಡ ಸಾಹಿತ್ಯ – ಡಾ || ಎಂ.ಎಂ. ಕಲಬುರ್ಗಿ
ಕನ್ನಡ ಶಾಸನಗಳ ಸಾಂಸ್ಕೃತಿಕ ಅಧ್ಯಯನ – ಡಾ || ಎಂ. ಚಿದಾನಂದಮೂರ್ತಿ
ಕನ್ನಡ ಸಾಹಿತ್ಯ ಚರಿತ್ರೆ – ಡಾ || ರಂ.ಶ್ರೀ. ಮುಗಳಿ
ಕನ್ನಡ ಸಾಹಿತ್ಯದಲ್ಲಿ ಹಾಸ್ಯ – ಡಾ || ಎಂ.ಎಸ್. ಸುಂಕಾಪುರ
ಕನ್ನಡ ಹಸ್ತಪತ್ರಿಗಳ ವರ್ಣನಾತ್ಮಕಸೂಚೀ ಸಂ. ೨.೪
ಕರ್ನಾಟಕ ಭಾಷಾಭೂಷಣಂ – ಎರಡನೆಯ ನಾಗವರ್ಮ
ಕಾವ್ಯಾವಲೋಕನಂ – ಎರಡನೆಯ ನಾಗವರ್ಮ
ಕುಮಾರರಾಮನ ಸಾಂಗತ್ಯಗಳು – ಡಾ || ಜಿ. ವರದರಾಜಾರಾವ್
ಕೆಲವು ಕನ್ನಡ ಕವಿಗಳ ಜೀವನ ಕಾಲ ವಿಚಾರ – ಡಾ || ಎ. ವೆಂಕಟಸುಬ್ಬಯ್ಯ
ಛಂದೋಂಬುಧಿ – ೧ನೆಯ ನಾಗವರ್ಮ
ಜೀವಸಂಬೋಧನೆ – ಬಂಧುವರ್ಮ
ಜೈನಧರ್ಮ – ಮಿರ್ಜಿ ಅಣ್ಣಾರಾಯ
ಜೈನ ಸಾಹಿತ್ಯ ಔರ್ ಇತಿಹಾಸ್ – ನಾಥೂರಾಮ ಪ್ರೇಮಿ
ದೇವೀಭಾಗವತ – ಅರಮನೆಯ ಪ್ರಕಟಣೆ
ದ್ರವ್ಯಸಂಗ್ರಹಃ – ಎ. ಶಾಂತಿರಾಜ ಶಾಸ್ತ್ರಿ
ಧೂರ್ತಾಖ್ಯಾನ – ಹರಿಭದ್ರಸೂರಿ
ಧರ್ಮಪರೀಕ್ಷೆ – ಅಮಿತಗತ್ಯಾಚಾರ್ಯ
ಧರ್ಮಪರೀಕ್ಷೆ – ಚಂದ್ರಸಾಗರವರ್ಣಿ (ಹಸ್ತಪ್ರತಿ)
ಧರ್ಮಪರೀಕ್ಷೆ – ಅಮಿತಗತ್ಯಾಚಾರ್ಯ ಗದ್ಯಾನುವಾದ ಶ್ರೀ ಎ. ಶಾಂತಿರಾಜ ಶಾಸ್ತ್ರಿಗಳು
ಧರ್ಮಾಮೃತ – ನಯಸೇನ
ನಕ್ಕಳಾ ತಾಯಿ – ಜಿ.ಪಿ. ರಾಜರತ್ನಂ
ನಗೆಗಡಲು – ಆರ್. ನರಸಿಂಹಾಚಾರ್ಯ
ಪಂಪಭಾರತ – ಪಂಪ
ಪ್ರಾಕ್ಕಾವ್ಯಮಾಲಿಕೆ – ವ್ರಿಥ್
ಬೃಹತ್ಕಥಾಮಂಜರಿ – ಕ್ಷೇಮೇಂದ್ರ
ಬೃಹತ್ಕಥಾಕೋಶ – ಹರಿಷೇಣ
ಬ್ರಹ್ಮಪುರಾಣಂ ಅಧ್ಯಾಯ ೭೨ – ಅರಮನೆಯ ಪ್ರಕಟಣೆ
ಬ್ರಹ್ಮಮಹಾಪುರಾಣ – ಅರಮನೆಯ ಪ್ರಕಟಣೆ
ಭಾಗವತದ ದಶಮಸ್ಕಂದ – ಕನ್ನಡ ಅನುವಾದ
ಭಾರತೀಯ ಕಾವ್ಯಮೀಮಾಂಸೆ – ಪ್ರೊ. ತೀ.ನಂ. ಶ್ರೀಕಂಠಯ್ಯ

ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಪೀಠಿಕೆ (೧)
ಪ್ರಾಚೀನ ಕನ್ನಡ ಸಾಹಿತ್ಯದಲ್ಲಿ ಜೈನಕವಿಗಳ ಸಾಧನೆ ಸಿದ್ಧಿಗಳು ವಿಶೇಷವಾಗಿ ಉಲ್ಲೇಖನಾರ್ಹವಾಗಿವೆ. ಇವರಲ್ಲಿ ಬ್ರಹ್ಮಶಿವನಿಗೆ ಒಂದು ಅನನ್ಯವಾದ ಸ್ಥಾನ ಸಲ್ಲುತ್ತದೆ. ಅವನ ಕೃತಿಗಳು ಎರಡು : ೧ ‘ಸಮಯಪರೀಕ್ಷೆ’ ೨. ತ್ರೈಕೋಕ್ಯಚೂಡಾಮಣಿ ಸ್ತೋತ್ರ (=ಛತ್ತೀಸರತ್ನಮಾಲೆ). ಇವುಗಳಲ್ಲಿ ಕವಿಯ ಪ್ರಸಿದ್ಧಿಗೆ ಕಾರಣವಾಗಿರುವುದು ಮೊದಲನೆಯ ರಚನೆಯೇ. ಒಂದು ಅಂದಾಜಿನಂತೆ ‘ಸಮಯಪರೀಕ್ಷೆ’ಯಲ್ಲಿ ೧೭೩೦ ಕಂದಪದ್ಯಗಳೂ ೨೫೧ ವರ್ಣವೃತ್ತಗಳೂ ಇವೆ (ಪ್ರತ್ಯಂತರದ ಅಧಿಕಪಾಠದಲ್ಲಿ ೧೯೫ ಕಂದಗಳೂ ೨೭ ವೃತ್ತಳೂ ಇವೆ). ಅಲ್ಲಲ್ಲಿ ಕೆಲವು ಸಂಸ್ಕೃತಶ್ಲೋಕಗಳಿವೆ. ಎರಡನೆಯ ಸ್ತೋತ್ರ ಗ್ರಂಥದಲ್ಲಿ ೩೬ ವೃತ್ತಗಳು ಮಾತ್ರಿವಿದ್ದು, ಮೊದಲನೆಯದು ಶಾರ್ದೂಲ ವಿಕ್ರೀಡಿತವಾಗಿದ್ದು, ಉಳಿದುವೆಲ್ಲ ಮತ್ತೇಭವಿಕ್ರೀಡಿತಗಳಾಗಿವೆ. (ಇಂತಹ ಲಘು ಪ್ರಮಾಣದ ರಚನೆಗಳಲ್ಲಿ ಒಂದೆರಡು ಪದ್ಯಗಳು ಹೆಚ್ಚಾಗಿರುವುದು ಸಾಮಾನ್ಯ. ಇಲ್ಲಿಯೂ ೩೮/೩೯ ಪದ್ಯಗಳುಂಟು).
‘ಸಮಯಪರೀಕ್ಷೆ’ಯಲ್ಲಿ ೧೫ ಅಧಿಕಾರಗಳಿವೆ. ಇದು ಒಂದು ಪದ್ಯನಿಬದ್ಧವಾದ ಕೃತಿ. ಸಾಧಾರಣವಾಗಿ ಕನ್ನಡದ ಪ್ರಾಚೀನ ಜೈನಕವಿಗಳು ತಮ್ಮ ರಚನೆಗಳನ್ನು ಗದ್ಯಪದ್ಯಮಿಶ್ರಿತ ಚಂಪುಗಳನ್ನಾಗಿ ಕಟ್ಟಿದ್ದರೆ, ಬ್ರಹ್ಮಶಿವನು ಕೇವಲ ಪದ್ಯಗಳಿಂದಲೇ ಕೃತಿರಚನೆಮಾಡಿದ್ದಾನೆ. ಇದು ಒಂದು ವಿಶೇಷ. ವೃತ್ತಗಳ ಆಯ್ಕೆ ಹಳೆಯ ಚಂಪುಗಳಲ್ಲಿ ಕಾಣುವಂತೆಯೇ. ಆದರೆ ಪ್ರಮಾಣದಲ್ಲಿ ಒಂದು ವಿಶೇಷವಿದೆ. ಸಂಖ್ಯೆಯಲ್ಲಿ ಕಂದ ಪದ್ಯಗಳೇ ಹೆಚ್ಚು. ಶಾಸ್ತ್ರಗ್ರಂಥಗಳಲ್ಲಿ ಅನುಸರಿಸುವ ಪರಿಪಾಠಿಯಂತೆ ವಿಭಾಗಗಳನ್ನು ಅಧಿಕಾರಗಳೆಂದಿದೆ, ಆಶ್ವಾಸಗಳೆಂದಿಲ್ಲ. ಇದು ಕೃತಿ ಒಂದು ಕಾವ್ಯವಲ್ಲ, ಶಾಸ್ತ್ರ ಅಥವಾ ಶಾಸ್ತ್ರಸದೃಶವಾದ ರಚನೆ ಎಂಬುದನ್ನು ಪರೋಕ್ಷವಾಗಿ ಸೂಚಿಸುತ್ತದೆ.
‘ಸಮಯಪರೀಕ್ಷೆ’ಯಲ್ಲಿ ಕಥಾವಸ್ತು ಎಂಬುದಿಲ್ಲ. ವರ್ಣನೆಗಳಿಲ್ಲ, ಪಾತ್ರ ಸನ್ನಿವೇಶಗಳಿಲ್ಲ. ವಿವಿಧ ಧರ್ಮಗಳ ಸಾರಾಸಾವಿಮರ್ಶೆಯೇ ಇಲ್ಲಿ ವಸ್ತು. ವಿವಿಧ ಸಮುದಾಯಗಳ ಆಚಾರವಿಚಾರಗಳ ಕಥನವೇ ಇಲ್ಲಿ ವರ್ಣನೆ. ಮತಾನುಯಾಯಿಗಳ ಶೀಲ ಸ್ವಭಾವಗಳ ಪರಿಶೀಲನೆಯೇ ಪಾತ್ರಚಿತ್ರಣ. ಅವರ ನಡೆನುಡಿಗಳ ಸಂದರ್ಭ ವಿಶೇಷಗಳೇ ಸನ್ನಿವೇಶಸ್ಥಾನಗಳು. ಇವೆಲ್ಲ ವಾದ ಪ್ರತಿವಾದಗಳ ನೆಲೆಯಲ್ಲಿ, ತರ್ಕದ ಸರಣಿ ಹಿಡಿದು ನಡೆಯದಿದ್ದರೂ ಒಟ್ಟಿನಲ್ಲಿ ಇಲ್ಲಿಯ ಧೋರಣೆ ಇರುವುದು ಹಾಗೆಯೇ. ಹಾಗಾಗಿ ಇದೊಂದು ವಾದಗ್ರಂಥ. ಪ್ರತಿಪಾದಿಸಿರುವ ವಸ್ತು ಪ್ರತ್ಯಕ್ಷವಾಗಿ, ಪರೋಕ್ಷವಾಗಿ ಜೈನಧರ್ಮದ ಸಾಮಾನ್ಯಸ್ವರೂಪವನ್ನೂ ತತ್ತ್ವಗಳನ್ನೂ ಹಿರಿಮೆಯನ್ನೂ ಸಾರಲು, ಸ್ಥಾಪಿಸಲು, ಉಗ್ಗಡಿಸಲು ಹೊರಟಿರುವುದಂತೂ ಸ್ಪಷ್ಟ. ಆ ಮಟ್ಟಿಗೆ ಒಂದು ಉದ್ದೇಶ, ವ್ಯವಸ್ಥೆ ಇಲ್ಲಿ ಉಂಟು. ಆದರ ಅಂತಹ ಬಂಧಕೌಶಲ, ನಯ, ಅಚ್ಚುಕಟ್ಟು ಕಾಣಿಸುವುದಿಲ್ಲ. ಬೇರೆ ಅಧಿಕಾರಗಳ ಸಂಗತಿಗಳು ಬೆರೆತುಬರುತ್ತವೆ. ಪುನರಾವೃತ್ತಿಗಳೂ ಇರುತ್ತವೆ. ಇದಕ್ಕೆ ಕೃತಿಯಲ್ಲಿ ಸುಳಭವಾಗಿ ಉದಾಹರಣೆಗಳನ್ನು ಕಂಡುಕೊಳ್ಳಬಹುದು. ಕವಿಯ ಅತ್ಯತ್ಸಾಹದ, ಉಗ್ರ ಮತಾಭಿನಿವೇಶದ ಫಲವಿದು ಎಂದು ತೋರುತ್ತದೆ. ಹೀಗಾಗಿ ಅವ್ಯವಸ್ಥೆ ಪುನರಾವೃತ್ತಿಗಳ ಜೊತೆಗೆ ಅತ್ಯುಕ್ತಿಗಳೂ ಅತಿಶಯೋಕ್ತಿಗಳೂ ಬಿದ್ದೆದ್ದು ಬರುತ್ತವೆ.
ಕಾಲವಿಚಾರ:
ಬ್ರಹ್ಮಶಿವ ತನ್ನ ಕೃತಿಗಳಲ್ಲಿ ಎಲ್ಲಿಯೂ ತಾನು ಬದುಕಿದ್ದ ಕಾಲದ, ಕೃತಿರಚನೆ ಮಾಡಿದ ವರ್ಷದ ಬಗೆಗೆ ಯಾವುದೇ ಮಾಹಿತಿ ಒದಗಿಸಿಲ್ಲ. ಕೃತಿಯಲ್ಲಿ ದೊರೆಯಬಹುದಾದ ಆಂತರಿಕಸಾಕ್ಷ್ಯಗಳನ್ನೂ ಅನ್ಯ ಬಾಹ್ಯಾಧಾರಗಳನ್ನೂ ಸಮೀಕರಿಸಿ, ತುಲನೆಮಾಡಿ ಸಂಭಾವ್ಯವಾದ ಅವನ ಜಿವಿತಕಾಲವನ್ನು ಸ್ಥೂಲವಾಗಿಯಾದರೂ ಗೊತ್ತುಮಾಡಿಕೊಳ್ಳಬೇಕಾಗಿದೆ. ಅಂತಹ ಪ್ರಯತ್ನಗಳು ‘ಕರ್ಣಾಟಕ ಕವಿಚರಿತೆಯ ಆರ್. ನರಸಿಂಹಾಚಾರ್ಯರಿಂದ ಮೊದಲುಗೊಂಡು ಇತ್ತೀಚೆಯ ವರೆಗೂ ನಡೆದಿರುವುದು ಕಾಣುತ್ತದೆ. ಈ ಪ್ರಯತ್ನಗಳಲ್ಲಿ ಎ. ವೆಂಕಟಸುಬ್ಬಯ್ಯ, ಎಚ್‌. ದೇವೀರಪ್ಪ, ಡಿ.ಎಲ್. ನರಸಿಂಹಾಚಾರ್, ಬಿ.ಎಸ್. ಕುಲಕರ್ಣೀ, ಹಂಪ, ನಾಗರಾಜಯ್ಯ, ಸೀತಾರಾಮ ಜಾಗೀರ್ದಾರ್, ಕೆ. ಅನಂತರಾಮು, ಎಂ.ಎಚ್.ಕೃಷ್ಣಯ್ಯ ಈ ಮೊದಲಾದವರು ಕೈತೊಡಗಿಸಿದ್ದಾರೆ. ಇವರು ಮಾಡಿರುವ ಚರ್ಚೆಗಳು ಮುಖ್ಯವಾಗಿ ಈ ನಾಲ್ಕು ಭೂಮಿಕೆಗಳ ಮೇಲೆ ನಡೆದಿವೆ.:
೧. ಬ್ರಹ್ಮಶಿವನು ಆದಿಕವಿ ಪಂಪನ ಮೊಮ್ಮಗನೋ ಅಭಿನವಪಂಪ ನಾಗಚಂದ್ರನ ಮೊಮ್ಮಗನೋ?
೨. ಬ್ರಹ್ಮಶಿವನು ಕೀರ್ತಿಸಿರುವ ಜೈನಾಚಾರ್ಯರಲ್ಲಿ ವೀರಣಂದಿಮುನಿ, ಅವನ ಗುರು ಮೇಘಚಂದ್ರ ಇವರ ಕಾಲವನ್ನು ಶಾಸನಾಸಕ್ಷ್ಯಗಳ ಬೆಳಕಿನಲ್ಲಿ ತೃಪ್ತಿಕರವಾಗಿ ಗೊತ್ತುಮಾಡಬಹುದೇ?
೩. ಬ್ರಹ್ಮಶಿವನ ತಂದೆ ಸಿಂಗಿರಾಜ, ಗೆಳೆಯ ಅಗ್ಗಳ ಇವರು ಸರಿಯಾಗಿ ಇಂಥವರೇ ಎಂದು ಗುರುತಿಸಬಹುದುದೇ?
೪. ಬ್ರಹ್ಮಶಿವನು ಜೀವಿಸಿದ್ದುದು ಬಸವಾದ್ಯರ ಮೂಲಕ ಉನ್ನತಿಗೇರಿದ ವೀರಶೈವ ಧರ್ಮದ ಕಾಲಕ್ಕೆ ಮೊದಲೋ ಬಳಿಕವೋ?
ಇವುಗಳ ಜೊತೆಗೆ ಸಮಯಪರೀಕ್ಷೆಯಲ್ಲಿ ಉಲ್ಲೇಖಗೊಂಡಿರುವ ಜೈನ ಯತಿಗಳ, ಕವಿಗಳ, ಐತಿಹಾಸಿಕ ವ್ಯಕ್ತಿಗಳ ಹಾಗೂ ಸಂದರ್ಭಗಳ ಸಂಗತಿಗಳು ಕೂಡ ಪೋಷಕಸಾಕ್ಷ್ಯಗಳಾಗಿ ಸಹಾಯಕ್ಕೆ ಬಳಕೆಯಾಗಿವೆ.
ಮೇಲೆ ಹೇಳಿದ ಮುಖ್ಯ ಹಾಗೂ ಪೋಷಕ ಆಧಾರಗಳನ್ನು ಹಿಡಿದು ವಿದ್ವಾಂಸರು ತಮ್ಮ ತಮ್ಮ ಚರ್ಚೆಗಳನ್ನು ವಿಸ್ತಾರವಾಗಿ, ಸ್ವತಂತ್ರವಾಗಿ, ವಿಶದವಾಗಿ ಉತ್ತರ ಪ್ರತ್ಯುತ್ತರಗಳ ರೂಪದಲ್ಲಿ ಈಗಾಗಲೇ ಮಂಡಿಸಿದ್ದಾರೆ.
ಈ ವಿಷಯದಲ್ಲಿ ತಾತ್ಪರ್ಯವಾಗಿ ಇಲ್ಲಿ ಹೇಳಬಹುದಾದದ್ದು ಎಂದರೆ :
೧. ಬ್ರಹ್ಮಶಿವನು ಅಭಿನಪಂಪ ನಾಗಚಂದ್ರನ ಮಗನಾದ ಸಿಂಗಿರಾಜನಿಗೆ ಮಗನೆಂದಿಟ್ಟುಕೊಟ್ಟರೆ ಬೇರೆ ಕೆಲವು ಸಾಕ್ಷ್ಯಗಳೊಂದಿಗೆ ಅದು ಸಮರ್ಪಕವಾಗಿ ಹೊಂದಿಕೊಳ್ಳುತ್ತದೆ. ‘ಸಮಯಪರೀಕ್ಷೆ’ಯಲ್ಲಿ ನಾಗಚಂದ್ರನ ಬಗೆಗೆ ದೊರೆಯುವ ಕೆಲವು ವಿಶೇಷವಿವರಗಳು, ವರ್ಣನೆಯಲ್ಲಿ ಕಾಣುವ ಆಪ್ತತೆಯ ದನಿ, ಬದುಕು ನಡೆಸಿದ ಸ್ಥಳದ ಭೌಗೋಳಿಕಸಾಮೀಪ್ಯ ಇತ್ಯಾದಿಗಳು ಅಂತಹ ಸಾಕ್ಷ್ಯಗಳು.
೨. ಬ್ರಹ್ಮಶಿವನ ಗುರುವಾದ ವೀರಣಂದಿ ‘ಆಚಾರಸಾರಕರ್ಣಾಟವೃತ್ತಿ’ಯನ್ನು ಬರೆದ (೧೧೫೪) ತರುವಾಯದಲ್ಲಿಇ ‘ಸಮಯಪರೀಕ್ಷೆ’ ರಚಿತವಾಗಿದೆ; ಬ್ರಹ್ಮಶಿವನ ಗೆಳೆಯನಾದ ಅಗ್ಗಳದೇವನು ‘ಚಂದ್ರಪ್ರಭಪುರಾಣದ ಕರ್ತೃವಾಗಿ (೧೧೮೯) ಸುಪರಿಚಿತನಾದ ಅಗ್ಗಳನೆಂದೇ ತಿಳಿಯುವುದು ವಸ್ತುಸ್ಥಿತಿಗೆ ಹತ್ತಿರವಾದ್ದು. ಈ ಕೃತಿಯ ಅನಂತರದಲ್ಲಿ ‘ಸಮಯಪರೀಕ್ಷೆ’ ರಚಿತವಾಗಿದೆ. ಇದರಲ್ಲಿ ‘ಜೀವ ಸಂಭೋದನೆ’ಯ ಬಂಧುವರ್ಮ ಕವಿಯನ್ನು (ಸು. ೧೧೯೦) ಬ್ರಹ್ಮಶಿವನು ತುಂಬ ಆಪ್ತಭಾವದಿಂದ ಸ್ಮರಿಸಿರುವುದನ್ನು ವಿಶೇಷವಾಗಿ ಗಮನಿಸಬೇಕು. ಬಂಧುವರ್ಮನು ತನ್ನ ಇನ್ನೊಂದು ಕೃತಿ ‘ಹರಿವಂಶಾಭ್ಯುದಯ’ದ ರಚನೆಯಲ್ಲಿ ಅದೇ ಕಾವ್ಯವಸ್ತುವಿನ ಕರ್ಣಪಾರ್ಯಕವಿ (ಸು. ೧೧೬೦ – ೭೦) ಕೃತವಾದ ‘ನೇಮಿನಾಥ ಪುರಾಣ’ವನ್ನು ಅನುಸರಿಸಿರುವುದು ಕಂಡುಬಂದಿದ್ದು, ಈತನು ನಾಗಚಂದ್ರನನ್ನು ‘ಆದ್ಯತನ’ನೆಂದು ಹೇಳಿರುವುದು ಈ ಇಬ್ಬರೂ ಸಮಕಾಲೀನರೋ ಸಮೀಪ ವರ್ತಿಗಳೋ ಆಗಿರುವುದನ್ನು ಸ್ಥಾಪಿಸುತ್ತದೆ. ಹೀಗೆ ನಾಗಚಂದ್ರಸಾಮೀಪ್ಯ ಬ್ರಹ್ಮ ಶಿವನ ಕಾಲನಿರ್ಣಯಕ್ಕೆ ಸಹಕಾರಿಯಾಗಿದೆ.
೩. ವೀರಶೈವದ ಉನ್ನತಿಯ ಕಾಲದಲ್ಲಿಯೇ ಬ್ರಹ್ಮಶಿವನು ಜೀವಿಸಿದ್ದು ಕೃತಿರಚನೆಮಾಡಿರುವುದು ಸಂಭಾವ್ಯವಾದ್ದು. ಹಾಗಿರುವುದರಿಂದಲೇ ಶಿವನ, ಶಿವನ ಪರಿವಾರ ದೇವತೆಗಳ, ಹಾಗೂ ಶೈವಧರ್ಮದ, ಶೈವಧರ್ಮದ ಅನುಯಾಗಿಳ ಬಗೆಗೆ ಅವನು ಉಳಿದೆಲ್ಲ ಧರ್ಮಗಳಿಗಿಂತ ಹೆಚ್ಚಾಗಿ ಟೀಕೆ ಟಿಪ್ಪಣಿಗಳನ್ನು ಮಾಡಿರುವುದು. ಜೇಡರ ದಾಸಿಮಯ್ಯ, ಸಿರಿಯಾಳ ಕುಂಬಱ ಗುಂಡಯ್ಯ, ಬೇಡರ ಕಣ್ಣಪ್ಪ, ಮಲುಹಣ, ಬಾಣ, ಮಯೂರ, ಉದ್ಘಟರ ಕಥೆಗಳ ಘಟನೆಗಳ ಉಲ್ಲೇಖಗಳು ಬಂದಿರುವುದು ಬಹುಶಃ ಆ ಹಿನ್ನೆಲೆಯಿದ್ದುದರಿಂದಲೇ ವೀರಶೈವವೆಂಬ ಮಾತೂ ಆಚಾರದ ಪ್ರಕ್ರಿಯೆಗಳೂ ಇಲ್ಲಿ ಅಷ್ಟಾಗಿ ಕಾಣುವುದಿಲ್ಲ ವೆಂಬುದೇನೋ ನಿಜ. ಒಂದು ಸಮಸಾಯಿಕ ವಿದ್ಯಮಾನವಾದ್ದರಿಂದ ಆ ಬಗ್ಗೆ ಪ್ರಸ್ತಾವವಿಲ್ಲದಿರಬಹುದು. ಆ ಧರ್ಮದವರು ತೋರಿಸಬಹುದಾದ ಪ್ರತಿಕ್ರಿಯೆ ಕ್ಷೀಣವಾಗಿ ಮಾತ್ರ ಕೇಳುತ್ತದೆ. ಇದು ಇನ್ನೂ ಶೋಧಿತವಾಗಬೇಕಾದ ಸಂಗತಿ. ಲಿಂಗಿ, ಶಿವಭಕ್ತ, ಮಹೇಶ್ವರ, ಪರಲಿಂಗಿ ಇಂಥ ಮಾತುಗಳಿಂದಲೇ ವೀರಶೈವವನ್ನು ಬ್ರಹ್ಮಶಿವನು ಇಂತಿತಗೊಳಿಸಿರಬಹುದು. ಈಗ ತಿಳಿದಿರುವಂತೆ ವೀರಶೈವಪೂರ್ವ ಕಾಲೀನ ಶೈವವನ್ನೇ ಹೇಳುತ್ತವೆಯೆಂದು ಆ ಮಾತುಗಳನ್ನು ಅರ್ಥ ಮಾಡಬೇಕಾಗಿಲ್ಲ. ಅವನು ಎತ್ತಿ ಆಡುತ್ತಿರುವುದೂ ಟೀಕಿಸುತ್ತಿರುವುದೂ ತನ್ನ ಕಾಲದ ಶಿವಭಕ್ತರನ್ನೇ ಎಂದು ಸಾಮಾನ್ಯವಾಗಿ ತಿಳಿದರೆ, ಅದು ಹೆಚ್ಚು ಸ್ವಾಭಾವಿಕವಾದ್ದು; ಅದರಲ್ಲಿ ತಪ್ಪೇನಿಲ್ಲ.
ದೇಶ, ಆಶ್ರಯ :
ಬ್ರಹ್ಮಶಿವನು ತಾನು ಪೊಟ್ಟಳಗೆರೆಯವನೆಂದು ಹೇಳಿಕೊಂಡಿದ್ದಾನೆ (೧ – ೫೭). ಈ ಸ್ಥಳ ಆಂದ್ರಪ್ರದೇಶದ ಹೈದರಾಬಾದಿಗೆ ಹತ್ತಿರದಲ್ಲಿ ಹೈದರಾಬಾದು – ಜಹೀರಾಬಾದಿಗೆ ಹೋಗುವ ಮಾರ್ಗದಲ್ಲಿ ಸುಮಾರು ೩೦ ಕಿ.ಮೀ. ದೂರದಲ್ಲಿರುವ ಪೊಟ್ಲಚರುವು (ಪಟ್ಟಣಚೆರು/ಪಟಾನ್‌ಚೆರು) ಎಂಬ ಸ್ಥಳವೇ ಆಗಿದೆ. ಇದು ಒಂದು ಕಾಲಕ್ಕೆ ಪ್ರಸಿದ್ಧವಾಗಿದ್ದ ಜೈನಧಾರ್ಮಿಕಕೇಂದ್ರವಾಗಿದ್ದು, ತರುವಾಯದಲ್ಲಿ ಶೈವವು ಅಲ್ಲಿ ಉನ್ನತಿಗೇರಿತು.
ಕವಿ ಬ್ರಹ್ಮಶಿವನ ರಾಜಾಶ್ರಯ ಸ್ಪಷ್ಟವಿಲ್ಲ. ಅವನ ‘ತ್ರೈಲೋಕ್ಯಚೂಡಾಮಣಿ ಸ್ತೋತ್ರ’ದ ಪದ್ಯದ ಆಧಾರದ ಮೇಲೆ (ಪ. ೩೮) ಅವನು ರಾಜ್ಯಪೂಜ್ಯಾಸ್ಪದನಾಗಿ ಕವಿಚಕ್ರವರ್ತಿಯೆಂಬ ಪ್ರಶಸ್ತಿಗೆ ಭಾಜನನಾಗಿದ್ದನೆಂದು ತಿಳಿಯುವುದಾದರೂ ಆ ಪ್ರಶಸ್ತಿಯನ್ನು ಅವನಿಗೆ ನೀಡಿದ ಚಕ್ರವರ್ತಿ ಯಾರೆಂಬುದು ಸ್ಪಷ್ಟವಿಲ್ಲ. ವಿವಿಧವಾಗಿ ಅಭಿಪ್ರಾಯಗಳು ವ್ಯಕ್ತವಾಗಿದ್ದು, ಅದು ಆರ್‌. ನರಸಿಂಹಾಚಾರ್ಯರರೂ ಶಾಸನತಜ್ಞ ಎನ್‌. ಲಕ್ಷ್ಮೀನಾರಾಯಣರಾಯರೂ ಭಾವಿಸುವಂತೆ ಕಲ್ಯಾಣಚಾಲುಕ್ಯವಂಶದ ವಿಷ್ಣುವರ್ಧನವಿಜಯಾದಿತ್ಯ ಪ್ರತಿನಾಮದ ಕೀರ್ತಿವರ್ಮನೇ, ಮತ್ತೊಬ್ಬನೇ ಸ್ಪಷ್ಟವಿಲ್ಲ. ಕೀರ್ತಿದೇವನೆಂಬವನ ವಿಚಾರ ‘ಸಮಯಪರೀಕ್ಷೆ’ಯಲ್ಲಿಯೂ ಉಂಟು (೧ – ೪೭) ಕೀರ್ತಿವರ್ಮ ಕೀರ್ತಿದೇವರು ಅಭಿನ್ನರೇ ಎಂದಿಟ್ಟುಕೊಂಡರೂ ಆ ಪ್ರಭುವನ್ನು ಗುರುತಿಸುವ ತೊಡಕು ಪರಿಹಾರವಾಗುತ್ತಿಲ್ಲ. ಡಾ. ಬಿ.ಆರ್‌. ಗೋಪಾಲ್‌ಅವರು ‘ಸಮಯಪರೀಕ್ಷೆ’ಯಲ್ಲಿ ಉಕ್ತನಾಗಿರುವ ಕೀರ್ತಿವರ್ಮ ಹಾನಗಲ್ಲು ಕದಂಬರ ಮಾಂಡಲಿಕನಾದ ಕೀರ್ತಿವರ್ಮನಾಗಿರಬೇಕು ಎಂದಿದ್ದಾರೆ. ಪ್ರಾಚೀನನಾದ ಪ್ರಭುವೊಬ್ಬನ ಉಲ್ಲೇಖ ಕೃತಿಯಲ್ಲಿ ಕಾಣಿಸಿಕೊಳ್ಳುವುದರಲ್ಲಿ ಅಸಂಗತವಾದ್ದೇನೂ ಅಲ್ಲ. ಆದರೆ ಸಮಕಾಲೀನತೆ ಮತ್ತು ಆಶ್ರಯ ಇವು ಇನ್ನೂ ಬಗೆಹರಿಯಬೇಕಾದ ಪ್ರಶ್ನೆಗಳಾಗಿವೆ.
ವೈಯಕ್ತಿಕವಿವರ:
ಕವಿಯ ಹೆಸರು ಬ್ರಹ್ಮಶಿವ ಎಂಬುದಾಗಿ ಪರಿಚಿತವಾಗಿದೆ. ಆದರೆ ಗ್ರಂಥಶರೀರದಲ್ಲಿ ಬ್ರಹ್ಮ/ಬಮ್ಮನೆಂದೂ ಅಧಿಕಾರಾಂತ್ಯ ಗದ್ಯದಲ್ಲಿ ಬ್ರಹ್ಮದೇವನೆಂದೂ ಇರುವುದು ಕಂಡುಬಂದಿದೆ. ಕೃತಿಯ ಪ್ರತ್ಯಂತರದ ಪಾಠ ಬ್ರಹ್ಮ ಶಿವನೆಂದಿದ್ದರೂ ಕವಿಯ ನಿಜನಾಮ ಬ್ರಹ್ಮ/ಬ್ರಹ್ಮದೇವ ಎಂದೇ ಇದ್ದಿರಬೇಕು.
ಬ್ರಹ್ಮಶಿವ ವತ್ಸಗೋತ್ರದ ಜೈನಬ್ರಾಹ್ಮಣ, ಪೊಟ್ಟಳಗೆರೆಯ ಪ್ರಸಿದ್ಧನಾದ ಸಿಂಗರಾಜ ಖ್ಯಾತ ಜೈನಕವಿ ನಾಗಚಂದ್ರನ ಮಗ. ಇದು ಹೀಗಿದ್ದುದರಿಂದ ಮನೆ ಜೈನಬಸದಿಗಳ ನಡುವೆ ಓಡಾಡುತ್ತಲೇ ನಡೆಯುವದನ್ನೂ ಸದಾ ಜೈನಾಗಮಗಳನ್ನು ಅಭ್ಯಾಸಮಾಡುತ್ತಲೇ ನುಡಿಯುವುದನ್ನೂ ಕಲಿತು ಪ್ರಸಿದ್ಧಿಗೆ ಬಂದುದು ಸ್ವಾಭಾವಿಕವೇ ಆಗಿದೆ (ತ್ರೈ. ಚೂ. ಪ ೨೯/೩೮). ಈ ನಡುವೆ ವೀರಶೈವಧರ್ಮ ಒಂದು ಸಾಮಾಜಿಕ ಧಾರ್ಮಿಕ ಚಳುವಳಿಯಾಗಿ ಹಬ್ಬುತ್ತಿದ್ದ ಕಾಲದಲ್ಲಿ ಅಂದಿನ ಹಲವರಂತೆ ಬ್ರಹ್ಮಶಿವನನ್ನೂ ಅದು ಆಕರ್ಷಿಸಿದಂತೆ ತೋರುವುದು. ಆ ಧರ್ಮವನ್ನೊಪ್ಪಿ, ಸ್ವಲ್ಪಕಾಲ ಅದರಲ್ಲಿ ನಡೆದುಕೊಂಡು, ಅದು ಹಿತವೆನ್ನಿಸದೆ ಮತ್ತೆ ತನ್ನ ಹುಟ್ಟಿನ ಧರ್ಮಕ್ಕೆ ಹಿಂದಿರುಗಿದ ಹಾಗೆ ಅವನೇ ಹೇಳಿಕೊಂಡಿದ್ದಾನೆ (ಸಮಪ. ೧ – ೫೯). ಮೂಲತಃ ಬ್ರಾಹ್ಮಣರಾಗಿದ್ದ ಅವನ ಪೂರ್ವಿಕರು ಜೈನಧರ್ಮವನ್ನು ಸ್ವೀಕರಿಸಿದ ಮೇಲೆ, ಈಗ ಆ ಮನೆತನದ ಕವಿಯ ಬದುಕಿನಲ್ಲಿ ಇನ್ನೊಂದು ಮತಾಂತರ ಮತ್ತು ಪುನರಾಗಮನ ನಡೆದುಹೋಯಿತು. ಸ್ವಧರ್ಮಕ್ಕೆ ಮರಳಿದ ಮೇಲೆ, ಮತಭೇದವಿಲ್ಲದೆ ಎಲ್ಲ ಶೈವಶಾಖೆಗಳು ಇತರ ಧರ್ಮಗಳೂ ಅವನ ಟೀಕೆ ಟಿಪ್ಪಣಿಗಳಿಗೆ ಗುರಿಯಾದವು.
ಬ್ರಹ್ಮಶಿವನ ವೀರಣಂದಿ ಸಿದ್ಧಾಂತಚಕ್ರವರ್ತಿಯ ಶಿಷ್ಯ. ಈ ವೀರಣಂದಿ ಮೇಘಚಂದ್ರ ತ್ರೈವಿದ್ಯನ ಶಿಷ್ಯ. ಇವನೇ ‘ಆಚಾರಸಾರಕರ್ಣಾಟಕವೃತ್ತಿ’ಯನ್ನು ರಚಿಸಿದವನು (೧೧೫೪). ಇವರಲ್ಲದೆ ಕವಿ ಇತರ ಜೈನಾಚಾರ್ಯರರಲ್ಲಿ ಕೆಲವರನ್ನು ಸ್ಮರಿಸಿದ್ದಾನೆ. ಗೃಧ್ರಪಿಂಛ, ಸಮಂತಭದ್ರ, ಜಟಾಚಾರ್ಯ (ಜಟಾಸಿಂಹನಂದಿ), ಪೂಜ್ಯಪಾದ, ಅಕಳಂಕದೇವ, ಕುಂದಕುಂದ, ಸೋಮದೇವ ಸೂರಿ, ಭೂಪಾಲ, ಚರ್ತುಮುಖದೇವ, ಬೆಟ್ಟದ ದೇವ, ವಾದಿರಾಜ, ಜಿನಸೇನ ವೀರಸೇನರು, ಕವಿಪರಮೇಷ್ಠಿ ಇವರು ಹಾಗೆ ಸ್ಮರಣೆಗೊಂಡವರು. ಪ್ರಭುಗಳಲ್ಲಿ, ಅಧಿಕಾರಿಗಳಲ್ಲಿ ಭರತ (ರಾಷ್ಟ್ರಕೂಟ ಮುಮ್ಮಡಿ ಕೃಷ್ಣನ ಮಂತ್ರಿ), ರಟ್ಟ ಶಂಖಾವನೀಶ (ರಟ್ಟರ ಶಂಕರಗಂಡ), ರಾಯ (ಚಾವುಂಡ ರಾಯ), ರಾಚಮಲ್ಲ (ಗಂಗರಾಜ ನಾಲ್ವಡಿ ರಾಚಮಲ್ಲ), ಕೀರ್ತಿದೇವ (ಚಾಲುಕ್ಯರಾಜ ಕೀರ್ತಿದೇವ), ಆಹವಮಲ್ಲ (ಚಾಲುಕ್ಯರಾಜ, ನಾಗದೇವನ ಮಗ), ಪೆರ್ಗಡೆ ಬೊಮ್ಮ (ಕೂಂಡಿ ಮೂಸಾಸಿರದ ಸೀಮೆಯವನು), ನಾಗದೇವ (ಪೆರ್ಗಡೆ ಬೊಮ್ಮನ ಮಗ). ಇವರಲ್ಲಿ ಕೊನೆಯ ನಾಲ್ವರನ್ನು ಇತಿಹಾಸದಲ್ಲಿ ಇನ್ನೂ ನಿರ್ದಿಷ್ಟವಾಗಿ ಗುರುತಿಸಲು ಸಾಧ್ಯವಾಗಿಲ್ಲ. ಪ್ರತ್ಯೇಕವಾಗಿ ಮೂರು ಪದ್ಯಗಳಲ್ಲಿ ಕೀರ್ತಿಸಿರುವ ಅತ್ತಮಬ್ಬೆ ಬ್ರಹ್ಮಶಿವನ ವಿಶೇಷಗೌರವಕ್ಕೆ ಪಾತ್ರಳಾದ ವ್ಯಕ್ತಿ. ಆಕೆಯ ಚರಿತ್ರೆಯ ಕಥನದಲ್ಲಿ ಬ್ರಹ್ಮಶಿವನ ಉಲ್ಲೇಖ ತಪ್ಪದೆ ಬರುವಂಥದಾಗಿದೆ.
ಇನ್ನು ಪೂರ್ವಕವಿಸ್ಮರಣೆಯ ವಿಚಾರ. ರಜಕ (ಅಸಗ), ಪಂಪ (ಆದಿಪಂಪ), ಪೊನ್ನ, ರನ್ನ, ಕವಿತಾಗುಣೋದಯ(ಕಾವ್ಯಾವಲೋಕನಕರ್ತೃ ನಾಗವರ್ಮ), ಅಗ್ಗಳ, ನಾಗಚಂದ್ರ, ಬಂಧುವರ್ಮ ಇವರು ಇಲ್ಲಿ ಉಲ್ಲೇಖಗೊಂಡಿದ್ದಾರೆ. ಇವರಲ್ಲಿ ಆತ್ಮೀಯಭಾವದಿಂದ ಸ್ಮೃತನಾಗಿರುವ ‘ಜೀವಸಂಬೋಧನೆ’ಯ ಕವಿ ಬಂಧುವರ್ಮ ಬ್ರಹ್ಮಶಿವನಿಗೆ ತೀರ ಸಮೀಪವರ್ತಿಯೋ ಸಮಕಾಲೀನನೋ ಆಗಿದ್ದಾನೆ; ದರ್ಶನ ಸಂಪನ್ನತೆಯಲ್ಲಿಯೂ ಕವಿತೆಯಲ್ಲಿಯೂ ಪಂಪಾದ್ಯರಿಗೆ ಸದೃಶನಾದವನು ಎಂಬ ಹೆಮ್ಮೆಯ ಅಗ್ಗಳದೇವನು ಆವನಗಿಎ ಗೆಳೆಯನೇ ಆಗಿದ್ದಾನೆ. ( ವಿವರಗಳಿಗೆ ನೋಡಿ: ಕೆ. ಅನಂತರಾಮು, ‘ಕವಿ ಬ್ರಹ್ಮಶಿವ: ಒಂದು ಅಧ್ಯಯನ’, ಮೈಸೂರು, ೧೯೯೧, ಪೂ. ೩೦ – ೪೭)
ಬ್ರಹ್ಮಶಿವನು ಪಂಪಾದ್ಯರಂತೆ ತಾನೂ ಒಬ್ಬ ಮಾರ್ಗಕವಿಯಾಗಿ ಮನ್ನಣೆಗಳಸಿದ್ದನೆಂಬುದನ್ನು ಕೇಶಿರಾಜನ ‘ಶಬ್ದಮಣಿದರ್ಪಣ’ದಲ್ಲಿ ದೊರೆಯುವ ಪ್ರಯೋಗೋದಾಹರಣೆಗಳಿಂದ ತಿಳಿಯಬಹುದಾಗಿದೆ. “ಮಿಱುಗುತ್ತಿರ್ಪ ತ್ರಿಶೂಲ ದಿಂ “ (೬೯ – ೨), “ಅಹಿಂಸಾ ಪರಮೋ ಧರ್ಮವೆಂಬುದನೀ ತತ್ಸವಿತುರ್ವರೇಣ್ಯ ರೞಿದರ್ ತ್ರೈಲೋಕ್ಯಚೂಡಾಮಣೀ” (೮೫ – ೨) ಇವೆರಡೂ ‘ತ್ರೈಲೋಕ್ಯ ಚೂಡಾಮಣಿ ಸ್ತೋತ್ರ’ದ ಪದ್ಯಗಳ (ಪ. ೨೦/೯, ೨೭/೨೦) ಭಾಗಗಳಾಗಿವೆ. ಹೀಗೆಯೇ ‘ಸಮಯಪರೀಕ್ಷೆ’ಯಿಂದೆತ್ತಿದ ಪದಗಳೋ ಪದ್ಯಭಾಗಗಳೋ ಇರುವುದೂ ಸಾಧ್ಯ: ಅದನ್ನು ಎಚ್ಚರಿಕೆಯಿಂದ ಶೋಧಿಸಬೇಕಾಗಿದೆ.
ವಸ್ತುವಿಮರ್ಶೆ:
ಬ್ರಹ್ಮಶಿವನ ‘ಸಮಯಪರೀಕ್ಷೆ’ ಒಂದು ಅಪೂರ್ವರೀತಿಯ ಕೃತಿ. ಜೈನಮಾರ್ಗದಲ್ಲಿ ನಿಶ್ಚಲವಾಗಿ ನಿಂತು, ಅದರ ತಾತ್ತ್ವಿಕ ಹಾಗೂ ಬೌದ್ಧಿಕ ನೆಲೆಗಳನ್ನು ಪೋಷಿಸುವ, ಉಪದೇಶಿಸುವ ಹಾಗೂ ಪ್ರಸಾರಮಾಡುವ ಸಂಕಲ್ಪಕ್ಕೆ ಕವಿ ತನ್ನನ್ನು ಪೂರ್ಣವಾಗಿ ತೆತ್ತುಕೊಂಡಿದ್ದಾನೆ. ತನ್ನ ಕೃತಿ ಒಂದು ‘ರತ್ನಕರಂಡಕ’ವೆಂದೂ ಪರಧರ್ಮೀಯರನ್ನು ದಾರಿಗೆ ತರುವ ಕಾವ್ಯವೆಂದೂ ಹೇಳಿರುವುದನ್ನು ನೋಡಿದರೆ ಇದು ತಿಳಿಯುತ್ತದೆ. ‘ಆಪ್ರಾಗಮಧರ್ಮ’ವನ್ನು, ಎಂದರೆ ಜೈನ ತೀರ್ಥಂಕರರಿಂದ ಪ್ರಣೀತವಾದ ಧರ್ಮವನ್ನು ಸಮುದಾಯವು ಪುರಸ್ಕರಿಸಬೇಕೆಂದೂ ‘ಅನಾಪ್ತಾಗಮ ಕುಧರ್ಮ’ವನ್ನು, ಎಂದರೆ ಜೈನೇತರಗಳಾದ ಮಿಥ್ಯಾಧರ್ಮಗಳನ್ನು, ತಿರಸ್ಕರಿಸಬೇಕೆಂದೂ ಸಯುಕ್ತಿಕವಾಗಿ ಸ್ಥಾಪಿಸುವುದು ಅವನ ಆಶಯವಾಗಿದೆ. ಜೈನಧರ್ಮದಲ್ಲಿರುವವರು ಶ್ರದ್ಧೆ ನಿಷ್ಠೆಗಳಿಂದ ಅದನ್ನು ಅನುಸರಿಸುವುದಾಗಬೇಕು, ಇತರ ಧರ್ಮದವರು ಜೈನಧರ್ಮದ ಮಹಿಮೆಯನ್ನು ಅರಿತು ಒಪ್ಪಿಕೊಂಡು, ತಮ್ಮ ತಮ್ಮ ಧರ್ಮದ ಅಸಾರತೆಯನ್ನು ಅರ್ಥಮಾಡಿಕೊಳ್ಳಬೇಕು ಎಂಬುದಾಗಿ ಸಾರಿಸಾರಿ ಹೇಳಿದ್ದಾನೆ.
ಬ್ರಹ್ಮಶಿವನ ಕಾಲಕ್ಕೆ ವಿಭಿನ್ನ ಶೈವಪಂಥಗಳು ತಮ್ಮ ಒಳ್ಳೆಯ ಅಂಶಗಳನ್ನು ವೀರಶೈವದೊಳಗೆ ಬೆರಸಿ ಅದರ ಉನ್ನತಿಗೆ ಸಹಕಾರಿಯಾದವು. ಆ ಧರ್ಮ ಒಂದು ಸಾಮಾಜಿಕ ಚಳವಳಿಯಾಗಿ ಹಬ್ಬಿ ಜನರನ್ನು ತನ್ನತ್ತ ಸೆಳೆಯತೊಡಗಿತ್ತು. ಗಂಗ ಮತ್ತು ರಾಷ್ಟ್ರಕೂಟರ ಕಾಲದಲ್ಲಿ ಒಳ್ಳೆಯ ಪೋಷಣೆ ಪಡೆದಿದ್ದ ಜೈನಧರ್ಮ ಈಗ ಜಾರುವ ದಾರಿಯಲ್ಲಿ ಸಾಗಿ ತನ್ನ ಪ್ರಭಾವವನ್ನು ಕಳೆದುಕೊಳ್ಳತೊಡಗಿತ್ತು. ಪರಿಸ್ಥಿತಿ ಹೀಗಿರುವಾಗ, ಬ್ರಹ್ಮಶಿವ ತನ್ನ ಧರ್ಮದ ಅಗ್ಗಳಿಕೆಯನ್ನು ಎತ್ತಿಹಿಡಿಯುವಲ್ಲಿಯೂ ಅನ್ಯಧರ್ಮಗಳ ದೋಷ ದೌರ್ಬಲ್ಯಗಳನ್ನು ಆವೇಶದಿಂದ ಹೊರಹಾಕುವಲ್ಲಿಯೂ ಮತಪ್ರಸಾರಕನಂತ ಕೆಲಸಮಾಡಿದ್ದಾನೆ. ಶೈವ ವೈಷ್ಣವಗಳೂ ಬೌದ್ಧವೂ ಸೇರಿದಂತೆ ಉಳಿದೆಲ್ಲ ಧರ್ಮಗಳನ್ನೂ ತಕ್ಕಡಿಯ ಒಂದು ತಟ್ಟೆಯಲ್ಲಿಟ್ಟು, ತಾನು ನಂಬಿ ನಡೆಯುತ್ತಿದ್ದ ಜೈನಧರ್ಮವನ್ನು ತಕ್ಕಡಿಯ ಇನ್ನೊಂದು ತಟ್ಟೆಯಲ್ಲಿಟ್ಟು ತೂಕದಲ್ಲಿ ಜೈನವೇ ಹೆಚ್ಚು ಎನ್ನುವುದನ್ನು ಉದ್ದಕ್ಕೆ ಪ್ರತಿಪಾದಿಸುತ್ತಹೋಗಿದ್ದಾನೆ. ಹೀಗಾಗಿ ಈ ಕೃತಿಗೆ ‘ಸಮಯಪರೀಕ್ಷೆ’ ಎಂಬ ಹೆಸರು ಅನ್ವರ್ಥವಾಗಿದೆ.
ಬ್ರಹ್ಮಶಿವನ ಕೃತಿ ‘ಸಮಯಪರೀಕ್ಷೆ’ ವಿಡಂಬನೆಯ ಮಾಧ್ಯಮದಲ್ಲಿರುವ ಒಂದು ವಾದಗ್ರಂಥ. ಕ್ಷೋಭೆ ಅಸ್ಥಿರತೆ ಪರಿವರ್ತನೆಗಳ ಕಾಲಘಟ್ಟವನ್ನು ಅವನು ಸಮರ್ಥವಾಗಿ ಬಳಸಿಕೊಂಡು ಸ್ವಮತಪ್ರಶಂಸೆ ಅನ್ಯಮತಗರ್ಹಣೆಗಳಿಗೆ ಅದನ್ನು ಸುಸಂಧಿಯಾಗಿ ಮಾಡಿಕೊಂಡಿದ್ದಾನೆ. ತಾನು ಶೈವಕ್ಕೋ ವೀರಶೈವಕ್ಕೋ ಮೊದಲ ಮತಾಂತರವನ್ನು ಪಡೆಯುವಾಗಲೇ ಆ ಮತದ ತತ್ತ್ವಗಳನ್ನೂ ಸಾಹಿತ್ಯವನ್ನೂ ಅವನು ಆಸ್ಥೆಯಿಂದ ಅಭ್ಯಾಸಮಾಡಿರಬೇಕು. ಸ್ವಂತ ಕುತೂಹಲದಿಂದ ಇತರ ಪಂಥಗಳ ಪರಿಚಯವನ್ನೂ ತಕ್ಕಮಟ್ಟಿಗೆ ಮಾಡಿಕೊಂಡಿರಬೇಕು. ಸ್ಥೂಲವಾಗಿ ಹೇಳಬಹುದಾದರೆ, ಷಡ್ದರ್ಶನಗಳ, ಷಣ್ಮತಗಳ ಒಂದು ಸರಳ ಸಾಮಾನ್ಯ ಪರಿಚಯದಿಂದ ವಿವಿಧ ಪಂಥಗಳ ವಿಮರ್ಶೆಯ ಧೈರ್ಯವನ್ನು ಅವನು ಸಂಪಾದಿಸಿರುವಂತಿದೆ. ಆದರೆ ಅವನು ಶುದ್ಧವಾದ ತರ್ಕದ ನೆಲೆಗಟ್ಟಿನ ಮೇಲೆ ನಿಂತು ವಿಚಾರಮಾಡಲು ಹೋಗುವುದಿಲ್ಲ; ಗಹನತತ್ತ್ವಗಳ ಗೋಜಿಗೆ ಹೋಗದೆ ಹಾಸ್ಯ ಅಣಕ ವಿಡಂಬನೆಗಳ ಆಯುಧಗಳನ್ನು ಬಳಸಿ ನಂಬಿಕೆಗಳನ್ನೂ ಆಚರಣೆಗಳನ್ನೂ ಎತ್ತಿಕೊಂಡು ಅಲ್ಲಿ ಕೊಳೆ ಹುಳುಕುಗಳು ಏನು ಕಾಣುತ್ತವೆ ಎಂಬುದನ್ನು ತೋರಿಸಲು ಹೊರಟಿದ್ದಾನೆ. ಆದ್ದರಿಂದ ಅವನ ಟೀಕೆ ಟಿಪ್ಪಣಿಗಳು ಅಸಹನೆಯಿಂದ, ಕೆಲವೊಮ್ಮೆ ಅಸಭ್ಯತೆಯಿಂದ ಕೂಡಿರುತ್ತವೆ; ಕಟುವಾಗಿರುತ್ತವೆ, ಅನುದಾರವಾಗಿರುತ್ತವೆ. ಹೀಗೆ ಮಾಡುವುದರಿಂದ ಜೈನಧರ್ಮೀಯರು ಸ್ವಧರ್ಮಕ್ಕೆ ನಿಷ್ಠರಾಗಿ ನಿಲ್ಲುತ್ತಾರೆ, ಅನ್ಯಧರ್ಮೀಯರೂ ಜೈನಧರ್ಮದ ಕಡೆಗೆ ಹೊರಳುತ್ತಾರೆ ಎಂದು ಅವನು ನಂಬಿದಂತಿದೆ. ತನ್ನ ಉದ್ದೇಶ ಸಾಧನೆಗೆ ಅವನಿಗೆ ಜೈನಧರ್ಮದ ಎಲ್ಲ ನಂಬಿಕೆಗಳೂ ನಡೆವಳಿಕೆಗಳೂ ಒಳ್ಳೆಯವಾಗಿ, ಆದ್ದರಿಂದ ಉಪಾದೇಯವಾಗಿ, ಸಮರ್ಥನಯೋಗ್ಯವಾಗಿ ಕಂಡಿವೆ, ಅನ್ಯಧರ್ಮಗಳ ಎಲ್ಲ ನಂಬಿಕೆಗಳೂ ನಡೆವಳಿಕೆಗಳೂ ಕೆಟ್ಟವಾಗಿ, ಹೇಯವಾಗಿ ತಿರಸ್ಕಾರಯೋಗ್ಯವಾಗಿ ಕಂಡಿವೆ. ಇದು ತಾರ್ಕಿಕವಾಗಿ, ಸಾಮಾಜಿಕವಾಗಿ ಸರಿಯಾದ ನಿಲವೇನೂ ಅಲ್ಲ.
ಬ್ರಹ್ಮಶಿವನು ತನ್ನ ಕೃತಿಯನ್ನು ೧೫ ಅಧಿಕಾರಗಳಲ್ಲಿ ವಿಭಜನೆಮಾಡಿದ್ದಾನೆ. ಅವುಗಳಲ್ಲಿಯ ವಿಷಯನ್ಯಾಸ ಹೀಗಿದೆ:
೧. ಆಪ್ತನ, ಎಂದರೆ ತೀರ್ಥಂಕರನ ಹಿರಿಮೆ, ಲಕ್ಷಣ, ಜಿನಭಕ್ತಿಯ ಪ್ರಯೋಜನ ಇತ್ಯಾದಿ. ೨. ಕಾಲಸ್ವರೂಪ, ಜೈನ ಧರ್ಮದ ಅನಾದಿ ಅನಿಧನ ಸ್ವರೂಪ, ಭರತಕ್ಷೇತ್ರ, ಜೈನತೀರ್ಥಗಳು ಇ. ೩. ಆಗಮಗಳೆಂಬ ಜೈನ ಧಾರ್ಮಿಕ ಸಾಹಿತ್ಯದ ಅತಿಶಯತೆ ಪರಿಣಾಮ, ಜೈನೇತರ ಆಗಮಗಳ ನಿರರ್ಥಕತೆ ಇ. ೪. ರತ್ನತ್ರಯದ ಸ್ವರೂಪ, ಜೀವಾಜೀವಾದಿ ಸಪ್ತತತ್ತ್ವಗಳು ಇ. ೫. ಶ್ರಾವಕರೆಂಬ ಜೈನಧರ್ಮದ ಗೃಹಸ್ಥರ ವ್ರತನಿಯಮಗಳು ಇ. ೬. ಶ್ರಾವಕರ ಉದಾತ್ತವಾದ ನಡೆವಳಿಕೆಗಳ ಕಥನ ಇ. ೭. ಜೈನಮುನಿಗಳ ಆಚರಣೆ, ಅವರ ಹಿರಿಮೆ, ದಾನಗುಣದ ಪ್ರಶಂಸೆ ಇ. ೮. ಜೈನೇತರವಾದ ಪುರಾಣಗಳು, ಶಾಸ್ತ್ರಗಳು, ಗುರುಗಳು, ದೈವಗಳ ಅಸಾರತೆ ಅಯೋಗ್ಯತೆಗಳು ಇ. ೯. ಮೂಢತ್ರಯಗಳಲ್ಲಿ ಒಂದಾಗಿರುವ ದೇವತಾಮೂಢತೆ; ಅದನ್ನು ನಂಬಿ ಉಂಟಾಗುವ ಅನರ್ಥಪರಂಪರೆ ಇ. ೧೦. ಜೈನೇತರವಾದ ಆಗಮಗಳ ಅಸಾರತೆ, ವೈದಿಕಸಂಪ್ರದಾಯದ ಪುರಾಣಗಳು, ರಾಮಾಯಣ ಭಾರತಾದಿಗಳು ಅಗ್ರಾಹ್ಯವೆಂಬ ವಾದ ಇ. ೧೧. ಯಜ್ಞಯಾಗಗಳ, ವೈದಿಕಕಲ್ಪನೆಗಳ, ಆಚಾರಗಳ, ವೇದಗಳು ಅಪೌರುಷೇಯವೆಂಬ ಗ್ರಹಿಕೆಯ ನಿರಸನ ಇ. ೧೨. ಮೂಢತ್ರಯಗಳಲ್ಲಿ ಒಂದಾದ ಲೋಕಮೂಢತೆಯ ಸ್ವರೂಪ, ಜೈನಶ್ರಾವಕರೂ ಇತರರೂ ಆಚರಿಸುವ. ಲೋಕಮೂಢತೆಯ ನಿದರ್ಶನಗಳು ಇ. ೧೩. ಜೈನೇತರರು ಜೈನಧರ್ಮದ ವಿಷಯದಲ್ಲಿ ತೋರುವ ಅಸಹನೆ, ಅದರ ಖಂಡನೆ, ಜೈನಧರ್ಮದ ಹಿರಿಮೆಯ ವರ್ಣನೆ ಇ. ೧೪. ಜೈನೇತರರಾದ ಮಿಥ್ಯಾಧರ್ಮಿಗಳ, ಎಂದರೆ ಕಪಟಸಂನ್ಯಾಸಿಗಳ, ಕೆಟ್ಟ ನಡವಳಿಕೆಗಳು ಇ. ೧೫. ಜೈನಧರ್ಮದ ಶ್ರೇಷ್ಠತೆ, ಸರ್ವಮಾನ್ಯತೆಗಳ ಕಥನ ಇ.
ಈ ಅಧಿಕಾರಗಳಲ್ಲಿ ೨೫೦ ಪದ್ಯಗಳಿರುವ ಅಷ್ಟಮಾಧಿಕಾರ ತುಂಬ ದೊಡ್ಡದು, ೪೯ ಪದ್ಯಗಳಿರುವ ದ್ವಾದಶಾಧಿಕಾರ ತುಂಬ ಚಿಕ್ಕದು. ಅಧಿಕಾರಗಳೊಳಗಿನ ವಿಷಯ ವಿನ್ಯಾಸ ಇನ್ನೂ ಹದವಾಗಿ, ತರ್ಕಬದ್ಧವಾಗಿ, ಪರಿಷ್ಕಾರವಾಗಿ ಇರಬಹುದಾಗಿತ್ತು; ಹೇಳಿದ್ದನ್ನೇ ಬೇರೆ ಬೇರೆ ಮಾತುಗಳಲ್ಲಿ ಮತ್ತೆ ಮತ್ತೆ ಹೇಳುವ, ಗೊತ್ತಾದ ಅಧಿಕಾರದಲ್ಲಿ ಅಲ್ಲದೆ ಬೇರೆ ಅಧಿಕಾರದಲ್ಲಿಯೂ ಸಮಾನಸಂಗತಿಗಳನ್ನು ಆವರ್ತಿಸುವ ಪ್ರಸಂಗಗಳನ್ನು ನಿವಾರಿಸುವುದು ಸಾಧ್ಯವಿತ್ತು.
ಬ್ರಹ್ಮಶಿವನು ತನಗೆ ಬೇಕಾದ, ವಸ್ತುನಿರ್ವಹಣೆಗೆ ಅವಶ್ಯವಾದ ಸಾಮಗ್ರಿಯನ್ನು ಜೈನ ಆಗಮಗಳಿಂದಲೂ ಜಿನಸೇನಾದ್ಯರ ಪುರಣಾಗಳಿಂದಲೂ ಸ್ವೀಕರಿಸಿರುವಂತೆಯೇ ವೈದಿಕಸಾಹಿತ್ಯದ ನಾನಾ ಮೂಲಗಳಿಂದಲೂ ಪುರಾಣಗಳಿಂದಲೂ ಸ್ವೀಕರಿಸಿದ್ದಾನೆ. ವೈದಿಕಪುರಾಣಗಳಿಂದ ವಿಷಯಸಂಗ್ರಹ ಮಾಡಿರುವುದೇ ಹೆಚ್ಚು. ಅಲ್ಲದೆ ಲೋಕಾನುಭವವೂ ಸುತ್ತಲೂ ಸಮಾಜದೊಂದಿಗೆ ಪಡೆದಿದ್ದ ಹಿಂದಿನ ಒಡನಾಟದ ಲಾಭವೂ ಅವನ ನೆರವಿಗೆ ಬಂದಿವೆ. ವಿಶೇಷವಾಗಿ ಅವನು ಬ್ರಾಹ್ಮಣಸಮುದಾಯದ ಯಜ್ಞಯಾಗಗಳನ್ನೂ ಅಲ್ಲಿ ನಡೆಯುವ ಪಶುಬಲಿಯನ್ನೂ ಪ್ರತಿಭಟಿಸಿದ್ದಾನೆ; ಹಾಗೆಯೇ ಸಾಮಾಜಿಕವಾಗಿ ಕೆಳಸ್ತರದ ಜನ ಪೂಜಿಸುವ ಜಂಗುಳಿದೈವಗಳನ್ನೂ ಆಗ ನಡೆಯುವ ಪ್ರಾಣಿಬಲಿಯನ್ನೂ ಖಂಡಿಸಿದ್ದಾನೆ. ಅಹಿಂಸೆಯನ್ನೇ ಪರಮಧರ್ಮವೆಂದು ನಂಬಿರುವ ಜೈನಧರ್ಮದ ಅಗ್ಗಳಿಕೆಯನ್ನು ಆ ಮೂಲಕ ಸಾರುವ ಅವಕಾಶವನ್ನೆಲ್ಲ ಅವನು ತಪ್ಪದೆ ಬಳಸಿದ್ದಾನೆ. ಅವನ ಟೀಕೆ ಟಿಪ್ಪಣಿಗಳು ಸ್ಮೃತಿಗಳ ಪುರಾಣಗಳ ಉಲ್ಲೇಖಗಳನ್ನು ಎತ್ತಿಕೊಟ್ಟು ಖಂಡಿಸುವ ವಿಧಾನವಲ್ಲ; ನೆನಪಿನ ಬಲವನ್ನು ನೆಚ್ಚಿ, ಸಮುದಾಯದಲ್ಲಿ ತೇಲಿಬರುವ ಮಾತುಗಳನ್ನೇ ಅನುವಾದಿಸಿ ಹಗುರವಾಗಿ ಟೀಕಿಸುವ, ಟಿಪ್ಪಣಿ ಬರೆಯುವ ರೀತಿಯದು. ಕೆಲವು ವಿವಗಳೂ ವಿಶ್ಲೇಷಣೆಗಳೂ ಸ್ಫುಟವಾಗಿ, ನಿಖರವಾಗಿ ದಾಖಲಾಗಿರುವುದು ನಿಜ.
ಬ್ರಹ್ಮಶಿವನು ವೈದಿಕಮೂಲದ ವಿವರಗಳನ್ನು ನಿರ್ಲಿಪ್ತತೆಯ ನೆಲೆಯಲ್ಲಿ ಸಾವಧಾನಚಿತ್ತದಿಂದ ಪರಿಭಾವಿಸಿ, ದೋಷ ದೌರ್ಬಲ್ಯಗಳನ್ನು ಗುರುತಿಸದೆ ಇರುವುದೂ ಅವನಿಗೆ ಅವುಗಳ ಬಗೆಗೆ ಇರುವ ದ್ವೇಷ ಅಸಹನೆಗಳು ಕಟುಟೀಕೆಗಳಲ್ಲಿ ಪ್ರಕಟವಾಗುವುದೂ ಒಂದು ರೀತಿಯಲ್ಲಿ ಪಕ್ಷಪಾತದ ದೃಷ್ಟಿ, ಪಾರ್ಶ್ವದೃಷ್ಟಿ ಎಂದೇ ಹೇಳಬೇಕು. ಸ್ಮೃತಿಗಳ ಕಾಲಕ್ರಮ ಇತಿಹಾಸದಲ್ಲಿ ಬೆಳವಣಿಗೆಯುಂಟಾಗಿ ಅಭಿಪ್ರಾಯಭೇದಗಳು ಹೊರಟಿರುವುದನ್ನು ಅವನು ಗುರುತಿಸುವುದಿಲ್ಲ. ಎಂದೋ ನಡೆವಳಿಕೆಯಲ್ಲಿದ್ದು, ತನ್ನ ಕಾಲಕ್ಕೆ ಬಿದ್ದುಹೋಗಿರಬಹುದಾದ ಸಂಗತಿಗಳನ್ನು ತನ್ನ ಕಾಲದಲ್ಲಿ ಇನ್ನೂ ಪ್ರಚಲಿತವಿರುವಂತೆಯೇ ಭಾವಿಸಿ ಆವೇಶದಿಂದ ಖಂಡಿಸಿದ್ದಾನೆ. ಕಲಿಯುಗದ ವರ್ಜ್ಯಗಳೆಂದು ಸ್ಮೃತಿಕಾರರು ಹೇಳುವ (ಪರಾಶರಸ್ಮೃತಿ – ಗೋಭಿಲ, ೪ – ೧೦ – ೨೨ ವ್ಯಾ.) ಯಜ್ಞಾಧಾನ (ಆಶ್ವಾಲಂಭ=ಅಶ್ವಮೇಧ) ಗವಾಲಂಭ (=ಗೋಮೇಧ), ಸಂನ್ಯಾಸ, ಪಲಪೈತೃಕ )ಮಾಂಸದ ಅಡಿಗೆಯೊಂದಿಗೆ ಪ್ರಚಲಿತ ವಿದ್ಯಮಾನಗಳೆಂಬತೆಯೇ ಅವನು ತಿಳಿದು ಖಂಡಿಸಿದ್ದಾನೆ. ಬೇರೆ ಕೆಲವು ವಿದ್ಯಮಾನಗಳೆಂಬಂತೆಯೇ ಅವನು ತಿಳಿದು ಖಂಡಿಸಿದ್ದಾನೆ. ಬೇರೆ ಕೆಲವು ಸ್ಮೃತಿಗಳಲ್ಲಿಯೂ, ಉದಾ.ಗೆ ಯಾಜ್ಞವಲ್ಕ್ಯ ಸ್ಮೃತಿಯಲ್ಲಿ, ಉದಾರವಾದ ಗ್ರಹಿಕೆಗಳು ಬಂದಿವೆ. ಅಲ್ಲದೆ ಪುರಾಣಗಳ ಕಥಾಪ್ರಪಂಚವನ್ನು ಪ್ರತಿಮಾಸೃಷ್ಟಿಗಳಾಗಿ, ಭಾವಸತ್ಯಗಳಾಗಿ ಕಾಣುವ ವಿಶಾಲವಾದ ದೃಷ್ಟಿ ಅವನಿಗೆ ಸಾಧ್ಯವಾಗಿಲ್ಲವಾದ್ದರಿಂದ, ಅವನಲ್ಲಿ ಸಹಾನುಭೂತಿಪರತೆ ಇಲ್ಲವಾಗಿದೆ. ಐತಿಹ್ಯಗಳನ್ನು ಉಲ್ಲೇಖಿಸಿ ಅವನ್ನು ವಾಚ್ಯವಾಗಿ ಅರ್ಥೈಸುತ್ತಾನೆ, ಖಂಡಿಸುತ್ತಾನೆ. ವೈದಿಕಶ್ರದ್ಧೆಯ ಜನಸಾಮಾನ್ಯರು ಅವಕ್ಕೆ ಕೊಡುತ್ತಿರುವ ಅರ್ಥಪರಿವೇಷವೂ ಪೂಜ್ಯಸ್ಥಾನವೂ ಅವನಿಗೆ ಅಸಹನೀಯವಾಗಿ ಕಂಡಿದೆ. ಪುರಾಣಗಳ ಸಂಕೇತಗಳನ್ನೂ ಐತಿಹ್ಯಗಳನ್ನೂ ಮೃದ್‌ವಾಚ್ಯಕವಾಗಿ ಗ್ರಹಿಸಿ, ಹಲವು ಆಭಾಸಗಳಿಗೆ ಎಡೆಮಾಡಿದ್ದಾನೆ.
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಪೀಠಿಕೆ (೨)
ಒಂದು ಸಂಗಗತಿಯಂತೂ ನಿಜ. ಬ್ರಹ್ಮಶಿವನು ಶೈವ ವೈಷ್ಣವ ಧರ್ಮಗಳ ಪ್ರಭಾವಲಯದ ನಡುವೆಯೇ ಇದ್ದು, ಇಷ್ಟು ದಿಟ್ಟವಾಗಿ ಬೆಟ್ಟಿತಾಗಿ ಆ ಧರ್ಮಗಳ ಅಸಾಂಗತ್ಯಗಳನ್ನೂ ನಡುವೆಯೇ ಇದ್ದು, ಇಷ್ಟು ದಿಟ್ಟವಾಗಿ ಬೆಟ್ಟಿತಾಗಿ ಆ ಧರ್ಮಗಳ ಅಸಾಂಗತ್ಯಗಳನ್ನೂ ದೋಪದೌರ್ಬಲ್ಯಗಳನ್ನೂ ಭ್ರಮೆ ಮೌಢ್ಯಗಳನ್ನೂ ಎತ್ತಿ ಹೊರ ಹಾಕಿರುವುದೀಗ ಮೆಚ್ಚಬೇಕಾದ್ದೇ. ವಿಚಾರವಾದಿಯ, ಸುಧಾರಕನ ಗುಣಲಕ್ಷಣಗಳನ್ನೂ ಅವನು ಮನಗಾಣಿಸಿ ನಮ್ಮ ಕಾಲದ ಉದಾರ ಮಾನವೀಯ ದೃಷ್ಟಿಯ ಜನಕ್ಕೆ ಹತ್ತಿರವಾಗಿಯೂ ಮೆಚ್ಚುಗೆಗಳಿಸಿದ್ದಾನೆ. ನೀತಿಯ, ಚಾರಿತ್ರದ ಮಾತುಗಳು ಅಲ್ಲಲ್ಲಿ ಮನನೀಯವಾಗಿ ಸೂಸಿ ತಂಪೆರೆದಿರುವುದೂ ಉಂಟು. ಈ ಕೃತಿ ಪ್ರಾಚೀನಕರ್ನಾಟಕದ ಜನಪದ ಆಚಾರ ವಿಚಾರಗಳು, ಪಂಥಗಳು ಪಂಗಡಗಳು, ವ್ಯಾಪಾರ ವಾಣಿಜ್ಯಗಳು, ಉತ್ಸವಗಳು ಜಾತ್ರೆಗಳು, ಸ್ಥಳ ಸನ್ನಿವೇಶಗಳು, ಪ್ರಾಣಿಗಳು ಸಸ್ಯಗಳು, ಆಡುಮಾತಿನ ವರಸೆಗಳು, ಕಾಯಿಲೆ ಕಸಾಲೆಗಳು ಹೀಗೆ ಏನೇನೋ ಸಂಗತಿಗಳನ್ನು ತನ್ನ ಒಡಲಲ್ಲಿ ವೈಭವಪೂರ್ಣವಾಗಿ, ಸವಿವರವಾಗಿ ಹುದುಗಿಸಿಕೊಂಡಿರುವುದು ವಿಶೇಷವಾಗಿ ಗಮನಿಸತಕ್ಕುದಾಗಿದೆ.
ಬ್ರಹ್ಮಶಿವನ ಆಕ್ರೋಶ ಆಕ್ಷೇಪಣೆಗಳಿಗೆ ವಿಶೇಷವಾಗಿ ಗುರಿಯಾಗಿರುವುದು ವೈದಿಕ ಶೈವಪಂಥಗಳು, ನಾಡ ಜಂಗುಳಿದೈವಗಳು. ವೈಷ್ಣವ ಬೌದ್ಧ ಪಂಥಗಳ ವಿಷಯದಲ್ಲಿ ಅದು ಅಷ್ಟಾಗಿ ಕಾಣಿಸುವುದಿಲ್ಲ. ಬೌದ್ಧರು ಜೀವದಯೆಯನ್ನು ಪುರಸ್ಕರಿಸುವರು ಎಂಬುದರಿಂದ ಕೊಂಚ ಸಹಾನುಭೂತಿಯಿದೆ. ಜೈನರಂತೆಯೇ ಮಧು ಮದ್ಯ ಮಾಂಸಕ್ಕೆ ಅವರು ಹೇಸುತ್ತಾರೆ ಎಂಬುದಾಗಿ ಅವನು ತಿಳಿದಂತಿದೆ (ಕ.ಪ್ರತಿಯ ಪಾಠ). ವೀರಶೈವದಲ್ಲಿ ಹೇಗೋ ಹಾಗೆಯೇ ಜೈನದಲ್ಲಿ ಕೂಡ ಅಸ್ಪೃಶ್ಯರೆಂಬವರು ಕೂಡ ಜೈನರಾಗಿ ಸಾಮಾಜಿಕವಾಗಿ ಮಾನ್ಯತೆ ಪಡೆಯಬಹುದಾಗಿತ್ತು ಎನ್ನುವುದು ಕೂತೂಹಲದ ಸಂಗತಿ.
ಸಮಯಪರೀಕ್ಷೆಯಲ್ಲಿ ಶುದ್ಧಶೈವ, ಲಾಕುಳ, ಪಾಶುಪತ, ಕಾಳಾಮುಖ, ಕಾಪಾಲಿಕ, ಕೌಳ. ಈ ಶಾಖೆಗಳ ಬಗ್ಗೆ ಚದುರಿದಂತೆ ಉಲ್ಲೇಖಗಳಿದ್ದರೂ ಅವುಗಳ ವ್ಯಾಪ್ತಿ ವೈಲಕ್ಷಣ್ಯಗಳು ಸ್ಫುಟಗೊಳ್ಳುವಂಥ ಹೆಚ್ಚಿನ ಆಚಾರಾಂಶಗಳು ಕಂಡುಬರುವುದಿಲ್ಲ. ಕವಿಯ ದೃಷ್ಟಿಯಲ್ಲಿ ಇವೆಲ್ಲ ಮಿಥ್ಯಾಧರ್ಮಗಳು, ಪ್ರಾಣಿಹಿಂಸೆಯನ್ನು ಪುರಸ್ಕರಿ ಸುವಂಥವು ಎಂಬ ಗ್ರಹಿಕೆಯೇ ಇದೆ. ವೀರಶೈವದ ಹಾಗೂ ಶಿವಶರಣದ ಪ್ರಸ್ತಾವಗಳು ಇಲ್ಲಿ ಎದ್ದು ತೋರುವುದಿಲ್ಲವಾದರೂ ಶೈವ, ಗೊರವ, ಮಹೇಶ್ವರ, ಲಿಂಗಿ ಇತ್ಯಾದಿ ಮಾತುಗಳು ಮೇಲಿಂದ ಮೇಲೆ ಕೃತಿಯಲ್ಲಿ ಕಾಣಿಸಿಕೊಳ್ಳುವುದು ನೋಡಿದರೆ ಈ ಪ್ರಭೇದಗಳಲ್ಲಿಯೇ ವೀರಶೈವವೂ ಅಂತರ್ಭಾವಗೊಳ್ಳುವುದೆಂದು ಅವನು ಭಾವಿಸಿರಲೂ ಬಹುದು.
ಈಗ ಕೃತಿಯ ಭಾಗಗಳಿಂದ ಕೆಲವು ಸಂಗತಿಗಳಿಗೆ ಆಧಾರಗಳನ್ನು ಕೊಡಬಹುದು.
೧. ಬ್ರಹ್ಮಶಿವನಿಗೆ ತನ್ನ ಕಾವ್ಯ ದಯಾಪರರಾದ ಜೈನರನ್ನೂ ಜೈನಾಲಯಗಳನ್ನೂ, ಜಿನಪೂಜೆಗಳನ್ನೂ ಜಿನನನ್ನೂ ಕೀರ್ತಿಸುವ ಜೈನಧರ್ಮಕಥೆಯೆಂದೂ ದೈತ್ಯರನ್ನೂ ಬಂಧೂಗಳನ್ನೂ ವಧಿಸುವ ಪಾತಕಕಥಾಲಾಪವಲ್ಲವೆಂದೂ ಅಷ್ಟಾದಶವರ್ಣನೆಗಳಿಂದ ಇಡಿದು ರಂಜನೆಗಾಗಿ ರಚಿತವಾದುದಲ್ಲವೆಂದೂ ದೃಢವಾದ ಭಾವನೆಯಿದೆ. ಆದ್ದರಿಂದ ಕೃತಿಯನ್ನು ಗುಣವಂತರ ಮುಂದೆ ಓದುವುದಾಗಲಿ, ಸಮ್ಯಕ್ ದೃಷ್ಟಿಯ ಸಮಭಾವದವರು ಪ್ರತಿಮಾಡುವುದಾಗಲಿ ಎಂದು ಹಾರೈಸಿದ್ದಾನೆ.
ಏಕಧಾರೆಯಾಗಿ ಅನೇಕ ಪದ್ಯಗಳಲ್ಲಿ ಜಿನನ ಮಹಿಮಾತಿಶಯವನ್ನು ಕೀರ್ತಿಸುತ್ತ ಪ್ರಸನ್ನವಾದ ಸಮಚಿತ್ತತೆಯಿಂದ ಸಾಗುವ ಕವಿ ಇದ್ದಕ್ಕಿದ್ದಂತೆ ಅನ್ಯದೈವಗಳತ್ತ ಹೊರಳಿ, ಅವರನ್ನು ಪೂಜಿಸಲಾಗದು, ಸ್ತುತಿಸಲಾಗದು, ಸೇವಿಸಲಾಗದು ಎಂದು ಮುಂತಾಗಿ ಆವೇಶಭರಿತನಾಗಿ ಟೀಕೆಗೆ ಇಳಿಯುತ್ತಾನೆ. ತಾವೇ ಕಷ್ಟಗಳಲ್ಲಿ ಸಿಕ್ಕಿಕೊಂಡು ಹವು ಆಕೃತಿಗಳನ್ನು ತಾಳಿದ ಪುರುಷರಾದ ದೇವರು ಆಪ್ತರಲ್ಲ, ಮುಕ್ತಿದಾಯಕ ಜಿನನೊಬ್ಬನೇ ಆಪ್ತನೆಂದು ಸಾರುತ್ತಾನೆ. ಅವನ ಟೀಕೆ ವೇದಗಳತ್ತ ಅಲ್ಲ, ಪುರಾಣಗಳತ್ತ ಎನ್ನುವುದು ಇದರಿಂದ ಸ್ಪಷ್ಟವಾಗಿದೆ. “ವರ್ಷದ ಸಂಬಳ ಒಂದೇ ಸಲಕ್ಕೆ ಸಿಕ್ಕರೆ ಬಡವನಿಗೆ ಹಿಂದಿನ ದುಃಖವೆಲ್ಲ ಹೇಗೆ ಚದುರಿ ಹೋಗುವುದೋ ಹಾಗೆಯೇ ಸಂಸಾರಿಗೆ ಜಿನನ ಪಾದಸೇವನೆಯಿಂದ ಪಾಪವೆಲ್ಲ ಪರಿಹಾರವಾಗುತ್ತದೆ” ಎಂಬ ಮಾತು (೧ – ೧೪೦) ಚೆಲುವಾದ್ದು.
೨. ಜೈನಧರ್ಮ ಅನಾದಿ ಅನಿಧನ ಸ್ವಭಾವದ್ದು ಎನ್ನುದುದೊಂದು ನಂಬಿಕೆ. ಅದನ್ನು ಸಾಧಿಸುವ ಯತ್ನ ಇಲ್ಲಿದೆ. ಯುಗವಿಭಾಗ, ವರ್ಣವ್ಯವಸ್ಥೆ, ವಿದ್ಯೆ, ಹಬ್ಬ ಹರಕೆ ಎಲ್ಲವೂ ಜಿನಕೃತವೆಂದು ಹೇಳುವುದು ಕವಿಯ ಜೈನಶ್ರದ್ಧೆಗೆ ಅನುಗುಣವಾದ್ದಲ್ಲದೆ ಅನ್ಯಥಾ ಅಲ್ಲ. ಕರ್ನಾಟಕದ ಪುರಾತನದೇವಾಲಯಗಳೂ ಅಲ್ಲಿಯ ದೇವತಾ ಮೂರ್ತಿಗಳೂ ಜೈನಸಂಬಂಧಿಯಾದವೆಂದು ಕವಿ ನಿದರ್ಶನಗಳೊಂದಿಗೆ ನಿರೂಪಿಸುವುದೀಗ ಕುತೂಹಲಕರ, ಮುಳುಗುಂದ, ಬಂದಣಿಕೆ, ಕೊಲ್ಲಾಫುರ, ವಾರಣಸೀಗ್ರಾಮ (?), ಶ್ರೀಶೈಲ, ದಾಕ್ಷಾರಾಮ, ಪುಲಿಗೆರೆ, ಪರಿಯಳಿ(?) ಈ ಮೊದಲಾದವು ಜೈನಮೂಲದವು ಎಂದು ಅವನು ನಿರೂಪಿಸುವಲ್ಲಿ ಅವನ ಅನ್ವೇಷಣಕದೃಷ್ಟಿ ಮೆಚ್ಚಬೇಕಾದ್ದೇ. ಆದರೆ ಅವನು ಮಾತು ಇತಿಹಾಸದ ಒರೆಗಲ್ಲಿಗೆ ಎಷ್ಟುಮಟ್ಟಿಗೆ ಹತ್ತುವುದು ಎನ್ನುವುದು ಕೂಡ ವಿಚಾರಯೋಗ್ಯವೇ. ಉಗ್ರ ಮತಾಭಿಮಾನ ದೇವಾಲಯಗಳನ್ನೂ ದೇವತಾಮೂರ್ತಿಗಳನ್ನೂ ಸ್ವಮತಕ್ಕೆ ಪರಿವರ್ತಿಸಿದ್ದರ ನಿದರ್ಶನಗಳಂತೂ ಇದ್ದೇ ಇವೆ.
೩. ಜಿನನನ್ನೂ ಜಿನಧರ್ಮವನ್ನೂ ಅತಿಶಯವೆಂದ ಮೇಲೆ, ಜೈನ ಆಗಮಗಳ ಸ್ವರೂಪ ಅತಿಶಯತೆಗಳನ್ನು ಕವಿ ಕೀರ್ತಿಸಿದ್ದಾನೆ. ಹೀಗೆ ಮಾಡುವಾಗ ತುಲನೆಯ ವಿಧಾನ ಹಿಡಿದರೂ, ಅಲ್ಲಿ ಏಕಪಕ್ಷೀಯವಾದ ದೃಷ್ಟಿಯೇ ಕೆಲಸ ಮಾಡಿರುವುದು. ಜೈನತತ್ವಗಳೂ ತತ್ತ್ವನಿಷ್ಠರ ವಿಚಾರಗಳೂ ಮನುಷ್ಯನಿಗೆ ಒಳ್ಳೆಯವು ಎಂದು ಹೇಳುತ್ತ ಅವುಗಳ ಮಹಿಮೆಯನ್ನೂ ಪ್ರಭಾವ ಪರಿಣಾಮಗಳನ್ನೂ ಪರಿಪರಿಯಾಗಿ ಸಾರಿದ್ದಾನೆ. ಹಾಗೆಯೇ ಅನ್ಯಧರ್ಮಗಳೆಲ್ಲ ಸಾರಹೀನಗಳೆಂದು ಹಿಗ್ಗಾ ಮುಗ್ಗಾ ಹೀಗಳೆದಿದ್ದಾನೆ.
ಕಲಹಕ್ಕೆ ಕಚ್ಚೆವಾಸುವ | ತಲೆವೊತ್ತೆ ಕೆರಳ್ವ ಜಗಳವಾಡುವನುಂ ತಾಂ
ಸಲೆ ಬಯ್ಯಿಸಿಕೊಳ್ವಂ ನಿ | ರ್ಮಲನಕ್ಕುಂ ಕೇಳಲೊಡನೆ ಜೈನಾಗಮಮುಂ ||
ಜಿನಮತಮಂ ಕೇಳದಱೊಳ್ | ಮನದೊಳ್ ನೋವಿಲ್ಲ ಕೇಳ್ದೊಡೆಂತಪ್ಪಂಗಂ
ಮನದೊಳ್ ನೋವಕ್ಕುಂ ಕೆ|ಮ್ಮನೆ ಪೆಱಗ್ರಣ ಕಾಲಮುಂತೆ ಪೋದುವೆನುತ್ತುಂ ||      (೩ – ೫೬,೫೭)
೪. ಕವಿಯ ಸ್ವಮತಾಭಿಮಾನಿ ಎಷ್ಟು ಗಾಢವಾದುದು ಎನ್ನುವುದು ಅಧಿಕಾರದ ಆರಂಭದಲ್ಲಿಯೇ ಬರುವ “ಜಿನಸಮಯಿಗಳೋರೊರ್ಬರೆ | ಮನುಷ್ಯ ಲೋಕದೊಳೆ ದೇವರಿರ್ಪಂತಿರ್ಪರ್” ಎಂಬ ಮಾತಿನಿಂದ (೪ – ೨) ಎದ್ದು ತೋರುತ್ತದೆ. ಶುಭಾಶುಭಪರಿಣಾಮ ಕರ್ಮಾಯತ್ತವಾದುದು, ಜ್ಯೋತಿಷ್ಯವನ್ನು ನಂಬುವುದಲ್ಲ ಎಂದು ಹೇಳುವ ಮಾತು ಹೃದ್ಯವಾದುದು. ಈ ಭೂಮಿಕೆಯೊಂದಿಗೆ ಸಮ್ಯಕ್‌ದರ್ಶನದ ಅಷ್ಟಾಂಗಗಳನ್ನು ನಿರೂಪಿಸಿದ್ದಾನೆ.
ಆನೆ ಕಡುಗುಜ್ಜನಾದೊಡ|ಮೇನನ್ಯಮೃಗಕ್ಕದೆಂತುಮುದ್ದಮೆ ಜೈನಂ
ಹೀನನೆನಿಸಿದೊಡಮಿತರ| ಜ್ಞಾನಿಗಳಿಂ ಮಿಗಿಲೆನಿಕ್ಕುಮೆಲ್ಲಂದದೊಳಂ ||     (೪ – ೩೬)
ಎಂದು ಹೇಳುವ ಮಟ್ಟಿಗೆ ಆತನ ನಿಷ್ಠೆ ದೃಢವಾದುದು. ಸ್ವಧಾರ್ಮಿಕರ ಸೇವೆ, ಆತಿಥ್ಯ, ದಾನಗುಣ, ಉಪಕಾರಬುದ್ಧಿ ಇವೆಲ್ಲವನ್ನೂ ಪರಿಪರಿಯಾಗಿ ಕೊಂಡಾಡಿ, ಇಂಥ ಗುಣ ಅನ್ಯಧಾರ್ಮಿಕರಲ್ಲಿ ಸ್ವಲ್ಪವೂ ಕಾಣುವುದಿಲ್ಲ ಎಂಬುದಾಗಿ ಅವಹೇಳನ ಮಾಡಿದ್ದಾನೆ. ಇದನ್ನು ಒಪ್ಪುವುದು ಸಾಧ್ಯವೇ? ಮೂಢತ್ರಯಗಳಿಂದ ಮುಕ್ತಿಗೆ ಕೊಂಡೊಯ್ಯುವ ಸಾಮರ್ಥ್ಯವಿರುವುದು ಜೈನ ಧರ್ಮಕ್ಕೆ ಮಾತ್ರ; ಹಾಗೆಯೇ ಜಾತಿಮದ ಮೊದಲಾದ ಅಷ್ಟವಿಧಮಲಗಳಿಂದ ಪಾರುಮಾಡುವ ಶಕ್ತಿಯಿರುವುದು ಕೂಡ ಎಂದಿದ್ದಾರೆ. ಈ ತಿಳಿವಳಿಕೆಯನ್ನು ಕವಿ ತನ್ನ ಜಿನಸಮಯದ ಶ್ರಾವಕರ ಸಲುವಾಗಿಯೂ ನಿರೂಪಿಸಿದ್ದಾನೆ. ಜನಸಾಮಾನ್ಯರು ನಿಶ್ಚಯಬುದ್ಧಿಯಿಲ್ಲದೆ ಕಂಡ ಕಂಡ ದೈವಕ್ಕೆ ಎರಗುವುದು ಸರಿಯಲ್ಲವೆಂದು ತಿಳಿವಳಿಕೆ ಹೇಳಿದ್ದಾನೆ. ಒಟ್ಟಿನಲ್ಲಿ ೨೫ ದೋಷಗಳ ನಿವೃತ್ತಿಯಿಂದ ಒಳ್ಳೆಯ ಜೈನನಾಗುವುದನ್ನು ಕವಿ ಕಲಿಸಿದ್ದಾನೆ.
೫. ಜೈನಗೃಹಸ್ಥರು ವೈಯಕ್ತಿಕ ಹಾಗೂ ಕುಟುಂಬದ ಸದಸ್ಯರ ಬದುಕಿನಲ್ಲಿ ಅಹಿಂಸೆ ಸತ್ಯ ಮೊದಲಾಗಿ ಐದು ಅಣುವ್ರತಗಳನ್ನು ಅನುಸರಿಸಬೇಕಾದ ಅಗತ್ಯವನ್ನು ವಿವರಿಸಿ, ಅದರ ಸ್ವರೂಪವನ್ನು ಇಲ್ಲಿ ವಿಶದವಾಗಿ ವಿವರಿಸಿದೆ. ಈ ಭಾಗದ ವಿವರಗಳು ಆ ಕಾಲದ ಜನಸಾಮಾನ್ಯರ ವ್ಯಾವಹಾರಿಕಜೀವನದ ಕೆಲವು ಕುತೂಹಲಕರ ಸಂಗತಿಗಳನ್ನು ಪರಿಚಯಿಸುತ್ತವೆ. ಇಲ್ಲಿ ಅನ್ಯಮತವಿಡಂಬನೆಗೆ ಕವಿ ಅಷ್ಟಾಗಿ ಹೋಗಿಲ್ಲವೆನ್ನುವುದು ಸಮಾಧಾನದ ಸಂಗತಿ. ಅಣುವ್ರತದ ವಿವರಗಳಲ್ಲಿ ವಿಶೇಷವಾಗಿ ಜೈನರ ದಯಾಪರತೆಯನ್ನು ಎತ್ತಿಹೇಳಿರುವ ಭಾಗ,
ಎಡಪಿಯುಮಂಗಾಲಂ ಮುಳ್ | ನಡೆಯುಂ ತಾನೆಂತು ನೊಂದು ಮಱುಗುವನಂತೆ
ಲ್ಲೆಡೆಗಳೊಳಂ ಪ್ರಾಣಿಗಳಂ | ಮಡಿಪದೆ ನೋಯಿಸದೆ ಕಾವುದೆಂಬಂ ಜೈನಂ ||        (೫ – ೬)
ಭಾವಿಸುವನಾವನೆಲ್ಲಾ | ಜೀವಮುಮಂ ತನ್ನ ಮಕ್ಕಳೆಂತಂತವನಂ
ಭಾವಿಸುಗುಂ ಭೂವಳಯಂ| ದೇವನಿವಂ ಮನುಜನಲ್ಲನೆಂದಾಪೊೞ್ತುಂ ||    (೫ – ೨೩)
ಎಂಬಂತಹ ಕೆಲವು ಪದ್ಯಗಳಿಂದ ಮನೋಜ್ಞವಾಗಿದೆ, ಹೃದಯಸ್ಪರ್ಶಿಯಾಗಿದೆ.
೬. ಸಚ್ಚರಿತ್ರನಾದ ಜೈನನ ವರ್ಣನೆಯ ಈ ಭಾಗದಲ್ಲಿ ಶ್ರಾವಕನ ನಡೆ ನುಡಿಗಳು ಸಾತ್ತ್ವಿಕವಾಗಿ, ನಿಯಮನಿಷ್ಠವಾಗಿ ಸಾಗಬೇಕೆಂಬ ನಿವೇದನೆಯಿದೆ. ಅವನ ಊಟ ಉಪಚಾರಗಳು, ಬಳಸುವ ಪಾತ್ರೆ ಪಡಿಗಗಳು, ವೇಷ ಭೂಷಣಗಳು, ಸ್ನೇಹ ಸಹವಾಸಗಳು, ಹವ್ಯಾಸಗಳು ಮೊದಲಾದವು ಹೇಗಿರಬೇಕು, ಈ ವಿಷಯದಲ್ಲಿ ಜೈನನು ಆನ್ಯಧರ್ಮಿಯರಿಗಿಂತ ಹೇಗೆ ಉತ್ತಮನಾಗಿರಬೇಕು ಎಂಬುದರ ಕಥನ ವಿಶದವಾಗಿ, ವಿವರವಾಗಿ ಬಂದಿದೆ. ಬ್ರಾಹ್ಮಣರು ಊಟದ ವಿಷಯದಲ್ಲಿ ಆಚರಿಸುವ ಮಡಿ, ನೀರಿಗೆ ಚರ್ಮದ ಪಾತ್ರೆ ಬಳಸುವುದು ಇತ್ಯಾದಿ ಸಂಗತಿಗಳು ಜಾತಿಭೇದದ ಮೇಲುಕೀಳುಗಳ ಅಂತರ್ಯವನ್ನು ತೆರೆದು ತೋರಿಸುವಂತಿದೆ.
ಉಟ್ಟೊಡೆ ತೊಟ್ಟೊಡೆ ಸವಿಯೆನ|ಲಟ್ಟುಡುಗೆಯನುಂಡೊಡೊಲ್ದು ಗಣಿಕೆಯ ಕೆಲದೊ
ಳ್ಪಟ್ಟೊಡೆಯನಿತುಂ ತನುವಂ | ಮುಟ್ಟುಗುಮಾನಂದರೂಪನಂ ಮುಟ್ಟುಗುಮೇ ||
ಪೆಱವಱ ಕೂಟದ ಸುಖವೇ| ತಱ ಸುಖವದು ನಿಜದಿನಾದ ಸುಖಮದು ಸುಖದೊಳ್
ನೆಱೆದ ಸುಖಮೆಂಬ ತತ್ತ್ವಮ|ನಱಿಯದವಂ ದ್ವೈತಸುಖಮೆ ಸುಖಮೆಂದಿರ್ದಂ || (೭ – ೨೪, ೨೬)
ಇಂತಹ ಪದ್ಯಗಳು ಸಾಧನೆಯ ಲಕ್ಷ್ಯ ಅಂತಿಮವಾಗಿ ಅಧ್ಯಾತ್ಮವೆಂದು ಸೊಗಸಾಗಿ ಮನವರಿಕೆಮಾಡುತ್ತವೆ.
೭. ಜೈನಯತಿಗಳ ತಪಸ್ಸಿನ ಸ್ವರೂಪ ಪ್ರಭಾವ ಮಹಿಮೆಗಳನ್ನು ತುಂಬ ಅಭಿಮಾನದಿಂದ ಕವಿ ಬ್ರಹ್ಮಶಿವ ಈ ಭಾಗದಲ್ಲಿ ನಿರೂಪಿಸಿದ್ದಾನೆ. ಜೈನಶ್ರಾವಕರಿಗೆ ಅವರ ವಿಷಯದಲ್ಲಿದ್ದ ಗೌರವಕ್ಕೆ ಅವರಿಗಿದ್ದ ಶಿಷ್ಯವತ್ಸಲತೆ ವಿದ್ಯಾಸಂಪನ್ನತೆ ಆತ್ಮಾಭಿಮಾನಗಳೇ ಕಾರಣವೆಂದು ವಿವರಿಸಿದ್ದಾನೆ. ಈ ಭಾಗದ ಕಥನದಲ್ಲಿ ಭಾರತೀಯ ಆಚಾರ್ಯಪರಂಪರೆಯೇ ಎದ್ದುತೋರುವಂತೆ ಹೃದಯಂಗಮವಾದ ವಿವರಗಳಿವೆ. ಕವಿ ಅನ್ಯಧರ್ಮದ ಯತಿಗಳ ಸಾಧನೆಯೂ ಘನತೆಯೂ ಅಲ್ಪವಾದುವೆಂದು ಹೇಳಲು ಮರೆತಿಲ್ಲ.
ಕಷ್ಟಕುಲದಲ್ಲಿ ಪುಟ್ಟಿ ನಿ | ಕೃಷ್ಟನುಮೆನೆ ಸಂದ ಪೊಲೆಯನುಂ ಬ್ರತದಿಂದು
ತ್ಕೃಷ್ಟಮೆನೆ ಬಾಳ್ವೊಡಾತನೆ | ಶಿಷ್ಟಂ ಸಂತುಷ್ಟಿಮಾೞ್ಪುದವನಂ ಜೈನಂ || (೭ – ೫)
–       ಈ ದೃಷ್ಟಿಯ ಉದಾರತೆಯೂ
ಜಗದೊಳಗುಳ್ಳನಿತಂ ವಿ|ದ್ಯೆಗಳೆಲ್ಲಮನಱಿದುಮಱಿಯದಂತೆವೊಲಿರ್ದರ್
ಬಗೆವಾಗ ಋಷಿಯರುೞಿದರ್ | ಮಿಗೆ ಬೆಸೆಯುತ್ತಿರ್ಪರಱಿದೊಡೆರಡಕ್ಕರಮಂ || (೭ – ೨೬)
– ಈ ಯತಿವಿನಯವೂ ದಿಟವಾಗಿ ಸೊಗಸುವಂಥವು
೮. ಆನಾಪ್ತಸ್ವರೂಪವನ್ನು ತಿಳಿಸುವುದೆಂದು ಹೊರಟಾಗ ಬ್ರಹ್ಮಶಿವ ಆವೇಶ ಕೆರಳಿದೆ, ನಾಲಗೆ ಉದ್ದವಾಗಿದೆ. ಕೃತಿಯ ಈ ಭಾಗ ದೀರ್ಘತಮ ಎಂಬ ವಿಸ್ತಾರದ್ದು, ಕವಿ ಶೈವಧರ್ಮವನ್ನು ಪ್ರವೇಶಿಸಿದ ಮೇಲೆ ಅಭ್ಯಾಸಮಾಡಿರಬಹುದಾದ ಶೈವಸ್ತುತಿಗಳೂ ಶೈವಪುರಾಣಗಳೂ, ಅಲ್ಲಿಯ ವರ್ಣನೆಗಳಲ್ಲಿಯೂ ಕಥನ ಗಳಲ್ಲಿಯೂ ಬರುವ ಅನೇಕ ಶಿವಲೀಲಾಪ್ರಸಂಗಗಳೂ ಶಿವಸ್ವರೂಪಾಕೃತಿ ವರ್ಣನೆಗಳೂ ಹುಟ್ಟಿನಿಂದ ಜೈನನಾಗಿದ್ದ ಅವನಿಗೆ ಇಷ್ಟವಾಗದೆಹೋಗಿವೆ, ಜುಗುಪ್ಸಾವಹವಾಗಿ ಕಂಡಿವೆ. ಮತ್ತೆ ಸ್ವಧರ್ಮಕ್ಕೆ ಮರಳಿದ ಮೇಲೆ ಅವನ್ನು ವಾಸ್ತವದ ನೆಲೆಯಲ್ಲಿ ಕಂಡು ಅಪಹಾಸ್ಯಮಾಡಲು ಹೊರಟಿದ್ದಾನೆ. ಮಾನವತೆಯ ಮಟ್ಟದಿಂದ ದೈವತ್ವದ ಘಟ್ಟವೇರಿದ ಜಿನನ ಬದುಕನ್ನು ನೋಡಿದಂತೆಯೇ ಶಿವನ ಬದುಕನ್ನು ಕೂಡ ನೋಡಹೊರಟದ್ದು ಇಲ್ಲಿಯ ದುರಂತ. ಹಾಗಾಗಿ ಶಿವಲೀಲೆಗಳೆಲ್ಲ, ಶಿವಸ್ತುತಿಗಳೆಲ್ಲ ಅವನಿಗೆ ಅಭಾಸಗಳಾಗಿ ಕಂಡಿವೆ, ಅಪಹಾಸ್ಯದ ಘಟನೆಗಳಾಗಿವೆ. ಮೊದಲ ಸುಮಾರು ೧೩೦ ಪದ್ಯಗಳ ಉದ್ದಕ್ಕೆ ಇದನ್ನು ಗಮನಿಸಬಹುದಾಗಿದೆ. ಅನಂತರ ಬ್ರಹ್ಮ ವಿಷ್ಣುಗಳ ಸರದಿ. ಕೆಲವೇ ಪದ್ಯಗಳಲ್ಲಿ ವೈಷ್ಣವಪುರಾಣಗಳ, ವಿಷ್ಣುಸ್ತುತಿಗಳ ವರ್ಣನೆಗಳೂ ಕಥನಗಳೂ ಇಲ್ಲಿ ಟೀಕೆಗೆ ವಿಷಯಗಳಾಗಿವೆ. ಮುಖ್ಯವಾಗಿ ಬ್ರಹ್ಮ ಶಿರಶ್ಛೇದ, ವಿಷ್ಣುದಶಾವತಾರಗಳು, ಇಲ್ಲಿ ಹಾಗೆ ಪರಿಹಾಸಕ್ಕೆ ಗುರಿಯಾದವು. ರಾಮಾಯಣ ಭಾರತಗಳು ಜೈನ ಸಂಪ್ರದಾಯವು ಎಂದು ತಿಳಿದರೆ ದೋಷವಾಗುದು ಎನ್ನುವ ಕವಿ ಬ್ರಹ್ಮಶಿವ ಸೂರ್ಯಾರಾಧನೆಯನ್ನು ಕುರಿತು ಟೀಕಿಸುವಾಗ, ಆತನ ಕಣ್ಣೆದುರು ಸೌರಮತದ ಉಪಾಸಕರೂ ಸೌರ ಉಪಪುರಾಣವೂ ಇರುವಂತೆ ತೋರುವುದು. ಬುದ್ಧನನ್ನೂ ಬೌದ್ಧಧರ್ಮವನ್ನೂ ಈ ಭಾಗದಲ್ಲಿ ಟೀಕಿಸುವ ರೀತಿ ಸದಭಿರುಚಿಯದಲ್ಲ. ಅವನಿಗೆ ಬುದ್ಧನ ತತ್ತ್ವಗಳಿಗಿಂತ ಅವನ ಹುಟ್ಟು ಬಟ್ಟೆಗಳೇ ಮುಖ್ಯವಾಗಿವೆ. ಅಗ್ನಿ, ವಿನಾಯಕ, ಸ್ಕಂದ, ಹರಿಹರ, ಭೈರವಿ ಈ ಕೆಲವರು ದೇವತೆಗಳೂ ಮೈಲಾರ ಮಾಳಚಿಗಳಂತಹ ಕೂಡುಕುಳಿ ದೈವಗಳೂ ಅವನ ಪಾಲಿಗೆ ನಿಷ್ಫಲ ದೈವಗಳು. ಜಿನನ ಘನಮಹಿಮೆಯೇ ಅವನಿಗೆ ಮುಖ್ಯ. ಕೊನೆಗೆ ಅವನ ತೀರ್ಮಾನವೆಂದರೆ:
ಜಿನನಲ್ಲದ ಸಂಸಾರಿಗ|ಳನೆ ಮೂಢರ್ ದೇವರೆಂದು ನಂಬಿರ್ದೊಡಮಿ
ರ್ದನಿತಲ್ಲದೆ ಫಲಮಿಲ್ಲೆಂ|ತೆನೆ ತುದಿಯೊಳ್ ಕಾಜು ಕಾಜೆ ಮಣಿ ಮಣಿಯೆ ವಲಂ || (೮ – ೨೪೫)
೯. ಮುಂದುವರಿದ, ಜೈನಧರ್ಮಕ್ಕೆ ಸಮ್ಮತವಲ್ಲದ ದೇವತಾಮೂಢತೆಯ ವಿಷಯ ಇಲ್ಲಿ ತನಿಯಾಗಿ ಆಕ್ಷೇಪ ಆಕ್ರೋಶಗಳಿಗೆ ಗುರಿಯಾಗಿದೆ. ಹೀಗೆ ಗುರಿ ಯಾದವುಗಳಲ್ಲಿ ಶಿಷ್ಟದೈವಗಳೂ ಗ್ರಾಮದೇವತೆಗಳೂ ಸಮಾನವಾಗಿ ಸೇರಿವೆ. ಅಲ್ಲದೆ ದೈವತ್ವ ಆವಾಹನೆಗೊಂಡ ಮೃದ್ – ಸಸ್ಯ – ಪ್ರಾಣಿವರ್ಗದ ವಿಶೇಷಗಳೂ ಇವೆ. ಸನಾತನಧರ್ಮದ ದೈವತ್ವಕಲ್ಪನೆ ತೊಡಗಿದ್ದೇ ಹಾಗೆ. ಅದು ಜಡ ಚೇತನ ಭೇದವಿಲ್ಲದ್ದು. ಅದನ್ನು ಹಾಗೆ ವಿಶಾಲವಾದ ಅರ್ಥದಲ್ಲಿ ಗ್ರಹಿಸಲು ಬ್ರಹ್ಮಶಿವನ ಮನಸ್ಸು ಒಪ್ಪದು. ಇದು ಹೇಗೆ ಇರಲಿ, ಗ್ರಾಮೀಣಸಂಸ್ಕೃತಿ ಹಾಗೂ ಗ್ರಾಮದೇವತೆಗಳ ಪೂಜಾವಿಧಿ ಇವುಗಳಲ್ಲಿ ಆಸಕ್ತರಿಗೆ ಇಲ್ಲಿ ವಿಪುಲ ಸಾಮಗ್ರಿಯಿದೆ. ಇಲ್ಲಿ ಬರುವ ಆ ಸಂಬಂಧದ ಹೆಸರುಗಳು, ಪೂಜೆಗಳು, ಹಬ್ಬ ಹರಕೆಗಳು, ವ್ರತ ಉಪವಾಸಗಳು ತುಲನಾತ್ಮಕವಾಗಿ ಪರಿಶೀಲಿಸಬೇಕಾದವು. ವೀರರ ಗುಡಿಗಳನ್ನು ಕಟ್ಟುವ, ವ್ಯಂತರವನ್ನು ಪೂಜಿಸುವ, ಸಿಡಿದಲೆಯನ್ನು ಆಡುವ (೯ – ೯೬, ೧೦೨, ೧೨೧) ವಿಚಾರಗಳು ಗ್ರಾಮೀಣಸಂಸ್ಕೃತಿಯ ತೆರೆಮೊರೆತವನ್ನು ಕೇಳುಸುವಂಥವು. ಇದು ಈ ಕೃತಿಯಿಂದ ಆಗಿರುವ ಪರೋಕ್ಷವಾದ ಉಪಕಾರ.
೧೦. ಪುರಾಣಗಳೂ ಸ್ಮೃತಿಗಳೂ ಒಂದೇ ಧರ್ಮಕ್ಕೆ ಸೇರಿದವಾಗಿದ್ದೂ ಭಿನ್ನಾಭಿಪ್ರಾಯಗಳಿಂದ ಕೂಡಿ ಒಂದನ್ನೊಂದು ವಿರೋಧಿಸುತ್ತವೆ ಎಂದು ಹೇಳುತ್ತ (೧೦ – ೮೮) ತ್ರಿಮೂರ್ತಿಕಲ್ಪನೆಯನ್ನೂ ಆ ಕಲ್ಪನೆಯಿಂದ ಉಂಟಾದ ಕಾರ್ಯ ವೈಖರಿಯನ್ನೂ ಕವಿ ವಿಡಂಬಿಸುವುದು ಈ ಭಾಗದಲ್ಲಿ ಕಾಣುತ್ತದೆ. ಕವಿಯು ತನ್ನ ವ್ಯಾಸಂಗದ ಹಲವು ಪುರಾಣಕಥೆಗಳ ಸಾರವನ್ನು ಎತ್ತಿಕೊಂಡು ಅವನ್ನು ಹೊಳ್ಳುವಿಚಾರಗಳೆಂದೂ ಅಘಟಿತಘಟನೆಗಳೆಂದೂ ಸಾರಿದ್ದಾನೆ. ಹಾಗೆಯೇ ರಾಮಾಯಣ ಭಾರತಗಳ ಕಥಾಂಶಗಳನ್ನು ಕೂಡ. ಶಿವ, ಸ್ಕಂದ, ಮತ್ಸ್ಯ, ಭಾಗವತ, ದೇವೀಭಾಗವತ, ವಿಷ್ಣು, ಲಿಂಗ ಮೊದಲಾದ ಪುರಾಣ ಮೂಲಗಳಿಂದ ವಿಷಯಗಳನ್ನು ಇಲ್ಲಿ ಸಂಗ್ರಹಿಸಿರುವಂತೆ ತೋರುವುದು. ನ್ಯಾಯವಾಗಿ ಜೈನ ಆಗಮಸ್ವರೂಪವನ್ನು ಹೇಳುವುದು ಉದ್ದೇಶವಾಗಿದ್ದರೂ ಇಲ್ಲಿ ಹೆಚ್ಚಾಗಿ ಬಂದಿರುವುದು ಜೈನೇತರವೇ.
೧೧. ವೈದಿಕವಿಡಂಬನೆಯೇ ಈ ಭಾಗದ ಕಥನವಸ್ತು, ವೇದಗಳು, ಅಗ್ನಿಪೂಜೆ, ಬ್ರಾಹ್ಮಣರು, ಗ್ರಹಗಳು, ಗ್ರಹಗತಿ, ಪುರುಷಸೂಕ್ತಿ, ಶ್ರಾದ್ಧ – ಅಪರಕರ್ಮಗಳು, ಆಂಗಿಕ ಆಚಾರವಿಧಿಗಳು, ಪಂಚಮಹಾಪಾತಕ, ಪಶುಬಲಿ, ಜಾತಿಯ ಮೇಳು ಕೀಳು ಇದೆಲ್ಲ ಇಲ್ಲಿ ಮನಮುಟ್ಟುವಂತೆ ಕವಿಯಿಂದ ಕಥನಗೊಂಡಿವೆ. ವೇದಗಳು, ವೈದಿಕವಿಧಿಗಳು ಅರ್ಥಹೀನ ಆಚಾರಗಳನ್ನು ಪ್ರತಿಪಾದಿಸುತ್ತವೆಯಲ್ಲದೆ ಸದಾಚಾರಗಳನ್ನೂ ಗುಣಪಕ್ಷಪಾತವನ್ನೂ ಎತ್ತಿಹಿಡಿಯುವುದಿಲ್ಲವೆಂದು ಕವಿ ಸಾರಿಸಾರಿ ಹೇಳಿದ್ದಾನೆ. ಬ್ರಾಹ್ಮಣ, ಅಂತ್ಯಜ ಇವರ ಅಗ್ಗಳಿಕೆಗೆ ಗುಣ ನಿಕಷವಾಗಬೇಕಲ್ಲದೆ ಜಾತಿಯಲ್ವವೆಂದು ಹೃದಯಂಗಮವಾಗಿ ಬ್ರಹ್ಮಶಿವನು ನಿರೂಪಿಸುವಾಗ, ಮಾನವತಾವಾದವೆಂಬುದರ ಸೆಳಕುಗಳು ಹೇಗೆ ಶತಶತಮಾನಗಳಿಂದಲೂ ಕ್ರಿಯೆ ಪ್ರತಿಕ್ರಿಯೆಗಳ ಹೊಯ್ದಾಟಗಳಿಂದ ಗಟ್ಟಿಗೊಳ್ಳುತ್ತ ಬಂದಿವೆಯೆಂಬುದು ಕಣ್ಣಿಗೆ ಕಟ್ಟುತ್ತದೆ.
ಕುಲಮೊಂದೆ ಸಾಲ್ಗುಮೆಂಬರ್ | ಕುಲಮೇಂ ಸಗ್ಗಕ್ಕೆ ಕೊಂಡುಪೋಕುಮೆ ತಮ್ಮಂ
ಸಲೆ ಸನ್ಮಾರ್ಗದೆ ನಡೆಯದೆ | ಕುಲಜಂ ಸ್ವರ್ಗಕ್ಕೆ ಪೋದುದುಳ್ಳೊಡೆ ಪೇೞಿಂ ||
ಎಂಬುದಾಗಿ ಆರಂಭಗೊಂಡು “ಕುಲಮೊಪ್ಪಿಡಿ ತವುಡುಮಿರದು, ಚರಿತಮ ಮೂಲ್ಯಂ” ಎಂಬುದಾಗಿ ಮುಗಿಯುವುದು. ಪಾಪವಶದಿಂದ ಆತ್ಮ ಏನೇನೋ ಆಗಿ ಪಾಡುಪಟ್ಟರೂ ಅದು ಬಂಗಾರದಂತೆ ಶುದ್ಧ, ಪವಿತ್ರ ಎಂದು ಹೇಳುವ ಕವಿ ಸುಲಭವಾಗಿ ಉದಾರವಾದ ಉಪನಿಷತ್ತಿನ ನೆಲೆಗಳಿಗೆ ಏರಬಲ್ಲುದನ್ನೂ ಹೇಳುತ್ತದೆ.
೧೨. ಲೋಕದ ಪದಾರ್ಥಗಳ, ಸನ್ನಿವೇಶಗಳ ವಿಷಯದಲ್ಲಿ ಜನ ಆಚರಿಸುವ ಮೂಢ ನಂಬಿಕೆಗಳನ್ನು ಕುರಿತು ಈ ಭಾಗದಲ್ಲಿ ಸಂಕ್ಷೇಪವಾಗಿ ವಿವರಣೆಗಳಿವೆ. ಈ ನಂಬಿಕೆಗಳ ವೈವಿಧ್ಯವೂ ವಿವರಗಳೂ ಸ್ವಾರಸ್ಯಕರ. ಉದಾಹರಣೆಗೆ, ಕನ್ನಡಿಯನ್ನು ತಂದುಕೊಟ್ಟರೆ, ಮೊದಲು ಆಕಾಶಕ್ಕೆ, ನೆಲಕ್ಕೆ, ಕೆಲಸದ ಉಪಕರಣಗಳಿಗೆ, ಸೊಂಟಕ್ಕೆ ಕಟ್ಟಿದ ಕಠಾರಿಗೆ ಅದನ್ನು ತೋರಿಸಿ, ಬಳಿಕ ತಾವು ಅದರಲ್ಲಿ ಮುಖ ನೋಡಿಕೊಳ್ಳುತ್ತಾರೆ ಎನ್ನುವುದು ಒಂದು. ಇಂಥವು ಇನ್ನೂ ಹೇರಳವಾಗಿ ಇಲ್ಲಿ ಸಂಗ್ರಹೊಂಡಿದೆ. ತಮ್ಮ ದೈನಂದಿನ ಬದುಕಿನಲ್ಲಿ ಜನ ಹೇಗೆ ಅದನ್ನು ನಂಬಿ ನಡೆಯುತ್ತಿದ್ದರು ಎನ್ನುವುದನ್ನು ಒಬ್ಬ ವಿಚಾರವಾದಿಯ, ನಾಸ್ತಿಕನ ನೆಲೆಯಲ್ಲಿ ಕಾಣುವುದೀಗ ವಿಸ್ಮಯಕರ.
೧೩. ಈ ಭಾಗದಲ್ಲಿ ಅಹಿಂಸಾದಿ ಸದ್ಗುಣಗಳಿಂದ ಕೂಡಿದ ಜೈನಧರ್ಮದ ಶ್ರೇಷ್ಠತೆಯನ್ನು ಸಾರಿ, ಅನ್ಯ ಆಚಾರವಿಚಾರಗಳು ಅನುಸರಣಯೋಗ್ಯವಲ್ಲವೆಂದು ಒತ್ತಿಯೊತ್ತಿ ಕವಿ ಹೇಳಿದ್ದಾನೆ. ಸಂಖ್ಯೆಯಲ್ಲಿ ಜೈನರು ಕಡಮೆಯಿರಬಹುದು, ಅವರ ಮತಕ್ಕೆ ಬರುವವರು ಹೆಚ್ಚಲ್ಲದಿರಬಹುದು, ಅನ್ಯಧರ್ಮೀಯರು ಅದನ್ನು ದೂರಬಹುದು, ದ್ವೇಷಿಸಬಹುದು; ಆದರೆ ಅದರ ಘನತೆ ಚಾರಿತ್ರಗಳು ಉಳಿದವಕ್ಕಿಲ್ಲ ಎನ್ನುವುದು ಪರೋಕ್ಷವಾಗಿ ಆ ಧರ್ಮದ ಪ್ರಭಾವ ಕ್ಷೀಣಿಸುತ್ತಿರುವುದನ್ನೇ ಹೇಳುವಂತೆ ತೋರುತ್ತದೆ. ಅಲ್ಲದೆ ಸಾಮಾನ್ಯರು ಶೈವಧರ್ಮದತ್ತ ಸಾಗುತ್ತಿರುವುದರ (೧೩ – ೧೬, ೧೭) ವೈದಿಕರಿಂದಲೂ ಶೈವರಿಂದಲೂ ಜೈನಧರ್ಮಕ್ಕೆ ಉಪಟಳವಾಗುತ್ತಿದ್ದುದರ (೧೩ – ೮, ೧೦) ಸ್ಪಷ್ಟಸೂಚನೆಗಳನ್ನು ಅವನು ಕೊಟ್ಟಿದ್ದಾನೆ. ‘ಸಮಯಪರೀಕ್ಷೆ’ಯಂತಹ ಕೃತಿರಚನೆಗೆ ಅವನು ಸಂಕಲ್ಪಿಸಿದ್ದರ ಸೂಚನೆಗಳನ್ನು ಇವು ಹೇಳುತ್ತವೆ.
೧೪. ದೈವ ಆಗಮ ಗುರು ಇವುಗಳ ವಿಷಯದಲ್ಲಿ ವೈದಿಕರನ್ನೂ ಶೈವ ವೈಷ್ಣವರನ್ನೂ ಪರಿಪರಿಯಾಗಿ ಟೀಕಿಸುವ ಕವಿ ಬ್ರಹ್ಮಶಿವ ಅವರ ನಂಬಿಕೆಗಳನ್ನೂ ನಡೆವಳಿಕೆಗಳನ್ನೂ ಅಸಂಬದ್ಧವಾದವು, ಮೌಢ್ಯ ಕ್ರೂರ ಎಂದು ನಿರಾಕರಿಸುತ್ತ ತನ್ನ ನಿಲವು ನಿರ್ಣಯಗಳನ್ನು ಇಲ್ಲಿ ಪುನರಾವೃತ್ತಿಗೊಳಿಸಿ ಕೃತಿಗೆ ಒಂದು ಮುಕ್ತಾಯದ ಸ್ಪರ್ಶನೀಡುವ ಪ್ರಯತ್ನಮಾಡಿದ್ದಾನೆ. ಜೈನಧರ್ಮದ ಜಿನ ಆಗಮ ಚಾರಿತ್ರ ಇವನ್ನು ಸರ್ವಶ್ರೇಷ್ಠವೆಂದು ಸಾರಿದ್ದಾನೆ. ಈ ಅಂತಿಮ ಘಟದ ಪ್ರಯತ್ನದಲ್ಲಿ ಅವನು ಅನ್ಯ ಧಾರ್ಮೀಕಪಂಥಗಳನ್ನು ಹೆಸರಿಸುವುದೂ ಅವರ ನಂಬಿಕೆ ನಡೆವಳಿಕೆಗಳನ್ನು ನಿರಾಕರಿಸುವುದೂ ಆ ಪಂಥಗಳ ಸ್ವರೂಪದರ್ಶನಕ್ಕೂ ಇತಿಹಾಸರಚನೆಗೂ ಒದಗುವ ಉಪಯುಕ್ತ ಸಂಗತಿಗಳಾಗಿವೆ. ಲೋಕಮೂಢ ದೇವತಾಮೂಢಗಳನ್ನು ಹಿಂದೆ ವಿವರಿಸಿದ್ದವನು ಇಲ್ಲಿ ಪಾಷಂಡಿಮೂಢ ಎಂದಿರುವುದು ವೈದಿಕಸಂಪ್ರದಾಯವಿರೋಧಿ ಎಂಬರ್ಥದಲ್ಲಿ ಅಲ್ಲ, ಜೈನ ಸಂಪ್ರದಾಯವಿರೋಧಿ ಎಂಬರ್ಥದಲ್ಲಿ (೧೪ – ೨)
೧೫. ತನ್ನ ರಚನೆಗೆ ತಿಲಕಪ್ರಾಯವೆಂಬಂತೆ ಈ ಕೊನೆಯ ಅಧಿಕಾರದಲ್ಲಿ ಜೈನಧರ್ಮದ ಮಹಿಮಾತಿಶಯಗಳನ್ನು ಬಗೆಬಗೆಯಾಗಿ ಕೊಂಡಾಡಿ, ಜೈನೇತರಧರ್ಮಗಳ ಅಸಾರತೆಯನ್ನೂ ಅಪ್ರಬದ್ಧತೆಯನ್ನೂ ಹೀಗಳೆದಿದ್ದಾನೆ. ಉಳಿದ ಧರ್ಮಗಳೆಲ್ಲ ಹಿತ್ತಾಲೆಯೆಂದೂ ಜೈನ ಧರ್ಮವಾದರೋ ಹೊನ್ನೆಂದೂ ಹೇಳುವ ಕವಿ ಈ ಭಾಗದಲ್ಲಿ ಜಿನಧರ್ಮಾತಿಶಯವನ್ನು ಕೊಂಡಾಡಿರುವ ರೀತಿ ಯಾವುದೋ ಒಂದು ಜಿನಸ್ತುತಿಯನ್ನು, ಯಾವುದೋ ಒಂದು ಜಿನಜನ್ನಾಭಿಷೇಕದ ವರ್ಣನೆಯನ್ನು ಓದುತ್ತಿರುವ ಹಾಗೆ ಭಾಸವಾಗುತ್ತದೆ. ಉದಾಹರಣೆಗೆ :
ವಸತಿ ಜಿನವಸತಿ ಮಾರ್ಗಂ | ಪ್ರಸಿದ್ಧಸೌಖ್ಯಕ್ಕೆ ಮಾರ್ಗಮಾಗಮಮತ್ಯಂ
ತಸುಖಾಗಮಮದಱಿಂದೊಂ|ದೆ ಸಾರಮೆಂತೆಂತು ನೋೞ್ಪೊಡಂ ಜಿನಮಾರ್ಗಂ ||
ನಿಡುಮಾಳಂ ಮುಂತೆ ನೀರಿಲ್ಲಣಮೆ ಮಗುೞ್ವೊಡಂ ಪಿಂತಣೂರ್ ಗೆಂಟು ಕಳ್ಳರ್
ಬಡಿವರ್ ಪಾರ್ದಿರ್ದು ಪೊೞ್ತಂ ಪಗಲಿೞಿದಪುದೆಂದಂಜುತುಂ ಬಟ್ಟೆವೋಪಂ
ಗೆಡೆಯೊಳ್ ಪಣ್ತಿರ್ದ ಮಾವುಂ ಸುಭಟರ ನೆರವುಂ ನೀರುಮಿರ್ಪಂತಿರಿರ್ದ
ತ್ತೆಡಱಿಂದಾಸತ್ತ ಜೀವಾವಳಿಗೆ ಭುವನಕಾಂತಾರದೊಳ್ ಜೈನಧರ್ಮಂ ||
ಅನಿತುಂ ಕಲ್ಪದ್ರುಮಂಗಳ್ ನೆರೆದು ಕುಡುವೊಡಂದಂದವಂ ತಾನೆ ಮುಂಕೊಂ
ಡನಿತುಂ ಮುನ್ನೀರ ನೀರೊರ್ವೞಿಗೆ ತೆಗೆದೊಡಂ ತಾನೆ ಗಂಭೀರವಾಗಿ
ರ್ದನಿತುಂ ಗೋತ್ರಾಚಳಂಗಳ್ ಬಿಡದೊಡನಡಕಿಲ್ಗೊಂಡೊಡಂ ತಾನೆ ಮೇಲ್ಗೈ
ಯೆನಲೇಂ ಕೈಗೆಯ್ದುದೋ ಭೂಭುವನಕಮಳಮಂ ಪೆರ್ಮೆಯಿಂ ಜೈನಧರ್ಮಂ || (೧೫.೮೧ – ೮೩)
ಭಾಷೆ ಶೈಲಿಗಳು
ಬ್ರಹ್ಮಶಿವನ ಕಾವ್ಯದ ಭಾಷೆ ಶೈಲಿಗಳು ಪಂಪಾದ್ಯರ ಭಾಷೆ ಶೈಲಿಗಳ ಪ್ರೌಢಿಮೆಯನ್ನೂ ಗಾಂಭೀರ್ಯವನ್ನೂ ಪ್ರಕಟಿಸದಿದ್ದರೂ ಒಂದು ಹದದಲ್ಲಿ ಪ್ರೌಢವೂ ಗಂಭೀರವೂ ಆದ ಗುಣವಿಶೇಷದಿಂದ ಕೂಡಿದೆ. ಅನ್ಯಧರ್ಮಗಳ ವಿಡಂಬನೆ, ಸ್ವಧರ್ಮದ ಪ್ರಶಂಸೆ ಜನಸಾಮಾನ್ಯರು ಒಪ್ಪುವಂತೆ ಮುನ್ನೆಲೆಗೆ ಬರಬೇಕು ಎಂಬ ಸಂಕಲ್ಪವಿದ್ದುದರಿಂದ ಅವನು ಹೆಚ್ಚಾಗಿ ದೇಸಿಗೆ ಒಲಿದಿದ್ದಾನೆ. ಭಾಷೆಯಲ್ಲಿ ಸರಳತೆ ಸ್ಪಷ್ಟತೆಗಳನ್ನು ಇದರಿಂದ ಸಾಧಿಸುವುದು ಸಾಧ್ಯವಾಗಿದೆ. “ಬ್ರಹ್ಮಶಿವನು ಬಳಸಿರುವ ಅಚ್ಛಗನ್ನಡಶಬ್ದಗಳು, ಅಪೂರ್ವವೆನಿಸುವ ಶಬ್ದಗಳು, ಗಾದೆಮಾತುಗಳು, ನುಡಿಗಟ್ಟುಗಳು, ಆಡುಮಾತಿನ ವಿವಿಧ ವರಸೆಗಳು, ಚತುರೋಕ್ತಿಗಳು, ನೀತಿವಾಕ್ಯಗಳು ಇವೆಲ್ಲವೂ ಅವನು ದೇಸಿಗೆ ಮಾರುಹೋಗಿದ್ದಾನೆಂಬುದನ್ನು ಸಾರಿ ಹೇಳುವಂತಿವೆ” (ಕೆ. ಅನಂತರಾಮು, ‘ಕವಿ ಬ್ರಹ್ಮಶಿವ : ಒಂದು ಅಧ್ಯಯನ’ ಪು. ೫೦೬). ಹಾಸ್ಯದ ಎಲ್ಲ ಪ್ರಕಾರಗಳಿಗೂ ಇಲ್ಲಿ ಮಾದರಿಗಳುಂಟು ಎಂದರೂ ಸ್ಥಾಯಿಯಾಗಿ ವಿಡಂಬನೆಗೆ ಮಹತ್ತ್ವದ ಸ್ಥಾನ ಸಂದಿದೆ. ಅದಕ್ಕೆ ಪೋಷಕವಾಗಿ ಕವಿ ಒಂದು ಚತುರೋಕ್ತಿವಿಧಾನದಲ್ಲಿ ತರ್ಕವನ್ನು ಒಡ್ಡುತ್ತಾನೆ. ಅವನು ಹೇಳಿರುವ ವಿಷಯ ನಮಗೆ ಒಪ್ಪಿಗೆಯಾಗದಿರಬಹುದು, ಆದರೆ ಹೇಳುವ ರೀತಿ ಮೆಚ್ಚುವಂತಿರುತ್ತದೆ, ಅಲ್ಲಿ ಬಿಂಬಿತವಾಗುವ ಕನ್ನಡಜನದ ಸಂಸ್ಕೃತಿ ಕಣ್ಣು ತೆರಸುವಂತಿರುತ್ತದೆ. ಕೃತಿಯಲ್ಲಿ ಅವನಿಗೇ ವಿಶಿಷ್ಟವಾದ ಒಂದು ಸಾಂಸ್ಕೃತಿಕಪದಕೋಶವಿರುವಂತಿದೆ.
“ಪಟ್ಟಂಗಟ್ಟಿದೊಡಱಸಲ್ಕೆವೇೞ್ಕುಮೇ ಲಕ್ಷಣಮಂ” (೧ – ೮೦), “ಆನೆಗಂಡು ಮಡಿಯಱಸುವುದೇ” (೧ – ೮೧) “ಪಾಲುಂಡು ಮೇಲುಂಬುದೇ” (೧ – ೧೨೮), “ಅಡಲಱಿಯದಂಗಣಮೊಳ್ಳಿತ್ತಲ್ತೆಂಬವೋಲ್” (೨ – ೮೪), “ಮೊದಲೊಳ್ ಮುತ್ತ ತುದಿ ಚಂದನಂ” (೩.೭೬) “ಇರುಳ್ ಬಿರ್ದ ಪಗವದೊಳ್ ಪಗಲುಮಱಿವುತುಂ ಬಿೞ್ದಪನೇ”. (೩ – ೯೬), “ಮಾಣಿಕಮಂ ತವುಡಿಂಗೆ ಮಾಱುವಂತಾಗಿರ್ಕುಂ” (೪ – ೨೩), “ಆನೆ ಕಡುಗುಜ್ಜನಾದೊಡಮೇನನ್ಯಮೃಗಕ್ಕದೆಂತುಮುದ್ದಮೆ” (೪ – ೩೬), ನಾಯ್ಗೆ ನೆಯ್ಯಕ್ಕುಗುಮೇ (೪ – ೩೯), “ದೇಹಿಗೆ ದೇಹದಿಂದೆ ಸಖಿ ಪೆಱತುಂಟೇ (೫ – ೪), “ಪೊನ್ನ ಸುರಿಗೆಯೆನೆ ಮೂಗನರಿಸಿಕೊಳ್ವುದು ಚದುರೇ” (೫ – ೬೪), “ಕಿರ್ಚೆರ್ದೊಡೆ ಬಾವಿದೋಡುವವನಂ ಪೋಲ್ಕುಂ” (೪ – ೬೩), “ದೂರದ ಬೆಟ್ಟದ ತೆಱದಿಂ ನೇರಿತ್ತಾಗಿರ್ಕುಂ” (೬ – ೮೩), “ಬೇವು ಕರಂ ಪಣ್ಪೊಡೆ ಕಾಕಾವಳಿಗುಪಯೋಗ್ಯಂ” (೬ – ೭೬), “ತುಱು ಬೆಚ್ಚುವ ತೆಱದೆ ಬಸವನೇಂ ಬೆಚ್ಚುವನೇ?” (೭ – ೨೦) “ಸಾಸಿರ ಸುತ್ತನೊಂದು ಗಂಟುಱುಗುಂ” (೭ – ೫೬), “ಪಾಯಸಮಂ ಪುಲಿಯನೂಡಿ ಪೊರೆದಂತಕ್ಕುಂ” (೭ – ೭೧), “ತುದಿಯೊಳ್ ಕಾಜು ಕಾಜೆ ಮಣಿ ಮಣಿಯೆ ವಲಂ” (೮ – ೨೪೫), “ತೊನ್ನಂಗೆ ತುೞಿಲ್ಗೆಯ್ದಂಗೆನ್ನಂತಾಗೆಂದಂ” (೯ – ೯೮) “ಆಕಾಶದ್ಲ್ಲಿ ಪೂವಡೆವಂದಂ” (೧೦ – ೨೧) “ಅವಳಿಲ್ಲ ಗಡ ಅವಳ ಮಕ್ಕಳೊಳವೇಂ ಪೇೞಿಂ” (೧೦ – ೪), “ಸಿರಿ ಗಾಳಿಯ ಸೊಡರೆ ನೆಗೞ್ದ ಪುಣ್ಯಾಧಿಕರಾ” (೧೨ – ೪೪), “ಕನಸಿನ ಬತ್ತಕ್ಕೆ ಗೋಣಿಯಾಂತಂತಕ್ಕುಂ” (೧೩ – ೫೫), “ವಾಯಸಮೆಚ್ಚಮನಿಕ್ಕಿದೊಡೆ ವಾರ್ಧಿಗಕ್ಕುಮೆ ಭಂಗಂ” (೧೩ – ೫೧), “ಕೊಂದುಕೊಳ್ವಾತಂ ಹಿಂಡೆಯ ಕೂೞ್ಗೆ ಹೇಸುವನ್ನಂ” (೧೪ – ೧೨೫), “ನೀರಿಂ ಪೋಪಂತೆ ಮೆಯ್ಯ ಮಲಮೋ ಪಾಪಂ” (೧೫ – ೫೮), “ಕಡಲೆಗಳಂ ತಿಂಬ ಮೊಗ್ಗು ಕಲ್ಗಳೊಳುಂಟೇ” (೧೫ – ೫೬) “ತೊಱೆಯಂ ಮೊಱದಿಂದೆ ಪಾಯಲೇಂ ಬಂದಪುದೇ” (೧೫ – ೩೦), “ಮರುಳ ಕಣ್ಗೆ ಸಾಸಿವೆಯೆ ನಾಡೆ ಕೊಡದ ತೋರಂ” (೧೫ – ೬೨) ಹೀಗೆ ಹೊರವಾಗಿ, ಹರಿತವಾಗಿ ಗಾದೆ ಉಪಮೆ ದೃಷ್ಟಾಂತಗಳು ವಾದಸಮರ್ಥನೆಗೆಂದು ಕೃತಿಯಲ್ಲಿ ಬಂದಿವೆ. ಕವಿ ತಾನೇ ಟಂಕಿಸಿದ್‌ದು ಎಂದು ತೋರುವ ಹಸ್ತಿಮೂರ್ಖ, ವಜ್ರಲೋಭಿ, ಕೊೞೆದೆಯ್ವ, ಅರ್ಚನೆಗುಣಿ, ಜಾತ್ರೆಮರುಳ್ಗಳ್, ಅಂದಚಂದಗೆಡೆ, ಜಂಗುಳಿದೇವ, ತತ್ತಬಳೆ ತಾಳಗೊಟ್ಟಿ, ನೇಣ ನೆರವಿ ಇಂಥ ವಿಲಕ್ಷಣಪ್ರಯೋಗಗಳೂ ಸಂಸ್ಕೃತ ವಾಕ್ಯವೇಷ್ಟನಗಳೂ ಚೆಲುವಾದವು.
೧೨ನೆಯ ಶತಮಾನದ ಸಾಮಾಜಿಕ ಧಾರ್ಮಿಕ ಕ್ಷೋಭೆಯ ದಿನಗಳಲ್ಲಿ ಕಾಣಿಸಿಕೊಂಡು ಕೃತಿರಚನೆಮಾಡಿದ ಬ್ರಹ್ಮಶಿವನು ಕನ್ನಡಸಾಹಿತ್ಯದ ಒಬ್ಬ ಅನನ್ಯ ಮನೋಧರ್ಮದ ಪಂಡಿತಕವಿ, ಹರಿತನಾಲಗೆಯ ವಿಡಂಬನಕಾರ, ಒಬ್ಬ ವಿಚಾರವಾದಿ, ಕುಲಭೇದದ ನಿರಸನದಲ್ಲಿ ಉದಾರತೆಯನ್ನು ತೋರಿದ ಮಾನವತಾವಾದಿ. ಆ ಕಾಲದ ಸಾಮಾಜಿಕ ಹರಿಕಾರರಾದ ಜೇಡರ ದಾಸಿಮಯ್ಯ, ಬಸವಣ್ಣ ಮೊದಲಾದವರ ಮನೋಧರ್ಮ ವಿಚಾರದೃಷ್ಟಿಗಳನ್ನು ಬ್ರಹ್ಮಶಿವನಲ್ಲಿಯೂ ಕೆಲಮಟ್ಟಿಗೆ ಕಾಣಬಹುದು.
ಟಿ.ವಿ. ವೆಂಕಟಾಚಲ ಶಾಸ್ತ್ರೀ
ಮೈಸೂರು ೨೬.೮.೨೦೦೮
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಪಂಚಾಮಾಧಿಕಾರ (೧)
ಶ್ರೀಮದಮರೇಂದ್ರನಿಚಯಶಿ
ಖಾಮಣಿಮಾಲಾರ್ಚಿತಾಂಗ್ರಿಯುಗಳಂ ಮುಕ್ತಿ
ಶ್ರೀಮಹಿತಂ ತ್ರಿಭುವನಚಿಂ
ತಾಮಣಿ ದಯೆಗೆಯ್ಗೆ ವಿಮಳರತ್ನತ್ರಯಮಂ || ೧ ||
ಮ || ಅತಿಚಾತುರ್ಯಪ[ರ]ರ್ ವಿವೇಕನಿಳಯರ್ ಸರ್ವಜ್ಞಸದ್ಭಾವನಿ
ಶ್ಚಿತಚಿತ್ತರ್ ಗುಣಭೂಷಣರ್ ಪರಹಿತಾಚಾರರ್ ಮಹೋತ್ಸಾಹಸಂ
ಯುತರಾಪ್ತಾಗಮಸಚ್ಚರಿತ್ರನಿಪುಣರ್ ಧರ್ಮಾನುರಾಗಾತ್ಮ ರೀ
ಕ್ಷಿತಿಯೊಳ್ ಭವ್ಯಸಮಾಜಮೆಂದು ವಿಬುಧರ್ ಕೂರ್ತಾಗಳುಂ ಕೀರ್ತಿಪರ್ || ೨ ||
ಮನವಚನಕಾಯದಿಂ ಜೀ
ವನಿಕಾಯಮನೆಯ್ದಿಸಲ್ಕೆ ಪೆಱನಱಿವನೆ ಜೈ
ನನೆ ಸುಗತಿಗೆಯ್ದಿಕುಂ ತಾ
ನೆನೆ ಜಗದೊಳ್ ಜೈನರಿಂ ದಯಾಪರರೊಳರೇ || ೩ ||
ಒಡಲುಳ್ಳನಿತುಂ ನಸಿದೊಡೆ
ಬಿಡಲಾಱಂ ತನ್ನನಿಂತಮೇಧ್ಯದ ಪುೞುವುಂ
ಬಿಡಲಾಱದು ದೇಹಮನೆಂ
ದೊಡೆ ದೇಹಿಗೆ ದೇಹದಿಂದೆ ಸಖಿ ಪೆಱತುಂಟೇ || ೪ ||
ಒಡಗೂಡಿದವರಗಲ್ಕೆಗೆ
ಗಡ ಪಿರಿದುಂ ದುಃಖಮಕ್ಕುಮೆಂದುಮೊಡಂಬ
ಟ್ಟೊಡಲಂ ಸಲೆ ಪತ್ತಿದುದಂ
ಬಿಡುವಾಗಳ್ ಮೇರೆಯುಂಟೆ ದೇಹಿಗೆ ದುಃಖಂ || ೫ ||
ಎಡಪಿಯುಮಂಗಾಲಂ ಮುಳ್
ನಡೆಯುಂ ತಾನೆಂತು ನೊಂದು ಮಱುಗುವನಂತೆ
ಲ್ಲೆಡೆಗಳೊಳಂ ಪ್ರಾಣಿಗಳಂ
ಮಡಿಪದೆ ನೋಯಿಸದೆ ಕಾವುದೆಂಬಂ ಜೈನಂ || ೬ ||
ನಡೆವೆಡೆಯೊಳ್ ನಿಲ್ವೆಡೆಯೊಳ್
ಪಡುವೆಡೆಯೊಳ್ ಜೀವನಿಕರಮಂ ರಕ್ಷಿಸದಿ
ರ್ದೊಡೆ ಪಾಪಮಕ್ಕುಮೆಂದೆಂ
ದಡಿಗಡಿಗಾರೈದು ನೋಡಿ ನಡೆವಂ ಜೈನಂ || ೭ ||
ಕಸಗಳೆವಡೆಗಳೊಳಂ ಸಾ
ರಿಸುವೆಡೆಯೊಳಮಕ್ಕಿಗುಟ್ಟುವೆಡೆಯೊಳ್ ಸಲೆ ಸೋ
ದಿಸಿ ಜೀವನಿಕರಮಂ ರ
ಕ್ಷಿಸುವರೆನಲ್ ಜೈನರಿಂ ದಯಾಪರರೊಳರೇ || ೮ ||
ಆವಾವ ಮಾೞ್ಕೆಯಿಂಬದಂ
ಜೀವಂಗಳನೋವಿ ನಡೆವರಲ್ಲದೆ ಮಱಿದುಂ
ಸಾವದ್ಯಮೆಂದೊಡೊಮ್ಮೊ ೞ
ಪಾವಿಂಗಂಜದುದನಂಜುವರ್ ಸಲೆ ಜೈನರ್ || ೯ ||
ತೊತ್ತಿರ ಬಂಟರ ಪಶುಗಳ
ಕತ್ತೆಯ ಕಿವಿಮೂಗನರಿವ ಪೀಡಿಪ ಬಿಡದಾ
ಪೊತ್ತುಂ ಕೆಲಸಂಗೊಳ್ವ ನೆ
ಗೞ್ತೆಗಳಂ ನೆಗೞಲೆಂತುಮಱಿಯರ್ ಜೈನರ್ || ೧೦ ||
ದೇವತೆಗೆ ಪರಕೆಗುಡೆ ನಾ
ನಾವಿಧ ರುಜೆ ಪಿಂಗಿಪೋಗೆ ಬರ್ದುಕಿದೆನೆಂಬರ್
ದೇವತೆಗೆ ಕುಡದೆ ಸತ್ತೊಡೆ
ತೀವಿದ ಮನೆಗಳನೆ ಪರಕೆಗೊಟ್ಟರ್ ಸತ್ತರ್ || ೧೧ ||
ನೀರಂ ತೋಱದೆ ಪಸಿದುದ
ನಾರಯ್ಯದೆ ಸೇದೆಯಱಿದು ನಿಲಿಸದೆ ಪಿರಿದುಂ
ಭಾರಮನೇಱಿಸಿ ಪಸುವಂ
ದೂರಾಂತರಮೊಯ್ಯದೋವಿ ನೆಗೞ್ವರ್ ಜೈನರ್ || ೧೨ ||
ಮುಂಗುರಿ ಮಾರ್ಜಾರಂ ಸಾ
ರಂಗಂ ಪುಲಿ ಕೋೞಿ ಗಿಡಿಗನೆಂಬಿವೆ ದಲ್ ಜೀ
ವಂಗಳ್ಗೆ ಬಾಧೆಮಾಡುವ
[ರಂ] ಗುಣಿಗಳ್ ನಡಪಲಾಗದೆಂಬಂ ಜೈನಂ || ೧೩ ||
ಕ್ರೂರಮೃಗಪಕ್ಷಿನಿಚಯಮ
ನೋರಂತಿರೆ ಪೊರೆದ ಪಾಪಫಲದಿಂ ಮನುಜಂ
ಘೋರತರಮಪ್ಪ ದುಃಕಾಂ
ಭೋರಾಶಿಯೊಳಾೞ್ಗುಮೆಂದು ಭೀತಂ ಜೈನಂ || ೧೪ ||
ತಗರಂ ಕೋೞಿಗಳಂ ಲಾ
ವಗೆಗಳನೆಸೆವೆರ್ಮೆವೋರಿಯಂ ಪಾಪಿಷ್ಠರ್
ಮಿಗೆ ಬಸನದಿಂದೆ ಪೋರಿಪ
ರಗಣಿತಗುಣಱಿದು ತೊಱೆದು ನೆಗೞ್ವರ್ ಜೈನರ್ || ೧೫ ||
ಸಂದ ಗುಣಮ[ಣ]ದೊಳತ್ಯಾ
ನಂದಮನರ್ ಬಗೆವರೊಳ್ಪನಲ್ಲದೆ ಹಿಂಸಾ
ನಂದದೆ ಬೊಬ್ಬಿಱಿದಾಡುವ
ರೆಂದೊಡೆ ರಾಗಿಸಲುಮೆಂತುಮಱಿವರ್ ಜೈನರ್ || ೧೬ ||
ಕುಡುಗೋಲಂ ಕೂಱಿಗೆಯಂ
ಕೊಡಲಿ ಕುರುಂಜಿಗೆಯನುೞುವ ಪರಗುವ ಕಱುಪಿಂ
ಬಿ[ಡದೆಯಗು]ೞ್ವಾ ಮುಟ್ಟಂ
ಕುಡರೆರವಂ ಪೆಱರ್ಗೆ ಪಾಪಭೀತರ್ ಜೈನರ್ || ೧೭ ||
ಇಂತಪ್ಪ ಧಾನ್ಯನಿಚಯಮ
ನಿಂತಪ್ಪೆಡೆ ಬೆಳೆವುದಿಲ್ಲಿ ಜಳಚರಮೊಳವಿ
ಲ್ಲಿಂತಪ್ಪಡವಿಗಳೊಳ್ ಮೃಗ
ಸಂತತಿಯುಂಟೆಂದು ಪೇೞನೆಂತುಂ ಜೈನಂ || ೧೮ ||
ಕುತ್ತಮಿನಿಸಾದೊಡನ್ಯರ್
ಮತ್ತೆನಿಸದೆ ಬಳರಿಗೊಯ್ದು ಕುಡುವರ್ ಕುಱಿಯಂ
ಸತ್ತವರ್ಗಳೆೞ್ದು ಬರ್ಪೊಡ
ಮೆತ್ತಾನುಂ ಹಿಂಸೆಗೆಯ್ಯಲಱಿಯರ್ ಜೈನರ್ || ೧೯ ||
ಚಂ || ತನಗೆ ಕಡಂಗಿ ಮಿತ್ತು ಬರೆ ಮಾನಿಸರಂ ಕುಱಿಯಂ ಬಳಾರಿಗಾ
ರ್ಪನಿತನೆ ಕೊಟ್ಟು ಜೀವಿಸುವೆನಂದೞಿಮೋಹದೆ ಕೊಲ್ವ ಪಾಪಕ
ರ್ಮನೆ ನಿಮಿಷಾರ್ಧಮಂ ಬರ್ದುಕನಾಗಳೆ ಸಾವನಮೋಘಮಂತು ಸ
ತ್ರನನೆೞೆದೊಯ್ದು ಘೋರನರಕಂಗಳೊಳಿಕ್ಕುವರೊಲ್ದು ನಾರಕರ್ || ೨೦ ||
ದೇವತೆಯ ಮುಂದೆ ಕೊಂದೊಡೆ
ಜೀವಂಗಳನಾಗ ಸಾವವಂ ಬರ್ದುಕುವನೆಂ
ದೀ ವಿಧದೆ ಕೊಲ್ವ ನರ[ನಂ]
ದೇವತೆಗಳ ಕಾದ ಬಟ್ಟೆಯುಳ್ಳೊಡೆ ತೋಱಿಂ || ೨೧ ||
ಮಾತಿಂ ಮುನ್ನಂ ನಿನ್ನಂ
ಘಾತಿಸಿದೆನೆನುತ್ತೆ ನುಡಿವರಿತರರ್ ನಿರುತಂ
ಮಾತಾಡುವಲ್ಲಿ ಪೆಱರಂ
ಘಾತಿಸಿದೆನೆನಲ್ಕೆ ಜೈನರಱಿವರೆ ಮಱೆದುಂ || ೨೨ ||
ಭಾವಿಸುವನಾವನೆಲ್ಲಾ
ಜೀವಮುಮಂ ತನ್ನ ಮಕ್ಕಳೆಂತಂತವನಂ
ಭಾವಿಸುಗುಂ ಭೂವಳಯಂ
ದೇವನಿವಂ ಮನುಜನಲ್ಲನೆಂದಾಪೊೞ್ತುಂ || ೨೩ ||
ಎನಿತೊಳವು ಧರ್ಮಶಾಸ್ತ್ರಮ
ವನಿತುಮನಱಿವನ್ಯಸಮಯಿಯುಂ ಭಾವಿಪೊಡೀ
ಜಿನಸಮಯಿಯಲ್ಲಿ ಕಡೆಪ
ಟ್ಟನೊಳಂ ಸಮನಾಗಲೆಂತುಮಾಱಂ ದಯೆಯೊಳ್ || ೨೪ ||
ಹಿಂಸಾದಿ ದೋಷಚಯಮಂ
ತಾಂ ಸಲೆ ಮಾಡುತ್ತಲಿರ್ಪ ಪಾಪಿಗೆ ದುರಿತ
ಧ್ವಂಸಂ ಮಾಡುವ ಜಿನವಚ
ನಂ ಸೊಗಯಿಸದೆನಿಬರಿರ್ದು ಪೇೞ್ದೊಡಮೆಂತುಂ || ೨೫ ||
ದಯೆಯಿಲ್ಲದನ್ಯಸಮಯಿಗ
ಳ ಯಥೇಷ್ಪಚರಿತ್ರದಿಂದೆ ಜೈನಚರಿತ್ರಂ
ಪ್ರಿಯಮಾದುದಂತೆ ದಲ್ ರೂ
ಢಿಯ ತಮಮಿಲ್ಲದೊಡೆ ಭಾನುವೇನೆಸೆದಪನೇ || ೨೬ ||
ಜೀವಂಗೆ ಸೌಖ್ಯನಿಳಯಂ
ಸಾವದ್ಯನಿವೃತ್ತಿ ಸಪ್ತಋದ್ಧಿಯುಮದಱಿಂ
ದಾವೊಂಗಮಕ್ಕುಮೆಂತುಂ
ಭಾವಿ[ಸೆ] ದಯೆಯಿಂದಮಿನ್ನತಃಪರಮುಂಟೇ || ೨೭ ||
ಆವಂಗಂ ತನ್ನಿಂದಂ
ಸಾವುಂ ಕೇಡುಂ ಭಯಂಗಳುಂ ವಿಕಳತೆಯುಂ
ನೋವುಮಿನಿಸಾಗದಂತಿರ
ಲಾವಂ ಸಲೆ ನುಡಿಯನೆಂದುಮಾತನೆ ದೇವಂ || ೨೮ ||
ಪುಸಿಯಂ ನುಡಿವವರ್ಗಳ ಮಾ
ನಸಿಕ್ಕೆಯುಂ ಗುಣಮುಮೞಿಗುಮಂತವರಂ ಮ
ನ್ನಿಸರಾರುಂ ಭಾವಿಸುವೊಡೆ
ಪುಸಿಯೆ ಮೊದಲ್ ಪಾತಕಂಗಳೆನಿತನಿತರ್ಕಂ || ೨೯ ||
ಮ || ಪರದಾರಾಭಿಗಮಕ್ಕೆ ಹೇತುವಳಿಪಿಂಗನ್ಯಸ್ವಮಂ ಕೊಳ್ವ ದು
ಶ್ಚರಿತಂಗಂ ಪುಸಿ ಬಾೞ್ಮೊದಲ್ ನುಡಿಗುಮಂತಾ ವಾರ್ತೆಯಂ ಮದ್ಯಪಾ
ನರತಂ ಮೇಣ್ ಮೃಗಯಾನುರಕ್ತನದಱಿಂದಂ ನಾನೃತಾತ್ಪಾತಕಂ
ಪರಮೆಂಬೀ ನುಡಿಯಂ ವಿಚಾರಿಸದವಂ ಪಾಪಕ್ಕೆ ಪಕ್ಕಾಗನೇ || ೩೦ ||
ಮಱಿದಪ್ಪೊಡಮೆಂದುಂ ನುಡಿ
ದಱಿಯಂ ದಿಟಮಪ್ಪ ನುಡಿಗಳಂ ಮಾಣದೆ ಪೊ
ಚ್ಚಱತನದೆ ನುಡಿವನೆನಿಸಿ
[ಪ್ಪ]ಱಗುಲಿಗಂ ಮೊಗ್ಗೆ ಸೂನೃತವ್ರತಮೆಂತುಂ || ೩೧ ||
ಇವಳವ[ಳೆ] ಚೆಲ್ವಂ ರೂಪಿನೊ
ಳಿವಂಗೆ ಪೊನ್ನುಂಟು ಕೊಲ್ವುದೀ ತೆಱದಿಂದಿ
ನ್ನಿವನಂ ದಂಡಿಪುದೆನಲೇ
ನವಶ್ಯಮಱಿದಪರೆ ಜೈನರೆಂದುಂ ಮಱೆದುಂ || ೩೨ ||
ಪರಪರಿವಾದಮನೆಂತುಂ
ಪಿರಿದಪ್ಪೞ್ತಿಯೊಳೆ ಕೇಳರುತ್ತಮಗುಣಮು
ತ್ತರೆ[ನಲ್] ಕೇಳುತ್ತಿರ್ಪರ್
ಪರಮಾದರದಿಂದೆ ಜೈನಸಮಯಿಗಳಾರುಂ || ೩೩ ||
ಆನುವದಿಸಿ ಧರ್ಮಮಂ ಕಿವಿ
ಗಿನಿದಾಗೆ ಪರತ್ರೆಗಿದುವೆ ಹಿತವೆನಿಸಿದ ಮಾ
ತನೆ ನುಡಿವರುೞಿದದಂದದಿ
ನನೇಕಮಂ ನುಡಿಯಲೆಂತುಮಱಿಯರ್ ಜೈನರ್ || ೩೪ ||
ಒಡವುಟ್ಟಿದವರ ಕಯ್ಯಂ
ಪಿಡಿವಂ ಕಳ್ಗುಡಿವನೆಂದು ತಮ್ಮೊಳ್ ಸರಸಂ
ನುಡಿವ ದುರಾತ್ಮರ ತೆಱದಿಂ
ನುಡಿವರೆ ಮಱೆದೆಂದುಮಪ್ಪೊಡಂ ಜಿನಭಕ್ತರ್ || ೩೫ ||
ಲೋಗರ ಪುಸಿಯಂ ಸೈರಿಸ
ನೇಗೆಯ್ದುಂ ತಾನೆ ಪುಸಿವನಲ್ಲಂ ಮಿಥ್ಯಾ
ತ್ವಾಗರ್ವಮಿಲ್ಲ ಗುಣಿ ಭೂ
ಭಾಗದೊಳಿವನೆಂದು ಸರಸಮಾಡುಗೆ ಚದುರಂ || ೩೬ ||
ಮಕ್ಕಳ್ಗೆ ಬೆಣ್ಣೆಯೊಳ್ ಮ
ರ್ದಿಕ್ಕುವವೊಲ್ ಪೆಱ[ರ್ಗೆ] ಪೇೞ್ವ ಮಾತುಗಳೊಳ್ ತಂ
ದಿಕ್ಕುವನಱನಂ ಜೈನಂ
ಮೊಕ್ಕಳಿಗರ ತೆಱದೆ ನುಡಿಯಲಱಿಯನದೆಂತುಂ || ೩೭ ||
ಮಧುರವಚನಂ ಮನಕ್ಕ
ತ್ಯಧಿಕಸುಖಪ್ರಾಪ್ತಿಹೇತುವಪ್ಪವೊಲಮೃತಾಂ
ಬುಧಿಯುಂ ಮಳಯಜರಸಮುಂ
ವಿಧುಕರಮುಂ ತಣ್ಪನೀಯಲೇನಾರ್ತಪುವೇ || ೩೮ ||
ಮ || ಅಪವರ್ಗೋಚಿತಮಾರ್ಗಮಸ್ತದುರಿತಾ[ತಂಕಂ] ಸದಾಚಾರಸೌ
ಖ್ಯಪದಂ ಸಜೃನಸನ್ನುತಂ ಬಗೆಯೆ ಸತ್ಯಂ ನಾಸ್ತಿ ಸತ್ಯಾತ್ಪರಂ
ತಪಮೆಂದಿರ್ದಪುದಾಗಮೋಕ್ತಮದಱಿಂದಾರಾದೊಡಂ ಸತ್ಯವಾ
ಕ್ಯಪವಿತ್ರೀಕೃತವಕ್ತ್ರರಾಗಿ ಪಡೆಯಿಂ ನಿರ್ವಾಣಕಲ್ಯಾಣಮಂ || ೩೯ ||
ಹಾಗದ ಭಾಗಂ ಕೆಟ್ಟಂ
ದಾಗಳುಮೊಡಲುರಿಗುಮೆಂತು ತನಗದಱಿಂದಂ
ಲೋಗರ ಕಸವರಮಂ ಕೊಳ
ಲಾಗದು ಕೊಂಡಂದು ಕಿಡುಗುಮೆರಡುಂ ಭವಮುಂ || ೪೦ ||
ಇವನೆತ್ತುಂಗೋಲಂ ನೀ
ಮಿವನಂ ನಂಬದಿರಿಮೆಂದು ಕಂಡವರ್ಗಳ್ ಸಾ
ಱುವರತ್ತಮಿತ್ತಲುತ್ತಲ್
ಭವಮಂ ಬಾಯೞಿವ ದುರ್ಗುಣಂಗಳುಮೊಳವೇ || ೪೧ ||
ಪರಮಾರ್ಥಂ ಲೋಗರ ಕಸ
ವರದೊಳ್ ತರಲಾಗ ಕ[ಳ್ವ] ಚಿತ್ತಂ
ಪರಿಹರಿಸಿ ತಾಳ್ದುವೆಂ ಸ
ಚ್ಚರಿತಮನೆಂ[ದಱಿಯೆ] ನೆಱಿಯೆ ತೊಱೆವಂ ವ್ರತಿಕಂ || ೪೨ ||
ಪೆಱರಱಿಯದುದುವನಾರುಂ
ಮಱೆದುದುವಂ ಬಿರ್ದುವಂ ಪೆಱರ್ ಬಯ್ತುದುವಂ
ಮಱೆದುಂ ತಾಂ ಸ್ವೀಕರಿಸ
ಲ್ಪೆಱರಂ ಕೈಕೊಳಿಸಲಾಗದೆಂಬಂ ಜೈನಂ || ೪೩ ||
ಕಳ್ಳರ ನಂಟರ್ತನಮುಂ
ಕಳ್ಳರ ದೆಸೆಯಿಂದೆ ಧನಮನಾರ್ಜಿಸುವುದುಮಾ
ಕಳ್ಳರ್ಗೆಡೆಗುಡುವುದುಮದು
ಕಳ್ಳತನಬ್ರತದ ಹಾನಿಯೆಂಬಂ ಜೈನಂ || ೪೪ ||
ತುಪ್ಪದೊಳಗೆಣ್ಣೆಯಂ ಲೇ
ಸಪ್ಪಾ ಹೊನ್ನೊಳಗೆ ಬೆಳ್ಳಿಯಂ ಧನದಳಿಪಿಂ
ದುಪ್ಪಿನೊ[ಳೆ] ಮಣ್ಣನೆಂತುಂ
ತಪ್ಪಿಲ್ಲದೆ ನಡೆವೆನೆಂಬನಾಗಲ್ ಬೆರಸಲ್ || ೪೫ ||
ಪಿರಿದಪ್ಪ ಕೋಲ್ಗಳಿಂದಂ
ಪಿರಿದೆನಿಸಿದ ಕೊಳಗದಿಂದಮುಂ ತಾಂ ಕೊಂಡಂ
ತಿರೆ ಪೆಱರ್ಗೆ ಕುಡುಗೆ ಕುಂದಿಸಿ
ಪರದುಗೆಯಲ್ ಸಲ್ಲದೆಂದು ನೆಗೞ್ವಂ ಜೈನಂ || ೪೬ ||
ಪೆಱರೊಡಮೆಯನಳಿಪಿಂದಂ
ಕಿಱಿಕಿಱಿದಂ ಮಱಸಿ ಕೊಳ್ವ ನಾಣಿಲ್ಲದ ಮಾ
ಯ್ದಱಗುಲಿಯ ಮೆಯ್ಯೊಳಂ ನಿಲ
ಲಱಿಗುಮೆ ಕಳಲಾಗದೆಂಬ ಸುಬ್ರತ[ಮೆನಸುಂ] || ೪೭ ||
ಇನಿದುಂಬಂ ವಿಷಸೇವನೆ
ಗಿನಿಸಂ ಬಯಸುವಂತೆ ದುಶ್ಚರಿತಂ ಸ
ಜ್ಜನಮಿರ್ದಂದದೆ ಕುಲಟಾಂ
ಗನೆಯೊಳ್ ನೆರೆಯಲ್ಕೆ ಕರಮೆ ಬಯಸುತುಮಿರ್ಪಂ || ೪೮ ||
ಮ || ಸ್ರ || ಬಸನಂ ಕೈಗಣ್ಮೆ ತಮ್ಮೊಲ್ದರನೆ ಪಿಡಿದು ಬಲಂದದಿಂ ನಲ್ಮೆಯಂ ಪ
ತ್ತಿಸಿ ಚಿತ್ತಂಬೆತ್ತು ಮೆಚ್ಚಂ ಸಲಿಸಿ ನಲಿವ ತಾಣಂಗಳೊಳ್ ಜಾಣರಂ ಜೊ
ತ್ತಿಸಿ ತತ್ಸಂಕೇತಸದ್ಮಕ್ಕವಯವದಿರುಳ್ ಪೋಪರಾತ್ಮೇಶನಂ ವಂ
ಚಿಸುತುಂ ತಮ್ಮಣ್ಣನೆಂಬರ್ ವಿನಯವತಿಯರಾ ಜಾರನಂ ಜಾರೆಯರ್ಕಳ್ || ೪೯ ||
ಎಮ್ಮಣ್ಣನೆಮ್ಮ ಸೋದರ
ನೆಮ್ಮಯ್ಯಂ ಮಾವನೆಮ್ಮ ಮುತ್ತಯ್ಯಂ ಮ
ತ್ತೆಮ್ಮ ಗುರುವೆಂದು ಮಱಿಯವ
ನಂ ಮೊಱೆಯವನಾಗೆ ಜಾಱೆಯರ್ ವಂಚಿಸುವರ್ || ೫೦ ||
ತಮ್ಮಂ ಪೆತ್ತಮ್ಮಂ ಕಿಱಿ
ಯಮ್ಮಂ ತಮ್ಮಣ್ಣ ತಮ್ಮನೆಂದೆನುತುಂ ತಾಂ
ತಮ್ಮಣ್ಣನ ತಮ್ಮಳಿಯನ
ತಮ್ಮನ ಮೊಱೆಗೊಳ್ವರಾಗಿ ಮೊಱೆವಾದರಿಯರ್ || ೫೧ ||
ಸಲೆ ಮುಡಿಯಂ ಸಡಿಲಿಪುದುಂ
ಕೆಲನಂ ನೋೞ್ವಂತೆ ನೀಱರಂ ನೋಡುವುದಂ
ಮೊಲೆಗೆಲನಂ ತೋಱುವುದುಂ
ಕುಲಟೆಯರ್ಗಿವೆ ಮೊದಲ ವಿದ್ಯೆ ಭಾವಿಸುವಾಗಳ್ || ೫೨ || 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಪಂಚಾಮಾಧಿಕಾರ (೨)
ಕಡುನೀಱೆಯರಂ ಲೋಗರ
ಮಡದಿಯರಂ ಸೋಂಕಿ ಸೋಂಕಿ ಕುಳ್ಳಿರ್ಪನಿತಂ
ಪಡೆಯದೊಡೆ [ಮು]ಱುಕದಿಂದಂ
[ಮು]ಡಿ ಮೆಯ್ ಕಣ್ ಪುರ್ಬುಗೊಳ್ವೆನೆಂಬಂ ಪಾಣ್ಬಂ || ೫೩ ||
ಮ || ಪದೆದೆೞ್ದೊಯ್ಯನೆ ಬಂದು ಪೊಕ್ಕು ಮನೆಯಂ ಮಿಥ್ಯಾಪ್ರಳಾಪಂಗಳಿಂ
ಪದಪಿಂದಂ ಮನೆಯಾಣ್ಮನಂ ಮಱಸುತುಂ ಜಾರಾನನಾಂಭೋಜಮಂ
ಮುದದಿಂದಂ ನಡೆ ನೋಡಿ ತಾಂ ತನಗಮಿಂಬಾದಾಗಳಾ ಪಾಣ್ಬೆಯೆಂ
ದುದನೆಂಗುಂ ಸುೞಿಯುತ್ತೆ ಪೊೞ್ತುಗಳೆಗುಂ ಜಾರಂ ಮಹಾಕ್ಲೇಶದಿಂ || ೫೪ ||
ತನಗಿಚ್ಚೆಕಾರ್ತಿ ಗಡ ಕಡು
ಚೆನ್ನೆ ಗಡಂ ಪಿಡಿದೊಡೆಳಸಿ ತಾಂ ಪೇೞ್ದುದು ಗೆ
ಯ್ವನ್ನಳ್ ಗಡ ದೊರೆಕೊಂಡೊಡೆ
ಮನ್ನಿಸದಿರ್ಪನೆ ವಿಚಿತ್ರದೂರಂ ಜಾರಂ || ೫೫ ||
ತಮಗೆ ಪೊದೞ್ದೊದವಿದ ತಾ
[ವು] ಮನೋಹರಸುರತಭವನಮುಂ ಪಾಸುಂ ಮಂ
ಚಮುಮಾಗಿರೆ ನೆರೆವರ್ ಮೆ
ಯ್ಗೆ ಮೆಚ್ಚಿದೆಡೆಯಲ್ಲಿ ಜಾರಜಾರಾನೀಕಂ || ೫೬ ||
ತುರಿಪದೆ ಗೋಹಳಿಯೆಡೆಯೊಳ್
ಪೊರಳ್ವರುಂ ಪಾೞ್‌ಮರಂಗಳೊಳ್ [ಪಡುವವರುಂ]
ಕರಮೊಪ್ಪಿರೆ ಪಾಣ್ಬಂ ತಾಂ
ನರಕಂಗಳೊಳಿಂತೆ ಪೊರಳ್ವನೆಂಬುದನೀಗಳ್ || ೫೭ ||
ಲೋಗರ ಪೆಂಡಿರೊಳಾವಿ
ನ್ನೇಗೆಯ್ದುಂ ನೆರೆವೆವಲ್ಲ[ವೆನೆ] ಕೆಲಬರ್ ತಾ
ಮಾಗಳ್ ಮನದೊ[ಳ]ಸದ್ಗುಣ
ಮಾಗಿರೆ ಪೊಗೞಿಸುವರಿಂತು ಗಾವಿಲರೊಳರೇ || ೫೮ ||
ಉ || ಎಲ್ಲರುಮಾಗಳುಂ ಪೆಱರ ಪೆಂಡಿರೊಳೋತೊಡಗೂಡುತಿರ್ಪರಾ
ವಲ್ಲ[ವೆ] ಬಿಟ್ಟೆವೆಂಬವರವೋಲ್ ಸಲೆ ಬಱ್ಱನೆ ಬೀಗಿ ರೂಢಿಗೆಂ
ದೆಲ್ಲರ ಮುಂದೆಯುಂ ಪೊಗೞಿಪಂ ಮರುಳಲ್ಲನೆ ಕಂಡು ಕನ್ನದೊಳ್
ಕೊಲ್ಲದರುಳ್ಳೊಡಲ್ಲಿ ಪೊಗೞಿಪ್ಪುದು ತನ್ನಯ ಶೌಚವೃತ್ತಿಯಂ || ೫೯ ||
ಪರಲಲನೆಗೆ ತಪ್ಪಿದನಂ
ಧರಣೀಶಂ ಕಂಡು ಕವರದಿರ್ದೊಡೆ ಬೞಿಯಂ
ಪರನಾರೀದೂರನೆನಾಂ
ದೊರೆಯಾರೆನಗೆಂದು ಪೊಗೞಿಪುದು ತನ್ನೊಳ್ಪಂ || ೬೦ ||
ತನ್ನ ಸತಿಯೊಡನೆ ನಕ್ಕೊಡೆ
ಮುನ್ನಿಸುವೊಡೆ ಪೆಱರನಿಱಿವನಂತಿರೆ ಪೆಱರಂ
ತನ್ನಂತೆ ಬಗೆದು ಲೋಗರ
ಚೆನ್ನೆಯರಂ ಬಯಸಲಾಗದಱಿವುಳ್ಳ ನರಂ || ೬೧ ||
ಪುರುಷಂ ಕಂಡೊಡೆ ಕೊಲ್ವಿಂ
ಧರಣೀಶಂ ಕಂಡು ಕವರ್ವನೆಲ್ಲಂ ಬಯ್ವರ್
ಪರಿಭವಮನೆ ಮಾೞ್ಕುಮಿಹಂ
ಪರದೊಳುಮದಱಿಂದೆ ಕಷ್ಟಮಸತೀಸಂಗಂ || ೬೨ ||
ಮಸೆದಂಗಜನಸಿಲತೆಯೆನಿ
ಪಸತಿಯ ಮನ ಬಯಸಿ ಮೇಲೆಱ[ಗಿ]ದೊಡಮೇನಾ
ಟಿಸಲಾಗದಱಿವನುಂ ಪೊ
ನ್ನ ಸುರಿಗೆಯೆನೆ ಮೂಗನರಿಕೊಳ್ವುದು ಚದುರೇ || ೬೩ ||
ಉ || ಪೆರ್ಮೊಲೆ ಚರ್ಮಮಾಂಸಭರಿತಂ ಪೊಱಗಾಗೊಳಗಂ ವಿಚಾರಿಸಲ್
ಸೋರ್ಮಡಿ ಸೀರ [ಪೇ]ನ [ಪು]ೞು [ಪು]ತ್ತು ನಿರೀಕ್ಷಿಸುವಕ್ಷಿ [ಪ]ಕ್ಕು ಸಿ
ಳ್ಳುಣ್ಮವ ಕಾಣ ತಾಣವಧರಾಮೃತಮುಂ ರುಧಿರದ್ರವಂ ಜಡರ್
ಕೆಮ್ಮನವಕ್ಕೆ ಪೆರ್ಮೆತನಮಂ ಬಱಿದೇಱಿಸಿ ಸೂಱೆವೋದಪರ್ (?) || ೬೪ ||
ಪರವಧುಗೆ ಸೋಲ್ತು ತಮ್ಮಯ
ಪುದುಳೆಲ್ಲಮನಿತ್ತು ರಾಗದಿಂದಂತವರೊಳ್
ನೆರೆದು ನರಕಕ್ಕೆ ಪೋಪುದು
ಸುರಿಗೆಯ ಕಿೞ್ತಿಱಿಸಿಕೊಳ್ವ ತೆಱನಂ ಪೋಲ್ಕುಂ || ೬೫ ||
ಚಂ || ಕಿಡಕಿಯನೊಲ್ದು ನೋಡಲೊಡಮೊರ್ಮೆಯೆ ಪಿಂಗುವುದೊಳ್ಪು ದಿಟ್ಟಿಗಳ್
ನಡೆ ನೆಗೆವಾಸೆಯಿಂ ನುಡಿದೊಡಾಗಡೆ ಪೋಪುದು ಲಕ್ಷ್ಮಿ ಸೋಲದೊಳ್
ತೊಡರ್ದೊಡಗೂಡಿದಾ ಕ್ಷಣದೆ ಕುಂದುವುದಾಯುವೆನಲ್ಕೆ ನೋಡಲುಂ
ನುಡಿಯಲುಮೋತು ಕೂಡಲುಮಪೇಕ್ಷಿಲುಂ ಗುಣಿಗಳ್ಗೆ ತಕ್ಕುದೇ || ೬೬ ||
ಚಂ || ಧರೆ ಪೊಗೞ್ವಂತು ದಾನಮನನೂನಮೆನಲ್ ಮನವೊಲ್ದು ಮಾಡಿ ಭಾ
ಸುರಮೆನಿಸಿರ್ದ ದೇವನಿಳಯಂಗಳನೇೞಿಸಿ ರೂಢಿವೆತ್ತನುಂ
ಪರವಧುಗಾಸೆಗೆಯ್ಯೆ ಕೆಡುಗುಂ ಗತಿ ಸಾಸಿರನೋಂಪಿಯೊಂದೆ ಪಾ
ದರದೊಳೆ ಕೆಟ್ಟುಪೋಕುಮೆನೆ ಸಂದ ಸುಭಾಷಿತಮೇಕೆ ತಪ್ಪುಗುಂ || ೬೭ ||
ಕಡುನೀಱಿಯರಪ್ಪನ್ಯರ
ಮಡದಿಯರಂ ಕಂಡು ಸೋಲ್ತು ಮೇಳದಿನವರೊಳ್
ನುಡಿಯದೆ ಗುರು ದೆಯ್ವಂ ತ
ನ್ನೊಡವುಟ್ಟಿದರೆಂದು ಬಗೆಯುತಿರ್ಪಂ ಜೈನಂ || ೬೮ ||
ಮ || ಪರನಾರೀಜನಮಂಬಿಕಾಜನ[ಕೆ] ಪುಣ್ಯಸ್ತ್ರೀಯರುಚ್ಛಿಷ್ಟದಾ
ಗರಮಪ್ಪಾ ಪಡಿಗಕ್ಕೆ ಭರ್ತೃಹರಿತ ಸ್ತ್ರೀಯುಂ ಪರಿತ್ಯಕ್ತಸುಂ
ದರಿಯುಂ ತೊೞ್ತಿನಮೇಧ್ಯಭಾಜನದ ಸಾಮ್ಯಸ್ಥಾನಮೆಂದಿಂತು ಕೊ
ಕ್ಕರಿಪಂ ಸನ್ನುತಮುಕ್ತಿಲಕ್ಷ್ಮಿಯೊಲವಂ ಪೆತ್ತಲ್ಲದೇಂ ಮಾಣ್ಪನೇ || ೬೯ ||
ಕೊಡಗೂಸು ತೊ[ೞ್ತ]ಸಂಯಮಿ
ತುಡುಗುಣಿ ಪಾದರಿಗೆ ಱಂಡೆ ಕೀೞ್ಜಾತಿಯವಳ್
ಕಿಡಕಿಯೆನಿಪವಳೊಳೊಲವಂ
ನುಡಿಯಲ್ಕೆನಗಾಗದೆಂಬನುತ್ತಮಜೈನಂ || ೭೦ ||
ಆಗಳುಮಂಗಜನಳಿ[ಪಂ]
ರಾಗದೆ ಪೆರ್ಚಿ[ಪ್ಪ] ಬಸನದಿಂ ವನಿತೆಯರೊಳ್
ಭೋಗಿಸುವುದು ಸಚ್ಚರಿತಂ
ಗಾಗದು ಪರಮಾರ್ಥಮೆಂದು ಬಿಡುವಂ ಜೈನಂ || ೭೧ ||
ಸ್ತ್ರೀವಿಷಯದೊಳಾಪೊೞ್ತುಂ
ಭಾವಿಸಿ ಕಡುರಾಗಿಯಾಗಿ ಸೇವಿ[ಪ]ನುಂ ತಾಂ
ಭಾವಜರುಜೆಗೌಷಧಮಂ
ಸೇವಿಸುವಂದದೊ[ಳೆ] ಸೇವಿಪಂ ತದ್ವ್ರತಿಕಂ || ೭೨ ||
ಕುಲವಧುವನೊಲ್ಲದಳಿಪಿಂ
ಕುಲಟೆಯರೊಳ್ ನೆರೆದು ಪೞಿಗೆ ನಾಣ್ಚದೆ ಕರಮ
ಗ್ಗಲಿಪವರ್ಗದೆಂದುಮೆಂದುಂ
ನಿಲಲಱಿಯವು ಮೋಕ್ಷದಾಯಕಂ ಸಚ್ಚರಿತಂ || ೭೩ ||
ಭವಕಾರಣದಿಂದಿಂದ್ರಿಯ
ಮವಱಳಿಪಿಂ ಮೊದಲ ಶತ್ರು ತಾನುಂ ಚಿತ್ತ
ಕ್ಯವಕಾಶಮಾಗಿ ಚೇತೋ
ಭವನುಂ ಪಗೆ ಪಗೆಗೆ ಪಕ್ಕುಗುಡುವು[ದು] ಚದು[ರೇ] || ೭೪ ||
ಅಗ್ರಹದಿಂದಪ್ಪುಭಯಪ
ರಿಗ್ರಹಮಂ ನೆರಪಿ ತಣಿಯದೆಲ್ಲಾ ಪೊೞ್ತುಂ
ವ್ಯಗ್ರಮನನಾಗಿ ಚಿಂತಿಸು
ವುಗ್ರಂಗೇನುಭಯಜನ್ಮದೊಳಮುಂಟೆ ಸುಖಂ || ೭೫ ||
ಎನಿತುಂ ಮಱುಗಿದೊಡಂ ಮು
ನ್ನಿನ ಭವದೊಳ್ ಕೊಟ್ಟ ದಾನಫಲಮಿಲ್ಲದನೊಳ್
ಧನಧಾನ್ಯಪರಿಗ್ರಹವೆಂ
ಬಿನಿತುಂ ತನಗಾಗಲಱಿಯವೆಲ್ಲಂದದೊಳಂ || ೭೬ ||
ತನಗೆ ಶುಭೋದಯಮಾದೊಡೆ
ಧನಧಾನ್ಯಪರಿಗ್ರಹಂಗಳೆಯ್ತರುತಿರ್ಕುಂ
ತನಗೆ ಶುಭೋದಯಮಿಲ್ಲದ
ನೆನಿತುಂ ಮಱುಗಿದೊಡಮಾಗದೆಂಬಂ ಜೈನಂ || ೭೭ ||
ಧರೆ ತನ್ನದೆಂಬರದನಾ
ಳ್ವರ್ ಲೋಗರುಮಲ್ಲಿಗಲ್ಲಿಗೆಲ್ಲಂ ತಾನೊಂ
ದರಮನೆಯೊಳಿರ್ಪನರಸಿನ
ಪುರುಳಿಂತುಟು ಪೆಸರ್ ತನ್ನದುೞಿದವರ್ಗೆ ಮೊಸರ್ || ೭೮ ||
ಚಂ || ಕಱಿವುವು ಗೋಸಹಸ್ರಮೊಳವಾದೊಡಮೊಬ್ಬಳ ಪಾಲೆ [ಕಂ]ಭಮುಂ
ನೆಱೆದಿರೆ ಲಕ್ಕೆಗಳ್ ಬೆಳೆದುಮೊಪ್ಪಿಡಿಯಕ್ಕಿಯ ಕೂ[ೞೆ] ಚೆಲ್ವುವೆ
ತ್ತಱೆಕೆಯ ನೂಱು ಮಾಡಮನೆ ಮಾಡಿಯುಮೋವರಿಯೊಂದಱಲ್ಲಿ ನೀ
ನೊಱಗುವೆ ಮಿಕ್ಕ ಲಂಪಳನೆ ವಸ್ತುಗಳಂ ನೆಱೆ ನೀನೆ ಭೋಗಿಪಾ || ೭೯ ||
ಧನ ಧಾನ್ಯ ವಸ್ತು ಭೂ ಮಂ
ಡನ ವಾಹನ ಸಾರವಸ್ತು ಕೋಟಿಗಳೊಳ್ ನೀ
ನನುಭವಿಸುವೆಯೊಂದನೆ ಮ
ತ್ತಿನದೆಲ್ಲಂ ಪೊಱಗೆ ಕಾಣ್ಬೆ ಕಾಣುತುಮಱಿಯಾ || ೮೦ ||
ಸತತಂ ಧನ ಧಾನ್ಯಂಗಳ
ನತಿಮೋಹದೆ ನೆರಪಿ ಮಱುಗುತಿರ್ಪಾತಂ ದು
ರ್ಗತಿಗೆಯ್ದುಗುಮತಿಮೋಹಂ
ಗತಿಗೆಡಿಸುಗುಮೆಂಬ ಜೈನವಚನಂ ಪುಸಿಯೇ || ೮೧ ||
ಎನಿತೆನಿತುಂ ಪೆರ್ಚುಗುಮಂ
ತನಿತನಿತೊಡನೊಡನೆ ಪೆರ್ಚುತಿರ್ಕುಂ ಮೋಹಂ
ಧನದಿಂ ಪರಿಜನದಿಂದೆಂ
ದಿನತಱಿನಗ್ಗಳವನೊಲ್ಲೆನೆಂಬಂ ಜೈನಂ || ೮೨ ||
ಎಂತು ದೊರೆಕೊಂಡು ಬಂದೊಡ
ಮಂತದೆ ಸುಖವಾಗಿ ಸಮತೆಯಿಂದಾಪೊೞ್ತುಂ
ಸಂತುಷ್ಟರಾಗಿ ನಡೆಯಲು
ದೆಂತುಂ ಜೈನರವೊಲನ್ಯನಱಿದಪರೇ || ೮೩ ||
ಧನಧಾನ್ಯಂ ಲೋಹಂ ಕೆಯ್
ಮನೆ ಬಂಟರ್ ತೊೞ್ತುಗಳ್ ಸುವರ್ಣಂ ವಸ್ತ್ರಂ
ಮನೆಮುಟ್ಟು ಭಾಂಡಮೆಂಬಿವ
ನಿನಿತಱಿನಗ್ಗಳಮನಾಳೆನೆಂಬಂ ಜೈನಂ || ೮೪ ||
ಮ || ಇವಱಿಂದಗ್ಗಳಮಾಂ ಪರಿಗ್ರಹಿಸೆನೆಂದಾ ಮಾರ್ಗದಿಂದಲ್ಲಿ ಮಿ
ಕ್ಕುವನೋರಂತಿರೆ ದಾನದಿಂ ತವಿಸದಾತಂ ಲೋಭದಿಂ ಕೂಡಿ ದುಃ
ಖವ[ನಾ] ಲೋಗರ ಲಕ್ಷ್ಮಿಯಂ ಸುಖಮುಮಂ ನೋಡಲ್ಕೆ ತಾನಾಱದಿ
ರ್ಪವನುಂ ಶಾಶ್ವತಲಕ್ಷ್ಮಿಯಂ ಪಡೆಯಲೇಗೆಯ್ದೊಡಂ ಬಲ್ಲನೇ || ೮೫ ||
ಲೋಗರ ಸಿರಿಯಂ ಕಾಣ್ಬುದು
ಮಾಗಳೆ ಕೆಟ್ಟಪ್ಪೆನೆಂದು ಬಯಸಲ್ ಜೈನಂ
ಗಾಗದು ಪುಣ್ಯದೆ ಪಡೆದುದು
ಪೋಗದು ಮುಳಿದಂದು ನಿಷ್ಫಲಂ ಮಾಣ್ಬುದದಂ || ೮೬ ||
ಇಹದೊಳ್ ದಾರಾದಿ ಪರಿ
ಗ್ರಹಮೆಂಬುದು ಭವನಿಬದ್ಧಮಾತ್ಮಂಗದಱಿಂ
ಬಹುವಿಧದೆ ಪೋದೊಡಂತದು
ಮಹನೀಯ ಸುಖೈಕಹೇತುವೆಂಬಂ ಜೈನಂ || ೮೭ ||
ಚಂ || ಮಱುಗದಿರೆನ್ನ ಪೆಂಡಿರಿವರೆನ್ನ ಸುತರ್ ಪರಿವಾರವೆನ್ನದೆಂ
ದಱಿಯದೆ ನಿನ್ನ ನಚ್ಚಿನ ಶರೀರಮೆ ಮುನ್ನಿನ ಮಾೞ್ಕೆಯಲ್ತದೇ
ತಱ ಪಡೆಮಾತಪಾಯವೆನಿಸಿರ್ದುವು ನಿನ್ನವೆ ಬೇಱವಲ್ಲವೆಂ
ದಱಿದೆಲೆ ಭವ್ಯ ನಿನ್ನೊಡನೆ ಬರ್ಪವನರ್ಪಿಸು ಸುವ್ರತಂಗ[ಳಿಂ] || ೮೮ ||
ಮನೆಯೊಳ್ ತನ್ನಯ ಮಕ್ಕಳ್
ಜಿನಧರ್ಮಮನೆಂತುಮೊ[ಲ್ಲ]ರಪ್ಪೊಡೆ ಬೞಿಯಂ
ಜಿನಸಮಯಿಗ್ಗಳೆ ತವಿಪುದು
ಧನಮಂ ಮನೆಯವರ್ಗೆ ತವಿಸದಿಪ್ಪುದು ಜೈನಂ || ೮೯ ||
ವ್ರತಮಿಲ್ಲದ ಸುತರಂ ಪೆಂ
ಡಿತಿಯಂ ಕೂರ್ತೆನ್ನ ವೃಂದಮೆನ್ನದೆ ಖಳಸಂ
ತತಿಯ ತೊೞ್ತಂ ಪೊರೆವೊಂ
ದು ತೆಱದೆ ಕೂೞಿಕ್ಕುತಿಪ್ಪನುತ್ತಮಜೈನಂ || ೯೦ ||
ಪುೞುಗಳೆನಿತಂ ಪೊರೆದುಂ
ಫಲಮುಂಟೆ ಸಗಣದೊಳಗೆ ದುಸ್ಸಂತತಿಯಿಂ
ಫಲಮುಂಟೆ ಲಘುಕರ್ಮಿಗೆ
ಚಳಮತಿಯಿಂ ಪುೞಿತ ಪುೞುಗಳಂ ಪೊರೆವಂದಂ || ೯೧ ||
ಸಲೆ ಪಲವಾಡುತ್ತುಂ ನಿ
ರ್ಮಲಧರ್ಮಮನುೞಿದು ನಾಡ ಕಲ್ಲಂ ಮರನಂ
ಕುಲದೈವಮೆಂದು ಪೂಜಿಸಿ
ಪೊಲೆಗಲಸುವ ಪೆಂಡಿರಿಂದೆ ಬೆಳಗದು ಧರ್ಮಂ || ೯೨ ||
ಜಿನರುಮನರ್ಚಿಸುತಿರ್ಪುದು
ಜಿನಮುನಿಗಳ್ಗನ್ನದಾನಮಂ ಕುಡುವುದು ಮ
ತ್ತಿನ ಪಾರುವರುಮನೂಡುವು
ದಿನಿತಱೊಳೆಗ್ಗುಂಟೆ ಪೇೞಿಮೆಂಬರ್ ಪೆಂಡಿರ್ || ೯೩ ||
ಋಷಿಯರ್ಗಲ್ಲದೆ ಕೂೞಂ
ಪಸಿದವರ್ಗಿಕ್ಕುವುದು ದೋಷವೇನೆಂದುಂ ದೂ
ಪಿಸಿ ಮಹಳಮಿಕ್ಕಿದೊಡೆ ಪೇ
ಳೊಸರ್ವುದದು ಜೈನಭಕ್ತಿಯೆಂಬರ್ ಪೆಂಡಿರ್ || ೯೪ ||
ಪುರುಳಿಲ್ಲದ ಜೈನಂ ವ್ಯಂ
ತರಮಂ ಮಿಥ್ಯಾಲಯಂಗಳಂ ಪಾರುವರಂ
ಪಿರಿದುಂ ಕೊಂಡಾಡಲ್ ಜೈ
ನರಲ್ಲರೆ ನೋಡಿಮಿವರನೆಂಬರ್ ಪೆಂಡಿರ್ || ೯೫ ||
ತನ್ನಂತಿರೆ ಮಾೞ್ಪಂ ಸವ
ಣಂ ನಂಟರ್ ನಲ್ಲರೇಕೆಯೆಂಬರ್ ಪಣಮಂ
ತನ್ನ ಸಮಯಕ್ಕೆ ಕುಡಿಮೆಂ
ಬನ್ನರ ನುಡಿಗೇಳಲಾಗದೆಂಬಂ ಜೈನಂ || ೯೬ ||
ಮದುವೆಗಿದು ಪೆತ್ತ ಮಕ್ಕ
ಳ್ಗಿದು ಬಾೞ್ಮೊದಲೆನ್ನದುಳ್ಳುದಂ ಸವಣರ್ಗಿ
ಕ್ಕಿದಪಂ ಕೂರ್ಪವರಿಂ ಪೇ
ೞ್ವುದು ಬುದ್ಧಿಯನೆಂದು ದೂಱುತ್ತಿರ್ಪರ್ ಪೆಂಡಿರ್ || ೯೭ ||
ನೆರೆಮನೆಯವರುಂ ಜಾತ್ರೆಗೆ
ಕರೆದೊಡೆ ಬರಲೀಯನೆನ್ನ ಗಂಡಂ ಪೊಲೆಯಂ
ಕರಮುಬ್ಬಟೆಯಾತಂ ವೆಂ
ತರಂಗಳಂ ನಾಯ್ಗಳೆಂಬನೆಂಬರ್ ಪೆಂಡಿರ್ || ೯೮ ||
ಕೂಸಿಂಗೆ ಕುತ್ತವಾದೊಡೆ
ದೇಶದ ಬಳರಿಯರ್ಗೆ ಕುಡುವರೊಳ್ಳರ್ಚನೆಯಂ
ಶಾಸನದೇವತೆಗೆಂದೊಡೆ
ವೀಸದ ಪುಷ್ಪಮುಮನೀಯರಱಗುಲಿವೆಂಡಿರ್ || ೯೯ ||
ಪೊಲೆಯರ ತೆಱದಿಂ ನೆಗೞ್ದುಂ
ಕುಲನಾಶಕನಕ್ಕೆ ತನುಜನಾದೊಡೆ ಸಾಲ್ಗುಂ
ಲಲನೆಯರ್ಗೆ ರಾಜಸುತನಂ
ಸಲೆ ಪೊರೆವಂದದೊಳೆ ಪೊರೆವರಱಗುಲಿವೆಂಡಿರ್ || ೧೦೦ ||
ದಾನಕ್ಕೆ ಕೊಟ್ಟುದಂ ನೆರೆ
ತಾನಿಕ್ಕದೆ ಋಷಿಯರಂ ಚಟಾರಿಸಿ ಬಯ್ತ
ಜ್ಞಾನಿ ತರುವ[ಲಿ]ಗೆ ಬಸನ
ಕ್ಕೇನೆಂದುದ ಕೊಟ್ಟು ಪೆಂಡಿರಸುಗತಿಗಿೞಿವರ್ || ೧೦೧ ||
ಮಗನ ಬಸನಕ್ಕೆ ಕೊಡುವರ್
ಮಗಳ್ಗೆ ಸರ್ಚುತ್ತುಮಿರ್ಪರುಳ್ಳುದನೆಲ್ಲಂ
ಜಗದೀಶ್ವರಪೂಜೆಗೆ ತಪ
ಸಿಗೆಂದೊಡೊ[ಪ್ಪ]ಳಮನಿಕ್ಕರಱಗುಲಿವೆಂಡಿರ್ || ೧೦೨ ||
ಪರಮಸುಖದತ್ತಲೆಯ್ದಿಪ
ಗುರುಗಳನೋದಿಪೊಡೆ ಮುಳಿವರಾ[ರ್ದುಂ] ಕೊಂದುಂ
ತರುವ[ಲಿ]ಗಳುಮಂ ಪೊರೆಯು
ತ್ತಿರಲಿರಲೇ[ನೇ]ನುವೆನ್ನರಱಗುಲಿವೆಂಡಿರ್ || ೧೦೩ ||
ನಿರುಪಮಸುಖದೊಳ್ ಕೂಡುವ
ಪರಮಮುನೀಶ್ವರರ ಪೇೞ್ದುದಂ ನೋನರಣಂ
ತಿರಿವ ಬಡಱಂಡೆ ಪೇೞ್ವೊಡೆ
ಪರಿದಾಗಡೆ ನೋನುತಿರ್ಪರಲಸದೆ ಪೆಂಡಿರ್ || ೧೦೪ || 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಪ್ರಥಮಾಧಿಕಾರ (೧)
ಶ್ರೀ ವೀರಜಿನಾಧೀಶಂ
ದೇವರ ದೇವಂ ವಿಭೋಧದೃಗ್ವೀರ್ಯಸುಖಂ
ಶ್ರೀವಲ್ಲಭನನುಪಮನೊಸೆ
ದಾವಗಮೆಮಗೀಗೆ ವಿಮಳರತ್ನತ್ರಯಮಂ ||೧||
ಮ || ಸ್ರ || ನಮಗೀಗತ್ಯಂತಸೌಖ್ಯಾಸ್ಪದಮನೊಸೆದು ಕಾರುಣ್ಯದಿಂ ಶ್ರೀ ಜಿನೇಂದ್ರಂ
ಕಮನೀಯಾಂಗಾತ್ಮ ತೇಜಃಪ್ರಸರದೆಸಕದಿಂ ವಿಶ್ರುತಂ ಮೋಕ್ಷಲಕ್ಷ್ಮೀ
ರಮಣಂ ಸರ್ವಜ್ಞನಾನಂದಿತಭುವನಜನಂ ಘೋರಸಂಸಾರದೂರಂ
ವಿಮಳಜ್ಞಾನಸ್ವರೂಪಂ ತ್ರಿಭುವನತಿಳಕಂ ವಿಶ್ವದೇವಾಧಿದೇವಂ || ೨ ||
ಜಗದೊಳಗುಳ್ಳ ಸುತತ್ತ್ವಮ
ನಗಣಿತಮನನಂತಭೇದಭಿನ್ನಸ್ಥಿತಿಯಂ
ಸುಗಮದಿನಱಿವಂತರೆ ಪೇ
ೞ್ದ ಗುಣಾಢ್ಯಂ ಗ್ಳಧಪಿಂಧಮುನಿ ಕೇವಳಮೇ || ೩ ||
ಕವಿ ಗಮಕಿ ವಾದಿ ವಾಗ್ಮಿ
ಪ್ರವರರೊಳುತ್ಕೃಷ್ಟಮೆನಿಸಿ ತಪದಿಂ ಶ್ರುತದಿಂ
ತ
[ವ]ಗೆಣೆಯಿಲ್ಲೆನೆ ಜಗದೊ
ಳ್ಭುವನಾರ್ಚ್ಯ ಸಮಂತಭದ್ರದೇವರ್ ನೆಗೞ್ದರ್||೪||
ಮ || ಇನನಸ್ತಂಗತನಾಗೆ ತತ್ಸಮಯದೊಳ್ ಕಯ್ಯಿಕ್ಕಿ ವಂಶಾವಳೀ
ವನಮಧ್ಯಸ್ಥಿತನಾಗಿ ವಾಯುವಶದಿಂ ಕೇಶಂಗಳಂ ಸುತ್ತಿ ವೇ
ಣುನಿಕಾಯಂ ಬಿಡದೆತ್ತಿ ಮೋದುತಿರಲಧ್ರುವಾದ್ಯನುಪ್ರೇಕ್ಷೆಯಂ
ಮನದೊಳ್ ಭಾವಿಸಿ ಪೇೞ್ದ ಸೈರಣೆಯ ಮಾನುಷ್ಯ[ರ್] ಜಟಾಚಾರ್ಯರಂ || ೫ ||
ಚಂ || ಪದೆದನುರಾಗದಿಂ ನೆಗೞ್ದ ಶಾಸನದೇವತೆ ಪೂಸೆ ಪಾದಲೇ
ಪದ ಗುಣದಿಂದೆ ಯೋಜನಸಹಸ್ರಪುನೊರ್ಮೊದಲೆಯ್ದುವೊಂದು ಸಂ
ಪದಮನಪೂರ್ವಮಾಗೆ ತಳೆದೀ ಧರೆಯೊಳ್ ಸಲೆ ಪೂಜ್ಯಪಾದ ನಾ
ಮದಿನೆಸೆದಾ ಮುನೀಂದ್ರನನತಂದ್ರನನೞ್ತಿಯೊಳಾ[ರೊ] ಬಣ್ಣಿಸರ್ || ೬ ||
ಮ || ಸಕಳಪ್ರಾಣಿಹಿತಾರ್ಥಮಾಗೆ ರುಜೆಗಳ್ ಪಿಂಗಲ್ಕೆ ಕಲ್ಯಾಣಕಾ
ರಕಮಂ ವಾಗ್ಮಳಮಂ ತೆರಳ್ಜಿ ಕಳೆಯಲ್ ಜೈನೇಂದ್ರಮಂ ಚಿತ್ತದೊಂ
ದು ಕಳಂಕಂ ಕಿಡಿಸಲ್ ಸಮಾಧಿಶತಯೋಗಗ್ರಂಥಮಂ ಪೇೞ್ದು ಸ
ರ್ವಕವೀಂದ್ರಸ್ತುತಶುದ್ಧಚಿತ್ತನೆಸೆದಂ ಶ್ರೀ ಪೂಜ್ಯಪಾದೋತ್ತಮಂ || ೭ ||
ಅಸದೃಶಮಿವೆನಿಸಿ ಲೋಕ
ಕ್ಕೆಸೆಯೆ ಮನೋವಚನಕಾಯಮಳಮಂ ಕಳೆಯ
ಲ್ಕೆ ಸಮರ್ಥವೆನಿ[ಪ್ಪಂ]ತೆ ರ
ಚಿಸಿದರ್ ಕೇವಳಮೆ ಪೂಜ್ಯಪಾದಮುನೀಂದ್ರರ್ || ೮ ||
ಜಿನಶಾಸನಕ್ಕೆ ಭೂಷಣ
ಮೆನಿಸಿರ್ದಕಳಂಕತರ್ಕಮಂ ಪೇೞ್ದ ಮಹಾ
ಮುನಿಯಂ ಭವ್ಯಾಂಬುಜಮಿ
ತ್ರನನೊಲ್ದಕಳಂಕದೇವನಂ ಪೊಗೞದರಾರ್ || ೯ ||
ಮ || ಎರಡುಂ ಕಯ್ಯ ತಳಂಗಳೊಂದೆ ಪುಟದೊಳ್ ಸಂಪ್ರೀತಿಯಿಂದಿಟ್ಟು ನಿ
ರ್ಭರದಿಂ ಚಾರಣರಾ ವಿದೇಹಮಹಿಗೊಯ್ಯಲ್ಪೋಗಿ ಸೀಮಂಧರೇ
ಶ್ವರರಂ ಬಂದಿಸಿ ತತ್ಪ್ರಣೀತ ಸಮಯಗ್ರಂಥಂಗಳಂ ತಂದು ಬಿ
ತ್ತರದಿಂ ಬಿತ್ತಿದ ಕೊಂಡಕುಂದಮುನಿನಾಥಖ್ಯಾತಿ ಲೋಕೋತ್ತ[ಮಂ] || ೧೦ ||
ಉ || ಈ ಮಹಿಮಂಡಲಂ ಪೊಗೞಿ ಪೂರ್ವವಿದೇಹದೊಳಿರ್ದು ತಂದುದೋ
ಸಾಮಿ ಸುಲೋಚನಾಚರಿತೆ ಪಾಹುಡಮೆಂಬ ಪುರಾಣಮಂ ಮನಃ
ಪ್ರೇಮದಿನೋದುತಿರ್ಪ ಯತಿಗಳ್ಗೆ ನಿರನ್ವಯವಾಗಲೆಂದು ತಂ
ದಾ ಯತಿನಾಥನಿಂ ಪಿರಿಯರುಂ ಪೆಱರುಂಟೆ ತಪಃಪ್ರಭಾವದಿಂ || ೧೧ ||
ದ್ರವ್ಯಂಗಳಂದಮಂ ಸ್ವ
ದ್ರವ್ಯ ಪರದ್ರವ್ಯಭೇದಭಿನ್ನಸ್ಥಿತಿಯಂ
ಶ್ರವ್ಯಮೆನೆ ಪೇೞ್ದು ಮುನಿಜನ
ಸೇವ್ಯಮೆನಲ್ ಕೊಂಡಕುಂದಮುನಿಪರ್ ನೆಗೞ್ದರ್ || ೧೨ ||
ವಾದಿಗಳೊಳಗತ್ಯುತ್ತಮ
ವಾದಿಗಳಯ್ವತ್ತನಾಲ್ವರಂ ಗೆಲ್ದ ವಚಃ
ಶ್ರೀದಯಿತನಮಳಿನ ಸ್ಯಾ
ದ್ವಾದಾಚಳಸಿಂಹನಖಿಳತಾರ್ಕಿಕಭೂಪಂ || ೧೩ ||
ಜಿನಸಮಯಾಂಬರಸೋಮಂ
ವಿನೇಯಜನಕುಮುದಸೋಮನಖಿಳಧರಿತ್ರೀ
ಜಿನನಯನೋತ್ಸವಸೋಮಂ
ಜನಸ್ತುತಂ ಸೋಮದೇವಪಂಡಿತದೇವಂ || ೧೪ ||
ಪರಮಜಿನಚರಣಭಕ್ತಂ
ಪರಮಾಗಮವೇದಿ ಪರಮಮುನಿತುಷ್ಟಿಕರಂ
ಪರಮನರೇಶ್ವರವಂದ್ಯಂ
ಧರೆಗೆಸೆದಂ ಪರಮಪಂಡಿತಂ ಭೂಪಾಲಂ || ೧೫ ||
ಪೊಸೆಯದೆ ಪಜ್ಜೆಗಳಂ ನಾ
ಲ್ದೆಸೆಯೊಳಮೆಂಟೆಂಟು ದೆವಸಮಿರುಳುಂ ಪಗಲುಂ
ಮಿಸುಕದೆ ಸಲೆ ನಿಂದೆ[ಸಕಂ] ಪಸರಿಸಿದರ್ ಲೋಕದೊಳ್ ಚತುರ್ಮುಖದೇವರ್ || ೧೬ ||
ಉ || ಮೆಟ್ಟಿಯೆ ನಿಲ್ವ ಕಲ್ಲನುಱಿ ಸುಟ್ಟೊಡಮಂಘ್ರಿಗಳುರ್ಚೆ ಗೂಂಟಮಂ
ಬೆಟ್ಟಿದೊಡಂ ಮಹೋಗ್ರಫಣಿ ಸುತ್ತಿದೊಡಂ ಮೊೞಕಾಲ್ಗಳಂ ಬಿಡಲ್
ಬಟ್ಟಲನೋವದೊತ್ತಿದೊಡಮಳ್ಕದೆ ಮೇರುನಗೇಂದ್ರದಂದದಿಂ
ಬೆಟ್ಟದ ದೇವರಲ್ಲದರ್ಗೆ ತೀರ್ಗುಮೆ ನಿಶ್ಚಳಯೋಗದಿಂದಿರಲ್ || ೧೭ ||
ವಾದಿಗಳೆನೆ ನೆಗೞ್ದ ಮಹಾ
ವಾದಿಗಳಂ ನುಡಿದು ಗೆಲ್ದು ಚಕ್ರೇಶ್ವರನೊ
ಲ್ದಾದರಿ[ಸೆ] ನೆಗೞ್ದನಿಂತೀ
ಮೇದಿನಿಯೊಳ್ ವಾದಿರಾಜದೇವರೆ ದೇವರ್ || ೧೮ ||
ಚಂ || ವನಗಜಮುಳ್ಳ ಪೇರಡವಿಯೊಳ್ ಬರೆ ಕಟ್ಟಿದಿರಾಗಿ ತಾಗೆ ಬೆ
ನ್ನನೆ ಪರಿತರ್ಪ ಪೆರ್ಬುಲಿ ಮಹಾಫಣಿಸಂಕುಳಮೆಯ್ದಿವರ್ಪ ಕಾ
ಯ್ವಿನ ಪಗೆ ಕೂಡೆ ಮಾಡುವುಪಸರ್ಗಮದಾಗಳೆ ಮಾಣ್ಗುಮೞ್ತಿಯಿಂ
ನೆನೆದೊಡೆ ಮೇಘಚಂದ್ರಮುನಿವಲ್ಲಭದಿವ್ಯಪದಾಂಬುಜಂಗಳಂ || ೧೯ ||
ಮೊಗದೊಳ್ ವಾಗ್ವಧು ಸಂತತ
ಮಗಲದೆ ನಿಲೆ ಕೀರ್ತಿವಧುಗೆ ಕೂರ್ತುಂ ಮತ್ತ
ರ್ಥಿಗಳಮೃತವಧುಗೆ ತಪದು
ಜ್ಜುಗಮೆಂತುಟೊ ಮೇಘಚಂದ್ರಮುನಿಪುಂಗವರಾ || ೨೦ ||
ಮಳಧಾರಿಗಳೆನೆ ನೆಗೞ್ದುಂ
ಮಳರಹಿತಮೆನಿಪ್ಪ ತಪದೆ ಸುಚರಿತ್ರದೆ ನಿ
ರ್ಮಳತೇಜೋಭುಂಭುಕಮಾ
ಯ್ತಿಳೆಗಚ್ಚರಿ ವೀರಣಂದಿಮಲಧಾರಿಗಳಾ || ೨೧ ||
ವೀರದಗುರ್ವಿಂದುಗ್ರನ
ವೀರಮನದಟಲೆದು ನೆಗೞ್ದ ಮದನನ ಮದಮಂ
ಬೀರಮುಮನಲೆದು ಗೆಲ್ದುದು
ವೀರತಪಂ ವೀರಣಂದಿಮಲಧಾರಿಗಳಾ || ೨೨ ||
ಮ || ಸ್ರ || ಮುನಿಸೊಂದಾದಂದೆ ಸಂನ್ಯಾಸನ[ಮಿ]ರದಶನಂ ಛರ್ದಿಯಾದಂ[ದೆ] ಸಂನ್ಯಾ
ಸನವಕ್ಷಿ ಕ್ಷುದ್ರನಿದ್ರಾಭರದಿನೊಱಗೆ ಸಂನ್ಯಾಸನಂ ಗಾತ್ರಕಂಡೂ
ಯನಮಂ ಕೈ ಮುಟ್ಟೆ ಸಂನ್ಯಾಸನಮುಗುೞ್ದೊಡೆ ಸಂನ್ಯಾಸನಂ ಪೊಣ್ಕೆಯೆಂದೆಂ
ದೆನಸುಂ ತಾನೇಂ ಪರಿಚ್ಛೇದಿಯೊ ತಪದ ಬೆಡಂಗಂ ಗುಣವ್ರಾತತುಂಗಂ || ೨೩ ||
ಅತಿನಿರ್ಮಳಮೆನಿಸಿರ್ದಾ
ಶ್ರುತವದೆ ತಾಂ ಮೂರ್ತಿಗೊಂಡುದೆನ್ಗುಂ ಲೋಕಂ
ಶ್ರುತಕೇವಳಿ ಜಿನಸೇನರ
ನತಂದ್ರರಂ ವೀರಸೇನಭಟ್ಟಾರಕರಂ || ೨೪ ||
ಕವಿಪರಮೇಷ್ಠಿವೆಸರ್ ನಿಜ
ಕವಿತಾಗುಣದಿಂದಮೆಸೆಯೆ ಕವಿಜನವಂದ್ಯಂ
ಕವಿಪರಮೇಷ್ಠಿಮುನೀಂದ್ರಂ
ಭುವನಾಂತರ್ವರ್ತಿಕೀರ್ತಿ ನೆಗೞ್ದಂ ಧರೆಯೊಳ್ || ೨೫ ||
ಆಪ್ತೋದಿತಲೋಕಪ್ರ
ಜ್ಞಪ್ರಿಗೆ ಮುಂ ಕರ್ತೃವಾಗಿ ಕಡೆಯೊಳ್ ನಿಂದಿ
ರ್ದಾಪ್ತಸ್ಮ ರಣೆಯಿನಸುವಂ
ವ್ಯಾಪ್ತಯಶಂ ಬಿಟ್ಟು ಬಾಳಚಂದ್ರಂ ನಿಗೞ್ದಂ || ೨೬ ||
ಮ || ಧರೆಯೊಳ್ ಸಂದ ಮೊರಂಬದೊಳ್ ನಿಜನಿಶೀಥಿಸ್ಥಾನದೊಳ್ ಮಣ್ಣನಾ
ದರದಿಂದೊರ್ಮೆಯೆ ತಂದು ಪೂಸಲೊಡನತ್ಯುಗ್ರ ಗ್ರಹಾನೇಕ ಸ
ರ್ಪರುಜಾಪೀಡೆಗಳಾಗಳಂತೆ ಕೆಡುಗಂ ತಾನೆಂದೊ[ಡೇಂ] ಮಮ್ಮ ಬಾ
ಪ್ಪುರೆ ಸಾಮಾನ್ಯಮೆ ಮೇಘಚಂದ್ರಮುನಿಮಾಹಾತ್ಮಂ ಧರಾಚಕ್ರದೊಳ್ || ೨೭ ||
ಪದಿಮೂಱು ದಿನಂ ಸಂನ್ಯಸ
ನದೆ ಕಾಯೋತ್ಸರ್ಗದಿಂದೆ ನಿಂದುಂ ನಿಂದಂ
ದದಿನಸುವಂ ಬಿಟ್ಟು ಜಗ
ದ್ವಿದಿತಯಶಂ ವೀರಣಂದಿ ಸುಗತಿಗೆ ಸಂದಂ || ೨೮ ||
ನಯದಿಂದಂ ತಾಯುಂ ತಂ
ದೆಯುಮೊಳ್ಪನೆ ಶಿಕ್ಷಿಪಂತೆ ಮನುಜಾವಳಿಯಂ
ನಯದಿಂ ಸಂಭೋಧಿಸಿ ಮು
ಕ್ತಿಯೊಳೊಂದಿಪ ಪೆರ್ಮೆ ಬಂಧವರ್ಮಂಗೆ ನಿಜಂ || ೨೯ ||
ರೋಗಂ ಸಮಸ್ತದುಃಖ
ಕ್ಕಾಗರಮದು ಕೇಳ ಜೀವಸಂಬೋಧನೆಯಂ
ಬೇಗಂ ಮಾಣ್ಗುಂ ದುಸ್ಸಹ
ರೋಗಂ ಸದ್ವೈ ದ್ಯನಿಂದುಪಶಮಿಸುವವೋಲ್ || ೩೦ ||
ಭವಜಳಧಿಯೊಳಗೆ ಮುೞ್ಕಾ
ಡುವ ಜೀವಾವಳಿಗೆ ಮುಕ್ತಿಯಂ ತಡೆಯದೆ ಪೊ
ರ್ದುವುದಂ ಪೇೞ್ದುದಱಿಂ ಬಂ
ಧುವರ್ಮನಂ ಭುವನಬಂಧುವೆನ್ನದರೊಳರೇ || ೩೧ ||
ಜಿನವಲ್ಲಭನಮಳಯಶೋ
ಧನನುತ್ತಮರಾಜಪೂಜಿತಂ ಬುಧನಿಳಯಂ
ಜಿನಪಾದಾಂಬುಜಮಧುಕರ
ನೆನೆ ನೆಗೞ್ದಂ ಪಂಪರಾಜನೂರ್ಜಿತತೇಜಂ || ೩೨ ||
ಶುಭಚರಿತನನಖಿಳಕವಿ
ಪ್ರಭುವಂ ಲೋಕೈಕಮಾನ್ಯನಂ ತ್ರೈಭುವನ
ಪ್ರಭುಚರಿತಮನತಿಭಕ್ತಿಯಿ
ನಭಿನುತಮೆನೆ ಪೇೞ್ದ ಪಂಪನಂ ಪೊಗೞದರಾರ್ || ೩೩ ||
ಪೊನ್ನಂ ವಿನೇಯರನ್ನಂ
ರನ್ನಂ ಭವ್ಯಾಬ್ಜಮುಖವಿಕಾಸನಮಿತ್ರಂ
ಪೊನ್ನನೆನಲ್ ನೇರಾಣಿಯ
ಪೊನ್ನನ್ನನಮೂಲ್ಯರತ್ನದನ್ನಂ ರನ್ನಂ || ೩೪ ||
ಪೊನ್ನನೆ ಪಂಪನೆ ರಜಕನೆ
ರನ್ನನೆ ಕವಿತಾಗುಣೋದಯನೆ ದರ್ಶನಸಂ
ಪನ್ನತೆಯೊಳ್ ಕವಿತೆಯೊಳವ
ರನ್ನನೆ ವಿದಿತಾತ್ಮಭಾವನಗ್ಗಳದವಂ || ೩೫ ||
ವಿತ್ತಂ ಸತ್ಪಾತ್ರಕ್ಕಾ
ಯತ್ತಂ ನಿಜವಾಣಿ ತೀರ್ಥಂಕರಕೀರ್ತನೆಗಾ
ಯತ್ತಂ ವ್ರತಕ್ಕೆ ತನುವಾ
ಯತ್ತವೆನಲ್ ನಾಗಚಂದ್ರಬುಧನೆ ಕೃತಾರ್ಥಂ || ೩೬ ||
ಪಟ್ಟಣದ ನಡುವೆ ಬೆಳ್ಳಿಯ
ಬೆಟ್ಟಂಗಳನಿಳಿಪ ಜೈನನಿಳಯಂಗಳನೀ
ಸೃಷ್ಟಿಯೊಳೆ ಕೂಡೆ ಮಾಡಿದ
ರಟ್ಟಂ ಶಂಖಾವನೀಶನೆನೆ ಪೊಗೞದರಾರ್ || ೩೭ ||
ಗುಣದ ಕಣಿ ದಾನಚಿಂತಾ
ಮಣಿ ವಿಮಳಚರಿತ್ರಜೈನಶಾಸನರಕ್ಷಾ
ಮಣಿ ಸಜ್ಜನೈಕಚೂಡಾ
ಮಣಿಯೆಂದೆಂದತ್ತಿಮಬ್ಬೆಯಂ ಪೊಗೞದರಾರ್ || ೩೮ ||
ಮ || ಸ್ರ || ಭರದಿಂ ಬಂ[ದೆತ್ತೆ] ಮುಂದೇಮ್ಮ ಸಕದೆಸಕದಿಂ ತೀವಿ ಮುಂದೊತ್ತೆ ಗೋದಾ
ವರಿ ಭೂಪಂ ತೈಲಪಂ ನಿಸ್ತರಿಸು ಕಟಕಮಂ ಬೇಗಮಿನ್ನಬ್ಬ ನೀನೆಂ
ದೆರೆಯಲ್ ಸರ್ವಜ್ಞನಂ ಪೊತ್ತಗಿಯದೆ ನದಿಯಂ ಪೊಕ್ಕೊಡಾ ವಾರಿಪೂರಂ
ಬಿರಿದತ್ತಾ ಚಕ್ರಿ ಪಾಯ್ದಂ ತೊಱಿಯನಮಳಸಮ್ಯಕ್ತ್ವವಿಖ್ಯಾತಿಯಿಂದಂ || ೩೯ ||
ಅಕಳಂಕಚರಿತೆ ಜಿನಚರ
ಣಕಂಜಕಿಂಜಲ್ಕಪುಂಜರಂಜಿತತನು ಸ
ರ್ವಕಳಾವಿದೆ ಶೌಚಿ ಘಟಾಂ
ತಿಕೆ ದಾನವಿನೋದೆಯೆಂಬ ಬಿರುದಿಂ ನೆಗೞ್ದಳ್ || ೪೦ ||
ಅತಿಧವಳಕೀರ್ತಿಲಕ್ಷ್ಮೀ
ಪತಿಯಂ ಜಿನಸಮಯವಾರ್ಧಿವರ್ಧನತಾರಾ
ಪತಿಯಂ ಕೂರ್ತನಿಶಂ ರಾ
ಜಿತನಂ ರಾಯನನುದಾರಿಯಂ ಪೊಗೞದರಾರ್ || ೪೧ ||
ಅಮಳಿನಚರಿತಂ ಜೈನಾ
ಗಮಕುಶಲಂ ಗಂಗವಂಶತಿಳಕಂ ಭ್ಯೋ
ತ್ತಮನಮಳವಾಗ್ವಧೂಟೀ
ರಮಣಂ ಶ್ರೀರಾಯ ರಾಚಮಲ್ಲಂ ನೆಗೞ್ದಂ || ೪೨ ||
ಜಿನಸಮಯಸುಧಾರ್ಣವವ
ರ್ಧನಚಂದ್ರಂ ಜಿನಮತಾಂಬುಜಾಕರಹಂಸಂ
ಜಿನಪದಪಯೋಜಭೃಂಗಂ
ವಿನೇಯನಿಧಿ ಚತುರಮಂತ್ರಿತಿಲಕಂ ಭರತಂ || ೪೩ ||
ಪ್ರವಿಮಳಜಿನಶಾಸನದಿಂ
ಪವಿತ್ರಮೆನೆ ಮಾಡಿ ಕೂಂಡಿ ಮೂಸಾಸಿರಮಂ
ಭುವನನುತನಾದನಾತ್ಮೀ
ಯವಚೋಮೃತದಿಂದೆ ಪೇೞ್ದ ಪೆರ್ಗಡೆ ಬೊಮ್ಮಂ || ೪೪ ||
ಆ ವಿಭುವಿನಗ್ರತನಯಂ
ಪಾವನಚರಿತಂ ವಿನೇಯಕಲ್ಪಮಹೀಜಂ
ಕೇವಳಮೆ ನಾಗದೇವಂ
ಭೂವಿಶ್ರುತಕೀರ್ತಿ ಮಂಡಳೇಶ್ವರತಿಳಕಂ || ೪೫ ||
ಮ || ಸ್ರ || ಜನತಾನಂದಂ ಚಳುಕ್ಯಾಭರಣನವನಿಪಾಳೋತ್ತಮಂ ಸಾರ್ವಭೌಮಂ
ಜನಕಂ ತ್ರೈಲೋಕ್ಯಮಲ್ಲಂ ಸಕಳವಸುಮತೀವಲ್ಲಭಂ ವಿಕ್ರಮಾಂಕಾ
ವನಿಪಂ ತಾನಗ್ರಜಾತಂ ತ್ರಿಭುವನವಿಭು ದೇವಾಧಿವೇವಂ ಜಿನೇಂದ್ರಂ
ತನಗಾಪ್ತಂ ಮತ್ತೆನಲ್ಕೇಂ ಪಿರಿಯನೊ ಜಗತೀನಾಥರೊಳ್ ಕೀರ್ತಿದೇವಂ || ೪೬ ||
ಅರಸುಮಗಂ ಗಡ ಕವಿ ಗಡ
ಪಿರಿದೀವಂ ಗಡ ಬೞಿಕ್ಕೆ ಜೈನಂ ಗಡೆನಲ್
ಧರಣಿಪತಿ ಕೀರ್ತಿದೇವಂ
ನಿರುತಂ ಪೊನ್ ಕಮ್ಮಿತಾದುದೆನಿಸಿದಣಿಳೆಯೊಳ್ || ೪೭ ||
ಇವನಂತಿರೊಳ್ಪಿನಿಂ ನೆಗ
ೞ್ದವರವರಾರೆಂದು ನಾಗದೇವನ ಮಗನಾ
ಹವಮಲ್ಲ ನೃಪತಿಯನ್ನಯ
ಕುವಳಯಮಿತ್ರನನೇಕರುಂ ಬಣ್ಣಿಸುವರ್ || ೪೮ ||
ಇನ್ನರಿವರೆಂದು ಬಣ್ಣಿಸು
ವನ್ನರ ಲೋಕೈಕಸಾರಸರ್ವಸ್ವರೆನಿ
ಪನ್ನರ ಸಮಸ್ತಗುಣಸಂ
ಪನ್ನರೆ ಭವ್ಯರ್ಕಳೆಂದು ಬಣ್ಣಿಪುದು ಜಗಂ || ೪೯ ||
ಮನವಚನಕಾಯದಿಂ ಜೀ
ವನಿಕಾಯಮನೞಿಯರೞಿವುದೆನ್ನರ್ ಮತ್ತಂ
ತೆ[ನಿ]ತುಮೊಡಂಬಡರೆನೆ ತಾ
ಮೆನೆ ಜಗದೊಳ್ ಜೈನರಿಂ ದಯಾಪರರೊಳರೇ || ೫೦ ||
ಶ್ರೀಮಹಿತನಂ ತ್ರಿಲೋಕ
ಸ್ವಾಮಿಯನಾನಂದಮೂರ್ತಿಯಂ ಮುಕ್ತಿವಧೂ
ಪ್ರೇಮಮನಖಿಳಜಗದ್ರ
ಕ್ಷಾಮಣಿಯಂ ಪೊಗೞ್ವುದಮೃತಸೌಖ್ಯಮನೊಲ್ವಂ || ೫೧ ||
ಆನುಪಮಗುಣಭೂಷಣನಂ
ವಿನೇಯಜನಕುಮುದಚಂದ್ರನಂ ಸಕಳಜಗ
ಜ್ಜನವಂದ್ಯನೆನಿಸಿ ನೆಗೞ್ದಾ
ದಿನಾಥನಂ ದೇವದೇವನಂ ಪೊಗೞ್ಗೆ ಬುಧಂ || ೫೨ ||
ನಿರ್ವಾಣಪದಸ್ಥಿತನಂ
ದುರ್ವಾರಭವಾಬ್ಧಿತೀರಪಾರಂಗಮನಂ
ಸವೇಶ್ವರನಂ ಪೊಗೞ್ವುದ
ಪೂರ್ವಗುಣಸ್ತುತಿಶತಂಗಳಿಂ ಮತಿವಂತಂ || ೫೩ ||
ಖರಕರನಂ ಹಿಮಕರನಂ
ತರುವಂ ಗಿರಿಯಂ ಮೃಗಾರಿಯಂ ಕರಿಯಂ ಸುಂ
ದರಿಯಂ ಬಣ್ಣಿಸದರ್ಹ
ತ್ಪರಮೇಶನನೞ್ತಿಯಿಂದೆ ಬಣ್ಣಿಸುಗಱಿವಂ || ೫೪ ||
ಮ || ಮತಿಗೆಟ್ಟೊರ್ವರನೊರ್ವರೆಚ್ಚರಿಱಿದರ್ ಕೊಂದರ್ ಕೆಲರ್ ಬಂಧುಸಂ
ತತಿಯಂ ದೈತ್ಯರನೆಂಬ ಪಾತಕಕಥಾಳಾಪಂಗಳಂ ಪೇೞ್ದು ದು
ರ್ಗತಿಯೊಳ್ ಬೀೞದೆ ಸರ್ವಜೀವಹಿತಮಂ ಸದ್ಭಾವದಿಂ ದೇವಸಂ
ಸ್ತುತಮಂ ಪೇೞ್ವುದು ಜೈನಧರ್ಮಕಥೆಯಂ ಲೋಕೈಕಮಾಂಗಲ್ಯಮಂ || ೫೫ ||
ಮತಿ ತವದನ್ನೆಗಮರ್ಹನ
ನತಿಶಯಮೆನೆ ಪೊಗೞ್ವುದೞ್ತಿಯಿಂ ಸಕಳಜಗ
ತ್ಪತಿಯಂ ನಾಲಗೆ ತಣಿವಿನ
ಮತಂದ್ರಮನನಾಗಿ ಸಂತತಂ ಮತಿವಂತಂ || ೫೬ ||
ಇಳೆಯೊಳ್ ಸಲೆ ನೆಲಸಿದ ಪೊ
ಟ್ಟಳಗೆಱೆಯೊಳ್ ನೆಗೞ್ದ ಸಿಂಗರಾಜನ ಸುತನ
ಗ್ಗಳದೇವನ ಕೆಳೆಯಂ ದ್ವಿಜ
ಕುಳರತ್ನಂ ವತ್ಸಗೋತ್ರತಿಳಕಂ ಬ್ರಹ್ಮಂ || ೫೭ ||
ಸೌರಂ [ಕೌ]ಳೋತ್ತರಮೆಂ
ಬಾರಾಧನೆಗಳೊಳಮಖಿಳವೇದಸ್ಮೃತಿ ತ
ತ್ಪೌರಾಣಮೆನಿಪ್ಪುವಱೊಳ್
ಸಾರಮನಿಂಬಾಗಿ ನೆಱೆಯೆ ನಿರುತಂ ಬಲ್ಲಂ || ೫೮ ||
ಪಿರಿದೞ್ತಿ ಮುನ್ನ ಮಾಹೇ
ಶ್ವರದೊಳ್ ತನಗದಱೊಳೊಳ್ಪುಗಾಣದೆ ನೆಗೞ್ದೇ
ಪರಮಜಿನಧರ್ಮದೊಳಪೊ
ಕ್ಕು ರಾಗಿಪಂ ಸುಕವಿ ಪಂಪರಾಜನ ಮೊಮ್ಮಂ || ೫೯ ||
ಘನಮಿಥ್ಯಾತ್ವಾಚಳಭೇ
ದನವಜ್ರಂ ಜೈನಮಾರ್ಗನಿಶ್ಚಳಚಿತ್ತಂ
ಜಿನಸಮಯಸುಧಾರ್ಣವವ
ರ್ಧನಚಂದ್ರಂ ಪೇೞ್ದನೆಸೆಯೆ ಭವ್ಯರ ಮತದಿಂ || ೬೦ ||
ಇದು ರತ್ನಕರಂಡಕಮೆಂ
ಬುದು ಭಾವಿಸುವಾಗಳಿದುವೆ ಪರಸಮಯಿಗಳಂ
ಮುದದಿಂ ಪಥಕ್ಕೆ ತರಲಾ
ರ್ಪುದು ಸಮಯಪರೀಕ್ಷೆಯೆಂಬುದಿಂತೀ ಕಾವ್ಯಂ || ೬೧ ||
ಆಪ್ತಾಗಮಧರ್ಮಮುಮನ
ನಾಪ್ತಗಮಮಾ ಕುಧರ್ಮಮೆಂಬೆರಡುಮನೊ
ಲ್ದಾಪ್ತೋದಿತಮೆನಿಪ ಸುಖಾ
ವಾಪ್ತಿಯನೊಲ್ವರ್ಗೆ ತಿಳಿಯೆ ಪೇೞ್ವೆಂ ಕ್ರಮದಿಂ || ೬೨ ||
ಇಂತಿರೆ ದೂಷಿಸುವುದು ಗುಣಿ
ಗೇಂ ತಕ್ಕುದೆ ಜಗಮನೆಲ್ಲಮೆಂಬುದನುೞಿದಾ
ದ್ಯಂತಂ ಭಾವಿಸಿ ಕೇಳ್ದವ
ರಿಂತಿದೆ ಸುಖಹೇತುವೆಂದು ನಂಬುಗುಮಲ್ತೇ || ೬೩ ||
ತಿಳಿವುಳ್ಳನೆಯ್ದೆ ಕೇಳ್ದೊಡೆ
ಮುಳಿಯಂ ತಿಳಿಯಲ್ಕೆ ಬಯಸುಗುಂ ಸನ್ಮತಿಯೇಂ
ತಿಳಿಯಲೊಡಂ ದುರ್ಜನನುಂ
ವಿಳಸಿತಮತಿ ಧರ್ಮದತ್ತಲೆಱಗುಗುಮಲ್ತೇ || ೬೪ ||
ಗುಣದೋಷಮನಱಿದವಱೊಳ್
ಗುಣಮಂ ಕೆಯ್ಕೊಂಡು ದೋಷಮಂ ನೆಱೆ ಬಿಡುವಾ
ಗುಣವಂತನ ಮುಂದೋದುಗೆ
ಗುಣಕ್ಕೆ ಮುಳಿವವನ ಮುಂದೆ ಬೇಡಿದನೋದಲ್ || ೬೫ ||
ಅನುಪಮಸಮ್ಯಗ್ದೃಷ್ಟಿಯಿಂ
ನನುಪಮಸಮಭಾವನಪ್ಪನಿಂ ಬರೆಯಿಪುದೀ
ಜಿನಧರ್ಮಾಮೃತಮಂ ದು
ರ್ಜನನಿಂದಂ ಬರೆಯಿಸಲ್ಕೆ ಬೇಡಿದನಱಿವಂ || ೬೬ ||
ಮೂವತ್ತನಾಲ್ಕು ತೆಱದಿನ
ದಾವಂಗತಿಶಯವಿಶೇಷಮೊಪ್ಪಗುಮಂತಾ
ದೇವನೆ ಮೂಲೋಕಕ್ಕಂ
ದೇವನೆ ನೆಗೞ್ದತಿಶಯಂಗಳಿಲ್ಲದನಲ್ಲಂ || ೬೭ ||
ಸಕಳಂ ನಿಷ್ಕಳನೆಂಬೀ
ವಿಕಲ್ಪದಿಂ ಸಕಳಲೋಕಹಿತತತ್ತ್ವಸುದೇ[ಶಿ]ಕನುಂ ಲೋಕಾಗ್ರಗತಾ
ಷ್ಟಕರ್ಮನಿರ್ಮಕ್ತಶುದ್ಧನುಂ ತಾನಾಪ್ತಂ || ೬೮ ||
ಸಂಗತಗುಣನಖಿಳಜಗ
ನ್ಮಂಗಳಕಾರಣನನಂತಬೋಧಾತ್ಮಂ ನಿ
ಸ್ಸಂಗಂ ನಿರುಪಮನೆ[ನೆ ಸಂ] ದಂಗೆಱಗುವು[ದೆಲೆ] [ಸು]ಸೌಖ್ಯಮಂ ಬಯಸುವವಂ || ೬೯ ||
ಅಮಳಿನದರ್ಶನದಿಂ ವಿ
ಶ್ವಮನೊರ್ಮೊದಲೆಯ್ದೆ ಕಂಡು ಬೞಿಕಂ ಲೋಕಾ
ಗ್ರಮನೆಯ್ದಿ ನಿಂದ ದೇವೋ
ತ್ತಮನಂ ಸೇವಿಪುದು ಮೋಕ್ಷಮಂ ಬಯಸುವವಂ || ೭೦ ||
ಮ || ಮೊದಲೊಳ್ ತಾನೆ ಜಿನೇಶ್ವರಂ ತ್ರಿಭುವನಸ್ತೋತ್ರೈಕಪಾತ್ರಂ ಮಹಾ
ಭ್ಯುದಯಪ್ರಾಪ್ತಿಗೆ ಹೇತು ನಿರ್ಮಳಗುಣಂ ನಿಶ್ರೇಯಸಶ್ರೀಶನ
ಪುದಱಿಂದಾ ವಿಭುವಂ ಪ್ರಸನ್ನನನಶೇಷಾರಾಧ್ಯನಂ ಭಕ್ತಿಭಾ
ವದಿನಾರಾಧಿಪುದಾಗಳುಂ ಸದಯನಂ ಲೋಕತ್ರಯಸ್ವಾಮಿಯಂ || ೭೦[1] ||
 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಪ್ರಥಮಾಧಿಕಾರ (೨)
ಆದಿಬ್ರಹ್ಮಂ ತೀವ್ರಾ
ಷ್ಟಾದಶವಿಧ ದೋಷರಹಿತನಾಪ್ತಂ ತಾನೆಂ
ದಾದರದಿಂದೋಲಗಿಪ್ಪುದು
ವಾದದೊಳೇಂ ಪೆಱತು ದೈವ
[ದೊ]ಳ್ ಪುರುಳುಂಟೇ||೭೦[1]||
ಪಾತ್ರನನಶೇಷಲೋಕಪ
ವಿತ್ರನನಜರನನನಂತವೀರ್ಯನನಖಿಳ
ಸ್ತೋತ್ರನನೆಂತುವಕಾರಣ
ಮಿತ್ರನನೋಲಗಿಪುದಮಿತಸೌಖ್ಯಮನೊಲ್ವಂ || ೭೧ ||
ಆನುಪಮಸುಖನಿಳಯನ
ನನಘನನಕ್ಷಯನಂ ತ್ರಿಲೋಕಪತಿಯಂ ಸರ್ವ
ಜ್ಞನನಾಪ್ತನೆಂದು ಪೊರ್ದುವು
ದನವದ್ಯನನಿಷ್ಟಸಿದ್ಧಿಯಂ ಬಯಸುವವಂ || ೭೨ ||
ನಿರುತಂ ತನ್ನೊಳ್ ಮೆಯ್ವೆ
ತ್ತಿರೆ ಸಾಸಿರದೆಂಟುನಾಮಮುಂ ಸಕಳಜಗ
ದ್ಗುರುವಾದನಾವನಾತನೆ
ಪರಮೇಶ್ವರನೆಂದು ನಂಬಿ ಸೇವಿಪುದಱಿವಂ || ೭೩ ||
ಗುಣಿಯಂ ತ್ರಿಲೋಕಚೂಡಾ
ಮಣಿಯಂ ಪರಮಾತ್ಮನಂ ಜಗಜ್ಜನಚೆಂತಾ
ಮಣಿಯನಘದೂರನಂ ಸುರ
ಗಣವಂದ್ಯನನಾಪ್ತನೆಂದು ಸೇವಿಪುದಱಿವಂ || ೭೪ ||
ಆಪ್ರಮಿತತೇಜನಂ ಭುವ
ಸಪ್ರಭುವಂ ಶಾಂತಮೂರ್ತಿಯಂ ಶಾಶ್ವತಸೌ
ಖ್ಯಪ್ರಿಯನನಖಿಳಮನುಜೇಂ
ದ್ರಪ್ರಣುತನನಾಪ್ತನೆಂದು ಬಗೆವುದು ಚದುರಂ || ೭೫ ||
ಸನ್ಮಾರ್ಗರೂಪನಂ ವಿ
ಶ್ವನ್ಮು ನಿಜನಭಾವಿತಕ್ರಮಾಬ್ಜನನಜನಂ
ಮನ್ಮನದಿಂದೋಲಗಿಪುದು
ಜನ್ಮ ಜರಾಮರಣರಹಿತನೆನಿಸಿದ ಜಿನನಂ || ೭೬ ||
ಪುಟ್ಟದನಂ ಪೊಂದದನಂ
ನೆಟ್ಟನೆ ಲೋಕೈಕದರ್ಶಿ ತಾನೆನಿಸಿದನಂ
ನಿಟ್ಟಿಸಿ ಮನದೊಳ್ ದುರಿತಘ
ರಟ್ಟನನೆನಗಾಪ್ತನೆಂದು ಭಾವಿಪುದಱಿವಂ || ೭೭ ||
ಭವಮಥನನಂ ಜಿತಾಂಗೋ
ದ್ಭವನಂ ಲೋಕೈಕಬಂಧುವಂ ದುರಿತಮಹಾ
ರ್ಣವತರಣನಿಪುಣನಂ ನ
ಚ್ಚುವುದರುಹನನಾಪ್ತನೆಂದು ನಿಶ್ಚಯದಿಂದಂ || ೭೮ ||
ಜಿನನಿರೆ ಜನನಿಯ ಬಸುಱೊಳ್
ವಿನಯದೆ ಬಲಗೊಳೆ ಪದಾರ್ಥನಿರ್ಣಯಮಕ್ಕುಂ
ಮುನಿಪತಿಗಳಿಗೆನೆ ಬಾಪ್ಪುರೆ
ಜಿನೇಂದ್ರನಂ ಬೋಧನಿಧೀಯನೋಲಗಿಸದಬಾರ್ || ೭೯ ||
ಪುಟ್ಟಲೊಡಂ ದೇವೇಂದ್ರಂ
ನಿಟ್ಟಿಸಿ ಸರ್ವಜ್ಞನೆಂದು ಪೊಡೆವಟ್ಟನೆನಲ್
ಮಟ್ಟಮಿರು ಮರುಳೆ ಪಟ್ಟಂ
ಗಟ್ಟಿದೊಡಱಸಲ್ಕೆ ವೇೞ್ಕುಮೇ ಲಕ್ಷಣಮಂ || ೮೦ ||
ದೇವೇಂದ್ರ ನರೇಂದ್ರ ಫಣೀಂ
ದ್ರಾವಳಿ ಪಿರಿದಪ್ಪ ಭಕ್ತಿಯಿಂ ಜಿನಪತಿಯಂ
ಭಾವಿಪರೆಂದೊಡೆ ಪೆರ್ಮೆಯ
ನೇವಣ್ಣಿಪುದಾನೆಗಂಡು[ಮ]ಡಿಯಱಸುವುದೇ || ೮೧ ||
ಜಿನಪತಿ ಜಗದೊಳ್ ಪೂಜಾ
ರ್ಹನಪ್ಪುದಱಿನರ್ಹನಾದನೆಂದುಂ ಜನನಂ
ತನಗಿಲ್ಲದಱಿಂದಭವನು
ಮೆನೆ ನಿಜದಿಂ ಖ್ಯಾತಿವೆತ್ತನಿಂತೀ ಜಗದೊಳ್
ತನಗಿಲ್ಲದಱಿಂದಭವನು
ಮೆನೆ ನಿಜದಿಂ ಖ್ಯಾತಿವೆತ್ತನಿಂತೀ ಜಗದೊಳ್ || ೮೨ ||
ಚಂ || ಪುಸಿ ಕೊಲೆ ಪಾದರಂ ಕಳವಸೇವ್ಯವಿಮೋಹನಮೆಂಬ ತೀವ್ರದು
ರ್ವ್ಯಸನಮನಾವಗಂ ಬಿಡುವುದೆಂಬ ಜಿನೇಶ್ವರನಾಜ್ಞೆ ಮೀರೆ ಲಂ
ಘಿಸಿದೊಡಮೀಗಳುಂ ಜಗಮೆ ದಂಡಿಸುತಿರ್ದುಪುದೆಂದೊಡೋಹೊ ಬ
ಣ್ಣಿಸಲಳವೇ ಜಗತ್ತ್ರಯವಿಭುತ್ವಮನಿಂದ್ರನರೇಂದ್ರವಂದ್ಯನಾ || ೮೩ ||
ತನು ನಯನಹಾರಿ ಶಾಂತಾ
ತ್ಮನ ವಚನಂ ಶ್ರವಣಹಾರಿಯುಪಕಾರಿ ದಿಟಂ
ತನಗೆಂದಾರಾಧಿಸುವಂ
ಜಿನೇಂದ್ರನಂ ಗುಣನಿಧಾನನಂ ಮತಿವಂತಂ || ೮೪ ||
ಹಳಕುಳಿಶಚಕ್ರಲಾಂಛನ
ವಿಳಾಸಿ ಹಳಕುಳಿಶಚಕ್ರಧರಸಂಪದಮಂ
ಬೆಳೆಯಿಸುಗುಂ ತಮಗೆಱಗಲ್
ವಿಳಾಸದಾರ್ಹಂತ್ಯಪದಮುಮಂ ಜಿನನ ಪದಂ || ೮೫ ||
ಧರೆಯೆಲ್ಲಮನಾಳಿಸುಗುಂ
ಸುರೇಂದ್ರಸಂಪದಮನೆಯ್ದಿಕುಂ ಮುಕ್ತಿಯೊಳಾ
ದರದಿಂ ನೆರಪುಗುಮರ್ಹ
ತ್ಪರಮೇಶ್ವರ ತತ್ಪದಾಬ್ಜಸೇವನೆ ತನ್ನಂ || ೮೬ ||
ಪಲವುಂ ಮಾತಿನೊಳೇಂ ನಿ
ಶ್ಚಳಭಕ್ತಿಯಿನೊರ್ಮೆ ಬಂದು ಜೈನಾಲಯಮಂ
ಬಲವಂದನಿತಱಿನಘಸಂ
ಕುಳಮಂ ಗೆಲಲಾರ್ಕುಮಲ್ಲಿ ಸಂದೆಯಮುಂಟೇ || ೮೭ ||
ಮ || ಅನಿಶಂ ಪಾಪಿ ಪರೋಪತಾಪಿ ನಿರುತಂ ಹಿಂಸಾರತಂ ತಾನೆನಿ
ಪ್ಪ ನಿಕೃಷ್ಟಂಗ[ಮ]ಶೇಷಜೀವದಯೆಯುಂ ಶಾಂತತ್ಪಮುಂ ನಿಶ್ಚಯಂ
ಮನದೊಳ್ ಪುಟ್ಟುಗುಮೊರ್ಮೆ ಕಂಡನಿತಱಿಂದೆಂದಂದೆ ಸದ್ಭಾವದಿಂ
ಜಿನನಂ ಭಾವಿಸುವಂಗದಾವ ಗಹನಂ ಮುಕ್ತ್ಯಂಗನಾಸಂಗಮಂ || ೮೮ ||
ಫಣಿಯ ವಿಷಂ ವಿಷಹರಣದ
ಮಣಿಯಿಂದಂ ಕಿಡುವ ತೆಱದೆ ದುರಿತವಿಪಂ ತತ್
ಕ್ಷಣದೊಳೆ ಕಿಡುಗುಂ ಭುವನ
ಪ್ರಣುತಜಿನೇಂದ್ರಾನನೇಂದುವಂ ನೋಡಲೊಡಂ || ೮೯ ||
ಮ || ನಯನಾನಂದನಸಾಂದ್ರಚಂದ್ರಕರಮುಂ ಕರ್ಪೂರಮುಂ ಕೂರ್ಪ ಕಾಂ
ತೆಯ ಕಾಂತಾನನಚಂದ್ರನಂ ಕಮಳಷಂಡಶ್ರೀಯುಮುಂ ಧ್ಯಾನಮಾ
ೞ್ಕೆಯ ಚೆಲ್ವುಂ ಬೆಳೆಗೆಯ್ಯುಮೆಂಬಿವಿನಿತುಂ ಭವ್ಯಂಗೆ ನಿರ್ವ್ಯಾಕುಳಂ
ನಯನಾನಂದಕರಂ ಜಿನೇಂದ್ರಮುಖಚಂದ್ರಾಳೋಕನಶ್ರೀಪದಂ || ೯೦ ||
ಮ || ಸ್ರ || ಜನನೀಗರ್ಭಾಂಧಕೂಪಾಂತರದಿನೊಗೆದೆನಾನೀಗಳಿಂದೀಗ ಮಲ್ಲೋ
ಚನನೀಳೇಂದೀವರಂ ತಾಳ್ದಿದುದು ವಿಕಸನಶ್ರೀಯನಾತ್ಯಂತಿಕಂ ಮ
ಜ್ಜನನಂ ಸಾಫಲ್ಯಮೀಗಳ್ ಜಿನಮುಖಕಮಳಾಳೋಕನಂಬೆತ್ತೆನಾನೆಂ
ದೆನುತುಂ ತಾನಾಗಳುಂ ರಾಗದೆ ನಲಿವ ನರಂ ಲೋಕವಂದ್ಯಂ ಕೃತಾರ್ಥಂ || ೯೧ ||
ದೇವಸ್ತುತ್ಯನನರುಹ
ದ್ದೇವನನರ್ಚಿಸುತುಮಿರ್ಪ ಭವ್ಯನವಶ್ಯಂ
ಭಾವಿಪೊಡೆ ಮರ್ತ್ಯನಲ್ಲಂ
ದೇವಸ್ತುತ್ಯನೆ ದಲಲ್ಲಿ ಸಂದೆಯಮುಂಟೇ || ೯೨ ||
ಮ || ಮನವೊಲ್ದರ್ಚಿಸಿದಾತನುಂ ಪಿರಿದೆನಿಪ್ಪಾನಂದದಿಂದಂ ಜಿನಾ
ರ್ಚನಮಂ ನೋಡಿದನುಂ ನಿರೀಕ್ಷಿಸಿ ಪವಿತ್ರಸ್ತೋತ್ರದಿಂ ಕೀರ್ತಿಸು
ತ್ತೆ ನಮಸ್ಕಾರಮನೊಲ್ದು ಮಾಡಿದವನುಂ ಪೂಜಾನುಮೋದಾಂತರಂ
ಗನುಮತ್ಯಂತಸುಖಂಗಳಂ ಪಡೆಗುಮಾ ದೇವೇಂದ್ರಲೋಕಂಗಳೊಳ್ || ೯೩ ||
ಮಾಡಿದೊಡಂ ಮೆಚ್ಚಿದೊಡಂ
ಮಾಡಿಸಿದೊಡಮಮಿತಸೌಖ್ಯಮೆನೆ ಕೆಮ್ಮನೆ ಕೆ
ಟ್ಟೋಡದೆ ಜಿನಪೂಜೆಗಳಂ
ಮಾಡದೊಡಂ ನೋಡಿ ಪಡೆಯಿಮುತ್ತಮಸುಖಮಂ || ೯೪ ||
ಪರಮಾತ್ಮಂ ಲೋಕತ್ರಯ
ಗುರು ಭಕ್ತಜನಾನುರಕ್ತನಕ್ಷರನಾದ್ಯಂ
ಪುರುಷೋತ್ತಮನೆಂಬುದು ದೇ
ವರ ದೇವನನಸಮಸೌಖ್ಯಮಂ ಬಯಸುವವಂ || ೯೫ ||
ವಿಹ್ವಳಸಂಸಾರಗುಹಾ
ಗಹ್ವರಮಂ ಪೊಱಮಡಲ್ಕೆ ಬಗೆಯುಳ್ಳಾತಂ
ಪ್ರಹ್ವಪರನಾಗಿ ನಿಲಿಪುದು
ಜಿಹ್ವಾಗ್ರದೊಳರುಹನೆಂಬ ಮೂಱಕ್ಕರಮಂ || ೯೬ ||
ಯಮನಿಯಮಸ್ವಾಧ್ಯಾಯ
ಕ್ರಮದೆ ತಪಂಗೆಯ್ಯದೊಡಮಘಾರಾತಿಯನ
ಶ್ರಮದಿಂ ಗೆಲಲಿವೆ ಸಾಲ್ಗುಂ
ಣಮೋರಹಂತಾಣವೆನಿಸಿದಕ್ಕರಮೇೞುಂ || ೯೭ ||
ಉ || ಒಂದಿದ ಭಕ್ತಿಯಿಲ್ಲದೊಡಮೇಂ ನಿರುತಂ ಶರಣಂ ಜಿನೇಂದ್ರ ನೀ
ನೆಂದೊಡೆ ಸೌಖ್ಯಮಕ್ಕುಮೆನೆ ಭಕ್ತಿಯಿನುಚ್ಚರಿಸುತ್ತುಮಿರ್ದೊಡೇ
ನೆಂದಪುದಾತನುನ್ನತಿಯನಾ ಗುರುಪಂಚಕವಜ್ರಪಾತಮಾ
ದಂದೆ ಕೞಲ್ದು ನುಚ್ಚುನುಱಿಯಾಗದೆ ನಿಲ್ಕುಮೆ ಪಾಪಪರ್ವತಂ || ೯೮ ||
ಜಿನಪಾದಾಂಭೋರುಹಮಂ
ನೆನೆವವನುಂ ಜಿನಪದಾಬ್ಜಮಂ ಪೂಜಿಪನುಂ
ಜಿನನಂ ಸುತ್ತಿಯಿಸುವವನುಂ
ಮನುಷ್ಯನಾಗಿರ್ದೊಡೇನೊ ಮುಕ್ತನೆ ಬಗೆಯಲ್ || ೯೯ ||
ಅತಿದುರ್ಲಭಮಪ್ಪ ಮನು
ಷ್ಯತೆಯಂ ಪಡೆದಲ್ಲಿ ಜಿನನನಾರಾಧಿಸಿ ತಾ
ನತಿಶಯಸುಖಮಂ ಪಡೆಪಂ
ಮತಿವಂತಂ ಸ್ವಾರ್ಥವಿಕಳನವನೊಲ್ಲದವಂ || ೧೦೦ ||
ದುರಿತಾರಿಯನೋಲಗಿಸದ
ನರನೀ ಸಂಸಾರಘೋಮಕರಾಕರದೊಳ್
ತಿರಿತಂದು ಮುೞುಗುತಿರ್ಕುಂ
ಪರಮಾತ್ಮ ದ್ರೋಹನಾತನಾತ್ಮ ದ್ರೋಹಂ || ೧೦೧ ||
ಕುಡುಡಂ ಕಣ್ಣಂ ಪಡೆದೊಡೆ
ತಿರಿಕಂ ನಿಧಿವಡೆದೊಡೆಂತು ನಲಿದಾಡುಗುಮಂ
ತಿರೆ ಜಿನಪದಾಬ್ಜಸೇವನೆ
ದೊರೆಕೊಳೆ ಸಂಸಾರಿ ನಲಿವುದೊಲ್ವೊಡ ಸುಖಮಂ || ೧೦೨ ||
ಮ || ಕುಲಮುಂ ರೂಪಮನೂನಮಪ್ಪ ಸಿರಿಯುಂ ಸೌಭಾಗ್ಯಮುಂ ತೇಜಮುಂ
ಬಲಮುಂ ಖ್ಯಾತಿಯುಮೊಪ್ಪುವೊಳ್ನುಡಿಗಳುಂ ಸೌಂದರ್ಯಮುಂ ಯೋಗ್ಯತಾ
ಬಲಮುಂ ಮಿಕ್ಕ ವಿಭುತ್ವಮುಂ ಜಿನಪದಾಂಭೋಜಾತಸಂಸೇವೆಯಿಂ
ಫಲಮಂತಲ್ಲದೊಡಿಂತಿವೆಲ್ಲಮಫಲಂ ವಿಶ್ವಂಭರಾಚಕ್ರದೊಳ್ || ೧೦೩ ||
ಮನವಾರೆ ನೆನೆದು ಕಣ್ ತ
ಣ್ಣನೆ ತಣಿವಿನಮೊಲ್ದು ನೋಡಿ ನಾಲಗೆ ಜಿನನೊಂ
ದನುಪಮಗುಣಮನೆ ಬಣ್ಣಿಪು
ದೆನೆ ಪೆತ್ತಂ ಸಕಳಜಗಮನಾಳಲ್ ಪೆತ್ತಂ || ೧೦೪ ||
ಚಂ || ಜರೆ ನಿಜಶಕ್ತಿ[ಯಂ] ಪಿೞಿದು ಪಿಂಡಿಸದನ್ನೆಗಮಾತ್ಮದೇಹದೊಳ್
ನರೆತೆರೆದೋಱದನ್ನೆಗಮನಾಕುಳಮಿಂದ್ರಿಯದೇೞ್ಗೆಯುಳ್ಳಿನಂ
ಮರಣದ ದಂದುಗಂ ತೊಡರದನ್ನೆಗಮರ್ಚಿಪುದೞ್ತಿಯಿಂ ಜಿನೇ
ಶ್ವರನನಹರ್ನಿಶಂ ನೆನೆವುದಿಂದ್ರನರೇಂದ್ರಫಣೀಂದ್ರವಂದ್ಯನಂ || ೧೦೫ ||
ಇಂತೀ ನಿಲವಿಂ ಪಡೆವುದ
ನಂತಸುಖಾಸ್ಪದಮನೆಂದು ಜಿನಬಿಂಬಂ ಪೇ
ೞ್ವಂತಿರ್ದುದು ಜಾನಿಸುವುದು
ಸಂತಂ [ತ]ದನಂತಸೌಖ್ಯಮಂ ಬಯಸುವವಂ || ೧೦೬ ||
ಮನದೊಳ್ ಭಾವಿಸುತುಂ ಬರೆ
ದನಿತ್ತಱಿಂ ಚಿತ್ರಿಕಂಗಮುತ್ತಮಸೌಖ್ಯಂ
ಜನಿಯಿಕುಮೆನೆ ತತ್ತ್ವಜ್ಞಂ
ಜಿನೇಂದ್ರನಂ ಭಾವಿಪಂದು ಗಹನಮೆ ಮೋಕ್ಷಂ || ೧೦೭ ||
ಉ || ಕೊಲ್ಲದಿರೆಂಬುದೆಲ್ಲಿ ಪುಸಿಯಂ ಬಿಸುಡಿಂ ಗಡಮೆಂಬುದೆಲ್ಲಿ ನೀ
ನೊಲ್ಲದಿರೆಂತುವನ್ಯವನಿತಾರತಿಸಂಗಮಮೆಂಬುದೆಲ್ಲಿ ಚಿಃ
ಪೊಲ್ಲದು ಕಾಂಕ್ಷೆಗಳ್ ಕಳವು ಜೇನಡಗಂ ಬಿಸುಡೆಂಬುದೆಲ್ಲಿ ತಾ
ನಲ್ಲಿದವೆಂದು ನಂಬು ಪರಮಾತ್ಮನುಮಾಗಮಮುಂ ಪರತ್ರೆಯುಂ || ೧೦೮ ||
ಮನದೊಳ್ ತನ್ನಂ ಭಾವಿಸಿ
ದನಿತಱೊಳಪವರ್ಗಮಾರ್ಗಮಂ ತೋರುವವೋಲ್
ಜನವಂದ್ಯರಾಗೆ ಮಾಡುವ
ಜಿನರಿಂದಾರುಂ ಪರೋಪಕಾರಿಗಳೊಳರೇ || ೧೦೯ ||
ಮತಿಹೀನಂಗಂ ವಿಳಸ
ನ್ಮತಿಯಕ್ಕುಂ ಶಿಷ್ಟಸಂಗದಿಂದೆಂದೊಡೆ ಸ
ನ್ಮತಿಯೊಳ್ ಕೇವಳವಿದ್ಯಾ
ಪತಿ ನೆಲಸಿರೆ ಸುಮತಿಯಪ್ಪದೊಂದಚ್ಚರಿಯೇ || ೧೧೦ ||
ಚಿಂತಿಪುದು ಜಿನೇಶ್ವರನಂ
ಸಂತತಮುತ್ಸವದೆ ಯಾ ಮತಿಸ್ಸಾಗತಿಯೆಂ
ಬಂ ತನಗಾಗದಿರದು[ವ] ತ್ಯಂತಸುಖಂ ಸಿದ್ಧವಚನಮೇಂ ತಪ್ಪುಗುಮೇ || ೧೧೧ ||
ಅತಿವಿಷಮಮಪ್ಪ ಖಳಸಂ
ಸೃತಿಸುಖಮನೆ ನೆನೆಯುತಿರ್ಪನೆಂತಂತಿರೆ ಭಾ
ವಿತನಾಗಿ ಸಂತತಂ ಜಿನ
ಪತಿಯಂ ನೆನೆ ನೆನೆವವಂಗೆ ತೀರದುದುಂಟೇ || ೧೧೨ ||
ಚಂ || ಅರಿದು ಗೆಲಲ್ಕೆ ಕಿಲ್ಟಿಷರುಜಾಳಿಯನೌಷಧಸಾಧ್ಯಮಲ್ಲದಂ
ನರರೞಿವೆಜ್ಜರೇನಱಿವರೇ ಕಿಡಿಸಲ್ ಜಿನರಾಜಪಾದಸಂ
ಸ್ಮರಣಮಹೌಷಧಂ ಕಿಡಿಸುಗುಂ ಸಲೆ ಭವ್ಯನೆ ದೇವದೇವನಂ
ಸ್ಮರಿಸುವುದೇಕಚಿತ್ತದಿನಹೀಂದ್ರನರೇಂದ್ರಸುರೇಂದ್ರವಂದ್ಯನಂ || ೧೧೩ ||
ಪ[ಲ]ವೞಿತೊರೆಗಳ ನೀರ್ಗಳ
ನಲಸದೆ ಮಿಂದಂ ಪುನೀತನಲ್ಲಂ ದಲ್ ನಿ
ರ್ಮಳಜೈನೇಂದ್ರಾಭಿಷವಣ
ಜಳದಿಂದೆ ಪವಿತ್ರಗಾತ್ರನಕ್ಕುಂ ಜೈನಂ || ೧೧೪ ||
ಜ್ಯೋತ್ಸ್ನೆಯೊಳೆ ತಿಮಿರಪಟಳಂ
ಕೃತ್ಸ್ನಂ ಕಿಡುವಂತೆ ದೋಷವರ್ಜಿತ ಪರಮಾ
ರ್ಹತ್ಸ್ನಪನಸಲಿಲದಿವಿಜಸ
ರಿತ್ಸ್ನಾನದೆ ದುರಿತತಿಮಿರಪಟಳಂ ಕಿಡುಗುಂ || ೧೧೫ ||
ಶಾಂತಿಗೆ ಪುಣ್ಯಾಹದ ನೀ
ರಂ ತಳಿದೊಡೆ ಶುದ್ಧಿಯಾಗಲಱಿಗುಮೆ ಗೇಹಂ
ಭ್ರಾಂತೇಂ ಜಿನಗಂಧೋದಕ
ಮಂ ತಳಿವುದು ಮನೆಗಳೊಳಗೆ ಮಾಂಗಲ್ಯಕರಂ || ೧೧೬ ||
ಕಳಶಂ ಕನ್ನಡಿ ತೋರಣ
ಮೆಳದಳಿಸುವ ಕಱುಕೆ ಸೇಸೆ ಬಾಸಿಗಮಿವು ಮಂ
ಗಳಮೆ ಜಿನಪಾದಪದ್ಮಂ
ಗಳನರ್ಚಿಸಿದಾ [ಸು]ಪುಷ್ಪಮದೆ ಮಾಂಗಲ್ಯಂ || ೧೧೭ ||
ಪಸುರ್ವಂದರಳಂಕಾರಂ
ಪಸೆ ಪಱಿಯೆಂಬಿವಱಿನಾದ ಪರಿಣಯನಮದೇ
ನೆಸೆಗುಮೆ ಜಿನರಾಜಾರ್ಚನ
ಮೊಸಗೆಯ ಮೇಲೊಸಗೆಯಲ್ತೆ ಭವ್ಯಂಗೆಂದುಂ || ೧೧೮ ||
ಮ || ಸ್ರ || ಅತಿಗಂಭೀರಂ ಭವಾಂಭೋನಿಧಿ ಕೞಿಯಲಣಂ ಬಾರದೆನ್ನಂಗಮೀ ಸಂ
ಸ್ಮತಿಯೊಳ್ ಮತ್ತಾರುಮಾಱರ್ ತೆಗೆಯಲರ್ದಾತನಂ ದುಃಖನಕ್ರಾ
ಹತನಂ ಕರ್ಮೋಗ್ರವಾತಾಚಳಿತನನಭವಂ ಸರ್ವಗೀರ್ವಾಣರಾಜಾ
ರ್ಚಿತಪಾದಾಂಭೋಜಯುಗ್ಮಂ ಬಗೆವೊಡೆ ಜಗದೊಳ್ ತಾನೆ ಹಸ್ತಾವಳಂಬಂ || ೧೧೯ ||
ದೇವನ ತಲೆಗೇಱಿದ ಪು
ಷ್ಟಾವಳಿಯಂ ಮುಟ್ಟಿ ಮೀವರುೞಿದೆಡೆಗಳೊಳಿ
ನ್ನೇವೊಗೞ್ವದೊ ನೆಗೞ್ದರ್ಹ
ದ್ದೇವನನರ್ಚಿಸಿದ ಕುಸುಮವಖಿಳಪವಿತ್ರಂ || ೧೨೦ ||
ಮ || ಸ್ರ || ಜಿನಪಾದಾಂಭೋಜಮಂ ಪೂಜಿಸಿದ ವಿವಿಧಮಪ್ಪರ್ಚನಾನೀಕಮಂ ದೇ
ವನಿಕಾಯಂ ಪ್ರೀತಿಯಿಂದಂ ತಲೆಯೊಳೆಸೆವಿನಂ ತಾಳುವರ್ ನಿಚ್ಚಲುಂ ಮ
ತ್ತಿನ ದೈವಂಗಳ್ಗೆ ಕೊಟ್ಟರ್ಚನೆಯನೆ ಖಳರುಂ ದುಷ್ಟರುಂ ಕಷ್ಟರುಂ ದು
ರ್ಜನರುಂ ಸೇವಿಪ್ಪರೆಂದಂದರುಹನೆ ಪಿರಿಯಂ ದೇವರೊಳ್ ತಾಂ ಮಹಂತಂ || ೧೨೧ ||
ಮ || ಸ್ರ || ಅತಿರೌದ್ರಾರ್ಥಾವಹಂಗಳ್ ಸ್ವವಚನವಿರಸೋತ್ಪಾದಿಗಳ್ ದೇವದೂಷ್ಯ
ಸ್ಥಿತಿಗಳ್ ತಾವನ್ಯದೇವಸ್ತುತಿಗಳಖಿಳಪುಣ್ಯೇತರಂಗಳ್ ಜಿನೇಂದ್ರ
ಸ್ತುತಿಗಳ್ ಕರ್ಣಾಮೃತಸ್ಯಂದಿಗಳಖಿಳಭವಾನಂದಿಗಳ್ ಲೋಕಮಾಂಗ
ಲ್ಯತರಂಗಳ್ ಪಾವನಂಗಳ್ ಸಕಳತನಜನಪ್ರಾರ್ಥಿತಾರ್ಥಪ್ರದಂಗಳ್ || ೧೨೨ ||
ದೇವರ ದೇವನನರುಹ
ದ್ದೇವನನೋಲಗಿಸೆ ಮುಕ್ತಿಯಕ್ಕುಂ ಪೆಱರಂ
ಸೇವಿಸಿದೊಡಾಗದೆಂತೆನೆ
ಭಾವಿಸಲೇನುಂಟೆ ಮೊರಡಿಯೊಳ್ ಮಾದುಫಲಂ || ೧೨೩ ||
ಆರ್ತದೊಳ್ ತೊಡರ್ದು ಪಲವುಂ
ಮೂರ್ತಿಗಳಂ ತಾಳ್ದಿ ನಮೆವ ಕಾಪುರುಷರ್ ತಾ
ವಾರ್ತಪರೆ ಶಾಂತರೂಪಿಂ
ವರ್ತಿಸಿ ಜಿನರಾಜನಂತು ಮುಕ್ತಿಯನೀಯಲ್ || ೧೨೪ ||
ಆವಾವ ತೆಱದೊಳೆಂತುಂ
ಭಾವಿಪ್ಪೊಡ[ಮೇ]ಕರೂಪ[ರಾ]ಗಿರ್ಪವರಂ
ದೇವರಿವರೆಂದು ನಂಬದೆ
ಮೂವಣ್ಣಂ ಬಂದ ದೇವರಂ ನಂಬುವುದೇ || ೧೨೫ ||
ಮತಿಗೆಟ್ಟು ಸಂತತಂ ಸಂ
ಸೃತಿಯೊಳ್ ನಮೆವವರನಾದಮೋಲಗಿ[ಸಿ] ಚತು
ರ್ಗತಿಯೊಳ್ ಬೀೞದೆ ಪಂಚಮ
ಗತಿಯೊಳ್ ನೆಲಸುವೊಡೆ ಸೇವಿಪುದು ಜಿನಪತಿಯಂ || ೧೨೬ ||
ಜಂಗುಳಿದೇವರನೊಂದಱು
ದಿಂಗಳ್ ಕುಳ್ಳಿರ್ದು ಪೂಜಿಸುತ್ತಿರದೆ ಗುಣೋ
ತ್ತುಂಗನೆನೆ ನೆಗೞ್ದ ಜಿನನ ಪ
ದಂಗಳನರ್ಚಿಪುದು ಸೌಖ್ಯಮಂ ಬಯಸುವವಂ || ೧೨೭ ||
ಸಾಲದೆ ಮುಕ್ತ್ಯಂಗನೆಯಂ
ಸೋಲಿಸುವೊಡೆ ಜಿನಪದಾಬ್ಜಸೇವನೆ ಮತ್ತಂ
ಪಾಲುಂಡುಂ ಮೇಲುಂಬುದೆ
ಲೋಲುಪರೆನಿಸಿರ್ದ ದೇವರಂ ಸೇವಿಪುದೇ || ೧೨೮ ||
ಪೊನ್ನೆಂಬ ಪೆಸರೊಳ್ ಕ
ರ್ಬೊನ್ನುಂ ಕಿಸುವೊನ್ನುಮೆಯ್ದಲಾರ್ಕುಮೆ ಪೇ[ೞೇಂ] ಪೊನ್ನಂದಮಂ ವಿಚಾರಿಪೊ
ಡನ್ನವೆ ಜಿನನಾಥನೊಡನೆ ಮತ್ತಿನ ದೆಯ್ವಂ || ೧೨೯ ||
ಚಂ || ಒಡೆಯನೆ ತಾಂ ಜಗತ್ತ್ರಯಕೆ ನಿಶ್ಚಯಮೆಂಬುದನೀ ಜಗಕ್ಕೆ ಕ
ನ್ನಡಿಸುವವೋಲ್ ಫಣೀಂದ್ರ ದನುಜೇಂದ್ರ ಸುರೇಂದ್ರರನೂನಭಕ್ತಿ ನೇ
ರ್ಪಡೆ ಪಿಡಿಯಲ್ಕೆ ಪೂರ್ಣಸಸಿಯಂ ನಗುವಂದದಿನೊಪ್ಪಿ ತೋರ್ಪ ಮು
ಕ್ಕೊಡೆಯೊಡೆಯಂಗೆ ಮಾಡುವುದವೊರ್ಮೆಯೆ[ಯೀ]ಗುಮನಂತಸೌಖ್ಯಮಂ || ೧೩೦ ||
ಪರಮಜಿನಭಕ್ತಿ ದೊರೆಕೊಳೆ
ಪರಸಮಯಂಗಳ್ಗೆ ಮತ್ತಮೆಱುಗುತ್ತಿರ್ಪಂ
ಪಿರಿದುಂ ನಿಧಿ [ದೊರೆಕೊಂಡುಂ] ಜರಗಂ ಕರ್ಚುತ್ತುಮಿರ್ಪ ಮರುಳಂ ಪೋಲ್ಕುಂ || ೧೩೧ ||
ಜಿನನಾಮೋಚ್ಚಾರಣಮುಂ
ಜಿನಚರಣಸ್ಮ ರಣಮುಂ ಜಿನಾಗಮತತಿಯುಂ
ಮನುಜಂಗೆ ಕೂಡದೆಂತುಂ
ಘನತರದುಷ್ಕರ್ಮಬಂಧಮುಳ್ಳನ್ನೆವರಂ || ೧೩೨ ||
ನರಕಮನೆ ಬಯಸನೆಂತುಂ
ನರಕಕ್ಷಯಮೋಕ್ಷಲಕ್ಷ್ಮಿಯೊಳ್ ಕೂಡುವುದಂ
ಪಿರಿದುಂ ಬಯಸುಗುಮದು ತಾಂ
ದೊರೆಕೊಳ್ಗುಂ ವೀತರಾಗಪದಸೇವನೆಯಿಂ || ೧೩೩ ||
ಜಿನಮಾರ್ಗದೆ ನಡೆದು ಜಗ
ಜ್ಜನಸಂಸ್ತುತನಾಗಿ ಮುಕ್ತಿಯೊಳ್ ಕೂಡುವುದಂ
ಮನುಜಂ ತಾನೊ[ಲ್ವ]ನೆ ಕ
ರ್ಮನಿಕಾಯಂ ಪೊರ್ದಲೀಯದವನನದೆಂತುಂ || ೧೩೬ ||
ಚಂ || ಎನಿತು ವಿವೇಕಿಯಕ್ಕೆಮ ಬಹುಶ್ರುತನಕ್ಕೆಮ ಶಬ್ದಶಾಸ್ತ್ರಮು
ಳ್ಳನಿತಱೊಳಂ ಕರಂ ಕುಶಲನಕ್ಕೆಮ ವಿದ್ಯೆಯೊಳಾದ ಕರ್ಮಬಂ
ಧನಶಿಥಿಲತ್ವಮಿಲ್ಲದೊಡೆ ಪುಟ್ಟುವುದಲ್ತು ಜಿನೇಂದ್ರತತ್ತ್ವವಾ
ಸನೆ ಭವವಾರಣಂ ಮದವಿದಾರಣಮಕ್ಷಯಸೌಖ್ಯಕಾರಣಂ || ೧೩೭ ||
ಇಂತಪ್ಪನಾಪ್ತನೆಂಬುದ[ದೆಂ]ತುಂ ದುಷ್ಕೃತಿಗೆ ತೋಱದಾತನ ಮನಮುಂ
ಭ್ರಾಂತೇಂ ಪುದಿಯುತ್ತಿರ್ಕುಮ
ನಂತಭವಂ ಮಱಸಿ ದರ್ಶನಾವರಣೀಯಂ || ೧೩೮ ||
ಪುರುಷಂಗೆ ಪಲವು ಭವದೊಳ್
ನೆರಪಿದ ದುಷ್ಕರ್ಮಮೆಯ್ದೆ ತವುವನ್ನೆವರಂ
ಪರಮಜಿನೇಂದ್ರಪದಾಬ್ಜ
ಸ್ಮರಣಮದೇಗೆಯ್ದುಮೊಂದಲಱಿಯದು ಮನದೊಳ್ || ೧೩೯ ||
ಅಂತಿಲ್ಲದ ಸಂಸ್ಕೃತಿಯೊಳ್
ನಂತಭವಂ ಪುಟ್ಟೆ ನಮೆದು ಬೆದಬೆದಬೆಂದಂ
ದೆಂತಾನುಂ ಸಾರ್ಗುಂಕ
ರ್ಮಾಂತಕನಂ ಸೌಖ್ಯಭಾಗಿಯೆನಿಸಿದ ಜೀವಂ || ೧೪೦ ||
ಅಱಿಯಮೆಯಿಂದಂ ಪೋದುವು
ಪೆಱಗಣ ಜನ್ಮಂಗಳೆಂದು ಬಗೆದಾಪೊತ್ತುಂ
ಮಱುಗಲ್ವೇಡ ಜಿನೇಂದ್ರಂ
ಗೆಱಗಲೊಡಂ ಪೋದ ಜನ್ಮ ಮನಿತುಂ ಸಫಲಂ || ೧೪೧ ||
ಬರಿಸದ ಜೀವಿತಮೊರ್ಮೆಯೆ
ದೊರೆಕೊಳೆ ಬಡವಂಗೆ ಸಮೆದ ಪೆಱಗಣ ದುಃಖಂ
ಪರೆವಂತಿರೆ ಸಂಸಾರಿಗೆ
ಪರೆಗು ಮಳಂ ಜಿನಪದಾಬ್ಜಮಂ ಸಾರಲೊಡಂ || ೧೪೨ ||
ಮ || ಇಱಿದುಂ ಕಳ್ದುಮಸತ್ಯಮಂ ನುಡಿದುಮನ್ಯಸ್ತ್ರೀಯರಂ ಸಾರ್ದುಮೇ
ತೆಱದಿಂದಂ ಧನಧಾನ್ಯಮಂ ನೆರಪಿದೀ ದುಷ್ಕರ್ಮಮಂ ಪಿಂಗಿಸ
ಲ್ಕಱಿಯೆಂ ಕೆಟ್ಟೆನೆನಲ್ಕೆ ವೇಡೆಲೆ ಜಿನೇಂದ್ರ ಶ್ರೀಪದಾಬ್ಜಂಗಳಂ
ಮಱೆಗೊಂಡಾಗಳೆ ಪಿಂಗಿ ಪೋಕುಮದಱಿಂ ದುಷ್ಕರ್ಮಮುಂ ನಿಶ್ಚಯಂ || ೧೪೩ ||
ಉ || ಶಾಪದೆ ನೊಂದವಂಗೆ ಬಹುದುಃಖದೊಳೊಂದಿದವಂಗೆ ಕಾಮಸಂ
ತಾಪದೆ ಬೆಂದವಂಗೆ ಬಡವಂಗದವಂಗತಿದುಃಖಿತಂಗೆ ಧಾ
ತ್ರೀಪತಿಕೋಪದೊಳ್ ತೊಡರ್ದವಂಗೆ ಶರಣ್ ಪೆಱತಿಲ್ಲ ಜೈನಸ
ದ್ರೂಪವಿಶೇಷಸಂಸ್ಮರಣಮೊಂದೆ ವಲಂ ಕರಣೀಯಮೆಲ್ಲಿಯುಂ || ೧೪೪ ||
ಸ್ರ || ಶ್ರೀಮದ್ದೇವೇಂದ್ರವೃಂದಾರ್ಚಿತಪದಕಮಳಂ ಭವ್ಯಲೋಕೈಕಸೇವ್ಯಂ
ಕಾಮಪ್ರಧ್ವಂಸಿ ವಿಧ್ವಂಸಿತದುರಿತಭಟಾಟೋಪನಾರ್ಹಂತ್ಯಲಕ್ಷ್ಮೀ
ರಾಮಾಕೇಳೀನಿವಾಸಂ ವಿಪುಳವಿಮಳಕೈವಲ್ಯಬೋಧಪ್ರಭಾವೋ
ದ್ದಾಮಂ ಲೋಕೈಕನಾಥಂ ಕುಡುಗೆ ನಿಜಸುಖಾವಾಪ್ತಿಯಂ ವೀರನಾಥಂ || ೧೪೫ ||
ಇದು ಭಗವದರ್ಹತ್ಪರಮೇಶ್ವರಚರಣಸ್ಮರಣಪರಿಣತಾಂತಃಕರಣ
ವೀರಣಂದಿಮುನೀಂದ್ರಚರಣಸರಸಿರುಹಷಟ್ಟರಣ
ಮಿಥ್ಯಾಸಮಯತಿಮಿರಚಂಡಕಿರಣ ಸಕಳಾಗಮಪದಾರ್ಥನಿಪುಣ
ಮಹಾಕವಿ ಬ್ರಹ್ಮದೇವವಿರಚಿತಮಪ್ಪ
ಸಮಯಪರೀಕ್ಷೆಯೊಳಾಪ್ತಸ್ವರೂಪನಿರೂಪಣಂ ಪ್ರಥಮಾಧಿಕಾರಂ
 

[1] ಪ್ರತ್ಯಂತರದ ಪಾಠ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ತೃತೀಯಾಧಿಕಾರ (೧)
ಶ್ರೀದಿವಿಜರಾಜಪೂಜಿತ
ಪಾದಾಂಬುಜನನುಪಮಾನನಮಳಿನವಿದ್ಯಾ
ಶ್ರೀದಯಿತಂ ದಯೆಗೆಯ್ಗೆ ಶು
ಭೋದಯಕರನೆಮಗೆ ವಿಮಳರತ್ನತ್ರಯಮಂ || ೧ ||
ಆವನ ವಚನಂ ಶಿವಸೌ
ಖ್ಯಾವಹಮವಿರುದ್ಧಮಮಳಮಖಿಳಜನಕ್ಕಂ
ಭಾವಿಸುವೊಡೆನಿಸಿ ನೆಗೞ್ದಾ
ದೇವಂ ತಾನೆಂತು ಪೇೞ್ದನದು ಸಿದ್ಧಾಂತಂ || ೨ ||
ಆಗಮಮಗಣಿತಪುಣ್ಯಸ
ಮಾಗಮಕಾರಣಮಶೇಷಭವ್ಯೌಘಮನೋ
ರಾಗನಿಬಂಧನಮಾರ್ಹುತ
ಯೋಗಿವ್ಯಾಖ್ಯಾನಮಾನಜಿನಪತಿಸೂಕ್ತಂ || ೩ ||
ಮ || ವಿದಿತಂ ಸರ್ವಜನಕ್ಕೆ ಸನ್ನುತಮಹಿಂಸಾ ಲಕ್ಷಣೋ ಧರ್ಮಮೆಂ
ಬುದು ಸಾಕ್ಷಾದ್ಭಗವಜ್ಜಿನೇಶ್ವರಮುಖಾಬ್ಜೋದೀರಿತಂ ತತ್ತ್ವಮೆಂ
ಬುದು ತಾನೈಹಿಕಸಿದ್ಧಿಗಾಶ್ರಯಮದೆಂದಾಮುತ್ತಿಕವ್ಯಾಪ್ತಿಗಾ
ಸ್ಪದಮೆಂದೆಂದೆಱಗಿತ್ತು ಜೈನವಚನಕ್ಕೆಲ್ಲಂ ಮಹೀಮಂಡಳಂ || ೪ ||
ಪಾಪದೊಳೆಂತುಂ ಪೊರ್ದದು
ಕೋಪದೊಳೊಂದದು ತೊಡರ್ಪಿನೊಳ್ ತೊಡರದು ಪೂ
ರ್ವಾಪರವಿರುದ್ಧಮಲ್ಲದು
ದೇ[ಪೊೞ್ತೆಂ]ತೆಂತು ನೋೞ್ಪೊಡಂ ಜಿನವಚನಂ || ೫ ||
ಒಂದೆಡೆಯೊಳೊರ್ಮೆ ನುಡಿ ತೊದ
ಳೊಂದದು ಪಲತೆಱದ ಕಥೆಯೊಳಾಗಮದೊಳ್ ಬೇ
ಱೊಂದಂದಮಲ್ಲ ಜಿನಮತ
ದಂದಂ ಜಗದೊಳಗದೆಲ್ಲಿಯುಂ ನೋಡುವೊಡಂ || ೬ ||
ಇಂತಲ್ಲದೆ ನಡೆಯಲ್ ಮ
ತ್ತೆಂತುಂ ದಲ್ ಸಲ್ಲದೆಮ್ಮ ಜಾತಿಗಳೆಂದೋ
ರಂತಿರೆ ಪೇೞ್ದಾಗಮಮಿ
ನ್ನಂತದೆ ಮೋಕ್ಷಕ್ಕೆ ಮಾರ್ಗಮೆಂದಱಿಗಱಿವಂ || ೭ ||
ಕುಲಹೀನಂಗೊಂದು ತೆಱಂ
ಕುಲಜಂಗೊಂದು ತೆಱನಕ್ಕುಮಾಚಾರಮೆನು
ತ್ತೊಲವರಮಂ ಪೇೞ್ವದು ನಿ
ರ್ಮಲಧರ್ಮಮದಲ್ತು ಠಕ್ಕಮತಮೆಂದಱಿವಂ || ೮ ||
ಚಂ || ಕೊಲೆಯುಮಸತ್ಯಮಂ ಕಳವುಮನ್ಯಸತೀಸ್ಪೃಹೆಯುಂ ವಿಮೋಹಮುಂ
ಸಲೆ ಮಧುಮದ್ಯಸೇವೆಯುಮಧರ್ಮಮಿವಂ ಬಿಡಿಮೆಂದು ಪೇೞ್ವ ನಿ
ರ್ಮಲಜಿನರಾಜನಾಜ್ಞೆಯನೆ ಮೀಱೆ ನಿಲಲ್ ನೆಗೞಲ್ಕಮಾಗದೆಂ
ದೆಲೆಮಿಡುಕಲ್ಕೆ ಸಲ್ಲದುದಱಿಂ ಜಿನವಾಕ್ಯಮೆ ಮುಖ್ಯಮೆಲ್ಲಿಯುಂ || ೯ ||
ಸತತಮಹಿಂಸಾದಿ ಮಹಾ
ಬ್ರತಮೆಂದೆಂದುಂ ಮಾಣಿಸ
ದಿತರ ಕುಮಾರ್ಗಂಗಳತಿಶಯಮೆ ಜಿನಮತದಿಂ || ೧೦ ||
ಏನೋಹೀನಂ ನಿರ್ಮಳ
ವಾನಂದಾವಹಮಿದೆನಿಸಿ ಕೇಳ್ವಂ ಮಿಥ್ಯಾ
ಜ್ಞಾನಮನೆ ಕಿಡಿಪ ಸಮ್ಯಕ್
ಜ್ಞಾನಂ ಶ್ರೀ ಜೈನಮತಮದಾರ್ಗಮಲಂಘ್ಯಂ || ೧೧ ||
ಕವಡಿಕೆಯುಂ ಕಾಜುಂ ಸ
ಲ್ಗುಮೆ ಹೊನ್ನವೊಲೆಲ್ಲಿಯಾದೊಡಂ ಕುಮತಂಗಳ್
ಭುವನದೊಳಗೆಲ್ಲಮಾರ್ಹತ
ದವೊಲೇಂ ಸಂದಪುದೆ ದಯೆಯಿನೇಕಸ್ಥಿತಿಯಿಂ || ೧೨ ||
ಅವನೀಶನಾಜ್ಞೆ ಸಲ್ವಂ
ತವನಿಗೆ ಪೆಱೆರಾಜ್ಞೆ ಸಲ್ಗುಮೆ ಕುಮತಂಗಳ್
ತಮತಮಗೆ ಸಲ್ಗುಮಲ್ಲದೆ
ಭವನದೊಳಾರ್ಹತದ ತೆಱದೆ ಸಲಲಱಿದಪುವೇ || ೧೭ ||
ಸರ್ವಜ್ಞನೆ ನೆಱೆ ಪೇೞ್ಗುಂ
ಸರ್ವಮನಿಂಬಾಗಿ ನಿಯಮದಿಂದಂ ಪೇೞಲ್
ದುರ್ವೋಧರಳವೆ ತಮತಮ
ಗುರ್ವುವರಂ ಬಾಗಿಸಲ್ಕೆ ಬಲ್ಲರುಮೊಳರೇ || ೧೪ ||
ದುರಿತದ ಮೂಲಂ ಜ್ಞಾನಾ
ವರಣೀಯಂ ಬೋಧದೃಷ್ಟಿ ಮುಚ್ಚಿರೆ ಕಾಣ್ಬಂ
ತಿರೆ ಸಕಳಮಾ ಕುದೃಷ್ಟಿಗ
ಳರುಹಂ ಜಿತದುರಿತನಾಗಿ ಕಾಣ್ಬಂ ಪೇೞ್ವಂ || ೧೫ ||
ಕರ್ಮದ ಕಟ್ಟುವ ತೆಱನಂ
ಕರ್ಮಸ್ಥಿತಿಯಂ ಬೞಿಕ್ಕ[ಮೊಂ]ದುವ ತೆಱನಂ
ಕರ್ಮವಿಮೋಕ್ಷಕ್ರಮಮಂ
ನಿರ್ಮಳಜಿನಮತದಿನರಿಗೆ ನೀರ್ಣಯಮಾಗಲ್ || ೧೬ ||
ಸ್ವರ್ಗಂಗಳಿರ್ಪ ತೆಱನಂ
ಸ್ವರ್ಗಂಗಳ ಪೆಸರನಲ್ಲಿ ಪುಟ್ಟುವ ತೆಱನಂ
ಸ್ವರ್ಗಂಗಳಂದಮಂ ಸ
ನ್ಮಾರ್ಗೇತರರಱಿಯರಱಿಗೆ ಜೈನಾಗಮದೊಳ್ || ೧೭ ||
ಮುಕ್ತಿಗಳೊಳ್ ಮಾಹೇಶ್ವರ
ಮುಕ್ತಿಯೊಳಾತ್ಮಂ ವಿನಾಶಮಾಗಿರ್ಪುದು ತಾಂ
ಮುಕ್ತಿ ಗಡ ರಯ್ಯಮಿನ್ನಾ
ಮುಕ್ತಿಯೊಳತ್ಯಂತಸುಖಮನೆಯ್ದುವನಾವಂ || ೧೮ ||
ತನಗಾರುಮಿಲ್ಲ ತಾನೊ
ರ್ವನೆ ಜೀವಂ ಕರ್ತೃ ಭೋಕ್ತೃವೆಂಬೀ ಸೂಕ್ತಂ
ಜಿನವಚನದೊಳಲ್ಲದೆ ಮ
ತ್ತಿನ ಕುಮತದೊಳುಂಟೆ ನೋೞ್ಪೊಡೆಲ್ಲಂದದೊಳಂ || ೧೯ ||
ಕ್ರಮದಿಂ ಲೋಕಮುಮಂ ಜೀ
ವಮುಮಂ ದ್ರವ್ಯಸ್ವರೂಪಮಂ ಮುಕ್ತಿಗೆ ಮಾ
ರ್ಗಮುಮಂ ಪೆೞ್ವದು ಸೌಖ್ಯಾ
ಗಮಮುಱಿದುದು ದುಃಖದಾಗಮಂ ಬಗೆವಾಗಳ್ || ೨೦ ||
ಲೋಕಾಲೋಕಸ್ಥಿತಿಯನ
ನೇಕದ್ರವ್ಯಸ್ವರೂಪಮಂ ಖಳಕರ್ಮಾ
ನೀಕಮನನ್ಯಮತಂಗಳೊ
ಳೇಕಱಿಯಲ್ ಬರ್ಕುಮಱಿಗೆ ಜೈನಾಗಮದೊಳ್ || ೨೧ ||
ಪುಸಿ ಕೊಲೆ ಕಳವು ಪರಸ್ತ್ರೀ
ಪ್ರಸಂಗವತಿಕಾಂಕ್ಷೆ ಮಾಂಸ ಮಧು ಮದ್ಯಂ ಸೇ
ವಿಸೆ ಕಷ್ಟಮೆಂದವಂ ಸಲೆ
ಬಿಸುಡಿಪುದಾವಂ[ಗೆ] ಸನ್ಮತಂ ಜೈನಮತಂ || ೨೨ ||
ಎಂತೆಂತು ಪಿಕ್ಕಿ ನೋೞ್ಪೊಡ
ಮಂತಂತೆ ವಿಚಾರಸಹಮನಿಂದ್ಯಂ [ತಾನಾ]
ದ್ಯಂತಂ ಜೈನಾಗಮಮನ
ದಂತಿಂತುಂತೆಂದೆನಲ್ಕದೇಂ ಬಂದಪುದೇ || ೨೩ ||
ಅಂತುಟಿದಿಂತುಟು ಪೇೞಿ
ನ್ನುಂತುಟದೆಂಬಂತುಟಲ್ತು ಜೈನಾಗಮಮಾ
ದ್ಯಂತ್ಯಂ ನೇರಾಣಿಯ ಹೊ
ನ್ನಂತುಟು ಮಧ್ಯಸ್ಥವೃತ್ತಿಯಿಂ ನೋೞ್ಪಾಗಳ್ || ೨೪ ||
ಖಸಸಂಸೃತಿಯೆಂಬ ಮಹಾ
ಜಳನಿಧಿಯೊಳಗೆಂಟು ತೆಱದ ಕರ್ಮದ ವಶದಿಂ
ಮುೞುಗುತ್ತಲಿರ್ಪ ಜೀವಾ
ವಳಿಗೆಲ್ಲಂ ಯಾನಪಾತ್ರಮರ್ಹತ್ ಪ್ರೋಕ್ತಂ || ೨೫ ||
ಒಳಗಂ ಭೇದಿಸದನ್ನಂ
ಚಳಬುದ್ಧಿಗೆ ಪೊಱಗು ಬೆಟ್ಟಿತಾಗಿರ್ಕುಂ ನಿಂ
ದೊಳಗಂ ಭೇದಿಸುತಿರೆ ನಿ
ರ್ಮಳಬುದ್ಧಿಗೆ ತೆಂಗಿನಂತೆ ರುಚಿ ಜಿನವಚನಂ || ೨೬ ||
ಕ್ಷಿತಿಯೊಳ್ ಮಿಥ್ಯಾಮಾರ್ಗಂ
ಸತತಂ ಸನ್ಮಾರ್ಗಮಾವುದೆಂದಱಿಯದ ಸಂ
ಸೃತಿಯ ಮನುಜಂಗೆ ಕಣ್ಣುಂ
ಗತಿಯುಮದೆಂತಂತುಟಲ್ತೆ ಜಿನರಾಜಮತಂ || ೨೭ ||
ಎಡೆಯಱಿಯದೆ ಕಣ್ಗೆಟ್ಟಿ
ರ್ಪೊಡಱಿಯನೊಳಗಱಿದು ನೆರೆಯೆ ಬೆಳಗೆತ್ತಂ ನೋ
ೞ್ಪೊಡೆ ಭಾವಕಂಗೆ ಕೈಗ
ನ್ನಡಿಯವೊಲೆಸದಪುದು ನಿರ್ಮಳಂ ಜೈನಮತಂ || ೨೮ ||
ಒಳಗಱಿಯದಿರ್ದೊಡಿರ್ಕೆಮ
ತಿಳಿದೊಳಪೊಕ್ಕಿಂ ಬೞಿಕ್ಕ ಭಾಷಿತಮಂ ತಾಂ
ಚಳಮನನಾಗದೆ ಬಗೆದೊಡೆ
ಖಳನುಂ ಜೈನಬ್ರತಕ್ಕೆ ಫೞಿಲನೆ ಬರ್ಕುಂ || ೨೯ ||
ಒಳ್ಳಿತ್ತು ಹೊಲ್ಲದೆಂಬುದ
ನೊಳ್ಳಿತ್ತಾಗಱಿವವಂಗೆ ಜಿನವಚನಂ ತಾ
ನೊಳ್ಳಿತ್ತು ವಿಚಾರಿಸದಂ
ಗೊಳ್ಳಿತ್ತಾಗಿರ್ಕುಮತ್ತ ಲೋಗರ ಕುಮತಂ || ೩೦ ||
ಆರೊರ್ವರ ಕಥೆಗಳೊಳಂ
ಸಾರಮೆನಿಪ್ಪೆಡೆಗಳಾರ ಮತದೊಳ್ ಮುಂಬಿ
ಟ್ಟಾರಯ್ಕೆ ಧರ್ಮಮುಂಟದೆ
ಸಾರಂ ತಾನಲ್ತೆ ಭುವನದೊಳ್ ಜಿನಧರ್ಮಂ || ೩೧ ||
ಜಿನಮುಖಹೈಮಾಚಳಸಂ
ಜನಿತಾಗಮಮಾರ್ಗವಿಮಳಗಂಗಾಸ್ನಾನಂ
ಮನುಜಂಗಘಹರಣಂ ಮ
ತ್ತಿನ ಗಂಗಾಸ್ನಾನಮಿಂತು ತನುಮಳಹರಣಂ || ೩೨ ||
ಬಗೆವು[ಗೆ] ಜೈನಮನೋದದೆ
ಮಿಗೆ ಪಾಟಿಸಿ ಕುಮತಿ ಕುಮತಮಂ ಪಲ್ಲುಂ ನಾ
ಲಗೆ ತಪ್ಪುವನ್ನಮಿರದೋ
ದುಗೆ ಸಮ್ಯಕ್‌ಜ್ಞಾನಿಯಾಗಲೇನಱಿದಪನೇ || ೩೩ ||
ಸನ್ನುತಜೈನಾಗಮಸಂ
ಪನ್ನಂ ತಾನೆನಿಸದಿತರ ಕುಮತಂಗಳೊಳು
[ತ್ಸ]ನ್ನಮತಿ ಮನಂಗೆಯ್ವುದು
ಹೊನ್ನಂಬಂ ನೀರೊಳೆಚ್ಚು ಕಿಡಿಪಂತಕ್ಕುಂ || ೩೪
ಸಾರಾಸಾರದ್ವಿತಯವಿ
ಚಾರಕ್ಷಮನೆನಿಸಿದವನೆ ಮಿಥ್ಯಾತ್ವದೆ ತಾ
ನೋರಂತೆ ನಮೆವೊಡಕ್ಕಟ
ನೀರೊಳ್ ಕಿಚೆೞ್ವೊಡೇತಱಿಂದಾಱಿಸುವರ್ || ೩೫ ||
ಫಳಮಱಸುವಂಗೆ ರುಚಿ ನಿ
ರ್ಮಳಜಿನಮತದಲ್ಲಿ ಪುಟ್ಟೆ ಬೇಡಿದ ಕಾಡೊಳ್
ಮೞೆ ಕೊಂಡುದೆಂದು ಸಂತಸ
ದೊ[ಳೆ] ನಿಚ್ಚಂ ನಿಚ್ಚಮೊಲ್ದು ಭಾವಿಪುದಱಿನಂ || ೩೬
ಮ || ಸ್ರ || ಜಿನದೇವಂ ದೇವನಾ ದೇವ[ನ] ನುಡಿದುದೆ ಸಿದ್ಧಾಂತಮಾ ಜ್ಞಾನರೂಪಂ
ಮನಮೊಲ್ದಾನಂದದಿಂ ತಾಳ್ದಿದ ತಪಮೆ ತಪಂ ಮತ್ತಮಿಂದ್ರಾದಿಪೂಜಾ
ರ್ಹನ ಮಾರ್ಗಂ ಮೋಕ್ಷಮಾರ್ಗಂ ದಿಟಮಿದು ಪೆಱತಲ್ತೆಂದು ಕೈಕೊಂಡ ಪುಣ್ಯಾ
ತ್ಮನೆ ಭವ್ಯಂ ಸೇವ್ಯನತ್ಯುತ್ತಮನಘನವಂ ಸರ್ವಲೋಕೈಕಪೂಜ್ಯಂ || ೩೭ ||
ನರನಂ ಮುಕ್ತ್ಯಂಗನೆಯೊಳ್
ನೆರಪಲ್ ಜಿನವಚನದೂತಿಯಲ್ಲದೆ ಜಗದೊಳ್
ಪರಿಣತರಿಲ್ಲದಱಿಂ ತಡೆ
ದಿರದಱಿಗೆ ತದೀಯ ಹೃದಯಮಂ ಭವ್ಯ[ವಿ]ಟಂ || ೩೮ ||
ಭಾವನೆ ಮಿಗೆ ಜಿನಮತಮಂ
ಭಾವಿಸಿ ಕೇಳಲೊಡನಂತೆ ಕಳ್ಗುಡಿವವನುಂ
ಶ್ರಾವಕ್ಕನಕ್ಕುಂ ಬಱಿಯಂ
ದೇವಂ ತಾನೆನಿಕುಮುತ್ತಮಬ್ರತದಿಂದಂ || ೩೯ ||
ಪರಮಜಿನೋಕ್ತವ್ರತದೊಳ್
ಗುರುಗಳ್ ನಿಯಮಿಸಿದ ಮೋಕ್ಷಮಾರ್ಗದ ಮಾತಂ
ನಿರುತಂ ಮೀಱಲ್ ಸಲ್ಲದು
ಗುರುವಚನಮಲಂಘನೀಯಮೆಂಬುದನರಷಿಯಾ || ೪೦ ||
ಗುರುವೆಂಬುದಱಿಂ ಪ್ರಾಕೃತ
ಪುರುಷರ ಪೇೞ್ದಂತೆ ಗೆಯ್ವರೆಂದೊಡೆ ಬೋಧಾ
ಕರರೆನೆ ನೆಗೞ್ವ[ರ್] [ಜಗದೊಳ್]
ಗುರು ಬೆಸಸಿದ ಮಾರ್ಗದಿಂದೆ ನಡೆಯಲ್ವೇಡಾ || ೪೧ ||
ಚಂ || ಕದಡದೆ ಚಿತ್ತದೊಳ್ ಕಲುಷಮಂ ಗೆಡೆಗೊಳ್ಳದೆ ಪೋಗಿದೇತಱೆ
ನ್ನದೆ ಸಲೆ ಮುಕ್ತಿಯಂ ಕಿಡಿಸಿ ದಾಂಟದೆ ಸಾರಮನಪ್ಪುಕೆ [ಯ್ದ] ಸಾ
ರದ ದೆಸೆಯಾಗದೀ ತೆಱದೆ ಕೇಳ್ವವರುಳ್ಳೊಡೆ ಲೋಕಸಾರಮ
ಭ್ಯುದಯಸುಖೈಕಹೇತು ಜಿನಮಾರ್ಗಮೆ ಮುಕ್ತಿಗೆ ಮಾರ್ಗವೆಲ್ಲಿಯುಂ || ೪೨ ||
ಎಂತಕ್ಕುಮೆಂದು ಮನದೊಳ್
ಚಿಂತಿಸಿ ಮಱುಗದಿರು ಮರುಳೆ ಸರ್ವಜ್ಞ ಪೇ
ೞ್ದಂತುಟೆ ನಿಶ್ಚಯಮದಱಿಂ
ಭ್ರಾಂತಂ ಬಿಟ್ಟೊಲ್ದು ಕೇಳ್ಗೆ ಜೈನಾಗಮಮಂ || ೪೩ ||
ಓರಂತಪಥ್ಯಕುಮತಾ
ಹಾರದೆ ಜಡನಾದ ದೇಹಿಯಂ ಸರ್ವಜ್ಞೋ
ದೀರಿತ ದರವಚನಸುಧಾ
ಹಾರಮೆ ಪಟುಮಾೞ್ಕುಮುೞಿದವಾರ್ಕುಮೆ ಮಾಡಲ್ || ೪೪ ||
ಕಳಿಮಳಿನಕುಮತಸಂಗತ
ಕಳಂಕಮಂ ಕರ್ಚಿ ಕಳೆವೊಡಭವೋದಿತನಿ
ರ್ಮಳವಾಕ್ಸುಧಾಂಬುಪೂರಮೆ
ಕಳೆಗುಂ ಮ[ತ್ತಿ]ನ ದುರುಕ್ತಿಗಳ್ ಕಳೆದಪ್ಪವೇ || ೪೫ ||
ಅಭಿಮತಸುಖದೊಳ್ ಕೂಡುವ
ಶುಭಪರಿಣಾಮಮನೆ ಕೇಳ್ದೊಡಘವಿರದದಱಿಂ
ದಭಿವಿನುತ ಜೈನಸೂಕ್ತಿ
ಪ್ರಭಾವಮಂ ಬಣ್ಣಿಸಲ್ಕೆ ನೆಱೆವವನಾವಂ || ೪೬ ||
ಭವಜಳಧಿಮಗ್ನಮಾನವ
ನಿವಹಸಮುತ್ತಾರಣೈಕಕಾರಣಮಂ ಭೂ
ಭುವನಸ್ತುತಮಂ ಕೇಳ್ವುದು
ವಿವೇಕಿಗಳ್ ಸೂಖ್ಯಸಾರಮಂ ಜಿನಮತಮಂ || ೪೭ ||
ತಿಮಿರಂ ಸೂರ್ಯಾಂಶುಗಳಿಂ
ದಮೆ ಕರಗುವ ತೆಱದೆ ಕರಗುಗುಂ ದುರಿತಂ ವಿ
ಶ್ವಮನೆಯ್ದೆ ಕಾಣ್ಬ ಬೋಧಂ
ಸಮನಿಸುಗುಂ ಕೇಳಲೊಡನೆ ಜೈನಾಗಮಮಂ || ೪೮ ||
ನಿರ್ಮಳಮನನಕ್ಕುಂ ದು
ಷ್ಕರ್ಮಂಗಳ [ಬ] ಸಕೆ ಸಲ್ಲನೆಲ್ಲಂದದೊಳಂ
ಧರ್ಮಂ ಗೆಯ್ಯಲ್ ಬಯಸುಗು
ಮೊರ್ಮೆ ಜಿನಾಗಮಮನೋಜೆಯಿಂ ಕೇಳ್ದ ನರಂ || ೪೯ ||
ಮನವಲಸದೆ ಜೀವಂಗಳ
ನನಿಶಂ ಘಾತಿಸುವ ಪಾಪಿ ಸೂ[ದ] ನುಮಾದಂ
ಜಿನನುತ್ತಮಮತಮಂ ಕೇ
ಳ್ದನಿತಱೊಳಂ ಕೊಲ್ವ ಕೊಲೆಗೊಡಂಬಡಲಱಿಯಂ || ೫೦ ||
ಮನುಜಂ ದ್ವಿಪಾದಪಶು ತಾ
ನೆನಿಪವನುಂ ಭಕ್ತಿವೆರಸು ನಿಶ್ಚಳಮತಿಯಿಂ
ಜಿನಮತಮನೞ್ತಿಯಿಂ ಕೇ
[ಳ್ದನಿತಱೊಳಂ] ಜೈನನೆನಿಸಿ ಪಂಡಿತನಕ್ಕುಂ || ೫೧ ||
ಲೋಗರ್ ಮಾಡಿದ ಪಲತೆಱ
ದಾಗಮಮಂ ಕೇಳ್ದು ನಿಟ್ಟೆಗೊಳ್ಳದವಂ ಕೇ
ಳ್ವಾಗಳೆ ಸನ್ಮತಿಯಕ್ಕುಂ
ಬೇಗಂ ತ್ತೈಲೋಕ್ಯಹಿತಮೆನಿಪ್ಪಾರ್ಹತಮಂ || ೫೨ || 

ಪಲತೆಱದಾಗಮಮಂ ಕೇ
ಳ್ದಲಸಿಕೆಯಿದಂ ಯಥೇಷ್ಟನಾದವನುಂ ನಿ
ರ್ಮಳಚಿತ್ತನಕ್ಕುಮಘಮಂ
ಗೆಲಲಾರ್ಕುಂ ಕೇಳಲೊಡನೆ ಜೈನಾಗಮಮಂ || ೫೩ ||
ಅತಿಕಾಮಾತುರನೆನಿಪಂ
ಸಿತಗಂ ಕಳ[ವ]ಳಿಗನೇಗೋಣಂ ಮೂರ್ಖಂ
[ಸತವ]ಱಿಯನೆನಿಪ್ಪಂ ಜಿನ
ಮತಮಂ ಕೇಳ್ವಾಗಳನಘನಕ್ಕುಮಭವ್ಯಂ || ೫೪ ||
ಕಲಹಕ್ಕೆ ಕಚ್ಚೆವಾಸುವ
ತಲೆವೊತ್ತೆ ಕೆರಳ್ವ ಜಗಳವಾಡುವನುಂ ತಾಂ
ಸಲೆ ಬಯ್ಯಿಸಿಕೊಳ್ವಂ ನಿ
ರ್ಮಳನಕ್ಕುಂ ಕೇಳಲೊಡನೆ ಜೈನಾಗಮಮಂ || ೫೫ ||
ಜಿನಮತಮಂ ಕೇಳದರೊಳ್
ಮನದೊಳ್ ನೋವಿಲ್ಲ ಕೇಳ್ದೊಡೆಂತಪ್ಪಂಗಂ
ಮನದೊಳ್ ನೋವಕ್ಕುಂ ಕೆ
ಮ್ಮನೆ ಪೆಱಗಣ ಕಾಲ[ಮುಂ]ತೆ ಪೋದುವೆನುತ್ತುಂ || ೫೬ ||
ಎಯ್ದುವುದುಂ ದುರ್ಗತಿಗಳ
ನೆಯ್ದಿ ಕರಂ ಸೇದೆಗೆಟ್ಟು ಘಾತಿಸಿ ಬಿದಿಯಂ
ಬಯ್ದುಂ ಮಱುಗದೆ ಮುಕ್ತಿಯ
ನೆಯ್ದುವನಾರ್ಹತಮನೊ[ಲ್ದು] ಭಾವಿಪುದಱಿವಂ || ೫೭ ||
ವಿಕಳತೆಯಿನಂತಾನಂ
ತಕಾಲಮುಂ ಜೈನಮಾರ್ಗಮಂ ಕಾಣದೆ ಮು
ನ್ನಕಟಕಟ ಕೆಟ್ಟೆ ನೀಂ ಮ
ತ್ತೆ ಕೆಡದಿರೆಲೆ ಜೀವ ಭಾವಿಸರುಹನ ಮತಮಂ || ೫೮ ||
ಪರಮಜಿನಮಾರ್ಗಮಂ ಸ
ದ್ಗುರುಗಳ್ ದಯೆಯಿಂದ ತೋಱೆ ತಾಳ್ವುದು ನೀನಾ
ದರದಿಂದಮೊಡಂಬಡುವುದು
ಸಿರಿ ಬರೆ ಮೋೞಕಾಲನಾಂಪ ಗಾಂಪರುಮೊಳರೇ || ೫೯ ||
ನರಕದ ದುಃಖಮನುಣುತಿರೆ
ಸುರರಾಜಂ ಜೈನಧರ್ಮಮಂ ತಿಳಿಪಿದೊಡಾ
ನರಕದವರ್ಕೇಳ್ವರ್ಮನು
ಜರೇಕೆ ಪಡೆಯಲ್ಕೆ ಕೇಳ[ರೋ ತಾಂ] ಪೇೞಿಂ || ೬೦ ||
ಕುತ್ತಂಗುಳಿಗಾಹಾರಮ
[ನೊ]ತ್ತಂಬದೆ ಪುಗಿಸಿ ಒಯ್ಯನೂಡುವವೋಲ್ ದು
ರ್ವೃತ್ತಂಗೆ ಜೈನಮಾರ್ಗಮ
ನೊತ್ತಂಬದೆ ಪೇೞಯೊಯ್ಯನಱಿವನೆ ಚದುರಂ || ೬೧ ||
ಉ || ಬಾವಿಯೊಳಿರ್ದ ಪಾವಸೆ ತುಳುಂಕಲೊಡಂ ತಿಳಿದಂತೆ ಮತ್ತೆಯುಂ
ತೀವುಗುಮಂತೆ ಪೇೞ್ವ ಪದದೊಳ್ ಜಿನಮಾರ್ಗಮನೊಳ್ಳಿತೆಂ [ದದಂ]
ಭಾವಿಸುಗುಂ ಬೞಿಕ್ಕೆ ಕುಮ[ತಂ] ಪೊರೆಗುಂ ನರರಂತೆಯಾರುಮೇ
ನೇವರವಾರ್ಯಪೂರ್ವಭವಸಂಚಿತದುಃಕೃತಕರ್ಮಮುಳ್ಳಿನಂ || ೬೨ ||
ಸಲೆ ನವೆವ ರೋಗಿ ಬೇಗಂ
ತಲೆಯೆತ್ತಲ್ ಕಾಡಿ ನವೆವನನ್ಯರ ಮತದೊಳ್
ಪಲಕಾಲಂ ಭಾವಿಸಿದವ
ನಲಸಿಕೆಯಿಂದಾರ್ಹತಕ್ಕಮೆಂದುಂ ಬಾರಂ || ೬೩ ||
ಜ್ವರಿತಂಗೆ ದುಗ್ಧಪಾನಂ
ಪಿರಿದುಂ ಸೊಗಯಿಸದ ತೆಱದೆ ಮಿಥ್ಯಾತ್ವಮಹಾ
ಜ್ವರಿತಂಗೆ ಸುಧಾಪ್ರತಿಮಂ
ಪರಮಜಿನೇಂದ್ರಾಗಮೋಕ್ತಿ ಮೋಹಿಸದೆಂತುಂ || ೬೪ ||
ಓತು ಜಿನಮಾರ್ಗಮಂ ಕೇ
ಳ್ದಾ ತೆಱದಿಂ ನಡೆಯದನ್ಯಮಾರ್ಗದೆ ನಡೆವಂ
ಮಾತೇನೊ ಮತ್ತಮಾ ಪೊಱ
ಸಾ ತಗುಣೆಯೆನಿಪ್ಪ ತೆಱದಿನಾತ್ಮದ್ರೋಹಂ || ೬೫ ||
ಇದು ತಕ್ಕುದು ತಗದುದುವೆಂ
ದಿದುವಾಗಮಮಿದುವೆ ಸತ್ಪಥಂ ದುಷ್ಟಥಮೆಂ
ದಿರನಱಿಯದೆ ಕುಮತಿಗಳೂ
ಳ್ವುದನಾಗಮಮೆಂದು ನಂಬಿ ಕಿಡುವರ್ ಮೂಢರ್ || ೬೬ ||
ಮೊಟ್ಟೈಸವನ್ಯಸಮಯಿಗ
ಳೊಟ್ಟಜೆಯಿಂ ಮಾಡಿದಾಗಮಂಗಳ್ ಬಗೆಯಿಂ
ದಟ್ಟು ಸವಿನೋಡದಂದಮೆ
ನಿಟ್ಟಿಸಲದು ಮೋಕ್ಷಮಾರ್ಗಮಂ ಜಿನಮತದೊಳ್ || ೬೭ ||
ಲೋಗರ್ ಮಾಡಿದ ಪಲತೆಱ
ದಾಗಮಮುಂ ಯುಕ್ತಿ ಪಲವು ತಾನುಂತುಂ ಜೈ
ನಾಗಮದೃಷ್ಟಂ ನಿಶ್ಚಯ
ಮಾಗಿರ್ಕುಂ ಕೋಟೆ ತೆಱದೊಳಂ ನೋಡುವೊಡಂ || ೬೮ ||
ಜಿನಮತಮನಱಿದವಂ ಮ
ತ್ತಿನಾಗಮಂಗಳುಮನೋದುವಂದವಱವಱೊ
ಳ್ಪಿನಿಸುಂ ನಿಶ್ಚಯಮಿಲ್ಲೆಂ
ತೆನೆ ಮೆಚ್ಚಿದ ತೆಱದೆ ನಡೆವುತಿಪ್ಪುದಱಿಂದಂ || ೬೯ ||
ಪರಮತದೊಳಗೆತ್ತಾನುಂ
ಪರಿಕಿಸುವೊಡೆ ಯುಕ್ತಿಸಹಮೆನಿಪ್ಪೋದುಗಳೊಂ
ದೆರಡೊಳ[ವಾ] ಜಿನಮತಶರ
ಶರಧಿಯ ಶಿಖರಕ್ಕೆ ನೋಡೆ ಬೇಱಿಲ್ಲೆಂತುಂ || ೭೦ ||
ಅತ್ತಿಯ ಪಣ್ಣಂದದಿನೊ
ಳ್ಳಿತ್ತಪ್ಪುದು ಪೊಱಗೆ ನೋ[ೞ್ಪೊಡಂ]ದೊಳಗಣದೊ
ಳ್ಳಿತ್ತಲ್ತದನ್ಯಸಮಯದ
ಪೊತ್ತಗೆಗಳ್ ಜೈನಮತದ ಪೊತ್ತಗೆಗೆಣೆಯೇ || ೭೧ ||
ನೋಡದ ಮುನ್ನಮದಕ್ಕು[ಮೆ]
ರೂಢಿಯ ಜಿನಮತಮನನ್ಯಮತದಾಗಮಮಂ
ನೋಡಿ ಬೞಿಕ್ಕಂ ಪೆಱ[ವಂ]
ನೋಡೆ ಜರತ್ತೃಣಲವಂಗಳೆನಿತೊಳವನಿತುಂ || ೭೨ ||
ನಾಡೊಳಗೆ ಬೆಳ್ಳಿಕಟ್ಟಂ
ಮಾಡುವನುಂ ಪೊನ್ನನಿಕ್ಕಿ ಮಾೞ್ಪಂ[ತ]ನಿಬರ್
ಮಾಡುವರರುಹನ ಮತದೊಳ್
ಕೂಡಿ ಕರಂ ಮೇರೆಗೆಟ್ಟು ಪುಸಿ[ವೋ]ದುಗಳಂ || ೭೩ ||
ಜೈನಾಗಮ[ದ]ಮೃತಾಬ್ದಿಯೊ
ಳೇನುಂ ದೊರೆಕೊಂಡುದದಱ ಬಲದಿಂದಂ ತಾ
ವೇನಂ ಮಾಡಿದೊಡಂತದು
ತಾನ್ನಯಮಾಗಿರ್ಕುಮನ್ಯಸಮಯಕ್ಕೆಲ್ಲಂ || ೭೪ ||
ಪುಸಿ[ಯಿಂ] ದಿಟಮಂ ಸುಕೃತಮ
ನಸದಾಚಾರ[ದಿ]ನಹಿಂಸೆಯಂ ಹಿಂಸೆ[ಯಿ]ನೋ
ಡಿಸಿ ಜೈನರಲ್ಲದರ್ ಬ
ಣ್ಣಸರಂಗೋದಂತೆ ಧರ್ಮಶಾಸ್ತ್ರಂ ಪೆೞ್ವರ್ || ೭೫ ||
ಉತ್ತಮಮೆನಿಸಿದ ಮಾತುಗ
ಳೆತ್ತಾನುಂ ಅನ್ಯರಾಗಮಂಗಳೊಳಂ ಕಂ
ಡ[ತ್ತಿರ]ದೆ ತೊರೆಯೊಳೞ್ದಂ
ಮತ್ತಹಿಯಂ ತೆಪ್ಪಮೆಂದು ಪಿಡಿವಂತಕ್ಕುಂ || ೭೬ ||
ಅಣುಮಾತ್ರಮಸತ್ಯಮದಾ
ಗಣುವಿಲ್ಲ ಜಿನೇಂದ್ರಮತದೊಳೆಂತು ನೋ[ೞ್ಪಂ]
ದಣಕದ ಪುಸಿಯೊಂದೆರಡೆ
ಎಣಿಸುವೊಡವು ಲೆಕ್ಕಮಿಲ್ಲ ಮಿಕ್ಕಿನ ಮತದೊಳ್ || ೭೭ ||
ಮೊದ[ಲೊಳ್] ಮುನ್ನೋರ್ವಂ ಪೇ
ೞ್ವದುಮಿ[ಲ್ಲಾ] ಇನ್ನು ಮುನ್ನ ನುಡಿಯಳ್ಳೊಡೆ ಪೇ
ೞ್ದುದುಮಿಲ್ಲ ಪೇೞ್ವುದಿಲ್ಲಂ
ಮೊದ[ಲೊಳ್] ಮುತ್ತ ತುದಿ ಚಂದನ[ವಿವು] ಮತಂಗಳ್ || ೭೮ ||
ಅಡಗಡಗ ಮುಚ್ಚಿದಂದಮೆ
ನುಡಿಯದುದಾಗಮಮೆನಿಕ್ಕುಮಲ್ಲದೆ ಭಾಗಂ
ಮಡಿ ಮೈಲಗೆಯಂತಿರಲೇ
ನೆಡಂಬಡಂ ನುಡಿಯದಂತಿದೇನಾಗಮಮೇ || ೭೯ ||
ನುಡಿದುದನೆ ನಿಶ್ಚಯಂ ಸಲೆ
ನುಡಿಯದೆ ತಾಂ ಬಾಯ್ಗೆ ಬಂದುದಂ ನುಡಿ[ವುದದೇಂ]
ನುಡಿವು[ದೆಯದು] ಪರಸಮಯದ
ನುಡಿಯಲ್ಲದೆ ತಪ್ಪು ನುಡಿಯಲಱಿವರೆ ಜೈನರ್ || ೮೦ ||
ನೋಡಲದು ಯುಕ್ತಿಯಂದಂ
ರೂಢಿಯ ಜಿನಮತಮನನ್ನಮತಮಂ ತಾನುಂ
ನೋಡುವುದಯುಕ್ತಮದು ಕೊಂ
ಡಾಡುವುದನುಚಿತಮುಮೆಂದುಮೆಂಬರ್ ಜೈನರ್ || ೮೧ ||
ನುಡಿದುದನೆ ನುಡಿಯದೆರಡಂ
[ನುಡಿವಿ]ರ್ನಾಲಗೆಯ ಜಡರನುತ್ತಮರೆನವೇ
ಡುಡುವೆಂಬುದು ಪಾವೆಂಬುದು
ನುಡಿಗಳ ದಿಟವಲ್ಲವೆನಿಪನಾಪ್ತನುಮಲ್ಲಂ || ೮೨ ||
ತಪ್ಪಂ ನುಡಿವರ ಮತದೊಳ್
ತಪ್ಪದು ಸುಖಹೇತುವೆಂದು ನಡೆವೊಡೆ ಸುಖಮೇ
ನಪ್ಪುದು ತೊಱೆಯೊಳ್ ಪೋಪಂ
ತೆಪ್ಪಮೆ ಗೆತ್ತಹಿಯನೆಯ್ದೆ ಪಿಡಿವಂತಕ್ಕುಂ || ೮೩ ||
ಮ || ಕುರುಡಂ ಲಾವಗೆ ಮೆಟ್ಟಿದಂತೆಸೆವಸದ್ಧರ್ಮಂಗಳಂ ಪೇೞ್ವ ಲೋ
ರಗದೊಂದಾಗಮಮಾರ್ಗದಿಂದೆ ನಡೆಯಲ್ಕೇಂ ಸಾರ್ಗುಮೇ ಸೌಖ್ಯಮಾ
ದರದಿಂದಂ ಕಡೆಗೆಯ್ದುವನ್ನೆವರೆಗಂ ಸನ್ಮಾರ್ಗಮಂ ಪೇೞ್ವ ಜೈ
ನರದೊಂದಾಗಮಮಾರ್ಗದಿಂ ನಡೆದವಂಗಪ್ಪಂತೆ ಸೌಖ್ಯಾವಹಂ || ೮೪ ||
ಕ್ರಮವಱಿಯದಿತರ ಕುಮತ
ಕ್ರಮದೆ ತಪಂಗೆಯ್ದು ನಮೆದು ನಾರುಟ್ಟೊಡಮ
ಕ್ಕುಮೆ ಸುಗತಿ ಮರುಳೆ ನೀಂ ಜೈ
ನಮಾರ್ಗದಿಂ ನಡೆಯೆ ಮುಕ್ತಿಯಕ್ಕುಮಮೋಘಂ || ೮೫ ||
ನೆಱೆ ಜಿನಮಾರ್ಗದೆ ನಡೆದೊಡೆ
ಕೊಱೆಗುಂ ಕರ್ಮಂಗಳುೞಿದರೊಳ್ ಕೊಱದಪುದೇ
ಪಱುಗೋಲಿಂ ಪಾಯ್ವಂದದೆ
ತೊಱೆಯಂ ಮೊಱದಿಂದೆ ಪಾಯಲೇಂ ಬಂದಪುದೇ || ೮೬ ||
ಇದು ದೆಯ್ವಮಪ್ಪುದೀ ದೆ
ಯ್ವದ ಪೇೞ್ವುದೆ ಲೋಕಹಿತಮೆನಿಪ್ಪಾಗಮಮಿಂ
ತಿದು ಮೋಕ್ಷಮಾರ್ಗಮೆಂದೆಂ
ಬುದನಾ ಸದ್ದೃಷ್ಟಿಯಲ್ಲದಂ ಕಂಡಪನೇ || ೮೭ ||
ಆದರಿಸಿ ಸಂತತಂ ಮಿ
ಥ್ಯಾದೃಷ್ಟಿಗಳೋದಿನಿಷ್ಟದಿಂ ನೆಗೞದೆ ಸಂ
ದಾದಿಬ್ರಹ್ಮಂ ಪೇೞ್ದೊಂ
ದಾದಿಯ ಮಾರ್ಗದೊಳೆ ನಡೆದು ಪಡೆವುದು ಸುಖಮಂ || ೮೮ ||
ಉತ್ತಮಜಿನಮಾರ್ಗಕ್ಕೆಣೆ
ಮತ್ತಿನ ಕುಮತಂಗಳೆನ್ನದಿರೆ ಪರಿಕಿಸುವಂ
ದುತ್ತಮಮಲ್ಲದಱಿಂದಂ
ದುತ್ತಮವೆಂದೆನ[ಲ್ಕೆ] ವೇಡ ಸನ್ಮತಿಯಪ್ಪಂ || ೮೯ ||
ಮದಗಜದ ತಿವಣಿಯೊಳಗ
ಲ್ಲದೆ ಮೃಗದಡಿಮೃಗದ ತೆಱದೆ ಲೋಕದವರ್ ಮಾ
ಡಿದ ಸಕಲತತ್ತ್ವಮೊಳಗ
ಲ್ಲದೆ ಮಿಗಲಱಿದಪುವೆ ಜಿನಮತಾಂಭೋನಿಧಿಯಂ || ೯೦ ||
ಪರಸಮಯದ ಪಿರಿದೆನಿಸಿದ
ಪುರಾಣಮಂ ಜೈನರಲ್ಲಿ ವಾಕ್ಯಮದೊಂದಂ
ಪರಕಿಸಿ ನೊೞ್ಪಾಗಳ್ ಕೆಂ
ಬರಲಿನ ಪೆರ್ಗಲ್ಲ ತೆಱನದೆಂತಂತೆ [ವಲಂ] || ೯೧ ||
ಪಾಲೆಂದೊಡೆ ಗಿಡುಮರಗಳ
ಪಾಲುಂ ಸೇವ್ಯಂಗಳಲ್ಲವೆನಿಸಿದ ಪಾಲುಂ
ಪಾಲಕ್ಕುಮೆ ಜಿನಮತದಿಂ
ಮೇಲಕ್ಕುಮೆ ಸಿತಗರೂಳ್ವ ಸಿತಮತಕಥೆಗಳ್ || ೯೨ ||
ಸಾರವಿದಸಾರವೆಂದು ವಿ
ಚಾರಿಸುವುದ ಮುನ್ನ ತನ್ನೊಳಱಿವುಳ್ಳ[ವರೊಳ್]
ವೈರವನೆ ಬಿಟ್ಟು ತತ್ತ್ವದ
ಸಾರತೆಯಂ ತಿಳಿದು ಬೞಿಕೆ ಕೈಕೊಳ್ಗಱಿವಂ || ೯೩ ||
ಇದು ಮುಕ್ತಿಮಾರ್ಗಮಿಂತ
ಪ್ಪುದು ದುರ್ಗತಿಮಾರ್ಗಮೆಂದು ಪರಿಕಿಸುತುಂ ತ
ತ್ತ್ವದ ಹರಿಕೆಯುಳ್ಳವಂ ತಿಳಿ
ವುದು ಮಚ್ಚರಮಂ ಬಿಸುಟ್ಟು ಜೈನರ ಕೆಲದೊಳ್ || ೯೪ ||
ಅಪವರ್ಗಮಾರ್ಗಮಂ ಜೈ
ನಪುರಾಣಮನೆಯ್ದೆ ತಿಳಿದು ಮನುಜಂ ಬೞಿಯಂ
ಕುಪಥಕ್ಕೆಱಗನಿರುಳ್ ಬಿ
ರ್ದ ಪಗವದೊಳ್ ಪಗಲುಮಱಿವುತುಂ ಬಿೞ್ಪಪನೇ || ೯೫ ||
ಅನುಪಮಜಿನವಚನರಸಾ
ಯನಸೇವನೆ ಜನನಮರಣದುಃಆಖಾಪಹರಂ
ಮನುಜಂಗೆಂದದನನಿಶಂ
ಮನಸ್ವಿಗಳ್ ನಿಯಮದಿಂದೆ ಸೇವಿಸುತಿಪ್ಪರ್ || ೯೬ ||
ಆಗಮದಿಂದಾಪ್ತನನಿಂ
ಬಾಗಿರೆ ತಿಳಿದಾಪ್ತನಿಂದಾಗಮೆಂದಿಂ
ಬಾಗಿರೆ ತಿಳಿಯದೊಡೆರಡೊಂ
ದಾಗಿರ್ಕುಂ ಮುಖ್ಯಮೆರಡುಮೆಂದಿಂದಿಂಗಂ || ೯೭ ||
ಚಂ || ಪರಮಸುಖಕ್ಕೆ ತಾನೆ ನೆಲೆಯಂ ಬಿಡದಾತ್ಮ ವಿಭೂತಿ ಸೂಚಿಸು
ತ್ತಿರೆ ಮನುಜಂಗೆ ಮಂಗಳಮಹೋತ್ಸವಮೊಪ್ಪುವುದೆಂದೊಡಂತದಂ
ವಿರಚಿಸಿ ದೇವದೇವಪದದೊಳ್ ನೆಗೞ್ದಾದಿಜಿನೇಂದ್ರಚಂದ್ರನಾ
ದರದೊಳೆ ಬೋಧವಾರ್ಧಿಯನೆ ಪೆರ್ಚಿಸುತಿರ್ಕೆ ವಿನೇಯೆಕೋಟಿಯಾ || ೯೮ ||
ಇದು ಭಗವದರ್ಹತ್ಪರಮೇಶ್ವರಚರಣಸ್ಮ ರಣಪರಿಣತಾಂತಃಕರಣ
ವೀರಣಂದಿಮುನೀಂದ್ರಚರಣಸರಸಿರುಹಷಟ್ಟರಣ
ಮಿಥ್ಯಾಸಮಯತಿಮಿರಚಂಡಕಿರಣ ಸಕಳಾಗಮಪದಾರ್ಥನಿಪುಣ
ಮಹಾಕವಿ ಬ್ರಹ್ಮದೇವವಿರಚಿತಮಪ್ಪ
ಸಮಯಪರೀಕ್ಷೆಯೊಳಾಪ್ತಾಗಮವರ್ಣನಂ ತೃತೀಯಾಧಿಕಾರಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಚತುರ್ಥಾಧಿಕಾರ (೧)
ಶ್ರೀಮದನಂತಚತುಷ್ಪಯ
ಧಾಮಂ ತ್ರೈಲೋಕ್ಯಶಿಖರಿಶೇಖರನಖಿಳ
ಸ್ವಾಮಿ ವರಮೋಕ್ಷಲಕ್ಷ್ಮೀ
ಧಾಮಂ ದಯೆಗೆಯ್ಗೆ ವಿಮಳರತ್ನತ್ರಯಮಂ || ೧ ||
ಅನುಪಮಮಪ್ಪಱಿವಿಂದ
ತ್ಯನುಪಮಗುಣಗಣದಿನನುಪಮಾಚಾರದಿನೀ
ಜಿನಸಮಯಿಗಳೋರೊರ್ಬರೆ
ಮನುಷ್ಯಲೋಕದೊಳೆ ದೇವರಿರ್ಪಂತಿರ್ಪರ್ || ೨ ||
ದೀವಳಿಗೆಯ ಕೞ್ತಲೆಯೊಳ್
ದೀವಿಗೆಗಳ್ ಬೆಳಪ ತೆಱದೆ ಕಲಿಕಾಲದೆ ಮಿ
ಥ್ಯಾವಿಳಸಿತವೆನೆ ಸಂದ ಜ
ನಾವಳಿಗಳ ನಡುವೆ ಬೆಳಗುತ್ತಿರ್ಪರ್ ಭವ್ಯರ್ || ೩ ||
ನಿಧಿಪುರುಷನಲ್ಲದಂಗೇಂ
ನಿಧಿ ಸಾರ್ಗುಮೆ ಸಾರದಂತೆ ಪಲರೊಳಗೆ ಗುಣಾಂ
ಬುಧಿಯಪ್ಪ ಭವ್ಯನಿರಲೇ
ನಧೀಗಮಸಮ್ಯಕ್ತ್ವಮುೞಿದವಂಗಾದಪುದೇ || ೪ ||
ಪಿರಿದಪ್ಪ ನಿಧಾನಂ ಸಾ
ರ್ತರೆ ದೆವಸಮನಱಸದಂದದಿಂ ಶ್ರೀಧರ್ಮಂ
ದೊರೆಕೊಂಡೊಡಲಸದೊಂದುಮ
ನಿರದೆ[ಯೆ] ಕೈಕೊಳ್ವುದಮಿತಸೌಖ್ಯಮನೊಲ್ವಂ || ೫ ||
ಪುರುಷನ ಪುಣ್ಯೋದಯದಿಂ
ವರಲಕ್ಷ್ಮಿ ಯುಮಿಷ್ಟಸಿದ್ಧಿಯುಂ ಜಿನಚರಣ
ಸ್ಮರಣೆಯುಮವಯೋಗದೊಳಂ
ದೊರೆಕೊಳ್ಗುಂ ದಿವಸವಾರದಿಂದಾದಪುದೇ || ೬ ||
ಪೊಲ್ಲದುಗೆಯ್ವುತ್ತಿರೆ ತ
ಳ್ವಿಲ್ಲದೆ ಸುಖಮಕ್ಕುಮೊಳ್ಳಿತನೆ ಮಾಡುತಿರಲ್
ಪೊಲ್ಲದುಮಕ್ಕುಂ ಕರ್ಮಮೆ
ಬಲ್ಲಿತ್ತುೞಿ ಪೆಱತ[ನಂ]ತರಂಗಮೆ ಮುಖ್ಯಂ || ೭ ||
ಮುನ್ನೆರಪಿದುಭಯಕರ್ಮಂ
ತನ್ನಂ ಪಿಡಿದೂಡುತಿರ್ಕುಮಿಂ ಜೋಯಿಸವೇ
ಕಿನ್ನೆನಲಂತುಟೆ ನಿಶ್ಚಯ
ವೆನ್ನೋದಿದ ತೆಱನಿದೆಂಬ ಮನುಜನೆ ಚದುರಂ || ೮ ||
ಶುಭಕರ್ಮಮನೊದವಿಸುತಿರೆ
ಶುಭಮಕ್ಕುಂ ಪೊಲ್ಲದಾಗದಶುಭೋದಯದಿಂ
ಶುಭಮಾಗದೊಡಂ ಮುಂತಣ
ಶುಭಲಾಭಂ ತಪ್ಪದೊಳ್ಳಿತಂ ಮಾೞ್ಕಱಿವಂ || ೯ ||
ನಿಧಿ ತಾಂ ದೊರೆಕೊಳ್ಗುಂ ಬಹು
ವಿಧ ವಿಘ್ನಸಹಿಷ್ಣುಗಂತೆ ಕೊಳಿಸುಗುಂ ಧೈ
ರ್ಯಧನಂಗೆ ಬೇಗಮಕ್ಷಯ
ನಿಧಿಪುಣ್ಯಂ ವಿಘ್ನಸಹನೆನಿಪ್ಪುದು ಪುರುಷಂ || ೧೦ ||
ರಾಜಪ್ರಸಾದಮುಂ ಜಿನ
ರಾಜಶ್ರೀಪ್ರಸಾದಸೇವೆಯುಂ ವಸ್ತುಗಳುಂ
ವಾಜಿಗಜವೃಂದಮುಂ ಸುಖ
ಭೋಜನಮುಂ ಪುಣ್ಯದುದಯದಿಂ ದೊರೆಕೊಳ್ಗುಂ || ೧೧ ||
ರತ್ನಮನೊಂದನೆ ಪಡೆದಂ
ಯತ್ನದೆ ಸುಖಿಯಾಗಲಾರ್ಕುಮೆಂದೊಡೆ ಭವ್ಯಂ
ರತ್ನತ್ರಯಮಂ ಪಡೆದಂ
ನೂತ್ನಸುಖಕ್ಕಧಿಕನಪ್ಪುದೊಂದಚ್ಚರಿಯೇ || ೧೨ ||
ಮ || ಪ್ರಚುರಂ ವರ್ತಿಕುಮಾವನಲ್ಲಿ ನಿರುತಂ ನಿಶ್ಯಂಕೆ ನಿಷ್ಕಾಂಕ್ಷೆ ನಿ
ರ್ವಿಚಿಕಿತ್ಸಾಖ್ಯಮಮೂಢದೃಕ್ತ್ವಮುಪಗೂಹಂ ಸಂಸ್ಥಿತಿಬ್ಯಾಪ್ತಿ ಭ
ವ್ಯಚಯಾಹ್ಲಾದನಕಾರಿವತ್ಸಳತೆ ಸದ್ಧರ್ಮಪ್ರಭಾವಂಗಳೆಂ
ಬುಚಿತಾಂಗಾಷ್ಟಕಯುಕ್ತನಾತನೆ ವಲಂ ಸಮ್ಯಕ್ತ್ವರತ್ನಾಕರಂ || ೧೩ ||
ಜಿನಪತಿ ನಚ್ಚಿದ ದೇವಂ
ಜಿನನುಕ್ತಮೆ ತತ್ತ್ವಮದಱೊಳಾರ್ತೆಸಗುವ ಸ
ನ್ಮನಿಗಳೆ ಮುನೀಶರೆಂದೆಂ
ದೆನುತುಂ ನಚ್ಚಿರ್ಪ ಮಾನವಂ ನಿಶ್ಯಂಕಂ || ೧೪ ||
ದುರಿತವಿದೂರನನರ್ಚಿಸು
ತಿರೆ ಪಾಪಂ ಪೊರ್ದದಮಿತಸೌಖ್ಯಮುಮಕ್ಕುಂ
ಪರಮಾರ್ಥಮೆಂದೆ ನಂಬಿ
ರ್ಪಿರವದೆ ನಿಶ್ಯಂಕೆಯೆಂದು ಪೇೞ್ವರ್ ಮುನಿಗಳ್ || ೧೫ ||
ಇನಿತಂ ಬಲ್ಲೆಂ ಸರ್ವ
ಜ್ಞನ ಮತದೊಳಮೆತ್ತಲಾನುಮೊಂದಕ್ಕರಮಂ
ಮನದೊಳ್ ತಾನನುಮಾನಿಸ
ದ ನರಂ ಸದ್ದೃಷ್ಟಿ ಜೈನರೊಳಗುತ್ಕೃಷ್ಟಂ || ೧೬ ||
ಉಪಶಮದೊಳಱಿತದೊಳ್ ಮಿ
ಕ್ಕಪವರ್ಗೋಚಿತಚರಿತದೊಳ್ ಸೈರಣೆಯೊಳ್
ತಪದೊಳ್ ವಿದ್ಯೆಯೊಳೆಂತೆಂ
ತು ಪೇೞ್ವೊಡಂ ಪಿರಿಯರಪ್ಪರವರೆ ಮುನೀಶರ್ || ೧೭ ||
ಎಂತಕ್ಕುಮೆಂದು ಮನದೊಳ್
ಸಂತಾಪಂಬಡದೆ ಜೈನಮಾರ್ಗದೆ ನಡೆಯಲ್
ಮುಂತಣ ಜನ್ಮಂಗಳೊಳ
ತ್ಯಂತಂ ಸುಖಿಯಪ್ಪನೆಂದು ನಂಬುಗೆ ಜೈನಂ || ೧೮ ||
ಇಂತಪ್ಪ ಲಕ್ಷ್ಮಿಯಕ್ಕೆನ
ಗಿಂತಪ್ಪುದು ಕೂಡಿ ಬರ್ಕೆ ಸುಕೃತದ ಫಲದಿಂ
ದಿಂತಪ್ಪ ಸೌಖ್ಯಯೋಗಮ
[ದೆಂ]ತಕ್ಕೆನಗೆಂದು ನೆಗೞ್ವನೆಂತುಂ ಭವ್ಯಂ || ೧೯ ||
ಪದಿನಾಲ್ಕುಂ ರತ್ನಂಗಳ
ಪದಮನಕೃ[ಪ]ಣಮನನಕ್ಕುಮೊಲ್ಲಂ ಲಘುಕ
ರ್ಮದ ವಶದಿಂ ರತ್ನತ್ರ
ಯದ ಲಕ್ಷ್ಮಿಯೆ ಸಾಲ್ಗುಮೆಂಬನುತ್ತಮಭವ್ಯಂ || ೨೦ ||
ಅಲಸದೆ ಬಹುರೂಪಗಳಂ
ಸಲೆ ತಾಳ್ಪುವ ದಿವ್ಯಲಕ್ಷ್ಮಿಯಂ ಪಗರಣಮೆಂ
ದಲಘುತರಚಕ್ರವರ್ತಿ
ತ್ವ ಲಕ್ಷ್ಮಿಯಂ ಕಸವಿದಿನಿತುಮೆಂಬಂ ಭವ್ಯಂ || ೨೧ ||
ಕೃಪಣಮನ[ಮು]ೞಿದವಂ ನಾ
ಕಪತಿತ್ವಮನೆಯ್ದೆ ಬಯಸುವಂ ಪಿರಿದುಂ ಮು
ಕ್ತಿಪಥಕ್ಕೆ ಸಲುವೆನೊಲ್ಲೆಂ
ಕುಪತಿತ್ವಮನೆಂದೆ ಬಗೆವನುತ್ತಮ ಜೈನಂ || ೨೨ ||
ಸಕಳಜಗತೀಶ್ವರತ್ವಮ
ನಕಾಮಿಕಂ ಮಾೞ್ಪ ತಪಮನಲ್ಪಸುಖಕ್ಕು
ತ್ಸುಕನಳಿಪಿಂ ಕುಡುವುದು ಮಾ
ಣಿಕಮಂ ತವುಡಿಂಗೆ ಮಾಱುವಂತಾಗಿರ್ಕುಂ || ೨೩ ||
ಲಾಭಮೆ ನರೇಂದ್ರವಿಭವಂ
ಲಾಭಮೆ ದೇವೇಂದ್ರವಿಭವಮೆಂದುಂ ಭವ್ಯಂ
ಗೇ ಭಂಡಮೊ ರತ್ನತ್ರಯ
ಲಾಭಮೆ ಲಾಭದೊಳಗೆಲ್ಲಮುತ್ತಮಲಾಭಂ || ೨೪ ||
ಸಂಗದೊಳೊಳ್ಳಿದಳಪ್ಪಮೃ
ತಾಂಗನೆಯತ್ತಮೆಱಕಮುಳ್ಳವಂ ಮರ್ತ್ಯವಧೂ
ಸಂಗಕ್ಕೆಱಗನದಂತುಟೆ
ಪೊಂಗೆಱಗುವ ದೀಪವರ್ತಿ ಮಣ್ಣೆಱಗುಗುಮೇ || ೨೫ ||
ತನಗೆ ಶುಭೋದಯಮಾದೊಡೆ
ಧನಧಾನ್ಯಪರಿಗ್ರಹಂಗಳೆಯ್ತರುತಿರ್ಕುಂ
ತನಗಶುಭೋದಯಮಾದೊಡೆ
ಯೆನಿತುಂ ಮಱುಗಿದೊಡಮಾಗದೆಂಬಂ ಜೈನಂ || ೨೬ ||
ಇವನೇತರ್ಕಮಣಂ ಭಂ
ಡವಲ್ಲ ಪಡೆದಪ್ಪನೆಲ್ಲ ವಿದ್ಯೆಗಳೊಳಮಾ
ನಿವನಿಂದಂ ಕುಶಳನೆನೇ
ಕಿವನಂದದೆ ಪಡೆಯೆನೆಂದು ಮಱುಗವನೆಗ್ಗಂ || ೨೭ ||
ಪುರುಷಾರ್ಥದಿಂದಾಗದು
ಸಿರಿಯೆಂತೆನೆ ದುಶ್ಚರಿತ್ರನುಂ ದುರ್ಮತಿಯುಂ
ಪುರುಷಾರ್ಥದಿಂದೆ ಪಡೆವರೆ
ಸಿರಿಯಂ ಪುಣ್ಯಫಲಮುಳ್ಳೊಡೆನ್ನನುಮಣ್ಗುಂ || ೨೮ ||
ಪಡೆಯದೊಡೆ ವಿಷಾದಮುಮಂ
ಪಡೆದೊಡೆ ಹರುಷಮಮನುಳಿಗಿಯುತ್ತಮನೇಕೆಂ
ದೊಡೆ ಪುಣ್ಯದುದಯದಿಂದಮೆ
ಪಡೆಗುಂ ಮಱುಗಿದೊಡೆ ಲಬ್ಧಿಹೀನಂ ಪಡೆಯಂ || ೨೯ ||
ಜೀವಂಗೆ ಪುಣ್ಯವಶದಿಂ
ದೇವಗ್ರಹಮಂತ್ರತಂತ್ರ ನೈಮಿತ್ತಂಗಳ್
ತಾವೊಳ್ಪನೀಗುಮಂತವು
ಜೀವಂಗೊಳ್ಪೞಿದೊಡಾಗಲಾರ್ಪುವೆ ಮಾಡಲ್ || ೩೦ ||
ಕುಲಹೀನಂ ತೊನ್ನಂ ಕಿಸು
ಗುಳಿಯಕ್ಕೆ ಜೈನನೆನೆ ಜಿನ
ನಿಳಯಕ್ಕೊಯ್ದೋವಿ ಲೇಸುಮಾೞ್ಪನೆ ಜೈನಂ || ೩೧ ||
ಸಕಳಂಕರಪ್ಪ ವೈಶೇ
ಷಿಕ ವೈದಿಕ ಬುದ್ಧ ಸಾಂಖ್ಯ ಚಾರ್ವಾಕಮತ
ಪ್ರಕರಕ್ಕೆಱಗದೆ ವರ್ತಿಸು
ವಕಳಂಕನಮೂಢದೃಷ್ಟಿಯೆನಿಕುಂ ನಿರುತಂ || ೩೨ ||
ಶಾ || ವಿ || ಮುಂ ಕೊಟ್ಟಂತುಟುಮಾರ ಮೇಲೆ ರಿಣವುಂಟಾದರ್ಥಮಂ ದಾತೃ ತಾಂ
ಬೈಂಕಿಟ್ಟೀಸುವ ಭಟ್ಟಗುತ್ತನವರಲ್ಲಿಂದಗ್ಗಳಂ ಕಾಣಿಯಂ
ಕಿಂಕುರ್ವಾಣದಿನೀವರಲ್ಲರದಱಿಂ ನೀನನ್ಯದೇಹಕ್ಕದೇ
ಕಿಂ ಕಷ್ಟಂಬಡಲಾತ್ಮ ಸೇವೆ ಕುಡದೆ ಸ್ವರ್ಗಾಪವರ್ಗಂಗಳಂ(?) || ೩೩ ||
ಯೋಗ್ಯಂ ತತ್ತ್ವಂಗಳೊಳಗನಱಿಯದ ಪುರುಷಂ
ಯೋಗ್ಯಂ ತಾನಲ್ಲದೊಡಂ
ಯೋಗ್ಯನೆ ಜಿನತತ್ತವದೊಳಗನಱಿವ ಮಹಾತ್ಮಂ || ೩೪ ||
ಅವರಿಂದಂ ಸಚ್ಚರಿತರ್
ಭುವನದೊಳಾರೆಂದು ಜೈನಸಮಯಿಗಳೊಳ್ ಕೆ
ಟ್ಟವರಂ ದ್ವೇಷಿಸಿ ದೂಸಿಸು
ವವರಂ ಮಾರ್ಕೊಂಡು ಮುಚ್ಚಿ ಕಳೆಪಂ ಜೈನಂ || ೩೫ ||
ಆನೆ ಕಡುಗುಜ್ಜನಾದೊಡ
ಮೇನನ್ಯಮೃಗಕ್ಕದೆಂತುಮುದ್ದಮೆ ಜೈನಂ
ಹೀನನೆನಿಸಿದೊಡಮಿತರ
ಜ್ಞಾನಿಗಳಿಂ ಮಿಗಿಲೆನಿಕ್ಕುಮೆಲ್ಲಂದದೊಳಂ || ೩೬ ||
ಪಡೆಯಲ್ ಬಾರದ ಗತಿಯಂ
ಪಡೆದುಂ ಶ್ರೀಜೈನಧರ್ಮಮಂ ಪಡೆದುಮದಂ
ಕಿಡಿಸಿ ಬೞಿಕೆಂತು ಪಡೆದಪೆ
ಕಿಡದಿರು ನೀನೆಂದು ನಿಲಿಪನುತ್ತಮಪುರುಷಂ || ೩೭ ||
ತ್ರಿದಶಾದ್ಯುತ್ತಮಸುಖಸಂ
ಪದಮಂ ಕುಡಲಾರ್ಪ ಸುವ್ರತಂ ವಿಕಳಾತ್ಮಂ
ಗೊದವಿರ್ದು ಕಿಡುವುದೆಂಬುದು
ನಿಧಿ ದೊರೆಕೊಂಡಿರ್ದಲಾದ ತೆಱನಂ ಪೋಲ್ಕುಂ || ೩೮ ||
ಪುರುಳಿಲ್ಲದಂಗೆ ಜೈನಂ
ದೊರೆಕೊಂಡುಂ ದುಶ್ಚರಿತ್ರಮಂ ಬಿಡದುದಱಿಂ
ಚಿರಕಾಲಂ ನಿಲಲಱಿಯದು
ಪರಿಕಿಸುವೊಡದಂತೆ ನಾಯ್ಗೆ ನೆಯ್ಯಕ್ಕುಗುಮೇ || ೩೯ ||
ಕರಗದೊಳಿಟ್ಟೊಡೆ ಜೂಳಿಯಿ
ನಿರದದು ಪೊಱಮಡುಗು ಬಸನಿಯಂ ತಪದೊಳ್ ತಂ
ದಿರಿಸಿದೊಡವನಿರಲಱಿವನೆ
[ಕ]ರುಳಂ ತರ್ಕೈಸಿ ಪರಿವನೆನಿತೆಡೆವರಿವಂ || ೪೦ ||
ತವಿಸುತಿರೆ ತಪದೊಳೊಡಲಂ
ನೆವನೆವದಿಂ ಶಾಂತಿ ಮಾಡೆ ಬೇತಾಳಂ ಮೂ
ಡುವ ತೆಱದಿನಂತರಾಯಂ
ಸಮನಿಸುಗುಂ ಪುಣ್ಯಹೀನನಪ್ಪಂಗೆಂತುಂ || ೪೧ ||
ಮ || ಸ್ರ || ವನಿತಾಂಗಾಲಿಂಗನೋ[ತ್ಕಂಠಮೆ] ಜಿನಪದಪರ್ಯಂತಧಾತ್ರೀತಳಾಲಿಂ
ಗನದೊಳ್ ಕಾಂತಾಕುಚಸ್ಪರ್ಶನಕರಮಭವಶ್ರೀಪಾದಾಂಭೋರುಹಸ್ಪ
ರ್ಶನದೊಳ್ ತತ್ಪಕ್ಷಬಿಂಬಾಧರಮನೆರೆವ [ಬಾಯ್ ಸಾರ]ಚಿನ್ಮೂರ್ತಿಸಂಕೀ
ರ್ತನದೊಳ್ ನಿಂದಂದು ಮರ್ತ್ಯಂಗಮೃತಪದವಿ ಕೈಸಾರ್ವುದೇಂ
ಚೋದ್ಯಮಾಯ್ತೇ || ೪೨ ||
ಕಿವಿ ಮೆಯ್ ಕಣ್ ನಾಲಗೆ ಮೂ
ಗಿವೈದಱೊಳಗೊಂದಱಿಚ್ಚೆಯಂ ಸಲಿಸಿದ ಮಾ
ನವನಾಳ್ಗುಂ ನರಕಂಗಳೊ
ಳವಯ್ದುವಂ ಕೂಡೆ ಜಿನನೊಳಕ್ಕುಂ ಸೌಖ್ಯಂ || ೪೩ ||
ಚಂ || ನಿರುಪಮ ನೂತ್ನರತ್ನಮೊಡೆದಂದೞಲಾವಗಮಕ್ಕುಮಂತದಂ
ಪರಿಕಿಸುವಾಗ ಕಾಜೊಡೆದೊಡಾಗದು ನೋವು ಜಗಕ್ಕೆ ನೋೞ್ಪೊಡಂ
ತಿರೆ ಜಿನಯೋಗಿ ಕೆಟ್ಟೊಡೆ ಜನಕ್ಕೞಲಾವಗಮಕ್ಕುಮೆಯ್ದೆ ಕೆ
ಟ್ಟಿರಲಿತರ ವ್ರತೀಶವರನಂ ಮಱೆದುಂ ಪೆಸರ್ಗೊಳ್ವುದೇ ಜನಂ || ೪೪ ||
ಮ || ದಯೆಯಂ ಬಿಟ್ಟು ಚರಿತ್ರಮಂ ತೊಱೆದು ಸನ್ಮಾರ್ಗಕ್ರಮಂದಪ್ಪಿ ನಿ
ಷ್ಕ್ರಿಯೆಯಿಂದಂ ನಡೆದೋಜೆಯಂ ಮಱೆದು ಮಿಥ್ಯಾಮಾರ್ಗಮಂ ಪೊರ್ದಿ ರೂ
ಢಿಯ ಸದ್ಧರ್ಮದೊಳೞ್ತಿವಟ್ಟವನುಮಂ ಮತ್ತಂ ಮನಂಬೊಯ್ದು ಜೈ
ನಯತೀಂದ್ರೋತ್ತಮರೆಂದು ನಿಟ್ಟೆಗೊಳಿಸಲ್ಕೆಂತುಂ ಪೆಱರ್ ಬಲ್ಲರೇ || ೪೫ ||
ಎಳಗಱುಗಳ ಕಂಡ ಪಯಂ
ಗಳೆಂತು ರಾಗಿಸುಗುಮಂತೆ ಜೈನಂ ಭವ್ಯಾ
ವಳಿಯಂ ಪಿರಿದುಂ ಕಂಡಾ
ಗಳೆ ಕೂರ್ಮೆಯಿನೊಲ್ದು [ನೋ]ೞ್ಪೊಡದು ವಾತ್ಸಲ್ಯಂ || ೪೬ ||
ಎನಗೆ ನಿಧಿ ಸಾರ್ದುದಾದಂ
ಮನೋರಥಂ ಕೂಡಿಬಂದುದೆನಗೆಯ್ದೆ ಕೃತಾ
ರ್ಥನೆನಾದೆನೆಂಬವಂ ನರ
[ನೆನಿಕುಂ] ಸದ್ದೃಷ್ಟಿ ಜೈನನೆೞ್ತಂದಾಗಳ್ || ೪೭ ||
ವಸುಧೆಯನಾಳ್ವಂತೆ ಸುಧಾ
ರಸಮಂ ಪೀರ್ದಂತೆ ನಲ್ಲರೊಳ್ ನೆರೆದಂತೇಂ
ಬಸಮಾಗಿರ್ಕುಂ ಚಿತ್ತ
ಕ್ಕೆ ಸಂತಸಂ ಗುಣಿಗೆ ಜೈನನೆೞ್ತಂದಾಗಳ್ || ೪೮ ||
ಇವರೆಮ್ಮಯ ಕುಲದವರೆಮ
ಗಿವರಿಂ ಬಿಟ್ಟಾಪ್ತರಿಲ್ಲ ಪೆಱರೆಂದತ್ಯು
ತ್ಸವದಿಂ ಸಮಯಿಗಳಂ ತಣಿ
ಪುವಂದಮಂ ಜೈನರಲ್ಲಿ ಕಲ್ತರೆ ಬಲ್ಲರ್ || ೪೯ ||
ಬಡವಂ ಮಾಣಿಕಮಂ ಕಂ
ಡೊಡೆ ರಾಗಿಸುವಂತೆ ಜೈನಸಮಯಿಗಳಂ ಕಂ
ಸೊಡೆ ಜೈನಂ ರಾಗಿಸುಗುಂ
ಕುಡುಗುಂ ತನಗುಳ್ಳ ಮಾರ್ಗದಿಂ ನಿರ್ಧನ[ನುಂ] || ೫೦ ||
ಜಿನಸಮಯಿಗಳೆೞ್ತರೆ ತ
ನ್ನನೊತ್ತೆಯಿಟ್ಟಾದೊಡಂ ಮಹೋತ್ಸವದಿಂ ನಿ
ರ್ಧನನಪ್ಪ ಜೈನನಿಕ್ಕುಗು
ಮನವರತಂ ಪೆಱರದೆಂತುಮುಣಲಿಕ್ಕುವರೇ || ೫೧ ||
ಪರಿಣತನೆನಿಸುವ ಜೈನಂ
ದೊರೆಕೊಂಡುಂ ಪಲವು ದಿವಸಮಿರೆಯುಂ ಪರಮಾ
ದರದಿಂದಲಸದೆ ನಿಚ್ಚಂ
ದೊರೆಕೊಂಡುದು ನಿಧಿಯೆನುತ್ತುಮಿಕ್ಕುವುದಱಿವರ್ || ೫೨ ||
ತಮಗೆಂತು ದುಃಖಮು[ಱುದು]
ತಮಗೆಂತು ಸುಖಾಭಿಲಾಷೆಯದಱಿಂ ತಮ್ಮಂ
ದಮದೆಂತುಟಂತೆ ಬಗೆವುದು
ಸಮಸ್ತಭವ್ಯರುಮನಮಿತಸೌಖ್ಯಮನೊಲ್ವಂ || ೫೩ ||
ಜಿನಸಮಯಿ ಮನೆಗೆ ವರೆ ಕ
ಯ್ಯನೊಲ್ದು ಮುಗಿದಿತ್ತ ಬನ್ನಿಮಿರಿಮೇಬೆಸನೇ
ನೆನುತುಂ ಪದಪಿಲ್ಲದೆ ಸ
ತ್ತನಂದದಿಂದಿರ್ಪ ಗರ್ವಿ ಜೈನನೆ ಬಗೆಯಲ್ || ೫೪ ||
ಬೆರಲುಂ ಕಿವಿಯುಂ ಮಿಂಚುವ
ಸಿರಿವಂತರನಿತ್ತಬನ್ನಿಮೆಂದಾದರದಿಂ
ಕರೆವ ಬಡಜೈನನಾದೊಡೆ
ಕರೆಯದ ದುರ್ಗರ್ವಿ ಜೈನನೆನಿಕುಮೆ ಕಷ್ಟಂ || ೫೫ ||
ಬಡವನಾದರದಿಂ ಬಂ
ದೊಡೆ ಸಿರಿವಂತಂಗೆ ಮೇಲೆ ಬಿೞ್ದೊಲ್ಲದೊಡಂ
ಕುಡುಗುಂ ವಾತ್ಸಲ್ಯದಿನಂ
ದೊಡೆ ಮತ್ತಾ ಜೈನನಲ್ಲಿ ಪುರುಳಱಸುವುದೇ || ೫೬ ||
ಬಡವಂಗೆ ಕೊಟ್ಟೊ[ಡೇನೆ]
ಮ್ಮೊಡವೆಯನಾನೀವೆನಿತ್ತೊಡೆನಗಿನ್ನಿವನಿ
ಮ್ಮಡಿ ಕುಡುಗುಮೆಂದು ಕುಡುವಾ
ಬಡಮನದವನಧಿಕನಲ್ಲನಲ್ಲಂ ಜೈನಂ || ೫೭ ||
ಬಡವಂ ಗುಣಿಯಾಗಿರ್ದೊಡ
ಮೊಡನುಡಿಯಂ ಹಸ್ತಿಮೂರ್ಖನಾದೊಡವಂ ತಾಂ
ನುಡಿವಂ ಸಿರಿವಂತರೊಳೆಂ
ದೊಡೆ ಮತ್ತವನಱಿತದಲ್ಲಿ ಪುರುಳಱಸುವುದೇ || ೫೮ ||
ಉಣಲಿಕ್ಕುಗುಮುಡಕೊಡುಗುಂ
ಗುಣಮುಳ್ಳ ವಿನೇಯನಿಕರಮಾನದಱಿಂದಂ
ಗುಣಿಯೆನಿಸುವೆನೆಂಬ ನಿ
ರ್ಗುಣಿಯಪ್ಪಂಗೊಪ್ಪಲಱಿಗುಮೆ ಜೈನತನಂ || ೫೯ ||
ಎಂತು ಕುವಳಯಸಮಾಜದ
ಸಂತಸಮಂ ಸಸಿ ಸಮರ್ಥಿಪಂತೆ ಸಮರ್ಥಂ
ಸಂತಂ ಭವ್ಯಸಮಾಜದ
ಸಂತಸವೆಸೆವಂತು ನೆಗೞ್ವೊಡಾತಂ ಜೈನಂ || ೬೦ ||
ಜನನಿ ಜನಕಾಗ್ರಜರುಂ
ತನುಜಾನುಜಬಂಧುವರ್ಗಮುಂ ಜೈನನೆ ಬೇ
ಱೆನಗೆ ಪೆಱರಾರುಮಿಲ್ಲೆಂ
ಬನಿತಂ ಬಗೆವವನೆ ಜೈನನುೞಿದವನಲ್ಲಂ || ೬೧ ||
ಜೈನಂಗೆಡಱಾದೆಡೆಯೊಳ್
ಜೈನಂ ಕೆಯ್ಕೊಂಡು ಕಾಯಲಾರ್ಪಡೆ ಜೈನಂ
ಜೈನನುಪೇಕ್ಷಿಪೊಡಂತವ
ಜೈನನೆ ನಿರ್ಗುಣಿಯವಂ ನಿಕೃಷ್ಟಂ ಕಷ್ಟಂ || ೬೨ ||
ತಮಗಂ ಮಕ್ಕಳ್ಗಂ ರೋ
ಗಮಾದೊಡಾ ಕ್ಷಣದೆ ಮರ್ದು ಮಾೞ್ಪಪೊಲರುಹ
ತ್ಸಮಯಿಗೆ ರುಜೆಯಾದೊಡೆ ಮ
ರ್ದು ಮಾೞ್ಪುದಾ ಕ್ಷಣದೆ ಮುಕ್ತಿಯಂ ಬಯಸುವವಂ || ೬೩ ||
ದೇವರನರ್ಚಿಸುವಲ್ಲಿಯ
ಪೂವಿನ ಫಳಮೊಂದನೀಯರನನ್ಯರದೆಂತುಂ
ಶ್ರಾವಕರೊಲ್ದೀಗುಂ ಜಿನ
ಪಾವನಪೂಜೆಯನನಂತಸುಖದಾಯಕಮಂ || ೬೪ ||
ರಾಗಿಸಿ ಸಮಯಿಗಳಂ ಕಂ
ಡಾಗಳೆ ಸಂತುಷ್ಟಿಮಾೞ್ಪರಲ್ಲದೆ ಕೊರಲಿಂ
ಮೇಗಣ ಮಾತಂ ನುಡಿಯರ
ದೇಗೆಯ್ದುಂ ತಾವದೆಂತು ನುಡಿವರ್ ಭವ್ಯರ್ || ೬೫ ||
ಆದರಿಸಿ ಭವ್ಯಜನಮಂ
ಸೋದರರಿವರೆಂದು ತಮ್ಮ ಸುಕೃತ್ಯದ ಫಲದೋ
ಪಾದಿಯನೀವರ್ ಜೈನರ್
ಬಾದಿನೊಳೇನನ್ಯಸಮಯದವತಿತ್ತಪರೇ || ೬೬ ||
ವಿನೊಂದಂ ಪ್ರಿಯದಿಂದಂ
ದಾನಮನಿತ್ತಂಗಮಮಿತಸೌಖ್ಯಂ ಕಡೆಯೊಳ್
ತಾನಕ್ಕುಮೆಂದೊಡುತ್ತಮ
ದಾನದ ಸತ್ಪಲ[ದಿ]ನಿತ್ತವಂಗರಿದುಂಟೇ? || ೬೭ ||
ಬೆಲೆಯಿಡುವವರಿಂ ಮಾಡಿದ
ಫಲಕ್ಕೆ ಕಡೆಯಿಲ್ಲ ದಾನದೆಡೆಗೆಂದೊಡೆ ಕೇಳ್
ಬೆಲೆಯಿಡಬಾರದ ಧರ್ಮದ
ಫಲಮಂ ಕೊಟ್ಟೊಂದು ಫಲಮನದನೇವೇೞ್ವೆಂ || ೬೮ ||
ಜೈನಪದಾಭ್ಯರ್ಚನೆಯುಂ
ದಾನಮುಮಣಮಿಲ್ಲದಿರ್ಡೊಡಂ ದಿಬ್ಯಸುಖಂ
ಜೈನಂಗಕ್ಕುಮೊಡಂಬಡೆ
ದಾನಕ್ಕಂ ಜೈನಪೂಜೆಗಂ ಸನ್ಮತಿಯಿಂ || ೬೯ ||
ಮ || ಪಿರಿದಾಯಾಸದೆ ಘೋರವೀರತಪಮಂ ಮಾಡಿರ್ಕನಾಯಾಸದಿಂ
ನರನಾಂ ಜೈನನೆನೆಂದೊಡೆಂದನಿತಱಿಂ ವಾತ್ಸಲ್ಯದಿಂದೀಯೆ ಬಿ
ತ್ತರದಿಂ ಭವ್ಯರ ಗೆಯ್ದ ಪುಣ್ಯಫಲಮುಂ ಕೈಸಾರ್ಗುಮೆಂದಂದೆ ಬಾ
ಪ್ಪುರೆ ಲೋಕೋತ್ತರಮಾರ್ಹತವ್ರತಮದಂ ಬಣ್ಣಿಪ್ಪನೇವಣ್ಣಿಪಂ || ೭೦ ||
ಖ್ಯಾತಿಯುಮಂ ಪಿರಿದಪ್ಪ ವಿ
ಭೂತಿಯುಮಂ ಜೈನನಾಗೆ ಪಡೆಯಲ್ ಬರ್ಕುಂ
ಮಾತೇನನ್ಯರ ಸಮಯದೊ
ಳೇತೆಱದಿಂ ಪಡೆಯಲೆಂತುಮಱಿವನೆ ಮನುಜಂ || ೭೧ ||
ಪಸಿವಿಂಗೆ ತೃಷೆಗೆ ನಿದ್ರೆಗೆ
ಬಿಸಿಲ್ಗೆ ಸೀತಕ್ಕೆ ತಮಗೆ ಯತ್ನಂ ಮಾೞ್ಪಂ
ತು ಸದಾಪ್ರಯತ್ನಮಂ ಭ
ವ್ಯಸಮಿತಿ ನಿಜಸಮಯಿಗೊಲ್ದು ಮಾೞ್ಪಂ ನಿಚ್ಚಂ || ೭೨ ||
ಬರೆ ಭವಯಾಂಬುಜಮಿತ್ರಂ
ಸರಾಗದಿಂ ನಿಜಗೃಹಾಂಗಣಕ್ಕೀಕ್ಷಿಸಿ ಭ
ವ್ಯರ ವದನಮರಲುತಿರಲಿರ
ಲಿರವೇೞ್ಕುಂ ಸಮಯಧರ್ಮಮಿಂತುಟೆಯಲ್ತೇ || ೭೩ ||
ಸಲೆ ಮುನ್ನಂ ಪಾವಿಂಗಂ
[ಬಲಿ]ಯಿಕ್ಕದ ವಜ್ರಲೋಭಿಯುಂ ಶ್ರಾವಕನಾ
ಗಲೊಡಂ ನಿಜಸಮಯಿಗೆ ವ
ತ್ಸಲತೆಯಿನಿರ್ದೊಡಮೆಯೆಲ್ಲಮಂ ವೆಚ್ಚಿಸುಗುಂ || ೭೪ ||
ಪಡೆಮಾತೇಂ ಜೈನನೆನೆಂ
ದೊಡೆ ಸಾಲ್ಗುಂ ಕಳ್ಳನಾದೊಡಂ ತಾನೆಡೆಯಂ
ಕುಡುವಂ ಕೂೞಿಕ್ಕುವರೆ
ಲ್ಲೆಡೆಗಳೊಳಂ ಜೈನಮಱಿಯಲಿಂತಿರೆ ಸಾರಂ || ೭೫ ||
ಅತಿಪರಿಚಯಮಾಗುತ್ತಿರೆ
ಮತಹೀನ[ರ]ವಜ್ಞೆಗೆಯ್ವ[ರು]ೞಿದರ್ ಜೈನ
ರ್ಗತಿಪರಿಚಯಮಾಗುತ್ತಿರ
ಲತಿಶಯವಾತ್ಸಲ್ಯಮೊಂದುಗುಂ ಸಮಯಿಗಳೊಳ್ || ೭೬ ||
ಯೋಗ್ಯರ್ ನಿಜಸಮಯದರಂ
ಯೋಗ್ಯರುಮಂ ಕಂಡು ಸೆಣಸುವರ್ ಪೆಱವೆಡೆಯೊಳ್
ಯೋಗ್ಯನೆನೆ ನೆಗೞ್ದ ಜೈನಂ
ಯೋಗ್ಯಂ ನಿಜಸಮಯಿಯಾಗೆ ಪೊಡೆವಡುತಿರ್ಕುಂ || ೭೭ || 
ಪಿಂಗಳನೇತ್ರನನೆಂತುಂ
ಪಿಂಗದೆ ಪೂಜಿಸುತುಮಿರ್ಪ ಮಾಹೇಶ್ವರನುಂ
ಲಿಂಗಿಯುಮಂ ಶಿವಭಕ್ತನು
ಮಂ ಗಹನಂಗೆಯ್ಯರೆಮ್ಮ ಸಮಯಿಗಳೆನ್ನಂ || ೭೮ ||
ಒಂದು ಪೊಱೆ ಜಡೆಯುಮಂ ಪಲ
ವಂದದ ಮುದ್ರೆಯಮನೆಯ್ದೆ ಪೊತ್ತೆನ್ನಂ ಬಾ
ಯೆಂದು ಬಿಸಿಲಲ್ಲಿ ನಿಂದನ
ನೆಂದುಂ ನೆೞಲಿಂಗೆ ಕರೆಯರೆಮ್ಮ ಭಳಾರರ್ || ೭೯ ||
ಸಿರಿವಂತರಪ್ಪ ಮಾಹೇ
ಶ್ವರರುಂ ವೈಷ್ಣವರುಮೊರ್ವ ಬಡವನುಮಂ ನಿ
ತ್ತರಿಪರೆ ನಿಜಸಮಯಿಯನಾ
ದರದಿಂದ ಜೈನರಲ್ಲದೆಲ್ಲಂದದೊಳಂ || ೮೦ ||
ಒರ್ವಂ ಸಮಯಿಗಳಂ ತಾ
ನೊರ್ವನೆ ಸಂತೋಸಮಾಗೆ ಮಾೞ್ಪಂ ಜೈನಂ
ನೂರ್ವರ್ ಮಾಹೇಶ್ವರರಿ
ರ್ದೊವಂ ಮಾಹೇಶ್ವರಂಗೆ ಕೆಟ್ಟಡಡೆಗಾಗರ್ || ೮೧ ||
ಅಟ್ಟುಂಬ ಸಮಯಿಯಲ್ಲಿಗೆ
ಕೆಟ್ಟೞಿದಾಸತ್ತು ಬಂದನುಣಲುಂ ಪಡೆಯಂ
ತೊಟ್ಟನೆ ಕಲ್ಲಂ ತಾಗಿದ
ಮಿಟ್ಟೆಯವೋಲ್ ಮಗುೞ್ವನಂತು ನೆಗೞ್ವರೆ ಜೈನರ್ || ೮೨ ||
ಬಾಡಿದ ಮೊಗಮಂ ದಯೆಯಿಂ
ನೋಡಿ ಕರಂ ಪಸಿದ ರೂಪನಱಿದುಣಲೆಡೆಯಂ
ಮಾಡುವರಾರ್ಹತರೆಡೆಯಂ
ಮಾಡುವರುಣಸಾಗದಂತು ಸಮಯಿಗೆ ಲೋಗರ್ || ೮೩ ||
ಅವರನ್ನರಿನ್ನರೆಂಬೀ
ಬವರದೊಳೇನಹಿಯ ಮುಖದೊಳಮೃತಂ ಪೇೞ್ ಸಂ
ಭವಿಕುಮೆ ನೋೞ್ಪೊಡೆ ವಿಪ್ರಂ
ಗೆ ವತ್ಸಳತೆಯುಂಟೆ ವಿಪ್ರಸಂತತಿಯೊಳೆಂತುಂ || ೮೪ ||
ಬಡದೇಸಿಗನಿಂತಿವನಾ
ವೊಡಲೆಲ್ಲಂ ಕೆಟ್ಟು ತೊನ್ನನಾದೊಡವಂ ಪ
ಟ್ಟಡೆಯೊಳ್ ಕಿಸುಗುಳ[ವೆ]ನಿಸಿ
ರ್ದೊಡಮಾರ್ಹತಮಾಗೆ ರಕ್ಷಿಪರ್ ಸಲೆ ಜೈನರ್ || ೮೫ || 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಚತುರ್ಥಾಧಿಕಾರ (೨)
ಮರ್ದಂ ಗಂಜಿಯನೆಱೆಯು
ತ್ತಿರ್ದೊಡಮಾಯುಷ್ಯಮುಡುಗಿ ಬಂದೆಡೆಯೊಳ್ ಬೇ
ಡಿರ್ದೆಲ್ಲ ಸುಕೃತಮುಮನಿ
ತ್ತಿರ್ದೆಡೆಯಿಂದೆತ್ತಿ ಪೂಜಿಪರ್ ಸಲೆ ಜೈನರ್ || ೮೬ ||
ಪೊಲೆಯರ್ ತಮ್ಮಯ ಕೇರಿಗೆ
ಪೊಲೆಯರ್ ಬರೆ ತುಷ್ಟಿಮಾೞ್ಪರೆಂದದನಱಿದುಂ
ಕುಲಜರ್ ಸಮಯಿಗಳಂ ಸಾ
ರಲೀಯರಾರ್ಹತರ ತೆಱದೆ ನಿಷ್ಕಪಟತೆಯಿಂ || ೮೭ ||
ನೋಡಿರೆ ಸೈ[ದ]ರ್ ಪಿರಿದುಂ
ಕೂಡರೆನಲ್ ವೇಡ ಸಾಧುಗಳ್ಗುಪಸರ್ಗಂ
ಮಾಡಿದಪೆವೆಂದೊಡೆಲ್ಲಂ
ಕೂಡುವರಾರ್ದೆತ್ತಿ ಗುಣದೊಳೆಂತುಂ ಕೂಡರ್ || ೮೮ ||
ಆದರದಿಂದಂ ಬೋಧರ್
ಬೋಧರನಪ್ಪಿದೊಡೆ ಬೂದಿ ಬೂದಿ[ಯ] ನಾ[ದಿ]
ತ್ತಾದಮೆನಲ್ ನೆಗೞ್ದರ್ ನಾ
ೞ್ಗಾದೆಗೆ ದೊರೆ ಸಮಯಧರ್ಮದಡೆಗುೞಿದವರ್ಗಳ್ ೮೯ ||
ಮ || ಜಿನಧರ್ಮಂ ಭುನೈಕಸೇವ್ಯಮನವದ್ಯಾಚಾರಸಾರಂ ಜಗ
ಜ್ಜನಕಂ ತಾನೆ ಶರಣ್ಯಮಂತದು ಸುರೇಂದ್ರಾಹೀಂದ್ರದೈತ್ಯೇಂದ್ರಮ
ರ್ತ್ಯನಿಕಾಯಸ್ತುತಮೆಂದೆ ನಂಬಿ ಪದಪಿಂ ಕೈಕೊಳ್ವವಂ ಭವ್ಯನಾ
ತನೆ ಲೋಕೋತ್ತಮನೆಂದು ಪೇೞ್ದನವನೀಶಂ ಧರ್ಮಮಹಾತ್ಮ್ಯಮಂ || ೯೦ ||
ನೀರಡಸಿದವಂಗೆಱೆದೊಡೆ
ನೀರಂ ಪುಣ್ಯಕ್ಕೆ ಮೇರೆಯಿಲ್ಲೆನೆ ದುಃಖಾಂ
ಭೋರಾಶಿಯೊಳರ್ದವನಂ
ಸರಮೆನಿಪ್ಪಱದಿನೆತ್ತಿದಂಗರಿದುಂಟೇ || ೯೧ ||
ಬಸನದ ವಸದಿಂದಂ ಪು
ಟ್ಟಿಸಿದಂ ಜನಕನೆ ನರೇಂದ್ರ ದೇವೇಂದ್ರ ಜಿನೇಂ
ದ್ರಸುಖಮನವಯವದಿಂದೆ
ಯ್ದಿಸುವಱನಂ ತಿಳಿಪುವಾ ಮಹಾತ್ಮಂ ಜನಕಂ || ೯೨ ||
ವಸುಧೇಶಸುಖಂ ಗೀರ್ವಾ
ಣಸುಖಂ ನಿರ್ವಾಣಸುಖಮುಮಂ ಕ್ರಮದಿಂ ಪೊ
ರ್ದಿಸಲಾರ್ಪ ಧರ್ಮಮಂ ಶಿ
ಕ್ಷಿಸುತಿರ್ಪಾ ಪುಣ್ಯದಿಂದತಃಪುರಮುಂಟೇ || ೯೩ ||
ಎನ್ನವರಿವರಿದಿರವರಿವ
ರೆನ್ನದೆ ದಯೆಯಿಂದಮಖಿಳಜೀವಾವಳಿಯಂ
ಸನ್ನುತ ಮುಕ್ತಿಶ್ರೀಯೊಳ್
ಮುನ್ನಂ ನೆರಪಲ್ಕೆ ಬಯಸಿ ನೆಗೞ್ವನೆ ಜೈನಂ || ೯೪ ||
ಅವಿವೆನ್ನದೆಯ್ದಿ ಮೂಱುಂ
ಭುವನದೊಳಂ ತೊೞಲುತಿರ್ಪ ಜೀವಾವಳಿಯಂ
ಭುವನಾಗ್ರಕ್ಕೆಯ್ದಿಸುವರ್
ತವತರ್ವ[ಗೇಂ] ಪಿರಿಯ[ರೊ] ಮಹಾತ್ಮರೆ ಜೈನರ್ || ೯೫ ||
ಮ || ಮತಿವಂತಂ ಸಲೆ ದೇವಮೂಢತೆಯುಮಂ ಪಾಷಂಡಿಮೂಢತ್ವಮಂ
ಸತತಂ ಲೌಕಿಕಮೂಢತಾಪರತೆಯಂ ನಿರ್ವ್ಯಗ್ರದಿಂ ಬಿಟ್ಟು ಶಾ
ಶ್ವತ ಸೌಖ್ಯಕ್ಕಿರದೊಯ್ಯಲಾರ್ಪಮಳಚಾರಿತ್ರಂಗಳೆಂದಾರ್ಹತ
ವ್ರತದೊಳ್ ಕೂಡಿದನಾವನಾತನೆ ವಲಂ ಸಮ್ಯಕ್ತ್ವರತ್ನಾಕರಂ || ೯೬ ||
ಜಿನನಲ್ಲದಾಪ್ತರಂ ಪಿಡಿ
ದು ನೆಗೞ್ವದುಂ ಕಿರ್ಚು ಕವಿಲೆ ಮರನಾಯುಧಮೆಂ
ಬಿನಿತರ್ಕಂ ಪೊಡಮಡುವುದು
ಮನೇಕಮಿವು ನೆಗೞ್ದ ದೇವತಾಮೂಢಂಗಳ್ || ೯೭ ||
ಪರಮುಖಕ್ಕೆಯ್ದಿಪ ಋಷಿ
ಯರನೊಲ್ಲದೆ ದುಶ್ಚರಿತ್ರರಂ ಲೋಲುಪರಂ
ಪರಲಿಂಗಿಗಳು ಪೊರ್ದಿ
ರ್ಪಿರವದು ಪಾಷಂಡಿಮೂಢಮೆಂಬುದದಕ್ಕುಂ || ೯೮ ||
ಪೊಡಮಡುವವರಂ ಕಂಡೊಡೆ
ಪೊಡಮಡುವರ್ ದೇವರಲ್ಲದಿರ್ದೊಡಮನ್ಯರ್
ಕುಡುವವರಂ ಕಂಡೊಡೆ ಪೊ
ಕುಡುವರ್ ಪಾತ್ರಮಿದಪಾತ್ರಮೆನ್ನರ್ ಮೂಢರ್ || ೯೯ ||
ಗುರುವೆಂಬರಿಲ್ಲ ನಿಯಮಿಸು
ವರಿಲ್ಲ ಬೞಿಕೋದಿನಿಷ್ಟಮಿಲ್ಲೊರ್ವರನೊ
ರ್ವರೆ ಕಂಡುಮವರ ನೆಗೞ್ದಂ
ತಿರೆ ನೆಗೞ್ವದು ಲೋಕಮೂಢಮೆಂದಱಿಗಱಿವಂ || ೧೦೦ ||
ಕುಲಮೈಶ್ಚರ್ಯಜ್ಞಾನಂ
ಬಲಮಾಜ್ಞೆ ಸುರೂಪು ಜಾತಿ ತಪಮೆಂಬಿವು ಕೇ
ವಲಮೆನ್ನೊಳೆಸೆಗುಮೆಂಬಾ
ಖಳಂಗೆ ಸಮ್ಯಕ್ತ್ವಮೊಪ್ಪಲೇನಱಿದಪುದೇ || ೧೦೧ ||
ಅನವದ್ಯಚರಿತನೆಂ ಕುಲ
ಜನೆನಾಗಮವಿದನೆನರಸನೆಂ ಬಡವಂ [ತಾ]
ನೆನಲಾಱೆನೊಡಂಬಡೆನೆಂ
ಬ ನರಂಗೇನೊಪ್ಪಲಱಿಗುಮೇ ಸಮ್ಯಕ್ತ್ವಂ || ೧೦೨ ||
ಕುಲಹೀನಂಗಾನೆಱಗೆಂ
ಕುಲಜನೆ[ನಿ]ಚ್ಛಾಮಿಯೆಂದು ಕೈಮುಗಿಯಲ್ ಪೋ
ಕುಲದಿಂ ಮಿಗಿಲಾನೆಂಬಾ
ಖಳಂಗೆ ಸಮ್ಯಕ್ತ್ವಮೊಪ್ಪಲೇನಱಿದಪುದೇ || ೧೦೩ ||
ಕುಲಜಂಗೆ ಮತ್ತಮೊರ್ವಂ
ಕುಲಜಂ ಜಗವಱಿಯೆ ನೋೞ್ಪೊಡೊಳನದಱಿಂದಂ
ಕುಲದೊಳ್ ಜಾತಿಯೊಳೆನಗಾ
ರಿಳೆಯೊಳ್ ಸಮರೆಂಬ ಮದಮನುೞಿವುದು ಚದುರಂ || ೧೦೪ ||
ಎವಗಱಿವುಂಟೆನುತುಂ ಪೊಂ
ಗುವರೆಗ್ಗರ್ ಮತ್ತಿನೋದಿನಿಂದಱಿವವನಿಂ
ದವಧಿ ಮನಃಪರ್ಯಯಮು
ಳ್ಳವರಿಂ ಮಿಗಿಲಭವನಱಿತಮುೞಿವುದು ಮದಮಂ || ೧೦೫ ||
ಸಾಮಂತರ್ ಮಂಡಳಿಕರ್
ಭೂಮೀಶ್ವರರಿಂದ್ರರರುಹರೆಂಬಿವರೊರ್ವ
ರ್ಗೇಮಾತೊ ಪಿರಿಯರೊರ್ವರ್
ತಾಮೇಕೈಶ್ವರ್ಯಗರ್ವರಪ್ಪರ್ ಮನುಜರ್ || ೧೦೬ ||
ಅಹಮಹಮಿಕೆ ಸಲ್ಲೆಂತೆನೆ
ಮಹಿಮೆಯೊಳಾ ಚಕ್ರವರ್ತಿಗಂ ಸುರಪತಿಗಂ
ಮಹಿಮೆಯೊಳಾ ಸ್ವರ್ಗದೊಳಂ
ಮಹನೀಯತರಾಜ್ಞೆ ಕೂಡೆ ಸಲ್ಲದದೆಂದುಂ || ೧೦೭ ||
ಪರಿಕಿಪೊಡೆ ಚೆಲ್ವರಾರೊ
ರ್ವರಿನೊರ್ವರ್ ಕಾಮದೇವರುಂ ಚಕ್ರಾಧೀ
ಶ್ವರರುಮಮರೇಂದ್ರರುಂ ಚೆ
ಲ್ವರುಂಟೆನಲ್ ಸುಜನರುೞಿಗೆ ರೂಪಿನ ಮದಮಂ || ೧೦೮ ||
ಉಟ್ಟುಂ ತೊಟ್ಟುಂ ರೂಪಿನೊ
ಳಿಟ್ಟಳವೆಸೆವಾತನುಳ್ಳುದಂ ಬಱಿದಾಗಲ್
ಕೊಟ್ಟುಂ ಪೆಂಡಿರ ನಲವಂ
ನಿಟ್ಟಿಸಲಣಮಾಱರುೞಿಗೆ ರೂಪಿನ ಮದಮಂ || ೧೦೯ ||
ಬಡಿದೊಡೆ ಕಂಡುದಱಿಂದಿ
ಟ್ಟೊಡೆ ಕಯ್ಯುಂ ಕಾಲುಮಡಿಯೆ ಪೊಯ್ದೊಡೆ ಮತ್ತಂ
ಕುಡುವಂ ಕುರೂಪಿಯೆಂ[ದು]
ಬಿಡರಬಲೆಯರದಱಿನುೞಿಗೆ ರೂಪಿನ ಮದಮಂ || ೧೧೦ ||
ಪಿರಿದಪ್ಪಾಳಾಪದೊಳೇಂ
ಪರೇಂಗಿತಜ್ಞಂ ಸಮಸ್ತಶಾಸ್ತ್ರಂಗಳೊಳಂ
ಪರಿಣತನೆನಿಸಿದನುಂ ಪೆಂ
ಡಿರ ಚಿತ್ತಮನಿಂತುಟೆಂದು ನಿಟ್ಟಿಸಲಾಱಂ || ೧೧೧ ||
ಎನ್ನ ಸಮನಾರೊ ಪೇ[ೞನ
ಶನಾವಮೋದರ್ಯ]ಮಾದಿಯಾಗಿರೆ ತಪದಿಂ
ದೆನಲಿಂ ಕಾಯಕ್ಲೇಶಿಗ
ಳೆನಿಬರುಮೊಳರುೞಿಗೆ ತಪದ ಮದಮಂ ಚದುರಂ || ೧೧೨ ||
ಕೇಸರಿಗೆ ವಾಸುದೇವಂ
ಗಾ ಸವೋರ್ವೀಶ್ವರಂಗೆ ನೆಗೞ್ದಮರೇಂದ್ರಂ
ಗಾ ಸರ್ವಜ್ಞನ ಸತ್ತ್ವಂ
ಸಾಸಿರ್ಮಡಿಗಧಿಕಮದಱಿನುೞಿ ಬಳಮದಮಂ || ೧೧೩ ||
ಮುನಿವಂಗೆ ಪೀಡೆ ಮಾಡಿದೆ
ನೆನುತುಂ ರಾಗಿಸ[ಲೆ] ವೇಡ ಸದೃಷ್ಟಿಯದೇ
ಕೆನಲವನ ಪಾಪದುದಯಮೆ
ಘನತರದುಃಖಮನವಂಗೆ ಮಾಡುವ ಕತದಿಂ || ೧೧೪ ||
ಮಾಡಿದೆನೆಂಬಭಿಮಾನಂ
ಬೇಡೇಕೆನೆ ತಾಂ ನಿಮಿತ್ತಮಾತ್ರಮದೆಂತುಂ
ಮಾಡುವೆನೆಂಬೊಡೆ ಮೆಚ್ಚಿತು
ಮಾಡಲ್ಕೆ ಸಮರ್ಥನಪ್ಪೊಡಪ್ಪುದು ಗರ್ವಂ || ೧೧೫ ||
ತನಗೆಂತುಂ ಕೂರ್ಪವರ್ಗಂ
ಮನದೊಳ್ ಮುನಿವರ್ಗಮಪ್ಪ ಸುಖದುಃಖಂಗ
ಳ್ಗಿನಿಸುಂ ರಾಗಿಸವೇಡೇ
ಕೆನೆ ನಿಜವಶಮಲ್ಲವವರ ಮಾಡಿದ ಕರ್ಮಂ || ೧೧೬ ||
ಸಿರಿಪರ್ವತಮುಂ ಗಂಗೆಯು
ಮೆರೆದವರ್ಗಾತ್ತಿತ್ತು ಪೆತ್ತುವೇ ಕೀರ್ತಿಯನಂ
ತುರತರ ಜಸವೆತ್ತಾನುಂ
ದೊರೆಕೊಳೆ ಜಸಮುೞಿಯೆ ಮದಮನುೞಿವುದು ಜೈನಂ || ೧೧೭ ||
ಮ || ಶ್ರುತಿ ಪೇೞ್ದಷ್ಟಮದಂಗಳೆಂಬುವಿದೆ ದಲ್ ವಿಜ್ಞಾನಮೈಶ್ವರ್ಯಮಾ
ಜ್ಞೆ ತಪಂ ಜಾತಿ ಕುಲಂ ಸುರೂಪು ಬಲವೆಂದೆಂತವಂ [ನಾ]ಡೆ ಸ
ನ್ಮತಿಯಿಂದಂ ತೊಱೆದಯ್ದೆ ಶಾಶ್ವತಸುಖಕ್ಕಾವಾಸಮಪ್ಪಾರ್ಹತ
ವ್ರತದೊಳ್ ವರ್ತಿಪನಾವನಾತನೆ ವಲಂ ಸಮ್ಯಕ್ತ್ವರತ್ನಾಕರಂ || ೧೧೮ ||
ಮ || ಅಪವರ್ಗೋಚಿತಮಾರ್ಗದಿಂದಿನಿತುಮಂ ಮಿಥ್ಯಾತ್ವದೊಳ್ ಕೂಡಿ ವ
ರ್ತಿಪ ದೆಯ್ವಂ ತಪಮಾಶ್ರ[ಮಂ] ತಪಸಿಗಳ್ ತದ್‌ಜ್ಞಾನ[ಮಂ] ಜ್ಞಾನಮೆಂ
ಬ ಪುರಾಣೇಪ್ಪದಿ[ನಾ] ಷಡಾಯತನಮಂ ಸೇವಿಪ್ಪುದಂ ಬಿಟ್ಟು ಮಿ
ಕ್ಕಪವರ್ಗೋಚಿತಮಾರ್ಗದೊಳ್ ನಡೆವವಂ ಸಮ್ಯಕ್ತ್ವರತ್ನಾಕರಂ || ೧೧೯ ||
ಎಲ್ಲಾ ದೆಯ್ವಂಗಳ್ ತಾಂ
ಕಲ್ಲುಂ ಮರನಾಗೆ ಕಾಣ್ಬನಭವಂಗರುಹಂ
ಗಲ್ಲದೆ ಪೆಱರ್ಗೆಱಗಲ್ ತಾ
ನೊಲ್ಲನೆನಿಪ್ಪವನೆ ಜೈನನಲ್ಲದನಲ್ಲಂ || ೧೨೦ ||
ಒಂದೆಸೆಯೊಳ್ ಜಿನಬಿಂಬಮ
ನೊಂದೆಸೆಯೊಳ್ ಲಿಂಗವಿಷ್ಣುಬಿಂಬಮನವನಂ
ತೊಂದೆಡೆಯೊಳ್ ಪೂಜಿಸುವಾ
ಸಂದೇಹಿಗೆ ಜೈನನೆಂಬ ಪೆಸರೆಂತೆಸೆಗುಂ || ೧೨೧ ||
ದೇಗುಲಮಂ ಕಂಡಲ್ಲಿಗೆ
ಪೋಗಿ ಮಹೇಶ್ವರನುಮಪ್ಪ ಬಸದಿಗೆ ಬಂದಿ
ರ್ದಾಗಳೆ ಜೈನನುಮಪ್ಪಾ
ಕಾಗೆಗೆ ಸಮ್ಯಕ್ತ್ವಮೊಪ್ಪಲೇನಱಿದಪುದೇ || ೧೨೨ ||
ಎಕ್ಕಲದೇವಿ[ಗಮಾ] ಮಾ
ಲಕ್ಕನಿಗಂ ಬನದ ಬಳರಿಗಂ ಮೈಲಾರಂ
ಗಳ್ಕದೆ ಜಾತ್ರೆಯ ಮಾೞ್ಪಂ
ಮೊಕ್ಕ[ಳಿ]ಗಂ ಜೈನನಲ್ಲನಾತಂ ಕೌಳಂ || ೧೨೩ ||
ದಿವಸಕರ ಬೃಹಸ್ಪತಿ ಸೋ
ಮವಾರದಂದೇಕಠಾಣಮಂ ಪಂಚಮಿಯೊಳ್
ನಾಗರಮಾಡುವ ಕಿವಿಯೊಳ್
ನಾಗರ ಹೆಡೆಯಿಡುವಡಲ್ಲವೆಂತುಂ ಜೈನಂ(?) || ೧೨೪ ||
ಪೆಂಡತಿ ಮಾಹೇಶ್ವರಿ ಗಡ
ಗಂಡಂ ಗಡ ಜೈನನವನ ಮಕ್ಕಳ್ ಗಡ ಮಾ
ರ್ತಂಡಂಗೆ ಭಕ್ತರೆನಿಪಾ
ಭಂಡಂಗುತ್ತಮದ ಜೈನವೆಸರೆಂತೆಸೆಗುಂ || ೧೨೫ ||
ಪದಿನೆಂಟುಂ ದೋಷಂಗಳ
ನುದಿರ್ಪಿ ನಿರ್ದೋಷಿಯೆನಿಸಿದಂ ಪರಮಾತ್ಮಂ
ಪುದಿದಜ್ಞಾನದೆ ರಚಿಯಿಸೆ
ಸದೋಷನೆಂದೂಳ್ವವಂ ಕುದೃಷ್ಟಂ ಕಷ್ಟಂ || ೧೨೬ ||
ಚಂ || ಜಿನಗೃಹಮಂ ಮನೋಮುದದೆ ಮಾಡದನಾಪ್ತಗೃಹಂಗಳಂ ಮಹಾ
ಜನಮನೆ ನೋಡಿ ಮಾಡಿಸುವವಂ ಶುಚಿಯಪ್ಪುದದತ್ತಲಿರ್ಕೆ ಕ
ಲ್ಲನೆ ತೆಗೆವಲ್ಲಿ ಸುಣ್ಣಮುಮನಿಟ್ಟಗೆಯಂ ಸುಡುವಲ್ಲಿ ಸಾವ ಜೀ
ವನಿಕರದೊಂದು ಹಿಂಸೆಯೊಳೆ ಪಾಪಮೆ ಮೊಕ್ಕಳಮೆಂದೆನಲ್ ಫಲಂ || ೧೨೭ ||
ಪರತಪಮಂ ಕಸವೆಂದಾ
ಪುರಾಣಮಂ ಪುಸಿಯ ಪುಡಿಕೆಯೆಂದೆಂದವರಾ
ಪ್ತರೆ ಠಕ್ಕರಂದು ಬಗೆವನೆ
ನಿರುತಂ ದರ್ಶನಿಕನಪ್ಪನಲ್ಲದನಲ್ಲಂ || ೧೨೮ ||
ಅಱುವತ್ತನಾಲ್ಕು ಕಳೆಯುಮ
ನಱಿದೊಡಮೇಂ ಜೈನನಲ್ಲದಿಪ್ಪವನಂ ತಾಂ
ಕುಱಿಯಂದಮಾಗೆ ಬಗೆವುದು
ಮಱಿದುಮಿವಂ ಯೋಗ್ಯನೆನ್ನದಿರ್ಪುದು ಜೈನಂ || ೧೨೯ ||
ಪೊದಱು ಮರಂ ಗಿಡು ಪುಲ್ಲೆಂ
ಬುದು ತಿರ್ಯಗ್ಜಾತಿಯೆಂಬುದಲ್ಲದೆ ನರನೆಂ
ಬುದೆ ಜೈನನಲ್ಲದವನಂ
ಪದಪಿಂದಂ ಯೋಗ್ಯನೆನ್ನದಿರ್ಪಂ ಜೈನಂ || ೧೩೦ ||
ವೈದಿಕಮಲ್ಲದೆ ಧರ್ಮಮ
ನಾದರಿಸುವೆನಲ್ಲೆನೆಂದೆನುತ್ತುಂ ಪಾತ್ರಂ
ಭೂದೇವರೆ ಜಗದೊಳಗಂ
[ದಾದರಿಸುವವಂ]ಗೆ ಜೈನವೆಸರೆಂತೆಸೆಗುಂ || ೧೩೧ ||
ಯೋಗ್ಯಂ ತಾನೆನಿಸಿದೊಡಮ
ಯೋಗ್ಯನೆ ಜಿನಮತದ ಸಾರಮಱಿಯದ ಮನುಜಂ
ಯೋಗ್ಯಂ ತಾನಲ್ಲದೊಡಂ
ಯೋಗ್ಯನೆ ಜಿನಸೂಕ್ತದಲ್ಲಿ ರತಿಯುಳ್ಳ ನರಂ || ೧೩೨ ||
ಪ್ರಳಯಾನಿಲನಿಂ ಕನಕಾ
ಚಳಮೆಂತುಂ ತಳರದಂತೆ ದರ್ಶನಶುದ್ಧಂ
ಚಳಿಯಿಸಲಱಿಯಂ ಕುಮತಂ
ಗಳಿನಾಪ್ತಪದಾರ್ಥದಲ್ಲಿ ದೃಢನಪ್ಪುದಱಿಂ || ೧೩೩ ||
ಪರಲಿಂಗಿಗಳ ತಪಂ ದು
ರ್ಧರಮೆನುತುಂ ಪೊಗೞ್ದು ಭಗವರಂ ಗೊರವರನಾ
ದರದಿಂ ಸ್ನಾತಕರಂ ಬು
ದ್ಧರನೊಂದಲ್ಕಕ್ಕುಮೆನ್ನದಂ ದರ್ಶನಿಕಂ || ೧೩೪ ||
ಚಾರಿತ್ರದಲ್ಲಿ ತಪಗಳೊ
ಳಾರಿಂದಂ ಪಿರಿಯ[ನೆ]ನಿಪ ಪರಲಿಂಗಿಯುಮಂ
ಸೀರಿಂದೆ ಕಷ್ಟಮೆಂದು ವಿ
ಚಾರಿಸುವಂ ಜೈನನನ್ನನಲ್ಲದನಲ್ಲಂ || ೧೩೫ ||
ಅರಿದೆನಿಪ ತಪದೆ ನೆಗೞ್ದೊಡ
ಮರಿದೆನಿಪ ಚರಿತ್ರದಿಂದೆ ನೆಗೞ್ಡೊಡಮೇನೋ
ಪರಿಕಿಸುವೊಡಾಯುಮಿಲ್ಲದ
ಸಿರಿ[ಯಂ]ದಮೆ ಶುದ್ಧದೃಷ್ಟಿಯಲ್ಲದನೆಸಕಂ || ೧೩೬ ||
ಪೊಡವಡುಗೆಮ ಜೀಯೆಂಗೆಮ
ಕುಡೆ ಕೊಳ್ಗೆಮ ಧರ್ಮದಲ್ಲಿ ಮಾಧ್ಯಸ್ಥಿಕೆಯಂ
ನುಡಿಗೆಮ ಪರಸಮಯಿಗಳೊಳ್
ಕಿಡದಿರ್ಕುಮೆ ಸ್ವಾರ್ಥವಶ[ದೆ] ಸುದೃಷ್ಟಿತ್ವಂ || ೧೩೭ ||
ಇಷ್ಟನೆನಿಸಿರ್ದ ಮೀಥ್ಯಾ
ದೃಷ್ಟಿಗೆ ಜಿನಧರ್ಮದತ್ತಲೆಱಗೆಂಬವೊಲು
ತ್ಕೃಷ್ಟನೆನೆ ನೆಗೞ್ದ ಸಮ್ಯಕ್
ದೃಷ್ಟಿಯವಂಗೆಱಗೆ ಕಿಡದೆ ಸಮ್ಯಕ್ತ್ವಗುಣಂ || ೧೩೮ ||
ನುಡಿಯದೆ ಕೂೞಂ ತಿಂಬನು
ಮೆಡಹಿದೊಡರಹಂತನೆಂಬವಂ ಜೈನನೆಯ
ಪ್ಪೊಡೆ ಮೂಗ[ನೇ]ಣಗೋಣಂ
ನುಡಿವವನುಂ ಜೈನನಾಗದೇಕೆಯೊ ಮಾಣ್ಬಂ || ೧೩೯ ||
ವ್ಯವಹಾರಕುಶಲನಾಗ
ಲ್ಕೆ ವೇೞ್ಪುದೆಂದದನೆ ಪಿಡಿದು ಜಿನಮಾರ್ಗಮನೊಂ
ದುವನಲ್ಲದೆನಿಪ ಲೋಕ
ವ್ಯವಹಾರದೆ ಠಕ್ಕನಲ್ಲದಲ್ಲಂ ಜೈನಂ || ೧೪೦ ||
ಆಗಮಮನೆ ಭಾವಿಸುತಿ
ರ್ಪಾಗಮಮಾರ್ಗದೊಳೆ ನಡೆವ ನುಡಿವಾಗಳ್ ತಾ
ನಾಗಮಭಾಷೆಗಳನೆ ನುಡಿ
ವಾ ಗುಣನಿಧಿ ಜೈನನಕ್ಕುಮಲ್ಲದನಲ್ಲಂ || ೧೪೧ ||
ಜೈನರೆ ಕಣ್ಣುಂ ಗತಿಯುಂ
ಜೈನರೆ ತಾಯ್ ತಂದೆ ಸಕಳಮಾದ ಪದಾರ್ಥಂ
ಜೈನರೆನಗೆಂದು ವರ್ತಿಪ
ಜೈನಂ ಜೈನರೊಳಗೆಲ್ಲಮುತ್ತಮಜೈನಂ || ೧೪೨ ||
ಪರಮಾರ್ಥದಿಂ ಜಿನಾಧೀ
ಶ್ವರನೆಳ್ಳಂ ಕೊದಳಿವೆರಸು ಮೆದ್ದವನಕ್ಕುಂ
ಪಿರಿದುಂ ತಾತ್ಪರ್ಯ ಜೈ
ನರೊಳೆಂತುಮಿವಂಗಿದೇನೆನಿಪ್ಪಂ ಜೈನಂ || ೧೪೩ ||
ಬಹುಳಾಳಾಪದೊಳೇಂ ಮು
ಕ್ತಿಹೇತು ತಾಮಲ್ಲದೆನಿಪ ಲೌಕಿಕಚರಿತಂ
ಪ್ರಹಸನಪಾತ್ರ[ವೆ]ನುತ್ತಂ
ಮಹಿತಾಚಾದೊಳೆ ನಡೆವನುತ್ತಮಜೈನಂ || ೧೧೪ ||
ಇದು ಮುಕ್ತಿಹೇತುವೆಂದೆಂ
ಬುದನಱಿತುಂ ಪೆಱತನಱಿದೊಡೆಂತೆಂದೆನೆ ನೂ
ಲ್ವುದುಗಿಡಿಸಿ ದೈವವಾಡ
ಲ್ಕದೇಕೆ ಖಳಕರ್ಮಬಂಧಮಂ ಬಿಡಿಸುವವಂ || ೧೪೫ ||
ಪಿರಿದುಂ ನುಡಿಯಂ ಸುಜನಂ
ಸ್ಥಿರಸತ್ತ್ವಂ ಮಧುರವಚನನತ್ಯಂತದಯಾ
ಪರನತಿನಿರ್ಮಳನೆನಿಸಿದ
ನರನಂ ಕಂಡಱಿಗೆ ಭವ್ಯನೆಂದಱಿವಾತಂ || ೧೪೬ ||
ಮದಮಾತ್ಸರ್ಯವಿದೂರಿ
ಮೃದುವಚನಂ ಶಾಂತಮೂರ್ತಿ ನಿರ್ಮಳಮತಿ ಜೀ
ವದಯಾಪರನಪ್ಪನನಱಿ
ವುದು ಭಾವಿಸಿ ಭವ್ಯನೀತನೆಂದಱಿವಾತಂ || ೧೪೭ ||
ನಷ್ಟಾಚಾರನನೆಂದುಂ
ದುಷ್ಟನನುದ್ಧತನನಾರೊಳಂ ಸೆಣಸುವನಂ
ಶಿಷ್ಟರ ನುಡಿಯಂ ಕೇಳದ
ಕಷ್ಟನುಮಿವನಲ್ಲ ಜೈನನೆಂದಱಿಗಱಿವಂ || ೧೪೮ ||
ಇದನಿಂಬಾಗಱಿಗೆ ಕುಮಾ
ರ್ಗದೊಳಾವಂ ನಡೆವನವನೆ ವೈಷ್ಣವನೆಂದೆಂ
ಬುದು ಮೇಣ್ ಮಾಹೇಶ್ವರನೆಂ
ಬುದು ದಿಟದಿಂ ದೈವಧರ್ಮದೊಳಗಱಿಯದವಂ || ೧೪೯* ||
ಅವರಿವರೆನ್ನದೆ ಮಿಥ್ಯಾ
ತ್ವವಶದೆ ಮಾಹೇಶ್ವರರ್ ದಿಟಕ್ಕೆನೆ ಸಂದಿ
ರ್ದವರೊಳಗೆತ್ತಾನುಂ ಪು
ಣ್ಯವಶದೆ ಸದ್ದೃಷ್ಟಿಯಾದ ಕೆಲಬರೆ ಜೈನರ್ || ೧೫೦ ||
ಕಳ್ಳಂ ಪಿರಿದುಂ ಹುಡಿವವ
ನೊಳ್ಳಿತು ಹೊಲ್ಲೆಂದುಮಱಿ[ವ]ನಂತದಱಿಂದಾ
ಕಳ್ಳಿಂ ಮಿಥ್ಯಾತ್ವಮೆ ಮಿಗಿ
ಲೊಳ್ಳಿತು ಹೊಲ್ಲೆಂದು ಭೇದಮಱಿಯದ ಕತದಿಂ || ೧೫೧ ||
ಕಳ್ಳಂ ಕುಡಿದಂ ತಿಳಿದಂ
ದೊಳ್ಳಿತು ಹೊಲ್ಲೆಂದುಮಱಿವನೆಂದಾನುಂ ತಾ
ನೊಳ್ಳಿತ್ತು ಹೊಲ್ಲದೆಂಬುದ
ನೆಳ್ಳನಿತುಂ ತಿಳಿಯದಾ ಕುದೃಷ್ಟಿಯೆ ಕಷ್ಟಂ || ೧೫೨ ||
ಒಳ್ಳಿತ್ತು ಹೊಲ್ಲದೆಂಬುದ
ನೊಳ್ಳಿತ್ತಾಗಱಿಯಲೀಯದಂತಾ ಕತದಿಂ
ಕಳ್ಳಿಂ ಕನಕದ ಕಾಯಿಂ
ಗುಳ್ಳದ ವಿಷದಿಂದಮಗ್ಗಳಂ ಮಿಥ್ಯಾತ್ವಂ || ೧೫೩ ||
ಮ || ಜಿತದೋಷಂ ಮದವೆಂಟುಮಂ ತೊಱಿದು ದುಃಖಾವಾಸಮಪ್ಪಾ ಷಡಾ
ಯತನ ಪ್ರೀತಿಯನಾವಗಂ ಕಿಡಿಸಿ ಮೂಱುಂ ಮೂಢಮಂ ಬಿಟ್ಟು ಸ
ನ್ಮತಿಯೆಂಬೆಂಟೆಸೆವಂಗದೊಳ್ ನೆಱೆದು ಲೋಕಸ್ತುತ್ಯವಪ್ಪಾರ್ಹತ
ವ್ರತದೊಳ್ ವರ್ತಿಪನಾವನಾತನೆ ವಲಂ ಸಮ್ಯಕ್ತ್ವರತ್ನಾಕರಂ || ೧೫೪ ||
ಇಂತಿಪ್ಪತ್ತೈದುಂ ಮಲ
ಮಂ ತೊಱೆದು ಜಿನೇಂದ್ರಧರ್ಮಮಖಿಳಜಗಕ್ಕೋ
ರಂತಾಯ್ತು ವಂದ್ಯವೆನಗಾ
ಯ್ತಂತದೆ ಮೋಕ್ಷಪಥಮೆಂಬವಂ ದರ್ಶನಿಕಂ || ೧೫೫ ||
ಕೆಸಱೊಳಗಬ್ಜಂ ಕಲ್ಲೊಳ್
ಮಿಸುಗುವ ಪೊನ್ ಪುಟ್ಟಿ ಪೋಲದಂತಾವೆಡೆಯಂ
ವಸುಧಾಸೇವ್ಯಂ ಕ್ಷೀರಂ
ಪಸುವಿನ ತನುವಿನೊ[ಳೆ] ಪುಟ್ಟಿ ಪೋಲದು ತನುವಂ || ೧೫೬ ||
ಮದ ಮೂಢ ಷಡಾಯತನದೊ
ಳೊದವಿದ ಶಂಕಾದಿ ಮಳದೊಳೊಂದದೆ ಸಮ್ಯ
ಕ್ತ್ವದೊಳೊಂದಿ ದೃಢವ್ರತನ
ಪ್ಪುದಱಿಂದಮೆ ಮುಕ್ತನಪ್ಪನೆಂತುಂ ಭವ್ಯಂ || ೧೫೭ ||
ನಾರಕ ತಿರ್ಯಕ್ ಗತಿಯಂ
ಸಾರರ್ ಕುತ್ಸಕ ಕುದೇಶದೊಳ್ ಪುಟ್ಟರಣಂ
ದಾರಿದ್ರ್ಯದ ದೆಸೆಯಱಿಯರ್
ನಾರಿತ್ವದೊಳೊಂದರೆಲ್ಲಿಯುಂ ದರ್ಶನಿಕರ್ || ೧೫೮ ||
ವ್ರತನಿರತನಲ್ಲದೊಡಮಾ
ರ್ಹತ[ನೆಂ]ದುಂ ಭವಸಮುದ್ರದೊಳ್ ಸುೞಿಯಂ ದು
ರ್ಗತಿಯೊಳ್ ಪುಟ್ವಂ ಪಂಚಮ
ಗತಿಯೊಳ್ [ತಾಂ] ನಿಲ್ಲದಾತನೆಡೆಯೊಳ್ ನಿಲ್ಲಂ || ೧೫೯ ||
ಅನುಪಮದರ್ಶನದಿಂ ಕೆ
ಟ್ಟನೆ ಕೆಟ್ಟಂ ತನ್ನ ಚರಿತದಿಂದಂ ಕೆಟ್ಟಾ
ತನೆ ಕೆಟ್ಟನಲ್ಲನದಱಿಂ
ಜಿನಧರ್ಮಂ ನಚ್ಚಿದಂಗೆ ಕೇಡಿಲ್ಲೆಂತುಂ || ೧೬೦ ||
ಪರಮಾರ್ಥ ಶಲ್ಯತ್ರಯ
ವಿರಹಿತನಮಳಿನಚಿರತ್ರಯುತನೆಂದು ತದು
ರ್ವರೆ ಪೊಗೞೆ ರೂಢಿವೆತ್ತಂ
ಪರಮಶ್ರೀನಾಥನೆನಿಸಿ ಸಿರಿವೆತ್ತ ನರಂ || ೧೬೧ ||
ಮ || ಅತಿರಮ್ಯಾಂಗುಳಿಶಾಖಮಸ್ಖಳಿತದಾನಂ ವಿಸ್ತೃತಚ್ಛಾಯಮೂ
ರ್ಜಿತರಾಗಾರುಣಪಲ್ಲವಂ ನಖಮಣಿಪ್ರೋತ್ಫುಲಲೀಲಂ ನಿಜ
ಸ್ಥಿತಿಸೇವ್ಯಂ ವಿನಮದ್ವಿನೇಯಜನಭೃಂಗಂ ಭವ್ಯಲೋಕಕ್ಕೆ ಸಂ
ತತಮೀಗಿಷ್ಟಫಲಂಗಳಂ ಪರಮಜೈನೇಂದ್ರಾಂಘ್ರಿಕಲ್ಪಾಂಘ್ರಿಪಂ || ೧೬೨ ||
ಇದು ಭಗವದರ್ಹತ್ಪರಮೇಶ್ವರಚರಣಸ್ಮ ರಣಪರಿಣತಾಂತಃಕರಣ
ವೀರಣಂದಿಮುನೀಂದ್ರಚರಣಸರಸಿರುಹಷಟ್ಜರಣ
ಮಿಥ್ಯಾಸಮಯತಿಮಿರಚಂಡಕಿರಣ ಸಕಳಾಗಮಪದಾರ್ಥನಿಪುಣ
ಮಹಾಕವಿ ಬ್ರಹ್ಮದೇವವಿರಚಿತಮಪ್ಪ
ಸಮಯಪರೀಕ್ಷಯೊಳ್ ಸಮ್ಯಕ್ತಸ್ವರೂಪನಿರೂಪಣಂ ಚತುರ್ಥಾಧಿಕಾರಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಪಂಚಾಮಾಧಿಕಾರ (೨)
ಕಡುನೀಱೆಯರಂ ಲೋಗರ
ಮಡದಿಯರಂ ಸೋಂಕಿ ಸೋಂಕಿ ಕುಳ್ಳಿರ್ಪನಿತಂ
ಪಡೆಯದೊಡೆ [ಮು]ಱುಕದಿಂದಂ
[ಮು]ಡಿ ಮೆಯ್ ಕಣ್ ಪುರ್ಬುಗೊಳ್ವೆನೆಂಬಂ ಪಾಣ್ಬಂ || ೫೩ ||
ಮ || ಪದೆದೆೞ್ದೊಯ್ಯನೆ ಬಂದು ಪೊಕ್ಕು ಮನೆಯಂ ಮಿಥ್ಯಾಪ್ರಳಾಪಂಗಳಿಂ
ಪದಪಿಂದಂ ಮನೆಯಾಣ್ಮನಂ ಮಱಸುತುಂ ಜಾರಾನನಾಂಭೋಜಮಂ
ಮುದದಿಂದಂ ನಡೆ ನೋಡಿ ತಾಂ ತನಗಮಿಂಬಾದಾಗಳಾ ಪಾಣ್ಬೆಯೆಂ
ದುದನೆಂಗುಂ ಸುೞಿಯುತ್ತೆ ಪೊೞ್ತುಗಳೆಗುಂ ಜಾರಂ ಮಹಾಕ್ಲೇಶದಿಂ || ೫೪ ||
ತನಗಿಚ್ಚೆಕಾರ್ತಿ ಗಡ ಕಡು
ಚೆನ್ನೆ ಗಡಂ ಪಿಡಿದೊಡೆಳಸಿ ತಾಂ ಪೇೞ್ದುದು ಗೆ
ಯ್ವನ್ನಳ್ ಗಡ ದೊರೆಕೊಂಡೊಡೆ
ಮನ್ನಿಸದಿರ್ಪನೆ ವಿಚಿತ್ರದೂರಂ ಜಾರಂ || ೫೫ ||
ತಮಗೆ ಪೊದೞ್ದೊದವಿದ ತಾ
[ವು] ಮನೋಹರಸುರತಭವನಮುಂ ಪಾಸುಂ ಮಂ
ಚಮುಮಾಗಿರೆ ನೆರೆವರ್ ಮೆ
ಯ್ಗೆ ಮೆಚ್ಚಿದೆಡೆಯಲ್ಲಿ ಜಾರಜಾರಾನೀಕಂ || ೫೬ ||
ತುರಿಪದೆ ಗೋಹಳಿಯೆಡೆಯೊಳ್
ಪೊರಳ್ವರುಂ ಪಾೞ್‌ಮರಂಗಳೊಳ್ [ಪಡುವವರುಂ]
ಕರಮೊಪ್ಪಿರೆ ಪಾಣ್ಬಂ ತಾಂ
ನರಕಂಗಳೊಳಿಂತೆ ಪೊರಳ್ವನೆಂಬುದನೀಗಳ್ || ೫೭ ||
ಲೋಗರ ಪೆಂಡಿರೊಳಾವಿ
ನ್ನೇಗೆಯ್ದುಂ ನೆರೆವೆವಲ್ಲ[ವೆನೆ] ಕೆಲಬರ್ ತಾ
ಮಾಗಳ್ ಮನದೊ[ಳ]ಸದ್ಗುಣ
ಮಾಗಿರೆ ಪೊಗೞಿಸುವರಿಂತು ಗಾವಿಲರೊಳರೇ || ೫೮ ||
ಉ || ಎಲ್ಲರುಮಾಗಳುಂ ಪೆಱರ ಪೆಂಡಿರೊಳೋತೊಡಗೂಡುತಿರ್ಪರಾ
ವಲ್ಲ[ವೆ] ಬಿಟ್ಟೆವೆಂಬವರವೋಲ್ ಸಲೆ ಬಱ್ಱನೆ ಬೀಗಿ ರೂಢಿಗೆಂ
ದೆಲ್ಲರ ಮುಂದೆಯುಂ ಪೊಗೞಿಪಂ ಮರುಳಲ್ಲನೆ ಕಂಡು ಕನ್ನದೊಳ್
ಕೊಲ್ಲದರುಳ್ಳೊಡಲ್ಲಿ ಪೊಗೞಿಪ್ಪುದು ತನ್ನಯ ಶೌಚವೃತ್ತಿಯಂ || ೫೯ ||
ಪರಲಲನೆಗೆ ತಪ್ಪಿದನಂ
ಧರಣೀಶಂ ಕಂಡು ಕವರದಿರ್ದೊಡೆ ಬೞಿಯಂ
ಪರನಾರೀದೂರನೆನಾಂ
ದೊರೆಯಾರೆನಗೆಂದು ಪೊಗೞಿಪುದು ತನ್ನೊಳ್ಪಂ || ೬೦ ||
ತನ್ನ ಸತಿಯೊಡನೆ ನಕ್ಕೊಡೆ
ಮುನ್ನಿಸುವೊಡೆ ಪೆಱರನಿಱಿವನಂತಿರೆ ಪೆಱರಂ
ತನ್ನಂತೆ ಬಗೆದು ಲೋಗರ
ಚೆನ್ನೆಯರಂ ಬಯಸಲಾಗದಱಿವುಳ್ಳ ನರಂ || ೬೧ ||
ಪುರುಷಂ ಕಂಡೊಡೆ ಕೊಲ್ವಿಂ
ಧರಣೀಶಂ ಕಂಡು ಕವರ್ವನೆಲ್ಲಂ ಬಯ್ವರ್
ಪರಿಭವಮನೆ ಮಾೞ್ಕುಮಿಹಂ
ಪರದೊಳುಮದಱಿಂದೆ ಕಷ್ಟಮಸತೀಸಂಗಂ || ೬೨ ||
ಮಸೆದಂಗಜನಸಿಲತೆಯೆನಿ
ಪಸತಿಯ ಮನ ಬಯಸಿ ಮೇಲೆಱ[ಗಿ]ದೊಡಮೇನಾ
ಟಿಸಲಾಗದಱಿವನುಂ ಪೊ
ನ್ನ ಸುರಿಗೆಯೆನೆ ಮೂಗನರಿಕೊಳ್ವುದು ಚದುರೇ || ೬೩ ||
ಉ || ಪೆರ್ಮೊಲೆ ಚರ್ಮಮಾಂಸಭರಿತಂ ಪೊಱಗಾಗೊಳಗಂ ವಿಚಾರಿಸಲ್
ಸೋರ್ಮಡಿ ಸೀರ [ಪೇ]ನ [ಪು]ೞು [ಪು]ತ್ತು ನಿರೀಕ್ಷಿಸುವಕ್ಷಿ [ಪ]ಕ್ಕು ಸಿ
ಳ್ಳುಣ್ಮವ ಕಾಣ ತಾಣವಧರಾಮೃತಮುಂ ರುಧಿರದ್ರವಂ ಜಡರ್
ಕೆಮ್ಮನವಕ್ಕೆ ಪೆರ್ಮೆತನಮಂ ಬಱಿದೇಱಿಸಿ ಸೂಱೆವೋದಪರ್ (?) || ೬೪ ||
ಪರವಧುಗೆ ಸೋಲ್ತು ತಮ್ಮಯ
ಪುದುಳೆಲ್ಲಮನಿತ್ತು ರಾಗದಿಂದಂತವರೊಳ್
ನೆರೆದು ನರಕಕ್ಕೆ ಪೋಪುದು
ಸುರಿಗೆಯ ಕಿೞ್ತಿಱಿಸಿಕೊಳ್ವ ತೆಱನಂ ಪೋಲ್ಕುಂ || ೬೫ ||
ಚಂ || ಕಿಡಕಿಯನೊಲ್ದು ನೋಡಲೊಡಮೊರ್ಮೆಯೆ ಪಿಂಗುವುದೊಳ್ಪು ದಿಟ್ಟಿಗಳ್
ನಡೆ ನೆಗೆವಾಸೆಯಿಂ ನುಡಿದೊಡಾಗಡೆ ಪೋಪುದು ಲಕ್ಷ್ಮಿ ಸೋಲದೊಳ್
ತೊಡರ್ದೊಡಗೂಡಿದಾ ಕ್ಷಣದೆ ಕುಂದುವುದಾಯುವೆನಲ್ಕೆ ನೋಡಲುಂ
ನುಡಿಯಲುಮೋತು ಕೂಡಲುಮಪೇಕ್ಷಿಲುಂ ಗುಣಿಗಳ್ಗೆ ತಕ್ಕುದೇ || ೬೬ ||
ಚಂ || ಧರೆ ಪೊಗೞ್ವಂತು ದಾನಮನನೂನಮೆನಲ್ ಮನವೊಲ್ದು ಮಾಡಿ ಭಾ
ಸುರಮೆನಿಸಿರ್ದ ದೇವನಿಳಯಂಗಳನೇೞಿಸಿ ರೂಢಿವೆತ್ತನುಂ
ಪರವಧುಗಾಸೆಗೆಯ್ಯೆ ಕೆಡುಗುಂ ಗತಿ ಸಾಸಿರನೋಂಪಿಯೊಂದೆ ಪಾ
ದರದೊಳೆ ಕೆಟ್ಟುಪೋಕುಮೆನೆ ಸಂದ ಸುಭಾಷಿತಮೇಕೆ ತಪ್ಪುಗುಂ || ೬೭ ||
ಕಡುನೀಱಿಯರಪ್ಪನ್ಯರ
ಮಡದಿಯರಂ ಕಂಡು ಸೋಲ್ತು ಮೇಳದಿನವರೊಳ್
ನುಡಿಯದೆ ಗುರು ದೆಯ್ವಂ ತ
ನ್ನೊಡವುಟ್ಟಿದರೆಂದು ಬಗೆಯುತಿರ್ಪಂ ಜೈನಂ || ೬೮ ||
ಮ || ಪರನಾರೀಜನಮಂಬಿಕಾಜನ[ಕೆ] ಪುಣ್ಯಸ್ತ್ರೀಯರುಚ್ಛಿಷ್ಟದಾ
ಗರಮಪ್ಪಾ ಪಡಿಗಕ್ಕೆ ಭರ್ತೃಹರಿತ ಸ್ತ್ರೀಯುಂ ಪರಿತ್ಯಕ್ತಸುಂ
ದರಿಯುಂ ತೊೞ್ತಿನಮೇಧ್ಯಭಾಜನದ ಸಾಮ್ಯಸ್ಥಾನಮೆಂದಿಂತು ಕೊ
ಕ್ಕರಿಪಂ ಸನ್ನುತಮುಕ್ತಿಲಕ್ಷ್ಮಿಯೊಲವಂ ಪೆತ್ತಲ್ಲದೇಂ ಮಾಣ್ಪನೇ || ೬೯ ||
ಕೊಡಗೂಸು ತೊ[ೞ್ತ]ಸಂಯಮಿ
ತುಡುಗುಣಿ ಪಾದರಿಗೆ ಱಂಡೆ ಕೀೞ್ಜಾತಿಯವಳ್
ಕಿಡಕಿಯೆನಿಪವಳೊಳೊಲವಂ
ನುಡಿಯಲ್ಕೆನಗಾಗದೆಂಬನುತ್ತಮಜೈನಂ || ೭೦ ||
ಆಗಳುಮಂಗಜನಳಿ[ಪಂ]
ರಾಗದೆ ಪೆರ್ಚಿ[ಪ್ಪ] ಬಸನದಿಂ ವನಿತೆಯರೊಳ್
ಭೋಗಿಸುವುದು ಸಚ್ಚರಿತಂ
ಗಾಗದು ಪರಮಾರ್ಥಮೆಂದು ಬಿಡುವಂ ಜೈನಂ || ೭೧ ||
ಸ್ತ್ರೀವಿಷಯದೊಳಾಪೊೞ್ತುಂ
ಭಾವಿಸಿ ಕಡುರಾಗಿಯಾಗಿ ಸೇವಿ[ಪ]ನುಂ ತಾಂ
ಭಾವಜರುಜೆಗೌಷಧಮಂ
ಸೇವಿಸುವಂದದೊ[ಳೆ] ಸೇವಿಪಂ ತದ್ವ್ರತಿಕಂ || ೭೨ ||
ಕುಲವಧುವನೊಲ್ಲದಳಿಪಿಂ
ಕುಲಟೆಯರೊಳ್ ನೆರೆದು ಪೞಿಗೆ ನಾಣ್ಚದೆ ಕರಮ
ಗ್ಗಲಿಪವರ್ಗದೆಂದುಮೆಂದುಂ
ನಿಲಲಱಿಯವು ಮೋಕ್ಷದಾಯಕಂ ಸಚ್ಚರಿತಂ || ೭೩ ||
ಭವಕಾರಣದಿಂದಿಂದ್ರಿಯ
ಮವಱಳಿಪಿಂ ಮೊದಲ ಶತ್ರು ತಾನುಂ ಚಿತ್ತ
ಕ್ಯವಕಾಶಮಾಗಿ ಚೇತೋ
ಭವನುಂ ಪಗೆ ಪಗೆಗೆ ಪಕ್ಕುಗುಡುವು[ದು] ಚದು[ರೇ] || ೭೪ ||
ಅಗ್ರಹದಿಂದಪ್ಪುಭಯಪ
ರಿಗ್ರಹಮಂ ನೆರಪಿ ತಣಿಯದೆಲ್ಲಾ ಪೊೞ್ತುಂ
ವ್ಯಗ್ರಮನನಾಗಿ ಚಿಂತಿಸು
ವುಗ್ರಂಗೇನುಭಯಜನ್ಮದೊಳಮುಂಟೆ ಸುಖಂ || ೭೫ ||
ಎನಿತುಂ ಮಱುಗಿದೊಡಂ ಮು
ನ್ನಿನ ಭವದೊಳ್ ಕೊಟ್ಟ ದಾನಫಲಮಿಲ್ಲದನೊಳ್
ಧನಧಾನ್ಯಪರಿಗ್ರಹವೆಂ
ಬಿನಿತುಂ ತನಗಾಗಲಱಿಯವೆಲ್ಲಂದದೊಳಂ || ೭೬ ||
ತನಗೆ ಶುಭೋದಯಮಾದೊಡೆ
ಧನಧಾನ್ಯಪರಿಗ್ರಹಂಗಳೆಯ್ತರುತಿರ್ಕುಂ
ತನಗೆ ಶುಭೋದಯಮಿಲ್ಲದ
ನೆನಿತುಂ ಮಱುಗಿದೊಡಮಾಗದೆಂಬಂ ಜೈನಂ || ೭೭ ||
ಧರೆ ತನ್ನದೆಂಬರದನಾ
ಳ್ವರ್ ಲೋಗರುಮಲ್ಲಿಗಲ್ಲಿಗೆಲ್ಲಂ ತಾನೊಂ
ದರಮನೆಯೊಳಿರ್ಪನರಸಿನ
ಪುರುಳಿಂತುಟು ಪೆಸರ್ ತನ್ನದುೞಿದವರ್ಗೆ ಮೊಸರ್ || ೭೮ ||
ಚಂ || ಕಱಿವುವು ಗೋಸಹಸ್ರಮೊಳವಾದೊಡಮೊಬ್ಬಳ ಪಾಲೆ [ಕಂ]ಭಮುಂ
ನೆಱೆದಿರೆ ಲಕ್ಕೆಗಳ್ ಬೆಳೆದುಮೊಪ್ಪಿಡಿಯಕ್ಕಿಯ ಕೂ[ೞೆ] ಚೆಲ್ವುವೆ
ತ್ತಱೆಕೆಯ ನೂಱು ಮಾಡಮನೆ ಮಾಡಿಯುಮೋವರಿಯೊಂದಱಲ್ಲಿ ನೀ
ನೊಱಗುವೆ ಮಿಕ್ಕ ಲಂಪಳನೆ ವಸ್ತುಗಳಂ ನೆಱೆ ನೀನೆ ಭೋಗಿಪಾ || ೭೯ ||
ಧನ ಧಾನ್ಯ ವಸ್ತು ಭೂ ಮಂ
ಡನ ವಾಹನ ಸಾರವಸ್ತು ಕೋಟಿಗಳೊಳ್ ನೀ
ನನುಭವಿಸುವೆಯೊಂದನೆ ಮ
ತ್ತಿನದೆಲ್ಲಂ ಪೊಱಗೆ ಕಾಣ್ಬೆ ಕಾಣುತುಮಱಿಯಾ || ೮೦ ||
ಸತತಂ ಧನ ಧಾನ್ಯಂಗಳ
ನತಿಮೋಹದೆ ನೆರಪಿ ಮಱುಗುತಿರ್ಪಾತಂ ದು
ರ್ಗತಿಗೆಯ್ದುಗುಮತಿಮೋಹಂ
ಗತಿಗೆಡಿಸುಗುಮೆಂಬ ಜೈನವಚನಂ ಪುಸಿಯೇ || ೮೧ ||
ಎನಿತೆನಿತುಂ ಪೆರ್ಚುಗುಮಂ
ತನಿತನಿತೊಡನೊಡನೆ ಪೆರ್ಚುತಿರ್ಕುಂ ಮೋಹಂ
ಧನದಿಂ ಪರಿಜನದಿಂದೆಂ
ದಿನತಱಿನಗ್ಗಳವನೊಲ್ಲೆನೆಂಬಂ ಜೈನಂ || ೮೨ ||
ಎಂತು ದೊರೆಕೊಂಡು ಬಂದೊಡ
ಮಂತದೆ ಸುಖವಾಗಿ ಸಮತೆಯಿಂದಾಪೊೞ್ತುಂ
ಸಂತುಷ್ಟರಾಗಿ ನಡೆಯಲು
ದೆಂತುಂ ಜೈನರವೊಲನ್ಯನಱಿದಪರೇ || ೮೩ ||
ಧನಧಾನ್ಯಂ ಲೋಹಂ ಕೆಯ್
ಮನೆ ಬಂಟರ್ ತೊೞ್ತುಗಳ್ ಸುವರ್ಣಂ ವಸ್ತ್ರಂ
ಮನೆಮುಟ್ಟು ಭಾಂಡಮೆಂಬಿವ
ನಿನಿತಱಿನಗ್ಗಳಮನಾಳೆನೆಂಬಂ ಜೈನಂ || ೮೪ ||
ಮ || ಇವಱಿಂದಗ್ಗಳಮಾಂ ಪರಿಗ್ರಹಿಸೆನೆಂದಾ ಮಾರ್ಗದಿಂದಲ್ಲಿ ಮಿ
ಕ್ಕುವನೋರಂತಿರೆ ದಾನದಿಂ ತವಿಸದಾತಂ ಲೋಭದಿಂ ಕೂಡಿ ದುಃ
ಖವ[ನಾ] ಲೋಗರ ಲಕ್ಷ್ಮಿಯಂ ಸುಖಮುಮಂ ನೋಡಲ್ಕೆ ತಾನಾಱದಿ
ರ್ಪವನುಂ ಶಾಶ್ವತಲಕ್ಷ್ಮಿಯಂ ಪಡೆಯಲೇಗೆಯ್ದೊಡಂ ಬಲ್ಲನೇ || ೮೫ ||
ಲೋಗರ ಸಿರಿಯಂ ಕಾಣ್ಬುದು
ಮಾಗಳೆ ಕೆಟ್ಟಪ್ಪೆನೆಂದು ಬಯಸಲ್ ಜೈನಂ
ಗಾಗದು ಪುಣ್ಯದೆ ಪಡೆದುದು
ಪೋಗದು ಮುಳಿದಂದು ನಿಷ್ಫಲಂ ಮಾಣ್ಬುದದಂ || ೮೬ ||
ಇಹದೊಳ್ ದಾರಾದಿ ಪರಿ
ಗ್ರಹಮೆಂಬುದು ಭವನಿಬದ್ಧಮಾತ್ಮಂಗದಱಿಂ
ಬಹುವಿಧದೆ ಪೋದೊಡಂತದು
ಮಹನೀಯ ಸುಖೈಕಹೇತುವೆಂಬಂ ಜೈನಂ || ೮೭ ||
ಚಂ || ಮಱುಗದಿರೆನ್ನ ಪೆಂಡಿರಿವರೆನ್ನ ಸುತರ್ ಪರಿವಾರವೆನ್ನದೆಂ
ದಱಿಯದೆ ನಿನ್ನ ನಚ್ಚಿನ ಶರೀರಮೆ ಮುನ್ನಿನ ಮಾೞ್ಕೆಯಲ್ತದೇ
ತಱ ಪಡೆಮಾತಪಾಯವೆನಿಸಿರ್ದುವು ನಿನ್ನವೆ ಬೇಱವಲ್ಲವೆಂ
ದಱಿದೆಲೆ ಭವ್ಯ ನಿನ್ನೊಡನೆ ಬರ್ಪವನರ್ಪಿಸು ಸುವ್ರತಂಗ[ಳಿಂ] || ೮೮ ||
ಮನೆಯೊಳ್ ತನ್ನಯ ಮಕ್ಕಳ್
ಜಿನಧರ್ಮಮನೆಂತುಮೊ[ಲ್ಲ]ರಪ್ಪೊಡೆ ಬೞಿಯಂ
ಜಿನಸಮಯಿಗ್ಗಳೆ ತವಿಪುದು
ಧನಮಂ ಮನೆಯವರ್ಗೆ ತವಿಸದಿಪ್ಪುದು ಜೈನಂ || ೮೯ ||
ವ್ರತಮಿಲ್ಲದ ಸುತರಂ ಪೆಂ
ಡಿತಿಯಂ ಕೂರ್ತೆನ್ನ ವೃಂದಮೆನ್ನದೆ ಖಳಸಂ
ತತಿಯ ತೊೞ್ತಂ ಪೊರೆವೊಂ
ದು ತೆಱದೆ ಕೂೞಿಕ್ಕುತಿಪ್ಪನುತ್ತಮಜೈನಂ || ೯೦ ||
ಪುೞುಗಳೆನಿತಂ ಪೊರೆದುಂ
ಫಲಮುಂಟೆ ಸಗಣದೊಳಗೆ ದುಸ್ಸಂತತಿಯಿಂ
ಫಲಮುಂಟೆ ಲಘುಕರ್ಮಿಗೆ
ಚಳಮತಿಯಿಂ ಪುೞಿತ ಪುೞುಗಳಂ ಪೊರೆವಂದಂ || ೯೧ ||
ಸಲೆ ಪಲವಾಡುತ್ತುಂ ನಿ
ರ್ಮಲಧರ್ಮಮನುೞಿದು ನಾಡ ಕಲ್ಲಂ ಮರನಂ
ಕುಲದೈವಮೆಂದು ಪೂಜಿಸಿ
ಪೊಲೆಗಲಸುವ ಪೆಂಡಿರಿಂದೆ ಬೆಳಗದು ಧರ್ಮಂ || ೯೨ ||
ಜಿನರುಮನರ್ಚಿಸುತಿರ್ಪುದು
ಜಿನಮುನಿಗಳ್ಗನ್ನದಾನಮಂ ಕುಡುವುದು ಮ
ತ್ತಿನ ಪಾರುವರುಮನೂಡುವು
ದಿನಿತಱೊಳೆಗ್ಗುಂಟೆ ಪೇೞಿಮೆಂಬರ್ ಪೆಂಡಿರ್ || ೯೩ ||
ಋಷಿಯರ್ಗಲ್ಲದೆ ಕೂೞಂ
ಪಸಿದವರ್ಗಿಕ್ಕುವುದು ದೋಷವೇನೆಂದುಂ ದೂ
ಪಿಸಿ ಮಹಳಮಿಕ್ಕಿದೊಡೆ ಪೇ
ಳೊಸರ್ವುದದು ಜೈನಭಕ್ತಿಯೆಂಬರ್ ಪೆಂಡಿರ್ || ೯೪ ||
ಪುರುಳಿಲ್ಲದ ಜೈನಂ ವ್ಯಂ
ತರಮಂ ಮಿಥ್ಯಾಲಯಂಗಳಂ ಪಾರುವರಂ
ಪಿರಿದುಂ ಕೊಂಡಾಡಲ್ ಜೈ
ನರಲ್ಲರೆ ನೋಡಿಮಿವರನೆಂಬರ್ ಪೆಂಡಿರ್ || ೯೫ ||
ತನ್ನಂತಿರೆ ಮಾೞ್ಪಂ ಸವ
ಣಂ ನಂಟರ್ ನಲ್ಲರೇಕೆಯೆಂಬರ್ ಪಣಮಂ
ತನ್ನ ಸಮಯಕ್ಕೆ ಕುಡಿಮೆಂ
ಬನ್ನರ ನುಡಿಗೇಳಲಾಗದೆಂಬಂ ಜೈನಂ || ೯೬ ||
ಮದುವೆಗಿದು ಪೆತ್ತ ಮಕ್ಕ
ಳ್ಗಿದು ಬಾೞ್ಮೊದಲೆನ್ನದುಳ್ಳುದಂ ಸವಣರ್ಗಿ
ಕ್ಕಿದಪಂ ಕೂರ್ಪವರಿಂ ಪೇ
ೞ್ವುದು ಬುದ್ಧಿಯನೆಂದು ದೂಱುತ್ತಿರ್ಪರ್ ಪೆಂಡಿರ್ || ೯೭ ||
ನೆರೆಮನೆಯವರುಂ ಜಾತ್ರೆಗೆ
ಕರೆದೊಡೆ ಬರಲೀಯನೆನ್ನ ಗಂಡಂ ಪೊಲೆಯಂ
ಕರಮುಬ್ಬಟೆಯಾತಂ ವೆಂ
ತರಂಗಳಂ ನಾಯ್ಗಳೆಂಬನೆಂಬರ್ ಪೆಂಡಿರ್ || ೯೮ ||
ಕೂಸಿಂಗೆ ಕುತ್ತವಾದೊಡೆ
ದೇಶದ ಬಳರಿಯರ್ಗೆ ಕುಡುವರೊಳ್ಳರ್ಚನೆಯಂ
ಶಾಸನದೇವತೆಗೆಂದೊಡೆ
ವೀಸದ ಪುಷ್ಪಮುಮನೀಯರಱಗುಲಿವೆಂಡಿರ್ || ೯೯ ||
ಪೊಲೆಯರ ತೆಱದಿಂ ನೆಗೞ್ದುಂ
ಕುಲನಾಶಕನಕ್ಕೆ ತನುಜನಾದೊಡೆ ಸಾಲ್ಗುಂ
ಲಲನೆಯರ್ಗೆ ರಾಜಸುತನಂ
ಸಲೆ ಪೊರೆವಂದದೊಳೆ ಪೊರೆವರಱಗುಲಿವೆಂಡಿರ್ || ೧೦೦ ||
ದಾನಕ್ಕೆ ಕೊಟ್ಟುದಂ ನೆರೆ
ತಾನಿಕ್ಕದೆ ಋಷಿಯರಂ ಚಟಾರಿಸಿ ಬಯ್ತ
ಜ್ಞಾನಿ ತರುವ[ಲಿ]ಗೆ ಬಸನ
ಕ್ಕೇನೆಂದುದ ಕೊಟ್ಟು ಪೆಂಡಿರಸುಗತಿಗಿೞಿವರ್ || ೧೦೧ ||
ಮಗನ ಬಸನಕ್ಕೆ ಕೊಡುವರ್
ಮಗಳ್ಗೆ ಸರ್ಚುತ್ತುಮಿರ್ಪರುಳ್ಳುದನೆಲ್ಲಂ
ಜಗದೀಶ್ವರಪೂಜೆಗೆ ತಪ
ಸಿಗೆಂದೊಡೊ[ಪ್ಪ]ಳಮನಿಕ್ಕರಱಗುಲಿವೆಂಡಿರ್ || ೧೦೨ ||
ಪರಮಸುಖದತ್ತಲೆಯ್ದಿಪ
ಗುರುಗಳನೋದಿಪೊಡೆ ಮುಳಿವರಾ[ರ್ದುಂ] ಕೊಂದುಂ
ತರುವ[ಲಿ]ಗಳುಮಂ ಪೊರೆಯು
ತ್ತಿರಲಿರಲೇ[ನೇ]ನುವೆನ್ನರಱಗುಲಿವೆಂಡಿರ್ || ೧೦೩ ||
ನಿರುಪಮಸುಖದೊಳ್ ಕೂಡುವ
ಪರಮಮುನೀಶ್ವರರ ಪೇೞ್ದುದಂ ನೋನರಣಂ
ತಿರಿವ ಬಡಱಂಡೆ ಪೇೞ್ವೊಡೆ
ಪರಿದಾಗಡೆ ನೋನುತಿರ್ಪರಲಸದೆ ಪೆಂಡಿರ್ || ೧೦೪ || 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಪಂಚಾಮಾಧಿಕಾರ (೩)
ಪಡೆವಂ ಗೋತ್ರಕ್ಕೆಲ್ಲಂ
ಕುಡುವಂ [ಮಾ]ಲಿಂಗಭಕ್ತನೆನಿಪಂದೀಗಳ್
ಪಡೆಯಂ ಮುಂ ಕೂರ್ಪವರೊಳ್
ನುಡಿಯಂ ಜಿನಭಕ್ತತನದಿನೆಂಬರ್ ಪೆಂಡಿರ್ || ೧೦೫ ||
ಲಿಂಗಕ್ಕೆಱ[ಗಿ]ದೊಡೊಸೆದು ಜಿ
ನಂಗೆಱಗದೊಡಂತೆ ಬೆಸೆವುತಿರ್ಪರ್ ಪೆಂಡಿರ್
ಲಿಂಗ[ಕ್ಕೆ] ಭಕ್ತರೆಂದೊ
ರ್ವಂಗೀವರೆ ಭಕ್ತಿಮಾಡಲಾ ಪ್ರಿಯವೆಂಡಿರ್ || ೧೦೬ ||
ಅಱಿಕೆಯ ಸದ್ಗುರುಗಳ ಕಂ
ಡಱನಂ ಪತ್ತಿಸಲೆ ಮನೆಗೆ ಬರಲಿವನಾಯುವ
ಕೊಱೆದುದು ಕಿಡಿಸಿದನಿನ್ನೇ
ತಱ ಬಾಳುವೆ ಮನೆಯನೊಲ್ಲೆವೆಂಬರ್ ಪೆಂಡಿರ್ || ೧೦೭ ||
ಮನೆಯಂ ಮಕ್ಕಳನೊಕ್ಕಲ
ತನಮಂ ಬಿಡುವಂತು ಧರ್ಮಮಂ ಪೇೞ್ವಂತೇಂ
ನಿನಗೇನುಮುಂಟೆ ನೀಂ ಕೆ
ಮ್ಮನೆ ಬಾರದಿರಣ್ಣ ಪೋಗಿಮೆಂಬರ್ ಪೆಂಡಿರ್ || ೧೦೮ ||
ಪೊಂದಿರುತಿರೆ ಗಂಡಂ ಸಾ
ಯೆಂದೊಡೆ ಜೀಯೆಂದು ಪೇೞ್ದೊಡಂ[ಬಡುವವರಿಂ]
ತೊಂದುದಿನಂ ಬಿಯಮಿಲ್ಲದೊ
ಡಂದಾಗಳ್ ಮಾತುಗೇಳರಱನಂ ಮಱೆವರ್ || ೧೦೯ ||
ಪುರುಷನ ಚಿತ್ತಂಬಿಡಿಯಲ್
ಪರಮಶ್ರಾವಕಿಯರಪ್ಪ [ರ]ತ್ತಲ್ ಬ[ಲಿ]ಯಂ
ಕರಗಮುಮಂ ಮೊಱನಂ ತಾ
ನಿರದೀವರ್ ಗಾ[ಡಿ]ಗೆಂದು ಸಲೆ ತಾಟಕಿಯರ್ || ೧೧೦ ||
ಉಡಲುಂ ತೊಡಲುಂ ನಿಚ್ಚಂ
ಕುಡೆ ಗಂಡಗಂಜಿ ಜೈನೆಯ[ರೆ]ಮೆಂದೆಂಬರ್
ಪಡಪಿಲ್ಲದೊಡಾ ಬ್ರತಮಂ
ಬಿಡುವರ್ ಪೊಲೆಯರವೊಲೆಸೆಪರಱಗುಲಿವೆಂಡಿರ್ || ೧೧೧ ||
ನಾರಿಯರಜ್ಜಿಯ ರೂಪಂ
ವೈರಾಗ್ಯದೆ ಕೊಂಡುಮೆಲ್ಲಿಯುಂ ತಮ್ಮವರಂ
ಕೂರೆ ತಿರಿತಂದು ರಕ್ಷಿಪ
ರಾರಾಧ್ಯನ ದೆಸೆಯನೊಲ್ಲರೆಂತುಂ ಕೆಲಬರ್ || ೧೧೨ ||
ಕಿಱಿಯಂದು ತೊಟ್ಟು ಮೂಢಮ
ನಱಿಯದೆ ಮನೆಗಳೊಳೆ ಬಳೆದ ಸತಿಯರ್ ಜೈನ
ಕ್ಕೆಱಗುವರಲ್ಲದೆ ಭಕ್ತಿಯಿ
ನೆಱಗುವರೇ ಪೆಂಡಿರೆಂದು ನಂಬುಗೆ ಜೈನಂ || ೧೧೩ ||
ಎನಿತವಗುಣಂಗಳೊಳವಂ
ತನಿತಕ್ಕಂ ನೋೞ್ಪೊಡಾವಗಂ ತಾಮೆ ತವ
ರ್ಮನೆಯೆನಿಪ ಪೆಂಡಿರಿಂದಂ
ಜಿನಧರ್ಮ ಬೆಳಗದಿನಿತನಱಿವುದು ಜೈನಂ || ೧೧೪ ||
ಪುರುಷಂ ಸದ್ದೃಷ್ಟಿತ್ವಂ
ದೊರೆಕೊಂಡೊಡಮೇನೊ ತಾ[ಯ್ವಿರಂ] ಸ್ತ್ರೀಯರನೇ
ಕಿರಲಿತ್ತಪರವರಿನದಂ
ಪರಿಭವಿಸುವೆನೆಂದು ಪೊಂಗುಗುಂ ಮಿಥ್ಯಾತ್ವಂ || ೧೧೫ ||
ಮನೆಯ ಮಕ್ಕಳನೊಕ್ಕಲು
ತನಮಂ ಬಿಡಲಾಱೆನೇವೆನೆನೆ ಪೊ[ರೆ]ಯನಣಂ
ವನಿತೆ ನಿರಂಕುಶೆಗೆನಿಸಂ
ಯೆನಗೆಂದೊಡೆ ಗೆಯ್ದು ಪೊರೆವನಲ್ಲಂ ಜೈನಂ )?) || ೧೧೬ ||
ನೆಱೆ ಧರ್ಮಮನೊಲ್ಲದರಂ
ತೊಱೆವುದು ತೊಱೆಯಲಣಮಾಱದಿರ್ದೊಡೆ ಬಿಯಮಂ
ಕಿಱಿದನಱಿದೀವುದುಳ್ಳುದ
ನಱನಱಿವರ್ಗಿತ್ತು ತವಿಪುದಱಿವುಳ್ಳಾತಂ || ೧೧೭ ||
ಪಿರಿದುಂ ದುಃಖದೆ ನೆರಪಿದ
ಪುರುಳಂ ಧರ್ಮಕ್ಕೆ ತವಿಸಿ ಶಾಶ್ವತಸುಖದೊಳ್
ನೆರೆಯದೆ ಧರ್ಮಮನೊಲ್ಲದೆ
ತರುವ[ಲಿ]ಗಳ್ಗಿತ್ತು ವಿತ್ತಮಂ ತವಿಸುವುದೇ || ೧೧೮ ||
ಪಲವುಂ ಮಾತಿನೊಳೇನೋ
ಫಲಮಪ್ಪುದು ದಾನದೇೞ್ಗೆಯಿಂ ಸುಬ್ರತದಿಂ
ಸಲೆ ನೆಗೞ್ವವ[ನಂ] ಪಡೆವುದು
ಕುಲತಿಲಕನನೊರ್ವ ಜೈನನಂ ಗುಣನಿಧಿಯಂ || ೧೧೯ ||
ಜಿನಬಿಂಬವ ನಂಬಿರ್ಪಂ
ಜಿನಧರ್ಮಮೆ ಧರ್ಮಮೆಂದು ಮಿಗೆ ನಂಬುವನುಂ
ಜಿನಸಮಯಿಗೆ ದಾನಮನೀ
ವನುಮೆನ್ನ ಸುಪುತ್ರನೆಂದು ಪೊರೆವಂ ಜೈನಂ || ೧೨೦ ||
ಮಕ್ಕಳನಿಂಬಿಂ ಋಷಿಯರ
ಪಕ್ಕದೊಳೋದಿಪುದು ಯೋಗ್ಯರಪ್ಪರ್ ಪಿರಿದುಂ
ತಕ್ಕುದನಱಿವರ್ ದಯೆಯಿಂ
ದಕ್ಕ[ಜ]ವಚನಮನೆ ನುಡಿವರಱನಱಿದೆಸಪರ್ || ೧೨೧ ||
ಕಲಿಸದೆ ಮುಂ ಪೆಱಪೆಱವಂ
ಕಲಿಪುದು ಮಕ್ಕಳನೆ ದೇವತಾರಾಧನೆಯಂ
ಕಲಿಪುದು ಗುಣಗುಣಮಂ ತಾಂ
ಕಲಿಪುದು ಸತ್ಪಾತ್ರಮಱಿದು ದಾನಮನೀಯಲ್ || ೧೨೨ ||
ಕಲಿಸದೆ ವಿದ್ಯೆಗಳನಣಂ
ಕಲಿಪುದು ಮಕ್ಕಳನೆ ಮುನ್ನೆ ಜೈನಾಗಮಮಂ
ಕಲಿಸಿದೊಡೆಲ್ಲಾ ಗುಣವಂ
ಕಲಿಸಿದ ತೆಱನಕ್ಕುಮೆಂದು ನೆಗೞ್ವಂ ಜೈನಂ || ೧೨೩ ||
ಇಸುವಿಡುವ ಪೊಯ್ವ ಕುತ್ತುವ
ಮಸೆಯಂ ಪತ್ತಿಸುವ ಕೈದುಬಿನ್ನಣಮಂ ಈ
ಕ್ಷಿಸಲಾಗ ಸುತರನಾ ದು
ರ್ವ್ಯಸನಂ ದೋಷಕರ[ಮೆಂ]ಬನುತ್ತಮಜೈನಂ || ೧೨೪ ||
ಇಂತಿರೆ ಕಲಿಸಲ್ ಧರ್ಮದ
ಸಂತತಿಯುಂ ಕಿಡದೆ ನಡೆಗುಮಲ್ಲದೆ ಸುತರಂ
ತಂತಮ್ಮಿಚ್ಛೆಗೆ ಬಿಟ್ಟೊಡೆ
ಸಂತಾನಂ ಕಿಡುಗುಮೆಂದು ನೆಗೞ್ವಂ ಜೈನಂ || ೧೨೫ ||
ಆಭರಣದೊಳಗೆ ತಾನೊಂ
ದಾಭರಣಂ ಸುರಿಗೆವೊಂದ ಕಟ್ಟುವನುೞಿದಂ
ತೇಭಂಡಂ ಸುಗತಿಪರಂ
ಗಾಭರಣಂ ಲೋಕಮಿತ್ರಮಾರ್ಹತಮಲ್ತೇ || ೧೨೬ ||
ಗಂಡಂ ಬೆಸಸಿದೊಡೊಸೆದೇ
ಗೊಂಡರ್ಹತ್ಪೂಜೆಯಂ ಸುದಾನಮುಮಂ ಕೈ
ಕೊಂಡೊಲ್ದು ಮಾಡುತಿರ್ಪಾ
ಪೆಂಡಿತಿಯಂ ಪಡೆದವಂ ನಿಧಾನಂಬಡೆದಂ || ೧೨೭ ||
ಪುರುಷಂ ತೀರಮೆಯಿಂದಂ
ಪರದೇಶದೊಳಿರ್ದನಿತ್ತಲುತ್ತಮಪಾತ್ರ
ಬರೆ ಸಾಲಂಗೊಂಡುಂ ಬಿ
ತ್ತರದಿಂದಿಕ್ಕುವೊಡೆ ಧರ್ಮಪತ್ನಿಯೆನಿಕ್ಕುಂ || ೧೨೮ ||
ವ್ರತಮುಂ ಗುಣಮುಂ ಶೀಲಮು
ಮತಿಶಯಮೆನೆ ಜೈಭಕ್ತಿಯೆನೆ ನೆಗೞ್ದಾ ಪೆಂ
ಡಿತಿಯಂ ಪಡೆದ ಮಹಾತ್ಮಂ
ಕೃತಾರ್ಥನಿಹಪರಸುಖಂಗಳಂ ಪಡೆದಾತಂ || ೧೨೯ ||
ನಂದನರುಂ ನಂಟರುಮೊಡ
ವಂದಪ್ಪರೆ ಕೊಂಡು ಮುೞುಗುವರ್ ಪುಣ್ಯ ತಾ
ನೊಂದೆಯೊಡವರ್ಕುಮೆಂದದ
ನೆಂದುಂ ಪೆರ್ಚಿಸುವ ವನಿತೆ ಮಾಸತಿಯಕ್ಕುಂ || ೧೩೦ ||
ನವಗೆಂದಾ ತಾಯ್ತಂದೆಯ
ರವರಿತ್ತರೆ ಮೊದಲನೊಳ್ಪಿನಿಂ ಪಡೆವೆಂ ಮ
ತ್ತವರಂ ಪುಣ್ಯಮೆ [ನ]ಡೆಯಿಪು
ದವಶ್ಯಮೆಂದದಱೊಳೆಸಪ ಮಿಥುನಮೆ ತೀರ್ಥಂ || ೧೩೧ ||
ಮಕ್ಕಳ ಮಱಿಗಳ ಸುಖದುಃ
ಖಕ್ಕಾದಂ ಮಱುಗಲಾಗದಂತವರ್ಗಱದಿಂ
ದಕ್ಕುಂ ಸೌಖ್ಯಂ ಪಾಪದಿ
ನಕ್ಕುಂ ದುಃಖಮವು ತಮಗೆ ವಶಮಲ್ಲದಱೆಂ || ೧೩೨ ||
ಬಸುಱೊಳಿರೆ ತಾಯ ಪೊಱಮಡೆ
ವಸುಧೆಗೆ ಪೊಱೆಯಾಗಿ ಬಾೞ್ವ ಮಗನಂ ಪೆತ್ತಂ
ಗಸಣಿಯನೆ ಪೆತ್ತನೊಳ್ಪಿಂ
ದೆಸಗುವನಂ ಪೆತ್ತ ತಂದೆ ನಿಧಿಯಂ ಪೆತ್ತಂ || ೧೩೩ ||
ಮನೆಯೊಳಗುಳ್ಳದನೆಂದುಂ
ಜಿನಮಹಿಮೆಗೆ ತವಿಸುತಿರ್ಪ ಮಗನಂ ಪೆತ್ತಂ
ಮನಮಾರೆ ವಸ್ತುವಾಹನ
ಧನಕನಕಸಮೃದ್ದಮಪ್ಪ ಸಿರಿಯಂ ಪೆತ್ತಂ || ೧೩೪ ||
ಬಗರಗೆಯೊಳೆಱತೆಯುಳ್ಳ
ನ್ನಗಮೆನಿತಂ ತೋಡಿಕೊಂಡೊಡಂ ನೀರ್ ತವದಂ
ತಗಣಿತಪುಣ್ಯಮದುಳ್ಳ
ನ್ನೆಗಮೊರ್ವಂಗೀಗೆ ತವದುದನವೇಗೆಯ್ದುಂ || ೧೩೫ ||
ಸುಲಭಂ ಪಡೆಯಲ್ ಬರ್ಕುಮೆ
ಸಲೆ ಪಿರಿಯರನೆತ್ತಲಾನುಮೊಂದೆವಸಂ ನಿ
ರ್ಪುಳಜೈನರನಲ್ಲದೆ ಪಡೆ
ಯಲಾಗದೆಂದೊಲ್ದು ತುಷ್ಟಿಮಾೞ್ಪಂ ಜೈನಂ || ೧೩೬ ||
ಸದಮಳವಱನನಱಿವಾತಂ
ವಿದಿತಂ ದ್ರವ್ಯಗುಣಪರ್ಯಯಂಗಳಿನಾವಂ
ವಿದಿತಾಧ್ಯಾತ್ಮನವಂ ದೋ
ಷದೂರನಾತಂ ಗೃಹಸ್ಥರೊಳ್ ಸತ್ಪಾತ್ರಂ || ೧೩೭ ||
ಪಲವುಂ ಮಾತಿನೊಳೇಂ ದ್ರ
ವ್ಯಲಿಂಗಿಯುಂ ಭಾವನಾಪರಂ ಜೈನಂ ನಿ
ರ್ಮಳನಾತನೆ ಸತ್ಪಾತ್ರಂ
ದಲೆಂದು ಸಂತುಷ್ಟಿಮಾೞ್ಪನಱಿವುಳ್ಳಾತಂ || ೧೩೮ ||
ನಿಧಿ ಬರ್ಪಂತಿರೆ ಬಂದೊ
ರ್ಮೆ ದಾನಿಯುಂ ಮೋಹದೋಱಿ ಋಷಿ ನೆನೆಯಿಸುವಂ
ದದೆ ಮನೆಗೆ ಬಂದು ನೆನೆಯಿಪ
ನದಱಿಂದಮಪೂರ್ವಪಾತ್ರನುತ್ತಮಜೈನಂ || ೧೩೯ ||
ಒಕ್ಕಲಿಗನಕ್ಕೆ ಪಂಚಮ
ನಕ್ಕೆಮ ಸದ್ದೃಷ್ಟಿಯಾಗೆ ಕಾಲಂ ಕರ್ಚಲ್
ತಕ್ಕುದು ಜೈನಂಗೇಕೆನೆ
ಚಿಕ್ಕಯ್ಯಂ ಶೂದ್ರನೆಂದು ಕರ್ಚರೆ ಕುಲಜರ್ || ೧೪೦ ||
ಒಕ್ಕಲಿಗಂ ಋಷಿಯಾದೊಡೆ
ಚಿಕ್ಕಯ್ಯನೆ ಕಾಲನೆಂತು ಕುರ್ಚುವನದಱಿಂ
ದೊಕ್ಕಲಿಗಂ ಬ್ರತಿಯಾದಂ
ದಕ್ಕುಂ ಕರ್ಚಲ್ಕೆ ಮದಮನುೞಿಗೆ ಕುಲಜ್ಞಂ || ೧೪೧ ||
ಅಧಿಗಮಸದ್ದೃಷ್ಟಿಗೆ ನವ
ವಿಧ ಪುಣ್ಯಮುಮೇೞುಗುಣಮುಮಮರ್ದಿರೆ ತನ್ನೊಳ್
ನಿಧಿ ದೊರೆಕೊಂಡಂತೆನಗೆಂ
ದು ಧಾರ್ಮಿಕಂ ತುಷ್ಟಿವಡಿಸವೇೞ್ಕುಂ ಜೈನಂ || ೧೪೨ ||
ಪರಮಜಿನಪತಿಯೊಳಂ ಬಿ
ತ್ತರದಿಂದಂ ದೇಶಯತಿಯೊಳಂ ಸ್ನೇಹಪರಂ
ಪರೆ ನೆಗೞಿ ತುಷ್ಟಿಯೊಳ್ ತ
ಳ್ತಿರದಿಂ ಮೋಕ್ಷಾಂಗನಾಧಿಪತಿಯೆಂತಕ್ಕುಂ || ೧೪೩ ||
ಅರಸಂಗಮರಸಿಗಂ ಪು
ಟ್ಟಿ ರಾಜಸುತನೆನಿಸಿ ಭೂಪನಪ್ಪವೊಲಱಿತಂ
ದೊರೆಕೊಳೆ ಭವ್ಯಂ ನಿಯಮದಿ
ನರುಹಂ ತಾನಕ್ಕುಮದಱಿನರ್ಚಿಪುದಱಿವಂ || ೧೪೪ ||
ಬ್ರತಗುಣಸುಚರಿತ್ರಸಮ
ನ್ವಿತನಾತ್ಮಜನಾಗೆ ಪುತ್ರನೆಂಬುದು ಜೈನಂ
ಬ್ರತಗುಣಚರಿತ್ರಮಿಲ್ಲದ
ಸುತನಂ ಜಂತೆಂಗೆ ತನುಜನಪ್ಪುದಱಿಂದು || ೧೪೫ ||
ಪರಮಜಿನಂಗೆಱಗದರಂ
ಪೊರೆದೊಡೆ ಫಲಮಿಲ್ಲ ಪಾಪದಾಸ್ರವಮಕ್ಕುಂ
ಪರಿಹರಿಸುವುದಾರ್ಹತರಂ
ಪೊರೆವುದು ಪುಣ್ಯ ದಲೆಂದು ಪೊರೆವಂ ಜೈನಂ || ೧೪೬ ||
ಚಂ || ಮದುವೆಗೆ ಮಾಣಿಗಾರ್ತೊಡಮೆಯೆಲ್ಲಮನೋವದೆ ಕೊಟ್ಟು ಲೇಸ ಮಾ
ಡಿದೆನೆನೆ ರೂಢಿಗಾಟಿಸದೆ ಜೈನಗೃಹಾಳಿಗೆ ಭವ್ಯಕೋಟಿಗೀ
ವುದು ಧನಮಂ ಸ್ವಯಂಭುಪತಿಗೊಪ್ಪಿರೆ ಕಟ್ಟಿದ ಪಟ್ಟಮಂ ಮನೋ
ಮುದದಿನಧಃಕರಿಪ್ಪುದಘಮಂ ಜಸಮಪ್ಪುದು ವಿಶ್ವಧಾತ್ರಿಯೊಳ್ || ೧೪೭ ||
ದುರಿತಾರಿಯನೋಲಗಿಸದೆ
ತಿರಿದೆಂದುಂ ಬಂದ ಜಸುಱುಮಂ ವೃಂದಮುಮಂ
ಪೊರೆಯಲ್ಕೆ ಮಱುಗುವಾತಂ
ನರಕ್ಕಿೞಿವಂದದಾರ್ಗೆ ಕೈಯೆಡೆಗುಡುವಂ || ೧೪೮ ||
ರತ್ನತ್ರಯಮಂ ಪಾಲಿಪ
ಪತ್ನಿಗೆ ಮಕ್ಕಳ್ಗೆ ಬೇೞ್ಪುದೆಲ್ಲಮನಿತ್ತುಂ
ರತ್ನದ ತೊಡಿಗೆಯನಿತ್ತುಂ
ಯತ್ನದೆ ರಕ್ಷಿಸುವನೆಂಬನುತ್ತಮಜೈನಂ || ೧೪೯ ||
ಉಂಡುಟ್ಟು ತೊಟ್ಟ ನಂಟರ
ತಂಡಂ ತಮಗಾಗಿ ಬರ್ದನಂ ದುಃಖಂ ಮುಂ
ಕೊಂಡುಯ್ಯೆ ಕಾಯರಾರ್ಹತ
ರುಂಡೊಡೆ ನರಕಕ್ಕೆ ಪೋಗಲೀಯದೆ ಕಾವರ್ || ೧೫೦ ||
ಪಾಪಿಗಳಂ ಪೊರೆದಂದೊಡ
ವೋಪರೆ ಪೋಗಿರ್ದು ಬರ್ಪರೇ ಸ್ವರ್ಗ[ಕ್ಕಾ]
ಪಾಪರ್ಮುಕ್ತಿಗೆ ವೋಗ[ರೆ]
ಪೋಪರ್ ಬಿಡರಾವ ಕಾಲಮುಂ ಭವ್ಯರ್ಕಳ್ || ೧೫೧ ||
ಮುನ್ನಿನ ಭವದಿಂದೀಗಳ್
ತನ್ನೊಡವಂದವೆ ಪರಿಗ್ರಹಂ ತನುಧನವೇಂ
ತನ್ನವೆ ತನ್ನವರಲ್ಲ[ವು]
ವೆನ್ನುತೆ ನಿಸ್ಸಂಗನಾಗಿ ಬಗೆವುದು ಜೈನಂ || ೧೫೨ ||
ಸಂಗಮನೆ ತೊಱೆವುದೆಂತುಂ
ಸಂಗವ್ಯಾಸಕ್ತನಾದೊಡೆಂತುಂ ವಿದ್ವತ್
ಸಂಗಮನೆ ಮಾೞ್ಪುದದೆ ನಿ
ಸ್ವಂಗಕ್ರಿಯೆಉಚಿತಭೇಷಜಂ ತಾನಕ್ಕುಂ || ೧೫೩ ||
ಪುಸಿಯಂ ನುಡಿಯರ್ ಲೋಗರ
ಕಸವರಮಂ ಕೊಳ್ಳರನ್ಯವಧುಗಳಿಪರ್ ಮೋ
ಹಿಸಿ ನೆಗೞ್ವರಲ್ಲ ಹಿಂಸೆಯ
ದೆಸೆಯಣವಿಲ್ಲೆನಿಸಿ ನೆಗೞ್ವರಾರ್ಹತನಿರತರ್ || ೧೫೪ ||
ಚಂ || ನುಡಿವುದು ಸತ್ಯಮಂ ಮಡಿಪದಿರ್ಪುದು ಜೀವಮನನ್ಯಕಾಂತೆಯಂ
ಕಡೆಗಣಿಸಿರ್ಪುದನ್ಯಧನಮಂ ಕಳಲಾಟಿಸಲಾಗದೆಂದಿವಂ
ನುಡಿಯಲೆ ಬಲ್ಲರಾ ತೆಱದಿನಾಚರಿಸರ್ ಪೆಱರಾಗಮೇಷ್ಟದಿಂ
ನುಡಿಯಲೆ ಬಲ್ಲರುತ್ತಮಗುಣಾನ್ವಿತರಾರ್ಹತರೆಂದು ನೋೞ್ಪೊಡಂ || ೧೫೫ ||
ನುಡಿಯೊಂದಂದಂ ಲೋಗರ
ನಡೆ ತಾನೊಂದಂದಮಿತರರೀ ಮಂಡಳದೊಳ್
ನುಡಿಯುಂ ನಡೆಯುಂ ನೋಡುವೊ
ಡೆ ಡಂಬಮಿಲ್ಲೆನಿಸಿ ನೆಗೞ್ವರಾರ್ಹತರೆಲ್ಲಂ || ೧೫೬ ||
ಅಯ್ದುಂ ಬ್ರತಕ್ಕೆ ಭವ್ಯ[೦]
ಮೆಯ್ದಂ[ದಾ] ಜೈನಚರಣಮಂ ಭಾವಿಸುವಂ
ದೆಯ್ದುಗುಮಿದನೊಲ್ಲದನೇ
ನೆಯ್ದಲ್ಕಾರ್ತಪನೆ ವಿಮಳಮುಕ್ತಿಶ್ರೀಯಂ || ೧೫೭ ||
ಇಂತೀ ಬ್ರತಂಗಳೊಳ್ ತಾ
ಮೆಂತುಂ ನಡೆಯಲ್ಕಮಾಱದರೆಬರ್ ಪಿರಿದುಂ
ಭ್ರಾಂತಾತ್ಮರಾಗಿ ನಡೆದ
ತ್ಯಂತಂ ದುಶ್ಚರಿತ್ರರೆಯ್ದುವರ್ ದುರ್ಗತಿಯಂ || ೧೫೮ ||
ಶಾ || ಜೀವಂಗಳ್ಗತಿದುಃಖಮಪ್ಪ ನರಕಾವಾಸಂಗಳಂ ಮಾಡುಗುಂ
ಸಾವದ್ಯಪ್ರಮುಖಾಗ್ರದೋಷಮದಱಿಂದಾಸಕ್ತಿ ವೇಡಲ್ಲಿ ಸ
ದ್ಭಾವಂ ಜೈನರೊಳಾಗೆ ನೀಂ ನೆಗೞೆ ಸಚ್ಚಾರಿತ್ರದಿಂ ತಪ್ಪದಾ
ದೇವತ್ವಂ ದೊರೆಕೊಳ್ಗುಮಲ್ತೆ ಬೞಿಯಂ ನಿಶ್ಯ್ರೇಯಸಂ ಕೂಡುಗುಂ || ೧೫೯ ||
ಇದು ಭಗವದರ್ಹತ್ಪರಮೇಶ್ವರಚರಣಸ್ಮ ರಣಪರಿಣತಾಂತಃಕರಣ
ವೀರಣಂದಿಮುನೀಂದ್ರಚರಣಸರಸಿರುಹಷಟ್ಚರಣ
ಮಿಥ್ಯಾಸಮಯತಿಮಿರಚಂಡಕಿರಣ ಸಕಳಾಗಮಪದಾರ್ಥನಿಪುಣ
ಮಹಾಕವಿ ಬ್ರಹ್ಮದೇವವಿರಚಿತಮಪ್ಪ
ಸಮಯಪರೀಕ್ಷೆಯೊಳ್ ಪಂಚಾಣುವ್ರತವರ್ಣನಂ ಪಂಚಮಾಧಿಕಾರಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಷಷ್ಠಾಧಿಕಾರ (೧)
ಶ್ರೀಮತ್ತ್ರಿಲೋಕವಂದ್ಯಮ
ಹಾಮಹಿಮಾಸ್ಪದನನಂತಗುಣಗಣನಿಳಯಂ
ಕಾಮಹರನನಘನಮಳಂ
ಪ್ರೇಮದೆ ದಯಗೆಯ್ಗೆ ವಿಮಲರತ್ನತ್ರಯಮಂ || ೧ ||
ಚಂ || ನುಡಿ ಪುಸಿಯೊಳ್ ಪೊದೞ್ದಿರದು ದಾನದ ಪೊಂಪುೞಿ ಲೋಭದಾಸೆಯೊಳ್
ತೊಡರದು ಶೌಚದೇೞ್ಗೆ ಪೞಿಯೊಳ್ ಕೆಳೆಗೊಳ್ಳದು ಕೀರ್ತಿ ಕಲ್ಮಷ
ಕ್ಕೆಡೆಗುಡದೊಳ್ಪು ಬಂಜೆಯೆನೆ ಸಂದಿರದುನ್ನ[ತಿ] ಹೀನವೃತಿಯಂ
ಗೆಡೆಗೊಳೆಂತುಮೊಲ್ಲದೆನೆ ಬಣ್ಣಿಸಲಾರ್ ಗಳ ಭವ್ಯಕೋಟಿಯಂ || ೨ ||
ಶುಭಮತಿಗಳ್ಗಾಗದು ರಾ
ತ್ರಿಭೋಜನಂ ದುಃಖಭಾಜನನಿಶ್ಚಯಮೆಂ
ದಭಿಭವಿಪರಾಗಿ ದಿವದೊಳ್
ಸುಭೋಜನಂ ಗೆಯ್ವರಲ್ಲರೇ ಜೈನಪರರ್ || ೩ ||
ಇರುಳುಣ್ಬೊಡೆನ್ನರುಂ ಕಾ
ಣರ್ ಸೂಕ್ಷ್ಮ ಮೆನಿಪ ಪುೞುಗಳಂ ಕಾಣ್ಬರ್ ನೋ
ಡಿರೆ ಪಗಳೊಳುಣ್ಬರದಱಿಂ
ಪರಿಕಿಸೆ ನೇಸಱೊಳಗುಣ್ಬೆನೆಂಬಂ ಜೈನಂ || ೪ ||
ಇರುಳುಣ್ಬುದಾಗದೇಕೆನೆ
ಹರಿಹರಬುದ್ಧರ ತಪಸ್ವಿಗಳ್ ಗುಣಮಲ್ಲೆಂ
ದಿರುಳುಣಿಸನೊಲ್ಲರೆಂದೊಡೆ
ಪರತ್ರೆಯೊಳ್ ದುಃಖಮಕ್ಕುಮುೞಿಗಱಿವಾತಂ || ೫ ||
ಹಿಂಸಾದಿ ದೋಷರಹಿತಂ
ಮಾಂಸಾದನಮದ್ಯಮಧುಗಳಂ ಪರಿಹರಿಪಂ
ತಾಂ ಸಚ್ಚರಿತ್ರನೆನಿಸುವ
ವಂ ಸೌಖ್ಯಾಸ್ಪದಮನೆಂತುಮೆಯ್ದದೆ ಮಾಣಂ || ೬ ||
ಎರಡಾಲ ಬಸುರಿಯೌದುಂ
ಬರದರಳಿಯ ಮರದ ಪಣ್ಣುಮಂ ಗಿಣ್ಣುಮನಂ
ತಿರೆ ಬಿಲ್ವಫಲಮುಮಂ ಪರಿ
ಹರಿಪುದು ಸಚ್ಚರಿತನೆಂದು ತೊಱೆದು ಜೈನಂ || ೭ ||
ಪೂವಿನ ಬಾಡುಗಳಂ ಕ್ಷೀ
ರಾವನಿಜಾತದ ಫಲಂಗಳಂ ಬಳ್ಳಿಯುಮಂ
ಶ್ರಾವಕನಪ್ಪಂಗಾಗದು
ಸೇವಿಸಲಂತಲ್ಲಿ ಪುೞುಗಳೊಳವಪ್ಪುದಱಿಂ || ೮ ||
ಮೞೆಗಾಲದೊಳೆಲೆವಾಡಂ
ಪೞೆಯೆಳ್ಳಂ ಪಿೞಿದ ತೈಲಮಂ ಬಿಸತತಿಯಂ
ಮೊೞೆಯಲ್ಲಮನುಪ್ಪುಂಗಾ
ಯ್ಗಳನಾಗಲ್ ಸೇವಿಸಲ್ಕೆ ಭೀತಂ ಜೈನಂ || ೯ ||
ಕಳೆದುಮಬುದು ಕೂೞೊಳಗಣ
ನೊಳವಂ ತಲೆನವಿರನಿಱುಪೆಯಂ ಪರಿಕಿಪೊಡಂ
ಗಳ[ದೆ]ಡೆ ಗಡ್ಡೆಗಳಂ [ತಾಂ]
ಖಳರಂದದೆ ನೆಗೞಲೆಂತುಮಱಿಯಂ ಜೈನಂ || ೧೦ ||
ಶಲ್ಯಂಗಳೊಳಗೆ ವೇಷದ
ಖಲ್ಯರ್ ಬಿಡದುಣ್ಬರಗ್ರಮುನಿಗಳ್ ಪಲರೇಂ
ಲೌಲ್ಯರೊ ಭಾವಿಸಲದಮಾಂ
ಗಲ್ಯಂ ಪೆಸರ್ಗೊಂಡ ಬೞಿಯಮುಣ್ಬರೆ ಜೈನರ್ || ೧೧ ||
ಪರಸಮಯದ ಯತಿಪತಿಗಳ್
ಕರವತಿಗೆಯ ನೀರನೞ್ತಿಯಿಂದೀಂಟಿದರೇಂ
ಪರಮಜಿನಸಮಯದಲ್ಲಿಯ
ದರವುರಿಗನುಮದನೆ ಕಂಡು ಕುಡಿಗೆಮ ನೀರಂ || ೧೨ ||
ಕರವತಿಗೆಯ ಕೊೞೆನೀರ್ ಪಾ
ರ್ವರಿಗಂ ಭಗವರಿಗಮಂತೆ ವ್ಯಾಧರಿಗಂ ತಾಂ
ಪರಮ ಪವಿತ್ರ[ಮಾ] ಜೈನ
ರಲ್ಲಿ ಪೊಲೆಯರ್ಗಮಾಗದೆಂತುಂ ಕುಡಿಯಲ್ || ೧೩ ||
ಬುಧರುಂ ಕರವತಿಗೆಯವೋ
ಲಧಮರ್ ಕಿಸು[ವೆ]ನದೆ ಸಮೆಯೆ ಕುಡಿವರ್ ನೀರಂ
ಮಧುವೆಂದು ತುಪ್ಪಮಂ ಪರ
ವಧುವೆಂದಾತ್ಮೀಯವಧುವನನುಭವಿಸುವವೋಲ್ || ೧೪ ||
ತೊಗಲ ಕೊೞೆತುಷ್ಟಮಂ ಪಂ
ದೊಗಲೊಳ್ ಪುೞುವೆರಸು ತೀವಿದಾ ನೀರುಮನುಂ
ಡು ಗಡಂ ತಮ್ಮಾಚಾರಂ
ಜಗಕೆ ಮಿಗಿಲ್ ತಾಮೆ ಪರಿಯರೆಂಬರ್ ಕೆಲಬರ್ || ೧೫ ||
ಕರವತಿಗೆಯ ನೀರಂ ಪಾ
ದರಕ್ಕೆ ತೊಟ್ಟೆಱೆಯೆ ಶಿಷ್ಟರೆಂತುಂ ಕುಡಿಯರ್
ಕರವತಿಗೆ ಪೊಂಬೆಸಂ ಪಾ
ದರಕ್ಕೆ ತೊಗಲಕ್ಕುಮಲ್ಲದಂದೇಕೊಲ್ಲರ್ || ೧೬ ||
ಮ || ಪಸು ಸಾಯಲ್ ಪೊಲೆಯರ್ಕಳೆಯ್ದೆ ಸುಲಿಯಲ್ ಮಾತಂಗರಾ ತೋಲನ
ರ್ದಿಸಿ ಪೋೞ್ದಾಱಲಿಟ್ಟು ನೇರೆ ದಳಮುಂ ಕೆಂಪುಂ ತಗುಳ್ದೆಯ್ದೆ ಸೋ
ದಿಸಿ ಸುದ್ದೈಸಿದ ಸಮ್ಮಗಾಱವೆಸದೊಳ್ ಚೆಲ್ವಾದವಂ ತೀವಿದಾ
ರಸವರ್ಗಂಗಳನುಣ್ಬೆವೆಂಬ ಜಡರಂ ಕೈಕೊಳ್ವರೇ ಶ್ರಾವಕರ್ || ೧೭ ||
ನರಕಕ್ಕೆಮಗೆರಡಿಲ್ಲದೆ
ಬರವುಂಟೆಂದೆಯ್ದೆ ನಂಬಿಸಲ್ ನಾರಕರಂ
ನಿರುತಂ ಬಳಿನೀರ್ಗುಡಿದಂ
ತಿರೆ ಕುಡಿವರ್ ಕರವತಿಗೆಯ ನೀರಂ ಪಲಬರ್ || ೧೮ ||
ಅಡಗಂ ತಿಂಬವರುಂ ಕೆಲ
ವೆಡೆಯೊಳ್ ಗೋಮಾಂಸಮೆಂದು ಸೂರುಳ್ ಗೆಯ್ವರ್
ಕಡುಶಿಷ್ಟರೆನಿಪ ಪುರುಷರ್
ಕುಡಿವುದೆ ಗೋಚರ್ಮವಾರಿಯಂ ಕಿಸುಗುಳಮಂ || ೧೯ ||
ಏಮಾತೋ ನುಡಿಯಲ್ಕಿಂ
ಗೋಮಾಂಸಂ ತಗದು ಪೊಲೆಯನಲ್ಲದವಂಗಾ
ಗೋಮಾಂಸಂ ಗೋಚರ್ಮಂ
ತಾಮೆರಡುಮವೊಂದೆ ನೋೞ್ಪೊಡುಂಟೆ ವಿಕಲ್ಪಂ || ೨೦ ||
ಸಲೆ ಪಸುವನೆ ಸೇವಿಸುವಂ
ಪೊಲೆಯಂ ಮೊದಲಾಗಿ ಜೈನನಾದೊಡೆ ಕುಡಿಯಂ
ಕುಲಹೀನನಾಗಿಯುಂ [ತೆ] ತೊ
ಗಲ [ಪೞ]ಕೊೞೆನೀರನೆಂದೊಡಕ್ಕುಮೆ ಕುಡಿಯಲ್ || ೨೧ ||
ಸುತ್ತಿಯೊಳುಣ್ಬೊಡೆ ಮುಟ್ಟುಪ
ಡೆತ್ತಣದತ್ತಿವಿಮಳಚರಿತನೆನಿಸಿದೊಡಂ ತಾ
ನುತ್ತಮನಲ್ಲಂ ದಲ್ ಕರ
ವತ್ತಿಗೆ ಸಿದ್ದಿಗೆ ತದಂಗಮಂ ಬಿಡದನ್ನಂ || ೨೨ ||
ಚಂ || ಕಡುಮುಳಿದಟ್ಟಿ ದಾನವನಿಕಾಯಮನುತ್ತಮರಾಜಪುತ್ರ[ರುಂ]
ಮಡಿಪಿದರೆಂದು ಪೇೞ್ವ ಕಥೆಯಂ ಸಲೆ ನಿಶ್ಚಲುಮೞ್ತಿಯಿಂದಮು
ಣ್ಬೆಡೆಯೊಳೆ ಕೇಳುತಿರ್ಪರುೞಿದರ್ ಮಱೆದಪ್ಪೊಡಮೊಂದು ಪೊಲ್ಲದಂ
ನುಡಿದೊಡೆ ಕೆಳ್ದುಮುಣ್ಬರೆ ಸದಾಚರಿತರ್ ಜಿನಭಕ್ತರೆಲ್ಲಿಯುಂ || ೨೩ ||
ಪಿರಿದಪ್ಪಾದರದಿಂದಂ
ಪುರಾಣಮಂ ಕೇಳ್ವರಲ್ಲದಾ ತೆಱದಿಂದಂ
ಚರಿಯಿಸುವರಲ್ಲರನ್ಯರ್
ಪರಮಾರ್ಥಂ ಜೈನಸಮಯದವರ್ಗಳೆ ಬಲ್ಲರ್ || ೨೪ ||
ಒಂದಂದದಾಗಮಂ ಪೆಱ
ತೊಂದಂದದ ಚರಿತಮನ್ಯಸಮಯಿಗಳೊಳ್ ಮಾ
ತೊಂದು ಮನೆವಾರ್ತೆಯೊಂದೆನಿ
ಪಂದಂ ಮಱೆದೆಂತುಮಿಲ್ಲ ಜಿನಸಮಯಿಗಳೊಳ್ || ೨೫ ||
ಹಿಂಸಾದಿ ದೋಷರಹಿತಂ
ಸಂಸಾರಶರೀರಭೋಗನಿರ್ವೇಗಪರಂ
ಮಾಂಸಮಧುಮದ್ಯವಿರತನ
ವಂ ಸೌಖ್ಯಾಸ್ಪದಮನೆಯ್ದುವುದು ಪರಿದಾಯ್ತೇ || ೨೬ ||
ಪರಮಜಿನೋದಿತಮಾರ್ಗದೆ
ಗುರುಗಳ್ ಪೇೞ್ವಂತೆ ಸಚ್ಚರಿತ್ರದೆ ನಡೆದಂ
ದುರಿಗೊಡ್ಡಿದರಗಿನಂತಿರೆ
ಕರಗುವುದಚ್ಚರಿಯೆ ನರನ ನೆರಪಿದ ದುರಿತಂ || ೨೭ ||
ಉಟ್ಟೊಡೆ ತೊಟ್ಟೊಡೆ ಸವಿಯೆನ
ಲಟ್ಟಡುಗೆಯನುಂದೊಡೆಲ್ದು ಗಣಿಕೆಯ ಕೆಲದೊಳ್
ಪಟಟೊಡಮನಿತುಂ ತನುವಂ
ಮುಟ್ಟುಗುಮಾನಂದರೂಪನಂ ಮುಟ್ಟುಗುಮೇ || ೨೮ ||
ಪೆಱವಱ ಕೂಟದ ಸುಖವೇ
ತಱ ಸುಖವದು ನಿದಿನಾದ ಸುಖವದು ಸುಖದೊಳ್
ನೆಱೆದ ಸುಖಮೆಂಬ ತತ್ತ್ವಮ
ನಱಿಯದವಂ ದ್ವೈತಸುಖಮೆ ಸುಖಮೆಂದಿರ್ಪಂ || ೨೯ ||
ಉಣಿಸಿಂ ತಂಬುಲದಿಂ ಭೂ
ಷಣ ಗಣಿಕಾ ಗಾನ ವಸ್ತ್ರ ಮಾಲ್ಯಾದಿಗಳಿಂ
ತಣಿಯನಣಂ ಚರ್ವಿತಚ
ರ್ವಣಮಾ ಪಿಷ್ಟಪೇಷಣಕ್ ಮೂಢಂ || ೩೦ ||
ಪುದ್ಗಳಮನೆ ಪಾಟಿಸುವರ್
ಸದ್ಗತಿಯಂ ಬಯಸರುೞಿದರೆಲ್ಲಂದದೊಳಂ
ಸದ್ಗತಿಯಪ್ಪಂತೆಸಪರ್
ಪುದ್ಗಳಮಂ ಬಾೞ್ತೆಮಾಡಿ ಪೊರೆಯರ್ ಜೈನರ್ || ೩೧ ||
ತನುಸೌಖ್ಯಮಕ್ಕುಮೆಂದೆನಿ
ತೆನಿತಂ ತೊಳೆದೊಡಮದರ್ಕೆ ಕೊೞೆ ಸಹಜಮದೆಂ
ತೆನೆ ಸಂಸ್ಕಾರಶತೇನಾ
ಪಿ ನ ಗೂಥಃ ಕುಂಕುಮಾಯತೇ ಎಂಬ ತೆಱಂ || ೩೨ ||
ಮ || ಅಮೃತಾಹಾರಮಮೇಧ್ಯಮಾಗಳೆ ಸಂಗಂಧಾಲೇಪನಂ ಮೆಯ್ ವಲಂ
ಸುಮನೋದಾಮಮಮೂಲ್ಯಮುತ್ತಮಮೆನಿಪ್ಪಾ ವಸ್ತ್ರಮಸ್ಪೃಶ್ಯಮ
ಕ್ಕುಮದೀ ದೇಹದೊಳೊಂದಿದಾಗಳೆನೆ ಮತ್ತೀ ದೇಹಮಂ ಸೌಖ್ಯಮ
ಕ್ಕುಮಿದೆಂದಾಗಳುಮೇಕೆಯೊ ತೊಡರ್ದಪರ್ ದುರ್ಮೋಹದಿಂ ಮಾನಸರ್ || ೩೩ ||
ಚಂ || ನರವಿನ ಪುತ್ತಮೇಧ್ಯದ ತವರ್ಮನೆ ಕೀವಿನ ಕೊಂಡಮೆಲ್ವಿನಾ
ಗರವೞಿದೋಲ ಪೆರ್ವಡುಕೆ ಜಂತುಗಳಾಗಳುಮಿರ್ಪ ತಾವು ನೆ
ತ್ತರ ನೆಲೆವೆರ್ಚಿ ನಿಂದ ಮಡುವೀ ಕಡುಕಷ್ಟಮೆನಿಪ್ಪ ದುಷ್ಯಳೇ
ವರಮಿದನೊಳ್ಳಿತೆಂಬಱಿವಿಲ್ಲದವರ್ ಪೆಣನೆಂಬರಾರ್ಹತರ್ || ೩೪ ||
ಕೊೞೆಯೊಡಲನೆ ಪಾಲಿಸುತುಂ
ವಿಳಸದ್ಧರ್ಮಮನೆ ಬಿಸುಟು ಭೋಗಿಸುವ ಮದಾ
ವಿಳನಂ ಭೋಗಿ[ಪ] ವಸ್ತುಗ
ಳೊಳಗಣ ಪುೞುವೆಂಗೆ ಭೋಗಿಯೆನವೇಡಱಿವಂ || ೩೫ ||
ಮ || ಕರಮಿಂಬಾಗಿರೆ ತಿರ್ದಿ ಬೈತಲೆಯನಕ್ಷಿದ್ವಂದ್ವಮಂ ಮುಚ್ಚವಂ
ತಿರೆ ನೇಣಂ ತಲೆಸುತ್ತಿಕೊಂಡು ಪಿರಿದುಂ ಪೂಮಾಲೆಯಂ ಸೂಡಿ ನಿ
ರ್ಭರಮಪ್ಪಂತಿರಲಿಟ್ಟು ಗಂ[ಧಮು]ಡೆಯಂ ಸೊಪ್ಪಾಗದಂತುಟ್ಟು ಬ
ರ್ಬರಮಂ ಪೂಸಿ ತೊೞಲ್ವರಿಂತು ನೆಗೞಲ್ ಜೈನೋತ್ತಮಂ ಬಲ್ಲನೇ || ೩೬ ||
ಚಂ || ಅವರಿವರನ್ನರಿನ್ನರವರೇವರೆನುತ್ತಮೆ ರೂಪುಗಾಣುತುಂ
ಕವಿಪದಮೀವ ಜನ್ನಿವರಮಂ ಬಲಮುಯ್ವಿನೊಳಿಕ್ಕಿ ನೋೞ್ಪ ಕೆ
ಟ್ಟವರೊಡಗೂಡುತಿರ್ಪ ಪೆಱನನ್ನನುಮಾನಿರೆ ಬಲ್ಲನಾವನೀ
ಭುವನದೊಳೆಂದು ಕೌಳನವೊಲೇಂ ಪೞಿಕೆಯ್ವನೆ ಕೆಟ್ಟ ಜೈನ[ನುಂ] || ೩೭ ||
ಶೃಂಗಾರವೃತ್ತಮಂ ಪು
ಣ್ಯಾಂಗನೆಯರ ಕೆಲದೊಳೋದುವಾಗ್ರಹದಿಂ ಪಾ
ಪಂಗೊಳ್ವರಲ್ಲದೇಂ ಪಾ
ಠಂಗೊಳ್ವರೆ ಪುಣ್ಯಹೀನರಜಿತಸ್ತುತಿಯಂ || ೩೮ ||
ಮ || ನೆಲನಂ ನೋಇ ತುಱುಂಬನೋಸರಿಸು[ತುಂತೇನಾನುಮಂ] ಪಾಡುತುಂ
ಪೞಿಯುತ್ತುಂ ಸುಚರಿತ್ರರೊಂದೆಸಕಮಂ ಪುಣ್ಯಾಂಗನಾನೀಕದೊಳ್
ಕೆಳೆಗೊಂಡಾಡುತುಮೇಣಗೋಣತನದಿಂ ಮಾತಾಡುತುಂ ರಾಗದಿಂ
ಸುೞಿವುತ್ತಿರ್ಪವರಂತಿರಾರ್ಹತರದೇನೇಗೆಯ್ದೊಡಂ ಬಲ್ಲರೇ || ೩೯ ||
ಎಲೆ ಗಳ [ಚೀ]ಯೆಂದೆನ್ನದೆ
ಬೆಲೆವೆಣ್ಗಳೊಳೊಲ್ದು ನಲಿವುದೆಲ್ಲಂದದೊಳಂ
ತಲೆಗೆ ನರೆಬಂದ ಬೞಿಯಂ
ಸಲೆ ನೋೞ್ಪುದು ತಪಮನೆಂದು ನುಡಿವರ್ ಮಿಂಡರ್ || ೪೦ ||
ಲಲಿತಾಂಗಿಯರೊಳ್ ರಾಗದೆ
ನಲಿದಾಡುವ ವಯಸದಂದು ಮಾಡದೆ ತಪಮಂ
ಸಲೆ ಮಾೞ್ಕೆ ದೈವದಿಂದಂ
ತಲೆ ಬೋೞಾಯ್ತೆನಿಪ ಮುಪ್ಪಿನೊಳ್ ನರನೆಂಬರ್ || ೪೧ ||
ಪೋ ಪೋಯೆನಲೊಡಮಾಗಳ್
ಪೋಪುದಱಿಂ ಕರೆಯಲೊಡನೆ ಬಪ್ಪುದಱಿಂದಂ
ರೂಪೋಪಜೀವಿಗೆಱಗಿ
ಪ್ಪಾ ಪುರುಷಂ ಗ್ರಾಮಸಿಂಹಮಂ ನೆನೆಯಿಸುಗುಂ || ೪೨ ||
ಮೆಚ್ಚಿದ ತೆಱದಿಂದಿಂದ್ರಿಯ
ದಿಚ್ಚೆಗಳಂ ಸಲಿಸಿ ಸವ ಪದದೊಳ್ ತನುವಂ
ಮೆಚ್ಚಿಸುವೆಂ ತಪಕೆಂಬಂ
ಕಿರ್ಚಿರ್ದೊಡೆ ಬಾವಿದೋಡುವವನಂ ಪೋಲ್ಕುಂ || ೪೩ ||
ಚೆನ್ನೇವುದೊ ಸಚ್ಚರಿತಂ
ಚೆನ್ನಲ್ಲದೆ ದೇಹಿಗೆಂದು ನೆಗೞ್ವರ್ ಜೈನರ್
ಚೆನ್ನಿಂಗೆ ಮಱುಗಿ ಮಾಣದೆ
ಚೆನ್ನನೆ ಪಾಟಿಸುವರಾಗಳುಂ ವಿಕಳಾತ್ಮರ್ || ೪೪ ||
ಜಿನಗಂಧೋಧಕದಿಂದಂ
ಜಿನನಂ ಪೂಜಿಸಿದ ಗಂಧಮಾಲ್ಯಾದಿಗಳಿಂ
ತನುವನಲಂಕರಿಸಿರ್ಪಾ
ತನೆ ಚೆಲ್ವಂ ಸತಿಯನೊಲಿಪವಂ ಸಲೆ ಸಲ್ವಂ || ೪೫ ||
ಮಣಿಕನಕಚಯಮಹಾಭೂ
ಷಣಮೆ ಮನುಜಂಗೆ ವಿಮಳರತ್ನತ್ರಯಭೂ
ಷಣನಾವನಂತವಂ ಭೂ
ಷಣನಖಿಳಧರಾತಳಕ್ಕೆ ಭಾವಿಸುವಾಗಳ್ || ೪೬ ||
ಮನುಜಂಗಲ್ಪದಿನಂ ಜೀ
[ವನವವಱೊಳೆ ಬೞಿಕೆ] ಕೆಲವು ದಿವಸಂ ಪೋದಂ
ದೆನಿತಂ ನೆರಪಿದಪಂ ಪು
ಣ್ಯನಿಚಯಮಂ ಮಿಕ್ಕ ದಿನದೊಳೆಂಬಂ ಜೈನಂ || ೪೭ ||
ನೆತ್ತಂ ಚದುರಂಗಂ ಬಾರ್
ಗುತ್ತಂ ಕಡದೊಂಟಿ ಗೊಟ್ಟೆಜೂದೆಂಬಿವನಾ
ಡುತ್ತುಮಿರಲಾಗದಾಗಮ
ದತ್ತಲ್ ಮನಮಾಗಿ ಪೊೞ್ತುಗಳೆವನೆ ಚದುರಂ || ೪೮ ||
ಚಂ || ಬವರದ ಬಿತ್ತು ವಂಚನೆಯ ಪುತ್ತಱಿವಿಂಗತಿ [ನಾಶ]ಹೇತು ದು
ರ್ವ್ಯವಸೆಯ ಕಾರಣಂ ಪರಿಭವಕ್ಕೆಡೆ ವಿತ್ತದ ಕೇಡು ರೌದ್ರಸಂ
ಭವಮಸುಖಾಸ್ಪದಂ ಗುಣಗಣಪ್ರವಿನಾಶಿಯೆನಿಪ್ಪ ಜೂದನಾ
ಡುವ ನರನೆಯ್ದನೇ ಸಕಳಹಾನಿಯನುತ್ತಮಸೌಖ್ಯಹಾನಿಯಂ || ೪೯ ||
ಪೆಡತಲೆ ಮಿಗೆ ನೋಗುಂ ಕಣ್
ಕಿಡುಗುಂ ಮೆಯ್ ಬೇನೆಗೆಯ್ದುಮಾಯು[ವು]ಮೊಳ್ಪುಂ
ಕಿಡುಗುಂ ಮೂಲವ್ಯಾಧಿಯು
ಮಡಸುಗುಮಿಂತಿನಿತೆ ಜೂದಿನಿಂದಪ್ಪ ಫಲಂ || ೫೦ ||
ಚಂ || ಉಡುಗಳ ಸೊಕ್ಕಿದಂದದೊಳೆ ಗೆಲ್ವೆಡೆಯೊಳ್ ಸಲೆ ಬಾಯ್ಗೆ ಬಂದುದಂ
ನುಡಿದೊಡೞಲ್ದು ಸೋಲ್ತ ಪದದೊಳ್ ದೆಸೆಗಾಣದೆ ಮಾನ್ಯರಪ್ಪರಂ
ಜಡಿವರನರ್ಥಮಂ ಬಗೆಯರಂತದಱಿಂದಮೆ ಜೂದನಾಡಲುಂ
ನುಡಿಯಲುಮಾಗ ಸದ್ಗುಣಿ ವಿಭಾವಮನೆಯ್ದುವನಪ್ಪ ದೂಸಱಿಂ || ೫೧ ||
ಬಿಡದಾಡುವನಿತು ಪೊೞ್ತುಂ
ತೊಡರ್ದು ವಿಭಾವದೊಳೆ ಬಸನಿ ತನ್ನುಮನಱಿಯಂ
ಬಿಡುವುದದಱಿಂದೆ ಬಸನಮ
ನಡಿಗಡಿಗಾತ್ಮ ಸ್ವಭಾವಮಂ ನೆನೆಗಱಿವಂ || ೫೨ ||
ಬಸನಂಗಳಲ್ಲಿ ಚಿತ್ತಂ
ಬಸದಪ್ಪವೊಲಮಲಮಪ್ಪ ಜೈನಾಗಮದೊಳ್
ಬಸದಾಗೆ ಮರ್ತ್ಯನೇಂ ಸಾ
ಧಿಸನೇ ನಿರ್ವಾಣಪದವಿಯಂ ಕ್ರಮದಿಂದಂ || ೫೩ ||
ಅಯ[ನಯ]ಮಾರ್ಗಕ್ರಮನಿ
ಶ್ಚಯನಿಪುಣನುಮನಿಶಮುತ್ತಮೋತ್ತಮಸುಖಮಂ
ಬಯಸುವವಂ ಭಾವಿಸುವುದು
ದಯಾನ್ವಿತಂ ಶ್ರೀಜಿನೇಂದ್ರವಚನಾಮೃತಮಂ || ೫೪ ||
ಉತ್ತಮಸುಖಮಂ ಬಯಸುವ
ರೆತ್ತಾನುಂ ಪೊೞ್ತು ಪೋಗದಿರ್ದಾಗ ಮುನೀ
ದ್ರೋತ್ತಮರ ಪಕ್ಕದೊಳ್ ಕೇ
ಳುತ್ತಿರ್ಪುದು ಮೋಕ್ಷಮಾರ್ಗಮಂ ಸನ್ಮತಿಯಂ || ೫೫ ||
ಪಿರಿದಪ್ಪ ಭಕ್ತಿಯಿಂ ಜಿನ
ಪುರಾಣಮಂ ಪೇೞ್ವುದಱಿಯದಿರ್ದೊಡಮೇನಾ
ದರದಿಂ ಕಬ್ಬಿಗನಪ್ಪಂ
ಪರಮನನೋಲಗಿಪುದೊಂದು ಮುಕ್ತಕದಿಂದಂ || ೫೬ ||
ಕವಿತೆ ಕಡು ಲೇಸು ಕಬ್ಬಂ
ನವರಸಭರಿತಂ ದಲೆಂದು ಮಿಥ್ಯಾಕಥೆಯಂ
ಅವಚಱದೆ ಕೇಳ್ವನಾ ದು
ರ್ವಿವೇಕಿ ಜೈನಮನೆ ಕೇಳ್ವನೆಂದುಂ ಜೈನಂ || ೫೭ ||
ಅಂಗನೆಯರ ಕೆಯ್ತಂಗಳ
ನಂಗನೆಯರ ರೂಪನನ್ಯಚರಿತಗಳುದ್ಯಾ
ನಂಗಳನೊಪ್ಪುವ ಪೊಸವೆ
ಳ್ದಿಂಗಳನಾದರದೆ ಪೇೞನೆಂತುಂ ಜೈನಂ || ೫೮ ||
ಜಿನನ ಚರಿತಂಗಳಂ ತ
ಜ್ಜಿನಮಾರ್ಗದೆ ನಡೆದು ಭವ್ಯರೆಯ್ದಿದ ಗತಿಯಂ
ಜಿನಧರ್ಮಕಥೆಗಳಂ ದೇ
ವನಿಕಾಯಸ್ತುತಿಯ ಪೇೞ್ವನುತ್ತಮಜೈನಂ || ೫೯ ||
ಕರಮನುರಾಗದೊಳೆ ಮನೋ
ಹರಮಪ್ಪಡೆಗೆಯ್ದಿ ಬಱಿದೆ ಪೊೞ್ತ ಕಳೆಯು
ತ್ತಿರದಲ್ಲಿ ಪೊೞ್ತುಗಳೆವೊಡೆ
ಪರಮೋತ್ಸವದಿಂದೆ ಮಾೞ್ಕೆ ಜಿನಪೂಜೆಗಳಂ || ೬೦ || 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಷಷ್ಠಾಧಿಕಾರ (೨)
ಮಂಗಳನಿಳಯನನರ್ಚಿಸಿ
ಸಂಗೀತಮನಲ್ಲಿ ಮಾಡಿ ನೋೞ್ಪುದು ಮುದದಿಂ
ದಂಗನೆಯರ್ ಪಾಡೆ ಗುಣೋ
ತ್ತುಂಗನನೋಲಗಿ[ಸಿ] ರಾಗಿ ರಾಗದ ಮೆಯ್ಯೊಳ್ || ೬೧ ||
ಜಿನನನೆ ಬಿಡದೋಲಗಿಪಂ
ಜಿನಚರಿತಮನೞ್ತಿಯಿಂದೆ ಕೇಳುತ್ತಿರ್ಪಂ
ಜಿನಸಮಯಿಗಳೊಡನಾಡುವ
ನನಂತಸುಖಭಾಗಿಯುೞಿದುದೇನುಮನೊಲ್ಲಂ || ೬೨ ||
ವ್ಯಸನಂಗಳೊಳಗೆ ಪರಮ
ವ್ಯಸನಂ ಪರಮಾತ್ಮ ಚಿಂತೆಯದನೊಲ್ಲದೆ ದು
ರ್ವ್ಯಸನಕ್ಕೆ ಪುಣ್ಯಪುರುಷರ್
ಬಸಮಾಗಿ ಮನುಷ್ಯಭವಮನುೞಿವುದು ಚದುರೇ || ೬೩ ||
ಪರಮಾಗಮಭಾವನೆಯಿಂ
ಪರಮೇಶ್ವರಪೂಜೆಯಿಂದೆ ಪರಮಧ್ಯಾನಂ
ನರರ್ಗೆ ಪೆಱತುಂಟೆ ಬಸನಮ
ನೆರಡೆಣಿಸದೆ ಬಿಟ್ಟು ಪಡೆವುದುತ್ತಮಸುಖಮಂ || ೬೪ ||
ಒಡಲೆಂಬುದೊಂದು ಮೊದಲಂ
ಪಡೆದಾ ಮೊದಲಿಂದೆ ಲಾಭಮಂ ಬಯಸುವವಂ
ಪಡೆವುದು ರತ್ನತ್ರಯಮಂ
ಪಡೆದಾಗಳನಂತಸೌಖ್ಯಭಾಜನನಕ್ಕುಂ || ೬೫ ||
ಬಡವನುಮೆಂಬೀ ಮಾತಂ
ನುಡಿಯಲ್ ಸದ್ದೃಷ್ಟಿಗಾಗದೇಕೆನೆ ಜಗದೊಳ್
ಪಡೆಯಲ್ ಬಾರದ ನಿಧಿಯಂ
ಪಡೆದುದಱಿನನರ್ಘ್ಯನೂತ್ನರತ್ನತ್ರಯಮಂ || ೬೬ ||
ಬಡವನೆ ರತ್ನತ್ರಯಮಂ
ಪಡೆದಾತಂ ಪುಣ್ಯಮೂರ್ತಿ ಸಿರಿಯೊಡೆಯಂ ನೋ
ೞ್ಪೊಡೆ ತಾಂ ರತ್ನತ್ರಯಮಂ
ಪಡೆಯದವಂ ಭಾಗ್ಯಹೀನನವನೆ ದರಿದ್ರಂ || ೬೭ ||
ಮ || ಅಮಿತ[ಪ್ರಾ]ಕ್ತನಜನ್ಮ ದುರ್ಲಭಮನಾಂ ತ್ರೈಲೋಕ್ಯದೊಳ್ ನೋೞ್ಪೊಡು
೨ತ್ತಮಮಂ ನಿರ್ಮಳದೃಷ್ಟಿಲಕ್ಷ್ಮಿಯಮನುದ್ಯದ್ಭೋಧಮಂ ಸಚ್ಚರಿ
ತ್ರಮುಮಂ ಪುಣ್ಯದೆ ಪೆತ್ತೆನೆನ್ನ ತೆಱದಿಂದಾರ್ ನೋಂತರೆಂದೆಯ್ದಿ ಪೇ
ೞ್ದು ಮನೋರಾಗದೆ ರಾಗಿಪಂ ಭುವನದೊಳ್ ಧನ್ಯಂ ಪೆಱರ್ ಧನ್ಯರೇ || ೬೮ ||
ಮ || ಮಿಗೆ ದುಃಖಂಗಳನುಂಡು ಬಂದು ಬೞಿಕೀ ಮಾನುಷ್ಯದೊಳ್ ಸಪ್ತಧಾ
ತುಗಳಿಂದಿಂದ್ರಿಯವರ್ಗದಿಂ ಪುದಿ[ದು] ಕಲ್ಕಂಗೂಡುವಂತೆಯ್ದೆ ಕೂ
ಡಿ ಗುಣಕ್ಕಾಗರಮಾಗಿ ನಿಂದ ತನುಮಂ ಪೆತ್ತೞ್ತಿಯಿಂ ಜೈನದೊಳ್
ನೆಗೞಂ ತಾನೆನಿಪಂ ಭವಾಬ್ಧಿತಟಮಂ ಸಾರಲ್ಕದೇನಾರ್ಪನೇ || ೬೯ ||
ಮ || ಪಡೆಯಲ್ ಬಾರದುದಂ ಮನುಷ್ಯಭವಮಂ ಮುಂ ಮಾಡಿದೊಂದೊಳ್ಪಿನಿಂ
ಪಡೆದಂ ಪ್ರೀತಿಯಿನಾರ್ಹತಕ್ಕೆಱಗುಗುಂ ಪುಣ್ಯಾತ್ಮನತ್ತೊಂದಱೊಳ್
ತೊಡರ್ಗುಂ ಮೂಢನದಂತೆ ಭಾಗ್ಯವಶದಿಂ ರತ್ನಾಕರಸ್ದಾನದೊಳ್
ಪಡೆಗುಂ ರತ್ನಮನೊವ್ನಲ್ಲಿ [ಪ]ಡೆಗುಂ ಭಾಗ್ಯೇತರಂ ಸೇದೆಯಂ || ೭೦ ||
ಇಟ್ಟೆಡೆಯಾಗಲೊಡಂ ಧೃತಿ
ಗೆಟ್ಟು ಚರಿತ್ರಮನೆ ತೊಱೆವರುೞಿದರ್ ಜೀವಂ
ಬಿಟ್ಟಪುದೆಂಬೆಡೆಗಳೊಳಂ
ಬಿಟ್ಟೆಪೆಮೆಂದಪರೆ ಜೈನರೆಂತುಂ ಬ್ರತಮಂ || ೭೧ ||
ವ್ಯಗ್ರಮನರನ್ಯರೆಂತುಮ
ವಗ್ರಹಮೆಂದುದನೆ ಮತ್ತಮನುಭವಿಸುವರಾ
ರಾಗ್ರಹಿಸಿದೊಡಂ ಮಱಿದುಮ
ವಗ್ರಹಮೆಂದುದನೆ ಜೈನರನುಭವಿಸುವರೇ || ೭೨ ||
ಎಡಱಡಸಿದಲ್ಲಿ ಪುಸಿಯಂ
ನುಡಿಯಲ್ ಪೊಲ್ಲದುದನುಣಲುಮಕ್ಕಮೆಯೆನುತುಂ
ನುಡಿವ ದುರಾತ್ಮರ ತೆಱದಿಂ
ನುಡಿವರೆ ಮಾಡುವರೆ ಜೈನರೊಳ್ಪಲ್ಲದುದಂ || ೭೩ ||
ನೋಡರ್ದು ಕಣ್ ಪರವಧುವಂ
ಕೂಡದು ದುಶ್ಚರಿತದಲ್ಲಿ ಚಿತ್ತಂ ಮನಮ
ಲ್ಲಾಡದು ಪರೀಷಹಕ್ಕೆನೆ
ನಾಡಾಡಿಯ ಮನುಜರಳವೆ ನಿರುಪಮಜೈನರ್ || ೭೪ ||
ಪುಸಿದೈವದ ಪುಸಿಯಱಿತದ
ಪುಸಿಧರ್ಮದ ಪುಸಿವ ಬಲ್ಮೆಯೋದುಗಳಂ ತಾಂ
ಪಸರಿಸುವ ಠಕ್ಕಸಮಯದ
ದೆಸೆವೋಗರದೆಂತುಮಾವ ತೆಱದಿಂ ಜೈನರ್ || ೭೫ ||
ಮನದೊಳ್ ಕಪಟಂ ವಚನದೊ
ಳನೃತಂ ಸಂಚಿತಮೆನಿಪ್ಪ ಚಾರಿತ್ರದೊಳೊಂ
ದಿನಿಸು ಕಳಂಕಮುಮಿಲ್ಲೆಂ
ಬಿನೆಗಂ ನೆಗೞಲ್ಕೆ ಜೈನರೆಲ್ಲಂ ಬಲ್ಲರ್ || ೭೬ ||
ಅಱಿವುಂ ನೆರವುಂ ಮನದೊಳ್
ತಱಿಸಲವುಂ ಧರ್ಮದಲ್ಲಿ ಪಾಪದ ದೆಸೆಯೊಳ್
ಪೆಱಪಿಂಗುವುದಿದು ಸಹಜಂ
ಜಱುಚಲ್ಲದು ಜೈನಸಮಯಿಗೆಂದುಂ ನಿರುತಂ || ೭೭ ||
ದೊರೆಯೆಂದವಗುಣಿಗಳನಾ
ದರಿಸಂ ತಕ್ಕೆಡೆಗೆ ತಕ್ಕುದಂ ಕುಡುವಂ ಲೋ
ಗರೊಳಹಿತನಾಗಿ ನೆಗೞಂ
ಧರಿತ್ರಿಯೊಳ್ ಜೈನಧರ್ಮಮಂ ನೆಮ್ಮದವಂ || ೭೮ ||
ಪಡೆದೊಡಮೆಯೆಲ್ಲಮಂ ಬ
ಯ್ತಿಡರೆಂದುಂ ಜೈನಪೂಜೆಗಂ ದಾನಕ್ಕಂ
ಕುಡುವರೆನೆ ಭವ್ಯಸಮಿತಿಯ
ಪಡದರ್ಥಂ ಸಫಲಮನ್ಯರರ್ಥಂ ವಿಫಲಂ || ೭೯ ||
ಬೇವು ಕರಂ ಪಣ್ತೊಡೆ ಕಾ
ಕಾವಳಿಗುಪಯೋಗ್ಯವೆಂಬ ನುಡಿವೋಲ್ ಪಿರಿದುಂ
ಭಾವಿಸಲಜ್ಞಾನಿಯ ಪಡೆ
ದಾ ವಿತ್ತಮಪಾತ್ರದಾನದಲ್ಲಿಗೆ ಯೋಗ್ಯಂ || ೮೦ ||
ಅನುವಶನೀತಂ ಚಾರಿ
ತ್ರನಿಯುಕ್ತಂ ಪಲರೊಳೆನಿಸಿ ನೆಗೞ್ದಿರ್ದವನುಂ
ಜಿನಸಮಯಿಯಲ್ಲಿ ಕಡೆಪ
ಟ್ಟ[ನಂದದಿಂ] ನಿಯಮದಿಂದಲೆಂತುಂ ನಡೆಯಂ || ೮೧ ||
ದೇವನಿವನಲ್ತೆ ತಪದಿಂ
ಭಾವಿಸುವಂ[ದೆ]ನಿಸುವನ್ಯಸಮಯದ ಮುನಿ[ಯುಂ]
ಶ್ರಾವಕರ ಸಚ್ಚರಿತ್ರಮ
ನಾವಂದದೊಳಂ ಸಮಂತು ಪೋಲಲ್ ನೆಗೞಂ || ೮೨ ||
ದೂರದ ಬೆಟ್ಟದ ತೆಱದಿಂ
ನೇರಿತ್ತಾಗಿರ್ಕುಮಲ್ಲದೊಳಗಂ ನೋಡಲ್
ಸಾರತರಮಲ್ತು ಪೊಕ್ಕು ವಿ
ಚಾರಿಸುವೊಡೆ ಜೈನನಲ್ಲದವನ ಚರಿತ್ರಂ || ೮೩ ||
ದೀನಮನರಾರ್ತರೌದ್ರ
ಧ್ಯಾನಿಗಳತ್ಯಂತಪಾಪಕೋಪಾನ್ವಿತರ
ಜ್ಞಾನಪರಾಯಣರಮಳ
ಧ್ಯಾನಾನ್ವಿತರಪ್ಪ ಜೈನರಲ್ಲದ ಮನುಜರ್ || ೮೪ ||
ಅಮರ್ದಿರ[ದೆ]ನಿತಂ ತಮ್ಮಂ
ಸಮಱಿದೊಡಂ ಸದ್ಗುಣಂಗಳನ್ಯರ ಮೆಯ್ಯೊಳ್
ಸಮಱದೊಡಂ ಸದ್ಗುಣಗಣ
ಮಮರ್ದಿರ್ಕುಂ ಭವ್ಯಸಮಿತಿಗೆಲ್ಲಂದದೊಳಂ || ೮೫ ||
ಮತ್ತಿನ ಪರಸಮಯಿಗಳೊಳ್
ಪತ್ತಿಸಿದೊಡಮೊಳ್ಪು ಜೈನಸಮಿತಿಗೆ ನಿರುತಂ
ಪತ್ತುವ ತೆಱದಿಂ ಪತ್ತದು
ಪಿತ್ತಳೆ ಸಂಸ್ಕಾರವಶದೆ ಪೊನ್ನಾಗದವೋಲ್ || ೮೬ ||
ಕಲ್ಲಾಗಿ ಪಲವು ಕಣಿಗಳೊ
ಳಲ್ಲಿಯೆ ಮೇಲಪ್ಪುವಪ್ಪ ತೆಱದಿಂ ಗುಣದಿಂ
ದೆಲ್ಲಾ ತೆಱದೆ ಮನುಷ್ಯರಿ
ಗೆಲ್ಲಂ ಮೇಲಾಗಿ ಜೈನರುತ್ತಮರಾದರ್ || ೮೭ ||
ದೀವಳಿಗೆಯ ಕೞ್ತಲೆಯೊಳ್
ದೀವಿಗೆಗಳ್ ಬೆಳಪ ತೆಱದೆ ಕಲಿಕಾಲದ ಮಿ
ಯಾವೃತ ತಮಿಸ್ರರಪ್ಪ ಜ
ನಾವಳಿಗಳ ನಡುವೆ ಬೆಳಗುತಿರ್ಪರ್ ಜೈನರ್ || ೮೮ ||
ಶ್ರಾವಕನಲ್ಲದೊಡಂ ಪು
ಣ್ಯಾವಹಮೆಂದೊಂದು ಪರ್ವದೊಳ್ ಮಿಂದುಣ್ಬಂ
ಶ್ರಾವಕಭೋಜನಮೆಂದೊಡೆಇ
ದೇವಣ್ಣಿಪುದುತ್ತಮಿಕ್ಕೆಯಂ ಶ್ರಾವಕನೊಳ್ || ೮೯ ||
ಬರಿಸದ ಪರ್ವದೊಳಂ ಪರಿ
ಹರಿಸಿದೊಡಂ ಪುಣ್ಯಮೆಂಬರೆಂದೊಡೆ ಸಲೆ ಕೊ
ಕ್ಕರಿಸಿ ಮಧುಮಾಂಸಮಂ ಪರಿ
ಹರಿಸಿದ ಪುಣ್ಯಾಧಿಕಂಗೆ ಸರಿಯೇ ಕುಲಜರ್ || ೯೦ ||
ಪಾರ್ವರ ಮನೆಗಳೊಳುಣ್ಬುದು
ಪಾರ್ವಂ ಮಿಕ್ಕವರ ಮನೆಯ ನೀರಂ ಕುಡಿಯಲ್
ಪಾರ್ವಂಗೆ ಸಲ್ಲದೆಂಬಾ
ಪಾರ್ವಂ ವೇದದೊಳಗಱಿಯನಱಿದೊಡೆ ನುಡಿಯಂ || ೯೧ ||
ಖ್ಯಾತಿವಡೆದಿರ್ದ ನಾಲ್ಕುಂ
ಜಾತಿಗಳೊಳ್ ಮದುವೆಯಾಗಲಕ್ಕುಂ ಪಾರ್ವಂ
ಗೀ ತೆಱದಿನೆಂಬರೇನಾ
ಜಾತಿಗಳಿಕ್ಕಿದುದನುಣ್ಣೆವೆಂಬರಿದಣಕಂ || ೯೨ ||
ಅಮಳಿನಚರಿತ್ರರ್ ನಾಲ್ಕುಂ
ಸಮಯದ ಮುನಿಪತಿಗಳಾರ ಮನೆಗಳೊಳಟ್ಟ
ನ್ನಮನುಣ್ಬರವರೆ ಲೋಕೋ
ತ್ತಮರವರೆ ಕುಲೀನ[ರ]ಲ್ಲಿಯುಂಬುದು ಪಾರ್ವಂ || ೯೩ ||
ಭೂದೇವನೆನಿಪ ವಿಪ್ರಂ
ಬಾದೇನೊ ತಪಸ್ವಿಗೆಱಗುವಂ ತಪಸಿ ಗಡಾ
ಭೂದೇವಂಗೆಱಗುವ[ನೇ]
ಮೇದಿನಿಯೊಳ್ ಮುನಿಗಳದಱಿನೆಂತುಂ ಪಿರಿಯರ್ || ೯೪ ||
ಅಪವರ್ಗಲಕ್ಷ್ಮಿ ಸಾರ್ಗುಂ
ತಪೋಧನಂಗಾಗಳಲ್ತೆ ಪಾರ್ವಂಗದಱಿಂ
ತಪಸಿಯೆ ವಂದ್ಯಂ ಜಗದೊಳ್
ತಪಸ್ವಿಯಿಂದತ್ತ ಮ[ತ್ತೆ] ಪಿರಿಯರುಮೊಳರೇ || ೯೫ ||
ಅಪವಿತ್ರಂ ಮೂಢಂ ತಾ
ನೆ ಪವಿತ್ರಂ ವಿಪ್ರಗೃಹದೊಳಟ್ಟಡುಗೆಗಳಂ
ಸುಪವಿತ್ರಜೈನರಿಕ್ಕಿದೊ
ಡೆ ಪಾರ್ವರುಣರೊ[ಲ್ವ]ರಾತ್ಮ ಗೃಹದಡುಗೆಗಳುಂ || ೯೬ ||
ಗೋರಸದೊಳ್ ಕೂಡಿರ್ದಾ
ಹಾರಮನಾ ಗೋಷ್ಠದಲ್ಲಿ ಗೋವಳನಿಕ್ಕ
ಲ್ಯಾರೋಗಿಸಲಕ್ಕುಂ ಗಡ
ಚಾರಿತ್ರಾನ್ವಿತರ ಮನೆಯೊಳುಣ್ಬರೆ ಪಾರ್ವರ್ || ೯೭ ||
ಜಳಮಂ ಕೊಳಲ್ ಸಲೆ ನಿ
ರ್ಮಳವಸ್ತ್ರದೆ ಸೋದಿಸಿರ್ದುದಂ ನಿಚ್ಚಮವಂ
ಬಳಸುವರಿಹಪರಸೌಖ್ಯದ
ಫಲಮನಪೇಕ್ಷಿಸುವ ಪುಣ್ಯವಂತರ್ ಜೈನರ್ || ೯೮ ||
ನೀರಂ ಸೋದಿಪುದಿಂಬಾ
ಗಾರೈವುದು ಪುೞುಬೆಱಟಿಯೊಳಗಣ ಪುೞುವಂ
ಸಾರೈಸುವಲ್ಲಿ ದಯೆಯಿಂ
ದಾರೈವುದೆನಿಪ್ಪ ಮನೆಗಳಲ್ಲವೆ ತೀರ್ಥಂ || ೯೯ ||
ಬಾಡಂ ಸೋದಿಸಿ ಬೋನಂ
ಮಾಡುವ ಋಷಿಯರನೆ ನಿಲಿಪ ಪೊೞ್ತಾಯ್ತೀಗಳ್
ನೋಡಿಂ ನಿಱಿಸಿಂ ಪೋಸಂ
ಮಾಡಿಮೆನುತ್ತಿರ್ಪ ಮನೆಗಳಲ್ಲವೆ ತೀರ್ಥಂ || ೧೦೦ ||
ಎನಿತಾನುಂ ತೆಱದಿಂದಿಂ
ಬಿನೆ ಸೋದಿಸಿ ಸೌಖ್ಯಮಾಗಿಯಡುವುದಱಿಂದಂ
ಜಿನಸಮಯಿಯೆನಿಸಿದವರ್ಗಳ
ಮನೆಯೆಂತುಂ ಪೂತಮುಣ್ಬುದಲ್ಲಿ ಕುಲೀನರ್ || ೧೦೧ ||
ಸೋದಿಸಿಯಟ್ಟಡುಗೆಗಳಂ
ಸೋದಿಸಿ ಬಡ್ಡಿಸೆ ಮುನೀಂದ್ರರುಣ್ಬೆಡೆಗಳೊಳೊ
ಲ್ದಾದರದಿನುಣ್ಗೆ ಪಾರ್ವಂ
ಬಾದೇನೊ ಮುನೀಂದ್ರರಿಂದೆ ಪಿರಿಯರೆ ಪಾರ್ವರ್ || ೧೦೨ ||
ವರವಿಪ್ರೋತ್ತಮರಿರ್ದಂ
ತಿರೆ ಪಂಕ್ತಿಯೊಳುಣ್ಬ ಜೈನನೊರ್ವಂಗತ್ಯಾ
ದರದಿಂ ಯತ್ನದಿನಿಕ್ಕೆಂ
ಬರೆಂದೊಡೀ ಜೈನರಿಂದೆ ಸುಚರಿತರೊಳರೇ || ೧೦೩ ||
ಜಡನೆಲ್ಲಿಯುಮೆನಿಸದನುಂ
ಪಡೆಗುಂ ಸನ್ಮತಿಯನತ್ತಲುತ್ತಮಸುಖಮಂ
ಪಡೆಗುಮದಱಿಂದೆ ಭವ್ಯರ
ನೊಡಗೊಂಡಾಡಿದನೆ ಪಡೆಗುಮಿಹಪರಸುಖಮಂ || ೧೦೪ ||
ದೊರೆಯಾಗರೆಮಗೆ ದೇವರ
ದೊರೆಯೆನಿಸಿದ ಕುಲದವರ್ಗೆ ನೆಲೆಯಾದ ಧರಾ
ಮರ ಕುಲದೊಳ್ ಪುಟ್ಟಿದನುಂ
ಪುರುಷಾಧಮನೆನಿಕುಮಲ್ತೆ ಜಿನಮತಬಾಹ್ಯಂ || ೧೦೫ ||
ಚೆಚ್ಚರಿಗಂ ಪಱಿವಾಯಂ
ಚುಚ್ಚುಳನತ್ಯುಗ್ರಕೋಪಿ ಮೂರ್ಖಂ ಕೆಸರೊಳ್
ಕಿಚ್ಚಿಡುವನೆನಿಪ ಖಳನುಂ
ಬಿಚ್ಚ[ತಿ]ಗನೆನಿಕ್ಕುಮೊಂದಿ ಜೈನರ ಕಲದೊಳ್ || ೧೦೬ ||
ಜೈನರ ಕೆಲದೊಳ್ ಬಳೆದಾ
ಮಾನಸ[ನೆಲೆ]ಯಱನಿಱಿವರೊಳ್ ಕೂಡಿದೊಡಂ
ತಾನಿದಿರಂ ಕೊಲಲಱಿಯಂ
ದಾನಂಗೊಳ್ವಂತಿರವರ ಕೊಟ್ಟುದೆ ಕೊಳ್ವರ್ || ೧೦೭ ||
ಖಳಸಂತತಿಯಂ ಪತ್ತಿದ
ಕಳಂಕಪಂಕಮನೆ ಚೆಚ್ಚಿರ ಭವ್ಯಜನಂ
ಗಳ ವಚನಮೆಂಬ ನಿರ್ಮಳ
ಜಳದಿಂ ಕುರ್ಚುವುದು ಸೌಖ್ಯಮಂ ಬಯಸುವವಂ || ೧೦೮ ||
ಉ || ಎನ್ನಯ ನಂಟರೆನ್ನಯ ಸಹೋದರರೆನ್ನಯ ಪುತ್ರ ಪೌತ್ರ[ರೆಂ
ದೆ]ನ್ನಯ ಧಾನ್ಯವೆನ್ನಯ ವಿಭೂಷಣಮೆನ್ನ ನಿವಾಸಮೆನ್ನ ಕೆಯ್
ಎನ್ನಯ ಪೊಂಗಳೆಂದವನೆ ಕೂಡೆ ಪಲುಂಬುತುಮಾರ್ತದಲ್ಲಿ ಚಿ
ತ್ತಂ ನಿಲೆ ಜೀವಮಂ ಬಿಡುವರಾರ್ಹತರಲ್ಲದ ಮೂಢಜೀವಿಗಳ್ || ೧೦೯ ||
ಎಲ್ಲೆಲ್ಲಿ ಪುಟ್ಟಿದೊಡಮಂ
ತಲ್ಲಲ್ಲಿಯೆ ಪಿರಿದು ಮೋಹಮಕ್ಕುಂ ಜೀವಂ
ಗೆಲ್ಲೆಡೆಯೊಳಮದಱಿಂದಂ
ಬಲ್ಲಂದದೆ ಬಿಡುಗೆ ಮೋಹಮಂ ತತ್ತ್ವವಿದರ್ || ೧೧೦ ||
ಪರಲೋಕಮನೆಯ್ದಲ್ ಕಸ
ವರಮೆಂಬುದನ[ೞಿ]ದು ಚೆಚ್ಚರಂ ಬಾಹ್ಯಾಭ್ಯಂ
ತರದ ಪರಿಗ್ರಹಮಂ ಪರಿ
ಹರಿಸಲ್ ಜಿನಸಮಯಮಲ್ಲದವರಾರ್ತಪರೇ || ೧೧೧ ||
ಆವೆಡೆಯೊಳ್ ಪುಟ್ಟುವೆನಾ
ನಾವೆಡೆಯೊಳ್ ಜೀವಿಸುವೆನೊ ಶರಣೆನಗಾರೆಂ
ದೀ ವಿಧದಿಂದಱನಱಿಯದ
ಜೀವಂಗಳ್ ಪಿರಿದು ಮಱುಗುಗುಂ ಸಾವೆಡೆಯೊಳ್ || ೧೧೨ ||
ಮಿಡಮಿಡಮಿಡುಕುವ[ರ]ಸುವಂ
ಬಿಡುವಾಗಳ್ ದುಶ್ಚರಿತ್ರರಾರ್ಹತ[ನ]ಸುವಂ
ಬಿಡುವಾಗಳ್ ಕಲ್ಯಾಣಂ
ಕಡಂಗಿತೆನಗೆಂದು ಬಿಡುವನುತ್ಸವದಿಂದಂ || ೧೧೩ ||
ಮ || ಶ್ರುತಿ ಪೇೞ್ದಂದದೆ ಸರ್ವಜೀವದಯೆಯೊಳ್ ಕೂಡಿರ್ದ ಧರ್ಮಕ್ಕೆ ಸ
ನ್ಮತಿಯಂ ತಂದು ಯಥೋಚಿತಾಚರಣದಿಂದಂ ವರ್ತಿಸುತ್ತಿರ್ಪವಂ
ಮತಿವಂತಂ ತನಗಪ್ಪ ಮೃತ್ಯುವನದಂ ಸತ್ಪಾತ್ರಮಂ ದಾನಿ ಪಾ
ರುತುಮಿರ್ಪಂತಿರೆ ಪಾರುತಿರ್ಪನಭಯಂ ಸಾವಾಗಲಿರ್ದಲ್ಲಿಯುಂ || ೧೧೪ ||
ಮ || ಮನೆಯಂ ಪುತ್ರಕಳತ್ರಮಿತ್ರಧನಧಾನ್ಯವ್ರಾತಮಂ ಬಿಟ್ಟು ಪಂ
ಚನಮಸ್ಕಾರಮನಾಲಿಸುತ್ತಮವನೋದುತ್ತುಂ ಮನಂದಂದು ದೇ
ವನೆ ತಾನಾಗಿ ಸಮಾಧಿಯೊಳ್ ನೆಱೆದು ಬೇಗಂ ದೇಹಮಂ ಬಿಟ್ಟು ಜೈ
ನನವೋಲ್ ಸ್ವರ್ಗಮನೆಯ್ದಲೇನಱಿವನೇ ಸದ್ಧರ್ಮಮಾರ್ಗೇತರಂ || ೧೧೫ ||
ಸರ್ವಜ್ಞನಲ್ಲಿ ಮನಮಂ
ನಿರ್ವಂದದೆ ನಿಲಿಸಿ ಜೀವಮಂ ಬಿಟ್ಟಾತಂ
ಸರ್ವಾತ್ಮ ಸಿದ್ಧಿನೆನಿಸುಗುಂ ಕ್ರಮದಿಂದಂ || ೧೧೬ ||
ಇನ್ನರಿವರೆಂದು ಬಣ್ಣಿಸು
ವನ್ನರೆ ಲೋಕೈಕಸಾರಸರ್ವಸ್ವರೆನಿ
ಪ್ಪನ್ನರೆ ಸಮಸ್ತಗುಣಸಂ
ಪನ್ನರೆ ಜಿನಭಕ್ತರೆಂದು ಬಣ್ಣಿಪುದು ಜಗಂ || ೧೧೭ ||
ಮ || ಸ್ರ || ಪರಮಾರ್ಥಂ ಸತ್ಯದೊಳ್ ಶೌಚದೊಳೆ ಪರಹಿತೌದಾರ್ಯದೊಳ್ ಪೆರ್ಮೆಯೊಳ್ಸ
ಚ್ಚರಿತವ್ಯಾಪಾರದೊಳ್ ನಿರ್ಮಳಮೆನಿಸಿದ ವಿಜ್ಞಾನದೊಳ್ ಮೋಕ್ಷಲಕ್ಷ್ಮೀ
ಶ್ವರದಿವ್ಯಶ್ರೀಪದಾರಾಧನದೊಳಧಿಕಶಾಂತತ್ವದೊಳ್ ಪೆಂಪಿನೊಳ್ ಭ
ವ್ಯರನೆಂತುಂ ಪೋಲಲೇನಾರ್ತಪರೆ ವಿಮಳಸದ್ಭೋಧಸದ್ವೃತ್ತಹೀನರ್ || ೧೧೮ ||
ಚಂ || ಬಯಕೆ ವಿಶಿಷ್ಟಸಂಗಮದೊಳಾರ್ಹತದೊಳ್ ಮತಿ ದುಶ್ಚರಿತ್ರದೊಳ್
ಭಯಮನಿಶಂ ಸದಾಚರಿತದೊಳ್ ರತಿ ಧರ್ಮದೊಳೞ್ತಿ ಶಕ್ತಿ ತ
ಮ್ಮಯ ಮನಮಂ ನಿವಾರಿಪೊಡೆಯನ್ಯರ ಸದ್ಗುಣದಲ್ಲಿ ಹರ್ಷಬು
ದ್ಧಿಯೆ ನಿಜಮಾಗಿ ವರ್ತಿಸುವ ಭವ್ಯರೆ ಭಾವಿಸೆ ದೇವರಲ್ಲರೇ || ೧೧೯ ||
ಇದು ಭಗವದರ್ಹತ್ಪರಮೇಶ್ವರಚರಣಸ್ಮರಣಪರಿಣತಾಂತಃಕರಣ
ವೀರಣಂದಿಮುನೀಂದ್ರಚರಣಸರಸಿರುಹಷಟ್ಜರಣ
ಮಿಥ್ಯಾಸಮಯತಿಮಿರಚಂಡಕಿರಣ ಸಕಳಾಗಮಪದಾರ್ಥನಿಪುಣ
ಮಹಾಕವಿ ಬ್ರಹ್ಮದೇವವಿರಚಿತಮಪ್ಪ
ಸಮಯಪರೀಕ್ಷೆಯೊಳ ಸಚ್ಚರಿತ್ರವರ್ಣನಂ ಷಷ್ಠಾಧಿಕಾರಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಸಪ್ತಮಾಧಿಕಾರ
ಶ್ರೀಗೆ ವಚಃಶ್ರೀಗೆ ಜಯ
ಶ್ರೀಗೆ ಯಶಃಶ್ರೀಗೆ ತಾವೆ ನೆಲೆಯಾಗಿ ಜಗ
ಕ್ಕಾಗಳುಮಭಿಮತಸುಖಮಂ
ಬೇಗಂ ಕುಡುವಭವಚರಣಮೀಗೆಮಗೊಳ್ಪಂ || ೧ ||
ಅತಿನಿರ್ಮಳಗುಣಸಂಗದಿ
ನತಿಶಯದಸದ್ವೃತ್ತರುಚಿರಮಣಿನಿಚಯದಿನೀ
ಕ್ಷಿತಿಯೊಳ್ ಭಾವಿಸುವೊಡಲಂ
ಕೃತಿಯವೊಲೆಸೆದಿರ್ಪರಲ್ತೆ ಜೈನಮುಣೀಂದ್ರರ್ || ೨ ||
ಚಂ || ಖರಕರತಪ್ತಮಪ್ಪ ತನುತಾಪಮನಾಱಿಸಲಬ್ಜವಿಷ್ಟರಂ
ಧರಿಯಿಸಿದಂ ಕಮಂಡಳುವಿನೊಳ್ ಜಳಮಂ ಜಳಧಿಸ್ಥನಾದನಾ
ಹರಿ ಹರ[ನಿಂದು]ಸಿಂಧುವನೆ ಪೊತ್ತು [ಸು]ನೆತ್ತಿಯೊಳಾಂತನಂತು ನಿಂ
ದುರಿವ ನಿದಾಘದೊಳ್ ಋಷಿಯರಂದದೆ ಕಲ್ನೆಲೆನಿಲ್ವನಾವವಂ || ೩ ||
ಚಂ || ಕುಳಿತವರುದ್ಧಮೆಂದಱಿಯಲಾರ್ಗಮಗೋಚರಮಾಗಿ ಕೊಳ್ವ ಒಎ
ಮೞೆಯ ಪೊನಲ್ಗೆ ಶೈಳಕುಳವಳ್ಕುಱೆ ಬೀಸುವ ಗಾಳಿಗೆತ್ತಲುಂ
ಮೊೞಗುವ ಮೇಘಗರ್ಜನೆಗೆ ಪೊಯ್ವ ಸಿಡಿಲ್ಗೆ ನಗೇಂದ್ರದಂತೆ ಸಂ
ಚಳಿಸುವ ಜೈನಯೋಗಿಯವೊಲೇಂ ನಿಲಲಾರ್ಪರೆ ವೃಕ್ಷಮೂಲದೊಳ್ || ೪ ||
ಮ || ಸ್ರ || ಪರೆದಂಗೋಪಾಂಗದೊಳ್ ಪತ್ತಿರೆ ಹಿಮಪಟಳಂ ಹೈಮನಂ ಗಾ[ಳಿ] ಬೀಸು
ತ್ತಿರೆ ಶುದ್ಧಧ್ಯಾನದಿಂದಂ ಸ್ಫಟಿಕಮಣಿದೃಢಸ್ತಂಭಮೀ ನಿಂದುದೆಂಬಂ
ತಿರೆ ನಿಲ್ವರ್ ಬೆಳ್ಳವಾಸಬ್ರತದ ನಿಯಮದಿಂದಂ ಜಿನೇಂದ್ರವ್ರತೀಂದ್ರರ್ || ೫ ||
ಸ್ತುತಿಯಿಸೆ ಧರಿತ್ರಿ ಸೂರ್ಯ
ಪ್ರತಿಮಾಯೋಗದೊಳೆ ಪೂಣ್ಣು ವಿಶ್ರುತಜೈನ
ವ್ರತಿ ನಿಲ್ಲನಿತರ ಮುನಿ ನಿಜ
ಕುತಪದೊಳಂ ನಿಲ್ಲದವನದೇಂ ನಿಂದಪನೇ || ೬ ||
ಭುವನನುತಮಾಗೆ ಪಕ್ಷೋ
ಪವಾಸ ಮಾಸೋಪವಾಸಮಂ ನಿಯಮದೆ ಮಾ
ಡುವ ಜಿನಮುನಿ ನಿರತಂ ಮಾ
ೞ್ಪ ವರುಷದಂದೊಂದು ಚವುತಗಾವುದು ಗಹನಂ || ೭ ||
ನೂಲಿಕ್ಕುವೊಡುಪವಾಸಮ
ನಾಲಸ್ಯದಿನೊರ್ಮೆ ಮಾಡುವರ್ ಪೆಱರೆನುತುಂ
ಸಾಲದುಪವಾಸಮೆಂದು ನಿ
ರಾಲಸ್ಯದಿನೊಲ್ದು ಮಾಡುವರ್ ಜಿನಮುನಿಗಳ್ || ೮ ||
ತುಱಿಸರ್ ಮಲಮಂ ಧರಿಯಿಪ
ರೊಱಗರ್ ಕುಕ್ಕುಟದ ತೆಱದೆ ಕುಳ್ಳಿರ್ಪರ್ ತಾ
ಮೊಱಗಿರ್ಪರೊಂದೆ ಮಗ್ಗುಲೊ
ಳುಱೆ ರಾತ್ರಿಪ್ರತಿಮೆನಿಲ್ವರಾರ್ಹತಮುನಿಗಳ್ || ೯ ||
ತೋಳಂ ಬೀಸದೆ ಬರ್ಪೊಡೆ
ಬಾಳಂ ಬೀಸಿ[ದೆನೆ]ಯೆಂದು ದಯೆಯಿಂದೊಳ್ಪಂ
ಪಾಳಿಸಿ ಜಿನಮುನಿಗಳ್ ಜೀ
ವಾಳಿಯನಿಂಬಾಗಿರೋವಿ ನಿಯಮದೆ ನಡೆವರ್ || ೧೦ ||
ಬಹುವಿಧಮಾರ್ಗಕ್ರಮಮಂ
ರಹಸ್ಯದಿಂ ತಮಗೆ ತಾಮೆ ಕೈಕೊಂಡುಂ ನಿ
ರ್ವಹಿಸುವ ಋಷಿಯರ್ಗೇಂ ಗಳ
ಗಹನಮೆ ಸದ್ಗುರುನಿರೂಪಿತಬ್ರತನಿಯಮಂ || ೧೧ ||
ಅಡವೇೞ್ವರಡುವರಡದಿ
ರ್ದೊಡೆ ಬೇಡಿಯುಮುಣ್ಬರುೞಿದ ಯತಿಗಳ್ ಧೃತಿಗೆ
ಟ್ಟೆಡಱಡಸಲ್ ಮಱೆದುಮೊಡಂ
ಬಡರಡುವರೊಳೆಂತು ನೋೞ್ಪೊಡಂ ಋಷಿಯರ್ಕಳ್ || ೧೨ ||
ಮನೆಮನೆದಪ್ಪದೆ ಪರಿಪರಿ
ದನವರತಂ ತಿರಿವರನ್ಯಸಮಯದ ಯತಿಗಳ್
ಜಿನಸಮಯದಲ್ಲಿ ಕಡೆಪ
ಟ್ಟನುಮೆನಿಸೆಡಱಡಸಿದಲ್ಲಿಯಂ ತಿರಿದಪನೇ || ೧೩ ||
ಸವಿಸವಿಯಡುಗೆಗಳಿಂತಿವೆ
ಸವಿಯಾದುವೆನುತ್ತುಮುಣ್ಬರಿತರ ಬ್ರತಿಗಳ್
ಸವಿಯಂ ಬಣ್ಣಿಸದೀ ವ
ಸ್ತುವೆಂತುಟೆಂದುಸಿರದುಣ್ಬರೀ ಜಿನಮುನಿಗಳ್ || ೧೪ ||
ಮನೆಯಿಲ್ಲವರ್ಗೆ ತಾಂ ಜಿನ
ಮುನಿಗಳ್ಗೆ ತಪೋಧನ[ರ್ಗೆ] ಯಾತ್ತಂದೆವಿರಾ
ಜಿನಭಕ್ತರೆ ನಿಶ್ಚಯವೆಂ
ದನಿತಾನುಂ ಯತ್ನದಿಂದೆ ರಕ್ಷಿಪರಱಿವರ್ || ೧೫ ||
ಅಕ್ಷಯನಿಧಿಯೆನಿಸಿದ ಗುಣ
ದ ಕ್ಷಯಮಂ ಬಗೆಯ[ದ]ನ್ಯಸಮಯದ ಮುನಿಗಳ್
ದಕ್ಷಿಣೆಯಂ ಬೇೞ್ಪಂದದೆ
ಮೋಕ್ಷಾರ್ಥಿಗಳಪ್ಪ ಋಷಿಯರಱಿವರೆ ಬೇಡಲ್ || ೧೬ ||
ಕೀೞ್ಪಟ್ಟು ಪೆಱರ್ಗೆ ವಿನಯಂ
ಮಾೞ್ಪುದುಮಭಿಮಾನಮೆಲ್ಲಮಱೆ[ಯ]ಟ್ಟಳಿಪಿಂ
ಬೇೞ್ಪುದುಮಾಪ್ತಾಗಮಮಂ
ಮೆೞ್ಪಡದುದುಮೆಂತುಮಿಲ್ಲ ರಿಷಿಯರ್ ಮನದೊಳ್ || ೧೭ ||
ಚಿತ್ತನಿರೋಧಂ ತಪಮೆಂ
ಬುತ್ತಮವಚನಮನೆ ಮನದೆಗೊಂಡಾಪೊೞ್ತುಂ
ಚಿತ್ತಮನಾಗಮದಲ್ಲಿಯೆ
ಪತ್ತಿಸುವಂತೇನೊ ಋಷಿಯರಾದರೆ ಲೋಗರ್ || ೧೮ ||
ಬಲವಂತಮಾಗಿ ಕರ್ಮಂ
ಚಳಿಯಿಸಿದೊಡಮಿತರ ಲಿಂಗಿಯಂದದೆ ಜೈನಂ
ಚಳಿಯಿಸಲಱಿಗುಮೆ ಕಲ್ಗಳ್
ಚಳಿಯಿಸುಗುಂ ಪರ್ವತಂಗಳೇಂ ಚಳಿಯಿಕುಮೇ || ೧೯ ||
ಮುಱುಗಿಸೆ ಪರೀಷಹಂಗಳ್
ನೆಱೆ ಧೈರ್ಯಂಗಿಡುವರನ್ಯಯತಿಗಳ್ ಜೈನರ್
ಮಱೆದುಂ ಧೈರ್ಯಂಗಿಡುವರೆ
ತುಱು ಬೆರ್ಚುವ ತೆಱದೆ ಬಸವನೇಂ ಬೆರ್ಚುವನೇ || ೨೦ ||
ಮ || ದೊರೆಕೊಳ್ಳ ನೆಱೆ ವಿಘ್ನಮಕ್ಕುಮೆನುತುಂ ನಿಚ್ಚಂ ತಪೋದ್ಯೋಗಮಂ
ದೊರೆಕೊಂಡುದ್ಧತವಿಘ್ನಭೀತಿವಶದಿಂ ಬಿಟ್ಟಿರ್ಪನಾ ಮಧ್ಯಮಂ
ದೊರೆಕೊಂಡೆಲ್ಲಿಯುಮೆಂತುಮಾವ ತೆಱದಿಂದಂ ವಿಘ್ನಸಂಘಾತಮೊ
ತ್ತರಿಸುತ್ತಿರ್ದೊಡಮಾರ್ಹತಂ ಬಿಡುವನೆ ನಿರ್ಯಾಣಕಾಲಂಬರಂ || ೨೧ ||
ಪುಲಿ ಪಟ್ಟ ಮೆಳೆಯನಾ ಮೃಗ
ಕುಲಮೆಂತುಂ ಪೊರ್ದದಂತೆ ಸಂಯಮದೊಳ್ ನಿ
ಶ್ಚಲಮಪ್ಪ ತಪಸ್ವಿಯನಘ
ಕುಳಮೆಂತುಂ ಪೊರ್ದಲಂತದೇನಾರ್ತಪುದೇ || ೨೨ ||
ಪಿರಿದುಂ ಪಾಪೋತ್ಕರಮಂ
ನೆರಪಿ ಗುಣಂಗಳನೆ ಮಱಸೆ ಬಾರದ ಭವಮಂ
ಬರಿಸುವ ಕರ್ಮಮನಲೆಯಲ್
ನಿರಾಕುಳಂ ಋಷಿಯರಲ್ಲದೇನಾರ್ತಪರೇ || ೨೩ ||
ಚಂ || ನುಡಿ ನೆರವಾಗಿ ತಮ್ಮೊಳೊಡನೋನುವ ಸಂಗಡ ಕೂಡಿ ಬಂದರಂ
ಬಿಡದುಚಿತಜ್ಞರೇ ನವಭವಂಗಳೊಳಂ ಬಿಡದಿರ್ದೊಡಲ್ಗೊಡಂ
ಬಡೆ ಸುಖಮಂ ಕುಡುತ್ತುಮೊಡವಂದ ನಿಜಾರ್ಚಿತಕರ್ಮಮಿತ್ರನಂ
ಕಿಡಿಸಲೊಡರ್ಚುತಿರ್ಪರೆನೆ ಭವ್ಯರದೆಂತು ಕೃತಘ್ನರಲ್ಲರೇ || ೨೪ ||
ಅಸಿಧಾರಾವ್ರತಮೆಂಬೀ
ಪೆಸರಲ್ಲದೆ ಕಾಣಲಾಗದಂತದನೀಗಳ್
ಪುಸಿಯಲ್ತು ಕಾಣಲಾದಪು
ದಸಿಧಾರಾವ್ರತಮಿದೆನಿಪ ತಪದೊಳಮೀಗಳ್ || ೨೫ ||
ಜಗದೊಳಗುಳ್ಳನಿತಂ ವಿ
ದ್ಯೆಗಳೆಲ್ಲಮನಱಿದುಮಱಿಯದಂತೆವೊಲಿರ್ಪರ್
ಬಗೆವಾಗ ಋಷಿಯರುೞಿದರ್
ಮಿಗೆ ಬೆಸೆಯುತ್ತಿರ್ಪರಱಿದೊಡೆರಡಕ್ಕರಮಂ || ೨೬ ||
ಎನಿತಂ ಬೆಸಗೊಂಡೊಡವಂ
ತನಿತರ್ಕಂ ತುೞಿಲ ಬೞಿಯ ಪರಕೆಯ ತೆಱದಿಂ
ದನುಮಾನಿಸದೆ ಸದುತ್ತರ
ಮನೆ ಕುಡುವರ್ ಬೇಗಮಂತೆ ಜೈಬ್ರತಿಗಳ್ || ೨೭ ||
ಧರ್ಮದ ಲಕ್ಷಣಮಿಂತುಟ
ಧರ್ಮದ ಲಕ್ಷಣಮದಿಂತುಟೆಂದೀ ತೆಱನಂ
ನಿರ್ಮಳಮಾಗಿರೆ ತಿಳಿವೊಡೆ
ನಿರ್ಮಚ್ಚರನಾಗಿ ಋಷಿಯರೊಳ್ ತಿಳಿಗಱಿವಂ || ೨೮ ||
ಆಗಮದೊಂದರ್ಧಮನಿಂ
ಬಾಗಿರೆ ತಿಳಿದೋದಿ ಬೞಿಕೆ ಸನ್ಮಾರ್ಗಮನೊ
ಲ್ದಾಗಳುಮಾಶ್ರಿತಗತ್ಯನು
ರಾಗಂ ಪೇೞ್ವಂತು ಋಷಿಯರಾದರೆ ಲೋಗರ್ || ೨೯ ||
ದಯೆಯಿಂ ನೆಗೞೆಂದು ನಿಜ
ಪ್ರಿಯಸೂನುಗೆ ಪೇೞ್ವರನ್ಯರೇನುಮ[ನೆಂ]ತುಂ
ದಯೆಯಿಂ ಪತ್ತಿಸುತಿಪ್ಪರ್
ದಯೆಯಿಂ ಪೊಲೆಯಂಗಮಾದೊಡಂ ಸಲೆ ಜೈನರ್ || ೩೦ ||
ಉಡಲುಂ ತುಡಲುಂ ಕೊಟ್ಟುಂ
ಪಿಡಿತೀವಿದ ಪೊನ್ನನಿತ್ತುಮನ್ಯರೊಳನ್ಯರ್
ಪಡೆಯರ್ ದೇಹಾರಮನುಡ
ತುಡಲಿತ್ತುಂ ಕುಡುವರೞ್ತಿಯಿಂದಂ ಜೈನರ್ || ೩೧ ||
ಬಾದದ ಶಿಷ್ಯರುಮನಹಿಂ
ಸಾದಿಬ್ರತನಿರತರಾಗೆ ಮಾೞ್ಪರ್ ಮನಮೊ
ಲ್ದಾದರಿಸಿ ಜೈನರಾತ್ಮಜ
ನಾದೊಡಮೇಂ ನಿಯಮಿಸಲ್ಕೆ ಬಲ್ಲರೆ ಲೋಗರ್ || ೩೨ ||
ಪ್ರಿಯಮಂ ಕಲಿಸಲ್ಕಱಿಯರ್
ನಿಯಮಿಸಿ ಸನ್ಮಾರ್ಗದಿಂದೆ ನಡೆಯಿಸಲಱಿಯರ್
ದಯೆಯಿಂ ಪತ್ತಿಸಲಱಿಯರ್
ನಿಯಮಾನ್ವಿತರಪ್ಪ ಜೈನರಲ್ಲದ ಮುನಿಗಳ್ || ೩೩ ||
[ವ]ಸಿಗಳೊಳಗ್ಗಳವಸಿಗಂ
ಬಸನಿಗಳೊಳ್ ಮಿಕ್ಕ ಬಸನಿ ಪುಸಿವರ್ಗೆ ದಿಟಂ
ಪುಸಿವವ[ನೆನಿಪವನಂ] ನಿಯ
ಮಿಸಿ ಧರ್ಮಪಥಕ್ಕೆ ತಂದು ನಿಲಿಪರ್ ಜೈನರ್ || ೩೪ ||
ಹೂಜೆಗತನಕ್ಕೆ ನಾಡೊಳ
ಗೋಜಂ ಪುಸಿಯುತ್ತುವಿರ್ಪುದರೆ ತಮಗೆಂದುಂ
ಸಾಜವೆನೆ ಸಂದ ಖಳನಂ
ಯೋಜಿಸುವರ್ ನಿರ್ವಿಕಾರಿಯಾಗಿರೆ ಋಷಿಯರ್ || ೩೫ ||
ಅಭಿಮುಖಿಗಳಾಗಿ ಕುಳ್ಳಿ
ರ್ದು ಭಕ್ತಿಯಿಂ ಋಷಿಯರೊಡನೆ ಮಾತಾಡಲೊಡಂ
ಶುಭಪರಿಣಾಮಮನಾ ಪಂ
ಚಭೇದಮಂ ಮಿಕ್ಕ ಬಸನಿಯುಂ ಕೈಕೊಳ್ಗುಂ || ೩೬ ||
ಉಪಶಮಗುಣಮಂ ಪಡೆವೊಡೆ
ಜಪಮುಂ ತಪಮುಂ ಸಮಾಧಿಯುಂ ಬೇೞ್ಪುದು ನಿ
ಷ್ಕಪಟತೆ[ಯಿಂ] ಋಷಿಯರ ಪಾ
ದಪದ್ಮಮಂ ಪೊರ್ದೆ ಶಾಂತನಾಗನೆ ಮನುಜಂ || ೩೭ ||
ಆ ತಡಿಗಿರದೊಯ್ದಿಕ್ಕುವ
ಪೋತದ ವೋಲ್ ಜೈನಯೋಗಿ ಭವಜಳಧಿಯೊಳಾ
ೞ್ವಾತನುಮಂ ತನ್ನುಮನೊ
ಯ್ದಾ ತಡಿಗೆಯ್ದಿಸುಗುಮಲ್ಲಿ ಸಂದೆಯಮುಂಟೇ || ೩೮ ||
ಮ || ಸ್ರ || ತೊಱೆಯೊಳ್ ಪೋಗುತ್ತಮಿರ್ದಂ ತಡಿಯ ಗಿಡುವನಾಶ್ರಯ್ಸೆ ಕಾಯಲ್ಕದೆತ್ತಾ
ನಱಿ[ವೆಂ] ಪೋಗೆನ್ನದೆಂತುಂ ನಿಲಿಸುಗುಮೆನೆ ದುರ್ವಾರಸಂಸಾರಮೆಂಬೀ
ತೊಱೆಯೊಳ್ ಪೋಗುತ್ತುಮಿರ್ದಂ ನಿಜಚರಣಮನಾಶ್ರಯ್ಸೆ ಕಾರುಣ್ಯದಿಂದ
ತೊಱೆ ಬಲ್ಪಿಂದೊಯ್ಯದಂತಾಗಿದೆ ನಿಲಿಪುದು ಸನ್ಮಾರ್ಗದಿಂದಂ ಮುನೀಂದ್ರ್ || ೩೯ ||
ಸೊರೆ ಮೊದಲಾಗಿರೆ ಪಿಡಿದಿ
ರ್ದರನಾ ತಡಿಗೊಯ್ಯಲಾರ್ಕುಮಲ್ಲಿಂ ಕಷ್ಟಂ
ಗುರುವೊಳನೆ ಸಾರ್ದರಂ ನಿ
ಸ್ತರಿಸಲ್ವೇೞ್ಪುದು ಭವಾಬ್ಧಿತೀರಂಬರೆಗಂ || ೪೦ ||
ಪಿರಿದುಂ ಲಘುಕರ್ಮದೊಳೊಂ
ದಿರದತಿಲಘುಕರ್ಮಿಯಾಗದಘಸಂಕುಳದೊಳ್
ಪೊರೆದಿರ್ದ ಪೆಱ[ನವಂ ನಿ
ಸ್ತರಿಪನೆ] ತಾಂ ಕಲ್ಲ ದೋಣಿಯಂದದ ಮುನಿಪಂ || ೪೧ ||
ಮ || ಬಗೆಗೊಳ್ವಂತಿರೆ ಧರ್ಮಮಂ ತಿಳಿಪ ಸಚ್ಚಾರಿತ್ರದಿಂ ನಿಶ್ಚಯಂ
ನೆಗೞ್ವಂತಾಗಿರೆಯೋಜೆಯಿಂದೆ ಪುದಿಗುಂ ನಿರ್ಬಂಧದಿಂ ಜೈನನಿ
ಟ್ಟಗೆಯಂ [ಚುರ್ಚಿ]ದರಂತೆ ಚೆಚ್ಚರಿಕೆಯಿಂದಂ ದೀಕ್ಷೆಗೊಟ್ಟಾತನಂ
ಮಗುೞ್ದುಂ ನೋಡದೆ ಪೋಪರನ್ಯಮುನಿಗಳ್ ನೋೞ್ಪಾಗಳಂತೆಲ್ಲಿಯುಂ || ೪೨ ||
ಪರವಶದಿಂ ಕ್ಲೇಶಧುರಂ
ದರನಾಗಿರ್ದೊಳ್ಪನಱಿಯ[ದಾವದಿ]ವಡುವಾ
ನರಪಶುವಂ ಧರ್ಮಧುರಂ
ದನಾಗಿ[ರಲ್] ಶಿಕ್ಷೆಗೊಳಿಪರೆಂತುಂ ಋಷಿಯರ್ || ೪೩ ||
ಚಂ || ಜಳನಿಧಿ ಮೇರೆಯಂ ಮಿಗದೆ ನಿಂದುದು ಧಾರಿಣಿ ಧಾನ್ಯವರ್ಗಮಂ
ಬೆಳೆವುದು ಸತ್ಯಶೌಚಸುಚರಿತ್ರದೊಳೊಂದಿದುದೀ ಜಗಜ್ಜನಂ
ಬೆಳಗಿದುದೆಯ್ದೆ ಧರ್ಮದಳವುತ್ತಮಮಾದುದು ದಾನದೇೞ್ಗೆ ನಿ
ರ್ಪುಳಗುಣಜೈನಯೋಗಿಗಳ ನಿಶ್ಚಳವೀರತಪಃಪ್ರಭಾವದಿಂ || ೪೪ ||
ಮ || ದಯೆ ಜೀವಂಗಳೊಳಾಗಳುಂ ಮತಿ ಜಿನೇಂದ್ರಶ್ರೀಪದಾಬ್ಜಂಗಳೊಳ್
ಭಯಮಾ ದುಶ್ಚರಿತ್ರಂಗಳೊಳ್ ರತಿಯೆ ಸಚ್ಚಾರಿತ್ರದೊಳ್ ಸಂತತಂ
ಪ್ರಿಯಾಮಾಪ್ತಾಗಮತತ್ತ್ವದೊಳ್ ತಮಗೆನಲ್ ಸಂದಿರ್ದ ಪುಣ್ಯಾತ್ಮರಂ
ನಯದಿಂ ಬಣ್ಣಿಸರಾರೊ ಭವ್ಯಜನರಂ ಲೋಕೈಕಮಾಂಗಲ್ಯರಂ || ೪೫ ||
ಹೇಯಕ್ಕೆಱಗದುದುಮುಪಾ
ದೇಯಕ್ಕೆಱಗಿರ್ದ ಬುದ್ಧಿಯುಂ ನಿಜವೆನೆ ಸಂ
ದಾಯತಿಗೆ ಕೊಟ್ಟ ದಾನಂ
ಶ್ರೀಯನನೂನಮೆನೆ ದಾನಿಗೀವುತ್ತಿರ್ಕುಂ || ೪೬ ||
ಉ || ಈವುದು ತನ್ನ ಶಕ್ತಿಗನುರೂಪಮೆ ತತ್ಫಲದೇೞ್ಗೆ ಕಲ್ಪಭೂ
ಜಾವಧಿ ಖೇಚರೇಶ್ವರಪದಾವಧಿ ಚಕ್ರಧರಪ್ರಕೃಷ್ಟಭೋ
ಗಾವಧಿ ದೇವರಾಜವಿಭವಾವಧಿ ಮುಕ್ತಿವಧೂವಿಳಾಸಸೌ
ಖ್ಯಾವಧಿಯೆಂದೊಡಿಂ ಫಲಮನೇವೊಗೞ್ದಪ್ಪುದೊ ಪಾತ್ರದಾನದಾ || ೪೭ ||
ಬಿಡವೇೞ್ಪ ವಸ್ತು ಹೇಯಂ
ಕಡಂಗಿ ಕೈಕೊಳ್ವುದಿಂತುಪಾದೇಯಮಿವಂ
ಬಿಡದಱೆದು ಕೈಕೊಳಲ್ ಬ
ಲ್ಲೊಡವಂ ವ್ರತಿ ಪೊಲ್ಲದಂ ಬಿಸುಟ್ಪೊಳ್ಗುಣವಂ || ೪೮ ||
ಹೇಯಮುಪಾದೇಯಮೆನಿ
ಪ್ಪಾಯೆರಡುಮನಱಿದು ನೆಗೞದಾಗಮಧರನ
ಪ್ಪಾ ಯತಿಯಂ ಯತಿಯೆನವೇ
ಡಾ ಯತಿಯಂ ಪೊತ್ತಗೆ ದಲೆಂದು ಮನ್ನಿಪುದಱಿವಂ || ೪೯ ||
ಉತ್ತಮತಪದಿಂ ತನ್ನಂ
ಬಿತ್ತರಿಸುವ ಬಲ್ಮೆಯಿಲ್ಲದಾಗಮಧರನಂ
ಪೊತ್ತಗೆಯೆಂಬುದು ಜಗ[ಮಾ]
ಪೊತ್ತಗೆಯೊಳಿರ್ದು [ಮೊಳ್ಪನೇಂ] ನೆಗೞ್ದಪುದೇ || ೫೦ ||
ಹೇಯದೊಳಾದೊಲವುಮುಪಾ
ದೇಯದೊಳೊಲವಿಲ್ಲದಿರ್ಪುದುಂ ನಿಜವೆನೆ ಸಂ
ದಾ ಯತಿಗೆ ಕೊಟ್ಟ ದಾನಂ
ಪಾಯಸಮಂ ಪುಲಿಯನೂಡಿ ಪೊರೆದಂತಕ್ಕುಂ || ೫೧ ||
ಉ || ಎಂತುಮಸತ್ಯಮಂ ನುಡಿಯದೊಳ್ಪಿನೊಳಾರ್ಜಿಪನರ್ಥ [ಮಂ] ಬೞಿ
ಕ್ಕಂತದನೋಜೆಯಿಂ ತವಿಸುಗುಂ ಮತಿವಂತನಧರ್ಮಮಾರ್ಗದಿಂ
ಸಂತತಮರ್ಥಮಂ ಪಡೆದು ರೂಢಿಗೆ ದಾನಮನೀವನೆಗ್ಗನಾ
ಮುಂತಣ ಪಾರ್ವರುಂ [ಬ]ಡಿದು ಪಿಂತಣ ಪಾರ್ವರಿಗೀವ ಮಾೞ್ಕೆಯಿಂ || ೫೨ ||
ಮ || ಸುರವಂದ್ಯಂ ಜಿನನಾಪ್ತನೆಂದು ದಯೆಯೊಳ್ ಕೂಡಿರ್ದ ಸೌಖ್ಯಕ್ಕದಾ
ಗರಮಂ ಸನ್ಮತಿಯಿಂದೆ ನಂಬಿ ದಯೆಯಿಂ ಕೈಕೊಂಡು ಸನ್ಮಾರ್ಗದೊಳ್
ನಿರುತಂ ತಾಂ ನಡೆದಾರುಮಂ ನಡಸುತಿರ್ಪಂ ಪಾಪಭೀತಂ ಮಹಾ
ಪುರುಷಂ ಸಜ್ಜನವಂದ್ಯನಾ ಗುಣನಿಧಾನಂ ಪಾತ್ರನತ್ಯುತ್ತಮಂ || ೫೩ ||
ಮಾನಧನಂ ನಿರ್ಲೌಲ್ಯಂ
ದಾನಕ್ಕುಪಯೋಗ್ಯನುತ್ತಮಂ ಸತ್ಪಾತ್ರಂ
ದೀನಂ ಕಷ್ಟಂ ಖಳನ
ಜ್ಞಾನಿಯೆನಿಪ್ಪವನಪಾತ್ರಮೆಂದಱಿಗಱಿವಂ || ೫೪ ||
ಅನುಪಮಚರಿತಂ ನಿಷ್ಕ್ರಿಯ
ನನಘಂ ಸತ್ಪಾತ್ರನಿರಲಪಾತ್ರಕ್ಕಿತ್ತೊಂ
[ದ]ನವದ್ಯದಾನಮದು ಭ
ಸ್ಮ ನಿಹುತಮೆಂಬಂತೆ ಮೇಲೆ ನಿಷ್ಪಲಮಕ್ಕುಂ || ೫೫ ||
ಅನವರತಂ ದಯೆಯಿಲ್ಲದ
ಮುನಿಗಳನೂಡುವುದಱಿಂದಮೊಲ್ದೊರ್ವಂ ಜೈ
ನನನೂಡುಗೆ ಸಾಸಿರ ಸು
ತ್ತನೊಂದು ಗಂಟುಱುಗುಮೆನಿಸುಗುಂ ಫಲದೆಡೆಯೊಳ್ || ೫೬ ||
ಬಹುಳಾಳಾಪದೊಳೇನಾ
ಗ್ರಹದಿಂ ತೀರ್ಥಂಗಳೆಲ್ಲಮಂ ನೋೞ್ಪುದಱಿಂ
ಮಹನೀಯಮನ್ನದಾನದ
ಮಹಿಮೆ ದಲದು ಪಾತ್ರಪತಿತಮಾದೊಡನಂತಂ || ೫೭ ||
ಮನೆಯಿಲ್ಲದ ನಾಗಾರಿಗೆ
ಜಿನಮುನಿಗೆ ತಪೋಧನಂಗೆ ದಯೆಯಿಂ ನಿಚ್ಚಂ
ಮನಮೊಲ್ದೀವುದು ದಾನಮ
ನನಂತಸೌಖ್ಯಮನೆ ಬಯಸುವಂ ಮತಿನಂತಂ || ೫೮ ||
ಕಷ್ಟಕುಲದಲ್ಲಿ ಪುಟ್ಟಿ ನಿ
ಕೃಷ್ಣನುಮೆನೆ ಸಂದ ಪೊಲೆಯನುಂ ಬ್ರತದಿಂದು
ತ್ಕೃಷ್ಟಮೆನೆ ಬಾಳ್ವೊಡಾತನೆ
ಶಿಷ್ಟಂ ಸಂತುಷ್ಟಿಮಾೞ್ಪುದವನಂ ಜೈನಂ || ೫೯ ||
ಮನೆಮನೆದಪ್ಪದೆ ಪರಿಪರಿ
ದನವರತಂ ಬೇೞ್ಪರಲ್ಲಿ ಪರಲಿಂಗಿಗಳುಂ
ಜಿನಸಮಯದಲ್ಲಿ ಕಡೆಪ
ಟ್ಟನುಮೆನಿಸೆಡಱಡಸಿದಲ್ಲಿಯುಂ ತಿರಿದಪನೇ || ೬೦ ||
ಬ್ರತಮಂ ಬೇೞ್ಪಂ ನಿಱಿಸ
ಲ್ಕೆ ತಪಸಿಯಂ ಬೇೞ್ಪನಣ್ಮಿ ಮತ್ತಂತೆ ಮಹಾ
ಬ್ರತಮಂ ಬೇೞ್ಪಂ ಗುರುಗಳ
ನಿತರರ ವೋಲ್ ಬೇೞ್ಪನಲ್ಲ ಪೊನ್ನಂ ಜೈನಂ || ೬೧ ||
ಮಾನಧನಂಗಿಕ್ಕುವವೋಲ್
ದೀನಂಗಿಕ್ಕುವರೆ ಭಕ್ತರಾಹಾರಮನೊ
ಲ್ದಾನೆಗಳನೂಡುವಂದದಿ
ನೇನೋ ಕೋೞೆಗಳನೂಡಿದಪ್ಪರೆ ಪೇೞಿಂ || ೬೨ ||
ಪೊಡೆವಟ್ಟುಂ ಪ್ರಾರ್ಥಿಸಿಯುಂ
ಕುಡೆ ಕೊಳ್ವರ್ ಜೈನರುೞಿದರಂದದೆ ದಾನಂ
ಗುಡಿಮೆಂದು ಬೇಡಲಱಿವನೆ
ಕಡೆಪಟ್ಟನುಮಾಗಿ[ಗಿ] ಸಾವೊಡೆಂತು ಜೈನಂ || ೬೩ ||
ದಾನಮನೀವುದು ಪಾತ್ರ
ಕ್ಕಾನತನಾಗಿತ್ತೊಡುತ್ತಮಂ ಕರೆದಿತ್ತಾ
ದಾನಂ ಮಧ್ಯಮಮಧಮಂ
ದೀನತೆಯಿಂ ಬೇಡಲಿಕ್ಕೆ ಕೊಟ್ಟಾ ದಾನಂ || ೬೪ ||
ವಿದಿತಮಸತ್ಕಾರದೊಳೊಂ
ದಿದ ದಾನಂ ದಾನಮಾಗಲಱಿಯದು ಮತ್ತಂ
ಸದಮಳಗುಣನಿಧೀಗೀವುದು
ಸದಯಂ ತಾನಾಗಿ ದಾನಮಂ ಮತಿವಂತಂ || ೬೫ ||
ಉ || ನೆಟ್ಟನೆ ದಾನಿ ಪಾತ್ರ ನಿಧಿಯುಂ ದಯೆಯೆಂಬಿವು ಕೂಡಿ ಬಂದೊಡಂ
ನೆಟ್ಟನೆ ತನ್ನೊಳೊಂದಿನಿಸೆ ಭಕ್ತಿ ಯಥೋಚಿತಮಾಗೆ ದಾನಮಂ
ಕೊಟ್ಟನನಂತಮಪ್ಪ ಫಲಮಂ ಪಡೆಗುಂ ಪದವಟ್ಟು ಬಿತ್ತಿದಂ
ದಿಟ್ಟಳಮಪ್ಪುದೊಂದು ಬೆಳಸಂ ಪಡೆವಂತೆ ಸಮಸ್ತಧಾತ್ರಿಯೊಳ್ || ೬೬ ||
ಬುದ್ಧಿಯನೆ ಮೆಱೆದು ಪಡೆ[ದಂ
ಶ್ರ]ದ್ಧಾಭಾವದೊಳೆ ಪಡೆದ ಪಣಮಂ ಬಂದ
[ಶ್ರ]ದ್ಧಂ ಮಾಡದೆ ಕುಡುವುದು
ಸಿದ್ಧಾಯತನಕ್ಕೆ ಭವ್ಯಸಮಿತಿಗೆ ಚದುರಂ || ೬೭ ||
ಕೀರ್ತಿಗಪೇಕ್ಷಿಸಿ ವಿತ್ತಮ
ನಾರ್ತದೆ ಪಡೆದೊಲ್ದು ಬಂದ ಪಾತ್ರಪ್ರಕರ
ಕ್ಕಾರ್ತೀವುದೆ ಭವ್ಯಾಳಿಗೆ
ಕೂರ್ತೀವುದು ವಿಮಳಕೀರ್ತಿಯಂ ಬಯಸುವವಂ || ೬೮ ||
ಜೈನಂಗೆ ತವಿಸಿದೊಡಮೆಯೊ
ಳೇನುಂ ನೋವಿಲ್ಲ ಪೊಲೆಯನಕ್ಕುಮಪಾತ್ರಂ
ಜ್ಞಾನೇತರಂ ಕುದೃಷ್ಟಿ ಕು
ಲೀನಂಗಂ ಕೊಟ್ಟ ಕಾಣಿ ನೋವಂ ಮಾೞ್ಕುಂ || ೬೯ ||
ಬ್ರತಗುಣಸುಚರಿತ್ರಸಮ
ನ್ವಿತನಪ್ಪ ಸುಪಾತ್ರಮೆಯ್ದೆ ನಿಸ್ತರಿಕುಂ ಸಂ
ಸ್ಮತಿಯೆಂಬ ಶರಧಿಯಿಂ ದು
ಷ್ಕೃತಿಯಪ್ಪ ಕುಪಾತ್ರಮೞ್ದುಗುಂ ದುರ್ಗತಿಯೊಳ್ || ೭೦ ||
ಶ್ರೀಯಂ ಶಾಶ್ವತಸೌಖ್ಯ
ಶ್ರೀಯಂ ಬಯಸುವೊಡೆ ದಾನಿ ದಾನಂ ಪಾತ್ರಂ
ದೇಯವೆನಿಪ್ಪುವನಱಿವುದ
ನಾಯಾಸದೆ ಜೈನಸೂಕ್ತಿಯಿಂ ಮತಿವಂತಂ || ೭೧ ||
ಶಾ || ಶ್ರೀರಾಮಾರಮಣೀಯಪಾದಕಮಳಂ ದುರ್ವಾರಸಂಸಾರಕಾಂ
ತಾರಾತ್ಯುಗ್ರದವಾನಳಂ ನಿಖಿಳಲೋಕೈಕಾಶ್ರಯಂ ದೇವರಾ
ಜಾರಾಧ್ಯಂ ಸ್ಮರಶಾಸನಕ್ಷಪಿತಕಾಳಂ ದೇವದೇವಂ ಗುಣಾ
ಧಾರಂ ರಕ್ಷಿಸುತಿರ್ಕೆ ಭವ್ಯಜನಮಂ ಶ್ರೀವೀರಭಟ್ಟಾರಕಂ || ೭೨ ||
ಇದು ಭಗವದರ್ಹತ್ಪರಮೇಶ್ವರಚರಣಸ್ಮರಣಪರಿಣತಾಂತಃಕರಣ
ವೀರಣಂದಿಮುನೀಂದ್ರಚರಣಸರಸಿರುಹಷಟ್ಜರಣ
ಮಿಥ್ಯಾಸಮಯತಿಮಿರಚಂಡಕಿರಣ ಸಕಳಾಗಮಪದಾರ್ಥನಿಪುಣ
ಮಹಾಕವಿ ಬ್ರಹ್ಮದೇವವಿರಚಿತಮಪ್ಪ
ಸಮಯಪರೀಕ್ಷೆಯೊಳ ತಪೋಧನಸ್ವರೂಪಕಥನಂ ಸಪ್ತಮಾಧಿಕಾರಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಅಷ್ಟಮಾಧಿಕಾರ (೧)
ಉ || ಶ್ರೀಮದಶೇಷಭವ್ಯಕಮಳಾಕರಹಂಸನನಂತದೃಗ್ವಚೋ
ಧಾಮನಪಾರದಿವ್ಯಮುನಿಸಂಸ್ತುತಪಾದನತತ್ತ್ವದುಸ್ತಮ
ಸ್ತೋಮನನಿಂದ್ಯನಕ್ಷಯಗುಣಾಂಬುಧಿ ನಿರ್ಮಳನೀ ಜಗತ್ತ್ರಯ
ಸ್ವಾಮಿ ಜಿನಾರ್ಕನೊಲ್ದೆಮಗೆ ಮಾಡುಗೆ ದೃಷ್ಟಿಲಕ್ಷ್ಮಿಯಂ || ೧ ||
ಮ || ಜಿನಧರ್ಮಾಮೃತವಾರ್ಧಿವರ್ಧನಶಶಾಂಕಂ ತೀವ್ರಮಿಥ್ಯಾರಿಖಂ
ಡನಚಂಡಾಸಿಕರಂ ಕಷಾಯವಿಪುಳಧ್ವಾಂತದ್ವಿಷಂ ಭವ್ಯಮಂ
ಡನನಾನಂದಿತಸನ್ಮುನೀಂದ್ರನಿಕರಂ ರತ್ನತ್ರಯೋದ್ಭಾಸಿ ಸ
ಜ್ಜನಸಂಸ್ತುತ್ಯನನಾಪ್ತರಂದಮನೆ ಬ್ರಹ್ಮಂ ಪೇೞ್ದನಾ ಮಾರ್ಗದಿಂ || ೨ ||
ಜಗಮೆಲ್ಲಂ ಬೆಂದೊಡೆ ಪ
ದ್ಮುಗರ್ಭನುಂ ಹರಿಯುಮೊರ್ವರೊರ್ವರನಿಱಿದುಂ
ಜಗಮೆಲ್ಲಂ ಬೆಂದೊಡೆ ಪ
ದ್ಮು ಗರ್ಭನುಂ ಹರಿಯುಮೊರ್ವರೊರ್ವಳರನಿಱಿದುಂ
ಜಗಮಂ ಮಾಡುವೆವೆಂದಿರೆ
ಭುಗಿಲೆಂದುರಿಲಿಂಗವಾದನೀಶ್ವರನೆಂಬರ || ೩ ||
ಲೋಕತ್ರಯಮುಂ ಬೆಂದಂ
ದಾ ಕಮಳೋದರನುಮಬ್ಜಭವನುಂ ತಾ
ವಾ ಲೋಕದೊಳಿರ್ದರೊ ಪೇೞಿಮ
ಲೋಕದೊಳಿರ್ದರೊ ವಿಚಾರಮುಳ್ಳವರ್ಗಳಿದಂ || ೪ ||
ಚಂ || ಒಗೆದುರಿಲಿಂಗದೊಂದು ಪವಣಂ ಪರಿಭಾವಿಸಲಬ್ಜನಾಭನುಂ
ನೆಗೞ್ದ ವಿರಂಚಿಯುಂ ಕೆೞಗೆಯುಂ ನೆಱೆ ಮೇಗೆಯುಮೆಯ್ದುವಲ್ಲಿ ಕೇ
ದಗೆ ಗಡ ಬೊಮ್ಮನೊಳ್ ನುಡಿದು ಮುಂ ಪುಸಿದಿರ್ದುದಱಿಂದಮೀಶಪೂ
ಜೆಗೆ ಪೊಱಗಾದುದೆಂಬರೆಲೆ ಕೇದಗೆ ಮುಂ ನುಡಿ[ಗ]ಲ್ತುದಕ್ಕುಮೇ || ೫ ||
ಆಗಳುರಿಲಿಂಗಮೊಗೆದ
ತ್ತಾಗಳದಂ ನೋೞ್ಪೆನೆಂದು ನೆಗೆದಬ್ಜಭವಂ
ಗಾಗಳೆ ಕೇದಗೆ ನುಡಿದುದು
ಬೇಗಂ ಪುಸಿನುಡಿಯ[ನಿ]ನ್ನವಘಟಿತಮೊಳವೇ || ೬ ||
ಉರುಲಿಂಗವಾದ ಲಿಂಗಂ
ಸುರಮುನಿಗಳ್ ಶಾಪಮೀಯೆ ಕೊಱೆದಾ ಲಿಂಗಂ
ಧರೆಗಾಪ್ತಮೂರ್ತಿಯಾಯ್ತೆಂ
ಬರಱಿಯದರ್ ತಿಳಿದು ನೋಡಿದರಲ್ತೆಂಬರ್ || ೭ ||
ಚಂ || ಸುರಮುನಿಸಂಕುಳಂ ನೆರೆದು ದಾರುವನಾಂತರದೊಳ್ ತಪಂಗೆಯು
ತ್ತಿರೆ ಪದಧೀಶನಪ್ಪ ಶಿವನಾ ರಿಷಿಪಳ್ಳಿಗೆ ಬಂದೊಡಾ ಮುನೀ
ಶ್ವರರ ವಧೂಜನಂ ಮುದದೆ ನೋಡಿ ಮರುಳ್ಗೊಳೆ ತನ್ಮುನೀಶರಾ
ಗಿರಿಶನ ಲಿಂಗಮಂ ಪಱಿಯೆ ಶಾಪಿಸೆ ಬಿರ್ದುದಿದೆಂಬರೆಲ್ಲರುಂ || ೮ ||
ಲಲನೆಯರನಿಂತು ಕಿಡಿಸಿದ
ಖಳನಡು ಪಱಿಗೆಂದು ಶಾಪಮಂ ಸುರಮುನಿಗಳ್
ಕಲುಷದಿನೀಯಲೊಡಂ ಭಿ
ನ್ನಲಿಂಗಮಾಗಿರ್ದನೆಂಬರಾ ಶೈವರ್ಕಳ್ || ೯ ||
ಚಂ || ಗಿರಿಶನ ಲಿಂಗಮಂತು ಪಱಿದಲ್ಲಿಯೆ ನಟ್ಟಿರೆ ಮಕ್ಕಳಾರ್ಗಮಾ
ಗರೆ ಗಡಮತ್ತ ದೇವಗಣಮಾ ಶಿವನಲ್ಲಿಗೆ ಪೋಗಿ ಪೇೞ್ವುದಾ
ದರದೊಳೆ ಪೋಗಿ ಪೂಜಿಪುದದಂ ಸುತರಾದಪರೆಂದೊಡೆಲ್ಲರುಂ
ಗಿರಿಶನ ಬಿರ್ದ ಲಿಂಗಮನೆ ಪೂಜಿಸಿದರ್ ಪುತ್ರಕಾಂಕ್ಷೆಯಿಂ || ೧೦ ||
ದಾರುವನದಲ್ಲಿ ಮುನಿಗಳ್
[ಬಾ]ರದೆ ಬಂ[ದಂ]ದು ಪಱಿದ ರುದ್ರನ ಲಿಂಗಂ
ಧಾರಿಣಿಗೆ ದೆಯ್ವಮಾಯ್ತೆಂ
ದಾರಾಧಿಸುತಿರ್ಪರಱಿತವಿಲ್ಲದ ಶೈವರ್ || ೧೧ ||
ಚಂ || ಮರುಳರಸಂಗೆ ಮಲ್ಲಿಗೆಯ ಮೊಲ್ಲೆಯ ಜಾದಿಯ ಕಂಪನಾಳ್ವ ಭಾ
ಸುರ ಕುಸುಮಂಗಳಂ ಕುಡದ ಕಾರಣಮಾವುದೊ ಬನ್ನಿಯೆಕ್ಕೆಯು
ತ್ತರಣೆಯ ಬೆಲ್ಲವತ್ತದ ತೊಳಂಚೆಯ ಪತ್ರೆಯನೊಂದನಿತ್ತು ಚೆ
ಚ್ಚರಮಮರತ್ವಮಂ ಪಡೆಯಿಮೆಂಬರದರ್ಕೆ ನಿಮಿತ್ತಮಾವುದೋ || ೧೨ ||
ಶಾಪದೆ ಪಱಿದಾ ಲಿಂಗ
ಕ್ಯಾಪೊತ್ತುಂ ಬನ್ನಿಯೆಕ್ಕೆಯುತ್ತರಣೆಗಳೆಂ
ಬೀ ಪತ್ರೆಯನರ್ಚಿಪುದಾ
ಶಾಪಪ್ರತಿಕಾರಮೆಂದು ಕೆಲಬರ್ ನುಡಿವರ್ || ೧೩ ||
ಮುಟ್ಟಿದೊಡೆ ಮೀಯವೇೞ್ಪುದು
ಮುಟ್ಟದೊಡಂ ಸಿದ್ಧಿಹಾನಿ ಸುಗತಿಯೊಳೆಂದುಂ
ಪುಟ್ಟಂ ಕೀಲಿಗನಪ್ಪಂ
[ಕಿ]ಟ್ಟಂ ನಿರ್ಮಲ್ಯಮೆಂಬರಿದು ಬಿಸವಂದಂ || ೧೪ ||
ಒಕ್ಕಲಿಗನನೋಲಗಿಸಿದ
ತಕ್ಕಂ ಮೊದಲಾಗಿ ಮುಡಿದ ಪೂವಂ ಮುಡಿವರ[ರ್]
ತಕ್ಕುದೆ ಲಿಂಗದ ಮಂಡೆಯೊ
ಳಿಕ್ಕಿದ ಪುಷ್ಪಮನೆ ಮುಡಿಯಲಾಗೆಂಬ ಮತಂ || ೧೫ ||
ದೇವನ ಮಂಡೆಯೊಳಿಕ್ಕಿದ
ಪೂವಂ ಮುಟ್ಟಿದೊಡೆ ಮೀವರೆಂದೊಡೆ ಪೊಲ್ಲೆಂ
ದಾವೇಕೆಂದಪೆಮಾಪ್ತಂ
ಪಾವನಮಲ್ಲೆಂದು ಸಾಱುತಿರ್ಪರ್ ಶೈವರ್ || ೧೬ ||
ಮುಟ್ಟಲ್ಕಣಮಾಗದುದಂ
ಮುಟ್ಟಿಯೆ ಕೈಗರ್ಚಿಕೊಳ್ವ ತೆಱದಿಂ ಭಕ್ತಂ
ಮುಟ್ಟಿದೊಡೆ ಕರ್ಚುತಿರ್ಪರ್
ಮುಟ್ಟುತೆ ಕೈಗರ್ಚುವಂತಿರಾಪ್ತರಶುಚಿ[ಯೇ] || ೧೭ ||
ಲಿಂಗಮನೆ ಮುಟ್ಟಲೊಡನೆ ಕ
ರಂಗಳನಿಂಬಾಗಿ ಕರ್ಚವೇೞ್ಕುಂ ತದ್ಭ
ಕ್ತಂಗೆಂದು ಪೇೞುತಿರ್ಪಾತಂಗಳ್ ಬಲ್ಲಂತಿರುಚಿತಮಂ ಬಲ್ಲವರಾರ್ || ೧೮ ||
ಜಗದೊಳ್ ಪವಿತ್ರಮನೆ ಮುಂ
ಪೊಗೞ್ತೆವೆತ್ತವರನವರ ಮನೆಯುಮನಾ ವ
ಸ್ತುಗಳಂ ಮುಟ್ಟಿಯೆ ಮೀವೊಡೆ
ನೆಗೞ್ತೆಯುಂ ಮಾತುಮೊಂದಿ ನೇರ್ಪಟ್ಟಿರ್ಕುಂ || ೧೯ ||
ಶಪಥಂ ಮಾೞ್ಪಾಗಳ್ ಕೋ
ಶಪಾನಮಂ ಮಾೞ್ಪರೆಂಬರೆಲ್ಲಂ ಲಿಂಗ
ಕ್ಕೆ ಪೆಸರ್ ಕೋಶಂ ತತ್ಕೋ
ಶಪಾನಮಸ್ಪೃಶ್ಯಮೆಂದು ತಿಳಿದರ್ ಕುಡಿಯರ್ || ೨೦ ||
ಉರಿಲಿಂಗಮಾದ ಲಿಂಗಂ
ಸುರಮುನಿಗಳ್ ಶಾಪಮೀಯೆ ಪಱಿದಾ ಲಿಂಗಂ
ಧರೆಗಾಪ್ತಮೂರ್ತಿಯಾಯ್ತೆಂ
ಬರಱಿಯದರ್ ಬಗೆದು ನೋಡಿದವರಲ್ಲೆಂಬರ್ || ೨೧ ||
ಅಭಯಪ್ರಸಾದಖಟ್ವಾಂ
ಗ ಭಯಂಕರಶೂಲಶಕ್ತಿಮರುಗ ರುದ್ರಾ
ಕ್ಷ ಭುಜಂಗಕುಮುದಫಲಯು
ಕ್ತ ಭುಜಂಗಳನುಳ್ಳವಂ ಸದಾಶಿವನಲ್ಲಂ || ೨೨ ||
ಲಿಂಗಕ್ಕೆ ಭಕ್ತಿಮಾಡುವ
ವಂಗಳ್ ತಾಂ ಸ್ವಲ್ಪ ಸೌಖ್ಯವಂ ಕುಡುಗುಂ ಸ್ವ
ರ್ಗಂಗಳ ಸುಖಮಂ ಮುಕ್ತಿಯು
ಮಂ ಗುಣನಿಧಿ ಜಿನನೆ ಕುಡುಗುಮರ್ಚಿಸೆ ಜಿನನಂ || ೨೩ ||
ಅವಯವಮನುಂತೆ ಮಾಡರೆ
ಶಿವನಪ್ಪೊಡೆ ಶಿವನ ಲಿಂಗಮಪ್ಪುದನಱಿದಿ
ರ್ದವಯವ[ವಂ] ಮಾಡರೆ ತಾಂ
ಶಿವಲಿಂಗಕ್ಕಾರ್ಯರುಚಿತಮಂ ತಪ್ಪುವರೇ || ೨೪ ||
ಕಮಳಜನ ಭಾಗ ಮೊದಲದು
ಕಮಳಾಕ್ಷನ ಭಾಗಮದಱ ನಡುವದಱಿಂ ಮೇ
ಗೆ ಮಹೇಶ್ವರಭಾಗಮುಮೆಂ
ದು ಮೂವರಂ ಲಿಂಗದಲ್ಲಿ ನಿಲಿಪರದೇನೋ || ೨೫ ||
ಈ ನೆಲದೊಳಿನಿತು ಕಾಲಮು
ಮಾನಿರ್ದೆಂ ಪೂೞ್ದು ಲಿಂಗಮಪ್ಪೆಂ ಭ್ರಾಂತೇಂ
ನೀನಗೞ್ವುದೆಂದು ಕಲ್ಗ[ಳೆ]
ಮಾನಸರೊಳ್ ನುಡಿದು ಕನಸುದೋಱಿತ್ತೆಂಬರ್ || ೨೬ ||
ಒಂದೆರಡು ಮುಂಡದಂತರ
ದಿಂದಂ ಧರೆಯೊಳಗೆ ಬಗೆದು ಪೊಣ್ಮಿದ ಕಲ್ಲಂ
ಮಂದಮತಿಗಳ್ ಸ್ವಯಂಭುವ
ದೆಂದೂಳ್ವರ್ ಮಿಕ್ಕ ಕಲ್ಗಳೇಂ ಮಾಡಿದು[ವೋ] || ೨೭ ||
ಅವಯವಸಂಪೂರ್ಣವೆನಿ
ಪ್ಪುವು ಮಾಡಿದ ಕಲ್ಗಳವನಿ[ಯಿಂ] ಪೊಣ್ಮಿ ಸ್ವಯಂ
ಭು[ವೆ] ನಿರುತಮೆನಿಕುಮುಱಿದಂ
ದವಲ್ಲವೇ ಸಾಜದಿಂ ಸ್ವಯಭುಗಳಲ್ಲಾ || ೨೮ ||
ಅವಯವಮನೆ ಬಣ್ಣಿಸುತಿ
ರ್ಪುವೆ ಶೈವಸ್ತುತಿಗಳಾ ಶಿವಂ ಪ್ರತಿಗಳೊಳಾ
ದವಯವಮುಮಿಲ್ಲ ಲಿಂಗ
ಕ್ಕೆ ವಿರುದ್ಧಂ ಸುತ್ತಿಯುಮಾಪ್ತಮೂರ್ತಿಯುಮೆಂತುಂ || ೨೯ ||
ಮೃಡನರ್ಚಿಪಂಗೆ ವರವಂ
ಕುಡುವೊಡೆ ಕೆಯ್ ನೋೞ್ಪೊಡಕ್ಷಿ ಕೇಳ್ವೊಡೆ ಕಿವಿಗಳ್
ನುಡಿವೊಡೆ ಬಾಯಿಲ್ಲೆಂತೋ
ಕುಡುವಂ ಲಿಂಗಸ್ವರೂಪನಂಗವಿಹೀನಂ || ೩೦ ||
ಭಾವಿಪೊಡವಯವಮಿಲ್ಲದ
ದೇವನನೇನೆಂದು ಬಣ್ಣಿಪರ್ ಪೂಜಿಪರಂ
ತಾವೆಡೆಯಂ ಜಾನಿಪರಂ
ತಾವುದನಾ ಭಕ್ತರಲ್ಲಿ ಲಿಂಗದೊಳನಿತುಂ || ೩೧ ||
ಮೊದಲೊಳ್ ಲಿಂಗಂ ಗಡ ಬೞಿ
ಕದು ತನ್ನೊಳ್ ಪಂಚವಕ್ತ್ರ ದಶಭುಜಮಂ ಪೆ
ತ್ತುದು ನೋಡುವಾಗಳಿನ್ನಿಂ
ತಿದು ಚಿತ್ರಂ ಲಿಂಗಮಿಂದ್ರಜಾಗನಕ್ಕುಂ || ೩೨ ||
ಲಿಂಗಮದು ದೆಯ್ವಮಲ್ಲಾ
ಲಿಂಗದ ಮೇಲಯ್ದು ತಲೆಯ ದಶಭುಜದಾ ರೂ
ಪಂ ಗಡ ನಿಲಿಸಿಯೆ ಪೂಜಿಪು
ದೆಂಗುಂ ಜನಮಾಪ್ತನೆರಡಱೊಳ್ ತಾನೇನೋ || ೩೩ ||
ಆಯ್ದುಂ ಬಣ್ಣಮೆ ವದನಮ
ವಯ್ದಕ್ಕಂ ಬಿಳಿದು ಮೆಯ್ಯ ಬಣ್ಣಂ ತೋಳೀ
ರಯ್ದುಂ ಬಿಡದೊಲ್ದು ಜಾನಿಪರ್ ಮತಿಹೀನರ್ || ೩೪ ||
ನವಬಂಧಕಂಗೆ ವಿರತಿಗೆ
ನೆವನೆವದಿಂ ರುದ್ರನಂದು ಪುಟ್ಟಿದ ಕತದಿಂ
ಶಿವಭಕ್ತರದಂ ಮಱೆಯಿಸಿ
ಶಿವನಭವಂ ಜನಕನಾರುಮಿಲ್ಲೆಂದೂಳ್ದರ್ || ೩೫ ||
ಮ || ಸತತಂ ಸನ್ಮತಿಯಿಂದೆ ಸದ್ಗುಣಗಣಕ್ಕಾವಾಸಮಾಗಿರ್ದ ಶಾ
ಶ್ವತನಂ ಶಂಕರನಂ ಸದಾಶಿವನನಾನಂದಾತ್ಮನಂ ಭವ್ಯಸಂ
ಸ್ತುತನಂ ದೇವರ ದೇವನಂ ಪೊಗೞದೆಂತು ದೈತ್ಯರಂ ಕೊಂದನೆಂ
ದು ತಗುಳ್ದಾಗಳುಮಾಪ್ತನಂ ಪೊಗೞ್ವರಿಂತಜ್ಞಾನದಿಂ ಮಾನಸರ್ || ೩೬ ||
ನರರಸ್ಥಿ ಹಸ್ತಿಚರ್ಮಂ
ಪರೇತವನಮೊಳ್[ಗೆ] ಪಾವು ಶೂಲಂ ಭಸ್ಮಂ
ಮರುಳ ಪಡೆಯೆಂಬಿನಿತುಂ
ಪೊಱಗಾಗಿರೆ ಬಣ್ಣಿಸರ್ ತದಾಪ್ತನನೆಂದುಂ || ೩೭ ||
ತೊಡುವನೆಲ್ವುಗಳಜಿನಮ
ನುಡುವಂ ತಾಂ ನರಕಪಾಳದೊಳ್ ತಿರಿದುಂ
ಪಡುವಂ ಮಸಣದೊಳೆಂಬರ್
ಕಡೆವಟ್ಟುನುಮಿಂತೆ ನೆಗೞನಾಪ್ತನೆ ನೆಗೞ್ವಂ || ೩೭ || *
ಊರಿಂಗೆ ಶಲ್ಯಮಂಡನ
ಕಾರಿಯಮಾಂಗಲ್ಯ[ನಿ]ರಲೆ ಸಲ್ಲೆಂಬವೊಲೀ
ಧಾರಿಣಿಯೊಳೆಲ್ಲಮುಗ್ರಂ
ಗೂರಿಂದಂ ಪೊಱಗೆ ಮಾಡುವರ್ ದೇಗುಲಮಂ || ೩೮ ||
ದೇಗುಲದ ನೆೞಲ್ ಮನೆಗಳ
ಮೇಗಾಗದು ಪರಿಯಲೆಂದು ಪೊಱಗಿರಿಸುವರಿಂ
ಬಾಗಿರೆ ಮಾಡಿಪರೊಳ್ಪಿಂ
ಗಾಗರಮೆನಿಸಿರ್ದ ಜೈನಗೇಹಮನೂರೊಳ್ || ೩೯ ||
ಜಗದಧಿಪತಿಯಂ ವಿನಯದೆ
ಪೊಗೞದೆ ವಸ್ತುಸ್ತವಂಗಳಿಂದನಿಶಂ ಕೆ
ಮ್ಮ ಗೆ ಕೊಳ್ಳಿಯಮನ್ನೆಯರಂ
ಪೊಗೞ್ವಂದದೆ ಪೊಗೞುತಿರ್ಪರಱಿವಿಲ್ಲದವರ್ || ೪೦ ||
ಭೂವಿಶ್ರುತರಿವರಾಗಮ
ಕೋವಿದರೆನೆ ರೂಢಿವೆತ್ತ ಶೈವಾಚಾರ್ಯರ್
ಕೀವಿಲ ದುರ್ಜನನೆಮ್ಮಯ
ದೇವನಮಾಂಗಲ್ಯ[ನೆಂ]ದು ಬಣ್ಣಿಸುತಿರ್ಪರ್ || ೪೧ ||
ಸ್ವೈರಾಚಾರ್ಯರ ಶಾಸ್ತ್ರದೊ
ಳಾರಿಂದಂ ಪಿರಿಯರೆನಿಸಿದಾ ಗೊರವರ್ ತಾ
ವೋರಂತೆಸೆದಾ ಶಿವನಂ
ಚಾರಿತ್ರವಿಹೀನನೆಂದು ಬಣ್ಣಿಸುತಿರ್ಪರ್ || ೪೨ ||
ಲೋಕದೊಳೆಲ್ಲಂ ಕರಮವಿ
ವೇಕಿಗಳೆನಿಪಾ ಮಹೇಶ್ವರ್ಕಳ ಪುರುಳಂ
ಏಕಱಸುವುದಾಪ್ತನನವಿ
ವೇಕಿ ಖಳಂ ಕ್ರೂರನೆಂದೆ ಪೊಗೞ್ದೆಂ ಬೞಿಯಂ || ೪೩ ||
ಎಲ್ಲಿಲ್ಲದಮಾಂಗಲ್ಯನ
ನೆಲ್ಲಂ ಸುತ್ತಿಯಾಗಿ ಪೇೞ್ದೊಡ[ದೆ] ಪಾವನಮೆಂ
ದಲ್ಲಲ್ಲಿಗಱಿತಮಿಲ್ಲದ
ರೆಲ್ಲಂ ಕಲ್ತವಱಿನೀಶನಂ ಸ್ತುತಿಯಿಸುವರ್ || ೪೪ ||
ಚಳಮತಿಗಳ್ ಶಿವನಂ ನಿ
ರ್ಮಳನನಮಾಂಗಲ್ಯನೆಂದು ಬಣ್ಣಿಸೆ ತಮಗಂ
ಚಲಮುಂಟೇ ಗುಣಿಗಳ್ ನಿ
ರ್ಮಳನೆನಲೇಕಾಗದಂಜದೆಂಬುದು ಪೊಲ್ಲಾ || ೪೫ ||
ಪರಮನನತಿನಿರ್ಮಳನಂ
ತಿರಿವನಮಾಂಗಲ್ಯನೆಂದು ಶೈವರೆ ನಿಚ್ಚಂ
ಪರಮಾದರದಿಂ ಪೊಗೞ್ವರ್
ಪರಸಮಯಿಗಳಾಳಿಗೊಳ್ವುದೇನದು ತಪ್ಪೋ || ೪೬ ||
ಗಿರಿಶಂ ಪಿನಾಕಿ ದಕ್ಷಾ
ಧ್ವರಮಥನಂ ವ್ಯಾಘ್ರಚರ್ಮವಸನಂ ಲಾಳಾ
ಸುರಮಥನಂ ಶೂಲಿ ಜಳಂ
ಧರಸೂದನನಾಪ್ತನೆನ[ಲೆ]ವೇಡಱಿವಾತಂ || ೪೭ ||
ಪರಶುಧರಂ ಸರ್ಪಧರಂ
ಕರಿಚರ್ಮಾಂಬರಧರಂ ಪುರಾರಿ ಮಹೋಗ್ರ
ಸ್ಫುರಿತನಿಟಿಳೇಕ್ಷಣಂ ದೈ
ತ್ಯರನೆಲ್ಲಂ ಕೊಲ್ವನಾಪ್ತನೆನಲಾಗದಱಿವಂ || ೪೮ ||
ಶ್ವೇತನ ಬಿಲ್ಲೊಳ್ ನೆಲಸಿದ
ನಾತನ ಪೆಸರವನನೊರ್ಮೆ ಕಾದಂ ಭೂತ
ವ್ರಾತದೊಡಗೂಡಿ ತಿರಿದುಪ
ರೇತದೊಳಿರ್ಪವನನಾಪ್ತನೆನಲಾಗಱಿವಂ || ೪೯ ||
ಕಾಡಾನೆಯ ರೂಪಿಂದಂ
ಕೂಡಿದಗಜೆಯೊಳ್ ಗಜಾಸುರನ[ನೇಂ] ಸೀೞ್ದೇ
ಡಾಡಿದನರ್ಜುನನೊಳ್ ಪೊಣ
ರ್ದಾಡಿದನಾಪ್ತನೆನಲಾಗದಱಿವುಳ್ಳಾತಂ (?) || ೫೦ ||
ನರನಂ ಗೆಲ್ವಂದು ವನೇ
ಚರನಾದಂ ರಜತಗಿರಿಯನೆತ್ತಿದ ಲಂಕೇ
ಶ್ವರನಂ ನುರ್ಗೊತ್ತಿದನೆಂ
ದು ರಾಗದಿಂ ಪೊಗೞಲಾಗದಾಪ್ತನನಱಿವರ್ || ೫೧ ||
ನರನೊಳ್ ಪೊಣರ್ದಗಿದಿತ್ತಂ
ಸರಲಂ ಲಂಕಾಧಿಪಂಗೆ ಖೞ್ಗಮನಿತ್ತಂ
ಸುರರಭಿವರ್ಣಿಸೆ ಬೊಮ್ಮನ
ಶಿರಗಡಿದಂ ಪೇಸಿ ಭೂಮಿಯಂ ಬಲವಂದಂ || ೫೨ ||
ಧುರದೊಳ[ಗು]ರ್ವಿಪ ಲಂಕಾ
ಸುರನಂ ಕೊಂದಂ ಕಪಾಲದೊಳ್ ತಿರಿದುಂಡುಂ
ಸುರಮನಿಪತ್ನಿಯರೊಳ್ ಪಾ
ದರವಾಡಿದನಾಪ್ತನೆನಲೆ ವೇಡಱಿವಾತಂ || ೫೩ ||
ರಾಗದಿನಗುಸುತೆಯೊಳ್ ಸಂ
ಭೋಗಿಸುತಿಪ್ಪಲ್ಲಿಗಗ್ನಿ ಬರೆ ನಾಣ್ಚಕೆಯಿಂ
ದಾ ಗಿರಿಜೆ ಪೋ[ಗೆ] ತರಿಸಿದ
ನಾಗಳೆ ಷಣ್ಮುಖನಿನಾಪ್ತನೆಗಲಾಗಱಿವಂ || ೫೪ ||
ಮುರಹರನಾಗಸಕೆತ್ತಿದ
ಚರಣಮನಜನಲ್ಲಿ ತೊಳೆದನಾ ನೀರೆ ಗಡಂ
ಸುರಸಿಂಧುವಾಗಿ ಬರುತಿರೆ
ಶಿರದೊಳ್ ತಾಂ ತಳೆದನಾಪ್ತನೆನಲಾಗಱಿವಂ || ೫೫ ||
ಸುಡುವಂ ಜಗಮಂ ಮತ್ತಂ
ಪಡೆವಂ ತ್ರಿಗುಣಾತ್ಮನೊಲ್ದ ತೆಱನಪ್ಪ ತಾ
ನಡಿಗಡಿಗೆನುತುಂ ಸುಖಮಂ
ಕುಡುವನುಮೀಯಂದದಿಂದಕ್ಕುಮೆ ಪೊಗೞಲ್ || ೫೬ ||
ದಕ್ಷನಳಿಯಂ ಶಿಖಂಡಿ [ವ]
ಳಕ್ಷಾಂಗಂ ಪಶುವನೇಱುವಂ ತಿರಿವಂ ಲೋ
ಕಕ್ಷಯಕಾರಣನೆಂದೆಂ
ದಕ್ಷಯನಂ ಪೊಗೞಲಾಗದಾಪ್ತನನಱಿವಂ || ೫೭ ||
ಪೆಱೆಯಂ ಸೂಡಿರ್ಪಂ ಬಾಂ
ದೊಱೆಯಂ ಪೊತ್ತಿರ್ಪನಗಜೆಯೊಳ್ ಕೂಡಿರ್ಪಂ
ಕಱೆಗೊರಲನೆಂದು ಲೋಕ
ಕ್ಕೆಱೆಯನನೀಯಂದದಿಂದಮಕ್ಕುಮೆ ಪೊಗೞಲ್ || ೫೮ ||
ಮಾದೇವನುಗ್ರನಜನೇ
ಕಾದಶರುದ್ರಂ ಶಿವಂ ಮಹಾಕ್ರೂರನೆನು
ತ್ತಾದಂ ಮುತ್ತುಂ ಮೆೞಸುಂ
ಗೋದಂತಿರೆ ಪೊಗೞಲಾಗದಾಪ್ತನನಱಿವಂ || ೫೯ ||
ಕಡುಮೂರ್ಖನೊರ್ಮೆ ಶಾಂತಂ
ಕಡುರಾಗಿ ವಿರಾಗಿ ದುಶ್ಚರಿತ್ರಂ ಶುಚಿಯೆಂ
ದೆಡಬಲದಿಂ ಪಂಕ್ತಿಯೊಳಿ
ರ್ಪೆಡೆಯಂ ತೋರ್ಪಾತನಾಪ್ತನೆನಲಾಗಱಿವಂ || ೬೦ ||
ಮ || ಒಡಲೊರ್ಭಾಗಮನಿತ್ತನದ್ರಿಜೆಗೆ ಗಂಗಾದೇವಿಯಂ ತಾಳ್ದಿಯುಂ
ಜಡೆಯೊಳ್ ತಾಂ ಬಸನಂಗಳಂ ತೊಱೆದನಾ ದೈತ್ಯೇಂದ್ರರಂ ಕೋಪದಿಂ
ಕಡಿದಂ ಮತ್ತೆ ದಯಾಪರಂ ದನುಜಮೌಳಿವ್ರಾತಮಂ ಸೂಡಿಯುಂ
ಗಡ ಪೂತಾತ್ಮನೆಂಬರಿನ್ನವಘಟಂ ದುರ್ಬೋಧರೊಂದೋದುಗಳ್ || ೬೧ ||
ಚಂ || ಮರುಳೊಡನಾಡುವಂ ಮಸಣದೊಳ್ ಪಡುವಂ ಪುಲಿದೋಲನುಟ್ಟು ಭೀ
ಕರಕರಿಚರ್ಮಮಂ ಪೊದೆವನಸ್ಥಿಗಳಂ ತುಡುವಂ ಕಪಾಳದೊಳ್
ತಿರಿದುಣುತಿರ್ಪನುಗ್ರಫಣಿಯಂ ಪಿಡಿವಂ ವಿಷಭೋಜಿಯೆಂದು ಜೇಂ
ಕರಿಸುವರಿಂತು ಬಾರದ ಭವಂ ಬರಿಪರ್ ವಿಕಳಾತ್ಮರೀಶನಂ || ೬೨ ||
ಚಂ || ಉಡೆ ಪಱೆದೇಕೆ ಕೈದುವಿಡಿದಂ ಸಲೆ ಕೈದುಗಳಾಗೆ ಬೂದಿಯಂ
ತೊಡೆವುದದೇಕೆ ಬೂದಿಗೊರವಂ ಗಡ ಪೆಂಡಿರದೇಕೆ ಪೆಂಡಿರಾ
ದೊಡೆ ಮದನಾರಿಯೆಂಬ ಬಿರುದೇಕೆಯೊ ನಾಡೆ ವಿರುದ್ಧಚೇಷ್ಟಿಯಾ
ಮೃಡನೆಸಕಂ ವಿಚಾರಿಸುವೊಡೆನ್ನರದೇಕೆ ವಿವೇಕಮುಳ್ಳವರ್ || ೬೩ || 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಅಷ್ಟಮಾಧಿಕಾರ (೩)
ಲೋಗರ್ ಮಾಡಿದ ಪಾಪಮ
ನಾಗಡೆ ಗಡ ಕಳೆವ ರುದ್ರನುಂ ಬ್ರಹ್ಮಘ್ನಾ
ಪೋಗೆಂದು ಸುರರುಮೆಂದೊಡೆ
ಪೋಗಿ ತೊೞಲ್ದಂ ಗಡಕ್ಕಟಾ ದುರಿತಹರಂ || ೧೨೮ ||
ಲಿಂಗಂ ತನಗಿಲ್ಲದನ
ರ್ಧಾಂಗದೊಳಗಸುತೆಯನೇಕೆ ತಾಳ್ದಿದನಂತಾ
ಗಂಗೆಯುಮಂ ಪೊತ್ತಿರ್ದಪ
ನಂಗಜಹರನೆನಿಸಿಕೊಳ್ಳನಂತದು ವ್ಯರ್ಥಂ || ೧೨೯ ||
ಪುಸಿದಂ ಮಹೇಶ್ವರಂಗೂ
ರ್ವಸಿಯೊಳ್ ಮಱೆವಾೞ್ದನಾತ್ಮ ಜಾತೆಯೊಳಿರಲಾ
ಟಿಸಿದಂ ಶಾಪಂಬೆತ್ತಂ
ವಿಸರುಹಭವನಾಪ್ತನೆನಲೆ ವೇಡಱಿವಾತಂ || ೧೩೦ ||
ಮ್ಯಡನಿಂ ತನ್ನಯ ತಲೆಯಂ
ಕಡಿವಡೆದಂ ಮರೆಯ ರೂಪಿನಿಂ ತನುಜೆಗೆ ಸೋ
ಲ್ತೊಡವರ್ದಂ ನಾಣಿಲಿ ನಿ
ಗ್ಗಡಿ ನಿಜದಿನಪೂಜ್ಯನಾಪ್ತನೆನಲಾಗಱಿವಂ || ೧೩೧ ||
ಹರನ ವಿವಾಹೋತ್ಸವದೊಳ್
ಗಿರಿಜೆಯ ಮೈಸೋಂಕೆ ಹರುಷದಿಂದಂ ವೀರ್ಯ
ಕ್ಷರಣಂ ದೊರೆಕೊಳೆ ಸಿಗ್ಗಿಂ
ದೊರಸಿದನಾಪ್ತನೆನಲಾಗದಱಿವುಳ್ಳಾತಂ || ೧೩೨ ||
ಜಗಮಂ ಮಾೞ್ಪಂ ಗಡ ಪ
ದ್ಮ ಗರ್ಭನಂತನಿತು ಶಕ್ತಿಯುಳ್ಳಂ ತಾನೇ
ಕೆ ಗಡಂ ನಿಜಶಿರಮಂ ಕಿ
ತ್ತಗೆಯೆತ್ತಿದ ಮೃಡನನಿನಿಸು ಮಾಣಿಸಲಾಱಂ || ೧೩೩ ||
ಜಗಮಂ ಗಡ ಮಾಡಿದ ಪ
ದ್ಮ ಗರ್ಭನೊಂದರ್ಕೆ ಮುಟ್ಟುವಲ್ಲದೆ ಪೋದಂ
ಮಿಗೆ ಪಲರುಂ ದೇವರಾಗಿ ನಿಂದರದೆಂತೋ || ೧೩೪ ||
ಪರಮೇಷ್ಠಿ ಜಗಜ್ಜನಕಂ
ಗುರು ವಿಮಳವಚೋಭಿರಾಮವರಚತುರಾಸ್ಮಂ
ಪರಮ್ರಹ್ಮಂ ಮತ್ತಿನ
ದರವುರಿಗಂ ಬ್ರಹ್ಮನಲ್ಲ ಸಂಚಿತಕರ್ಮಂ || ೧೩೫ ||
ಮೀನಾದನೆ [ಸಡಿಯಾದಂ]
ಮಾನವಕೇಸರಿಯುಮಾಗಿ ಪಂದಿಯುಮಾದಂ
ದಾನವರಂ ಕೊಲಲೆನಿಪ
ಜ್ಞಾನಿಯನಾಪ್ತನೆನಲಾಗದಱಿವುಳ್ಳಾತಂ || ೧೩೬ ||
ಚಂ || ಅನಿಮಿಷ ಕೂರ್ಮ ಸೂಕರ ನೃಕೇಸರಿ ವಾಮನ ರಾಮ ರಾಮ [ನಾ]
ಮನೃಪ ಸಮಂತಭದ್ರಮುನಿ ಕಲ್ಕಿಗಳೆಂಬಿವು ಪತ್ತಿ ಸುತ್ತಿರಲ್
ವನರುಹನಾಭನಂ ತರದೆ ಕೇಸರಿಮೂರ್ತಿಯದೆಂದು ಕೂಡೆ ಭೂ
ಜನಮದನರ್ಚಿಕುಂ ಪರಮನೆಂಬಭಿಧಾನಮನಿಟ್ಟು ಮೋಹದಿಂ || ೧೩೭ ||
ಮುರರಿಪುಗೆ ಸೂೞ್‌ಸೂೞೊಳೆ
ಬರೆ ಕರದೊಳ್ ಶಂಖಚಕ್ರಮುದ್ಗರಪದ್ಮಂ
ಪರಿವಿಡಿಯಿಂ ಪೆಸರ್ಗಳ್ ಪ
ನ್ನೆರಡಾದುವು ಮೂರ್ತಿಭೇದಮಾ ವೈಷ್ಣವರೊಳ್ || ೧೩೮ ||
ಬರಿಸದ ಮಾಸಂಗಳ್ ಪ
ನ್ನೆರಡಱೊಳಂ ಕ್ರಮದೆ ವಿಷ್ಣುಗಕ್ಕುಂ ಗಡ ಪ
ನ್ನೆರಡು ಪೆಸರೇಕರೂಪಂ
ಹರಿನಾಮಕ್ಕಿಲ್ಲ ಬಗೆವೊಡಿಂತುಟೆ ನಿರುತಂ || ೧೩೯ ||
ಚಕ್ರಧರ[೦] ಪ್ರತಿಕೃತಿಗಳ
ಚಕ್ರಾಂಕಿತಮಪ್ಪ ಚಿಕ್ಕ ಕಲ್ಲೆಂಬರ್ ಭೂ
ಚಕ್ರದ ಮೂಢರ್ ಸತ್ಪಥ
ವಕ್ರರ್ ಮತ್ತೊಂದು ಗುಂಡುಮಂ ಹರಿಯೆಂಬರ್ || ೧೪೦ ||
ಪಿರಿದ[ಪ್ಪು]ದೊಂದು ನಿದ್ರೆಯ
ಭರದಿಂ ಶರನಿಧಿಯೊಳೊಂದಿ ಪಸೆಯೊಳ್
ಕೊರೆವುತ್ತೆ ನಾಲ್ಕು ತಿಂಗಳ್
ವರೆಗಂ ಪಟ್ಟಿರ್ಪನಾಪ್ತನೆನಲಾಗಱಿವಂ || ೧೪೧ ||
ತಾಂ ಕೊಲಲಾಱದೆಯುಂ ಮುಳಿ
ಸಿಂ ಕೌರವಬಲಮನಂದು ವೇಳೆತನಂಗೊಂ
ಡುಂ ಕೌಂತೇಯರಿನಾ ಬಲ
ಮಂ ಕೊಲಿಸಿದನಾಪ್ತನಪ್ಪನೆನಲಾಗಱಿವಂ || ೧೪೨ ||
ಬಸಿಱೊಳಗೆ ಬಯ್ತು ಹರಿ ರ
ಕ್ಷಿಸುವಂ ಗಡ ಜಗಮನಸುರರಲ್ಲಿರದೇನೊಂ
ದೆಸೆಯೊಳ್ ಪೋಗಿರ್ದರೆ ಪೇೞ್
ಮಸಗಿ ಕೊಲಲ್ ತಕ್ಕುದೇ ಶರಣ್ಬೊಕ್ಕವರಂ || ೧೪೩ ||
ಧರೆಗೊಡೆಯಂ ಚಕ್ರೇಶಂ
ತಿರಿವನೆ ಬಲಿಯಲ್ಲಿ ಬೇಡಿ ಮೂಱಡಿನೆಲನಂ
ಸಿರಿಯೊಡೆಯಂ ಕೀೞಾಳಾ
ಗಿರಲಱಿವನೆ ಪರಿಸುತುಂ ಕಿರೀಟಿಯ ರಥಮಂ || ೧೪೪ ||
ಜಾನಿಪೊಡೆ ಚತುರ್ಭುಜಮಂ
ಜಾನಿಪುದೋ ಮೇಣ್ ದಶಾವತಾರದ ರೂಪಂ
ಜಾನಿಪುದೋ ಯೋಗಯುತನುಂ
ಜಾನಿಪುದೋ ಜಳಧಿಯನನಂ ಜಾನಿಪುದೋ || ೪೫ ||
ಎಣಿಕೆಯ ಪದಿನಾಱುಸಾಸಿರ
ಗಣಿಕೆಯರೊಳ್ ನೆರೆವ ಮೂರ್ತಿಯಂ ಧ್ಯಾನಿಪುದೋ
ತ್ರಿಣಯನನೆರ್ದೆಯೊಳ್ ನೆಲಸಿ
ರ್ಪಣಕದ ಮೂರ್ತಿಯನೆ ವೈಷ್ಣವಂ ಧ್ಯಾನಿಪುದೋ || ೧೪೬ ||
ಆ ಮಾಧವನಂ ಶಾಲ
ಗ್ರಾಮ ಶಿವನಾಭಿಯೆಂಬ ಕಿಱುಗಲ್ಗಳೊಳಂ
ಪ್ರೇಮದಿ[ನೇಂ] ಜಾನಿಸುವುದೊ
ಕಾಮಿಸಿ ಜಾನಿಸುವವಂಗಾವುದೊ ಲಕ್ಷ್ಯಂ || ೧೪೭ ||
ನರಸಿಂಹನೆಂಬ ನಾಮಂ
ಪರಿಕಿಸುವೊಡೆ ಪುರುಷಸಿಂಹನೆಂಬಂದಮದಂ
ನರರಜ್ಞಾನದೆ ಹರಿ ಕೇ
ಸರಿವದನನುಮಾದನೆಂಬರದು ಕೂಡುಗುಮೇ || ೧೪೮ ||
ಪರಿಕಿಸೆ ಮೂಱುಂ ಲೋಕದ
ಪುರುಷರೊಳುತ್ತಮನೆನಿಪ್ಪ ಪೆರ್ಮೆ[ಯಿ]ನಾತಂ
ಪುರುಷೋತ್ತಮನಲ್ಲದೆ ಕಾ
ಪುರುಷೋತ್ತಮಕುಟಿಲವೃತ್ತಿಯೊಳ್ ತಾನೆಸಪಂ || ೧೪೯ ||
ಅಚ್ಯುತಸುಖಾಸ್ಪದಂ ಕ
ರ್ಮಚ್ಯುತನಖಿಳಾಮರೇಂದ್ರಸಂಸ್ತುತ್ಯಂ ತಾ
ನಚ್ಯುತನೆಂಬುದು ಸುಖಿಗಳು
ಮಚ್ಯುತನೆನಲಾಗ ಸಾವ ಪುಟ್ಟುವ ನರನಂ || ೧೫೦ ||
ಬಲಿಯಂ ಕಟ್ಟಿದನಸುರರ
ಬಲಮೆಲ್ಲಮನೞಿದನೆಯ್ದೆ ನೆಲನಂ ಪೊತ್ತಂ
ಸಲೆ ಪಾರ್ವರ ಕಾರುಣ್ಯದ
ಬಲದಿಂ ತಾನೆಂದು ವಿಷ್ಣುವಂ ಪೊಡೆವಡುವಂ || ೧೫೧ ||
ಚಂ || ಸವಳದೆ ಬೇಳ್ವವಂಗೆ ಸುರಸಾನ್ನಮನಿಕ್ಕುವವಂಗೆ ವೇದತ
ತ್ತ್ವವ ನೆಱೆ ಬಲ್ಲವಂಗೆ ಪತಿಭಕ್ತಂಗೆ ಮಾಸಸಹಸ್ರಜೀವಿತ
ರ್ಗವಯವದಿಂದೆ ತಿಂಗಳುಪವಾಸಮನಿಂಬಿನೆ ಮಾೞ್ಪವಂಗೆ ಮಾ
ಧವನತಿಭಕ್ತಿಯಿಂದೆಱಗುವಂ ಗಡ ಕೇಳಿಮಿದಾಪ್ತಲಕ್ಷಣಂ || ೧೫೨ ||
ಆದಿತ್ಯಹೃದಯವಂ ನೀ
ನೋದುವುದೆಂದರ್ಜುನಂಗೆ ನಾರಾಯಣನ
ತ್ಯಾದರದೆ ಪೇೞ್ಪನೆಂದದ
ನೋದುವರೆಲೆ ಕೃಷ್ಣನರ್ಕನಂ ಸ್ತುತಿಯಿಪನೇ || ೧೫೩ ||
ದೇವಕಿ ಗೋಪಿಗಮಾ ವಸು
ದೇವಂಗಂ ಪುಟ್ಟಿ ದೇವಕೀಸುತನಾದಂ
ಶ್ರೀವಾಸುದೇವನಾದಂ
ಭೂವಳಯದೊಳಿದುವೆ ಸಿದ್ಧಮಜನೆಂತಾದಂ || ೧೫೪ ||
ಪದಿನಾಱು ಸಾಸಿರಂ ಮೇಣ್
ಸುದತಿಯರಂ ಸೂಱೆಗೊಟ್ಟು ಕೃಷ್ಣಂ ಕಡೆಯೊಳ್
ಪದತಳಮನಂಬು ಕೊಳೆ ಪೊಂ
ದಿದನೆಂಬರ್ ವಿಷ್ಣುಭಕ್ತರದಱಿನನಾಪ್ತಂ || ೧೫೫ ||
ವಸುದೇವನ ತನಯಂ ಕ್ಷೀ
ರಸಮುದ್ರನಿವಾಸಿ ನರನ ತೇರೆಸಗುವನ
ಲ್ಲಸುರಧ್ವಂಸಿಯುಮತ್ತೊಂ
ದೆಸೆಯೊಳ್ ಹರಿಯಿಪ್ಪನೆಮಬರೆಲ್ಲಿದನಾತಂ || ೧೫೬ ||
ಹರಿಹರರಂ ಪೂಜಿಪ ಭ
ಕ್ತರೆಲ್ಲರುಮವರಿರ್ದ ತಾಣಮಂ ಪಿರಿದಾನುಂ
ಪರಿಕಿಸಲೊಲ್ಲರ್ ಕೆಲಮನೆ
ಪರಿಪರಿದೋಲಗಿಸುತಿರ್ಪರಱಿವಿಲ್ಲದವರ್ || ೧೫೭ ||
ಮುಂದೆ ಜಿನೇಶ್ವರರಾದಪ
ರೆಂದಿದನಿಂಬಾಗಿ ತಿಳಿದು ಹರಿಹರರಂ ನಿ
ಸ್ಸಂದೇಹಮಾಗಿ ಪೂಜಿ[ಸೆ]
ವಂದಿ[ಸೆ] ತಾಳ್ದಿತ್ತು ಬಱಿದೆ ಪೂಜಿಸೆ ವಿಫಲಂ || ೧೫೮ ||
ಹರಿಯುಂ ಹರನುಂ ನೋೞ್ಪೊಡೆ
ಪರಸಮಯಿಗಳೆನಿಸಿ ಮತ್ತೆ ಕರ್ಮದ ವಶದಿಂ
ಧರೆಯ ಕೆೞಗಿರ್ದೊಡಂ ಮಾ
ನ್ಯರೆ ಪೊಱಮಟ್ಟಂತೆ ತೀರ್ಥಕರರಪ್ಪುದಱೆಂ || ೧೫೯ ||
ರಾಮನುಮಂ ಲವಕುಶರಂ
ಭೀಮಾರ್ಜುನಧರ್ಮಪುತ್ರನಕುಳಾನುಜರಂ
ಶ್ರೀಮಜ್ಜಿನೇಶರೆನುತುಂ
ಪ್ರೇಮದೆ ನೆನೆವಂದು ಸಫಲಮಲ್ಲದೊಡಫಲಂ || ೧೬೦ ||
ಆಪೊತ್ತುಂ ಜೋಯಿಸಿಗರ್
ಪಾಪಗ್ರಹಮೆಂದು ಪೆಸರನಿಡೆ ಸಂದಂ ಸಂ
ತಾಪಕರಂ ಕುವಳಯರಿಪು
ಶಾಪಂಬೆತ್ತಾತನಾಪ್ತನೆನಲಾಗಱಿವಂ || ೧೬೧ ||
ಎನಗತಿಭಕ್ತನಿವಂ ಸೌ
ರನೆಂದು ದಯೆಯಿಂದೆ ಬ್ರತಮನೀಯದೆ ಭಕ್ತಂ
ಗೆನಿತುಂ ಪೀಡೆಯನಿತ್ತುಂ
ಟೆನೆಯೆಡೆಯೊಳ್ ಮಾೞ್ಪನಾಪ್ತನೆನಲಾಗಱಿವಂ || ೧೬೨ ||
ಸೌರಂ ಸೂರ್ಯನನರ್ಚಿಪೊ
ಡೋರಂತೇಂ ಚಂದ್ರಕುಜಬುಧಾಮರಗುರುದೈ
ತ್ಯಾರಾಧ್ಯಮಂದಫಣಿಗಳ
ನಾರಾಧಿಪನೊಂದು ಮಣೆಗೆ ತಂದನಿಬರುಮಂ || ೧೬೩ ||
ಚಂ || ಪರಿಕಿಸೆ ಸೌರ್ಯರಚಿಸುವ ಸೂರ್ಯನ ಮೂರ್ತಿಯದೊಂದೆ ಮೂರ್ತಿಯೆ
ಕರಯುಗಮೊಂದಱೊಳ್ ಕರಚತುಷ್ಟಯಮೊಂದಱೊಳೊಂದು ಮೂರ್ತಿಯೊಳ್
ಸಿರಮುಮನೇಕಮಾಯುಧದೊಳೊಂದಿದ ಕಯ್ಯುಮನೇಕಮಲ್ಲಿ ಭೀ
ಕರತರರೌದ್ರಮೂರ್ತಿಯೆರಡೊಂದು ಮನೋಹರಮೂರ್ತಿ ಭಾವಿಸಲ್ || ೧೬೪ ||
ಚಳಬುದ್ಧಿಗಳ್ ಪ್ರಯೋಜನ
ತಿಳಕ[ರ್] ಮಾರ್ತಂಡಭೈರವಂ ರಣಜಯಮೆಂ
ದೆಳೆಯೊಳ್ ಸೌರಾರಾಧನೆ
ಪಲವುಂ ತೆಱನೆಂದು ಪೇೞ್ವರಾ ಸಮಯದವರ್ || ೧೬೫ ||
ಉದಯೊದೊಳೀಶಂ ಮಧ್ಯಾ
ಹ್ನದೊಳಗಧರನಸ್ತಮಯದೊಳ್ ಕಮಳಜನ
ಪ್ಪುದು ಸಾಜಂ ಸೂರ್ಯಂಗೆಂ
ದಿದನೂಳ್ವರ್ ಪಲರುಮಿನ್ನವಘಿತಮೊಳವೇ || ೧೬೬ ||
ಬಿಂಬಂ ಋಗ್ವೇದಂ ಗಡ
ಬಿಂಬಾಂತರ್ವರ್ತಿ ಗಡ ಯಜುರ್ವೇದಂ ತ
ದ್ಬಿಂಬಪ್ರಭೆ ಗಡ ಸಾಮಮ
ದೆಂಬರ್ ದಿನಕರನನಿನ್ನವಘಟಿತಮೊಳವೇ || ೧೬೭ ||
ಸೌರಂ ಜಾನಿಸುವಾಗಳ್
ಭೋರೆನೆ ನಭದಲ್ಲಿ ಪರಿವ ಪಳಿಕಿನ ವೃತ್ತಾ
ಕಾರಮನೆ ಜಾಣಿಪನೊ ಪೇೞ್
ಭೈರವನಂ ಪದ್ಮಹಸ್ತನಂ ಧ್ಯಾನಿಪನೋ || ೧೬೮ ||
ಪಲವುಂ ಮೊಗಮಂ ತಾಳ್ದಿದ
ಪಲವುಂ ಕೈಗಳೊಳೆ ಕೆಯ್ದುವಿಡಿವಿದಿರ್ದನನಾ
ನಳಿನಪ್ರಿಯರೂಪಂ ಮೇಣ್
ಗೆಲೆ ವೇದತ್ರಿತಯಮೂರ್ತಿಯಂ ಧ್ಯಾನಿಪುದೋ || ೧೬೯ ||
ಮುರಹರ ಪುರಹರ ದಶಶತ
ಕರ ಮೂರ್ತಿಗಳೆನಿತುಮೊಳವು ಜಾನಿಪ ಭಕ್ತಂ
ಗರಿದೆಂತುಂ ನಿಟ್ಟಿಸುವೊಡೆ
ನಿರುತಮದೊಂದಲ್ಲದಾಪ್ತವರುಮದೆಂತೋ || ೧೭೦ ||
ದುರಿತಧ್ವಂಸಕರಂ ಭಾ
ಸ್ಕರನಖಿಳಜಗಜ್ಜನಾಬ್ಜಮಿತ್ರನೆ ದಲ್ ಭಾ
ಸ್ಕರನಲ್ಲದಂ[ದವಂ] ಭಾ
ಸ್ಕರನಲ್ಲ ನಭದೊಳೆಯ್ದೆ ತಿಟ್ಟನೆ ತಿರಿವಂ || ೧೭೧ ||
ಸದಮಳ ಕೇವಳಬೋಧ
ಪ್ರದೀಪದಿಂ ಜಗಮನಾವಗಂ ಬೆಳಗಿ ಮಹಾ
ಭ್ಯುದಯಕರನೆನಿಸಿದಂ ದಿವ
ದ ದೇವನಾದಂ ಪ್ರಭಾಕರರುಮೆಂತಾದರ್ || ೧೭೨ ||
ಚಂ || ನೆಲದೊಳಗಿರ್ಪ ನೀರಧಿಯೊಳಿರ್ಪ ಕುಭೃತ್‌ಕುಲದಲ್ಲಿಯಿರ್ಪ ಬಾ
ನೊಳಗೆ ತೊೞಲ್ವ[ರೆಂ]ತುಮಸುರರ್ ಬಗೆಯಲ್ ಬಗೆಯಲ್ ಜಘನ್ಯತಾ
ನೆಲೆಗಳನೆಯ್ದರುತ್ತಮಸುದೃಷ್ಟಿಗಳಪ್ಪವರೂರ್ಧ್ವಲೋಕದೊಳ್
ನೆಲಸುವರುತ್ತಮಬ್ರತಿಕರಲ್ಲದೊಡಂ ದೃಢದರ್ಶನಾನ್ವಿತರ್ || ೧೭೩ ||
ಜ್ಯೋತಿಷ್ಕನಾಗಿ ಪುಟ್ಟಂ
ಖ್ಯಾತಿಯ ಸಮ್ಯಕ್ತ್ವಮುಳ್ಳ ನರನೆನೆ ಮತ್ತಾ
ಜ್ಯೋತಿಷ್ಯದೇವನಂ ತಾ
ನೇತಕ್ಕೋಲಗಿಪನಱಿತಮುಳ್ಳ ಮಹಾತ್ಮಂ || ೧೭೪ ||
ಅಱುವತ್ತನಾಲ್ಕು ಭೈರವ
ಱುವತ್ತಱ ಮೇಲೆ ನಾಲ್ಕೆ ಯೋಗಿನಿಯರುಮೆಂ
ಬಱಿಕೆಯ ದೆಯ್ವಮಿವಿನಿ[ತಂ]
ಕುಱಿವೇಡ[ವನ]ರ್ಚಿಸಲ್ಕೆ ವೇಡವನಱಿವಂ || ೧೭೫ ||
ಜನನಿಯ ಯೋನಿಯೊಳೊಗೆವುದು
ಕನಿಷ್ಠವೆನಗೆಂದು ತೇೞ ತೆಱದಿಂದಂ ತಾಂ
ಜನನಿಯ ಬಸಿಱಂ ಸೀಳ್ದೊಗೆ
ದನಾಪ್ತನಲ್ಲೆಂತುಮಪ್ರಬುದ್ಧಂ ಬುದ್ಧಂ || ೧೭೬ ||
ಬಸಿಱೊಳಗೆ ಪಲವು ಪೞುವಿನ
ಕಿಸುಗುಳದೊಳಗೞ್ದು ನಮೆದು ನವಮಾಸಂ ಸೈ
ರಿಸಿ ತಾಯ ಯೋನಿಯಿಂದಂ
ನುಸುಳ್ವ ವೇದನೆಗೆಯಾಱನೇಕೆ[ಲೆ] ಬುದ್ಧಂ || ೧೭೭ ||
ಸಕಳಪರಿಗ್ರಹಮಂ ಬಿ
ಟ್ಟಕಾಮಿಕಂ ಯೋಗಮುಕ್ತನೆನಿಪಂ ಗಡದೊಂ
ದು ಕಷಾಯವಸನಮನೆ ಪೊದೆ
ದುಕೊಂಡು ಬಿಡಲಾಱದಿರ್ದನೇನೋ ಬುದ್ಧಂ || ೧೭೮ ||
ಕ್ಷಣದಿಂದಂ ಗಡ ಬೆರಲಿಂ
ದೆಣಿಸುವನೋ ವಸ್ತುವೆಲ್ಲಮಂ ಬುದ್ಧಂ ತಾಂ
ಕ್ಷಣಿಕನೆನಿಸಿರ್ದು ಸಕಳಮ
ನೆಣಿಸುವ ತೆಱನಾವುದಲ್ಲಿ ತಾನಿಲ್ಲದುವಂ || ೧೭೯ ||
ಜ್ಞಾನಂ ಸಂತತಮೆನುತುಂ
ಜ್ಞಾನಿ ಕರಂ ಕ್ಷಣದಿನತ್ತಲಿರನೆಂದೆನುತುಂ
ಜ್ಞಾನಿಸುತಿರ್ಪನದೇನೋ
ಮೋನದಿನಾ ಭಿಕ್ಷು ತನ್ನ ನಿಲವಱಿಯದವಂ || ೧೮೦ ||
ತಾನೊಳನಾಗಿ ಬೞಿಕ್ಕಂ
ಜ್ಞಾನದಿನಱಿವುದು ಸಮಸ್ತವಸ್ತುವನೆಲ್ಲಂ
ತಾನಱಿದೊಡಱಿತವೞಿಗುಮೆ
ಭಾನುದ್ಯುತಿ ಭಾನುವಿಲ್ಲದೇಂ ಬೆಳಗುಗುಮೇ || ೧೮೧ ||
ಅಗಣಿತಗುಣನಿಧಿ ಮುಕ್ತಿಯೊ
ಳಗಲದೆ ಲೋಕಾಗ್ರದಲ್ಲಿ ನಿಂದ ಮಹಾತ್ಮ
ಸುಗತಿನಿತಿಲ್ಲದಾತಂ
ಸುಗತನೆ ತಾನಾತ್ಮವಧೆಯೊಳೊಂದಿದ ಪುರುಷಂ || ೧೮೨ ||
ಒಣಗು ಪಸಿ ಜೀವನಿಕರಂ
ಪೆಣನೆನ್ನದೆ ಸುಡುವುದುಂತೆ ಪೊರ್ದಿದನಿತಱೊಳ್
ಗುಣಲೇಶಮೆಂತುಮಿಲ್ಲೆಂ
ದೆಣಿಸರ್ ಮತಿಹೀನರಾಪ್ತನೆಂಬರ್ ಕಿರ್ಚಂ || ೧೮೩ ||
ಇದು ರಮ್ಯಮೆನಿಸಿದಲ್ಲಿ
ರ್ಪುದು ದೆಯ್ವಂ ದೇವಗೃಹದೊಳಿರ್ಪುದು ಮೇಣೆ
ನ್ನದೆ ಪೊಗೆವುತವೊಲೆಯೊಳಗಿ
ರ್ಪುದು ದೆಯ್ವಮೆನಲ್ಕೆ ಸಲ್ಲದಱಿವುಳ್ಳಾತಂ || ೧೮೪ ||
ಎನ್ನನೆ ಪೂಜಿಪರಾಗಳು
ಮೆನ್ನನೆ ಪಿಡಿದಿರ್ಪರೊಳ್ಳಿತಂ ಮಾಡುವೆನಾ
ನೆನ್ನದೆ ಮನೆಯಂ ಸುಡುತಿ
ರ್ಪನ್ನಗ್ನಿಯನೆಂತು ದೆಯ್ವವೆಂಬರ್ ಚದುರರ್ || ೧೮೫ ||
ಮನೆಮುಟ್ಟಂ ಸೀರೆಗಳೆ
ಬಿನಿತುಮನೊಂದಿಸುವಗ್ನಿ ಮುಟ್ಟಿದೊಡವನಾ
ಮನೆಯಿಂದೆ ಕಳೆವರೆನ್ನರು
ಮೆನಲ್ಕೆ ಪೊಲೆವಟ್ಟುದಾಗದಿರ್ಕುಮೆ ದೆಯ್ಯಂ || ೧೮೬ ||
ದ್ವಾದಶಗಣಪರಿವೇಷ್ಟಿತ
ನಾದಿಬ್ರಹ್ಮಂ ಜಿನೇಶ್ವರಂ ಗಣಪತಿ ಮ
ತ್ತಾ ದೊರೆಯನಲ್ಲದವನೆಂ
ತಾದನೊ ಗಣಪತಿ ಗಜಾನನಂ ವಿಕಟಾಂಗಂ || ೧೮೭ ||
ಜನಕಂ ತಾಂ ಸ್ಥಾಣು ಗಡಂ
ಜನನಿಯೆ ಸುಪರ್ಣೆ ಗಡ ತಾಂ ವಿಶಾಖಂ ಗಡ ವಾ
ಹನವದು ಶಿಖಿ ಗಡ ಬಹುಮುಖ
ನೆನೆ ಸಂದ ಕುಮಾರನೀಯಲಱಿಗುಮೆ ಫಲಮಂ || ೧೮೮ ||
ಕಡೆಯಿಲ್ಲದ ಸಂಸ್ಕೃತಿಯೆಂ
ಬಡವಿಯೊಳಿರಿಮೆಂಬ ಶಬರ[ನ]ಜ್ಞಾನಿಮೃಗಂ
ಕೆಡೆಯಲ್ ಮಾಡಿದ ಕುೞಿಗಳ್
ಗಡಮೆಂದಱಿ ಹರಿಹರಾದ್ಯನಾಪ್ತಗೃಹಂಗಳ್ || ೧೮೯ ||
ಪೆಣನಂ ಪೆಸರ್ಗೊಳೆ ದೋಷಂ
ಪೆಣದೊಳ್ ಕುಳ್ಳಿರ್ದು ಮಾಂಸಮಂ ತಿಂಬಾ ಕ
ಳ್ಳುಣಿಯಂ ಭೈರವಿಯಂ ನಿ
ರ್ಗುಣಿಯಂ ಪೂಜಿಪನನಂಟಲಾಗದು ಜೈನಂ || ೧೯೦ ||
ತುಡುವನೆಲುಗಳನೆಯಜಿನಮ
ನುಡುವಂ ಪೊದೆವಂ ಕಪಾಳದೊಳ್ ತಿರಿದುಂಬಂ
ಮೃಡನದಱಿನಮಾಂಗಲ್ಯಂ
ಬಿಡದವನಂ ಜಾನಿಪವನಮಾಂಗಲ್ಯತರಂ || ೧೯೧ ||
ಆರಯ್ಯದಾಪ್ತನಂದಮ
ನಾರೇನಂ ದೆಯ್ವಮೆಂದು ಸೇವಿಪರದನೊ
ಲ್ದಾ[ರಯ್ಸುವ] ಮರುಳ್ಗಳವಿ
ಚಾರಿಗಳೀ ಧರೆಯ ಮನುಜಱಿವಿಲ್ಲದವರ್ || ೧೯೨ || 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಅಷ್ಟಮಾಧಿಕಾರ (೪)
ಹರಿಹರಕಮಳಾಸನರೆಂ
ಬರ ನೆಗೞ್ವ ನೆಗೞ್ತಿಯಿಂದೆ ಸರ್ವಜ್ಞತ್ವಂ
ದೊರೆಕೊಂಡುದೆಂದು ನಿರುತಂ
ಪರಮನ ಮುನ್ನಱಿದು ಬೞಿಕೆ ಸೇವಿಪುದವರಂ || ೧೯೩ ||
ಸಂಸಾರಿಜೀವನೀ ತೆಱ
ದಿಂ ಸಾರ್ದಂ ಲಬ್ಧಿ ಕೂಡೆ ಸನ್ಮಾರ್ಗಮನಾ
ದಂ ಸೂಕ್ತದತ್ರಣಱಿವಿಂ
ದಂ ಸಮ್ಯಕ್ ದೃಷ್ಟಿಯಾಗಿ ತಪಮಂ ಕೊಂಡಂ || ೧೯೪ ||
ಇಂತಪ್ಪ ತಪದೊಳೆಸಗಿದ
ರಿಂತಪ್ಪ ಗುಣಂಗಳೊಡನೆ ಕೂಡಿದರೊಳ್ಪಿಂ
ದಿಂತಪ್ಪೆಡಗೆಯ್ದಿದರೆಂ
ದಿಂತಱಿದಾಪ್ತರುಮನಱಿದು ಪೂಜಿಪುದಱಿವಂ || ೧೯೫ ||
ಈ ತೆಱದಿಂದಂ ಕೆಡಿಸಿದ
ನೀ ತೆಱದಘಚಯಮನಿನಿತು ಬೋಧಾದಿ ಗುಣ
ವ್ರಾತದೊಳೊಂದಿದನೆಂದೆಂ
ದೀ ತೆಱದಿಂ ತಿಳಿವುದಾಪ್ತರಪ್ಪರೊಳೆಲ್ಲಂ || ೧೯೬ ||
ಇದು ದೆಯ್ವಂ ತಾನಿ[ದು] ದೆ
ಯ್ವದ ಸದ್ಗುಣಮೆಂತುಟೆಂದು ನೋೞ್ಪೊಡಮಿನ್ನಿಂ
ತಿದು ದೋಷದೊಳೆನಿಸಿದ ದೆ
ಯ್ವ[ದೊಳಂ] ತಾನಱಿದು ಸೇವಿಪುದು ವಂತಿವಂತಂ || ೧೯೭ ||
ಜ್ಞಾನಮಯಂ ನಿರ್ಮಳನಖಿ
ಳಾನಂದಕರಂ ಗುಣಾಂಬುನೀರಧಿ ಮುಕ್ತಿ
ಶ್ರೀನಾರೀವರನೆಂಬಭಿ
ಧಾನಮನುಳ್ಳಾತನಾಪ್ತನುೞಿದವನಾಪ್ತಂ || ೧೯೮ ||
ಪಿರಿದುಂ ಕೋಟಲೆಗೊಳಿಸುವ
ದುರಿತಾರಾತಿಗಳನಾವಗಂ ಗೆಲ್ದುದಱಿಂ
ದರಹಂತನೆಂಬ ನಾಮಂ
ಪರಮಜಿನಂಗಲ್ಲದುೞಿದರೊಳ್ ಸಂದಪುದೇ || ೧೯೯ ||
ತ್ರಿಜಗನ್ನಾಥಂಗನಘಂ
ಗೆ ಜಿನೇಂದ್ರಂಗಾತ್ಮ ಜನಿತಮತ್ಯಂತಸುಖಂ
ನಿಜಮಲ್ಲದೆ ಸಂಸಾರಿಗ
ಳಜಹರಿಹರಬುದ್ಧಂ ಸೂರ್ಯರೊಳ್ ಕೂಡುಗುಮೇ || ೨೦೦ ||
ಅಱಿವಿನ ಕಾಣ್ಕೆಯ ಸೌಖ್ಯದ
ನೆಱವಿಯೊಳೊಂದಿಪ್ಪನಾಪ್ತನಲ್ಲದೆ ಸತತಂ
ಪೆಱವಱಿನಪ್ಪಲ್ಪಸುಖ
ಕ್ಕೆಱಗಿರ್ಪವರಾಪ್ತರಲ್ಲರಜ್ಞಾನಯುತರ್ || ೨೦೧ ||
ಆನಂದಮೂರ್ತಿಯೆಂದ
ಜ್ಞಾನಿಗಳಾರ್ತದೊಳೆ ಬೇವನಂ ಬಣ್ಣಿಪರೊ
ಲ್ದಾನಂದಮೂರ್ತಿಯೆಂಬಭಿ
ಧಾನಂ ಜಿನನಲ್ಲದವರೊಳೇ ಸಂದಪುದೇ || ೨೦೨ ||
ಉಟ್ಟು ತೊಟ್ಟುಂ ತಿಳಕಮ
ನಿಟ್ಟುಂ ಪೆಂಡಿರನೆ ರಾಗದಿಂದೆರ್ದೆಯೊಳ್ ತಂ
ದಿಟ್ಟುಂ ನಲಿವವರಕ್ಕಟ
ಕೊಟ್ಟಲ್ಲದೆ ಮಾಣರಿದಿರ್ಗೆ ಮುಕ್ತಿಶ್ರೀಯಂ || ೨೦೩ ||
ವನಿತೆಯರ ಸುತರ ಮೋಹದಿ
ನನವರತಂ ಮಱುಗುತಿರ್ಪ ಸಂಸಾರಿಯನಾ
ಪ್ತನೆನುತ್ತಿರ್ಪವರಿಂತೀ
ಮನುಜರುಮಂ ದೈವಮೆನ್ನದಿರ್ಪುದಿದೇನೋ || ೨೦೪ ||
ಪರಸಮಯದ ದೆಯ್ವಕ್ಕಂ
ಪರಸಮಯದ ದೇವ ಋಷಿ ಸಮೂಹಕ್ಕಂ ಪೆಂ
ಡಿರ್ ಮಕ್ಕಳುಮೊಳರಾಯ್ತಾ
ಪ್ತರಿರ್ಕೆ ಮುನಿಗಳ್ಗೆ ಸಲ್ಲ ಜಿನಶಾಸನದೊಳ್ || ೨೦೫ ||
ಈ ತೆಱದಿ ಚರಿತಮಂ ನೆಗ
ೞ್ವಾತಂ ಸಂಸಾರಿಯಲ್ಲದಾಪ್ತಂ ತಾನ
ಲ್ಲಾತನನಾರಾಧಿಸುವವ
ನೇತೆಱದಿಂ ಪಡೆಯಲೆಂತುಮಱಿವನೆ ಸುಖಮಂ || ೨೦೬ ||
ಸ್ವಾರ್ಥಂ ಸದ್ದೃಷ್ಟಿತ್ವಂ
ವ್ಯರ್ಥಂ ಮಿಥ್ಯಾತ್ಮಮೆಂದು ನಿಶ್ಚಯಿಸುವವಂ
ಸ್ವಾರ್ಥಪರನಲ್ಲದಾತಂ
ಸ್ವಾರ್ಥಭ್ರಾಂತಂ ವಿವೇಕಶೂನ್ಯನಧನ್ಯಂ || ೨೦೭ ||
ಚಂ || ಹರಿಹರಪದ್ಮ ಸಂಭವರ ಮೂರ್ತಿಗಳೊಂದೆನುತಿರ್ಪರಲ್ಲಿಯುಂ
ಹರನೆ ಗಡಂ ಪಿತಾಮಹಕಪಾಳದೊಳುಂಬನೆನುತ್ತುಮಿರ್ಪರಾ
ಮುರಹರನಂಗಮಂ ಪೆಗಲೊಳಿಟ್ಟು ತೋೞಲ್ವರುತಿರ್ಪನೆಂಬರೀ
ಧರೆಯ ಮನುಷ್ಯರೆಂತುಮಱಿಯೆಂ ದಿಟ[ಮಲ್ತ]ದನೆಂತು ನಂಬುವರ್ || ೨೦೮ ||
ಮ || ಕರಿಕಂ ಶ್ರೀಪತಿ ಹೇಮವರ್ಣನಜನೀಶಂ ಶ್ವೇತವರ್ಣಂ ಮುಖಂ
ಮುರವಿಧ್ವಂಸಿಗದೊಂದೆ ನಾಲ್ಕುಮುಖಮಾ ಬ್ರಹ್ಮಂಗೆ ಪಂಚಾಸ್ಯಮಾ
ಗಿರಿಜೇಶಂಗೆ ಬೞಿಕ್ಕೆ ಮೂವರೊಡಲುಂ ಜೀವಂಗಳುಂ ಚಿತ್ತಮುಂ
ಪರಿಣಾಮಂಗಳುಮೊಂದೆಯಲ್ಲ ಬೞಿಕೆಂತೊಂದಾದರಾ ಮೂವರುಂ || ೨೦೯ ||
ಮೃಡ ಹರಿ ವಿರಿಂಚಿಗಳ್ ಮುಂ
ಪಡೆದರೊ ಕುಲವೞಿಯಿದಲ್ಲ ಪೊಂಗೊಟ್ಟುಂ ಮೇಣ್
ಪಡೆದರೊ ವರದಿಂದಂ ಮೇಣ್
ಪಡೆದರೊ ದೇವತ್ವಮಂ ವಿಚಾರಿಸುವುದಿದಂ || ೨೧೦ ||
ಚಂ || ಕುಲವೞಿಯಿಂದೆ ಮೇಣ್ ಪಡೆದರಪ್ಪೊಡೆ ದೇವರೆನಿಪ್ಪ ರೂಢಿಯಿಂ
ನಲಿಗೆಮ ಗೋಪಿಗಂ ಕ್ರಮದೆ ಪುಟ್ಟಿದರಿರ್ವರಿನಾ ಮಹೇಶ್ವರಂ
ಬೆಲೆಗಳನಿತ್ತೊಡಿಲ್ಲ ತಪವಿಲ್ಲ [ವಿ]ರಾಗಿಗಳೆಂತುಮಿಲ್ಲ ಭೂ
ತಳದವರೇಕೆ ದೇವತನಮಂ ಬಱಿದೇಱಿಪರಯ್ಯ ಮೂವರೊಳ್ || ೨೧೧ ||
ಮ || ಪಲರುಂ ಬ್ರಹ್ಮ ರಡಂಗೆ ಕೋಟಿಯುಗಪರ್ಯಂತಂಬರಂ ವಿಷ್ಣಗಳ್
ಪಲರುಂ ಸಾವುತಿರಲ್ಕೆ ರುದ್ರನೞಿವಂ ತಾನೊರ್ವನಾ ರುದ್ರರುಂ
ಪಲರುಂ ಸಾವುತಿರಲ್ಕೆ ರೋಮಮುದಿರ್ಗುಂ ದಲ್ ರೋಮಜಂಗೆಂಬರೆಂ
ತೆಲೆ ಪದ್ಮೋದ್ಭಕೃಷ್ಣರುದ್ರರನದೇಂ ದೇವರ್ಕಳೆಂದರ್ಚಿಪರ್ || ೨೧೨ ||
ಏಗೆಯ್ದುಂ ದೂಷಿಸಲಣ
ಮಾಗ[ದದೊ]ರ್ವಂ ಕಪಾಳಿ ತರುವಲಿಯೊರ್ವಂ
ಗೋವಳಸುತ[ನಾ] ಮಗಳೊಡ
[ನೋವುದು] ತ್ರೈಪುರುಷರಾದರೆಂತೊ ಜನಾಪ್ತರ್ || ೨೧೩ ||
ಎಲೆ ಹರಿಹರರುಂ ರೌದ್ರಾ
ವಿಳರಲ್ಲ ದಯಾತ್ಮರೆಂದು ಪೇೞದೊಡೇನೋ
ಕಳಶದ ಮೇಗಣ ತಿಸುಳದ
ವಿಳಾಸಮುಂ ಮಿಱುಪ ಚಕ್ರಮುಂ ಸೂಚಿಸವೇ || ೨೧೪ ||
ನರಸಿಂಹನಾ ಹಿರಣ್ಯಾ
ಸುರನಂ ಗಜದೈತ್ಯನಂ ಹರಂ ಸೀಳ್ದ ಭಯಂ
ಕರರೂಪು ಪೇೞ್ಗುಮಾಯಿ
ರ್ವರ ದಯೆಯಂ ದೇವಗೃಹದ ನೆಲೆಗಳೊಳವ[ರಾ] || ೨೧೫ ||
ಅವರವರ ದೆಯ್ವದಂದಮ
ನವರವರಾಗಮದೊಳವರ ಕಥೆಗಳೊಳಂ ನೋ
ಡುವೊಡವೆ ದೂಷಿಸಿದಪುವಿ
ನ್ನವರನ್ಯರ್ ನುಡಿಯೆ ಮುಳಿವರಾ ಸಮಯದವರ್ || ೨೧೬ ||
ಎಲ್ಲಿಲ್ಲದ ಮಾಂಗಲ್ಯಮ
ನೆಲ್ಲಂ ಸ್ತುತಿಮಾ[ಡೆ] ತಮಗೆ ಪೊಗೞದು ಸಲ್ಗುಂ
ಸಲ್ಲ ಗಡಂ ಲೋಗರದಂ
ಪೊಲ್ಲೆನಲೇನಿಂತದರಸನಾಣೆಯೊ ಪೇೞಿಂ || ೨೧೭ ||
ಉಳ್ಳುದನುಳ್ಳಂತೆಂದೊಡೆ
ಕೊಳ್ಳೆಂದೆತ್ತಲ್ಕೆ ವೇಡ ಮತಿವಂತರ್ ತಾ
ಮೊಳ್ಳಿದನೊಂದೊಡೆ ದೇವರ
ನೊಳ್ಳಿದರಲ್ಲೆಂದು ಪೞಿಯರಂತೇಗೆಯ್ದುಂ || ೨೧೮ ||
[ಸಾಗದು] ದೂಷಿಸಲಣಮುಮ
ದಾಗದು ಹರಿಹರಹಿರಣ್ಯಗರ್ಭರನಾ ವೇ
ದಾಗಮಮಂ ಸ್ಮೃತಿಯುಮನೆಂ
ದಾಗಳುಮೆನುತಿರ್ಪ[ರಿ]ನ್ನವೊಳವೇ ದೆಯ್ವಂ || ೨೧೯ ||
ಮಿಡಿದೊಡೆ ಬಿರಿವುದೆನಿಪ್ಪಾ
ಮಡಕೆಯಲಡಲೆಂತು ಬರ್ಪುದಂತೊಂದಿನಿಸಂ
ನುಡಿಯಮಂ ಸೈರಿಸಲಾಱವು
ಗಡ ದೆಯ್ವಮುಮವರ ತಪಮುಮೇನಾದಪುವೋ || ೨೨೦ ||
ಪೊನ್ನೆಂತುಂ ಪರಿಕಿಸುವೊಡೆ
ಪೊನ್ನಪ್ರೊಡೆ ದೂಷಿಸಲ್ಕೆ ವೇಡೆನಲಾಗಾ
ಪೊನ್ನೆ ಕಿಸುವಪ್ಪೊಡೆಂಬುದು
ತನ್ನಾಪ್ತಂ ಶುದ್ಧನಪ್ಪೊಡೆನಲಾಗಱಿವಂ || ೨೨೧ ||
ಜಿನನಾಥಂಗಂ ಮತ್ತಾ
ನಿನೋಕ್ತಮಪ್ಪಾಗಮಕ್ಕಮಾ ಜಿನಧರ್ಮ
[ಕ್ಕೆ]ನಿತುಂ ದೂಷಣೆಯಿಡಲಱಿ
ವನೆ ದೂಷಣೆಯಿಡುಗೆ ಕೋಟಿದಿನಮುಮನಿತ್ತಂ || ೨೨೨ ||
ದೂಷಿಸಲಱಿವವರುಳ್ಪೊಡೆ
ದೂಷಿಸುಗದನಾಗದೆನ್ನೆವಾವನ್ಯರವೋಲ್
ದೂಷಿಸುವ[ಗೆ]ಡನಿತ್ತೆಂ
ದೋಷಮಿದುಂಟಪ್ಪೊಡೆಂತುಮಾರ್ಹತಮತಮಂ || ೨೨೩ ||
ಪದಿನೆಂಟು ದೋಷದಿಂದಂ
ಪುದಿನನುಂತಾಪ್ತನಲ್ಲದೆಂದೋದುವರ
ಲ್ಲದೆ ದೋಷನಿಚಯದಿಂದಂ
ಪುದಿದರುಮಂ ಬಿಡದೆ ಪೂಜಿಪರ್ ವಿಕಳಾತ್ಮರ್ || ೨೨೪ ||
ಕರ್ಮಾದಿ ದೋಷದೂರಂ
ನಿರ್ಮಳನೆಮ್ಮಾಪ್ತನೆಂದು ಪೊಗೞ್ವರ್ ಪಲರುಂ
ಕರ್ಮದೊ[ಳೆ] ತೊಡರ್ದು ನಮೆವರ
ನೊರ್ಮೆ[ಯೆ] ಮ[ಱಿ]ಯುತ್ತುಮಿರ್ದು ಮಲೆವರ್ ಮೂರ್ಖರ್ || ೨೨೫ ||
ಎಡೆವಿಡದ ದೆಯ್ದು ಧರ್ಮದೊ
ಳಿ[ಡಿ]ದಘಮಂ ತಮ್ಮಮತದೊ[ಳೇ] ಕಂಡುಮದಂ
ಕಡೆಗಣಿಸುವರಂತದೆ ದಲ್
ಕಡೆಗಣಿಸರೆ ತಮ್ಮ ತಾಯ ನಾಣಂ ಕಂಡರ್ || ೨೨೬ ||
ಭಾವಕರಾಗಮದೊಳ್ ಸಂ
ಭಾವಿತಚಿತ್ತರ್ ವಿಚಾರ[ಪರರ]ವರುಂತುಂ
ಭಾವಿಸಿ ತಿಳಿದುಂ ತಮ್ಮಯ
ದೇವರ ಪೊಲ್ಲಮೆಯನಂತುಮಿಂತುಂ ಬಿಡುವರ್ || ೨೨೭ ||
ಚಂ || ಮನದ ವಿಮೋಹದಿಂದೆ ಲವಮಾ ಘನಕಲ್ಪಮಹೀಜಮೆಂದು ಸಾ
ರ್ದನವರತಂ ಮರುಳ್ಗಳರಸಂ ನಮೆವಂತಿರೆ ಸಂಶಯಾತ್ಮ ಕಂ
ಘನತರ ಕರ್ಮಸಂಗತನನಿಷ್ಟಸುಖಪ್ರದನೆಂದು ನಚ್ಚಿ ಕೆ
ಮ್ಮನೆ ಬಿಡದರ್ಚಿಪರ್ ಪರಮನೆಂದಭಿಧಾನಮನಿಟ್ಟು ಮೋಹಿತರ್ || ೨೨೮ ||
ದೆಯ್ವಮಿದೆಂದಱಿಯದೆ ಮುಂ
ಗಯ್ವಲದಿಂ ಜೈನರಲ್ಲದರ್ ಪಿಡಿದುದೆ ಪೇೞ್
ದೆಯ್ವಮೆನುತ್ತುಂ ಮಿಥ್ಯಾ
ದೆಯ್ವಂಗಳ್ಗೆಱಗಿ ಬಱಿದೆ ಕಿಡುವರ್ ಕಡೆಯೊಳ್ || ೨೨೯ ||
ಮನೆವೆರ್ಗಡೆ ಚಟ್ಟಪನಿಂ
ದೆ ನಿನ್ನೆ ತಾನಾದ ಮೈಲನುಂ ಮಾಳಚಿಯುಂ
ಜನಕಾಪ್ತರಾದರೆನೆ ಮು
ನ್ನಿನ ಹರಿಹರರಾಪ್ತದೇಕೆಯೊ ಮಾಣ್ಬರ್ || ೨೩೦ ||
ಇಂತಪ್ಪನಾಪ್ತನೆಂಬುದ
ನೆಂತುಂ ಭವ್ಯಂಗೆ ತೋಱಿದಾತನ ಮನಮುಂ
ಭ್ರಾಂತಿ[ನೆ] ಪುದಿಯುತ್ತಿರ್ಕುಮ
ನಂತಂ ನೆಱೆ ಮಱಸಿ ದರ್ಶನಾವರಣೀಯಂ || ೨೩೧ ||
ನರನನದೆಂತುಂ ಜ್ಞಾನಾ
ವರಣೀಯಂ ಜಿನರನಱಿಯಲೀಯದೆ ಮುಚ್ಚು
ತ್ತಿರೆ ತತ್ಕರ್ಮದ ವಶದಿಂ
ನರನೊಲ್ಲಂ ದುರಿತಹರನನ[ೞಿ]ವೋದುಗಳಿಂ || ೨೩೨ ||
ನಿಲೆ ವಾಸಿಸಿ ಪಲವು ಭವಂ
ನೆಲಸಿದ ಮಿಥ್ಯಾತ್ವದೊಂದು ದುರ್ವಾಸನೆಯಂ
ಸಲೆ ವಾಸಿಸಿದಾತಂ ಪೊ
ರ್ದಲೊಲ್ಲನತಿವಿಮಳಜೈನನುದ್ವಾಸನೆಯಂ || ೨೩೩ ||
ಒಡಲೊಳ್ ಪತ್ತಿರ್ದಸುವಂ
ಬಿಡೆ ಪೊಡೆನೋವೆಂತುಟಂತೆ ಮಿಥ್ಯಾತ್ವಮುಮಂ
ಬಿಡೆಪೆಡೆಯೊಳಕ್ಕುಮದಱಿಂ
ಬಿಡಲಱಿವನೆ ಲಬ್ಧಿಹೀನನೆಂತುಂ ಜೀವಂ || ೨೩೪ ||
ದೂರತರ ಭವ್ಯನಪ್ಪನ
ನೋರಂತೆ ಪಥಕ್ಕೆ ತರ್ಪೆನೆಂಬಂ ಕಲ್ಲೊಳ್
ನಾರೆತ್ತುವನಂ ನೆೞಲೊಳ್
ಪೋರುತ್ತಿರ್ಪವನ ತೆಱನನನುಕರಿಸಿರ್ಕುಂ || ೨೩೫ ||
ನಿಟ್ಟಿಪುದಿದರ್ಕೆ ಮೋಕ್ಷದ
ಬಟ್ಟೆಯನಿಂ [ಕೆಮ್ಮನ]ಱಿಯದೇಂ ಮುಕ್ತಿಯ[ನಿಂ]
ಕೊಟ್ಟು ಕಿಡಿಸಿಹರೆ ಜಿನನಂ
ನಿಟ್ಟೆಯಿನೋಲಗಿಪುದಮಿತಸೌಖ್ಯಮನೊಲ್ವಂ || ೨೩೬ ||
ಪಗರಣಿಗರಂತೆ ಬಹುರೂ
ಪುಗಳಿಂದಾಡುವರನಾಪ್ತರೆಂದಾಪೊತ್ತುಂ
ಬಗೆಯದೆ ಬಗೆವುದು ಬಗೆಗೊಂ
ಡಗಣಿತಗುಣನಿಧಿಯನಮಳನಂ ಜಿನಪತಿಯಂ || ೨೩೭ ||
ಪೊಡೆವಡುವುದಭವಚರಣ
ಕ್ಕೆ ಡೊಂಬ ದ[ಡ್ಡಿ]ಸದ ಪೆಱವು ದೆಯ್ವಂಗಳವೇಂ
ಕುಡುಗುಮೆ ಸುಖಮಂ ನಿರುತಂ
ಕುಡುಗುಂ ಜಿನಚರಣಸೇವೆ ಶಾಶ್ವತಸುಖಮಂ || ೨೩೮ ||
ಸಕಳಂಕಂ ವಿಕಳಾತ್ಮಂ
ವಿಕಾರಿ ಕಲ್ಯಾಣಕಾರಿಯಕ್ಕುಮೆ ಭಕ್ತಂ
ಗಕಳಂಕಾತ್ಮಂ ಪಂಚ
ಪ್ರಕಾರ ಕಲ್ಯಾಣಭಾಗಿಯಪ್ಪನೆ ಮಾೞ್ಕುಂ || ೨೩೯ ||
ದಯೆಯಿಂದಮನಂತಚತು
ಷ್ಟಯಾತ್ಮಕನೆ ಕುಡುಗುಮನಿಶಮಾರಾಧಿಸುವಂ
ಗೆ ಯಥಾರ್ಥಮನಂತಚತು
ಷ್ಟಯಮಂ ಸಂಸಾರಿಜೀವನೇನಂ ಕುಡುಗಂ || ೨೪೦ ||
ಶಾಂತೀಶನೆ ಮಾೞ್ಕುಂ ತಾಂ
ಶಾಂತಿಯನುೞಿದಾತನಾರ್ತರೌದ್ರಾನ್ವಿತನುಂ
ಶಾಂತಿಯನೆರೆದಂಗೀವು[ದ]
ಶಾಂತಿಯೆ ತನಗಿಲ್ಲದಾತನೇನಂ ಮಾೞ್ಕುಂ || ೨೪೧ ||
ಪರಮತಪೋನುಷ್ಠಾನದೆ
ನೆರೆದಂ ಮುಂ ಮುಕ್ತಿರಮೆಯೊಳಿನಿಪನೆ ಕುಡುಗುಂ
ವರಮುಕ್ತಿಶ್ರೀಯಂ ತಾ
ನೆ ರಾಗಿಯಪ್ಪಂ ಪೆಱಂಗದೇನಂ ಕುಡುಗಂ || ೨೪೨ ||
ತನಗಿಲ್ಲದ ದೆಯ್ವಂ ಮ
ತ್ತಿನವಂಗಿತ್ತಪುದೆ ವರವನೆಂಬೊಲೊಳ್ಪಂ
ತನಗಾಗಿಸಲಾಱದ ದೇ
ವನಿಕಾಯಂ ಪೆಱರ್ಗೆ ಮಾಡಿದಪ್ಪುದೆ ಸುಖಮಂ || ೨೪೩ ||
ಜಿನನಲ್ಲದ ಸಂಸಾರಿಗ
ಳನೆ ಮೂಢರ್ ದೇವರೆಂದು ನಂಬಿರ್ದೊಡಮಿ
ರ್ದನಿತಲ್ಲದೆ ಫಲಮಿಲ್ಲೆಂ
ತೆನೆ ತುದಿಯೊಳ್ ಕಾಜು ಕಾಜೆ ಮಣಿ ಮಣಿಯೆ ವಲಂ || ೨೪೪ ||
ಉಡದ ಬೆಡಂಗು ಪೆಂಡಿರೊ
ಳೊಡಗೂಡದ ಸುಖಮುಮಾಯುಧಂಗಳನೆಂತುಂ
ಪಿಡಿಯದ ವೀರಮುಮುಣ್ಣದ
ಕಡುದಣಿವುಂ ನಿನಗೆ ಸಹಜಮರುಹದ್ದೇವಾ || ೨೪೫ ||
ಚಂ || ಉಡದ ಬೆಡಂಗು ಭೂಷಣವಿಭೂಷಿತವಲ್ಲದ ಚೆಲ್ವು ಕಯ್ದುವಂ
ಪಿಡಿಯದ ವೀರಮುಣ್ಮದ ತನುದ್ಯುತಿ ಪೂಸದ ಕಂಪು ಪೆಂಡಿರೊಳ್
ತೊಡರದಪಾರಭೋಗಸುಖಮೀಹಿತದೆಂಟುಱದಾ ಮಹಾಸ್ಪದಂ
ಪಿಡಿಯದನೆನ್ನದಾರ್ಪು ಜಿನನಾಥನೊಳೊಪ್ಪುಗುಮೆಂತು ನೋೞ್ಪೊಡಂ || ೨೪೬ ||
ಉ || ನಾಡೊಳಗುಳ್ಳ ಕೂ[ಡು]ಕುಳಿ ದೇವರನೋಲಗಿಸುತ್ತುಮಿರ್ದೊಡೇಂ
ಕೂಡುಗುಮೇ ಸುಖಾಸ್ಪದಮದೆತ್ತಣ ಮಾತು ಜಿನೇಂದ್ರಸೇವೆಯಿಂ
ಕೂಡುಗುಮಿಂದ್ರವಂದ್ಯವಿಭವಂ ಮರುಳಣ್ಣ ತೆ ಮಿಕ್ಕುವೇಕೆ ನೂ
ಱಾಡಿನ ಬಾಲಮಂ ಮುರಿದೊಡೇಂ ಮಿಳಿಯಕ್ಕುಮೆ ಕಣ್ಣಿಯಕ್ಕುಮೇ || ೨೪೭ ||
ಪರಹಿತನಲ್ಲ ಜಿನೇಂದ್ರಂ
ಪರಮಾರ್ಥಂ ಸ್ವಹಿತನೆಂಬರಧ್ಯಾತ್ಮವಿದರ್
ಪರಹಿತನಾತ್ಮಹಿತಂ ಜೀ
ವರಾಶಿಹಿತಕಾರಿ ತೀರ್ಥಕರನಪ್ಪುದಱಿಂ || ೨೪೮ ||
ಮ || ಸ್ರ || ಪರಮಶ್ರೀಮಲ್ಲತಾಲಂಬನಲಲಿತತರಾನಲ್ಪಕಲ್ಪದ್ರುಮಂ ದೇ
ವರ ದೇವಂ ಶ್ರೀಜಿನೇಂದ್ರಂ ಕುಡನೊಸೆದು ಜಗಕ್ಕೆಂಬರಜ್ಞಾನಿಗಳ್ ತ
ತ್ಪರಮೇಷ್ಠಿ ವ್ರಾತಾವಾಙ್ಮಾತ್ರದೊಳೆ ಸಕಳಲೋಕೈಕಸಾಮ್ರಾಜ್ಯಸೌಖ್ಯಂ
ದೊರೆಕೊಳ್ಗುಂ ದೇಹಿಗೆಂದಂದಭವವಿಭುತೆಯಂ ಬಣ್ಣಿಸಲ್ ಬಲ್ಲನಾವಂ || ೨೪೯ ||
ಇದು ಭಗವದರ್ಹತ್ಪರಮೇಶ್ವರಚರಣಸ್ಮರಣಪರಿಣತಾಂತಃಕರಣ
ವೀರಣಂದಿಮುನೀಂದ್ರಚರಣಸರಸಿರುಹಷಟ್ಚರಣ
ಮಿಥ್ಯಾಸಮಯತಿಮಿರಚಂಡಕಿರಣ ಸಕಳಾಗಮಪದಾರ್ಥನಿಪುಣ
ಮಹಾಕವಿ ಬ್ರಹ್ಮದೇವವಿರಚಿತಮಪ್ಪ
ಸಮಯಪರೀಕ್ಷೆಯೊ[ಳನಾ]ಪ್ತಸ್ವರೂಪನಿರೂಪಣಂ ಅಷ್ಟಮಾಧಿಕಾರಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ನವಮಾಧಿಕಾರಂ (೧)
ಶ್ರೀದಿವಿಜರಾಜಪೂಜಿತ
ಪಾದಾಂಬುಜನನುಪಮಾನನಮಳಿನವಿದ್ಯಾ
ಶ್ರೀದಯಿತನೀಗೆ ಜಿನನ
ತ್ಯಾದರದಿಂದಂ ತ್ರಿಮೂಢಗಜಮೃಗರಾಜಂ || ೧ ||
ಮ || ಮತಿವಂತಂ ಸಲೆ ದೇವಮೂಢತೆಯಮಂ ಪಾಷಂಡಿಮೂಢತ್ವಮಂ
ಸತತಂ ಲೌಕಿಕಮಪ್ಪ ಮೂಢತೆಯುಮಂ ನಿರ್ವ್ಯಾಜದಿಂ ಬಿಟ್ಟು ಶಾ
ಶ್ವತಸೌಖ್ಯಕ್ಕಿರದೊಯ್ಯಲಾರ್ಪ ವಿಲಸಚ್ಚಾರಿತ್ರದಿಂದೊಂದಿದಾ
ರ್ಹತದೊಳ್ ವರ್ತಿಪನಾವನಾತನೆ ವಲಂ ಸಮ್ಯಕ್ತ್ವರತ್ನಾಕರಂ || ೨ ||
ಜಿನನಲ್ಲದಾಪ್ತರಂ ಪಿಡಿ
ದು ನಮೆವುದುಂ ಕಿರ್ಚು ಕವಿಲೆ ಮರನಾಯುಧಮೆಂ
ಬಿನಿತರ್ಕಂ ಪೊಡೆವಡುವುದು
ಮನೇಕಮಿವು ಬಗೆಯೆ ದೇವತಾಮೂಢಂಗಳ್ || ೩ ||
ಹರಿ ಹರ ದಿನಕರ ವೈಶ್ವಾ
ನರರೆಂಬರ್ ದೇವರಲ್ಲದಿರ್ದೊಡೆ ಚಕ್ರೇ
ಶ್ವರನುಂ ಪ್ರಧಾನರುಂ ಭೂ
ಪರುಮೇಕೆಯೊ ಕೊಂಡುಕೊನೆ[ವರರೆಬ]ರ್ ಮೂಢರ್ || ೪ ||
ಜಿನನೊರ್ವನೆ ದೇವಂ ಮ
ತ್ತಿನ ದೆಯ್ವಂ ದೆಯ್ವಮಲ್ಲದಿರ್ದೊಡೆ ಚಕ್ರೇ
ಶ್ವರನ ಗುರು[ವರ್ಯ]ನುಂ ವಿ
ಪ್ರನಿಕಾಯಮುಮೇಕೆ ಪರಿಯರೆಂಬರ್ ಮೂಢರ್ || ೫ ||
ಇದು ದೆಯ್ಯಮಲ್ಲದಿರ್ದೊಡೆ
ಮುದದಿಂ ಬ್ರಾಹ್ಮಣರುಮರಸರುಂ ಯೋಗ್ಯರುಮಿಂ
ತಿದನೇಕಾರಾಧಿಪರೆಂ
[ಬು]ದನಿಶಂ ತಾಂ ಕೊಂಡುಕೊವುದದು ಮೂಢತ್ವಂ || ೬ ||
ಚಂ || ತನಯನೊರ್ವನಂ ಪಡೆವೆನೆಂದನುರಾಗದೆ ಪೋಗಿ ಮಲ್ಲಿಕಾ
ರ್ಜುನನಹರ್ನಿಶಂ ಮಿಡುಕದೋಲಗಿಸುತ್ತಿರೆ ವಿಷ್ಣಗುಪ್ತನೀ
ಶನ ಬರವೀವುದುಂ ತಡೆದುದೆಂದು ಕನಲ್ದೊಡೆಯಿಟ್ಟೊಡೊಂದು ಪೋ
ೞನಿತಱೊಳಿರ್ದುದೊಂದು ಕಡಿ ಪೀಠದೊಳಿರ್ದಪುದೆಂಬರೆಲ್ಲರುಂ || ೭ ||
ಮ || ಪೆಸರಿಂಗೊಯ್ಯನೆ ಮುಕ್ಕುವೋದೊಡೆ ಬೞಿಕ್ಕಾ ಲಿಂಗಮಂ ಮುಟ್ಟಿ ಪೂ
ಜಿಸಲಾಗೆಂದೊಡೆ ಮಲ್ಲಿಕಾರ್ಜುನನೆರೞ್ಪೋೞಾದುದು ಕಂಡುಗಂ
ಡು ಸಮಗ್ರಂ ಸಲೆ ಜಾತ್ರೆಯಾಗಿ ಭರದಿಂ ಬೆಟ್ಟೇಱಿಯುಂ ಮತ್ತೆ ಪೂ
ಜಿಸುವರ್ ಜಾತ್ರೆಮರುಳ್ಗಳೆಂಬುದನಮೋಘಂ ಮಾೞ್ಪವೋಲ್ ನಾಡವರ್ || ೮ ||
ಶಂಕರನಾರಾಯಣನ ಕ
ರಂ ಕಿಡುವುದು [ಯು]ಗದ ಕಡೆಯೊಳೊಂದೊಂದೆನುತುಂ
ಝೇಂಕರಿಸಿಟ್ಟೊಡನೆನ್ನದೆ
ಯುಂ ಕಾಣ್ಬರ್ ಪೋಗಿ ತುಂಗಭದ್ರೆಯ ತಡಿಯೊಳ್ || ೯ ||
ಶಂಕರನಾರಾಯಣೆನೆರೆ
ಡುಂ ಕಾಲುಂ ಪೂೞ್ದು ನೆಲದೊಳಿರ್ದುದನೇಂ ಕಂ
ಡುಂ ಕಾಲುಂ ಕಾಲ್ಗಳನೆನು
ತುಂ ಕುಮತಿಗಳೊಳೆ ಮೂಢರದು ದಿಟಮೆಂಬರ್ || ೧೦ ||
ಗರೆಯಳಿಯ ಚಂಗದೇವನ
ಪುರಿಯೊಳ್ ಸಂಗಮಳ ವಿಷ್ಣುದೇವನ ಮೂಱುಂ
ಕರಮುಂ ಮುಱಿದಿರ್ದುವು ಯುಗ
ಪರಿವರ್ತನದಂದು ಕೆಡುದುದೆಂಬರ್ ಮೂಢರ್ || ೧೧ ||
ಲಿಂಗಂಗಳ್ ಬಳೆದೊಡೆ ಪೀ
ಠಂಗಳ್ ತಲೆಯೊಳ್ ನಡೆ ಮೊಳೆ
ಯಂ ಗಡ ಬೆಟ್ಟಿದೊಡೆ ಬಳೆಯವೆಂಬರ್ ಮೂಢರ್ || ೧೨ ||
ಕುಂದುಗುಮಾಗಳೆ ಪೆರ್ಚುಗು
ಮೆಂದುಂ ಚೈತನ್ಯಲಿಂಗಮಲ್ಲದೆ ಮಱಿದುಂ
ಕುಂದುಗು[ಮೇ] ಪೆರ್ಚುಗುಮೇ
ಸಂದೇಹಂಬಡಲೆ ವೇಡ ಪಾರ್ಥಿವಲಿಂಗಂ || ೧೩ ||
ಹರಲೀಲೆ ಸೂರ್ಯಶತಕಮಿ
ವೆರಡುಮನುದಟ್ಟನುಮಾ ಮಯೂರನುಮಿನಿಸಂ
ವಿರಚಿಸೆ ಶಿವನುಂ ರವಿಯುಂ
ನೆರಮಾಗಿರ್ದೆಯ್ದೆ ಪೇೞ್ದರೆಂಬರ್ ಮೂಢರ್ || ೧೪ ||
ಉರಗನುಮಂ ಕೆಂಜೆಡೆಯಂ
ಸುರನದಿಯಂ ಪೆಱೆಯುಮಂ ಕಪಾಳಾವಳಿಯಂ
ಹರಲೀಲೆಯೆಂದು ಬಣ್ಣಿಸು
ತಿರೆ ಖೇಚರರಪ್ಪರೆಂದು ನೆಗೞ್ವರ್ ಮೂಢರ್ || ೧೫ ||
ಹರನ ತನುವೆಲ್ಲಮಂ ಸಾ
ಸಿರ ವೃತ್ತದೆ ಪೊಗೞೆ ಖಚರರಪ್ಪರ್ ಗಡ ಕೇ
ಳ್ದಿರದನಿ[ಶಂ] ಬಣ್ಣಿಸುವವ
ನರಸಿಕೆ ಖಚರತ್ವಮಾಗದಿರ್ಕುಮೆ ಕಡೆಯೊಳ್ || ೧೬ ||
ಕಿರಣಮುಮಂ ವಾಜಿಗಳುಮ
ನರುಣನುಮಂ ರಥಮನರ್ಕಬಿಂಬಮುಮಂ ಬಿ
ತ್ತರದಿಂ ಬಣ್ಣಿಸೆ ಸಗ್ಗಂ
ದೊರೆಕೊಳ್ಗುಂ ಸೂರ್ಯಶತಕದಿಂ ಗಡ ಚಿತ್ರಂ || ೧೭ ||
ಕಿರಣಮುಮಂ ಮಂಡಳಮಂ
ಖರಕರನಂ ಪೊಗೞ್ದು ಪಡೆಗೆ ಫಲಮಂ ಸೌರಂ
ತುರಗಮುಮಂ ಸ್ಯಂದನಮುಮ
ನರುಣನುಮಂ ಪೊಗೞ್ದೊಡೆಮಗಮೀಗುಮೆ ಬರಮಂ || ೧೮ ||
ನಟನಂ ಸ್ತುತಿಯಿಸಲೊಡನು
ದ್ಭಟನುಂ ಮಲುಹಣನುಮಾ ಶರೀರಂ ಬೆರಸಾ
ನಟನ ಬೆಸದಿಂದೆ ವೃಂದನ
ವಿಟೀಜನಂ ಕೊಂಡು ಪಾಱೆ ಪಾಱಿದರೆಂಬರ್ || ೧೯ ||
ಸುರಲೋಕಕ್ಕೇೞ್ವಡೆಯೊಳ್
ದೊರೆಕೊಳ್ಳವು ದೇಹಮೆಂದು ಮರ್ತ್ಯರ ದೇಹಂ
ಬೆರಸೇ[ೞ್ವ]ರಕ್ಕುಮೆಂತಾಂ
ಗಿರಿಶನ ಮತದವರ್ಗಳಱಿಯದದೇನೊ ನುಡಿವರ್ || ೨೦ ||
ಕಡಿದೊಡೆ ಬಾಣ[ನ] ಕಯ್ಯಂ
ಗಡ ಕೂಡೆ ಕೊನರ್ತುದಾ ಮಯೂರನ ತೊನ್ನಾ
ದೊಡಲುಂ ಸುವರ್ಣಮಾದುದು
ಗಡ ದೇವರ ವರದಿನೆಂದು ಮುಗ್ಧರ್ ನುಡಿವರ್ || ೨೧ ||
ಭಗವತಿಯಂ ಸ್ತುತಿಯಿಸಲಾ
ಭಗವತಿ ಮೇಧಾವಿ ರುದ್ರನಿರ್ದತ್ತಲ್ ತ
ನ್ನ ಗೃಹವೊಳಗಾಗಿ ತಾಂ ಗಡ
ಮಗುೞ್ದಿತ್ತಳ್ ಕಳೆದ ಕಣ್ಣನೆಂಬರ್ ಮೂಢರ್ || ೨೨ ||
ನಯವಿದರುಂ ಪಂಡಿತರುಂ
ನಿಯೋಗಿಗಳುಮವರ ಪೆಂಡಿರುಂ ನೀಲಜ್ಯೇ
ಪ್ಠೆಯನಾರುಂ ನೋಂತಾಗಳೆ
ನಿಯತಂ ಫಲಮಾಯ್ತುವೆಂದು ನುಡಿವರ್ ಮೂಢರ್ || ೨೩ ||
ರಾವಣನಂ ರಾಘವನಂ
ಭೂವಲ್ಲಭನಪ್ಪ ನಳನುಮಂ ಪಾಂಡವರಂ
ದೇವತೆ ಗಡ ಕದಡಿದಳೆಂ
ದಾ ವಿಧದಿಂ ಜ್ಯೇಷ್ಠೆಯೆಂಬರಱಿವಿಲ್ಲದವರ್ || ೨೪ ||
ಅಂಬುಳುವಾದೊಡೆ ಷಣ್ಮುಖ
ನೆಂಬರ್ ಸೀವಳಿಗೆಯಾಗೆ ಸಲೆ ಮಾರಿಯ ಹು
ಣ್ಣೆಂಬರ್ ತುಱಿಯಾದೊಡೆ ಫಣಿ
ಯೆಂಬರ್ ಮತಿಹೀನಜನರದೇನಂ ಮಾಡರ್ || ೨೫ ||
ಹರನೊರ್ವ ವಿಧವೆಯೊಳ್ ಸೋ
ಲ್ತಿರಲಾಱದೆ ನೆರೆದೊಡೊಗೆದನವಧೂತಮುನೀ
ಶ್ವರನಾ ಱಂಡೆಯುಮಂ ಪಾ
ರ್ವರಾರೆ ಬಗ್ಗಿಸಿದನೀಶನೆಂಬರ್ ಶೈವರ್ || ೨೬ ||
ಗಿರಿಜೇಶಂ ತೆಱೆದಂ ಜೇ
ಡರ ದಾಸಿಗೆ ಪಡಿಯನೊರ್ಮೆ ಮಗನಂ ಕೊಂದಾ
ಸಿರಿಯಾಳನಿಕ್ಕಲುಂಡ
ಚ್ಚರಿಯೆನೆ ಚೋಳ್ನಾಡೊಳೆತ್ತಿದಂ ಗಡ ಮಗನಂ || ೨೭ ||
ಪಾಡಿದೊಡೆ ಪಾಡುವಂ ಮ
ತ್ತಾಡಿದೊಡಿರದಡುತಿರ್ಪನಾ ಕುಂಬಱನಿಂ
ಕೂಡಿರ್ಪನೀಶನೆಂದಿಂ
ತಾಡುವರಱಿವಿಲ್ಲದವರ್ಗಳಾರಿಯ ನಾಡೊಳ್ || ೨೮ ||
ಏನೆಂಬುದೊ ಚೋಳ್ನಾಡೊಳ್
ಮೀನಂ ಕೈವರ್ತನೀಯೆ ತನಗಿತ್ತವನಂ
ಮಾನವಪತಿ ದಂಡಿಸೆ ಬಿಡು
ನೀನೆಂದೀಶ್ವರನೆ ಪರಿದು ಬಿಡಿಸಿದನೆಂಬರ್ || ೨೯ ||
ಅವಿವೇಕಿ ತೊಱೆಗೆ ಗಂಗಾ
ಸ್ತವಮೆಂಬುದನೊರ್ವನೞ್ತಿಯಿಂದುಸಿರ್ದೊಡದಂ
ಕವಿಪುಂಗವರ್ಕಳೋದುವ
ರವಶ್ಯಮವಿವೇಕಿ ಬಱಿಯ ನೀರೆಂದಱಿಯರ್ || ೩೦ ||
ವರರುಚಿ ತನ್ನಂ ಸ್ತುತಿಯಿಸೆ
ಸುರನದಿ ಮೆಚ್ಚಿತ್ತಳೆರಡು ಕಂಕಣಮನವಂ
ನರಪತಿಗೆ ತೋಱೆ ನೆವದಿಂ
ವರರುಚಿ ಗಡ ತನಗೆ ಮುಳಿದ ಪೊಲೆಯನನೞಿವಂ || ೩೧ ||
ಮುಕ್ಕುಳಿಸಿಯುಗುೞೆ ಪಾರ್ವರ್
ಮಿಕ್ಕವರಂ ಬಯ್ವರ[ಕ್ಕೆ] ಪೇಲಂ ಕರ್ಚಲ್
ತಕ್ಕುದೆ ತಮಗೀಶನರಸಿ ಗಂಗೆಯ ಬಾಯೊಳ್ || ೩೨ ||
ಮರಗಳ್ ಪಾಱುಗುಮಿಂದ್ರನ
ಪುರಕ್ಕೆ ಬೇರ್ವೆರಸು ಕಿೞ್ತು ತುರುಗೋಳೊಳ್ ಸ
ತ್ತರನಾಗಳಂತೆ ಬೇಗಂ
ಸುರಗಣಿಕೆಯರೊಯ್ವರೆಂಬರಱಿವಿಲ್ಲದವರ್ || ೩೩ ||
ಜೀವಂ ತಾಂ ಗಡ ಪೋಗದು
ದೇವೇಂದ್ರಪುರಕ್ಕೆ ದೇವಗಣಿಕೆಯರೊಯ್ವರ್
ಜೀವಮನೆಂದಿಂತೂಳ್ವರ್ || ೩೪ ||
ಲಿಂಗಂಗಳ್ ಬೆಳೆವೊಡೆ ವೃ
ಕ್ಷಂಗಳ್ ಪಾಱುವೊಡೆ ಕಡಿದ ಕೆಯ್ ಕೊನರ್ವೊಡ ದೇ
ಹಂಗಳ್ ವೆರಸಮರೇಂದ್ರಪು
ರಂಗಳ್ಗೊಯ್ವೊಡೆ ಮನುಜರನಘತಿಮಿನಿತುಂ || ೩೫ ||
ವಟಸಾವಿತ್ರಿಯ ನೋಂಪಿಗೆ
ವಟವೃಕ್ಷದ ಕೆೞಗೆ ಸೀರೆಯಂ ತುಡುಗೆಯನ
ಕ್ಕಟ ಕೊಟ್ಟು ಕಿಡದೆ ಕೊಡುವುದು
ದಿಟಮೊಲ್ವೊಡೆ ಸೌಖ್ಯಮಂ ಜಿನಂಗರ್ಚನೆಯಂ || ೩೬ ||
ಗಿರಿಗಳ ಕೆಱೆಗಳ ಮರಗಳ
ತೊಱೆಗಳ ಕೆಯ್ಗಳ ಸಮೀಪದೊಳ್ ನೋಂತೊಡದೇಂ
ದೊರೆಕೊಳ್ಗುಮೆ ಸುಖಮದಱಿಂ
ಪರಮಂಗರ್ಚನೆಯನಿತ್ತು ಪಡೆವುದು ಸುಖಮಂ || ೩೭ ||
ಖಂಡೇಂದುಧರನನರ್ಚಿಸಿ
ಯಿಂಡೆಗಳುಚ್ಚಳಿಸಿ ಕೆಯ್ಗೆ ಬಾರದೊಡಾಗಳ್
ಮಂಡೆಯನರಿದೇಱಿಸುವಂ
ಕಂಡರ್ ಕಂಟಣಿ[ಸೆ] ರಾಯನೆಂದಿಂತೂಳ್ದರ್ || ೩೮ ||
ಬೆನಕಂ ಕೆಯ್ ಕೆಟ್ಟೊಡೆ ಕಾ
ವನೆ ಕೆಱೆಯೇರಿಯಲ್ಲಿ ಕೆರಷೆಯೊಡೆದೊಡೆ ಕಾ
ವನೆ ಕೆಮ್ಮ ನಱಿತಮಿಲ್ಲದ
ಮನುಷ್ಯರಲ್ಲಲ್ಲಿಗೇಕೆ ನಿಱೆಪರೊ ಪೇೞಿಂ || ೩೯ ||
ಬೆನಕಂಗಿಕ್ಕಿದೊಡಂ ಭೂ
ತನಿಕಾಯಕ್ಕೊಯ್ದು ಸರುಗಮಂ ಪೂಸಿದೊಡಂ
ಮನೆದೆಯ್ವಕ್ಕಿಕ್ಕಿದೊಡಂ
ಘನಮಾಗದು ಬೆಳಸು ನಿಯತಮೆಂಬರುಮೊಳರೇ || ೪೦ ||
ಸಾಯಿರ ಖಂಡುಗಮಂ ಬೆಳೆ
ದಾವೊಕ್ಕಲಮಗನದೊಂದು ಕಂಬಮನೊಯ್ದಿ
ಟ್ಟಾವೂರಿನ ಬಾದುಬ್ಬೆಗೆ
ಸಾಯಿರಮಂ ಬೆಳೆದನಂದು ನುಡಿವರ್ ಮೂಢರ್ || ೪೧ ||
ಕಡಗದುಡಿಯಂತಿರಿರ್ದೊಡೆ
ಪೊಡೆವಡುವರ್ ಪೂರ್ಣನಾದೊಡಂ ಪೌರ್ಣಮಿಯೊಳ್
ಪೊಡೆವಡರದೆಂತೊ ಚಂದ್ರಂ
ಗೆ ಡಂಬದಿಂ ಮೂಢಜನದ ನೆಗೞ್ವೊಂದಂದಂ || ೪೨ ||
ತಿಂಗಳ್ವರಮಮೃತಮನಾ
ತಿಂಗಳ್ ಸುರಿದಪುದೆ ಬಯಸಿ ನೋಡುವರೆಲ್ಲಂ
ತಿಂಗಳೊಳೊಂದು ದಿನಂ ಬೆ
ಳ್ದಿಂಗಳ್ ಚೌತಿಯೊಳೆ ವಿಷಮನುಗುೞ್ವುದೆ ನೋಡಲ್ || ೪೩ ||
ಸೊಡರಂ ಪೊತ್ತಿಸಿದವರ್ಗಳ್
ಪೊಡೆವಡುವರ್ ಮುನ್ನಮದನೆ ಕಂಡವರಾರುಂ
ಪೊಡೆವಡುವರಲ್ಲ[ರೇ]ಕೆಯೊ
ಪೊಡೆವಡರ[ಡುವ]ಲ್ಲಿಯುರಿವ ಕಿರ್ಚಿಂಗವರ್ಗಳ್ || ೪೪ ||
ನಾಲಗೆಯಂ ಕೊಯ್ದರ್ಚಿಸೆ
ಲೀಲೆಗಳಿಂ ಮತ್ತೆ ಕೊನರಿಪಂ ಗಡ ಪಲರ್ಗಂ
ನಾಲಗೆಯನಡಸಿ ಕೊಯ್ದೊಡೆ
ನೀಲಗಳಂ ಕುಡದೆ ತಾನೆ ಬರ್ಕುಮಿದೇನೋ || ೪೫ ||
ಮೊದಲಡಸಿ ಕೊಯ್ಯೆ ನಾಲಗೆ
ತೊದಲಿಸಿ ನುಡಿಯಲ್ಕೆ ಬರ್ಕುಮದಱಿನದಿರ್ಕಾ
ತುದಿಮೂಗನಕ್ಕೆ ಭಕ್ತನ
ತುದಿಕೊಡಕೆಯನಕ್ಕೆ ಕೊಯ್ಯೆ ಕೊನರ್ವೊಡದಕ್ಕುಂ || ೪೬ ||
ಒಡಲನಿತುಂ ತೊನ್ನಿಂ ನಸಿ
ದೊಡೆ ಬುದ್ಧಿವಿಹೀನನೊರ್ವ ದೇವಂ ಮೆಯ್ಯಂ
ಕುಡುತಿರ್ಪನೆಂಗು ಪಿರಿದುಂ
ಕುಡಲಱಿಯಂ ನಿನಗೆ ಕರ್ಮಮುಂಟೆನೆ ಮಗುೞ್ವರ್ || ೪೭ ||
ಚಂ || ದೊರೆಕೊಳೆ ಕುಷ್ಠರೋಗಮದನೀ ಕ್ಷಣದೊಳ್ ಕಳೆದಪ್ಪನೆಂದೊಡೇಂ
ಪರಿವರೊ ದೇವನಲ್ಲಿಗೆ ಕೆಲರ್ಗತಿರೂಕ್ಷಣದಿಂದೆ ತಾಂ ತೊೞ
ಲ್ತರೆ ರುಜೆ ಪಿಂಗುಗುಂ ನಿಯಮದಿಂ ಕಳೆವಂತಿರೆ ದೇವನೇಂ ನರು
ಷ್ಠರ ಗುಡಮೋ ವಿ[ಶು]ದ್ಧ ರಸಭಸ್ಮಮೊ ವರ್ಮ ಕಟುತ್ರಿಕಾದಿಯೋ || ೪೮ ||
ಏಮಾತೋ ಪೊಗೞಲೊಡಂ
ಸೋಮೇಶ್ವರದೇವನಿತ್ತಪಂ ಮೇಗಳನೆಂ
ದೀ ಮಹಿಯ ಮೂಢರೆನಲೊಡ
ನಾ ಮಾತಂ ನಂಬಿ ಪೋಗಿ ಪಡೆಯದೆ ಬರ್ಪರ್ || ೪೯ ||
ಮೆಯ್ಯಂ ಕಣ್ಣಂ ಕಾಲಂ
ಕಯ್ಯಂ ಮುಂ ರುದ್ರನಿತ್ತುದಂ ಕೇಳ್ದಿರ್ದುಂ
ಮೆಯ್ಯಱಿಯಿರ್ ನೀಮುಂ ಜೇ
ನೆಯ್ಯಂ ಕೊಟ್ಟಪನೆ ಪೇೞಿಮೆಂಬರ್ ಮೂಢರ್ || ೫೦ ||
ಮುನ್ನಿನ ಪಾಪಂ ಪಱಿದೊಡೆ
ಪೊನ್ನಕ್ಕುಂ ಪುರುಳಕ್ಕುಮಾತನ ಮೆ[ಯ್ಯಿಂ]
ತೊನ್ನುಂ ಪೋಕುಂ ಮೆಯ್ಯಂ
ಪೊನ್ನಂ ದೇವರ್ಕಳಾರ್ಗಮೀಯರದೆಂತುಂ || ೫೧ ||
ಜೀವಂ ಪಾಪದ ಫಲದಿಂ
ಸ್ಥಾವರ ಪಶುಪಕ್ಷಿಯೋನಿಯೊಳ್ ಪುಟ್ಟಿರೆಯುಂ
ತಾವಿಂಬಾಗಿರೆ ತಿಳಿದುಂ
ದೇವರ್ಗೆಱಗುವವೊಲೆಱಗುತಿರ್ಪರ್ ಮೂಢರ್ || ೫೨ ||
ಸ್ಥಾವರಮಪ್ಪೇಕೇಂದ್ರಿಯ
ಜೀವಂ ಗಿಡುಮರನೆನಿಪ್ಪುವಘಮಂ ಕೆಡಿಸಲ್
ತಾವಾರ್ಪುಮೆ ನೆಗೞ್ದರುಹ
ದ್ದೇವನನೋಲಗಿಸಿ ಪಡೆಯಿಮಿಹಪುರಸುಖಮಂ || ೫೩ ||
ಜ್ಞಾನಿಯೆ ನಾನೆಂಬವನುಂ
ತಾನಱಿಯಂ ಮರನನಿಟ್ಟುದಂ ಬಲವರುತಂ
ಜಾನಿಸುತುಮಿರ್ಪನಾ ಮರ
ನೇಂ ನೆಗೆಗುಮೆ ಪೊತ್ತುಕೊಂಡು ಸಗ್ಗಕ್ಕವನಂ || ೫೪ ||
ಬಗೆವೊಡದೇನಾನುಂ ಬಾ
ರ್ತೆಗಲ್ಲದೆನಿಪರಳಿಗೊಲ್ದು ಪೊಡೆವಡುವ ನರಂ
ಚಿಗುರಿಂ ಪೂವಿಂ ಕಾಯಿಂ
ಸೊಗಯಿಪ ಮಾವಿಂಗೆ ಪುಣಿಸೆಗೆಱಗಲ್ವೇಡಾ || ೫೫ ||
ಎನಿತಾದುವರಿಳಿಯೆಲೆಗಳ
ವನಿತುಂ ವಿಷ್ಣುಪ್ರತಿಷ್ಠೆಯೆಂದೆನೆ ಮತ್ತಂ
ತನಿತುಮುದಿರ್ದಾಗಳಾ ಮರ
ನನಿಟ್ಟವಂಗಾಗದಿರ್ಕುಮೇಕಿ[ಟ್ಟ] ಫಲಂ || ೫೬ ||
ಪುಲಿಗಿಲುಮುತ್ತರಣೆಯುಮಂ
ತೆ ಲೊಕ್ಕಿಯುಂ ಮತ್ತೆ ಮುತ್ತಮಾಯೆಕ್ಕೆಯುಮಂ
ಕೊಲೆಯುಂ ಬನ್ನಿಯ ಮರನುಂ
ಕುಲದೆಯ್ವಮಿದೆಂದು ಕೊಂಡುಕೊನೆವರ್ ಮೂಢರ್ || ೫೭ ||
ಪಾಪದ ಫಲದಿಂ ಯೋನಿಯೊ
ಳಾಪೊತ್ತುಂ ನಮೆವ ಪಶುಗೆ ಪೊಡೆವಟ್ಟೊಡದೇಂ
ಪೋಪುದೆ ತನ್ನಯ ಮಾಡಿದ
ಪಾಪಂ ಮತಿಹೀನರಿನಿತನಪ್ಪೊಡಮಱಿಯರ್ || ೫೮ ||
ಮ || ಸ್ರ || ಧರೆಯಂ ಮೂವತ್ತ ಮೂದೇವರುಮಹಿಕುಳಮುಂ ನಾಲ್ಕು ವೇದಂಗಳುಂ ಭಾ
ಸ್ಕರನುಂ ತಾರೇಶನುಂ ವಹ್ನಿಯುಮಮರಮುನಿವ್ರಾತಮುಂ ಸಿದ್ಧರುಂ ಕಿ
ನ್ನರರುಂ ಗಂಧರ್ವರುಂ ಗೋಕುಲದ ತನುವಿನೊಳ್ ನಿಂದುವೆಂದಂದೆ ಮೂಢರ್
ಪರಿ[ತಂ]ದುಂ ಭಕ್ತಿಯಿದಂ ಪೊಡೆಮಡುವರದರ್ಕೆೞ್ದು ಶುಶ್ರೂಷೆಗೆಯ್ವರ್ || ೫೯ ||
ಹರಿಹರಪಂಕಜಭವರುಂ
ನರಸುರಪನ್ನಗರ[ಗ]ಚರಮುನಿಗಳ್ ನಿರುತಂ
ಸರುಗಾಡುವ ಪಶುವಿನೊಳ್
ಲ್ಲಿರಲೇಂ ತಾನೆಂತೊ ತೊನಸೆಯೋ ನೋಣವುಗಳೋ || ೬೦ ||
ಬಡಕಪ್ಪಡಿ ತನ್ನಿರ್ಪಾ
ಗುಡಿಸ[ಲ] ಬಲ್ಲಿತ್ತು ಮಾೞ್ಪೆನೆಲ್ಲಂದದಿನೆಂ
ದೊಡೆ ದೇವನಗಲ[ದಿರ್ಪಂ]
ಕೆಡೆಯಲ್ಯಣಮೀಯದಂತು ರಕ್ಷಿಸವೇಡಾ || ೬೧ ||
ಕುಲಹೀನರೆನಿಸಿದವರುಂ
ಪೊಲೆಯರುಮಾಪೊತ್ತುಮೊದೆದು ಬಡಿಯುತ್ತಿರೆಯುಂ
ಸಲೆ ನಮೆವಾವಿನ ಮೆಯ್ಯೊಳ್
ತಲೆಮಟ್ಟಂತೆಂತು ನಿಂದರಾ ದೇವರ್ಕಳ್ || ೬೨ ||
ಪಶುವಿನ ಪಡುಕೆಯ ನಾತ
ಕ್ಕಲಸದೆ ಪರಿದೆಯ್ದಲಾಗಲೊಯ್ಯನೆ ನಡೆದಂ
ಗಸಮಸುಖಾಸ್ಪದಮಕ್ಕುಂ
ಪುಸಿಯಲ್ಲದು ದೇವರಿರ್ಪ ತಾಣಮದೆಂಬರ್ || ೬೩ ||
ಆವಿನ ತೊವಲಿನ ಗಂಧ
ಕ್ಕೇವಯ್ಸದೆ ಮಾೞ್ಪ ಸಮ್ಮಗಾಱಂಗಂ ಮ
ತ್ತೇವಯ್ಸದೆ ಸೇವಿಸುವಂ
ಗಾವುದು ಫಲವೆಂದು ತಿಳಿಗೆ ಭಕ್ತರ ಮತದೊಳ್ || ೬೪ ||
ಅತಿರುಚಿರಬಾಳವತ್ಸಾ
ನ್ವಿತಗೋಕುಲದಿಂದಮೆಸೆಗುಮಾವನ ಮನೆ ಭೂ
ನುತನು ಮಹಾತ್ಮನೆಂಬರ್
ಶತಸಂಖ್ಯೆಯ ಪಶುವನಾಳ್ವವ[ನನೇ]ನೆಂಬರ್ || ೬೫ || 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ದಶಮಾಧಿಕಾರ (೧)
ಶ್ರೀನಾರೀಸಂಸ್ತುತನ
ಜ್ಞಾನಾಂಬುದತೀವ್ರಪವನನಮಳಿನವಿದ್ಯಾ
ಧೀನಂ ಗುಣನಿಧಿ ಸಮ್ಯಕ್
ಜ್ಞಾನಮನೊಸೆದೆಮಗೆ ಮಾೞ್ಕೆ ವೀರಜಿನೇಂದ್ರಂ || || ೧ ||
ಪರಮಮುಖಚಂದ್ರನಿಂ ವಿ
ಸ್ತರಮಾಗಿರ್ದೊಗೆವ ವಚನಚಂದ್ರಿಕೆ ದುರ್ಬೋ
ಧರ ಕುಮತತಿಮಿರಪಟಳಮ
ನಿರಲೇನಿತ್ತಪುದೆ ಭವ್ಯಸಮತಿಇಯ ಮನದೊಳ್ || || ೨ ||
ಚಂ || ಜನನಿಯ ಗರ್ಭದಿಂದೊಗೆಯದಾತನಮೂರ್ತನಮೂರ್ತನಪ್ಪ[ನಿಂ]
ಜನಿಯಿಸಿತಾಗಮಂ ಶಿವನಜಾತನರೂಪಕನೆಂಬರನ್ನನ
ಪ್ಪನ ಮತಮಂತೆ ಶೂನ್ಯಮದಱಿಂ ಜಿನನಾಥ[ನೆ] ಮೂರ್ತನಾ ಮಹಾ
ತ್ಮ ನಿನೊಗೆದಾಗಮಂ ಸಕಳತತ್ತ್ವ ವಿನಿಶ್ಚಯಮೆಂದು ನಂಬಿರೇ || || ೩ ||
ಶಿವನೆಂಬನಜಾತಂ ಗಡ
ಶಿವಂಗೆ ರೂಪಿಲ್ಲ ಮೂರ್ತಿಯಿಲ್ಲದ ಪುರುಷಂ
ಶಿವತತ್ತಮನೆಂತಱಿದ
ನವಳಿಲ್ಲ ಗಡವಳ ಮಕ್ಕೊಳವೇಂ ಪೇೞಿಂ || || ೪ ||
ಕಿವಿ ಕಣ್ ಮೆಯ್ ನಾಲಗೆಯೆಂ
ಬಿವಱಿಂ ಪೆಸರಿಂದಮೊಂದು ರೂಪಿನೊಳಿ[ರ್ದಂ]
ವಿವರಿಸಿ ಪೇೞ್ಗುಂ ತತ್ತಮ
ನವಿಲ್ಲದಾ ಶಿವನೆ ಪೇೞ್ವ ತೆಱನೆಂತಕ್ಕುಂ || || ೫ ||
ಆಗಳುಮಾಪ್ತನ ವಚನಂ
ರಾಗಾದಿಗಳಿಲ್ಲದಿ[ರ್ಪುದಾ]ಪ್ತಂ ದೋಷ
ತ್ಯಾಗಿ ಪುಸಿನುಡಿಯನಂತಱಿ
ನಾಗಮಮದು ಸತ್ಯಮದುವೆ ಲೋಕಸ್ತುತ್ಯಂ || ೬ ||
ರಾಗದ್ವೇಷಾದಿಗಳಿಂ
ಮೇಗಿಲ್ಲದೆ ನುಡಿವನಲ್ಲಿ ಪುಸಿಗಳೆ ಪುಗುಗುಂ
ರಾಗಾದಿ ದೋಷರಹಿತನೊ
ಳಾಗದು ಪುಸಿ ಪುಸಿಗೆ ಹೇತುವಿಲ್ಲಪ್ಪುದಱಿಂ || ೭ ||
ಅದಱಿಂದಾಪ್ತನ ವಚನಂ
ಸದಸದ್ವಸ್ತುಸ್ವರೂಪರೂಪಿತಮೆನಿಸಿ
ರ್ದುದು ಪೇೞ್ದ ತತ್ತಮಂ ತಾ
ನೊದವಿದ ಮತಿಯಿಂದೆ ಕೇಳ್ಗೆ ಕೇಳ್ವಂ ಕ್ರಮದಿಂ || ೮ ||
ಧರೆಗೇಕವಾಕ್ಯನೆನಿಸಿದ
ಪರಮಾತ್ಮ ಮಾತೆ ನಿಶ್ಚಯಂ ಬಹುಮುಖದಿಂ
ಮರುಳಾಟದಿಂದಮೂಳ್ವಾ
ಪ್ತರ ಕುಮತಂ ತಥ್ಯಮಾಗಲೇನಱಿದಪುವೇ || ೯ ||
ತಕ್ಕನೆನಿಸಿರ್ದು ನಯಮಂ
ನಿಕ್ಕುವಮಾಗಱಿದು ನುಡಿದೊಡಾಲಿಸಿ ಕೇಳ್ವಂ
ಗಕ್ಕುಂ ಸಂತೊಸಮಲ್ಲದೊ
ಡಕ್ಕುಂ ಹೃ[ದ್ರೋ]ಗಮಱಿಯದೂಳ್ವರ ಮತದಿಂ || ೧೦ ||
ಉ || ಸುತ್ತಿದ ದರ್ಶನಾವರಣಕರ್ಮಮನೋವದೆ ತೂಳ್ದಿ ಬೋಧಸಂ
ಪತ್ತಿಯೊಳೊಂದಿ ಲೋಕದೊಳಗುಳ್ಳ ಪದಾರ್ಥಮನೆಯ್ದೆ ಕಂಡು ಪೇ
ೞುತ್ತಿರೆ ಕೇಳ್ದದಂ ತಿಳಿಯೆ ಪೇೞ್ವವರಾರೊ ಜಗಕ್ಕೆ ಮೋಹದಿಂ
ಪತ್ತಿ ಹರಾದಿಗಳ್ ಸಮೆದರಾಗಮಮೆಲ್ಲಮನೆಂಬುದೀ ಜಗಂ || ೧೧ ||
ಪುಸಿವೊಡೆ ಪೋಲರ್ ಪುಸಿವುದು
ಪುಸಿಯಲ್ಕಱಿಯದೊಡೆ ಮಾಣ್ಬುದಂತಿರದೆ ಕರಂ
ದೆಸೆಬಿದ್ದಂ ಪುಸಿವೊಡೆ ಬಾ
ರಿಸಬರ್ಪುದೆ ಪುಸಿಯೆ ಬಸನಮಾಗಿರ್ಪವರಂ || ೧೨ ||
ಮುನಿಗಳ ಮಹೇಶ್ವರಾಂಶಂ
ಜನನಿಯ ಬಸಿರೊಳಗೆ ಪುಗಲೆ ಪೇಸಿ ಪವಿತ್ರಂ
ತನುವೆಂದು ಸತ್ತ ಮಾಣಿಯ
ತನುವಂ ಪೊಕ್ಕಿರ್ದನೆಂಬರಿದು ಬೋಧಫಲಂ || ೧೩ ||
ಅನುನಯದೆ ಸೋಮಶರ್ಮನ
ತನಯನ ಪೆಣನೊಳಗೆ ಲಾಕುಳೇಶಂ ಪೊಕ್ಕಾ
ತನೆ ಶೈವಾಗಮಮೆಲ್ಲಮ
ನನಂತರಂ ಪೇೞ್ದನೆಂಬರಿದು ಶೈವಮತಂ || ೧೪ ||
ಸುಡುವಂ ಜಗಮಂ ಜಗಮಂ
ಪಡೆವಂ ಪಡೆದುದನೆ ಮತ್ತೆ ಸುಡುವಂ ಲೋಕಂ
ಮೃಡನಿಚ್ಛೆಯಿಂದಮಪ್ಪುದು
ಗಡ ಮುಳಿದೊಡೆ ಬೇವುವೆಂಬರಿನ್ನವು ಪುಸಿಗಳ್ || ೧೫ ||
ಲೋಕಮನೆಲ್ಲಂ ಸುಡುವಂ
ದಾ ಕಱೆಗೊರಲಾತನೊಳಗೆ ತಾನಿರ್ದಂತೀ
ಲೋಕಮನೆಲ್ಲಂ ಸುಟ್ಟನೊ
ಲೋಕದ ಪೊಱಗಿರ್ದು ಸುಟ್ಟನೋ ಪೇೞಿಮಿದಂ || ೧೬ ||
ಜಗಮಂ ಸುಡುವೊಡೆ ರುದ್ರಂ
ಜಗದೊಳಗಿರ್ದಾತ್ಮ ಭಕ್ತರೆಲ್ಲರುಮಂ ಮೆ
ಲ್ಲಗೆ ತೆಗೆದು ಬೇಱೆ ಪೊಱಗಿ
ಕ್ಕುಗಮೋ ಮೇಣ್ ಕೂಡೆ ಸುಟ್ಟು ಕಳೆದನೊ ಪೇೞಿಂ || ೧೭ ||
ಮಾಡಿದುದನೆನಿತುಮೞಿಯರ್
ನಾಡಾಡಿಯ ನರರುಮೆಂದೊಡಿಂತೀ ಜಗದೊಳ್
ರೂಡಿಗೆ ಸಂದೀಶಂ ಗಡ
ಮಾಡಿದುದಂ ತಾನೆ ಕಿಡಿಪುದುಚಿತವೆ ಪೇೞಿಂ || ೧೮ ||
ಮಾಡಲುಮೞಿಯಲುಮಾರ್ಗಂ
ಕೂಡದೆನ್ನಿಪ್ಪೊಂದು ಲೋಕಮಂ ತಾನೊರ್ವಂ
ಮಾಡುಗುಮದನೞಿಗುಂ ಗಡ
ಸೋಡಲಿವಾಡಲಿಯೆ ಮಾಡಿ ಕಿಡಿಸುವ ಲೋಕಂ || ೧೯ ||
ಎಲ್ಲಿರ್ದುಂ ಜಗಮಂ ಮಾ
ೞ್ಪಲ್ಲಿಗೆ ಗಡ ಬರ್ಕುಮಾವಗಂ ಜಗಮಂ ತಾ
ನೆಲ್ಲಿರ್ದು ಮಾಡುವಂ ಪುಸಿ
ಯಲ್ಲೆಂದೆಂದಱಿವರಱಿವರಱಿಯದರಱಿಯರ್ || ೨೦ ||
ಮುನ್ನಮೊಳವೆನಿಪ ವಸ್ತುವ
ನಿನ್ನೊರ್ವಂ ಪಡೆಯವೇಡ ಮುನ್ನಮೆ ಸಿದ್ಧಂ
ಮುನ್ನಿಲ್ಲದುದಂ ಪಡೆವನೆ
ಬಿನ್ನಣಮಾಕಾಶದಲ್ಲಿ ಪೂವಡೆವಂದಂ || ೨೧ ||
ಮೃಚ್ಚಕ್ರದಂಡ ತೋಯದಿ
[ನ]ಚ್ಚಿಱಿ[ಗುಂ] ಕುಂಭಕಾರಕಂ ಮಡಕೆಗಳು
ಮೃಚ್ಚಕ್ರಮಿಲ್ಲದಂತವ
ನಿಚ್ಚೆಯಿನಾ ಮಡಕೆ ನೆನೆದೊಡೇನಾದಪುದೇ || ೨೨ ||
ಶಿವನಿಚ್ಚೆ ಲೋಕವರ್ತನೆ
ಶಿವನುಂ ಶೂನ್ಯಂ ತದಿಚ್ಛೆ ವರ್ತಿಪ ತೆಱ[ನುಂ]
ಶಿವರೂಪಮಿಚ್ಛೆಯೆಂಬೊಡೆ
[ಭು]ವನಂಗಳನಿಚ್ಛೆ ಮಾಡಲಱಿಗುಮೆ ಪೇೞಿಂ || ೨೩ ||
ಉ || ಮಾಡುವ ಬುದ್ಧಿಯಿಂ ಶಿವನೆ ಮಾಡುವನೇನುಮನಾ ಶಿವೇಚ್ಛೆಯಿಂ
ಮಾಡಿದ ಪುಣ್ಯಪಾಪಫಲಮಂ ಬೞಿಕಂ ಶಿವ[ನೂ]ಡುವಂ ಗಡ
ಮಾಡಿಸಲೂಡಲುಂ ಗಸಣಿಯೇನಿನಿಸುಳ್ಳೊಡೆ ಪುಣ್ಯಪಾಪಮಂ
ಮಾಡುವನುಂ ಬೞಿಕ್ಕಮದನುಣ್ಬವನುಂ ಶಿವನಲ್ತೆ ಲೋಕದೊಳ್ || ೨೪ ||
ಜಡನೆನಿಸಿದಾತ್ಮನೆತ್ತಲು
ಮಡಿಮಿಡುಕದೆ ನಿಂದೊಡೀಶ್ವರಪ್ರೇರಣೆಯಿಂ
ದೊಡಲೆಡೆಯಾಡುಗುಮೆಂಬೊಡ
ಮೊಡಲಿಂದುದ್ಭವದ ಕಾರ್ಯಮಾವುದೊ ಪೇೞಿಂ || ೨೫ ||
ಜಡನೆನಿಸಿದಾತ್ಮಂ ತಾ
ನೊಡಲುಮಚೇತನಮವೆರಡಱಿಂದಂ ಕಾರ್ಯಂ
ನಡೆಯದದು ಬೇಡಿಯೊಡಲಂ
ಮೃಡನಂತೇಕಯ್ಯ ಪೊತ್ತು ತಿರಿತಂದಪನೇ || ೨೬ ||
ಶಿವನ ವಶಂ ಗಡ ಮೂಱುಂ
ಭುವನಮುದೆಂದೂಳ್ವರಂತುಟಾದೊಡೆ ಜಗಮಂ
ಶಿವಭಕ್ತರಾಗೆ ಮಾಡದೆ
ತವತವಗತ್ತಿತ್ತ ಪೋಗಲಂತೇಕಿತ್ತರ್ ೨೭ ||
ಶಿವನ ವಶಂ ಗಡ ಮೂಱುಂ
ಭುವನಮುಮದಱಿಂದೆ ಜೈನನಕ್ಕೆಮ ದೇವಂ
ಶಿವಭಕ್ತರೞಲಲಾಗದು
ಶಿವೇಚ್ಛೆಯಿಂ ಜೈನನಾದನೆಂಬುದು ಶೈವಂ || ೨೮ ||
ವಸುಧೆ ಮೊದಲೆನಿಸಿದೆಂಟುಂ
ಪೆಸರ್ಗಳ ತನುಗಳ್ ಶಿವಂಗಮೆನಗಂ ಸಮನಾ
ನಸದೃಶನೆನಲ್ಲೆನಾರಾ
ಧಿಸೆಯದಱಿಂದೆಂದು ಸರಸ[ವಾ]ಡುಗೆ ಜೈನಂ || ೨೯ ||
ಸಮಯಂಗಳೊಳಗದೊಂದುಂ
ಸಮಯಂ ವಂಶಪ್ರಯುಕ್ತಮಲ್ಲದು ಬೞಿಕಂ
ತು ಮರುಳ್ಗಳೊ ಪಾರ್ವರ್ ತ
ಮ್ಮ ಮೆಚ್ಚಿದಾ ಸಮಯದಲ್ಲಿ ಪುಗರದು ಚದುರೇ || ೩೦ ||
ನೆನೆಯಲೊಡಂ ಲೋಕಂಗಳ್
ಜನಿಯಿಸುಗುಂ ದಿವಿಜಮನುಜಫಣಿಸಂಕುಳಮುಂ
ಜನಿಯಿಸುಗುಂ ರುದ್ರನಿನೆಂ
ದೆನಿತಾನುಂ ಪುಸಿಯುತಿರ್ಪರಱಿವಿಲ್ಲದವರ್ || ೩೧ ||
ದಾನವರಂ ಪುಟ್ಟಿಸುವಂ
ತಾನೆ ಗಡಂ ರುದ್ರನಂತು ಪುಟ್ಟಿಸಿದವರಂ
ತಾನೆ ಗಡ ಕೊಲ್ವನೆಂಬರ
ದೇನೆಂಬುದೊ ಪೆತ್ತ ಮಕ್ಕಳಂ ಕೊಲ್ವರೆ ಪೇೞ್ || ೩೨ ||
ಕೆಲರಂ ನರಕದೊಳಿತ್ತಲ್
ಕೆಲರಂ ಸ್ವರ್ಗಾಪವರ್ಗಸುಖದೊಳ್ ರುದ್ರಂ
ನಿಲಿಸುವನೆಂಬರ್ ಪೆತ್ತ
ರ್ಗೊಲವರಮೇ ಪೆತ್ತನಪ್ಪೊಡಂತೇಮಾೞ್ಪಂ || ೩೩ ||
ಬೆವಸಾಯಹೀನನಂ ಪೆ
ತ್ತವನುಂ ರಕ್ಷಿಸುವನೆಂದೊಡೆಳ್ಪಿಲ್ಲದೊಡಂ
ಭುವನದ ದೇಹಿಗಳಂ ಪೆ
ತ್ತನೆಂತು [ಮೇಂ] ಸುಖದಿನೀಶನಿರಸಲ್ವೇಡಾ || ೩೪ ||
ತಿರಿಕರ್ ಮೊದಲಾಗಿರೆ ಪೆ
ತ್ತರನೆಂತು ಪೊರೆಗುಮೆಂದೊಡಖಿಳಜಗಕ್ಕೀ
ಶ್ವರನೆ ಗಡಂ ಪೆತ್ತಂ ಜೀ
ವರಾಶಿಯಂ ಸುಖದಿನೆಂತುಮಿರಿಸಲ್ವೇಡಾ || ೩೫ ||
ಕೃತಪುಣ್ಯಂಗಳ್ ಕುಡುಗುಂ
ಗತಪುಣ್ಯಂಗಿತ್ತೊಡಿತ್ತ ದಾನಂ ಸುಖಮಂ
ಶ್ರಿತಪುಣ್ಯಫಲಮನುಣ್ಭಂ
ತೆ ತಾನೆ ದಲ್ ಕರ್ತೃ ಭೋಕ್ತೃ ಜೀವನೆ ಮುಖ್ಯಂ || ೩೬ ||
ಕೃತದುಷ್ಕೃತನುಣ್ಗುಂ ದು
ರ್ಮತಿ ಘೋರಮೆನಿಪ್ಪ ಪಾಪದುಃಖಮನೆಂತುಂ
ಕೃತಸುಕೃತನುಮುಣ್ಗುಂ ಸ
ನ್ಮತಿಸಾರಮೆನಿಪ್ಪ ಸುಖಮನೀಶ್ವರನೂಡಂ || ೩೭ ||
ಮಾಡಿದ ಪುಣ್ಯಫಲಂಗಳ
ನೂಡುವನಾ ಕರ್ತೃವಪ್ಪನಲ್ಲದೆ ಜೀವಂ
ಮಾಡಿದ ಕರ್ಮಫಲಂಗಳ
ನೂಡುವೊಡವನೇಕೆ ಕರ್ಮವಶಮೆ ಸಮಸ್ತಂ || ೩೮ ||
ಬೆನಕಂಗಾನೆಯ ಮುಖಮಂ
ತನೂಭವಂಗಖಿಳಕರ್ತೃಕಾಂಗೆ ಷಡಾ
ನನಮಂ ಮಾಣಿಸಲಾಱದ್ರ
ನೆನಿತುಂ ಚೆಲುವಾಗಿ ಮಾಡಲಾರ್ಪನೇ ಪೆಱರಂ || ೩೯ ||
ಮ || ಪರಮಸ್ವಾಮಿ ಜಿನೇಶ್ವರಂ ಪಿರಿಯನೆಂದಂದೀಶ್ವರಂ ಛತ್ರ ಚಾ
ಮರ ಸಿಂಹಾಸನಮೆಂಬಿವಂ ಸಮೆದು ದೇವರ್ಗಿತ್ತನಿಲ್ಲೆಂಬುದಂ
ಗೊರವಂ ಪಾರುವನಕ್ಕೆ ತಪ್ಪುನುಡಿದಂದೆಲ್ಲಂ ಜಗತ್ಕರ್ತೃವೀ
ಶ್ವರನ[ಲ್ಲಾ] ಜಗದಿಂದಮೇಂ ಪೊಱಗೊ ಮಾೞ್ಪಂದಾ ಜಿನೇಂದ್ರಾಲಯಂ || ೪೦ ||
ಉರಿಲಿಂಗಮಾದ ರುದ್ರಂ
ವಿರಿಂಚಿಗಂ ಹರಿಗಮಖಿಳಜಗಮಂ ಮಾೞ್ಪಂ
ತಿರೆ ಬೆಸ[ಸೆ] ಮಾಡಿದಂ ಗಡ
ವಿರಿಂಚಿ ರಕ್ಷಿಸಿದನಿನಿತುಮಂ ಗಡ ಕೃಷ್ಣಂ || ೪೧ ||
ಮೃಡನೀ ಲೋಕಮನೆಲ್ಲಂ
ಪಡೆದನೆನುತಿರ್ಪರರೆಬರದು ಪುಸಿ ಬಮ್ಮಂ
ಪಡೆದನೆನುತಿರ್ಪರರೆಬರ್
ಪಡೆದವರಾರಾಗಮಜ್ಞರಪ್ಪರ್ ಪೇೞಿಂ || ೪೨ ||
ಜಗಮಂ ಮಾಳ್ಪನೆ ಗಡ ಪ
ದ್ಮಗರ್ಭನೋರೊರ್ಮೆ ರುದ್ರನುಂ ಮಾೞ್ಪಂ ಮ
ತ್ತೆ ಗಡಂ ಕಿಡಿಸುವನೆನುತುಂ
ಸಗರ್ಭಗಡೆಯುತ್ತುಮಿರ್ಪರಱಿ || ೪೩ ||
[ಚಳ]ಮತಿಗಳೊರ್ಮೆ ಲೋಕಂ
ಗಳನಾ ಹರಿ ಬಸಿಱೊಳಿಟ್ಟನಂತಾತನ ಪೊ
ರ್ಕುೞಿ ಪೂವಿನಲ್ಲಿ ಲೋಕಂ
ಗಳನೆಲ್ಲಂ ಮಾಡಿದಜನೆ ಪುಟ್ಟಿದನೆಂಬರ್ || ೪೪ ||
ಜಗಮಂ ಬಸಿಱೊಳಗಿಡುವಂ
ನಗಧರನೆಂಬರ್ ಕೆಲಂಬ[ರಾ] ಸಂಹರಿಪಂ
ಜಗಮಂ ರುದ್ರನೆನುತ್ತುಂ
ಮಿಗೆ ಪುಸಿವರ್ ಕಾದರಾರೊ ಕಾಯದರಾರೋ || ೪೫ ||
ಲೋಕತ್ರಯಮುಂ ಬೇವುದು
ಮಾ ಕಮಳೋದರನುಮಜನುಮಂದಾ ಕಾಲಂ
ಲೋಕಮನೆ ಸಮೆದರೆಂಬರ
ದೇಕೆಯೊ ಮತ್ತವರನಿಂದು ಪುಟ್ಟಿದರೆಂಬರ್ || ೪೬ ||
ಅಂದಿನ ಕಮಳಭವಂ ಮ
ತ್ತಂದಿನ ಮಾಧವನೆ ಪೇೞಿಮೆಂದೊಡವರ್ ತಾ
ವಂದಿನವರಪ್ಪರಂತವ
ರಿಂದೀಗ ನಿಮಿತ್ತದಿಂದೆ ಪುಟ್ಟಿದರೆಂಬರ್ || ೪೭ ||
ಅಡಿಗಡಿಗೆ ಸಾವುತಿರ್ಪ[ರ್]
ಗಡ ರುದ್ರಲೋಕಮಂ ಮಾಡಲ್ಕಾ
ರೊಡರಿಸುವರ್ ಲೋಕನಂ ಬೆಂ
ದೊಡೆ ರುದ್ರರುಮಿರ್ಪರೆಂಬರಿದು ಬಿಸವಂದಂ || ೪೮ ||
ಆಱಿದಂಬಲಗುಡಿಗಾಡುವ
ತೆಱದಿಂದಂ ಭುವನಕೋಶಮಂ ತೀವುವುದುಂ
ಬಱಿದಾಗೆ ಮಾೞ್ಪುದುಂ ಸಲೆ
ಕಱೆಗೊರಲಾತಂಗೆ ಬಿನದಮೆಂಬರ್ ಶೈವರ್ || ೪೯ ||
ಜಗಮಂ ಪರ್ಯಯದಿಂ ಮಾ
ಡುಗುಮೞಿಯುತ್ತಿರ್ಕುಮಾವ ಕಾಲದೊಳಂ ಮಂ
ಕ್ತಿಗೆ ಪೋಗದೆಲ್ಲಿಯುಂ ಸ್ಥಾ
ಣು ಗಡಂ ತೊೞಲುತ್ತುಮಿರ್ಪನೋ ಸಂಸ್ಕೃತಿಯೊಳ್ || ೫೦ ||
ಮುಂ ಮುಕ್ತಿಗೆ ಪೋದನೆ ಜಗ
ಮ ಮಾಡಂ ಬಗೆವೊಡದು ಸುಸಿದ್ಧಂ ಪೆಱತೇಂ
ನಿರ್ಮುಕ್ತಿಗೆ ಪೋಪನೆ ರು
ದ್ರಂ ಮಾಡದೆ ಜಗಮನಱಿದು ಮಾಣಲ್ವೇೞ್ತುಂ || ೫೧ ||
ಲೋಕಂ ಸ್ವಯಂಭುವದಱೊಳ
ನೇಕಂ ಸರ್ವಜ್ಞರಪ್ಪರಂತಾದವರುಂ
ಲೋಕಮನೆ ಮಾಣ್ಬರಲ್ಲದೆ
ಲೋಕಮನಂತಾರ್ಗೆ ಮಾಡಲೇಂ ಬಂದಪುದೇ || ೫೨ ||
ಹರನ ಹೃದಯದೊಳಗಿರ್ಪಂ
ಹರಿ ಕೃಷ್ಣನ ಹೃದಯದಲ್ಲಿ ಸಂತೊಸದಿಂದಂ
ಹರನಿರ್ಪನೆಂದು ಸಂತತಂ
ಧರಾಮ್‌ವೇದದಿಷ್ಟದಿಂದಂ ನುಡಿವರ್ || ೫೩ ||
ಚಂ || ಹರಿಹರದಲ್ಲಿ ಭೇದಮಣಮಿಲ್ಲೆನುತುಂ ನುಡಿಯುತ್ತುಮಿರ್ಪ ಪಾ
ರ್ವರೆ ಶಿವಯೋಗಿಯಂ ಬಿಡದೆ ದೂಷಿಪರಾ ದ್ವಿಜರಂ ತಪಸ್ವಿಗಳ್
ಪಿರಿದುಮೊಡಂಬಡರ್ ಪರಮಿತ್ರರ ಸೇವಕರೊರ್ವರೊರ್ವರಂ
ಪರಿಕಿಸುತಿ[ದು] ಪಾರ್ವರಧಿದೆಯ್ವಮನೊರ್ವರೆ ಮತ್ತೆ ಪೂಜಿಪರ್ || ೫೪ ||
ವೈದಿಕರೆನೆ ದೂಷಿಸುವರ್
ಮಾದೇವನ ಪಕ್ಷದವರ್ಗಳಾ ವೈಷ್ಣವರುಂ
ಮಾದೇವನ ದರುಶನಮಂ
ಬಾದೇಂ ದೂಷಿಸುತುಮಿರ್ಪರಿದು ಮಿತ್ರತ್ವಂ || ೫೫ ||
ಒರ್ವನ ಮೂರ್ತಿಯ ಭಾವಿಸ
ಲೊರ್ವಂ ಗಡಮಲ್ಲಿ ತನ್ನೊಳಾರಾಧಿಸಿದಂ
ಗೊರ್ವಂ ಬರವಿತ್ತೊಡೆ ಮ
ತ್ತೊರ್ವಂ ಮುಳಿದವನಿಱಿವುದಿನ್ನವು ಕೂಟಂ || ೫೬ ||
ಮೃಡನಂ ಮೆಚ್ಚಿಸಿ ಸುಖದಿಂ
ಪಡೆದಾಯುಧದಿಂದೆ ರಾವಣಂ ವಿಷ್ಣುವಿನೊಳ್
ಪೊಡರ್ದಿಱಿದುಂ ಗಡ ತನ್ನಂ
ಕೆಡೆಯೆಚ್ಚೊಡೆ ಸತ್ತನಿಂತುಟೀಶ್ವರನ ವರಂ || ೫೭ ||
ಮ || ಸ್ರ || ಹರಭಕ್ತಂ ಕೋಟಿಲಿಂಗಂಗಳನನವರತಂ ಕಾಸಿನೊಳ್ ಪೊತ್ತ ಬಾಣಾ
ಸುರನೆಂಬಂ ಪ್ರೀತಿಯಿಂ ಪೂಜಿಸುತಿರೆ ಗಡ ವಾತ್ಸಲ್ಯದಿಂ ಮಿಕ್ಕ ಮಾಹೇ
ಶ್ವರನಾ ನಾರಾಯಣಂ ಕಾಸನೆ ಕಡಿದೊಡೆ ಲಿಂಗಂ ಗಡಂ ಬೀೞೆ ಬಾಣಾ
ಸುರನಾಗಳ್ ಸತ್ತನಾಗಳ್ ಶಿವಸಮಯದವರ್ ತಮ್ಮೊಳಿತಾಗವೇಡಾ || ೫೮ ||
ಚಂ || ಪರಮಮಹೇಶ್ವರರ್ ದಿತಿಜರಪ್ಪುದಱಿಂ ಕೊಲಬಾರದೀಶನಂ
ಪರಿಹರಿಸಲ್ಕೆ ಶಕ್ತಿ ಕಿಡುಗುಂ ಕಿಡೆ ಕೊಲ್ವನೆನುತ್ತಮಂಬುಜೋ
ದರನಿರದಂದು ಬುದ್ಧವಪುವಂತದನಾಗಳೆ ತಾಳ್ದಿ ಮೋಹಿಸಲ್
ಗಿರಿಶನ ಭಕ್ತಿಯಂ ಮಱೆಯೆ ದೈತ್ಯರನಂದೞಿದಂ ಗಡಚ್ಯುತಂ || ೫೯ ||
ಒರ್ವಂ ಜಗಮಂ ಮಾಡುವ
ನೊರ್ವಂ ಮತ್ತದನೆ ಕಾವನಲ್ಲದನೇಂ ಮ
ತ್ತೊರ್ವಂ ಕಿಡಿಸುವನನಿಬರು
ಮೊರ್ವನೆ ಗಡ ಕಡೆಯೊಳಿನ್ನವಘಟಿತಮೊಳವೇ || ೬೦ ||
ಒರ್ವಂ ಮಾಡಿದುದಂ ಮ
ತ್ತೊರ್ವಂ ಕಿಡಿಸಿದೊಡೆ ಕೊಲ್ವರೆಲ್ಲಮಿ[ದೇಂ] ಮ
ತ್ತೊರ್ವಂ ಮಾಡಿದ ಲೋಕಮ
ನೊರ್ವಂ ಗಡ ಸುಟ್ಟು ಮತ್ತೆಯುಂ ಕೂಡಿರ್ಪರ್ || ೬೧ ||
ಮ || ಜಗಮಂ ಮಾಡುವನಬ್ಜಸಂಭವನದಂ ಕಾದಂ ಗಡ ವಿಷ್ಣು ತ
ಜ್ಜಗಮಂ ತಾಂ ಕಡೆಯಲ್ಲಿ ಕೂಡೆ ಸುಡುವಂ ರುದ್ರಂ ಗಡಿನ್ನೇಕಮೂ
ರ್ತಿಗಳೊಂದಂದಮದೆಂತೊ ಪುಟ್ಟಿಸಿದವಂಗಂ ಕಾದವಂಗಂ ಹರಂ
ಪಗೆಯಲ್ತೇ ಸುಡುವಾತನೆಂದು ತಿಳಿಯರ್ ಮೂಢಾತ್ಮರೇಗೆಯ್ದೊಡಂ || ೬೨ ||
ಹರಿಹರೆಂತುಂ ಕೊಲ್ವರ್
ವಿರಿಂಚಿ ಬರವಿತ್ತ ದನುಜರಂ ಮತ್ತಾ ಮೂ
ವರುಮೇಕಮೂರ್ತಿಗಳ್ ಗಡ
ನಿರಂತರಂ ತಮ್ಮೊಳಿಂತು ನೇರ್ಪಡವೇಡಾ || ೬೩ ||
ವನಜಭವಂ ದನುಜರನೊಂ
ದಿನಿಸಾನುಂ ಭಕ್ತಿಗಿತ್ತು ಬರವಂ ಜಗಮು
ಳ್ಳನಿತುಮನೞಿದಪರೆಂದಂ
ದನಿಬರುಮಂ ಕೊಂದರೆಯ್ದೆ ಹರಿಹರರೆಂಬರ್ || ೬೪ ||
ವಾರಿಜಭವನಂ ನಿಷ್ಠೆಯಿ
ನಾರಾಧಿಸಿ ಸಾಯದಂತು ವರಮಂ ಪಡೆದಾ
ತಾರಕನಂ ಶಂಕರನ ಕು
ಮಾರಕನೞಿದಂ ಗಡಿಂತು ತೊಟ್ಟಿಲ ಚಿಣ್ಣಂ || ೬೫ || 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ವೃತ್ತವಿಲಾಸನ – ಧರ್ಮ ಪರೀಕ್ಷೆ: ದಶಮಾಶ್ವಾಸಂ (೧)
ಶ್ರೀ ವಿನಯಾಂಬುಧಿವರ್ಧನ
ಜೈವಾಕೃತನಾಗಮಾದಿ ಶಾಸ್ತ್ರೌಘಕಳಾ
ಕೋವಿದಮನರುಹಾಂಘ್ರಿದ್ವಯ
ಸೇವಕನಬರಚರಾನ್ವಯಾಂಬುಜಮಿತ್ರಂ ೧
ಚಂಪಕಮಾಲೆ
ಪರಮಸುಖಾನ್ವಿತಂ ಹರುಷದಿಂದಿರೆ ವಿಪ್ರಜನಂಗಳೆಲ್ಲರುಂ
ಕರಕಮಲಂಗಳಂ ಮುಗಿದು ನಿಮ್ಮ ಜಿನಾಗಮಶಾಸ್ತ್ರಮಂ ಸವಿ
ಸ್ತತರದೊಳೆ ನಿಷ್ಪ್ರಪಂಚದೆ ನಿರಾಲಸವೃತ್ತಿಯೊಳಂ ಜಲಕ್ಕನಾ
ಗಿರಲಱವಂತೆ ಪೇಳಿಮೆನಲೆಂದನವರ್ಗೆ ಖಗೇಂದ್ರವಲ್ಲಭಂ ೨
ವಚನ
ಸಕಳ ಪದಾರ್ಥಮಂ ಕರತಳಾಮಳಕದಂತೆ ಕಾಣ್ಬ ಸರ್ವಜ್ಞಂ ಪೇಳ್ದಾಗಮಮ ನಾಂ ಕೇಳೆ ನಿಮಗೆಂತಱಿಯಲಕ್ಕುಂ
ಮತ್ತೇಭವಿಕ್ರೀಡಿತ
ಅಕಳಂಕಾಕೃತಿಯಪ್ಪ ನರ್ತಕಿ ಸುರೇಖಾಪ್ರೌಢಿಯಿಂದಾಡಲಂ
ಧಕನೆಂತೀಕ್ಷಿಪನೋಜೆ ರೀತಿ ಗಮಕಂ ರಾಗಾಂಗಮೊಪ್ಪಲ್ಕೆ ಗಾ
ಯಕಿ ಪಾಡಲ್ ಸಲೆ ಕೇಳ್ವನೆಂತು ಬಧಿರಂ ನಾವೊಲ್ದು ಪೇಳಲ್ ಸ್ವಭಾ
ವಕದೋಷಾನ್ವಿತರೆಂತು ಪೇಳ್ ತಿಳಿವರೀ ಸರ್ವಜ್ಞಶಾಸ್ತ್ರೋಕ್ತಿಯಂ ೩
ಕಂದ
ಎಂದೆನೆ ಖೇಚರಭೂಪತಿ
ಗೆಂದರ್ ವಿಪ್ರರ್ ಸ್ವಭಾವದೋಷದ ತೆಱನೇ
ನೆಂದೆಮಗೆ ಪೇಳಿಮೆನಲಾ
ನಂದದೆ ತಿಳಿವಂತೆ ಪೇಳಲುದ್ಯುತನಾದಂ ೪
ಶ್ಲೋಕ
ಮೃತ್ಸಾರಿಣೀ ಮಹಿಷ ಹಂಸ ಸ್ವಭಾವಾಃ ಮಾರ್ಜಾರಕಂ
ಕಮಸ್ವಕಾಶ ಜಳೂಕ ಸಾಮ್ಯಃ ಸಚ್ಛಿದ್ರಕುಂಭಪಶು ಸರ್ಪ
ಶಿಲೋಪಮಾನಾಂತೇ ಶ್ರಾವಕಾ ಭುವಿ ಚತುರ್ದಶಧಾ ಭವಂತಿ ೫
ವಚನ
ಅದೆಂತೆನೆ
ಚಂಪಕಮಾಲೆ
ಉದಕದ ಸಂಗದಿಂದೆ ಮೃದುವಪ್ಪುದು ಮಣ್ ಬಿಸಿಲಿಂದೆ ಬೆಟ್ಟಿತ
ಪ್ಪುದು ನರರೊಳ್ ಕೆಲವಂಬರದಱಂದದೆ ಧಾರ್ಮಿಕರೊ೧ಳ್ ಸಮಂತು ನೋ
ಡಿದೊಡತಿ ಧಾರ್ಮಿಕರ್ ಪಿರಿದು ಪಾಪಿಗಳೊಳ್ ನೆಲಸಲ್ಕ ಪಾಪಸಂ
ಪದರೆನಿಸಿರ್ಪರೀ ನೆಗಳ್ದ ದೋಷಮಿವರ್ಗಿನಿತುಂ ಸ್ವಭಾವಕಂ ೬
ಉತ್ಪಲಮಾಲೆ
ಸಾರಣೆಧಾರೆವಟ್ಟಲಿವು ಸಾರಸವಸ್ತುವನೆಯ್ದೆ ಬಿಟ್ಟು ನಿ
ಸ್ಸಾರಮನಾಂಪುವಾ ತೆಱದೆ ಮಾನವರೊಳ್ ಕೆಲಬರ್ ದಯಾನ್ವಿತಾ
ಚಾರದ ಧರ್ಮಮಂ ಪಿಡಿಯದೀ ಪಶುಯಾಗದ ಪಾಪಧರ್ಮಮಂ
ಸಾರಮಿದೆಂದು ತಾಳ್ದುವರವರ್ಗಳ ದೋಷಗುಣಂ ಸ್ವಭಾವಕಂ ೭
ಮಹಾಸ್ರಗ್ಧರೆ
ಕೊಳದೊಳ್ ನೀರುಣ್ಣದಡ್ಡಂಗೆಡೆದು ಕಲಕುತುಂ ಗೋತ್ರಮಂ ಪೊಯ್ದು ಜೀವಂ
ಗಳನೊಂದಂ ನೀರುಣಲ್ ಪೊರ್ದಿಸದೆ ಮಲೆತು ಕೊಂಡಾಡಿಸುತ್ತಿರ್ಪ ಕೋಣಂ
ಗಳವೊಲ್ ಮರ್ತ್ಯರ್ ಕೆಲರ್ ನಿರ್ಮಳಜಿನಮತಮಂ ಕೇಳ್ದುಮತ್ತಂ ಕುಮಾರ್ಗಂ
ಗಳ ಮಿಥ್ಯಾಶಾಸ್ತ್ರದಿಂ ಧಾರ್ಮಿಕ ಮನಮನೆಂತುಂ ಕಲಂಕ್‌ತಮಿರ್ಪರ್ ೮
ಕಂದ
ನೀರಂ ಪಾಲಂ ಬೆರಸಲ್
ನೀರಂ ಸಿತಪಕ್ಷನುಳಿಪಿ ಪಾಲಂ ಕುಡಿವಂ
ತಾರಯ್ಯೆ ಕೆಲರ್ ನರರಾ
ಚಾರದ ಧರ್ಮವನೆ ತಾಳ್ದಧರ್ಮಮನುಳಿವರ್ ೯
ಮಹಾಸ್ರಗ್ಧರೆ
ಗಿಳಿಯುಕ್ತಾಯುಕ್ತಿಯಂ ಮೇಣಿ ತಿಳಿಯಲಱಿವುದೇ ಮುನ್ನಮೆಂತೋದಿದಂತೇ
ಗಳಪುತ್ತಿರ್ಕುಮಂ ಮನುಷಯರ್ ಕೆಲಬರದಱವೊಲ್ ನಾಡೆಯುಂ ಸರ್ವಧರ್ಮಂ
ಗಳ ಸಾರಾಸಾರಮಂ ಬಲ್ಲರ ಬಗೆಯಱಿದಾರಯ್ದು ಕೇಳ್ವನ್ನರಲ್ಲ
ಲ್ಲಿಳೆಯೊಳ್ ಮುಂಕೂರ್ತು ಕೈಕೊಂಡದಱುಳೆ ಕಳಿವರ್ ಕಾಲಮಂ ದುರ್ವಿವೇಕರ್ ೧೦
ಮಹಾಸ್ರಗ್ಧರೆ
ಮನೆಯೊಳ್ ಪಾಲುಂಡು ನಿಶ್ಚಿಂತದೆ ಬಳೆದು ಕರಂ ಸಾಧುವಾಗಿರ್ದ ಟಾವಿಂ
ದೆನಿಸುವಂ ಬೆಕ್ಕತ್ತಲಿತ್ತಲ್ ಮಿಡುಕದೆ ಪಲವುಂ ಪ್ರಾಣಿಯಂ ಕಾಣುತುಂ ನೆ
ಟ್ಟನೆ ನುಂಗುತ್ತಿರ್ಕುಮಿಂತೀ ನರರರೊಳೆ ಕೆಲಬರ್ ಧರ್ಮಮಂ ಕೇಳುತುಂ ಸ
ಜ್ಜನರೊಳ್ ಬರ್ದುಂ ಬಳಿಕ್ಕಂ ಬಿಡುವರೆ ಕೊಲೆಯಂ ಕ್ರೂರಮಂ ಕಷ್ಟಚಿತ್ತರ್ ೧೧
ಮತ್ತೇಭವಿಕ್ರೀಡಿತ
ತಲೆಯೊಳ್ ತೀವಿದ ಹೇನುಸೀರ್ಮಣಕನೆಂತುಂ ಬಾರ್ಚಿ ತಾಂ ತಾಳ್ದಿಯಾ
ತಲೆಯಂ ನಿರ್ಮಳಮಪ್ಪಿನಂ ಪಣಿಗೆಮಾಳ್ಕುಂ ಮತ್ತಮಾ ಮಾಳ್ಕೆಯೊಳ್
ಕೆಲಬರ್ ಮಾನವರನ್ಯರಂ ವ್ರತಸುಶೀಲಾಚಾರಮಂ ಪೇಳ್ದು ನಿ
ರ್ಮಳರಂ ಮಾಡುವರಾತ್ಮದೋಷದಳಿವಂ ಮಾಡಲ್ಕದೇಂ ಬಲ್ಲರೇ ೧೨
ಚಂಪಕಮಾಲೆ
ಎಱಗವು ಮಕ್ಷಿಕಂ ಕುಸುಮ ಧೂಪ ಜವಾದಿ ಸುಗುಂಧ ವಸ್ತುವಿಂ
ಗೆಱಗುವವೋಲಮೇಧ್ಯದವಗಂಧದ ಪೂತ ಪಡುಂಕೆಯತ್ತಲಾ
ತೆಱದೆ ಸುಭವ್ಯರಂ ಋಷಿಯರಂ ನೆಱೆ ಸಾರದೆ ಸಾರ್ವರರ್ತಿಯಿಂ
ಕಱುಬರನಜ್ಞರು ಖಳರನನ್ಯರವಧೂತರಂ ಕೆಲರ್ ನರರ್ ೧೩
ಮಹಾಸ್ರಗ್ಧರೆ
ನಿಜದಿಂದಂ ಪಿಂಡುಗೂಡಿರ್ದೆಲೆ ತೃಣಗಣಮಂ ಮೇದು ಸತ್ಪಾನಮಂ ಪೀ
ರ್ದಜಪೋತಂ ಲೀಲೆಯಿಂದಂ ನಲಿವವೊಲರೆಬರ್ ಮಾನಸರ್ ಕೂರ್ಮೆಯಿಂದಂ
ಸಂಜನಬ್ರಾತಂಗಳಂ ಧಾರ್ಮ್ರಿಕರನಧಿಕರಂ ಕೂಡಿ ಸದ್ಧರ್ಮಮಂ ಕೇ
ಳ್ದು ಜಸಂಬೆತ್ತಿರ್ದ ಧರ್ಮಾಮೃತದೊಳೆ ತಣಿವರ್ ಸಂತತಂ ಸ್ವೇಚ್ಛೆಯಿಂದಂ ೧೪
ಚಂಪಕಮಾಲೆ
ಪಿಡಿಯದು ದೋಷಮಿಲ್ಲದತಿ ನಿರ್ಮಳಮಪ್ಪೆಡೆಯಂ ಜಲೂಕನೋ
ಗಡಿಸದೆ ಬಾಹುತರ್ದು ತುಱಿಯುಳ್ಳತಿದೋಷದ ತಾಣಮಂ ಕರಂ
ಪಿಡಿವುದು ಮರ್ತ್ಯರೊಳ್ ಕೆಲಬರಾ ತೆಱದಿಂದಮೆ ದಾನಧರ್ಮಮಂ
ಪಿಡಿಯದೆ ಸಂತತಂ ಪಿಡಿವರಬ್ರತಮಂ ಪುಸಿಯಂ ವಿಕರ್ಮಮಂ ೧೫
ಕಂದ
ಒಡೆದ ಕೊಡದೊಳಗೆ ನೀರ್ವೋ
ಯ್ಡೊಡದೆಂತುಂ ನಿಲ್ಲದಂತೆ ಕೆಲಬರ್ ನರರೊಳ್
ಪಡಿಮಾತೇಂ ನಿಲ್ಲವು ತಾ
ಳ್ದೊಡಮೇಂ ವ್ರತಸುಗುಣಶೀಲ ಚಾರುಚರಿತ್ರಂ ೧೬
ಮಹಾಸ್ರಗ್ಧರೆ
ಪಸು ಪಿಂಡಿಂ ಮುಂತೆ ನೀರುಳ್ಳೆಡೆಗೆ ಪರಿದು ನೀರುಂಡು ಬಂದೇಱಿಯೊಳ್‌ನಿಂ
ದು ಸಮಂತೆಯ್ತರ್ಪ ಗೋವಂ ಕರೆದುದಕಮುಮಂ ತೋಱುವಂತುತ್ತಮರ್‌ಸಂ
ತಸದಿಂದಾಚಾರ‍್ಯರಿಂದಾಗಮಮನೊಲವಿನಿಂ ಕೇಳ್ದು ತಾನೋದಿಯುಂ ಮಿ
ತ್ರಸಮೂಹಕ್ಕೊಲ್ದು ಧರ್ಮಾಮೃತದೊಳೆ ತಣಿವ ಮಾಳ್ಪುದಾನಂದದಿಂದಂ ೧೭
ಕಂದ
ಅನವರತಂ ಫಣಿಪಂ ಪಾ
ಲನೆ ಕುಡಿದುಂ ಬಿಡದು ವಿಷಮನಾ ತೆಱದೆ ಕೆಲರ್
ಮನುಜರ್ ಭವ್ಯರೊಳಂ ಋಷಿ
ಜನದೊಳ್ ಕಲ್ತೋದಿ ಕುಟಿಲವೃತ್ತಿಯನುಳಿಯರ್ ೧೮
ಪಲಕಾಲಂ ನೀರೊಳಗಿರೆ
ಶಿಲೆ ಮೆಲ್ಲಿತ್ತಾಗಲಱಿಯದಾ ತೆಱದೆ ನರರ್
ಕೆಲಬರ್ ಸದ್ದೃಷ್ಟಿಗಳೊಳ್
ಬೆಳೆದುಂ ಪಾಪಮನೆ ತೊಱುಯರೊಳ್ಪಂ ಮೆಱೆಯರ್ ೧೯
ಬಿತ್ತರಿಪುದಿಂತು ಮನುಜರ
ಚಿತ್ತಂ ಪದಿನಾಲ್ಕು ಭೇದಮದು ನಾಲ್ಕು ತೆಱಂ
ಬೆತ್ತಿರ್ಪುದೆಂತೆನಲ್ ಕೇ
ಳುತ್ತಮ ಮಧ್ಯಮ ಕನಿಷ್ಠವಧಿಕಕನಿಷ್ಠಂ ೨೦
ವಚನ
ಎಂದೀ ಪದಿನಾಲ್ಕರೊಳಾಡಿನ ಹಂಸೆಯ ಪಸುವನ್ನರುತ್ತಮರೊಡೆದ ಕೊಡದ ಶುಕದ ಕಲ್ಲಮಣ್ಣಂದದವರ್ ಮಧ್ಯಮರ್ ಕೋಣನ ನೊಣವಿನ ಸರೆಯನ್ನರ್ ಕನಿಷ್ಠರ್ ಉರಗನ ಬೆಕ್ಕಿನ ಪಣಿಗೆಯ ಜಿಗುಳೆಯನ್ನರ್ ನಿಕೃಷ್ಟರಿಂತೀ ತೆಱನವರೆಲ್ಲಂ ಬೆರಸಿಕೊಂಡಿರ್ಪ ಕಾರಣಂ ಧರ್ಮಸ್ವರೂಪಮಂ ಪೇಳ ಮುನ್ನಮವರ ಮನದ ಪರಿಣಾಮಮಂ ತಿಳಿದು ನೋಡಲವನಱಿಪುವುದುಂ ಅಱಿಪಿದೊಡವರ್ ತಮ್ಮ ಪರಿಣಾಮವನಱಿದರೀ ತೆಱದ ಮನದವರೆಂದು ತಮ್ಮೊಳ್ ತಾಮೆ ತಿಳಿದು ಪೊಲ್ಲಮನಳಿದೊಳ್ಪಂ ತಳೆವರೆಂದು ಮಾನಸವೇಗಂ ಪೇಳೆಯಾ ಭೂಸುರರೆಲ್ಲಂ ಹರ್ಷಚಿತ್ತರಾಗಿ ನೀಂ ಪೇಳ್ವ ಧರ್ಮಮಂ ಪೇಳಿಮನೆನೆ ಮಾನಸವೇಗಂ ಪೇಳ್ಗುಂ
ಚಂಪಕಮಾಲೆ
ಪರಸಮಯಂಗಳೆಲ್ಲವಱಸಾರತೆಯಂ ವರಧರ್ಮಮಂ ನಿರಂ
ತರದೊಳೆ ಕೇಳ್ವರೊಂದು ಪರಿಣಾಮತೆಯಂ ಕಿಱಿದಾಗಿ ಪೇಳ್ದು ನಿ
ರ್ಜರ ನರ ಕಿನ್ನರೋರಗ ವಿನೂತ ಪದದ್ವಯನಪ್ಪ ಸಜ್ಜಿನೇ
ಶ್ವರಮತಮಂ ಸವಿಸ್ತರದೆ ಪೇಳ್ದಪೆನಾ ನೆಱೆ ಕೇಳ್ವುದೆಲ್ಲರುಂ ೨೧
ವಚನ
ಅದೆಂತೆನೆ ಭವ್ಯನುಮಭವ್ಯನುಮೆಂದೀ ತೆಱನಲ್ಲಿಯಾಸನ್ನಭವ್ಯಂ ದೂರಭವ್ಯನೆಂದಕ್ಕು ಮಭವ್ಯನುಮಮಂದಷಾಣಮುಮಂ ಭವ್ಯಂ ಸುವರ್ಣಪಾಷಾಣಮುಮಂ ಪೋಲ್ತಿರ್ಪರಲ್ಲಿ ಭವ್ಯನಪ್ಪವಂ ಧರ್ಮಾಧರ್ಮಂಗಳಂ ಪೋಲ್ತಿರ್ಪರಲ್ಲಿ ಮನುಷ್ಯಂ ಧರ್ಮಾ ಧರ್ಮಂಗಳಂ ವಿಚಾರಿಸಿ ಪರೀಕ್ಷಿಸಿ ಕೈಕೊಳ್ವುದದೆಂತೆನೆ
ಶ್ಲೋಕ
ಪೀತಂ ವರ್ಣೇ ಸಿತಂ ಛೇದೇ | ನಿಘರ್ಷೇ ಕುಂಕುಮಪ್ರಭಂ ||
ಸ್ನಿಗ್ಧಂ ಗುರು ಮೃದುತ್ವಂ ಚ | ಷಡೇತತ್ ಸ್ವರ್ಣಲಕ್ಷಣಂ || ೨೨
ವಚನ
ಅಂತು ಪಲವುಂ ಪ್ರಕಾರದಿಂ ಸುವರ್ಣಮಂ ಪರೀಕ್ಷಿಸಿಕೊಳ್ವಂತೆ ಧರ್ಮಮಂ ಪರೀಕ್ಷಿಸಿ ಕೈಕೊಳ್ವುದು ಬಳಿಕ ಮೂಢತ್ರಯಮನುಳಿವುದಾ ಮೂಢತ್ರಯವಾವುವೆಂದೊಡೆ ಲೋಕಮೂಢ ಸಮಯಮೂಢ ದೇವತಾಮೂಢಂಗಳೆಂಬವಕ್ಕುಮವು ಕರ್ಮಬಂಧ ಕಾರಣದಿಂ ಮನುಜರ ಮನದಿಂದಗಲವಾ ಲೋಕಮೂಢವೆಂತೆಂದೊಡೆ –
ಮಾಳಾವೃತ್ತ
ಶರಧಿ ನದಿ ಬಾವಿ ಸತ್ಸರಸಿಯೊಳ್ ಮೀಯೆ ಕಮ್ಮರಿಗಳಂ ಪಾಯೆ ಕಿಚ್ಚಂ ಪುಗಲಘವ್ರಜಂ
ಪರಿಹರಿಪುದೆಂಬುದಂ ಭರದೆ ಯಾಗಕ್ಕೆ ಕೊಲ್ವುದದು ಸದ್ಧರ್ಮವೆಂದೋದಿ ನೆಱೆ ಪೇಳ್ವುದುಂ
ಸುರೆ ಮಧು ಸುಮಾಂಸದಿಂದರಿಸುವರ್ ತುಷ್ಟಿಯಂ ಪರಿದೆನಲ್ ಜನ್ನದಿಂದಾ ಬಹಳ ಪಕ್ಷದಿಂ
ಸುರತತಿ ಪಿತೃವ್ರಜಂ ನಿರುತವೆಂದೆಂದು ಪೇಳ್ವರ ಗುಣಂ ಲೋಕಮೂಢಂ ತಿಳಿಗೆ ನಿಶ್ಚಯಂ ೨೩
ಚಂಪಕಮಾಲೆ
ಹೂಸಿದ ಬೂದಿ ತೊಟ್ಟಮಣಿ ಯುಟ್ಟ ತೊವಲ್ ತಳಿರ್ಗಾಸೆ ಲಾಕುಳಂ
ಬಾಸಣಿಸಿರ್ದ ಜಾದುಮಸಿಯಸ್ಥಿಯಮಾಲೆಯನಿಕ್ಕಿಕೊಂಡು ದು
ರ್ವೇಷದೊಳಿರ್ಪರಂ ಸಮಯಿಯೆಂದು ತಪಸ್ವಿಗಳೆಂದು ನಾಡೆ ಸಂ
ತೋಷದೆ ಕಾಣ್ಬುದೇ ಸಮಯಮೂಢತೆಯೆಂಬುದು ವಿಶ್ವಧಾತ್ರಿಯೊಳ್ ೨೪
ದಡ್ಡಕ್ಕರ
ಪವು ದೇಹಂಗಳಂ ಪಲವು ಪಾದಂಗಳಂ ಪಲವು ವಕ್ತ್ರಂಗಳಂ ಪಲವು ನೇತ್ರಂಗಳಂ
ಪಲವು ಹಸ್ತಂಗಳಂ ಪಲವು ಶಸ್ತ್ರಂಗಳಂ ಪಲವುಮಾಕಾರಮಂ ಪಲವಳಂಕಾರಮಂ
ನಲವಿನಿಂ ತಾಳ್ದನಂ ಪಲಬರಂ ತೂಳ್ದನಂ ಕೆಲಬರಾಳಾದನಂ ಕೆಲಬರಂಕಾದನಂ
ಲಲನೆಯರ್ಗೋತನಂ ಪಲಬರೊಳ್ ಸೋತನಂ ಪಲಬರಂ ಮಾಳ್ಪನಂ ಕೆಲಬರಂ ನೋಳ್ಪನಂ ೨೫
ಪರಿಕಿಸದೆ ದೇವನೆಂದಾ
ದರದಿಂದೆಱಗುವುದೆ ದೇವತಾಮೂಢತ್ವಂ ೨೬
ವಚನ
ಅದಲ್ಲದಿನ್ನು ದೇವನೆಂತಪ್ಪನೆಂದೊಡೆ ಮತಿ ಶ್ರುತಾವಧಿಯೆಂಬ ತ್ರಿಜ್ಞಾನಮಂ ತಳೆದು ಮಧ್ಯಮಲೋಕಕ್ಕವತರಿಸಲೊಡಂ ಗರ್ಭಾವತರಣ ಜನ್ಮಾಭಿಷೇಕಾನಂತರಂ ದೀಕ್ಷೆಯಂ ಕೈಕೊಂಡುತ್ತಮ ಕ್ಷಮಾರ್ದವಾರ್ಜನ ಸತ್ಯ ಶೌಚ ಸಂಯಮ ತಪಸ್ತ್ಯಾಗಾಕಿಂಚನ್ಯ ಬ್ರಹ್ಮ ಚರ‍್ಯಮೆಂಬ ಪತ್ತುಂ ತೆಱದ ಧರ್ಮಂಗಳೊಳಂ ನೆಗಳ್ದು ಪರೀಷಹಂಗಳಂ ಗೆಲ್ದಿರ್ದು –
ಮತ್ತೇಭವಿಕ್ರೀಡಿತ
ಗಣನಾತೀತ ಸಮಗ್ರರಾಜ್ಯಪದಮಂ ಭೋಗೋಪಭೋಗಕ್ಕೆ ಕಾ
ರಣಮಪ್ಪ ಕರಿ ವಾಜಿ ಸ್ಯಂದನಮುಮಂ ಶ್ರೀಗಂಧಮಾಲ್ಯಾಂಗಭೂ
ಷಣ ವಸ್ತ್ರಾದಿಸಮಸ್ತಮಂ ಬಯಸಿ ಚಿಂತಾಚೇತನಾಗಿರ್ಪದು
ರ್ಗುಣಮುಂ ಭಾವಿಸೆಯುತ್ತಮರ್ ತಿಳಿವರಾರ್ತಧ್ಯಾನಮೆಂದೆಂಬುದಂ ೨೭
ಕೊಱೆದೀಡಾಡುವ ಸೀಲ್ವ ಖಂಡಿಸುವ ಕೊಯ್ದೊಟ್ಟೊಟ್ಟುವೆತ್ತೆತ್ತಿಪಾ
ಸಱೆಯೊಳ್ ಪೊಯ್ದು ಕಟಾರದಿಂದಿಱಿವ ನಾನಾ ಕೈದುವಿಂ ತತ್ತಱಂ
ದಱಿವೀ ಪ್ರಾಣಿಗಳಂ ಕೊಲಲ್ ಬಯಸುತಿರ್ಪೀ ಚಿತ್ತಮಂನಾಡೆ ನೀ
ನಱಿ ಪಾಪಂಗಳ ತಾಣವೆಂದೆನಿಪ ರೌದ್ರಧ್ಯಾನವೆಂದೆಂಬುದಂ ೨೮
ವಚನ
ಇಂತಪ್ಪಾರ್ತ ರೌದ್ರಧ್ಯಾನಂಗಳಂ ಪರಿಹರಿಸಿ ಜಿನೇಂದ್ರವ್ರತಭಾವನೆಗಳಿಂ ದುರಿತಕುಳಮಂ ಕಟ್ಟುಬಿಡುವ ಪರಿಣಾಮತೆಯಂ ಪಂಚೇಂದ್ರಿಯ ವಿಷಯಂಗಳನುಪಶಮಿಸುವ ಭೇದಮಂ ಸಕಲಜೀವಂಗಳೊಳ್ ಮೈತ್ರೀ ಮೋದಕಾರುಣ್ಯ ಮಾಧ್ಯಸ್ಥಮಪ್ಪ ಭಾವನೆಗಳೆಂಬಿವೆಲ್ಲಂ ಧರ್ಮಧ್ಯಾನಂಗಳಕ್ಕುಂ
ಕಂದ
ಅಗಲ್ದಿಂದ್ರಿಯವಿಷಯಂಗಳಿ
ನಗಲದೆ ಕರಣಂಗಳಂ ವಶಂ ಮಾಡಿ ನಿಜಂ
ಮಿಗೆ ಸಂಕಲ್ಪ ವಿಕಲ್ಪದಿ
ನಗಲ್ದಾತ್ಮ ಧ್ಯಾನಮದುವೆ ಶುಕ್ಲಧ್ಯಾನಂ ೨೯
ವಚನ
ಇಂತಪ್ಪ ಧರ್ಮಧ್ಯಾನಮನವಿಚಳಮಪ್ಪ ನಿಲವಿಂ ನಿಂದು ತ್ರಿಕರಣಮಂ ತನ್ನೊಳ್ ಮಡಂಗಿಯುಚ್ಛ್ವಾಸ ನಿಶ್ವಾಸಮಂ ಮಂದಮಂದಮಂ ಮಾಡಿ ನಾಸಾಗ್ರದೊಳೆ ನೇತ್ರಂಗಳು ನಿಲಿಸಿ ಮನಮಂ ಭ್ರೂಯುಗಮಧ್ಯದೊಳ್ ತಾಳ್ದಿಯಂತರಂಗ ಬಹಿರಂಗ ಜಲ್ಪದಿಂ ತೊಲಗಿಸಿಯಾ ಶುಕ್ಲಧ್ಯಾನಮಂ ಧ್ಯಾನಿಸಿ ಜ್ಞಾನಾವರ್ಣಾದಿ ಘಾತಿಕರ್ಮಂಗಳಂ ಕಿಡಿಸಿ ಕೇವಲಜ್ಞಾನಮಂ ಪಡೆದು ಚತುರ್ನಿಕಾಯದೇವರಿಂ ಸೌರ್ಧರ್ಮೇಂದ್ರದೇವರಿಂ ವಂದಿತ ಚರಣಾರವಿಂದನಾಗಿ ಚತುಸ್ತ್ರಿಂಶದತಿಶಯಮಂ ಪಡೆದು ಸಕಳರತ್ನಖಚಿತ ಕನಕಮಯಮಪ್ಪ ಧನದನಿರ್ಮಿತ ಸಮವಸರಣ ಮಧ್ಯದೊಳ್ ದ್ವಾದಶಗಣಪರಿವೃತನಾಗಿ
ಮಹಾಸ್ರಗ್ಧರೆ
ಸುರಭೂಜಂ ಚಾಮರಂ ಭಾವಳಯಜನಿನದಂ ಚಾರು ದೇವಾನಕಂಕೇ
ಸರಿಪೀಠಂ ಪುಷ್ಪವೃಷ್ಟಿ ಪ್ರತತಿಯಮಳಛತ್ರತ್ರಯಾದ್ಯುದ್ಘಶೋಭಾ
ಕರನಾ ಸಿಂಹಾಸನಾಗ್ರಸ್ಥಿತ ದಶಶತಪತ್ರಾಂಬುಜಾತಾಗ್ರದೊಳ್ ನಾ
ಲ್ವೆರಳಂ ಬಿಟ್ಟಿರ್ಪನೆಂದುಂ ಸಮವಸರಣಾನಾಥಂ ತ್ರಿಲೋಕಾಧಿನಾಥಂ ೩೦
ಕಂದ
ಈ ತೆಱದೆ ಸಮವಸರಣ ವಿ
ಭೂತಿಗೆ ತಾನೊಡೆಯನಾದನದಱಿಂದೆ ಜಗ
ಖ್ಯಾತಿಯನಾಂತೀಶ್ವರನೆಂ
ಬಾತಂ ತಾನೆಂದು ನುಡಿವ ನುಡಿ ಸಿದ್ಧಾಂತಂ ೩೧
ವಚನ
ಅಂತುಮಲ್ಲದೆಯುಂ
ಮಹಾಸ್ರಗ್ಧರೆ
ಜರೆ ಖೇದಂ ಮೃತ್ಯ ಮೋಹಂ ಕ್ಷುಧೆ ತೃಷೆ ಜನನಂ ವಿಸ್ಮಯಂ ಚಿಂತೆ ರೋಗಂ
ಹರುಷಂ ಸ್ವೇದಂ ವಿಷದಂ ರತಿ ಮುಳಿಸು ಮದಂ ಭೀತಿ ನಿದ್ರಾದಿದೋಷೋ
ತ್ಕರದಿಂದಂ ಪಿಂಗಿದಂ ಶಾಶ್ವತಗುಣನಿಳಯಂ ಸರ್ವಲೋಕೈಕವಂದ್ಯಂ
ನಿರವದ್ಯಂ ನಿತ್ಯರೂಪಂ ನಿರುಪಮಮಹಿಮಂ ನಿರ್ಮಳಂ ನಿಷ್ಕಳಂಕಂ ೩೨
ಇಂತು ಸಕಳದೋಷದಿಂ ಪಿಂಗಿದನಪ್ಪುದಱಿಂ ನಿರ್ದೋಷಿ ಪರಮಾತ್ಮನುಂ ಭವನಾಮರ ವ್ಯಂತರ ಜ್ಯೋತಿಷ್ಕ ಕಲ್ಪವಾಸಿಗಳೆಂಬ ಶತೇಂದ್ರಕೃತಪೂಜೆಗರ್ಹನಪ್ಪುದಱಿಂದರ್ಹನುಂ ಮೂಱುಂಲೋಕದ ವಸ್ತುಸ್ವರೂಪಮಂ ಕರತಳಾಮಳಕವಾಗೆ ಕಾಣ್ಬ ಕೇವಳಜ್ಞಾನಂವೆಂಬೀ ತೃತೀಯಲೋಚನವನುಳ್ಳನಾಗ ತ್ರಿಣೇತ್ರನುಂ ಕರ್ಮಂಗಳಂ ನಿರ್ಮೂಲ ನಂಗೆಯ್ದನಪ್ಪುದಱಿಂ ಜಿನನುಂ ಸ್ಮರವಿಕಾರಧ್ವಂಸಿಯಪ್ಪುದಱಿಂ ಸ್ಮರವಿಜಯನುಂ ಜಾತಿಜರಾಮರಣಮೆಂಬ ತ್ರಿಪುರಮಂ ಕಿಡಿಸಿದನಪ್ಪುದಱಿಂ ತ್ರಿಪುರಹರನುಂ ಸಹಸ್ರದಳಕಮಳೋಪರಿಸ್ಥಿತನಪ್ಪುದಱಿಂ ಕಮಳಾಸನನುಂ ಧರ್ಮತೀರ್ಥಕರ್ತಾರನಪ್ಪುದಱಿಂ ತೀರ್ಥಕರಪರಮದೇವನುಂ ಸಕಲಲೋಕಪದಾರ್ಥಂಗಳಂ ಕರತಳಾಮಳಕವಾಗೆ ಕಾಣ್ಬನೊರ್ಮೊದಲೊಳಱಿವ ಸರ್ವಜ್ಞನುಮೆಂಬಿವು ಮೊದಲಾಗೆ ಪಲವನ್ವರ್ಥ ನಾಮಂಗಳಿಂ ವಿರಾಜಿಸುತಿರ್ಪನಂತು ಮಲ್ಲದೆಯುಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ತ್ರಯೋದಶಾಧಿಕಾರ
ಮ || ಕೆಲರಂ ಸಂಸ್ಕೃತಿಮೋಹದಿಂ ಕೆಲಬರಂ ಮಾಯಾಪ್ರಪಂಚಂಗಳಿಂ
ಕೆಲರಂ ದುಶ್ಚರಿತಂಗಳಿಂ ಕೆಲಬರಂ ಸದ್ಧರ್ಮಮಾರ್ಗಂಗಳಿಂ
ಕೆಲರಂ ಮೆಚ್ಚಿದ ವೃತ್ತಿಯಿಂ ನಡಸುತುಂ ದೇಹಂಗಳೊಳ್ ಸಂತತಂ
ನೆಲಸಿರ್ದೂಡುವನೆಯ್ದೆ ಕರ್ಮಮಹಿಪಂ ಮುಮ್ಮಾಡಿದೊಂದಂದಮಂ || ೧ ||
ಬೇಡುಗರವನಿಪರಾದೊಡೆ
ರೂಡಿಯ ಸತ್ಕುಲಜರಪ್ಪ ಭೂಮೀಶ್ವರರಂ
ನೋಡಲುಮಾಱದ ತೆಱನಂ
ಮಾಡುವರೊಳ್ಗುಣದ ಜೈನರಂ ಕಂಡು ಕೆಲರ್ || ೨ ||
ಮ || ಜಗದಾನಂದನನಾದಿದೇವನನಶೇಷಾರಾಧ್ಯನಂ ಮೋಕ್ಷಲ
ಕ್ಷ್ಮಿಗತಿಪ್ರೀತನನಾಪ್ತನೆನ್ನದೆ ಮಹಾಮಿಥ್ಯಾತ್ವದಿಂ ಮೂಢಜೀ
ವಿಗಳೊಳ್ಪಿಲ್ಲದನಾಪ್ತರಂ ಪಲರುಮಂ ತಾವಾಪ್ತರೆಂದೊಲ್ದು ಪೊ
ರ್ದಿ ಗುಣಂಗೆಟ್ಟು ಜಿನೇಂದ್ರನಾಪ್ತನಣವಲ್ಲೆಂದೂಳ್ವರಜ್ಞಾನಿಗಳ್ || ೩ ||
ಮ || ಸ್ರ || ತನಗೆಂತಂತಿಚ್ಚೆಯಂ ಪಾಳಿಸಿ ನಡೆವಮೃತಾಂಭೋಜನಾಭಾರ್ಕಹವ್ಯಾ
ಶನರ್ಗೆಂದುಂ ರಾಗದಿಂ ತಾನೆಱಗಿಸುವನಿಳಾಲೋಕದಿಂ ಮೋಹರಾಜಂ
ಮುನಿಸಂ ಕೊಂಡಾಡಿ ತನ್ನಂ ಕಿಡಿಸಿ ಭವಮಹಾಪಾಶಮಂ ಕೂಡೆ ಕೊಯ್ದಾ
ಜಿನನಾಥಂಗೇಕೆಯೋ ಲೋಕಮನೆಱಗಿಸುವಂ ಶತ್ರುವಿಂತಾಗವೇಡಾ || ೪ ||
ಪರಮಜಿನನೊಡನೆ ತಮ್ಮಾ
ಪ್ತರನಾ ಮತದೊಡನೆ ತಮ್ಮ ಮತಮಂ ಮತ್ತಾ
ಚರಿತದೊಡನೋಜೆಯಿಂ ನಿಜ
ಚರಿತಮನೊರೆದೆಯ್ದೆ ನೋಡಿ ದೂಷಿಪುದೆಗ್ಗೇ || ೫ ||
ಎಮ್ಮಾಪ್ತಂ ನಿರ್ಮಳನಿ
ನ್ನೆಮ್ಮಾಗಮಮಮಳಮೆಮ್ಮ ಚರಿತಂ ಲೇಸೆಂ
ದುಮ್ಮಱೆದುಮುಸಿರರೇಕೆನೆ
ತಮ್ಮಾಪ್ತರ ಪುರುಳನಱಿವ ಕತದಿಂ ಚದುರಂ || ೬ ||
ಜಿನನನ್ನ[ನಿನ್ನನೆನ್ನಂ]
ಜಿನಸೂಕ್ತಮದಂತುಟಿಂತುಟೋ ಧರ್ಮಮಿದೆಂ
ತೆನಲಱಿಯದೆ ಮೂರ್ಖರ್ [ಕೆ]
ಮ್ಮನೆ ಜೈನಮದೊಳ್ಳಿತಲ್ಲದೆಂದಿಂತೂಳ್ವರ್ || ೭ ||
ಅರಹಂತನೆ ದೆಯ್ವಂ ಮಿ
ಕ್ಕರೆಲ್ಲರುಂ ದೇವರಲ್ಲರೇ ಗುಣಿಗಳ್ ಜೈ
ನರೆ ಮಿಕ್ಕರೆಲ್ಲರುಂ ಕ
ಷ್ಟರೆ ಪೇೞಿಮೆನುತ್ತೆ ಕರ್ಚಿ ಕೊಲ್ವರ್ ಮೂಢರ್ || ೮ ||
ಜಿನಮತಮೆ ಲೇಸು ಗಡ ಮ
ತ್ತಿನ ಮತದೊಳ್ ಕೊಂದು ತಿಂಬುದಂತಿರ್ದುದೆ ಪೇ
ೞಿನಿತೂಳ್ವಂ ವೇದಮನೊಂ
ದಿನಿಸುಂ ಕೆಳ್ದಱಿಯರಕ್ಕುಮಾ ಮತಿವಂತರ್ || ೯ ||
ಜಿನಧರ್ಮಮೊಳ್ಳಿತೆಂದುಸಿ
ರ್ದನಿತಱೊಳೇಂ ಕನಲ್ದು ಕಾಯ್ದು ಕಳ್ಗುಡಿವರೆ ಮ
ತ್ತಿನ ಸಮಯಿಗಳೆಲ್ಲರುಮೆಂ
ದು ನಾಡೆಯುಂ ಗುಂಡುಗೊಳ್ವರುಪಶಮನಿರತಲ್ || ೧೦ ||
ಶ್ರಾವಕರಲ್ಲರೆ ಪಾರ್ವರ್
ಸೇವಿಸುತಿರ್ದಪರೆ ಮಾಂಸಮಧುಗಳನೆಂಬರ್
ಸೇವಿಸುವರವನೆ ಮತ್ತಂ
ಶ್ರಾವಕತನದಿಂದಮಿಂತುಟಾಗಲೆ ವೇೞ್ದಕುಂ || ೧೧ ||
ಶಿವವಿಷ್ಣುಸೂರ್ಯಶಶಿಲೋ
ಕವೆಂಬಿವೊಳವಲ್ಲದಿಲ್ಲ ಜಿನಲೋಕಮದೆಂ
ಬವರ ನುಡಿ ತಕ್ಕು[ದಲ್ಲದೆ
ಲೆ]ವೊಡೆಯನಪ್ಪಂಗೆ ಬೇಱದೇಕೆಯೊ ಲೋಕಂ || ೧೨ ||
ಧರಣೀತಳದೊಳಗೆ ಮಹೇ
ಶ್ವರರುಂ ವೈದಿಕರೆ ಪಲಬರಲ್ಲದೆ ಜೈನರ್
ಪಿರಿದಿಲ್ಲೆಂಬರದಂತುಟೆ
[ಸಿ]ರಿವಂತರ್ ಕೆಲಬರುೞಿದವರ್ ಪಲವು ತೆಱಂ || ೧೩ ||
ಪಿರಿದುಂ ಸುಲಭಂ ಕಲ್ಲಳ್
ಪರಿಕಿಸುವೊಡೆ ಸುಲಭವಲ್ಲ ಮಾಣಿಕಮೆಂಬಂ
ತಿರೆ ಸುಲಭಮನ್ಯಸಮಯಂ
ಪರಮಸುಖಾವಾಸಮಪ್ಪ ಜೈನಮಸುಲಭಂ || ೧೪ ||
ಬಲ್ಲಹನುಂ ಸಾಮಂತರು
ಮೆಲ್ಲಾ ಪ್ರಜೆಯುಂ ಶಿವಂಗೆ ಭಕ್ತರೆ ಜೈನಂ
ಪೊಲ್ಲಪ್ಪ ಕತದೆ ಕೈಕೊಳ
ಲೊಲ್ಲರ್ ನಾಡವರ್ಗಳದಱಿನೆಂಬರ್ ಮೂರ್ಖರ್ || ೧೫ ||
ಜಿನಧರ್ಮಮೊಳ್ಳಿತಪ್ಪೊಡೆ
ಜನಮೆಲ್ಲಂ ಪೊರ್ದದೇಕೆ ಮಾಣ್ಬ[ರೊ] ಪೇೞಿಂ
ಜನರಾಗಮುಳ್ಳ ಕತದಿಂ
ಜನಮೆಲ್ಲಂ ಶೈವರಪ್ಪರೆಂಬರ್ ಮೂರ್ಖರ್ || ೧೬ ||
ಧನಮುಂ ಧಾನ್ಯಮುಮಕ್ಕುಂ
ತನಯರ್ ಪಲರಪ್ಪರೀಶಭಕ್ತರ್ಗೆಂದುಂ
ಜಿನಸಮಯಂಬೊಕ್ಕವರ್ಗಳ
ಮನೆ ನೆಗೞ್ದೊಡೆಯುಂಟೆ ತೋಱಿಮೆಂಬರ್ ಮೂರ್ಖರ್ || ೧೭ ||
ಬಡತನಮಕ್ಕುಂ ಮೆಯ್ಯುಂ
ಕಿಡುಗುಂ ಮತ್ತಾಯು ಕುಂದುಗುಂ ಜೈನಂಬೊ
ಕ್ಕೊಡೆ ಪೊಲ್ಲೆಂಬರ್ ದೂಷಣೆ
ಯಿಡಲಱಿಯರದರ್ಕೆ ಶೈವರುಂ ವೈದಕರುಂ || ೧೮ ||
ಮ || ಸ್ರ || ಸಿರಿವಂತಂ ತಾನೆನಲ್ ಜೀವಿಸಿದನಿವನೆ ಸದ್ಭಕ್ತಿಯಿಂ ಮುನ್ನೆ ಮಾಹೇ
ಶ್ವರನಾಗಿರ್ದಂದು ಮತ್ತಾರ್ಹತದೊಳೆಸಗಲೀತಂಗೆ ದಾರಿದ್ರ್ಯಮಾಯ್ತೆಂ
ದರೆಬರ್ ಮೂಢಾತ್ಮರಪ್ಪರ್ ಸಿರಿಯುಮವನ ದಾರಿದ್ರ್ಯಮುಂ ಪೂರ್ವಜನ್ಮಾಂ
ತರಕರ್ಮ ಮತ್ತದಂ ಬಿತ್ತಿದನೆ ಬೆಳಸನುಣ್ಬಂದಿಂದುಣ್ಬನಾತ್ಮಂ || ೧೯ ||
ಈತಂ ವಿವೇಕಿ ಭಾವಕ
ನೀತಂ ಲೇಸಲ್ಲದಂದು ಜಿನಮಾರ್ಗದೊಳಂ
ತೇತರ್ಕೆ ನಡೆವನೆನ್ನದೆ
ಬೂತಿನವೋಲಂದಚಂದಗೆಡೆವರ್ ಧೂರ್ತರ್ || ೨೦ ||
ವರಜಿನಧರ್ಮದೊಳೀತಂ
ಸ್ಥಿರನಾದಂ ಲೇಸುಗೆಯ್ದನೆನ್ನದೆ ತಮ್ಮಂ
ತಿರೆ ಮಾೞ್ಪರೊಲ್ದು ಚಂದನ
ಗೊರವನ ಕತೆಮಾಡಿ ಜೈನರಂ ದುಶ್ಚರಿತರ್ || ೨೧ ||
ತಮ್ಮಂತಿರೆ ಮಾಡಲ್ ಪಿರಿ
ದುಂ ಮಱಗುವರೆಲ್ಲರೀತನುತ್ತಮನಾದಂ
ನಮ್ಮೀ ಕುಲದೊಳಗೆಂಬುದ
ನೇಂ ಮಱೆದುಂ ನುಡಿಯಲಾಪರೇ ಪಾಪಿಷ್ಠರ್ ೨೨ ||
ತಾಂ ತಿರಿವ ಗೊರವಿ ಬೆನಕನು
ಮಂ ತಿರಿಸಿದಳೆಂಬ ಕಥೆಯೊಳಱಿವಿಲ್ಲದೆ ಕೆ
ಟ್ಟಂತುಂ ನಿಲ್ಲದೆ ಜೈನರು
ಮೇಂ ತಮ್ಮವೊಲಾಗೆ ಮಾಡಲೞ್ತಿಗರರೆಬರ್ || ೨೩ ||
ನಿಟ್ಟೆಯೊಳೆ ಸಂಜೆವಾಸಂ
ಕೆಟ್ಟನಿವಂ ವಿಪ್ರಜೈನನೆನವೇಡಱನಂ
ಬಿಟ್ಟೂಳ್ವ ಸಂಜೆಮಂತ್ರದ
ಪುಟ್ಟಿದ ಮನೆ ಪೊಲ್ಲ ವೇದಮದಱಿಂದೊಲ್ಲಂ || ೨೪ ||
ಪುಟ್ಟಲ್ ಪಡೆಯದ ಕುಲದೊಳ್
ಪುಟ್ಟಿಯುಮಾ ಸಂಜೆಮೀಹಮೆಂಬಿವನೆಲ್ಲಂ
ಟ್ಟು ಸವಣರನೆ ಕೂಡಿಯೆ
ಕೆಟ್ಟಂ ಕುಲದಿಂದೆ ಕೆಟ್ಟನೆಂಬರ್ ಪಾರ್ವರ್ || ೨೫ ||
ಶ್ರಾವಕರಾದೊಡೆ ಸಾಲ್ಗುಂ
ದೇವಂ ತನಗಿಲ್ಲ ಶೂದ್ರತಳಿಗೆಯೊಳುಂಬರ್
ಭಾವಿಸುವರಲ್ಲ ಕುಲಮಂ
ಶ್ರಾವಕರಿಂ ಕಿಡುವರೆಂಬರಱಗುಲಿ ಪಾರ್ವರ್ || ೨೬ ||
ಅನುಪಮರತ್ನತ್ರಮಂ
ಡನನಮಳನುತ್ತಮಂ ಪವಿತ್ರಾತ್ಮನೆನಿ
ಪ್ಪ ನರಂ ಕಿಡುಕಂ ಗಡ ಪೊಲೆ
ಯನಂದದಿಂ ಪೇಸದೆಸಪನುತ್ತಮನೆ ಗಡಂ || ೨೭ ||
ಸಲೆ ಕಿರ್ಚು ದೈವಮೆಂಬರ್
ಕೊಲೆಯಾ[ಡಂ] ವೇದಮೆಂಬರಡಗಂ ತಿಂದುಂ
ನಲಿವುದು ಚರಿತ್ರಮೆಂಬರ್
ಮಲಿನಾತ್ಮರ್ ತಮ್ಮ ಕೆಟ್ಟ ಕೇಡಂ ಕಾಣರ್ || ೨೮ ||
ಕೊಲೆ ಹೊಲೆಯಿಲ್ಲದ ಧರ್ಮ[ವ]
ಸಲೆ ನೆಗೞ್ವುದು ನರಕಹೇತುವೆಂಬರ್ ಪಿರಿದುಂ
ಕೊಲೆ ಹೊಲೆಯುಳ್ಳಱನಂ ಪೊ
ರ್ದಲೆ ಸುಖಹೇತುವೆಂಬರಾಱಡಿಕಾಱರ್ || ೨೯ ||
ಅಮಳಿನ ಜಿನಧರ್ಮಂ ಪೊ
ಲ್ಲ ಮಲಿನಮಪ್ಪನ್ಯಧರ್ಮಮೊಳ್ಳಿತ್ತೆಂದಾ
ದಮೆ ಮೆಚ್ಚಿದಂದದಿಂ ನುಡಿ
ವ ಮನುಷ್ಯಂ ಶ್ವೇತಕೃಷ್ಣಕಾರಕನಲ್ಲಾ || ೩೦ ||
ಪಲತೆಱದಿಂ ಸನ್ಮಾರ್ಗದಿ
ನಲಸದೆ ನಡೆವವರ್ಗಲೊಳ್ದು ಜೈನವ್ರತಮಂ
ಸಲಿಸಲ್ ತಾಮಾಱದೆ ನುಡಿ
ಯಲುಮಾಗದು ಜೈನಸಮಯಿಯೊಡನೆಂದೂಳ್ವರ್ || ೩೧ ||
ಮಲಮು ತಳೆವರ್ ಪಲ್ಲಂ
ಸುಲಿಯರ್ ನಿಂದುಣ್ಬರುಟ್ಟುದಂ ಬಿಟ್ಟಿರ್ಪರ್
ತಲೆವಱಿವರೆಂದು ಪೞಿವರ್
ಮಲಿನಾತ್ಮರ್ ಘೋರವೀರತಪಮೆಂದಱಿಯರ್ || ೩೨ ||
ಆರಾನುಂ ನಿಲಿಸಿದೊಡಾ
ಹಾರಂಗೊಂಡಲ್ಲಿ ನೀರನಾಗಳೆ ಕುಡಿವರ್
ವೀರಬ್ರತಮೆಂದಱಿಯರ್
ನೀರಂ ಕಾಱಿದೊಡೆ ಕುಡಿಯರೆಂಬರ್ ಕಷ್ಟರ್ || ೩೩ ||
ಮ || ಸ್ರ || ನಡೆವಾಗಳ್ ಜೀವಸಂಘಾತಮನವಯದಿಂ ಮೆಟ್ಟರೆತ್ತಾನುಮಾರೊಳ್
ನುಡಿವಾಗಳ್ ಸತ್ಯಮಂ ಬಿಟ್ಟಳಿಪಿ ನುಡಿಯರೇಗೆಯ್ದೊಡಂ ಪಾಪದತ್ತಲ್
ತೊಡರರ್ ಶುದ್ಧಾತ್ಮರೆಂಬೀ ಪುರುಡಿನೊಳೆನಸುಂ ತಮ್ಮ ಬಳ್ಳಕ್ಕಿ ಹಳ್ಳಂ
ಬಿಡಿದೋಡಲ್ ಜೈನರಂ ಕಂಡೊಡೆ ಕಡುಮುಳಿವರ್ ಕೋಪದಿಂದಾ ಪಾಪಕರ್ಮರ್ || ೩೪ ||
ನೀರಂ ಗಾಳಿಪರುಂಬಾ
ಹಾರಮನಿಂಬಾಗೆ ಸೋದಿಪರ್ ಜಿತದೋಷರ್
ಚಾರಿತ್ರವಂತರಂ ಬಿಡೆ
ಕಾರಣದಿಂ ಭವ್ಯತತಿಗೆ ಮುಳಿವರ್ ಕಷ್ಟರ್ || ೩೫ ||
ಸಚ್ಚರಿತ್ರರಲ್ಲದವರಂ
ಮೆಚ್ಚರ್ ಮತ್ತವರ ಮನೆಯ ಸುಣ್ಣಮನೊಲ್ಲರ್
ಚೆಚ್ಚರಿಗರಲ್ಲರೆನುತುಂ
ಚುಚ್ಚುಳರಾರ್ಹತರ್ಗೆ ಬಱಿದೆ ಮುಳಿಯುತ್ತಿರ್ಪರ್ || ೩೬ ||
ಉತ್ತಮರನೆ ಮಾಹೇಶ್ವರ
ವೃತ್ತಿಯೊಳೆಸಗುತ್ತುಮಿರ್ದು ಕಳ್ಗುಡಿವವರಂ
ಪತ್ತಿದೊಡೆ ಮುಳಿಯರಾರ್ಹತ
ರತ್ತೆಱಗಿದೊಡಂತೆ ಕಿನಿಸುವರ್ ದುಶ್ಚರಿತರ್ || ೩೭ ||
ಪೊಲೆಯರ ನೆಗೞ್ತೆಯಂದದೆ
ಸಲೆ ನೆಗೞ್ದನನೇನುಮೆನ್ನರಂತೆಂತುಂ ನಿ
ರ್ಮಲಚರಿತರಪ್ಪ ಜೈನರ
ತಲೆಗಂಡೊಡೆ ಬಱಿದೆ ಕಿನಿಸುವರ್ ನಿಭಾಗ್ಯರ್ || ೩೮ ||
ಜ್ಞಾನಿಗಳಂ ನೆಗೞ್ದುತ್ತಮ
ದಾನಿಗಳಂ ಕಂಡು[ಮುಂಡುಮ]ಜ್ಞಾನದೆ ತಾ
ಮಾನೆಯನೇಱಿದರಂದದೆ
ಯೇನಾನುಂ ನುಡಿವರಣಕಮಂ ಪಾಪಿಷ್ಠರ್ || ೩೯ ||
ಬೆಂದ ಮಗಂದಿರ್ ಜೈನದೊ
ಳೆಂದುಂ ನಯದಿಂದೆ ನುಡಿಯರೆಂತುಂ ತಮ್ಮಾ
ಯುಂ ದಲ್ ತಮ್ಮ ಭವಿಷ್ಯಂ
ಕುಂದಲು[ಮಂದಾ]ಗಳಿಕ್ಕಸಕ್ಕಂಗೆಡೆವರ್ || ೪೦ ||
ಜಡತೆಯೊಳೆ ಬೆಂದನಲ್ಲಂ
ಗಡ ಮಳಮಂ ತಿಂದು ಪರಿವನಲ್ಲಂ ವಿಬುಧಂ
ಗಡ ವಿಮಳಚರಿತರಂ ಕಂ
ಡೊಡೆ ಕಾಯ್ದೊಡೆ ತಕ್ಕನೆನಿಸಿದೊಳ್ಳಕ್ಕರಿಗಂ || ೪೧ ||
ಜಿನಗೇಹಂ ಜಿನಬಿಂಬಂ
ಜಿನಾಗಮಂ ಜೈನರೆಂಬ ವಚನಂ ಕಿವಿವೊ
ಕ್ಕನಿತಱಿನಲ್ತಾನಂದಂ
ಜನಿಯಿಸುಗುಂ ಭವ್ಯಸಮಿತಿಗಿದು ನಿರ್ವ್ಯಾಜಂ || ೪೨ ||
ಜಿನದ ಜೈನಾಲಯಮಂ
ಜಿನಮತಮಂ ಜೈನಸಮಯಿಗಳುಮಂ ಪೆಸರ್ಗೊಂ
ಡನಿತಱೊಳೆ ಕಿನಿಸುವಂ ಭ
ವ್ಯನಲ್ಲದಂ ಭವದವಾಗ್ನಿಯೊಳ್ ಬೇವಾತಂ || ೪೩ ||
ಅತಿನಿರ್ಮಳಮೆನಿಸಿದ ಜಿನ
ಮತಮಂ ಸನ್ಮಾರ್ಗದಿಂದೆ ನಡೆವಾ ಭವ್ಯ
ಪ್ರತತಿಯುಮಂ ಪಿರಿದುಂ ಕಾ
ಣುತೆ ನರಕಕ್ಕಿೞಿವ ಮನುಜರಲ್ಲದೆ ಮುಳಿಯರ್ || ೪೪ ||
ಅಡಗಂ ತಿಂದುಂ ಕಳ್ಳಂ
ಕುಡಿದುಂ ಪಲತೆಱದ ಪಾಪಮಂ ಮಾಡುವರಂ
ನಡೆ ನೋಡಿ ಪುಣ್ಯಮೀಕ್ಷಿಸಿ
ದೊಡೆ ಪಾಪಂ ಶುಚಿಗಳಪ್ಪ ಜೈನರನೆಂಬರ್ || ೪೫ ||
ಚಂ || ಬಳರಿಗೆ ಕೊಂಡು ಪೋಗಿ ಕುಱಿಯಂ ತಱಿದಲ್ಲಿಯೆ ತಿಂದು ಪೀರ್ದು ಕ
ಳ್ಗಳನಡಗಿಂಡೆಯಾಡುವರೆ ಮೆಚ್ಚುವರರ್ಚನೆಯಂ ತ್ರಿಲೋಕಮಂ
ಗಳನಿಯಂಗೆ ಜೈನನಿಳಯಕ್ಕತಿಭಕ್ತಿಯಿನೊಯ್ಯೆ ಕಾಣುತುಂ
ಮುಳಿದು ಕನಲ್ವರಂತವರ್ಗೆ ದುಸ್ಸಹನಾರಕದುಃಖಭಾಜನಂ || ೪೬ ||
ಅಡಗಿಂಡೆಯಾಡಿ ಕಳ್ಳಂ
ಕುಡಿದುಂ ಪೊಲೆಯರೊಡಗೂಡಿಯಾಡುವರಂ ಕಂ
ಡೊಡೆ ನಲಿವರಾಗಳುಂ ಕಂ
ಡೊಡೆ ಮುಳಿವ[ರ್] ಸಚ್ಚರಿತ್ರರಂ ದುಶ್ಚರಿತರ್ || ೪೭ ||
ಚರಿತಂಗಳೊಳ್ ನಿಕೃಷ್ಟರ
ಚರಿತಮುಮಂ ದೆಯ್ವದಲ್ಲಿ ಪಶುವಂ
ಪಿರಿದಾನುಮೊಲ್ವರುತ್ತಮ
ಚರಿತ್ರರಂ ಜಿನರನೊಲ್ವರೇ ಪಾಪಿಷ್ಠರ್ || ೪೮ ||
ಮ || ಸ್ರ || ಪದಪಿಂ ಸನ್ಮಾರ್ಗದಿಂದಂ ನಡೆದು ಕುಪಥಮಂ ಬಿಟ್ಟು ನಿಸ್ಸೀಮಸೌಖ್ಯಾ
ಸ್ಪದಮಂ ಪೇೞ್ವಾ ಮಹಾಭವ್ಯರ ಸುಚರಿತಮಂ ಕಂಡು ದುರ್ಮಾರ್ಗಮಂ ಪೊ
ರ್ದಿದವಂದಿರ್ ತನ್ಮಹಾಭಾಗರನವಯವದಿಂ ಕೆಟಟರೆಂದೂಳ್ವರತ್ಯು
ಗ್ರ ದವಾಗ್ನಿಸ್ಥರ್ ವನಾಂತಸ್ಥರನಕಟಕಟಾ ಬೆಂದರೆಂಬಂದದಿಂದಂ || ೪೯ ||
ಮಿಕ್ಕ ಗುಣಂಗಳ ಭವ್ಯರ
ನುಕ್ಕೆವನಜ್ಞಾನದಿಂದೆ ಕಿಡೆ ನುಡಿವುದೆ ಬೆ
ಟ್ಟಕ್ಕೆ ನರಿಯೂಳ್ವ ಮಾೞ್ಕೆವೊ
ಲಕ್ಕುಂ ಇತರರ ಮಹತ್ತ್ವಮೇಂ ಕೆಟ್ಟಪುದೇ || ೫೦ ||
ಮಚ್ಚರದಿಂ ಜಿನಮತಮಂ
[ಚು]ಚ್ಚಳನಪ್ಪನ್ಯಸಮಯಿ ಪೊಲ್ಲೆಂದೊಡದೇಂ
ಪೊಚ್ಚಂಬೋಕುಮೆ ವಾಯಸ
ಮೆಚ್ಚಮನಿಕ್ಕಿದೊಡೆ ವಾರ್ಧಿಗಕ್ಕುಮೆ ಭಂಗಂ || ೫೧ ||
ಕಿಡಿಪೆಂ ಕರ್ಮಮನೊಳ್ಪಂ
ಪಡೆವೆನೆನುತ್ತಿರಲಾತ್ಮನಾತ್ಮನ ಕಾಲಂ
ಪಿಡಿದು ದಱದಱನೆ ಕರ್ಮಂ
ಕಡುಪಿಂದೆೞೆದೊಯ್ದು ನೂಂಕುಗುಂ ಸಂಸೃತಿಯೊಳ್ || ೫೨ ||
ಮ || ಮತಿಹೀನರ್ ಕೆಲರಕ್ಕಟೂರ್ಧ್ವಗತಿಗೊಯ್ಯಲ್ಕಾರ್ಪ ಜೈನೋದಿತ
ಬ್ರತಮಂ ಕೈಕೊಳಲಾಱದೆಯ್ದೆ ಕಮತಾಚಾರಂಗಳಿಂ ಸಂದಧೋ
ಗತಿಯಂ ಬೇಗಮೆ ಸಾರ್ವರಂತುಟೆ ದಲಿನ್ನೆಂತಪ್ಪನುಂ ಸಂದಧೋ
ಗತನಾಗಿರ್ದಪನೊರ್ಮೊೞಂ ನೆಗೆದಿರಲ್ಕೆಂತಪ್ಪನುಂ ಬಲ್ಲನೇ || ೫೩ ||
ಬಿಡದನ್ಯಮಾರ್ಗಧರ್ಮದೆ
ನಡೆವಂದದೆ ಜೈನಧರ್ಮಮಾರ್ಗದೊಳೆಂತುಂ
ನಡೆಯಲ್ ಬರ್ಕುಮೆ ಪಾಪಿಗೆ
ಕಡಲೆಗಳಂ ತಿಂಬ ಮೊಗ್ಗು ಕಲ್ಗಳೊಳುಂಟೇ || ೫೪ ||
ಜಿನಮಾರ್ಗಮನೊಲ್ಲದೆ ಬಿ
ಟ್ಟು ನಂಬಿ ಲೋಗರ ಕುಮಾರ್ಗದೊಳ್ ನಡೆದಿನ್ನಿಂ
ದ್ರನೆನಪ್ಪೆನೆಂಬನೆಸಕಂ
ಕನಸಿನ ಬತ್ತಕ್ಕೆ ಗೋಣಿಯಾಂಪಂತಕ್ಕುಂ || ೫೫ ||
ಮಳಿನಾತ್ಮಂ ಧರ್ಮದ್ವಿಷ
ನಳಿಕನೆನಿಪ್ಪಾ ಕುದೃಷ್ಟಿಯಂ ಕಂಡಿನಿಸುಂ
ಮುಳಿಯಂ ಲಬ್ಧಿವಿಹೀನಂ
ಖಳಕರ್ಮಾಗ್ರಸ್ಥನೆನ್ಗೆ ದರ್ಶನಶುದ್ಧಂ || ೫೬ ||
ಅಧನಂ ನಿಧೀಯಂ ಪಡೆದಿ
ರ್ದ ಧಾರ್ಮಿಕಂಗಂಜುವಂತೆ ಜೈನಬ್ರತಮಂ
ನಿಧಿಯಂ ಪಡೆದಾ ಮಾನವ
ನಧಾರ್ಮಿಕಂಗಂಜಿ ಮು[ಚ್ಚಿ]ಯನುಭವಿಪನದಂ || ೫೭ ||
ತೆಱನಱಿಯದೊಂ[ದವಿಂ]ದಂ
ಜಱುಚುವುದುಂ ಸಚ್ಚರಿತ್ರರಂ [ಮ]ಚ್ಚದುದಂ
ಪ[ಱಗು]ತನಂ ನಿಜವೆನಿಪುದು
ಮಱಗುಲಿಯಪ್ಪಂಗೆ ಸಹಜಮಿವಿನಿತುಂ || ೫೮ ||
ಉ || ದೂಷಿಸಿದಪ್ಪರೆಲ್ಲರುಮನಾಗಳುಮಾರ್ಹತರೆಂಬರಂತವರ್
ದೂಷಿಸಿದಪ್ಪರೇಂ ಬಱಿದೆ ತಮ್ಮ ನೆಗೞ್ತೆಗಳಲ್ತೆ ತಮ್ಮುಮಂ
ದೂಷಿಸಿದಪ್ಪುವಲ್ಲಮೆ ವಿಶುದ್ಧಚರಿತ್ರರೆನಿಪ್ಪ ಜೈನರಂ
ದೂಷಿಸಲಾರ್ಗೆ ವಂದಪದೊ ನಿರ್ಮಳರಂ ಬ್ರತಯುಕ್ತರಪ್ಪರಂ || ೫೯ ||
ಚಳಮತಿಗೆ ಧರ್ಮಮಂ ನಿ
ರ್ಮಳಮಪ್ಪಂತಾಗಿ ತಿಳಿಪುತಿರ್ದೊಡಮೆಂತುಂ
ತಿಳಿಯದನಂತುಟೆ ತಿಳಿಗುಮೆ
ದೊೞೆವಾವಿಂಗೆನಿತನೋದೆಯುಂ ಗಾರುಡಮಂ || ೬೦ ||
ಮುದುಗುದುರೆ ತಿರ್ದೆ ಬಡವಾ
ದುದೆಂಬ ತೆಱದಿಂ ಯಥೇಷ್ಟನಂ ಸದ್ಗುರುಗಳ್
ಮಿದಿಯುತ್ತಿರ್ದೊಡಮೆಂತುಂ
ಮೃದುವಪ್ಪನೆ ಗುಣದೊಳೊಂದಿಯುಂ ನಿಂದಪನೇ || ೬೧ ||
ಪುಟ್ಟುವ ಪೊಂದುವ ರುಜೆಗಿದೆ
ನೆಟ್ಟನೆ ಮರ್ದೆನಿಸಿ ನೆಗೞ್ದ ಜಿನಶಾಸನಮಂ
ಬಿಟ್ಟುೞಿದುದಱೊಳೆಸಗುವವಂ
ಪುಟ್ಟದೆ ಮಾಣ್ಬನೆ ಭವಾಬ್ದಿಯೊಳ್ ಮತಿಹೀನಂ || ೬೨ ||
ಯಮನೆಂಬ ಸೊರೆಮೊಗಂ ಬಂ
ದು ಮುೞುಗಿಸಲ್ ಜನ್ಮಜಳಧಿಯೊಳ್ ದೇಹಬಹಿ
ತ್ರಮದೊಡೆಯೆ ಜೈನಮೆಂಬಾ
ಪ್ರಮಾದವಲಗೆಯನೆ ಪಿಡಿಯದವನಡಿಗಿೞಿಗುಂ || ೬೩ ||
ಒಳ್ಳಿದನೆನಿಸದೆ ಬೞ್ದುಂ
ಕಳ್ಳರೊಳೊಡಗೂಡಿಯುಂ ಮಹಾತಪಮಂ ಕೈ
ಕೊಳ್ಳದೆ ನರಕದೊಳೞ್ದುಂ
ಕಳ್ಳನ ತಾಯಂತೆ ಮಱುಗುತಿರ್ಪುದೆ ಕಡೆಯೊಳ್ || ೬೪ ||
ಇದು ಭಗವದರ್ಹತ್ಪರಮೇಶ್ವರಚರಣಸ್ಮರಣಪರಿಣತಾಂತಃಕರಣ
ವೀರಣಂದಿಮುನೀಂದ್ರಚರಣಸರಸಿರುಹಷಟ್ಜರಣ
ಮಿಥ್ಯಾಸಮಯತಿಮಿರಚಂಡಕಿರಣ ಸಕಳಾಗಮಪದಾರ್ಥನಿಪುಣ
ಮಹಾಕವಿ ಬ್ರಹ್ಮದೇವವಿರಚಿತಮಪ್ಪ
ಸಮಯಪರೀಕ್ಷೆಯೊಳ ಕುದೃಷ್ಟಿಲಕ್ಷಣನಿರೂಪಣಂ ತ್ರಯೋದಶಾಧಿಕಾರಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಚತುರ್ದಶಾಧಿಕಾರ (೨)
ನಾರಾಯಣನಾಪ್ತಂ ಗಡ
ಚಾರಿತ್ರಂ ಕರ್ಮ[ಫ]ಳಮನುಂಬುದು ಗಡ ಮ
ತ್ತಾರಿಕ್ಕಿದೊಡುಂಬರ್ ಗಡ
ಭೋರೆನೆ ಸಗ್ಗಕ್ಕೆ ಪರಿಯದಿಪ್ಪರೆ ಭಗವರ್ || ೬೧ ||
ತಿರಿವಲ್ಲಿ ಪಾತ್ರೆಯೊಳ್ ಭ
ಕ್ತರೇನನಿಕ್ಕಿದೊಡಮದೆ ಪವಿತ್ರಂ ಬೌದ್ಧರ್
ಪರಿಹರಿಸಲಾಗದೆಂದೆಂ
ಬರ ಮತಮುಂ ತಪದ ಮಾರ್ಗಮಲ್ಲ ಕುಮಾರ್ಗಂ || ೬೨ ||
ಪಗಲುಮಿರುಳುಂಡು ಮಿಕ್ಕೆರ
ಡಗುೞುಳ್ಳೊಡೆ ಕೊಳ್ವೆವಿಲ್ಲದಂದುಪವಾಸಂ
ಜಗದೊಳಗೆಯುಗ್ರತಪಮುಂ
ಮಿಗಿಲೆಂಬರಸೌಖ್ಯಮಂಬುದಂ ತಾಮಱಿಯರ್ || ೬೩ ||
ಉಣಲಱಿಯಂ ತಂಗೂೞಂ
ಗುಣಮುಳ್ಳ ಗೃಹಸ್ಥನೆಂದೊಡಿಂ ತಪಸಿಗೆ ಪೇ
ೞುಣಲಕ್ಕುಮೆ ತಂಗೂೞ[ನಿ]
ದಣಕಂ ತಂಗೂೞನುಣ್ಬ ಬೌದ್ಧರ ಚರಿತಂ || ೬೪ ||
ತಂಗೂೞೆಂಬುದು ನಿಯಮ
ಸ್ಥಂಗಾಗದು ದೋಷದೂಷ್ಯಮೆನಲೇನಱಿದುಂ
ತಂಗೂೞನುಣ್ಬುದದೆ ನಿಯ
ಮಂ ಗಡ ತುಱುಗಾವ ಗೋವನಕ್ಕುಂ ಬೌದ್ಧಂ || ೬೫ ||
ಆದೆಡೆಯೊಳುಂಡು ನಿಚ್ಚಂ
ಬೀದಿಯೊಳೊಱಗಿರ್ದು ತಾನೆ ದೇವನೆನುತ್ತಿ
ರ್ಪಾ ದೊಡ್ಡನೊಡನೆ ನುಡಿಯಲು
ಮಾದರಿಸಲುಮೆಂತುಮಾಗದಱಿವುಳ್ಳಾತಂ || ೬೬ ||
ಆಚಾರಹೀನನಧಿಕಂ
ನೀಚಂ ಕಳ್ಗುಡಿದು ವಾಸುದೇವನೆನಾನೆಂ
ಬಾ ಚಪಳನೊಡನೆ ಮಱೆದು ಸ
ಮಾಚರಿಸಲುಮಾಗದೆಂಬನುತ್ತಮಜೈನಂ || ೬೭ ||
ಮಿಂಡಾಟಮಾಗಿ ಮೆಚಚಿದ
ಱಂಡೆಯೊಳ್ ನೆರೆದು ವಿಕೃತವೇಷದೆ ಜಗಮಂ
ಕಂಡೆಂ ಜ್ಞಾನಿಯೆನೆಂಬನ
ಮುಂಡಿಂಗೊಳಗಾಗದಿಪ್ಪವಂ ಸತ್ಪುರುಷಂ || ೬೮ ||
ನಡೆವವರಾರುಣ್ಬವರಾರ್
ನುಡಿವವರರಾರ್ ಸರ್ವಮೆಲ್ಲಮೊರ್ವನೆ ಬೊಮ್ಮಂ
ಗಡಮೆಂದು ಮೆಚ್ಚಿದಂದದೆ
ನುಡಿವರ ನುಡಿಗೇಳದಿಪ್ಪುದೆಂದುಂ ಗುಣಿಗಳ್ || ೬೯ ||
ಕುಡುವನೆ ತಾಂ ಕುಡುವುದು ತಾಂ
ಕುಡೆ ಕೊಳ್ವಂ ತಾನೆ ದೇವನಿತ್ತಂ ಕೊಳ್ವಂ
ನುಡಿವವನುಂ ತಾನೆಂಬನ
ನುಡಿಯಂ ಕೈಕೊಳ್ಳದಿರ್ಪವಂ ಮತಿವಂತಂ || ೭೦ ||
ಕಷ್ಟಕ್ರಿಯೆಗಳೊಳೊಂದಿ ಯ
ಥೇಷ್ಟಂ ನಲಿದಾಡಿ ಸಾಧುವೇಷದಿನಿವರ್ಗಳ್
ಶಿಷ್ಟರೊಳೆ ಬದ್ಧಮಿಥ್ಯಾ
ದೃಷ್ಟಿಗಳೊಪ್ಪಿರ್ಪ ತೆಱನನಱಿವರ ತೆಱದಿಂ || ೭೧ ||
ಚಂ || ಕುಲಜರೆವೆಂದು ಪಂಡಿತರೆವೆಂದು ಮುಣಿಂದ್ರರೆವೆಂದು ಪೆಂಪಿನೊಳ್
ಮಲೆದು ಪರತ್ರೆಗಾಟಿಸಿ ಕೆಲರ್ ಮಱೆಗಳ್ಗುಡಿದಾತ್ಮಭಾವಮೆ
ಮ್ಮೊಳೆ ಶಿವತತ್ತ್ವಮೆಮ್ಮೊಳೆ ವಿಮುಕ್ತಿಯುಮೆಮ್ಮೊಳೆ ನಿಂದುದೆಂಬ ಗಾ
ವಿಲರ ನೆಗೞ್ತೆ ದುರ್ಯಶದೊಳೊಂದಿ ನಿಗೋದದೊಳೊತ್ತದಿರ್ಕುಮೇ || ೭೨ ||
ಪರಿದು ಪಿಡಿತಂದು ಪುಲ್ಲೆಯ
ಗೊರವಂಗುಣಲಿಕ್ಕಿ ಮೀಸಿ ಸೂಳೆಯೊಳವನಂ
ನೆರಪಿದೊಡವಂಗೆ ಸಗ್ಗಂ
ದೊರೆಕೊಳ್ಗುಂ ನಿರುತಮೆಂದು ನೆಗೞ್ವರ್ ಮೂಢರ್ || ೭೩ ||
ಆಪ್ತನ ಮಾರ್ಗದೆ ನಡೆಯ[ದ]
ನಾಪ್ತಾರಾಧಕಸಮಾಜಮಾರ್ಹತರಂತ
ಲ್ಲಾಪ್ತನ ಪೇೞ್ದೊಂದೋಜೆಯೊ
ಳಾಪ್ತಂ ನೆಗೞ್ವಂತೆ ನೆಗೞ್ವರೊಲ್ದಂತೆಸಗರ್ || ೭೪ ||
ಆಪ್ತನ ರೂಪಿಂದಂ ಮ
ತ್ತಾಪ್ತನ ಮಾರ್ಗದೊಳಮೆಸಗರನ್ಯರುಮೊಳ್ಪಿಂ
ದಾಪ್ತನ ರೂಪಂ ಕೈಕೊಂ
ಡಾಪ್ತನ ಮಾರ್ಗದೊಳೆ ಬಿಡದೆ ನಡೆವರ್ ಜೈನರ್ || ೭೫ ||
ಮ || ಜಿನನುಂ ಬುದ್ಧನುಮೆಂತು ವರ್ತಿಸಿದರಂತಾ ಮಾರ್ಗದಿಂದಾ ಜಿನೇ
ಶನ ತದ್ ಬುದ್ಧನ ಯೋಗಿಗಳ್ ಚರಿಯಿಪರ್ ಲಕ್ಷ್ಮೀಶನುಂ ಪಾರ್ವತೀ
ಶನುಮಿಪ್ಪಂದದೆ ವ್ಯಾಧರುಂ ಭಗವರುಂ ಸ್ತ್ರೀಸಂಯುತರ್ ವಸ್ತ್ರಮಂ
ಡನಶಸ್ತ್ರಾನ್ವಿತರಾಗಿ ವರ್ತಿ[ಪ]ರದಂತೇನಾಪ್ತರಂ ಮೆಚ್ಚರೋ || ೭೬ ||
ಹಿಂಸಾದಿ ದೋಷಚಯಮಂ
ತಾಂ ಸಲೆ ಮಾಡುತ್ತುಮಿರ್ಪ ಪಾಪಿಗೆ ದುರಿತ
ಧ್ವಂಸಂ ಮಾಡುವ ಜಿನಧ
ರ್ಮಂ ಸೊಗಯಿಸದೆನಿಬರಿರ್ದು ಪೇೞ್ಪೊಡಮೆಂತುಂ || ೭೮ ||
ಅರಸಂ ಬೇಂಟೆಯನಾಡು
ತ್ತಿರೆ ಸಾಗುಂ ನಾಡ ಕೆಯ್ಗಳಂ ಮೇವ ಮೃಗೋ
ತ್ಕರಮದಱಿಂದಂ ಪುಣ್ಯಂ
ದೊರೆಕೊಳ್ಗುಂ ನೃಪತಿಗೆಂಬರಾಱಡಿಕಾಱರ್ || ೭೯ ||
ಅಱನಂ ಬಗೆಯದೆ ಬೇಂಟೆಗೆ
ಪೊಱ[ಮಡಿಮೆಂ]ದುದ್ದಮೇಱಿ ಸವಳದೆ ನಿಚ್ಚಂ
ಪಱೆಯಂ ಪೊಯ್ಸುತ್ತಿರ್ಪಂ
ಪೆಱತೇಂ ಬೆಟ್ಟೇಱೆ ಮೃತ್ಯುಗರೆವಂತಕ್ಕುಂ || ೮೦ ||
ಸವಳದೆ ದೇಹಾರಂ ಗೆ
ಯ್ದವಹಿತಮೆಮಗೆಂದು ಜೈನರಲ್ಲದ ನೃಪರಾ
ಟವಿಕರ ತೆಱದಿಂದಂ ಬೇ
ಟೆವೋಪರಿಂತಪ್ಪವಿಹಿತಮೆಲ್ಲಿಯುಮುಂಟೇ || ೮೧ ||
ಒಕ್ಕಲನೆಂತುಂ ರಕ್ಷಿಸು
ವಕ್ಕಟಿಕೆಯನುಳ್ಳ ಭೂಮಿಪಾಲಂ ತಲೆಮ
ಟ್ಪೊಕ್ಕಲ ಕೆಯ್ಗಳ್ಗೆಱಗುವ
ಪಕ್ಕಿಗಳಂ ಕವಣೆಗೊಂಡು ಕಾಯಲ್ವೇೞ್ಕುಂ || ೮೨ ||
ಶಿವದೀಕ್ಷೆಗೊಂಡು [ತಾ]ನುಂ
ಶಿವನೆನಿಸಿಯೆ ಮಂತ್ರಮೂರ್ತಿಯಾಗಿರ್ದುಂ ಮಾಂ
ಸವನುಂಡೊಡೆ ಶಿವ[ನಂ] ಮಾ
ಸವನೂಡಿದೊಡೆ ದೋಷಮಕ್ಕುಮೆನ್ನರ್ ಗೊರವರ್ || ೮೩ ||
ಜೈನರ ಕಡೆಪಟ್ಟವನುಂ
ಜೇನೆಯ್ಯಂ ಮುಟ್ಟೆ ಕಯ್ಗಳಂ ಕರ್ಚುವನಿ
ನ್ನೇನೆಂಬಮಿತರರೊಂದ
ಜ್ಞಾನಮನಾಪ್ತಂಗಮೆಱೆದು ತಾಮುಂ ಕುಡಿವರ್ || ೮೪ ||
ಎಮ್ಮಾಪ್ತನೀಶನುಣ್ಬಂ
ಬೊಮ್ಮನ ಡೋವಿಗೆಯೊಳೆಮಗೆ ಗೋಚರ್ಮದೊಳೇ
ಕಮ್ಮ ಬಳಸಲ್ಕೆ ಸಲ್ಲ[ದು]
ನಿಮ್ಮಾಣೆಂಬಂತೆ ನೆಗೞ್ವರಾ ಶಿವಭಕ್ತರ್ || ೮೫ ||
ಪಶುವೋಲಂಬೆಯೆನೆ ಮಾ
ನಸನಂ ಮೊದಲಾಗಿ ಪಗೆವನಿಱಿಯನದಂ ಭಾ
ವಿಸಿ ದೇವಾರ್ಚನೆಗೆಯ್ವರ್
ಪಶುವಂ ಕೊಲಲಾಗದೆಂದು ಪೇೞ್ವರ್ ಗೊರವರ್ || ೮೬ ||
ಮಿಗೆ ಬಸನದಿಂದೆ ಕೊಲೆಕೊಂ
ದು ಗಡಂ ಸಗ್ಗಕ್ಕೆ ಪಾಪಿ ಸಲ್ವೊಡೆ ಮತ್ತೀ
ಜಗದೊಳ್ ಪೆಱತಿರ್ಕೆಮ ಸೂ
ನೆಗಾಱನುಂ ಜಾಲಗಾಱನುಂ ಮಾಣ್ದಪರೇ || ೮೭ ||
ಮಿಡುಕುವಿನಂ ಪ್ರಾಣಿಗಳಂ
ಮಡಿಪಿದೊಡಂ ದೋಷಮಿಲ್ಲ ದೇವಾರ್ಚನೆಯು
ಳ್ಳೊಡೆ ಸಾಲ್ಗುಮೆಂಬ ಮುನಿಗಳ
ನುಡಿಯಂ ಕೇಳ್ದಾಳಿಗೊಳ್ಳದಿರ್ಪರೆ ಚದುರರ್ || ೮೮ ||
ಇತ್ತಲ್ ಲಿಂಗಮನರ್ಚಿಪ
ರತ್ತಲ್ ಕುಱಿದನ್ನಿಮೆಂಬರಾ ಕೌಳರ್ ಮ
ತ್ತತ್ತಲ್ ಹೋಮಂ ಮಾಡುವ
ರಿತ್ತಲ್ ಸುಂಟಗೆಯನೊಯ್ದು ಕಾಸುವರ[ರೆ]ಬರೆ || ೮೯ ||
ಸಂದಿಸಿ ದೇಹಾರದ ಮು
ಟ್ಟೊಂದೆಸೆಯೊಳ್ ಮಾಂಸಮೊಂದು ದೆಸೆಯೊಳ್ ಕಾಸಿಂ
ಪಿಂದನೆ ನಡೆವರ್ ಮಱೆದೆಂ
ದೆಂದುಂ [ರ]ಕ್ಷಿಸಿಯುಮಱಿಯರಧಮರ ಶಿಷ್ಯರ್ || ೯೦ ||
ಶಿವಮೂರ್ತಿಯಾಗಿ ಬೞಿಯಂ
ಶಿವನಂ ಪೂಜಿಸಲೆ ವೇೞ್ಕುಮಾ ಶೈವಮತಂ
ಶಿವಮೂರ್ತಿಯಾದವಂ ಮಾ
ಡವೇಡ ಮಧುಮದ್ಯಸೇವೆಯಂ ತಾಮೆನ್ನರ್ || ೯೧ ||
ಪೊಲೆಯರ್ ಮುಟ್ಟಿಸರೆಂತುಂ
ಪೊಲಸಂ ಪಾಲ್ಗಲನನೆಂದೊಡಱಿವುಳ್ಳಾತಂ
ಪೊಲಸಂ ಮುಟ್ಟಿಪುದೇ ಪೇೞ್
ಸುಲಲಿತಧರ್ಮಾಮೃತೈಕಭಾಜನತನುಮಂ || ೯೨ ||
ಪೊಲಸಟ್ಟ ಕಲನನೆಂತುಂ
ಕಲಸರ್ ಮಡಕೆಗಳೊಳೆಂದೊಡಂತದನಱಿದುಂ
ಪೊಲಸಂ ತಿಂಬವನೊಡನೇಂ
ಕಲುಸುವುದೇ ಸಚ್ಚರಿತ್ರರಪ್ಪ ಮಹಾತ್ಮರ್ || ೯೩ ||
ಅಡಗನರಿವಲ್ಲಿ ಕತ್ತಿಗೆ
ನಡೆ ಕಯ್ಯಂ ನೊಂದು ಬಿದಿರ್ದು ಶಿವಯೆಂಬರ್ ಮ
ತ್ತಡಗಿನೊಳಿರ್ದೆಲುವಣಲಂ
ನಡೆ ಶಿವಶಿವಯೆಂಬರುಣುತುಮಾ ಶಿವಭಕ್ತರ್ || ೯೪ ||
ಅಡಗಿನೊಳಿಱುಂಪೆಯಂ ಕಂ
ಡೊಡೆ ಮುಟ್ಟುಪಡಾದುದೆಂದು ಬಾಸುವರುಣುತುಂ
ಗಡ ಶೈವರ್ ಮುಟ್ಟುಪಡಾ
ದೊಡೆ ಸುವ್ರತನಿರತರಪ್ಪೊಡಂತೇಕುಣ್ಬರ್ || ೯೫ ||
ಪೊಲೆಗೇವಯ್ಸರ್ ತೊಗಲಿನೊ
ಳಲಸದೆ ನೀರ್ಗುಡಿಯುತಿರ್ಪರಡಗಂ ತಿಂಬರ್
ಪೊಲೆಯರ ತೆಱದಿಂ ನೆಗೞ್ವರ್
ಪೊಲೆಯರ ಪೆಸರ್ಗೊಂಡೊಡುಣ್ಣರಾ ಸಚ್ಚರಿತರ್ || ೯೬ ||
ತನ್ನೊಡಲ ಪುಣ್ಣುಮಂ ಮು
ಟ್ಟಿ ನೋ[ಸೆ] ಕೈಗರ್ಚಿಕೊಳ್ವವಂ ಪಶುಗಳ ಪು
ಣ್ಣನದೆಂತು ತಿಂದಪಂ ನೋ
ಡ ನಾಡೆಯುಂ ಮಾಂಸರಾಜಿಯಂ ಸಾಸಿಗನೋ || ೯೭ ||
ಒಡಲೆಂಬ ಪುೞಿತ ಮಾಂಸದ
ಪಡುಕೆಯ ಭಾರಮನದೇನುಮಂ ಬಗೆಯದೆ ನಿ
ಗ್ಗಡಿ ಜೀವಂ ಪಶುಗಳ ಬ
ಲ್ಲಡಗಂ ಸಲೆ ಪೇಱಿ ತೞ್ಗಿ ನರಕಕ್ಕೞ್ಗುಂ || ೯೮ ||
ಚಂ || ಅವಚಱದೆಯ್ದಿ ತನ್ನೊಡಲ ತೋಲ ತಡಂಗದೊಳೊಟ್ಟಿಕೊಂಡು ಮಾಂ
ಸವನೆನಗಾವನುಂ ಸರಿಯೆ ಪೇೞೆನುತುಂ ಜಿನಧರ್ಮಮೆಂದೊಡಂ
ತವರ ಮೊಗಕ್ಕೆ ವಾಯ್ವರಸನೇನಱಿದಪ್ಪನೆ ನಾಡೆ ನೋಡೆ ರೌ
ರವದೊಳಗರ್ದು ತಾನಱಿಯದಿರ್ದಪನೇ ನಿಜಭೂಪತಿತ್ವಮಂ || ೯೯ ||
ಉ || ಭೂವನಿತೇಶನುತ್ತಮಕುಲಪ್ರಭವಂ ನರರೆಲ್ಲಮಾಗಳುಂ
ದೇವ ಮಹಾಪ್ರಸಾದಮೆನೆ ರೂಢಿಗೆ ಸಂದ ನೃಪಂ ವ್ರತಂಗಳಿಂ
ದೇವಸಮಾನನಾಗಿ ಸುಚರಿತ್ರಪವಿತ್ರಿತಗಾತ್ರನಲ್ಲದಂ
ಭೂವರನೆ ಶ್ವಪಾಕನವನಂದದೆ ಪೇಸದೆ ಮಾಡುವಾ ನೃಪಂ || ೧೦೦ ||
ಮದ್ಯಮನರಸಿಯರೊಲ್ದು ನಿ
ವೇದ್ಯಮನಾ ಗೌರಿಗಿತ್ತೊಡಲ್ಲದೆ ತಮಗಂ
ಹೃದ್ಯವೆನಿಸದು ಗಡಂ ಕಡು
ಚೋದ್ಯಮೊ ಮೀಸಲ್ಗೆ ಸಲುಗಗೆಯ್ವರ್ ಭಕ್ತರ್ || ೧೦೧ ||
ಅರಸರನಡಗಂ ಮಾಣಿಸ
ಲರಸಿಯರಂ ಮದ್ಯಸೇವೆಯಿಂ ಮಾಣಿಸಲುಂ
ಭರವಸರೆನಿಪ್ಪ ಮುನಿಗಳ್
ಪರಸಮಯದೊಳಾರುಮಿಲ್ಲ ಜೈನರೆ ಸುಲಭರ್ || ೧೦೨ ||
ಬ್ರತಮುಂ ಶುಚಿತ್ವಮುಂ ಸುಚ
ರಿತಮುಂ ಪೊಲೆಯಂಗೆ ಜೈನನಾದೊಡೆ ಸಲ್ಗುಂ
ಯತಿಪತಿಗಂ ಭೂಪತಿಗಂ
ವ್ರತಾದಿಗಳ್ ಸಲ್ಲ ಕಾಳಸಮಯಿಗಳೆಂತುಂ || ೧೦೩ ||
ಪೊಲಸಿಂಗಂ ಕಳ್ಳಿಂಗಂ
ಕುಲಜರ್ ಮೊದಲಾಗಿ ಪೆಸರನಿಕ್ಕಿ[ಯೆ] [ಕುಡಿಯಲ್]
ಪೊಲೆಯನುಮೆಂತುಂ ಮುಟ್ಟಂ
ಕುಲಜನದೊಂದಸೆಯೊಳಿರ್ಕೆ ಜೈನರೊಳೆಲ್ಲಂ || ೧೦೪ ||
ವ್ರತಸಚ್ಚರಿತ್ರಹಿನಂ
ಕ್ಷಿತಿಪತಿಯಕ್ಕವನ ತನುಜನಪ್ಪುದಱಿಂದ
ಬ್ರತನಿರತನಪ್ಪ ಪೊಲೆಯನ
ಸಾತನಪ್ಪುದು ಪುಣ್ಯಮುಭಯಭವಮುಂ ಸಫಲಂ || ೧೦೫ ||
ಪೇಸಿಕೆಯಿಂದೆ ಬಿಡುಗುಂ
ಸಾಸಿರ್ವರೊಳೊರ್ವ ಶೂದ್ರನಲ್ಲದೆ ಪಿರಿದುಂ
ದೋ[ಸಂ] ಬಿಡೆಂದು ಗೊರವಂ
ಸಾಸಿಸೆ ಮಾಣಿಪನೆ ಮಾಂಸಮಂ ಜೈನರವೋಲ್ || ೧೦೬ ||
ಅಡಗಂ ತಿನ್ಗೆಮ ಕಳ್ಳಂ
ಕುಡಿಗೆಮ ಕೊಲೆ ಪುಸಿಗೆ ಕಳವು ಪರಲಲನೆಯೊಳಂ
ಪಡುಗೆ ಶಿವಭಕ್ತನಾಗಿ
ರ್ದೊಡೆ ಪೊರ್ದವು ಪಾಪಮೆಂಬರಾಱಿಡಿಕಾರರ್ || ೧೦೭ ||
ಮಾಡಲ್ಕಣಮಾಗದುದಂ
ಮಾಡಿಯುಮೆಲ್ಲಂದದಿಂದೆ ನಡೆದುಂ ಶಿವನಂ
ನೋಡಿದನಿತಱೊಳೆ ಸುಖದೊಳೆ
ಕೂಡುವರೊಲ್ಲದರುಮೊಳರೇ ಶೈವಬ್ರತಮಂ || ೧೦೮ ||
ಚಂ || ಪತಿಯ ನೆಗೞ್ತೆಯಂ ಬಿಡದೆ ಸಾಮಿಯ ಚಂದಮೆ ಚಂದಮೆಂದು ಸಂ
ಗತ ವಚನಂಗಳಂ ನುಡಿದು ಲೋಕದವರ್ ನೆಗೞುತ್ತಿರಲ್ಕಮಾ
ಪತಿಯ ವಿರುದ್ಧಮಾರ್ಗದೆಸಕಕ್ಕೊಳಗಾಗದೆ ಶೈವರೊಳ್ ಕೆಲರ್
ಗತಿಗಳಲೞ್ತಿಯಿಂ ಸುಚರಿತಂಗಳೊಳೊಂದುವರೇಂ ವಿಡಂಬಮೋ || ೧೦೯ ||
ತುಡುವಂ ಶಲ್ಯಮನಜಿನಮ
ನುಡುವಂ ಸುತ್ತಿಯೊಳಮುಣ್ಬನಾಪ್ತಂ ಮತ್ತಾ
ಮೃಡಮುನಿಗಳಂತೆ ನೆಗೞ[ಲ್]
ನಡೆಯಲ್ ತಾಮೊಲ್ಲರೇಕೆಯೋ ಮೃಡಭಕ್ತರ್ || ೧೧೦ ||
ಭೋಗಮನನ್ಯಭವಂಗಳೊ
ಳಾಗಿಪುದಂತಿರ್ಕೆ ಭಕ್ತರೞ್ತಿಯೊಳುಣುತಿ
ರ್ಪಾಗಳ್ ಕೇಳ್ದೊಡೆ ಮುಟ್ಟುಪ
ಡಾಗದೊಡದೆ ಸಾಲ್ಗುಮೀಶ್ವರಸ್ತವನಂಗಳ್ || ೧೧೧ ||
ತಮ್ಮಾಪ್ತನೀಶನುಣ್ಬಂ
ಬಮ್ಮನ ಡೊಯಿಗೆಯೊಳಾತನಂ ಸೇವಿಸಿ ಮ
ತ್ತಂ ಮಾಣದೇಕೆ ಮುಟ್ಟಪ
ಡಂ ಮಾಡುವರಾಪ್ತನಿಂದಶುಚಿಗಳೆ ಶೈವರ್ || ೧೧೨ ||
ಕಡುಸಕಳರ್ ತಾಯಿಂದಂ
ಗಡ ಕುಲಜರ್ ಮಕ್ಕಳೆಂಬವೋಲ್ ತಮ್ಮಾಪ್ತಂ
ಮೃಡನೆಸಕಮುಮಂ ಮೆಚ್ಚದೆ
ನಡೆವರ್ ಸತ್ಪಥದೆ ತನುಗದೇಕೆಯೊ ಸಲ್ಗುಂ || ೧೧೩ ||
ತಮಗೆ ನಿಜಾಪ್ತರ ಚಾರಿ
ತ್ರಮೆ ವೇೞ್ಕುಮದೇಕೆ ತಳಿಗೆಯಂ ಬಾಜಿಪರು
ತ್ತಮಮಂ ನುಡಿಯೆಂಬರದೇ
ಕೆ ಮಹೇಶ್ವರರುಣುತಮಿರ್ದು ಜೈನರ ತೆಱದಿಂ || ೧೧೪ ||
ಕಳ್ಳೆನ್ನದಿರಡಗೆನ್ನದಿ
ರೊಳ್ಳಿತ್ತಂ ನುಡಿಯಿಮೆಂದು ನಿಯಮಿಸುವಂತೇ
ನೊಳ್ಳಿದನೆ ನಿಜಾಪ್ತಂ ಮ
ತ್ತೊಳ್ಳಿತ್ತಯ್ ಶೈವಸಮಯದವರ್ಗಳ ಚರಿತಂ || ೧೧೫ ||
ಮನೆಯೊಳಗಹಿಯುಂ ಪೊಕ್ಕಂ
ತೆ ನಿಚ್ಚಲುಂ ಕೂಡೆ ತಳಿಗೆಯಂ ಬಾಜಿಸಲುಂ
ಬ ನಿಮಿತ್ತಮೇಕೆ ತಾಮೇಂ
ಜಿನಭಕ್ತರ ತೆಱದೆ ಶುಚಿಗಳೇ ಶಿವಭಕ್ತರ್ || ೧೧೬ ||
ಉ || ಮುಟ್ಟುಪಡೆಂಬುದೆಂತುಮಣಕಂ ನಿಶಿಭೋಜಿಗೆ ಮದ್ಯಮಾಂಸಮಂ
ಮುಟ್ಟುವವಂಗೆ ಸೋದಿಸದೆ ನಿರ್ದಯೆಯಿಂ ಮೊಗೆತಂದ ನೀರ್ಗಳಿಂ
ದಟ್ಟುದನುಣ್ಬವಂಗೆ ಕರವತ್ತಿಯ ನೀರ್ಗುಡಿವಂಗೆ ನೋಡುವಂ
ದಿಟ್ಟಳಮಿಟ್ಟವೋಲಿರದೆ ಬಾಜಿಪ ಕಾಂಸಮುತ್ತಮೊ[ತ್ತಮಂ] || ೧೧೭ ||
ಉ || ದೋ[ಸ] ಮನಾಪ್ತರೊಳ್ ಪುಸಿಯನಾಮದೊಳ್ ರತಿಯಂ ತಪಸ್ವಿಯೊಳ್
ಪೇಸದೆ ಮದ್ಯಮಾಂಸರುಚಿಯಂ ಬ್ರತದೊಳ್ ಕೊಲೆಯಂ ಸ್ವಧರ್ಮದೊಳ್
ವಾಸನೆ ಮಾಡಿ ಮುಗ್ಧರನಧೋಗತಿಗರ್ದುವೊಡರ್ದುಗಾ ವಚೋ
ನ್ಯಾಸಮಪಾರಿಪಂಥಿಕರವೋಲೞಿದತ್ತಪವರ್ಗಮಾರ್ಗಮಂ || ೧೧೮ ||
ಚಂ || ಹರಿಹರ ಸೂರ್ಯಭೈರವಿಯುಮೆಂಬರ ದೆಯ್ವಮಧರ್ಮಕರ್ಮಮಂ
ವಿರಚಿತ ವೇದಮಾರ್ಗಮುಮಕೃತ್ಯಪರಾಯಣರಪ್ಪ ವೈದಿಕರ್
ಪರಮಮೆನಿಪ್ಪ ಪಾತ್ರಮೊಸೆದೀವೆಡೆಗೆಂದೊಡೆ ಮತ್ತದೇಕೆಯೋ
ಪುರುಳಱಪರ್ ವಿಚಾರಪರರೀ ತೆಱದಿಂ ನೆಗೞುತ್ತುಮಿರ್ಪರೊಳ್ || ೧೧೯ ||
ನಚ್ಚಿದ ತಮ್ಮಯ ದೆಯ್ವಂ
ಕಿಚ್ಚಪ್ಪುದಱಿಂದಮದನೆ ಭಾವಿಸಿ ಪಾರ್ವರ್
ಕಿಚ್ಚಿನವೊಲುಗ್ರರಾದರ
ದಚ್ಚರಿಯಲ್ಲಾಪ್ತನನ್ನರಾಗರೆ ಭಕ್ತರ್ || ೧೨೦ || 
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಚತುರ್ದಶಾಧಿಕಾರ (೩)
ಕಿ[ಚ್ಚ]ಲ್ಲದುರಿವ ಸಾಸಿಗ
ರಿಚ್ಚೆಗೆ ನೆರವಾಯ್ತು ವೇದಮಿನ್ನೇತಱ್ ಕಾ
ೞ್ಕಿಚ್ಚಿಂಗೆ ಗಾಳಿ ನೆರವನೆ
ಮೆಚ್ಚಿದ ತೆಱದಿಂದೆ ಜಗಮನುರಿಪರೆ ಪಾರ್ವರ್ || ೧೨೧ ||
ದೊರೆಕೊಳ್ಗೆ ಜನ್ನಮದೆ ತಾಂ
ದೊರೆಕೊಳ್ಳದ ಬಡವನಾದೊಡಂ ತಾಂ ಕ್ರತುವಂ
ತಿರಿದುಂ ಮಾಡುವೆವೆಂಬರ್
ತಿರಿದುಂ ನರಕಕ್ಕೆ ಪರಿವ ತಕ್ಕುಳ್ಳವರ್ಗಳ್ || ೧೨೨ ||
ವಿನಯದೆ ಪೊಡೆಮಟ್ಟೊಡೆ ನಿ
ತನಯನುಮಂ ಜನ್ನಮಿರ್ದ ಜಾ[ಳಿ]ಗೆಯಂ ಸೂ
ಡೆನುತುಂ ತಾಯ್ ಗಡ ಪರಸುವ
[ಳೆ]ನೆ ಪಾಪಮೆ ಪರ[ಮ]ಧರ್ಮಮಾ ದ್ವಿಜರ್ಗೆಲ್ಲಂ || ೧೨೩ ||
ಪೊನ್ನೊಲ್ಲದೊಡಂ ತಿರಿದುಂ
ಜನ್ನಂಮಾೞ್ಪಾ ದುರಾತ್ಮರಿನ್ನೆತ್ತಾನುಂ
ಪೊನ್ನೊಳ್ಳೊಡೆ ಕುಱಿವಿಂಡಂ
ಜನ್ನದ ನೆವದಿಂದೆ ಬಱಿದುಮಾಡರೆ ತಕ್ಕರ್ || ೧೨೪ ||
ಬಯಕೆಗೆ ಪಶುವಂ ಕೊಲ್ವವ
ರಯಸಕ್ಕಂಜುವರೆ ಕೊಂದು ಕೊಳ್ವಾತಂ ಹಿಂ
ಡೆಯ ಕೂೞ್ಗೆ ಹೇಸುವನೆ ನಿ
ರ್ದಯರೆನಿಸಿದ ಕುಪಾತ್ರಕಂಠರೇನಂ ಮಾಡರ್ || ೧೨೫ ||
ಅವಿವೆನ್ನದೆ ದೇಹಿಗಳಾ
ದುವೆಲ್ಲಮಂ ಕೊಂದು ಜನ್ನವಿರವೇೞ್ದಾ ವೇ
ದವನೆ ಪಿಡಿದರ್ಪವಂ ಪೇ
ಸುವನೇ ಪಾಪಕ್ಕೆ ಪಾರ್ವನೆಲ್ಲಂದದೊಳಂ || ೧೨೬ ||
ಪಶುಕರ್ಮಂಗೆಯ್ದನನಿಱಿ
ಯಿಸುವರ್ ಪೊಲೆಯನುಮನರಸರುತ್ತಮರೆಂದುಂ
ಪಶುಕರ್ಮ ಗೆಯ್ದೊಡೆ ದಂ
ಡಿಸರೊಲ್ದುದನಿತ್ತು ಪೂಜಿಪರ್ ಪಾಪಿಷ್ಠರ್ || ೧೨೭ ||
ಮಾಡಿದ ಮಾಡಿಸಿದ ಪೆಱರ್
ಮಾಡಿದ ಹಿಂಸಾದಿ ದೋಷದೊಳ್ ಮೆಚ್ಚುಗೆಯಂ
ಮಾಡಿದ ಪಾಪಂ ಪ್ರಾಣಿಗೆ
ಮಾಡದೆ ಮಾಣ್ದಪುದೆ ಘೋರನಾರಕವಿಧಿಯಂ || ೧೨೮ ||
ಚಂ || ಧರೆಯೊಳಗುಳ್ಳ ದೇಹಿಗಳನೋವದೆ ಘಾತಿಸಿ ಕೂಡೆ ಕಾಯ್ದು ಬಿ
ತ್ತರದೊಳೆ ಸುಟ್ಟು ಮಿಕ್ಕುದನೆ ತಿಂಬುದು ಸ್ವರ್ಗಸುಖಕ್ಕೆ ಹೇತುವೆಂ
ಬರ ಮತದಿಂದೆ ಮಾೞ್ಪುದು ಜೀನೇಶ್ವರನಿಂದಮೆ ಮಾಣ್ದುದೀ ಧರಾ
ಮರಜನಮಿಲ್ಲದಂದು [ಮ]ಖದಿಂ ಜಗದಿಂ ಬಱಿಕೆಯ್ಯದಿರ್ಕುಮೇ || ೧೨೯ ||
ಕೊಲ್ವದಧರ್ಮ ಕೊಂದಂ
ಸಲ್ವಂ ನರಕಕ್ಕೆ ಬೇಗಮೆನೆ ಜಿನಮತದಿಂ
ಕೊಲ್ವುದನುೞಿದರ್ ಪಸುವಂ
ಕೊಲ್ವುದೆ ತಾಂ ಧರ್ಮಮೆಂದು ನೆಗೞ್ವರೊಳರೆಬರ್ || ೧೩೦ ||
ಎಂತುಟೆ ಬೀಜಂ ಭಾವಿಪೊ
ಡಂತುಟೆ ಮೊಳೆಯೆಂಬ ತೆಱದೆ ವೇದಂ ತಾಂ ಮು
ನ್ನೆಂತುಟದು ಪೇೞ್ವ ಧರ್ಮಮ
ದಂತುಟೆಯಕ್ಕುಂ ಪ್ರಶಾಂತಮೇನಾದಪುದೇ
ಕತೆಗಳೊಳೆ ಕೇಳ್ದೊಡೇಕೆಯೊ
ಮತಿವಂತರ್ ಮತ್ತಮವರ ಪೇೞ್ವುದೆ ಗೆಯ್ವರ್ || ೧೩೨ ||
ಪುಸಿಯಂ ದಿಟಮಂ ಧರ್ಮಮ
ನಸದಾಚಾರಮನಹಿಂಸೆಯಂ ಹಿಂಸೆಯನೊಂ
ದಿಸಿ ಜೈನರಲ್ಲದರ್ ಬ
ಣ್ಣಸರಂಗೋದಂತೆ ಧರ್ಮಶಾಸ್ತ್ರಂಬೇೞ್ವರ್ || ೧೩೩ ||
ಎಲ್ಲೆಲ್ಲಿಕೃಷ್ಣಮೃಗಮುಂ
ಟಲ್ಲಿಯೆ ಸದ್ಧರ್ಮಮುಂಟು ತದ್ದೇಶದೊಳೆಂ
ದೆಲ್ಲಂ ನುಡಿವರ್ ಮೃಗಮುಂ
ಟಲ್ಲಲ್ಲಿಗೆ ಬೇಡನಾಡಲುಂಟೇ ಧರ್ಮಂ || ೧೩೪ ||
ಎರಳೆಗಳಾವಾವೆಡೆಯೊಳ್
ಚರಿಯಿಪುವಾ ಭೂಮಿ ಧರ್ಮಭೂಮಿಯೆ ಗಡ ಪೆ
ರ್ಮರೆಯುಂ ಮದಕರಿಗಳುಮಿ
ರ್ಪರಣ್ಯಮೀ ಧರ್ಮಭೂಮಿಯಾಗದಿದೇನೋ || ೧೩೫ ||
ಕುಟಿಳತೆಯಿಂದಂ ರಾಗೋ
ತ್ಕಟಚಿತ್ತರ್ ಪೇೞ್ದ ಧರ್ಮದಿಂದಂ ಪುಣ್ಯಂ
ಘಟಯಿಸದದಂತೆ ತಂಪೇಂ
ಘಟಿಯಿಸುಗುಮೆ ತೀವ್ರಪಾವಕ್ಕಜ್ವಾಳೆಗಳೊಳ್ || ೧೩೬ ||
ಮೃಗಕುಳದೊಳ್ ಜಳಚರದೊಳ್
ಖಗನಿಚಯದೊಳಿನ್ನವಿನ್ನವಂ ಸೇವಿಪುದ
ಗ್ನಿಗೆ ಹವಿಯಿಕ್ಕಿರೆ ವಿಪ್ರಾ
ಳಿಗಿಕ್ಕಿ ಮಿಕ್ಕಡಗನೆಂಬರಾ ಸ್ಮೃತಿಕಾಱರ್ || ೧೩೭ ||
ದೇವಾಗ್ನಿಪಿತೃಗಳಂ ಭೂ
ದೇವರುಮಂ ತಣಿಪಿ ಮಿಕ್ಕ ಮಾಂಸಮನೆಂದುಂ
ಸೇವಿಸಿದಾತನ ಪುಣ್ಯಮ
ನೇವೊಗೞ್ವದೊ ಪೇೞಿಮೆಂದು ಪೊಗೞ್ವರ್ ಪಾರ್ವರ್ || ೧೩೮ ||
ತಮ್ಮೊಡನೆ ಕೂಡಿ ದೇವ
ರ್ಗಂ ಮಾಂಸಂ ಮದ್ಯಮಧುಗಳೆಂಬವನಿತ್ತು
ತಮ್ಮಯ ನರಕಾಯುಷ್ಯಮು
ಮಂ ಮತ್ತಂ ಪೆರ್ಜಿಸುತ್ತುಮಿರ್ಪರ್ ಮೂಢರ್ || ೧೩೯ ||
ಚಂ || ಒಡಲೊಳದೆಲ್ಲಿಯುಂ ಕ್ಷತಮದಿಲ್ಲದೆ ಸತ್ತುದನೆಲ್ಲಿ ಕಂಡೊಡಂ
ಕಡೆಗಣಿಸಲ್ಕೆ ಸಲ್ಲ ಮೃಗಮಂ ಪಥದೊಳ್ ಮಗುೞ್ದೆತ್ತಿ ತಂದದಂ
ಕಡಿಕಡಿದಟ್ಟು ವಿಪ್ರತತಿಗಿಕ್ಕವುದೊಳ್ಪನೆ ಬೇೞ್ಪನೊಲ್ಲದಂ
ತಡೆಯದೆ ರೌರವಕ್ಕಿೞಿವಣೆಂದುಸಿರ್ವರ್ ಸಲೆ ವೇದಮಾರ್ಗದೊಳ್ || ೧೪೦ ||
ನುಣ್ಣನೆ ನೊಣೆವುದು ಮಾಂಸಮ
ನುಣ್ಣದವಂ ದಿವಮನೆಯ್ದನೆಯ್ದನೆನುತ್ತುಂ
[ತಿ]ಣ್ಣಂ ಕ[ಲಿ]ಸುವರಱನಂ
ಬಣ್ಣಿಸಿ ತಾಂ ಪೇೞ್ದೊಡೆಲ್ಲಿಯುಂ ಸ್ಮೃತಿಕಾಱರ್ || ೧೪೧ ||
ಅಡಗ ನೆಱೆ ತಿಂಬ ಮಧುವಂ
ಕುಡಿವ ಮಹಾತ್ಮಂ ದಿವಕ್ಕೆ ಸಲ್ವಂ ಮಱೆದ
ಪ್ಪೊಡಮುಳ್ಳಿಯನಾಸ್ವಾದಿಸಿ
ದೊಡೆ ಪಾತಕನಕ್ಕುಮಾತನೆಂಬರ್ ತಕ್ಕರ್ || ೧೪೨ ||
ಎನಿತೊಳವಧರ್ಮಮಾರ್ಗಮ
ವನಿತರ್ಕಂ ನೋೞ್ಪೊಡಾವಗುಂ ತಾಮೆ ತವ
ರ್ಮನೆಯೆನಿಪ ವೇದದಿಷ್ಟದೊ
[ಳೆ] ನಡೆವ ಪಾರ್ವಂಗೆ ನೆಗೞಲಾಗದುದುಂಟೇ || ೧೪೩ ||
ಪಲ ತೆಱದ ಮಾಂಸಮಂ ಸಲೆ
ಮೆಲಲಕ್ಕುಂ ಮಱೆದುಮುಳ್ಳಿಯೆಂಬುದನೆಂತುಂ
ಮೆಲಲಾಗದೆಂದು ಪೇೞ್ವಾ
ಮಲಿನಾತ್ಮ ಮಾತುಗೇಳಲಾಗದು ಚದುರಂ || ೧೪೪ ||
ನಾರಾಯಣನವತಾರಂ
ವಾರಾಹಮತ್ಸ್ಯ ಕೂರ್ಮಮೆಂಬಿವೆ ದಿಟಮೆಂ
ದೋರಂತೆ ಪೇೞ್ವರವನೆ ವಿ
ದಾರಿಸಿಯುಂ ತಿನಲುಮಕ್ಕುಮೆಂಬರ್ ತಕ್ಕರ್ || ೧೪೫ ||
ಪೇಸದೆ ಕಂಟಳಿಸದೆ ಬಿಱು
ತೋಸರಿಸದೆ ಮಾಂಸಸೇವೆಗೆಯ್ವನೆ ಮತ್ತಂ
ಪೇಸಿ ಕಿಸುಗುಳಮಿಂದೆಂದೆಂ
ದೋಸರಿಸಿದೊಡವನೆ ವೇದಮಂ ದೂಷಿಸಿದಂ || ೧೪೬ ||
ವೇದಾರ್ಥದಿಂದೆ ನಡೆವವ
ನಾದರದಿಂ ತಿಂಬುದಡಗನೊಲ್ಲದೆ ತೊಱೆದಂ
ವೇದಕ್ಕೆ ಬಾಹ್ಯನಾತಂ
ಬಾದೇನೋ ಪಾರ್ವನಲ್ಲನೆಂಬರ್ ತಕ್ಕರ್ || ೧೪೭ ||
ನರಕದೊಳಾಚಂದ್ರಾರ್ಕಂ
ಬರಮಿ[ರ್ಪ]ನದೊರ್ಮೆ ಮಾಂಸಮಂ ಸೇವಿಸದಾ
ನರನೆಂದೊಡೆಂತೊ ಪಾರ್ವಂ
ನಿರಂತರಂ ತಿನ್ಗೆ ಕಿವಿಯನೆಂಬರ್ ತಕ್ಕರ್ || ೧೪೮ ||
ಮಧುಮಾಂಸಮಿಲ್ಲದಿರ್ದಂ
ದು ಧರಾಮರಸಮಿತಿಯಾಜ್ಯಮುಮನುದ್ದುಮನಾ
ಮಧು ಮಾಂಸಮೆಂದು ಕಲ್ಪಿಪ
ರಧಾರ್ಮಿಕರ್ ಶ್ರಾದ್ಧಮಿಕ್ಕುವೆಡೆಯೊಳ್ ಪಾರ್ವರ್ || ೧೪೯ ||
ಪೊಱಗೊಂದು ಹೆಡಗೆ ಮಣ್ಣಂ
ನೆಱೆ ಶೌಚಂಗೆಯ್ವರೊಳಗೆ ಪಲತೆಱದಡಗಂ
ತುಱುಕುವರಿಂತುಟು ಶೌಚದ
ತೆಱನೀ ಧರೆಯಲ್ಲಿ ಕುಲಕೆ ಬೆಸೆದರ್ಪವರಾ || ೧೫೦ ||
ಬಿಡರಿನಿಸಂ ಜೇನೆಯ್ಯಂ
ಬಿಡರೆನಿಸಂ ಮಾಂಸಸೇವೆಯಂ ಕರವತಿಯಂ
ಬಿಡರೆಯ್ದೆ ಬಿಲ್ವಫಲಮಂ
ಬಿಡರೌದುಂಬರಫಲಂಗಳಂ ವೇದಜಡರ್ || ೧೫೧ ||
ಪುೞುಗಳ ನೀರಂ ಪೇಸದೆ
ಬಳಸುವುದುಂ ಚರ್ಮಭಾಜನಂಗಳ ನೀರಂ
ಬಳಸುವುದುಂ ಸಿದ್ದಿಗೆಯೊಳ್
ಬಳಸುವುದುಂ ವಿಪ್ರತತಿಗೆ ನಚ್ಚಿನ ಚರಿತಂ || ೧೫೨ ||
ಪುೞುವನಿಱುಂಪೆಯನೆಲ್ಲಂ
ಕಳೆದು ಗಡಾ ಕೂೞನುಣ್ಬುದುಂ ಮೆಚ್ಚಿದುದಂ
ಗೞಪುತ್ತುಮುಣ್ಬುದುಂ ಭೂ
ತಳದೊಳ್ ವೈದಿಕರ್ಗಲ್ತೆ ನೋಡ ವಿಹಿತಾಚಾರಂ || ೧೫೩ ||
ತುರಿಪದೆ ಧೋತ್ರಮುಮಂ ಪಾ
ದರಕ್ಕೆಯಂ ಸುತ್ತಿ ತೊಡೆಯ ಕೆೞಗಿಕ್ಕಿರ್ದೊ
ರ್ವರ ತಳಿಗೆಯೆಂಜಲೋರೊ
ರ್ವರ [ಮೇ]ಲುಗೆ ಪಾರ್ವರೆಯ್ದೆ ಛತ್ರದೊಳುಂಬರ್ || ೧೫೪ ||
ಪಾಪಮನೆ ಮಾಡಿ ಜನಕಂ
ಪೋಪದುಮಿತ್ತಿರ್ದ ಪೆಣನನೆತ್ತಲ್ ಸಲ್ಲೆಂ
ದಾಪತ್ತುವಡಿಸಿ ಪುತ್ರನ
ನೀ ಪೊನ್ನಂ ಸುಗತಿಗುಡುವೆಮೆಂಬರ್ ತಕ್ಕರ್ || ೧೫೫ ||
ಕನಸಿನೊಳಂ ಪಾರ್ವಂ ಭೋ
ಜನಮಂ ಬೇಡಿದೊಡೆ ಕೊಟ್ಟೊಡಂದಿನ ದಿವಸಂ
ಮನೆ ಬೇಗುಮೆಂಬರಱಿದಿ
ತ್ತ ನರಂಗೇನಕ್ಕುಮಱಿದುಕೊಳ್ಳುದು ಚದುರಂ (?) || ೧೫೬ ||
ಭ್ರಷ್ಟವ್ರತಂಗಶೌಚಿಗೆ
ನಷ್ಟಾಚಾರಂಗೆ ಪಾರುವಂಗಿತ್ತನ್ನಂ
ಕಷ್ಟಂಬಟ್ಟೆಂ ಮುನ್ನೆ ನಿ
ಕೃಷ್ಟಂ ಮಾಡಿದೆನೊ ಪೇೞಿಮೆಂದು ಗಡೞುಗುಂ || ೧೫೭ ||
ವಿತ್ರಸ್ತದುರಿತನಲ್ಲದ
ಪಾತ್ರಕ್ಕಿಕ್ಕಿದೊಡ ನಿಷ್ಫಲಂ ಬಗೆಯಲದೇಂ
ಚಿತ್ರತರಮೋ ಪ್ರವಾಹೇ
ಮೂತ್ರಿತಮುದವೀಣನೆಂಬಂತೆವೊಲಂ || ೧೫೮ ||
ಪಾವಿಂಗೆ ಪಾಲನೆಱೆದೊಡೆ
ಕೇವಳಮದು ವಿಷಮೆಯಕ್ಕುಮಂತಘಚಯದೊಳ್
ಭಾವಿಸಿದಂಗಿತ್ತುದು ಪಾ
ಪಾವಹಮಲ್ಲದೆ ವಿಶೇಷಫಲಮಾದಪುದೇ || ೧೫೯ ||
ಬಗೆಗೆಟ್ಟು ಕುಪಾತ್ರಕ್ಕಿ
ತ್ತಗಣಿತಧನಮಂ ಕುಭೋಗಭೂಮಿಯನಾದಂ
ಪುಗಲೊಡರಿಪ ಧಾರ್ಮಿಕನ
ಕ್ಕಿಗೊಟ್ಟು ಮಡಗೂೞನುಣ್ಬ ಮರುಳಂ ಪೋಲ್ಕುಂ || ೧೬೦ ||
ಪುಸಿಯೋದುಗಳಿಂದಂ ನಂ
ಬಿಸೆ ನಂಬಿ ಕುಪಾತ್ರದನವಂ ಮಾಡಿದವಂ
ಕಸವರದಿಂ ಮತಿಯಿಂ ಮೇ
ಲಸುಗತಿಯಂ ಕಟ್ಟಿ ಮೂಱು ಕೇಡಿಂ ಕಿಡುಗುಂ || ೧೬೧ ||
ದಯೆ ಧರ್ಮಮನೊಕ್ಕಾ ಪಾ
ಪಿಯೆ ಪಾತ್ರಂ ಎನುತೆ ಕೊಟ್ಟು ಕಿಡದೆ ನಿಸರ್ಗಂ
ದಯೆ ಧರ್ಮಮುಳ್ಳ ಪಾತ್ರ
ಕ್ಕೆ ಯತ್ನದಿಂ ಕುಡುಗೆ ಸೌಖ್ಯಮಂ ಬಯಸುವವಂ || ೧೬೨ ||
ಆರಾಧಿಪ ದೈವಂ ವಿ
ಸ್ತಾರದೆ ಪೇೞ್ವಾಗಮಂಗಳಂತಾ ಧರ್ಮಂ
ಚಾರಿತ್ರಮುಮಱಿವೆಡೆಗಳೊ
ಳಾರಯ್ವೊಡೆ ನಾಡುನಾಡೊಳೊಂದೊಂದಂದಂ || ೧೬೩ ||
ಜಳನಿಧಿಪರಿವೃತಧಾತ್ರೀ
ವಳಯದೊಳಾರಯ್ದು ನೋಡೆ ಜಿನಧರ್ಮಂ ನಿ
ರ್ಮಳಮೊಂದೆ ಮಾರ್ಗಮೆಲದಲಡೆ
ಯೊಳಮದಱಿಂ ಜಿನ ಮಾರ್ಗಮದೆ ಸನ್ಮಾರ್ಗಂ || ೧೬೪ ||
ಆರಾಪ್ತಂ ನಿರ್ಮಳಮಿ
ನ್ನಾರಾಗಮಮಮಳಸಾರಚರಿತಂ ಲೇಸೆಂ
ದಾರಯ್ವೊಡಲ್ಲಿಗಲ್ಲಿಗೆ
ಸಾರಂ ಜಿನಮಾರ್ಗಮುೞಿದುದೆಲ್ಲವಮಾರ್ಗಂ || ೧೬೫ ||
ಇದನಿಂಬಾಗಱಿಗೆ ಕುಮಾ
ರ್ಗದೊಳಾವಂ ಬಿಡದೆ ನಡೆವವಂ ವೈಷ್ಣವನೆಂ
ಬುದು ಮೇಣ್ ಮಾಹೇಶ್ವರನೆಂ
ಬುದು ದೆಯ್ವದ ಧರ್ಮದೊಂದು ತೆಱನಱಿಯದರಂ || ೧೬೬ ||
ಅವರಿವರೆನ್ನದೆ ಮಿಥ್ಯಾ
ತ್ವವಶದೆ ಮಾಹೇಶ್ವರರ್ ದಿಟಕ್ಕೆನೆ ಸಂದಿ
ರ್ದವರೊಳಗೆತ್ತಾನುಂ ಪು
ಣ್ಯವಶದೆ ಸದ್ದೃಷ್ಟಿಯಾದ ಕೆಲಬರೆ ಜೈನರ್ || ೧೬೭ ||
ಮ || ಉರಗೇಂದ್ರಪ್ರಮದಾರ್ಚನಾಕುಸುಮಧೂಲಿಧೂಸರಶ್ರೀಪದಾಂ
ಬುರುಹಂ ಭಕ್ತಿಭರನತಾಮರವಧೂಧಮ್ಮಿಲ್ಲಮಂದಾರ ಸೌಂ
ದರಮಾಲಾರುಚಿರಂ ಜಿನಾಂಘ್ರಿಯುಗಳಂ ದೇವಾಧಿದೇವಂ ಜಿನೇ
ಶ್ವರನೀಗೊಲ್ದು ವಿನೇಯಸಂತತಿಗೆ ಮುಕ್ತಿಶ್ರೀಸುಖಾವಾಪ್ತಿಯಂ || ೧೬೮ ||
ಇದು ಭಗವದರ್ಹತ್ಪರಮೇಶ್ವರಚರಣಸ್ಮರಣಪರಿಣತಾಂತಃಕರಣ
ವೀರಣಂದಿಮುನೀಂದ್ರಚರಣಸರಸಿರುಹಷಟ್ಚರಣ
ಮಿಥ್ಯಾಸಮಯತಿಮಿರಚಂಡಕಿರಣ ಸಕಳಾಗಮಪದಾರ್ಥನಿಪುಣ
ಮಹಾಕವಿ ಬ್ರಹ್ಮದೇವವಿರಚಿತಮಪ್ಪ
ಸಮಯಪರೀಕ್ಷೆಯೊಳ್ ಕುಲಿಂಗಿಕುಚಾರಿತ್ರಸ್ವರೂಪನಿರೂಪಣಂ ಚತುರ್ದಶಾಧಿಕಾರಂ
ಬ್ರಹ್ಮಶಿವ – ವೃತ್ತವಿಲಾಸ ಸಂಪುಟ: ಬ್ರಹ್ಮಶಿವನ – ಸಮಯ ಪರೀಕ್ಷೆ: ಪಂಚದಶಾಧಿಕಾರಂ (೧)
ಮ || ಎನಿತಂ ಭಾವಿಸಿ ನೋಡೆ ದೋಷರಹಿತಂ ಜ್ಞಾನಾತ್ಮ ಕಂ ದೇವನಾ
ತನ ಸೂಕ್ತಂ ಪರಮಾಗಮಂ ನಿಖಿಳಸೌಖ್ಯಕ್ಕಾಸ್ಪದಂ ಶ್ರೀಯುತರ್
ವಿನಯಾಚಾರದಯಾನ್ವಿತಲ್ ಪರಮಮುಕ್ತಿಶ್ರೀವಧೂಕಾಂಕ್ಷಿತರ್
ಮುನಿಗಳ್ ತಾಮೆನೆ ಜೈನಧರ್ಮಮನದಂ ಬಣ್ಣಿಪ್ಪನೇವಣ್ಣಿಪಂ || ೧ ||
ವಿಳಸನ್ನರೇಂದ್ರಸೌಖ್ಯದ
ನಿಳಯಂ ದೇವೇಂದ್ರಸೌಖ್ಯದೆಱೆವಟ್ಟತಿನಿ
ಶ್ಚಳಸೌಖ್ಯದಾಯಿ ಮೋಕ್ಷದ
ಬೆಳೆಗೆಯ್ ತಾಮೆನೆ ಜೈನಧರ್ಮಮನದಂ ಬಣ್ಣಿಪ್ಪನೇವಣ್ಣಿಪಂ || ೨ ||
ಆವಾವ ಮಾೞ್ಕೆಯಿಂದಂ
ಭಾವಿಸುವೊಡಮೆಲ್ಲ ತೆಱದೊಳಂ ಪಾವನಮುಂ
ಸಾವದ್ಯರಹಿತಮಪ್ಪುದ
ದಾವುದು ತಾನದನೆ ಧರ್ಮಮೆಂದಱಿಗಱಿವಂ || ೩ ||
ಆವುದು ಸನ್ಮಾರ್ಗಂ ವಿ
ಶ್ವಾವನಿಯೊಳ್ ನೆಗೞ್ಗುಮಾರ ಧರ್ಮದೊಳದೆ ತಾಂ
ದೇವೇಂದ್ರವಂದ್ಯಮಖಿಲಸು
ಖಾವಹಮಂತದುವೆ ಧರ್ಮಮುೞಿದುದಧರ್ಮಂ || ೪ ||
ಶ್ವಪಚಂ ಮೊದಲಾಗಿರೆ ಮಿ
ಕ್ಕ ಪಾಪದೊಳ್ ಪೊರೆಯದಾವ ಧರ್ಮದೊಳೆಸಗಿ
ರ್ದು ಪವಿತ್ರಮೆನಿಕುಮದೆ ತಾ
ನಪವರ್ಗೋಚಿತಮೆನಿಪ್ಪ ಧರ್ಮಂ ಧರೆಯೊಳ್ || ೫ ||
ಉತ್ತಮರೆವೆಂದು ಬೆಸೆವರ
ವಿತ್ತಂ ತವೆ ಮಾೞ್ಪ ಮಾಟಮಂ ಕೇಳಲೊಡಂ
ತುತ್ತನಿದಂ ಪೊಲೆಯನುಮೆನಿ
ಪುತ್ತಮಚಾರಿತ್ರಮೆಲ್ಲಿತಲ್ಲಿಯೆ ಧರ್ಮಂ || ೬ ||
ಉತ್ತಮರೊಳ್ ಪಾರ್ವಂಗಂ
ಮತ್ತತ್ತಲ್ ಕೀಲಿಗಂಗಮೊಂದಂದಂ ತಾ
ನುತ್ತಮಚರಿತ್ರಮಾದೊಡೆ
ಮತ್ತಂ ಮೋಕ್ಷಕ್ಕೆ ಮಾರ್ಗಮದೆಯೆನ್ನಱಿವಂ || ೭ ||
ಕುಲಹೀನಂಗೊಂದಂದಂ
ಕುಲಜಂಗೊಂದಂದಮಕ್ಕುಮಾಚಾರಮದೆಂ
ದೊಲವರಮಂ ಪೇೞ್ವುದು ನಿ
ರ್ಮಲಧರ್ಮಮದಲ್ಲ ಠಕ್ಕಮತಮೆನ್ಗಱಿವಂ || ೮ ||
ಪೊನ್ನುಂ ದಯೆಯೊಳ್ ಕೂಡಿ ಜ
ಗನ್ನುತಮೆನಿಸಿರ್ದ ಧರ್ಮಮುಂ ಸಕಲಜಗ
ಕ್ಕಂ ನಿರುತಂ ಸಲವೇೞ್ಪುದು
ಪೊನ್ನಱನೆಂಬೆರಡರಲ್ಲಿವೊಲವರಮುಂಟೇ || ೯ ||
ಪೊಲೆಯಂ ಪಡೆದ ಸುವರ್ಣಂ
ಕುಲುಂಬುಗೊಂಡಿರ್ದು ತಾಮ್ರಮಕ್ಕುಮೆ ಧರ್ಮಂ
ಕುಲಜಂಗಮಕುಲಜಂಗಂ
ಸಲವೇೞ್ಪುದು ಕುಲಮದೇವುದಱಿತಮೆ ಮುಖ್ಯಂ || ೧೦ ||
ಉ || ಕ್ಷತ್ರಿಯನಾದಿಯಾಗಿ ಕಡೆಯೊಳ್ ಪೊಲೆಯಂಬರಮೆಲ್ಲ ಜಾತಿಗಂ
ಧಾತ್ರಿಯೊಳೆಲ್ಲಿ ನೋಡುವೊಡಮೇತೆಱದಿಂ ಕಱೆಯಿಲ್ಲ ಶುದ್ಧಚಾ
ರಿತ್ತಮದೊಂದೆ ಮಾರ್ಗಮದಱಿಂ ಜಿನಧರ್ಮಮೆ ಧರ್ಮಮೈಹಿಕಾ
ಮುತ್ರಿಕಸೌಖ್ಯಹೇತು ಭುವನತ್ರಯಸಾರಮದೆಂತುಮೆಲ್ಲಿಯುಂ || ೧೧ ||
ಹಿಮಕರನ ಹಿಮಾಂಶುಗಳು
ತ್ತಮಜಾತಿಗಮಂತ್ಯಜಾತಿಗಂ ತಣ್ಪಿಂದಂ
ಸಮನಪ್ಪ ತೆಱದಿನಱನುಂ
ಸಮನಾಗಲೆ ವೇೞ್ಕುಮಾವ ಜಾತಿಗಮೆಂತುಂ || ೧೨ ||
ಪಾಲುತ್ತಮಂಗಮಾ ಚಾಂ
ಡಾಲಂಗಂ ಸೀಯನಪ್ಪ ತೆಱದಿಂದಱನುಂ
ಮೇಲಪ್ಪ ಜಾಗಿತಂ ಚಾಂ
ಡಾಲಂಗಮದೊಂದೆಯಂದಮಾಗಲೆವೇೞ್ಕುಂ || ೧೩ ||
ಆದಿದೆನುತುಂ ಬಾದಂ ಮಾ
ೞ್ಪುದು ಬುದ್ಧಿಯೆ ಪಿರಿದುಮಾವುದೊ ಕಾರಣಮ
ಭ್ಯುದಯಕ್ಕಂ ಮುಕ್ತಿಗಮಾಂ
ತದೆ ಧರ್ಮಂ ಜಗದೊಳಲ್ಲಿ ಸಂದೆಯಮುಂಟೇ || ೧೪ ||
ಒರೆದುಂ ಕಡಿದುಂ ಪೊಯ್ದುಂ
ಕರಗಿಸಿಯುಂ ಪೊಪ್ಪನೆಂತು ನೋಡುವರಿನ್ನಂ
ತಿರೆ ದೆಯ್ವದಿನಾಗಮದಿಂ
ಚರಿತ್ರದಿಂ ದಯೆಯಿನೆಯ್ದೆ ಪರಿಕಿಪುದಱನಂ || ೧೫ ||
ಪಿತ್ತಳೆಗೆ ಬೆಳ್ಳಿಯುತ್ತಮ
ಮುತ್ತಮಮದಱಿಂ ಸುವರ್ಣಮೆಂಬವೊಲದಱಿಂ
ದುತ್ತಮವಿಂತಿದು ನೋೞ್ಪೊಡೆ
ನುತ್ತುಂ ಪರಿಕಿಸುವುದೊಳ್ಪನಱಸುವ ಮನುಜಂ || ೧೬ ||
ಲೇಸಿಂಗೆ ಲೇಸ ಮಾೞ್ಪುದು
ದೋಸಮಿದೊಳ್ಳಿತ್ತಿದೆಂದು ತಿಳಿವುದು ತಿಳಿದುಂ
ದೋಸಮನೆ ಬಿಟ್ಟು ಬೇಗಂ
ಲೇಸೆನಿಸಿದ ಧರ್ಮದತ್ತಲೆಱಗುವುದಱಿವಂ || ೧೭ ||
ಸಾರಮಿದಸಾರಮಿದೆಂದು ವಿ
ಚಾರಿಸುವುದು ಮುನ್ನೆ ತನ್ನೊಳಱಿವುಳ್ಳವರೊಳ್
ವೈರಮನೆ ಬಿಟ್ಟು ಧರ್ಮದ
ಸಾರಮನೇಂ ತಿಳಿದು ಬೞಿಕೆ ಕೈಕೊಳ್ಗಱಿವಂ || ೧೮ ||
ಚಂ || ಪರಿಕಿಸದೇನುಮಂ ನೆಗೞ್ಪುದೇ [ಪೞಿ]ಗೊಳ್ವೊಡೆ ಕಯ್ಯನಿಟ್ಟು ಮುಂ
ಪರಿಕಿಸಿ ಮಾಱುಗೊಳ್ವರೆನೆ ಶಾಶ್ವತಸೌಖ್ಯಸಧರ್ಮಮಂತದಂ
ಪರಿಕಿಸದುದ್ಧತಂ ಪ[ೞಿ]ವುದೇಕೆ ವಿನಿರ್ಮಳಧರ್ಮಮಂ ಕರಂ
ಪರಿಕ್ಷಿಸಿ ಸಂತತಂ ನೆಗೞ್ವುದಂತದಱಿಷ್ಟದಿನೊಳ್ಪನೊಲ್ವವಂ || ೧೯ ||
ಅಡಗಂ ತಿಂದುಂ ಕಳ್ಳಂ
ಕುಡಿದುಂ ನಲಿದಾಡಿ ಮೆಯ್ಗೆ ಮೆಚ್ಚಿದ ತೆಱದಿಂ
ನಡೆವುದೇಂ ಧರ್ಮಮೆ ನೋ
ೞ್ಪೊಡೆ ನಿರ್ಮಳಮಾವ ತೆಱದೊಳಂ ಜಿನಧರ್ಮಂ || ೨೦ ||
ಎಂತುಂ ನೇರಾಣಿಯ ಪೊ
ನ್ನಂತಿರೆ ಲೇಸೆನಿಪುದೆಂತು ಪರಿಕಿಪೊಡಮೆನಿ
ಪ್ಪಂತದು ಧರ್ಮಂ ಪಿತ್ತಳೆ
ಯಂತೆಸೆವುದು ಧರ್ಮಮಾಗಿ ಸಲಲಱಿದಪುದೇ || ೨೧ ||
ಮ || ಇದು ಧರ್ಮ ಸುಚರಿತ್ರಮಿಂತುಟಿದು ದಲ್ ಪುಣ್ಯಾವಹಂ ನೋೞ್ಪೊಡಿಂ
ತಿದು ಸೌಖ್ಯಾಕರಮೀಗಳಿಂತು ಬೞಿಯಂ ಮುಂತಪ್ಪ ಜನ್ಮಕ್ಕೆ ತಾ
ನಿದೆ ಮೋಕ್ಷಪ್ರದಮಕ್ಕುಮೆಂದನಿತುಮಂ ನಿಶ್ಚಯಿಸಿ ಸನ್ಮಾರ್ಗದಿ
ಷ್ಟದಿನೊಲ್ದಾಚರಿಪಂ ವಿವೇಕಿಯುೞಿದಂ ಚಾತುರ್ಯಹೀನಂ ನರಂ || ೨೨ ||
ಲೋಕದ್ವಯಹಿತಮಂ ಸೌ
ಖ್ಯಾಕರಮಂ ಜೈನಧರ್ಮಮಂ ಖಳಕರ್ಮಾ
ನೀಕಕ್ಷಯಕರಮಂ ನಿ
ರ್ವ್ಯಾಕುಳಮನನಾಗಿ ಸೇವಿಪುದು ಮತಿವಂತಂ || ೨೩ ||
ಸಮಯಂಗಳೊಳೆಲ್ಲಂ ಜಿನ
ಸಮಯಮೆ ಸುಖನಿಳಯಮಂತದಂ ಸನ್ಮತಿಯಿಂ
ದಮೆ ತಿಳಿದು ಪೊಕ್ಕ ಭವ್ಯನೆ
ಸುಮತಿ ವಿವೇಕಕ್ಕವನೆ ಕಳಶಮನಿಟ್ಟಂ || ೨೪ ||
ಪೆಱಪೆಱವು ಸಮಯದೊಳ್ ಸುಖ
ಮಱಸುವವೊಡುಂಟಣ್ಣ ಸಕಳಸೌಖ್ಯಕ್ಕಂ ಪಾ
ನೆಱವಟ್ಟೆನಿಸಿದ ಪೆಂಪಂ
ನೆಱೆ ತಾಳ್ದಿದ ಜೈನದಲ್ಲಿ ಪಡೆಯಲ್ ಬರ್ಕುಂ || ೨೫ ||
ಧರ್ಮಂಗಳರಸನಂ ಜಿನ
ಧರ್ಮಮನೆತ್ತಾನುಮೊರ್ಮೆ ಬಗೆಗೊಂಡಾತಂ
ಕರ್ಮದ ತೊಡರಂ ಪಱಿದಿ
ರ್ದೊರ್ಮೊದಲೊಳೆ ದೇವನಾಗಲಾರ್ಪನಮೋಘಂ || ೨೬ ||
ಜಿನಧರ್ಮದಲ್ಲಿ ಚಿತ್ತಂ
ತನಗಾದೊಡೆ ಬೇಗಮಂತೆ ಕೈಕೊಳ್ಳದವಂ
ತನಗೆ ನಿಧಾನಂ ಸಾರ್ದೊಡ

ನಡೆಯಲ್ ಬರ್ಕುಮೆ ಪಾಪಿಗೆ

